ನೋಂಪಿಯ ಕಥೆಗಳು: ಸಂಪಾದಕನ ನೋಂಪಿ ನುಡಿ
ಭಾರತೀಯ ಕಥಾ ಸಾಹಿತ್ಯದಲ್ಲಿ ಸಿಂಹಪಾಲು ಸಂದಿರುವುದು ಜೈನರ, ಬೌದ್ಧರ ಕಥೆಗಳ ರಾಶಿಗೆ. ಇವು ಗುಣದಲ್ಲೂ ಗಾತ್ರದಲ್ಲೂ ಪ್ರಮುಖವಾಗಿರುವುದರಿಂದ ಜಗತ್ತಿನ ಶ್ರೇಷ್ಠ ಕಥೆಗಾರರ ಶ್ರೇಣಿಯಲ್ಲಿ ಜೈನರನ್ನೂ ಬೌದ್ಧರನ್ನೂ ಅಗ್ರಸ್ಥಾನದಲ್ಲಿರಿಸಲಾಗಿದೆ. ಪ್ರಾಕೃತ, ಸಂಸ್ಕೃತ, ಕನ್ನಡ, ತಮಿಳು, ಗುಜರಾತಿ, ರಾಜಸ್ತಾನಿ, ಹಿಂದಿ ಮೊದಲಾದ ಭಾಷೆಗಳಲ್ಲಿ ಸಿಗುವ ಜೈನ ಕಥಾ ಸಾಹಿತ್ಯ ಸಮೃದ್ಧವಾಗಿದೆ. ತ್ರಿಷಷ್ಟಿಶಲಾಕಪುರುಷರ ಕಥೆಗಳು, ಕಾಮದೇವರ ಕಥೆಗಳು, ಪಂಚತಂತ್ರ ಕಥೆಗಳು, ವಿಕ್ರಮಾರ್ಕರ ಕಥೆಗಳು, ಆರಾಧನಾ ಕಥೆಗಳು, ಸಮ್ಯಕ್ತ್ವ ಕೌಮುದಿ ಕಥೆಗಳು, ನೋಂಪಿಯ ಕಥೆಗಳು, ಉಪಸರ್ಗಕೇವಲಿಗಳ ಕಥೆಗಳು ಸ್ತ್ರೀಯರ ಕಥೆಗಳು, ಮಹಾಪುರುಷರ ಕಥೆಗಳು, ಅನುಪ್ರೇಕ್ಷೆಯ ಕಥೆಗಳು ಶ್ರಾವಕಾಚಾರದ ಕಥೆಗಳು – ಹೀಗೆ ಲೋಕ ಸಾಹಿತ್ಯ ಪ್ರತೀಕವಾದ ಸಾವಿರಾರು ಕಥೆಗಳು ತವನಿಧಿಯ ಬಾಗಿಲು ತೆರೆಯುತ್ತದೆ ಜೈನ ಕಥಾ ಪ್ರಪಂಚ.
ಶಿಷ್ಟ ಸಾಹಿತ್ಯದ ಎಲ್ಲ ಪ್ರಕಾರಗಳಿಗೂ ಸತ್ವಾಂಗದ ಜೀವದ್ರವ್ಯವನ್ನು ಒದಗಿಸುವ ಒಂದು ಮಾತೃಮೂಲ ಪ್ರಾಕೃತ ಕಥಾ ಸಾಹಿತ್ಯ. ಕಾಲ್ಪನಿಕತೆಯೊಂದಿಗೆ ಸಂಲಗ್ನಗೊಂಡ ವೈವಿಧ್ಯಮಯವೂ ಸಮೃದ್ಧವೂ ಆದ ಜೀವನಪರ ಕಥಾನಕಗಳಿವೆ. ತಾಜಾ ವಸ್ತುಗಳಿಲ್ಲದೆ ಸೊರಗುತ್ತಿರುವ ಇಂದಿನ ಸಾಹಿತ್ಯ ಪ್ರಕಾರಗಳಿಗೆ ನವನವೀನ ಜೀವಪರ ಕಥನಕಗಳನ್ನು ವರಸೆ ಬೊಗಸೆಯಾಗಿ ಮೊಗೆಯುವ ಜೈನಕಥಾ ಸಾಹಿತ್ಯ ಅಕ್ಷಯ ಭಂಡಾರ. ಸಮಾಜಮುಖಿ ಸಾಂಸ್ಕೃತಿಕ ನಿಲುವುಗಳಿರುವ ಕಥನಗಳನ್ನು ಆಧುನಿಕ ಸಂದರ್ಭಗಳಿಗೆ ಅಳವಡಿಸುವ ಸಾಧ್ಯತೆಯನ್ನು ಸೃಜನಶೀಲ ಲೇಖಕರು ಪರಿಶೀಲಿಸಬೇಕು.
ಈ ಅಕ್ಷಯ ಜೈನ ಕಥಾ ಪರಂಪರೆಯಲ್ಲಿ ನೋಂಪಿ ಕಥಾ ಸಾಹಿತ್ಯ ಪ್ರಮುಖವೂ ಪ್ರತ್ಯೇಕವೂ ಆದ ಒಂದು ಪ್ರಕಾರ. ಜೈನ ಸಮಾಜದಲ್ಲಿ ನೋಂಪಿ ಸಂಕಥನವು ಬಹುಜನ ಮನ್ನಣೆ ಪಡೆದಿರುವ ವಿಶಿಷ್ಟ ಕಥನ ಮಾದರಿ. ಜೈನ ಸಮಾಜದ ಧಾರ್ಮಿಕ, ಸಾಮಾಜಿಕ, ಐತಿಹಾಸಿಕ ಹಾಗೂ ಸಾಂಸ್ಕೃತಿಕ ಬದುಕಿನ ಪದರ ಪಾತಳಿಗಳನ್ನು ವ್ಯಾಪ್ತವಾಗಿ, ಆಪ್ತವಾಗಿ ಬಿಂಬಿಸುವ ರನ್ನಗನ್ನಡಿ ಈ ನೋಂಪಿ ಕಥಾ ಸಾಹಿತ್ಯ. ಇದು ಜೈನ ಜನಪದ ಸಾಹಿತ್ಯವಾಗಿ ಮೈಪಡೆದು ಕುತೂಹಲಕಾರಿ ನೆಲೆಗಳಿಗೆ ನಮ್ಮನ್ನು ಒಯ್ಯುತ್ತದೆ.
ಭಾರತೀಯ ಕಥಾ ಸಾಹಿತ್ಯದ ಹಿನ್ನೆಲೆಯಲ್ಲಿಟ್ಟು ತೂಗಿ ನೋಡುವ ತೌಲನಿಕ ಅಧ್ಯಯನದೊಂದಿಗೆ ಈ ನೊಂಪಿ ಕಥಾಸಾಹಿತ್ಯವನ್ನು ತನಿಯಾಗಿಯೂ ಅಭ್ಯಸಿಸಬಹುದು. ಕನ್ನಡ ಸಾಹಿತ್ಯದ ಸಂದರ್ಭದಲ್ಲಂತೂ ನೋಂಪಿಕಥಾ ಪ್ರಕಾರದ ಆಯಾಮ ಹಾಗೂ ಹಾಸು ಅನನ್ಯವೆನಿಸುವಂತಹುದು. ಪಂಪ ಪೂರ್ವಕಾಲೀನ ಕಾಲ ಘಟ್ಟದಲ್ಲಿಯೇ ಹುಟ್ಟಿಕೊಂಡಿರುವ ನೋಂಪಿಯ ಕಥೆಗಳು, ದೇಶೀಯ ಸತ್ವದೊಂದಿಗೆ ಬೆರೆತು ಶತಮಾನಗಳ ಹಾಸಿನಲ್ಲಿ ಮರುಹುಟ್ಟು ಪಡೆಯುತ್ತ ಬೆಳೆದು ಬಂದಿವೆ. ಸಂಸ್ಕೃತ, ಪ್ರಾಕೃತ ಮೂಲ ಆಕರಗಳಿಂದ ಕನ್ನಡಕ್ಕೆ ಕಸಿ ಮಾಡಿರುವ ಕಥೆಗಳಲ್ಲದೆ ಕನ್ನಡದ ನೆಲದಲ್ಲೇ ಮೈ ತಾಳಿದ ಕಥೆಗಳೂ ಇವೆ. ಎರವಲಿರಲಿ ಇಲ್ಲಿಯದಿರಲಿ ಒಟ್ಟಾರೆ ಎಲ್ಲ ಕಥೆಗಳಲ್ಲೂ ಕನ್ನಡದ ಸೊಗಡು ಹಾಗೂ ಘಾಟು ತುಳುಕುತ್ತದೆ. ಜೈನ ಕಥಾ ಸಾಹಿತ್ಯಕಾರರು ಕನ್ನಡದ ಅರಿವಿಗೆ ನೀಡಿದ ಸ್ವೋಪಜ್ಞ ವಿಶಿಷ್ಟ ಕೊಡುಗೆಯಾದ ನೋಂಪಿಯ ಕಥೆಗಳಿಗೆ ಇರುವ ವಿವಿಧ ಮಗ್ಗಲುಗಳನ್ನು ಇನ್ನೂ ಸರಿಯಾಗಿ ಅರಿಯಬೇಕಾಗಿದೆ. ಪ್ರಸ್ತಾವನೆಯಲ್ಲಿ ಈ ಕೊಡುಗೆಯ ನೆಲೆಬೆಲೆಯ ಸ್ವರೂಪವನ್ನು ಗುರುತಿಸುವುದರೊಂದಿಗೆ ಕನ್ನಡ ಕಥನ ಸಾಹಿತ್ಯದ ತಿಳುವಳಿಕೆಗೆ ಒದಗುವ ಒಂದು ಪ್ರರಿಪ್ರೇಕ್ಷ್ಯವನ್ನು ಕಟ್ಟುವ ಪ್ರಯತ್ನಮಾಡಿದ್ದೇನೆ. ಹಾಗೂ ಈ ಅಧ್ಯಯನವನ್ನು ಇನ್ನು ಮುಂದೆ ಯಾವ ದಿಕ್ಕುಗಳಲ್ಲಿ ಮುಂದುವರಿಸಲು ದಾರಿಗಳಿವೆಯೆಂಬುದನ್ನು ಸೂಚಿಸಿದ್ದೇನೆ.
ಜೈನ ಹಾಗೂ ಕನ್ನಡ ಸಾಂಸ್ಕೃತಿಕ ಜಗತ್ತನ್ನು ಸಮೃದ್ಧಗೊಳಿಸಿದ ನೋಂಪಿಯ ಕಥೆಗಳನ್ನು ಕಳೆದ ಶತಮಾನದ ಆದಿಯಲ್ಲಿ ಮೊದಲು ಅಚ್ಚಿಟ್ಟವರು ಚಾಮರಾಜನಗರದ ಬಲ್ಲಿದರೊಡೆಯ ಬಿ. ಪದ್ಮರಾಜ ಪಂಡಿತರು. ಅವರು ಮೂರು ಬೇರೆ ಬೇರೆ ಸಂಪುಟಗಳಲ್ಲಿ ಸುಮಾರು ೬೦ ಕಥೆಗಳನ್ನು ಹೊರ ತಂದರು. ಅಲ್ಲಿಂದೀಚೆಗೆ ಅದೇ ಕಥೆಗಳು ಆವರ್ತನಗೊಂಡ ಆವೃತ್ತಿಗಳು ಭಿನ್ನ ಪಾಠಾಂತರದೊಂದಿಗೆ ಮುದ್ರಣವಾದುವು, ಕೇವಲ ಆರೇಳು ಹೊಸ ಕಥೆಗಳು ಹೊರ ಬಂದುವು; ಅದರ ಸಮೀಕ್ಷೆಯನ್ನು ಉಪೋದ್ಘಾತದಲ್ಲಿ ಕಾಣಬಹುದು. ಆದರೆ ನೋಂಪಿ ಕಥೆಗಳ ವಿಶ್ಲೇಷಣಾತ್ಮಕ ಅಧ್ಯಯನ ಮತ್ತು ವಿಮರ್ಶೆಗೆ ಬಿ. ಪದ್ಮರಾಜ ಪಂಡಿತರಾಗಲಿ ಅವರ ಅನಂತರದವರಾಗಲಿ ತೊಡಗಲಿಲ್ಲ. ಬಹುಕಾಲದ ಈ ಕೊರತೆಯನ್ನು ಹೋಗಲಾಡಿಸಿ ವಿದ್ವಜ್ಜನರ ಅಗತ್ಯವನ್ನು ಪೂರೈಸುವ ಪ್ರಯತ್ನ ಪ್ತಸ್ತುತ ಗ್ರಂಥದ ಪೀಠಿಕೆಯಲ್ಲಿದೆಯಲ್ಲದೆ ಇದುವರೆಗೆ ಅಚ್ಚಾದ ಕಥೆಗಳೊಂದಿಗೆ ಕೆಲವು ಅಪ್ರಕಟಿತ ಕಥೆಗಳನ್ನೂ ಸೇರಿಸಲಾಗಿದೆ. ಇಷ್ಟೊಂದು, ೮೪ ಕಥೆಗಳು, ಒಟ್ಟಿಗೆ ಒಂದೇ ಹೊತ್ತಗೆಯಲ್ಲಿ ಮೊತ್ತ ಮೊದಲನೆಯ ಸಲ ಹೊರಬರುತ್ತಿದೆ.
ಈ ಪುಸ್ತಕ ಪ್ರಕಟಣೆಗೆ ಮುನ್ನ ನಡೆದ ಪೂರ್ವ ತಾಲೀಮನ್ನೂ ಇಲ್ಲಿ ಉಲ್ಲೇಖಿಸಬೇಕು.
ಅ. ಕೋಲಾರ ಜಿಲ್ಲೆ ಗುಡಿಬಂಡೆಯ ವಿವೇಕೋದಯ ಗ್ರಂಥಮಾಲೆಯ ವತಿಯಿಂದ ೧೯೭೬ರಲ್ಲಿ ಸುರೇಶ್‌ ಜೈನ್‌ ಅವರು ನಾನು ಸಂಪಾದಿಸಿದ ‘ಕೆಲವು ನೋಂಪಿಯ ಕಥೆಗಳು’ ಪುಸ್ತಕವನ್ನು ಪ್ರಕಟಿಸಿ ಉಪಕರಿಸಿದರು. ಅದರಲ್ಲಿ ೧೯ ಕಥೆಗಳನ್ನು ಗದ್ಯಾನವಾದ ಮಾಡಿಕೊಟ್ಟಿದೆ. ಅಲ್ಲದೆ ನಲವತ್ತು (೪೦) ಪುಟಗಳು ವಿಸ್ತಾರವಾದ ವಿವೇಚನೆಯನ್ನೂ ಅಳವಡಿಸಿದ್ದೆ.
ಆ. ಆನಂತರ ಬೆಂಗಳೂರು ವಿಶ್ವವಿದ್ಯಾಲಯದ ಸಂಶೋಧನ ಯೋಜನೆಗೆಂದು ‘ನೋಂಪಿ ಕಥೆಗಳು : ಸಮಗ್ರ ಪರಿಶೀಲನೆ’ ಎಂಬ ಪ್ರೌಢ ಪ್ರಬಂಧವನ್ನು (೧೯೭೮) ಸಾದರ ಪಡಿಸಿದೆ. ಅದನ್ನು ಅಂಗೀಕರಿಸಿ, ತಜ್ಞರ ಪರಿಶೀಲನೆ ಮಾಡಿಸಿ ಎರಡು ಸಾವಿರ ರೂಪಾಯಿ ನಗದು ಬಹುಮಾನ ನೀಡಿ ವಿಶ್ವವಿದ್ಯಾಲಯ ಪುರಸ್ಕರಿಸಿತು. ಹಿರಿಯ ವಿದ್ವಾಂಸರಾದ ಶಂ. ಬಾ. ಜೋಶಿಯವರು ಆ ಹಸ್ತಪ್ರತಿಯ ಪರಿಶೀಲಕರಾಗಿದ್ದು ಬರವಣೆಗೆಯನ್ನು ಮೆಚ್ಚಿದ್ದನ್ನು ನೆನೆಯಲು ಈಗಲೂ ಹರ್ಷವಾಗುತ್ತದೆ.
ಇ. ೧೯೯೫ರಮಾರ್ಚಿ ತಿಂಗಳಲ್ಲಿ ಕುವೆಂಪು ವಿಶ್ವವಿದ್ಯಾಲಯದ ಆಶ್ರಯದಲ್ಲಿ ‘ಜೈನ ಕಥಾ ಪರಂಪರೆ : ಪ್ರೇರಣೆ – ಪ್ರಭಾವ’ ವಿಷಯವಾಗಿ ಎರಡು ದಿವಸ ವಿಶೇಷ ಉಪನ್ಯಾಸ ಏರ್ಪಡಿಸಿದವರು ಹಿರಿಯ ಸಾಹಿತಿ ಡಾ. ಎಚ್‌. ಜೆ. ಲಕ್ಕಪ್ಪಗೌಡರು.
ಈ. ೧೯೯೬ರಲ್ಲಿ ಕನ್ನಡ ಸಾಹಿತ್ಯ ಪರಿಷತ್ತು ಏರ್ಪಡಿಸಿದ್ದ ‘ಉಪೇಕ್ಷಿತ ಸಾಹಿತ್ಯ’ ಕುರಿತ ವಿಶೇಷ ಉಪನ್ಯಾಸ ಮಾಲೆಯಲ್ಲಿ ‘ನೋಂಪಿ ಕಥಾ ಸಾಹಿತ್ಯ’ದ ಬಗ್ಗೆ ನನ್ನಿಂದ ಕಾರ್ಯಕ್ರಮ ನಡೆಯಿತು.
ಉ. ೧೯೯೭ರ ಫ್ರೆಬ್ರವರಿ ತಿಂಗಳಲ್ಲಿ ಕನ್ನಡ ವಿಶ್ವವಿದ್ಯಾಲಯ ನನ್ನಿಂದ ‘ಜೈನ ಕಥಾ ಸಾಹಿತ್ಯದ ಆಯಾಮಗಳು’ ಕುರಿತು ಮೂರು ವಿಶೇಷ ಉಪನ್ಯಾಸಗಳನ್ನು ಮಾಡಿಸಿತು. ಅಷ್ಟಲ್ಲದೆ ಅದರ ಮುಂದುವರಿಕೆಯಾಗಿ ‘ಜೈನ ಕಥಾ ಕೋಶ’ದ ಯೋಜನೆಯನ್ನೂ ಒಪ್ಪಿಸಿತು. ಏತತ್ಸಂಬಂಧವಾದ ನಾಲ್ಕು ದಶಕಗಳ ನನ್ನ ಅಧ್ಯಯನದ ಸರಕನ್ನು ಅದರ ಪ್ರಸ್ತಾವನೆಯಲ್ಲಿ ಹರಡಬೇಕೆಂದು ಒತ್ತಾಯಿಸಿ ಬರೆಸಿ ಪ್ರಕಟಿಸಿದವರು ಅಂದಿನ ಕುಲಪತಿ ಕವಿ-ನಾಟಕಕಾರ ಪ್ರೊ. ಚಂದ್ರಶೇಖರ ಕಂಬಾರರು.
ಊ. ೨೦೦೦ ಇಸವಿಯ ಆರಂಭದಲ್ಲಿ ಆಗಿನ ಕನ್ನಡ ವಿಶ್ವವಿದ್ಯಾಲಯದ ಕುಲಪತಿ, ಹಿರಿಯ ಸಂಶೋಧಕ ಡಾ. ಎಂ. ಎಂ. ಕಲಬುರ್ಗಿಯವರು ಅಕ್ಕರೆಯಿಂದ ತಮ್ಮಲ್ಲಿದ್ದ ನೋಂಪಿಯ ಕಥೆಗಳ ದೊಡ್ಡ ಓಲೆಗರಿಕಟ್ಟನ್ನು ನನಗೆ ಒಪ್ಪಿಸಿ ‘ಇದರಲ್ಲಿ ಇರುವ ಎಲ್ಲ ನೋಂಪಿ ಕತೆಗಳನ್ನೂ ಸಂಪಾದಿಸಿ, ಸಮಗ್ರ ಪ್ರಸ್ತಾವನೆಯೊಂದಿಗೆ ಪ್ರಕಟನೆಗಾಗಿ ಬೇಗ ಸಿದ್ಧಪಡಿಸಿ ಕೊಡಬೇಕು’ – ಎಂದು ಆಗ್ರಹಪಡಿಸಿದರು. ಕಾರಣಾಂತರಗಳಿಂದ ಕಾಲಲಬ್ಧಿ ಕೂಡಿಬರಲಿಲ್ಲ. ಅವರ ಅಪೇಕ್ಷೆಯನ್ನು, ಅವರು ಕುಲಪತಿಯಾಗಿದ್ದ ಅವಧಿಯಲ್ಲಿ, ಈಡೇರಿಸಲು ಆಗಲಿಲ್ಲವೆಂದು ಉಭಯತ್ರರಿಗೂ ಕಸಿವಿಸಿಯೆನಿಸಿತು.
ಆದುದ್ದೆಲ್ಲಾ ಒಳಿತೇ ಆಯಿತೆನಿಸುತ್ತದೆ. ಯೋಗಾಯೋಗವೆಂಬಂತೆ, ೧೯೯೫ರಲ್ಲಿ ಕುವೆಂಪು ವಿಶ್ವವಿದ್ಯಾಲಯದಲ್ಲಿ ನನ್ನಿಂದ ಜೈನ ಕಥಾ ಸಾಹಿತ್ಯದ ವೈಭವದರ್ಶನಕ್ಕೆ ಪ್ರೇರೇಪಿಸಿದ ಜಾನಪದ ತಜ್ಞ ಡಾ. ಎಚ್‌. ಜೆ. ಲಕ್ಕಪ್ಪಗೌಡರು ಇದೀಗ ಕನ್ನಡ ವಿಶ್ವವಿದ್ಯಲಯದ ಕುಲಪತಿಗಳಾಗಿ ಈ ಗ್ರಂಥವನ್ನು ಪ್ರಕಾಶನ ಪಡಿಸುತ್ತಿದ್ದಾರೆ. ಮೂರೂ ಜನ ಗೆಳೆಯ ಕುಲಪತಿಗಳ ಉಪಕಾರವನ್ನೂ ಉತ್ತೇಜನವನ್ನೂ ಎದೆತುಂಬಿ ನೆನೆಯುತ್ತೇನೆ.
ದೇಶೀಯ ಮೂಲದ ಬೇರು ಕಾಂಡ ಚಿಗುರಗಳಿರುವ ಇಂಥ ಸಾಂಸ್ಕೃತಿ ಆಕೃತಿಗಳ ಶೋಧ ಮತ್ತು ಅವುಗಳಿಗೆ ಪುನರ್‌ ಜನ್ಮ ಕೊಡುವ ವಿಶ್ಲೇಷಣೆ ಜರೂರು ನಡೆಯಬೇಕಾಗಿರುವ ಸಾಹಿತ್ಯ ಚಟುವಟಿಕೆ. ಜೈನ ಪರಂಪರೆಯ ಅವಿಭಾಜ್ಯ ಘಟಕವಾಗಿ ಬೆಳೆದು ಕನ್ನಡ ಸಂಸ್ಕೃತಿಯಲ್ಲಿ ಆಳವಾಗಿ ಕಾಲೂರಿರುವ ನೋಂಪಿಯ ಕಥೆಗಳು ಬೆಳಕು ಚೆಲ್ಲುವ ವಿಭಿನ್ನ ಪಾತಳಿಗಳ ಅಧ್ಯಯನ ವ್ಯಾಪಕವಾಗಿ ನಡೆದಿಲ್ಲದಿರುವುದಕ್ಕೆ ಅವು ಸುಲಭವಾಗಿ ಸಿಗದಿರುವುದೂ ಒಂದು ಕಾರಣ. ಉಪಲಬ್ಧ ನೋಂಪಿ ಕಥಾ ಸಾಹಿತ್ಯ ಅಪಾರವಾಗಿದೆ. ತಬ್ಬಿಬ್ಬು ಗೊಳಿಸುವಷ್ಟು ಅಗಾಧವಾಗಿದೆ. ಅದರ ಸಂಚಯ, ಸಂಕಲನ ಸಂಶೋಧನೆ, ಸಂತುಲನ ಮತ್ತು ವಿಮರ್ಶೆಯ ಆಯಾಮಗಳು ಇನ್ನೂ ತೆರೆದ ಬಾಗಿಲು. ಸಮ್ರವೂ ವ್ಯವಸ್ಥಿತವೂ ಆದ ಸಾಂಗೋ ಪಾಂಗ ವ್ಯಾಸಂಗಕ್ಕೆ ಈ ಸಂಪುಟ ಒಂದು ಮಂಚ, ಜಗತಿ.
ಜೈನಕಥಾಕೋಶ, ವಡ್ಡಾರಾಧನೆ ಮತ್ತು ನೋಂಪಿಯ ಕಥೆಗಳ ಮೂಲಕ ಒಟ್ಟು ನಾಲ್ಕು ನೂರಕ್ಕೂ ಹೆಚ್ಚಿನ ಕಥೆಗಳ ಬಾಗಿನವನ್ನು ಕನ್ನಡ ಓದುಗರ ಮಡಿಲಿಗೆ ಇಡುವುದು ಸಾಧ್ಯವಾಯಿತೆಂಬುದು ನನ್ನ ನಿರಂತರ ಸಾಹಿತ್ಯ ಕೃಷಿಗೆ ಸಿಕ್ಕ ಸತ್ಫಲವೆಂದು ನಂಬಿದ್ದೇನೆ ತೊಂಬತ್ತೇಳು ವರ್ಷ ಬಾಳಿದ ನನ್ನ ತಾಯಿ ಪದ್ಮವಾವತಮ್ಮ ತನ್ನ ನಿಡುಬಾಳಿನಲ್ಲಿ ಹತ್ತಾರು ನೋಂಪಿಗಳನ್ನು ಸುಮಾರ ೭೦ ವರ್ಷ ಆಚರಿಸಿದ್ದರು. ಅನೇಕ ನೋಂಪಿಗಳು ಅವರಿಗೆ ಕಂಠಪಾಠವಾಗಿದ್ದುವು. ಅವರಿಂದಲೂ ನನ್ನ ತಂದೆ ಶ್ಯಾನುಭೋಗ ಪದ್ಮನಾಭಯ್ಯನವರಿಂದಲೂ ಅನೇಕ ಮಾಹಿತಿ ಅನಾಯಾಸವಾಗಿ ನನಗೆ ಅವಗತವಾಗಿತ್ತು. ಅವರ ಕೃಪೆಯಿಂದ ನೋಂಪಿ ಕಥಾ ಸಾಹಿತ್ಯದ ಅಧ್ಯಯನ ಸುಲಭ ಸಾಧ್ಯವಾಯಿತೆಂಬ ಸಂಗತಿಯನ್ನು ನಿವೇದಿಸುವಾಗ, ತಾಯಿ ತಂದೆಯರು ಕುರೂಡಿ ಗ್ರಾಮದ ಬಸದಿಯಲ್ಲಿ ತನ್ಮಯತೆಯಿಂದ ನೋಂಪಿಯನ್ನು ಆಚರಿಸುತ್ತಿದ್ದ ದೃಶ್ಯವಾಳಿ ನೆನಪಾಗುತ್ತದೆ.
ಪ್ರಸ್ತುತ ಗ್ರಂಥ ಸಂಪಾದನೆಗೆ ಪ್ರಧಾನ ಆಕರವಾಗಿರುವುದು ಡಾ. ಎಂ. ಎಂ. ಕಲಬುರ್ಗಿಯವರ ಮೂಲಕ ಬಂದ ತಾಳೆಯೋಲೆ ಕಟ್ಟು. ಈ ಸಂಪ್ರತಿಕಾರನು ಉಕಾರ ಪ್ರಯೋಗ ಪ್ರವೃತ್ತಿಯುಳ್ಳಾತ; ಇಡುಉದು, ಕೊಡುಉದು; ದೀರ್ಘತ್ವದಲ್ಲಿ ಇರುಸೂದು, ಕೇಳೂದು, ಕೊಡೂದು, ಅಲ್ಲಲ್ಲಿ ತುಸುಗರಿಗಳು ಸೀಳಿ ಇಲ್ಲವೇ ಮುಕ್ಕಾಗಿರುವ ಕಾರಣ ಕೆಲವು ಕಡೆ ಒಕ್ಕಣೆ ತ್ರುಟಿತವಾಗಿದೆ, ಕಂದ-ವೃತ್ತ ಪದ್ಯಗಳು ಅಸಮಗ್ರವಾಗಿವೆ. ತೀರ ಪರಿಮಿತ ಪ್ರಮಾಣದ ಈ ಶಿಥಿಲತೆಯನ್ನು ಬಿಟ್ಟರೆ ಇದು ಉತ್ತಮ ಓಲೆಗರಿ ಗ್ರಂಥ. ಒಂದೇ ಕಟ್ಟಿನಲ್ಲಿ ಸಮಾರು ೬೫ ಕಥೆಗಳಿರುವುದು ಅಪರೂಪವೆ. ಉಳಿದ ೧೭ ಕಥೆಗಳನ್ನು ಬಿ. ಪದ್ಮರಾಜ ಪಂಡಿತರ, ಎರ್ತೂರು ಶಾಂತಿರಾಜ ಶಾಸ್ತ್ರಿಗಳ ಮತ್ತು ನನ್ನ ಪ್ರಕಟಿತ ಸಂಕಲನಗಳಿಂದ ತೆಗೆದುಕೊಂಡಿದೆ. ಜತೆಗೆ ಬಂಧುವರ್ಮಕವಿ ವಿರಚಿತ ಜೀವ ಸಂಬೋಧನಂ ಕಾವ್ಯದಿಂದ ನಾಗಕುಮಾರನ ಕಥೆಯನ್ನೂ ಮಲ್ಲಿಷೇಣ ವಿರಚಿತ ಶ್ರೀ ಪಂಚಮೀ ಕಥೆಯನ್ನೂ ಅಳವಡಿಸಿದೆ.
ಕೃತಜ್ಞತೆ
· ಡಾ. ಕಮಲಾ ಹಂಪನಾ, ಗುಡಿಬಂಡೆ ಸುರೇಶ ಜೈನ್‌
· ಪ್ರಸಾರಾಂಗದ ಸುಜ್ಞಾನಮೂರ್ತಿ, ಕೆ. ಎಲ್‌. ರಾಜಶೇಖರ್‌, ಕಲಾವಿದ ಕೆ. ಕೆ. ಮುಕಾಳಿ.
· ಕುಮಾರಿ ತಮಿಳ್‌ ಸೆಲ್ವಿ, ಅಕ್ಷರ ಸಂಯೋಜಕ ಎನ್‌. ಮಂಜುನಾಥ್‌ ಹಾಗೂ ಸತ್ಯಶ್ರೀ ಪ್ರಿಂಟರ್ಸ್‌‌ನ ಸ್ನೇಹಿತರು.
– ಹಂಪ ನಾಗರಾಜಯ್ಯ
 
 
ಎಷ್ಟೆಷ್ಟೈಸಿರಿ ಪೆರ್ಚುಗುಂ ತನಗೆ ತಾನಷ್ಟಷ್ಟು ಸದ್ಧರ್ಮಕು
ತ್ಕೃಷ್ಟಂ ಮಾಡಲೆವೇಳ್ಕು ನೋಂಪಿಗಳಾ ನಿರ್ಗ್ರಂಥರಂ ನಿಚ್ಚಸಂ
ತುಷ್ಟಂ ಮಾಡಲೆ ವೇಳ್ಕು ಧಾರ್ಮಿಕ ಜನಕ್ಕಾಧಾರವಾಗಲ್ಕೆವೇ
ಳ್ಕಷ್ಟುಂ ತಾಂ ಸುಕೃತಾನುಬಂಧಿ ಸುಕೃತಂ ರತ್ನಾಕರಾಧೀಶ್ವರಾ ||
– ರತ್ನಾಕರವರ್ಣಿ, ೧೫೫೭, ರತ್ನಾಕರ ಶತಕ
ತನುಮಂ ಸಂಘದ ಸೇವೆಯೊಳ್‌‍ ಮನಮನಾತ್ಮ ಧ್ಯಾನದಭ್ಯಾಸದೊಳ್‌
ಧನಮಂ ದಾನ ಸುಪೂಜೆಯೊಳ್‌ ದಿನಮನರ್ಹದ್ಧರ್ಮಕಾರ್ಯ ಪ್ರವ
ರ್ತನೆಯೊಳ್ ಪರ್ವ ವನೊಲ್ದು ನೋಂಪಿಗಳೊಳಿರ್ದಾಯುಷ್ಯಮಂ ಮೋಕ್ಷ ಚಿಂ
ತನೆಯೊಳ್‌ ತೀರ್ಚುವ ಸದ್ಗೃಹಸ್ತನನಘಂ ರತ್ನಾಕರಾಧೀಶ್ವರಾ ||
– ರತ್ನಾಕರವರ್ಣಿ, ೧೫೫೭, ರತ್ನಾಕರ ಶತಕ
ಪುಲಿಯ ಮೀಸೆಯನಂಜದುಯ್ಯಲನಾಡಪ್ಪುದು ನಂಜನೆಂ
ಜಲಿಸಪ್ಪುದು ಸಿಂಹಮಂ ಪಿಡಿದೇಱಲಪ್ಪುದು ಕಿಚ್ಚಿನೊಳ್‌
ತೊಲಗದೊರ್ಮೆಯೆ ಪಾಯಲಪ್ಪುದು ಸೊಕ್ಕಿದಾನೆಗೆ ಸಂದುದುಮಾ
ರ್ಮಲೆಯಪ್ಪುದು ನಿನ್ನ ನೋಂಪಿಗೆ ಗಂಡನಾವನೊ ಸೈರಿಪಂ || ೧ – ೧೬೯
– ನಯಸೇನ, ೧೧೧೨, ಧರ್ಮಾಮೃತ
ಸಾಸಿರ ನೋಂಪಿಯೊಂದೆ ಪಾದರದೊಳೆ ಕೆಟ್ಟುಪೋಕುಂ
– ಬ್ರಹ್ಮಶಿವ, ೧೧೫೭, ಸಮಯ ಪರೀಕ್ಷೆ
 ನೋಂಪಿಯ ಕಥೆಗಳು: ಕನ್ನಡ ಪ್ರಜ್ಞೆಯನ್ನು ವಿಶ್ವಪ್ರಜ್ಞೆಯಾಗಿಸುವತ್ತ
ಸಾವಿರಾರು ವರ್ಷಗಳ ಸುದೀರ್ಘ ಮತ್ತು ಉಜ್ವಲ ಸಾಂಸ್ಕೃತಿಕ ಪರಂಪರೆಯನ್ನು ಹೊಂದಿರುವ ಕರ್ನಾಟಕದ ಆಧುನಿಕ ಇತಿಹಾಸದಲ್ಲಿ ಕರ್ನಾಟಕದ ಏಕೀಕರಣ ಒಂದು ಐತಿಹಾಸಿಕವೂ ಮತ್ತು ಮಹತ್ವಪೂರ್ಣವೂ ಆದ ವಿಶಿಷ್ಟ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಠಾಪನೆ ಮತ್ತೊಂದು ಮಹತ್ವದ ಐತಿಹಾಸಿಕ ಘಟನೆ. ಕರ್ನಾಟಕದ ಇತರೆ ವಿಶ್ವವಿದ್ಯಾಲಯಗಳು ಕೇವಲ ಕೆಲವು ಜಿಲ್ಲೆಗಳಿಗೆ ಮಾತ್ರ ಪರಿಮಿತಗೊಂಡಿದ್ದರೆ ಕನ್ನಡ ವಿಶ್ವವಿದ್ಯಾಲಯದ ವ್ಯಾಪ್ತಿ ಅಖಂಡ ಕರ್ನಾಟಕ ಮಾತ್ರವಲ್ಲದೆ ಕನ್ನಡಿಗ ಮತ್ತು ಕನ್ನಡ ಸಂಸ್ಕೃತಿ ನೆಲೆಸಿರುವ ಎಲ್ಲ ದೇಶ ಮತ್ತು ವಿದೇಶಗಳನ್ನೂ ಒಳಗೊಂಡಿದೆ. ಈ ಕಾರಣದಿಂದ ನಮ್ಮ ವಿಶ್ವವಿದ್ಯಾಲಯದ ದಾರಿ ಮತ್ತು ಗುರಿ ಎರಡೂ ವಿಭಿನ್ನವೂ ಮತ್ತು ವೈಶಿಷ್ಟ್ಯಪೂರ್ಣವೂ ಅಗಿವೆ.
ಕನ್ನಡ ವಿಶ್ವವಿದ್ಯಾಲಯ ಕನ್ನಡ ನಾಡು, ನುಡಿ ಸಂಸ್ಕೃತಿ ಮತ್ತು ಜನಜೀವನದ ಸರ್ವಮುಖಗಳ ವಿಶಿಷ್ಟವಾದ ಅಂತರಂಗ ಮತ್ತು ಬಹಿರಂಗ ಸಂಪತ್ತನ್ನು ಕುರಿತು ಅಧ್ಯಯನ ಮಾಡುವ, ಸಂಶೋಧಿಸುವ ಮತ್ತು ಅದರ ಅಧ್ಯಯನದ ಫಲಿತಗಳನ್ನು ಜಗತ್ತಿನಾದ್ಯಂತ ಪ್ರಸಾರ ಮಾಡಿ ಕರ್ನಾಟಕದ ಬಗೆಗಿನ ಅರಿವನ್ನು ಜನಸಮುದಾಯದಲ್ಲಿ ವಿಸ್ತರಿಸುವ ಹಾಗೂ ಅನಂತಮುಖಿಯಾದ ವಿಶ್ವಜ್ಞಾನವನ್ನು ಕನ್ನಡಜ್ಞಾನವನ್ನಾಗಿ ಪರಿವರ್ತಿಸಿ ಅದು ಕನ್ನಡಿಗರೆಲ್ಲರಿಗೆ ದಕ್ಕುವಂತೆ ಮಾಡುವ ಮೂಲಭೂತ ಆಶಯದ ಪ್ರತಿನಿಧಿಯಾಗಿ ಸ್ಥಾಪಿತಗೊಂಡಿದೆ. ಭೋಧನೆಗಿಂತ ಸಂಶೋಧನೆ, ಸೃಷ್ಟಿಗಿಂತ ವಿಶ್ವಂಭರ ದೃಷ್ಟಿ, ಶಿಥಿಲ ವಿವರಣೆಗಿಂತ ಅತುಳ ಸಾಧ್ಯತೆಗಳನ್ನೊಳಗೊಂಡ ಅನನ್ಯ ಅಭಿವ್ಯಕ್ತಿ, ನಾಡಿನ ಕೋಟಿ ಕೋಟಿ ಶ್ರೀಸಾಮಾನ್ಯರ ವಿವಿಧ ಪ್ರತಿಭಾಶಕ್ತಿ ಮತ್ತು ಸಾಮರ್ಥ್ಯಗಳ ಸದ್ಬಳಕೆಯ ಮೂಲಕ ಅವರ ಅಂತಃಪ್ರಜ್ಞೆಯನ್ನು ಎಚ್ಚರಿಸುವ, ವಿಕಸಿಸುವ ಶ್ರದ್ಧಾನ್ವಿತ ಕಾಯಕ ಇದರ ದಾರಿಯಾಗಿದೆ.
ಕನ್ನಡ ನಾಡನ್ನು ವಿಶ್ವವಿದ್ಯಾಲಯದಲ್ಲಿ ನೋಡು, ಕನ್ನಡ ವಿಶ್ವವಿದ್ಯಾಲಯವನ್ನು ನೋಡಿದಲ್ಲದೆ ಕನ್ನಡ ನಾಡಿನ ಯಾತ್ರೆ ಸಂಪೂರ್ಣವಾಗದು, ಸಾರ್ಥಕವಾಗದು ಎಂಬಂತೆ ರೂಪುಗೊಳ್ಳುತ್ತಿರುವ ಮತ್ತು ರೂಪುಗೊಳ್ಳಬೇಕಾದ ಮಹಾ ಸಂಸ್ಥೆ ಇದು. ಕನ್ನಡಪ್ರಜ್ಞೆ ತನ್ನ ಸತ್ವ ಮತ್ತು ತತ್ವದೊಡನೆ ವಿಶ್ವಪ್ರಜ್ಞೆಯಾಗಿ ಅರಳಿ ನಳನಳಿಸಬೇಕು; ವಿಶ್ವಪ್ರಜ್ಞೆ ಕನ್ನಡ ದೇಶೀ ಪ್ರಜ್ಞೆಯೊಳಗೆ ಪ್ರವೇಶಿಸಿ, ಪ್ರವಹಿಸಿ, ಸಮನ್ವಯಗೊಂಡು, ಸಂಲಗ್ನಗೊಂಡು, ಸಮರಸಗೊಂಡು ಸಾಕ್ಷಾತ್ಕಾರಗೊಳ್ಳಬೇಕು ಎಂಬುದೇ ಇದರ ಗುರಿ. ಈ ಗುರಿಯ ಮೂಲಕ ಕನ್ನಡ ಕರ್ನಾಟಕತ್ವದ ಉಸಿರಾಗಿ, ವಿಶ್ವಪ್ರಜ್ಞೆಯ ಹಸಿರಾಗಿ, ಕನ್ನಡಮಾನವ ವಿಶ್ವಮಾನವನಾಗಿ ಬೆಳೆಯಲು ಸಾಧನವಾಗಬೇಕು. ಕನ್ನಡಿಗರೆಲ್ಲರ ಸಾಮೂಹಿಕ ಶ್ರಮ ಮತ್ತು ಪ್ರತಿಭೆಗಳ ಸಮಷ್ಟಿ ಪ್ರಕ್ರಿಯೆಯಿಂದ ಬೆಳಕಿನ ಈ ಮಹಾಪಥವನ್ನು ಕ್ರಮಿಸುವುದು ನಮ್ಮ ವಿಶ್ವವಿದ್ಯಾಲಯದ ಮಹತ್ತರ ಆಶಯ.
ನಾಗಾಲೋಟದಿಂದ ಕ್ರಮಿಸುತ್ತಿರುವ ಜಗತ್ತಿನ ವ್ಯಾಪಕ ಜ್ಞಾನ, ತಂತ್ರಜ್ಞಾನ ಮತ್ತು ವಿಜ್ಞಾನಗಳ ಶೋಧನೆ ಮತ್ತು ಚಿಂತನೆಗಳನ್ನು ಕನ್ನಡದಲ್ಲಿ ಸತ್ವಪೂರ್ಣವಾಗಿ ದಾಖಲಿಸಿ ಕನ್ನಡ ಓದುಗರ ಜ್ಞಾನವನ್ನು ವಿಸ್ತರಿಸಿ ಅವರಲ್ಲಿ ಪುಸ್ತಕ ಸಂಸ್ಕೃತಿಯನ್ನು ಪ್ರಸರಿಸುವ ವಿಶೇಷ ಹೊಣೆಯನ್ನು ಹೊತ್ತು ನಮ್ಮ ವಿಶ್ವವಿದ್ಯಾಲಯದ ಪ್ರಸಾರಾಂಗ ಅಸ್ತಿತ್ವಕ್ಕೆ ಬಂದಿದೆ. ಶ್ರವ್ಯ, ದೃಶ್ಯ ಮತ್ತು ವಾಚನ ಸಾಮಗ್ರಿಗಳ ಸಮರ್ಪಕ ಉತ್ಪಾದನೆ ಮತ್ತು ವಿತರಣಾ ಪ್ರಕ್ರಿಯೆಗಳ ಮೂಲಕ ಇದು ಈ ಗುರಿಯನ್ನು ತಲುಪಲು ಶಕ್ತಿಮೀರಿ ಪ್ರಯತ್ನಿಸುತ್ತಿದೆ. ಈಗಾಗಲೇ ೬೦೦ಕ್ಕೂ ಹೆಚ್ಚು ವೈವಿಧ್ಯಮಯ ಮತ್ತು ವೈಶಿಷ್ಟ್ಯಮಯ ಕೃತಿಗಳ ಮೂಲಕ ಕನ್ನಡ ಗ್ರಂಥಲೋಕದ ಅಂತರಂಗ ಮತ್ತು ಬಹಿರಂಗ ಸೌಂದರ್ಯಗಳನ್ನು ಉಜ್ವಲಿಸಿರುವ ಇದು ತನ್ನ ಮುಂದಿನ ಗುರಿಯ ಕಡೆಗೆ ಆಶಾದಾಯಕವಾಗಿ ಚಲಿಸುತ್ತಿದೆ.
ಆಧುನಿಕ ಕನ್ನಡದಲ್ಲಿ ಕಥಾಸಾಹಿತ್ಯ ಪರಂಪರೆ ಅತ್ಯಂತ ಸಮೃದ್ಧವಾಗಿ ವ್ಯಾಪಕವಾಗಿ ಹಾಗೂ ವಿಶಿಷ್ಟವಾಗಿ ಹರಿದು ಬಂದಿದೆ. ಆಂಗ್ಲ ಸಾಹಿತ್ಯದ ಅಧ್ಯಯನ ಆಧುನಿಕ ಕನ್ನಡ ಕಥೆಗಳ ಹುಟ್ಟಿಗೆ ಕಾರಣವೆಂದು ಹೇಳುವವರುಂಟು. ಆದರೆ ಭಾರತೀಯ ಸಾಹಿತ್ಯದ ಸಾಗರ ಸದೃಶ ಸೃಷ್ಟಿಯಲ್ಲಿ ಸಂಸ್ಕೃತ ಭಾಷೆಯ ಕಥೆಗಳು ಬಹುಮುಖ್ಯ ಭಾಗವನ್ನು ಆವರಿಸುತ್ತವೆ. ಅನಂತರ ಪ್ರಾಕೃತ ಹಾಗೂ ದೇಶೀಯ ಭಾಷೆಗಳಲ್ಲೂ ಈ ಕಥನ ಶ್ರೀಮಂತಿಕೆ ಸಾವಿರಾರು ಟಿಸಿಲುಗಳನ್ನು ಪಡೆದುಕೊಂಡು ಬಹು ವಿಶಾಲವಾಗಿ ಕಣ್ಣು ಕೋರೈಸುವಂತೆ ಬೆಳೆದು ನಿಂತಿದೆ. ಭಾರತದ ಎಲ್ಲಾ ದೇಶೀಯ ಭಾಷೆಗಳಲ್ಲೂ ಆಡುನುಡಿಯ ಸೊಂಪಿನೊಡನೆ, ನೆಲದ ಕಂಪಿನೊಡನೆ, ಅನುಭವದ ಪೆಂಪಿನೊಡನೆ ಅಕ್ಷಯ ಸ್ವರೂಪದ ಕಥನಲೋಕ ಮೈತೆರದುಕೊಂಡಿದೆ. ಇವು ಬಿಚ್ಚುವ ಧಾಮಿಕ, ಸಾಮಾಜಿಕ, ಸಾಂಸ್ಕೃತಿಕ ಅಲೌಕಿಕ ಮಗ್ಗಲುಗಳು ಅನಂತವಾಗಿವೆ. ಮೌಖಿಕ ಪರಂಪರೆಯಲ್ಲಿ ಅನ್ಯಾದೃಶವಾಗಿ ಮೂಡಿಬಂದ ಈ ಕಥೆಗಳು ಕನ್ನಡ ಸಾಹಿತ್ಯದಲ್ಲಿ ಜೈನ ವಿದ್ವಾಂಸರ, ಕವಿಗಳ, ಧಾರ್ಮಿಕ ಅಭಿರುಚಿ, ಸಾಹಿತ್ಯಕ ಅಭಿವ್ಯಕ್ತಿ ಶಕ್ತಿ ಮತ್ತು ಅನ್ಯಾದೃಶವಾದ ಕಥನಕೌಶಲಗಳಿಂದ ಮೈ ದುಂಬಿಕೊಂಡಿವೆ. ಜೈನ ಧರ್ಮೀಯರನ್ನು ಮಾತ್ರವಲ್ಲದೆ ಎಲ್ಲ ಧರ್ಮಗಳ ಕಥನ ಪ್ರಿಯರಿಗೂ ಆಕರ್ಷಣೆಯ ಮನರಂಜನೆಯ ಮತ್ತು ಮಾನಸಿಕ ಶಿಕ್ಷಣದ ದ್ಯೋತಕಗಳಾಗಿ ಚಿರಸ್ಥಾಯಿಗೊಂಡಿವೆ.
ಗ್ರಾಂಥಿಕವಾಗಿ ಮೊದಲು ದೊರೆಯುವ ವಡ್ಡಾರಾಧನೆಯ ಬಹುಬಗೆಯ ಕಥನ ಪ್ರಪಂಚ, ಕಥೆಗಳು ಒಳಗೊಳ್ಳಬಹುದಾದ ಎಲ್ಲಾ ಸೂಕ್ಷ್ಮತೆಗಳನ್ನು ಸಂಕೀರ್ಣತೆಯನ್ನು ಕಲಾಕೌಶಲವನ್ನು ಭಾಷಾ ಸೌಂದರ್ಯವನ್ನು ಒಳಗೊಂಡಿವೆ. ಧರ್ಮ ಪ್ರಸಾರದ ಮತ್ತು ಆ ಮೂಲಕ ಮಾನಸ ಪರಿಶಿಕ್ಷಣದ ಉದ್ದೇಶದಿಂದ ನೂರಾರು ಕವಿಗಳ ಅನುಭವದ ಗಣಿಯಿಂದ ಹೊಮ್ಮಿದ ಕಥಾರತ್ನಗಳು ನಮ್ಮ ಸಾಹಿತ್ಯದ ಬಹು ಅಮೂಲ್ಯ ಭಾಗಗಳಾಗಿವೆ. ಜೈನ ಧರ್ಮೀಯರ ಸಮಾಜಿಕ, ಸಾಂಸ್ಕೃತಿಕ, ಧಾರ್ಮಿಕ, ಆನುಭಾವಿಕ ಹಾಗೂ ಐತಿಹಾಸಿಕ ಪ್ರಜ್ಞೆಯಿಂದ ಅರಳಿದ ನೂರಾರು ನೋಂಪಿಯ ಕಥೆಗಳು ಹಸ್ತಪ್ರತಿಗಳಲ್ಲಿ, ಹಲವು ಪ್ರಕಟಿತ ಕಾವ್ಯಗಳ ಒಳನೇಯ್ಗೆಯಲ್ಲಿ ಇನ್ನೂ ಹುದುಗಿಕೊಂಡಿವೆ. ಇವುಗಳ ಸಮಗ್ರ ಸಂಗ್ರಹ ಸಂಶೋಧನೆ, ವಿಶ್ಲೇಷಣೆ, ಪರಿಚಯ ಮತ್ತು ಪ್ರಸಾರ ಇನ್ನೂ ಪೂರ್ಣವಾಗಿ ನಡೆದಿಲ್ಲ.
ಇಂತಹ ಪರಿಸ್ಥಿತಿಯಲ್ಲಿ ಕನ್ನಡದ ಪ್ರತಿಷ್ಠಿತ ಮತ್ತು ಪ್ರಬುದ್ಧ ಹಾಗೂ ಬಹುಶ್ರುತ ವಿದ್ವಾಂಸರಲ್ಲಿ ಒಬ್ಬರಾದ ಗೆಳೆಯ ಪ್ರೊ. ಹಂಪ. ನಾಗರಾಜಯ್ಯ ಅವರು ಅಪಾರ ಪರಿಶ್ರಮದಿಂದ ತಮ್ಮ ದಶಕಗಳ ಕಾಲದ ಸಾಹಿತ್ಯ ಕೃಷಿಯ ಸತ್‌ ಪ್ರೇರಣೆಯಿಂದ, ಅನನ್ಯವಾದ ಮೌಲ್ಯ ಪ್ರಜ್ಞೆಯಿಂದ ೮೪ ನೋಂಪಿಯ ಕಥೆಗಳನ್ನು ಪ್ರಸ್ತುತ ಸಂಪುಟದಲ್ಲಿ ತುಂಬ ವಿಚಕ್ಷಣತೆಯಿಂದ ಕಲೆಹಾಕಿ ಸಂಪಾದಿಸಿ ಕನ್ನಡಿಗರಿಗೆ ನೀಡಿದ್ದಾರೆ; ಬಹಳಷ್ಟು ಮಟ್ಟಿಗೆ ಅಜ್ಞಾತವಾಗಿ ಉಳಿದಿದ್ದ ಈ ಕಥೆಗಳ ಅನ್ಯಾದೃಶ್ಯ ಸಂಪತ್ತನ್ನು ಸಾಹಿತ್ಯಾಸಕ್ತರಿಗೆ ಒದಗಿಸಿದ್ದಾರೆ. ವಿಸ್ತಾರವಾದ ಅವರ ಪ್ರಸ್ತಾವನೆ ವಿದ್ವತ್‌ಪೂರ್ಣವೂ ಚೇತೋಹಾರಿಯೂ, ಕಥೆಗಳ ಅಂತರದರ್ಶಕವಾಗಿಯೂ ಇದ್ದು ಈ ಕೃತಿಯ ಸಾಂಸ್ಕೃತಿಕ ಹಾಗೂ ವಿಮರ್ಶಾತ್ಮಕ ಮೌಲ್ಯವನ್ನು ಅತಿಶಯವಾಗಿ ವರ್ಧಿಸಿದೆ. ಸತತ ಪರಿಶ್ರಮ, ಅರ್ಪಣ ಮನೋಧರ್ಮ, ದುಡಿಮೆ ಹಾಗೂ ಸಾಹಿತ್ಯಾಂತರಂಗವನ್ನು ಅನನ್ಯತೆಯಿಂದ ಪ್ರವೇಶಿಸಿ ಅದರ ಆಂತರ್ಯದ ಮುತ್ತು ರತ್ನಗಳನ್ನು ಹೆಕ್ಕಿ ತರುವ ಪ್ರಥಮದರ್ಜೆಯ ಸಂಶೋಧನಾ ಸಾಹಸಿಗಳಲ್ಲದವರಿಗೆ ಇಂಥ ಕಾರ್ಯ ಸಾಧ್ಯವಾಗುವುದಿಲ್ಲ. ಕೇವಲ ಸಾಹಿತ್ಯ ಪ್ರೀತಿಯಿಂದ ವಿದ್ವತ್‌ ಪ್ರೇಮದಿಂದ, ಕನ್ನಡ ವಿಶ್ವವಿದ್ಯಾಲಯದ ಬಗೆಗಿನ ಅಭಿಮಾನದಿಂದ ಪ್ರೊ. ಹಂಪನಾ ಅವರು ಇಂತಹ ಅಮೂಲ್ಯ ಕೃತಿಯನ್ನು ಕನ್ನಡಗರಿಗೆ ಕೊಡುಗೆಯಾಗಿ ನೀಡಿದ್ದಾರೆ. ಅವರಿಗೆ ವಿಶ್ವವಿದ್ಯಾಲಯದ ಪರವಾಗಿ ಹೃತ್ಪೂರ್ವಕ ಅಭಿನಂದನೆಗಳನ್ನು ಈ ಮೂಲಕ ಸಲ್ಲಿಸುತ್ತಿದ್ದೇನೆ. ಹಾಗೆಯೇ ಇನ್ನೂ ಅಜ್ಞಾತವಾಗಿ ಉಳಿದಿರುವ, ಭಾಷೆಯ ಸೊಗಸು ನಿರೂಪಣೆಯ ಸೊಗಸು ಕಲ್ಪನೆಯ ಸೊಗಸು ಕಲಾಕೌಶಲ್ಯದ ಸೊಗಸು ಜೀವನ ಸತ್ವ ಹಾಗೂ ಸತ್ವಗಳ ಸೊಗಸಿನಿಂದ ಕೂಡಿರುವ ನೂರಾರು ಸಂಖ್ಯೆಯ ಕಥೆಗಳು ಡಾ. ಹಂಪನಾ ಅವರ ಮೂಲಕ ಸಂಶೋಧನಾ ಭಾಂಡಾಗಾರದಿಂದ ಕನ್ನಡಿಗರಿಗೆ ದೊರೆಯುವಂತಾಗಲಿ, ಆ ಮೂಲಕ ಕನ್ನಡ ಕಥನ ಲೋಕದ ಮೌಲಿಕ ತೌಲನಿಕ ವಿಮರ್ಶೆಗೆ ಅನುವಾಗಲಿ ಎಂದು ಆಶಿಸುತ್ತೇನೆ.
ಈ ಕೃತಿಯ ಸಂಪಾದನೆಗೆ ಪ್ರೇರಣೆ ನೀಡಿದ ಸ್ವತಃ ಶ್ವೇಷ್ಠ ಸಂಶೋಧಕರಾದ ಕನ್ನಡ ವಿಶ್ವವಿದ್ಯಾಲಯದ ನಿಕಟಪೂರ್ವ ಕುಲಪತಿಗಳಾದ ಡಾ. ಎಂ. ಎಂ. ಕಲಬುರ್ಗಿ ಅವರನ್ನು ಈ ಸಂದರ್ಭದಲ್ಲಿ ಮನಸಾ ಸ್ಮರಿಸುತ್ತೇನೆ. ಈ ನೋಂಪಿಯ ಕಥೆಗಳ ಪ್ರಕಟಣೆಗೆ ಆರ್ಥಿಕ ನೆರವು ನೀಡಿ ಇಂತಹ ಅನನ್ಯ ಕೃತಿಯೊಂದು ಕನ್ನಡಿಗರಿಗೆ ದೊರೆಯಲು ಕಾರಣರಾದ ಸಂಸ್ಕೃತಿ ಪ್ರಿಯ ಶ್ರೀಮಂತ ಉದ್ಯಮಿ ಹೊಸಪೇಟೆಯ ಮಾನ್ಯಶ್ರೀ ಅಭೇರಾಜ್‌ ಬಲ್ದೋಟ ಅವರನ್ನು ಕೃತಜ್ಞತೆಯಿಂದ ಸ್ಮರಿಸುತ್ತೇನೆ.
ಡಾ. ಎಚ್‌. ಜೆ. ಲಕ್ಕಪ್ಪಗೌಡ
ಕುಲಪತಿಗಳು
ನೋಂಪಿಯ ಕಥೆಗಳು: ಪ್ರಸ್ತಾವನೆ (೧)
ಜೈನ ಕಥಾವಾಙ್ಮಯ ಅವಿಚ್ಛಿನ್ನ ಮಾಣಿಕ್ಯಧಾರೆಗೆ ಹಲವು ಸೀಳುಗಳಿವೆ. ನೋಂಪಿ ಕಥೆಗಳ ಪಥ ಜೈನ ಕಥಾ ಸಾಹಿತ್ಯದ ದೊಡ್ಡ ಕವಲು. ಇದರಲ್ಲಿ ಇರುವುದಷ್ಟೂ ಶುದ್ಧಾಂಗವಾಗಿ ಆಪಾತತಃ ಜೈನವೆಂದು ತಿಳಿಯಬಾರದು. ಕಥೆಗಳಿಗೆ ತೊಡಿಸಿರುವ ಮೈಜೋಡು ದಿಟಕ್ಕೂ ಜೈನವೆ. ಆ ಕವಚವನ್ನು ಕಳಚಿದರೆ ಕಾಣುವುದು, ಚಿಪ್ಪನ್ನು ಒಡೆದು ಸಿಪ್ಪೆಯನ್ನು ಸುಲಿದರೆ ಉಳಿಯುವುದು ಜನಪದರ ಸಿರಿಸಂಪತ್ತು, ದೇಶೀಯ ಹೂರಣ, ಕಥೆಗಳ ಅನನ್ಯತೆ, ವಿಶಿಷ್ಟತೆ ಕೆನೆಕಟ್ಟಿರುವುದು ಧಾರ್ಮಿಕಾಚರಣೆಗಳ ವಿವರಗಳಿಗಿಂತ ಕಥಾನಕವು ಸುರಳಿ ಬಿಚುತ್ತ, ಅನಾವರಣ್ಣಗೊಳ್ಳುವ ರೀತಿಯಲ್ಲಿ, ಕಥೆಯನ್ನು ಕಲಾಕೃತಿಯಾಗಿಸುವ ಕುಸರಿ ಕಲೆಯಲ್ಲಿ. ಕನ್ನಡ ನೆಲದ ಸುಗ್ಗಿಯ ಈ ಪ್ರಕಾರ ಅತ್ಯಂತಿಕವಾಗಿ ಭಾರತೀಯವೆನ್ನುವಂತಹುದು. ದೇಸಿಯ ಹರಹು ಹಾಸುಹೊಕ್ಕು ಹಲವು ಕಥೆಗಳಲ್ಲಿದೆ. ದೇಶೀಯತೆಯ ಕಾಳಜಿಗೆ, ಧಾರ್ಮಿಕ ನಿಲವುಗಳಿಗೆ, ಪರಂಪರೆಯ ವಾರಸುದಾರಿಕೆಗೆ ನೋಂಪಿಯ ಕಥೆಗಳು ಹೆಗಲುಕೊಟ್ಟು ಇಳಿಸಿಕೊಂಡಿರುವುದ ಇದರ ಹೆಚ್ಚಳ. ಜೈನ ಸಾಂಸ್ಕೃತಿಕ ಜೀವನ ವಿಧಾನಾಂತರ್ಗತ ಅದ್ವೀತಿಯತೆಯನ್ನು ತನ್ನೊಳಗೆ ತುಂಬಿಕೊಂಡು ತುಳುಕಿರುವ ಉಪಜ್ಞತೆಯನ್ನು ಹೆಚ್ಚಿನ ಕಥೆಗಳಲ್ಲಿ ಕಾಣುತ್ತೇವೆ.
ನೋಂಪಿಗಳ ನಿರೂಪಣೆಯ ನೆಯ್ಗೆಗೆ ಕನ್ನಡದ ಸೊಗಡಿನ ಬಣ್ಣ ಬಳಿದು ಕೂತೂಹಲಕಾರಿ ನೆಲೆಗಳಿಗೆ ಸಂಕಥನವನ್ನು ಒಯ್ಯುವ ಕಥೆಗಳೂ ಇವೆ. ಒಟ್ಟಾರೆ ಕಥನ ಸಾಹಿತ್ಯ ವಲಯಕ್ಕೇನೆ ಸತ್ವಶಾಲಿ ಸಾಂಸ್ಕೃತಿಕ ಮತ್ತು ಸಮಾಜೊ – ಧಾರ್ಮಿಕ ಪರೀಕ್ಷ್ಯೆವನ್ನು ಕಟ್ಟಬಲ್ಲುದು. ಈ ಕಥೆಗಳ ಆಳನಿರಾಳ ಮಗ್ಗಲು ಬೇರುಗಳ ನಿರಿಗೆಗಳು ಬೆರಗು ತರುತ್ತವೆ.
ನೋಂಪಿಗಳ ಕಥೆಗಳನ್ನು ವಡ್ಡಾರಾಧನೆಯ ಕಥೆಗಳೊಂದಿಗೆ ತುಲನಾತ್ಮಕವಾಗಿ ತೂಗಿ ಪ್ರೌಢಪ್ರಬಂಧ ಬರೆಯುಷ್ಟು ಗ್ರಾಸವಿದೆ. ಜೈನಕಥಾಗುಚ್ಛ ಹಾಲು ಕಟ್ಟಿರುವುದು ಈ ಕಥನ ಮಾದರಿಯ ಚೌಕಟ್ಟಿನೊಳಗೆ. ಇವೆರಡು ಪ್ರಕಾರಗಳು ಜೈನ ಜನಪದರ ಸಾಹಿತ್ಯದ ಕಣಜಗಳು. ಜನಪದೀಯ ಆಶಯ ಮತ್ತು ಮಾದರಿಗಳು ವಡ್ಡಾರಾಧನೆಯಲ್ಲೂ ಹಾಸುಹೊಕ್ಕಾಗಿ ಸೇರ್ಪಡೆಯಾಗಿರುವುದು ದಿಟ (ನಾಗರಾಜಯ್ಯ, ಹಂಪ : ವಡ್ಡಾರಾಧನೆ ಮತ್ತು ಜಾನಪದ : ಬೊಂಗಳೂರು : ೧೯೯೭). ಆದರೆ ವಡ್ಡಾರಾಧನೆ ಪ್ರಧಾನವಾಗಿ ಶಿಷ್ಟಪದ ಸ್ವರೂಪದ ಬಂಧ ಮತ್ತು ರಚನೆಗೆ ಹೊರಳಿದೆ. ರಾಚನಿಕವಾಗಿ ನೋಂಪಿಯ ಕಥೆಗಳಲ್ಲಿ ಶಿಷ್ಟಪದ ಪರಿಷ್ಕರಣ ಗೌಣನೆಲೆಗೆ ಸರಿದಿದೆ. ಜಾನಪದ ಸೊಗಡು ಹಸಿಹಸಿಯಾಗಿ ಘಾಟು ಹೊಡೆಯುತ್ತದೆ.
ಸಾಮ್ಯಾಂಶವೆಂದರೆ ಪ್ರತಿ ಕಥೆಯಲ್ಲೂ ಆರಂಭ, ಪೀಠಿಕೆ, ಬೆಳವಣಿಗೆ, ಮುಗಿತಾಯ – ಇವು ನಿರ್ದಿಷ್ಟ ವ್ಯವಸ್ಥೆಯ ಕ್ರಮದಲ್ಲಿ ಎಳೆದ ಗೆರೆಯ ಮೇಲೆ ಚಲಿಸುತ್ತದೆ. ಆ ಒಟ್ಟು ಚೌಕಟ್ಟನ್ನು ಕದಲಿಸದೆ ಅದರೊಳಗಡಯೇ ಆಯಾ ಕಥೆಗಾರರು ಕಸರತ್ತು ಮಾಡುತ್ತಾರೆ. ಒಂದೇ ವಸ್ತು ಇರುವ ಕಥೆಯನ್ನು ಇಬ್ಬರೊ ಮೂವರೊ ಬರೆದಾಗಲೂ ಆಮೂಲಗ್ರವಾಗಿ ಬದಲಾವಣೆ ಇರುವುದಿಲ್ಲ ಎಂಬುದು ಒಂದು ದೂರನಿಯಂತ್ರಣದಿಂದ ಕತೆಗಳು ಆಕೃತಿಗೊಳ್ಳುತ್ತವೆಂಬುದನ್ನು ಸೂಚಿಸುತ್ತದೆ. ಮೂಲ ಆಶಯದೊಂದಿಗೆ ಸಂಕಥನದ ಆಕೃತಿಯನ್ನೂ ಕಾಪಾಡುತ್ತ ತನ್ನ ತನದ ಛಾಪನ್ನು ಕಥೆಗಾರ ಒತ್ತಿರುತ್ತಾನೆ.
ರಾಚನಿಕ ವರ್ಗೀಕರಣ
ಜೈನಕಥಾ ಸಂಪ್ರದಾಯದಲ್ಲಿ ಪ್ರಮುಖ ಹಾಗೂ ಪ್ರತ್ಯೇಕ ವಿಭಾಗವಾಗಿರುವ ನೋಂಪಿ ಕಥಾಶರೀರದ ವಿನ್ಯಾಸವನ್ನು ರಾಚನಿಕ ವಿಶ್ಲೇಷಣೆ ಮಾಡಿ ನೋಡಿದರೆ ಆ ಆಕೃತಿಯ ನಿರಿಗೆಗಳಲ್ಲಿ ನಾಲ್ಕು ಮುಖ್ಯ ಮಡಿಕೆಗಳು ಕಂಡುಬರುತ್ತವೆ: ಆರಂಭ, ಕಥಾಭಾಗ, ಆಚರಣೆಯ ವಿಧಾನ, ಅಂತ್ಯ. ಕಥೆಗಳು ವಿಂಗಡಿತವಾಗಿರುವ ಈ ಹಂತಗಳನ್ನು ಕೆಲವು ಮಾದರಿಗಳನ್ನು ಉದಾಹರಿಸಿ ಬಿಡಿಸುವುದರಿಂದ ಇದು ಇನ್ನುಷ್ಟು ನಿರುಕಾಗಬಲ್ಲುದು.
ಕಥಾಮುಖ : ಕಥೆಯ ಪ್ರಾರಂಭ
ಕಥೆಯ ಆರಂಭದಲ್ಲಿ ಕನ್ನಡ ಅಥವಾ ಸಂಸ್ಕೃತದಲ್ಲಿ ರಚಿತವಾದ ಜಿನಸ್ತುತಿ ಪದ್ಯವಿರುತ್ತದೆ;
ಅ. ಶ್ರೀ ವೀರ ವರ್ಧಮಾನ ಜಿ
ನಾವಳಿಗೊಲಿದರೆಗಿ ಭಕ್ತಿಯಿಂ ವಿರಚಿಸುವೆಂ
ಭೂವಳಯದೊಳತಿಶಯ ಶೋ
ಭೌವಹ ಸೌಭಾಗ್ಯದೊಂದು ನೋಂಪಿಯ ಕಥೆಯಂ ||
          ಇ. ಪುರುಜಿನರ ಚರಣಕಮಲ
ಕ್ಕುರುಮುದದಿಂದಱಗಿ ಸಪ್ತ ಪರಮಸ್ಥಾನಂ
ಬರಮೈದಿಸುವೀ ನೋಂಪಿಯ
ವರಕಥೆಯಂ ವಿರಚಿಪೆಂ ನಾಂಮಹೋತ್ಸವದಿಂ
          ಉ. ಪಾಂತು ಶ್ರೀ ಪಾದಪದ್ಮಾನಿ ಪಂಚಾನಾಂ ಪರಮೇಷ್ಠಿನಾಂ
ಲಾಲಿತಾನಿ ಸುರಾಧೀಶ ಚೂಡಾವಣಿ ಮರೀಚೆಭಿಃ ||
(ನಂದೀಶ್ವರದ ನೋಂಪಿ)
          ಎ. ಶ್ರೀಮತ್ಪರಮಗಂಭೀರ ಸ್ಯಾದ್ವಾದಾಮೋಘ ಲಾಂಛನಂ
ಜೀಯಾತ್ ತ್ರೈಲೋಕ್ಯನಾಧಸ್ಯ ಶಾಸನಂ ಜಿನಶಾಸನಂ ||
(ಶುಕ್ರವಾರದ ನೋಂಪಿ)
ಪ್ರಾರಂಭದಲ್ಲಿ ಹೀಗೆ ಒಂದೊ ಎರಡೂ ಜಿನಸ್ತುತಿಯ (ಕಂದ) ಪದ್ಯಗಳನ್ನು ಬಳಸುವುದು ವಾಡಿಕೆ. ಸಹಸ್ರನಾಮದ ನೋಂಪಿಯ ಕತೆಯನ್ನು ಆರು ಕಂದ ಪದ್ಯಗಳಿಂದ ಆರಂಭಿಸಲಾಗಿದೆ. ಅಪರೂಪಕ್ಕೊಮ್ಮೆ ವೃತ್ತ ಪದ್ಯದಿಂದಲೂ ನಿರೂಪಣೆಗೆ ತೊಡಗುವುದುಂಟು; ಉಪಸರ್ಗ ನಿವಾರಣ ನೋಂಪಿಯ ಕಥೆಯು ಸ್ರಗ್ಧರೆ ವೃತ್ತವೊಂದರಿಂದ ಅನಾವರಣವಾಗಿ ಅನಂತರ ಒಂದು ಕಂದ ಪದ್ಯವೂ ಬಳಕೆಯಾಗಿದೆ. ಪ್ರತಿಯೊಂದು ಕಥೆಯೂ ಪದ್ಯದಿಂದಲೇ ಆರಂಭವಾಗಬೇಕೆಂದು ಅನುಲ್ಲಂಘನೀಯ ನಿಯಮವೇನಿಲ್ಲ; ಸಮಾಧಿವಿಧಿ ನೋಂಪಿ, ದುರ್ಗತಿ ನಿವಾರಣೆ ನೋಂಪಿ ಮುಂತಾದವು ಪದ್ಯರಹಿತ ನೇರ ಆರಂಭವಿರುವ ಕಥೆಗಳು. ಇಡೀ ಕಥೆ ಪದ್ಯಗಳಿಂದಲೇ ಕೂಡಿರುವುದೂ ಅಥವಾ ಗದ್ಯದಲ್ಲಿಯೇ ರಚಿತವಾಗಿರುವುದೂ ಉಂಟು. ಆ ವಿವರಗಳನ್ನು ಛಂದಸ್ಸಿನ ದೃಷ್ಟಿಯಿಂದ ಪೃತಕ್ಕಾಗಿ ಪರಿಭಾವಿಸಬೇಕು. ಅನಂತರ ಜಂಬೂದ್ವೀಪದ ಭರತಕ್ಷೇತ್ರದ ಒಂದು ದೇಶದ ರಾಜ ರಾಣಿ ಮಂತ್ರಿ ಶ್ರೇಷ್ಠಿಯರ ವಿಚಾರಬರುತ್ತದೆ.
ಕಥಾಭಾಗ
ಪ್ರತಿಯೊಂದು ನೋಂಪಿಗೂ ಒಂದು ಪ್ರಾಮಾಣ್ಯವನ್ನು ಸ್ಥಾಪಿಸಲಾಗುತ್ತದೆ. ಅದಕ್ಕಾಗಿ ಪವಿತ್ರವೂ ಗಂಭೀರವೂ ಆದ ಪರಿವೇಶ ಪ್ರವೇಶವನ್ನು ಕಲ್ಪಿಸಲಾಗುತ್ತದೆ. ಸಾಮಾನ್ಯವಾಗಿ ವಿಪುಲಾಚಲ (ವಿಪಲಗಿರಿ, ವಿಪುಲಾದ್ರಿ) ಬೆಟ್ಟದಲ್ಲಿ ಅಂತಿಮ ತೀರ್ಥಂಕರರಾದ ವರ್ಧಮಾನ ಮಹಾವೀರರು ಸಮವಸರಣದಲ್ಲಿ ವಿರಾಜಮಾನರಾಗಿರುವುದನ್ನು ಪ್ರಸ್ತಾಪಿಸಲಾಗುತ್ತದೆ. ತೀರ್ಥಂಕರರಲ್ಲದೆ ಬೇರೆ ಮುನಿಗಳ ಆಗಮನದ ಸುದ್ದಿಯೂ ಇರಬಹುದು. ಜಿನರ/ಋಷಿಮುನಿಗಳ ಆಗಮನದ ಶುಭವಾರ್ತೆಯನ್ನು ಋಷಿನಿವೇದಕನು ಮೊದಲು ನೋಡಿ ಕೂಡಲೆ ತನ್ನ ರಾಜನಿಗೆ ತಿಳಿಸುತ್ತಾನೆ. ಇಷ್ಟು ಉತ್ಕೃಷ್ಟ ಸುದ್ದಿಯನ್ನು ತಂದ ಕಾರಣಕ್ಕಾಗಿ ಪ್ರಭುವಾದವನು ವಾರ್ತಾಹರನಿಗೆ ಉಡುಗೊರೆ (ಅಂಗಚಿತ್ತ) ಕೊಟ್ಟು ಕಳಿಸುತ್ತಾನೆ. ಅನಂತರ ಸಿಂಹಾಸನದಿಂದ ಎದ್ದು, ತಪಸ್ವಿಗಳಿರುವ ಕಡೆಗೆ ಮುಖ ಮಾಡಿ ಏಳು ಹೆಜ್ಜೆಗಳನ್ನಿಟ್ಟು ನಮಸ್ಕರಿಸುತ್ತಾನೆ. ತನ್ನ ಪಟ್ಟದಾನೆಯನ್ನೇರಿ (ವಿಜಯಗಜೇಂದ್ರ) ಸಪರಿವಾರನಾಗಿ ಋಷಿಗಳಿರುವ ಸ್ಥಳ ತಲುಪಿ, ದೂರದಲ್ಲಿ ವಾಹನ ವೈಭವಗಳನ್ನು ಬಿಟ್ಟು, ಕಾಲು ನಡಿಗೆಯಲ್ಲಿ ಸಮೀಪಿಸಿ, ಮೂರು ಸುತ್ತು ಬಂದು ಸಪತ್ನೀಕನಾಗಿ ನಮಸ್ಕರಿಸುತ್ತಾನೆ. ತೀರ ಹತ್ತಿರವಾಗಲಿ ತೀರ ದೂರವಾಗಲಿ ಅಲ್ಲದಂತೆ ಕ್ರಮವರಿತು ಕುಳಿತು ಧರ್ಮಶ್ರವಣವನ್ನು ಪಡೆಯುತ್ತಾನೆ. ಆಮೇಲೆ ಗಂಡ ಇಲ್ಲವೇ ಹೆಂಡತಿಯು ಮುನಿಗಳನ್ನು ಕುರಿತು ‘ಅನಂತ ಸುಖಕ್ಕೆ ಕಾರಣಾವಾಗುವ ಯಾವುದಾದರೂ ಒಂದು ನೋಂಪಿಯನ್ನು ಬೆಸಸಿರಿ’ ಎಂದು ಬೇಡುತ್ತಾರೆ. ಆಗ ಅವರು ನೋಂಪಿಯನ್ನೂ ಅದನ್ನು ಈ ಹಿಂದೆ ಆಚರಿಸಿ ಬಹುಭಾಗ್ಯಕ್ಕೆ ಪ್ರಾತ್ರರಾದ ಉಪಾಸಕರ ಕಥೆಗಳನ್ನು ಹೇಳುವರು.
ನೋಂಪಿ ಕಥೆಗಳು ಮಹಿಮಾವಂತರಾದ ಋಷಿಗಳಿಂದ ಪ್ರಣೀತವೆಂಬ ಹೇಳಿಕೆಯಿಂದ ಕಥೆಗಳಿಗೆ ಪಾವಿತ್ರ್ಯ, ಗೌರವಾದರ ಭಾವನೆಗಳನ್ನು ದೊರಕಿಸುವುದು ಮೂಲ ಉದ್ದೇಶ. ಇದರಲ್ಲಿ ಎರಡು ತುದಿಗಳಿವೆ : ಕೇಳುಗ ಮತ್ತು ಹೇಳುಗ. ಆದರೆ ವಾಸ್ತವವಾಗಿ ಇವರಿಬ್ಬರೂ ವ್ರತಾಚರಣೆಯಲ್ಲಿ ಸಕ್ರಿಯಾತ್ಮಕ ಪಾತ್ರಧಾರಿಗಳಲ್ಲ. ತಟಸ್ಥ ಭೂಮಿಕೆಯಿಂದ ವ್ರತಕಥೆಯನ್ನು ಕೇಳುವವರೂ ಹೇಳುವವರೂ ಆಗುತ್ತಾರೆ. ಹಲವೊಮ್ಮೆ ಕಥೆ ಆಲಿಸಿದ ಶ್ರೋತೃಗಳು ವ್ರತ ಸ್ವೀಕರಿಸಿ ನೋಂಪಿಯನ್ನು ಆಚರಿಸುವುದುಂಟು.
ಹೆಚ್ಚಿನ ನೋಂಪಿಗಳಲ್ಲಿ ಹೀಗೆ ಕಥಾಮುಖಕ್ಕೂ ಕಥಾಭಾಗಕ್ಕೂ ನಾಂದಿಯೆಂಬಂತೆ ಪ್ರಸ್ತಾಪಗೊಳ್ಳುವವರು ಶ್ರೇಣಿಕ ಮತ್ತು ಚೇಳಿನಿ ಆಗಿರುತ್ತಾರೆ:
ಅಂತಾ ಶ್ರೇಣಿಕ ಮಹಾರಾಜಂ ಚೇಳನಿ ಮಹಾದೇವಿ ಸಹಿತಮೊಂದು ದಿವಸಂವೊಡ್ದೋಲಗಂಗೊಟ್ಟಿರಲಾ ಪ್ರಸ್ಥಾವದೊಳು ವನಪಾಲಕಂ ಬಂದು ಇಂತೆಂದಂ ಎಲೆ ಮಹಾರಾಜಾ ತ್ರಿಭುವನ ಜನಮಾಕೀರ್ಣ್ನ ಸಭಾಮಂಡಲ ಮಂಡಿತ ಶ್ರೀ ವೀರವರ್ದ್ಧಮಾನ ಸ್ವಾಮಿಯ ಸಮವಸರಣಂ ಬಂದು ನಿಂದು ವಿಪುಲಾಚಲ ಮಸ್ತಕಾಲಂಕೃತಮಾದುದೆನೆ ಸಿಂಹಾಸನದಿಂದೆದ್ದು ಆ ದೆಶೆಗೆ ಏಳಡಿಯಂ ನಡೆದು ಬಂದು ಸಾಷ್ಟಾಂಗ ಪ್ರಣತನಾಗಿ ಪೊಸಗೆ ತಂದಂಗೆ ಅಂಗಚಿತ್ತಮನಿತ್ತು ಆನಂದ ಭೇರಿಯಂ ಪೊಯಿಸಿ ಪರಿಜನ ಪುರಜನ ಅಂತಃಪುರಜನ ಸಹಿತಮಾಗಿ.
ಜಿನ ಪತಿಯ ನೋಳ್ಪ ಭರದಿಂ
ದನುಮಿಷಪತಿಯೆಂತುಟಂತು ಚೇಳನಿ ಸಹಿತಂ
ಜನಪತಿ ವಿಜಯಗಜೇಂದ್ರಮ
ನನುನಯದಿಂದೇಱೆ ಲೀಲೆಯಿಂ ಪೊಱಮಟ್ಟಂ ||
ಅಂತು ಪೊಱಮಟ್ಟ ವಿಪುಲಾಚಲದ ಬಹಿರ್ವನಮನೈದಿ ದುರಾಂತರದಿಂ ವಾಹನದಿಂದಿಳಿದು ಚೇಳನಿ ಸಹಿತಂ ಸಮವಸರಣಮಂ ಪೊಕ್ಕು ಗಂಧಾಕಾಟಿಯಂ ತ್ರಿಃ ಪ್ರದಕ್ಷಿಣಂಗೆಯ್ದು ಸಾಷ್ಟಾಂಗ ಪ್ರಣುತನಾಗಿ ತ್ರಿಭುವನ ಸ್ವಾಮಿಯು ಶ್ರೀ ವೀರವರ್ದ್ಧಮಾನ ಸ್ವಾಮಿಯಪ್ಪ ತೀರ್ಥನಾಢಣಂ ಅಭಿಮುಖವಾಗಿ ದ್ವಿವ್ಯಾರ್ಚ್ಚನೆಗಳಿಂದರ್ಚ್ಚಿಸಿ ಕರಕಮಲಂಗಳಂ ಮುಗಿದು
ಜಯ ವಿಶ್ವ ಜಗದ್ಭಂಧುವೆ
ಜಯಜಯ ತ್ರೈಲೋಕ್ಯನಾಥ ಪೂಜಿತ ಚರಣಾ
ಜಯ ವಿಶ್ವ ಗುಣಾಧಾರ
ಜಯಜಯ ಶಿವಕಾಮಿನಿ ಮೋಕ್ಷ ಸುಖ ಕಾರಣ ||
ಯಂದನೇಕ ಸ್ತುತಿ ಶತಸಹಸ್ರಂಗಳಿಂ ಸ್ತುತಿಯಿಸಿ ಮುನುಷ್ಯ ಕೋಷ್ಠದೊಳ್ಕುರ್ದ್ದು ಧರ್ಮ ಶ್ರವಣಾನಂತರದೊಳು ಗೌತಮಾದಿ ಯತಿ ಸಮುದಾಯ ಮಂ ವಂದಿಸಿ ಶ್ರೇಣಿಕ ಮಹಾಮಂಡಲೇಶ್ವರಂ ಕರಕಮಲಂಗಳಂ ಮುಗಿದು ಗೌತಮಗಣಧರ ಸ್ವಾಮಿಗಿತೆಂದಂ (ಷೋಡಶಭಾವನೆಯ ನೋಂಪಿ).
ಆಚರಣೆಯ ವಿಧಾನ
ನೋಂಪಿಯನ್ನು ಮಾಡುವವರಿಗೆ ಕೊಡುವ ಮಾಹಿತಿಗಳು ಮತ್ತು ಸೂಚನೆಗಳು ಪ್ರತಿ ಕಥೆಯಲ್ಲೂ ತಪ್ಪದೆ ಬರುತ್ತವೆ. ಗಣಧರರು/ಋಷಿ ಮುನಿಗಳು ಆಯಾ ನೋಂಪಿಯನ್ನು ಆಚರಿಸುವ ಧಾರ್ಮಿಕ ವಿಧಿವಿಧಾನಗಳನ್ನು ಹೇಳುವರು. ನಿರ್ದಿಷ್ಟ ನೋಂಪಿಗಳನ್ನು ವರ್ಷದ ಯಾವ ಕಾಲದಲ್ಲಿ, ಯಾವ ಕ್ರಮದಲ್ಲಿ, ಯಾವ ಪದಾರ್ಥಗಳಿಂದ ಮಾಡಬೇಕೆಂಬುದನ್ನು ವಿವರಿಸುವರು. ನೋಂಪಿಯನ್ನು ಪಾಲಿಸುವವರು ಉಪವಾಸಾದಿಗಳನ್ನು ಕಟ್ಟು ನಿಟ್ಟಾಗಿ ಆನುಸರಿಸುವುದಲ್ಲದೆ ಪೂಜಾದಿಗಳ ಶಾಸ್ತ್ರ ವಿಧಿಯನ್ನು ಈ ಭಾಗದಲ್ಲಿ ಕಾಣುತ್ತೇವೆ.
ನೋಂಪಿಯ ಉಪದೇಶಕನ ಪಾತ್ರ ಇದರಲ್ಲೂ ಉಂಟು. ಈತ ಸಾದ್ಯಂತವಾಗಿ ನೋಂಪಿಯ ಚಾಲಕ, ಪ್ರೇರಕ, ಬೋಧಕ, ಸೂಚಕ, ದೂರ ನಿಯಂತ್ರಕ ಹಾಗೂ ಆಪ್ತ ಮಾರ್ಗದರ್ಶಕ. ಜೈನಾಗಮ ಜ್ಞಾನಿಯಾದ ಈ ಉಪದೇಶಕನಿಗೆ ನೋಂಪಿಯ ಸಮಸ್ತವೂ ಕರತಲಾಮಲಕ. ಈತ ಪರಂಪರೆಯನ್ನೂ ಬಲ್ಲ, ವರ್ತಮಾನದಲ್ಲಿ ಆಚರಿಸಬೇಕಾದ ವಿಧಾನವನ್ನೂ ತಿಳಿದಿದ್ದಾನೆ, ನೋಂಪಿಯನ್ನು ನಡೆಸಿದ್ದರಿಂದ ಸಿಗುವ ಪಲಪರಿಣಾಮವನ್ನೂ ಆರಿತಿದ್ದಾನೆ. ಅದರಿಂದ ಉಪದೇಶಕ ಮಹಾಶಾಯನು ನೋಂಪಿಯ ಪೌರಾಣಿಕ ಹಿನ್ನಲೆ, ಸಾಮಾಜಿಕ ಅರಿವು ಚಾರಿತ್ರಿಕ ಮಹತ್ವ – ಇವೆಲ್ಲವನ್ನೂ ಮನಗಾಣಿಸುತ್ತಾನೆ.
ಅಂತ್ಯ ; ನೋಂಪಿಯ ಫಲಶ್ರುತಿ
ಆಯಾ ನೋಂಪಿಯನ್ನು ಆಚರಿಸಿದ್ದರಿಂದ ಅಂತಿಮವಾಗಿ ಸಿಗುವ ಸುಖ ಫಲವನ್ನೂ ತಿಳಿಸುವರು. ಕಥಾ ಚೌಕಟ್ಟಿನ ಮಾದರಿಯಲ್ಲಿಯೇ ಇದೂ ಅಳವಟ್ಟಿದೆ. ನೋಂಪಿಯ ವಿಚಾರದಲ್ಲಿ ಆರಂಭದಲ್ಲಿ ಪ್ರಶ್ನೆ ಕೇಳಿದವರೆ ‘ಈ ನೋಂಪಿಯನ್ನು ಹಿಂದೆ ಯಾರಾದರೂ ಮಾಡಿದ್ದುಂಟೆ, ಅವರಿಗೆ ಏನಾಯಿತು’ ಎಂಬಂತೆ ಕೇಳುವರೆಂಬುದನ್ನು ಕಥಾಭಾಗದಲ್ಲಿ ಪ್ರಸ್ತಾಪಿಸಿದೆ. ನೋಂಪಿ ಕಥಾನಿರೂಪಕರಾದ ಉಪದೇಶಗಳು ಪೂರ್ವಕಾಲದಲ್ಲಿ ಆಯಾ ನೋಂಪಿಯನ್ನು ಆಚರಿಸಿದವರು ಯಾರೆಂಬುದನ್ನು ತಿಳಿಸಿರುತ್ತಾರೆ ಮತ್ತು ಹಾಗೆ ನೋಂಪಿಯನ್ನು ಮಾಡಿದ್ದರಿಂದ ಅವರು ಪಡೆದ ಮಹಿಮಾತಿಶಯಗಳನ್ನೂ ನಿರೂಪಿಸುವರು
ಆ. ಯೀಕಥೆಯಂ ಕೇಳಿ ಮುದಮಂ ತಾಳಿದವರುಂ
ನಾಕಾದಿಸುಖವ ಪಡೆವರು
ಲೋಕೈಕರುಮೆನಿಸಿ ಕಡೆಗೆ
ಮೋಕ್ಷವ ಪಡೆವರುಮಿಂತೀ ಶುಕ್ರವಾರದ ನೋಂಪಿಯಂ ||
ಇ. ಈ ನೋಂಪಿಯಂ ಅನಂತವೀರ್ಯ್ಯರ್‌ ಅಪರಾಜಿತರ್‌
ನೋಂತು ಚಕ್ರವರ್ತ್ತಿಯ ಪದವಿಯಂ ಪಡೆದರು
ವಿಜಯಕುಮಾರಂ ನೋಂತು ಚಕ್ರವರ್ತ್ತಿಗೆ ಸೇನಾಪತಿ
ಪದವಿಯಂ ಪಡೆದನು
ಜರಾಸಂಧಂ ನೋಂತು ಚಕ್ರವರ್ತಿಯ ಪದವಿಯಂ ಪಡೆದನು
ಮೇಘರಥಂ ನೋಂತು ಆವಧಿಜ್ಞಾನಮಂ ಪಡೆದನು
ಸ್ತ್ರೀಯರು ಹೇಸಿ ತಂನ ಪೊಲ್ಲದಿರ್ದ್ಧಡೆ ಪ್ರದ್ಯುಮ್ನ ಕುಮಾರಂ
ನೋಂತು ಕಾಮದೇವನಾದನು
ರುಗ್ಮಿಣಿ ನೋಂತು ವಾಸುದೇವಂಗೆ ಮದುವೆಯಾದಳು
ಅನೇಕ ಸ್ತ್ರೀಯರು ನೋಂತು ಯಿಂದ್ರಾದಿಗಳ್ಗೆ ದೇವಿಯರಾದರು
(ನಂದೀಶ್ವರದ ನೋಂಪಿ)
ಅಂತ್ಯದ ಘಟ್ಟದಲ್ಲಿ ಎರಡು ಹಂತಗಳಿವೆ : ಒಂದು, ನೋಂಪಿಯನ್ನು ವಿಸರ್ಜಿಸುವುದು; ಇನ್ನೊಂದು ಫಲಶ್ರುತಿ. ವಿಸರ್ಜನೆಗೆ ಪರ್ಯಾಯ ಶಬ್ಧ ಉಜ್ಜವಣೆ (ಉದ್ಯಾಪನ) ಎಂದರೆ ಕೈಗೊಂಡ ವ್ರತವನ್ನು ಕ್ರಮವಾಗಿ ಪಾಲಿಸಿ ಪೂರೈಸುವ ಶಾಸ್ತ್ರೋಕ್ತವಾದ ವಿಧಾನ. ಫಲ ಬಾಗಿನಗಳನ್ನು ಕೊಡುವುದು, ಕಥೆ ಹೇಳಿದವರಿಗೂ ಓದಿದವರಿಗೂ ಗೌರಿವಿಸುವುದು – ಇವೆಲ್ಲ ಇದರ ಭಾಗವಾಗಿ ಬರುತ್ತದೆ. ಮುನಿ – ಕಂತಿಯರಿಗೂ, ಶ್ರಾವ – ಶ್ರಾವಿಕೆಯರಿಗೂ, ಬಸದಿಗಳಿಗೂ ದಾನಾದಿಗಳನ್ನಿತ್ತು ನೋಂಪಿಯನ್ನು ಉಜ್ಜವಿಸುವುದು ಉತ್ತಮವೆನ್ನಲಾಗಿದೆ :
· ಅನಾಥ ಜನಂಗಳ್ಗೆ ಅಂನದಾನ ಸುವರ್ನದಾನಮಂ, ಮಾಡಿ (ಅಹಿಗಹಿಲ ನೋಂಪಿ)
· ಪುಸ್ತಕ ಶ್ರುತಪಾವಡೆ ಪಟ್ಟೆನೂಲು ಠವಣೆಕೋಲು ಸಹಿತ ಶ್ರುತಪೂಜೆಯಂ ಮಾಡುವುದು ಋಷಿಯರ್ಗ್ಗೆ ತಟ್ಟು ಕುಂಚ ಕಮಂಡಲುಮುಂ ಕೊಡುವುದು ಅಜ್ಜಿಯರ್ಗ್ಗೆ ವುಡಕೊಡುವುದು ಪಂಡಿತರ್ಗ್ಗಂ ಶ್ರಾವಕರ್ಗ್ಗಂ ಆಹಾರ ದಾನಮಂ (ಶಕ್ತಿಗೆ ತಕ್ಕಂತು)ಮಾಡುವುದು (ಹಿಡಿಯಕ್ಕಿಯ ನೋಂಪಿ)
· ಯಥಾಶಕ್ತಿಯಿಂ ದಾನಮಂ ಮಾಳ್ಪುದು ಮತ್ತಂ ಬಡವರೊಡಯರೆಂನದೆ ಯಥಾ ಶಕ್ತಿಯಿಂ ನೋಂಪುದು (ಕೈವಲ್ಯ ಸುಖಾಷ್ಟಮೀ ನೋಂಪಿ)
· ಬಡವನುಪವಾಸಮಂ ಮಾಡಿ ಪೂಜೆಗನುಕೂಲನಪ್ಪುದು, ಮಧ್ಯ ಮಶ್ರೀಯನುಳ್ಳವಂ ಅಭಿಷೇಕ ಅಷ್ಟವಿಧಾರ್ಚನೆಯಂ ಮಾಳ್ಪುದು, ಅಧಿಕಶ್ರೀಯನುಳ್ಳವನಭಿಷೇಕ ಅಷ್ಟವಿಧಾರ್ಚನೆ ಆಹಾರ ಅಭಯ ಭೈಷಜ್ಯ ಶಾಸ್ತ್ರ ದಾನಮಂ ಮಾಳ್ಪುದು ಉಪಕರಣಗಳು ಮಾಡಿಸಿಕೊಡುವುದು (ಕರ್ಮಹರಾಷ್ಟಮಿ ನೋಂಪಿ)
ನೋಂಪಿಯನ್ನು ಆಚರಿಸುವವರಿಗೆ ಆಕರ್ಷಣೆ ಹಾಗೂ ಪ್ರೇರಣೆ ತರಲು ಇದೊಂದು ಸಿದ್ಧ ಚೌಕಟ್ಟು, ಈ ನಾಲ್ಕು ಸ್ತರಗಳ ಸರ್ವೇ ಸಾಧಾರಾಣ ಚೌಕಟ್ಟನ್ನು ಇಟ್ಟುಕೊಂಡು ನೋಂಪಿ ಕಥೆ ಮೈಪಡೆಯುತ್ತದೆ. ಪ್ರತಿಯೊಂದು ಕಥೆಗೂ ಕೆಲವು ಸೇರ್ಪಡೆಗಳಿಂದ ಇಲ್ಲವೆ ವ್ಯವಕಲನದಿಂದ ಹಿಗ್ಗುವ -ಕುಗ್ಗುವ ಸ್ಥಿತಿ ಸ್ಥಾಪಕ ಸಾಧ್ಯತೆ ಇರುವುದರಿಂದ ಒಂದೇ ಕಥೆಗೆ ವಿಭಿನ್ನ ಗಾತ್ರ ಆಕಾರಗಳ ಪಾಠ ಪ್ರಭೇಧಕ್ಕೆ ಎಡೆಯುಂಟಾಗಿದೆ. ಎಲ್ಲ ಕಥೆಗಳ ಒಡಲಲ್ಲು ಈ ಸಂಕೋಚನ – ವಿಸ್ತರಣದ ಜೀವಕಣಗಳು ಇರುವುದರಿಂದ ಆಯಾ ಕಥೆಯನ್ನು ಉಲ್ಲಾಸ ಶೀಲತೆಯಿಂದ ಬೆಳೆಸುವ ಪುನಶ್ಚೈತನ್ಯ ಶಕ್ತಿ ಕಥೆಗಾರನಲ್ಲಿ ಇರಬೇಕಾಗುತ್ತದೆ. ಕೆಲವು ಕಥೆಗಳು ಮ್ಲಾನಗೊಂಡು ಮುದುಡಲೂ ಇಲ್ಲವೇ ಮರುಹುಟ್ಟು ಪಡೆದು ಅರಳಲೂ ಕವಿಯ ಸೃಷ್ಟಿ ಸಾಮರ್ಥ್ಯದ ಮಿತಿ ಅಥವಾ ವ್ಯಾಪ್ತಿ ಪ್ರಧಾನ ಕಾರಣವೆಂಬುದನ್ನು ವಿಮರ್ಶಿಸಿ ಗುರುತಿಸಬಹುದು.
ನೋಂಪಿಯ ಕಥೆಗಳದು ವಿಶಾಲಲೋಕ. ನೂರಾರು ನೋಂಪಿಯ ಕಥೆಗಳ ಈ ಪ್ರಪಂಚ ಅವಗಣನೆಗೆ ತುತ್ತಾಗಿದೆ. ಪುನರಾವರ್ತನೆಗೊಳ್ಳುವ ಕಥೆಗಳ ಆಶಯ, ಅದಕ್ಕಿರುವ ತಾತ್ವಿಕ ನೆಲೆಗಟ್ಟನ್ನು ಸೀಳಿ, ಧಾರ್ಮಿಕ ಚೌಕಟ್ಟನ್ನು ಸುಲಿದು, ಸಾಂಸ್ಕೃತಿಕ ಹಾಸನ್ನು ಬಿಡಿಸಿಟ್ಟರೆ ಅಂದಂದಿನ ಸಾಮಾಜಿಕತೆಯ ನೋಟ ಸಿಗುತ್ತದೆ. ಇದು ಕೆಲವು ಖಚಿತವಾದ ತೀರ್ಮಾನಗಳ ಕಡೆಗೆ ನಡೆಯುವುದಕ್ಕೆ ನೆರವಾಗುತ್ತದೆ. ಕಥೆಗಳ ಒಟ್ಟು ವಿಶಿಷ್ಟತೆಯನ್ನು ಕುರಿತು ಹೊಸ ವಾಗ್ವಾದಗಳಿಗೆ ಹಾದಿ ತೆರೆಯುವ ಇಂಥ ಪ್ರಯತ್ನ ಇನ್ನೂ ಆಗಬೇಕು.
ಜೈನ ಕಥಾ ಸಾಹಿತ್ಯವು ಜಿನರ ಕಥನಗಳಿಂದಲ್ಲದೆ ಯಕ್ಷರು, ನಾಗರು, ವಿದ್ಯಾಧರರು, ಖೇಚರರು, ಕಿನ್ನರರು, ಕಿಂಪುರುಷರು ಮೊದಲಾದವರ ಕಥಾನಕಗಳಿಂದ ತುಂಬಿ ತುಳುಕಿದೆ. ತೀರ್ಥಂಕರರು ವರಕೊಡರು, ಶಾಪಕೊಡರು – ಹೀಗೆ ಭಕ್ತರಿಗೆ ಆಗ್ರಹ -ಅನುಗ್ರಹ ನೀಡದೆ ಅತ್ಮಧ್ಯಾನ ನಿರತ ಜಿನರ ಶಾಸನದೇವತೆಗಳಾದ ಯಕ್ಷ ಯಕ್ಷಿಯರು ಭಕ್ತರ ಇಷ್ಟಾರ್ಥಗಳನ್ನು ಈಡೇರಿಸುವರು. ಜಿನ ಶಾಸನ ದೇವ ದೇವಿಯರಲ್ಲಿ ಮದುವೆಯಾಗದ ಹುಡುಗ ಹುಡುಗಿಯರನ್ನು ಚೆಂದುಳ್ಳ ಜಾಣ ಸಿರಿವಂತ ಮನೆತನದ ಜೋಡಿಯನ್ನು ಬೇಡಿದರು, ಮದುವೆಯಾದ ಗಂಡ ಹೆಂಡಿರು ಗಂಡುಮಕ್ಕಳನ್ನು ಬಯಸಿದರು. ವಣಿಜರು ಲಾಭ ಕೇಳಿದರು, ಕಡಲು ವರ್ತಕರು ಹದುಳದಿಂದ ಹಿಂತಿರುಗಲು ಕೋರಿದರು. ಕ್ಷತ್ರಿಯರು ಗೆಲುವನ್ನು ಹಂಬಲಿಸಿದರು. ತಾಯಿಯರು ತಮ್ಮ ಕೂಸುಕಂದಯ್ಯಗಳು ಸಿಡಿಬು – ದಡಾರ – ಅಮ್ಮ ಕಾಯಿಲೆಗಳಿಂದ ಪಾರಾಗುವಂತೆ ಹರಕೆ ಹೊತ್ತರು, ವಿರಹಿಗಳು ಮರುಸಂಗಮಕ್ಕೆ ಹಾತೊರೆದರು, ಪ್ರಜೆಗಳು ಕಾಲಕಾಲಕ್ಕೆ ಮಳೆಯಾಗಿ ಬೆಳೆ ಬಂದು ಕಣಜ ತುಂಬಿ, ಕ್ಷಾಮ ಡಾಮರ ಪಸವಾಗಲಿ ಕಳ್ಳಕಾಕರ ಕಾಟವಾಗಲಿ ಇರದಂತೆ ಹದುಳಬಾಳನ್ನು ಕೇಳಿದರು. ಇಂಥ ಬಯಕೆಗಳು ನೋಂಪಿಗಳ ಹಾದಿಯನ್ನೂ ಹಿಡಿದರು.
ಲಬ್ಧಿವಿಧಾನ ನೋಂಪಿಯ ಅಯಾಮಗಳು
ವಾರಾಣಾಸಿಪುರದ ವಿಶ್ವಲೋಭನೆಂಬ ಅರಸನು ತನ್ನ ಪಟ್ಟದರಸಿಯಾದ ವಿಶಾಲಾಕ್ಷಿಯು ತನ್ನನ್ನು ಬಿಟ್ಟುಹೋದುದನ್ನು ತಿಳಿದು ಆ ವಿಯೋಗದಿಂದ ಉಂಟಾದ ದುಃಖದಿಂದ ಮರಣಹೊಂದಿದ ಸಂಕಥನ ಲಬ್ಧಿವಿಧಾನ ನೋಂಪಿ ಕಥೆಯಲ್ಲಿದೆ. ಹೆಂಡತಿಯ ಅಗಲಿಕೆಯಿಂದ ನೊಂದು ಸತ್ತ ಗಂಡನ ಈ ಕಥನ ಅಪರೂಪದ್ದು.
ಇದೇ ಲಬ್ಧಿವಿಧಾನ ನೋಂಪಿ ಕಥೆಯಲ್ಲಿ ವಿಶ್ವಲೋಭರಾಜನ ಪಟ್ಟದ ರಾಣಿಯಾದ ವಿಶಾಲಾಕ್ಷಿಯು ಕನ್ನೆ ಮಾಡದ ಗವಾಕ್ಷದಿಂದ ಹೊರಗಿನ ಲೋಕನಾಟಕವನ್ನು ನೋಡಿ ಆಕರ್ಷಿತಳಾದುದನ್ನೂ ದಾಖಲಿಸಿದೆ. ಆಕೆ ಹೊರಲೋಕಕ್ಕೆ ಎಷ್ಟು ಮೋಹಿತಳಾದಳೆಂದರೆ ಆರಮನೆಯನ್ನೂ ಅರಸನನ್ನೂ ತೊರೆದು ಸಖಿಯರೊಂದಿಗೆ ಪಲಾಯನ ಮಾಡುತ್ತಾಳೆ: ‘ಗವಾಕ್ಷದಿ ನಾಟಕಮಂ ನೋಡಿ ಚಂಚಲಚಿತ್ತೆಯಾಗಿಯೆನ್ನನೀಯರಸು ಸೆರೆಯೊಳಿಕ್ಕಿದಂ ಸ್ವೇಚ್ಛಾ ವಿಹಾರಮಂ ಪಡೆದೆ ನಿಲ್ಲೆಂದು ಚಿಂತಿಸಿ ಕೃತಿಮ ಸ್ತ್ರೀರೂಪ ಮಾಡಿ ತಂನವಸ್ತ್ರಾಭರಣದಿಂದಮಾ ಸ್ತ್ರೀರೂಪನಲಂಕರಿಸಿ ಮಂಚದೊಳ್ಮಲಗಿಸಿದಂತು ಮಾಡಿ ತಾನುಂ ಚಾಮರೆ ರಂಗಿಯೆಂಬಿರ್ವರು ಚೇಟಿಯರಂ ಕೂಡಿಕೊಂಡು ರಾತ್ರಿಯೊಳು ಕ್ಷುಲ್ಲಕ ದ್ವಾರದಿ ಪೊರ ಮಟ್ಟು ಪೋದಳು’. ಮುಂದೆ ಜಿನಮುನಿಗೆ ತೊಂದರೆ ಕೊಟ್ಟು ಕುಷ್ಠವ್ಯಾಧಿಯಿಂದ ಸತ್ತು ಬೆಕ್ಕು ಹಂದಿ ನಾಯಿ ಕೋಳಿಯಾಗಿ ಹುಟ್ಟಿದ ವಿವರಣೆಯಿದೆ. ಇದು ಸ್ಥೂಲವಾಗಿ ಯಶೋಧರ ಚರಿತೆಯಲ್ಲಿನ ಅಮೃತಮತಿ ಕಥೆಯನ್ನು ಹೋಲುತ್ತದೆ. ಮುಖ್ಯ ವ್ಯತ್ಯಾಸವೆಂದರೆ ಈ ರಾಣಿ ಮತ್ತು ಚೇಟಿಯರು ಪರಿವರ್ತನೆ ಪಡೆದು ವ್ರತೋಪವಾಸಗಳಿಂದ ದೇವತೆಗಳಾಗುವರು.
ಕೆಲವು ನೋಂಪಿಯ ಕಥೆಗಳಲ್ಲಿ ಎರಡು ಮೂರು ನಾಲ್ಕು ಕಥೆಗಳು ಹೆಣೆದಿರುತ್ತವೆ. ಇದೇ ಲಬ್ಧಿವಿಧಾನ ನೋಂಪಿಯೊಳಗೆ ಎರಡು ಸ್ವತಂತ್ರ ಕಥೆಗಳನ್ನು ಅಂಟಿಸಲಾಗಿದೆ. ಜೈನ ಋಷಿ ಮುನಿ ಪರಂಪರೆಯಲ್ಲಿ ಮುಂಚೂಣಿಯಲ್ಲಿ ನಿಲ್ಲುವವರು ಗೌತಮ ಗಣಧರರು. ತೀರ್ಥಂಕರ ಪ್ರಣೀತ ಉಪದೇಶ ಸಾರವನ್ನು ಲೋಕಕ್ಕೆ ಬಿಚ್ಚಳಿಸಿ ಬಿತ್ತರಿಸಿದರು. ಇವರು. ಲಬ್ಧಿವಿಧಾನ ನೋಂಪಿಯ ಕಥೆಯಲ್ಲಿ ಮಹಾವೀರರ ಹಾಗೂ ಗೌತಮಗಣಧರರ ಧಾರ್ಮಿಕ ಅನುಬಂಧ ಏರ್ಪಟ್ಟ ವಿಧಾನವನ್ನು ಹೇಳಿದೆ. ಈ ನೀರೂಪಣೆ ಅನ್ಯಪುರಾಣ ಕಥನಗಳಲ್ಲಿ ಹೇಳಿರುವುದಕ್ಕೆ ಅನುಗುಣವಾಗಿದೆಯಾದರೂ ಇಲ್ಲೊಂದು ಸ್ವತಂತ್ರ ಸ್ವೋಪಜ್ಞ ಸಂಬಂಧವನ್ನು ಕಲ್ಪಿಸಲಾಗಿದೆ. ಪಟ್ಟಮಹಿಷಿ ವಿಶಾಲಾಕ್ಷಿ ಮತ್ತು ಇಬ್ಬರು ಚೇಟಿಯರೇ ದೆವಲೋಕದಿಂದ ಬಂದು ಇಂದ್ರಭೂತಿ ವಾಯುಭೂತಿ ಅಗ್ನಿಭೂತಿ ಆದರೆಂದು ಇಲ್ಲಿ ಹೇಳಿರುವುದು ಹೊಸ ಹೇಳಿಕೆ. ಇದು ಮಹಿಳೆಯರಿಗೆ ಸಂದು ಬಹುದೊಡ್ಡ ಮರ್ಯಾದೆ ಮತ್ತು ಮನ್ನಣೆ.
ಚರಿತ್ರೆಯ ಘಾಟು
ನೋಂಪಿಯ ಕಥೆಗಳಲ್ಲಿ ಚಾರಿತ್ರಿಕ ಸಂಗತಿಗಳು ಹೆಣೆದುಕೊಂಡಿರುವುದೂ ಉಂಟು. ಪ್ರಾಚೀನ ಭಾರತದ ಹಾಗೂ ಕರ್ನಾಟಕದ ರಾಜಕೀಯ ಜೀವನ ಪುನಾರಚನೆಗೆ ಜೈನ ಕಥಾ ಪರಂಪರೆಯಲ್ಲಿ ಸಿಗುವ ಆಕರಗಳ ಭಂಡಾರ ಎಷ್ಟು ಉಪಯುಕ್ತವೆಂಬುದನ್ನು ಸಂಶೋಧಕರು ತೋರಿಸಿದ್ದಾರೆ. ಚಾರಿತ್ರಿಕ ಸಾಮಗ್ರಿಯಿರುವ ಕೆಲವು ನೋಂಪಿಯ ಕಥೆಗಳು ಇಲ್ಲಿ ಪೃಥಕ್ಕರಿಸಲಾಗುವುದು. ಈ ವಿಭಜನೆಗೆ ಪೌರಾಣಿಕ ಪಾತ್ರಗಳಿಂದ, ಶುದ್ಧ ಧಾರ್ಮಿಕ ಪ್ರಕ್ರಿಯೆ ಪರಿಭಾಷೆಯಿಂದ ಕಥೆಯನ್ನು ಕದಲಿಸಿ, ಚರಿತ್ರೆಯ ಚೌಕಟ್ಟಿಗೆ ಅಳವಡುವ ಸಾಮಗ್ರಿಯನ್ನು ಹೆಕ್ಕಿ ಪರಾಮರ್ಶಿಸಬೇಕಾಗುತ್ತದೆ.
ದೀಪಾವಳಿ ನೋಂಪಿನಲ್ಲಿ ವರ್ತಮಾನ ಕಾಲದ ತೀರ್ಥಂಕರ ವರ್ಧಮಾನ ಮಹಾವೀರರ ಚರಿತೆ ಅಡಕವಾಗಿ ಬಿತ್ತರಗೊಂಡಿದೆ. ಉಪಸರ್ಗ ನಿವಾರಣ ನೋಂಪಿನಲ್ಲಿ ಮಹಾವೀರರಿಗಿಂತ ಹಿಂದಣ ಹಾಗೂ ೨೩ನೆಯ ತೀರ್ಥಂಕರರಾದ ಪಾರ್ಶ್ವನಾಥರ ಜೀವನ ಹರಳುಗೊಂಡಿದೆ. ಮಹಾವೀರರ ಮೊದಲಗಣಧರರಾದ ಇಂದ್ರಭೂತಿ ಗೌತಮ ಗಣಧರನ ಚರಿತೆಯನ್ನು ಲಬ್ಧಿವಿಧಾನದ ನೋಂಪಿ ನಮೂದಿಸಿದೆ. ಶ್ರೇಣಿಕ ಮತ್ತು ಚೇಲನಾದೇವಿ (ತದ್ಭವ ರೂಪ : ಚೇಳಿನಿ) ದಂಪತಿಗಳು ಜೈನ ಕಥಾ ಸಾಹಿತ್ಯದ ಕೇಂದ್ರ ಬಿಂದುಗಳಾದುದರಿಂದ ಬಹುಮಟ್ಟಿನ ನೋಂಪಿಯ ಕಥೆಗಳ ಉಗಮಕಾರಣರಾಗಿ ಬರುತ್ತಾರೆ. ಇವರ ಸವಿವರವಾದ ಪೂರ್ವೇತಿಹಾಸವನ್ನು ಮುಂದೆ ಕೊಟ್ಟಿದೆ. ಸಪ್ತಪರಮಸ್ಥಾನದ ನೋಂಪಿಯಲ್ಲಿ – ‘ಜೀನೇಂದ್ರ ಮಾತಾಭಿರುಚಿಯೊಳು ವಾರಿಷೇಣ ಮಹಾರಾಜನುಮಂ ಪೋಲ್ತೆಸೆವಂ’ ಎಂಬಲ್ಲಿ – ಪ್ರಸ್ತಾಪಗೊಂಡಿರುವ ವಾರಿಷೇಣನು ಇದೇ ಶ್ರೇಣಿಕ – ಚೇಲನಾ ದಂಪತಿಗಳ ರಾಜಕುಮಾರ.
ವೈಶಾಲಿ ನಗರದ ನರೇಶ ಚೇಟಕ
“ಇಂದಿನ ಬಿಹಾರ ಪ್ರಾಂತ್ಯದ ಬಹು ಭಾಗವನ್ನೊಳಗೊಂಡ ಪ್ರದೇಶಕ್ಕೆ ಎರಡೂವರೆ ಸಾವಿರ ವರ್ಷಗಳ ಹಿಂದೆ ವೈಶಾಲಿ ಎಂಬ ಹೆಸರಿತ್ತು. ವೈಶಾಲಿ ಗಣರಾಜ್ಯವಾಗಿತ್ತು. ಅಲ್ಲಿನ ರಾಜಕೀಯ ಪದ್ಧತಿ ಪ್ರಜಾಪ್ರಭುತ್ವ ಮಾದರಿಯಲ್ಲಿತ್ತು. ವೈಶಾಲಿಯನ್ನು ಪ್ರಜಾಪ್ರಭುತ್ವದ ತಾಯಿಯೆಂದು ಕರೆದಿದ್ದಾರೆ. ಇದು ಗಂಗಾನದಿಯ ಉತ್ತರಕ್ಕಿತ್ತು ಮತ್ತು ಇದಕ್ಕೆ ತೀರಭುಕ್ತಿಯೆಂದೂ ವಿದೇಹವೆಂದೂ ಹೆಸರಿತ್ತು. ಇದರ ಎಲ್ಲೆಗಳು : ಉತ್ತರಕ್ಕೆ ಹಿಮಾಲಯ, ದಕ್ಷಿಣಕ್ಕೆ ಗಂಗಾನದಿ, ಪೂರ್ವಕ್ಕೆ ಕೈಶಿಕೀ, ಪಶ್ಚಿಮಕ್ಕೆ ಗಂಡಕೀ ನದಿ. ಲಿಚ್ಛವಿಯರೂ ಜ್ಞಾತೃಗಳೂ ಮೊದಲಾದ ಕೆಲವು ರಾಜವಂಶದವರು ವೈಶಾಲಿಯ ಬೇರೆ ಭಾಗಗಳನ್ನು ಆಳುತ್ತಿದ್ದರು. ಗಂಡಕೀ ನದಿಯ ಎರಡು ಭಾಗಗಳಲ್ಲಿ ಎರಡು ಉಪನಗರಗಳಿದ್ದುವು; ಒಂದು, ಕ್ಷತ್ರಿಯ ಕುಂಡಗ್ರಾಮ; ಇನ್ನೊಂದು, ವೈದಿಕ ಕುಂಡಗ್ರಾಮ.
“ಕ್ಷತ್ರಿಯ ಕುಂಡಗ್ರಾಮಕ್ಕೆ ಕುಂಡಪುರ, ಕುಂಡಲಪುರ, ಕುಂಡಗ್ರಾಮ, ಕುಂದಪುರ ಎಂಬ ಹೆಸರುಗಳಿದ್ದುವು. ಇದರ ಗಣರಾಜ ಸಿದ್ಧಾರ್ಥ. ಈ ಸಿದ್ಧಾರ್ಥ ಕಾಶ್ಯಪ ಗೋತ್ರಕ್ಕೆ ಸೇರಿದವನು, ನಾಥ (ಜ್ಞಾತ-) ವಂಶೀಯನು. ಈತ ಜೈನರ ೨೩ನೆಯ ತೀರ್ಥಂಕರನಾದ ಪಾರ್ಶ್ವನಾಥನ ಅನುಯಾಯಿಯೂ ಸಮ್ಯಕ್ತ್ವ ಸಂಪನ್ನನೂ ಆಗಿದ್ದನು. ಈತನಿಗೆ ಚೇಟಕರಾಜನ ಮಗಳಾದ ಪ್ರಿಯಾಕಾರಿಣಿ (ತ್ರಿಶಲಾ) ಮಹಿಷಿಯಾಗಿದ್ದಳು; ಒಂದು ಜೈನಶಾಖೆಯ ಹೇಳಿಕೆಯಂತೆ ತ್ರಿಶಲೆಯು ಚೇಟಕ ಮಹಾರಾಜನ ತಂಗಿ. ವೈಶಾಲಿಯ ದೊರೆ ಚೇಟಕ್. ವಾಸಿಷ್ಟ ಗೋತ್ರಕ್ಕೆ ಸೇರಿದ ಚೇಟಕ ಮಹಾರಾಜ ಆದರ್ಶ ಜೈನ ಶ್ರಾವಕ.
“ಚೇಟಕನಿಗೆ ಹತ್ತು ಜನ ಗಂಡು ಮಕ್ಕಳು : ಧನದತ್ತ, ಧನಭದ್ರ, ಉಪೇಂದ್ರ, ಸುದತ್ತ, ಸಿಂಹಭದ್ರ, ಕುಂಬೋಜ, ಅಕಂಪನ, ಪತಂಗತ, ಪ್ರಭಂಜನ, ಪ್ರಭಾಸ. ಚೇಟಕನಿಗೆ ಏಳು ಜನ ಮಗಳುದಿರು : ಪ್ರಿಯಾಕಾರಿಣಿ (ತ್ರಿಶಲಾ), ಮೃಗಾವತೀ, ಸುಪ್ರಭಾ, ಪ್ರಭಾವತೀ (ಶೀಲವತೀ), ಜ್ಯೇಷ್ಠಾ, ಚೇಲನಾ (ಚೇಳಿನಿ), ಚಂದನಾ (ಇನ್ನೊಂದು ಹೇಳಿಕೆಯ ಪ್ರಕಾರ ಚಂದನಾಳು ಚಂಪಾದೇಶದ ನರೇಶನಾದ ದಧಿವಾಹನನ ಮಗಳು). ಅಂದಿನ ಭಾರತದ ಬಹು ಭಾಗ ಚೇಟಕನ ದೊಡ್ಡ ಬಳಗದ ಬಿಳಿಲುಗಳಿಂದ, ಬಾಂಧವ್ಯದ ವಾತಾವರಣದಿಂದ ಕೂಡಿತ್ತು. ಹಿರಿಯ ಮಗಳನ್ನು ಸಿದ್ಧಾರ್ಥ ರಾಜನಿಗೆ ಕೊಟ್ಟಿತ್ತು. ಎರಡನೆಯ ಮಗಳು ಮೃಗಾವತಿಯನ್ನು ವತ್ಸದೇಶದ ಕೌಶಾಂಭಿಯನ್ನು ಆಳುತ್ತಿದ್ದ ಚಂದ್ರವಂಶದ ಶತಾನೀಕನಿಗೆ ಧಾರೆಯೆರೆಯಲಾಗಿತ್ತು. ಮೂರನೆಯ ಮಗಳು ಸುಪ್ರಭಾದೇವಿ ದಸಾರ್ಣ ದೇಶದ ರಾಜಧಾನಿ ಹೇಮಕಕ್ಷೆಯ ರಾಜನಾದ ದಶರಥನ ಪಟ್ಟಮಹಿಷಿ. ನಾಲ್ಕನೆಯವಳಾದ ಪ್ರಭಾವತಿಯು ಕಚ್ಛದೇಶದ ರೋರುಕನಗರದ ರಾಜನಾದ ಉದಯನನ ರಾಣಿ. ಈ ಪ್ರಭಾವತಿಯು ಸಮುಜ್ವಲ ಅಕಳಂಕ ಶೀಲವ್ರತದಿಂದ ಶೀಲವತೀ ಎಂದು ಖ್ಯಾತನಾಮಳಾಗಿದ್ದಾಳೆ.
“ಐದನೆಯ ಮಗಳು ಜ್ಯೇಷ್ಠೆಯನ್ನು ವಿವಾಹವಾಗ ಬಯಸಿದ ಮಹೀಪುರದ ಮಹೀಪಾಲ ಸಾತ್ಯಕಿಗೆ ಸಂಬಂಧ ಬೆಳಸಲು ಚೇಟಕ ನಿರಾಕರಿಸಿದ. ಸಾತ್ಯಕಿ ಯುದ್ಧಕ್ಕೆ ಬಂದು ಸೋತು ಅಪಮಾನದಿಂದ ದೀಕ್ಷಿತನಾದ. ಜ್ಯೇಷ್ಠ ಮತ್ತು ಚೇಲನಾ ಶ್ರೇಣಿಕನನ್ನು ಮದುವೆಯಾಗಲು ಬಯಸಿದರು. ಆಗ ಚೇಳನೆಯ ಚಮತ್ಕಾರದಿಂದ ಜ್ಯೇಷ್ಠೆಗೆ ಆ ಮದುವೆ ತಪ್ಪಿತು. ಜೀವನದಲ್ಲಿ ಜಿಗುಪ್ಸೆಯುಂಟಾಗಿ ಜ್ಯೇಷ್ಠಾ ಜೋಗಿನಿಯಾದಳು. ಚೇಟಕನ ಕಟ್ಟಕಡೆಯ ಮಗಳು ಚೇಲನಾ (ಚೇಳಿನಿ) ದೇವಿಯು ಮಗಧದ ರಾಜನಾದ ಶ್ರೇಣಿಕಬಿಂಬಸಾರನ ಅಗ್ರ ಮಹಿಷಿಯಾದಳು. ಹೀಗೆ ಭಾರತದ ಹಲವಾರು ಭಾಗಗಳನ್ನಾಳುವ ರಾಜರುಗಳೂ ರಾಣಿಯರೂ ಮಹಾವೀರನ ಚಿಕ್ಕಪ್ಪ, ಚಿಕ್ಕಮ್ಮ ಆಗಿದ್ದರು. ಇದರಿಂದ ಮಹಾವೀರನಿಗೆ ತನ್ನ ಅಹಿಂಸಾಧರ್ಮ ಪ್ರಚಾರಕ್ಕೆ ಹೆಚ್ಚು ನೆರವು, ಪ್ರೋತ್ಸಾಹ ದೊರೆಯಲು ಅನುಕೂಲವಾಯಿತು” (ಕಮಲಾ ಹಂಪನಾ : ಮಹಾವೀರರ ಜೀವನ ಸಂದೇಶ : ೧೯೭೫ : ೩-೪).
 ನೋಂಪಿಯ ಕಥೆಗಳು: ಪ್ರಸ್ತಾವನೆ (೨)
ಮಗಧರಾಜ ಶ್ರೇಣಿಕ ಬಿಂಬಸಾರ
ಮಗಧದೇಶದ ರಾಜ ಶ್ರೇಣಿಕನೊಂದಿಗೆ ಮಹಾವೀರರ ಮೈತ್ರಿ ಸಂಬಂಧ ಬಹಳ ದೀರ್ಘಕಾಲದ್ದು ಹಾಗೂ ಘನಿಷ್ಠವಾದದ್ದು. ಜೈನ ಪುರಾಣ ಪರಂಪರೆಯೆಲ್ಲವೂ ಶ್ರೇಣಿಕನ ಪ್ರಶ್ನೆಯೊಂದಿಗೆ, ಮಹಾವೀರ ಮತ್ತು ಅವರ ಪ್ರಮುಖ ಗಣಧರ ಇಂದ್ರಭೂತಿ ಗೌತಮನ ಉತ್ತರದೊಂದಿಗೆ ಪ್ರಾರಂಭವಾಗುತ್ತದೆ. ಶ್ರೇಣಿಕನ ಐತಿಹಾಸಿಕತೆಯ ಬಗ್ಗೆ ಸಂದೇಹಗಳಿಲ್ಲ. ಜೈನಗ್ರಂಥಗಳಲ್ಲದೆ ಬೌದ್ಧ ಸಾಹಿತ್ಯದಲ್ಲಿಯೂ ಸಮಾನಾಂತರ ವೃತ್ತಾಂತಗಳಿವೆ. ದಿಗಂಬರ ಜೈನ ಪರಂಪರೆಯಲ್ಲಿ ಈತನ ಹೆಸರನ್ನು ಶ್ರೇಣಿಕ ಎಂದು ತಿಳಿಸಿದ; ಶ್ವೇತಾಂಬರ ಪರಿವಿಡಿಯಲ್ಲಿ ಭಿಂಭಿಸಾರ/ಭಿಂಭಸಾರ ಎಂದಿದೆ. ಈತನಿಗೆ ಭೇರಿ (ಭಿಂಭಾ) ಬಾರಿಸುವ ಅಭಿರುಚಿ ಇದ್ದುದರಿಂದ ಭಿಂಭಸಾರ ಎಂಬ ಹೆಸರಾಯಿತು. ಈ ನಾಮರೂಪದ ಅಪಭ್ರಂಶರೂಪವೇ ಬಿಂಬಸಾರ/ಬಂಬಸಾರ. ಬೌದ್ಧಸಾಹಿತ್ಯ ರೂಢಿಯಲ್ಲಿ ಶ್ರೇಣಿಕ ಮತ್ತು ಬಿಂಬಸಾರ ಎಂಬ ಎರಡೂ ಹೆಸರುಗಳಿವೆ. ಈತನ ಮೈಬಣ್ಣ ಸುವರ್ಣದ (ಬಿಂಬ) ಹೊಳಪಿನಿಂದ ಕೂಡಿತ್ತು, ಅದರಿಂದ ಬಿಂಬಸಾರ ಎನ್ನಲಾಯಿತು (ಉದಾನ ಅಟ್ಠಕಥಾ ೧೦೪). ತಿಬ್ಬೆಟ್‌ ಸಂಪ್ರದಾಯದ ಪ್ರಕಾರ ಈತನ ತಾಯಿಯ ಹೆಸರು ಬಿಂಬಾ ಎಂದಿದ್ದು ಅದೇ ಮಗನಿಗೂ ಅನ್ವಯವಾಗಿ ಬಿಂಬಸಾರ ಎಂದಾಗಿದೆ.
ಮೇಲಿನ ಹೆಸರುಗಳು ಉಕ್ತ ಹೆಸರಿನ ಸುತ್ತ ಹಬ್ಬಿದ ಕಲ್ಪನೆಗಳು. ಶ್ರೇಣಿಕ ಎಂಬ ಹೆಸರೂ ಕೂಡ ಬೇರೆ ಬೇರೆ ಬಗೆಯಲ್ಲಿ ವ್ಯುತ್ಪತ್ತಿಯನ್ನು ಪಡೆದಿದೆ. ಹೇಮಚಂದ್ರನಿಂದ ರಚಿತವಾಗಿರುವ ‘ಅಭಿಧಾನ ಚಿಂತಾಮಣಿ’ ಯಲ್ಲಿ ಶ್ರೇಣೀಕಾರಯತಿ ಶ್ರೇಣಿಕೋ ಮಗಧೇಶ್ವರಃ-, ಯಾರು ಶ್ರೇಣಿಯನ್ನು ಸ್ಥಾಪಿಸಿದ್ದಾರೊ ಅವರನ್ನು ಶ್ರೇಣಿಕರೆಂದು ಕರೆಯಲಾಗುವುದು – ಎಂದು ಹೇಳಿದೆ. ಬೌದ್ಧ ಗ್ರಂಥವಾದ ವಿನಯಪಿಟಿಕಾದ ವಿವರಣೆ ಹೀಗಿದೆ: ಬಿಂಬಸಾರನನ್ನು ಆತನ ತಂದೆ ೧೮ ಶ್ರೇಣಿಗಳಿಗೆ ಒಡೆಯನನ್ನಾಗಿ ಮಾಡಿದ್ದನು, ಅದರಿಂದ ಶ್ರೇಣಿಕನೆಂದು ಆತನನ್ನು ಕರೆಯಲಾಯಿತು (ನಾಗರಾಜಯ್ಯ, ಹಂಪ.: ವೀರಜಿನೇಂದ್ರ ಚರಿತೆ : ೧೯೭೫ : ೩೧-೩೩).
ಅರ್ಧಮಾಗಧಿ ಭಾಷೆಯಲ್ಲಿರುವ ಜಂಬೂದ್ವೀಪ ಪಣ್ಣತ್ತಿ (ಪ್ರಜ್ಞಪ್ತಿ) ಯಲ್ಲಿ ೯ ನಾರುವರು ಮತ್ತು ೯ ಕಾರುವರು, ಒಟ್ಟು ೧೮ ಶ್ರೇಣಿಗಳ ಪಟ್ಟಿಯನ್ನು ಹೇಳಿದೆ: ಕುಂಬಾರ, ಪಟವಾ, ಸ್ವರ್ಣಕಾರ, ಸೂತಕಾರ (ಅಡಿಗೆಯವನು-ಬಡಗಿ), ಗಂಧರ್ವ (ಹಾಡುಗಾರ), ಕಾಸವಗ್ಗ (ಕ್ಷೌರಿಕ), ಮಾಲಾಕಾರ (ಹೂವಾಡಿಗ) ಕಚ್ಛಕಾರ (ತರಕಾರಿಯವನು), ಮತ್ತು ತಂಭೂಲಿಯ (ವಿಳೆಯೆಲೆಯವನು) – ಇವರು ೯ ನಾರುವರು . ಒಂಬತ್ತು ಕಾರುವರು : ಚರ್ಮಕಾರ (ಮೋಚಿ), ಯಂತ್ರಪೀಡಕ (ಸಾಣಿಕ), ಗಂಛೀಯ (ಬಟ್ಟೆ ಮಾರಾಟಗಾರ), ಚಿಂಪಿ(ಶಿಲ್ಪಕಾರ), ಕಂಸಾರ (ಲೋಹಿ), ಸೇವಕ (ಸೀವಗ), ಗ್ವಾಲ (ಗೋವಾಡಿಗ, ಗೊಲ್ಲ), ಭಿಲ್ಲ (ಅರಣ್ಯಾಧಿಕಾರಿ) ಮತ್ತು ಧೀವರ (ಮೀಂಗುಲಿಗ) ಪ್ರಾಕೃತ ಗ್ರಂಥಗಳಲ್ಲಿ ದೊರೆಯುವ ‘ಸೇನಿಯ’ ಶಬ್ಧದ ಅಭಿಪ್ರಾಯ ಸೈನಿಕ, ಸೇನಾಪತಿ ಎಂದಿರಬೇಕು. ಅದರ ಸಂಸ್ಕೃತ ರೂಪಾಂತರ ಶ್ರೇಣಿಕ.
ಮಗಧ ದೇಶದ ರಾಜಗೃಹ ನಗರದ ಉಪಶ್ರೇಣಿಕ / ಪ್ರಶ್ರೇಣಿಕ ರಾಜನ ರಾಣಿಯರಲ್ಲಿ ಚಿಲಾತ ದೇವಿಯಿಂದ ಹುಟ್ಟಿದವನು ಚಿಲಾತಪುತ್ರ (ಕಿರಾತಪುತ್ರ), ಮತ್ತು ಸುಪ್ರಭಾದೇವಿಯಿಂದ ಹುಟ್ಟಿದವನು ಶ್ರೇಣಿಕ ಚಿಲಾತಪುತ್ರನು ಅನೀತಿ ಮಾರ್ಗ ಹಿಡಿದನು. ಅದರಿಂದ ಶ್ರೇಣಿಕ ಚಿಲಾತಪುತ್ರನನ್ನು ಸೋಲಿಸಿ ತಾನು ಪಟ್ಟಾಭಿಷಿಕ್ತನಾದನು. ಪ್ರಾಕೃತ, ಸಂಸ್ಕೃತ, ಕನ್ನಡ ಭಾಷೆಗಳ ಹತ್ತಾರು ಗ್ರಂಥಗಳಲ್ಲಿ ಶ್ರೇಣಿಕ ಸಂಬಂಧವಾದ ಕಥಾಚಕ್ರ ಸಿಗುತ್ತದೆ. ಕನ್ನಡದಲ್ಲಿ ಭ್ರಾಜಿಷ್ಣು ವಿರಚಿತ ವಡ್ಡಾರಾದ್ಥನೆಯಲ್ಲಿ ಚಿಲಾತಪುತ್ರನ ರಮ್ಯ ಕಥಾನಕವಿದೆ. ಜಿನದೇವಣ್ಣನೆಂಬ ಕವಿ ಶ್ರೇಣಿಕ ಚರಿತ್ರೆಯನ್ನು ಬರೆದಿದ್ದಾನೆ. ಶ್ರೇಣಿಕನ ಮಡದಿ ಚೇಲನಾಳ (ಚೇಳಿನಿ) , ಮಕ್ಕಳಾದ ಅಭಯಕುಮಾರ, ವಾರಿಷೇಣ, ಗಜಕುಮಾರರ ಮೊದಲಾದವರ ಕಥೆಗಳು ವಿಪುಲವಾಗಿವೆ. ಅಭಯಕುಮಾರನ ಕಥಾ ಚಕ್ರವಂತೂ ಸುಪ್ರಸಿದ್ಧವಾಗಿದೆ (ನಾಗರಾಜಯ್ಯ ಹಂಪ : ಜೈನ ಕಥಾ ಕೋಶ : ೧೯೯೭ : ಪೀಠಿಕೆ ೪೨ – ೪೩). ನೋಂಪಿಯ ಕಥೆಗಳಲ್ಲಿ ಶ್ರೇಣಿಕನ ಕುಟುಂಬ ಪರಿವಾರದ ಪ್ರಸ್ತಾಪ ಹಾಸು ಹೊಕ್ಕಾಗಿದೆ.
ಮಗಧ ನಾಡಿನ ರಾಜಗೃಹದೊಡೆಯ ಶ್ರೇಣಿಕ ಮಾಂಡಲೀಕನ ಹನ್ನೆರಡು ಜನ ಹೆಂಡತಿಯರು ಆಚರಿಸಿದ ನೋಂಪಿಗಳು ಯಾವುವು ಎಂಬುದನ್ನು ವಿನಯ ಸಂಪತ್ತಿನಯೆಂಬ ನೋಂಪಿಯ ಕಥೆಗಾರನು ದಾಖಲಿಸಿದ್ದಾನೆ :
“ಶ್ರೇಣಿಕ ಮಹಾರಾಜನಾತ್ಮೀಯ ವಲ್ಲಭೆಯರಪ್ಪ ಚೇಳಿನಿ, ಮನೋಹರಿ, ಜಯಾವತಿ, ವಿಜಯ, ಸುಮತಿ, ವಸುಧೆ, ನಂದಿ, ಲಕ್ಷ್ನಣೆ, ಮಾಯಾವತಿ, ವಿಮಳೆ, ಸುಭಧ್ರೆ, ಶ್ಯಾಮೆಯೆಂಬೀ ಪನ್ನೀರ್ವ್ವರ್ಬೆರಸು –
(ವಿನಯ ಸಂಪತ್ತಿಯ ನೋಂಪಿ)
ಇವರು ನೋಂತ ನೋಂಪಿಗಳಾವುದೆಂದೆನೆ
ವಿನಯಸಂಪತ್ತಿಯಂ ಚೇಳಿನಿ ನೋಂತಳು
ಕಲ್ಬಾಮರಮೆಂಬ ನೋಂಪಿಯಂ ಜಯಾವತಿ ನೋಂತಳು
ಕೇವಳಬೋಧಿಯಂ ವಿಜಯ ನೋಂತಳು
ಚಾರಿತ್ರಮಾನಮೆಂಬ ನೋಂಪಿಯಂ ಸುಮತಿ ನೋಂತಳು
ಶ್ರುತಸ್ಕಂದಮೆಂಬ ನೋಂಪಿಯಂ ವಸುಧೆ ನೋಂತಳು
ತ್ರೈಳೋಕ್ಯಸಾರಮೆಂಬ ನೋಂಪಿಯಂ ನಂದಾಮಹಾದೆವಿ ನೋಂತಳು
ಕಂದರ್ಪಸಾಗರಮಂ ಮನೋಹರಿ ನೋಂತಳು
ದುರ್ಗತಿ ನಿವಾರಣಮಂ ಲಕ್ಷ್ಮೀಮತಿ ನೋಂತಳು
ಕಲ್ಯಾಣ ತಿಲಕಮಂ ಮಾಯಾವತಿ ನೋಂತಳು
ಅನಂತ ಸುಖಮಂ ವಿಮಲೆ ನೋಂತಳು
ಸಮಾಧಿ ವಿಧಾನಮಂ ಸುಭದ್ರೆ ನೋಂತಳು
ಭವದುಃಖ ನಿವಾರಣಮಂ ಶ್ಯಾಮಾದೇವಿ ನೋಂತಳು
ಇಂತೀ ಪನ್ನೆರಡು ನೋಂಪಿಯಂ ಪನ್ನೀರ್ವ್ವರು ನೋಂತರು”.
ಶ್ರೇಣಿಕ ರಾಜನನ್ನು –
ಭೋಗದೊಳು ನಾಗೇಂದ್ರನುಮಂ
ಮಹೈಶ್ವರ್ಯದೊಳು ದೇವೇಂದ್ರನುಮಂ
ವಿಭವದೊಳು ವಿಯಚ್ಚರೇಂದ್ರನು ಮಂ
ಕಮನೀಯತರ ಮೂರ್ತ್ತಿಯೊಳು ಕಾಮದೇವನುಮಂ ಪೋಲ್ತೆಸೆಯ
ಎಂದೂ ಚೇಳಿನಿ ರಾಣಿಯನ್ನು –
ಜಿನಭಕ್ತಿಯೊಳು ಶಚಿಮಹಾದೇವಿಯುಮಂ
ಗುರುಭಕ್ತಿಯೊಳು ರುಗ್ಮಿಣಿ ಮಹಾದೇವಿಯುಮುಂ
ಪತಿವ್ರತದೊಳು ಸೀತಾಮಹಾದೇವಿಯುಂ
ರೂಪಿನೊಳು ರತಿದೇವಿಯುಮಂ ಪೋಲ್ತಳ್‌
ಎಂದೂ ಚಂದನಷಷ್ಟಿ ನೋಂಪಿಯ ಕಥೆಯಲ್ಲಿ ವರ್ಣಿಸಲಾಗಿದೆ.
ಚೇಳಿನಿ ಮಹಾದೇವಿ ನೋಂಪಿಯಂ ಪರಮೋತ್ಸಾಹಂಬೆರಸು ಕೈಕೊಂಡು ಜಿನಸ್ವಾಮಿಯಂ ಬೀಳ್ಕೊಂಡಂತಿರ್ವ್ವರುಂ ತನ್ಮನೀಂದ್ರಂಗೆ ಪುನರ್ ನಮಸ್ಕಾರಮಂ ಗೆಯ್ದು ಸಮವಸರಣಮಂ ಪೊಱಮಟ್ಟು ವಿಜಯಗಜೇಂದ್ರಮನೇಱೆ ರಾಜಗೃಹಕ್ಕಭಿಮುಖರಾಗಿ ಬಪ್ಪಾಗಳೂ
ಶ್ರೇಣಿಕನೋ ಸುರೇಶ್ವರನೊ ಚೇಳಿನಿಯೋ ವಿನೂತಗೀ
ರ್ವ್ವಾಣಗಜೇಂದ್ರಮೋ ವಿಜಯವಾರಣಮೋಬಗೆವಂದು ಬೇಧಿಕಂ
ಜಾಣನೆನಿಪ್ಪವಂ ಕುಳಿಶಮಿಲ್ಲದ ಕಾರಣದಿಂದಮಲ್ಲದಾ
ಶ್ರೇಣಿಕಗಂ ಸುರೇಶ್ವರಗಮೇಂ ಪೆಱತಾವುದೊ ಬೇಧಮೆಂಬಿನಂ ||
ಭೇರಿಮೃದಂಗ ಶಂಖ ಕಹಳಾದಿಗಳರ್ಣ್ನವದಂತೆ ಘೂರ್ಣ್ನೆಸಲ್‌
ಭೋರೆನೆ ಸುತ್ತಲುಂ ನೃಪಕುಮಾರಕರುಂ ಭಟರುಂ ಪ್ರಧಾನರುಂ
ವಾರಣಮುಂ ಹಯೋತ್ಕರಮುಮೊಪ್ಪಿರೆ ರಾಜಗೃಹಕ್ಕೆ ಬಂದು
ಮೀರಮಣೀಯ ರತ್ನಕೃತ ತೋರಣ ಮಾಲೆಗಳಂ ನುಸುಳ್ವುತಂ ||
ಅಂತು ಸುಜನ ಜನಂಗಳಿಕ್ಕುವ ಸೇಷಾಕ್ಷತಂಗಳುಮಂ ಪರಸುವ ಪರಕೆ
ಗಳನಾಂತುಕೊಳುತ್ತಂ ತಂನರಮನೆಯಂ ಪೊಕ್ಕು ಶ್ರೇಣಿಕ ಮಹಾಮಂಡಲೇ
ಶ್ವರಂ ಭೋಗದೊಳು ನಾಗೇಂದ್ರನುಮಂ ನಹೈಶ್ವರ್ಯ್ಯದೊಳು ದೇವೇಂದ್ರನುಮಂ
ವಿಭದೊಳು ವಿಯಚ್ಚರೇಂದ್ರನುಮಂ ಕಮನೀಯತರ ಮೂರ್ತ್ತಿಯೊಳು
ಕಾಮದೇವನುಮಂ ಪೋಲ್ತೆಸೆಯೆ ಚೇಳಿನಿ ಮಹಾದೇವಿಯುಂ ಜಿನಭಕ್ತಿಯೊಳು
ಶಚಿಮಹಾದೇವಿಯುಮಂ ಗುರುಭಕ್ತಿಯೊಳು ರುಗ್ಮಿಣಿ ಮಹಾದೇವಿಯುಮಂ
ಪತಿವ್ರತದೊಳು ಸೀತಾಮಹಾದೇವಿಯುಮಂ ರೂಪಿನೊಳು ರತಿದೇವಿಯುಮಂ
ಪೋಲ್ತಳಂತಿರ್ವ್ವರುಂ ಮಹಾ ಪ್ರಖ್ಯಾತ ಗುಣಾವಳಿಗೆ ಸಂದು ಯಶಸ್‌ಕೀರ್ತ್ತಿಯಂ
ತಾಳ್ದಿ ಜಿನಧರ್ಮ್ಮ ಪ್ರದೀಪಕರಪ್ಪ ಪಲಂಬರ್ ಮಕ್ಕಳಂ ಪಡೆದು ಪಲವು
ನಿಧಿ ನಿಧಾನಂಗಳ್ಗೊಡೆಯರಾಗಿ ಪಲಕಾಲಂ ರಾಜ್ಯಂಗೆಯ್ವುತ್ತಮಿರ್ದ್ದರ್ ||
(-ಚಂದನ ಷಷ್ಟಿಯ ನೋಂಪಿಯ ಕಥೆ)
ತೇರದಾಳ ಮತ್ತು ಗೊಂಕ ಭೂಪಾಲ
ನಾಗಸ್ತೀ ನೋಂಪಿಯಲ್ಲಿ ಮೊದಲಲ್ಲಿ ಈ ಒಕ್ಕಣೆಯಿದೆ :
“ಕರ್ಣಾಟ ದೇಶದೊಳು ತೇರುದಾಳವೆಂಬ ಪುರಮದನಾಳುವ ಅರಸು
ವಂಕ ಭೂಪಾಲಂ ತನ ಸ್ತ್ರೀ ಲಕ್ಷ್ಮೀಮತಿಯಂಬಳು ಅವರೀರ್ವರು
ಸುಖಸಂಕಥಾ ವಿನೋದದಿಂ ರಾಜ್ಯವನಾಳುತ್ತಿರಲೊಂದು ದಿವಸ
ವಿದ್ಯಾನಂದಿ ಮಾಣಿಕ್ಯನಂದಿಯಂಬೀರ್ವರು ಮುನಿಗಳು
ಚರ್ಯಾನಿಮಿತ್ತಂ ಬರೆ ಆ ರಾಯಂ ಕಂಡು ನವವಿಧ
ಪುಂಣ್ಯದಿಂ ಬಲಗೊಂಡು ಭಕ್ತಿಯಿಂ ಆಹಾರದಾನಮಂ“ ಕೊಟ್ಟನು.
ಬಿಜಾಪುರ ಜಿಲ್ಲೆಯ ಜಮಖಂಡಿ ತೇರದಾಳವು ವಿಖ್ಯಾತ ಜೈನ ಕೇಂದ್ರ. ಇಂಡಿಯನ್‌ ಆಂಟಿಕ್ವೆರಿಯ ಹದಿನೈದನೆಯ ಸಂಪುಟದಲ್ಲೂ (ಪು. ೧೪. ಕಾಲ ೧೧೨೫) ಕರ್ನಾಟಕ್‌ ಇನ್ಸ್‌ಕ್ರಿಷ್ಪನ್ಸ್‌ ಐದನೆಯ ಸಂಪುಟದಲ್ಲಿರುವ ಸಂಖ್ಯೆ ೨೧, ೯೮, ೯೯ ಮತ್ತು ೧೪೩ನೆಯ ಶಾಸನಗಳೂ (ಕಾಲಕ್ರಮವಾಗಿ ೧೧೨೫, ೧೧೮೧, ೧೧೮೭,ಮತ್ತು ೧೭೪೮) ಉಪಯುಕ್ತ ಮಾಹಿತಿಗಳನ್ನು ಒದಗಿಸುತ್ತವೆ. ಕಲ್ಯಾಣ ಚಾಲುಕ್ಯರ ಸಾಮ್ರಾಟ ಆರನೆಯ ವಿಕ್ರಮಾದಿತ್ಯನ ಮಾಂಡಳಿಕನಾದ ರಟ್ಟ ಕಾರ್ತವೀರ್ಯನು ಆಳುತ್ತಿರುವಾಗ ಆತನ ಸಾಮಂತಾಧಿಕಾರಿಯಾದ ಗೊಂಕ ದೇವರಸನು ತೇರಿದಾಳವನ್ನು ತನ್ನ ನೆಲೆವೀಡಾಗಿಸಿ ಆಳುತ್ತಿದ್ದನು. ಮಹಾಜಿನ ಭಕ್ತನಾದ ಗೊಂಕ ದೇವರಸನು ೧೧೨೫ರಲ್ಲಿ ನೇಮಿನಾಥ ತೀರ್ಥಂಕರ ಬಸದಿಯನ್ನು ಮಾಡಿಸಿದನು. ಇದರ ಪ್ರತಿಷ್ಠಾಪನೆಗಾಗಿ ಮಹಾಮಂಡಲೇಶ್ವರ ಕಾರ್ತವೀರನೂ ಮಾಘಣಂದಿ ಸಿದ್ಧಾಂತಿಕದೇವರೂ ಉಪಸ್ಥಿತರಿದ್ದರು. ಈ ಬಸದಿಗೆ ನಿರ್ಮಾಪಕನ ಹೆಸರಿಂದ ‘ಗೋಂಕಜಿನಾಲಯ’ ವೆಂದು ನಾಮಕರಣವಾಯಿತು. ಈ ಅಧಿಕೃತ ವಿವರ ಈಗಾಗಲೇ ದಾಖಲಾಗಿದೆ:
—-
ವಿದ್ವಾಂಸರಾದ ಮಧುಸೂಧನ ಅಮಿಲಾಲ್‌ ಡಾಕಿಯವರು ನಿರ್ಧರಿಸಿದ್ದಾರೆ. (Dhaky, M. A. : the Date of Vidyananda : Literary and Epigraphical Evi – dence – article in Nirgrantha, vol – 2, 1996 : 25 – 28). ಅನಂತರ ಕೊಪ್ಪಳದ ಶಾಸನಗಳೂ ಈ ತೀರ್ಪನ್ನು ಸಮರ್ಥಿಸಿವೆ. ಅಜ್ಞಾತ ಕರ್ತೃಕನಾದ ನಾಗಸ್ತ್ರೀ ನೋಂಪಿಯ ಕಥೆಗಾರನು ತನ್ನ ೧೩ -೧೪ ನೆಯ ಶತಮಾನದ ರಚನೆಯ ವೇಳೆಗೆ ಕೀರ್ತಿಕಾಯರಾಗಿದ್ದು ಜೈನ ಸಮಾಜದಲ್ಲಿ ಪೂಜನೀಯರೆನಿಸಿದ್ದ ವಿದ್ಯಾನಂದಿ – ಮಾಣಿಕ್ಯ ನಂದಿಯವರನ್ನೂ ಗೊಂಕರಸ ಮತ್ತು ಲಕ್ಷ್ಮಿದೇವಿ ದಂಪತಿಗಳನ್ನು ಒಂದು ಕಾಲದ ಮಣೆಯ ಮೇಲೆ ನಿಲ್ಲಿಸಿರುವುದು ಕಥೆಗೊಂದು ಪವಿತ್ರ ಪರಿವೇಶ ಹಾಗೂ ಚಾರಿತ್ರಿಕ ನೆಲೆ ಸೂಚಿಸುವ ಸಲುವಾಗಿ ಷೋಢಶಭಾವನೆ ನೋಂಪಿಯಲ್ಲಿ ನಿರೂಪಿತವಾಗಿರುವ ನಗಿರೆ ರಾಜ್ಯದ ಇತಿಹಾಸದ ಪ್ರಸ್ತಾಪವನ್ನು ನೋಂಪಿಗಳ ಕರ್ತೃವನ್ನು ಚರ್ಚಿಸುವಾಗ ಮಾಡಿದ್ದಾಗಿದೆ. ಹೀಗೆ ಸಮಕಾಲೀನವೂ ಪ್ರಾಚೀನವೂ ಆದ ಚರಿತ್ರೆ ಅಲ್ಲಲ್ಲಿ ಕುಡಿಯಿಟ್ಟಿದೆ.
ಕಥೆಗಾರರು
ಸುಗಂಧ ದಶಮಿಯ ನೋಂಪಿಯ ಕಥೆಯನ್ನು ಹೇಳಿದ ಕವಿ –
ನರಪಾಲ ಪಂಡಿತೇಶನ
ವರವಧು ಗಂಗಾಂಬಿಕಾ ತನೂಭವನಿಂತಂ
ತರಿಸದ ಸುಖಮಂ ಕೊಡುವೀ
ಪರಮ ಕಥಾಂತರಮನಱೆಯಭಿವರ್ಣ್ನೀಸಿದಂ ||
ತಂಗಳು ತವನಿಧಿಯ ನೋಂಪಿಯ ಕಥೆಯನ್ನು ಬರೆದ ಕವಿ –
ಮಂಗಳ ಕಾರಣವೆನಿಸುವ
ತಂಗುಳು ತವನಿಧಿಯ ನೋಂಪಿಯಂ ಕನಕಶ್ರೀ
ಹೆಂಗಳ್ಗಂತಿಯು ಪೇಳ್ದಾ
ಪಾಂಗಿಂದಾನುಸುರ್ವೆನೆಸೆವ ಪೊಸಕಂನಡದಿಂ ||
ಆ ನಂತನ ನೋಂಪಿಯ ಕಥೆಗಾರ –
ಉಭಯ ಲೋಕ ಸುಖಮಂ
ಮಭೀತಿವಂತರಪೇಕ್ಷಿಪ
ರ್ತ್ರಿಭುವನೇಶನನಂತನನಕ್ಷಯನಂ ಮಹಾ
ವಿಭವದಿಂ ನೆಱೆಯೆ ಮಾಡೆ
ಮಹಾಮಹಿಮಂಗಿದಂ
ಶುಭದಮಂ ರಚಿಸಿದಂ ಕಥೆಯಂ ವಿಭು ಕೇಶವಂ ||
ಪುಷ್ಪಾಂಜಿಯೆ ನೋಂಪಿಯನ್ನು ರಚಿಸಿದ್ದು –
ಸತತಂ ವಾಂಛಿತ ಫಲಮಂ ಭವ್ಯ
ಪ್ರತತಿಗೆ ದಯೆಗೆಯ್ವನುಪಮರಾ
ಅತಿಶಯ ಜಿನರಂ ವರಕವಿ ನಾಗಣನು
ರುತರ ಶ್ರುತಮಂ ಯತಿವರಂ ಪೂಜಿಸುವೆ ||
[image: 01_269_NK-KUH]
—-
ಷೋಡಶಭಾವನೆ ನೋಂಪಿಯ ಕಾವ್ಯವನ್ನು ಪ್ರಾಯೋಗಿಕ ವಿಮರ್ಶೆಯ ನಿಟ್ಟಿನಿಂದ ಇನ್ನಷ್ಟು ವಿವರವಾಗಿ ವಿವೇಚಿಸಬೇಕಾದ್ಧಿದೆ; ಅದು ಪ್ರತ್ಯೇಕ ಅಧ್ಯಯನವನ್ನು ಬಯಸುವ ಪ್ರಯತ್ನ. ಪ್ರಸ್ತುತ ತೀರ ಸಂಕ್ಷೇಪಿಸಿ ಇಲ್ಲಿ ಕೆಲವು ಮಾತುಗಳನ್ನು ಅಳವಡಿಸಿದೆ. ನಾಗಲದೇವಿಯು ಕನ್ನಡ ಭಾಷೆಯ ಉತ್ಕಟ ಅಭಿಮಾನಿ, ತನ್ನ ಮನೆಮಾತಾದ ಕನ್ನಡವನ್ನು ‘ವರಸುಖಭಾಷೆ’ (ಶ್ರೇಷ್ಠ ಸುಖದಾಯಕ ಭಾಷೆ) ಯೆಂದು ಹೊಗಳಿದ್ದಾಳೆ. ಅಷ್ಟರಿಂದ ತೃಪ್ತಳಾಗದೆ ಇನ್ನೂ ಮುಂದೆ ಹೋಗಿ ‘ಸುರುಚಿರ ಕರ್ಣಾಟ ಭಾಷೆ’ (ಹೊಳಪಿನ ಕನ್ನಡ ನಾಡಿನ ನುಡಿ) ಎಂದು ಹೇಳಿ ನಲಿದಿದ್ದಾಳೆ. ಅರಮನೆಯ ಅಧಿಕಾರಶಾಹಿ ವಲಯದ ಹೊರಗೆ, ಕನ್ನೆ ಮಾಡದ ಐಂದ್ರಿಯಕ ಭೋಗ ಜೀವನದ ಆಚೆಗೆ ಚಾಚಿಕೊಂಡ ಹೆಣ್ಣಿನ ವ್ಯಕ್ತಿತ್ವದ, ಸೃಜನ ಪ್ರತಿಭೆಯ ರಚನಾಕ್ರಮ ಪಾರದರ್ಶಕಗೊಂಡಿರುವ ಆಕೃತಿ ಈ ಕೃತಿ. ಕನ್ನಡ ಸಾಹಿತ್ಯದ ಸಂದರ್ಭದಲ್ಲಿ ಕಾವ್ಯದ ಅಂಗಳಕ್ಕಿಳಿದು ಅಕ್ಷರ ವಿನ್ಯಾಸದ ರಂಗವಲ್ಲಿ ಬಿಡಿಸಿಟ್ಟಂತಿರುವ ಷೋಡಶ ಭಾವನೆಯ ಕಾವ್ಯ ಚಂಪೂ ಶೈಲಿಯಲ್ಲಿದ್ದು ಚಾರಿತ್ರಿಕ ಮಹತ್ವದ ಖಂಡಕಾವ್ಯವಾಗಿದೆ.
ಇಂದಿನ ಜೋಗದ ಜಲಪಾತದ ನೆರೆ ಹೊರೆಯನ್ನೊಳಗೊಂಡ ಗೇರಸೊಪ್ಪೆಯ ಪ್ರದೇಶ ಹಿಂದೆ ನಗಿರೆ ರಾಜ್ಯವೆಂದು ಹೆಸರು ಪಡೆದಿತ್ತು; ನಗಿರೆ ರಾಜ್ಯಕ್ಕೆ ಕ್ಷೇಮಪುರ, ಭಲ್ಲಾತಕೀಪುರ ಎಂಬ ಇನ್ನೆರಡು ಹೆಸರುಗಳಿದ್ದವು. ಹೊನ್ನಾವರ, ಹಾಡುವಳ್ಳಿ, ನಗಿರೆನಾಡು -ಇವು ಮೂರು ಜ್ಞಾತಿ ರಾಜರ ಆಳಿಕೆಗೆ ಸೇರಿದ್ದವು. ಇವರೆಲ್ಲ ಜೈನಧರ್ಮಕ್ಕೆ ಸೇರಿದವರಾಗಿದ್ದರು. ಗೇರ ಸೊಪ್ಪೆಯ ರಾಜರಾಣಿಯರು ಜಿನಧರ್ಮದಲ್ಲಿ ಶ್ರದ್ಧಾಭಕ್ತಿಗಳನ್ನು ಹೊಂದಿದ್ದು ಅನೇಕ ಧರ್ಮಕಾರ್ಯಗಳನ್ನು ಗೇರ ಸೊಪ್ಪೆಯೇ ಅಲ್ಲದೆ ಮೂಡಬಿದುರೆ, ಶ್ರವಣಬೆಳಗೊಳ, ಚಂದ್ರಗುತ್ತಿ, ಹೊನ್ನವಾರ ಮೊದಲಾದ ಸ್ಥಳಗಳಲ್ಲಿ ಮಾಡಿದ್ದಾರೆ. ಮೂಡಬಿದುರೆಯ ಶಾಸನಗಳು ನಮೂದಿಸಿರುವ ಪ್ರಕಾರ ನಾಗಲದೇವಿಯ ತಿಳುವಳ್ಳಿಪುರವಾರಾಧೀಶ ಕಾಯಪ್ಪನ ಮಗಳು; ತಾಯಿ ಲಕ್ಷ್ಮೀಮತಿ. ಭೈರವರಾಯನ ಇನ್ನೊಬ್ಬ ರಾಣಿಯಾದ ಮಾಣಿಕದೇವಿಯು ಸಂಗಮನೃಪಾಲನ ಮಗಳು:
“ರೂಪಲಾವಣ್ಯದಿಂ ಚೆಲುವೆಯಾಗಿದ್ದ ನಾಗಲದೇವಿಯಂ ಮಂಗಲೋ
ತ್ಸಾಹದಿಂ ಕುಡಲಾ ಭೈರವ ಮಹೀಪಾಲಂ ಮಾಣಿಕ ಮಹಾದೇವಿ
ನಾಗಲದೇವಿಯರೆಂಬ ಪಟ್ಟಮಹಾದೇವಿಯರಿಂದ ಅನೇಕ ಅಂತಃಪುರಂ
ಧ್ರಿಯರೊಳ್‌ ಕೂಡಿ ನಿಜರಾಜ್ಯಭಾರಧುರಂಧರನಾಗಿ ಸುಖಸಂಕಥಾ
ವಿನೋದದಿಂ ರಾಜ್ಯಂಗೈಯ್ಯುತ್ತಿರ್ದು”
ಶಶಿರವಿಯನ್ನರಪ್ಪ ವರಸಂಗಮನಂ ಗುರುರಾಯನೆಂಬವರಂ
ಪೆಸರ್ವಡೆದಾ ತನೂಭವರ ತಾಂ ಪಡೆದಿರ್ದನತಿ ಪ್ರಮೋದದಿಂ ||
ಎಂಬುದಾಗಿ ಶಾಸನಗಳಿಂದ ತಿಳಿದುಬರುತ್ತದೆ. ಈ ಹಿರಿಯ ಭೈರವೇಂದ್ರ ಆಡಳಿತದ ಅವಧಿ ಕ್ರಿ. ಶ. ೧೪೩೮- ೧೪೬೨. ಈತ ವಿಜಯನಗರ ಸಾಮ್ರಾಜ್ಯದ ಮಹಾಮಾಂಡಲಿಕ. ಮಹಾಜಿನಭಕ್ತರಾದ ಈ ದಂಪತಿಗಳನ್ನು ಸಾಳ್ವಕವಿ ತನ್ನ ಸಾಳ್ವಭಾರತದಲ್ಲಿ ಪ್ರಶಂಸಿಸಿರುವ ಪದ್ಯಗಳು ((ಸಂ) ಹಂಪ. ನಾಗರಾಜಯ್ಯ : ೧೯೭೬)
ವನಜಮುಖಿಯಾ ಲಕ್ಷ್ಮಿಯುದರದಿ
ಜನಿಸಿದುನ್ನತನಮಲ ಜಿನಮತ
ವನಧಿವರ್ಧನ ಚಂದ್ರನಭಿನವನಿಂಬನಿನತೇಜಾ
ಜನನುತಮಹಾಮಂಡಲೇಶ್ವರ
ನನುಪಮಿತ ಗುಣಧಾಮನೀ ಭೂ
ವನಿತೆಯ ಪಡೆದಾಳು ಭೈರವರಾಯನಂದೆಸೆದಾ || ೧ -೨೫ ||
ಖ್ಯಾತೆ ಪಟ್ಟದ ರಾಣಿಯಭಿನವ
ಸೀತೆಯೆನಿಸಿದ ನಾಗಲಾಂಬಿಕೆ
ಯಾತನೂಭವ ನವಮನೋಭವ ಸಂಗನೃಪವೆರಸೆ
ಪ್ರೀತಿಯಿಂ ಪಲಕಾಲವಾ ರಘು
ಜಾತನೆನೆ ಧರ್ಮಾರ್ಥ ಕಾಮವ
ನೋತು ಸಾಧಿಸಿ ಭೈರವವೇಶ್ವರನರಸುಗೆಯಿದನದಾ || ೧-೨೬ ||
ಮಹಾಮಂಡಲೇಶ್ವರ ಭೈರವರಾಜೇಂದ್ರನು ‘ಅಭಿನವ ನಿಂಬ’ ಎಂದೆನಿದ್ದನು. ನಿಂಬಸಾಮಂತನು ಮಹಾವೀರಸೇನಾನಿಯೂ ಜಿನಭಕ್ತ ಧುರಂಧರನೂ ಆಗಿದ್ದುದು ದೊಡ್ಡ ಇತಿಹಾಸ. ಭೈರವೇಂದ್ರನು ನಗಿರೆ ರಾಜ್ಯದ ಗೆರೆಸೊಪ್ಪೆಯಿಂದ ಆಳುತ್ತಿದ್ದಾಗ ಶ್ರವಣಬೆಳಗೊಳ ಮತ್ತು ಹೊನ್ನಾವರದ ಜಿನ ಚೈತ್ಯಾಲಯಗಳಿಗೆ ದಾನ ಮಾಡಿದ್ದನಲ್ಲದೆ ಮೂಡಬಿದುರೆಯ ಸಾವಿರ ಕಂಬದ ಬಸ್ದದಿಗೆ ದತ್ತಿಯಿತ್ತು ಚಿನ್ನ ಬೆಳ್ಳಿ ಹರಿವಾಣ ಕಲಶ ಪಾತ್ರೆಗಳನ್ನು ದಾನ ಮಾಡಿದ್ದು ಶಾಸನೋಕ್ತವಾಗಿದೆ :
ವೇಣುಪುರದ ಚಂದ್ರನಾಥ ಸ್ವಾಮಿಗೆ ರಜತಮಯಂಗಳಪ್ಪ
ವಿಪುಲೋಜ್ವಲ ಕುಂಭಘಟೀ ಗಣಂಗಳಂ ರಜತದೆ ಮಾಡಿದ
ದಂಡಿಗೆಯಂ ಪರಿಯಣಮನರ್ಥಿ ಭಕ್ತಿಯಿಂ ರಜತದ ತಾಣ
ದೀವಿಗೆಗಳಂ
ರಜತದ ಪೃಥು ಪೀಠ ಮುಮುಂ
ರಜತದ ಪರಿಪರಿಯ ಬಟ್ಟಲಂ ಗಿಂಡಿಯುಮಂ
ಯಜನಕ್ಕುಚಿಂತಂಗಳಾ
ನಿಜ ಭುಜ ಬಲಶಾಲಿ ಭೈರವೇಶ್ವರನಿತ್ತ ||
ಜಿನ ಭಕ್ತ ಮಂಡಲೇಶ್ವರ ಗಂಡನಿಗೆ ತಕ್ಕ ಹೆಂಡತಿ ರಾಣಿ ನಾಗಲಾಂಬಿಕೆ. ಈಕೆ ಇದೇ ಮೂಡಬಿದುರೆಯ ತ್ರಿಭುವನ ತಿಲಕ ಚೂಡಾಮಣಿ ಚೈತ್ಯಾಲಯದ ಮುಂಭಾಗದಲ್ಲಿ ವಿರಾಜಮಾನವಾಗಿರುವ ೫೦ ಅಡಿ ಎತ್ತರದ ಅತಿ ಸುಂದರ ಮಾನಸ್ತಂಭವನ್ನು ನಿಲ್ಲಿಸಿದಳು, ಸೊಗಸಾದ ಮುಖಮಂಟಪ ಮಾಡಿಸಿದಳು. (Nagarajaiah. Hampa : Manastambha : 2000) ಇಷ್ಟು ಪ್ರಸಿದ್ಧಳೂ ಪ್ರತಿಷ್ಠತಳೂ ಆದ ಅಭಿಲಾಷಿತಾರ್ಥೆ ದನವಿನೋದೆ ನಾಗಲದೇವಿಯು ೧೫ನೇಯ ಶತಮಾನದ ಶ್ರೇಷ್ಠ ಕವಯತ್ರಿಯೂ ಆಗಿದ್ದಳು. ನಗಿರೆ ರಾಜರನ್ನು ‘ಜೈನಧರ್ಮದ ತವರು’ ಎಂದು ಆಕೆ ಹೇಳಿರುವುದು ಸ್ವಭಾವೋಕ್ತಿ. ‘ಇಳೆಯೊಳ್‌ ಜಿನಧರ್ಮಕೆ ಇದು ನಿಲಯಂ ತಾಂ ಎನಿಸಿ ಮೆರೆದ ನಗರೀ ನೃಪ ಸಂಕುಲ’ ಕ್ಕೆ
—-
ಚಾಳಿಸುವುದೊಂದು ಬಗೆಯ’ ಎಂದಿದೆ. ಇದು ನಿರ್ದಿಷ್ಟ ನೋಂಪಿಯ ನಿರ್ದೆಶನವಾಗಿರದಿದ್ದರೂ ನೋಂಪಿಯ ಪ್ರಸ್ತಾಪವಿದೆ. ಬಂಧುವರ್ಮನ ಹರಿ ವಂಶಾಭ್ಯುದಯದಲ್ಲೂ (ಸು. ೧೨೦೦) ಗೋಮುಖಿ ನೋಂಪಿಯನ್ನು ಹೇಳಿದೆ. ಸಾಳ್ವನ ಸಾಳ್ವ ಭಾರತದಲ್ಲೂ ಉಂಟು. ಪ್ರಾಚೀನ ವ್ರತಗಳಲ್ಲಿ (ಉೞ್ಗೆ ) (ಉಗ್ಗಿ ) ಎಂಬ ನೋಂಪಿಯೂ ಒಂದು. ಕೇಶಿರಾಜನ ಶಬ್ಧಮಣಿದರ್ಪಣದಲ್ಲಿ ‘ಉೞ್ಗೆ ಯೆಂದೊಂದು ನೋಂಪಿ’ ಎಂಬ ಮಾತಿದೆ. ರನ್ನನ ಅಜಿತನಾಥ ಪುರಾಣದಲ್ಲೂ (೬- ೨೮), ನಾಗವರ್ಮನ ಕಾವ್ಯವಲೋಕನದಲ್ಲೂ (ಪದ್ಯ ಸಂ. ೮೯೨), ಸೌತ್‌ ಇಂಡಿಯನ್‌ ಇನ್ಸ್‌ಕ್ರಿಪ್ಷನ್ಸ್‌ ix -i (೧೦೧ -೧೫) ಶಾಸನದಲ್ಲೂ (ಕಾಲ ೧೦೪೫) ಉಗ್ಗಿಯ ಪ್ರಸ್ತಾಪವಿದೆ. ಕಾವ್ಯವಲೋಕನದ ಪದ್ಯ ಇಲ್ಲಿ ಉಲ್ಲೇಖ್ಯವಾಗಿದೆ :
ಸುಗ್ಗಿಯ ಪುಗಿಯೊಳ್‌ ಮುಂಕೊಂ
ಡುಗ್ಗಿಯನಜ್ಜವಿಸಿದಂತೆ ಮೋನಮನುಱೆದೇಂ
ಬಗ್ಗಿಸಿದವೊ ಕೋಗಿಲೆಗಳ್‌
ಮೊಗಪ್ಪ ವಿಯೋಗಿಯಂ ಪುಗಲ್‌ ಪುಗಲ್‌ ಪುಗಲೆನುತಂ ||
ಇಲ್ಲಿನ ಪ್ರಸಂಗ ಸೂಚಿಸುವುದರ ಪ್ರಕಾರ ‘ಉಗ್ಗಿ’ ನೋಂಪಿಯಲ್ಲಿ ಮೌನವಾಗಿರಬೇಕು. ನೋಂಪಿಯನ್ನು ‘ಉಜ್ಜವಿಸಿದ’ ಮೇಲೆ ಮೌನ ಮುರಿದು, ಮಾತಾಡಬಹುದು. ಉೞ್ಗೆ ಯಂತೆ ‘ಆಚಾಮ್ಲವರ್ಥನ’ ವೆಂಬ ನೋಂಪಿಯೂ ಪ್ರಾಚೀನ ದಾಖಲೆಗಳನ್ನು ಪಡೆದಿದೆ. ವಡ್ಡಾರಾಧನೆಯಲ್ಲೂ (ಪುಟ ೬೬) ಶಾಂತಿಪುರಾಣದಲ್ಲೂ (೯-೮೪), ಸುಕುಮಾರ ಚರಿತೆಯಲ್ಲೂ (೯-೧೦ ವ) ಇದರ ಪ್ರಸ್ತಾಪವಿದೆ. ಆಚಾಮ್ಲವೆಂದರೆ ಒಣಗಿದ ಆಹಾರ ಪದಾರ್ಥಗಳನ್ನು ನೀರಿನಲ್ಲಿ ನೆನೆಸಿ ತಿನ್ನುವುದು. ಅದೊಂದು ಉಪವಾಸ ವ್ರತ. ಈ ಉಪವಾಸ ವ್ರತವನ್ನು ತಪಿಸ್ಸಿಗೆ ಸಮಾನವೆಂದು ತಿಳಿದು ‘ಆಚಾಮ್ಲವರ್ಥನ ತಪ’ ವೆಂದು ಪಂಪ ಮತ್ತು ಚಾವುಂಡರಾಯ ತಿಳಿಸಿದ್ದಾರೆ : ‘ಅಭಿನಂದನ ಗುರುಗಳಂ ಸಾರ್ದು ಶಾಶ್ವತ ಸೌಖ್ಯವರ್ಧನನಕರಮಪ್ಪ + ಆಚಾಮ್ಲವರ್ಧನ ತಪದೊಳ್‌ ನೆಗೆೞ್ದು ಪರಮ ಪದಮನೆಯ್ದಿದಂ -‘ ಆದಿ ಪುರಾಣ ೩- ೬೫ವ. ‘ಆಚಾಮ್ಲವರ್ಥನ ತಪದಿಂ ನೆಗೆೞ್ದು ಜಯ ವರ್ಮಂ ಪರಮ ಪದಮನೈದಿದೊಂ’ – ಚಾವುಂಡರಾಯಪುರಾಣ. ಆಚಾಮ್ಲವರ್ಧನ ನೋಂಪಿಗೆ ಸೌವೀರ ಭುಕ್ತಿ ಎಂಬ ಹೆಸರೂ ಇದೆ. ಇದು ಸೌಂದರ್ಯ ವರ್ಧಕ ವ್ರತವೆಂಬ ನಂಬಿಕೆಯಿದೆ. ಇದನ್ನು ಒಂದು ಆಚಾಮ್ಲ ಒಂದು ಪಾರಣೆ, ಎರಡು ಆಚಾಮ್ಲ ಒಂದು ಪಾರಣೆ, ಮೂರು ಆಚಾಮ್ಲ ಒಂದು ಪಾರಣೆ ಎಂಬಂತೆ ಕ್ರಮವಾಗಿ ಹತ್ತರವರೆಗೂ ಹೆಚ್ಚಿಸಿಕೊಂಡು ಹೋಗಿ ಆಮೇಲೆ ಒಂಬತ್ತು ಆಚಾಮ್ಲ ಒಂದು ಪಾರಣೆ, ಎಂಟು ಆಚಾಮ್ಲ ಒಂದು ಪಾರಣೆ, ಎಂಬ ಕ್ರಮದಲ್ಲಿ ಒಂದರವರೆಗೆ ಇಳಿಸಿಕೊಂಡು ಬರಬೇಕು. ಅಲ್ಲಿಗೆ ಒಟ್ಟು ಒಂದು ನೂರು ಆಚಾಮ್ಲಗಳೂ ಹತ್ತೊಂಬತ್ತು ಪಾರಣೆಗಳೂ ಆಗುತ್ತವೆ. ಹೀಗೆ ನಡಸುವುದರಿಂದ ಚೆಲವು ಹೆಚ್ಚುತ್ತದೆಂಬ ನಂಬಿಕೆಯಿದೆ. ಆಯುರ್ವೇದ ಶಾಸ್ತ್ರದ ಬೆಂಬಲವೂ ಇದಕ್ಕಿದೆ. ನೋಂಪಿಗಳಲ್ಲಿ ‘ರೂಪಾತಿಶಯದ ನೋಂಪಿ’ ಎಂಬುದೊಂದಿದೆ. ಬಹುಶಃ ಅದೂ ಆಚಾಮ್ಲ ವರ್ಧನಕ್ಕಿರುವ ಇನ್ನೊಂದು ಹೆಸರಿರಬಹುದು.
ನೋಂಪಿಯ ಕಥೆಗಳು: ಪ್ರಸ್ತಾವನೆ (೩)
ಅಷ್ಟಾಹ್ನಿಕ
ಜೈನ ಪರ್ವ – ವ್ರತ – ನೋಂಪಿಗಳ ಉಗಮವನ್ನು ಅಷ್ಟಾಹ್ನಿಕ ಪರ್ವದಲ್ಲಿ ಗುರುತಿಸಬಹುದು. ಶ್ರಾವಕರು ಈ ಪರ್ವದಲ್ಲಿ ಅಷ್ಟಮಿಯಿಂದ ಹುಣ್ಣಿಮೆಯವರೆಗೆ ಜಿನ ಪೂಜಾದಿಗಳಲ್ಲಿ ತೊಡಗುತ್ತಾರೆ. ಗುಣಭದ್ಯಾಚಾರ್ಯರ (೯ ನೇಯ ಶತಮಾನ) ಉತ್ತರ ಪುರಾಣದಲ್ಲಿ ೨೨ನೆಯ (ನೇಮಿ) ತೀರ್ಥಂಕರ ಚರಿತೆಯ ‘ಅರ್ಹದ್ದಾಸ -ಜಿನದತ್ತೆ’ ದಂಪತಿಗಳ ಬಗೆಗೆ ಬರೆಯುತ್ತಾ ಹೀಗೆ ಶ್ಲೋಕಿಸಿದ್ದಾರೆ.
ಅಷ್ಟಾಹ್ನಿಕಾಂ ಮಹಾಪೂಜಾಂ ವಿಧಾಯ ನರಪಪ್ರಿಯಾ
ಕುಲಸ್ಯ ತಿಲಕಂ ಪುತ್ರಂ ಲಪ್ಸೀಯಾಹಮಿತಿ ಸ್ವಯಮ್‌ ||
( = ಅಷ್ಟಾಹ್ನಿಕಪರ್ವ ಮಾಹಾಪೂಜೆಯನ್ನು ಮಾಡಿ ವಂಶಕ್ಕೆ ತಿಲಕನಾದ ಮಗನನ್ನು ಪಡೆಯುವೆನೆಂದು ದೊರೆಯಪ್ರಿಯೆ ಬಗೆದಳು)
ಪಂಪ (೯೪೧) ‘ಸಮಸ್ತ ಭವ್ಯ ಜನ ನಿರ್ವರ್ತ್ಯಮಾನಾಷ್ಟಾಹ್ನಿಕಮುಂ’ ಎಂದು ಆದಿ ಪುರಾಣದಲ್ಲಿ (೧೫-೧೩) ಹೇಳಿದ್ದಾನೆ. ರನ್ನ (೯೭೩) ರನ್ನ ಅಜಿತನಾಥ ಪುರಾಣದಲ್ಲಿ (೧೨-೧ ವ) ಈ ಪರ್ವದ ಸೂತ್ರವನ್ನೇ ಕೊಟ್ಟಿದ್ದಾನೆ; ಅಷ್ಟಾಹ್ನಿಕಮೆಂಬುದು ‘ಸಕಲ ಶ್ರಾವಕ ಜನಂಗಳ್‌ ಮಾೞ್ಪ ಪೂಜೆಯಕ್ಕುಂ’.
ಈ ಅಷ್ಟಾಹ್ನಿಕ ಪರ್ವದ ಮರಿಗಳಂತಿವೆ ಭಾನುವಾರದ ನೋಂಪಿ ಮತ್ತು ಶುಕ್ರವಾರದ ನೋಂಪಿ ಕತೆಗಳು. ಅಷ್ಟಾಹ್ನಿಕ ಪರ್ವ ಅಷ್ಟ (ಎಂಟು) ದಿನಗಳ ತನಕ ನಿರಂತರವಾಗಿ ಆಚರಿಸುವ ವ್ರತಗಳಿಂದ ಕೂಡಿದ ಪರ್ವ. ಈ ಎಂಟೂ ದಿನಗಳಲ್ಲಿ ಉಪವಾಸ ಮಾಡುತ್ತಾರೆ. ಹಾಗೆ ಉಪವಾಸ ಮಾಡಿದವರುಗಳೇ ಅಷ್ಟೋಪವಾಸಿಗಳು. ಶ್ರಾವಕರಲ್ಲದೆ ಜೈನಯತಿ – ಭಟಾರರೂ ಈ ಉಪವಾಸ ಮಾಡುತ್ತಿದ್ದರು : ‘ಮೇಘನನ್ದಿ ಭಟ್ಟಾರಕರ ಶಿಷ್ಯರಪ ಕೇಶವ ನನ್ದಿ ಅಷ್ಟೋಪವಾಸಿ ಭಳಾರರ ಬಸಿದಿಗೆ ಪೂಜಾನಿಮಿತ್ತಂ ಧಾರಾ ಪೂರ್ವಕಂ’ ಎಂದು ೧೦೪೮ರ ಶಿಕಾರಿಪುರದ ಶಾಸನದಲ್ಲಿ (ಎಪಿಗ್ರಾಫಿಯ ಕರ್ನಾಟಿಕ vii) ಹೇಳಿದೆ; ‘ಆದಿವಾರ ದಂದು ದೇಸಿಗಣದ ಅಷ್ಟೋಪವಾಸಿ ಭಳರರ್ಗೆ ತಮ್ಮ ಮಾಡಿಸಿದ’ ಎಂಬುದಾಗಿ ೧೦೫೪ರ ಒಂದು ಶಾಸನದಲ್ಲಿ (ಸೌತ್‌ ಇಂಡಿಯನ್‌ ಇನ್ಸ್‌ಕ್ರಿಪ್ಷನ್ಸ್‌ ix -i) ಉಲ್ಲೇಖಿಸಿದೆ. ಇದೇ ಶಾಸನದಲ್ಲಿ ಅಷ್ಟುವಾಸ (ಸಂ- ಅಷ್ಟೋಪವಾಸ), ಅಷ್ಟುವಾಸಿ (ಸಂ. ಅಷ್ಟೋಪವಾಸಿನ್‌) ಎಂಬ ರೂಪಗಳೂ ಇವೆ – ‘ಬೇಹೂರ ವಿಪ್ರಮುಖ್ಯ ರ್ಕ್ಕೋಟ್ಟರ್‌ ಪೂಜೆಗಷ್ಟುಪಾಸದ ಮುನಿಗೆ ಮಹಾ ಗುಣಗೆ ಚಂದ್ರತಾರಂಬರೆಗಂ’ ನೋಂಪಿಗಳಲ್ಲಿ ಕೆಲವು ವಿಶೇಷ. ನಯಸೇನ ತನ್ನ ಧರ್ಮಾಮೃತದಲ್ಲಿ ಈ ಹೆಚ್ಚಗಟ್ಟಲೆ ನೋಂಪಿಗಳನ್ನು ‘ಒಳ್ನೋಂಪಿ’ ಗಳೆಂದು ಕರೆದಿದ್ದಾನೆ. ಪಲವುಮೊಳ್ನೋಂಪಿಗಳಂ ….. ಅಲಸದೆ ಮನದೊಳ್‌ ಚಿಂತಿಸಿ’ (ಧರ್ಮಾ ಮೃತ, ೩-೨೧೬, ೨೧೭) ಎಂದು ಹೇಳಿದ್ದಾನೆ.
ನೋಂಪಿ ಕತೆಗಳು ಅಥವಾ ವ್ರತಕತೆಗಳು ಜೈನ ಸಾಹಿತ್ಯದ ವಿಶಿಷ್ಟ ಪ್ರಕಾರವಾಗಿ ಬೆಳೆದು ಬಂದಿದೆ. ಈ ಕಥಾ ಸಾಹಿತ್ಯ ಧಾರ್ಮಿಕ ಪರಿಸರದಿಂದ ತುಳುಕುತ್ತಿದೆ. ಇದರ ಉಗಮ ವಿಕಾಸಗಳಲ್ಲಿ ಭಟ್ಟಾರಕರ ಮತ್ತು ಜೈನ ಬ್ರಾಹ್ಮಣರ ಪಾಲು ದೊಡ್ಡದು. ಜೈನರಲ್ಲಿ
—-
ಮಂಗಳವಾರದ ನೋಂಪಿ – ಇವು ಪದ್ಮಾವತಿ ಮತ್ತು ಜ್ವಾಲಾಮಾಲಿನಿ ಯಕ್ಷಿಯರ ಸಂಬಂಧವಾದ ನೋಂಪಿಗಳು; ಗೌರೀ ನೋಂಪಿಯಂತೂ ನೇರವಾಗಿ ಗೌರೀ ಯಕ್ಷಿಗೇ ಸಂಬಂಧಿಸಿದ್ದು. ಇದೇ ರೀತಿ ಬೇರೆ ಬೇರೆ ಯಕ್ಷಿಯರ ಸಂಬಂಧ ನೋಂಪಿ ಕಥೆಗಳೂ ಇವೆ. ತೀರ್ಥಂಕರರಿಗೆ ಯಾರಿಂದಲಾದರೂ ತೊಂದರೆ ಬಂದರೆ, ಉಪಸರ್ಗ ಉಂಟಾದರೆ ಕೂಡಲೆ ಅದರ ಸೂಚನೆ ಜಿನಶಾಸನ ದೇವತೆಗಳಾದ ಯಕ್ಷರಿಗೆ ದೊರೆಯುತ್ತದೆ ಅವರ ‘ಆಸನ ಕಂಪ’ ಆಗುವುದರ ಮೂಲಕ. ತೀರ್ಥಂಕರರ ಗರ್ಭಾವತರಣ – ಜನನಗಳ ಕಾಲದಲ್ಲಿ ದೇವೆಂದ್ರನಿಗೆ ಆಸನ ಕಂಪನವಾಗುವುದರಿಂದ ವಾರ್ತೆ ನಿರೂಪವಾಗುವುದರ ಭಾವನೆಯ ಇನ್ನೊಂದು ಮುಖವಿದು. ಆ ಮೂಲ ಕಲ್ಪನೆಯ ವಿಸ್ತೃತ ವಿಚಾರವಿದೆಯೆಂದು ತೋರುತ್ತದೆ. ಅದರಂತೆ ಪರಮ ಜಿನಭಕ್ತರಿಗೆ ತೊಂದರೆಯಾದಾಗಲೂ ಯಕ್ಷರಿಗೆ ಆಸನ ಕಂಪನವಾಗುತ್ತದೆಂಬ ನಿರೂಪಣೆಯೂ ಇದೆ. ಚಂದನ ಷಷ್ಟಿಯೆಂಬ ನೋಂಪಿಯ ಕಥೆಯೊಂದರಲ್ಲಿ ಬರುವ ಭಾಗವಿದು :
“ಅಂತುವಲ್ಲಭನ (ಜಿನದತ್ತನ) ಮೈಯೊಳು ತೊಟ್ಟನೋರ್ಮೊದಲೊಳೆ ಪುಟ್ಟಿದೌದುಂಬರ ಕುಷ್ಟಿಯುಂ ಜಿನದತ್ತೆ ಕಂಡು ಭಯಚಕಿತಚಿತ್ತೆಯಾಗಿ || ಕಾರಣಮನರಿಯದಿನಿತೇಕಾದುದೆಂದು ಕಿರಿದುಬ್ಬೆಗಂ ಚಿಂತಾಕ್ರಾಂತೆಯಾಗಿ | ಜೈನಸ್ಯ ವಿಸ್ಮಯೋನಾಸ್ತಿಯೆಂಬ ದಿವ್ಯ ವಾಕ್ಯವನವಧರಿಸಿ | ತನ್ನಂ ತಾನೆ ಸಂತೈಸಿಕೊಂಡು ಶುಚಿರ್ಭೂತೆಯಾಗಿ | ಮನೋಹರಮಪ್ಪ ಜಿನಗೇಹಾರಮಂ ಪೊಕ್ಕು ಜಿನಚಂದ್ರಂಗಭಿಷೇಕ ಪೂಜೆಯಂ ಮಾಡಿಸಿ ಗಂಧೋದಕಮಂ ತಳಿದುಕೊಂಡೆನ್ನ ಭರ್ತಾರನ ಶರೀರಂ | ಮುನ್ನಿನಂತಪ್ಪೊಡೇಳ್ವೆ ನಲ್ಲದಿದುವೆ ಸನ್ಯಸನ ಮೆಂದು ಪ್ರತಿಜ್ಞೆಗೆಯ್ದು ಕೈಯೆತ್ತಿಕೊಂಡಿರ್ದಳಿಪ್ಪಂನೆಗಂ
ಆಸನ ಕಂಪಂ ಜ್ವಾಲಿನಿ
ಗಾಸಮಯದೊಳಾಗಲವಧಿಯಿಂದರಿದು ಬಳಿ
ಕ್ಕಾಸತಿಯ ಮನೆಗೆ ಬಂದಳು
ಭಾಸುರ ಸಮ್ಯಕ್ತ್ವದೊಳ್ಪು ತಾಂ ಕೇವಳಮೇ ||
ಅನ್ತು ಬಂದು ಜ್ವಾಲಾಮಾಲಿನೀ ದೇವಿಯಿಂತೆದಳು
ಇನಿತೇಕೆ ಪೊಣ್ಕೆ ಕೇಳೌ
ಜಿನದತ್ತೆ ಮದೀಯವಚನಂಗಳನವರತಂ
ನಿನಿತೊಂದು ಪೀಡೆಯಾದುದ
ನನಿತುಪಮಮನೋರಂತೆಯೆ ಪೇಳ್ದಪೆ ಚಿತ್ತೈಸು ||
ಹೀಗೆ ಯಕ್ಷಿಯರ ಉಲ್ಲೇಖಗಳು ನೋಂಪಿ ಕತೆಗಳ ಒಡಲಲ್ಲಿ ಸೇರಿಕೊಂಡು ಇವಕ್ಕೆ ಜನಾನುರಾಗದ ಜತೆಗೆ ಪೂಜ್ಯಸ್ಥಾನವನ್ನೂ ದೊರಕಿಸಿಕೊಟ್ಟಿವೆ.
ನೋಂಪಿ ಕಥೆಗಳು (ಎರಡು ಜೈನ ಶಾಖೆಗಳಲ್ಲಿ) ದಿಗಂಬರ ಪರಂಪರೆಯಲ್ಲಿ ಅಧಿಕವಾಗಿವೆ. ಶ್ವೇತಾಂಬರ ಆಮ್ನಾಯದಲ್ಲಿ ಅಷ್ಟಾಗಿ ಇವು ಕಂಡುಬರುವುದಿಲ್ಲ. ಇದಕ್ಕೆ ಮುಖ್ಯವಾದ ಕಾರಣವೆಂದರೆ, ಶ್ವೇತಾಂಬರ ಪರಂಪರೆಯ ಮುನಿಗಳು ಉಪವಾಸ ಶ್ರೇಣಿಗೆ ಮಹತ್ವ ಕೊಡುತ್ತಾರೆಯೇ ಹೊರತು ಉಪಾಸನಾ ವಿಧಿಗಳಿಗೆ ಅಲ್ಲ. ದಿಗಂಬರ ಪರಂಪರೆಯಲ್ಲಿ ಉಪವಾಸಕ್ಕೂ ಅಧಿಕ ಮನ್ನಣೆಯಿದೆ. ಶ್ರವಣಬೆಳಗೊಳದ ಶಾಸನಗಳನ್ನಾಗಲಿ, ನೋಂಪಿ ಕತೆಗಳಲ್ಲಿ ಬರುವ ಉಪವಾಸದ ಪ್ರಸ್ತಾಪವನ್ನಾಗಲಿ ಗಮನಿಸಿದರೆ ಈ ಸಂಗತಿ ಸ್ಪಷ್ಟವಾಗುತ್ತದೆ. ಇದರ ಜೊತೆಗೆ ದಿಗಂಬರ ಸಂಪ್ರದಾಯದಲ್ಲಿ ಮತ ಪ್ರಕ್ರಿಯೆ, ಪೂಜೆ, ಆರಾಧನೆಗಳಿಗೂ ಮೇಲ್ಮೆಯಿದೆ. ಇಲ್ಲಿ ತಾಂತ್ರಿಕ ಪಂಥಗಳ ಪ್ರಭಾವವನ್ನೂ ಊಹಿಸಬಹುದು. ನೋಂಪಿ ಕಥೆಗಳು ಉಪವಾಸ ಮತ್ತು ಮತಾಚರಣೆಗೆ ಸಮಾನ ಅನ್ಯೋನ್ಯತೆಯ ಎರಕ. ಮತೀಯ ಕ್ರಿಯಾವಿಧಿಗಳ ಆರಾಧನಾ ಪದ್ಧತಿಗಳ ಅತಿ ನಿಷ್ಠೆಯನ್ನು ನೋಂಪಿ ಆಚರಣೆ ಹಾಗೂ ಅದರ ಉದ್ಯಾಪನೆಯಲ್ಲಿ ಸ್ಪಷ್ಟವಾಗಿ ಕಾಣುತ್ತೇವೆ. ನೋಂಪಿಯ ಬಾಹ್ಯ ಆಚರಣೆಗಳನ್ನು ವಿಡಂಬಿಸಿರುವ ಒಂದು ಶರಣ ವಚನ ಹೀಗೆದೆ :
ನಿಚ್ಚ ಸಾವಿರ ನೋಂಪಿಯ ನೋಂತು
ಒಂದು ದಿನ ಹಾದರವನಾಡಿದಡೆ
ಆ ನೋಂಪಿಯು ತನಗೆ ಫಲಿಸುವುದೆ ಅಯ್ಯಾ?
ಹಲವು ಕಾಲ ಗುರುಲಿಂಗ ಜಂಗಮವನರ್ಚಿಸಿ ಆರಾಧಿಸುತ
ಒಮ್ಮೆಯಾದರೂ ದೂಷಣೆಯ ಮಾಡಿದಡೆ
ಆ ಪೂಜಾಫಲ ತಮಗೆ ಸಿದ್ಧಿಸುವುದೆ? ಸಿದ್ಧಿಸದಾಗಿ
ಅನೇಕ ಆಯಾಸದಲ್ಲಿ ಗಳಿಸಿದ ಧನವ
ನಿಮಿಷದಲ್ಲಿ ಅರಸು ದಂಡವ ಕೊಂಡಂತಾಯಿತ್ತು ಇವರ ಭಕ್ತಿ
ನಿಜಗುರು ಸ್ವತಂತ್ರ ಸಿದ್ಧಲಿಂಗೇಶ್ವರ ನಿಮ್ಮ ಒಲವಿಲ್ಲದ ಕಾರಣ.
– ಸ್ವತಂತ್ರ ಸಿದ್ಧಲಿಂಗೇಶ್ವರ (೧೫೫೦)
ನೋಂಪಿ ಸಾಹಿತ್ಯದ ವ್ಯಾಪ್ತಿ ಕರ್ನಾಟಕದ ದಿಗಂಬರ ಜೈನರಲ್ಲಿ ವ್ಯಕ್ತವಾಗಿರುವುದಲ್ಲದೆ, ಅದರ ನೆಲೆಗಟ್ಟು ಕನ್ನಡ ಭಾಷೆಯಲ್ಲೇ ಬೇರು ಬಿಟ್ಟು ನಿಂತಿದೆ. ನೋಂಪಿ ಕಥೆಗಳ ಹರವು, ವಿವಿಧತೆ, ಸಲಿಲತೆ ಕೇವಲ ಕನ್ನಡದಲ್ಲಿ ಕಂಡುಬರುತ್ತದೆ. ನೋಂಪಿ ಕಥೆಗಳು ಕನ್ನಡಕ್ಕೇ ವಿಶಿಷ್ಟವಾದವು. ಅಖಿಲ ಭಾರತ ಮಟ್ಟದಲ್ಲಿ ಜೈನ ಧರ್ಮದ ಇತಿಹಾಸಕ್ಕೆ ಕನ್ನಡ ನಾಡಿನ ಕೊಡುಗೆಯೆಂದು ಇವನ್ನು ಪರಿಗಣಿಸಬಹುದು.
ಜೈನೇತರರಲ್ಲೂ ವ್ರತಗಳೂ, ವ್ರತಥೆಗಳೂ ಇವೆ. ವೈದಿಕರಲ್ಲಿ ಅನಂತನ ವ್ರತ ಪ್ರಸಿದ್ಧ. ಇದನ್ನು ಜೈನರು ಆಚರಿಸುವ ನೋಂಪಿಯೊಡನೆ ಹೋಲಿಸಬಹುದು. ಇಲ್ಲಿ ಯಾರ ಪ್ರಭಾವ ಯಾರ ಮೇಲೆ ಬಿದ್ದಿದೆ ಎಂಬುದು ಸಂಶೋಧನೆಗೆ ಅವಕಾಶ ಮಾಡಿ ಕೊಟ್ಟಿದೆ. ಕನ್ನಡ ನಾಡಿನಲ್ಲಿ ನೋಂಪಿ ಎಂಬ ದೇಶ್ಯ ಶಬ್ಧದ ಪ್ರಚಾರಕ್ಕೆ ಜೈನರು ವಿಶೇಷವಾಗಿ ಕಾರಣರು. ವೀರಶೈವ ಧರ್ಮದ ಮೇಲೆ ಜೈನರ ಪ್ರಭಾವ ಈ ಅಂಶದಲ್ಲೂ ನಿಚ್ಚಳವಾಗಿ ಕಂಡುಬರುತ್ತದೆ. ವೀರಶೈವ ಸಾಹಿತ್ಯದಲ್ಲಿ ಕ್ವಚಿತ್ತವಾಗಿ ನೋಂಪಿಯ ಪ್ರಸ್ತಾಪವಿದೆ. ಉದಾಹರಣೆಗೆ ಭೀಮ ಕವಿಯ ಬಸವ ಪುರಾಣದಲ್ಲಿ ಬರುವ ಎರಡು ಪದ್ಯಗಳನ್ನು ಇಲ್ಲಿ ಗಮನಿಸಬಹುದು :
ಕಾಂತೆ ತಾಂ ಸುತರಿಲ್ಲದಿರ್ದೊಡ
ನಂತ ಚಿಂತಾಕ್ರಾಂತೆಯಾಗು
ತ್ತಂತು ನೋಂಪಿಗಳಂ ಪಲಮನುರೆ ನೋಂತು ಬೇಸತ್ತು
ಸಂತತಿಯದೆಂತಪ್ಪುದೆಮಗಿ
ನ್ನೆಂತೆನುತ ಸತಿಪತಿಗಳುಂ ಮತಿ
ಮಂತರಿಂದಂ ಪೊತ್ತಗೆಗಳಿಂತೆಗೆಸಿ ನೋಡಿಸುತ ||
ಸಂದ ನೋಂಪಿಗಳೊಳು ವಿಚಾರಿಸಿ
ನಂದಿ ನಾಥನ ನೋಂಪಿಯದು ಪಲ
ವಂದದಿಂ ಕಾಮ್ಯಾರ್ಥ ಸಿದ್ಧಿಗೆ ನಿತ್ಯ ಕಾರಣವು
ಎಂದು ಸುವ್ರತ ನಿಯತವಂ ಬುಧ
ರಿಂದುಮುಖಿಗರಿಪಿದೊಡೆ ಪರಮಾ
ನಂದದಿಂಮಾರಾಣಿ ಶಿವ ಮಂದಿರಕೆ ನಡೆತಂದು ||
ಇದರಂತೆ ಸಿಂಗಿರಾಜ ಪುರಾಣದಲ್ಲಿ (೫, ೧೪-೩೭) ವೃಷಭ ನೋಂಪಿ, ಪ್ರೌಢರಾಯನ ಕಾವ್ಯದಲ್ಲಿ (೨೧-೨೮) ಬಸವನ ನೋಂಪಿ, ಮತ್ತು (೧೦- ೫೫) ಗೌರೀ ನೋಂಪಿ, ಚೆನ್ನಬಸವ ಪುರಾಣದಲ್ಲಿ (೫, ೫೫-೪೫) ಬಸವನ ನೋಂಪಿ, ಪ್ರಭು ದೇವರ ಪುರಾಣದಲ್ಲಿ (೪.೧೮) ಪಾರ್ವತಿಯ ನೋಂಪಿ – ಇವನ್ನು ಹೆಸರಿಸಲಾಗಿದೆ. ಈ ಕೃತಿಗಳ ಮೂಲದಲ್ಲಿ ‘ನೋಂಪಿ’ ಉಲ್ಲೇಖವಾಗಿರದೆ, ಕನ್ನಡದಲ್ಲಷ್ಟೆ ಇದರ ಸೇರ್ಪಡೆಗೆ ಕಾರಣ ಜೈನ ಪ್ರಬಾವವೆನ್ನಬಹುದು.
ನೋಂಪಿ ಕತೆಗಳು ಜಿಜ್ಞಾಸುಗಳಿಗೆ ಸುಗ್ರಾಸ, ಪಿ. ಎಚ್‌. ಡಿ. ನಿಬಂಧಕ್ಕೆ ಒಳ್ಳೆಯ ವಿಷಯ. ರೂಢಿ ಶಬ್ದದಲ್ಲೇ ಹೇಳುವುದಾರೆ ‘ಅಸಂಖ್ಯಾತ’ ನೋಂಪಿ ಕಥೆಗಳಿವೆ. ಸುಮಾರು ೩೬೫ ನೋಂಪಿ ಕಥೆಗಳಿವೆಯೆನ್ನಲಾಗಿದೆ. ಇವುಗಳಲ್ಲಿ ಬಹುಮಟ್ಟಿನವಕ್ಕೆ ಕರ್ತೃವಿನ ವಿಚಾರ ತಿಳಿದುಬರುವುದಿಲ್ಲ. ಸಾಮಾನ್ಯವಾಗಿ ಕಥಾಂತ್ಯದಲ್ಲಿ ಲೇಖಕರ ಹೆಸರು, ಊರು ಮೊದಲಾದುವನ್ನು ತಿಳಿಸುವುದು ಬಳಕೆಯಲ್ಲಿದೆ. ಆ ಬಗೆಯ ಉಲ್ಲೇಖವೂ ಅನೇಕ ನೋಂಪಿ ಕಥೆಗಳಲ್ಲಿಲ್ಲ. ಏನಿದ್ದರೂ ಪದ್ಯರೂಪದ ಕಥೆಗಳ ಲೇಖಕರಲ್ಲಿ ಶೇಕಡಾ ತೊಂಬತ್ತೇಳು ತಿಳಿಯದು.
ಸಮಾಜದ ವಿವಿಧ ವರ್ಗವನ್ನುದ್ದೇಶಿಸಿ ಕೆಲವು ಕಥೆಗಳನ್ನು ರಚಿಸಿದೆ. ತದನುಗುಣವಾಗಿ ಬೇರೆ ಬೇರೆ ಹಂತಗಳವರು ಶ್ರೋತೃಗಳಾಗಿರುವುದು ಕಂಡುಬರಿತ್ತಿದೆ. ಕೆಲವು ಭಟ್ಟಾರಕರೂ (ಜ್ಞಾನ ಭೂಷಣ), ಆರ್ಯಿಕೆಯರೂ, ಆರ್ಚಕರೂ ನೋಂಪಿ ಕಥೆಗಳನ್ನ ‘ಸೃಷ್ಟಿಸಿರುವ’ ಸಾಧ್ಯತೆ ಇದೆ. ಭಟ್ಟಾರಕರೂ, ಕಂತಿ (ಅರ್ಯಿಕೆ – ಅಜ್ಜಿ (ಕೆ)) ಯರೂ ಕೆಲವನ್ನು ಹೇಳಿರುವ ಸಂಭಾವ್ಯತೆಯನ್ನು ಪುಷ್ಟೀಕರಿಸುವ ಅಂಶಗಳಲ್ಲಿ ಒಂದು ಕಂದ ಪದ್ಯ ಇಂತಿದೆ :
ಮಂಗಳ ಕಾರಣವೆನಿಸುವ
ತಂಗಳು ತವನಿಧಿಯ ನೋಂಪಿಯ ಕನಕಶ್ರೀ
ಹೆಂಗಳ್ಗಂತಿಯು ಪೇಳ್ದಾ
ಪಾಂಗಿಂದಾನುಸುರ್ವೆನೆಸೆವ ಪೊಸ ಕನ್ನಡದಿಂ ||
ತಂಗಳು ತವನಿಧಿಯ ನೋಂಪಿ ಕಥೆಗಳಲ್ಲಿ ೫೦ ಜನ ಅಜ್ಜಿಕೆಯರ ತಂಡದ ಒಡತಿ ಕನಕಶ್ರೀ ಕಂತಿಯವರ ಉಲ್ಲೇಖವಿದ್ದು ಅವರೇ ಈ ನೋಂಪಿ ಕಥೆಯನ್ನೂ ಇದರ ಮಹತ್ವವನ್ನೂ ತಿಳಿಸಿದರೆಂಬ ವಿವವರಣೆಯಿದೆ. ಅನೇಕ ನೋಂಪಿಯ ಕಥೆಗಳಲ್ಲೂ ಈ ಪರಿಯ ವಿವರವಿರುತ್ತದೆ. ಭಟ್ಟಾರಕರರೊಬ್ಬರು ಇಲ್ಲವೆ ಕಂತಿಯೊಬ್ಬರು ಶ್ರಾವಕನ(ಳ) ಕೋರಿಕೆಯ ಮೇರೆಗೆ ನೋಂಪಿಯೊಂದನ್ನು ಅದರ ವಿಧಿವಿಧಾನಗಳೊಡನೆ ವಕ್ಕಾಣಿಸುತ್ತಾರೆ. ಇಂತಹ ಹಲವಾರು ಹೇಳಿಕೆಗಳ ಆಧಾರದಿಂದ ಮೇಲಿನ ಬಲ ಬರುತ್ತದೆ.
ಅಂತರಿಕ ಪ್ರಮಾಣಗಳನ್ನು ಆಂಗೀಕರಿಸುವುದಾರೆ ಬಸಿರಬಳಗದ, ನಾಗರ ಪಂಚಮಿ, ಸೌಖ್ಯಸುಖದ ಮತ್ತು ಉಪಸರ್ಗ ನಿವಾರಣ ನೋಂಪಿ ಕಥೆಗಳನ್ನು ಬರೆದವನು ಒಬ್ಬನೆಂದು ತಿಳಿಯಲವಕಾಶವಿದೆ; ಇವೆಲ್ಲ ಕಥೆಗಳೂ ನಡುವೆ ಕೆಲವು ಕಂದ ಪದ್ಯಗಳನ್ನೂ ಒಳಗೊಂಡಿವೆ; ಶೈಲಿಯನ್ನು ನೋಡಿದರೂ ಇವುಗಳ ಕರ್ತೃ ಒಬ್ಬ ಸಮರ್ಥ ಲೇಖಕನೆಂದೂ ಗೊತ್ತಾಗುತ್ತದೆ.
ಮತ್ತೆ ಕೆಲವು ನೋಂಪಿ ಕಥೆಗಳು ಆರಂಭದಲ್ಲಾಗಲಿ ನಡುವೆಯಾಗಲಿ ಅಂತ್ಯದಲ್ಲಾಗಲಿ ಯಾವ ಪದ್ಯವನ್ನೂ ಒಳಗೊಂಡಿಲ್ಲ. ಅವುಗಳ ಒಂದು ಮನೋಧರ್ಮದ ಲೇಖಕನ(ರ) ರಚನೆಯಿರಬಹುದು. ಪ್ರಾರಂಭದಲ್ಲಿ (ಕಂದ) ಪದ್ಯಗಳನ್ನೊಳಗೊಂಡ ಕಥೆಗಳಲ್ಲಿ ಕೆಲವು ವರ್ಧಮಾನ (ವೀರ) ಜಿನರ ಪ್ರಾರ್ಥನೆಯಿಂದ ಕೂಡಿವೆ. ಉದಾ : ಅಹಿಗಹಿಲ ನೋಂಪಿ, ಸೌಭಾಗ್ಯನೋಂಪಿ, ನವನಿಧಿ ಭಾಂಡಾರದ ನೋಂಪಿ, ಕಲ್ಪಕುಜದ ನೋಂಪಿ, ಶ್ರುತಸ್ಕಂದದ ನೋಂಪಿ. ಈ ಕಥೆಗಳಲ್ಲಿ ಹೊಂದಾಣಿಕೆಯಿದ್ದು ಅವು ಏಕ ಕರ್ತೃಕವೆಂಬ ಭಾವನೆಗೆ ಇಂಬಾಗಿವೆ. ಇದೇ ರೀತಿಯಾಗಿ ಭವಸಾಗರೋತ್ತರಣದ ನೋಂಪಿ ಹಾಗೂ ಕರ್ಮಹರಾಷ್ಟಮಿ ನೋಂಪಿ ಕಥೆಗಳಲ್ಲಿ ಸಾದೃಶ್ಯ ಗಮನಾರ್ಹವಾಗಿವೆ.
‘ನೋಂಪಿ ಕಥೆಗಳನ್ನು ಸೃಷ್ಟಿಸಿರುವ ಸಾಧ್ಯತೆಯಿದೆ’ ಎಂದು ಮೇಲೆ ಹೇಳಿದ್ದಕ್ಕೆ ಕಾರಣವೆಂದರೆ ಇವುಗಳ ಮೂಲ ಅನೇಕ ವೇಳೆ ಅಜ್ಞಾತ. ಇವು ಅನುವಾದಗಳೋ ಸ್ವತ್ರಂತ್ರ ರಚನೆಗಳೋ ಸರಿಯಾಗಿ ತಿಳಿಯುವುದಿಲ್ಲ. ನೋಂಪಿ ಕಥೆಗಾರ(ರು) ಒಬ್ಬನಲ್ಲ, ಹಲವರು: ಆ ಹಲವರು ಒಂದು ಕಡೆಗೆ ಪ್ರದೇಶಕ್ಕೆ ಸೇರಿದವರಲ್ಲ, ಹಲವು ಭಾಗಗಳಿಗೆ ಸೇರಿದವರು. ನೋಂಪಿ ಕಥೆಗಳ ವಿಶ್ಲೇಷಣೆಯಲ್ಲಿ ಸ್ಮರಣೆಗೆ ಬರುವ ವಡ್ಡಾರಾಧನೆ, ಚಾವುಂಡರಾಯ ಪುರಾಣ -ಇವುಗಳಿಗೆ ಮೂಲವಾಗಿ ಪ್ರಾಕೃತ – ಸಂಸ್ಕೃತ ಗ್ರಂಥಗಳಿವೆ. ನೋಂಪಿ ಕಥೆಗಳಿಗೆ ಅಂಥ ಮೂಲ ಆಕರ ಅಸ್ಪಷ್ಟ. ಕೇವಲ ಬಾಯಿಂದ ಬಾಯಿಗೆ ಹರಿದು ಬರುತ್ತಿದ್ದ ಜನರೂಢಿಯ ಕಥೆಗಳು ಇಲ್ಲಿ ಹಲವಾರಿವೆ. ಸ್ಥೂಲವಾಗಿ, ಇವನ್ನು ‘ಜೈನ ಜನಪದ ಕಥೆಗಳು’ ಎಂದು ತಿಳಿಯಬಹುದು. ಉಳಿದ ಜೈನ ಕಥಾಕಾವ್ಯ ಸಾಹಿತ್ಯದಂತೆ ಇಲ್ಲಿಯೂ ಕೆಲವು ಕಥೆಗಳಲ್ಲಿ ಅವುಗಳನ್ನು ಶ್ರೇಣಿಕ (ಬಿಂಬಸಾರ) ಮಹಾರಾಜನಿಗೆ ಗೌತಮ್ ಗಣಧರನು ಮೊದಲು ವಿಪುಲಾಚಲದಲ್ಲಿ ಹೇಳಿದರೆಂಬ ಹೇಳಿಕೆಯಿರುತ್ತದೆ. ಇಂಥ ಹೇಳಿಕೆ ಶ್ರೋತೃವೃಂದದ ವೃತ್ತಿ ಭಕ್ತಿಗೌರವ ಗಳಿಸಲು ಬಂದಿರಬಹುದು. ನದಿಗಳು ಬೆಟ್ಟದಿಂದ ಹುಟ್ಟಿ ಹರಿದು ಬರುವಂತೆ, ಜೈನ ಕಥೆಗಳು ವಿಪುಲಗಿರಿಯಿಂದ ಶ್ರೇಣಿಕ ಪ್ರಣಾಲಿಕೆಯಲ್ಲಿ ವಿಪುಲವಾಗಿ ಇಳಿದು ಬರುತ್ತದೆ. ‘ಜನಮೇಜಯ ರಾಜನಿದ್ದಂತೆ ಜೈನ ಪುರಾಣಗಳ ಶ್ರೇಣಿಕ ಮಹಾರಾಜ. ಶ್ರೇಣಿಕ, ಚೇಳಿನಿ ಮಹಾದೇವಿಯರಿಗೆ ಹೇಳಿದರೆಂಬ ನೋಂಪಿ ಕಥೆಗಳು ಹಲವಾರಿವೆ; ಜೀವದಯಾಷ್ಟಮಿ ನೋಂಪಿ, ಕಮಹರಾಷ್ಟಮಿ ನೋಂಪಿ, ಚಂದನಷಷ್ಟೀ ನೋಂಪಿ, ಶ್ರುತಸ್ಕಂಧದ ನೋಂಪಿ (ಇದರಲ್ಲಿ ಶ್ರೇಣಿಕ ಮತ್ತು ಚೇಳಿನಿಯರನ್ನು ಸುಂದರವಾಗಿ ವರ್ಣಿಸಲಾಗಿದೆ) ಇತ್ಯಾದಿ. ವಡ್ಡಾರಾಧನೆಯಲ್ಲಿ ಚೇಳಿನಿಯ ಪ್ರಸ್ತಾಪವೇ ಇಲ್ಲ; ಇಲ್ಲಿ ಆಕೆ ಶ್ರೇಣಿಕನಷ್ಟೇ ಪ್ರಮುಖಳು. ದೀಪಾವಳಿ ನೋಂಪಿ ಕಥೆಯಲ್ಲಿ ಶ್ರೇಣಿಕನ ಮುಂದುವರೆದ ವಂಶ ಕುಡಿಯೊಬ್ಬನು ಶ್ರೋತೃವಾಗಿದ್ದಾನೆ. ವಡ್ಡರಾಧಾನೆಯಲ್ಲಿ ಇಲ್ಲದೆ ಇಲ್ಲಿ ಹೇರಳವಾಗಿ ಕಾಣುವ ಮತ್ತೊಂದು ಪ್ರಾತ್ರವೆಂದರೆ ಗೌತಮಗಣಧರರದು.
ಭಾಷಾ ವಿಜ್ಞಾನದ ದೃಷ್ಟಿಯಿಂದ ನೋಂಪಿ ಕಥೆಗಳು ಅಭ್ಯಸನೀಯ. ಅವುಗಳ ಭಾಷೆ ಹಳಗನ್ನಡವಂತೂ ಅಲ್ಲ. ಭಾಷಿಕ ಆಧಾರದಿಂದ ಹೇಳುವುದಾದರೆ, ನೋಂಪಿ ಕಥೆಗಳಲ್ಲಿ ಹೆಚ್ಚಿನವು ನಡುಗನ್ನಡದ ಲಕ್ಷಣಗಳನ್ನೊಳಗೊಂಡಿವೆ. ಇದು ಒಂದೇ ರೀತಿಯ ನಡುಗನ್ನಡವಲ್ಲ. ಈ ಕಥೆಗಳಿಗೆ ಸುಮಾರು ಐದು ಶತಮಾನಗಳ ಕಾಲದ ಹರವು ಇರುವುದರಿಂದ ನಡುಗನ್ನಡದ ಅವಸ್ಥಾಂತರದಲ್ಲಿ ಘಟಿಸಿರುವ ಹಲವಾರು ಭಾಷಿಕ ವ್ಯತ್ಯಾಸಗಳನ್ನು ಚಾರಿತ್ರಿಕವಾಗಿ ಈ ಕಥೆಗಳಲ್ಲಿ ಗುರುತಿಸಬಹುದು; ಇವುಗಳನ್ನು ವಿಶೇಷವಾಗಿ ಅಭ್ಯಾಸ ಮಾಡಿ ಒಂದು ವರ್ಣನಾತ್ಮಕ ವ್ಯಾಕರಣ ಸಿದ್ಧಪಡಿಸಿದರೆ ಅನೇಕ ಸಂಗತಿಗಳು ಸ್ಪಷ್ಟವಾಗುತ್ತದೆ. ಜೈನ ನುಡಿಕಟ್ಟುಗಳು ಸೂರೆ ಹೋಗಿರುವ ಈ ಕಥೆಗಳ ಭಾಷೆಯನ್ನು ಪರಿಶೀಲಿಸಿದಾಗ, ಪ್ರಾದೇಶಿಕ ಉಪಭಾಷೆಯ ಲಕ್ಷಣಗಳೂ ಇರುವಂತೆ ತೋರುತ್ತದೆ. ಗ್ರಂಥಸಂಪಾದನೆಯನ್ನು ಒಟ್ಟಾರೆ ಸಮೀಕ್ಷಿಸಿದಾಗ ಅವೆಲ್ಲಾ ಜನಪ್ರಿಯ ‘ಬಜಾರ್‌ ಎಡಿಷನ್‌’ ಆಗಿವೆ. ಪಾಠ ಸಂಪ್ರದಾಯಗಳಿರುವುದರಿಂದ ಶಾಸ್ತ್ರಶುದ್ಧ ಗ್ರಂಥ ಪರಿಷ್ಕಾರಕ್ಕೆ ಅವು ಅವಕಾಶ ಕೊಟ್ಟಿವೆ. ಇದಕ್ಕೊಂದು ಉದಾಹರಣೆ ಕೊಡಬಹುದು :
ಜೀವದಯಾಷ್ಟಮಿ ನೋಂಪಿಯ ಒಂದು ಪ್ರತಿಯಲ್ಲಿರುವ ಪದ್ಮಗಳಿಗೂ ಇನ್ನೊಂದು ಪ್ರತಿಯಲ್ಲಿರುವ ಪದ್ಯಗಳಿಗೂ ಇರುವ ಅಂತರವನ್ನು ನೋಡಿ :
	೧. ಆವಾವ ದೋಷಮಲ್ಲಮ |
ನೋವದೆ ಪರಿಹರಿಪ ಜೀವದಯಾಷ್ಟ ಮಿಯಂ |
ಭಾವಿಸಿ ನೋಂಪವರೆಲ್ಲಂ |
ಭೂವಳಯ ಸುಖದ ಸುಖನುಂಡು ಮುಕ್ತಿ ಪಡೆವರ್‌
ಎಲ್ಲಾ ವ್ರತಮಂ ನೋಂಪಿಯು
ಕೊಲ್ಲದವ್ರತಗಧಿಕಮಲ್ತುಮದರಿಂ ಭವ್ಯಂ |
ಪೊಲ್ಲಮೆಗೆಯಿದತಿ ದೋಷಕೆ
ಸಲ್ಲದೆ ಪೂಜಿಪುದು ಜೀವದಯಾಷ್ಟ ಮೀಯಾಂ ||
	೨. ಆವಾವ ದೋಷಮೆಲ್ಲಮ
ನೋವದೆ ಪರಿಹರಿಪ ಜೀವದಯಾಷ್ಟ ಮೀಯಂ
ಭಾವಿಸಿ ನೋಂಪವರೆಲ್ಲಂ
ಭೂವಳಯದ ಸುಖಮನುಂಡು ಮುಕ್ತಿಯ ಪಡೆವರು ||
ಎಲ್ಲಾ ನೋಂಪಿಯ ಕೊಂಡ
ರ್ಗ್ಗೆಲ್ಲಾ ವ್ರತದಧಿಕಮಲ್ತು ಮದರಿಂ ಭವ್ಯ |
ರ್ಪ್ಪೊಲ್ಲಮೆ ಗೆಯ್ದಾ ದೋಷಕೆ
ಸಲ್ಲದೆ ಪೂಜಿಪುದೀ ಜೀವದಯಾಪ್ಪ ಮಿಯಂ ||


ನೋಂಪಿ ಕಥೆಗಳಿಗೆ ಸಂಬಂಧಿಸಿದಂತೆ ಓಲೆಗರಿ ಗ್ರಂಥಗಳೂ, ಕೋರಿ ಕಾಗದ ಕಡತಗಳೂ ಸಾಕಷ್ಟು ದೊರೆಯುತ್ತವೆ : ಪುರೋಹಿತ ವರ್ಗದವರು ಬರೆದುಕೊಂಡ ಕಡತಗಳೂ ಹೆಚ್ಚಿನ ಸಂಖ್ಯೆಯಲ್ಲಿವೆ. ಮುದ್ರಣ ರೂಪದಲ್ಲಿ ಇದುವರೆಗೆ ನೋಂಪಿ ಕಥೆಗಳನ್ನು ಸಂಗ್ರಹಿಸಿ ಪ್ರಕಟಿಸಿದವರಲ್ಲಿ ಮೈಸೂರು ಜಿಲ್ಲೆಯ ಚಾಮರಾಜನಗರದಲ್ಲಿದ್ದ ಬ್ರಹ್ಮಸೂರಿ ಪಂಡಿತರ ಮಕ್ಕಳಾದ ಪದ್ಮರಜ ಪಂಡಿತರಿಗೆ ಅಗ್ರತಾಂಬೂಲ ಸಲ್ಲುತ್ತದೆ. ಈ ವಿದ್ವಾಂಸರು ನೋಂಪಿ ಕಥೆಗಳನ್ನು ಸಂಗ್ರಹಿಸಿರುವರಲ್ಲಿ, ಪ್ರಕಟಿಸುವಲ್ಲಿ ತೋರಿದ ಶ್ರದ್ಧೆ, ವಹಿಸಿದ ಶ್ರಮ, ಸಲ್ಲಿಸಿದ ಸೇವೆ ಸ್ಮರಣೀಯ. ಸುಮಾರು ಎಂಬತ್ತು ನೋಂಪಿ ಕಥೆಗಳನ್ನು ಪದ್ಮರಾಜ ಪಂಡಿತರೊಬ್ಬರೇ ಪ್ರಕಟಿಸಿದ್ದಾರೆ : ೧೮೯೩, ೧೯೧೫, ೧೯೨೬, ೧೯೨೯, ೧೯೩೦. ಹೀಗೆ ಬೇರೆ ಬೇರೆ ಇಸವಿಗಳಲ್ಲಿ ಒಟ್ಟು ಆಯ್ದು ಸಂಕಲನಗಳನ್ನು ಪ್ರಕಟಿಸಿದ್ದಾರೆ. ಪದ್ಮರಾಜ ಪಂಡಿತರು ಚಾಮರಾಜನಗರದಲ್ಲೂ, ಬೆಂಗಳೂರಿನ ಮಲ್ಲೇಶ್ವರಂ ಬಡವಾಣೆಯಲ್ಲೂ ತಮ್ಮ ಮುದ್ರಾಣಾಲಯ ವ್ಯವಸ್ಥೆ ಮಾಡಿಕೊಂಡಿದ್ದರು.
ಅಲ್ಲಿಂದ ಮುಂದೆ ಈ ಕಾರ್ಯವನ್ನು ಮುಂದುವರಿಸಿದವರಲ್ಲಿ ಆಸ್ಥಾನ ವಿದ್ವಾನ್‌ ನ್ಯಾಯತೀರ್ಥ ಎ. ಶಾಂತಿರಾಜ ಶಾಸ್ತ್ರೀಗಳು ಗಣ್ಯರು. ಗ್ರಂಥ ಸಂಪಾದನಾ ಶಾಸ್ತ್ರ, ಚಾರಿತ್ರಿಕ ಬೆಳವಣಿಗೆಯಲ್ಲಿ ಎ. ಶಾಂತಿರಾಜ ಶಾಸ್ತ್ರೀಗಳಿಗೆ ವಿಶಿಷ್ಟವಾದ ಸ್ಥಾನವಿದೆ. ಓಲೆಗರಿಯಿಂದ ಕೇವಲ ಪ್ರತಿಯೆತ್ತಿ ಅನಾಮತ್ತಾಗಿ, ಅವರ ಕೆಲವು ಸಮಕಾಲೀನರು ಹಳಗನ್ನಡ ಗ್ರಂಥಗಳನ್ನು ಪ್ರಕಟಿಸುತ್ತಿದ್ದಾಗ, ಶಾಂತಿರಾಜ ಶಾಸ್ತ್ರಿಗಳವರು ಅವರಿಗಿಂತ ಅಯ್ವತ್ತು ವರ್ಷ ಮುಂದಿದ್ದರೆನ್ನಬಹುದು. ಪಾಠಾಂತರಗಳನ್ನು ಹಲವು ಹಸ್ತಪ್ರತಿಗಳಿಂದ ತುಲನೆ ಮಾಡಿ ಗುರುತಿಸಿ ಸ್ವೀಕಾರ ಯೋಗ್ಯವಾದ ಪಾಠವನ್ನು ಒಪ್ಪಿಕೊಂಡು, ಉಳಿದುವನ್ನು ಅಡಿಟಿಪ್ಪಣಿಯಲ್ಲಿಟ್ಟು, ಪೀಠೆಕೆಯನ್ನೂ ಚೊಕ್ಕವಾಗಿ ಬರೆದು ಕವಿಕಾವ್ಯ ಪರಿಚಯ ಮಾಡಿ; ಕಥಾಸಾರಾಂಶ ಕೊಟ್ಟು – ಹೀಗೆ ಶಾಂತಿರಾಜ ಶಾಸ್ತ್ರೀಗಳು ಕೆಲವು ಕಾವ್ಯಗಳನ್ನು ಶಾಸ್ತ್ರ ಶುದ್ಧವಾಗಿ ಸಂಗ್ರಹಿಸಿಕೊಟ್ಟಿದ್ದಾರೆ. ಹೀಗಾಗಿ ಇಬ್ಬರು ಸಂಪಾದಿಸಿರುವ ನೋಂಪಿ ಕಥೆಗಳಿಗೆ ಗಣ್ಯ ಸ್ಥಾನವಿದೆ.
ನೋಂಪಿ ಕಥೆಗಳ ಸಂಗ್ರಹ ಮತ್ತು ಪ್ರಕಟನ ಕಾರ್ಯದಲ್ಲಿ ತೊಡಗಿದ ಇನ್ನಿತರರೆಂದರೆ (ಇವರಲ್ಲಿ ಬಹುಮಂದಿ ಒಂದೊಂದೆ ಕೃತಿಯನ್ನು ಅಥವಾ ಕತೆಯನ್ನು, ಮುಖ್ಯವಾಗಿ ಶಾಸ್ತ್ರ ದಾನಕ್ಕೆ ಸಿದ್ಧಪಡಿಸಿದ್ದಾರೆ) :
೧. ದಿವಂಗತ ಎಂ. ನೇಮಿರಾಜಶಾಸ್ತ್ರೀ, ೨. ಪಂಡಿತ ಕೆ. ಭುಜಬಲಿಶಾಸ್ತ್ರೀ, ೩. ಡಾ || ಬಿ. ಎಸ್‌. ಕುಲಕರ್ಣಿ, ೪. ಬಿ. ಬಿ. ಮಹೀಶವಾಡಿ, ೫. ಬಿ. ದೇವ ಕುಮಾರ ಜೈನ್‌, ೬. ಹಂಪ. ನಾಗರಾಜಯ್ಯ ಮೊದಲಾದವರು.
ಇಷ್ಟಿದ್ದೂ, ಆಗಲೇ ಹೇಳಿದಂತೆ, ಒಂದು ಶಾಸ್ತ್ರೋಕ್ತ ರೀತಿಯ ಹಾಗೂ ಗ್ರಂಥ ಸಂಪಾದನೆಯ ನಿಮಯಕ್ಕೊಳಪಟ್ಟ ಸಂಪಾದನೆಯ ಕಾರ್ಯಕ್ಕೆ ವಿದ್ವಾಂಸರು ಇನ್ನೂ ತೊಡಗಬೇಕಾಗಿದೆ. (ಮೈಸೂರು ವಿಶ್ವವಿದ್ಯಾಲಯದ ಕನ್ನಡ ಆಧ್ಯಯನ ಸಂಸ್ಥೆಯವರು ಈ ಕಾರ್ಯ ಕೈಗೊಂಡಿದ್ದಾರೆಂದು ತಿಳಿದುಬಂದಿದೆ).
ನೋಂಪಿ ಕಥೆಗಳಲ್ಲಿ ಬರುವ ಪರಿಭಾಷೆ ಪರಿಮಿತವಾದುದು, ವಡ್ಡಾರಾಧನೆ ಇಲ್ಲವೇ ಚಾವುಂಡರಾಯ ಪುರಾಣಗಳಿಗೆ ಹೋಲಿಸಿದಾಗ, ಅರ್ಚನೆಗೈದು, ಭಾವಪೂಜೆ, ದ್ರವ್ಯ ಪೂಜೆ, ಅಷ್ಟವಿಧಾರ್ಚನೆ ಎಂಬ ಪಾರಿಭಾಷಿಕ ಶಬ್ದಗಳು ಅನೇಕ ಕಡೆ ಪದೇ ಪದೇ ಬರುತ್ತವೆ. ಅವುಗಳ ಪುನರಾವೃತ್ತಿ ಪ್ರಮಾಣವು ಹೆಚ್ಚಿರುವುದರಿಂದ, ಜೈನೇತರರಿಗೆ ಅವುಗಳ ಹಿನ್ನೆಲೆಯನ್ನು ಪರಿಚಯಿಸಿ ಕೊಡಬೇಕಾಗುತ್ತದೆ. ಇಲ್ಲಿ ಸಂಗ್ರಹವಾಗಿ ಆ ಶಬ್ದಗಳ ಹಿನ್ನೆಲೆಯನ್ನು ತಿಳಿಸಿದ್ದೇನೆ : ಅರ್ಚನೆಗೈದು ಎಂಬುದಕ್ಕೆ ಪೂಜೆಮಾಡಿ ಎಂಬರ್ಥವಿರುವುದು ನಿಜವಾದರೂ ಇಲ್ಲಿನ ಸಾಂದರ್ಭಿಕ ಅರ್ಥ ಅದಕ್ಕಿಂತ ಹೆಚ್ಚಿದೆ. ಪೂಜೆಯೆಂದರೆ ಗೌರವ, ಸತ್ಕಾರಗಳೂ ಆಗುತ್ತವೆ. ಈ ಪೂಜೆಯಲ್ಲಿ ಎರಡು ಬಗೆ : ಭಾವಪೂಜೆ ಮತ್ತು ದ್ರವ್ಯಪೂಜೆ. ಕಾಯಾ ವಾಚಾ ಮನಸಾ ಶುದ್ಧಿಯಿಂದ ಮನಸ್ಸಿನಲ್ಲಿಯೇ ಸ್ತುತಿರೂಪವಾಗಿ ಮಾಡುವ ಪೂಜೆಗೆ ಭಾವ ಪೂಜೆಯೆಂದು ಹೆಸರು. ಭಾವಪೂಜೆಯಲ್ಲಿ ಸಾಮಾಯಿಕ, ಚತುರ್ವಿಂಶತಿಸ್ತವನ, ವಂದನ, ಪ್ರತಿಕ್ರಮಣ, ಕಾರ್ಯೋತ್ಸರ್ಗ, ಪ್ರತ್ಯಾಖ್ಯಾನ – ಎಂಬ ಆರು ವಿಧಗಳಿವೆ. ನೋಂಪಿ ಕಥೆಗಳಲ್ಲಿ ಈ ಎಲ್ಲ ವಿಧಗಳ ಪ್ರಸ್ತಾಪ ಅನೇಕ ಕಡೆ ಬರುತ್ತದೆ; ಅದರಿಂದ ಒಂದೊಂದಾಗಿ ಇವನ್ನು ಕಿರಿದರಲ್ಲಿ ಪರಿಚಯಿಸಲಾಗುವುದು.
ಸಾಮಾಯಿಕವೆಂದರೆ, ಅಹಂ ಸಮಸ್ತ ಸಾವಾದ್ಯಯೋಗದ್ವಿರಹಿತೋಸ್ಮಿ ಎಂಬ ಹಾಗೆ, ಸಮಸ್ತ ಸಾವದ್ಯ ಯೋಗವನ್ನು ತ್ಯಾಗ ಮಾಡಿ ಪರದ್ರವ್ಯಗಳಿಂದ ನಿವೃತ್ತನಾಗಿ ಧ್ಯಾನ ಮಾಡುವಿಕೆ. ಈ ಸಾಮಾಯಿಕ ಭಾವಪೂಜೆಯಿಂದ ಮನಸ್ಸಿನಲ್ಲಿ ಸಮತಾಭಾವವನ್ನು ಪಡೆಯಲು ಸಹಾಯವಾಗುತ್ತದೆ. ಸುಲಭಸಾಧ್ಯವಾಗುತ್ತದೆ. ಸ್ತುತಿ, ಸ್ತವ, ಸ್ತವನ – ಇವು ಸಮಾನಾರ್ಥಕ ಸಂವಾದಿ ಶಬ್ದರೂಪಗಳು. ಚತುರ್ವಿಂಶತಿಸ್ತವನ (ಸ್ತುತಿ) ಎಂದರೆ ೨೪ ಜನ ತೀರ್ಥಂಕರ ಗುಣಸ್ಮರಣೆ, ಗುಣಕೀರ್ತನೆ ಮಾಡುವುದು. ಇದು ಪ್ರಾರ್ಥನಾ ರೂಪವಾಗಿರುವುದರಿಂದ ಇದನ್ನು ಪ್ರಾರ್ಥಾನಾತ್ಮಕ ಸ್ತವವೆಂದೂ ಹೇಳುವರು. ಇದರಲ್ಲಿ ವಸ್ತುಸ್ತವನ ಗುಣಸ್ತವನ ರೂಪಸ್ತವನ ಎಂಬ ಭೇದಗಳಿವೆ – ಇವುಗಳ ವಿವರಣೆ ಇಲ್ಲಿ ಅಷ್ಟು ಪ್ರಸ್ತುತವಾಗಲಾರದೆಂದು ಕೈ ಬಿಟ್ಟಿದ್ದೇನೆ.
ನೋಂಪಿಗಳಲ್ಲಿ ಬರುವ ವಂದನೆಯೆಂಬ ಭಾವಪೂಜೆಯಲ್ಲಿ ಪಂಜಾಂಗ ವಂದನೆ, ಅಷ್ಟಾಂಗ ವಂದನೆ, ಪಶ್ವರ್ಧ ವಂದನೆ ಎಂದು ತ್ರಿವಿಧಗಳಿವೆ. ಜಿನಬಿಂಬದ ಎದುರಿನಲ್ಲಿ ತಲೆ ಎರಡು ಕೈಗಳು ಮತ್ತು ಎರಡು ಮೊಣಕಾಲುಗಳನ್ನು ನೆಲಕ್ಕೆ ಸೋಕಿಸಿ ಸ್ತುತಿ ಮಾಡುವುದು ಪಂಚಾಂಗ (=ಆಯ್ದು ಅಂಗಗಳ) ವಂದನೆ. ತಲೆ, ಎರಡು ಕೈಗಳು, ಮುಖ, ಎದೆ ಹೊಟ್ಟೆ ಮತ್ತು ಎರಡು ಕಾಲುಗಳನ್ನು ಭೂಸ್ಪರ್ಷ ಮಾಡಿಸಿ ಮಾಡುವ ಸ್ತುತಿಯೇ ಅಷ್ಟಾಂಗ (= ಎಂಟು ಅಂಗಗಳ) ವಂದನೆ. ಪಶ್ವರ್ಧ ವಂದನೆಯೆಂದರೆ ಪಶುಗಳ ಹಾಗೆ ಒಂದೇ ಮಗ್ಗುಲಾಗಿ ಮಲಗಿ ವಂದಿಸುವುದು. ಇವೆಲ್ಲವೂ ವಂದನಾಭಾವ ಪೂಜೆಗಳೇ ಆಗಿವೆ.
ನೋಂಪಿ ಕಥೆಗಳಲ್ಲಿ ಪೂರ್ವಾರ್ಧವು ಕಥಾ ಭಾಗದಿಂದ ಕೂಡಿದ್ದರೆ ಉತ್ತರಾರ್ಧವು ಈ ಆರಾಧನಾ ಭಾಗದಿಂದ ತುಂಬಿದೆ. ನೋಂಪಿ ಸಾಹಿತ್ಯವನ್ನು, ಈ ಕಾರಣದಿಂದಾಗಿ, ಸ್ಥೂಲವಾಗಿ ಜೈನ ಪೂಜಾಸಾಹಿತ್ಯದ ಒಂದು ಪ್ರಕಾರವೆಂದು ನಾವು ಪರಿಗಣಿಸಬಹುದು. ಹೊಯ್ಸಳ ವಂಶದ ದೊರೆಗಳ ಕಾಲದಲ್ಲಿ ಮಹಾಕೋಶಾಧ್ಯಕ್ಷನಾಗಿದ್ದ ಹುಲ್ಲಮಯ್ಯನು, ಹೊಯ್ಸಳ ರಾಜರಿಂದ ‘ಸವಣೇರು’ ಹಳ್ಳಿಯನ್ನು ಬಹುಮಾನವಾಗಿ ಪಡೆದು, ಅದನ್ನು ೧೧೫೮ರಲ್ಲಿ ಗೋಮಟೇಶ್ವರನ ‘ಅಷ್ಟ ವಿಧಿ ಪೂಜೆ’ಗೆ, ಹಾಗೂ ಯತಿಗಳ ಆಹಾರ ದಾನಕ್ಕಾಗಿ ಬಿಟ್ಟುಕೊಟ್ಟಂತೆ ಶಾಸನಗಳಿಂದ ತಿಳಿದುಬರುತ್ತದೆ. (ಎಪಿಗ್ರಾಫಿಯ ಕರ್ನಾಟಿಕ ಸಂಪುಟ ೨, ಶ್ರವಣಬೆಳಗೊಳದ ಶಾಸನ ಸಂಖ್ಯೆ ೮೪).
ನೋಂಪಿ ಕತೆಗಳ ಒಟ್ಟು ಸ್ವರೂಪವನ್ನು ಹೀಗೆ ವಿವರಿಸಬಹುದು : ಪ್ರಾರಂಭದಲ್ಲಿ ಸಾಮಾನ್ಯವಾಗಿ ಒಂದು ಕಂದ ಪದ್ಯ ಅಥವಾ ಅಪರೂಪವಾಗಿ ಒಂದು ವೃತ್ತ ಪದ್ಯವಿರುತ್ತದೆ; ಅದು ಪ್ರಾರ್ಥನಾ ಪದ್ಯವಾಗಿದ್ದು ಬಹುವಾಗಿ ವರ್ತಮಾನಕಾಲದ ಅಂತಿಮ ತೀರ್ಥಂಕರನಾದ ವರ್ಧಮಾನ ಮಹಾವೀರನ ಸ್ತುತಿಯಾಗಿರುತ್ತದೆ. ಇಂಥ ಕೆಲವು ಪ್ರಾಥನಾ ಪದ್ಯಗಳಲ್ಲಿ ಕೇವಲ ಮಾದರಿಯಾಗಿ ಒಂದೆರಡು ಪದ್ಯಗಳನ್ನು ಉದಾಹರಿಸಿದೆ :
ಸುರರಾಜ ವಂದ್ಯ ಪಾದಂ
ಉರಗೇಂದ್ರರ ಸ್ತುತಿಗುಣಗಣಾನ್ವಿತ ಮಹಿಮಂ
ವರವೀರ ವರ್ಧಮಾನಂ
ಗೆರಗಿ ಶ್ರುತ ಸ್ಕಂದ ನೋಂಪಿಯಂ ವಿರಚಿಸುವೆಂ ||
ಅಪರೂಪವಾಗಿ ಶಾರದೆಯ ಸ್ತುತಿಯೂ ಇರುತ್ತದೆ
ಶಾರದೆಯಂ ಸಕಲಕಲಾ
ವಾರಿಧಿಯಂ ನಮಿಸಿ ಭವವಿನಾಶ ನಿಮಿತ್ತಂ |
ಸಾರಮೆನಿಸಿರ್ಪ ಷೋಡಶ
ಕಾರಣಮಂ ಪುಣ್ಯನಿಲಯಮಂ ವಿರಚಿಸುವೆಂ ||
ಸಂಸ್ಕೃತ ಶ್ಲೋಕದಿಂದ ಒಮ್ಮೊಮ್ಮೆ ಕಥೆಯನ್ನು ಆರಂಭಿಸುವುದುಂಟು :
ಪಾರ್ಶ್ವನಾಥಂ ಜಿನಂ ನತ್ವಾ ಸರ್ವ ಸಂಪತ್ಸಮೃದ್ಧಿದಂ
ಕಥಾಂ ಕಲ್ಯಾಣಮೂಲಾಖ್ಯಾಂ ವಕ್ಷೈ ಮೋಕ್ಷೈಕಸಾಧನಂ ||
ಯಾವ ಪ್ರಾರ್ಥನಾ ಪದ್ಯವೂ ಇಲ್ಲದೆ ನೇರವಾಗಿ ಗದ್ಯದಲ್ಲಿ ಪ್ರಾರಂಬವಾಗುವ ಕಥೆಗಳೂ ಇವೆ; ಉದಾಹರಣೆ -ಸುಗಂಥಬಂಧುರದ ನೋಂಪಿಯ ಕಥೆ.
ತೀರ್ಥಂಕರ ಸ್ತುತಿ, ಕಥಾರಂಭ, ಯಾರು ಯಾರಿಗೆ ಹೇಗೆ ಹೇಳಿದರೆಂಬ ನೀರೂಪಣೆ, ಹಿಂದೆ ಆಯಾ ನೋಂಪಿಯನ್ನು ಆಚರಿಸಿ ಸದ್ಗತಿ ಪಡೆದವರ ಪೂರ್ವಕತೆ, ವ್ರತವನ್ನು ಆಚರಿಸದೆ ಬಿಟ್ಟದ್ದರಿಂದ ಆದ ನಷ್ಟ, ಬಂದ ನಷ್ಟ, ವ್ರತಪಾಲನೆಯಿಂದ ಮತ್ತೆ ಸುಖಪ್ರಾಪ್ತಿ, ಕಡೆಯಲ್ಲಿ ಮತ್ತೆ ಒಂದು ಕಂದ ಪದ್ಯ (ಇರಬಹುದು, ಇಲ್ಲದಿರಬಹುದು)
ಇಂತೆಸೆವೀ ಕಥೆಯಂ ಭುವ
ನಾಂತರದೊಳು ಪೇಳ್ದ ಕೇಳ್ದ ಭವ್ಯರಿಗೆ
ಸಂತತ ಮುಕ್ತಿ ಶ್ರೀಯನ
ನಂತ ಗುಣಾಂಬೋಧಿ ಚಂದ್ರ ಜಿನನೊಲಿದೀವಂ ||
ಸಂಸ್ಕೃತ ಶ್ಲೋಕದಿಂದ ಪ್ರಾರಂಭವಾಗಿ ಸಂಸ್ಕೃತ ಶ್ಲೋಕದಿಂದಲೇ ಮುಕ್ತಾಯವಾಗುವ ನೋಂಪಿ ಕಥೆಗಳು ತೀರಕಡಿಮೆ (ನಂದೀಶ್ವರದ ನೋಂಪಿ). ಅಂತೂ ಕಥಾಂತ್ಯದಲ್ಲಿ ಪದ್ಯ ಐಚ್ಛಿಕ, ಕಥಾರಂಭದಲ್ಲೂ ಅದು ಕಡ್ಡಾಯವಲ್ಲ. ಕಥೆಯ ಕಡೆಯಲ್ಲಿ ಫಲಶ್ರುತಿ, ದಾನ ಕೊಡಬೇಕಾದ ಸೂಚನೆ ಇವು ಬರುತ್ತವೆ. ವ್ರತಾಚರಣೆ ವಿವರ ಕಥೆಯಲ್ಲಿ ಅನಿವಾರ್ಯವಾಗಿ ಇದ್ದೇ ಇರುತ್ತದೆ. ನೋಂಪಿಗಳನ್ನು ಬಸದಿಗಳಲ್ಲೇ ಆಚರಿಸುವುದು ವಾಡಿಕೆ. ಇದಕ್ಕೆ ಮೂಲಕಾರಣ ಬಸದಿಯಲ್ಲಿ ಪವಿತ್ರ ಪೂಜಾರ್ಹ ಭಾವನೆ ತರುವ ಪರಿಸರ ಇರುತ್ತವೆಂಬುದು; ಎರಡನೆಯದಾಗಿ ಅಲ್ಲಿ ಕೆಲವು ಅನುಕೂಲತೆಗಳು ಇರುತ್ತವೆ : ಮೂರನೆಯದಾಗಿ ಅಲ್ಲಿ ಮುನಿಗಳೂ ಅಜ್ಜಿಕೆಯರೂ ಇರುತ್ತಾರೆ. ಅದರಿಂದ ನೋಂಪವರೂ, ನೋನುವವರೂ ತಮ್ಮ ಊರಿನಲ್ಲಿ ಬಸದಿ ಇಲ್ಲದಿದ್ದರೆ ಬಸದಿ ಇರುವ ಊರಿಗೆ ಹೋಗಿ, ಅಲ್ಲಿ ವಸತಿ ಮಾಡಿ ನೋಂಪಿ ಪೂರೈಸಿಕೊಂಡು ಬರುತ್ತಾರೆ. ‘ನೋಂಪಿದಾರ’ ಎಂದೇ ಬೇರೆ ಇರುತ್ತದೆ. ಇದನ್ನು ಕಟ್ಟಿಕೊಳ್ಳುವುದು ವ್ರತಪಾಲನೆ ದಿನಗಳಲ್ಲಿ ಮಾತ್ರ. ಆಗ ಅವರು ಮಡಿಯಾಗಿರಬೇಕು. ಕಾಯಾ ವಾಚಾ ಮನಸಾ ಮೈಲಿಗೆ ಆಗುವಂತಿಲ್ಲ. ವ್ರತ ವಿಸರ್ಜನೆ ಆದ ಕೂಡಲೆ ನೋಂಪಿ ದಾರ ಬಿಚ್ಚಿ ಬಸದಿಯಲ್ಲೇ ಬಿಟ್ಟಿರಬೇಕು.
ನೋಂಪಿಯ ಕಥೆಗಳು: ಪ್ರಸ್ತಾವನೆ (೪)
ಪರಿಪಾಲನೆ
ನೋಂಪಿ ಪಾಲನೆ ಸಾಮಾನ್ಯವಾಗಿ ಮಂಡಲಗಳಂತೆ ಬೆಸ ಸಂಖ್ಯೆಯಲ್ಲಿ ಇರುತ್ತದೆ. ಅನಂತನ ನೋಂಪಿ ಮಾತ್ರ ಮೂರುದಿನ ನಡೆಯುತ್ತದೆ. ಇನ್ನುಳಿದವು ಬಹುವಾಗಿ ಒಂದೇ ದಿನದ ನೋಂಪಿಗಳು. ಭಾನುವಾರ (ದ) , ಶುಕ್ರವಾರ (ದ) ನೋಂಪಿ ಮೊದಲಾದವು ಅಷ್ಟಾಹ್ನಿಕಕೊಮ್ಮೆ ಯಂತೆ ವರ್ಷಕ್ಕೆ ಮೂರು ಸಲ ಬರುತ್ತದೆ. ಆದರೆ ಆನಂತನ ನೋಂಪಿ, ಸಿದ್ಧರ ನೋಂಪಿ, ಮೊದಲಾದವು ವರ್ಷಕ್ಕೆ ಒಂದೇ ಬರುವುದು. ಭಾನುವಾರ ಶುಕ್ರವಾರದ ನೋಂಪಿಗಳನ್ನು ಒಂಬತ್ತು, ಅಂದರೆ ಸ್ಥೂಲವಾಗಿ ಮೂರು ವರ್ಷ ಆಚರಿಸಿದರೆ ಮುಗಿಯುತ್ತದೆ. ಸಿದ್ಧರ ನೋಂಪಿಯನ್ನು ಒಂಬತ್ತು ವರ್ಷ ಆಚರಿಸಿ ಹತ್ತನೆಯ ವರ್ಷ ವಿಸರ್ಜಿಸಬೇಕು. ಅನಂತನ ನೋಂಪಿಯನ್ನು ಹದಿಮೂರು ವರ್ಷ ಆಚರಿಸಿ ೧೪ನೆಯ ವರ್ಷ ಒಪ್ಪಿಸಬೇಕು. ಆಗ ೧೪ ಬುಟ್ಟಿ ಬಾಗಿನ ೧೪ ಹಣ್ಣು ಹಂಪಲು ೧೪ ಪುಂಜ ೧೪ ಬಗೆ ಹೂ ೧೪ ಬಗೆ ಭಕ್ಷ್ಯ ಇತ್ಯಾದಿ ಮಾಡಿ ಇಡಬೇಕು; ಅನಂತರ ಅನಂತನಾಥ ತೀರ್ಥಂಕರರಿಗೆ – ೧, ಅಮ್ಮನವರಿಗೆ – ೧, ಸುವಾಸಿನಿಯರಿಗೆ ೧೧ – ಹೀಗೆ ೧೩ ಬಾಗಿನ ಕೊಟ್ಟು ಉಳಿದೊಂದು ಬಾಗಿನವನ್ನು ನೋಂಪವರು ಪರಸ್ಪರ ಬದಲಾಯಿಸಿಕೊಂಡು ಮನೆಗೆ ತೆಗೆದುಕೊಂಡು ಹೋಗುವುದು ಕ್ರಮ; ಗೌರಿ ಬಾಗಿನದಂತೆ. ಒಂದು ನೋಂಪಿಯನ್ನು ಒಂದು ಮಂಡಲ ಆಚರಿಸಿ ಒಪ್ಪಿಸಿದ ಮೇಲೆ ಮತ್ತೆ ಆ ನೋಂಪಿ ಆಚರಿಸುವುದಿಲ್ಲ. ಬೇರೊಂದು ನೋಂಪಿ ಪ್ರಾರಂಭಿಸಬಹುದು. ದಂಪತಿಗಳು ನೋಂಪಿ ಆಚರಿಸುವುದು ಉತ್ತಮವೆಂಬ ನಂಬಿಕೆಯಿದ್ದರೂ ವಿವಾಹಿತರೂ, ಅವಿವಾಹಿತರೂ, ಪಾಲಿಸಲು ಆಭ್ಯಂತರವಿಲ್ಲ. ತಂದೆಯಿಂದ ಮಗನಿಗೆ, ತಾಯಿಯಿಂದ ಮಗಳಿಗೆ – ಸೊಸೆಗೆ, ಪರಂಪರೆಯಾಗೂ ನೋಂಪಿ ಆಚರಿಸುವುದುಂಟು. ನೋಂಪಿ ಪಾಲನೆ ದಿನ ಬಿಸಿ ನೀರು, ಮಂಡಗೆ, (ಹಾಲು) ಸಕರೆ, ಗಂಜಿ ತೆಗೆದುಕೊಳ್ಳಬಹುದೇ ಹೊರತಾಗಿ ಉಪ್ಪು ಹುಳಿ ಖಾರ ಸೇವಿಸುವಂತಿಲ್ಲ. ಒಂದು ಬಸದಿಯಲ್ಲಿ ನೋಂಪಿ ಆಚರಿಸಿದರೆ ಮತ್ತೆ ಮುಂದಿನ ನೋಂಪಿಗಳನ್ನು ಅದೇ ಬಸದಿಯಲ್ಲಿ ಸಾಮಾನ್ಯವಾಗಿ ನಡಸಬೇಕು. ಕೆಲವು ಅನಾನುಕೂಲಗಳಿಂದಾಗಲೀ, ಅನಿವಾರ್ಯ ಕಾರಣಗಳಿಂದಾಗಲೀ ಬೇರೆ ಊರಿನ ಬಸದಿಯಲ್ಲಿ ಆಚರಿಸಬೇಕಾದ ಪ್ರಸಂಗ ಒದಗಿ ಬಂದರೆ, ಆಗ ಮೊದಲು ಅಥವಾ ಹಿಂದಿನ ವರ್ಷ ಆಚರಿಸಿದ್ದ ಬಸದಿಯಿಂದ ನೋಂಪಿ ದಾರವನ್ನು ತೆಗೆದುಕೊಂಡು ಹೋಗಬೇಕು ಇಲ್ಲವೆ ಅಲ್ಲಿಗೆ ತರಿಸಿಕೊಳ್ಳಬೇಕು.
ನೋಂಪಿಯನ್ನು ಪ್ರಾರಂಭಿಸುವುದಕ್ಕೆ ಹೇಗೆ ಒಂದು ಶಾಸ್ತ್ರೋಕ್ತ ವಿಧಿ ಇದೆಯೋ ಹಾಗೆ ನೋಂಪಿಯನ್ನು ಪೂರ್ಣ ಗೊಳಿಸುವುದಕ್ಕೂ ಒಂದು ಕ್ರಮವಿವೆ. ಇದನ್ನು ಉದ್ಯಾಪನವೆನ್ನುವರು. “ವ್ರತ ಸಮಾಪ್ತಿ” ಯೆಂದು ಇದರ ರೂಢಿಯ ಅರ್ಥವಾದರೂ, ವ್ರತವನ್ನು ಪೂರ್ಣಗೊಳಿಸುವ ಕ್ರಮವೇ ಉದ್ಯಾಪನೆ. ಇದು ಸಂಸ್ಕೃತ ಶಬ್ಧ. ನೋಂಪಿ ಕಥೆಗಳಲ್ಲಿ ಉದ್ಯಾಪನೆ ಜತೆಗೆ ಉಜ್ಜವಣೆ, ಉಜ್ಜಮಿಸು- ಎಂಬ ಮಾತುಗಳು ಹೆಚ್ಚಾಗಿ ಬರುತ್ತವೆ. ಸಂಸ್ಕೃತ ಉದ್ಯಾಪನ ಶಬ್ಧ ಪ್ರಾಕೃತದಲ್ಲಿ ಉಜ್ಜವಣೆ ಆಗಿದ್ದು, ಆ ರೂಪಗಳೇ ಕನ್ನಡಕ್ಕೆ ಕಾಲಿಟ್ಟಿವೆ. ಪಂಪನ ಕಾಲಕ್ಕೆ ಉಜ್ಜವಣೆ ರೂಪ ಕನ್ನಡದಲ್ಲಿ ಬಳಕೆಗೆ ಬಂದಿತ್ತು (ಪಂಪ ಭಾರತ -೧೩-೩೬). ಪೊನ್ನನ ಶಾಂತಿ ಪುರಾಣದಲ್ಲೂ (೪-೧೦೮) ಮತ್ತು ಇತರ ಕೆಲವು ಕಾವ್ಯಗಳಲ್ಲೂ ಇದರ ಪ್ರಯೋಗವುಂಟು. ಉಜ್ಜವಿಸು ಎಂಬ ರೂಪದ ಪ್ರಾಚೀನ ಪ್ರಯೋಗ ಕಾವ್ಯಲೋಕನದಲ್ಲೇ ಅಲ್ಲದೆ ಅದಕ್ಕೂ ತುಂಬ ಹಿಂದಿನ ಸು. ೮೦೦ರ ಶಾಸನವೊಂದರಲ್ಲೂ ಪ್ರಯೋಗವಾಗಿದೆ (ಎಪಿಗ್ರಾಫಿಯ ಕರ್ನಾಟಿಕ xi ೩೫ -೫) ಉದ್ಯಾಪನೆ ಕಟ್ಟಳೆ ಮೂರು ದಿನ ನಡೆಯುತ್ತದೆ. ತೀರ್ಥಂಕರ ಮೂರ್ತಿಗೆ ಅಭೀಷೇಕವಾಗಬೇಕು ಉದ್ಯಾಪನೆ ವೆಚ್ಚದ ಬಾಬ್ತು. ನೂರಾರು ತೆಂಗಿನಕಾಯಿಗಳು ಬೇಕು. ಕಡಿಮೆ ಎಂದರೆ ಒಂದು ಸಾವಿರ ರೂಪಾಯಿ ಬೇಕಾಗುತ್ತದೆ. ನೋಂಪಿಗರು ತಲಾ ನೂರು ಇನ್ನೂರು ಎಂದು ಕೈಯಿಂದ ಚಂದಾ ರೀತಿಹಾಕಿ, ಸಾಮೂಹಿಕ ಸಂಗ್ರಹದಿಂದ ಹಣ ಕೂಡಿಸುವುದುಂಟು. ಈ ವಂತಿಕೆಯಿಂದ ಬಂದ ಹಣ ಸಾಲದಿದ್ದರೆ ಬಸದಿಯ ಧರ್ಮ ನಿಧಿಯಿಂದ ಹಾಕಬಹುದು. ಉದ್ಯಾಪನೆ ಕಾಲದಲ್ಲಿ ಧಾರ್ಮಿಕ ಸಡಗರ ಕಂಡುಬರುತ್ತದೆ. ಗುರುಗಳಿಗೆ (ಕ್ಷುಲ್ಲಕರು, ಐಲಕರು) ಪಿಂಛ ಕಮಂಡಲು ಕಾವಿ ವಸ್ತ್ರ ಕೊಡಿಸುವುದು, ಅಜ್ಜಿಯರಿಗೆ (= ಆರ್ಯಿಕೆ, ಅಜ್ಜಿಕೆ , ಕಂತಿ) ಬಿಳಿ ಸೀರೆ ಕೊಡಿಸುವುದು ಈ ಸಮಯದಲ್ಲಿ ನಡೆಯುತ್ತದೆ ಈ ಬಗ್ಗೆ ಎಲ್ಲ ನೋಂಪಿ ಕತೆಗಳಲ್ಲೂ ಕಡೆಯ ಭಾಗದಲ್ಲಿ ಸ್ಪಷ್ಟವಾದ ಸೂಚನೆಯೂ ಇದೆ. ಇದು ಅನೂಚಾನವಾಗಿ ನಡೆದುಕೊಂಡು ಬಂದಿದೆ.
(ನಂದೀಶ್ವರದ) ನೋಂಪಿಯುದ್ಯಾಪನೆ ಕ್ರಮಮೆಂತಪ್ಪುದೆಂದೊಡೆ ಇಪ್ಪತ್ತು ನಾಲ್ಕು ಚೈತ್ಯಾಲಯಂಗಳಂ ಮಾಡಿಸಿ ಧ್ವಜಾರೋಹಣ ಪೂರ್ವಕವಾಗಿ ಪ್ರತಿಷ್ಠೆಯಂ ಮಾಡಿಸಿ ಅಮೃತ ಪಡಿಗೆ ಗ್ರಾಮಂಗಳಂ ಸರ್ವಬಾಧಾ ಪರಿಹರಮಾಗಿ ಚತುಃಸೀಮೆಯೊಳು ಮುಕ್ಕೊಡೆಯ ಕಲ್ಲಂ ನೆಟ್ಟು ಕೊಡುವುದು. ಇಪ್ಪತ್ತು ನಾಲ್ಕು ಪಶುಗಳಂ ಮುಕ್ಕೊಡೆಯೊಳೊತ್ತಿ ಬಿಡುವುದು- ಅಡ್ಡಣೆಗೆ ಪರಿಯಾಣ ಘಂಟೆ ಜಯ ಘಂಟೆ ಕೈತಾಳ ಆರತಿ ಧೂಪಗುಂಡಿಗೆ ಪೊಳವಿಗೆ ನಕ್ಷತ್ರ ಮಾಲೆ ಮೊದಲಾದ ಪೂಜೋಪಕರಣಂಗಳಂ ಕೊಂಡು ಕೂಡುವುದು. ಮಂಟಪದಲ್ಲಿ ಮಂದರ ನಿಲಿಸಿ ಅಲ್ಲಿ ಚತುರ್ಮುಖವಾಗಿ ಪ್ರಥುಮೆಗಳಂ ಚತುಸ್ಥಾನದಲ್ಲಿ ಸ್ಥಾಪಿಸಿ ಪಕ್ವಾನ್ನ ಫಲಾವಳಿಗಳಿಂ ಪ್ರತ್ಯೇಕವಾಗಿ ಇಪ್ಪತ್ತು ನಾಲ್ಕು ಪ್ರಕಾರದಲ್ಲೂ ಕಟ್ಟುವುದು. ದೇವಾಂಗ ವಸ್ತ್ರದಿಂ ಮೇಲು ಕಟ್ಟಂ ಕಟ್ಟುವುದು. ಉಪವಾಸದ ರಾತ್ರಿಯೊಳು ಜಾಗರಮಂ ಮಾಡುವುದು ಮಹಾ ಪುರಾಣಮಂ ಕೇಳುವುದು. ಇಪ್ಪತ್ತು ನಾಲ್ಕು ಪಟ್ಟು ಸಿಂಪು ಗುಂಡಿಗೆ ಠವಣೆ ಕೋಲು ಶ್ರುತ ಪಾವಡೆ, ಇಪ್ಪತ್ತು ನಾಲ್ಕು ತಂಡ ಋಷಿಯರ್ಗ್ಗೆ ಕೊಡುವುದು. ಅನಿತೆ ಅಜ್ಜಿಯರ್ಗ್ಗೆ ವಸ್ತ್ರಮಂ ಕೊಡುವುದು ಪಂಡಿತರ್ಗ್ಗಂ ಶ್ರಾವಕರ್ಗ್ಗಂ ಉಡ ಕೊಡುವುದು. ದೀನಾನಾಥದುಚಿತರ್ಗ್ಗೆ ಯಥಾ ಶಕ್ತಿಯಿಂ ಕೃಪಾ ನಿಮಿತ್ತವಾಗಿ ದಕ್ಷಿಣೆಯಂ ಕೊಡುವುದು. ವಸ್ತುವಿಲ್ಲದ ಬಡವರು ಹಿಂದೆ ಪೇಳ್ದ ಕ್ರಮದಲ್ಲೂ ಒಂದು ಭಾಗೆಯಂ ಮಾಳ್ಪುದು. ಅದರಿಂ ಬಡವರಾದವರುಗಳು ವಿತ್ತಕ್ಕೆ ತಕ್ಕ ಹಾಗೆ ಗೋಷ್ಟಿಯೊಳಗೆ ಕೊಡುವುದು. ಇದು ಉದ್ಯಾಪನೆಯ ಕ್ರಮಂ. ಪಟ್ಟದರಸಿಯರುಂ ಪ್ರಧಾನವಲ್ಲಭೆಯರುಂ ನೋಂಪಡೆ ಮನೆಯಂ ಪೂಸಿ ಸಾರ್ಸಿ ರಂಗವಲೆಯನಿಕ್ಕಿ ಪೀಠದ ಮೇಲೆ ಪೂರ್ಣಕುಂಭಮನಿಕ್ಕಿ ಆ ಕುಂಭದ ಮೇಲೆ ಕಥೆಯ ಪುಸ್ತುಕಮನಿರಿಸಿ ಪಟ್ಟಾವಳಿಗೆಗಳಂ ಕಟ್ಟಿ ಅಷ್ಟ ವಿಧಾರ್ಚನೆಯಂ ಮಾಡಿ ಸಪ್ತಮಿ ಮೊದಲಾಗಿ ಪೌರ್ನಮಿ ಪರ್ಯಂತಂ ಪಿಂದೆ ಪೇಳ್ದ ಕ್ರಮದಿಂದುಪ್ರವಾಸಮಂ ಮಾಡುವುದು – ಇತ್ಯಾದಿ.
ಇಲ್ಲಿ ೨೪ ಎಂಬುದನ್ನೇ ಹೇಳಿರುವುದು ತೀರ್ಥಂಕರರ ಸಂಖ್ಯೆಗೆ ಸಂಕೇತ. ಅಮೃತಪಡಿಗೆ ಎಂದರೆ ದೇವರಿಗೆ ಇಡುವ ನೈವೇದ್ಯ. ಇದು ತೀರ ಅಪರೂಪದ ಶಬ್ದವಲ್ಲದಿದ್ದರೂ ೧೩ ನೆಯ ಶತಮಾನದಿಂದೀಚೆಗೆ ಪ್ರಯೋಗವಾಗಿದೆ. ಮುಕ್ಕೊಡೆ ಎಂಬುದು ಅಷ್ಟಮಹಾಪ್ರಾತಿಹಾರ್ಯಗಳಲ್ಲೊಂದು, ತೀರ್ಥಂಕರನಿಗೆ ಸಮವಸರಣದಲ್ಲಿ ಪ್ರಾಪ್ತವಾಗವಂತಹದು (ಕೇವಲ ಜ್ಞಾನೋತ್ತ್ಪತ್ತಿಯಾದ ಮೇಲೆ). ಇದು ಮೂರು ಲೋಕಗಳ ಪ್ರಭುತ್ವ ದೊರೆತುದರ ಸಂಕೇತ. ‘ಮಹಾಪುರಾಣಮಂ ಕೇಳುವುದು’ ಎಂದರೆ ಜಿನಸೇನ ಮತ್ತು ಗುಣಭದ್ರಾಚಾರ್ಯ ಪ್ರಣಿತ ಮಹಾಪುರಾಣದ ಪಾರಾಯಣವನ್ನು ಆಲಿಸುವುದು. ಇದು ಗಮನಾರ್ಹ ಹೇಳಿಕೆ; ಬಸದಿಗಳಲ್ಲಿ ಮಹಾಪುರಾಣವನ್ನು ಓದಿ ಹೇಳುತ್ತಿದರೆಂಬುದು ಇದರಿಂದ ತಿಳಿದುಬರುತ್ತದೆ. ಪಂಡಿತ ಮಂಡಳಿಗೆ ಜೈನ ಸಮಾಜ ಕೊಟ್ಟ ಪ್ರಾಶಸ್ತ್ಯವೂ ಇಲ್ಲಿ ವ್ಯಕ್ತವಾಗಿದೆ. ಶ್ರೀಮಂತರಂತೆ ವೈಭವದಿಂದ ಉದ್ಯಾಪನೆ (ಉಜ್ಜವಣೆ) ಮಾಡಲಾಗದವರು ಅವರವರು ಯಥಾಶಕ್ತಿ ಒಂದು ಭಾಗವನ್ನಾದರೂ ಮಾಡುವುದು – ಎಂದು ರಿಯಾಯಿತಿ ತೋರಿಸಲಾಗಿದೆ. ಅಂದರೆ ಭಕ್ತಿ ಮುಖ್ಯ. ಪುಸ್ತಕವನ್ನು ವಸ್ತುಗಳಲ್ಲಿ ಕಟ್ಟಿಡುತ್ತಿದ್ದರು, ಅದರ ರಕ್ಷಣೆಗಾಗಿ.
ಉಜ್ಜವಣೆ ಶಬ್ಧವನ್ನು ಬಿಟ್ಟರೆ ಬಹುವಾಗಿ ಪ್ರಯೋಗವಾಗುವ ಪರಿಭಾಷೆಯ ರೂಪಗಳಲ್ಲಿ ಕೆಲವು; ಚರು, ಚರ್ಯಾ, ಅಷ್ಟವಿಧಾರ್ಚನೆ, ಜಿನಪರ್ಯಾಯ, ಚಂದ್ರಗತಿ, ಮಾಸೋಪವಾಸ, ಪಾರಣೆ – ಮೊದಲಾದವು. ಅವನ್ನು ಬಿಟ್ಟರೆ ಅನೇಕ ಸ್ವಾರಸ್ಯವಾದ ಶಬ್ಧಗಳು ಕಂಡುಬರುತ್ತವೆ; ಉ(ವು) ಪವಾಸ, ಒ (ವೊ)ಂದು, ಬಸ್ತಿ, ಏ(ಯೋ) ಗೆಯ್ಯೆಂ, ಎ(ಯೆ)ನಗೆ. ಈ (ಯೀ), ಎ (ಯ)ಂತು, ಒ(ವ)ಟ್ಟು, ಇ(ಯಿ)ಪ್ಪತ್ತು, ಶ್ರು(ಶೃ)ತ, ತಪಸ್ವಿ(ಶ್ಚಿ), ಉ(ವು)ಜ್ಜ (ಜ್ಜೆ)ಯನಿ, ವನ್ನಿ(ರ್ಣಿ)ಸು, ಪೌರ್ನ್ನಮಿ, ಮುಂದಿನ (ಮುಂದಣ), ಸೈಸವ (ಶೈಶವ), (ಪರಮಾಗಮ) ಪುಸ್ತಕ, ವುಪೋಷ್ಯ ಸಕ್ಕರೆ – ಶ (ಸಃ) – ರ್ಕ್ಖರೆ – ಶರ್ಕರಾ, ಪಟ್ಟಾವಳಿ, ನೇತ್ರಪಟ್ಟೆ, ಚೀನ -ಮಹಾಚೀನ, ಭಾ(ಬಾ) ವಲಿವಿಧಿ, ನೆಲವತ್ತಿಯಡಕೆ, ಬಿಸೂರಿಗೆ (ಬಿಸಿ+ಊರಿಗೆ+ವೂರಿಗೆ), ಪ್ರತುಮೆ (ಪ್ರತಿಮೆ), ಕಳಿವುತ್ತ (ಕಳೆಯುತ್ತ) ಕೋಡಿ (ಕೋಟಿ), (ಅಯಿದು-ಅಯ್ದು- ಐದು, ಅಇವರು-ಅಯ್ವರು- ಐವರು, ಬೇರೊಕ್ಕಲು (ಪ್ರತ್ಯೇಕ ಸಂಸಾರ), ಬಾಯಿ (ಇ) ನ, ಮಾಳ್ಪ- ಮಾಳ್ಪುದು -ಮಾಡುವ ಮಾಡುವುದು, ಅವರ್ಗ್ಗಂ, ಕಾರ್ತ್ತಿಕ, ದುರ್ಗ್ಗತಿ, ನೋಂಪಿ(ಯ) ಕಥೆ, ನೋಂಪುದು, ನೋಂತು, ನೋಂಪವರು, ನೋನಿಸಿದವರು, ನೋಂಪಿ(ಈ), ನೋಂಪಿ- ಇತ್ಯಾದಿ. ಪಕಾರದ ರೂಪಗಳೂ ಇವೆ; ಪಂನೊಂದು, ಪಾರಿಪೋಗಿ, ಸಲು, ಪೊತ್ತು, ಪೇಳ್ದರು, ಪೆರ್ಚಿ, ಪುಟ್ಟಿ; ಹಕಾರದ ರೂಪಗಳೂ ಇವೆ. ಹಣ್ಣು, ಹನ್ನೆರಡು, ಹೂರಗಡಬು, ಹಾಲು, ಹಾಗಲಗಡಲೆ, ಹೂವು, ಹದಿನೆಂಟು, ಹೊಸ ಹಸೆಯ ಹಾಸಿ. ಶಕಟರೇಪ ತುಂಬ ವಿರಳ, ಱೞ ಇಲ್ಲ, ಕರ್ಮಣಿ ಪ್ರಯೋಗ ಅತ್ಯಂತ ಕಡಿಮೆ (ಸುತ್ತಲ್ಪಟ್ಟ್). ಬಳ್ಳ, ಸೊಲಗೆ ಮೊದಲಾದ ಆಳತೆಯ ಶಬ್ಧಗಳಿವೆ. ಶಬ್ಧಾದಿಯಲ್ಲಿನ ಪೂರ್ವ ಸ್ವರಗಳಿಗೆ ಯಕಾರವನ್ನು , ಪಶ್ಚಸ್ವರಗಳಿಗೆ ವಕಾರವೂ ಬರವಣಿಗೆಯಲ್ಲಿ ಕಂಡುಬರುತ್ತದೆ. ಈ ರೀತಿಯ ಇನ್ನೂ ಹಲವು ವೈಶಿಷ್ಟ್ಯಗಳಿವೆ.ಭಕ್ಷ್ಯಗಳ ಪ್ರಸ್ತಾಪ ವಡ್ಡರಾಧನೆಯಲ್ಲೂ (೭೮) ಉಂಟು.
ನೋಂಪಿ ಕಥೆಗಳು ವಡ್ಡಾರಾಧನೆಯ ಮಾದರಿಯನ್ನು ನೆನಪಿಸುತ್ತವೆ. ಅಲ್ಲಿಯ ಎರಕ ಇಲ್ಲಿಯೂ ಕೆಲವು ಕಥೆಗಳಲ್ಲಿ ಕಂಡುಬರುತ್ತದೆ. ಕೇವಲ ಕೆಲವು ಉದಾಹರಣೆಗಳು; “ಜಂಬೂ ದ್ವೀಪದ ಭರತ ಕ್ಷೇತ್ರದೊಳು ಮಗಧೆಯೆಂಬುದು ನಾಡು. ರಾಜಗೃಹಮೆಂಬುದು ಪೊಳಲದನಾಳ್ವಂ….. ಎಂಬರಸನಾತನ ಪಟ್ಟದರಸಿ…… ಮಹಾದೇವಿ ಎಂಬಳಂತವರೀರ್ವರುಂ ಸುಖಸಂಕಥಾ ವಿನೋದದಿಂ ರಾಜ್ಯಂಗೆಯುತ್ತ ಮಿರಲೊಂದು ದಿವಸಂ; ‘ಗ್ರಾಮೇಕರಾತ್ರಂ ನಗರಿ ಪಂಚ ರಾತ್ರಮಟವ್ಯಾಂ ದಶರಾತ್ರಮೆಂಬ ಜಿನೇಂದ್ರೋಪದಿಷ್ಟದಿಂ ವಿಹಾರಿಸುತ್ತಂ ಬಂದಾಪುರದ ಬಹರುದ್ಯಾನ ವನದೊಳಿರ್ದ್ದು ವನಪಾಲಕರಿಂದರಿದು” (ಭವರೋಗಹರಾಷ್ಟಮಿಯ ನೋಂಪಿ) ‘ಮುನಿಗಳ ಪಕ್ಕದೆ ಜಿನದೀಕ್ಷೆಯಂ ಕೈಗೊಂಡು ಗುರುಗಳ ಪಕ್ಕದೆ ಪಲಕಾಲ ಶಾಸ್ತ್ರಮಂ ಕಲಿತು ಏಕವಿಹಾರಿಯಾಗ ಗ್ರಾಮನಗರ ಖೇಡ ಖರ್ವಡಮಡಂಬ ಪತ್ತದ ದ್ರೋಣಾ ಮುಖಂಗಳಂ ವಿಹರಿಸುತ್ತ ವುಗ್ರೋಗ್ರ ತಪಶ್ಚರಣದೊಳ್ನೆಗಳುತ್ತ …..” , ‘ಇಷ್ಟ ವಿಷಯ ಭೋಗೋಪಭೋಗಂಗಳನನುಭವಿಸಿ….’ (ಶ್ರುತಸ್ಕಂದನ ನೋಂಪಿ). ಇದರ ಓಟ – ವಿಷಯ ವಡ್ಡರಾಧನೆಯ ಧಾಟಿಯನ್ನು ನೆನಪಿಸುತ್ತದೆ. ಹೆಸರುಗಳಲ್ಲೂ ಅಷ್ಟೇ; ಕೇಶವಾಂಕ – ಕೌಶಿಕೆ, ಕುಸುಮದತ್ತ -ಕುಸುಮದತ್ತೆ. ತಿಲಕರಾಜ – ತಿಲಕವತಿ, ಪ್ರಿಯ(ಂ)ಕರ – ಪ್ರಿಯಂಕರಿ, ವೃಷಭದತ್ತ -ವೃಷಭದತ್ತೆ, ಮದನಪಾಲಕ -ಮದನಸೌಂದರಿ, ಕಮಳಮುಖಿ-ಕಮಳಸಖ; ‘ಸುಗಂಧ ಬಂಧುರದ ನೋಂಪಿಯ ಕಥೆಯಂತೆಂದೊಡೀ ಜಂಬೂದ್ವೀಪದ ಭರತಕ್ಷೇತ್ರದೊಳು ಅವಂತಿ ದೇಶದೊಳುಜಯಿನಿ ಎಂಬ ಪುರಕೆ ರತ್ನಪಾಲಂಗಂ ರತ್ನಮಿತ್ರೆಯೆಂಬರಸಿಯಾಗೆ ಸುಖಮಿರಲೊಂದು ದಿವಸಂ ರತ್ನಸಾಗರ ಭಟ್ಟಾಂಕರಂ …….’ ಅನೇಕ ವೇಳೆ ಹೆಸರುಗಳು, ವಡ್ಡಾರಾಧನೆಯಂತೆ ತೀರಾ ಸಾಂಕೇತಿಕ; ರಾಜಶ್ರೇಷ್ಠಿಯೊಬ್ಬನಿಗೆ ಧನಶ್ರೇಷ್ಠಿ, ಚೆಲುವೆಯಾದ ರಾಣಿಯೊಬ್ಬಳಿಗೆ ಮನೋಹರಿ ಪ್ರಜಾಪ್ರಪಂಚವನ್ನು ಪ್ರಭುವೊಬ್ಬನಿಗೆ ಭೂಪಾಲ- ಎಂಬಂಥ ಹೆಸರುಗಳಿರುವುದನ್ನು ಗಮನಿಸಬಹುದು.
ಜೈನ ಧಾರ್ಮಿಕ ಆಚರಣೆಗಳ ನಿಟ್ಟಿನಿಂದ ಇವಕ್ಕಿರುವ ಮಹತ್ವ ಕಡೆಗಣಿಸುವಂತಹುದಲ್ಲ ಎಂಬುದು ಇದುವರೆಗಿನ ಸಮೀಕ್ಷೆಯಿಂದ ಮನದಟ್ಟಾಗುತ್ತದೆ. ಇದರಂತೆ ಕನ್ನಡ ಸಾಹಿತ್ಯ ಚರಿತ್ರೆಯಲ್ಲಿ, ಕನ್ನಡ ಗದ್ಯದ ಬೆಳವಣಿಗೆ ದೃಷ್ಟಿಯಿಂದ ಕೂಡ ನೋಂಪಿ ಕಥೆಗಳಿಗೆ ವಿಶಿಷ್ಟವಾದ ಸ್ಥಾನವಿದೆ. ಕೆಲವು ಕಲಾವಂತಿಕೆಯ ದೃಷ್ಟಿಯಿಂದಲೂ ಗಮನಾರ್ಹವಾಗಿದ್ದು ಕುತೂಹಲ ಕೆರಳಿಸುತ್ತವೆ. ಕಥಾಸಂವಿಧಾನ, ಶೈಲಿ, ಭಾಷೆ, ಭಾವ, ಸಂಪತ್ತು, ಮನುಷ್ಯ ಸ್ವಭಾವ ಚಿತ್ರಣ, ಸಂಕೀರ್ಣತೆ -ಮೊದಲಾದ ನಿಟ್ಟಿನಿಂದ ನೋಡಿದಾಗಲೂ ಆಸಕ್ತಿ ಅರಳಿಸುವ ಅಂಶಗಳು ಆಡಗಿರುವುದು ಕಂಡುಬರುತ್ತದೆ. ಜೀವದಯಾಷ್ಟಮಿ, ಷೋಡಶಭಾವನೆ, ಚಂದನಷಷ್ಟಿ ಮುಂತಾದ ನೋಂಪಿ ಕಥೆಗಳು ಕಿರುಕಾವ್ಯಗಳಾಗಿವೆ. ನೋಂಪಿ ಕಥೆಗಳಲ್ಲೆಲ್ಲಾ ‘ಯಶೋಧರನ’ ಕಥೆ ಎಂಬ ಹೆಸರಿನಿಂದ ರೂಢಿಯಲ್ಲಿರುವ ಜೀವದಯಾಷ್ಟಮಿ ನೋಂಪಿಯ ಕಥೆ ಸುಪ್ರಸಿದ್ಧವಾದುದು. ಅನೇಕ ಕವಿಗಳು ಇದನ್ನು ಗದ್ಯದಲ್ಲೂ, ಪಧ್ಯದಲ್ಲೂ ಬರೆದಿದ್ದಾರೆ. ಜನ್ಮಕವಿಯ ಯಶೋಧರ ಚರಿತೆಯಂತೂ ಉತ್ತಮ ಕಾವ್ಯವಾಗಿ ಸುವಿಖ್ಯಾತವಾಗಿದೆ. ಅದಲ್ಲದೆ ಪದುಮನಾಭನೆಂಬ (ಸು. ೧೬ನೆಯ ಶತಮಾನ) ಕವಿ ಸುಮಾರು ೪೦೦ ಭಾಮಿನೀ ಷಟ್ಟದಿಗಳನ್ನೊಳಗೊಂಡ ನಾಲ್ಕು ಸಂಧಿಗಳ ಕಾವ್ಯ ಬರೆದಿದ್ದಾನೆ. ಆತ ತನ್ನ ಬಗ್ಗೆ ‘ಜಿನಮುನಿ ಶ್ರುತಕೀರ್ತಿ ತ್ರೈವಿದ್ಯ – ದೇವರ ಸುತ ಕವಿ – ಪದುಮನಾಭವಿಭು ವಿರಚಿತ ಯಶೋಧರ……’ ಎಂದು ಹೇಳಿಕೊಂಡಿದ್ದಾನೆ. ಇದೇ ರೀತಿ ೧೦೭ ಭಾಮಿನಿ ಷಟ್ಟದಿಯಲ್ಲಿ ರಚಿತವಾಗಿರುವ ಚಂದನವರ್ಣಿಯ (ಸು ೧೭ನೆಯ ಶತಮಾನ) ಜೀಯದಯಾಷ್ಟಮಿ ನೋಂಪಿಯೂ ಲೇಸಾದ ಕಿರುವಾಕ್ಯವಾಗಿದೆ. ಈ ಕವಿ :
ಶ್ರುತ ಮುನೀಶ್ವರ ವರತನೂಭವ
ಜಿತಮದನ ಶುಭಚಂದ್ರಮುನಿಪನ
ಸುತನು ಚಂದಣವರ್ನ್ನಿ ರಚಿಸಿದ ಕಥೆ ಯಶೋಧರನಾ
ವಿತತಮಾಗೀ ಜಪದೊಳೆಸೆಯಲಿ
ಸತತಮಿದನೊಲಿದೋರನಾಲಿಪ
ನುತಿಪರಿಗೆ ತಾಂ ಮುನಿಸುವ್ರತನು ನಿಕಮನೊಲಿದೀಗೇ ||
ಎಂದು ಸ್ವವಿಷಯವನ್ನು ಸಂಕ್ಷಿಪ್ತವಾಗಿ ತಿಳಿಸಿದ್ದಾನೆ. ಇದೇ ಚಂದಣವರ್ಣಿಯೆಂಬ ಕವಿ ಚಂಪೂರೂಪದಲ್ಲಿ ನಂದೀಶ್ವರ ನೋಂಪಿ ಕಥೆಯನ್ನು ಬರೆದಿದ್ದಾನೆ. ಆದರೆ ಚಂಪೂರೂಪದಲ್ಲಿ ನೋಂಪಿ ಕಥೆಗಳನ್ನು ನಿರೂಪಿಸಿದ ಕಾವ್ಯಗಳು ಅಪರೂಪ, ಅಜ್ಞಾತ ಕವಿಗಳಿಂದ ಗದ್ಯದಲ್ಲಿ ರಚಿತವಾದ ನೋಂಪಿ ಕಥೆಗಳೇ ಹೆಚ್ಚು. ಜೀಯದಯಾಷ್ಟಮಿ ನೋಂಪಿ ಕಥೆ (ಯಶೋಧರ ಕಾವ್ಯ) ಸಾಂಗತ್ಯ ಛಂದಸ್ಸಿನಲ್ಲೂ ರಚಿತವಾಗಿದ್ದು ಎರಡು ಕಾವ್ಯಗಳು ದೊರೆತಿವೆ ಮತ್ತು ಅವು ಅಜ್ಞಾತ ಕರ್ತೃಕಗಳಾಗಿವೆ. ಅಲ್ಲದೆ ಚಂದ್ರಸಾಗರ ವರ್ಣಿಯೆಂಬ (ಬ್ರಹ್ಮಣಾಂಕ) ಕವಿಯಿಂದ ಕುಸುಮಷಟ್ಪದಿಯಲ್ಲಿ ರಚಿತವಾದ ಜೀಯದಯಾಷ್ಟಮಿ ನೋಂಪಿ ಕಥೆಯಿದೆ. ಇದರಲ್ಲಿ ಎರಡು ಸಂಧಿಗಳು ಹಾಗೂ ೧೫೧ ಪದ್ಯಗಳಿವೆ. ((ಸಂ) ನಾಗರಾಜಯ್ಯ ಹಂಪ, ಶಿವಣ್ಣ, ಎಸ್‌ : ಚಂದ್ರಸಾಗರವರ್ಣಿಯ ಕೃತಿಗಳು : ೧೯೮೧ : ೫೭-೮೭). ಮೇಲೆ ಹೆಸರಿಸಿದ ಚಂದಣವರ್ಣಿ ಮತ್ತು ಈ ಚಂದ್ರಸಾಗರವರ್ಣಿ ಪ್ರತ್ಯೇಕ ಕವಿಗಳೆಂಬುದನ್ನು ಗಮನಿಸಬೇಕು.
ಈ ಯಶೋಧರ ಕಥೆ ಅಥವಾ ಜೀಯದಯಾಷ್ಟಮಿ ನೋಂಪಿಯ ಕಥೆ ಕನ್ನಡದಲ್ಲಿಯೇ ಅಲ್ಲದೆ ಬೇರೆ ಭಾಷೆಗಳಲ್ಲೂ ಪ್ರಚಾರವಾಗಿದೆ :
೦೧. ಹರಿಭದ್ರನ ಸಮರಾಇಚ್ಚಕಹಾ (ಸಮರಾದುತ್ಯಕಥಾ) ೮ನೆಯ ಶತಮಾನದ ಪ್ರಾಕೃತಕೃತಿ.
೦೨. ಗುಣಭದ್ರಚಾರ್ಯರ ಉತ್ತರ ಪುರಾಣ, ೧೦ನೆಯ ಶತಮಾನದ ಆರಂಭದಲ್ಲಿ ಪೂರೈಸಿದ ಸಂಸ್ಕೃತ ಕಾವ್ಯ.
೦೩. ಪುಷ್ಪದಂತ ಮಹಾ ಕವಿಯ ಜಸಹರ ಚರಿಉ (ಯಶೋಧರವರಿತ್ರೆ) ಪ್ರಾಕೃತ ಕಾವ್ಯ, ೧೦ನೆಯ ಶತಮಾನ)
೦೪. ಸೋಮದೇವ ಸೂರಿಯ ಯಶಸ್ತಿಲಕ ಚಂಪು, ೧೦ನೆಯ ಶತಮಾನದ ಸಂಸ್ಕೃತ ಕೃತಿ.
೦೫. ವಾದಿರಾಜನ ಯಶೋಧರ ಚರಿತೆ, ೧೧ನೆಯ ಶತಮಾನ
೦೬. ವಾಸವಸೇನನ ಯಶೋಧರ ಚರಿತೆ, ೧೩ನೆಯ ಶತಮಾನ
೦೭. ಸಕಲ ಕೀರ್ತಿಯ ಕೃತಿ, ೧೩ನೆಯ ಶತಮಾನ
೦೮. ಸೋಮಕೀರ್ತಿಯ ಕಾವ್ಯ, ೧೫ನೆಯ ಶತಮಾನ
೦೯. ಮಾಣಿಕ್ಯ ಸೂರಿಯ ಕಾವ್ಯ, .೧೪ನೆಯ ಶತಮಾನ
೧೦. ಪದ್ಮನಾಭನ ಕಾವ, ೧೬ನೆಯ ಶತಮಾನ
೧೧. ಪೂರ್ಣದೇವನ ಕಾವ್ಯ, ೧೬ನೆಯ ಶತಮಾನ
೧೨. ಕ್ಷಮಾಕಲ್ಯಾಣನ ಕಾವ್ಯ, ೧೮ನೆಯ ಶತಮಾನ
೧೩. ಮಲ್ಲಿಭೂಷ, ಬ್ರಹ್ಮ, ನೇಮಿದತ್ತ, ಶ್ರುಸಾಗರ, ಹೇಮಕುಂಜರ ಮುಂತಾದವರ ಕಾವ್ಯಗಳು
೧೪. ಜೀವಕಚಿಂತಾಮಣಿಯೆಂಬ ತಮಿಳು ಕಾವ್ಯ ೧೧ನೆಯ ಶತಮಾನ
೧೫. ಜಿನಚಂದ್ರಸೂರಿ, ದೇವೆಂದ್ರ ಲಾವಣ್ಯರತ್ನ, ಮನೋಹರ ದಾಸ ಮೊದಲಾದವರು ಬರೆದ ಗುಜರಾತಿ ಕಾವ್ಯಗಳು (೧೬- ೧೭ ಶತಮಾನ)
೧೬. ಪಂಡಿತ ಲಕ್ಷ್ಮಿದಾಸನ ಹಿಂದಿ ಕಾವ್ಯ, ೧೮ ನೆಯ ಶತಮಾನ
ಹೀಗೆ ವಿವಿಧ ಭಾಷೆಗಳಲ್ಲಿ ಈ ಕಥೆ ಪ್ರಚಾರ ಪಡೆದಿದೆ. ಈ ನೋಂಪಿ ಕಥೆಯ ವ್ಯಾಪ್ತಿ, ಪ್ರಾಚೀನತೆ ಮನದಟ್ಟಾಗುತ್ತದೆ. ಈ ಕಥೆಯ ತೌಲನಿಕ ಹಾಗೂ ವಿಮರ್ಶಾತ್ಮಕ ಅಧ್ಯಯನವೇ ಒಂದು ನಿರ್ಬಂಧಕೆ ವಸ್ತುವಾಗಬಲ್ಲುದು. ಬಹುಶಃ ನೋಂಪಿ ಕಥೆಗಳೆಲೆಲ್ಲಾ ಕಾವ್ಯ ಗುಣದ ದೃಷ್ಟಿಯಿಂದ ಇದಕ್ಕೆ ಅಗ್ರಸ್ಥಾನ ಸಲ್ಲುತ್ತದೆ. ಇಲ್ಲಿ ಕೇವಲ ಪ್ರಾತಿನಿಧಿಕವೆಂಬಂತೆ ಈ ಕಥೆಯನ್ನು ಅತಿ ಸಂಕ್ಷಿಪ್ತವಾಗಿ ವಿಮರ್ಶಿಸಿದೆ; ಇದರ ಕಥೆ ಎಲ್ಲರಿಗೂ ತಿಳಿದಿದ್ದೇ. ಆದ್ದರಿಂದ ಇದರ ವಿಮರ್ಶೆಗೆ ನೇರವಾಗಿ ತೊಡಗಿದ್ದೇನೆ, ಜನ್ನನ ಕಾವ್ಯವನ್ನು ಕೇಂದ್ರವಾಗಿರಿಸಿಕೊಂಡು.
ಜನ್ನ ಕವಿಯು, ತನಗಿಂತ ಹಿಂದೆ ಆಗಿಹೋದ ಸೋಮದೇವ – ವಾದಿರಾಜ ಮೊದಲಾದವರ ವಸ್ತುವನ್ನೇ ಎತ್ತಿಕೊಂಡಿದ್ದರೂ, ಅದರ ಹೊರ ಆಕಾರದಲ್ಲೂ ಸತ್ವದಲ್ಲೂ ಸೂಕ್ಷ್ಮಗಳಲ್ಲೂ ಭಾಷಾ ಪ್ರಯೋಗದಲ್ಲೂ ಮಾಡಿಕೊಂಡಿರುವ ವ್ಯತ್ಯಾಸಗಳು ಕವಿಯ ಧೋರಣೆಯನ್ನು ಹೆಚ್ಚು ನಿಕರವಾಗಿಸಲು ನೆರವಾಗುತ್ತವೆ. ಅಲ್ಲದೆ ಕನ್ನಡದ ಸಂದರ್ಭದಲ್ಲಿಟ್ಟು ನೋಡಿದಾಗಲಂತೂ ವಿಶಿಷ್ಟ-ಶ್ರೇಷ್ಠ ಕಾವ್ಯವಾಗಿದೆ; ಉಳಿದ ಕನ್ನಡ ಯಶೋಧರ ಕಾವ್ಯಗಳು, ಕಾವ್ಯವಾಗಲು ಪ್ರಯತ್ನಿಸದೆ ನೋಂಪಿಯ ಧಾರ್ಮಿಕ ವಲಯದಲ್ಲೇ ಉಳಿಯಲು ಹವಣಿಸುತ್ತವೆ. ಜನ್ನನಲ್ಲಿ ಧರ್ಮೋಪದೇಶ ಇಲ್ಲವೇ ಇಲ್ಲವೆಂದಲ್ಲ, ಇದ್ದರೂ ಅದು ಗೌಣವಾಗಿದೆ. ಧರ್ಮ ಆನುಷಂಗಿಕವಾಗಿ ಕೆಳಗೆ ನಿಂತು ಕಾವ್ಯ ಮೇಲೇರಿ ವಿಜೃಂಭಿಸಲು ಜನ್ನನ ಕಾವ್ಯ ಅವಕಾಶಮಾಡಿಕೊಟ್ಟಿದೆ. ಪಂಪನ ಆಶಯವನ್ನು ಜನ್ನನಿಗೂ ವಿಸ್ತರಿಸಿ ಹೇಳುವುದಾದರೆ, ಧರ್ಮ ಹಾಗೂ ಕಾವ್ಯ ಧರ್ಮಗಳು ಗುರುತು ಸಿಗದಂತೆ ಬೆಸೆದುಕೊಂಡಿವೆ. ಮೂಲ ವಸ್ತು ಎಲ್ಲಿಯದೇ ಅಗಲಿ, ಅದನ್ನು ಜನ್ನ ತನ್ನದನ್ನಾಗಿಸಿ ಕನ್ನಡದ ಮೂಸೆಯಲ್ಲಿ ಕಂಡರಿಸಿರುವ ರೀತಿ ಪರಿಣಾಮಕಾರಿಯಾಗಿದೆ. ಕನ್ನಡ ಭಾಷೆಯ ಸೊಗಡು ದೇಸಿ ಮೊನಚುಧ್ವನಿ, ಚಿತ್ರಕಶಕ್ತಿ ಇವು ಸಾರ್ಥಕವಾಗಿ ಹೆಣೆದುಕೊಂಡಿವೆ.
ಮಾನವನ ಭಾವನೆಗಳ ವಿಕಾರ ಸ್ವರೂಪ ಚಿತ್ರಿಸುವುದು ಜನ್ನ ಪ್ರಧಾನ ಉದ್ದೇಶ. ಈ ಧೋರಣೆ ಸಾಮಾನ್ಯವೇ ಆದರೂ ಅಭಿವ್ಯಕ್ತಿಯಲ್ಲಿ ಕವಿ ದೊಡ್ಡದನ್ನು ಸಾಧಿಸಿದ್ದಾನೆ. ಭವಾವಳಿ, ಧರ್ಮಪ್ರಸಾರ ಇಲ್ಲೂ ಇದೆ. ಆದರೆ ಪಾಪಭೀತಿ ಅಥವಾ ಪಾಪಪ್ರಜ್ಞೆ ಹಲವು ಜನ್ಮಗಳ ವರ್ತುಲಕ್ಕೆ ಅಂಚು ಹೆಣೆದುಕೊಂಡು ಬರುತ್ತದೆ. ಯಶೋಧರ ಅಹಿಂಸಕನೇ ಹೊರತು ಹುಂಬನಲ್ಲ, ಹೇಡಿಯಲ್ಲ. ಈ ಆದರ್ಶದಿಂದ ಅವನು ತನ್ನ ಮಡದಿಯನ್ನಾಗಲಿ, ಅವಳ ಮಿಂಡನನ್ನಾಗಲಿ ಕೊಲ್ಲಲಿಲ್ಲ. ತಾಯಿಯ ಮಾತಿಗೆ ಕಟ್ಟುಬಿದ್ದು ಹಿಟ್ಟಿನ ಕೋಳಿಯನ್ನು ಬಲಿಕೊಡುವಾಗಲೂ ಪಾಪ ಭೀರುವಾದ ಯಶೋಧರನ ಆತ್ಮಸಾಕ್ಷಿ ಜಾಗೃತವಾಗಿತ್ತು. ಅವನು ಕ್ಷೋಭೆಗೊಂಡ ಚಿತ್ರವನ್ನು ಕವಿ ಕೆಲವೇ ಮಾತುಗಳಲ್ಲಿ ಧ್ವನಿಸುತ್ತಾನೆ. ತಾಯಿ-ಮಗ ಪಾಪಾತ್ಮರಾಗಿ ಪರಿಗಣಿತರಾಗಿ ಆ ಪಾಪದ ಕಾಳಿಕೆ ಕಳೆದುಕೊಳ್ಳಲು ಭವಮಾಲೆಯ ರಾಟಳದಲ್ಲಿ ಸುತ್ತುತ್ತಾರೆ. ಏಳೂ ಭವಗಳ ಜೀವ ಸಂಚಾರ ಚಿತ್ರಣದಲ್ಲಿ ಜನ್ನನ ಸೃಷ್ಟಿಶೀಲ ಶಕ್ತಿ ಬಿಚ್ಚುತ್ತದೆ; ಅಲ್ಲದೆ ಅವು ಭವಾಂತರದ ವಾಸನೆಯಿರುವ ಜನ್ಮಾಂತರಗಳೆಂಬುದನ್ನು ನೆನಪಿಡಬೆಕಾಗುತ್ತದೆ. ಅಹಿಂಸೆಯ ಪ್ರತಿಪಾಧನೆಯೂ ಪರಿಣಾಮಕಾರಿಯಾಗಿ ಬಂದಿದೆ.
ಜನ್ನ ಕವಿ ‘ಬೇವಂ ಮೆಚ್ಚಿದ ಕಾಗೆಗೆ…. ಎಂಬ’ ಕಡೆ ಹಾಗೂ ಇನ್ನಿತರ ಕೆಲವು ಪ್ರಸ್ತಾಪಗಳಲ್ಲಿ ನವಿಲು ಹಂದಿ ಟಗರು ಕೋಳಿ ಮುಂತಾದ ಪ್ರಾಣಿ ಲೋಕದ ಪ್ರತಿಮೆಗಳಿಂದ ಮಾತನಾಡುವುದು ಗಮನಾರ್ಹವಾಗಿದೆ. ಇಲ್ಲಿನ ವ್ಯಕ್ತಿಗಳ ವರ್ತನೆಯೂ ಪ್ರಾಣಿಗಳಂತೆ Irrational ಆಗಿದೆಯೆಂದು ಕವಿ ಧ್ವನಿಸುವಂತಿದೆ. ಮಾನವ ಜೀವನ ಕೂಡ ಪ್ರಾಣಿ ಲೋಕದ ಬದುಕಿದಂತೆ ಅರ್ತಾಕಿಕ. ಅಮೃತಮತಿಯದು ಭಾವೋದ್ವೇಗ ವಶವಾದ ಆಕರ್ಷಣೆಗಿಂತ ಲೈಂಗಿಕವಾದ ಸೆಳೆತವೆಂದು ತೋರುತ್ತದೆ. ಅವಳಲ್ಲಿ ಸಂವೃತವಾಗಿ ಅದುಮಿಟ್ಟಿದ್ದ ಕಾಮತೃಷ್ಣೆ ಅಷ್ಟಾವಂಕನ ಗಾನದಿಂದ ವಿವೃತವಾಗಿ ಅನಾವರಣಗೊಂಡಿತು. ಈ ಭಾಗದ ನಿರೂಪಣೆಯಲ್ಲಿ ಜನ್ನಕವಿ ಮನುಷ್ಯ ಮನಸ್ಸಿನ ಗೂಢದಲ್ಲಿ ಕುಳಿತು ಮಾತನಾಡುತ್ತಿರುವಂತೆ ಅನಿಸುತ್ತದೆ. ‘ನೋಡುವ ಕಣ್ಗಳ ಸವಿ’ ಎಂಬಲ್ಲಿ ಸೌಂದರ್ಯಪ್ರಶಂಸೆಯ ಉದ್ಗಾರವಿದ್ದರೂ, ‘ಒಲವಾದಡೆ ರೂಪದ ಕೋಟಲೆಏವುದೊ’ ಎಂದು ಹೇಳುವಾಗ ಜೀವನದ ಅನಿವಾರ್ಯತೆಯನ್ನು ಒಪ್ಪಿಕೊಂಡ ಧೋರಣೆ ಹೊಳಲಿಟ್ಟಂತಿದೆ. ಮತ್ತು ಇಲ್ಲಿಯೇ ನಾಗರಿಕ-ಬರ್ಬರ ಜೀವನದ ಅಂತರಗಗಳನ್ನು ಕವಿ ಸಂಕೇತಿಸಿದಂತೆಯೂ ತೋರುತ್ತದೆ. ಅಮೃತಮತಿಯನ್ನು ಪತಿತ್ವದಿಂದ ಪತನತ್ವಕ್ಕೆ ತಳ್ಳಲು ನೆರವಾದದ್ದು ಸಂಗೀತ. ಸಂಗೀತ ಕಾಮಪ್ರಚೋದಕವೆ ಎಂಬುದು ಚಿಂತನೀಯ. ಗಾನ ಹೇಗೆ ಮನಸೆಳೆಯುತ್ತದೆಂಬುದಕ್ಕೊಂದು ಭವ್ಯ ಸಾಕ್ಷಿ ಈ ಕಥಾನಕದಲ್ಲಿದೆ. ಕಾಮೋದ್ರೇಕ ಗಾಯನವನ್ನು ಆಸ್ವಾದಿಸುವ ಅವಳ ನೀತಿ ಲಘುವಾದದ್ದೆ ಎಂಬ ಪ್ರಶ್ನೆಗೂ ಈ ಪ್ರಸಂಗ ಎಡೆಗೊಡುತ್ತದೆ. ಇಷ್ಟು ಗಾಢವಾಗಿ, ಮನಸ್‌ಶಾಸ್ತ್ರದ ಆಧಾರದ ಆಲೊಚನೆಗೂ ದಾರಿ ತೆರೆಯುವ ಕಥೆಯನ್ನು ಅತಿ ಕಿರಿದರಲ್ಲೇ ಕವಿ ಚಿತ್ರಿಸಿರುವುದು ಕೂಡ ಸ್ವಾರಸ್ಯವಾಗಿದೆ. ಉಳಿದ ಇದೇ ವಸ್ತುವಿನ ನೋಂಪಿ ಕಥೆಗಳು ಈ ಪಟ್ಟದಲ್ಲಿ ಚಿಂತನಶೀಲವಾಗಿಲ್ಲ.
ನೋಂಪಿ ಕತೆಗಳಿಗೆ ಆರಂಭ-ಮುಕ್ತಾಯಗಳಲ್ಲಿ ಏಕತಾನವುಂಟು. ಕತೆಯ ಬೆಳವಣಿಗೆಯಲ್ಲೂ ವೈವಿಧ್ಯ ಕಡಮೆ, ಪಾರಿಭಾಷಿಕ ಶಬ್ದಗಳ ಮಿಶ್ರಣವಿದೆ. ಹೆಚ್ಚಿನ ಕಥೆಗಳು ಆಯ್ದು ಪುಟದೊಳಗೇ ಮುಗಿದುಬಿಡುತ್ತದೆ. ಕೆಲವು ಕತೆಗಳಲ್ಲಿ ಪೂಜಾಕ್ರಮದ-ಮಂತ್ರದ ಹೊರತು ಕತೆಯೇ ಇರುವುದಿಲ್ಲ – ಎಂಬಂಥ ಇತಿಮಿತಿಗಳೂ ಇವೆ. ಆದರೆ ಪರಿಭಾಷೆಯ ಹೊರಗೆ ಕುಸಿಯದ ಕತೆಗಳೂ ಇವೆ. ಇಲ್ಲಿಯ ಶೈಲಿ ನಿರರ್ಗಳವಾಗಿ ಓಡುತ್ತದೆ. ವಡ್ಡಾರಾಧನೆಯಂತೆ ಪ್ರಾಕೃತದ, ಸಂಸ್ಕೃತದ ಗಾಹೆ ಶ್ಲೋಕಗಳ ಬಳಕೆ ಹೆಚ್ಚಿಲ್ಲ. ಪ್ರಾಕೃತದ ಬಳಕೆ ಇಲ್ಲಿ ಎಷ್ಟು ಕಡಿಮೆಯೆಂದರೆ, ನನ್ನ ಗಮನಕ್ಕೆ ಇದುವರೆಗಿನ ಪರಿಶೀಲನೆಯಿಂದ ನೋಂಪಿ ಕತೆಗಳಲ್ಲಿ ಕಂಡುಬಂದಿರುವ ಗಾಹೆ ಒಂದು ಮಾತ್ರ.
ಪಡೆಗಹಮುಚ್ಚಠಾಣಂ ಪಾದೋದಕ ಮಂಚಣಂ ಚ ಪಣಮಂಚ
ಮಣವಯಣ ಕಾಯಸುದ್ಧಿಂ ಯೇಸಣ ಸುದ್ಧಿಂ ಚ ಣಹವಿಹಂ ಪುಣ್ಣಂ ||
ಇದು ಕರ್ಮಹರಾಷ್ಟಮಿಯ ನೋಂಪಿಯ ಕತೆಯಲ್ಲಿ ಬರುತ್ತದೆ. ‘ಒಂದು ಸ್ವಾರಸ್ಯ ವಿಶೇಷಾಂಶವೆಂದರೆ ವಡ್ಡಾರಾಧನೆಯ ಮುದ್ರಿತವಾದ ಪ್ರತಿಯ ಏಳನೆಯ ಪುಟದ ಅಡಿಟಿಪ್ಪಣಿಯಲ್ಲಿ ಕೊಟ್ಟಿರುವ ಪಡಿಗಹಮುಚ್ಚಂ ಠಾಣಂ…. ಎಂಬ ಪ್ರಾಕೃತಗಾಹೆ ಚಾವುಂಡರಾಯ ಪುರಾಣದಲ್ಲೂ ದೊರೆಯುವುದು. “ಈಗ ಅಚ್ಚಾಗಿರುವ ಚಾವುಂಡರಾಯ ಪುರಾಣ ಭಾಗದಲ್ಲೇ ಈ ಪ್ರಾಕೃತ ಗಾಹೆಯಿದ್ದು ತುಂಬ ಅಶುದ್ಧವಾಗಿದೆ. ಅದನ್ನು ವಡ್ಡಾರಾಧನೆಯ ಪ್ರತಿಯಿಂದ ಸರಿಪಡಿಸಿಕೊಳ್ಳಬಹುದು” – ಎಂಬ ವಿವರಣೆಯನ್ನು ಇಲ್ಲಿಗೂ ಅನ್ವಯಿಸಬಹುದು. ಈ ಗಾಹೆ ಮೂರು ಪ್ರತ್ಯೇಕ ಕೃತಿಗಳಲ್ಲಿ ಬಂದಿರುವುದು ಗಮನಾರ್ಹವಾಗಿದೆ. ಇದನ್ನು ಬಿಟ್ಟರೆ “ಸವಣೊ ಅಮೋಘವಯಣೋ” ಎಂಬ ವಾಕ್ಯ ಫಲ ಮಂಗಳವಾರದ ನೋಂಪಿ ಕತೆ, ಸಪ್ತ ಪರಮಸ್ಥಾನದ ನೋಂಪಿ ಕತೆಗಳಲ್ಲಿ ಬರುತ್ತದೆ; ಇದು ಸುಕುಮಾರಚರಿತೆ, ಧರ್ಮಾಮೃತ – ಮೊದಲಾದ ಕಾವ್ಯಗಳಲ್ಲೂ ಪ್ರಯೋಗವಾಗಿದೆ. ಇದರ ಸಂಸ್ಕೃತರೂಪ ‘ಶ್ರಮಣಃ ಅಮೋಘ ವಚನಃ’ ಎಂದಾಗುತ್ತದೆ. ಅಂದರೆ ಶ್ರಮಣವಾಣಿ ನಿಶ್ಯ (ಅಮೋಘ)ವಾದುದು ಎಂದರ್ಥ. ಸಪ್ತ ಪರಮ ಸ್ಥಾನದ ನೋಂಪಿಯಲ್ಲಿ ಬರುವ ‘ನಾನ್ಯಥಾ ಮುನಿ ಭಾಷಿತಂ’ ಎಂಬಂತಹುದೇ ವಾಕ್ಯ ವಡ್ಡಾರಾಧನೆಯಲ್ಲಿ ‘ನಾನ್ಯಥಾ ಜಿಲ ಭಾಷಿತಂ’ (೫೧) ಎಂಬಂತೆ ಪ್ರಯೋಗವಾಗಿದೆ.
ಬಹುಮಟ್ಟಿನ ನೋಂಪಿ ಕತೆಗಳ ಭಾಷೆ ಸರಳವೂ ಅಕ್ಲಿಷ್ಟವೂ ಆಗಿದೆ. ವಡ್ಡಾರಾಧನೆ ಅಥವಾ ಚಾವುಂಡರಾಯ ಪುರಾಣಗಳಷ್ಟು ನೋಂಪಿ ಕತೆಗಳು ವಿಮರ್ಶಕರ ಪರಿಶೀಲನೆಗೆ ಇನ್ನೂ ಸಮಗ್ರವಾಗಿ ಒಳಗಾಗಿಲ್ಲ. ಶೈಲಿ, ಕಲೆಗಾರಿಕೆ ಮೊದಲಾದ ಆಕರ್ಷಣೆಯ ಗುಣಗಳಲ್ಲಿ ವಡ್ಡಾರಾಧನೆಗೇ ಮೊದಲ ಮಣೆ. ಜನಪ್ರಿಯತೆಯಿಂದ ಮಾತ್ರ ನೋಂಪಿ ಸಾಹಿತ್ಯಕ್ಕೆ ಮನ್ನಣೆ ದೊರೆತಿದೆ. ಕತೆಗಾರಿಕೆಯಿಂದ ಆಧರಿಸಿ ಹೇಳುವುದಾದರೆ, ವಡ್ಡಾರಾಧನೆಯನ್ನು ಬಿಟ್ಟರೆ ಚಾವುಂಡರಾಯ ಪುರಾಣಕ್ಕಿಂತ ನೋಂಪಿ ಕತೆಗಳಿಗೇ ಹೆಚ್ಚಿನ ಪ್ರಾಶಸ್ತ್ಯ ಕೊಡಬೇಕಾಗುತ್ತದೆ. ಏಕೆಂದರೆ ಚಾವುಂಡರಾಯ ಅಷ್ಟೇನೂ ಒಳ್ಳೆಯ ಕತೆಗಾರನಲ್ಲ. ಪುರಾಣವನ್ನು ಶಾಸ್ತ್ರಜಡನಾಗಿ ವರ್ಣಿಸುತ್ತಾನೆ. ನೋಂಪಿ ಕತೆಗಳಲ್ಲಿ ಕೆಲವಂತೂ ಚಾವುಂಡರಾಯ ಪುರಾಣದ ನೀರಸಗದ್ಯವನ್ನು ಮೆಟ್ಟಿ ನಿಲ್ಲುತ್ತದೆ.
ಒಂದು ಉದಾಹರಣೆಯಾಗಿ ಷೋಡಶ ಭಾವನೆ ನೋಂಪಿಯ ಕಥೆಯನ್ನು ಹೆಸರಿಸಬಹುದು. ಇದರಲ್ಲಿ ‘ಜೀವಂಧರ ತೀಥೇಶ್ವರ’ನ ಕಥೆ ಒಂದು ಸಂಕ್ಷಿಪ್ತ ತೀರ್ಥಂಕರ ಪುರಾಣದಂತಿದೆ, ಘನೀಕರಿಸಿಕೊಂಡು ಅಚ್ಚುಕಟ್ಟಾಗಿದೆ. ಇದರಲ್ಲಿ ಪಂಪನ ಆದಿಪುರಾಣದ ಪ್ರಭಾವವೂ ಕಂಡುಬರುತ್ತದೆ. ಸೀಮಂಕರನ ಪಟ್ಟಮಹಾದೇವಿ ರಾಜೀವ ಲೋಚನನಿಗೆ ಹದಿನಾರು ಸ್ವಪ್ನಗಳು, ಗರ್ಭಶೋಧನೆ, ಗರ್ಭಾವತರಣೋತ್ಸವ, ಜನ್ಮಾಭಿಷೇಕೋತ್ಸವ, ಪರಿನಿಷ್ಕ್ರಮಣ, ಕೈವಲ್ಯಬೋಧೋತ್ಸವ – ಇವೆಲ್ಲ ಅಡಕವಾಗಿದೆ. ಒಂದು ವೃತ್ತ ಹತ್ತು ಕಂದಪದ್ಯಗಳೂ ಬಂದು, ಸುಮಾರು ೧೬ ಪುಟಗಳ ಪ್ರಮಾಣದ ಈ ಕಥೆಗೆ ನೋಂಪಿ ಕಥೆಗಳ ಶ್ರೇಣಿಯಲ್ಲಿ ವಿಶಿಷ್ಟಸ್ಥಾನ ಕೊಡಬಹುದು.
ನೋಂಪಿಯ ಕಥೆಗಳು: ಪ್ರಸ್ತಾವನೆ (೫)
ಪಂಚಕಲ್ಯಾಣ
ಜಿನನಿಗೆ ಆಯ್ದು ಕಲ್ಯಾಣಗಳನ್ನು ಜೈನ ಪುರಾಣಗಳು ಹೇಳಿವೆ : ಗರ್ಭಾವತರಣ, ಜನ್ಮಾಭಿಷೇಕ, ಪರಿನಿಷ್ಕ್ರಮಣ, ಕೇವಲ ಜ್ಞಾನ ಪ್ರಾಪ್ತಿ ಮತ್ತು ಪರಿನಿರ್ವಾಣ. ಇವನ್ನು ಪಂಚಕಲ್ಯಾಣಗಳನ್ನೆಲ್ಲಾಗಿದೆ. ಇವೆಲ್ಲದಕ್ಕೂ ಸುದೀರ್ಘ ಪರಂಪರೆಯಿದೆ. ಇವುಗಳಲ್ಲಿ ಜನ್ಮಾಭಿಷೇಕವು ನೋಂಪಿ ಕಥೆಗಾರರಿಗೆ ಪ್ರಿಯವೆನಿಸಿದ್ದುಂಟು. ಅದಕ್ಕೆ ಕಾರಣಗಳಿವೆ. ಜನ್ಮಾಭಿಷೇಕ ಮಹೋತ್ಸವದ ಸಂದರ್ಭದಲ್ಲಿ ಐರಾವತದ ಕಲ್ಪನೆ ಮೂಲ ಸಂಸ್ಕೃತ ಪೂರ್ವಪುರಾಣದಲ್ಲಿ ಒಂದೇ ಒಂದು ಶ್ಲೋಕದಲ್ಲಿ ಬಂದಿದೆ :
ಸುರೇಭರದನೋದ್ಭೂತ ಸುರಾಂಬುಜದಲಾಶ್ರಿತಂ
ನೃತ್ತಮಪ್ಸರಸಾಂ ದೇವಾನಕರೋದ್ರಸಿಕಾನ್ಭೃಶಂ ||
ಅಂದರೆ ಐರಾವತ ಗಜದಂತಗಳಲ್ಲಿ ಉಂಟಾದ ದೇವಕಮಲಗಳ ಎಸಳುಗಳಲ್ಲಿ ಅಪ್ಸರಸ್ತ್ರೀಯರು ಮಾಡುತ್ತಿರುವ ನರ್ತನವು ದೇವತೆಗಳಿಗೆ ಬಹಳ ಸಂತೋಷವನ್ನುಂಟುಮಾಡಿತು.
ಆದರೆ ಜಿನಸೇನಾಚಾರ್ಯರು ಐರಾವತ ಆನೆಯ ೩೨ಮುಖ, ಪ್ರತಿ ಮುಖದಲ್ಲೂ ೮ ಕೋಡುಗಳೂ, ಪ್ರತಿ ಕೋಡಿಗೂ ಇರುವ ಸರೋವರವೂ, ಸರೋವರದ ೩೨ ತಾವರೆಗಳೂ, ಪ್ರತಿ ತಾವರೆಗೂ ೩೨ ಎಸಳುಗಳೂ, ಒಂದೊಂದು ದಳದ ಮೇಲೆ ಕುಣಿಯುವ ೩೨ ಅಮರ ಹೆಣ್ಣುಗಳೂ – ಇಷ್ಟೂ ಇರುವ ಸಮೃದ್ಧ ಚಿತ್ರವನ್ನು ಇನ್ನೊಂದು ಸಂದರ್ಭದಲ್ಲಿ ಹೀಗೆ ಕೊಟ್ಟಿದ್ದಾರೆ :
ತಮೈರಾವಣಮಾರೂಢಃ ಸಹಸ್ತಾಕ್ಷೋದ್ಯುತತ್ತರಾಮ್‌
ಪದ್ಮಾಕರ ಇವೋತ್ಫುಲ್ಲ ಪಂಕಜೋ ಗಿರಿಮಸ್ತಕೇ ||
ದ್ವಾತ್ರಿಂಸದ್ವದನಾನ್ಯಸ್ಯ ಪ್ರತ್ಯಾಸ್ಯಂ ಚ ರದಾಷ್ಟಕಂ
ಸರಃ ಪ್ರತಿರದಂ ತಸ್ಮಿನ್ನಬ್ಜಿನ್ಯೇಕಾ ಸರಃ ಪ್ರತಿ ||
ದ್ವಾತ್ರಿಂಶತ್ಫ್ರಸವಾಸ್ತಸ್ಯಾಂ ತಾವತ್ಫ್ರಮಿತ್ರ ಪತ್ರಕಾಃ
ತೇಷ್ವಾಯತೇಷು ದೇವಾನಾಂ ನರ್ತಕ್ಯಸ್ತತ್ಪ್ರಮಾಃ ಪೃಥಕ್‌ ||
ನೃತ್ಯಂತಿ ಸಲಯಂ ಸ್ಮೇರ ವಕ್ತ್ರಾಬ್ಜೌ ಲಲಿತ ಭ್ರುವಃ
ಪಶ್ಯಚಿತ್ತದ್ರುಮೇಷೂ ಚ್ಚೈರ್ನ್ಯಸ್ಯಂತಃ ಪ್ರಮುದಾಂಕುರಾನ್‌ ||
(ಜಿನಸೇನಾಚಾರ್ಯ, ಪೂರ್ವಪುರಾಣ, ಸರ್ಗ ೨೨. ಶ್ಲೋಕ ೫೩-೫೬)
ಆ ಐರಾವತ ಗಜವನ್ನೇರಿದ ಸಾವಿರ ಕಣ್ಣುಗಳುಳ್ಳ ದೇವೇಂದ್ರನು ಪರ್ವತದ ಶಿಖರದಲ್ಲಿ ವಿಕಸಿತವಾದ ಕಮಲಗಳುಳ್ಳ ಪದ್ಮ ಸರೋವರದಂತೆ ಅಧಿಕವಾಗಿ ಪ್ರಕಾಶಿಸಿದನು. ಈ ಐರಾವತ ಗಜಕ್ಕೆ ೩೨ ಮುಖಗಳೂ, ಒಂದೊಂದು ಮುಖದಲ್ಲಿ ಎಂಟೆಂಟು ಹಲ್ಲುಗಳೂ, ಒಂದೊಂದು ಹಲ್ಲಿನಲ್ಲಿ ಒಂದೊಂದು ಸರೋವರವೂ, ಒಂದೊಂದು ಸರೋವರದಲ್ಲಿ ಒಂದೊಂದು ಕಮಲಲತೆಯೂ, ಒಂದೊಂದು ಕಮಲಲತೆಯಲ್ಲಿ ೩೨ ಕಮಲಗಳೂ, ಒಂದೊಂದು ಕಮಲದಲ್ಲಿ ೩೨ ಎಸಳುಗಳೂ, ದೀರ್ಘವಾದ ಆ ಒಂದೊಂದು ಎಸಳಿನಲ್ಲಿ ಮಂದಹಾಸಯುಕ್ತವಾದ ಮುಖಕಮಲವುಳ್ಳವರೂ ಮನೋಹರವಾದ ಹುಬ್ಬುಗಳುಳ್ಳವರೂ, ಚೆನ್ನಾಗಿ ನೋಡುತ್ತಿರುವವರ ಮನಸ್ಸುಗಳೆಂಬ ವೃಕ್ಷಗಳಲ್ಲಿ ಸಂತೋಷಗಳೆಂಬ ಅಂಕುರಗಳನ್ನುಂಟುಮಾಡುವವರೂ ಆದ ೩೨ ಮಂದಿ ದೇವನರ್ತಕಿಯರು ಲಯಕ್ಕನುಸಾರವಾಗಿ ನರ್ತನವನ್ನು ಮಾಡುತ್ತಾರೆ. (ಕನ್ನಡ ಗದ್ಯಾನುವಾದ ಸಹಿತ (ಸಂ) ಎರ್ತೂರು ಶಾಂತಿರಾಜ ಶಾಸ್ತ್ರೀ, ಪೂರ್ವಪುರಾಣ, ತೃತೀಯ ಮುದ್ರಣ (೧೯೯೨) ಪು. ೩೬೦).
ಜಿನಸೇನಾಚಾರ್ಯರು ಆದಿನಾಥರ ಕೇವಲಜ್ಞಾನ ಪ್ರಾಪ್ತಿಯ, ಕೈವಲ್ಯ ಬೋಧೋತ್ಸವ ಕಾಲದಲ್ಲಿ ಮಾಡಿರುವ ಮೇಲಿನ ವರ್ಣನೆಯನ್ನು ಪಂಪನು ಸ್ಥಳಾಂತರಿಸಿ, ಜನ್ಮಾಭಿಷೇಕ ಕಲ್ಯಾಣ ಸಂದರ್ಭಕ್ಕೆ ಸಮುಚಿತವಾಗಿ ಅಳವಡಿಸಿದ್ದಾನೆ; ಕನ್ನಡ ಕವಿಯ ಔಚಿತ್ಯ ಪ್ರಕಟವಾಗಿದೆ – ನೆಗೞ್ದೈರಾವತ ದಂತಿಗಾದುದು ಮೊಗಂ ಮೂವತ್ತೆರೞ್ನೋೞ್ವೆಡಾ ಮೊಗಮೊಂದೊಂದಱೊಳೆಂಟು ಕೋಡವಱೊಳಂತೊಂದೊದಱೊಳ್‌ ಪೂಗೊಳಂ ನೆಗೞ್ದೊಂದೊಂದೆಸದಿರ್ಕ್ಕುಮಾ ಕೊಳಗಳಂತೊಂದೊಂದಱೊಳ್‌ ಚಿತ್ತಪ ತ್ರಗಣಂ ಪದ್ಮಿನಿ ನಾಡೆ ಚೆಲ್ವನೊಳಕೊಂಡೊಂದೊಂದೆ ಕಣ್ಗೊಪ್ಲುಗುಂ ||
ಪೊಸಪೂವಬ್ಚಿನಿಯೊಂದಱೊಳ್‌ ಸೊಗಯಿಕುಂ ಮೂವತ್ತೆರೞ್ಪೂವಿನೊಳ್‌
ಪೊಸಗಂಪಂ ಪುದಿದೊಪ್ಪಿ ತೋಱುವೆಸಳ್ಗಳ್ಮೂವತ್ತೆರೞ್ಚೆಲ್ವನ
ಪ್ಪೆಸಳೋರೊಂದಱ ಮೇಲೆ ಲೀಲೆ ಮಿಗೆ ಮೂವತ್ತಿರ್ವರೋರಂತೆನ
ರ್ತಿಸೆ ದೇವಾಂಗನೆಯರ್‌ ಬೆಡಂಗನೊಳಕೊಂಡತ್ತಿಂದ್ರರುಂದ್ರದ್ವಿಪಂ ||
(ಆದಿಪಂಪ, ಆದಿಪುರಾಣ, ೭-೫೪, ೫೫)
ಸೇನಸಂಘದ ಜಿನಸೇನಾಚಾರ್ಯರಿಗೆ ಸಮಕಾಲೀನ ಹಿರಿಯ ಮಹಾಕವಿಯಾದ, ಪುನ್ನಾಟ ಸಂಘದ ಇನ್ನೊಬ್ಬ ಜಿನಸೇನ ಆಚಾರ್ಯರು ತಮ್ಮ ‘ಹರಿವಂಶ ಪುರಾಣ’ ಮಹಾಕಾವ್ಯದಲ್ಲಿ ಇಂತಹುದೇ ಒಂದು ಸುಂದರ ಚಿತ್ರವನ್ನು, ಪೂರ್ವ ಪುರಾಣಕ್ಕೂ ಮೊದಲೇ ಕೊಟ್ಟಿದ್ದಾರೆ :
ಸುರೇಭವದನ ತ್ರಿಕೇ ದಶಗುಣೇ ದ್ವಯೋಶ್ಚಾಷ್ಟತೇ ರದಾಃ
ಪ್ರತಿರದಂ ಸರಃ ಸರಸಿಪದಿನೀ ತ್ರತ್ರಚ |
ಭವಂತಿ ಮುಖ ಸಂಖ್ಯಾಯಾ ಸಹಿತ ಪದ್ಮಪತ್ರಾಣ್ಯಪಿ
ಪ್ರಶಸ್ತ ರಸ ಭಾವಿತಾಃ ಪ್ರತಿದಲಂ ನಟಂತ್ಯಪ್ಸರಾ ||
(ಹರಿವಂಶ ಪುರಾಣ, ೩೮-೪೩)
=ಐರಾವತ ಆನೆಗೆ ೩೨ ಮುಖ, ಪ್ರತಿಯೊಂದು ಮುಖದಲ್ಲಿಯೂ ಎಂಟೆಂಟು ಕೋಡುಗಳು, ಒಂದೊಂದು ಕೋಡಿನಲ್ಲಿಯೂ ಒಂದೊಂದು ಕೊಳ, ಒಂದೊಂದು ಕೊಳದಲ್ಲಿಯೂ ಒಂದೊಂದು ತಾವರೆಯೂ, ಒಂದೊಂದು ತಾವರೆಯಲ್ಲಿಯೂ ೩೨ ಎಸಳುಗಳು, ಒಂದೊಂದು ಎಸಳಿನಲ್ಲಿಯೂ ಒಬ್ಬೊಬ್ಬ ಅಪ್ಸರೆಯ ಕುಣಿತ.
ಹೀಗೆ ಸಮಾನಾಂತರವಾಗಿ ಸಾಗುವ ಈ ಬಗೆಯ ವರ್ಣನೆಯನ್ನು ನೋಡಿದರೆ ಇದೊಂದು, ಇವರಿಬ್ಬರು ಜಿನಸೇನಾಚಾರ್ಯರಿಗಿಂತಲೂ ಇನ್ನೂ ಪ್ರಾಚೀನವೂ ಪರಂಪರಾಗತವೂ ಆದೊಂದು ಸಿದ್ಧ ವರ್ಣನೆಯೂ ಆಗಿರಬಹುದೆನಿಸುತ್ತದೆ. ಪ್ರಾಯಃ ಪ್ರಾಕೃತ ಆಕರಗಳಲ್ಲೂ, ಇಂದು ಅನುಪಲಬ್ಧವಾಗಿರುವ ಕವಿಪರಮೇಷ್ಠಿಯ ‘ವಾಗರ್ಥ ಸಂಗ್ರಹ’ ಪುರಾಣ ಕಾವ್ಯದಲ್ಲಿ ಅಂತರ್ಗತವೂ ಆಗಿ ಈ ವರ್ಣನೆ ಉಳಿದುಬಂದಿರಬಹುದು. ಇದೇ ಸಂಪ್ರದಾಯ ಮಾದರಿಯನ್ನು ಪಂಪನೂ, ಪಂಪನ ತರುವಾಯ ನೋಂಪಿ ಕಥೆಗಾರರೂ ಮುಂದುವರಿಸರಬೇಕು.
ಪಂಪನ ಪ್ರಭಾವಕ್ಕೊಂದು ನಿದರ್ಶನವೆಂದು ‘ಷೋಡಶ ಭಾವನೆ’ ನೋಂಪಿಯಿಂದ ಸ್ವಲ್ಪಭಾಗವನ್ನು ಉದ್ಧರಿಸಿದೆ :
ಸುರರಾಜಾನೇಕಪಕ್ಕಾನನಮೊಗೆದವು ಮೂವತ್ತೆರಳ್ಪ್ರಕ್ರಮಮೊಂದ
ಕ್ಕೆರಡುಂ ತಾನೆಂಟುವೋರೊಂದಲರ್ಗೊಳನೊಂದಬ್ಜ ಮೊಂದಕ್ಕೆಮೂವ
ತ್ತೆರಡದೊಂದಬ್ಜಕ್ಕೆ ಮೂವತ್ತೆರಡೆಸಳೆವರೊಳೊಂದೊಂದರೊಳ್ಪಿತ್ತರಂಬೆ
ತ್ತಿರೆ ಮೂವರ್ತ್ತಿರ್ವರುಂ ನರ್ತ್ತಿಸಿದರಾ ದಿವಿಜಸ್ತ್ರೀಯರಾನಂದದಿಂ ||
ಇಂತು ಪೇಳ್ದ ಕ್ರಮದಿಂ ಮೂವತ್ತೆರಡು ಮುಖಂಗಳೊಳೊಂದೊಂದು ಮುಖಕ್ಕೆ ಎಂಟು ದಂತಂಗಳುಮನೊಂದೊಂದು ದಂತದೊಳೊಂದು ಪೂಗೊಳನುವನೊಂದು ಪೊಗಳದೊಳ್ಮೂವತ್ತೆರಡು ಕಮಲಂಗಳುಮನೊಂದು ಕಮಲದೊಳ್ಮೂವತ್ತೆರಡೆಸೆಳುವ ನೊಂದೆಸಳೊಳ್ಮೂವ್ವರ್ತ್ತಿರ್ವರ್‌ ಸುರ ನರ್ತಕಿಯರುಮಂ ವಿಗುರ್ವ್ವಿಸಿಕ್ಕೊಂಡು ನಡೆವಾಗಲಾಜಗತ್ರಯ ಚೂಡಾಮಣಿಗೆ ….. . ಈ ಬಗೆಯ ನೋಂಪಿ ಕತೆಗಳು ಕಡಮೆಯೆಂಬುದು ನಿಜ. ಇದೊಂದು ಚಂಪೂಕಾವ್ಯದ ಸಂಗ್ರಹದಂತಿದೆ.
ಕರ್ಮಹರಾಷ್ಟಮಿಯ ಕತೆಯಲ್ಲಿ ಆರಂಭದಲ್ಲೇ ಬರುವ ರಾಜಗೃಹ ಪೊಳಲಿನ ವರ್ಣನೆ ಕೂಡ ಚಂಪೂ ಕಾವ್ಯದ ಮಾದರಿಯಲ್ಲಿದೆ. ‘ಈ ಜಂಬೂದ್ವೀಪದ ಭರತ ಕ್ಷೇತ್ರದಾರ್ಯ್ಯಾ ಖಂಡದೊಳು ಮಗಧೆಯೆಂಬ ನಾಡಲ್ಲಿ ರಾಜಗೃಹವೆಂಬುದು ಪೊಳಲದನಾಳ್ವಂ ಮಹಾಮಂಡಲೇಶ್ವರಂ ಶ್ರೇಣಿಕನೆಂಬನಾತನ ಪಟ್ಟದರಿಸಿ ಚೇಳಿನಿ ಮಹಾದೇವಿಯೆಂಬಳಂತವರೀರ್ವರಿಷ್ಟ ವಿಷಯ ಕಾಮಭೋಗಂಗಳನುಭವಿಸಿ ಪಲಕಾಲಂಗಳಂ ಸುಖ ಸಂಕಥಾ ವಿನೋದದಿಂ ರಾಜ್ಯಂಗೈಯತ್ತಮಿರೆ ಪೊಳಲಂ ಸುತ್ತಿದ ಚಂದನ ವನಂಗಳಿಂದಂ ಬೆಳೆದೊರಗಿದ ಪಣ್ಣ ಕರ್ಬಂ ತೆಂಗು ಕೌಂಗು ಪಣ್ತೊದಗಿದ ಮಾದು ಫಲಮುಂ ಕವಲ್ತು ಕತ್ತರಿಸುವ ಎಳೆವಳ್ಳಿಯಂ ಯಿಳೆ ಕಿತ್ತಳೆ ಬಾಳೆ ಮೊದಲಾಗೊಡೆಯ ವೃಕ್ಷಂಗಳುಮಾವ ಕಾಲಮೆಡೆಯವರಿಯದೆ ಪರಿವ ಮಹಾ ನದಿಗಳೊಳೊಪ್ಪಿತೋರ್ಪಕೋಂಟೆಯಿಂ ಸೊಗಯಿಸುವ ನಾಲ್ಕು ಬಾಗಿಲುವಾಡಗಳು ಮಣಿಖಚಿತಮಪ್ಪ ಮಾಟಕೂಟ ಪ್ರಾಸಾದಂಗಳಿಂ ಅನೇಕ ವಿಧರತ್ನಭೂಷಣ ವಿಭೂಷಿತೆಯರಪ್ಪ ಪುಣ್ಯಾಂಗನಾ ಜನಗಳಿಂ ಸಂಕೀರ್ಣಮಪ್ಪ ಸುಜನರುಗಳಿಂದಮೊಪ್ಪುತ್ತಿರ್ದ ತತ್ಪುರದ ನಡುವೆ ಮೋಕಾಹಕ್ಕೆ ನಿಶ್ರೇಣಿಯಂತಿರ್ದ್ದ ಸಹಸ್ರಕೂಟ ಚೈತ್ಯಾಲಯದೊಳಗೆ ಭವ್ಯಜನ ಕುಮುದಿನೀ ಶರಶ್ಚಂದ್ರರೆನಿಸಿದ ಯಶೋಭದ್ರ ಸ್ವಾಮಿಗಳು ಯಿನ್ನೂರ್ವ್ವರ್ದ್ದಿವ್ಯ ತಪೋಧನರ ಸಮುದಾಯಂಗಳಿಂ ಬೆರಸು ಸುಧರ್ಮ ಪ್ರಬಾವನೆಯಂ ಮಾಡುತ್ತ ವಿರ್ಪನಮಾ ಪೊಳಲೊಳು’-
ಕತೆಯ ಪ್ರಾರಂಬವಷ್ಟೇ ಇಷ್ಟು ಹರಹಿನಿಂದ ಆರಂಭವಾಗಿರುವುದು. ಇನ್ನುಳಿದ ಭಾಗವೆಲ್ಲ ಮತ್ತೆ ಮಾಮೂಲಿ ನೋಂಪಿ ಚೌಕಟ್ಟಿಗೆ ಒಳಪಟ್ಟಿವೆ. ಈ ನೋಂಪಿ ಸಾಹಿತ್ಯವು ಜನಪದ ಸಾಹಿತ್ಯಕ್ಕೆ ಹತ್ತಿರ ಬರತ್ತದೆಂಬುದು ಮನನೀಯವಾಗಿದೆ. ಇದೇ ರೀತಿ ರನ್ನಕವಿಯ ಅಜಿತಪುರಾಣದಲ್ಲಿನ ಜನ್ಮಾಭೀಷೇಕದ ವರ್ಣನೆಯ ಮಾದರಿಯನ್ನು ಹೊತ್ತ ವರ್ಣನೆ ‘ದೀಪಾವಳಿಯ ನೋಂಪಿ’ ಕತೆಯಲ್ಲಿದೆ. ನೋಂಪಿ ಕತೆಗಳಲ್ಲಿ ಕನ್ನಡದ ವಾತಾವರಣ ಹೇರಳವಾಗಿ ಕಂಡುಬರುತ್ತದೆ. ಕೆಲವು ಕತೆಗಳ ಹೆಸರುಗಳು ಕೂಡ ಕನ್ನಡ ನುಡುಕಟ್ಟುಗಳಲ್ಲಿವೆ ಉೞ್ಗೆ ನೋಂಪಿ, ತಂಗಳು ತವನಿಧಿ ನೋಂಪಿ, ಬಸಿರಬಳಗದ ನೋಂಪಿ, ಮಿಗೆಯರಳ ನೋಂಪಿ, ಹಿಡಿಯಕ್ಕಿಯ ನೋಂಪಿ. ಹಲವಾರು ನೋಂಪಿ ಕತೆಗಳನ್ನು ಕನ್ನಡ ನಾಡಿನ ರಾಜ, ರಾಣಿ, ಸಾಮಂತ ಮನ್ನೆಯ ಶ್ರೀಮಂತರು ಹೇಳಿಸಿರುವುದಕ್ಕೆ ಸ್ಪಸ್ಟ ವಿವರಗಳಿವೆ. ಸಹಜವಾಗಿಯೇ ಈ ನೆಲದ ದೇಸಿಯ ಬಣ್ಣ ಬಂದಿದೆ. ಕೆಲವು ನೋಂಪಿ ಕತೆಗಾರರಿಗಂತೂ ಅಲಲ್ಲಿ, ಕನ್ನಡ ಭಾಷೆಯ ಬಗೆಗೆ ಮಮಕಾರವನ್ನು ವಾಚ್ಯವಾಗಿ ಹೇಳಿದ ಹೊರತು ಸಮಾಧಾನವಿಲ್ಲ. ಷೋಡಶ ಭಾವನೆ ನೋಂಪಿ ಕತೆಯಿಂದ ಒಂದು ಉದಾಹರಣೆ :
ವರಸುಖ ಭಾಷಾಮಯಮಂ
ಸುರಚಿರ ಕರ್ಣ್ನಾಟ ಭಾಷೆಯಿಂ ವಿರಚಿಸ ಭ
ವ್ಯರ ಮನದಜ್ಞಾನ ತಮೋ
ಹರಣಮನಾಗಿಸಿದಳೇಂ ವಿದಗ್ಧೆಯೋ ಜಗದೊಳ್‌||
ಬಾಳಿನ ಕಷ್ಟ ಕಾರ್ಪಣ್ಯಗಳಿಗೆ ಎಷ್ಟೋ ವೇಳೆ ಕಾರಣವಾಗುವುದು ನಮ್ಮಲ್ಲಿ ತಲೆದೋರುವ ರಾಗದ್ವೇಷ ಮೋಹ ಮದ ಮಾತ್ಸರ್ಯಾದಿಗಳು. ಈ ವಿಕಾರಗಳನ್ನು ಹತ್ತಿಕ್ಕುವುದು ಆರೋಗ್ಯವಂತನಾಗಿ, ಹಾಳಾಗದೆ ಬಾಳಬೇಕೆಂದು ಬಯಸುವವರ ಆದ್ಯ ಕರ್ತವ್ಯ. ಇವುಗಳ ಪ್ರವಾಹದಿಂದ ವ್ಯಕ್ತಿ ಪತಿತನಾಗಿ ಕೊಚ್ಚಿಹೋಗದಂತೆ ಗಟ್ಟಿಯಾಗಿ ನಿಲ್ಲಬೇಕಾದರೆ ಆತ್ಮಬಲ ಬೇಕು. ಜೈನದರ್ಶನ ಅಂಥ ಬಲದ ಸಂವರ್ಧನೆಗೆ ಸಹಾಯಕ.
ಜನಸಾಮಾನ್ಯರಿಗೆ ದೇಶ ಕಾಲ ವರ್ತಮಾನಗಳ ಪರಿಸರವನ್ನು ಸಮರ್ಥವಾಗಿ ಉಪಯೋಗಿಸಿಕೊಂಡು ಆತ್ಮಬಲವನ್ನು ಕಾಯ್ದುಕೊಳ್ಳುವ ಕಸುವು ಇರುವುದಿಲ್ಲ. ಅವರಿಗೆ ಸದಾ ಎಚ್ಚರಿಕೆ ಕೊಡುವ, ತಿದ್ದಿ ನೇರ್ಪುಗೊಳಿಸುವ, ದಾರಿ ತೋರಿ ಉಪಕರಿಸಬಲ್ಲ ವಾತಾವರಣ, ಮಾರ್ಗದರ್ಶನ ಹಾಗೂ ಆಶ್ವಾಸನೆಯ ಅಗತ್ಯವಿರುತ್ತದೆ. ಮುಮುಕ್ಷ ಇಲ್ಲವೆ ಉತ್ತಮ ಆದರ್ಶ ಜೀವನಕ್ಕೆ ದರ್ಶನಗಳು ದಾರಿದೀಪ, ಊರೆಗೋಲು. ಶ್ರೀಸಾಮಾನ್ಯನ ಬಾಳಿನಲ್ಲಿ ಆದಷ್ಟೂ ಕಲುಷಿತ ಪರಿಸರ ಮತ್ತು ಬಾವನೆಗಳನ್ನು ಹೊಡೆದೋಡಿಸಬಲ್ಲ ಅನುಕೂಲಕರ ವಾತಾವಾರಣವನ್ನು ಉಂಟುಮಾಡುವ ಸದುದ್ದೇಶದಿಂದಲೇ ಬಸದಿಗಳನ್ನು ಕಟ್ಟಿಸಿದ್ದು, ಪರ್ವದಿಗಳ ಆಚರಣೆಯನ್ನು ಕಲ್ಪಿಸಿದ್ದು, ವರ್ಷದುದ್ದಕ್ಕೂ ಅಷ್ಟೇಕೆ ನಿಡುಬಾಳಿನುದ್ದಕ್ಕೂ ಈ ಪರ್ವಗಳು ಪೂಜೆ ಪುರಸ್ಕಾರಾದಿಗಳು ಎಡೆಬಿಡದೆ ಕಾಣಿಸಿಕೊಳ್ಳುತ್ತಿರುತ್ತವೆ. ಎಲ್ಲಿಯೂ ಬದುಕು ಕುಸಿಯದಂತೆ, ಬೀಳುವ ಬಾಳನ್ನು ಮತ್ತೆ ಮತ್ತೆ ಎತ್ತಿ ಕಟ್ಟಿ ನಿಲ್ಲಿಸುವುದೇ ಈ ನಿರಂತರ ಹಬ್ಬಗಳ ಸಂಕೇತ.
ನೋಂಪಿಗಳನ್ನು ವರ್ಷದ ಯಾವ ಕಾಲದಲ್ಲಿ ಆಚರಿಸಬೇಕೆಂಬ ವಿಚಾರವಾಗಿಯೂ ಶಾಸ್ತ್ರವಿವರಣೆಯಿದೆ. ಒಂದೊಂದು ನೋಂಪಿಗೂ ನಿರ್ದಿಷ್ಟವಾದ ಮಾಸ, ತಿಥಿ, ನಕ್ಷತ್ರಗಳನ್ನು ತಿಳಿಸಿದ್ದಾರೆ. ಇದನ್ನು ಸಾಮಾನ್ಯವಾಗಿ ಆಯಾ ನೋಂಪಿಯಲ್ಲೇ ಹೇಳಿರುವುದುಂಟು. ನೋಂಪಿಗಳ ಆಚರಣೆ ಹೆಚ್ಚಾಗಿ ಬರುವುದು ಆಷಾಢ, ಶ್ರಾವಣ, ಭಾದ್ರಪದ ಮತ್ತು ಆಶ್ವೀಜ ಮಾಸಗಳಲ್ಲಿ; ಇವನ್ನು ಚಾತುರ್ಮಾಸಗಳೆನ್ನುತ್ತಾರೆ. ಆಷಾಢ ಮಾಸದ ಪೌರ್ಣಮಿಯ ದಿನದಿಂದ ಹಿಡಿದು ಮಾರ್ಗಶಿರದ ಹತ್ತನೆಯ ದಿನದವರೆಗೆ ವರ್ಷಾವಾಸ (- ವಸ್ಸಾವಾಸ) ಬರುತ್ತದೆ. ಇದು ಮಳೆಗಾಲವೂ ಹೌದು. ಆದ್ದರಿಂದ ಜೈನಯತಿಗಳು ಧರ್ಮವಿಹಾರವನ್ನು ನಿಲ್ಲಿಸಿ ಒಂದು ಕಡೆ ತಂಗುತ್ತಾರೆ. ಆಗ ಅವರು ಅಭ್ಯಾಸ ಉಪವಾಸ ಧ್ಯಾನ ಉಪದೇಶ – ಇವುಗಳಲ್ಲಿ ತೊಡಗುತ್ತಾರೆ. ಇದೇ ಚಾತುರ್ಮಾಸ.
ಈ ಚಾತುರ್ಮಾಸವನ್ನೇ ಹೆಚ್ಚಾಗಿ ನೋಂಪಿಗಳ ಆಚರಣೆಗೆ ಆರಿಸಿಕೊಂಡಿರುವುದರ ಉದ್ದೇಶ ಇದರಿಂದ ಸ್ಪಷ್ಟವಾಗುತ್ತದೆ. ಮುನಿಗಳ ಮಾರ್ಗದರ್ಶನ, ನೇತೃತ್ವ ಈ ನೋಂಪಿಗಳ ಆಚರಣೆಗೆ ಸಿಗುತ್ತದೆ. ಶ್ರಾವಕರಿಗೆ ಅದರಿಂದ ಹೆಚ್ಚು ಸ್ಫೂರ್ತಿ ಉತ್ಸಾಹ ಸಂತೋಷ. ಮುನಿಗಳ ಆಹಾರಾದಿಗಳಿಗೂ ಗಮನ ಕೊಡಬಹುದು. ಶ್ರವಣ-ಶ್ರಾವಕರ ಸಂಬಂಧ ಸುಸೂತ್ರವಾಗುತ್ತದೆ.
ನೋಂಪಿಗಳನ್ನು ಆಚರಿಸುವ ತಿಥಿಯ ವಿಚಾರವಾಗಿಯೂ ವಿವರಣೆಗಳಿವೆ:
ತ್ರಿಮೂಹೂರ್ತೇಷು ಯತ್ರಾರ್ಕಃ ಉದಯಾಸ್ತಮಯೇ ತಥಾ |
ಸಾತಿಥಿಸ್ಯಕರಾಜ್ಞೇಯಂ ಪ್ರಾಯೋ ಧರ್ಮಕಥಾಸು ಚ ||
ಸೂರ್ಯೋದಯ ಹಾಗೂ ಅಸ್ತಮದಲ್ಲಿ ಮೂರು ಮುಹೂರ್ತ (೨ ಘಂಟೆ ೨೪ ನಿಮಿಷ)ವಿದ್ದರೆ ಅದರಲ್ಲಿ ನೋಂಪಿ ಆಚರಿಸಬಹುದು, ಅದಕ್ಕೆ ಧರ್ಮತಿಥಿಯೆಂದು ಹೆಸರು.
ಅಷ್ಟಮೀ ನವಮೀ ಯುಕ್ತಾ ಪೌರ್ಣಮಾಸ್ಯಾ ಚತುರ್ದಶೀ
ಕಾರ್ಯಾ ಜೈನೈಸ್ತ್ರಯೋದಶ್ಯಾ ಸಪ್ತಮ್ಯಾ ಪ್ರಯುತಾನಚ ||
ಅಷ್ಟಮಿ ಮತ್ತು ನವಮಿಗಳ ಸಂಗಮವಾಗಿದ್ದರೆ ಅಷ್ಟಮೀ ನೋಂಪಿಯನ್ನು ಆಚರಿಸಬಹುದು; ಸಪ್ತಮಿಯ ಮೇಲೆ ಅಷ್ಟಮಿ ಉಪರಿ ಬಂದಿದ್ದರೆ ಆ ದಿನ ಆಚರಿಸಬಾರದು; ಚತುರ್ದಶೀ ಉಪವಾಸ ಆಚರಿಸಬಹುದು, ತ್ರಯೋದಶೀ ಉಪರಿಚತುರ್ದಶೀ ಬಂದಿದ್ದರೆ ಆಚರಿಸಬಾರದು.
ಕೆಲವು ನೋಂಪಿಗಳನ್ನು ವರ್ಷದ ಯಾವುದೋ ಒಂದು ಗೊತ್ತಾದ ತಿಂಗಳು, ದಿನಗಳಲ್ಲಿ ಆಚರಿಸಬೇಕೆಂದು ಶಾಸ್ತ್ರ ತಿಳಿಸುತ್ತದೆ. ಅದೇ ಶಾಸ್ತ್ರ ಈ ನೋಂಪಿಗಳನ್ನು ವರ್ಷಾಕಾಲವೂ ಎಡೆಬಿಡದೆ ಪಾಲಿಸಿಕೊಂಡು ಹೋಗುವುದರ ಫಲಾಧಿಕ್ಯವನ್ನೂ ಸಾರಿದೆ. ಶಕ್ತರೂ ಅನುಕೂಲಿಗಳೂ ನಿರಂತರ ಇವನ್ನು ಅನುಸರಿಸಲೆಂಬುದು ಸೂಚನೆಯಾಗಿದ್ದರೂ ಅದಕ್ಕೂ ಮೀರಿದ ಧ್ವನಿಯಿರುವಂತೆ ತೋರುತ್ತದೆ. ಆಯಾ ಧರ್ಮದ ಪ್ರಭಾವ ಇರುವುದು ಸಾಮಾನ್ಯರ ದೃಷ್ಟಿಯಲ್ಲಿ, ಧಾರ್ಮಿಕ ಆಚರಣೆಗಳಲ್ಲಿ. ಸಂತತವಾದ ಈ ಆಚಾರ ಪೂಜೆ ಪುರಸ್ಕಾರ ಧರ್ಮದ ಪರಿಧಿಯಲ್ಲೇ ಧರ್ಮ ಬಾಂಧವರನ್ನು ಬಂಧಿಸಲು ಸಾಧ್ಯವಾಗುತ್ತದೆ. ಇಲ್ಲಿನವರು ಈ ಲಕ್ಷ್ಮಣ ಗೆರೆ ದಾಟದಂತೆ ನೋಡಿಕೊಳ್ಳುವುದರ ಜತೆಗೆ ಉಳಿದವರನ್ನೂ ಇದರತ್ತ ಸೆಳೆಯಲು ಸಾಧ್ಯವಾಗುತ್ತದೆ. ಆಧುನಿಕರಿಗೆ ವೈಜ್ಞಾನಿಕ ದೃಷ್ಟಿ ಮತ್ತು ವೈಚಾರಿಕ ಪ್ರಜ್ಞೆ ಮೇಳೈಸಿಕೊಳ್ಳುತ್ತಿರುವ ವರ್ತಮಾನದ ಬದುಕಿಗೆ ಇದರ ಪ್ರಯೋಜನ ಎಷ್ಟು ಎಂತು ಎಂಬುದು ಚಿಂತನೀಯ.
ನೋಂಪಿಯ ಕತೆಗಳಲ್ಲೂ ಜೈನಧರ್ಮ ಸಾರಿದ ದಾನಗಳ ಮಹತ್ವವನ್ನೇ ಎತ್ತಿ ಹಿಡಿದಿವೆ; ಆಹಾರದಾನ, ಅಯಭದಾನ, ಔಷಧಿಯ ದಾನ, ಶಾಸ್ತ್ರದಾನ. ಆಹಾರಾಭಯ ಭೈಷಜ್ಯ ಶಾಸ್ತ್ರದಾನಗಳು ಸಮಾಜದ ಸುಖಕ್ಕೆ, ಸಮತಾಭಾವಕ್ಕೆ, ಪರಿಮಿತ ಪರಿಗ್ರಹಕ್ಕೆ ಉಪಕಾರ ಬುದ್ಧಿಗೆ ಪ್ರತೀಕವಾಗಿದೆ. ಸಮಾಜದ ಸ್ವಸ್ಥ ಜೀವನಕ್ಕೆ ಈ ದಾನಗಳ ಹಿಂದಿನ ಮನೋಧರ್ಮ ಅಗತ್ಯ.
ಶಾಸ್ತ್ರದಾನ ಉಳಿದ ದಾನಗಳಿಂದ ಒಂದು ಕೈ ಮಿಗಿಲೆಂದು ಜೈನಧರ್ಮದ ಚರಿತ್ರೆಯ ದೃಷ್ಟಿಯಿಂದ ಹೇಳಬಹುದು. ಅಚ್ಚಿನ ಅನುಕೂಲವಿಲ್ಲದಿದ್ದ ಹಿಂದಿನ ಕಾಲದಲ್ಲಿ ಈ ದಾನದ ಹಿರಿಮೆ ದೊಡ್ಡದು. ಪ್ರಯೋಜನ ಅಪಾರ. ಜೈನರಲ್ಲಿ ಪ್ರಗಲ್ಬ ಪಾಂಡಿತ್ಯ ಶಾಸ್ತ್ರಾದಿಗಳ ಅರಿವು ಜ್ಞಾನಪ್ರಸಾರ ವೆಗ್ಗಳಿಸಲು ಈ ಶಾಸ್ತ್ರದಾನ ಕೂಡ ಕಾರಣ. ಗುರುಗಳಿಗೂ ಗೃಹಸ್ಥರಿಗೂ ಶಾಸ್ತ್ರ ಕೃತಿಗಳನ್ನು ಓಲೆಗರಿಗಳ ಮೇಲೆ ಬರೆಸಿಕೊಡುವುದರ ಮೂಲಕ ಧಾರ್ಮಿಕಪರಂಪರೆ ಅವ್ಯವಚ್ಛಿನ್ನವಾಗಿ ಉಳಿದು ಬರಲು ನೆರವು ದೊರೆಯಿತು. ಆದುದರಿಂದಲೇ ಈ ಭಾವನೆಗೆ ಇಂಬಾಗುವಂತೆ ಧಾರ್ಮಿಕ ಪರಿವೇಷ ಕಟ್ಟಿದ್ದರು. ಈ ಶಾಸ್ತ್ರ ಪೂಜೆಯೇ ನೋಂಪಿ ಕತೆಗಳು ಹೇಳುವ ಶ್ರುತಪೂಜೆ. ಶ್ರುತಪೂಜೆಯೆಂಬ ಕಲ್ಪನೆಯೇ ಕಮನೀಯ, ಪರಿಭಾವ್ಯ.
ಆಹಾರಾದಿ ದಾನಗುಣದ ಮಹಿಮೆ ಮತ್ತು ಚಾತುರ್ವರ್ಣ ಜೈನ ಸಮಾಜದ ಸಂರಕ್ಷಣೆಗೆ ದಾರಿ ಮಾಡಿಕೊಟ್ಟಿರುವ ನೋಂಪಿ ಕತೆಗಳನ್ನು ಓದು ಬರೆಹ ಬಲ್ಲವರು ತಾವೇ ಓದಿಕೊಳ್ಳುವರು, ಬಾರದವರಿಗೆ ಓದಿ ಹೇಳುವರು. ಓದಿಸಿ ಕೇಳುವವನು ಓದಿಸಿದವನಿಗೆ ಉಡುಗೊರೆಗಳನ್ನಿತ್ತು ಸನ್ಮಾನಿಸುವರು. ಜೈನ ಧರ್ಮದ ಆಚಾರಾಂಗ ಇಲ್ಲಿ ಕಂಡುಬರುತ್ತದೆ. ನೋಂಪಿಯನ್ನು ಪರಂಪರೆಯಾಗಿ ಪಾಲಿಸುವಂತೆ ಪ್ರೇರೇಪಿಸಲು ‘ಈ ನೋಂಪಿಯನ್ನು ನೋನುವವರಿಗೂ, ನೋನಿಸಿದವರಿಗೂ, ಕ್ರಮವಾಗಿ ಒಡಂಬಟ್ಟವರಿಗೂ ಬರೆದವರೆಗೂ ಇಹದೊಳು ಪರದೊಳು ಸುಖಪಡೆದು ಕ್ರಮೇಣ ಸ್ವರ್ಗ ಮೋಕ್ಷಗಳನ್ನು ಪಡೆಯುತ್ತಾರೆಂದು ಗೌತಮ ಸ್ವಾಮಿಗಳು ಹೇಳಿರುವರು. ಸಿದ್ಧಾಂತ ತಪ್ಪಲಾರದು, ‘ನಿಶ್ಚಯ’ ಎಂಬ ಆಕರ್ಷಣೆಯ ಮಾತುಗಳೂ,
ಇಂತೀ ಕಥೆಯಂ ಪೇಳ್ದೊಡ
ನಂತ ಸುಖಂ ಭವ್ಯಜನಕೆ ಪಡೆಮಾತೇನೋ
ಸಂತತ ಶಾಶ್ವತ ಸುಖಮಾನ
ನಂತಜನಂ ನೋಂಪವರ್ಗೆ ಕೊಡುವನನವರತಂ ||
ಈ ಕಥೆಯಂ ಕೇಳ್ದ ಭವ್ಯಾ
ನೀಕಮಿದಂ ಬರೆವನೆವವಂದಿಸಜವರುಂ
ಲೋಕಂಸ್ತುತಿಯಿಪೆ ನೆಗೆಳ್ದರೆ
ನೇಕರು ಸುರಲೋಕ ಮೋಕ್ಷ ಸುಖಮಂ ಪಡೆವರ್‌||
ಎಂಬ ಕಮನೀಯ ಆಮಿಷವೂ ವ್ಯಕ್ತವಾಗಿದೆ, ಕೆಲವು ಕನ್ನಡ ಕವಿಗಳೂ ಇದನ್ನು ಅನುಮೋದಿಸಿದ್ದಾರೆ.
ಜೈನ ಧರ್ಮದಲ್ಲಿ ಪೂಜಾ ವಿಧಾನಗಳು, ಆರಾಧನಾ ಕ್ರಮಗಳು ಪ್ರಾರಂಭದಲ್ಲಿ ಇರಲಿಲ್ಲವೆಂದೂ, ಪುರಾಣಗಳು ರಚಿತವಾದ ಅನಂತರದ ಕಾಲದಿಂದ ಈಚೆಗೆ ಹೆಚ್ಚಾದುವೆಂದೂ ಹೇಳಬಹುದು. ಅದರಲ್ಲಿಯೂ ಮುಖ್ಯವಾಗಿ ಆರರಿಂದ ಹದಿನಾಲ್ಕನೆಯ ಶತಮಾನದವರೆಗಿನ ಅವಧಿ ಜೈನ ಮತದ ಇತಿಹಾಸದಲ್ಲಿ ಸಂಧಿಕಾಲ. ಈ ಅವಧಿಯಲ್ಲಿ ಅದು ಅನೇಕ ಆಘಾತಗಳನ್ನು ಎದುರಿಸಿ ನಿಲ್ಲಬೇಕಾಯಿತು. ಶೈವ ಮತ್ತು ವೈಷ್ಣವ ಧರ್ಮಗಳ ಪ್ರಾಬಲ್ಯ ಪ್ರಚಾರ ಜೈನರ ಪ್ರಗತಿಗೂ ಅಸ್ತಿತ್ವಕ್ಕೂ ಸವಾಲುಗಳನ್ನು ಒಡ್ಡಿತ್ತು. ಅಲ್ಲದೆ ಜೈನ ಧರ್ಮದ ಮೂಲ ತತ್ವದಲ್ಲಿ (ಸಾಮಾಯಿಕ ಪಾಠ) –
ನಿಜಾರ್ಜಿತಂ ಕರ್ಮವಿಹಾಯ ದೇಹಿನೋ |
ನ ಕೋಪಿ ಕಸ್ಯಾತ ದದಾತಿ ಕಿಂಚನ ||
ವಿಚಾರಯನ್ನೇವಮನನ್ಯ ಮಾನಸಃ
ಪರೋ ದದಾತೀತಿ ವಿಮುಂಚ ಶೇಮುಷೀಮ್‌||
ಎಂದು ಹೇಳಿದೆ; ಅಂದರೆ “ಎಲೈ ಜೀವನೇ, ಸಂಸಾರಿ ಜೀವಿಗೆ ತಾನು ಮಾಡಿದ ಕರ್ಮವು ಫಲವನ್ನು ಕೊಡುವುದಲ್ಲದೆ ಬೇರೊಂದಿಲ್ಲ. ಈ ರೀತಿಯ ಒಂದೇ ಮನಸ್ಸಿನಿಂದ ವಿಚಾರ ಮಾಡಿ ‘ಪರರು ಕೊಡುವರು’ ಎಂಬ ಆಲೋಚನೆಯನ್ನು ಸಂಫೂರ್ಣವಾಗಿ ಬಿಟ್ಟುಬಿಡು” ಎಂದು ತಿಳಿಸಿದೆ. ಇದು ನಿಷ್ಠುರವಾದ ಸತ್ಯ, ನಿತ್ಯವಾದ ಕರ್ಮ ಸಿದ್ಧಾಂತ.
ಯಾರು ಯಾರನ್ನೂ ಉದ್ಧಾರ ಮಾಡಲಾರರು, ತನ್ನನ್ನು ತಾನೇ ಕಾಪಾಡಿಕೊಳ್ಳಬೇಕು ಎಂಬ ಹೇಳಿಕೆ ಜನಸಾಮಾನ್ಯರಿಗೆ ನುಂಗಲಾರದ ತುತ್ತು. ಕಷ್ಟದಲ್ಲಿರುವಾಗ, ತೊಂದರೆಗೆ ಒಳಗಾದಾಗ, ಏನನ್ನೋ ಇಚ್ಛಿಸಿ ಪಡೆಯಲು ಪ್ರಯತ್ನಿಸುತ್ತಿರುವಾಗ ನಮಗಿಂತ ಮೀರಿದ ಶಕ್ತಿಯೊಂದು ನಮ್ಮ ಪ್ರಾರ್ಥನೆಯಿದ್ದರೆ ಸಹಾಯ ಮಾಡುತ್ತದೆಂದರೆ ಅದೆಷ್ಟು ಸಮಾಧಾನ, ಉತ್ಸಾಹ! ಬಹುಸಂಖ್ಯೆಯಲ್ಲಿದ್ದ ಜೈನೇತರರು, ತಮ್ಮ ನೆರೆಹೊರೆಯ ಪರಿಸರದವರು ಮಂತ್ರ ತಂತ್ರಗಳಿಂದ, ವ್ರತಪೂಜೆ ಬಲಿಗಳಿಂದ, ಆರಾಧನೆ ಉಪವಾಸಗಳಿಂದ, ದೇವತೆಗಳನ್ನು ಪ್ರಾರ್ಥಿಸಿ ಫಲಪ್ರಯೋಜನಗಳನ್ನು ಪಡೆದವರೆಂಬ ಪ್ರಚಾರ ಕೇಳಿಬರುತ್ತಿರುವಾಗ ಅದನ್ನು ವಿರೋಧಿಸುವುದು ಸಾಮಾನ್ಯರಿಂದ ಸಾಧ್ಯವಿಲ್ಲ. ಈ ಪರಿಸರದ ಮಧ್ಯೆ ಜೈನ ಧರ್ಮದ ಪರಮ ಆದರ್ಶ ಜೀವನ. ಕರ್ಮತತ್ವಗಳು ಸಾಮಾನ್ಯ ಜನತೆಗೆ ಕಠಿಣತರವಾಗಿ ಕಂಡುವು. ದೇವ ದೇವತೆಗಳ ಪೂಜೆಯಿಂದ ಬೇಕಾದುದನ್ನು ಪರೆಯಬಹುದೆಂಬುದು ಆಕರ್ಷವಾಗಿ ಕಡೆಗೆ ಅನಿವಾರ್ಯವಾಗಿ ತೋರಿಬಂತು. ಯಶೋಧರ ಚರಿತ್ರೆಯಲ್ಲಿ ಕಡೆಗೆ ಹಿಟ್ಟಿನ ಕೋಳಿಯನ್ನಾದರೂ ಬಲಿಕೊಡೋಣವೆಂಬ ತೀರ್ಮಾನ ತಳೆದದ್ದು ಇಂಥ ಭಾವನೆಗೆ ಸಾಕ್ಷಿ. ಇಂಥದೊಂದು ಅನಿವಾರ್ಯತೆಯನ್ನು ಅರ್ಥಮಾಡಿಕೊಂಡ ಆಚಾರ್ಯರು ಸಂಸಾರೀ ಜೀವಿಗಳಿಗೆ ಇದಕ್ಕೊಂದು ಅವಕಾಶ ಕಲ್ಪಿಸಿಕೊಟ್ಟರು.
ಮಾನವನ ಆತ್ಮೋನ್ನತಿಗೆ, ಕರ್ಮಕ್ಷಯಕ್ಕೆ ವ್ರತಗಳೂ ಪೂಜೆಗಳೂ ಅವಶ್ಯವೆಂದು ಕೆಲವು ಹಿರಿಯ ಗುರುಗಳು ಆದೇಶವಿತ್ತರು. ಸದ್ಭಾವನೆಯಿಂದ ತೊಡಗುವ ಆರಾಧನೆ ಉಪಾಸನೆ ಅಭಿಷೇಕ ಪೂಜಾವಿಧಿಗಳಿಗೆ ಶುಭ ಪರಿಣಾಮ ಉಂಟೆಂದರು. ಪೂಜ್ಯಪಾದರು, ಏಲಾಚಾರ್ಯರು, ಅಕಲಂಕಾಚಾರ್ಯರು, ಮಲ್ಲಿಸೇನಾಚಾರ್ಯರು ಮೊದಲಾದವರು ವ್ಯವಹಾರದೃಷ್ಟಿಯಿಂದ ವ್ರತ ಪೂಜಾದಿಗಳಿಗೂ ಯಕ್ಷೋಪಾಸನೆಗೂ ದಾರಿಮಾಡಿಕೊಟ್ಟರು. ಯಕ್ಷ-ಯಕ್ಷಿ ಮೊದಲಾದ ದೇವತೆಗಳ ಪೂಜೆಯು ನಿಶ್ಚಯನಯದ ದೃಷ್ಟಿಯಿಂದ ಮಿಥ್ಯಾತ್ವವೆಂದು ಆಶಾಧರಸೂರಿಯೇ ಮೊದಲಾದ ಕೆಲವು ಆಚಾರ್ಯರು ಖಂಡಿಸಿದ್ದಾರೆ.
ಆದರೆ ನೋಂಪಿ ಪೂಜಾದಿಗಳು ಸಮ್ಯಕ್ತ್ವ ಪ್ರವೃತ್ತಿಗಳ ವಿಕಾಸಕ್ಕೆ ಎಲ್ಲಿಯವರೆಗೆ ಕಾರಣವಾಗುತ್ತದೆಯೋ ಅಲ್ಲಿಯವರೆಗೆ ಅವನ್ನು ಅನುಸರಿಸುವುದು ಮಿಥ್ಯಾತ್ವವಾಗದೆಂದು ಕೆಲವು ತಾತ್ವಿಕರು ಸಾದರಪಡಿಸಿದ್ದಾರೆ. ಯಕ್ಷ-ಯಕ್ಷಿಣಿಯರು ತೀರ್ಥಂಕರರ ಸೇವೆಯಲ್ಲಿ ತತ್ಪರರಾಗಿರುತ್ತಾರೆ. ಅದರಿಂದ ಅವರನ್ನು ಸಮ್ಯಕ್ತ್ವ ಜೀವಿಗಳೆಂದು ಕಾಯಬೇಕು, ಪೂಜಿಸಬೇಕು; ಸಾಮಾನ್ಯ ಜನರಿಗೆ ಹೀಗೆ ಮಾಡಲು ಅವಕಾಶ ಕೊಡದೆ ಹೋದರೆ, ಅವರು ಗತ್ಯಂತರವಿಲ್ಲದೆ ಕಷಾಯಪ್ರೇರಿತರಾದ ಮಾರಿಮಸಣಿ ಮೊದಲಾದ ಕ್ಷುದ್ರದೇವತೆಳ ಪೂಜೆಗೆ ತೊಡಗಿಯಾರು ಎಂದು ಕೆಲವರು ಎಚ್ಚರಿಕೆ ನೀಡಿದ್ದಾರೆ. ಕವಿ ಸೋಮದೇವನಂತೂ ತನ್ನ ಯಶಸ್ತಿಲಕವೆಂಬ ಕಾವ್ಯದಲ್ಲಿ ಈ ರೀತಿ ಹೇಳಿದ್ದಾನೆ.
ಸರ್ವ ಏವ ಹಿ ಜೈನಾನಾಂ ಪ್ರಮಾಣಂ ಲೌಕಿಕೋ ವಿಧಿಃ
ಯತ್ರ ಸಮ್ಯಕ್ತ್ವಹಾನಿರ್ನಯತ್ರನ ವ್ರತದೂಷಣಮ್‌ ||
ಅಂದರೆ “ಸಂಸಾರಿಕ ವ್ಯವಹಾರದಲ್ಲಿ ಎಲ್ಲಿ ಜೈನರಿಗೆ ಲೋಕರೂಢಿಯು ಒಂದು ನಿಯಮ. ಆದರೆ ಎಲ್ಲಿ ಸಮ್ಯಕ್ತ್ವಕ್ಕೆ ಹಾನಿಯಲಿಲ್ಲವೋ ಅಂಥ ವ್ರತವು ದೂಷಣಕಾರಿಯಾಗದು”. ಹೀಗೆ ವ್ರತ (ನೋಂಪಿ)ಗಳಿಗೆ ಚಾಲನೆ ಸಿಕ್ಕಿತು. ಪೂಜಾ ವಿಧಾನಗಳನ್ನು ಮೈಗೂಡಿಸಿಕೊಂಡ ನೋಂಪಿ ಕಥೆಗಳು ರಾಶಿಯಾಗಿ ಹುಟ್ಟಿದುವು. ಜೈನ ಸಮಾಜದಲ್ಲಿ ಅದುವರೆಗೆ ಕೇವಲ ಕಂಠಸ್ಥವಾಗಿದ್ದ ಜಾನಪದ ಕಥೆ ಕಲ್ಪನೆ ನಂಬಿಕೆಗಳು ಅಭಿವ್ಯಕ್ತ ಪಡೆಯಲು ನೋಂಪಿ ಕಥೆಗಳು ತಕ್ಕ ಮಾಧ್ಯಮವಾಗಿ ಉಚಿತವಾಗಿ ಒದಗಿ ಬಂದುವು.
ಹೀಗೆ ಅನಿವಾರ್ಯತೆಯಿಂದಾಗಿ ಉದ್ಭವಿಸಿದ ನೋಂಪಿ ಸಾಹಿತ್ಯ ಕ್ರಮೇಣ ಒಂದು ವ್ಯವಸ್ಥಿತ ರೂಪವನ್ನು ಪಡೆಯಿತು. ಜನಾನುರಾಗವನ್ನು ವೆಗ್ಗಳಿಸಲು ಯಕ್ಷಿಯರನ್ನು ನೋಂಪಿ ಕತೆಗಳಲ್ಲಿ ಪ್ರಮುಖ ಪಾತ್ರಗಳನ್ನಾಗಿ ಮಾಡಿದರು. ರಾಜಾಶ್ರಯಕ್ಕಾಗಿ ರಾಜರಾಣಿಯರೂ ನೋಂಪಿ ಆಚರಿಸಿದ ಕಥೆಗಳನ್ನು ಕಟ್ಟಿದರು. ಶ್ರೀಮಂತವರ್ಗದ ಪುರಸ್ಕಾರಕ್ಕಾಗಿ ಅವರಿಗೂ ಕಥೆಯಲ್ಲಿ ಸಿಂಹಪಾಲು ದೊರೆಯಿತು. ಸಾಮಾನ್ಯರಿಗಂತೂ ಇದರ ಆಮಿಷ ಅಸದಳವಾಯಿತು. ನೋಂಪಿಯ ಆಚರಣೆಯಿಂದ ಪ್ರಾಪ್ತವಾಗುವ ಸ್ಥಿತಿಗತಿಗಳನ್ನು ಪ್ರತಿಯೊಂದೂ ಕಥೆಯಲ್ಲಿ ಉಲ್ಲೇಖಿಸುತ್ತಾರೆಂಬುದನ್ನು ಆಗಲೇ ಹೇಳಿದ್ದಾಗಿದೆ. ನೋಂಪಿ ಕಥೆಗಳಲ್ಲಿಯೇ ಅಲ್ಲದೆ ಅನ್ಯತ್ರವೂ ಇದನ್ನು ಪೋಷಿಸುವ ಪದ್ಯಗಳಿವೆ :
ವ್ರತಾನಿ ಸಮ್ಯಕ್ಪ್ರತಿಪಾಲಯನ್ನರೋ
ನರೇಂದ್ರದೇವೇಂದ್ರ ಮುನೀಂದ್ರ ಸಂಪದಂ
ಸಮಾಪ್ಯ ಕೈವಲ್ಯ ವಿಭೂತಿ ಭಾಗ್ಭವೇತ್‌
ಸಂಸಿದ್ಧಿವಧ್ವಾ ಕುಚಕುಂಭವಲ್ಲಭಃ ||
ಅಂದರೆ ‘ದೋಷಗಳನ್ನು ನಿವಾರಿಸಿಕೊಂಡು ಅಹಿಂಸಾದಿ ವ್ರತ (ನೋಂಪಿ)ಗಳನ್ನು ಆಚರಿಸತಕ್ಕವನು ಚಕ್ರವರ್ತಿ ದೇವೇಂದ್ರ ಹಾಗೂ ಗಣಧರರ ಪದವಿಗಳನ್ನು ಪಡೆಯುತ್ತಾನೆ. ಕೇವಲ ಜ್ಞಾನವೇ ಮೊದಲಾದ ಉತ್ತಮ ಜ್ಞಾನಗಳಿಂದ ಕಂಗೊಳಿಸುತ್ತಾನೆ’ ಎಂದು ಹೇಳಿರುವುದು ಪ್ರಲೋಭನೆಯಂತಿದೆ. ಜತೆಗೆ ನೋಂಪಿಗಳನ್ನು ಆಚರಿಸದೆ ಇರತಕ್ಕವರಿಗೆ ಕಷ್ಟ ಕಾರ್ಪಣ್ಯಗಳು ಸಾಂಸಾರಿಕವಾಗಿ ಪ್ರಾಪ್ತವಾಗುತ್ತವೆಂಬ ಹೆದರಿಕೆಯನ್ನು ಹಾಕಿದ್ದಾರೆ :
ನಿಸ್ಸೌಭಾಗ್ಯೋ ಭವೇನ್ನಿತ್ಯಂ
ಧನಧಾನ್ಯಾದಿ ವರ್ಜಿತಃ
ಭೀತ ಮೂರ್ತಿಃ ಸದಾ ದುಃಖೀ
ವ್ರತ ಹೀನಶ್ಚ ಮಾನವಃ ||
“ವ್ರತ ಹೀನನಾದ ಮಾನವನು ಸೌಭಾಗ್ಯವನ್ನು ಕಳೆದುಕೊಳ್ಳುವನು. ಧನ ಧಾನ್ಯಾದಿಗಳು ಇಲ್ಲದವನಾಗಿ ದರಿದ್ರನಾಗುವನು. ನಾನಾವಿಧವಾದ ಭಯಗಳಿಂದ ಪೀಡಿತನಾಗುವನು”. ಇದು ಇರ್ತೆರನಾದ ಪರಿಣಾಮಕ್ಕೆ ನಾಂದಿಯಾಯಿತು; ಒಂದು, ಇದ್ದುಳ್ಳ ಕುಬೇರರೂ ಅದನ್ನು ಅಚ್ಯುತವಾಗಿರಿಸಿಕೊಳ್ಳಲು. ನೋಂಪಿ ಆಚರಿಸಬೇಕಾಯಿತು. ಇನ್ನೊಂದು ನಿರ್ಗತಿಕರು ಮತ್ತೆ ಧನಿಕರಾಗಲು ನೋಂಪಿ ಆಚರಿಸಬೇಕಾಯಿತು. ಇದು ಒಂದೇ ಏಟಿಗೆ ಹೂವು ಹಣ್ಣುಗಳನ್ನು ಒಟ್ಟಿಗೆ ಬುಟ್ಟಿಗೆ ಬೀಳಿಸುವಷ್ಟು ತಂತ್ರಯುಕ್ತವಾಗಿದೆ. ಇದೇ ಧ್ವನಿ “ವ್ರತೇನ ಯೋ ವಿನಾ ಪ್ರಾಣೀ ಪಶು ದೇವ ನ ಸಂಶಯಃ | ಯೋಗ್ಯಾಯೋಗ್ಯಂ ನ ಜಾನಾತಿ ಭೇದಸತ್ರ ಕುತೋಭವೇತ್‌” ಎಂಬ ಶ್ಲೋಕದಲ್ಲೂ ಅನುರಣಿತವಾಗಿದೆ.
ಲೌಕಿಕ ಲಾಭದ ದೃಷ್ಟಿ ನೋಂಪಿಯ ಒಂದು ಮುಖ ಮಾತ್ರ. ನೋಂಪಿಗಳಿಗೆ ಇನ್ನೊಂದು ಮುಖವೂ ಇದೆ. ಮಾನವ ಬದುಕಿಗೆ ಇದರ ಆಚರಣೆಯಿಂದ ಬರುವ ಆತ್ಮ ಸಂತೋಷ ನೆಮ್ಮದಿ, ಶಿಸ್ತು, ಆರೋಗ್ಯ, ಉದಾತ್ತತೆ ಇವನ್ನು ಅವಶ್ಯ ಒಪ್ಪಿಕೊಳ್ಳಬೇಕಾಗುತ್ತದೆ. ನೋಂಪಿಯು ಜೀವನ ಶೋಧನೆಗೆ ಆಧಾರವಾಗಿರುವಂತೆ ದಾರಿಯೂ ಆಗಿದೆ. ನೋಂಪಿಯ ಆಚರಣೆಯೆಂಬುದು ಒಂದು ಸಂಕ್ಷಿಪ್ತ ರೂಪದ ತಪಸ್ಸು ಇದ್ದಂತೆ. ಇಚ್ಛಾ ನಿರೋಧಸ್ತಪಃ ಎಂಬಂತೆ ಅಹಿತಕಾರಿ ಇಚ್ಛೆಗಳನ್ನು ನಿಯಂತ್ರಿಸುವ ಪ್ರಯತ್ನವೂ ತಪಸ್ಸೇ ಆಗುತ್ತದೆ. ವಾಸ್ತವವಾಗಿ ನೋಂಪಿಯನ್ನು ಆಚರಿಸುವ ಅವಧಿಯಲ್ಲಿ ನೋಂತವರು ಸಂಯಮ ಸ್ವರೂಪಿಗಳಾಗಿ ಕಟ್ಟುನಿಟ್ಟಾದ ನೀತಿನಿಯಮಗಳಿಂದ ವರ್ತಿಸಬೇಕಾಗುತ್ತದೆ. ಅವರ ಆಹಾರ ವಿಹಾರಗಳು ಕ್ರಮ ಕ್ಲುಪ್ತಗತಿಗೆ ಬದ್ಧವಾಗಿರುತ್ತವೆ. ಆಶಾಧರ ಸೂರಿಯವರು (ಸಾಗಾರ ಧರ್ಮಾಮೃತ, ಅದ್ಯಾಯ ೨) ವ್ರತದ (ನೋಂಪಿಯ) ಸ್ವರೂಪವನ್ನು ವಿಶದಪಡಿಸಿದ್ದಾರೆ :
ಸಂಕಲ್ಪ ಪೂರ್ವಕಸ್ಸೇವ್ಯೋ
ನಿಯಮೋ ಶುಭಕರ್ಮಣಃ |
ನಿರ್ವತ್ತಿರ್ವಾ ವ್ರತಂ ಸ್ಯಾದ್ವಾ
ಪ್ರವೃತ್ತಿಃ ಶುಭಕರ್ಮಣಃ ||
“ಅನುಭವಿಸಲು ಅರ್ಹವಾದ ವಿಷಯಗಳನ್ನು ಸಂಕಲ್ಪ ಪೂರ್ವಕವಾಗಿ ಅನುಭವಿಸುವುದು, ಹಿಂಸಾದಿ ಆಶುಭಕರ್ಮಗಳನ್ನು ಸಂಕಲ್ಪದಿಂದಲೇ ದೂರಮಾಡುವುದು, ಇಲ್ಲವೇ ಪಾತ್ರ ದಾನಾದಿ ಶುಭ ಕರ್ಮಗಳಲ್ಲಿ ತೊಡಗುವುದು ವ್ರತವೆನಿಸುತ್ತದೆ”.
ನೋಂಪಿಯನ್ನು ಆಚರಿಸುವಷ್ಟೂ ಕಾಲ ಕಾಯಾ ವಾಚಾ ಮನಸಾ ತ್ರಿಕರಣ ಪೂರ್ವಕವಾಗಿ ಶುಭ ಚಿಂತನೆಗೆ ಅನುಗುಣವಾಗಿ ಇರಬೇಕಾಗುತ್ತದೆ. ಆತ್ಮ ಶುದ್ಧಿಗೆ ಎಡೆಮಾಡಿ ಕೊಡುವ ಕ್ರಮಗಳನ್ನು ವ್ಯವಸ್ಥಿವಾಗಿ ಅಳವಡಿಸಿಕೊಳ್ಳಬೇಕಾಗುತ್ತದೆ. ಮೊದಲನೆಯದಾಗಿ ಪ್ರಶಾಂತ ವಾತಾವರಣವನ್ನು ನೋಂಪಿಯ ಆಚರಣೆಗೆ ಆರಿಸಿಕೊಳ್ಳಲಾಗಿದೆ. ಆ ಕಾಲದಲ್ಲಿ ರಾಗ ದ್ವೇಷ ಮೋಹ ಮದಮಾತ್ಸರ್ಯ ಕೋಪಗಳಿಗೆ ತಿಲಾಂಜಲಿ ಕೊಡಬೇಕಾಗುತ್ತದೆ, ಅಂದರೆ ದುರ್ಭಾವನೆಗಳಿಗೆ ಅವಕಾಶವಿರುವುದಿಲ್ಲ. ಎರಡನೆಯದಾಗಿ ಶಯ್ಯಾ ಸುಖ ತ್ಯಾಗವಿರುತ್ತದೆ. ಇಲ್ಲಿ ಭೂಶಯನವನ್ನು ವಿಧಿಸಿದ್ದಾರೆ. ಇದರಿಂದ ಬ್ರಹ್ಮಚರ್ಯ ಪಾಲನೆಯಾಗುತ್ತದೆ, ರತಿ ಸಂಯಮ ಕಲಿಸಿಕೊಡುತ್ತದೆ. ವೀರ್ಯನಾಶವನ್ನು ನಿಲ್ಲಿಸುವುದು, ದೀರ್ಘ ಜೀವನಕ್ಕೆ ಪಾಲಿಸಬೆಕಾದ ನಿಯಮಗಳಲ್ಲೊಂದು ಎಂಬುದನ್ನು ಇಲ್ಲಿ ನೆನೆಯಬೇಕು. ಮೂರನೆಯದಾಗಿ ನೋಂತ ಕಾಲದಲ್ಲಿ ಉಪವಾಸ (ನಿಟ್ಟುಪವಾಸ) ಇಲ್ಲವೇ ಅತಿ ಮಿತಾಹಾರ (ಕಾಂಚಿಕಾಹಾರ – ಅಂಬಲಿ, ಗಂಜಿ ಲಘು ಆಹಾರ ಸೇವನೆ) ಮಾಡಬೇಕು; ಮತ್ತು ಹೀಗೆ ಕಡಮೆಯಾಗಿ ತೆಗೆದುಕೊಳ್ಳುವ ಆಹಾರವೂ ದ್ರವರೂಪದ್ದೂ, ಸ್ವಾತ್ವಿಕರೂಪದ್ದೂ ಆಗಿರುತ್ತದೆ. ಇದು ಆರೋಗ್ಯ ಜೀವನಕ್ಕೆ ಮೊದಲ ಮೆಟ್ಟಿಲು. ಉಪವಾಸ ಹಾಗೂ ಅಲ್ಪಾಹಾರವನ್ನು ವೈದ್ಯ ವಿಜ್ಞಾನವೂ ಮಾನ್ಯ ಮಾಡಿದೆ ನಿರೋಗಿಗಳ, ದೀರ್ಘಾಯುಗಳ ಜೀವನ ಚರಿತ್ರೆಯಿಂದಲೂ ಈ ಸಂಗತಿಯ ಸತ್ಯ ಸ್ಥಾಪಿತವಾಗಿದೆ. ನಾಲ್ಕನೆಯದಾಗಿ ಕೆಲವು ಜನ ಒಟ್ಟಿಗೆ ಸೇರಿ, ಒಂದೆಡೆ ಕಲೆತು ಸಾಮಾಹಿಕವಾಗಿ ನೋಂಪಿ ಆಚರಿಸಬಹುದು. ಇದು ಸಾಂಘಿಕ ಜೀವನದ ಸೌಹಾರ್ದ ಭಾವನೆಗೆ ಇಂಬಾಗಿದೆ. ಸಾಮಾಜಿಕ ವ್ಯವಸ್ಥೆಯಲ್ಲಿ ಸಂಪತ್ತಿನ ಸಮಾನ ವಿತರಣೆಗೂ, ಸ್ನೇಹ ಸೌಹಾರ್ದ ಸಹಕಾರಗಳಿಗೂ, ಸಮಾನಾವಕಾಶಕ್ಕೂ ಇದು ದಾರಿ ತೆರೆಯುತ್ತದೆ.
ಈ ಸಂದರ್ಭದಲ್ಲಿ ಉತ್ತರ ಪುರಾಣ ಖ್ಯಾತಿಯ ಗುಣಭದ್ರಾಚಾರ್ಯರು ತಮ್ಮ ಆತ್ಮಾನುಶಾನವೆಂಬ ಇನ್ನೊಂದು ಕೃತಿಯಲ್ಲಿ ಹೇಳಿರುವ ಮಾತು ಉಲ್ಲೇಖನೀಯವಾಗಿದೆ. ನೋಂಪಿಗಳನ್ನು ಆಚರಿಸುವ ದಿನಗಳನ್ನು ಪರ್ವಗಳೆನ್ನುತ್ತಾರೆ. ಗುಣ ಭದ್ರಾಚಾರ್ಯರು ಮಾನವ ಶರೀರವನ್ನು ಇಕ್ಷುವಿಗೆ (ಕಬ್ಬಿನ ಜಲ್ಲೆಗೆ) ಹೋಲಿಸಿದ್ದಾರೆ. ಕಬ್ಬಿನ ಜಲ್ಲೆಯಲ್ಲಿರುವ ಗಂಟುಗಳಿಗೂ ಪರ್ವವೆನ್ನುತ್ತಾರೆ. ಆ ಪರ್ವ (ಗಂಟು)ಗಳಲ್ಲಿ ಕ್ರಿಮಿಗಳು ಉಂಟಾದರೆ ಕಬ್ಬು ಪುಷ್ಟವಾಗಿ ಬೆಳೆಯದು, ಅದು ರಸಹೀನವಾಗುತ್ತದೆ. ಅದರಂತೆ ಮಾನವ ಜೀವನವೂ; ಇಲ್ಲಿ ದುರ್ಭಾವನೆಗಳು ಸಂಭವಿಸಿದರೆ ಜೀವನ ನೀರಸವೂ ವ್ಯರ್ಥವೂ ಆಗುತ್ತದೆ. ಸದ್ಭಾವನೆಗಳಿಂದ ಜೀವನ ಪುಷ್ಟಗೊಂಡು ಸುಖದ ಸಂಪುಟವಾಗಲು ಪರ್ವಗಳನ್ನು, ಪರ್ವಗಳಲ್ಲಿ ತಿಳಿಸಿರುವ ವ್ರತಗಳನ್ನು ಆಚರಿಸಬೇಕು. ಈ ‘ಪರ್ವ’ ಶಬ್ದದ ತದ್ಭವ ರೂಪವೇ ‘ಹಬ್ಬ’ ಎಂದು ತಿಳಿದಾಗ ಇದರ ಮಹತ್ವ ಮತ್ತೂ ಪ್ರಕಾಶಿತವಾಗುತ್ತದೆ.
ನೋಂಪಿ ಕಥೆಗಳನ್ನು ವೈಜ್ಞಾನಿಕ ದೃಷ್ಟಿಯಿಂದ ವಿಶ್ಲೇಷಿಸಿ ಪರಿಶೀಲಿಸಿರುವ ಈ ಸಂದರ್ಭದಲ್ಲಿ ಅವುಗಳಲ್ಲಿ ಕಂಡುಬರುವ ಕೆಲವು ನ್ಯೂನತೆಗಳನ್ನೂ ಗುರುತಿಸಬಹುದು. ಅವುಗಳಲ್ಲಿ ವಿಶೇಷವಾಗಿ, ನಮ್ಮ ಹಳಗನ್ನಡ ಸಾಹಿತ್ಯದಲ್ಲಿ ಕಂಡುಬರುವಂತೆ, ಒಂದು ರಾಜನಿಷ್ಠ ಸಮಾಜದ ವ್ಯವಸ್ತೆ ಕಾಣುತ್ತದೆ. ಬಹು ಮಟ್ಟಿನ ಕಥೆಗಳಲ್ಲಿ ರಾಜರಾಣಿಯರೇ, ಪ್ರಮುಖ ಪಾತ್ರಗಳು. ಈ ರೀತಿಯ ಕಥಾಚೌಕಟ್ಟಿಗೆ ಕಾರಣವೇನೆಂಬುದು ಹಿಂದೆಯೇ ನೋಡಿದ್ದೇವೆ. ಆದರೆ ಪ್ರಜಾಪ್ರಭುತ್ವದ ಏರುಗಾಲದಲ್ಲಿ ಈ ಪ್ರಭುತ್ವ ಪ್ರತಿಷ್ಠೆಗಳ ಕಲ್ಪನೆ ಅಷ್ಟಾಗಿ ಆಸ್ವಾದವಾಗದೆ ಹೋಗಬಹುದು.
ಎರಡನೆಯದಾಗಿ ರಾಜರಿಗೆ ಹತ್ತಾರು ನೂರಾರು ಜನ ರಾಣಿಯರಿದ್ದರೆಂಬ ವರ್ಣನೆಗಳೂ ಕೆಲವು ಕಥೆಗಳಲ್ಲಿವೆ. ಒಬ್ಬಳೇ ಪಟ್ಟ ಮಹಿಷಿಗೆ ನಿಷ್ಠರಾದ ರಾಜರಂತೆ ದೊಡ್ಡ ಅಂತಃಪುರದ ಪರಿವಾರವೇ ಶ್ರೇಣಿಯಾಗಿ ನಿಂತ ಕಥೆಗಳೂ ಇವೆ. ಕೆಲವು ಶ್ರೀಮಂತರಿಗೂ ಇಂಥ ಪತ್ನಿಯರ ತಂಡೋಪತಂಡವಿದ್ದ ಸಂಗತಿ ಹೇಳುವ ಕತೆಗಳೂ ಇವೆ. ಇವು ಬಹು ಪತ್ನಿಯರನ್ನು ಪಡಯುವ ಅನುಕೂಲವಿದ್ದ ಸಮಾಜದ ವ್ಯವಸ್ಥೆಗೆ ಸೇರಿದ ಕಥೆಗಳು. ಕಾನೂನು ಇಂದು ವ್ಯತಿರಿಕ್ತವಾಗಿರುವುದರಿಂದ ಈ ನಿರೂಪಣೆ ಆಧುನಿಕ ದೃಷ್ಟಿಗೆ ಅತಿರೇಕವಾಗಿ ತೋರುತ್ತದೆ.
ಮೂರನೆಯದಾಗಿ ಮಕ್ಕಳಿಗಾಗಿ ಹಂಬಲಿಸುವ, ಅನೇಕ ಮಕ್ಕಳನ್ನು ಪಡೆದಿದ್ದ, ಬಹುಪುತ್ರ-ಪುತ್ರೀ ಸಂತಾನವಾಗಲೆಂದು ಹರಸುವ ಕೆಲವು ಕಥೆಗಳಿವೆ. ಕುಟುಂಬ ಯೋಜನೆ ಜನಪ್ರಿಯವಾಗಿ, ಸಂತಾನ ನಿಯಂತ್ರಣ ಹಾಗೂ ಸಂತಾನ ಹರಣ ಶಸ್ತ್ರಕ್ರಿಯೆ – ಇವು ರೂಢಿಯಲ್ಲಿರುವ ಈಗಿನ ಸಮಾಜಿಕ ವ್ಯವಸ್ಥೆಯ ಸಂದರ್ಭದಲ್ಲಿ ಅತಿ ಸಂತಾನ ಪ್ರಚಾರದ ಕಥೆಗಳು ಆರೋಚಕವಾಗಿ, ಕಾಣುತ್ತವೆ.
ನಾಲ್ಕನೆಯದಾಗಿ ಅನೇಕ ನೋಂಪಿ ಕಥೆಗಳಲ್ಲಿ ಬರುವ ಆರಾಧನೆಗಳು ಪವಾಡಗಳು, ಪೂಜೆಯ ವಿಧಿವಿಧಾನಗಳಲ್ಲಿರುವ ಅದ್ದೂರಿ ವ್ಯವಸ್ಥೆಗಳು ಇವು ಇಂದಿನ ವೈಜ್ಞಾನಿಕ ವ್ಯವಸ್ಥೆಯಲ್ಲಿ ಅರ್ಥಹೀನವೆಂದು ತೋರುವ ಸಾಧ್ಯತೆಯಿದೆ.
ನೋಂಪಿಯ ಕಥೆಗಳು: ಪ್ರಸ್ತಾವನೆ (೬)
ತೌಲನಿಕ ಅಧ್ಯಯನದ ಅಗತ್ಯ
ಉಪಲಬ್ಧ ನೋಂಪಿ ಕಥಾ ಸಾಹಿತ್ಯ ಅಪಾರವಾಗಿದೆ. ತಬ್ಬಿಬ್ಬು ಗೊಳಿಸುವಷ್ಟು ಅಗಾಧವಾಗಿದೆ. ಈ ಕಥಾ ಪರಂಪರೆ ಪೆಡದುಕೊಂಡು ಪಾಠ ಪ್ರಭೇದಗಳು, ಪ್ರಕಾರಗಳು ವಿಫುಲವಾಗಿವೆ. ಪ್ರಾಚೀನ ಚಂಪೂ ಮತ್ತು ಇತರ ಶಿಷ್ಟ ಸಾಹಿತ್ಯಾಂತರ್ಗತ ನೋಂಪಿ ಕಥಾ ಲಕ್ಷಣಗಳು ನಯಸೇನಕವಿಯ ಧರ್ಮಾಮೃತ ಮೊದಲಾದ ಕಾವ್ಯಗಳಲ್ಲಿ ಹೆಣೆದುಕೊಂಡಿವೆ. ಈ ಮೂಲ-ಚೂಲಗಳ ತೌಲನಿಕ ಅಧ್ಯಯನದ ಮೂಲಕ ಸಂವಾದಿ ಸಮಾನಕಥೆಗಳಲ್ಲಿ ಸಂಭವಿಸಿರುವ ವ್ಯತ್ಯಾಸಗಳ ಸ್ವರೂಪವನ್ನು ಸರಿಯಾಗಿ ಅರಿಯುವುದರಿಂದ, ಒಟ್ಟು ಕನ್ನಡ ಹಾಗೂ ಭಾರತೀಯ ಕಥಾ ಸಾಹಿತ್ಯದ ಸಮಗ್ರ ಅಧ್ಯಯನಕ್ಕೆ ಪೂರಕಮಾತ್ರವಲ್ಲದೆ ದಿಕ್‌ಸೂಚಿಯೂ ಆಗಬಲ್ಲುದು. ಭಾರತೀಯ ಕಥಾ ಪರಂಪರೆಗೇನೆ ಜೀವ ತುಂಬುವಂಥ ಕೆಲವು ಸತ್ವಶಾಲಿ ಕಥೆಗಳೂ, ಕಥನ ಕಲೆಯೂ ಕೆನೆಕಟ್ಟಿ ನಿಂತಿರುವುದು ನೋಂಪಿಕಥೆಗಳಲ್ಲಿ ಕಡಮೆಯೆಂದೇ ಹೇಳಬೇಕು; ಅದಕ್ಕೆ ನಾವು ಇತರ ಜೈನ ಕಥಾ ಸಾಹಿತ್ಯಕ್ಕೆ ಲಗ್ಗೆ ಹಾಕಬೇಕು. ಆದರೆ ಆರಾಧನಾ ಮತ್ತು ಇತರ ಪ್ರಭೇದಗಳಿಗೆ ಸೇರಿದ ಕಥೆಗಳಲ್ಲಿ ಕಾಣುವಂತೆ, ಇಲ್ಲಿಯೂ, ಜೈನ ಸಮಾಜವು ದೇಶಕಾಲ ಪರಿಸರವನ್ನು ಅವಲಂಬಿಸಿ, ನಿಧಾನಗತಿಯಿಂದ ಪಡೆದುಕೊಂಡ ಮಾರ್ಪಾಟುಗಳನ್ನು ಕಾಣಲು ಸಾಧ್ಯವಿದೆ.
ಇತಿಹಾಸ, ತರ್ಕಶಾಸ್ತ್ರ, ಮನಸ್‌ ಶಾಸ್ತ್ರ, ಮಾನವಿಕ, ಸಮಾಜಶಾಸ್ತ್ರ, ಸಾಹಿತ್ಯವಿಮರ್ಶೆ – ಹೀಗೆ ಭಿನ್ನ ಜ್ಞಾನ ಕ್ಷೇತ್ರಗಳನ್ನು ಸೇರಿಸಿ ರೂಪಿಸಿಕೊಂಡ ಅಂತರಶಿಸ್ತೀಯ – ಅಂತರಶಾಸ್ತ್ರೀಯ ದೃಷ್ಟಿ ಕೋನಗಳಿಂದ ನೋಂಪಿ ಕಥೆಗಳನ್ನು ಅಧ್ಯಯನ ಮಾಡಲು ಅವಕಾಶವಿದೆ; ಇಂಥ ಸಾಧ್ಯತೆಗಳಿಂದ ಜೈನ ಕಥಾ ಪರಂಪರೆಯ ಮೌಲಿಕತೆಯನ್ನು ಮನನ ಮಾಡಬಹುದು.
ಈ ಅಧ್ಯಾಯದ ಆರಂಭದ ಪ್ಯಾರಾದಲ್ಲಿ ಸೂಚಿಸಿರುವಂತೆ, ನೋಂಪಿಕಥೆಗಳ ಸಾಮಗ್ರಿಯ ಈ ಸಮೃದ್ಧಿಯೂ ತೌಲನಿಕ ಅಧ್ಯಯನಕಾರರಿಗೆ ಸವಾಲಾಗಿದೆ. ನೋಂಪಿಯ ಕತೆಗಳ ಬೇರುಗಳ ಬಹುಮೂಲಗಳಿಗೆ ಚಾಚಿಕೊಂಡು, ಎಲ್ಲೆಲ್ಲಿಂದಲೋ ಸಾರವನ್ನು ಹೀರಿದೆ. ಅರ್ಧಮಾಗಧಿ, ಅಪಭ್ರಂಶ, ಮಹಾರಾಷ್ಟ್ರೀ, ಶೌರಸೇನಿ ಪ್ರಾಕೃತಗಳಿಗೂ, ಸಂಸ್ಕೃತ ಭಾಷೆಗೂ ತೌಲನಿಕ ಅಧ್ಯಯನಕಾರನು ಉಡ್ಡೀನ ಮಾಡಬೆಕಾಗುತ್ತದೆ. ಆ ಭಾಷೆಗಳ ಆಗಮ ಆಗಮೇತರ ಕೃತಿರಾಶಿಯನ್ನು ಅವಲೋಕಿಸಿ, ನೋಂಪಿಕಥಾ ಮೂಲವನ್ನು ಹಿಡಿಯುವುದು ಸಾಹಸದ ವಿದ್ವತ್‌ ಕಾರ್ಯ. ಹೀಗೆಯೇ ಒಂದೊಂದೇ ಪ್ರಾತಿನಿಧಿಕವಾಗಬಲ್ಲ ನೋಂಪಿ ಕಥೆಗಳನ್ನು ತೆಗೆದುಕೊಂಡು, ಅದೇ ಕಥೆ ಪ್ರಾಕೃತ-ಸಂಸ್ಕೃತಗಳಲ್ಲಿ ಹೇಗೆ ಮೈ ಮನಗಳನ್ನು ಪಡೆದಿದೆ ಎಂಬುದನ್ನು ವಿಶ್ಲೇಷಿಸಿ, ಅದರ ಮುಖ್ಯ ಆಶಯಗಳ ನೆಲೆ ಬೆಲೆಗಳ ಸ್ವರೂಪವನ್ನು ತಿಳಿಸುವುದು ಮುಂದೆ ಆಗಬೇಕಾಗಿರುವ ಕೆಲಸ.
ಜೈನರಲ್ಲಿ ರೂಢಿಯಲ್ಲಿರುವ ನೋಂಪಿಗಳಿಗೂ, ವೈದಿಕರಲ್ಲಿ ಪ್ರಚಲಿತವಿರುವ ವ್ರತಗಳಿಗೂ ಇರುವ ಸಾಮ್ಯ-ವೈಷಮ್ಯಗಳ ಸ್ವರೂಪವನ್ನು ಕುರಿತೂ ತೌಲನಿಕ ಅಧ್ಯಯನದ ಅಗತ್ಯವಿದೆ. ನಾನು ಸ್ಥೂಲವಾಗಿ ಗಮನಿಸಿರುವ ಹಾಗೆ, ಇವೆರಡೂ ಪರಸ್ಪರ ಪೂರಕ ನೆಲೆಯಲ್ಲಿ ಸಾಗುವ ಪರಂಪರೆಗಳಾಗಿದ್ದರೂ, ಸಾದೃಶ್ಯವಿರುವಂತೆ ವೈದೃಶ್ಯವೂ ಇದೆ. ಇವೆರಡರಲ್ಲಿರುವ ಹೊಂದಿಕೆಯ ಅಂಶಗಳನ್ನೂ, ಭೇದವಿರುವ ಭಾಗ ಮತ್ತು ಕಾರಣಗಳನ್ನೂ ಗುರುತಿಸುವ ಕೆಲಸ ಇನ್ನೂ ಆಗಿಲ್ಲ. ದೇವಗಿರಿಯ ಮಂತ್ರಿ ಹೇಮಾದ್ರಿಯು ಬರೆದಿರುವ ವ್ರತಖಂಡವು ವೈದಿಕ ಪರವಾದ ಸಾಮಗ್ರಿಯನ್ನು ಒದಗಿಸುವ ಆಕರವಾಗಿದೆ. ವೈದಿಕರಲ್ಲಿ ತುಂಬ ಜನಪ್ರಿಯವಾಗಿದ್ದು, ಅವೈದಿಕ ಹಿಂದೂಗಳ ಮೇಲೆ ಗಾಢವಾಗಿ ಪ್ರಭಾವ ಬೀರಿರುವ ಸತ್ಯನಾರಾಯಣ ವ್ರತಕಥೆಯು ಪ್ರಾಚೀನವಾದುದಲ್ಲ. ಇದು ಸ್ಕಾಂದ ಪುರಾಣದ ರೇವಾಖಂಡಪ್ರೋಕ್ತವೆಂದು ಒಂದು ಪ್ರತೀತಿಯಿದೆ. ಆದರೆ ವಾಸ್ತವವಾಗಿ ಸ್ಕಂದ ಪುರಾಣದಲ್ಲಿ ಈ ಕತೆ ಇಲ್ಲ; ಪ್ರಾಯ; ಇದು ಪ್ರಕ್ಷಿಪ್ತವಿರುಬೇಕು. ತಮಿಳಿನಲ್ಲಿರುವ ತಿರುಪ್ಪಾವೈ ಎಂಬುದು ಶ್ರೇಷ್ಠವ್ರತವೇ ಆಗಿದೆ; ಇದನ್ನು ಆಚರಿಸಿದ ಮಹಾಭಕ್ತಳು ಅಂಡಾಳ್‌ ಗೋದಾ. ಈ ದಿಕ್ಕಿನಲ್ಲಿಯೂ ತೌಲನಿಕ ಅಧ್ಯಯನವನ್ನು ಬೆಳೆಸಬಹುದು.
ಕನ್ನಡದಲ್ಲಿ ಬಂದಿರುವ ಎಲ್ಲ ಕಥೆಗಳೂ ಪ್ರಾಕೃತ ಇಲ್ಲವೆ ಸಂಸ್ಕೃತ ಮೂಲಕ್ಕೆ ಸೇರಿದ್ದೆಂದು ಸಾರಾಸಗಟಾಗಿ ಹೇಳುವುದು ಸರಿಯಾಗಲಾರದು. ಕನ್ನಡ ಕವಿಗಳೇ ಕಲ್ಪಿಸಿ ಹೇಳಿದ ನೋಂಪಿ ಕಥೆಗಳು ಇರಬಹುದು. ಜೈನ ಜನಪದ ಸಾಹಿತ್ಯ ಎಂದು ಇವನ್ನು ಗುರುತಿಸುವ ಹಂತದಲ್ಲಿ ಇವುಗಳಲ್ಲಿರುವ ದೇಸೀಯ ಹಾಗೂ ಜಾನಪದೀಯ ಸೊಗಡದನ್ನು ಪ್ರತ್ಯೇಕವಾಗಿಯೇ ನೋಡಬೇಕಾಗುತದೆ.
ನೋಂಪಿಯ ಕಥೆಗಳಲ್ಲಿ ಎಲ್ಲವೂ ಒಂದೇ ಪ್ರಮಾಣದ ಪ್ರಸಾರ ಪಡೆದಿವೆಯೆಂದು ಹೇಳಲಾಗುವುದಿಲ್ಲ. ಕೆಲವು ನೋಂಪಿ ಕಥೆಗಳು ಹೆಚ್ಚು ಜನಾದರಣೆಗೆ ಪಾತ್ರವಾಗಿವೆ. ಉದಾಹರಣೆಗೆ ಶ್ರೀ ಪಂಚಮೀ ನೋಂಪಿಯ ಕಥೆ. ಇದು ಋಷಿ ಪಂಚಮೀ, ಜ್ಞಾನಪಂಚಮೀ, ನಾಗರಪಂಚಮೀ, ನಿರ್ಜರ ಪಂಚಮೀ (ಣಿಜ್ಝರ), ಶ್ರೀ ಪಂಚಮೀ, ಶ್ರುತಪಂಚಮೀ – ಎಂದು ಕವಲೊಡೆದಿದೆ. ಇವು ನಾಮಸಾದೃಶ್ಯವಿರುವ, ಅಲ್ಲಲ್ಲಿ ವ್ಯತ್ಯಾಸಗಳೂ ಸಮಾನತೆಯೂ ಇರುವ ನೋಂಪಿಗಳೂ ಹೌದು. ಶ್ರುತಪಂಚಮೀ ನೋಂಪಿಯೂ ಶ್ರುತಸ್ಕಂಧ ನೋಂಪಿಯೂ ಬೇರೆಯಾಗಿವೆ. ಸ್ವತಂತ್ರರೂಪದ ಹತ್ತು ಕಥೆಗಳು ಇರುವ ಣಾಣಪಂಚಮೀ ಕಥಾ (ಜ್ಞಾನ ಪಂಚಮೀ ಕಥಾ)ವನ್ನು ಪ್ರಾಕೃತದಲ್ಲಿ ಮಹೇಶ್ವರ ಸೂರಿಯು (ಕ್ರಿ. ಶ. ೧೦೧೫) ರಚಿಸಿದ್ದಾನೆ; ಅದರಲ್ಲಿ ಎರಡು ಸಾವಿರಗಾಹೆಗಳಿವೆ. ಇದರಲ್ಲಿರುವ ಸ್ವತಂತ್ರ ರೂಪದ ಹತ್ತು ಕತೆಗಳು:
೧. ಜಯಸೇನ, ೨. ನಂದ, ೩, ಭದ್ರ, ೪. ವೀರ, ೫. ಕಮಲ, ೬. ಗುಣಾಸುರಾಗ, ೭. ವಿಮಲ, ೮. ಧರಣ, ೯. ದೇವೀ, ೧೦. ಭವಿಷ್ಯದತ್ತ.
ಸ್ವತಂತ್ರರೂಪದಲ್ಲಿರುವ ಈ ದಶಕಥಾ ಗೊಂಚಲಿನಲ್ಲಿ ಜಯಸೇನನ ಕಥೆ ಮತ್ತು ಭವಿಷ್ಯದತ್ತ ಎಂಬೆರಡು ಕಥೆಗಳು ದೊಡ್ಡವು, ತಲಾ ಐನೂರು ಗಾಥಾಗಳಿಂದ ಕೂಡಿದ ಕಥೆಗಳು. ಅಂದರೆ ಇವೆರಡರಿಂದ ಒಂದು ಸಾವಿರ ಗಾಹೆಗಳಾಗುತ್ತವೆ. ಇನ್ನುಳಿದ ಎಂಟು ಕಥೆಗಳು ಸರಾಸರಿ ೧೨೫ ಗಾಹೆಗಳಲ್ಲಿವೆ, ಅವು ಒಟ್ಟು ಒಂದು ಸಾವಿರ ಗಾಥೆಗಳಾಗುತವೆ. ಅಲ್ಲಿಗೆ ಣಾಣಪಂಚಮೀ ಕಹಾ ಕಾವ್ಯದ ಪ್ರಮಾಣ ಎರಡು ಸಾವಿರ ಗಾಹೆಗಳು : “ಈ ಹತ್ತೂ ಕಥೆಗಳು ಜ್ಞಾನ ಪಂಚಮೀ ವ್ರತದ ಮಹಾತ್ಮೆಯನ್ನು ವಿವರಸಲೆಂದೇ ಬರೆದುವಗಳಾಗಿವೆ. ಕಥೆಗಳು ಬಹುಸುಂದರ, ಸರಳ, ಮತ್ತು ಧಾರವಾಹಿ ರೀತಿಯಲ್ಲಿವೆ. ಅಲ್ಲಲ್ಲಿ ವಿವಿಧ ರಸ, ಭಾವ, ಹಾಗೂ ಲೋಕೋಕ್ತಿಗಳ ಸಮಾವೇಶ ಮಾಡಲಾಗಿದೆ. ಇದರಿಂದ ಈ ಕೃತಿಯು ಉತ್ತಮ ಕಾವ್ಯವೆನಿಸುತ್ತದೆ” (ಡಾ. ಹೀರಾಲಾಲ್‌ ಜೈನ್‌ : ೧೯೭೧: ೧೭೩) ಮಹೇಶ್ವರ ಸೂರಿಯು ಜ್ಞಾನ ಪಂಚಮಿ ವ್ರತ ಪಾಲನೆಯ ಪ್ರಾಮುಖ್ಯವನ್ನು ಸ್ಥಾಪಿಸಲು ಹತ್ತೂ ಕಥೆಗಳನ್ನೂ ದೃಷ್ಟಾಂತ ಕಥೆಗಳನ್ನಾಗಿಸಿದ್ದಾನೆ.
ಉದಯ ಗುರುವಿನ ಶಿಷ್ಯನೂ, ಠಕ್ಕರ ಮಾಲ್ಹೇ ಎಂಬಾತನ ಮಗನೂ ಆದ ವಿದ್ಧಣೂ (೧೩೬೬) ಎಂಬ ಕವಿ, ಮಗಧ ದೇಶದಲ್ಲಿ ವಿಹರಿಸುವಾಗ ಬರೆದ ಕಥೆ ‘ಜ್ಞಾನ ಪಂಚಮೀಚ ಉಪಿಇ’ ಎಂಬುದು; ಇದರಲ್ಲಿ ಶ್ರುತಪಂಚಮೀ ವ್ರತದ ಮಹಿಮೆಯನ್ನು ಸಾರಿದೆ. ಬಾಲಚಂದ್ರ ಮುನಿಯ ಶಿಷ್ಯನಾದ ವಿನಯ ಚಂದ್ರನೆಂಬ ಕವಿಯೂ “ಚೂನಡೀ’, ‘ಕಲ್ಯಾಣರಾಸ’ ಎಂಬ ಕೃತಿಗಳನ್ನು ರಚಿಸಿದ್ದಾನಲ್ಲದೆ ‘ಣಿಜ್ಝರ ಪಂಚಮೀಕಹಾ’ವನ್ನೂ ಬರೆದಿದ್ದಾನೆ; ನಿರ್ಜರ ಪಂಚಮೀ ಕಥೆಯು ೯೮ ಪದ್ಯಗಳ ಕಿರುಕಾವ್ಯ. ಗೀತಛಂದದಲ್ಲಿರುವ ಈ ಪುಟ್ಟಕಾವ್ಯ ಬಾಲವಿಧವೆಯೊಬ್ಬಳ ಕರುಣಾರ್ದ್ರದಾರುಣ ಕಥೆಯನ್ನು ಹೃದಯಂಗಮವಾಗಿ ನಿರೂಪಿಸಿದೆ.
ಶ್ರುತ ಪಂಚಮಿಯ ಮಹಿಮೆಯನ್ನು ಪ್ರಕಟಿಸುವ ಶ್ರೇಷ್ಠ ಕಾವ್ಯಗಳು ಪ್ರಾಕೃತ, ಸಂಸ್ಕೃತ, ಕನ್ನಡದಲ್ಲಿ ಸಾವಿರ ವರ್ಷಗಳ ಹಿಂದಿನಿಂದ ರಚಿತವಾಗಿವೆ. ಇವುಗಳಲ್ಲಿ ಸತ್ಕೃತಿಯೆಂದರೆ ಪುಷ್ಪದಂತ ಮಹಾಕವಿಯು ಅಪಭ್ರಂಶ-ಪ್ರಾಕೃತದಲ್ಲಿ ಬರೆದಿರುವ ‘ಣಾಯಕುಮಾರಚರಿಉ’ (ನಾಗಕುಮಾರಚರಿತೆ). ಪುಷ್ಪದಂತ ಕವಿಯು ಒಂಬತ್ತು ಸಂಧಿಗಳಲ್ಲಿ, ನಾನಾ ಛಂದಗಳಲ್ಲಿ, ರಸಭಾವ ಪರಿಪ್ಲುತವಾಗಿ ನಾಗಕುಮಾರನ ರಮ್ಯಕಥಾನಕವನ್ನು ವರ್ಣಿಸಿದ್ದಾನೆ. ಶ್ರುತ ಪಂಚಮಿಯಂದು ಉಪವಾಸದ ಫಲದಿಂದ ನಾಗಕುಮಾರನು ಎಂತಹ ಪದವಿ ವೈಭವ ಸುಖ ಸಮೃದ್ಧಿಗೆ ಪಾತ್ರನಾದನೆಂಬುದು ಈ ಕಾವ್ಯ ಕಥೆಯ ಆಶಯ. ಪ್ರಾಯಃ ಪುಷ್ಟದಂತ ಕವಿಗೂ ಮೊದಲು ಇಂದ್ರನಂದಿಯು (ಕ್ರಿ.ಶ. ೧೦ಶ.ದ ಆರಂಭ) ಸಂಸ್ಕೃತದಲ್ಲಿ ರಚಿಸಿರುವ ಶ್ರುತಾವತಾರ ಮತ್ತು ಶ್ರುತಪಂಚಮಿ ಕಥಾಗ್ರಂಥಗಳನ್ನು ಪ್ರಾಕೃತ ಕವಿಗೆ ಪರೋಕ್ಷ ಪ್ರೇರಣೆಯಾಗಿರಬೇಕು.
ಆದರೆ ನಾಗಕುಮರನ ಕತಾ ಪರಂಪರೆಗೆ ೧೨೦೦ ವರ್ಷಗಳ ಇತಿಹಾಸವಿದೆ (ನಾಗರಾಜಯ್ಯ ಹಂಪ : ಫಣಿಕುಮಾರ ಕಥಾಸಾಹಿತ್ಯ : ೧೯೭೭). ನಾಗಕುಮಾರ, ವಿಕ್ರಮಂಧರ, ಫಣಿಕುಮಾರ, ಪ್ರತಾಪಂಧರ ಎಂಬ ಹೆಸರುಗಳಿಂದ ಪ್ರಸಿದ್ಧ ಕಥಾನಾಯಕನಾಗಿರುವ ಈ ಮಹಾಪುರಷನು ಪಂಚಮಿ ನೋಂಪಿಯ ಸತ್ಫಲದ ಪ್ರತೀಕವಾಗಿದ್ದಾನೆ. ಪ್ರಾಕೃತದ ಮಹಾಕವಿಗಳಾದ ಸ್ವಯಂಭು (೭. ಶ.ದ. ಕಡೆ) ಮತ್ತು ತ್ರಿಭುವನ ಸ್ವಯಂಭು (೮ ಶ.) ಇವರ ಸಂಯುಕ್ತ ರಚನೆಯಾದ ‘ಪಂಚಮೀಚರಿಉ’ ಕಾವ್ಯವು (ನಾಗಕುಮಾರ) ಪಂಚಮಿ ಚರಿತೆ ಕೃತಿಯಾಗಿದೆ.
ಕನ್ನಡ ಕಥಾ ಸಾಹಿತ್ಯದಲ್ಲಿಯೂ ನಾಗಕುಮಾರನ ಶ್ರೀ ಪಂಚಮೀ ಕಥಾ ಪರಂಪರೆ ತುಂಬ ಕವಿ-ಜನ-ಪ್ರಿಯವಾಗಿ ಬೆಳೆದಿದೆ. ಪೊನ್ನಕವಿಯು (೯೬೦) ಶಾಂತಿಪುರಾಣದಲ್ಲಿ ಒಂದು ಕಡೆ ಇದನ್ನು ಪ್ರಸ್ತಾಪಿಸಿದ್ದಾನೆ : ಅಂತು ಯೌವನಂ ನೆಱೆವಿನಂ ಒಂದು ದೇವಸಂ ಶ್ರೀ ಪಂಚಮಿಯೊಳುಪವಾಸ ನಿರತೆಯಾಗಿ…. (೫-೧೮ವ). ಪೊನ್ನನು ಪುಷ್ಪದಂತ ಕವಿಯ ಸಮಕಾಲೀನ ಕವಿಯೂ ಹೌದು. ಪೊನ್ನನ ತರುವಾಯ ಕರ್ಣಪಾರ್ಯನು ನೇಮಿನಾಥಪುರಾಣ ಕಾವ್ಯದಲ್ಲಿ (೩-೧೪ವ) ಈ ನೋಂಪಿಕಥೆಯನ್ನು ಸೂಚಿಸಿದ್ದಾನೆ : ಒಂದು ದೆವಸಂ ಶ್ರೀ ಪಂಚಮಿಯ ನೋಂಪಿಯುಪವಾಸದೊಳಂ. ಕರ್ಣಪಾರ್ಯ ಇನ್ನೂ ಒಂದೆಡೆ ಮತ್ತೆ ಇದನ್ನು ನೆನಪಿಸಿಕೊಂಡಿದ್ದಾನೆ – ಶ್ರೀ ಪಂಚಮಿಯ ನೋಂಪಿಯಂ ನೋಂತು ಪವವಾಸದೊಳ್‌ (೧೪-೧೮ವ).
ಸಂಸ್ಕೃತದಲ್ಲಿ ಜಯದೇವಕವಿ (೧೦ಶ), ಮಲ್ಲಿಷೇಣ (೧೦೪೮), (ಶ್ರೀ) ಧರಸೇನ (೧೨ಶ), ರಾಮಚಂದ್ರ ಮುಮುಕ್ಷು (ಸು. ೧೧-೧೨ಶ) – ಮೊದಲಾದ ೧೦ ಜನ ಕವಿಗಳು ನಾಗಕುಮಾರನ – ಪಂಚಮಿ ಕಥಾ ಕಾವ್ಯಗಳನ್ನು ರಚಿಸಿದ್ದಾರೆ; ಪ್ರಾಕೃತ ಮತ್ತು ಹಿಂದಿಯಲ್ಲೂ ಕಾವ್ಯಗಳಿವೆ (ನಾಗರಾಜಯ್ಯ, ಹಂಪ : ೧೯೭೭ : ೫ ರಿಂದ ೧೨) ಕನ್ನಡದಲ್ಲಿ ಈ ಕಥೆಯನ್ನು ಸ್ವಾರಸ್ಯ ಪೂರ್ಣವಾಗಿ ಕಾವ್ಯಶಕ್ತಿಯಿಂದ ನಿರೂಪಿಸಿದವನು ಬಂಧುವರ್ಮ ಕವಿ, ಜೀವಸಂಬೋಧನೆ ಕಾವ್ಯದಲ್ಲಿ (ನಾಗರಾಜಯ್ಯ ಹಂಪ : ಕವಿ-ಬಂಧವರ್ಮ, ಜಿಜ್ಞಾಸೆ : ೧೯೯೩) ಅನಂತರ ಮಲ್ಲಿಷೇಣ, ನಾಗರಾಜಕವಿ, ಕಲ್ಯಾಣ ಕೀರ್ತಿ, ಬಾಹುಬಲಿ-ವರ್ಧಮಾನ, ಚಂದ್ರಸಾಗರವರ್ಣಿ (ಬ್ರಹ್ಮಣಾಂಕ) – ಈ ಕವಿಗಳು ಸ್ವತಂತ್ರ ಕಾವ್ಯಗಳನ್ನು ರಚಿಸಿದ್ದಾರೆ; ಮಲ್ಲಿಷೇಣನು ಗದ್ಯದಲ್ಲೂ, ನಾಗರಾಜನು ಪುಣ್ಯಾಸ್ರವ ಚಂಪು ಕಾವ್ಯದಲ್ಲೂ ಈ ನೋಂಪಿ ಕಥೆಯನ್ನು ಹೇಳಿದ್ದಾರೆ ಇವರೆಲ್ಲರಿಗಿಂತಲೂ ತುಂಬ ವಿಸ್ತಾರವಾಗಿ, ತೀರಲಂಬಿಸಿ ಈ ನೋಂಪಿ ಕತೆಯನ್ನು ಬೊಮ್ಮಣಕವಿಯು ‘ನಾಗಕುಮಾರ ಷಟ್ಪದಿ’ ಕಾವ್ಯದಲ್ಲಿ ನಿರೂಪಿಸಿದ್ದಾನೆ (ನಾಗರಾಜಯ್ಯ ಹಂಪ : (ಸಂ) ನಾಗಕುಮಾರಷಟ್ಪದಿ : ೧೯೭೬).
ನಾಗಕುಮಾರನನ್ನು ಕುರಿತು ತಮಿಳಿನಲ್ಲೂ ಕಾವ್ಯವಿದೆ; ಕನ್ನಡದಲ್ಲಿ ಯಕ್ಷಗಾನಗಳಿವೆ, ಜಾನಪದ ಹಾಡುಗಳಿವೆ, – ಇದು ಈ ನೋಂಪಿ ಕಥಾ ಪರಂಪರೆಯ ವ್ಯಾಪಕ ಸ್ವರೂಪವನ್ನು ಸ್ಪಷ್ಟಪಡಿಸುತ್ತವೆ. ಜತೆಗೆ ಶ್ರವಣ ಬೆಳಗೊಳದ ಜೈನಮಠದ ಗೋಡೆಗಳಲ್ಲಿಯೂ ನಾಗಕುಮಾರನ ಕಥಾ ಪರಂಪರೆಯ ಸುಂದರವಾದ ವರ್ಣ ಜಿತ್ರಗಳಿವೆ; ಈ ಭಿತ್ತಿ ಚಿತ್ರಗಳನ್ನು ನಾನು ಪ್ರಥಮ ಬಾರಿಗೆ ಗುರುತಿಸಿ, ಅದರ ಚಿತ್ರಗಳನ್ನು ಮುದ್ರಿಸಿ ಧಾಖಲಿಸಿದ್ದೇನೆ (ನಾಗರಾಜಯ್ಯ ಹಂಪ : ೧೯೭೭ : vi-xii) ಶ್ರೀ ಪಂಚಮಿಯು ಪ್ರತಿವರ್ಷ ಭಾದ್ರಪದ ಶುದ್ಧ ಪಂಚಮಿಯಂದ ಉಪವಾಸ ಮತ್ತು ತ್ರಿಕಾಲ ಜಪಮಾಡುವ ಒಂದು ನೋಂಪಿ. ನೂರಾರು ನೋಂಪಿಗಳಲ್ಲಿ ಇದು ಶಿಖರ ಸ್ಥಿತಿ ಮುಟ್ಟಿರುವ ಒಂದು ಜನಾನುರಾಗಿ ನೋಂಪಿ. ಕಾವ್ಯಾಂಶಗಳು ಹೆಚ್ಚು ಸಿಗುವ ನೋಂಪಿಕಥೆಯೂ ಇದೇನೆ.
ಶ್ರುತಪಂಚಮಿ ವ್ರತ ಮಹಾತ್ಮೆಯನ್ನು ಪ್ರಕಟಗೊಳಿಸುವ ಸಲುವಾಗಿ ಅಪಭ್ರಂಶ ಭಾಷೆಯಲ್ಲಿ ಧನಪಾಲಕವಿಯು ಬರೆದ ‘ಭವಿಸಯತ್ತ ಕಹಾ’ (ಭವಿಷ್ಯ ದತ್ತಕಥಾ) ಕೂಡ ಇಪ್ಪತ್ತೆರಡು ಸಂಧಿಗಳ ಉತ್ತಮ ಕಾವ್ಯ. ವೈಶ್ಯ ಜಾತಿಯ ಧಕ್ಕಡ ವಂಶದ ಮಾಏಸರ (ಮಾಹೇಶ್ವರ) ಮತ್ತು ಧನಶ್ರೀ ದಂಪತಿಗಳ ಮಗನಾದ ಧನಪಾಲಕವಿಯ (೧೧ ಶ.) ಭವಿಸಯತ್ತ ಕಹಾದ ನಾಯಕನಾದ ವಣಿಜ ಭವಿಷ್ಯದತ್ತನು ಕೂಡ ನಾಗಕುಮಾರನ ಇನ್ನೊಂದು ರೂಪವಷ್ಟೆ; ಅಷ್ಟರ ಮಟ್ಟಿಗೆ ಈ ಇಬ್ಬರು ಕಥಾನಾಯಕರ ನೋಂಪಿ ಕಥೆಗಳು ಹೊಂದಿಕೆಯನ್ನು ತೋರಿಸುತ್ತವೆ. ಧನಪಾಲ ಕವಿಯ ಅಪಭ್ರಂಶ ಭಾಷೆಯ ಕಾವ್ಯದ ‘ಅನೇಕ ಪ್ರಕರಣಗಳು ಬಹು ಸುಂದರ ಹಾಗೂ ರೋಚಕಗಳಾಗಿವೆ. ಬಾಲಕ್ರೀಡೆ, ಸಮುದ್ರಯಾತ್ರೆ, ನೌಕಾಭಂಗ, ಪಟ್ಟಣಕ್ಕೆ ಬೆಂಕಿಹತ್ತುವಿಕೆ, ವಿಮಾನಯಾತ್ರೆ ಮೊದಲಾದ ವರ್ಣನೆಗಳು ಓದಲು ತಕ್ಕವಾಗಿವೆ. ಕವಿಯ ಸಮಯದಲ್ಲಿ ವಿಮಾನವಿರಲಿ ಇಲ್ಲದಿರಲಿ, ಆದರೆ ವಿಮಾನದ ವರ್ಣನೆಯನ್ನು ಬಹಳ ಸಜೀವರೂಪದಲ್ಲಿ ಮಾಡಿದ್ದಾನೆ” (ಡಾ. ಹೀರಾಲಾಲ್‌ ಜೈನ್‌ : ೧೯೭೧:೨೦೧).
ಆಚಾಮ್ಲವರ್ಧನ ನೋಂಪಿಯು ಕನ್ನಡ ಸಾಹಿತ್ಯದಲ್ಲಿ ಪ್ರಸ್ತಾಪಗೊಂಡಿರುವ ಇನ್ನೊಂದು ಪ್ರಾಚೀನ ನೋಂಪಿ. ಕ್ರಿ.ಶ.ಸು. ೮೦೦ರಲ್ಲಿ ರಚಿತವಾಗಿರುವ ಆರಾಧನಾ ಕರ್ಣಾಟ ಟೀಕಾ ವಡ್ಡಾರಾಧನೆಯಲ್ಲಿಯೇ ಭ್ರಾಜಿಷ್ಣುವು ಈ ನೋಂಪಿಯನ್ನು ಹೆಸರಿಸಿದ್ದಾನೆ: ಆಚಾಮ್ಲವರ್ಧನಮೆಂಬ ನೋಂಪಿಯಂ ಪನ್ನೆರಡು ವರ್ಷಂಬರಂ ನೋಂತು ಸಮಾಧಿ ಮರಣದಿಂದಂ ಮುಡಿಪೆ: (ನಾಗರಾಜಯ್ಯ ಹಂಪ : (ಸಂ) ವಡ್ಡಾರಾಧನೆ : ೧೯೯೩:೫೭). ಆಚಾಮ್ಲವರ್ಧನ ನೋಂಪಿ ಎಂಬುಕ್ಕೆ ವರ್ಧಮಾನಮೆಂಬ ನೋಂಪಿ, ಆಯಂಬಿಲಂ ವರ್ಧಮಾನಮೆಂಬ ನೋಂಪಿ ಎಂಬ ಪಾಠಾಂತರಗಳೂ ಇವೆ; ಆಯಂಬಿಲ-ವದ್ಧಮಾಣೋ ನಾಮ ತವೋ ಕಓ – ಎಂಬುದು ಪ್ರಾಕೃತ ಕಥಾ ಸಂಗ್ರಹದ ಪಾಠ; ಆಯ ಎಂದರೆ ಪರಿಮಿತ ಪ್ರಮಾಣ, ಅಂಬಿಲ ಎಂದರೆ ಗಂಜಿ.
ಆಚಾಮ್ಲವರ್ಧನವೂ ಉಪವಾಸದ ನೋಂಪಿ. ಒಂದು ಆಚಾಮ್ಲ, ಒಂದು ಪಾರಣೆ, ಎರಡು ಆಚಾಮ್ಲ ಎರಡು ಪಾರಣೆ – ಹೀಗೆ ಹತ್ತು ಆಚಾಮ್ಲಗಳವರೆಗೂ ಹೆಚ್ಚಿಸಿಕೊಂಡು ಹೋಗುವುದು. ಆಮೇಲೆ ಮತ್ತೆ ಇದನ್ನು ಒಂಬತ್ತು ಆಚಾಮ್ಲ ಒಂದು ಪಾರಣೆ, ಎಂಟು ಆಚಾಮ್ಲ ಒಂದು ಪಾರಣೆ ಎಂಬಂತೆ ಕ್ರಮೇಣ ಕಡಮೆ ಮಾಡುವುದು. ಹೀಗೆ ಕ್ರಮವಾಗಿ ನಡಸಿದರೆ ೧೦೦ ಆಚಾಮ್ಲವೂ, ೧೯ ಪಾರಣೆಗಳೂ ಆಗುತ್ತವೆ. ಆದಿಪುರಾಣದಲ್ಲಿ ಪಂಪನೂ (೩-೬೫ ವ), ಶಾಂತಿಪುರಾಣದಲ್ಲಿ ಪೊನ್ನನೂ (೯-೮೪) ಸುಕುಮಾರ ಚರಿತೆಯಲ್ಲಿ ಶಾಂತಿನಾಥಕವಿಯೂ (೯-೧೦ ವ) ಆಚಾಮ್ಲವರ್ಧನ ನೋಂಪಿಯನ್ನು ಹೇಳಿದ್ದಾರೆ. ‘ಸೌವೀರಭಕ್ತಿ’ ಎಂಬ ಹೆಸರಿನ ನೋಂಪಿಗೂ ಇದಕ್ಕೂ ಸಂಬಂಧವಿದೆ; ಈ ನೋಂಪಿಯು ಚೆಲುವನ್ನು ಹೆಚ್ಚಿಸುತ್ತದೆಂದು ತಿಳಿಯಲಾಗಿದೆ.
ಅನಂತನ ನೋಂಪಿಯ ಕತೆಯ ವಿಚಾರವನ್ನು ‘ಯಶೋಧರ ಚರಿತೆ’ ಕುರಿತು ಹೇಳುವಾಗ ತಿಳಿಸಿದ್ದಾಗಿದೆ. ಜನ್ನನ ಅನಂತನಾಥ ಪುರಾಣದಲ್ಲಿಯೂ (೧೦-೮೦ ರಿಂದ ಮುಂದಿನ ಭಾಗ) ಇದರ ಪರಿಚಯವಿದೆ. ಶ್ರವಣಬೆಳ್ಗೊಳ ಶಾಸನದಲ್ಲಿ ಈ ವ್ರತದ ಉಲ್ಲೇಖ ಸಿಗುತ್ತದೆ (ಎಕ. ೨ (ಪ) ೪೯೨ (೩೬೧). ೧೮೫೮. ಪು. ೩೧೨) ಭಗವತೀದಾಸನೆಂಬ ಹಿಂದಿ ಕವಿಯ ಅನಂತ ಚತುರ್ದಶೀ ಚೌಪಾ ಈ (೧೭ ಶ) ಕಾವ್ಯ ಬರೆದಿದ್ದಾನೆ. ೧೭ನೆಯ ಶತಮಾನದ ಆದಿಭಾಗದಲ್ಲಿ ಹಿಂದಿಸಾಹಿತ್ಯಕ್ಕೆ ಭದ್ರವಾದ ತಳಹದಿಯನ್ನು ಹಾಕಿದ ಭಗವತೀದಾಸನು ಕಾಷ್ಠಾಸಂಘದ ಮಥುರಾನ್ವಯದ ಪುಷ್ಕರ ಗಣದ ಭಟ್ಟಾರಕ ಸಕಲ ಚಂದ್ರನ ಪಟ್ಟಧರನಾದ ಮಂಡಲಾಚಾರ್ಯ ಮಾಹೇಂದ್ರಸೇನನ ಶಿಷ್ಯನೀತ. ಅಗರವಾಲ್‌ ದಿಗಂಬರ ಜೈನ ಕವಿಯಾದ ಈತನು ಸಹಜಾದಿಪುರದವನು. ಧರ್ಮವಿಹಾರ ಮಾಡುತ್ತ ಅನೇಕ ಸ್ಥಳಗಳಲ್ಲಿದ್ದು ಕೃತಿ ರಚನೆ ಮಾಡಿದ್ದಾನೆ, ಅವುಗಳಲ್ಲಿ ಹೆಚ್ಚಿನವು ನೋಂಪಿಯ ಕಥೆಗಳೇ ಆಗಿವೆ: ಆದತ್ತಿ ವ್ರತರಾಸ, ಆದಿತ್ಯವಾರ ಕಥಾ, ದಶಲಾಕ್ಷಣೀ ರಾಸ, ರೋಹಣೀ ವ್ರತರಾಸ, ಸಮಾಧೀ ರಾಸ, ಸುಗಂಧ ದಶಮೀ ಕಥಾ – ಇವು ವ್ರತಕಥಾ ಕಾವ್ಯಗಳು.
ಭಗವತೀ ದಾಸನು ರಚಿಸಿರುವ ಸುಗಂಧ ದಶಮೀ ಕಥಾ ಗಮನಾರ್ಹ. ನೋಂಪಿಯ ಕಥೆಗಳಲ್ಲಿ ಬಹು ಬಳಕೆಯಲ್ಲಿರುವ ಸುಗಂಧ ದಶಮಿಯ ನೋಂಪಿಯು ಪ್ರಾಚೀನ ಹಿನ್ನೆಲೆಯನ್ನು ಪಡೆದಿದೆ. ಇದರ ಮೊದಲ ಸೆಲೆ ಮಹಾಭಾರತ ಕತೆಯ ದ್ರೌಪದಿಯ ಹಿಂದಣ ಜನ್ಮವಾದ ನಾಗಶ್ರೀ ಮತ್ತು ಸುಕುಮಾಲಿಯಾರ ಚರಿತ್ರೆಯಲ್ಲಿದೆ. ಈ ಪುಸ್ತಕದ ಮೊದಲನೆಯ ಅಧ್ಯಾಯದಲ್ಲಿ ಪ್ರಸ್ತಾಪಿಸಿರುವ ಪ್ರಾಚೀನ ಪ್ರಾಕೃತ ಗ್ರಂಥವಾದ ನಾಯಾ-ಧಮ್ಮ-ಕಹಾಓ (ಜ್ಞಾತೃಧರ್ಮಕಥಾ)ದಲ್ಲಿ ಮೊದಲನೆಯ ಶ್ರುತಸ್ಕಂಧದ ೧೯ ಅಧ್ಯಾಯಗಳಲ್ಲಿ ೮ನೆಯ ಅಧ್ಯಾಯದಲ್ಲಿ ವಿದೇಹರಾಜಕನ್ಯೆಯಾದ ಮಲ್ಲಿಯ, ಹಾಗೂ ೧೬ನೆಯ ಅಧ್ಯಾಯದಲ್ಲಿ ದ್ರೌಪದಿಯ ಪೂರ್ವ ಭವಗಳ ಭವಾವಳಿ ಕಥೆಗಳಿವೆ. ಅವುಗಳು ಈ ಸುಗಂಧ ದಶಮಿ ನೋಂಪಿಗೆ ಸಂಬಂಧ ಹೊಂದಿವೆ. ನಾಗಪುರದ ಶಾಸ್ತ್ರ ಭಂಡಾರದಲ್ಲಿ ಸುಗಂಧದಶಮಿ ಕಥೆಯ ಅಪೂರ್ವ ಹಸ್ತಪ್ರತಿಯಿದೆ; ಅದರಲ್ಲಿ ಈ ನೋಂಪಿ ಕಥೆಯನ್ನು ನಿರೂಪಿಸುವಾಗ ಕಥಾಭಾಗವನ್ನು ಚಿತ್ರಿಸುವ ೭೫ ಚಿತ್ರಗಳಿವೆ. ಬಾಲಚಂದ್ರ ಕವಿಯ ಸುಗಂಧ ದಶಮಿ ‘ಸುಗಂಧ ದಹಮೀ ಕಹಾ’ ಎಂಬ ಪ್ರಾಕೃತ ಕಾವ್ಯವಿದೆ; ಬಾಲಚಂದ್ರನ ಇನ್ನೊಂದು ಕಾವ್ಯ ಣಿದ್ದಹ ಸತ್ತಮೀ ಕಹಾ ಎಂಬುದೂ ವ್ರತ ಕತೆಯೇ ಆಗಿದೆ – ಇದು ನಿದುಃಖ ಸಪ್ತಮೀ ನೋಂಪಿ ಕಥೆ.
ಕನಕಾವಳೀ ನೋಂಪಿಯನ್ನು ಕರ್ಣಪಾರ್ಯನು ತನ್ನ ನೇಮಿನಾಥ ಪುರಾಣದಲ್ಲಿ ಹೇಳಿದ್ದಾನೆ : ಕನಕಾವಳೀ ನೋಂಪಿಯಂ ನೋಂತು (೧೪-೨೨ ವ). ಇದು ಒಂದು ವರ್ಷದಲ್ಲಿ ೮೩ ಉಪವಾಸಗಳಿರುವ ನೋಂಪಿ. ಪ್ರತಿ ತಿಂಗಳಲ್ಲಿ ೧, ೫, ೧೦ನೆಯ ತಿಥಿ ಮತ್ತು ಕೃಷ್ಣ ೨, ೬, ೧೨ನೆಯ ತಿಥಿಗಳಲ್ಲಿ ಉಪವಾಸ, ತ್ರಿಕಾಲ ಮಂತ್ರಜಪ – ಹೀಗೆ ಒಂದು ವರ್ಷದ ನೋಂಪಿ. ಪೂರ್ವಪುರಾಣದಲ್ಲಿಯೇ ಜಿನಸೇನಾಚಾರ್ಯರು ಈ ನೋಂಪಿಯನ್ನು ಹೆಸರಿಸಿದ್ದಾರೆ (ಪರ್ವ ೭. ಶ್ಲೋಕ ೩೯) ಚಾವುಂಡರಾಯ ಪುರಾಣದಲ್ಲಿಯೂ ಉಲ್ಲೇಖ ಬಂದಿದೆ ((ಸಂ) ಕಮಲಾಹಂಪನಾ, ಶೇಷಗಿರಿ : ೧೯೮೩ : ೩೩೭೦).
ಕನ್ನಡ ಕವಿಗಳಿಗೆ ನೋಂಪಿ ಕಥೆಗಳ ಬಗೆಗೆ ಹೆಚ್ಚಿನ ಕಳಕಳಿಯೂ, ತಿಳಿವಳಿಕೆಯೂ ಇರುವುದನ್ನು ಈ ಹಿಂದೆಯೇ ಹೇಳಿದ್ದಾನೆ. ಚಾಮುಂಡರಾಯನಂತೂ ಆಚಾಮ್ಲವರ್ಧನ ನೋಂಪಿ (ಪು. ೨೭), ಕನಕಾವಳಿ ನೋಂಪಿ (ಪು. ೩೩೭), ಕರ್ಮಕ್ಷಪಣ (ಪು. ೨೫), ಕಲ್ಪವೃಕ್ಷ ಪೂಜೆ (೧೯೭), ಚತುರ್ಮುಕ ಪೂಜೆ (೧೯೭), ಮುಕ್ತಾವಳೀ ನೋಂಪಿ (ಪು. ೨೬), ರತ್ನಾವಳೀ ನೋಂಪಿ (೨೬), ಸರ್ವತೋಭದ್ರ (೨೬), ಸಿಂಹ ವಿಕ್ರೀಡಿತ (೨೬) ಮುಂತಾದ ನೋಂಪಿಗಳನ್ನು ಹೆಸರಿಸದ್ದಾನೆ. ಕರ್ಣಪಾರ್ಯ ಕವಿಯು ಅಷ್ಟಮೀ ನೋಂಪಿ (೧೪-೧೪ ವ), ಆಚಾಮ್ಲವರ್ಧನ ನೋಂಪಿ (೧೪-೩೩ ವ) ಕನಕಾವಳೀ ನೋಂಪಿ (೧೪-೨೨ ವ) ಗೋಮುಖಿ ನೋಂಪಿ (೬-೯೯ ವ : ಬಂಧುವರ್ಮನ ಹರಿವಂಶದಲ್ಲಿ ೬-೨೪ ವ), ಜಿನಗುಣ ಸಂಪತ್ತಿ ನೋಂಪಿ (೧೪-೩೦ ವ), ಜಿನಸಂಪತ್ತಿ ನೋಂಪಿ (೧೪-೧೪ ವ : ಜಿನಗುಣಸಂಪತ್ತು), ನಂದೀಶ್ವರ (೧-೧೩೦) ವಡ್ಡಾರಾಧನೆಯಲ್ಲೂ ಬಂದಿದೆ, ಮುಕ್ತಾವಣಿ ನೋಂಪಿ (೧೪-೨೪ ವ : ಪಂಪನ ಆದಿಪುರಾಣ ೫-೫೮ ವ), ರತ್ನಾವಳಿ ನೋಂಪಿ (೧೪-೧೯) : ಆದಿಪುರಾಣ, ೩-೫೮ ವ) ಶ್ರೀ ಪಂಚಮಿ ನೋಂಪಿ (೧೪-೧೮ ವ) ಸಿಂಹ ನಿಷ್ಪೀಡಿತ ನೋಂಪಿ (೬-೬೦ ವ) ಮೊದಲಾದುವನ್ನು ಹೆಸರಿಸಿದ್ದಾನೆ.
ಮೋಕ್ಷ ತಿಲಕವೆಂಬ ವ್ರತವನ್ನು ನೋನ್ತು ಗಂಗರಾಜ ದಂಡಾಧಿಪನ ಅತ್ತಿಗೆ ಜಕ್ಕಣಬ್ಬೆಯ ನಯನದೇವರನ್ನು ಮಾಡಿದಳೆಂದು ಶ್ರವಣಬೆಳುಗೊಳದ ಶಾಸನದಿಂದ ತಿಳಿದುಬರುತ್ತದೆ (ಎ.ಕ. ೧೧ : ೧೨೫, ೫೦೩, ೫೦೪) ಸಿದ್ಧಚಕ್ರ ನೋಂಪಿಯ ಕಥೆಯ ಮಹಿಮೆ ಮಹತ್ವಗಳನ್ನು ಸಾದರಪಡಿಸುವ ಸಲುವಾಗಿ ಹುಟ್ಟಿಕೊಂಡಿರುವ ಕಥೆಯೇ ಶ್ರೀಪಾಲ ಚರಿತೆ. ಎರಡು ಬಗೆಯ ಶ್ರೀಪಾಲಚರಿತೆಗಳಿವೆ. ಮಂಗರಸಾದ್ಯ ಕವಿಗಳು ಬರೆದ ಶ್ರೀಪಾಲ ಚರಿತೆ ಒಂದು, ದೇವರಸಾದ್ಯರು ಬರೆದ ಶ್ರೀಪಾಲ ಚರಿತೆ ಇನ್ನೊಂದು. ರತ್ನಶೇಖರ ಸೂರಿಯು (೧೪ ಶ) ಬರೆದ ಶ್ರೀಪಾಲ ಚರಿತೆ ನೋಂಪಿಯ ಕಥೆಯು ಪ್ರಾಕೃತದಲ್ಲಿದೆ, ಇದರಲ್ಲಿ ೧೩೪೨ ಗಾಥಾಗಳಿವೆ. ನರಸೇನನೆಂಬ ಇನ್ನೊಬ್ಬ ಕವಿಯೂ (೧೫೬೧) ಅಪಭ್ರಂಶ ಪ್ರಾಕೃತದಲ್ಲಿ ಚಿರಿವಾಲಚರಿಉ ಕಾವ್ಯ ಬರೆದಿದ್ದಾನೆ. ಅಪಭ್ರಂಶ, ಸಂಸ್ಕೃತ, ಕನ್ನಡ ಭಾಷೆಗಳಲ್ಲಿ ಸುಮಾರು ನಲವತ್ತು (೪೦) ಶ್ರೀಪಾಲ ಚರಿತೆಗಳು ರಚಿತವಾಗಿರುವುದು ಈ ನೋಂಪಿಕಥೆಯ ಪ್ರಸರಣಾಧಿಕ್ಯವನ್ನು ಹೇಳುತ್ತದೆ (ಡಾ. ವೇಲಣಕರ : ಜಿನರತ್ನಕೋಶ).
“ಕ್ರಿ.ಶ. ೧೪೬೪ ರಿಂದ ಕಾರ್ಕಳದಲ್ಲಿ ರಾಜ್ಯಭಾರ ಮಾಡಿಕೊಂಡು ಇರುತ್ತಿದ್ದ ಹಿರಿಯ ಭೈರವದೇವನು ಕ್ರಿ.ಶ. ೧೫೦೪ರಲ್ಲಿ ತಾನು ಸೌಭಾಗ್ಯ ನೋಂಪಿಯನ್ನು ಮಾಡಬೇಕೆಂದು ನಿಶ್ಚಯಿಸಿದನು. ಈ ನೋಂಪಿಯನ್ನು ನಡಸಿಕೊಡಲು ಮೂಡುಬಿದ್ರಿಯ ಶ್ರೀ ಚಾರುಕೀರ್ತಿ ಸ್ವಾಮಿಗಳವರಿಗೆ ಬಿನ್ನವತ್ತಳೆಯನ್ನು ಬರೆದು ಕಳುಹಿಸಿದನು. ಆದರೆ ಮೂಡಬಿದ್ರೆಯಲ್ಲಿ ಚೌಟರಸನಿಗೂ ಅದೇ ಸಮಯ ನೋಂಪಿ ಇದ್ದ ಕಾರಣ ಅವರಿಗೆ ಬರಲು ಅನಾನುಕೂಲವಾಗಿ ತಾವು ಹೋಗದೆ ಮೂಡಬಿದ್ರಿಗೆ ಆಗ ಆಗಮಿಸಿದ್ದ ಓರ್ವ ನಿರ್ವಾಣ ಸ್ವಾಮಿಗಳವರನ್ನು ಕಾರ್ಕಳಕ್ಕೆ ಕಳುಹಿಸಿಕೊಟ್ಟರು. ಭೈರವದೇವನು ಇದರಿಂದ ಅಸಮಾಧಾನಗೊಂಡು ಅದೇ ನಿರ್ವಾಣ ಸ್ವಾಮಿಗಳವರಿಗೆ ಪಟ್ಟಕಟ್ಟಿ ತಮ್ಮ ವಂಶದ ಮೂಲಗುರು ಪೀಠವಾದ ಪನಸೋಗೆಯ ಶಾಖೆಯದೇ ಒಂದು ಮಠವನ್ನು ಕಾರ್ಕಳದಲ್ಲಿ ಸ್ಥಾಪಿಸಿ, ಪಟ್ಟಕಟ್ಟಿದ ನಿರ್ವಾಣ ಸ್ವಾಮಿಗಳವರಿಗೆ ಪಟ್ಟದ ಅಭಿಧಾನವಾದ ಶ್ರೀ ಲಲಿತಕೀರ್ತಿ ಭಟ್ಟಾರಕರೆಂಬ ಪ್ರಶಸ್ತಿಯನ್ನು ಕೊಟ್ಟು ಅವರಿಂದ (ಸೌಭಾಗ್ಯ ನೋಂಪಿಯ) ವ್ರತವನ್ನು ಆಚರಿಸಿ ಕೊಂಡನು. ಹೀಗೆ ಪನಸೋಗೆಯ ಶಾಖೆಯಾಗಿ ಅಸ್ತಿತ್ವಕ್ಕೆ ಬಂದದ್ದು ಕಾರ್ಕಳದ ಶ್ರೀ ಲಲಿತಕೀರ್ತಿ ಪೀಠ” (ಡಿ. ಪುಟ್ಟಸ್ವಾಮಯ್ಯ; ಕಾರ್ಕಳದ ಚರಿತ್ರೆ).
ಈ ತೆರನಾಗಿ ಒಂದೊಂದು ನೋಂಪಿಯ ಕಥೆಯನ್ನು ಕುರಿತ ಕೃತಿಗಳನ್ನು ಹೇಳುತ್ತಾ ಹೊರಟಲ್ಲಿ ಅದು ಇನ್ನೊಂದು ಗ್ರಂಥವಾಗುತ್ತದೆ. ಸಾರಾಂಶವಿಷ್ಟೆ, ತೌಲನಿಕ ಅಧ್ಯಯನದ ಅಗತ್ಯವಿದೆ ಎಂಬುದರತ್ತ ಈ ಅಂಕಿ ಅಂಶಗಳು ಬೆರಳೆತ್ತಿ ತೋರಿಸುತ್ತವೆ.
ಭಾರತೀಯ ಮತ್ತು ಕನ್ನಡ ಸಾಹಿತ್ಯದ ಸೃಜನಶೀಲತೆಯ ಆಳ, ವಿಸ್ತಾರ, ವೈವಿಧ್ಯವನ್ನು ವೆಗ್ಗಳಿಸಲು ಪ್ರಾಕೃತ ತವನಿಧಿಗೆ ಇನ್ನೊಮ್ಮೆ ಮುಗಿಬೀಳಬೇಕು. ಬಹುಭಾಷೆ, ಬಹುಧರ್ಮ, ಬಹು ಸಂಸ್ಕೃತಿ ವಾರಸುದಾರನಂತಿರುವ ಕನ್ನಡ ಸಾಹಿತ್ಯದ ಕಥನಕ್ರಮದ ಪುನಶ್ಚೇತರಿಕೆಗೆ ಬೇಕಾಗುವ ಧಾತು ದ್ರವ್ಯಸಾಮಗ್ರಿ ಪ್ರಾಕೃತ ಈ ಗಣಿಯಲ್ಲಿದೆ.
ಪ್ರಸರಣ : ಪರ್ಯಟನ
ಕ್ರಿ.ಶ. ಒಂಬತ್ತನೆಯ ಶತಮಾನದ ವೇಳೆಗೆ ಕರ್ನಾಟಕದಲ್ಲಿ ನೋಂಪಿಗಳ ಬಳಕೆ ಮತ್ತು ಕಥಾನಕಗಳ ಹೇಳಿಕೆ ನಡೆದಿತ್ತೆಂಬುದಕ್ಕೆ ಭ್ರಾಜಿಷ್ಣುವಿನ (೮೦೦) ಆರಾಧನಾ ಕರ್ಣಾಟ ಟೀಕಾ (ವಡ್ಡಾರಾಧನೆ), ಪಂಪನ (೯೪೧) ಆದಿಪುರಾಣ ಮತ್ತು ಪೊನ್ನನ (೯೬೫) ಶಾಂತಿಪುರಾಣ ಊರೆಗೋಲಾಗಿವೆ. ಇನ್ನೂ ಮುಖ್ಯವಾದ ಆಧಾರವೆಂದರೆ ಜಿನಸೇನಾಚಾರ್ಯರ (೮೬೫) ಪೂರ್ವಪುರಾಣ (ಆದಿಪುರಾಣ) ಮತ್ತು ಗುಣಭದ್ರಾಚಾರ್ಯರ (೮೯೮) ಉತ್ತರ ಪುರಾಣ. ನೂರಾರು ನೋಂಪಿ ಕಥೆಗಳಲ್ಲಿ ಎಲ್ಲವೂ ಸಮಪ್ರಮಾಣದ ಪ್ರಸರಣವನ್ನು ಪಡೆದಿಲ್ಲ. ಕೆಲವು ಹೆಚ್ಚು ಪ್ರಚಾರದಲ್ಲಿವೆ, ಮತ್ತೆ ಕೆಲವು ಅಪರೂಪವೆನಿಸಿವೆ. ಪ್ರಾಯೋಗಿಕ ಅಧ್ಯಯನಕ್ಕೆ ಒಳಪಡಿಸಿದರೆ ಕೆಲವು ಕಥೆಗಳ ಆಯಾಮ, ಬೀಸು ಹಾಸುಗಳು ಅಚ್ಚರಿಗೊಳಿಸುತ್ತದೆ. ನಿದರ್ಶನಕ್ಕಾಗಿ ಶ್ರೀಪಂಚಮಿಯ ನೋಂಪಿ ಕಥೆ ನಡೆದು ಬಂದ ದಾರಿಯನ್ನು ನೋಡಬಹುದು, ಈ ಕತೆಯ ನಾಯಕನಾದ ನಾಗಕುಮಾರನು ಫಣಿಕುಮಾರ, ವಿಕ್ರಮಂಧರ, ಜಿನಮುನಿ ಎಂಬಿತ್ಯಾದಿ ಹೆಸರುಗಳಿಂದ ಜನಪ್ರಿಯನಾದ ಜನಪದರ ಒಡೆಯನೆನಿಸಿದ್ದಾನೆ. ಈ ನೋಂಪಿ ಕಥೆಯಲ್ಲಿ ಜಾನಪದ ಆಶಯಗಳು ಗುತ್ತಿಗುತ್ತಿಯಾಗಿ ತೆಕ್ಕೆ ಹಾಕಿವೆ. ಈತನ ಬಗೆ ಜನಪದ ಗೀತೆಗಳಿವೆ, ಯಕ್ಷಗಾನವಿದೆ, ಆರತಿ ಹಾಡುಗಳಿವೆ, ಜೋಗಳ ಪದಗಳಿವೆ, ರತ್ನಾಕರ ವರ್ಣಿ ಕವಿ ಬರೆದ ಕೀರ್ತನೆಯಿದೆ, ಸಂಸ್ಕೃತ, ಪ್ರಾಕೃತ, ಕನ್ನಡ ಕಾವ್ಯಗಳಿವೆ (ನಾಗರಾಯಜಯ್ಯ, ಹಂಪ : ಫಣಿಕುಮಾರ ಕಥಾ ಸಾಹಿತ್ಯ : ೧೯೭೭) ಈ ರಮ್ಯಕಥಾ ನಾಯಕನನ್ನು ಕುರಿತು ಹೊರಬಂದಿರುವ ಕಾವ್ಯ ಕಥಾನಕಗಳ ಸಂಕ್ಷಿಪ್ತ ಸಮೀಕ್ಷೆಯಿಂದ ನೋಂಪಿ ಕಥೆಗಳ ವೈಭವ, ವ್ಯಾಪ್ತಿ ಮತ್ತು ಮಹತ್ವಗಳಿಗೆ ಕನ್ನಡಿ ಹಿಡಿದಂತಾಗಬಹುದೆಂಬ ಗ್ರಹಿಕೆಯಿಂದ ಅಂತಹ ಪ್ರಯತ್ನ ಈಗಾಗಲೆ ನಡೆದಿದೆ (ಅದೇ).
ಭಾರತೀಯ ಭಾಷೆಗಳಲ್ಲಿ ನಾಗಕುಮಾರ ಚರಿತೆಗಳ ಒಂದು ಅವಲೋಕನದಿಂದ ತಿಳಿದು ಬರುವ ಪ್ರಕಾರ ಎಲ್ಲ ನಾಗಕುಮಾರ ಚರಿತೆಗಳು ತಿರುಳು ಹಾಗೂ ಸಂದೇಶ ಇರುವುದು ಶ್ರೀ ಪಂಚಮಿ ನೋಂಪಿಯ ಹಿರಿಮೆ ಸಾರುವುದರಲ್ಲಿ.
ನಂದೀಶ್ವರದ ನೋಂಪಿಯ ಕತೆ ೩೮ ಪುಟ ಪ್ರಮಾಣದ ದೊಡ್ಡ ಕಥೆ ಮಾತ್ರವಲ್ಲದೆ ಪಕ್ವ ಚಂಪೂಕಾವ್ಯವೂ ಹೌದು. ವೈವಿಧ್ಯಮಯವಾಗಿ ಹರಡಿಕೊಂಡಿರುವ ಈ ಕಥೆಯನ್ನು ಜೈನಧರ್ಮದ ಸಂಕ್ಷಿಪ್ತ ಕೈಪಿಡಿ ಎನ್ನಲಡ್ಡಿಯಿಲ್ಲ. ಆದ್ಯಂತಪ್ರಾಸ ಯುಕ್ತ ಲಲಿತರಗಳೆ, ತ್ರೋಟಕದ್ವಯ, ತರಳ ಮೊದಲಾದ ವಿವಿಧ ವೃತ್ತಗಳು, ಹಲವಾರು ಕಂದಗಳು, ಉತ್ತಮಗದ್ಯ ಇವುಗಳಿಂದ ಮೈತುಂಬಿಕೊಂಡಿರುವ ನಂದೀಶ್ವರ ನೋಂಪಿಯ ಕಾವ್ಯವನ್ನು ಜೈನ ಧಾರ್ಮಿಕ, ಸಾಂಸ್ಕೃತಿಕ, ಲೌಕಿಕ ಲೋಕದ ಪ್ರಾತಿನಿಧಿಕ ಕೃತಿಯೆನ್ನಬಹುದು. ಎರಡು ನಂದೀಶ್ವರ ನೋಂಪಿಯ ಕತೆಗಳಲ್ಲಿ ಒಂದು ಪುಟ್ಟಗದ್ಯ ಪ್ರಧಾನವಾದ ನಿರೂಪಣೆಯಾಗಿದ್ದು ನೀರಸವಾಗಿದೆ, ಇನ್ನೊಂದು ಚೆಲುವಾಂತ ಚಂಪೂಕಾವ್ಯವಾಗಿದೆ. ಹೀಗಾಗಿ ಎರಡೂ ಕಥೆಗಳ ತಿರುಳು ಒಂದೇ ಆದರೂ ಅವಗಳ ಅಭಿವ್ಯಕ್ತಿಯಲ್ಲಿರುವ ಅಂತರ ಎದ್ದು ತೋರುತ್ತದೆ. ಇದೇ ಬಗೆಯ ಇನ್ನೊಂದು ಕತೆ ಷೋಡಶ ಭಾವನೆ ನೋಂಪಿಯದು. ಇವುಗಳಲ್ಲಿ ಚಂಪೂ ಕಾವ್ಯವೂ ಕನ್ನಡ ನಾಡಿನ ಕವಯುತ್ರಿಯೊಬ್ಬಳ ಪ್ರತಿಭೆ ಹೆಪ್ಪಗಟ್ಟಿರುವ ಹೆಚ್ಚಳವನ್ನು ಅನ್ಯತ್ರ ಹೇಳಿದ್ದಾಗಿದೆ.
ಕನ್ನಡದಲ್ಲಿ ರಚಿತವಾಗಿರುವ ನೂರಾರು ನೋಂಪಿಯ ಕಥೆಗಳೆಲ್ಲವೂ ಸ್ವತಂತ್ರ ರಚನೆಗಳೆಂದು ಹೇಳಲಾಗದು. ಕನ್ನಡದ ಲೇಖಕರೇ ತಂತಂಮ ಉಪಜ್ಞತೆಯಿಂದ ಸೃಷ್ಟಿಸಿರುವ ಕತೆಗಳೂ ಇವೆಯೆಂಬುದು ದಿಟ. ಆದರೆ ಅಷ್ಟೇ ನಿಜ, ಅನೇಕ ಕತೆಗಳಿಗೆ ಅನ್ಯಮೂಲಗಳೂ ಇದ್ದುವೆಂಬುದು. ಪ್ರಾಕೃತ ಸಂಸ್ಕೃತಾದಿ ಭಾಷೆಗಳಲ್ಲಿ ಇರುವ ಸಂವಾದಿ ಕತೆಗಳನ್ನು ಪರಿಶೀಲಿಸಿದರೆ ಈ ಕಥೆಗಳು ದೇಶಕಾಲ ಭಾಷೆಗಳ ಚೌಕಟ್ಟಿನೊಳಗೆ ಎಷ್ಟು ದೂರದವರೆಗೆ ಪರ್ಯಟನ ಮಾಡಿವೆ ಎಂಬುದು ಮನವರಿಕೆಯಾಗುತ್ತದೆ. ಇದು ಮತ್ತಷ್ಟು ತೌಲನಿಕ ಅಧ್ಯಯನದ ವಿಷಯ. ಮಾದರಿಗಾಗಿ ಕೆಲವು ನೋಂಪಿಗಳ ವಿವಿಧ ಆಕರ ಪ್ರಸ್ತಾಪವನ್ನು ಗಮನಿಸಬಹುದು :
೦೧. ಅಣತಿ ನೋಂಪಿ ಕತೆ : ಆಣಂತಿ, ಆಣತಿ ಎಂಬ ರೂಪಗಳು ಇವೆ. ಭಗವತೀದಾಸನೆಂಬ (೧೭ನೆಯ ಶತಮಾನ) ಹಿಂದಿಯ ಕವಿ ‘ಆದತ್ತಿವ್ರತರಾಸ’ವನ್ನು ರಚಿಸಿದ್ದಾನೆ. ಆಣತಿವ್ರತವು ಅಭಕ್ಷಣವ್ರತಕ್ಕೆ ಸವಂವಾದಿಯಾದುದು. ಮಹಾಪುರಾಣ, ಪರ್ವ ೭೧, ಶ್ಲೋಕ ೯೪೫.
೦೨. ಅನಂತ ಚತುರ್ದಶೀ ನೋಂಪಿ : ಭತವತೀದಾಸ (೧೭ಶ.) ಅನಂತ ಚತುರ್ದಶೀ ಚಾಪಾಈ.
೦೩. ಅನಂತನ ನೋಂಪಿ : ಅನನ್ತನ ವ್ರತ, ಶ್ರವಣಬೆಳಗೊಳ ಶಾಸನ ೪೯೨; ಜನ್ನ (೧೨೩೫) ಅನಂತನಾಥ ಪುರಾಣಂ; ಮಾಘಣಂದಿ, ಶಾಸ್ತ್ರಸಾರ ಸಮುಚ್ಚಯಂ.
೦೪. ಅಷ್ಟಾಹ್ನಿಕ ನೋಂಪಿ : ಮಹಾಪುರಾಣ, ೭-೨೨೦, ೫೪-೫೦, ೬೨-೪೦೭, ೭೦-೭, ೪೮,; ೭೩-೫೮, ೭೬-೧೪೬೮.
೦೫. ಅಕ್ಷತೆಯ ನೋಂಪಿ : ಸಕಲಕೀರ್ತಿ (೧೪೦೦) ಅಕ್ಷಯ ನಿಧಿ ವ್ರತಕಥಾ.
೦೬. ಆಚಾಮ್ಲವರ್ಧನ ನೋಂಪಿ : ಇದು ಸೌವೀರ ಭುಕ್ತಿ ನೋಂಪಿಗೆ ಸಂವಾದಿ, ಹರಿಷೇಣ (೯೪೧), ಬೃಹತ್‌ ಕಥಾ ಕೋಶದಲ್ಲಿ ಸನತ್ಕುಮಾರನ ಕಥೆ : ನಾಗವರ್ಮನ (೧೦೪೨) ವರ್ಧಮಾನಪುರಾಣಂ, ೧೩-೧೯ ವಚನ, ವಡ್ಡಾರಾಧನೆ, ಚಾವುಂಡರಾಯ ಪುರಾಣಂ (೯೭೮), ಪೊನ್ನನ (೯೬೫) ಸಾಂತಿಪುರಾಣಂ, (- ೮೪; ಮಹಾಪುರಾಣ ೭-೪೨, ೭೧-೯೫೩), ಶಾಂತಿನಾಥ ಕವಿಯ ಸುಕುಮಾರ ಚರಿತೆ ಇತ್ಯಾದಿ. ಈ ಪ್ರಯೋಗಬಾಹುಳ್ಯವು ಇದರ ಅಧಿಕ ಪ್ರಸಾರವನ್ನು ಹೇಳುತ್ತದೆ.
೦೭. ಆದಿತ್ಯವಾರದ ನೋಂಪಿ : ಇದಕ್ಕೆ ಅರ್ಕವಾರದ ನೋಂಪಿ, ಭಾನುವಾರದ ರವಿವಾರದ – ಎಂಬ ಇತರ ಹೆಸರುಗಳಿವೆ. ಭಗವತೀದಾಸ, ಆದಿತ್ಯವಾರ ವ್ರತ ಕಥಾ; ಭುವನಕೀರ್ತಿಮುನಿ (೧೬೯೧) ರವಿವ್ರತಕಥಾ.
೦೮. ಉೞ್ಗೆನೋಂಪಿ : ಉಗ್ಗಿ ನೋಂಪಿ. ಕೇಶಿರಾಜನು (೧೨೩೫) ಶಬ್ದಮಣಿದರ್ಪಣ ವ್ಯಾಕರಣದಲ್ಲಿ ‘ಉೞ್ಗೆ-ಉಗ್ಗಿಯೆಂದೊಂದು ನೋಂಪಿ’ ಎಂದು ತಿಳಿಸಿದ್ದಾನೆ. ರನ್ನನ (೯೯೩) ಅಜಿತನಾಥಪುರಾಣ ೬-೨೮, ನಾಗವರ್ಮ (೧೦೪೨) ಕಾವ್ಯಾವಲೋಕನ, ಪದ್ಯ ಸಂಖ್ಯೆ ೮೯೨; ಸೌತ್‌ ಇಂಡಿಯನ್‌ ಇನ್ಸ್‌ಕ್ರಿಪ್ಷನ್ಸ್‌ ಸಂಪುಟ ೯, ಭಾಗ-೧, ಶಾಸನ ಸಂಖ್ಯೆ ೧೦೧, ಕಾಲ ೧೦೪೫.
೦೯.ಏಕಾವಳೀ ನೋಂಪಿ : ಸಕಲಕೀರ್ತಿ (೧೪೦೦) ಏಕಾವಲೀ ವ್ರತಕಥಾ
೧೦. ಐಂದ್ರಧ್ವಜ ನೋಂಪಿ : ಇದು ಇಂದ್ರನಿಗೆ ಸಂಬಂಧಿಸಿದ್ದು, ಇಂದ್ರಮಹಾ ಎಂದೂ ಕರೆಯುವರು. ಇಂದ್ರನ ಹಬ್ಬ (ಇಂದ್ರಮಹ)ವನ್ನು ಆಚರಿಸುವಾಗ ಇಂದ್ರಕೇತು / ಇಂದ್ರಧ್ವಜವನ್ನು ನೆಟ್ಟು ಉತ್ಸವ ಆಚರಿಸುವರು. ರಾಮಾಯಣ (ಇವ. ೧೬.೩೬) ಮಹಾಭಾರತ (೧.೬೪.೩೩) ಮಹಾಕಾವ್ಯಗಳಲ್ಲೂ ಕಥಾಸರಿತ್‌ ಸಾಗರದಲ್ಲೂ ಇಂದ್ರಮಹೋತ್ಸವದ ಉಲ್ಲೇಖವಿದೆ; ಭಾಸನೂ ಹೇಳಿದ್ದಾನೆ. ಭರತಚಕ್ರವರ್ತಿ ಎಂಟು ದಿವಸ ಇಂದ್ರ ಪೂಜೆ ಮಾಡಿದನು. ನಾಯಾಧಮಕಹಾಓ, ಭಗವತೀ ಸೂತ್ರ, ಬೃಹತ್‌ ಕಲ್ಪಸೂತ್ರಗಳಲ್ಲಿ ಇಂದ್ರಯಷ್ಟಿ ಅರ್ಥಾತ್‌ ಇಂದ್ರಧ್ವಜದ ವಿವರಣೆ ಸಿಗುತ್ತದೆ. (Nagarajaiah, Hampa : Indira in Jaina Iconography : 2001)
೧೧. ಕನಕಾವಳೀ ನೋಂಪಿ : ಮಹಾಪುರಾಣ ೭-೩೯, ೭೧-೮೯೩; ಪಂಪ (೯೪೧) ಆದಿಪುರಾಮ ೩-೬೪ ವ; ಕರ್ಣಪಾರ್ಯ (೧೧೪೦) ನೇಮಿನಾಥ ಪುರಾಣಂ, ೧೪-೨೨ವ ಚಾವುಂಡರಾಯಪುರಾಣಂ, ಸಕಲಕೀರ್ತಿ (೧೪೦೦) ಕವಿಯ ಸಂಸ್ಕೃತ ಕಾವ್ಯ ಇತ್ಯಾದಿ.
೧೨. ಕರ್ಮಕ್ಷಪಣ ನೋಂಪಿ : ‘ಸಕಲ ಶ್ರಾವಕ ವ್ರತಂಗಳಂ ಕೈಗೊಂಡು ನೂಱು ನಾಲ್ವತ್ತು ದಿವಸಂ ನೆಱೆವ ಕರ್ಮಕ್ಷಪಣಮೆಂಬ ನೋಂಪಿಯಂ ನೋಂತು’ – ಚಾವುಂಡರಾಯ ಪುರಾಣಂ.
೧೩. ಕಲ್ಪಕುಜದ ನೋಂಪಿ : ಕುಜ ಪಂಚಮಿ ನೋಂಪಿ: ಕಲ್ಪವೃಕ್ಷ ಮಹಾಪೂಜೆ; ಇದು ಚಕ್ರವರ್ತಿಗಳು ಮಾಡುವ ಪೂಜೆಯೆಂದು ಶ್ರಾವಕಾಚಾರದಲ್ಲಿ ಹೇಳಿದೆ. ಶಾಂತಿನಾಥ ಕವಿಯೂ (೧೦೬೨) ಸುಕುಮಾರ ಚರಿತೆಯಲ್ಲಿ ‘ಚಕ್ರವರ್ತಿಗಳ್‌ ಮಾಳ್ಪ ಕಲ್ಪವೃಕ್ಷಮೆಂಬ ಪೂಜೆಯಂ’ (೬-೨೫ ವ) ಎಂದು ಸ್ಪಷ್ಟಪಡಿಸಿದ್ದಾನೆ. ಮಹಾಪುರಾಣ ೭-೨೨೦; ೪೧-೧೦೮, ೭೩-೫೯, ಪಂಪನ ಆದಿಪುರಾಣಮಂ ೪-೩೦ವ, ಪುಷ್ಪದಂತಪುರಾಣಂ ೧೩-೫೫ ಇತ್ಯಾದಿ.
೧೪. ಕೀಳ್ವಾಗು ನೋಂಪಿ : ‘ಕೀಳ್ವಾಗು’ ಎಂಬುದು ‘(ಪಂಚ) ನಮಸ್ಕಾರ’ದ ಕನ್ನಡ ರೂಪ. ಇದು ಪ್ರಣಮಿಸುವ ವ್ರತ: ಕೀೞ್‌+ವಾಗು=ಕೆಳಗೆ+ಬಾಗು. ಕೆಳಗೆ ಬಾಗುವುದೆಂದರೆ ನಮಸ್ಕರಿಸುವುದೆಂದರ್ಥ. ಕ್ರಿ.ಶ. ೧೨೧೫ರಲ್ಲಿ ರಚಿತವಾದ ಧಾರವಾಡದ ಶಾಸನದಲ್ಲೂ ಈ ವ್ರತದ ಮಾತಿದೆ.
ನೋಂಪಿಯ ಕಥೆಗಳು: ಪ್ರಸ್ತಾವನೆ (೭)
೧೫. ಗೋಮುಖಿ ನೋಂಪಿ : ಕರ್ಣಪಾರ್ಯ (೧೧೪೦) ನೇಮಿನಾಥ ಪುರಾಣಂ (೬-೯೯ವ), ಮಹಾಪುರಾಣ ೭೦-೪೩೦, ಬಂಧುವರ್ಮ (೧೧೬೫) ಹರಿವಂಶಾಭ್ಯುದಯ (೬-೨೪ವ), ಸಾಳ್ವಕವಿಯ (೧೪೪೦) ಸಾಳ್ವಭಾರತ, ನೇಮಿಚಂದ್ರನ (೧೧೮೦) ಅರ್ಧನೇಮಿಪುರಾಣಂ.
೧೬. ಚಕ್ರವಾಳ ನೋಂಪಿ : ಚಕ್ರರತ್ನ ಪೂಜೆ; ಮಹಾಪುರಾಣ ೨೬-೧, ೪. ಕನ್ನಡದಲ್ಲಿ ಈ ನೋಂಪಿಯನ್ನು ಮೊಟ್ಟ ಮೊದಲನೆಯ ಸಲ ಸವಿವರವಾಗಿ ದಾಖಲಿಸಿದ್ದು ಪೊನ್ನಕವಿ (೯೬೫) ಶಾಂತಿಪುರಾಣಂ, ೪-೬೭, ೬೮. (ಸಂ. ಹಂಪ. ನಾಗರಾಜಯ್ಯ : ೧೯೮೨ : ೧೧೭-೧೮).
೧೭. ಚತುರ್ದಸೀ ನೋಂಪಿ : ಚತುರ್ಮುಕೋತ್ಸವ; ಮಹಾಪುರಾಣ ೭೩-೫೮ ಚಾಂದ್ರಮಾನ ಮಾಸದ ಒಂದೊಂದು ಪಕ್ಷದ ಹದಿನಾಲ್ಕನೆಯ ತಿಥಿಯ ಕಾಲದ ಆಚರಣೆ; ಎಪಿಗ್ರಾಫಿಯ ಕರ್ನಾಟಿಕ ಸಂಪುಟ ೧೧ ಹೊಳಲ್ಕೆರೆ ಶಾಸನ ಸಂಖ್ಯೆ -೧ ಕ್ರಿ.ಶ. ೧೧೫೪.
೧೮. ಚಾಂದ್ರಾಯಣ ನೋಂಪಿ : ಚಂದ್ರನ ವೃದ್ಧಿ ಕ್ರಯಗಳಿಗೆ ಅನುಸಾರವಾಗಿ ತಮ್ಮ ಆಹಾರವನ್ನು ಒಂದು ತುತ್ತಿನಿಂದ ಆರಂಭಿಸಿ ದಿನಕ್ಕೆ ಒಂದೊಂದೇ ತುತ್ತು ಹೆಚ್ಚಿಸುತ್ತ ಹೊರಟು ಆಮೇಲೆ ಕ್ರಮೇಣ ಒಂದೊಂದೇ ತುತ್ತು ಕಡಮೆ ಮಾಡುತ್ತ ಬರುವ ವ್ರತ.
೧೯. ಜಿನ(ಗುಣ) ಸಂಪತ್ತಿ ನೋಂಪಿ : ಜಿನೇಂದ್ರಗುಣ ಸಂಪತ್ತಿ : ಮಹಾಪುರಾಣ ೬-೧೪೧ರಿಂದ ೧೪೪, ೭-೫೩, ೬೩-೭೫೮; ಕರ್ಣಪಾರ್ಯ, ನೇಮಿನಾಥ ಪುರಾಣ ೧೪-೩೦ವ ಮತ್ತು ೧೪-೧೪ವ.
೨೦. ಜಿನರಾತ್ರಿ ನೋಂಪಿ : ಆದಿಪರಮೇಶ್ವರನು ಮಾಘ ಬಹುಳ ಚತುರ್ದಶಿಯಂದ ಮೋಕ್ಷವನ್ನು ಐದಿದನು. ಆ ಇರುಳನ್ನು ಜಿನರಾತ್ರಿಯೆಂದು ಕರೆದು ಜನರು ನಲಿದಾಡುವರು; ಯಶಃಕೀರ್ತಿಕವಿ, ಜಿಣರತ್ತಿವಿಹಾಣ ಕಹಾ (ಪ್ರಾಕೃತಕಾವ್ಯ).
೨೧. ಜೀವದಯಾಷ್ಟಮಿಯ ನೋಂಪಿ : ಯಶೋಧರ ಚರಿತೆಯ ಕಥೆ; ಸುಮಾರು ೨೫ ಕಾವ್ಯಗಳು ಪ್ರಾಕೃತ, ಸಂಸ್ಕೃತ, ಕನ್ನಡ ಭಾಷೆಗಳಲ್ಲಿವೆ. ೧೦೯೮ರ ಶಾಸನದಲ್ಲೂ ಇದರ ಪ್ರಸ್ತಾಪ ಬಂದಿದೆ (Desai, P.B. : Jainism in South India and Some Jaina Epigraphs : 1957 : No. 2)
೨೨. ಜ್ಞಾನ ಪಂಚಮೀ ನೋಂಪಿ : ವಿದ್ಧಣೂ ಕವಿ (೧೩೬೬) ಣಾಣ ಪಂಚಮೀ ಚಉಪಇ.
೨೩. ತದಿಗೆ ನೋಂಪಿ : ‘ಪುಣ್ಯದಿನಂ ವೈಶಾಖಶುದ್ಧ ತದಿಗೆಯಕ್ಷಯ ತೃತೀಯೆಯೆಂಬ ಪುಣ್ಯದಿನಮಾಯ್ತು’ – ಚಾವುಂಡರಾಯ ಪುರಾಣ.
೨೪. ದಶಲಾಕ್ಷಣಿಕ ನೋಂಪಿ : ಮಾಘ, ಚೈತ್ರ ಮತ್ತು ಭಾದ್ರಪದ ತಿಂಗಳ ಶುದ್ಧ ಪಂಚಮಿಯಿಂದ ಚತುರ್ದಶಿವರೆಗಿನ ಪರ್ವದಿನಗಳು ವ್ರತಾಚರಣೆ. ಈ ನೋಂಪಿಯನ್ನು ಹತ್ತು ವರ್ಷಗಳವರೆಗೆ ಮಾಡುವುದುಂಟು, ಭಗವತೀದಾಸ, ದಶಲಾಕ್ಷಣೀರಾಸ; ಸಕಲಕೀರ್ತಿ, ದ್ವಿಕಾವಲೀವ್ರತ ಕಥಾ.
೨೫. ದೀಪಾವಳೀ ನೋಂಪಿ : ಜ್ಞಾನ ಸೂರ್ಯನಾದ ಮಹಾವೀರ ಜಿನನು ಕಣ್ಮರೆಯಾದ ದಿನ ಇರುಳು ಸೊಡರು ಹೊತ್ತಿಸಿ ಜಿನರ ಪೂಜೋತ್ಸವವನ್ನು ಆಚರಿಸಿದರು. ಅಂದಿನಿಂದ ಅದು ದೀಪಾವಳಿಯೆಂದು ಹೆಸರಾಯಿತು.
೨೬. ಧರ್ಮಚಕ್ರ ನೋಂಪಿ : ತೀರ್ಥಂಕರರು ವಿಹಾರ ಮಾಡುವಾಗ ಅವರ ಮುಂದೆ ಚಲಿಸುವ ಸಾವಿರ ಅರಗಳ ಚಕ್ರವು ನೇಸರನ್ನೂ ಮೀರಿಸುವ ಬೆಳಕಿನಿಂದ ಕೂಡಿರುತ್ತದೆ. ಮಹಾಪುರಾಣ ೬೨-೪೯೫, ಕಮಲಭವ (೧೨೩೫) ಶಾಂತೀಶ್ವರ ಪುರಾಣ ೮-೧೩೨ ವ.
೨೭. ನಂದೀಶ್ವರ ನೋಂಪಿ : ನಂದೀಶ್ವರದಷ್ಟಮೀ ನೋಂಪಿ : ಕಾರ್ತೀಕ, ಪಾಲ್ಗುಣ, ಆಷಾಢ – ಈ ಮೂರು ತಿಂಗಳಲ್ಲಿ ಕಡೆಯ ಎಂಟು ದಿನಗಳಲ್ಲಿ ನಂದೀಶ್ವರವೆಂಬ ದ್ವೀಪದಲ್ಲಿ ಸೌಧರ್ಮಾಧಿ ಇಂದ್ರರು ಮಾಡುವ ಪೂಜೆ, ಮತ್ತು ಅದೇ ಸಮಯದಲ್ಲಿ ಲೋಕದಲ್ಲಿ ಲೋಗರೂ ಪೂಜಿಸುವರು; ವಡ್ಡಾರಾಧನೆ; ಮಹಾಪುರಾಣ ೬೩-೫೩೦, ೨೯೨ ೬೭-೮೦. ತಮಿಳಿನಲ್ಲಿ ತಿಱುನಂದೀಶ್ವರ ಎಂದು ಕರೆಯಲಾಗಿದೆ. ಪಂಪಕವಿಯ ಆದಿಪುರಾಣವು (೧೬೭೯) ಪೂರೈಸಿದ್ದು ೯೪೧ರ ಪ್ಲವ ಸಂವತ್ಸರ ಕಾರ್ತಿಕ ನಂದೀಶ್ವರದಲ್ಲಿ. ರನ್ನ ಕವಿಯ ಅಜಿತಪುರಾಣದ ಬರವಣಿಗೆ ಮುಗಿದದ್ದು ೯೯೩ರ ವಿಜಯ ಸಂವತ್ಸರದ ಕಾರ್ತಿಕ ನಂದೀಶ್ವರದಲ್ಲಿ.
೨೮. ನಕ್ಷತ್ರಮಲಾ ನೋಂಪಿ : ಇಪ್ಪತ್ತೇಳು ಮುತ್ತಿನ ಸರಮಂ ನಕ್ಷತ್ರಮಾಲೆಯಂಬುದು – ಎಂಬುದಾಗಿ ನಾಗವರ್ಮನ (೧೦೪೨) ಅಭಿಧಾನ ರತ್ನಮಾಲೆ (ಹಲಾಯುಧ) ಕೊಶದಲ್ಲಿ ಹೇಳಿದೆ.
೨೯. ನವನಧಿ ಭಂಡಾರ ನೋಂಪಿ : ಪೊನ್ನ, ಶಾಂತಿಪುರಾಣ ೯-೮೭ವ. ೯೪ವ; ಎಪಿಗ್ರಾಫಿಯ ಕರ್ನಾಟಕ ಸಂಪುಟ ೬ (ಹಳೆಯ ಆವೃತ್ತಿ) ಮೂಡಿಗೆರೆ ಶಾಸನ ಸಂಖ್ಯೆ ೧೩, ಕಾಲ ೧೦೬೩.
೩೦. ನವಗ್ರಹ ನೋಂಪಿ : ನೇಸರು, ತಿಂಗಳು, ಮಂಗಳ, ಬುಧ, ಗುರು, ಶುಕ್ರ, ಶನಿ, ರಾಹು, ಕೇತು – ಈ ನವಗ್ರಹಗಳನ್ನು ಪ್ರಸನ್ನ ಗೊಳಿಸುವುದಕ್ಕಾಗಿ ಮಾಡುವ ನವಧಾನ್ಯಗಳ ಪೂಜೆ; ಗೋದಿ ಬತ್ತ ತೊಗರಿ ಹೆಸರು ಕಡಲೆ ಅವರೆ ಎಳ್ಳು ಉದ್ದು ಮತ್ತು ಹುರಳಿ ಧಾನ್ಯಗಳಿಂದ ನೋಂಪಿಗೈದು ದಾನ ಮಾಡುವುದು.
೩೧. ನಿರ್ಜರ ಪಂಚಮೀ ನೋಂಪಿ : ವಿನಯಚಂದ್ರ (೧೫ ಶ.) ಣಿಜ್ಝರ – ಪಂಚಮೀ ವಿವಾಣ ಕಹಾಣಕ (ಅಪಭ್ರಂಶ ಕಾವ್ಯ).
೩೨. ನಿದುಃಖ ಸಪ್ತಮೀ ನೋಂಪಿ : ಬಾಲಚಂದ್ರ ಕವಿ, ಣಿದ್ದಹ ಸತ್ತಮೀ ಕಹಾ (ಪ್ರಾಕೃತ ಕಾವ್ಯ)
೩೩. ನಿಶ್ಯಲ್ಯ ಅಷ್ಟಮೀ ನೋಂಪಿ : ಶಲ್ಯವೆಂದರೆ ನೋಂಪಿ ಆಚರಿಸುವವರಿಗೆ ಉಂಟಾಗುವ ಅಡ್ಡಿಗಳು ಮೂರು-ಮಾಯೆ, ಮಿಥ್ಯಾತ್ವ, ನಿದಾನ – ಇವು ಇಲ್ಲದಂತೆ ಮಾಡುವ ನೋಂಪಿಯಿದು.
೩೪. ಪಂಚಕಲ್ಯಾಣ ನೋಂಪಿ : ಎಕ, ಸಂಪುಟ ೨ (ಪರಿಷ್ಕೃತ) ಸಂಖ್ಯೆ ೩೪೪. ತೀರ್ಥಂಕರನಿಗೆ ಸಂಬಂಧಿಸಿದ ಹಾಗೆ ನಡಸುವ ಗರ್ಭಾವತರಣ, ಜನ್ಮಾಭಿಷೇಕ, ನಿಷ್ಕ್ರಮಣ, ಕೇವಲಜ್ಞಾನೋತ್ಪತ್ತಿ, ನಿರ್ವಾಣ-ಎಂಬ ಆಯ್ದು ಮಂಗಲಕರ ಸಂದರ್ಭಗಳ ಆಚರಣೆ.
೩೫. ಪಂಚನಮಸ್ಕಾರ ನೋಂಪಿ : ಅರಹಂತರು, ಸಿದ್ಧರು, ಆಚಾರ್ಯರು, ಉಪಾಧ್ಯಾಯರು, ಸರ್ವಸಾಧುಗಳು – ಎಂಬ ಆಯ್ವರು ಪರಮೇಷ್ಠಿಗಳಿಗೆ ಗೌರವ ತೋರುವ ವ್ರತಾಚರಣೆ : ಎಕ ಸಂಪುಟ ೨ (ಪರಿಷ್ಕೃತ) ಸಂಖ್ಯೆ, ೫೩೯, ಕಾಲ ೧೨೧೪; ಕರ್ನಾಟಕ ಇನ್ಸ್‌ಕ್ರಿಪ್ಷನ್ಸ್‌, ಸಂಪುಟ-೫, ಶಾಸನ ಸಂಖ್ಯೆ ೩೨ ಕಾಲ ೧೨೧೫.
೩೬. ಪಂಚಮೀ ನೋಂಪಿ : ಮಹೇಶ್ವರಕವಿ (ಹನ್ನೊಂದನೆಯ ಶ.) ಪಂಚಮೀಕಹಾ (ಪ್ರಾಕೃತ ಕಾವ್ಯ); ಚತುರ್ಮುಖ ಕವಿ (ಏಳನೆಯ ಶ.) ಪಂಚಮೀ ಚರಿತ (ಅಪಭ್ರಂಶ ಕಾವ್ಯ); ವಿಷ್ಣು (೧೬೦೦) ಪಂಚಮೀ ವ್ರತಕಥಾ.
೩೭. ಪುರಂದರ ವಿಧಿ ನೋಂಪಿ : ಅಮರಕೀರ್ತಿ ಕವಿ, ಪುರಂದರ ವಿಹಾಣ ಕಹಾ.
೩೮. ಪುಷ್ಪಾಂಜಲಿ ನೋಂಪಿ : ರಾಮಚಂದ್ರ ಮುಮುಕ್ಷು (೯-೧೦ ಶ) ಪುಣ್ಯಾಸ್ರವ ಕಥಾ ಕೋಶ; ನಾಗರಾಜ (೧೩೩೧) ಪುಣ್ಯಾಸ್ರವ ಚಂಪೂ, ಪಟ್ಟಾಭಿರಾಮ, ರತ್ನಶೇಖರ ಚರಿತೆ.
೩೯. ಮಿಗಿಲರಳ ನೋಂಪಿ : ಮಿಗೆಯರಳ ನೋಂಪಿ : ಹೆಚ್ಚಾದ ಹೂಗಳ ಪೂಜೆ ಆಷಾಢಮಾಸದ ನಂದೀಶ್ವರ ಅಷ್ಟಮಿಯಿಂದ ಕಾರ್ತಿಕ ನಂದೀಶ್ವರ ಅಷ್ಟಮಿವರೆಗೆ, ಒಂದು ಹೂವಿನಿಂದ ಆರಂಭಿಸಿ, ಪ್ರತಿದಿನವೂ ಒಂದೊಂದು ಹೂವನ್ನು ಹೆಚ್ಚು ಮಾಡುತ್ತ ಜಿನಪೂಜೆ ಎಸಗುವುದು.
೪೦. ಮುಕ್ತಾವಳೀ ನೋಂಪಿ : ಜಿನಸೇನಾಚಾರ್ಯ, ಪಂಪ, ಪೊನ್ನ, ಚಾವುಂಡರಾಯ, ಕರ್ಣಪಾರ್ಯ ಮೊದಲಾದವರು ಹೆಸರಿಸಿದ್ದಾರೆ.
೪೧. ರತ್ನತ್ರಯ ನೋಂಪಿ : ಮೂವತ್ತು ಉಪವಾಸಗಳೂ ಹತ್ತು ಪಾರಣೆಗಳೂ ಉಳ್ಳ ನೋಂಪಿ.
೪೨. ರತ್ನಾವಳೀ ನೋಂಪಿ : ಮಹಾಪುರಾಣ ೭-೩೨, ೪೪, ೭೧-೮೬೪; ಆದಿಪುರಾಣಂ ೩-೫೩ ವ, ಚಾವುಂಡರಾಯ ಪುರಾಣ ಇತ್ಯಾದಿ.
೪೩. ಕಥಾವರ್ತೋತ್ಸವ ನೋಂಪಿ : ವಿದ್ಯಾಧರರು ಮಾಡುವ ಪೂಜೆ. ಮಹಾಪುರಾಣ ೭೩-೫೮.
೪೪. ರಸಪರಿತ್ಯಾಗ ನೋಂಪಿ : ತುಪ್ಪ ಹಾಲು ಎಣ್ಣೆ ಬೆಲ್ಲ ಸಕ್ಕರೆ ಉಪ್ಪು ಮೊದಲಾದ ರಸ ಪದಾರ್ಥಗಳನ್ನು ತೆಗದುಕೊಳ್ಳದ ವ್ರತ.
೪೫. ರೋಹಿಣೀ ನೋಂಪಿ : ವಿಶಾಲಕೀರ್ತಿ (೧೫ ಶ.) ಮತ್ತು ಭಗವತೀದಾಸ (೧೭ ಶ) ವಿರಚಿತ ರೋಹಿಣೀವ್ರತರಾಸ.
೪೬. ಷೋಡಶ ಭಾವನೆ ನೋಂಪಿ : ವಿನಯವನ್ನು ನೆಲೆಗೊಳಿಸುವ ಭಾವನೆ, ತೀರ್ಥಂಕರನಾಗುವುದಕ್ಕೆ ಕಾರಣವಾದ ೧೬ ಭಾವನೆಗಳಲ್ಲೊಂದು ೧೬ ಮನೋವೃತ್ತಿಗಳು – ದರ್ಶನ ವಿಶುದ್ಧಿ, ವಿನಯ ಸಂಪನ್ನತೆ, ಶೀಲವ್ರತಗಳಲ್ಲಿ ಅನತಿಚಾರ, ಅಭೀಕ್ಷ್ಯ ಜ್ಞಾನಯೋಗ, ಸಂವೇಗ, ಶಕ್ತಿತಸ್ತ್ಯಾಗ, ಶಕ್ತಿತಸ್ತಪ, ಸಾಧುಸಮಾಧಿ, ವೈಯಾವೃತ್ಯ, ಅರ್ಹದ್ಭಕ್ತಿ, ಆಚಾರ್ಯಭಕ್ತಿ ಉಪಾಧ್ಯಾಯಭಕ್ತಿ, ಪ್ರವಚನ ಭಕ್ತಿ, ಆವಶ್ಯಕಾಪರಿಹಾರಿಣಿ, ಮಾರ್ಗಪ್ರಭಾವನೆ ಮತ್ತು ಪ್ರವಚನ ವತ್ಸಲತ್ವ.
೪೭. ಶಿವರಾತ್ರಿ ನೋಂಪಿ : ಮಾಘಮಾಸದ ಕೃಷ್ಣ ಪಕ್ಷದ ಚತುರ್ದಶಿಯ ರಾತ್ರಿ ಆಚರಿಸುವ ವ್ರತ (ಉಪವಾಸ), ಜಿನರಾತ್ರಿ.
೪೮. ಶೀಲಕಲ್ಯಾಣ ನೋಂಪಿ : ದಿಗ್‌ವ್ರತ, ದೇಶ ವ್ರತಾದಿಗಳಿಗೆ ಮತ್ತು ಸಾಮಾಯಿಕ ಪೋಷಧ ಉಪವಾಸಾದಿಗಳಿಗೆ ‘ಶೀಲ’ವೆಂದು ಹೆಸರು.
೪೯. ಶ್ರುತಪಂಚಮೀ ನೋಂಪಿ : ಮಹಾಪುರಾಣ ೭-೫೪, ಧನಪಾಲಕವಿ (ಹತ್ತನೆಯ ಶ.) ಭವಿಸಯುತ್ತ ಕಹಾ; ಮೈಸೂರು ಆರ್ಕಿಯಲಾಜಿಕಲ್‌ ರಿಪೋರ್ಟ್‌ ೧೯೧೬, ಪು೧ ೮೩; ಕನ್ನಡ ಇನ್ಸ್‌ಕ್ರಿಪ್ಷನ್ಸ್‌ ಆಫ್‌ ಆಂಧ್ರ ಪ್ರದೇಶ (೧೯೬೧), ಶಾಸನ ಸಂಖ್ಯೆ ೭೩, ಕ್ರಿ.ಶ. ೧೩೬೦.
೫೦. ಶ್ರುತಜ್ಞಾನ ವಿಧಿ ನೋಂಪಿ : ಓದುವುದರಿಂದ ಮತ್ತು ಕೇಳುವುದರಿಂದ ಬರುವ ಜ್ಞಾನ; ಇದನ್ನು ೧೫೮ ದಿನ ನೋನುವುದೂ ಉಂಟು. ಪಂಪ, ಆದಿಪುರಾಣ ೩-೪೦ ವ.
೫೧. ಸಪ್ತಜ್ಯೋತಿ ನೋಂಪಿ : ಎಕ, ಸಂಪುಟ-೮, ನಗರ ಶಾಸನ ಸಂಖ್ಯೆ ೫೭, ಕಾಲ ೧೦೭೭.
೫೨. ಸಪ್ತಪರಮಸ್ಥಾನ ನೋಂಪಿ : ಮೋಕ್ಷ ಪದವಿಯನ್ನು ಪಡೆಯಲು ಇರುವ ಸಜ್ಜಾತೀತ್ವ, ಸದ್ಗೃಹತ್ವ, ಪಾರಿವ್ರಾಜ್ಯ, ಸುರೇಂದ್ರತ್ವ, ಸಾಮ್ರಾಜ್ಯ, ಆರ್ಹಂತ್ಯ ಮತ್ತು ನಿರ್ವಾಣ – ಎಂಬ ಏಳು ಹಂತಗಳನ್ನು ಪಡೆಯುವಿಕೆ. ಮಹಾಪುರಾಣ ೨೨-೮೧, ೬೩-೨೬೮.
೫೩. ಸರ್ವಾರ್ಥ ಸಿದ್ಧಿ ನೋಂಪಿ : ಆಯ್ದು ಅಣೂತ್ತರಗಳೆಂಬ ವಿಮಾನಗಳಲ್ಲಿ ನಟ್ಟನಡುವೆ ಇರುವ ಶ್ರೇಷ್ಠ ವಿಮಾನ ಸರ್ವಾರ್ಥ ಸಿದ್ಧಿ. ಇದು ಬಹು ಪುಣ್ಯವಂತರ ಬೀಡು. ಮಹಾಪುರಾಣ ೧೧-೧೧೫ ರಿಂದ ೨೦೨.
೫೪. ಸಹಸ್ರನಾಮದ ನೋಂಪಿ : ನಿರ್ದಿಷ್ಟದೇವತೆಯ ಸಹಸ್ರ ಹೆಸರುಗಳನ್ನು ಹೇಳುತ್ತ ಸಾವಿರ ಹೂಗಳಿಂದ ಮಾಡುವ ಅರ್ಚನೆ.
೫೫. ಸಾರಸ್ವತದ ನೋಂಪಿ : ಎಂಟು ವಿಧವಾದ ಲೋಕಾಂತಿಕ ದೇವರುಗಳಲ್ಲಿ ಒಂದು ವರ್ಗದ ಹೆಸರು ಸಾರಸ್ವತ.
೫೬. ಸಿಂಹನಿಷ್ಕ್ರೀಡಿತ ನೋಂಪಿ : ಮಹಾಪುರಾಣ ೭-೨೩, ೫೪-೧೬೧, ೬೦-೫೫, ೬೧; ೬೧-೬೩.
೫೭. ಸಿದ್ಧ ಚಕ್ರನೋಂಪಿ : ಸಾಧಕನು ಸಿದ್ಧಿಯನ್ನು ಪಡೆಯಲು ಪೂಜಿಸುವ ಚಕ್ರ ಮತ್ತು ಅದರ ವ್ರತ; ಎಂಎಆರ್‌ ೧೯೧೬, ಪುಟ. ೮೩. ರತ್ನಶೇಖರಸೂರಿ (೧೪ನೆಯ ಶ.) ಶ್ರೀಪಾಲ ಚರಿತೆ; ಬ್ರಹ್ಮನೇಮಿದತ್ತ (೧೫೨೮) ಶ್ರೀಪಾಲಚರಿತ.
೫೮. ಸುದರ್ಶನ ತಪ : ಮಹಾಪುರಾಣ ೭-೭೭.
೫೯. ಸೌಖ್ಯಸುಖ ನೋಂಪಿ : ಪಂಪ, ಆದಿಪುರಾಣ ೩-೬೩ ವ.
೬೦. ಸೌಧರ್ಮಕಲ್ಪ ನೋಂಪಿ : ಮಹಾಪುರಾಣ ೬೯-೪೨.
೬೧. ಹಿಂಸಾವಿರಮಣ ನೋಂಪಿ : ಮಹಾಪುರಾಣ ೬೨-೪೯೫.
ಶಾಸನಗಳಲ್ಲಿ ನೋಂಪಿಯನ್ನು ಕುರಿತ ಪ್ರಸ್ತಾಪಗಳು
ಕನ್ನಡ ಕಾವ್ಯಗಳಲ್ಲದೆ ಶಾಸನಗಳಲ್ಲಿ ಕೂಡ ಉಲ್ಲೇಖಿಸಿರುವುದು ನೋಂಪಿಗಳ ವ್ಯಾಪಕ ಪ್ರಸರಣವನ್ನು ಕನ್ನಡಿಸುತ್ತದೆ. ಕೆಲವು ನಿದರ್ಶನಗಳನ್ನು ಕೆಳಗೆ ಕೊಟ್ಟಿದೆ :
೧. ಸ್ವಸ್ತಿ ಶ್ರೀ ಮೂಲ ಸಂಘ ದೇಸಿಯಗಣ ಪುಸ್ತಕ ಗಚ್ಛಯಿಂಗಳೇಶ್ವರದ ಬಳಿಯ ಮಾಧವ ಚಂದ್ರ ಭಟ್ಟಾರಕರ ಗುಡ್ಡ ಶ್ರೀಮದ್‌ ರಾಜಧಾನಿ ಪಟ್ಟಣಮ್‌ ಎರಂಬರಗೆಯ ಕುಲಾಗ್ರ್ಯ ಸೇನಬೋವ ಆಚಣ್ಣಯವರ ಮಗ ದೇವಣನು ಸಿದ್ಧಚಕ್ರದ ನೋಂಪಿ ಶ್ರತಪಂಚಮೀ ನೋಂಪಿಗೆ ಮಾಡಿಸಿದ ಪಂಚಪರಮೇಷ್ಠಿಗಳ ಪ್ರತುಮೆ ಮಂಗಳಮ್‌ – ಇದು ಇಂದು ಹೈದರಾಬಾದು ಸಾಲಾರ್‌ ಜುಂಗ್‌ ಮೂಸಿಯಮ್ಮಿನ (ಸಂಖ್ಯೆ : ಎಸ್‌ಜೆಎಂ. ೪೨-೮೫) ದಕ್ಷಿಣ ಭಾರತ ಕೊಠಡಿಯಲ್ಲಿ ಇರುವ ಪಂಚ ಪರಮೇಷ್ಠಿಗಳ ಕಲ್ಲಿನ ಬಿಂಬದ ಮೇಲಿರುವ ಹನ್ನೆರಡನೆಯ ಶತಮಾನದ ಶಾಸನ ಪಾಠ.
(ಹೈದರಾಬಾದು ಆರ್ಕಿಯಾಲಾಜಿಕಲ್‌ ಸೀರೀಸ್‌, ಸಂಪುಟ ೧೨, ಶಾಸನ ಸಂಖ್ಯೆ – ೧೦)
೨.
೦೧. ಶ್ರೀಯುತ
೦೨. ವ್ಯಯ ಸಂವತ್ಸರದ ಮಾಗ ಸು
೦೩. ದ್ದ ೧೩ನೆಯ ತ್ರಯೋದಸಿಯ
೦೪. ಲು ಕರಿಯ ಕಾಂತಣಸೆಟ್ಟಿ
೦೫. ಯರ ಮಕ್ಕಳು ಕರಿಯ ಬಿ
೦೬. ರುಮಣ ಸೆಟ್ಟೆಯರ ತಂ
೦೭. ಮಕರಿಯ ಗುಂಮಟಸೆಟ್ಟಿ
೦೮. ಯರು ಬಿಡಿತಿಯಿಂದ ಸಂ
೦೯. ಗವ ಕೂಡಿಕೊಂಡು ಬೆಳಗು
೧೦. ಳದಲು ಗುಂಮಟನಾಥನ
೧೧. ಪಾದದ ಮುಂದೆ ರತ್ನತ್ರ
೧೨. ಯದ ನೋಂಪಿಯ ಉದ್ಯಾ
೧೩. ಪನೆಯ ಮಾಡಿ ಸಂಘಪೂಜೆ
೧೪. ಯ ಮಾಡಿ ಕೀರ್ತ್ತಿ ಪುಣ್ಯವನು
೧೫. ಉಪಾರ್ಜಿಸಿಕೊಂಡರು ಶ್ರೀ
(ಎಪಿಗ್ರಾಫಿಯ ಕರ್ನಾಟಿಕ, ಸಂಪುಟ ೨, ಶ್ರವಣಬೆಳಗೊಳ ಶಾಸನ ಸಂಖ್ಯೆ ೩೩೩ (೨೩೨) ಕ್ರಿ.ಶ. ೧೫ನೆಯ ಶತಮಾನದ ಲಿಪಿ).
ಈ ಶಾಸನದಿಂದ ಗೊತ್ತಾಗುವಂತೆ, ಶ್ರವಣಬೆಳಗೊಳದ ದೊಡ್ಡ ಬೆಟ್ಟದ ಮೇಲೆ ಗೊಮ್ಮಟ ದೇವರ ಸನ್ನಿಧಿಯಲ್ಲಿ ಕೂಡ ನೋಂಪಿಯನ್ನು ಆಚರಿಸುತ್ತಿದ್ದರು ಮತ್ತು ಉದ್ಯಾಪನೆಯನ್ನೂ ಮಾಡುತ್ತಿದ್ದರು.
೩.
೧. ಶ್ರೀಮತ್ಪರಮಗಂಭೀರ ಸ್ಯಾದ್ವಾದಾಮೋಘಲಾಛನಂ
ಜೀಯಾತ್ರೆಕೋಕ್ಯನಾಥಸ್ಯ ಶಾಸನಂ ಜಿನಶಾನಸಂ ||
೨. ಶ್ರೀ ಮೂಲಸಂಘದ ದೇಶಿಯಗಣದ ಪುಸ್ತಕ ಗಚ್ಛದ
ಶುಭಚಂದ್ರಾಸಿದ್ಧಾಸ್ತದೇವರಗುಡ್ಡಿ ದಂಡನಾಯ್ಕಕ್ಕ
೩. ಗಂಗರಾಜನತ್ತಿಗೆ ದಂಡನಾಯಕ್ಕ ಬೊಪ್ಪದೇವನ ತಾಯಿ
ಜಕ್ಕಮವ್ವೆ ಮೋಕ್ಷ ತಿಳಕಮಂ ನೋಂತು ನೋಂಬರೆ
೪. ನಯಣದ ದೇವರ ಮಾಡಿಸಿ ಪ್ರತಿಷ್ಠೆಯ ಮಾಡಿಸಿದರು
ಮಂಗಳ ಮಹಾಶ್ರೀ ಶ್ರೀ
(ಎಪಿಗ್ರಾಫಿಯ ಕರ್ನಾಟಿಕ ಸಂಪುಟ – ೨, ಶ್ರವಣಬೆಳಗೊಳ ಶಾಸನ ಸಂಖ್ಯೆ ೫೦೩ (೩೬೭), ಕ್ರಿ.ಶ. ೧೨ನೆಯ ಶತಮಾನದ ಲಿಪಿ)
ಈ ಶಾಸನದಿಂದ ತಿಳಿದುಬರುವಂತೆ ಶ್ರವಣಬೆಳಗೊಳವು ನೋಂಪಿಗಳನ್ನು ಆಚರಿಸುವ ಕೇಂದ್ರಗಳಲ್ಲೊಂದಾಗಿ ಇದ್ದುದಲ್ಲದೆ ಅಲ್ಲಿನ ಬಸದಿಗಳಿಗೆ ನೋಂಪಿಯ ನೆನಪು ನಿಲ್ಲುವ ಹಾಗೆ ಜಿನಬಿಂಬಾದಿಗಳನ್ನು ಮಾಡಿಸಿಕೊಡುತ್ತಿದ್ದರು.
೪.
೧. ಶ್ರೀ ಶಾಲಿವಾಹನ ಶಕಾಬ್ದಃ ೧೭೮೦ ಶ್ರೀಮತ್‌ ಪಶ್ಚಿಮ
ತಿಂತ್ಥಂಕರ ಮೋಕ್ಷಗತಾಬ್ಧಃ ೨೫೨೧ರ ಪ್ರಭವಾದಿಗತಾಬ್ಧಃ
೨. ೫೧೮ ಶೆಲ್ಲಾನಿನ ಕಾಳಯುಕ್ತಿನಾಮ ಸಂವತ್ಸರ ಆಷಾಢಶುದ್ಧ
ಪೂರ್ಣಿಮಾತಿಥಿಯಿಲ್‌ ಶ್ರೀಮತ್‌ ಬೆಳ್ಗುಳನಗರ ಭಣ್ಡಾ
೩. ರಜಿನಾಲಯತ್ತಿಲ್‌ ಅನಂನ್ತವೃತೋದ್ಯಾಪನಾ ನಿಮಿತ್ತಂ ಶ್ರೀ ವೃಷಾಭಾದ್ಯನನ್ತ
ತಿತ್ಥಂಕರ ಪರ್ಯ್ಯನ್ತಚತುರ್ದಶ ಜಿನಪ್ರತಿಬಿಂಬಮಾನದು
೪. ತಞ್ಚನಗಱಂ ಚತ್ತಿರಮ್‌ ಅಪ್ಪಾವು ಶ್ರಾವಕರಾಲ್‌
ಶೆಯ್ವಿತ್ತ ಉಭಯಂ ವರ್ದ್ಧತಾಂ ನಿತ್ಯಮಂಗಲಂ ||
(ಎಪಿಗ್ರಾಫಿಯ ಕರ್ನಾಟಿಕ ಸಂಪುಟ – ೧, ಶ್ರವಣಬೆಳಗೊಳ ಶಾಸನ ಸಂಖ್ಯೆ ೪೯೨ (೩೬೧), ಕ್ರಿ.ಶ. ೧೮೫೮)
ಇದರಿಂದ ತಿಳಿಯುವಂತೆ, ಶ್ರವಣಬೆಳಗೊಳದ ಹೆಸರಾಂತ ಭಂಡಾರ ಬಸದಿಯಲ್ಲಿ ನೋಂಪಿಗಳನ್ನು ಆಚರಿಸಲಾಗುತ್ತಿತ್ತು. ಉದ್ಯಾಪನೆಯನ್ನು ನೆರವೇರಿಸಲಾಗುತ್ತಿತ್ತು.
೫. ದೇಮಪಾಯಗಳು ಆಣಂತಿಯ ನೋಂಪಿ ನಿಮಿತ್ತವಾಗಿ ಮಾಡಿಸಿದ ಪ್ರತಿಷ್ಟೆ – ಮೈಸೂರು ಆರ್ಕಿಯಾಲಜಿಕಲ್‌ ರಿಪೋರ್ಟ್‌, ೧೯೪೧, ಪು. ೫೧, ಕಾಲ ಕ್ರಿ.ಶ. ೧೨೦೦.
೬. ದೇವಣನು ಸಿದ್ಧಚಕ್ರದ ನೋಂಪಿ ಶ್ರುತಪಂಚಮಿ ನೋಂಪಿಗೆ ಮಾಡಿಸಿದ ಪಂಚಪರಮೇಷ್ಠಿಗಳ ಪ್ರತಿಮೆ : ಕನ್ನಡ ಇನ್ಸ್‌ಕ್ರಿಪ್ಷನ್ಸ್‌ ಆಫ್‌ ಆಂಧ್ರ ಪ್ರದೇಶ ಹೈದರಾಬದು ೧೯೬೧, ಶಾಸನ ಸಂಖ್ಯೆ ೭೩, ಪುಟ ೧೧, ಕ್ರಿ.ಶ. ೧೨ನೆಯ ಶತಮಾನ.
ಇನ್ನು ಛಂದಸ್ಸು ಮತ್ತು ಇತರ ದೃಷ್ಟಿಗಳಿಂದ ನೋಂಪಿಯ ಕಥೆಗಳ ವೈಶಿಷ್ಟವನ್ನು ಮನಗಾಣುವುದಕ್ಕೆ ಇದರ ಅಧ್ಯಯನವನ್ನು ಬೆಳೆಸುವವರನ್ನು ಕೈ ಬೀಸಿ ಕರೆಯುತ್ತಿದೆ.
ನೋಂಪಿಯ ಕಥೆಗಳು: ಛಾಯಾಚಿತ್ರಗಳು
[image: ಪಂಚಕೂಟ ಬಸದಿ, ಕಂಬದಹಳ್ಳಿ]
ಪಂಚಕೂಟ ಬಸದಿ, ಕಂಬದಹಳ್ಳಿ
[image: ಪಾಶ್ವನಾಥ ಚೈತ್ರಾಲಯ, ಬಸ್ತಿಹಳ್ಳಿ]
ಪಾಶ್ವನಾಥ ಚೈತ್ರಾಲಯ, ಬಸ್ತಿಹಳ್ಳಿ
[image: ಮಾನಸ್ತಂಭ, ಮೇಳಿಗೆ]
ಮಾನಸ್ತಂಭ, ಮೇಳಿಗೆ
[image: ಧ್ಯಾನಾಲೀನ ತೀರ್ಥಂಕರರು ಅರ್ಧ ಪದ್ಮಾಸನದಲ್ಲಿ; ಪಕ್ಕಗಳಲ್ಲಿ ಚಾಮರಧರರಾದ ಯಕ್ಷರು.]
ಧ್ಯಾನಾಲೀನ ತೀರ್ಥಂಕರರು ಅರ್ಧ ಪದ್ಮಾಸನದಲ್ಲಿ; ಪಕ್ಕಗಳಲ್ಲಿ ಚಾಮರಧರರಾದ ಯಕ್ಷರು.
[image: ವರ್ಧಮಾನ ಮಹಾವೀರರು; ಸಿಂಹಲಾಂಛನ, ಮುಕ್ಕೊಡೆ, ಚೈತ್ಯವೃಕ್ಷ, ಚಾಮರಧಾರಿ ಯಕ್ಷರು.]
ವರ್ಧಮಾನ ಮಹಾವೀರರು; ಸಿಂಹಲಾಂಛನ, ಮುಕ್ಕೊಡೆ, ಚೈತ್ಯವೃಕ್ಷ, ಚಾಮರಧಾರಿ ಯಕ್ಷರು.
[image: ಚತುರ್ವಿಂಶತಿ ತೀರ್ಥಂಕರರು; ಹಾಡುವಳ್ಳಿ]
ಚತುರ್ವಿಂಶತಿ ತೀರ್ಥಂಕರರು; ಹಾಡುವಳ್ಳಿ
[image: ಅಕ್ಕನ ವಸದಿಯ ಮೇಲ್ಭಾಗ, ಶ್ರಣಬೆಳಗೊಳ]
ಅಕ್ಕನ ವಸದಿಯ ಮೇಲ್ಭಾಗ, ಶ್ರಣಬೆಳಗೊಳ

ನಿಷಿಧಿ ಶ್ರವಣಬೆಳಗೊಳ
[image: ಸಹಸ್ರಕೂಟ, ಲಕ್ಷ್ಮೇಶ್ವರ ಬಸದಿ]
ಸಹಸ್ರಕೂಟ, ಲಕ್ಷ್ಮೇಶ್ವರ ಬಸದಿ
[image: ಅಂಬಕಾಯಕ್ಷಿ, ಹೊಂಬುಜ]
ಅಂಬಕಾಯಕ್ಷಿ, ಹೊಂಬುಜ
[image: ಪದ್ಮಾವತೀದೇವೀ ಯಕ್ಷೀ]
ಪದ್ಮಾವತೀದೇವೀ ಯಕ್ಷೀ
[image: ಧರಣೇಂದ್ರ ಯಕ್ಷ]
ಧರಣೇಂದ್ರ ಯಕ್ಷ
[image: ಚಂದ್ರಪ್ರಭ ತೀರ್ಥಂಕರರು]
ಚಂದ್ರಪ್ರಭ ತೀರ್ಥಂಕರರು
[image: ಜ್ವಾಲಾಮಾಲಿನೀದೇವಿ ಯಕ್ಷಿ, ಗೇರುಸೊಪ್ಪ]
ಜ್ವಾಲಾಮಾಲಿನೀದೇವಿ ಯಕ್ಷಿ, ಗೇರುಸೊಪ್ಪ
ನೋಂಪಿಯ ಕಥೆಗಳು: ೧. ಅನಂತನ ನೋಂಪಿಯ ಕಥೆ
|| ಶ್ರೀ ವೀತರಾಗಾಯ ನಮಃ ||
ಶ್ರೀಮದಶೋಕ ವೃಕ್ಷ ಸುರ ದುಂದುಭಿ ವಿಷ್ಟರ ಪುಷ್ಟ ವೃಷ್ಟಿ ಸ
ಚ್ಚಾಮರದ ಪ್ರಭಾವಳಯ ಭಾಸುರ ದಿವ್ಯ ನಿನಾದದಿಂ ಜಗತ್‌
ಸ್ವಾಮಿ ಯೆನಿಪ್ಪನಂತ ಜಿನನನಂತ ಚತುಷ್ಟಯರೂಪನಕ್ಷಯ
ಶ್ರೀಮಣಿ ದರ್ಪ್ಪಣಂ ಕುಡುಗನಂತ ಜಿನಂ ನಮಗಿಷ್ಟ ಸಿದ್ದಿಯಂ ||
ಅನಂತಜ್ಞಾನಮನಂತ ದರ್ಶನಂ ಅನಂತ ಸೌಖ್ಯತ್ವಮನಂನ್ತ ವೀರ್ಯ್ಯಾತಾಂ ಭೀಭರ್ತ್ತಿಸಯೋನಂತ ಚತುಷ್ಟಯಂ ವಿಭುಃ ಸನೋಸ್ತ್ವನಂತೋಭವ ದುಃಖ ಶಾಂತಯೆ
ಈ ಚಂಬೂದ್ವೀಪದೊಳಭಿ
ರಾಜಿಪುದಾ ಮಗಧ ವಿಷಯಮದಱೊಳಗೆಸೆವಾ
ರಾಜಗೃಹ ನಗರದಧಿಪಂ
ಭ್ರಾಜಿಸುವಂ ಶ್ರೇಣಿಕ ಮಹಾಮಂಡಳೇಶಂ ||
ಆ ಭೂಪನರಸಿ ಸಕಲ ಗು
ಣಾಭರಣ ವಿಭೂಷಿತಾಂಗಿ ಚೇಳಿನಿಯೆಂಬಳ್‌
ಭೂಭುವನ ಸ್ತುತೆ ಪಿರಿದುಂ
ಶೋಭಿಪಳನವದ್ಯ ಚರಿತೆ ಶೀಲೋಂನತಿಯಿಂ ||
ಅಂತವರೀರ್ವರುಂ ರ್ಸುಖಸಂಕಥಾವಿನೋದದಿಂ ರಾಜ್ಯಂಗೇಯ್ಯುತ್ತವಿರಲೊಂದು ದಿವಸಂ
ಪರಿತಂದು ಋಷಿ ನಿವೇದಕ
ನರಸಂಗಿಂತೆಂದು ಬಿನ್ನಪಂಗೆಯ್ದನವಂ
ನರನಾಥ ವಿಪೂಳಗಿರಿಯೊಳ್
ಪರಮಾತ್ಮಂ ಬಂದು ನೆಲಸಿದಂ ವೀರಜಿನಂ ||
ಯೆಂದಾಸ್ಥಾನ ಮಂಡಪ ಮಧ್ಯಸ್ಥಿತ ಮಣಿಮಯ ಸಿಂಹಾಸನಾಸೀನನಾಗಿರ್ದ್ದ ಶ್ರೇಣಿಕ ಮಹಾರಾಜಂಗಂ ತದರ್ದ್ಧಾಸನಾಸೀನೆಯಾಗಿರ್ದ್ದ ಚೇಳಿನಿ ಮಹಾದೇವಿಗಂ ಬಿಂನವಿಸೆ
ಬಂದೊಸಗೆವೇಳ್ದವಂಗಾ
ನಂದದಿನಿತ್ತಂಗ ಚಿತ್ತಮಂ ನರನಾಥಂ
ಸಂದಾಪ್ತಾಗಮ ತತ್ವದೊ
ಳೊಂದು ಸಂದೇಹರಹಿತನೆರ್ದ್ದಾಸನದಿಂದಂ ||
ಚೇಳಿನಿ ಬೆರಸಿರದಾ ದೆಸೆ
ಗೇಳಡಿಯಂ ನಡದು ವಿನಯ ವಿನಮಿತನಾದಂ
ಸೂಳೈಸಿದ ಭೇರಿ ಧ್ವನಿ
ಗೇಳಿ ಬರೆ ಭವ್ಯ ನಿವಹಮರ್ಚ್ಚನೆ ಸಹಿತಂ ||
ಪರಿಜನ ಪುರಜನ ಸಹಿತಂ
ಪುರಮಂ ಪೊರಮಟ್ಟು ಪಾದಮಾರ್ಗ್ಗದೊಳಾಗಳು
ಪರಮ ಜಿನ ಭಕ್ತಿ ಭರದಿಂ
ವಿರಚಿತ ಸಮವಸೃತಿಯನೆಯ್ದಿ ಮಹೀಶಂ ||
|| ವ || ಪ್ರಥಮಾ ಸೋಪಾನಮಂ ಮೆಟ್ಟಲೊಡಂ ದಿವಿಜ ಜನಾಲವಿಪ್ತಪಾದ ಲೇಪೌಷಧಿ ಪ್ರಭಾವದಿಂ ವಿಂಶತಿ ಸಹಸ್ತ ಸೋಪಾನಂಗಳಂ ಕ್ರಮದಿನಡರದೊರ್ಮ್ಮೊದಲೊಳು ಸರ್ವ್ವಬಾಹ್ಯದೊಳು ವಿಶಾಲ ಸಮ ವೃತ್ತಮುಂ ಪಂಚರತ್ನ ಪ್ರಭಾ ಪಟಲ ವಿಘಟಿತ ತಮಸ್ತೋಮಮುಂ ನೃತ್ಯತ್ಪತಾಕಾ ಕಲಾಪ ಪರಿಕಲಿತಮುಂ ಮಾನುಷೋತ್ತರ ಪರ್ವ್ವತಾಕಾರದಿಂ ಸೊಗಯಿಸುವ ಧೂಳಿ ಸಾಲ ಬಾಹ್ಯಾಭ್ಯಂತರಂಗಳೊಳು ಪ್ರತ್ಯೇಕಂ ಶತ ಸಂಖ್ಯಾತವಚ್ಛಿಂನ ಮಣಿಮಯ ಮಕರ ತೋರಣಂ ನಿಕರಾಭಿರಾಮಮುಂ ತ್ರಿಭೂಮಿಕಾ ವಿಭೂಷಣದಿಂ ಭೂಷಿತಮುಂ | ಸುರನರ ಖಚರ ಮಿಥುನ ಸನಾಥಮುಂ | ರತ್ನ ತೋರಣ ಮಾಲಾ ವಿರಾಜಿತಮುಂ | ರತ್ನದಂಡಧರ ಜ್ಯೋತಿರಮರ ದೌವಾರಿಕಾಭಿ ರಕ್ಷಿತಮುಂ | ತ್ರಿಭುವನ ಜನ ನಯನ ವಿಸ್ಮಯ ಜನನ ಜನ್ಮ ಭೂಮಿಯೆನಿಸಿದ ಹಿರಣ್ಮಯ ಗೋಪುರ ದ್ವಾರ ಪುರೋಭಾಗದೊಳ್ನಿಂದೂ
ಹಿತ ಹಾತಿ ಜಾತನ ನಿರವಂ
ಚತುರಾಸ್ಯಂ ಚತುರ ಶಿತಿ ಲಕ್ಷ ಗುಣಾಲಂ
ಕೃತನಿರೆ ಸಂಮುಖ ದೊಳಾಂ
ಚತುರಂಗುಲದಂತರದೊಳ್ಮುಟ್ಟದೆ ಧರೆಯಂ ||
ಕಂಡು ಗಂಧಕುಟಿಯನೈದಿ ತ್ರಿಃಪ್ರದಕ್ಷಿಣಂಗೆಯ್ದು ಸಾಷ್ಟಾಂಗ ಪ್ರಣತನಾಗಿ ಕರ ಕಮಲಂಗಳಂ ಮುಗಿದು ಪರಮೇಶ್ವರಂಗಭಿಮುಖನಾಗಿ
ಜಯ ದುರಿತ ಹರಣ ನಿರುಪಮ
ಜಯ ಶಾಶ್ವತ ಸೌಖ್ಯದಾಯಿ ನಿತ್ಯಾನಂದಾ
ಜಯ ಮದನ ಮುದ ವಿಭಂಜನ
ಜಯ ಜಯ ಸರ್ವ್ವಜ್ಞ ಮೋಕ್ಷ ಲಕ್ಷ್ಮೀನಾಥಾ ||
ಯೆದಿಂತನೇಕ ಸ್ತುತಿ ಶತ ಸಹಸ್ರಂಗಳಿಂ ಸ್ತುತಿಯಿಸಿ ದಿವ್ಯಾರ್ಚ್ಛನೆಗಳಿನರ್ಚ್ಛಿಸಿ ಪೊಡೆವಟ್ಟು ತದನಂತರಂ | ಗೌತಮ ಗಣಧರ ಸ್ವಾಮಿಗಳ್ಮೊದಲಾದ ಮುನಿ ಸಮುದಾಯಮಂ | ಯಥಾಕ್ರಮದಿ ಪೂಜಿಸಿ ಬಂದು ಮನುಷ್ಯ ಕೋಷ್ಟದೊಳ್ಕುಳ್ಳಿರ್ದ್ದು ನಿರ್ಮ್ಮಲ ಚಿತ್ತದಿಂ ಧರ್ಮ್ಮ ಶ್ರವಣಾನಂತರಂ ಚೇಳಿನಿ ಮಹಾದೇವಿ ಗೌತಮ ಗಣಧರ ಸ್ವಾಮಿಗಳ್ಗೆ | ಕರಕಮಲಂಗಳ ಮುಕುಳಿತೆಯಾಗಿ
|| ಕ || ಯೆನಗೆ ಬೆಸಸುವುದು ಕೃಪೆಯಿಂ
ದನಂತ ಸುಖಕರಮೆನಿಪ್ಪ ನೋಂಪಿಯನೊಂದಂ
ಮನಮೊಸದು ನೋಂಪೆವೆಂದೆನೆ
ಮುನಿಪತಿ ಚೇಳಿನಿಗೆ ಜಿನರನುಜ್ಞೆಯಿನಾಗಳೂ ||
ಅನಂತ ಸ್ವಾಮಿಯಯಂ ನೋಂಪುವುದೆನಲಾ ನೋಂಪಿಯ ವಿಧಾನಮಂ ಬೆಸಸಿಮೆನಲಿಂತೆಂದು ಬೆಸಸಿದರ್ಭಾದ್ರಪದ ಶುದ್ಧ ಚತುರ್ದ್ದಶಿಯಂದಾ ಪರಮೇಶ್ವರಂ ನವ ಕ್ಷಾಯಿಕಲಬ್ದಿಗಳಾದಿನಾಥನಪ್ಪುದಱಿಂ ತಾವರೆಯ ತಂತುವಿನೊಳಾನುಂ ಪಟ್ಟಸೂತ್ರದೊಳಾನುಂ | ಶುದ್ಧಮಪ್ಪ ಕಾರ್ಪಾಸ ಸೂತ್ರದೊಳಾನುಂ | ವೊಂಭತ್ತೆಳೆಯ ದಾರಮಂ ಮಾಡಿ | ದಾರದೊಳಾದಿ ಭಟ್ಟಾರಕರ್ಮ್ಮೊದಲಾಗಿ ಅನಂತ ಭಟ್ಟಾರಕರ್ಪ್ಪರಿಯಂತಮಿರ್ದ್ದ ತೀರ್ತ್ಥಕರ ಸಂಖೆಯ ಗಂಟುಗಳಂ ಮಾಡಿ ಮಗಧ ದೇಶದೊಳೊಬ್ಬಳ ಗೋದುವಯೆರ ಪಿಟ್ಟಿಂದಪ್ಪತ್ತೆಂಟು ಮಂಡಗೆಯಂಗಳಂ ಮಾಡಿ ನೋಂಪವರ್ದ್ಧಂತದಾವನ ಸ್ನಾನನಾಚಮನಾದಿಗಳಂ ಮಾಡಿ ದೌತ ವಸ್ತ್ರಮನುಟ್ಟು ಶುಚಿರ್ಬ್ಭೂತರಾಗಿಯಷ್ಟ ವಿಧಾರ್ಚ್ಛನೆಗಳಂ ಕೊಂಡು ಚೈತ್ಯಾಲಯಕ್ಕೆ ಬಂದು ಚತುರ್ವ್ವಿಂಶತಿ ತೀರ್ತ್ಥಕ ಪರಮೇಶ್ವರರ್ಗ್ಗೆ ವಿಧಿಪೂರ್ವ್ವಕಮಭಿಷೇಕಮಂ ಮಾಡಿ ಓಂ ನಮೋರ್ಹತೇ ಭಗವತೇ ಅನಂತ ತೀರ್ತ್ಥಕರಾಯ ಪ್ರಕ್ಷಿಣಾಶೇಷಕಲ್ಮಷಾಯ ದಿವ್ಯತೋಜೋ ಮರ್ತ್ತಯೇ ನಮಃ ಸ್ವಾಹಾ | ಯೆಂದೀಮಂತ್ರದಿಂದಷ್ಟ ವಿಧಾರ್ಚನೆಯಂ ಮಾಡಿ ತದನಂತರಂ | ಶ್ರೀ ವೃಷಭಾಜಿತ ಶಂಭವ ಅಭಿನಂದನ ಸುಮತಿ ಪದ್ಮಪ್ರಭ ಸುಪಾರಿಶ್ವ ಚಂದ್ರಪ್ರಭ ಪುಷ್ಪದಂತ ಶೀತಳ ಶ್ರೇಯಾಂಸ ವಾಸುಪೂಜ್ಯ ವಿಮಲಾನಂತರೆಂದಿಂತು ಪದಿನಾಲ್ಕು ತೀರ್ಥಕರನಾಮೋಚ್ಛರಣಂಗೈದು ಗಂಟುಗಳೊಳಂ ಸದ್ಭಾವ ಸ್ಥಾಪನೆಗೆಯ್ದು ಮುಜ್ವಲನಂತ ಸ್ವಾಮಿಯನಾಹತದೊಳಾನುಂ ರತ್ನತ್ರಯನಾಹತದೊಳಾನುಂ ದಾರಮಂ ಗೋರೋಚನ ಕುಂಕುಮ ಕರ್ಪ್ಪೂರ ಮಿಶ್ರಿತ ಗಂಧದಿಂ ತೋಯ್ದು | ಯಂತ್ರದ ಮೇಲೆ ಸ್ಥಾಪ್ಯಂ ಮಾಡಿ | ಓಂ ನಮರ್ಹತೇ ಭಗವತೇ ತ್ರೈಲೋಕ್ಯ ನಾಥಾಯ ಅನಂತ ಜ್ಞಾನ ದರ್ಶನ ವೀರ್ಯ್ಯ ಸುಖಾತ್ಮಕಾಯ ಅನಂತ ತೀರ್ಥಕರಾಯ ನಮಃ ಸ್ವಾಹಾ | ಯೆಂದೀ ಮಂತ್ರದಿಂ ಪದಿನಾಲ್ಕು ಜಲಧಾರೆ | ಪದಿನಾಲ್ಕು ಸೂಳ್ಗಂಧ ಪದಿನಾಲ್ಕು ಪಿಡಿಯಕ್ಕಿ ಪದಿನಾಲ್ಕು ತೆಱದ ಪುಷ್ಪಂ ಪೂವಿಂದಿಪ್ಪತ್ತೆಂಟು ಮಂಡಗೆಗಳೊಳು ಪದಿನಾಲ್ಕು ಮಂಡಗೆಗಳು ಒಂದು ಬೆಲ್ಲದಚ್ಚು ಘೃತ ಬೆರಡು ಚರವಿಟ್ಟು ಪದಿನಾಲ್ಕು ಸೂಳ್ಕರ್ಪ್ಪೂರದಾರತಿಗಳುಂ | ಪದಿನಾಲ್ಕು ಸೂಳ್ದೂಪಂಗಳುಂ | ಪದಿನಾಲ್ಕೆಲೆ | ಪದಿನಾಲ್ಕಡಕೆಗಳುಂ | ಪದಿನಾಲ್ಕು ತೆಱದ ಫಲ ವಸ್ತುಗಳುಮೆಂದಿವಱಿಂದರ್ಚ್ಚಿಸಿ || ಓಂ ಹ್ರೀಂ ಅನಂತ ತೀರ್ಥಕರಾಯ ಓಂ ಹ್ರಾಂ ಹ್ರೀಂ ಹ್ರೂಂ ಹ್ರೌಂ ಹ್ರಃ ಅ ಸಿ ಆ ಉ ಸಾ ಮಮಸರ್ವ್ವ ಶಾಂತಿಂ ಪುಷ್ಟಿಂ ತುಷ್ಟಿಂ ಸೌಭಾಗ್ಯಮಾಯುರಾರೋಗ್ಯಮೈಶ್ವರ್ಯ್ಯಮಿಷ್ಟ ಸಿದ್ಧಿಂ ಕುರು ಕುರು ಸರ್ವ್ವರೋಗಾಪಮೃತ್ಯು ವಿನಾಶನಂ ಕುರು ವಷಟ್‌ಯೆಂದೀ ಮಂತ್ರದಿಂದರ್ಗ್ಭ್ಯಮನೆತ್ತಿ ಬಳಿಕ್ಕೇನಾನುಂ ಸುವರ್ಣ್ನಮಂ ದೇವತಾ ಸಂಕಲ್ಪದಿಂ ಮಡಗಿ ತದನಂತರಂ | ಜೀ ಐಮ್‌ ಶ್ರೀರ್‌ ಹ್ರೀರ್‌ ಅರ್ಹಂ ಸರ್ವ್ವ ಶಾಂತಿಂ ಕುರು ಕುರು ವಷಟ್‌ ಯೆಂದೀ ಮಂತ್ರದಿಂ ದಾರಮಂ ಬಲದ ಕರ್ನ್ನದೊಳಾನುಂ | ಬಲದ ತೋಳೊಳಾನುಂ ಕಟ್ಟಿ ಓಂ ಐಂ ಹ್ರೀಂ ಸರ್ವ್ವ ಕರ್ಮ ಬಂಧನ ವಿನಿರ್ಮಕ್ತಾಯ ಅನಂತ ತೀರ್ತ್ಥಕರಾಯ ಅನಂತ ಸುಖ ಪ್ರದಾಯ ನಮಃ ಸ್ವಾಹಾ | ಎಂದೀ ಮಂತ್ರದಿಂ ಪಳೆಯ ದಾರಮಂ ಬಿಟ್ಟು ಶ್ರುತಮಂ ಗುರುಗಳುಮಂ ಪೂಜಿಸಿ ಪಡವಟ್ಟು ಬ್ರಹ್ಮಚರ್ಯ್ಯ ಪೂರ್ವ್ವಕಮುಪವಾಸಮಂ ಮಾಳ್ಪುದಾಱದೊಡೇಕ ಭುಕ್ತಮಂ ಮಾಳ್ಪುದುಳಿದ ಪದಿನಾಲ್ಕು ಮಂಡಗೆಗಳುಮೊಂದು ಬೆಲ್ಲದಚ್ಚುಮಂ ಘೃತಂ ಬೆರಸು ಪದಿನಾಲ್ಕಡಕೆ ಪದಿನಾಲ್ಕೆಲೆ ಪದಿನಾಲ್ಕು ತೆಱದ ಫಲವಸ್ತುಗಳ್ವೆರಸು ಅಮಳ್ಪಡಲಿಗೆಗಳೊಳಿಟ್ಟು ನೂಲಂ ಸುತ್ತಿ ಕಥೆಯಂ ಕೇಳ್ದು ಜೈನೋತ್ತಮ ಬ್ರಾಹ್ಮಣಂಗೆ ಸದಕ್ಷಿಣಮಾಗಿ ಬಾಯಿನಮನಿತ್ತು ಮನೆಗೆ ಪೋಗಿ ಪಾಲುಂ ಸರ್ಕ್ಕರೆ ಘೃತವೆರಸು ಮಂಡಗೆಗಳನೆ ಯೇಕಭಕ್ತಮಂ ಮಾಳ್ಪುದಿದು ನೋಂಪಿಯ ವಿಧಾನಮೀ ಪಾಂಗಿನಿಂದಿರೇಳುವರುಷಂಬರಂ ನೋಂತ್ತುಜ್ಜವಣೆಯಂ ಮಾಳ್ಪಾಗ ಭಾದ್ರಪದ ಶುದ್ಧ ಚತುರ್ದ್ಧಶಿಯಂದ ಪ್ರತಿಷ್ಠಾ ವಿಧಾನದಿಂ ವೇದಕೆಯನಿಕ್ಕಿ ಭೃಂಗಾರಛತ್ರ ಧ್ವಜ ಪತಾಕೆಗಳಂ ಮಾಡಿಸಿ ನಾಂದೀ ಮುಖದೊಳು ಪದಿನಾಲ್ಕು ಜೈನ ಮಿಥುನಂಗಳ್ಗುಣಲಿಕ್ಕೆ ಉಡಕೊಡುವುದು ಮಹಾ ಪೂಜೆಯಂ ಮಾಳ್ಪುದು ಚಾತುರ್ವ್ವನ್ನಕ್ಕಾಹಾರ ದಾನ ಪುರಸ್ಸರಂ ಪೂಜೆಯಂ ಮಾಳ್ಪುದು ಪದಿನಾಲ್ಕು ತಂಡ ಋಷಿಯರ್ಗ್ಗೆ ತಟ್ಟು ಕುಂಚ ಠವಣೆ ಕೋಲುಮಂ ಕುಡುವುದುಮನಂತನಾಥ ಪುರಾಣಮನೊಂದಂ ಬರಸುವುದು ಬಡವರೊಡೆಯರೆಂನದೆ ಯಥಾಶಕ್ತಿಯಿಂ ನೋಂತು | ದೇವರಿಗೆ ಘಂಟೆ ಜಯ ಘಂಟೆ ಆರತಿ ಧೂಪ ಗುಂಡಿಗೆ ದೇವಚ್ಛಂದ ಹೀಳಿವಳಿಗೆ ನಕ್ಷತ್ರ ಮಾಲೆಗಳೆಂಬಿವಂ ಕುಡುವುದು | ಜಾಗರಣೆಯಂ ಮಾಳ್ಪುದು ದೇವ ಪೂಜೆಯಂ ಮಾಳ್ಪುದು | ಪದಿನಾಲ್ಕು ತಂಡಜ್ಜಿಯರ್ಗ್ಗುಡ ಕೊಡುವುದು | ಯೆಂದಿಂತುದ್ಯಾಪನೆಯ ವಿಧಾನಮಂ ಪೇಳಲೊಡಂ | ಮುಂನಮೀ ನೋಂಪಿಯಂ ಅನಂತ ಸುಖಾ ಪ್ರಾಪ್ತಿ ನಿಮಿತ್ತಮಾಗಿ ನೋಂತ ಮಹಾಪುರುಷ ಕಥೆಯಂ ಬೆಸಸಿ ಮೆನಲಿಂತೆಂದು ಬೆಸಸಿದರೂ
|| ಕ || ಭರತದೊಳಾರ್ಯ್ಯಾ ಖಂಡದ
ಕುರುಜಾಂಗಣ ವಿಷಯಂ ಮೇಗೆ ನಾಭಿಯೊಲಿಕ್ಕುಂ
ವರಹಸ್ತಿನಾಪುರಂ ತಂ
ನರನಾಥಂ ಶಾಂತನೆಂಬನೂರ್ಜ್ಜಿತ ತೇಜಂ ||
ಆ ನೃಪನಮನೋವಲ್ಲಭೆ
ಭೂನುತ ಸಚ್ಚರಿತೆ ವಿಮಲ ಗಂಗೆ ಬುಧರ್ತ್ತ
ನ್ಮಾನಿನಿಯಂ ಜಾಹ್ನವಿಯೆನ
ಲೇನಿಳೆಯೊಳು ನಿಂದು ಮಲಿನೆಯಾದಳು ಬಗೆಯಲೂ ||
ಅಂತವರ್ಪ್ಪಲಕಾಲಂ ರಾಜ್ಯ ಸುಖಮನನುಭವಿಸುತ್ತಮಿರೆ ತತ್ಪುರದ ರಾಜಶ್ರೇಷ್ಠಿ ಸುದರ್ಶನನೆಂಬನಾತನ ಕುಲವಧು ಸನ್ಮತಿಯೆಂಬಳಾ ಯಿರ್ವ್ವರ್ಗ್ಗಂ |
ಗುಣವತಿಯೆಂಬ ತನೂಭವೆ
ಸೆಣಸುವಳು ಸಜ್ಜನ ರತಿಯೊಳತಿ ರೂಪತೆಯಿಂ
ದಣಕಿಪಳು ನಾಗ ಕಂನೆಯ
ನೆಣೆಯೆನೆ ಮುಡಿಪೆಱಗೆ ವಿಷದ ಪೆಡೆಯಪ್ಪುದಱೆಂ ||
ಅಂತಾಕೆ ಶೈಶವಂ ಪತ್ತುವಿಟ್ಟು ತತ್ಪುರ ವರದ ಕಮನೀಯಾಂತಮೆಂಬ ಜೈತ್ಯಾಲಯದೊಳು ಸುಪ್ರಭಾರ್ಯ್ಯಾಕೆಯರ ಸಮೀಪದೊಳಕ್ಷರಾಭ್ಯಾಸಮಂ ಮಾಡುತಿರಲೊಂದು ದಿವಸಮನಂತ ಸ್ವಾಮಿಯ ನೋಂಪಿಯಂ
|| ವೃ || ಭವ್ಯಜನಂಗಳಂ ದುರಿತ ಭೀರುಗಳಂ ಗುಣ ಪಕ್ಷಪಾತರಂ
ಸೇವ್ಯರನೆಲ್ಲರಂ ನೆರಪಿ ನೋನಿಸುತಿರ್ದ್ದಡೆ ಸುಪ್ರಭಾಖ್ಯೆಯ
ರ್ನ್ನವ್ಯಮಿದಾವ ನೋಂಪಿ ಪೆಸರಾವುದು ನೋಂಪ ವಿಧಾನಮೆಂತೆನಲ್‌
ಶ್ರವ್ಯಮಿದಕ್ಕ ಕೇಳ್ನಿನಗೆ ಪೇಳ್ದಪೆಮೆಂದುಸಿರ್ದ್ಧರ್ಸ್ಸವಿಸ್ತರಂ ||
|| ವ || ಅಂತು ಪೇಳ್ದು ಗುಣವತಿಗಮಿಂತೆಂದರಾದಿ ಪರಮೇಶ್ವರನ ಸಮವಸರಣಕ್ಕೆ ಭರತೇಶ್ವರ ಚಕ್ರವರ್ತ್ತಿ ಬಂದು ಗಂಧಕುಟಿಯಂ ತ್ರಿಪ್ರದಕ್ಷಿಣಂಗೆಯ್ದು ಸಾಷ್ಟಾಂಗ ಪ್ರಣತನಾಗಿ ಕರಕಮಲಂಗಳಂ ಮುಗಿದು ವೃಷಭೇಶ್ವರಂಗಭಿಮುಖನಾಗಿ
|| ಕ || ಶ್ರಣಾಗು ಕಂತು ಮದಹರ
ಶರಣಾಗಮರೇಂದ್ರ ವಂದ್ಯ ನಿರುಪಮ ಮಹಿಮಾ
ಶರಣಾಗನಂತ ಬೋಧಾ
ಶರಣಾಗೆಮಗಾವಭವದೊಳಂ ವೃಷಭಜಿನಾ ||
ಯೆಂದಿಂತನೇಕ ಸ್ತುತಿ ಶತ ಸಹಸ್ರಂಗಳಿಂ ಸ್ತುತಿಯಿಸಿ ದಿವ್ಯಾರ್ಚ್ಛನೆಗಳಿಂದರ್ಚ್ಛಿಸಿ ಪೊಡವಟ್ಟು ವೃಷಭಸೇನ ಗಣಧರರ್ಗ್ಗೆ ಕರಕಮಲಂಗಳಂ ಮುಗಿದು
|| ವೃ || ಧರೆಯ ಷಟ್ಖಂಡಮಂ ಸಾಧಿಸುವೆಡೆಯೊಳ್ಮಾಱಾಂರಿಲ್ಲೇಕೆ ಚಕ್ರಂ
ಪುರಮಂ ಸಾಕೇತಮಂ ನಾಂಪುಗೆ ಪುಗದಗಂಜಗೊಪ್ಪಿಸಿತ್ತೇಕೆ ನಂಸಂ
ಪುರದೇವಂಗಲ್ಲ ದಾಮಿಂನೆಱಗೆಮೆನುತರೆಂನ್ನನುಜರುಂ ದೀಕ್ಷೆಗೊಂಡ
ರ್ಪ್ಪುರಡಿಂದೇಂನಂಕಮಲಾಕ್ಷರ ಕೆಡೆಗುಡದೆ ಕಾರಣಂ ನಾಭಿ ಶೈಲಂ ||
ಯೆಂದಿಂತು ರಾಜಾಧಿರಾಜಂ ಬೆಸಗೊಳ್ವುದುಂ
|| ವೃ || ಭುವನ ಪ್ರಸ್ತುತ್ಯ ಭೂಭೃತ್ಕುಲ ಮಕುಟಮಣಿ ಜ್ಯೋತಿ ತೀತ್ತ್ಥ ಪ್ರಭಾವಂ
ಪವಿತ್ರಾಂಫ್ರಿದ್ವಂದ್ವಕಲ್ವಕರಮುಮವಸಂಖ್ಯಾತ ಮಾವರ್ತ್ತಿಸರ್ಕೊಂ
ದವರಪ್ಪ್ಪಂ ಪುಂಡಪೂರ್ವ್ವಂಣ ಪರ ಪರಿಣಮದ್ದುಷ್ಟಕಾಲ ಪ್ರಭಾವಂ
ಭವದೀಯ ಪ್ರಾಗುಪಾತ್ರ ಪ್ರಬಲ ದುರಘು ದುರ್ವ್ವಾರಪಾತ ಪ್ರಭಾವಂ ||
|| ವ || ಯೆಂದಿಂತು ವೃಷಭಸೇನ ಗನಧರ ಸ್ವಾಮಿಗಳು ಬೆಸಸವುದುಮಂತಾದೊಡಾ ದುಷ್ಕೃತಾನುಭಾಗ ವಿಪಾಕ ಸಂಜನಿತಾತ್ಮ ಸಂಕ್ಲೇಶ ವಿನಾಶ ಹೇತು ಭೂತಮಪ್ಪುದಾವುದಾನುಮೊಂದು ನೋಂಪಿಯಂ ಬೆಸಸಿಸಮೆನಲವರ್ಸ್ಸವ್ವ್ವಜ್ಞನಾಜ್ಞೆಯಿಂದಿಂತೆಂದು ಪೇಳ್ದರೀಯಾದಿ ತೀರ್ಥೇಶ್ವರಂಗೆ ಪದಿನಾಲ್ಕನೆಯಂ ಕೌಶಲಪುರಮನಾಳ್ವ ಸಿಂಹಸೇನಮಹಾರಾಜಂಗಂ ಲಕ್ಷುಮಣ ಮಹಾದೇವಿಗಂ ಪುಟ್ಟುಗುಮಾ ಪರಮೇಶ್ವರದನುದಯದೊಳು ದೇವೇಂದ್ರನಾಜ್ಞೆಯೆಂದನದಂ ಪಂಚರತ್ಮ ಸಮೇತಂ ಸುವರ್ನ್ನ ವೃಷ್ಟಿಯಂ ಪದಿನೈದು ತಿಂಗಳ್ವರಂ ಕಱೆಯಲಾ ಪುರ ಜನಂಗಳೆಲ್ಲಂ ಧನಕನಕ ಸಮೃದ್ಧರುಂ ಸುರಭಿಗಳುಮಪ್ಪರಿಲ್ದಿಗಳುಂ ಕ್ಷಾಮ ಡಾಮರಂಗಳುಂ ಕಿಡುಗುಮಾ ಪರಮೇಶ್ವರಂಗನಂತ ಸ್ವಾಮಿಯೆಂಬ ಪೆಸರಪ್ಪುದಾ ಪರಮೇಶ್ವರನಂ ನೀನೋಂಪುದಂತು ನೋನುತ್ತಮಿರಲು ದುರಿತ ಮೂಲಂಗಳಪ್ಪ ಸರ್ವ್ವ ವಿಘ್ನಂಗಳುಂ ದುರಿತಂಗಳೂಮ ನಿರ್ಮ್ಮೂಲಂಗಳಪುವೆಂದಾ ನೋಂಪಿಯವಿಧಾನಮಂ ಮುಂ ಪೇಳ್ದಂತೆ ಪೇಳ್ದೊಡೆ ಪಿರಿದುಂ ಸಂತೋಷಮನೆಯ್ದಿ ನೋಂಪಿಯಂ ಕೈಕೊಂಡು
|| ವೃ|| ಜಿನರಂ ಬೀಳ್ಕೊಂಡು ಮತ್ತಂ ಸಕಲ ಗಣಧರರ್ಗ್ಗಾಗಳಾ ನಮ್ರನಾಗ
ಲ್ಕೆನಸುಂ ವಾತ್ಸಲ್ಯ ಶೋಭಾನ್ವಿತನತುಲ ಗಜಾರೂಢನಾಗಲ್ಕೆ ಶಂಖ
ಸ್ವನಮುಂ ಬಂಬಾ ಮೃದಂಗ ಸ್ವನಮೆಸಯೆ ಚಲಚ್ಚಾಮರಾನೀಕಮೊಪ್ಪ
ಲ್ಮನುಜೇಂದ್ರಂ ಬಂದಯೋಧ್ಯಾಪುರಮನನುಪಮಂ ಪೊಕ್ಕನುತ್ಸಾಹದಿಂದಂ ||
ಅಂತು ಪುರಮನರಮನೆಯಂ ಪೊಕ್ಕು ರಾಜಾಧಿರಾಜಂ ವೃಷಭಸೇನ ಗಣಧರ ಸ್ವಾಮಿಗಳ್ಪೆಸಸಿದಂದದಿಂ ನೋಂಪಿಯಂ ಮಾಳ್ಪಾಗಳೇಕಾದಶೋಪಾಸಕ ನಿಕಾಯಮಂ ಬರಿಸಿ ತಾವರೆಯ ತಂತವಿಂ ತ್ರಿಗುಣ ನವಪ್ರಮಾಣಮಪ್ಪಿಪ್ಪತ್ತೇಳೆಳೆಯ ಯಜ್ಞೋಪವೀತಮಂ ರತ್ನತ್ರಯ ದ್ಯೋತಕಮೆಂದವರ ಕೊರಳೊಳಿಕ್ಕಿ ತಂನ ತೋಳೊಳೀರೇಳು ಗಂಟಿನ ದಾರಮಂ ಕಟ್ಟಿ ಬಹುರತ್ನ ಸುವರ್ನ್ನ ಸಮೇತಂ ಬಾಯಿನಮನಿತ್ತು ಪದಿನಾಲ್ಕು ವರುಷಂಬರಮೀ ಪಾಂಗಿನಿಂ ನೋಂತುಜ್ಜವಣೆಯಂ ಮಹಾ ವಿಭೂತಿಯಿಂ ಮಾಡಿದನೆಂದು ಸುಪ್ರಭಾರ್ಯಿಕೆಯರ್ಗ್ಗುಣವತಿಗೆ ಪೇಳೆ ಕೇಳ್ದಾ ನೋಂಪಿಯಂ ಗುಣವತಿಯುಂ ಕೈಕೊಂಡು ಭಕ್ತಿಯಿಂ ನೋನುತ್ತಮಿರ್ದ್ದಳಿತ್ತಲೂ
|| ವೃ || ತುಂಗಭುಜಂ ಸಮಸ್ತ ರಿಪುರಾಜಕ ರಾಜಿತಮಂಡಲಿಂಗಳಂ
ನುಂಗುವ ಮಂಡಲಾಗ್ರರಸನೊಗ್ರ ವಿದುಂತುದ ಮಾರಿ ರಂಜಿಪಾ
ತುಂಗಭುಜಂ ಸುದರ್ಶನ ತನೂಜಿಯ ರೂಪನನೇಕರಿಂ ಮನಂ
ರಂಗಿಸಿ ಕೇಳ್ದು ತದ್ರಮಣಿಗಾಟಿಸಿ ಚಿಂತಿಸುತಿರ್ಪ್ಪ ನಿರ್ಪ್ಪಿನಂ ||
ಅನಂತರಂ ಮಂತ್ರಿಗಳೊಂದು ದಿವಸಂ ನಿಂಮಡಿಗಳ್ಗೆ ರುಜೆಯಿಲ್ಲದೆಯುಂ ಶರೀರಂ ಬಡವಪ್ಪುದಕ್ಕೆ ಕಾರಣಮೇನೆಂದು ಬೆಸಗೊಳ್ವದುಮವರ್ಗ್ಗಿಂತೆಂದಂ ಸುದರ್ಶನ ಸೆಟ್ಟಿಯು ಜೈನನಪುದಱಿಂ ಕೂಸಂ ಬೇಡಿದೊಡೆಮಗೀವನಲ್ಲದಱೆಂದನಗೆ ತತ್ತನೂಜಾ ಸಂಗಂ ಕೊರೆಕೊಳ್ಳದಿರ್ದ್ದಡೆ ಮದೀಯಾ ಸಂಗಂ ದೊರೆಕೊಳ್ಳದೆಂಬುದುಂ ನಿಜಸ್ವಾಮಿಯ ಮನೋಗತಮನಱೆದಿಂತೆಂದರಾದೊಡೆಮೇನಾಯ್ತು ಸುದರ್ಶನ ಸೆಟ್ಟಿಯಂ ಕೂಸಂ ಬೇಡಿ ಕಳುಪುವುದುಮಾತಂ ಕುಡದಿರ್ದ್ದ ಪಕ್ಷದೊಳದಕ್ಕೆ ತಕ್ಕುದಂ ಕಾಣಲಕ್ಕುಮಿದಕ್ಕಿನಿತು ಚಿಂತೆಯಂ ಮನದೊಳಿರಿಸಿ ಶರೀರಮಂ ಕೃಶಂ ಮಾಡಲ್ವೇಡೆಂದಾಳೋಚಿಸಿ ಸುದರ್ಶನ ಸೆಟ್ಟಿಯರಲ್ಲಿಗೆ ತಂಮ ಪ್ರಧಾನ ಪುರುಷರಂ ಸಮಕಟ್ಟಿ ಕಳಿಪಿದೊಡವರ್ಪ್ಪೋಗಿ ಹಸ್ತಿನಾಪುರಮನೈದಿ ಸುದರ್ಶನ ಸೆಟ್ಟಿಯಂ ಕಂಡು ಕೂಸಂ ಬೇಡುವುದುಂ ನಿಂಮರಸನೆಂಮೊಳು ಕೊಳುಕೊಡುಗೆಗೆ ಯೋಗ್ಯನಲ್ಲನೀಯೆನೆಂದು ಬಂದೆಂಯೆಂದು ನಿರಾಕರಿಸಿ ಕಳೆದೊಡವರ್ಭಂಗಿತರಾಗಿ ಪೋಗಿ ತಂಮರಸಂಗೆ ಪೋಳ್ದೊಡಾ ಕನ್ಯಾಲೋಭದಿಂ ತಂನ ಭೃತ್ಯರಪ್ಪ ವಿದ್ಯುನ್ಮಾಲಿಯುಮನಂತ ಮಾಲಿಯುಮೆಂಬಿರ್ವ್ವರ್ಮಾಯಾವಿಗಳಂ ಕಳಿಪಿದೊಡವರ್ಗ್ಗುಣವತಿಯೋದುತ್ತಿರ್ಪ್ಪ ಚೈತ್ಯಾಲಯಕ್ಕೆ ಬಂದು
|| ವೃ || ಕಾವಿಯ ತಡುಪು ಭಾಳದೊಳು ಬೊಟ್ಟು ಕೊರಳ್ಗೊಳುತ್ತರೀಯಕಂ
ಜೀವಮನೋವ್ರತಂ ತದೀಯ ನೊಯ್ಯನಿಡುತೋಳು ಪೊಕ್ಕು ಡಂಬಕ
ರ್ತ್ತಾವರೆ ಪೂಗಳಿಂ ಜಿನನರ್ಚ್ಚಿಸಿ ಮಂದಕರಂತೆ ಮೌನದಿಂ
ಶ್ರಾವಕವೇಷದಿಂ ವಿಷಕರಂಡಕ ಸಂನಿಭರಿರ್ದ್ದರಿರ್ವ್ವರುಂ ||
|| ವ || ಅಂತು ಕಿಱಿದು ಪೊತ್ತು ಪಲ್ಲಯಂಕಾಸನದಿಂ ಬೆರಳ್ಗಳನೆಣಿಸಿ ಬಂದು ರಂಗಮಂಟಪ ದೊಳ್ಕುಳ್ಳಿರ್ಪ್ಪುದುಂ ಗುಣವತಿ ಸಮಯ ವಾತ್ಸಲ್ಯದಿಂ ನೀಮೆಮಗಿಂದಭ್ಯಾಗತ ರಾಗಿಮೆಂಬುದುಮವರಿಂತೆಂದರ
|| ಕಂ || ಉಪವಾಸಮೆಮಗೆನಲ್ನೀ
ಮುಪವಾಸಮಂ ಮಾಳ್ಪಿರೆಂದೆನಲೆಂದ
ರ್ಸ್ವಪುರ ಬಹಿರ್ಭಾಗದೊಳಿ
ರ್ದ್ದಪುದಾನಂದಕರ ಜಿನಗೃಹಂ ತೀರ್ತ್ಥಮದಂ ||
|| ವ || ವಂದಿಸಿ ಬಂದು ನಾಳೆ ಪಾರಣೆಯಂ ಮಾಳ್ಪೆಮೆನಲಂತಾದೊಡಾನುಂ ನಿಂಮೊಡನೆ ಬಂದು ತೀರ್ತ್ಥವಂದನೆಯಂ ಮಾಳ್ಪೆನೆನೆ ಕರಮೊಳ್ಳಿತ್ತು ಬಂನ್ನಿಮೆಂದೊಡಗೊಂಡು ಪೋಪಾಗಳೂ
|| ವೃ || ಅತ್ತರಲ್ಜಿನೇಂದ್ರ ಗೃಹಮಿತ್ತಲಿದೇನೆಳದೊಯ್ವಿರಂ ನಾನೀ
ಮುತ್ತಮರೆಂದು ನಂಬಿ ಬರೆ ನಿಂಮೊಡನೆನ್ನನಗಲ್ಚಿ ತಂದೆಯಂ
ಪೆತ್ತಳನೆಂದು ನೊಂದು ನಡೆಗಟ್ಟಳನಿರ್ವ್ವರುಮೆತ್ತಿಕೊಂಡು ಪೋ
ಗುತ್ತಿರಲುತ್ತು ಬಾಯ್ವಿಡುವ ಮುಗ್ಧೆಯನೊಯ್ದರತೀವ ಲುಬ್ಧಕರೂ ||
ಅಂನೆಗಂ
ತರುಣೀ ರತ್ನಮನಿಂದೆ ತಂದು ನಿನಗಾಮಿತ್ತಪ್ಪೆಮಾವಂದದಿಂ
ಬರವಂ ಪಾರ್ದ್ಧಿರೆನುತ್ತೆ ಪೋದರವರಿಂತೇನಾದರೆಂದಿಂತೆನು
ತ್ತಿರೆ ಬಂದರ್ಬ್ಬೆರಗಾಗೆ ಮುಳ್ಗಿ ಪದದೊಳ್‌ ಸ್ತ್ರೀರತ್ನಮಂ ಭೃತ್ಯರಾ
ನರನಾಥಂಗಿರದಿತ್ತು ಪೆತ್ತರೆಱೆಯಂ ಮೆಚ್ಚಿತ್ತು ಭಂಡಾರಮಂ ||
|| ವ || ಅಂತವರ್ಗ್ಗೆ ತುಷ್ಟಿದಾನಮನಿತ್ತು ಕಳಿಪಿ ತಾನಾ ಕನ್ಯಾರತ್ನಮನಾವಂದದಿಂ ತನಗೆ ವಂಶಂ ಮಾಡಲಾರದೆ ಸುದರ್ಶನ ಸೆಟ್ಟಿಯರಲ್ಲಿಗೆ
|| ವೃ || ವುಂಮಳಿಸಲ್ಕೆ ವೇಡ ಭವದೀಯ ತುನೂಜೆಗಪಾಯಮಿಲ್ಲ ಬಂ
ದೆಂಮ ಸಮೀಪದಲ್ಲಿ ಸುಖದಿಂದಿರುತಿರ್ದ್ದಪಳಾ ಮೃಗಾಕ್ಷಿಯಂ
ಘಂಮೆನೆ ಬಂದು ಮಾಳ್ಪುದು ವಿವಹವನೆಂನೊಡನೆಂದು ಭೂಭುಜಂ
ಸಂಮನಿಸಟ್ಟಿದಂ ಬಲು ಮನುಷ್ಯರನೋಲೆಯನಿತ್ತು ಬೇಗದಿಂ ||
|| ವ || ಅಂತಟ್ಟಿದಡವರ್ಪ್ಪೊಗಿ ಹಸ್ತಿನಾಪುರಮನೈದಿ ಸುದರ್ಶನ ಸೆಟ್ಟಿಯಂ ಕಂಡು ಪೊಡೆವಟ್ಟು ಲೇಖಾರ್ತ್ಥಮಂನೀವುದುಂ ಬಾಜಿಸಿ ನೋಡಿಯಶಕ್ಯಾನುಷ್ಟಾನಮಪ್ಪುದಱೆ ನೊಡಂಬಟ್ಟು ಪೋಗಿ ಮಹಾ ವಿಭೂತಿಯಿಂ ತುಂಗಭುಜ ಮಹಾರಾಜಂಗೆ ಗುಣವತಿಯಂ ಮದುವೆಯಂ ಮಾಡಿ ತಂನ ಪೊಳಲ್ಗೆ ಪೋದನಿತ್ತಲ್ಕೆಲವಾನುಂ ದಿವಸಕ್ಕೆ ನೋಂಪಿಯ ದಿವಸಂ ಬರೆ ಗುಣವತಿ ಮಹಾದೇವಿ ತಂನರಸಂಗೆಯನಂತ ಸ್ವಾಮಿಯ ನೋಂಪಿಯೆನಗುಂಟು ನೋಂಪಿಗೆ ತಕ್ಕ ಸಮಕಟ್ಟಂ ಕೊಡಿಮೆಂದೊಡಾಕೆಗಾತನತಿ ವಶಗತನಪ್ಪದಱೆಂ ಭಂಡಾರಿಗನಂ ಕರಯಿಸಿಯಿವರ್ಬ್ಬೇಡಿದುದೆಲ್ಲಮಂ ಕುಡೆಂದು ಸಮರ್ಪ್ಪಿಸಲಾತಂ ಗುಣವತಿ ಮಹಾದೇವಿ ಪೇಳಿದುದೆಲ್ಲಮಂ ಕುಡೆ ಕೊಂಡು ಸಮಕಟ್ಟಿ ಶುಚಿರ್ಬ್ಭೂತೆಯಾಗಿ ಚೈತ್ಯಾಲಯಕ್ಕೆ ಪೋಗಿ ಶುಭ ಪರಿಣಾಮದಿಂ ನೋಂಪಿಯಂ ನೋಂತು ಮಹಾ ಪೂಜೆಯಂ ಮಾಡಿ ಚಾತುರ್ವ್ವರ್ನ್ನಕ್ಕೆ ಪೂಜೆಯಂ ಮಾಡಿ ಬಾಯಿನಮಂನಿತ್ತು ಕಥೆಯಂ ಕೇಳ್ದು ಬಲದ ತೋಳೊಳೀರೇಳು ಗಂಟಿನ ದಾರಮಂ ಕಟ್ಟಿ ಮನೆಗೆ ಪೋಗಿ ಯೇಕ ಭುಕ್ತಮಂ ಮಾಡಿ ಮಱುದಿವಸಮರಸನ ಸೂಳ್ಗೆ ಪೋಗಿ ಕಿಱೆದು ಪೊಳ್ತಿಂದಾಕೆಯ ತೋಳೊಳು ಕಟ್ಟಿರ್ದ್ದ ದಾರಮಂ ಕಂಡಿದೇನೆಂದು ಬೆಸಗೊಂಡಡೆ ಅದನಂತಸ್ವಾಮಿಯ ನೋಂಪಿಯ ದಾಮೆಂದಡಿದು ಸವಣರಿದು ನಿನಗೆ ಕೊಟ್ಟ ವಶೀಕರಣದ ದಾರಮೆಂದದಂ ಪಱೆದು ಸಜ್ಜೆವಳನಿಟ್ಟು ಪೋದ ಧೂಪ ಘಟಾಗ್ನಿಯೊಳಿಕ್ಕಿ ಸುಡೆ ಗುಣವತಿ ಮಹಾದೇವಿ ಪತಿವ್ರತೆಯಪ್ಪುದಱೆಂದುಸುರದಿರೆ ಕೆಲವಾನು ದಿವಸಕ್ಕೆಯಾತನ ದಾಯಾದರೂ
|| ವೃ || ಕವಿತಂದೆಲ್ಲರುಮೆಯ್ದೆ ಸೂಱೆಗೊಳುತಂ ನಾಡಂ ಕೆಲರ್ಬ್ಬಂದು ಕಂ
ಡವರಂ ಸಂತವಿಡುತ್ತಮೀ ಧರೆಯಂ ಸಾಮಂತ ಸಂದೋಹಮಂ
ಸುವಿಧೇಯಂ ನೆಱೆ ಮಾಡಿ ಮುತ್ತಿ ಪುರಮಂ ಸಪ್ತಾಂಗಂ ಕೊಂಡರಾ
ಭುವನಾಧೀಶನನಂತ ತೀರ್ಥಕರನಾಜ್ಞಾ ಭಂಗಮೆಗೆಯ್ಯದೋ ||
|| ಕಂ || ತುಂಬಭುಜಶಿಖರದೊಳು ಸಿರಿ
ಸಂಗತಿಯಾಗಿರೆ ಸಪತ್ನಿಯಂ ಗುಣವತಿಯಂ
ತುಂಬಭುಜಂ ಭುಜದೊಳಿಡ
ಲ್ಪಿಂಗಿದಳೆನೆ ರಾಜ್ಯಲಕ್ಷಮಿ ಪೆಱಪಿಂಗಲೊಡಂ ||
|| ವ || ತಾನುಂ ಗುಣವತಿಯುಂ ಪುರಮಂ ಪೊಱಮಟ್ಟು ಪೋಗಿ ಗಿರಿಗಹ್ವರಂಗಳೊಳಿರಳ್ಕೆಯಿಗಳಿದಿರುತ್ತಂ ರಾಜ್ಯ ಭ್ರಷ್ಟನಾಗಿ ತೊಳಲುತ್ತೊಂದೆಡೆಯೊಳೂ
|| ವೃ || ಮನಮಂ ಕಟ್ಟಿ ಋಷಿಕ ಪಂಚಮುಮಂಗೆಲ್ದೋವಿ ಜೀವಂಗಳಂ
ತನು ತಾನಾನಲ್ಲೆ ನನಂತ ಬೋಧನುಮನೆ ಶಾಂತಾತ್ಮನಪ್ಪಾತ್ಮ
ನೆನೆಪಂ ತಂನೊಳು ತಂನನಪ್ರತಿಮನಂತಂ ನಿಂದೆ ಸಂಧಾನಿಪಾ
ಮುನಿಕೈಯಿಕ್ಕಿ ದೃಢ ಸಂಸ್ಥಿತನಿರಲ್ಕಂಡಂ ಮಹೀಪಾಲಕಂ ||
ಅಂತು ಕಂಡು
ಗುಣವತಿಗೆ ತೋಱೆ ನಾಮೀ
ಮಣಕಿನ ಸವಣನ ಕಂಡುದಱೆನಮಗಿಂನುಂ
ಉಣಲಿಹುದುಂ ದುಃಖಮೆನಲೀ
ಕ್ಷಣದೊಳೆ ಸುಖಿಯಪ್ಪೆಮಿವರ ದರ್ಶನದಿಂದಂ ||
|| ವ || ಯಿವರ್ಮ್ಮಹಾ ತಪೋಧನರಿವರಂ ಕಾಣ್ಬ ಸೈಪಾರ್ಗ್ಗೆ ದೊರೆಕೊಳ್ಗುಮೆಂದು ಗುಣವತಿ ಮಹಾದೇವಿ ಪೊಗಳೆ ತುಂಗಭುಜ ಮಹಾರಾಜಂ ತಂನ ಮನದೊಳೂ
|| ಕ || ತೊಟ್ಟನಿವರಂನ ರಾಜ್ಯಂ
ಕೆಟ್ಟಂದಮನೆ ಮಗಳೀವರಾದೊಡೆಱಗುವೆನೆಱಗೆಂ
ನೆಟ್ಟನದನಱೆಯದಿರ್ದ್ದೊಡೆ
ಬಿಟ್ಟಿಯೆ ಪೊಡವಡಿಕೆ ನಾಡ ತಿರಿಕರಿಗೆನುತಂ
|| ವ || ತಾನುಂ ಗುಣವತಿಯುಮವರ ಸಮೀಪಕ್ಕೆ ಬರೆ ಗುಣವತಿವೆಸರನ್ವರ್ತ್ಥಮಾಗೆ ಗುಣವತಿ ಮಹಾದೇವಿ ದೀಪವರ್ತ್ತಿ ನಿಧಾನಕ್ಕೆಱಗುವಂತೆಱಗಲವರ್ಪ್ಪರಸಿ ಮನಃ ಪರ್ಯ್ಯಾಯ ಜ್ಞಾನಿಗಳಪ್ಪುದಱೆಂದಮೀತಂ ಮಹಾಪುರುಷನುಮಾಸಂನ ಭವ್ಯನುಮೆಂದಱೆದೂ
|| ಕ || ಯೆಲೆ ತುಂಭುಜ ಮಹೀಪತಿ
ಮಲಿನಂಗೆಱಗುವಡೆ ನನ್ನ ರಾಜ್ಯಶ್ರೀಯೊಂ
ದಳಿವಂ ಬಲ್ಲಡೆ ವಂದಿಪೆ
ನುಳಿದಂತೇಕೆಱಪೆನೆನುತ ಮನದೊಳು ಬಂದೈ ||
ಯೆನೆ ತುಂಗಭುಜ ಮಹೀಪತಿ
ಮನದೊದೊಳ್ಪೆಱಗಾಗಿ ಮುನಿಯ ಪದಸರಸಿಜದೊಳು
ಮನದೆಱಕಂ ಪಿರಿದಾಗಿರೆ
ವಿನಯದೆ ಸಾಷ್ಟಾಂಗಮೆಱಗೆ ಮುನಿ ಪರಸಲೊಡಂ ||
|| ವ || ಸ್ವಾಮಿ ಯೆಂನ ರಾಜ್ಯಮದಾವ ಕಾರಣದಿಂ ಕೆಟ್ಟುದದಂ ಬೆಸಸಿಮೆನೆ ನೀನೀಗುಣವತಿ ಮಹಾದೇವಿಯ ತೋಳೊಳ್ಕಟ್ಟಿರ್ದ್ದ ಅನಂತಸ್ವಾಮಿಯ ನೋಂಪಿಯ ದಾರಮಂ ಸವಣರ್ನ್ನಿನಗೆ ಕೊಟ್ಟ ವಶೀಕರಣದ ದಾರಮೆಂದದಂ ಪಱೆದು ಸುಟ್ಟು ಕಳೆದೊಡೆ ಗುಣವತಿ ಮಹಾದೇವಿ ನಿನಗಂಜುವ ಕಾರಣದಿನುಸುರದಿರಲನಂತಮತಿ ಯಕ್ಷಿಯಂ ಬೆರಸು
|| ಕ || ಆಕ್ಷೂಣ ಧರ್ಮ್ಯ ರಕ್ಷಣ
ದಕ್ಷಂ ಪಾತಾಲಯಕ್ಷನು ಕ್ಷೋಭಿಸಿ ನೀ
ಭಿಕ್ಷಾಸನನಪ್ಪಂತಿರ
ಲಾಕ್ಷಣದಿಂ ಬಂದು ದಾಯಿಗರಿಂ ಮಾಡಿಸಿದಂ ಯೇಕೆಂದೊಡೆ
|| ಕ || ಅದು ಕೆಟ್ಟಡೆ ಕೆಡುವುದು ಸಿರಿ
ಯದು ಪಱೆದೊಡೆ ಪರಿವುದೆಸೆವುದಾಸೀನಂ ಮಾ
ಡಿದೊಡಂತೆ ತಂನ್ನುಮಂ ಬಗೆ
ಯದು ಲೋಕಂ ಸೂತ್ರ ಮದಱೆನವಹಿತ ಪಾತ್ರಂ ||
ಯೆಂದಾ ಮಹಾತಪೋ ಧನರ್ಬ್ಬೆಸಸೆ ತುಂಗಭುಜ ಮಹಾರಾಜ ಮನದೊಳ್ವಿಸ್ಮಯಂ ಬಟ್ಟು ಜಿನ ಧರ್ಮ್ಮ ಮಹಾತ್ಮ ದರ್ಶನದಿಂ ಮಿಥ್ಯಾತ್ವ ಕರ್ಮ್ಮೋಪಶಮನಾಪ್ತಾಗಮ ಪದಾರ್ತ್ಥ ಶ್ರದ್ಧಾನ ಪರಾಯಣನಾಗಿ ಯಿಂನೆಂನ ರಾಜ್ಯ ಪದಪ್ರಾಪ್ತಿಗಾವುದು ಕಾರಣಮದಂ ಬೆಸಸಿಮೆನಲನಂತ ಸ್ವಾಮಿಯಂ ಪಂಚ ವಿಂಶತಿ ಮಲರಹಿತಮಪ್ಪ ಸಮ್ಯಕ್ವ ಪೂರ್ವ್ವಕಂ ಶ್ರಾವಕ ವ್ರತಂಗಳಾಂ ತಾಳ್ದಿ ನೋಂತಡಕ್ಕು ಮೆಂದು ಪೇಳ್ದು ಮತ್ತಮಿಂತೆಂದರಿಂದಿನ ಬೆಳಗಪ್ಪ ಜಾವದೊಳು ಪಾತಾಳ ಯಕ್ಷನುಮನಂತಮತಿಯಕ್ಷಿಯುಂ | ನೀಂ ಜಿನಧರ್ಮ್ಮ ಪ್ರಾಪ್ತನಾದುದಕ್ಕೆ ಸಂತುಷ್ಟ ಚಿತ್ತರಾದರದು ಕಾರಣದಿಂ ಸ್ವಪ್ನದೊಳು ಬಂದನರ್ಗ್ಫ್ಯ ವಸ್ತು ವಾಹನಂಗಳುಮಂ ಛತ್ರ ಚಾಮರಂಗಳಾಂ ಕುಡುವುದುಮಂ ಕಾಣ್ಬಿರೆಂದು ಪರಸಿ ಪೋಪುದುಂ
ಜಂಗಮ ಜಿನರೆನಿಸಿದ ಮುನಿ
ಪುಂಗವರಿವರಲ್ಲದೆಮಗೆ ಪೆಱರಾಪ್ತರೆ ಮ
ತ್ತಂ ಗುಣ ವಿಧಾನರಂ ತಾಂ
ತುಂಗಭುಜಂ ನೋಡೆ ಕಣ್ಬೊಲಂಗಳಿವೆನಗಂ ||
|| ವ || ಅಂತವರಗಲ್ಕೆಗುಬ್ಬೆಗಂ ಬಟ್ಟು ತಾಯಿರ್ವ್ವರುಂ ಮುಂದಣ ಪೊಳಲಿಂಗ ಪೋಗಿ ಮಹೋತ್ಸವಮೆಂಬ ಚೈತ್ಯಾಲಯದೊಳು ನಿದ್ರೆಗೆಯ್ದು ಬೆಳಗಪ್ಪ ಜಾವದೊಳೊ
|| ಕ || ಮುನಿ ಪೇಳ್ದ ಮಾಳ್ಕೆಯಿಂ ತಮ
ಗನಿಮಿಷರಿರದಿತ್ತ ವಿವಿಧ ವಸುಗಳಂ ವಾ
ಹನುಮಂ ಛತ್ರಂ ಚಾಮರ
ಮನಿತಂ ಸ್ವಪ್ನದೊಳು ಕಂಡು ಕುಳ್ಳಿರ್ದ್ದಾಗಳೂ ||
|| ವ || ಕಂಡ ಕನಸುಗಳನೊರೆರ್ವ್ವರ್ಗ್ಗೆ ಪೇಳ್ದು ಸಂತುಷ್ಟ ಚಿತ್ತರಾಗಿರ್ಪ್ಪುದುಮಿತ್ತಲಾ ದಾಯಾದರೆಲ್ಲಂ ರಾಜ್ಯಮಿದೆಮಗೆ ತಮಗೆಂದು ತಂಮೊಳಿಱೆದಾಡಲ್ಕಾದಿ ಪೋಪುದುಂ
|| ಕ || ಸಂತಾನಮಿಲ್ಲದೆಲ್ಲಂ
ಚಿಂತಾಕ್ರಾಂತರ್ಕ್ಕಳಾಗಿ ಮಂತ್ರಿಗಳನಿತುಂ
ಮಂತಣದೊಳಿರ್ದ್ದು ನಿಶ್ಚಿಂತ
ಮಂತಣರಱಸುತ್ತ ಬಂದು ಕಂಡೊಸೆದೆಲ್ಲಂ ||
|| ವ || ಸಾಷ್ಟಾಂಗ ಪ್ರಣತರಾಗಿ ದೇವ ಮದೀಯ ಪುಣ್ಯ ಪ್ರಭಾವದಿಂ ನಿಂಮಂ ಕಂಡೆವೆಂದು ಪಿಂದಣ ವೃತ್ತಂತಮೆಲ್ಲಮಂ ಬಿಂನಪಂಗೆಯ್ದು ವಿಜಯಂಗೈಯಿಮೆಂದು
|| ವ || ತುಂಗ ಗಜೇಂದ್ರಮಮ್ ದಿವಿಜ ನಾಯಕನೆಂಬಿನಮೇಱೆ ಲೀಲಿಯಿಂ
ತುಂಗಭುಜಂ ಮನೋರಮೆಯುಮಂದೊಡನೇಱೆ ವಿಲಾಸಿನಿ ಜನಂ
ಕಂಗೆಸದಿಕ್ಕೆ ಚಾಮರಮನೆತ್ತಿದ ಬೆಳ್ಗೆಡೆ ಚಂದ್ರಬಿಂಬಮಂ
ಭಂಗಿಸಿಕೊಂಡು ಪೋದರವನಿಪತಿಯಾ ಭುವನ್ನೈಕ ಸೇವ್ಯನಂ ||
|| ವ || ಅಂತು ಕೊಂಡು ಪೋಗಿ ಪುರಮರಮನೆಯಂ ಪೋಗಿ ರಾಜ್ಯ ಭ್ರಷ್ಟನಾಗಿರ್ದ್ದು ಮಂಗಲ ಪರಿಹರಾರ್ತ್ಥಮಾಗಿ ಚೈತ್ಯಾಲಯಂಗಳೊಳು ವಿಧಿ ಪೂರ್ವ್ವಕಂ ಜೀನೇಶ್ವರಂಗೆ ಮಹಾಭೀಷೇಕಂಗಳಂ ಮಾಡಿಸಿ ಪಟ್ಟಂಗಟ್ಟಿ ಸುಖದಿನರಸು ಗೆಯ್ವುತಿರ್ದ್ದು ನೋಂಪಿಯ ದಿವಸಂ ಬರೆ ತಾಮಿರ್ವ್ವರುಂ ಶುಚಿರ್ಭ್ಭೂತರಾಗಿ ಮಹಾವಿಭೂತಿಯಿಂ ನೋಂತು ಮಹಾಪೂಜೆಯಂ ಮಾಡೀರೇಳು ವರುಷಬರಂ ನೋಂತುದ್ಯಾಪನೆಯಂ ಮಾಡಿ ನಿಧಿ ನಿಧಾನಂಗಳ್ಗೊಡೆಯರಾಗಿ ಪಲಕಾಲಂ ರಾಜ್ಯ ಸುಖಮನನನುಭವಿಸಿ ಕಡೆಯೊಳು ಸಮಾಧಿ ಮರಣಂ ದೊರೆಕೊಳೆ ಮುಡಪಿ ಸ್ವರ್ಗದೊಳ್ಪುಟ್ಟಿ ದಿವಿಜ ಲೋಕ ಸುಖಸುಧಾ ಸಮುದ್ರಂಗಳನೀಂಟಿ ಬಂದು ಚರಮಾಂಗರಾಗಿ ಪುಟ್ಟಿ ಪಲಕಾಲಂ ರಾಜ್ಯಂಗೆಯ್ದು ವೈರಾಗ್ಯದಿಂ ಜಿನದೀಕ್ಷೆಯಂ ಕೈಕೊಂಡು ಗ್ರೋಗ್ರತಪಶ್ಚರಣಂ ಮಾಡಿ ಶುಕ್ಲ ಧಾನನದಿಂ ಘಾತಿಕರ್ಮ್ಮಂಗಳಂ ಕಿಡಿಸಿಯನಂತ ಚತುಷ್ಟಯ ಪ್ರಾಪ್ತರಾಗಿ ಮೋಕ್ಷಕ್ಕೆ ಪೋದರೆಂದು ಗೌತಮ ಗಣಧರಂ ಶ್ರೇಣಿಕ ಮಹಾ ಮಂಡಳೇಶ್ವರಂಗಂ ಗುಣವತಿ ಚೇಳಿನಿ ಮಹಾದೇವಿಗಂ ಪೇಳೆ ಕೇಳ್ದು ಸಂತುಷ್ಟ ಚಿತ್ತರಾಗಿ ತಾನುವನಂತ ಸ್ವಾಮಿಯ ನೋಂಪಿಯಂ ಭಕ್ತಿಯಿಂ ಕೈಕೊಂಡು ಸರ್ವ್ವಜ್ಞರಂ ಚಿತ್ತರಾಗಿ ತಾನುವನಂತ ಸ್ವಾಮಿಯ ನೋಂಪಿಯಂ ಭಕ್ತಿಯಿಂ ಕೈಕೊಂಡು ಸರ್ವ್ವಜ್ಞರಂ ವಂದಿಸಿ ಗಣಧರರಂ ಪೂಜಿಸಿ ಸಮವಸರಣಮಂ ಪೊಱಮಟ್ಟು
|| ವೃ || ವಿಜಯ ಗಜೇಂದ್ರಮಂ ಮಗಧ ನಾಯಕನೇೞೆ ಸುರೇಂದ್ರ ಲೀಲೆಯಿಂ
ತ್ರಿಜಗ ವಿನೂತೆ ಚೇಳಿನಿಯುಮಂದೊಡನೇೞಲು ಶಂಖನಿಸ್ವನಂ
ಧ್ವಜ ನಿಕರಂಗಳುಂ ದೆಸೆಯಮಾಗಸಮಂ ನೆೞೆ ತೀವೆ ಚಾಮರ
ವ್ರಜಮೆಸೆಯಲ್ಕೆ ರಾಜಗೃಹಮಂ ಪುಗುತಂದನದೊಂದು ಲೀಲೆಯಿಂ ||
ಮಲೆವರಿಭೂಪರಂಜಿ ಮಿಗೆ ಕಪ್ಪವನಟ್ಟುವ ಬಂದು ಕಾಣ್ಬ
ಸತ್ಕುಲಯುತರಪ್ಪ ಮಕ್ಕಳನೇಕರುಮಂ ಪಡೆದಾವ ಕಾಲಮಂ
ತೊಲಗದಕ್ಷಿಯೊಳ್ನೆಱೆವ ನೃಪನೆದಿಪ್ಪುದನಂತನಾಥನೊ
ಳ್ನೆಲಸಿದ ಭಕ್ತಿಯಿಂ ನೆೞೆಯೆ ನೋಂತವರ್ಗ್ಗೆ ಭವದೊಳ್ನಿರಂತರಂ ||
ಉಭಯ ಲೋಕ ಸುಖಮಂ ಭೀತಿವಂತರಪೇಕ್ಷಿಪ
ರ್ತ್ರಿಭುವನೇಶವನಂತನನಕ್ಷಯನಂ ಮಹಾ
ವಿಭವದಿಂ ನೆೞೆಯೆ ಮಾಡೆ ಮಹಾ ಮಹಿಮಂಗಿದಂ
ಶುಭದಮಂ ರಚಿಸಿದಂ ಕಥೆಯಂ ವಿಭು ಕೇಶವಂ ||
ಇಂತೀ ಕಥೆಯಂ ಪೇಳ್ದೊಡ
ನಂತ ಸುಖಂ ಭವ್ಯಜನಕೆ ಪಡೆಮಾತೇನೋ
ಸಂತತ ಶಾಶ್ವತ ಸುಖಮನ
ನಂತಜಿನಂ ನೋಂತವರ್ಗೆ ಕೊಡುವನನವರತಂ ||
ಈ ಕಥೆಯ ಕೇಳ್ದ ಭವ್ಯಾ
ನೀಕಮಿದಂ ಬರೆವ ನೆನೆವ ವಂದಿಪ ಜನರುಂ
ಲೋಕಂ ಸ್ತುತಿಯಿಸೆ ನೆಗಳ್ದರ
ನೇಕರು ಸುರಲೋಕ ಮೋಕ್ಷಸುಖಮಂ ಪಡೆವರ್ ||
ಇಂತೀ ಅನಂತನಾಥಸ್ವಾಮಿ ಕಥೆ ಸಂಪೂರ್ಣಂ

ನೋಂಪಿಯ ಕಥೆಗಳು: ೨. ಅನಂತಸೌಂದರಿಯ ನೋಂಪಿಯ ಕಥೆ
ಶ್ರೀ ಬ್ರಹ್ಮದೇವಾಯನಮಃ ||
ಅನಂತಸೌಂದರಿಯೆಂಬ ನೋಂಪಿಯಂ ಚೈತ್ರಮಾಸದ ಕೃಷ್ಣ ಪಕ್ಷದ ಬಿದಿಗೆಯಂದು ಉಪವಾಸಮಂ ಗೆಯ್ದು ಅರಹಂತದೇವರ ಮುಂದೆ ಉಜ್ವಳಮಪ್ಪಕೀರ್ತ್ತಿಯಿಂದಂ ಮಕರತೋರಣದಿಂದಂ ಬೆಳ್ಗೊಡೆ ಕಳಶ ಕನ್ನಡಿ ಚಾಮರ ಬಿಜ್ಜಣಿಗೆ ಪಡಿಗಹಾವುಗೆಗಳೆರಡೆರಡುಮಂ ವಟ್ಟುಗಳಾಗಿ ಅರ್ಚಿಸಿ ನೋಂಪಿಯಂ ಕೈಕೊಂಡು ಉಪವಾಸಂ ನೆರದಂದು ಉಜ್ಜನಣೆಯನಿಕ್ಕುವುದಕ್ಕೆ ತಮ್ಮ ವಿತ್ತಾನುಸಾರಮನರಿದು ಅಷ್ಟಮಂಗಳಂಗಳಂ ಮಾಡಿಸಿ ಅಷ್ಟಮಹಾಪ್ರಾತಿಹಾರ್ಯ್ಯ ಸಮೇತಂ ಜಿನ ಪ್ರತಿಮೆಯ ನಭಿಷೇಕಾಷ್ಟವಿಧಾರ್ಚನೆಯ ಮಾಡಿ ಬಸ್ತಿಗೆ ಕೊಡುಗೆ ಯಾ ನೋಂಪಿಯನೆರಗುಂ ಯೀನೋಂಪಿಯಫಲದಿಂ ಜನ್ಮಜನ್ಮಾಂತರದೊಳೆಲ್ಲಂ ನೆಟ್ಟೈಯಿದೆಯರಾಗಿಯುಂ ನೀಡುಂ ಮಂಗಳವತಿಯರಾಗಿಯುಂ ವೋಲೆಯೊಡಮುತ್ತುಮಿಪ್ಪತೊಡರಂ ಬಿಟ್ಟು ನಿಡುಕಾಲಂ ಭೋಗೋಪ ಭೋಗಂಗಳಂ ಸುಖದಿಂದನುಭವಿಸಿ ಎಣೆಯಗಲದೆ ಕಲತ್ರ ಪುತ್ರ ಮಿತ್ರ ಬಂಧುವರ್ಗ್ಗಂಗಳೆಲ್ಲಂ ಸುಖಮನುಭವಿಸುತ್ತಂ ಕಡೆಯೊಳು ಅನಂತಸುಖಮಪ್ಪ ಮೋಕ್ಷಸುಖಮನನುಭವಿಸುತ್ತಮಿರ್ಪರಿಂತೀ ಅನಂತ ಸೌಂದರಿಯ ನೋಂಪಿಯ ನೋಂತವರ್ಗ್ಗಂ ಮಂಗಳ ಮಹಾ || ಶ್ರೀ ಶ್ರೀ
ನೋಂಪಿಯ ಕಥೆಗಳು: ೩. ಅಯ್ದೆಗೊಳದ ನೋಂಪಿಯ ಕಥೆ
ಶ್ರೀ ವೀರವರ್ದ್ಧಮಾನರ
ಪಾವನ ಕೋಮಳ ಪದಾಂಬುಜಾತಂಗಳಿಗಾಂ
ಭಾವ ವಿಶುದ್ಧಿಯೊಳೆೞಗೀಯೆ
ಭೂವಳಯಕ್ಕೈದೆಗೊಳದ ಕಥೆಯಂ ಪೇಳ್ವೆಂ ||
|| ವ || ಅದೆಂತೆಂದೊಡೆ ಜಂಬೂದ್ವೀಪದ ಭರತಕ್ಷೇತ್ರದೊಳ್ಮ ಗಧೆಯೆಂಬುದು ನಾಡು ರಾಜಗೃಹಮೆಂಬುದು ಪೊಳಲದನಾಳ್ವಂ ಶ್ರೇಣಿಕ ಮಹಾಮಂಡಲೇಶ್ವರನಾಥನ ಪಟ್ಟದರಸಿ ಚೇಳಿನಿಮಹಾದೇವಿಯಂಬಳಂತವರಿರ್ವ್ವರುಂ ಸುಖಾಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ ಶ್ರೀಮತಿ ಗಂತಿಯರ್ಚ್ಚರ್ಯ್ಯಾ ಮಾರ್ಗ್ಗಂದಿಂ ಬರೆ ಕಂಡು ಚೇಳಿನಿಮಹಾದೇವಿಯರುಂ ಬಂದು ಪಂಚಮುಷ್ಟಿಯಿಂ ಬಂಧಿಸಿ ನಿಲಿಸಿ ಚರ್ಯ್ಯನಂತರಂ ಕರಕಮಳಂಗಳಂಗಳ ಮುಗಿದು ವಿನಯದಿಂ ಬಿಂನಪಮೆಂದಿಂದಿತೆಂದಳು ಯೆಂನೆಯ್ದೆತನಮುಂ ಪುತ್ರ ಮಿತ್ರ ಬಾಂಧವರುಂ ಸ್ಥಿರತಾವರೆಯಾಗಿರ್ಪ್ಪುದಾವುದಾನುಮೊಂದು ನೋಂಪಿಯಂ ಬೆಸಸಿಮೆನೆಲವರಯ್ದೆಗೊಳದ ನೋಂಪಿಯನಿಂತೆಂದು ಪೇಳ್ದರೂ || ಶ್ರಾವಣ ಮಾಸದುತ್ತರಾನಕ್ಷತ್ರದೊಳು ಹತ್ತಳೆಯ ಪೊಂಗು ನೂಲಂ ಕಟ್ಟಿಕೊಂಬುದು | ಪುತ್ರಮಿತ್ರಾದಿಗಳ್ವೆರಸು ಚೈತ್ಯಾಲಯಕ್ಕೆ ಬಂದು ಕೊಳನನಿಕ್ಕಿ ನಾಲ್ಕು ದಿಕ್ಕಿ …… ಯೀಂದೋದಿಯುಮಂ ಭಿತ್ತಿ ಸರೋವರದ ನಡುವೆ ಜಕ್ಕಳೆಯಂ ಸ್ಥಾಪ್ಯಂ ಮಾಡಿ ನಾಲ್ಕು ದಿಕ್ಕಿನೊಳಂ ಸ್ಥಾಪ್ಯಂ ಮಾಡಿ ಆಯ್ದು ಹಿಡಿ ಅಕ್ಕಿ ಉಪ್ಪು ನನೆಗಡಲೆ ವೆರಸು ದೇವರ್ಗ್ಗಷ್ಟ ವಿಧಾರ್ಚ್ಚನೆಯಂ ಮಾಡೂದೂ | ಜಕ್ಕಳೆಯನರ್ಚ್ಚಿಸೂದು || ನಂದಾದೀವಿಗೆಯನಿರುಸೂದೂ | ದಿನಂಪ್ರತಿ ಕಥೆಯ ಕೇಳೂದೂ ಹತ್ತನೆಯ ದಿನದೊಳು ಆಯ್ದು ಹೂರಿಗೆಯಂ ದೇವರ್ಗ್ಗಂ ಜಕ್ಕಳೆಯಂ ಅರ್ರ್ಚಿಸೂದು | ಅಯ್ದೆಯರ್ಗ್ಗೆ ಬಾಯಿನಮಂ ಕೊಡೂದು | ನೋನಿಸಿದರ್ಗ್ಗಂ ಕಥಕಗಂ ಬಾಯಿನಮಂ ಕೊಡಉದು | ಯೀಕ್ರಮದಿಂ ಆಯ್ದು ವರುಷಂನೊಂತುಜ್ಜಯಿಸುವ ಕ್ರಮಮೆಂತೆಂದೊಡೆ ದೇವರ್ಗ್ಗೆ ಮಹಾಭಿಷೇಕ ಪೂಜೆಯಂ ಸವಿಸ್ತರಂ ಮಾಡಿ ಕೊಳಲುಂ ಹೊಸ ವಸ್ತ್ರದಿಂದಲಂಕರಿಸಿ ದೇವರಿಗೆ ಹೊಸ ವಸ್ತ್ರಮಂ ಹಾಸೆಯಂ ಪಾಸಿ | ದೇವತೆಯ ಮುಂದೆ ಆಯ್ದು ಪಿಡಿಯಕ್ಕಿ ಉಪ್ಪು ನನೆಗಡಲೆಯಂ ಪುಂಜಂ ಮಾಡಿ | ದೇವರ್ಗ್ಗಂ | ದೇವತೆಗಂ ವಡ್ಡಚರುವ ನೀಡುಉದು | ಶ್ರುತಗುರು ಪೂಜೆಯಂ ಮಾಡಿ ಕಥೆಯಂ ಕೇಳ್ದೇಕ ಭುಕ್ತಮಂ ಕೈಕೊಂಡು ಕಥಕನಂ ಪೂಜಿಸೂದು | ಆಯ್ದು ತಂಡ ರುಷಿಯರ್ಗ್ಗೆ ಆಹಾರ ದಾನಮಂ ಮಾಡೂದೂ | ನೋನಿಸಿದ್ದಜ್ಜಿಯರ್ರ್ಗುಡ ಕೊಉದು | ಮತ್ತಂ ಬಡವರೊಡೆಯರೆನ್ನದೆ ಯಥಾ ಶಕ್ತಿಯಿಂ ಭಕ್ತಿ ಪೂರ್ವ್ವಕಂ ನೋಂಪುದೆಂದು ಪೇಳೆ ಕೇಳ್ದು | ಸಂತೋಷ ಚಿತ್ತೆಯಾಗಿ ಚೇಳಿನಿ ಮಹಾದೇವಿ ನೋಂಪಿಯಂ ಕೈ ಕೊಂಡು ಶ್ರೀಮತಿ ಗಂತಿಯರಂ ಬೀಳ್ಕೊಂಡು ಯಥಾಕ್ರಮದಿಂ ನೋಂತುಜ್ಞೈಸಿ ತತ್ಫಲದಿಂ ದೇವಕುಮಾರ ಸಂನಿಭರಪ್ಪಪಲಂಬರು ಮಕ್ಕಳಂ ಪಡೆದು ಪಲವು ನಿಧಿ ನಿಧಾನಗಳ್ಗೊಡೆಯರಾಗಿ ಮುತ್ತೈದೆ ನಿತ್ತೈದೆ | ಪತ್ತೈದೆಯಾಗಿ | ತಂನಿತ್ತರುಂ ಮುತ್ತುರುಂ ಹೆತ್ತರುಂ ತಾನುಂ ತಂನ ವಲ್ಲಭನುಂ ಪಲಕಾಲ ಸುಖಮನನುಭವಿಸುವರುಂ ಅಯ್ದೆಗೊಳದ ನೋಂಪಿಗೆ ಮಂಗಲಮಹಾಶ್ರೀ.
ನೋಂಪಿಯ ಕಥೆಗಳು: ೪. ಅಹಿಗಹಿಲ ನೋಂಪಿಯ ಕಥೆ
ಶ್ರೀವರ್ಧಮಾನ ಜಿನಪಂ
ಗಾನತನಾಗೆರಗಿ ಭಕ್ತಿಯಿಂ ವಿರಚಿಸುವೆಂ
ಭುವನದಿ ನೋಂಪಿವಿಧಾನಂ
ಪಾವನ ಅಹಿಗಹಿಲನೋಂಪಿಯೆಂಬೀ ಕಥೆಯಂ ||
|| ವ || ಅದೆಂತೆಂದೊಡೀ ಜಂಬೂದ್ವೀಪದ ಭರತಕ್ಷೇತ್ರದೋಳ್ | ಮಗಧೆಯೆಂಬುದು ನಾಡು | ಐರಾವತಿಯೆಂಬುದು ಪೊಳಲು | ಅದನಾಳ್ವಂ ನಾರಾಯಣನೆಂಬ ಚಕ್ರವರ್ತ್ತಿಗಂ | ಆತನರಸಿ ರುಕ್ಮಿಣಿಮಹಾದೇವಿಗಂ | ಅಧಿಕ ಸಮ್ಯಗ್ದೃಷ್ಟಿ | ಆಕೆಗೆ ಪುಟ್ಟಿದ ಮಗಂ | ಕಾಮದೇವನೆಂಬಂ ಬಾಲತೆಯಂ ಪತ್ತುವಿಟ್ಟು | ಯುವರಾಜಪದವಿಯೊಳು ಸುಖವಿರ್ಪ್ಪುದುಂ | ನವಯವ್ವನನಾದ ಮಗನಂ | ನಾರಾಯಣಂ ನೋಡಿ | ರುಗುಮಣನ ಮಗಳು ರತಿದೇವಿ | ನವಯವ್ವನ ಪ್ರಾಪ್ತೆಯಾದಾಕೆಯಂ ಬೇಡಲು | ರುಗುವಿಣ ನಲ್ಲಿಗೆ ಮನುಷ್ಯರನಟ್ಟಿ ಬೇಡಿದರೆ | ರುಗುಮಣಂ ನಿಮಗೆ ಕುಡುವುದರಿಂದ ಮಾದಿಗರಿಗೆ ಕೂಡುವುದು ಲೇಸೆಂದೊಡಾಮಾತನವರಿಂ | ಕಾಮದೇವನುಂ ಕೇಳ್ದು ಮಾದಿಗ ವೇಷಮಂ ಕೈಕೊಂಡು | ಕಟಕ ಕಟಿಸೂತ್ರ ಕುಂಡಲ ಕೇಯೂರಹಾರಂ | ರತ್ನಮಯಪ್ಪ | ರತ್ನಮಕುಟಮಂ ಕಟ್ಟಿಕೊಂಡು ಕಾಮದೇವನೆಂಬ ಪೆಸರುಂ ಪ್ರತ್ಯಕ್ಷಮಾಗಿ ಮಾಡಿ | ಪೊನ್ನಮಿಳಿಯಂ ಪೊತ್ತುಕೊಂಡು | ರುಗುಮಣನ ಪಟ್ಟಣಮಂ ಪೊಕ್ಕು ತೊಳಲುತ್ತಂ ಬರ್ಪಾಗಳು | ಪುರನಂಗಳೆಲ್ಲಂ ಚೋದ್ಯಂಬಟ್ಟು ನೋಡುತ್ತಿರೆ | ಅರಮನೆಯ ಮುಂದಣ್ಗೆ ಬಪ್ಪಾಗಳು | ರತಿದೇವಿ ಕಂಡಾಸಕ್ತ ಚಿತ್ತೆಯಾಗೆ | ಮನಂಗೊಂಡಾಂ | ನಿಂನೊಡನೆ ಬರ್ಪ್ಪೆನೆಂಬುದು | ಮಾಯಾವಿದ್ಯೆಯಿಂ ಕೊಂಡುಪೋಗೆ | ದ್ವಾರಾವತಿಯ ಪಟ್ಟಣಮನೆಯ್ದಿ ಸರ್ವಾಭರಣ ಭೂಷಿತೆಯಾಗಿ | ಮಾದಿಗ ವೇಷಮಂ ಕೈಕೊಂಡು | ಪೊಂನ ಮೊರನುಂ ಪೊಂನ ನಾರುಂಬೆರಸಿ | ನಾರಕೊಳ್ಳಿಯೆನುತ್ತ | ಆರಮನೆಯ ಮುಂದೆ ಬಪ್ಪಾಗಳು | ಯಿದೇನು ಚೋದ್ಯವೆಂದು | ಪುರಸ್ತ್ರೀಯರೆಲ್ಲಂ ನೋಡುತ್ತಿರೆ | ರುಗುಮಿಣಿ ಮಹಾದೇವಿ ಪರಿಚಾರಕಿಯರನಟ್ಟಿದರೆ | ಅವರು ಪೊರಗೆ ಬೆಡದೊಡಗೊಂಡು ಬಂದು | ಅರಮನೆಯ ದಾರವಟ್ಟಮಂ ಪೊಗುವಾಗಳಾಕೆಯ ರೂಪಂ ಕಂಡು ತಂನ ಸೊಸೆಯೆಂದರಿದು | ಕಾಮದೇವನ ಗೂಡ್ಡ ಮೆಂದು ಸಂತೋಷಂಬಟ್ಟು | ಮಹಾವಿಭೂತಿಯಿಂದಿದಿರ್ಗ್ಗೊಂಡು | ಪಟ್ಟಣದೊಳಗಷ್ಟ ಶೋಭೆಗೆಯ್ಸಿ ಮದುವೆಯಂ ಮಾಡಿ | ಸುಖದಿಂದ ರಾಜ್ಯಂ ಗೆಯ್ಯುತ್ತಮಿರೆ | ಅದರಿಂ ಬಳಿಕ್ಕ ಆಕೆಯನೊಲ್ಲದಿರೆ | ರುಗುಮಿಣಿ | ಮಹಾದೇವಿಯುಂಮಳಿಸುತ್ತಂ | ತಂನ ಸೊಸೆಯ ಶೃಂಗಾರಮಂ ಮಾಡ್ಸಿ | ಮಂಚದಮೇಲೆ ಕುಳ್ಳಿರಿಸಿ | ಕಾಮದೇವಂ ತಾಯಲ್ಲಿಗೆ ಬಂದು ಬಿಲ್ಲು ಅಂ ಬುಮಂಬೇಡಿದೊಡೆ | ಸೊಸೆಯ ಸೆಜ್ಜೆಯಮನೆಯಲ್ಲಿರ್ದ್ದಪುವೆನೆ | ತಾನುಮಲ್ಲಿಗೆ ಹೋಗೆ | ರತಿದೇವಿಯಂಕಂಡು | ಅಬ್ಬೆಯ ಸೊಸೆಯಂ ನಿಂಬಾಣವಣ್ಣನು ಪೊಲ್ತಳೆನೆ | ತಾನುಂ ತಂನ ಮೇಳದಾಕೆಗಳು ಬೆರಸಿ | ನಿಂಬಾಣದ ಬನದಲ್ಲಿಗೆ ಪೋಗೆ | ಸರೋವರಮಂ ಕಂಡು | ಅದರ ರತ್ನ ಮಯಪ್ಪ ವಿಸ್ತಾರಮಂ ನೋಡಿ | ಸಂತೋಷಂಬಟ್ಟು ವೊಳಗಂ ಪೊಕ್ಕು | ಕಾಲು ಮುಖಮಂ ತೊಳೆದು ಮುಕ್ಕುಳಿಸಿ ನೋರ್ಪ್ಪಾಗಳು | ಅಲ್ಲಿ ವಿಷದ ಸಮಾನಮಾಗೆ | ನಾನುಂ | ಅತನ ಮನಕ್ಕೆ ಅಂತೆಯಕ್ಕುಮೆಂದು | ಖೇದಂಬಟ್ಟು ನಿರ್ವ್ವೇಗ ಪರಾಯಣೆಯಾಗೆ | ದೀಕ್ಷೆಯಂ ಕೈಕೊಳ್ವೆನೆಂದು ನೆನೆಯುತ್ತಿರ್ಪ್ಪಿನಮಾ ಸಮಯಕ್ಕೊರ್ವ ವಿಮಳ ಕೀರ್ತ್ತಾಚಾರ್ಯ್ಯರ್ಬ್ಬಿಜಯಂಗೆಯ್ಯಲೊಡಂ ಬೇಗದಿಂದಷ್ಟವಿಧಾರ್ಚ್ಚನೆಯಂ ಕೊಂಡು | ಪರಿವಾರ ಸ್ತ್ರೀಯರ್ವ್ವೆರಸು ಋಷಿಯರಲ್ಲಿಗೆ ಬಂದು | ತ್ರಿಪ್ರದಕ್ಷಿಣಂಗೆಯ್ದು ಪಂಚಮುಷ್ಟಿಯಿಂ ವಂದಿಸಿ | ಧರ್ಮ್ಮಶ್ರವಣಮಂ ಕೇಳ್ದು ತಂನ ಮನದ ನಿರ್ವ್ವೇಗಮಂ ಪ್ರಕಟ ಮಾಡಿ | ದೀಕ್ಷಾಪ್ರಸಾದಂ | ಭಟ್ಟಾರಕಾ ಬೆಸಸಿಂ ಯೆಂಬುದುಂ | ಮುನಿಪುಂಗವಂ | ಆಕೆಯ ನಿರ್ವ್ವೇಗ ವೃತ್ತಾಂತಮನರಿದು | ಯಿತೆಂದು ಬೆಸಸಿದರು | ಕೇಳುಮಗಳೆ ನೀಂ ಮುಂನಿನ ಭವದೊಳು | ನಿಂನ ಸವತಿಯ ಮನೆಯ ದೇವರುಂ ತಂದು | ತಿಪ್ಪೆಯ ಮೇಲೆ ಘಳಿಗೆವರಿಗೆ ಯಿರಿಸಿದೆ | ಆ ಪಾಪದ ಫಲಂ ದುಃಖಮಾಯ್ತು | ನಿಂನ ಗಂಡಂ ನಿಂನ ಸೆರೆಯಿಟ್ಟನೆಂದು | ಪೇಳಲೊಡಮದಕ್ಕೆ | ಪರಿಹಾರರ್ತ್ಥಮಾಗೆ ಯೆನಗೆ | ಆವುದಾನೊಂದು ನೋಂಪಿಯಯಂ ಬೆಸಸಿಯೆಂಬುದುಂ | ಭಟ್ಟಾರಕರಿಂತೆಂದು ಬೆಸಸಿದರು | ಅದಕ್ಕೆ ಅಹಿಗಹಿಲ ನೋಂಪಿಯಂ ಕೈಕೊಳ್ಳಿಮನೆ | ಮಹಾಪ್ರಸಾದಮೆಂದು | ಆ ನೋಂಪಿಯ ಕ್ರಮಮಂ ಬೆಸಸಿಮೆನ್ಲಾಚಾರ್ಯ್ಯರಿಂತೆಂದು ಪೇಳ್ದರು | ನಂದೀಶ್ವರದ ಯೆಂಟು ದಿನದೊಳಗಾನುಮೊಂದು ದಿನದೊಳು | ನೋಂಪಿಯಂ ಕೈಕೊಂಡು ನೋಂಪುದು | ಅದಕ್ಕೆ | ಹಾಗಲ ಹಡಲ ಬೇವು ದರಿಸಿ | ಮಿಡುಣೆಯೆಂಬಿವೆಲ್ಲಮಂ ವ್ರತದಿಂದೊಲ್ಲದಿರ್ದ್ದು | ನಾಲ್ಕು ತಿಂಗಳ ನಂತರ ವುದ್ಯಾಪನೆಯಂ ಮಾಳ್ಪುದು | ಯೆಂದು ಪೇಳೆ ಮಹಾಪ್ರಸಾದಮೆಂದು ಕೈಕೊಂಡು ಪೊಡವಡುವಾಗಳು | ಕಾಮದೇವಂ ತಂನರಸಿಯಂ ಕಾಣದೆ ಸಂಭ್ರಮದಿಂ ಬಂದು | ಸುಖಾಸನಮನೇರಿಸಿ ಕೊಂಡುಪೋಗೆ | ಅರಮನೆಯಂ ಪೊಕ್ಕು ಸುಖದಿನೊರ್ಪ್ಪುದುಂ | ರತಿದೇವ ತಂಮತ್ತೆಗೆ | ಅಹಿಗಹಿಲನೋಂಪಿಯಂ ಕೈಕೊಂಬುದಂ | ಅವರತ್ತೆ ಯಿಂತೆಂದಳಾ ನೋಂಪಿಯುದ್ಯಾಪನಾ ಕ್ರಮ ಯೇನೆಂಬುದುಂ ಯಿತೆಂದು ಪೇಳ್ದಳು | ನಂದೀಶ್ವರದೆಂಟು ದಿನದೊಳಗಾವುದಾನೊಂದು ದಿನದೊಳು ನೋಂಪಿಯಂ ಕೈಯ್ಕೊಂಡು | ಹಾಗಲ ಹಡಲ ಬೇವು ದರಿಸಿ ಮಿಡುಣೆ ಯೆಂಬಿವಂ | ವ್ರತವಿಶೇಷದಿಂ ತೊರೆವುದೆಂದು ಪೇಳೆ ನಾಂ ಕೈಕೊಂಡೆನಿಂತು | ನಾಲ್ಕು ತಿಂಗಳಿಂ ಮೇಲೆ ವುದ್ಯಾಪನೆಯಂ ಮಾಳ್ಪುದದರ ಕ್ರಮಮೆಂತೆಂದೊಡೆ | ಅರಿಸಿನ ಜೀರಿಗೆ ತ್ರಿಫಲೆ ತ್ರಿಕಟುಕ | ಯೇಲಕ್ಕಿ ತಿಬುಜಾಯಿಫಲ ಕುಂಕುಮ ಕರ್ಪ್ಪೂರಾದಿಯಾಗೆ | ಚಣಕ ಆಢಕ್ತಿ ಮಾಷ ಮುದ್ಗ ಗೋದೂಮ ತಿಲ ಶಾಲಿ ಪ್ರಭೃತಿ | ಆಢಕಿ | ಪ್ರಸ್ಥಪ್ರಮಾಣವನ್ಯ ಧಾನ್ಯದಿಂ ನಾನಾರತ್ನದಿಂ ಕೊಳನಂ ಕಟ್ಟಿಸಿ | ಆ ಕೊಳನ ನಡುವೆ | ಅಯ್ದು ಬಟ್ಟಲೊಳುಪ್ಪುಮಂ ತುಂಬಿ | ಅಯ್ದು ಕಲಶ | ಅಯ್ದು ಮೊರ ಅಯಿದು ಹಡಲಿಗೆ | ಯಿಂತಿವರೊಳುಬಿಲಿಬಾಯಿನಂಗಳಂ | ಪಂಚಭಕ್ಷಗಳಿಂ ಮೇಣ್‌ ತುಂಬಿ ಕೊಳನ ಸುತ್ತಲುಂ | ಯಿಳಿಪಿ | ಕೊಳನ ನಡುವೆ ಹದಿನೆಂಟು ಮೊಳದ ಹೊಸಸೀರೆಯಂ ಹಸೆಯ ಹಾಸಿ | ಪಂಚಪರಮೇಷ್ಠಿ ದೇವರಿಗೆ ಪಂಚಾಮೃತದಿಂ ಮಹಾಭೀಷೇಕ ಪೂಜೆಯಂ ಮಾಡಿ | ಕೊಳನ ನಡುವಣ ಹಸೆಯ ಮೇಲೆ ಸ್ಥಾಪ್ಯಂಮಾಡಿ | ಅಷ್ಟವಿಧಾರ್ಚ್ಚನೆಯಿಂದರ್ಚ್ಚಿಸಿ | ಅಯಿದು ಬೆಲ್ಲ ದಚ್ಚು | ಆಯ್ದು ಕಬ್ಬಿನ ಕೋಲು | ಅಯ್ದು ಪೋಂನ ಹೂವು | ಅಯಿದು ಬೆಳ್ಳಿಯಹೂವು | ಇವಂ ದೇವರ ಶ್ರೀಪಾದದಲ್ಲಿ ಅರ್ಚ್ಚಿಸಿ | ಅಯಿವರಾಚಾರ್ಯರ್ರ್ಗಂ | ಶ್ರುತಪೂಜೆಯ ಮಾಡಿ | ಆಯಿವರಜ್ಜಿಯರ್ಗ್ಗೆ ವುಡಕೊಡುವುದು | ಆಹಾರದ ದಾನಮಂ ಮಾಳ್ಪುದು | ಅನಾಥ ಜನಂಗಳ್ಗೆ | ಅಂನದಾನ ಸುವರ್ನ್ನದಾನಮಂ ಮಾಡಿ | ಯಥಾಕ್ರಮದಿಂ ನೋಂತುದ್ಯಾಪನೆಯಂ ಮಾಳ್ಪುದೆಂದು | ತಂಮತ್ತೆಗೆ ಪೇಳೆ ಕೇಳ್ದು | ಯಥಾಕ್ರಮದಿಂ ನೋಂತುದ್ಯಾಪನೆಯಂ ಮಾಡಿ | ಸುಖದಿಂ ತಾನುಂ ತನ್ನಪುರುಷನುಂ | ರಾಜ್ಯಂಗೆಯುತ್ತಮಿರಲು | ಪಲಂಬರಸು ಮಕ್ಕಳು ಪಡೆದು ನಿಶ್ಚಿಂತಮಿರಲೊಂದು ದಿವಸಂ | ಕಾಮದೇವಂ ಕಂನಡಿಯಂ ನೋಡಿ ತಂನ ಕೆಂನೆಯ ನರೆಯಂ ಕಂಡು | ಸಂಸಾರ ದುಃಖ ವಿಮುಖನಾಗಿ ತಂನ ಪಿರಿಯ ಮಗಂಗೆ ರಾಜ್ಯಮಂ ಕೊಟ್ಟು | ಜಿನದೀಕ್ಷೆಯಂ ಕೈಕೊಂಡು | ಉಗ್ರೋಗ್ರ ತಪಮಂ ಮಾಡಿ ಸಮಾಧಿವಿಧಿಯಿಂ ಮುಡುಪಿ | ಸರ್ವ್ವತೋಭದ್ರಮೆಂಬ ಕಲ್ಪದೊಳೆ ಪುಟ್ಟಿ | ಅಲ್ಲಿಯ ಸುಖಮಂ ತಣಿಯಲುಂಡು | ಅಲ್ಲಿಂ ಬಳಿಕ ಬಂದು ಮನುಷ್ಯಲೋಕದೊಳು ಪುಟ್ಟಿ | ಅಲ್ಲಿಯ ಸುಖಮಂ ತಣಿಯಲುಂಡು | ಅಲ್ಲಿಂ ಬಳಿಕಂ ಬಂದು ಮನುಷ್ಯಲೋಕದೊಳು ಉತ್ತಮ ಕ್ಷತ್ರಿಯ ಕುಲದೊಳ್ಪುಟ್ಟಿ | ಪಲಂರ್ಮ್ಮರ್ಕ್ಕಳಂ | ಪಡೆದು ಸಂಸಾರಸುಖಮಂ | ಫಲ ಕಾಲಮನನುಭವಿಸಿ | ಪರಮವೈರಾಗ್ಯದಿಂ ಜಿನದೀಕ್ಷೆಯಂ ಕೈಯ್ಕೊಂಡು ವುಗ್ರ ತಪಶ್ಚರಣಮಂ ಮಾಡಿ | ಸಮಾಧಿಮರಣದಿಂ ಮುಡುಪಿ ಮೋಕ್ಷಕ್ಕೆ ಪೋದಂರಿಂತೀ | ಅಹಿಗಹಿಲ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಬರೆದವರ್ಗ್ಗಂ | ಹೇಳಿದವರ್ಗ್ಗಂ | ಕೇಳಿದವರ್ಗ್ಗಂ ಜಯಮಂಗಳಂ ಮಹಾ || ಶ್ರೀ ಶ್ರೀ ಶ್ರೀ.
ನೋಂಪಿಯ ಕಥೆಗಳು: ೪. ಅಹಿಗಹಿಲ ನೋಂಪಿಯ ಕಥೆ
ಶ್ರೀವರ್ಧಮಾನ ಜಿನಪಂ
ಗಾನತನಾಗೆರಗಿ ಭಕ್ತಿಯಿಂ ವಿರಚಿಸುವೆಂ
ಭುವನದಿ ನೋಂಪಿವಿಧಾನಂ
ಪಾವನ ಅಹಿಗಹಿಲನೋಂಪಿಯೆಂಬೀ ಕಥೆಯಂ ||
|| ವ || ಅದೆಂತೆಂದೊಡೀ ಜಂಬೂದ್ವೀಪದ ಭರತಕ್ಷೇತ್ರದೋಳ್ | ಮಗಧೆಯೆಂಬುದು ನಾಡು | ಐರಾವತಿಯೆಂಬುದು ಪೊಳಲು | ಅದನಾಳ್ವಂ ನಾರಾಯಣನೆಂಬ ಚಕ್ರವರ್ತ್ತಿಗಂ | ಆತನರಸಿ ರುಕ್ಮಿಣಿಮಹಾದೇವಿಗಂ | ಅಧಿಕ ಸಮ್ಯಗ್ದೃಷ್ಟಿ | ಆಕೆಗೆ ಪುಟ್ಟಿದ ಮಗಂ | ಕಾಮದೇವನೆಂಬಂ ಬಾಲತೆಯಂ ಪತ್ತುವಿಟ್ಟು | ಯುವರಾಜಪದವಿಯೊಳು ಸುಖವಿರ್ಪ್ಪುದುಂ | ನವಯವ್ವನನಾದ ಮಗನಂ | ನಾರಾಯಣಂ ನೋಡಿ | ರುಗುಮಣನ ಮಗಳು ರತಿದೇವಿ | ನವಯವ್ವನ ಪ್ರಾಪ್ತೆಯಾದಾಕೆಯಂ ಬೇಡಲು | ರುಗುವಿಣ ನಲ್ಲಿಗೆ ಮನುಷ್ಯರನಟ್ಟಿ ಬೇಡಿದರೆ | ರುಗುಮಣಂ ನಿಮಗೆ ಕುಡುವುದರಿಂದ ಮಾದಿಗರಿಗೆ ಕೂಡುವುದು ಲೇಸೆಂದೊಡಾಮಾತನವರಿಂ | ಕಾಮದೇವನುಂ ಕೇಳ್ದು ಮಾದಿಗ ವೇಷಮಂ ಕೈಕೊಂಡು | ಕಟಕ ಕಟಿಸೂತ್ರ ಕುಂಡಲ ಕೇಯೂರಹಾರಂ | ರತ್ನಮಯಪ್ಪ | ರತ್ನಮಕುಟಮಂ ಕಟ್ಟಿಕೊಂಡು ಕಾಮದೇವನೆಂಬ ಪೆಸರುಂ ಪ್ರತ್ಯಕ್ಷಮಾಗಿ ಮಾಡಿ | ಪೊನ್ನಮಿಳಿಯಂ ಪೊತ್ತುಕೊಂಡು | ರುಗುಮಣನ ಪಟ್ಟಣಮಂ ಪೊಕ್ಕು ತೊಳಲುತ್ತಂ ಬರ್ಪಾಗಳು | ಪುರನಂಗಳೆಲ್ಲಂ ಚೋದ್ಯಂಬಟ್ಟು ನೋಡುತ್ತಿರೆ | ಅರಮನೆಯ ಮುಂದಣ್ಗೆ ಬಪ್ಪಾಗಳು | ರತಿದೇವಿ ಕಂಡಾಸಕ್ತ ಚಿತ್ತೆಯಾಗೆ | ಮನಂಗೊಂಡಾಂ | ನಿಂನೊಡನೆ ಬರ್ಪ್ಪೆನೆಂಬುದು | ಮಾಯಾವಿದ್ಯೆಯಿಂ ಕೊಂಡುಪೋಗೆ | ದ್ವಾರಾವತಿಯ ಪಟ್ಟಣಮನೆಯ್ದಿ ಸರ್ವಾಭರಣ ಭೂಷಿತೆಯಾಗಿ | ಮಾದಿಗ ವೇಷಮಂ ಕೈಕೊಂಡು | ಪೊಂನ ಮೊರನುಂ ಪೊಂನ ನಾರುಂಬೆರಸಿ | ನಾರಕೊಳ್ಳಿಯೆನುತ್ತ | ಆರಮನೆಯ ಮುಂದೆ ಬಪ್ಪಾಗಳು | ಯಿದೇನು ಚೋದ್ಯವೆಂದು | ಪುರಸ್ತ್ರೀಯರೆಲ್ಲಂ ನೋಡುತ್ತಿರೆ | ರುಗುಮಿಣಿ ಮಹಾದೇವಿ ಪರಿಚಾರಕಿಯರನಟ್ಟಿದರೆ | ಅವರು ಪೊರಗೆ ಬೆಡದೊಡಗೊಂಡು ಬಂದು | ಅರಮನೆಯ ದಾರವಟ್ಟಮಂ ಪೊಗುವಾಗಳಾಕೆಯ ರೂಪಂ ಕಂಡು ತಂನ ಸೊಸೆಯೆಂದರಿದು | ಕಾಮದೇವನ ಗೂಡ್ಡ ಮೆಂದು ಸಂತೋಷಂಬಟ್ಟು | ಮಹಾವಿಭೂತಿಯಿಂದಿದಿರ್ಗ್ಗೊಂಡು | ಪಟ್ಟಣದೊಳಗಷ್ಟ ಶೋಭೆಗೆಯ್ಸಿ ಮದುವೆಯಂ ಮಾಡಿ | ಸುಖದಿಂದ ರಾಜ್ಯಂ ಗೆಯ್ಯುತ್ತಮಿರೆ | ಅದರಿಂ ಬಳಿಕ್ಕ ಆಕೆಯನೊಲ್ಲದಿರೆ | ರುಗುಮಿಣಿ | ಮಹಾದೇವಿಯುಂಮಳಿಸುತ್ತಂ | ತಂನ ಸೊಸೆಯ ಶೃಂಗಾರಮಂ ಮಾಡ್ಸಿ | ಮಂಚದಮೇಲೆ ಕುಳ್ಳಿರಿಸಿ | ಕಾಮದೇವಂ ತಾಯಲ್ಲಿಗೆ ಬಂದು ಬಿಲ್ಲು ಅಂ ಬುಮಂಬೇಡಿದೊಡೆ | ಸೊಸೆಯ ಸೆಜ್ಜೆಯಮನೆಯಲ್ಲಿರ್ದ್ದಪುವೆನೆ | ತಾನುಮಲ್ಲಿಗೆ ಹೋಗೆ | ರತಿದೇವಿಯಂಕಂಡು | ಅಬ್ಬೆಯ ಸೊಸೆಯಂ ನಿಂಬಾಣವಣ್ಣನು ಪೊಲ್ತಳೆನೆ | ತಾನುಂ ತಂನ ಮೇಳದಾಕೆಗಳು ಬೆರಸಿ | ನಿಂಬಾಣದ ಬನದಲ್ಲಿಗೆ ಪೋಗೆ | ಸರೋವರಮಂ ಕಂಡು | ಅದರ ರತ್ನ ಮಯಪ್ಪ ವಿಸ್ತಾರಮಂ ನೋಡಿ | ಸಂತೋಷಂಬಟ್ಟು ವೊಳಗಂ ಪೊಕ್ಕು | ಕಾಲು ಮುಖಮಂ ತೊಳೆದು ಮುಕ್ಕುಳಿಸಿ ನೋರ್ಪ್ಪಾಗಳು | ಅಲ್ಲಿ ವಿಷದ ಸಮಾನಮಾಗೆ | ನಾನುಂ | ಅತನ ಮನಕ್ಕೆ ಅಂತೆಯಕ್ಕುಮೆಂದು | ಖೇದಂಬಟ್ಟು ನಿರ್ವ್ವೇಗ ಪರಾಯಣೆಯಾಗೆ | ದೀಕ್ಷೆಯಂ ಕೈಕೊಳ್ವೆನೆಂದು ನೆನೆಯುತ್ತಿರ್ಪ್ಪಿನಮಾ ಸಮಯಕ್ಕೊರ್ವ ವಿಮಳ ಕೀರ್ತ್ತಾಚಾರ್ಯ್ಯರ್ಬ್ಬಿಜಯಂಗೆಯ್ಯಲೊಡಂ ಬೇಗದಿಂದಷ್ಟವಿಧಾರ್ಚ್ಚನೆಯಂ ಕೊಂಡು | ಪರಿವಾರ ಸ್ತ್ರೀಯರ್ವ್ವೆರಸು ಋಷಿಯರಲ್ಲಿಗೆ ಬಂದು | ತ್ರಿಪ್ರದಕ್ಷಿಣಂಗೆಯ್ದು ಪಂಚಮುಷ್ಟಿಯಿಂ ವಂದಿಸಿ | ಧರ್ಮ್ಮಶ್ರವಣಮಂ ಕೇಳ್ದು ತಂನ ಮನದ ನಿರ್ವ್ವೇಗಮಂ ಪ್ರಕಟ ಮಾಡಿ | ದೀಕ್ಷಾಪ್ರಸಾದಂ | ಭಟ್ಟಾರಕಾ ಬೆಸಸಿಂ ಯೆಂಬುದುಂ | ಮುನಿಪುಂಗವಂ | ಆಕೆಯ ನಿರ್ವ್ವೇಗ ವೃತ್ತಾಂತಮನರಿದು | ಯಿತೆಂದು ಬೆಸಸಿದರು | ಕೇಳುಮಗಳೆ ನೀಂ ಮುಂನಿನ ಭವದೊಳು | ನಿಂನ ಸವತಿಯ ಮನೆಯ ದೇವರುಂ ತಂದು | ತಿಪ್ಪೆಯ ಮೇಲೆ ಘಳಿಗೆವರಿಗೆ ಯಿರಿಸಿದೆ | ಆ ಪಾಪದ ಫಲಂ ದುಃಖಮಾಯ್ತು | ನಿಂನ ಗಂಡಂ ನಿಂನ ಸೆರೆಯಿಟ್ಟನೆಂದು | ಪೇಳಲೊಡಮದಕ್ಕೆ | ಪರಿಹಾರರ್ತ್ಥಮಾಗೆ ಯೆನಗೆ | ಆವುದಾನೊಂದು ನೋಂಪಿಯಯಂ ಬೆಸಸಿಯೆಂಬುದುಂ | ಭಟ್ಟಾರಕರಿಂತೆಂದು ಬೆಸಸಿದರು | ಅದಕ್ಕೆ ಅಹಿಗಹಿಲ ನೋಂಪಿಯಂ ಕೈಕೊಳ್ಳಿಮನೆ | ಮಹಾಪ್ರಸಾದಮೆಂದು | ಆ ನೋಂಪಿಯ ಕ್ರಮಮಂ ಬೆಸಸಿಮೆನ್ಲಾಚಾರ್ಯ್ಯರಿಂತೆಂದು ಪೇಳ್ದರು | ನಂದೀಶ್ವರದ ಯೆಂಟು ದಿನದೊಳಗಾನುಮೊಂದು ದಿನದೊಳು | ನೋಂಪಿಯಂ ಕೈಕೊಂಡು ನೋಂಪುದು | ಅದಕ್ಕೆ | ಹಾಗಲ ಹಡಲ ಬೇವು ದರಿಸಿ | ಮಿಡುಣೆಯೆಂಬಿವೆಲ್ಲಮಂ ವ್ರತದಿಂದೊಲ್ಲದಿರ್ದ್ದು | ನಾಲ್ಕು ತಿಂಗಳ ನಂತರ ವುದ್ಯಾಪನೆಯಂ ಮಾಳ್ಪುದು | ಯೆಂದು ಪೇಳೆ ಮಹಾಪ್ರಸಾದಮೆಂದು ಕೈಕೊಂಡು ಪೊಡವಡುವಾಗಳು | ಕಾಮದೇವಂ ತಂನರಸಿಯಂ ಕಾಣದೆ ಸಂಭ್ರಮದಿಂ ಬಂದು | ಸುಖಾಸನಮನೇರಿಸಿ ಕೊಂಡುಪೋಗೆ | ಅರಮನೆಯಂ ಪೊಕ್ಕು ಸುಖದಿನೊರ್ಪ್ಪುದುಂ | ರತಿದೇವ ತಂಮತ್ತೆಗೆ | ಅಹಿಗಹಿಲನೋಂಪಿಯಂ ಕೈಕೊಂಬುದಂ | ಅವರತ್ತೆ ಯಿಂತೆಂದಳಾ ನೋಂಪಿಯುದ್ಯಾಪನಾ ಕ್ರಮ ಯೇನೆಂಬುದುಂ ಯಿತೆಂದು ಪೇಳ್ದಳು | ನಂದೀಶ್ವರದೆಂಟು ದಿನದೊಳಗಾವುದಾನೊಂದು ದಿನದೊಳು ನೋಂಪಿಯಂ ಕೈಯ್ಕೊಂಡು | ಹಾಗಲ ಹಡಲ ಬೇವು ದರಿಸಿ ಮಿಡುಣೆ ಯೆಂಬಿವಂ | ವ್ರತವಿಶೇಷದಿಂ ತೊರೆವುದೆಂದು ಪೇಳೆ ನಾಂ ಕೈಕೊಂಡೆನಿಂತು | ನಾಲ್ಕು ತಿಂಗಳಿಂ ಮೇಲೆ ವುದ್ಯಾಪನೆಯಂ ಮಾಳ್ಪುದದರ ಕ್ರಮಮೆಂತೆಂದೊಡೆ | ಅರಿಸಿನ ಜೀರಿಗೆ ತ್ರಿಫಲೆ ತ್ರಿಕಟುಕ | ಯೇಲಕ್ಕಿ ತಿಬುಜಾಯಿಫಲ ಕುಂಕುಮ ಕರ್ಪ್ಪೂರಾದಿಯಾಗೆ | ಚಣಕ ಆಢಕ್ತಿ ಮಾಷ ಮುದ್ಗ ಗೋದೂಮ ತಿಲ ಶಾಲಿ ಪ್ರಭೃತಿ | ಆಢಕಿ | ಪ್ರಸ್ಥಪ್ರಮಾಣವನ್ಯ ಧಾನ್ಯದಿಂ ನಾನಾರತ್ನದಿಂ ಕೊಳನಂ ಕಟ್ಟಿಸಿ | ಆ ಕೊಳನ ನಡುವೆ | ಅಯ್ದು ಬಟ್ಟಲೊಳುಪ್ಪುಮಂ ತುಂಬಿ | ಅಯ್ದು ಕಲಶ | ಅಯ್ದು ಮೊರ ಅಯಿದು ಹಡಲಿಗೆ | ಯಿಂತಿವರೊಳುಬಿಲಿಬಾಯಿನಂಗಳಂ | ಪಂಚಭಕ್ಷಗಳಿಂ ಮೇಣ್‌ ತುಂಬಿ ಕೊಳನ ಸುತ್ತಲುಂ | ಯಿಳಿಪಿ | ಕೊಳನ ನಡುವೆ ಹದಿನೆಂಟು ಮೊಳದ ಹೊಸಸೀರೆಯಂ ಹಸೆಯ ಹಾಸಿ | ಪಂಚಪರಮೇಷ್ಠಿ ದೇವರಿಗೆ ಪಂಚಾಮೃತದಿಂ ಮಹಾಭೀಷೇಕ ಪೂಜೆಯಂ ಮಾಡಿ | ಕೊಳನ ನಡುವಣ ಹಸೆಯ ಮೇಲೆ ಸ್ಥಾಪ್ಯಂಮಾಡಿ | ಅಷ್ಟವಿಧಾರ್ಚ್ಚನೆಯಿಂದರ್ಚ್ಚಿಸಿ | ಅಯಿದು ಬೆಲ್ಲ ದಚ್ಚು | ಆಯ್ದು ಕಬ್ಬಿನ ಕೋಲು | ಅಯ್ದು ಪೋಂನ ಹೂವು | ಅಯಿದು ಬೆಳ್ಳಿಯಹೂವು | ಇವಂ ದೇವರ ಶ್ರೀಪಾದದಲ್ಲಿ ಅರ್ಚ್ಚಿಸಿ | ಅಯಿವರಾಚಾರ್ಯರ್ರ್ಗಂ | ಶ್ರುತಪೂಜೆಯ ಮಾಡಿ | ಆಯಿವರಜ್ಜಿಯರ್ಗ್ಗೆ ವುಡಕೊಡುವುದು | ಆಹಾರದ ದಾನಮಂ ಮಾಳ್ಪುದು | ಅನಾಥ ಜನಂಗಳ್ಗೆ | ಅಂನದಾನ ಸುವರ್ನ್ನದಾನಮಂ ಮಾಡಿ | ಯಥಾಕ್ರಮದಿಂ ನೋಂತುದ್ಯಾಪನೆಯಂ ಮಾಳ್ಪುದೆಂದು | ತಂಮತ್ತೆಗೆ ಪೇಳೆ ಕೇಳ್ದು | ಯಥಾಕ್ರಮದಿಂ ನೋಂತುದ್ಯಾಪನೆಯಂ ಮಾಡಿ | ಸುಖದಿಂ ತಾನುಂ ತನ್ನಪುರುಷನುಂ | ರಾಜ್ಯಂಗೆಯುತ್ತಮಿರಲು | ಪಲಂಬರಸು ಮಕ್ಕಳು ಪಡೆದು ನಿಶ್ಚಿಂತಮಿರಲೊಂದು ದಿವಸಂ | ಕಾಮದೇವಂ ಕಂನಡಿಯಂ ನೋಡಿ ತಂನ ಕೆಂನೆಯ ನರೆಯಂ ಕಂಡು | ಸಂಸಾರ ದುಃಖ ವಿಮುಖನಾಗಿ ತಂನ ಪಿರಿಯ ಮಗಂಗೆ ರಾಜ್ಯಮಂ ಕೊಟ್ಟು | ಜಿನದೀಕ್ಷೆಯಂ ಕೈಕೊಂಡು | ಉಗ್ರೋಗ್ರ ತಪಮಂ ಮಾಡಿ ಸಮಾಧಿವಿಧಿಯಿಂ ಮುಡುಪಿ | ಸರ್ವ್ವತೋಭದ್ರಮೆಂಬ ಕಲ್ಪದೊಳೆ ಪುಟ್ಟಿ | ಅಲ್ಲಿಯ ಸುಖಮಂ ತಣಿಯಲುಂಡು | ಅಲ್ಲಿಂ ಬಳಿಕ ಬಂದು ಮನುಷ್ಯಲೋಕದೊಳು ಪುಟ್ಟಿ | ಅಲ್ಲಿಯ ಸುಖಮಂ ತಣಿಯಲುಂಡು | ಅಲ್ಲಿಂ ಬಳಿಕಂ ಬಂದು ಮನುಷ್ಯಲೋಕದೊಳು ಉತ್ತಮ ಕ್ಷತ್ರಿಯ ಕುಲದೊಳ್ಪುಟ್ಟಿ | ಪಲಂರ್ಮ್ಮರ್ಕ್ಕಳಂ | ಪಡೆದು ಸಂಸಾರಸುಖಮಂ | ಫಲ ಕಾಲಮನನುಭವಿಸಿ | ಪರಮವೈರಾಗ್ಯದಿಂ ಜಿನದೀಕ್ಷೆಯಂ ಕೈಯ್ಕೊಂಡು ವುಗ್ರ ತಪಶ್ಚರಣಮಂ ಮಾಡಿ | ಸಮಾಧಿಮರಣದಿಂ ಮುಡುಪಿ ಮೋಕ್ಷಕ್ಕೆ ಪೋದಂರಿಂತೀ | ಅಹಿಗಹಿಲ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಬರೆದವರ್ಗ್ಗಂ | ಹೇಳಿದವರ್ಗ್ಗಂ | ಕೇಳಿದವರ್ಗ್ಗಂ ಜಯಮಂಗಳಂ ಮಹಾ || ಶ್ರೀ ಶ್ರೀ ಶ್ರೀ.
ನೋಂಪಿಯ ಕಥೆಗಳು: ೫. ಆದಿತ್ಯವಾರದ ನೋಂಪಿಯ ಕಥೆ
(ಆರ್ಕವಾರದ ಕಥೆ, ರವಿವಾರದ ಕಥೆ, ಭಾನುವಾರದ ಕಥೆ ಎಂಬ ಹೆಸರುಗಳೂ ಇವೆ)
ಶ್ರೀ ವರ್ದ್ಥಮಾನ ಜಿನರಂ
ಪಾವನ ಪದಕಮಲಕೆಱಗಿ ಭಕ್ತಿಯ ಕಥೆ ಭರದಿಂ
ರವಿವಾರದ ಕಥೆಯಂ
ಭಾವಿಸಿ ತಾಂ ಅಱೆಯೆ ಪೇಳ್ವೆ ಪೊಸ ಕಂನಡದಿಂ || ೧ ||
ಮೇರುವಿನ ತೆಂಕ ಭಾಗದೊಳಾ ಭರತ ಕ್ಷೇತ್ರದಲ್ಲಿ ಪಟ್ಟಣ್ಮೊಂದುಂ | ತಾನದ ಪೇಳ್ವುದೆಚೋದ್ಯಂ ರಾಜಗೃಹಂ ಶೋಭಿಸುತಂ ಇಹುದು ಮಗಧೆಯೆಂಬ ದೇಶಮದೆಂತುಂ ಅದನಾಳ್ವರಸಂ ಪೆಸರೊಳು ಮುದದಿಂ ಸೌಭಾಗ್ಯವಂತ ಶ್ರೇಣಿಕನೆಂಬ | ಭುವನಸ್ತುತೆ ಚೇಳಿನಿಯಿಂ ಪರಮಾರ್ಥಂ ರಾಜ್ಯ ಸುಖಮನನುಭವಿಸುತ್ತಂ ಅಂತವರಿರ್ವ್ವರುಂ ಸುಖ ಸಂಕಥಾ ವಿನೋದದಿಂ ರಾಜ್ಯಮನನುಭವಿಸುತ್ತಮಿರಲೊಂದು ದಿವಸಂ ವೊಡ್ಡೋಲಗಂಗೊಟ್ಟಿರ್ದ್ದ ಸಮಯದೊಳು ವನಪಾಲಕಂ ಬಂದು ಪುಷ್ಪಫಲಂಗಳಾಂ ತಂದುಕೊಟ್ಟು ಸಾಷ್ಟಾಂಗ ಪ್ರಣುತನಾಗಿ ಕರ ಕಮಲಂಗಳಂ ಮುಗಿದಿಂತೆಂದಂ ಯೆಲೆ ದೇವಾ ನಿಂಮ ಪುಣ್ಯೋದಯದಿಂ ನಂಮ ಪುರದ ಬಹಿರುದ್ಯಾನ ವನದೊಳಿರ್ದ್ದ ಸಹಸ್ರ ಕೂಟ ಚೈತ್ಯಾಲಯಕ್ಕೆ ಶ್ರೀ ವರ್ದ್ಧಮಾನ ಸ್ವಾಮಿಯ ಸಮವರಸಣಂ ಬಂದು ನೆಲಸಿರ್ದ್ದುದೆಂದು ಬಿಂನಪಂಗೆಯ್ಯೆ ಆತನಾಮಾತುಗೇಳ್ದು ಹರ್ಷೋತ್ಕರ್ಷ ಚಿತ್ತನಾಗಿ ಆಸನದಿಂದೆರ್ದ್ದು ಆ ದೆಸೆಗೇಳಡಿಯಂ ನಡೆದು ಸಾಷ್ಟಾಂಗ ಪ್ರಣುತನಾಗಿ ಯರ್ದ್ದು ವೊಸಸಗೆದಂದಂಗಂಗ ಚಿತ್ತ ಮನಿತ್ತಾನಂದ ಭೇರಿಯಂ ಪೊಯ್ಸಿ ಸಮಸ್ತ ಪುರಜನ ಪರಿಜನ ಬಂಧು ಜನಂ ತಂನಸ್ತ್ರೀಯರುಂ ಪುರದ ಸ್ತ್ರೀಯರಂ ಕೂಡಿಕೊಂಡು ಪಾದ ಮಾರ್ಗ್ಗದಿಂ ಪೋಗಿ ಸಮವಸಣಮನೆಯ್ದಿಗಂಧ ಕುಟಿಯಂ ತ್ರಿಪದಕ್ಷಿಣಂಗೆಯ್ದು ಸ್ವಾಮಿಗೆ ಸಾಷ್ಟಾಂಗ ಪ್ರಣುತನಾಗಿ ಪೊಡವಟ್ಟು ಗಣಧರಿಂಗೆಱಗಿ ಪಂಚಮುಷ್ಟಿಯಿಂ ವಂದನೆಯಿಂ ಮಾಡಿ ಮನುಷ್ಯ ಕೋಷ್ಟದೊಳ್ಕುಳಿರ್ದ್ದ ನಿರ್ಮ್ಮಲ ಚಿತ್ತದಿಂ ಧರ್ಮ್ಮ ಶ್ರವಣಮಂ ಕೇಳ್ದು ಬಳಿಕ್ಕಂ ಶ್ರೇಣಿಕ ಮಹಾ ಮಂಡಲೇಶ್ವರಂ ಚೇಳಿನಿ ಮಹಾದೇವಿಯುಂ ಕರಕಮಲಂಗಳಂ ಮುಗಿದು ಯೆಲೆ ಸ್ವಾಮಿಯೆನಗಾವು ದಾನುಮೊಂದು ನೋಂಪಿಯಂ ಕಾರುಣ್ಯಮಂ ಮಾಳ್ಪುದೆನಲಂತಾಗಲಿಯೆಂದು ಮತ್ತಮಿಂತೆಂದು ಪೇಳ್ದರು | ಯೆಲೆ ಶ್ರೇಣಿಕ ಮಹಾರಾಜಾ ದಾರಿದ್ರ ವಿನಾಶಮಪ್ಪ ಭವ ನಿವಾರಣವಪ್ಪುದೊಂದು ನೋಂಪಿಯಂ ನೋನಿಮೆನಲು ಅದೆಂತೆನೆ ಅದಿತ್ಯವಾರದ ನೋಂಪಿಯಂ ನೋನಿಮೆನೆ | ಅದಱ ವಿಧಾನಮಂ ಸ್ವಾಮಿ ಯೆನಗೆ ಸವಿಸ್ತರಂ ಬೆಸಸಮೆನಲವರಿಂತೆಂದರೂ ಆವುದಾನುಮೊಂದು ನಂದೀಶ್ವರದಷ್ಟಾಹ್ನಿಕದೊಳು ಬಂದರ್ಕ್ಕವಾರದೊಳುಪವಾಸಮಂ ಮಾಡುವುದು ವುಪವಾಸಕ್ಕಾಱದಿರ್ದ್ದೊಡೇಕ ಭುಕ್ತಮಂ ಯೆಕರಾಮದಿಂದೇಕಭುಕ್ತಮಂ ಕೈಕೊಂಡು ಅಧಃಶ್ಯಯನ ಬ್ರಹ್ಮಚರ್ಯ್ಯಂ ಕೈಕೊಂಬುದು ಆಯ್ದು ವಸ್ತುವಿನಲ್ಲಿ ಹಾಲು…. ದಿ ರಹಿತವಾಗಿ ಏಕ ಭುಕ್ತಮಂ ಮಾಳ್ಪುದು | ಆಹಾರಮಂ ಕೊಂಬಲ್ಲಿ ಅಂಬಿಲದಲ್ಲಿ ಅಷ್ಟವಸ್ತುವಂ ಯೆಲೆ ವಾದ್ರಂಗಳಂ ಕಂದ ಮೂಲಮಂ ಲಶುನ ಮೊದಲಾದ ವಸ್ತುಗಳಂ ವ್ರತವ ಮಾಡೂದು | ಇಂತಿಱೆಂ ಶುಚಿರ್ಬ್ಭೂತರಾಗಿ ಮಧ್ಯಾಹ್ನದಲ್ಲಿ ಪಂಚ ಪರಮೇಷ್ಠಿಗಳ್ಗೆ ಅಭಿಷೇಕ ಪೂಜೆಯಂ ಮಾಡಿ ಅಷ್ಟ ವಿಧಾರ್ಚ್ಛನೆಯಂ ಮಾಡುವಾಗ | ವೊಂಭತ್ತು ಜಲಧಾರೆ | ವೊಂಭತ್ತು ಗಂಧ | ಒಂಭತ್ತು ಅಕ್ಷತೆ | ಒಂಭತ್ತು ಚರು | ವೊಂಭತ್ತು ದೀಪಧೂಪ ಫಲಂಗಳಿಂದಂ | ಅರ್ಚ್ಚಿಸಿ | ಅರ್ಗ್ಘ್ಯ ಶಾಂತಿಧಾರೆಯಿಂದರ್ಚಿಸಿಮೆಂದು ಪೇಳೇ ಕೇಳ್ದು ಸಂತುಷ್ಟ ಚಿತ್ತರಾಗಿ ಗಣಧರರ್ಗ್ಗೆ ಪಾದಾರ್ರ್ಚನೆಯಂ ಮಾಡಿ ನೋಂಪಿಯಂ ಕೈಕೊಂಡು ಮನೆಗೆ ಪೋಗಿ ನೋಂಪಿಯ ದಿನಂ ಬರೆ ಶುಚ್ಚಿರ್ಬ್ಭೂತರಾಗಿ ಚೈತ್ಯಾಲಯಕ್ಕೆ ಬಂದು ಪಾರ್ಶ್ವನಾಥ ಮಧ್ಯಮ ಪ್ರತುಮೆಯಾಗಿರ್ದ್ದ ಪಂಚ ಪರಮೇಷ್ಠಿಗಳ್ಗೆ ಪಂಚಾಮೃತಾಭಿಷೇಕಮಂ ಮಾಡಿ ಪೂರ್ವೋಕ್ತ ಕ್ರಮದಿಂದಷ್ಟ ವಿಧಾರ್ರ್ಚನೆಯಂ ಮಾಡಿ ಕಥೆಯಂ ಕೇಳ್ದು ಗುರುಗಳ್ಗೆ ವಂದಿಸಿ ಮೇಣೊಂದು ತಂಡ ರುಷಿಯರಾಗಲಿ ಮೇಣೊಂದು ತಂಡ ಅಜ್ಜಿಯರಾಗಲಿ ಅಥವಾ ಋಷಿಯರಜ್ಜಿಯರ್ದ್ದೋರಕದ್ದಿರ್ದ್ದರೆ ಸಮ್ಯಗ್ದೃಷ್ಟಿಗಳಪ ಶ್ರಾವಕ ಶ್ರಾವಕಿತ್ತಿಯರಾಗಲಿ ಕೂಡಿಕೊಂಡು ಏಕಭುಕ್ತ ಮಾಡುವುದು | ಯೀ ಪ್ರಕಾರದಿಂ ವೊಂಭತ್ತು ವಾರ ಮಾಳ್ಪುದು ಜಗನ್ಯ ಪಕ್ಷ | ಮಧ್ಯಮದಿಂದೊಂಭತ್ತು ತಿಂಗಳು ಮಾಳ್ಪುದು | ಉತ್ಕೃಷ್ಟದಿಂ ದೊಂಭತ್ತು ವರುಷಮಂ ಮಾಳ್ಪುದು | ಜನ್ಮಾವಧಿಯಾಗಲಿ ನೋಂಪಿಯಂ ಮಾಳ್ಪುದು | ತವಗೆ ಕೂಡಿದಾಗ ಉದ್ಯಾಪನೆಯಂ ಮಾಡುವುದು ಉದ್ಯಾಪನೆಯ ಮಾಳ್ಪ ವಿಧಾನಮೆಂತೆನೆ ಪಾರ್ಶ್ವನಾಥ ತೀರ್ಥಂಕರ ಪ್ರತುಮೆ ಮುಖ್ಯವಾದ ಪಂಚ ಪರಮೇಷ್ಠಿಗಳ ಪ್ರತುಮೆಯಂ ಮಾಡಿಸಿ ಪ್ರತಿಷ್ಟೆಯಂ ಪ್ರತಿಮಾ ವಿಧಾನದಿಂ ತಂನ್ನ ಶಕ್ತಿಗೆ ತಕ್ಕಂತು ಮಾಡಿಸಿ ಚತುರ್ವ್ವರ್ಣ್ನಕ್ಕಾಹಾರ ದಾನಮಂ ಮಾಡುವುದು | ಉದ್ಯಾಪನೆಯಂ ಮಾಳ್ಪಾಗಳು || ೧೨ || ಹಂನೆರಡು ಕಲಶಮಂ ಮಾಡಿಸಿ ಆ ಕಳಶದೊಳಗೆ | ವೊಂಭತ್ತು ಬಗೆಯ ಖಜ್ಜಾಯಮಂ ತುಂಬಿ | ವೊಂಭತ್ತು ಎಲೆ | ವೊಂಭತ್ತು ಅಡಕೆಯಂ ಹಾಕಿ ವೊಂಭತ್ತು ಮಂಡಗೆಯಂ ಮುಚ್ಚಿ ದೇವರಿಗೆ ಶ್ರುತಕ್ಕೆ ತನಗೆ ಮಿಕ್ಕ ಬಾಯಿನಮಂ ಸೊವಾಸಿನಿಯರ್ಗ್ಗೆ ಕೊಟ್ಟು ಉಪವಾಸವಾಗಲಿ ಏಕ ಭುಕ್ತವಾಗಲಿ ಮಾಡುವುದು | ಯಿದೀಗ ನೋಂಪಿಯ ಕ್ರಮವೆಂದು ಗೌತಮ ಗಣಧರರು ಶ್ರೇಣಿಕನುಂ ಚೇಳಿನಿ ಮಹಾದೇವಿಯುಂ ಕೇಳ್ದು ಸಂತೋಷಂ ಬಟ್ಟು ಮತ್ತೆ ಕೈಗಳಂ ಮುಗಿದು ಯೆಲೆ ಸ್ವಾಮಿ ಯೀ ನೋಂಪಿಯಂ ಮುಂನ ನೋಂತು ಫಲಮನೈದಿದವರ ಕಥೆಯಂ ಪೇಳಿಮನೆಲವರುಮಿಂತೆಂದು ಪೇಳ್ದರು | ಯೀ ಜಂಬೂ ದ್ವೀಪದೊಳತಿ ರಂಜಿಸುವ ಭರತ ಕ್ಷೇತ್ರಮದಱೊಳಗೆಸೆದು ರಾಜಿಸುವುದು | ವಾರಣಾಸಿ ಯದನಾಳ್ವರಸು ಸಿಂಹಪರಾಕ್ರಮನು ಅಂತು ರಾಜ್ಯ ಸುಖಮನನುಭವಿಸುತ್ತಮಿರಲೊಂದು ದಿವಸಂ ವೊಡ್ದೋಲಗಂ ಗೊಟ್ಟಿರ್ದ್ದರಾ ಸಮಯದೊಳು ಪಟ್ಟಣದ ಪೊಱಗಣ ಸಹಸ್ರಕೂಟ ಚೈತ್ಯಾಲಯಕ್ಕೆ ಋಷಿ ಸಮುದಾಯ ಬಿಜಯಂಗೆರ್ದ್ದುದೆಂದು ವನಪಾಲಕಂ ಕಡು ತ್ವರಿತದಲ್ಲಿ ಬಂದು ರಾಜಸಭೆಯಂ ಪೊಕ್ಕು ಅರಸಂಗೆ ಮಾಧು ಫಲಮಂ ಕೊಟ್ಟು ಸಾಷ್ಟಾಂಗವೆಱಗಿ ಪೊಡವಟ್ಟು ದೇವಾ ನಿಂಮ ಪುಂಣ್ಯೋದಯದಿಂ ಸಮುದಾಯ ಸಹಿತವಾಗಿ ಮಹಾಮುನೀಶ್ವರರು ಬಿಜಯಂ ಗೆಯ್ದು ದುಮಂ ಬಿನ್ನವಿಸಲೊಸಗೆ ದಂದಂಗಂಚಿತ್ತಮನಿತ್ತಾನಂದ ಭೇರಿಯಂ ಪೊಯ್ಸಿ | ಸಮಸ್ತ ಪುರಜನ ಪರಿಜನಂ ಸಹಿತ ಪಾದ ಮಾರ್ಗ್ಗದಿಂ ಪೋಗಿ ಚೈತ್ಯಾಲಯನೈಯ್ದಿ ತ್ರಿಃಪ್ರದಕ್ಷಿಣಂಗೆಯ್ದು ಚೈತ್ಯಾಲಯದೊಳಗಂ ಪೊಕ್ಕು ದೇವರಂ ವಂದಿಸಿ ಋಷಿಯರಿಗೆ ಪಂಚ ಮುಷ್ಠಿಯಿಂ ನಮೋಸ್ತು ಮಾಡಿ ಧರ್ಮ್ಮಶ್ರವಣಮಂ ಕೇಳ್ದು ಬಳಿಕಂ ಗುರುಗಳಿಗೆ ಕೈಗಳಂ ಮುಗಿದು | ಯೆಲೆ ಸ್ವಾಮಿ ಯೆನಗೆ ದಾರಿದ್ರ ವಿನಾಶನಮಾಗಿ ಭವವಿನಾಶವನಮಪ್ಪುದಾವುದಾನೊಂದು ನೋಂಪಿಯಂ ಬೆಸಸೂದೆನೆ ಅವರಿಂತೆಂದು ಪೇಳ್ದರೂ
|| ಕಂ || ಅತಿಶಯವಪ್ಪು ನೋಂಪಿಯ
ನತಿ ಮುದದಿಂ ಪೇಳ್ವೆನೆಂದು ಕೈಕೊಳ್ಳೆನುತಂ
ಅತಿ ದಾರಿದ್ರ ವಿನಾಶನ
ಮತಿಶಯದಿಂದರ್ಕಕ್ಕವಾರ ನೋಂಪಿಯ ತೆಱನಂ ||
ಅಂತು ಅದಿತ್ಯವಾರದ ನೋಂಪಿಯಂ ಸವಿಸ್ತರವಾಗಿ ಮುಂನ ಪೇಳ್ದಂತೆ ಪೇಳ್ದು ಆ ಪಟ್ಟಣದೊರ್ರ್ವ ವೈಶ್ಯರಾಜಶ್ರೇಷ್ಠಿ ಆತನ ಸ್ತ್ರೀಗೆ ಯೇಳು ಮಂದಿ ಗಂಡು ಮಕ್ಕಳು ಅವರೊಳಗೆ ಅಱು ಮಂದಿಗೆ ವಿವಾಹಮಾಗಿ ಕಿಱೆಯ ಮಗಂಗೆ ವಿವಾಹಮಿಲ್ಲದಿರೆ ಆತಂ ಅರಸಿನ ಸಂಗಾತಂ ಬಂದು ಅದಿತ್ಯವಾರದ ನೋಂಪಿಯಂ ಕೈಕೊಂಡು ಮನೆಗೆ ಬಂದು ಯೆಲೆ ಅಬ್ಬಾ ನಾನೊಂದು ನೋಂಪಿಯಂ ಕೈಕೊಂಡು ವಿನಾಶನಮಪ್ಪ ಭವನಿವಾರಣಮೆಂಬ ನೋಂಪಿಯೆನೆ | ಆ ನೋಂಪಿಯ ವಿಧಾನಮೆಂತೆನೆ ಅಬ್ಬಾ ಕಣಿಕದಲ್ಲಿ ಫಲಂಗಳಂ ಮಾಡಿ | ವೊಂಭತ್ತು ಜಲಧಾರೆ ಮುಂತಾಗಿ ಅಷ್ಟವಿಧಾರ್ರ್ಚನೆಯಂ ಮಾಡಿ ಪಾರ್ಶ್ವನಾಥ ಮುಖ್ಯಮಾದ ಪಂಚ ಪರಮೇಷ್ಠಿಗಳಿಗೆ ಅಭಿಷೇಕ ಪೂಜೆಯಂ ಮಾಡುವುದು | ಆವುದಾನೊಂದುಷ್ಟಾಹ್ನಿಕದೊಳಗೆ ಬಂದ ಅದಿವಾರದಲ್ಲಿ ವುಪವಾಸಮಂ ಮಾಡುವುದು ಯಥಾಶಕ್ತಿ ಪೂರ್ವಕಂ ವ್ರತಮಂ ಸ್ವೀಕರಿಸುವುದು | ವುಪವಾಸಕ್ಕಾಱದಿರ್ದ್ದೊಡೇಕ ಭುಕ್ತಮಂ ಮಾಡೂದು | ಯೇಕ ಭುಕ್ತ ಮಾಳ್ಪಲ್ಲಿ ಅಂಬಿಲದಲ್ಲಿಟ್ಟ ಅಶನಮಂ ಹಾಲಮುಂ ಯೆಲೆ ವಾದ್ರ ಮುಂತಾದವಂ ವ್ರತಮುಂ ಮಾಡಿ ನೋಂಪಿಯಂ ಮಾಡುವುದೆಂದು | ಏಕ ಭುಕ್ತಮಂ ಮಾಳ್ಪುದೆಂದು ನೋಂಪಿಯಂ ಕೈಕೊಂಡುಬಂದೆನೆನೆ ಆತನ ತಾಯಿ ಮಗನೆ ನೀನಿದಾವ ನೋಂಪಿಯಂ ಕೈಕೊಂಡು ಬಂದೆ ಮಗನೆ ನಮಗೆಂದೂ ದಾರಿದ್ರಮಿಲ್ಲ ನಂಮಂ ಬಿಟ್ಟು ದೊರೆಗಳಿಲ್ಲ ಅನೇಕ ಕೋಟಾಕೋಟಿ ದ್ರವ್ಯಮುಳ್ಳವರು ನಮಗೆ ಸರಿಯವರಿಲ್ಲ ನಾವುಂ ಗಜಕುಲವಂಶದವರು ಅನರ್ಗ್ಘ್ಯ ರತ್ನ ಅನರ್ಗ್ಘ್ಯಮಪ್ಪ ವಸ್ತುಗಳಂ ಮುತ್ತಿನಕ್ಷತೆಗಳಂ ಸುವರ್ಣ್ನಪುಷ್ಪಂಗಳಾಂ ದೇವರಿಗೆ ಅರ್ಚ್ಚನೆಯಂ ಅನೇಕ ತೆಱದ ನೃತ್ಯಗೀತವಾದ್ಯ ತೂರ್ಯ್ಯ ದುಂದುಭಿಗಳಂ ಮಾಡಿ ದೇವರಂ ಪೂಜಿಸಲು ಬೇಕು ನೀನು ಮಹಾ ಹೀನವಾಗಿದ್ದ ನೋಂಪಿಯ ಕಣಿಕದ ಫಲಂಗಳಾಂ ಕೊಂಡು ಪೋಗಿ ದೇವರಿಗರ್ಚ್ಚಿಸುವೆನೆಂದು ನೋಂಪಿಯ ಕೈಕೊಂಡು ಬಂದೆಯೆಂದು ನಿರಾಕರಿಸಿ ಆ ನೋಂಪಿಯನುದಾಸೀನಂ ಮಾಡಿದ ಫಲದಿಂ ತಂನ ಮನೆಯ ಧನ ದಾನ್ಯ ವಸ್ತು ವಾಹನಂಗಳುಂ ಪೋಗಿ ದರಿದ್ರಮಾಗಿ ಉಣಲುಂ ತೊಡಲುಂ ಕುಡುಲು ವಸ್ತ್ರಂಗಳ ಸಂಪತ್ತು ದಿನದಿನಕ್ಕೆ ಯಿಲ್ಲದೆಯುಂ ಕೆಲವು ದಿವಸಮಿರ್ದ್ದು ತಂದೆ ತಾಯಂ ತಗುಳ್ದೆಲ್ಲರುಂ ನಿರಾಕರಿಸಿ ಕಿಱೆಯ ತಂಮನಂ ಕೂಡಿಕೊಂಡು ತಂಮ ಸ್ತ್ರೀಯರೊಡಗೂಡಿ ದೇಶಾಂತರಮಂ ಪೊಱಮಟ್ಟು ಪೋಗಿ ಉಜ್ಜೆನಿಯೆಂಬ ಪಟ್ಟಣದ ಪೊಱಗೂ ಉದ್ಯಾನವನಮಂ ಸಾರಿಪ್ಪಸಮಯದೊಳು ಆ ಪಟ್ಟಣದೊಳೊರ್ವ್ವ ವೈಶ್ಯೋತ್ತಮನೆನಿಸಿದ ರಾಜಶ್ರೇಷ್ಠಿ ಯಾವುದ್ಯಾನವನಕ್ಕೆ ಬಂದು ಅವರಂ ಕಂಡುದೂರದಿಂ ನೋಡಿ ನೀವಾವ ದೇಶದಿಂ ಬಂದಿರೆಂದು ಸಮೀಪಕ್ಕೆ ಬಂದು ಬೆಸಗೊಳಲವರುಂ ನಾವು ವಾರಣಾಸಿಯಿಂ ಬಂದೆವೆಂದು ತಂಮ ಪ್ರಸಂಗಂಗಳಂ ಪೇಳ್ದು ನಮಗೊಂದು ಬಿಡಾರಮನೀವುದೆಂದು ಬೆಸಗೊಳಲಾ ಮಾತನಿಂತೆಂದಂ ನೀವು ವ್ಯವಹಾರಮಂ ಮಾಡಿಯುಂಟು ನೀವು ಬಂನಿಮೆಂದು ಕರದುಕೊಂಡು ಬಂದು ವೊಂದು ಬಿಡಾರಮಂ ಕೊಟ್ಟು ನೀವು ಆವುದಾನುಮೊಂದು ವುದ್ಯೋಗಮಂ ಮಾಡಿ ಕೊಳತ್ತಮಿರಲು ವಾರಣಾಸಿಯಿಂದೊರ್ರ್ವ ಋಷಿ ಸಮುದಾಯಂ ಸಹಿತ ಉದ್ಯಾನವನಕ್ಕೆ ಬಿಜಯಂಗೆಯ್ಯಲು ಅದಂ ಆ ಪಟ್ಟಣದರಸು ಕೇಳ್ದು ಅನೇಕ ಸಂಭ್ರಮದಿಂ ಪೋಗುತ್ತಮಿ ಯೀ ಮಹಾ ದಾರಿದ್ರಮಾಗಿರ್ದ್ದ ಸ್ತ್ರೀಪುರುಷರುಂ ಪೋಗಿ ವಂದಿಸಿ ನಮೋಸ್ತು ಮಾಡಿ ಯೆಲೆ ಸ್ವಾಮಿ ಯೆನಗೆ ದಾರಿದ್ರಮೇಕಾಯ್ತುಮೆಂದು ನಂಮ ಸಂತಾನಂ ಬಿಟ್ಟುದಿದೇನು ಪಾಪದ ಫಲಮೆಂದು ಬೆಸಸಲುಮವರಧಿಯಿಂ ನೋಡಿಮಿಂತೆಂದರು ನಿಂನ ಕಿಱೆಯ ಮಗಂ ರವಿವಾರದ ನೋಂಪಿಯಂ ಕೈಕೊಂಡು ಬಂದರೆ ನೀನುದಾಸೀನಂ ಮಾಡಿ ಬಿಟ್ಟಿರಿ ಅದು ನಿಮಿತ್ತಂ ದಾರಿದ್ರಮಾಯ್ತು ನಿಂಮ ಮಕ್ಕಳು ನಿಂಮಂ ಬಿಟ್ಟು ಪೋದರು ಇಂನು ರವಿವಾರದ ನೋಂಪಿಯಂ ನೋಂತರೆ ಮುನ್ನಿನಂತೆ ಭಾಗ್ಯಶಾಲಿಗಳಪ್ಪಿರೆಂದೊಡೆ ಅಂತಾದೊಡಾ ನೋಂಪಿಯ ವಿಧಾನಮಂ ಕೇಳ್ದು ಯಥಾ ಕ್ರಮದಿಂ ನೋನುತ್ತಮಿರೆ ಅವರಿಗೆ ಸೌಭಾಗ್ಯಂ ಪೆಚ್ಚುತ್ತಮಿರಲು | ಯಿತ್ತಲು ಆ ರಾಜಶ್ರೇಷ್ಠಿಯ ಕಿಱೆಯ ಮಗಂ ಅತಿಗೆಯಂ ಉಣಬೇಡಲಾಕೆ ಇಂತೆಂದಳು | ನೀನುಮಾಡುತ್ತಮಿರ್ದ್ದ ನೀನು ಸಟ್ಟಿಯ ಮನೆಯ ಕಱುವಿಗೆ ಪುಲ್ಲಂ ತಂದು ಕೊಟ್ಟರೆ ನಿನಗುಣಲಿಕ್ಕೆ ಕೊಡುವೆನೆಂದು ಪೇಳೆ ಆದರೆ ಕುಡುಗೋಲ ಬೇಡಿ ಕೊಟ್ಟರೆ ಹುಲ್ಲ ತಹನೆಂದವಂ ಪೇಳೆ | ಆ ಸೆಟ್ಟಿಯ ಮನೆಯ ಕುಡುಗೋಲ ಬೇಡಿಕೊಂಡಲು ಆತನು ಹುಲ್ಲತಂದು ಕಱುವಿಗೆ ಹಾಕಲು ಆತಂಗೆ ವುಣಲಿಕ್ಕೆ ಕೊಡಲುಂಬ ಸಮಯದೊಳು ಕುಡುಗೋಲಂ ಬೆಸಗೊಳೆ ಆ ಕುಮಾರಂ ಕುಡುಗೋಲಂ ಅಲ್ಲಿಯೆ ಮಱದು ಬಂದೆನೆನೆ ಅಂತಾದೊಡೆ ನಮಗೆ ಕಳ್ಳತನಂ ಬಂದಪುದು ದರಿದ್ರರು ಕುಡುಗೋಲಂ ಮಾಱಿ ತಿಂದರೆಂದು ಅಪಕೀರ್ತ್ತಿ ಬಂದಿತೆಂದು ನುಡಿಯೆ | ಅಂತಾದೊಡೆ ನಾನು ಕುಡುಗೋಲಂ ಕೊಂಡು ಬಪ್ಪೆನೆಂದು ಭೋಜನಮಂ ಬಿಟ್ಟು ಕುಡುಗೋಲಂ ತರಲು ಪೋಗಲು ಆ ಕುಡುಗೋಲ ಮೇಲೆ ವೊರ್ವ್ವ ಧರಣೇಂದ್ರಂ ಫಣಾಮಣಿಯನಿಟ್ಟು ಆಡುತ್ತಮಿರಲು ಆ ಧರಣೇಂದ್ರನಂ ಕಂಡು ಯೆಲೆ ಧರಣೇಂದ್ರಾ ಕುಡುಗೋಲಂ ಕುಡುಮೆನೆ ಆ ಧರಣೇಂದ್ರಂ ತಲೆಯಂ ತೂಗಿ ಆಡುತ್ತ ಮುಂದಕ್ಕೆ ಬರಲು | ಆಡುತ್ತಲಿರ್ದ ಧರಣೇಂದ್ರನಂ ಕಂಡು | ಯೀಗ ನೀವು ನಂನ ಪಿಡಿದೊಡೆ ಯೆಂನ ಮೇಲೆ ಕಳವು ಬಂದೀತು ನಾನು ಕುಡುಗೋಲಂ ಕೊಟ್ಟು ಬಂದೆಪೆ ನೀನೇನ ಮಾಡಿಕೊಳ್ಳಬೇಕಾದುದ ಮಾಡಿಕೊಳ್ಳೆಂದು ನುಡಿವ ಪ್ರಸ್ತಾವದೊಳು | ಪದ್ಮಾವತಿಗಾಸನಂ ಕಂಪಮಾಗಿ ಧರಣೇಂದ್ರನ ಸಮೀಪಕ್ಕೆ ಬಂದು | ಯೆಲೆ ಧರಣೇಂದ್ರಾ ಯಿವರ ತಾಯಿ ತಂದೆ ಪಂಚ ಪರಮೇಷ್ಠಿಗಳ ನೋಂಪಿಯಂ ಅರ್ಕ್ಕವಾರದೊಳು ನೋಂಪಿಯಂ ನೋಂತು ಸುಖಮನೆಯ್ದಿದರು | ಮತ್ತಮೀತಂ ಸತ್ಯವಂತಂ ಐಶ್ವರ್ಯ್ಯಮುಪ್ಪ ಪರಕೆಯುಂ | ಮಹಾ ದಿವ್ಯ ಪದಕಮುಮೈದನರ್ಗ್ಘ್ಯ ರತ್ನಂಗಳಂ ಕೊಟ್ಟು ಕುಡುಗೋಲಂ ಕೊಟ್ಟು ಕಳುಪೊದೆನೆ ಧರಣೇಂದ್ರಂ ಕೇಳ್ದು ದಾರಿದ್ರ ವಿನಾಶನಮಪ್ಪುಭವ ನಿವಾರಣವೆಂಬ ಪರಕೆಯ ದುಣಲು ಮಹಾ ರತ್ನಂಗಳಂ ಕೊಟ್ಟು ಪೊಗಳ್ದವನಂ ಕಳುಪೆ | ಪರಕೆ ಸಹಿತಂ ಕುಡುಗೋಲುಮಂ ಕೊಂಡು ಮನೆಗೆ ಪೋಗೆ ಅವರ ಕುಡುಗೋಲಂ ಅವರಿಗೆ ಕೊಟ್ಟು ತಾನು ಧರಣೇಂದ್ರ ಪದ್ಮಾವತಿ ಕೊಟ್ಟ ಅನರ್ಗ್ಘ್ಯ ವಸ್ತುಗಳಂ ತಂನ ಬೀಡಿಗೆ ಕೊಂಡು ಪೋಗಿ ಸುಖದಿಂದಿರುತ್ತಂ ಆ ಕುಮಾರಂ ಧನ ಕನಕ ಸಮೃದ್ಧನಾಗಿ ಅನೇಕ ಐಶ್ವರ್ಯದೊಳ್ಕೂಡಿ ಸುಖಮಿರ್ದ್ದು ದಾನ ಪೂಜೆಗಳಂ ಮಾಡುತ್ತಮಿರಲು ವೊಂದು ದಿವಸಂ ರಾಜಶ್ರೇಷ್ಠಿಯೀತನಾ ಧನ ಧಾನ್ಯ ಸಂಪತ್ತುಮಂ ನೀವು ವಿಚಾರಿಸಿಮೆಂದು ಅರಸಿಂಗೆ ಪೇಳ್ದು | ಅರಸಂಗೆ ಪೋಗಿ ಪೇಳಲು | ಅರಸಂ ಕೇಳ್ದು ಚೋದ್ಯಂ ಬಟ್ಟು ಆತನಂ ಕರೆಯ ಕಳುಹಲಾ ಕುಮಾರಂ ಧರಣೇಂದ್ರ ಪದ್ಮಾವತಿ ಕೊಟ್ಟ ಹಾರಮಂ ಯಿಕ್ಕಿಕೊಂಡು ಜಿನೇಶ್ವರನಂ ಪೂಜೆಯಂ ಮಾಡಿ ಮನೆಗೆ ಬಂದು ಭೋಜನಮಂ ಮಾಡಿ ಅನೇಕ ವಸ್ತ್ರಾಭರಣ ಭೂಷಿತನಾಗಿ ಪೊಱಮಡೆ | ವೊರ್ವ್ವ ಭೃತ್ಯಂ ಯೆಲೆ ದೇವಾ ನಿಂಮನರಸಂ ಬರಹೇಳಿದನೆನೆ | ಆದೊಡೆ ನಡೆಯೆಂದು ಬಪ್ಪಾಗ ಅರಸು ಯೀತನಂ ಕಂಡು ಯೀತನೆತ್ತಣ ಕಳ್ಳ | ಯೀತ ಮಹಾಪುರುಷನೆಂದು ಮನದೊಳು ಬಗೆದು ಆ ಕುಮಾರನಂ ಸಮೀಪಕ್ಕೆ ಕರದು ಕುಮಾರನಂ ಕಂಡು ಪಾದಾಕ್ರಾಂತನಾಗಿರೆ ಅರಸಂ ಆತನಂ ಸಮೀಪಕ್ಕೆ ಕರದು ಕುಳ್ಳಿರಿಮೆಂದುದಂ ಆ ಸೆಟ್ಟಿ ಆಶ್ವರ್ಯ್ಯಂ ಬಟ್ಟು ನೋಡುತ್ತಮಿರೆ | ಅರಸಿಂಗೆ ಧರಣೇಂದ್ರ ಮಾಡಿದ ಪ್ರಭಾವಮಂ | ತಾನುಂ ಪುಲ್ಲತರ ಹೋದ ವೃತ್ತಾಂತಮಂ ಸವಿತ್ತರದಿಂ ಪೇಳ್ವುದುಂ ಅರಸನಿಂತೆಂದಂ | ಯೀತಂ ಮಹಾಪುರುಷನೆಂದು ತಂನ ಕುಮಾರಿಯಂ ಕೊಟ್ಟು ನವರತ್ನ ಖಚಿತ ವಿವಾಹ ಮಂಟಪಮಂ ಮಾಡಿ ಮಹಾ ವಿಭೂತಿ ಪೂರ್ವ್ವಕದಿಂ ತಂನ ಮಗಳಂ ಶುಭ ಮುಹೂರ್ತ್ತದೊಳು ಮದುವೆಯಂ ಮಾಡಿ ಸುಖದಲ್ಲಿ ಇರುತ್ತಂ ಸ್ತ್ರೀ ಪುರುಷರ ಮನೆಗೆ ಕಳುಪಲು ಬಪ್ಪಾಗ | ಆ ಕುಮಾರಂ ತನಗೆ ವುಪಕರಿಸಿದ ಸೆಟ್ಟಿಯ ಮನೆಗೆ ಪೋಗಿ ಸೆಟ್ಟಿಯ ಕಾಲಿಂಗೆಱಗಿ | ಯಿದು ನಿಂನ ಪ್ರಸಾದದಿಂದಿನಿತಾಯ್ತೆಂದು ಪೇಳೆ ಕೇಳ್ದು ಹರುಷವಟ್ಟು ಪರಕೆಯಂ ಕೊಂಡು ಮನೆಗೆ ವಂದು ಸುಖಮಿರುತ್ತಿರಲು | ಕೆಲವು ದಿನಕ್ಕೆ ತಂನ ತಾಯಿ ತಂದೆಯ ನೆನದು ಅರಸನ ಸಮೀಪಕ್ಕೆ ತಕ್ಕಂತು ಸುವಸ್ತು ವಾಹನ ಆಭರಣಂಗಳಂ ಬಳುವಳಿಯಂ ಕೊಟ್ಟು ಕಳುಪಲುಂ ಆ ಕುಮಾರಂ ವಾರಣಾಸಿಗೆ ಬಂದು ಮಹದೈಶ್ವರ್ಯ್ಯದಿಂ ತಾಯ್ತುಂದೆಯಂ ಕಂಡು ಪೊಡವಟ್ಟು ತಾನುಂ ಬಂದ ವೃತ್ತಾಂತಮಂ ವೋರೊರ್ವ್ವರುಂ ಪೇಳೆ ಕೇಳ್ದು ಸಂತೋಷಂ ಬಿಟ್ಟು ಸುಖಮಿರಲು ಯೀ ಭವಾವಳಿಯ ಕೇಳ್ದು ಮುಂನಿನ ನೋಂಪಿಯಂ ಕೈಕೊಂಡು ನೋಂತು ಸ್ವರ್ಗ್ಗಾಪವರ್ಗ್ಗಮಂ ಪಡದರು | ಅದು ಕಾರಣಂ ಭಕ್ತಿ ಪೂರ್ವ್ವಕಂ ಸಮ್ಯಗ್ದರ್ಶನ ಶುದ್ಧರಾಗಿ ನೆನೆದ ಫಲಮಕ್ಕು | ಯೀ ಪ್ರಕಾರದಿಂದಾದಿತ್ಯವಾರದ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಸ್ವರ್ಗ್ಗಾಪವರ್ಗ್ಗಮಂ ಪಡವರು ಮಂಗಳ ಮಹಾ ಶ್ರೀ

ನೋಂಪಿಯ ಕಥೆಗಳು: ೬. ಉಪಸರ್ಗನಿವಾರಣ ನೋಂಪಿಯ ಕಥೆ
ಶ್ರೀಮದ್ದೇವೇಂದ್ರವಂದ್ಯಂ ಗುಣಗಣನಿಲಯಂ ವಿಶ್ವಲೋಕೈಕಪೂಜ್ಯಂ
ಸೋಮಾದಿತ್ಯಪ್ರಕಾಶಂ ಮದನಮದಹರಂ ಸರ್ವತತ್ತ್ವಾವಬೋಧಂ
ಹೇಮಾಂಗಂ ವರ್ಧಮಾನಂ ಗಣಧರವಿನುತಂ ಧೂತಘಾತಿಸ್ವರೂಪಂ
ಪ್ರೇಮಂ ವಿತ್ತೆಮ್ಮನೀಗಲ್‌ ಸಲಹುಗೆ ಮುದದಿಂ ಧ್ವಸ್ತಘೋರೋಪಸರ್ಗಂ ||
ಕ || ಸರ್ಪೋಪಸರ್ಗಹರಣಂ
ಸರ್ವರ್ಗಂ ತಿಳಿಯೆ ಪೇಳ್ವೆ ಪೊಸಕನ್ನಡದಿಂ
ಸರ್ವಜ್ಞ ಕಥಿತವಿಧಿಯಂ
ಸರ್ವರುಜಾಹರಣ ಮುಕ್ತಿಕಾರಣ ಸಹಿತಂ ||
ವಚನ || ಅದೆಂತೆಂದೊಡೆ ಅನಂತಾಕಾಶದ ಮಧ್ಯದೊಳ್‌ ವಾಯುಪುತ್ರಯ ಪರಿವೇಷ್ಟಿತ ಸಪ್ತೈಕಪಂಚೈಕರಜ್ಜು ವಿಸ್ತಾರ ಚತುರ್ದಶರಜುತ್ಸೇಧ ಸಪ್ತಘನರಜ್ಜುಪ್ರಮಿತಾಸಂಖ್ಯಾತ ಪ್ರದೇಶಮನುಳ್ಳ ಲೋಕತ್ರಯದ ನಡುವಣ ಅಸಂಖ್ಯಾತ ದ್ವೀಪಸಮುದ್ರ ಮಧ್ಯಸ್ಥಿತ ಜಂಬೂದ್ವೀಪದ ನಟ್ಟನಡುವಿನೊಳ್‌ ಶೋಭಿಸುವ ನಾನಾರತ್ನ ಸುವರ್ನಾಮಯಮಪ್ಪ ನಾನಾಸಂಪತ್ತುಗಳಿಂ ಶೋಭಿತಮಾದ ರಾಜಗೃಹದೊಳು ಅಷ್ಟಸಹಸ್ರಮಕುಟಬದ್ಧ ರಾಜರಿಂದೆರಗಿಸಿ ಕೊಂಬ ಮಹಾಮಂಡಲೇಶ್ವರ ಪದವಿಯಂ ನಿಜಭುಜದೊಳು ಧರಿಸಿದ ಶ್ರೇಣಿಕ ಮಹಾಮಂಡಲೇಶ್ವರಂ ನಿಜರಾಜಮಂದಿರ ಸಭಾಮಂಟಪ ಮಧ್ಯಸ್ಥಿತಮಣಿ ಮಯ ಸಿಂಹಾಸನಾರೂಢನಾಗಿ ಭಗತ – ಜಠರಾಗ್ನಿಯೆಂಬಂ ತನಗೆ ಗುರುವಾಗಿ ಸರ್ವಾಶ್ರಯಮೆಂಬೊಡ್ಡೋಲಗದೊಳು ಸುಖಮಿರ್ಪನ್ನೆಗಂ ಇತ್ತಲು ಸಿಂಹ ವಿಷಯದ ವೈತಾಳೀನಗರಮನಾಳ್ವಂ ಪರಮಸಮ್ಯಗ್ದೃಷ್ಟಿಯಪ್ಪ ಚೇಟಕ ಮಹಾರಾಜಂಗಂ ಸುಭದ್ರೆಗಂ ಧನದತ್ತ ಧನಭದ್ರ ಉಪೇಂದ್ರ ಸುದತ್ತ ಸಿಂಹಭದ್ರ ಪ್ರಭಂಜನ ಪ್ರಭಾಸರೆಂಬೀ ಸಪ್ತಪುತ್ರರುಂ ಪ್ರಿಯಕಾರಿಣಿ ಮೃಗಾವತಿ ಸುಭದ್ರೆ ಪ್ರಭಾವತಿ ಚೇಳಿನಿ ಜ್ಯೇಷ್ಠ ಚಂದನೆಯೆಂಬೀ ಸಪ್ತಪುತ್ರಿಯರುಮಾಗಿ ಸುಖದಿಂದಿರಲೊಂದು ದಿವಸಂ ಮಹಾರಾಜಂ ಪದ್ಮಾವತಿಯ ವರಪ್ರಸಾದಮನುಳ್ಳ ಭರತನೆಂಬ ಚಿತ್ರಕಾರನಂ ಬರಿಸಿ ಪುತ್ರಿಯರ ಪಟಮಂ ಬರೆಯಿಸೆ ಚೇಳಿನಿಯ ಪಟದೊಳು ಒಳತೊಡೆಯೊಳೊಂದು ಬಿಂದು ಬೀಳೆ ರಹಸ್ಯಸ್ಥಾನ ದೊಳಿರ್ದ ಕುರುಹನಿವನೆತ್ತಂದರಿತನೆಂದು ಕೋಪಿಸೆ ಆಗಳಾ ಚಿತ್ರಕಾರಂ ಭಯದಿಂದೋಡಿಪೋಗಿ ರಾಜಗೃಹನಗರಂ ಪೊಕ್ಕು ಶ್ರೇಣಿಕಮಹಾಮಂಡಲೇಶ್ವರನಂ ಕಂಡು ಚೇಳಿನಿಯ ಪಟಮಂ ತೋರೆ ಆ ಕನ್ನೆಯ ಮೇಲೆ ಶ್ರೇಣಿಕನಾಸಕ್ತನಾಗಿ ತನ್ನ ಮಂತ್ರಿಗಳೊಳಾಲೋಚಿಸಿ ಕೈಕಾಣಿಕೆಯೊಡನೆ ಪ್ರಮುಖ ಸಚಿವನಂ ಕಳುಹಿದೊಡಾ ಚೇಟಕಮಹಾರಾಜಂ ಆ ಸಚಿವನೊಡನೆ ನಿಮ್ಮರಸಂ ಮಿಥ್ಯಾದೃಷ್ಟಿಯಪ್ಪುದರಿಂ ಪುತ್ರಿಯಂ ಕೊಡಲಾಗುವುದಿಲ್ಲವೆಂದು ಪೇಳಿ ಕಳುಹಲಾತಂ ಬಂದಾ ವಾರ್ತೆಯಂ ಶ್ರೇಣಿಕಂಗೆ ಪೇಳೆ ಕೇಳ್ದು ದುಃಖಿತಮಾನಸವಾಗಿ ಶಯ್ಯೆಯೊಳು ಪವಡಿಸಿರ್ಪನ್ನೆಗಂ ಅಭಯಕುಮಾರಂ ಬಂದು ಆ ವಾರ್ತೆಯಂ ಕೇಳ್ದು ನಿಮ್ಮ ಭೀಷ್ಟಮಂ ತೀರ್ಚಿಪೆಂ ಎಂದು ಅರಸಂಗೆ ಬಿನ್ನವಿಸಿ ವಾಣಿಜ್ಯ ಮಾರ್ಗದಿಂ ಪೋಗಿ ಚೇಳಿನಿಯಂ ಉಪಾಯಾಂತರದಿಂ ತಂದೊಪ್ಪಿಸೆ ಮಹೋತ್ಸವದಿಂ ವಿವಾಹಮಾಗಿ ಆಕೆಗಂ ಪಟ್ಟದರಸಿಯ ಪಟ್ಟಮಂ ಕಟ್ಟಿ ಸುಖದಿಂದಿರ್ಪನ್ನೆಗಂ ಜಠರಾಗ್ನಿ – ಗುರುವು ಬಂದು ಆಶೀರ್ವಾದಪೂರ್ವಕಮಾಗಿ ಮಾತನಾಡಿಸಿ ಚೇಳಿನಿಯಂ ಕುರಿತು ನಿಮ್ಮ ಶ್ರವಣರು ಸತ್ತು ವೈಕೆಂಠದಲ್ಲಿ ಬೆತ್ತಲಾಗಿರ್ಪರ್‌ ಎಂದು ಪೇಳ್ವುದುಂ ಕರಲೇಸು ನಾಳೆ ನಿಮಗೆಲ್ಲರ್ಗೆ ಭಿಕ್ಷಾ ಹಾರಮಂ ಕೊಡುವೆನೆಂದು ಪೇಳಿ ಮರುದಿವಸಂ ಚೇಳಿನೀ ಮಾಹಾದೇವಿ ಜಠರಾಗ್ನಿ ಮೊದಲಾದವರಂ ಕರೆಯಿಸಿ ಮನೆಯೊಳಗೆ ಕರೆದೊಯ್ದು ಕುಳ್ಳಿರಿಸಿ ಪೊರಗವರಿರಿಸಿರ್ದ ಪಾದರಕ್ಷಗಳೊಳೊಂದಂದಂ ಬಲು ಕಿರಿದಾಗಿ ಛೇದಿಸಿ ಪರಮಾನ್ನ ಪಾಯಸವ್ಯಂಜನಾದಿಗಳೋಳ್ಕೂಡಿಸಿ ಅವರ್ಗುಣಲಿಡುವುದುಂ ಅವರು ಯಥೇಷ್ಟಮಾಗಿ ಉಂಡು ಪೋಪವೇಳೆಯೊಳು ತಂತಮ್ಮ ಪಾದರಕ್ಷೆಯಂ ಕಾಣದೆ ಚೇಳಿನಿಯಂ ಬೆಸಗೊಳೆ ಆಕೆ ದಿವ್ಯಜ್ಞಾನದಿಂ ನೋಡಿಕೊಳ್ಳಿಮೆನೆ ಅವರು ಈ ಪ್ರಕಾರದ ಜ್ಞಾನಮೆಮಗಿಲ್ಲ ಮೆಂಬುದುಂ. ಅಂತಾದೊಡೆ ಪಾದ ರಕ್ಷೆಯ ಸವಿಗಂಡಿರೆಂದು ಚೇಳಿನಿ ಪೇಳಲ್‌ ಅವರೆಲ್ಲರುಂ ಕಾರಿಕೊಂಡು ಪರಿಚ್ಛೇದಿಸಿ ಲಜ್ಜಿತರಾಗಿ ಪೋದರ್‌‍
ಮತ್ತೊಂದು ದಿವಸಂ ಶ್ರೇಮಿಕಮಹಾಮಂಡಲೇಶ್ವರಂ ತನ್ನಾ ಗುರುಗಳ ಧ್ಯಾನಮಹಿಮೆಯಂ ಕೊಂಡಾಡೆ ಚೇಳಿನಿ ಕೇಳ್ದು ಮುಗುಳ್ನಗೆ ನಗುತ ಅವರು ಧ್ಯಾನಾರೂಢರಾಗಿದ್ದ ಮಂಟಪಕ್ಕೆ ಅಗ್ನಿಸಂಧುಕ್ಷಣಂ ಮಾಡೆ ಅವರೋಡಿ ಪೋದರ್‌ ಅದಂ ಮನದೊಳಿರಿಸಿಕೊಂಡು ಶ್ರೇಣಿಕಮಹಾಮಂಡಲೇಶ್ವರನೊಂದು ದಿವಸಂ –
|| ಕ || ಬಂದೋರ್ವ ಶಬರನೆಂದನು
ಬಂಧುರಮಾಗಿರ್ದ ನೃಪನ ಸಭೆಯೊಳು ತಾನಿಂ
ತೆಂದನು ಎಲೆ ನೃಪ ಕೇಳೈ
ಸಂದಣಿಸದೆ ಬನವು ನೋಡೆ ಮೃಗಸಂಕುಲದಿಂ ||
ಎಂದು ಬಿನ್ನವಿಸಿದ ಶಬರಂಗಂಗಚಿತ್ತಮಂ ಕೊಟ್ಟು ಪಾಪೋಪಾರ್ಜನ ಚಿತ್ತನಾಗಿ ಚತುರಂಗಬಲವೆರಸು ಅರಣ್ಯಮಂ ಪುಗಲಲ್ಲಿ ಮಾರಹರಯೋಗದೊಳಿರ್ದ ಯಶೋಧರಮುನೀಂದ್ರನಂ ಕಂಡು ಅತಿ ಕುಪಿತಮಾನಸನಾಗಿ ಸತ್ತಪಾವಂ ತಂದು ಯೋಗಾರೂಢನಾಗಿರ್ದ ಮುನಿಯ ಕೊರಳೊಳಕ್ಕಿ ನರಕಾಯುಮಂ ಬಂಧಿಸಿಕೊಂಡು ಮಗುಳ್ದು ನಾಲ್ಕನೆಯ ದಿನದ ರಾತ್ರಿಯೊಳು ಆ ವಾರ್ತೆಯಂ ಚೇಳಿನಿಗೆ ಪೇಳೆ ಕೇಳ್ದಾಕೆ ಭಯಚಕಿತಚಿತ್ತಳಾಗಿ ನಡನಡುಗಿ ಎಲೆ ದೇವ ! ನೀಂ ಮಹಾಪಾಪಮಂ ಮಾಡಿದೆ ನಿನ್ನಾತ್ಮನಂ ನರಕಭಾಜನಂ ಮಾಡಿದೆ ಎನಲು ಶ್ರೇಣಿಕಂ ನಗುತ್ತಿಂತೆಂದಂ
|| ಕ || ಇಕ್ಕಿದೆನದನಾಗಳೆ ನಾಂ
ಚೆಕ್ಕನೆ ಬಿಸುಪನೆನಗದೆಲ್ಲಿಯ ಪಾಪಂ
ಬಕ್ಕುಮೆನೆಯಾಕೆ ಮನದೊಳು
ಕೊಕ್ಕರಿಸುತ್ತವನಿಪತಿ ಮತ್ತಿಂತೆಂದಳ್‌
ಆ ಮುನೀಶ್ವರನಾ ಪಾವುಮಂತೆ ಬಿಸುಡುವನಲ್ಲೆನೆ ಅಂತಾದೊಡೆ ತೋರು ಬಾ ಎಂದು ಆ ರಾತ್ರಿಯೊಳು ಕೈದೀವಿಗೆಯಂ ಪೊತ್ತಿಸಿಕೊಂಡು ಸಮಸ್ತ ರಾಜಾ ನೀಕಮಂ ಬೆರಸು ಆ ಅರಣ್ಯಮನೈದಳ್‌ ಆ ಯತಿಲಲಾಮಂ ಘೋರೋಸರ್ಗದೊಳ್ಕೈಯಿಕ್ಕಿಕೊಂಡು ಮುನ್ನಿರ್ದ ಪರಿಯೊಳಿರ್ದುದಂ ಕಂಡು ಚೇಳಿನೀ ಮಹಾದೇವಿಯಾ ಮುನಿತಿಲಕನ ಕಂಠದೊಳಿರ್ದ ಸತ್ತಪಾವಂ ತೆಗೆದು ಬಿಸುಟು ಪನ್ನೀರಿನಿಂ ಮೈತೊಳೆದು ಸುಗಂಧದ್ರವ್ಯಂಗಳಿಂದರ್ಚನೆಯಂ ಮಾಡಿ ಆ ರಾತ್ರಿಯೊಳಾ ಮುನಿಯ ಪಾದೋಪಾಂತದೊಳ್ಕುಳ್ಳಿರ್ದು ನೇಸರ್ಮೂಡಲಾ ಮುನೀಶ್ವರಂಗೆ ತ್ರಿಪ್ರದಕ್ಷಿಣಮಂಗೈದು ಎಲೈ ಸಂಸಾರಸಾಗರರೋತ್ತಾರಕ ಉಪಸರ್ಗಂ ಪಿಂಗಿತು ಕೈಯೆತ್ತುವುದು ಎನೆ ಸಮ್ಯಕ್ತ್ವರತ್ನಾಕರಂ ಕಾಯೋತ್ಸರ್ಗದೊಳಿರ್ದು ಕೈಯೆತ್ತಿಕೊಂಡು ಕಣ್ದೆರೆದು ಮುಂದೆ ವಂದಿಸುತ್ತಿರ್ಪ ಚೇಳಿನೀ ಮಹಾದೇವಿಯಂ ಶ್ರೇಣಿಕ ಮಹಾಮಂಡಲೇಶ್ವರನಂ ಕಂಡು ಮುನೀಶ್ವರಂ ಪರಸೆ ಶ್ರೇಣಿಕಂ ತಾಂ ಮಾಡಿದ ಅಪರಾಧಕ್ಕವರು ಕ್ರೋಧಮಂ ಮಾಡದೆ ಶಾಂತರಸಮಯರ್ಗಿರ್ದುದಕ್ಕಚ್ಚರಿವಟ್ಟು ನಾನೀ ಶಿರವನವರ ಪಾದ ಕರ್ಚಿಪೆನೆಂದು ನೆನೆಯೆ ಆಗಳಾ ಮುನಿವರಂ ಎಲೈ ರಾಜನೆ ! ನೀನಿತಂತಪ್ಪ ಪೊಲ್ಲಮೆಯಂ ನೆನೆಯದಿರು ಎನೆ ಅದೇನೆಂದು ಶ್ರೇಣಿಕಂ ಬೆಸಗೊಳೆ ಆ ಮುನೀಶ್ವರನಾ ಕಥನಮಂ ವ್ಯಕ್ತಮಾಗಿ ನುಡಿಯೆ ಶ್ರೇಣಿಕಂ ಮುನೀಶ್ವರಾ ! ನೀವಿದನೆಂತರಿವಿರಿ? ಎಂದು ಬೆಸಗೊಳೆ ಜ್ಞಾನನಾವರಣೀಯ ಪಂಚಕದೊಳವಧಿ ಮನಃಪರ್ಯಯ ಜ್ಞಾನಾವರಣ ಕ್ಷಯೋಪಶಮದಿಂದರಿದೆವೆಂದು ಪೇಳಿ ಮತ್ತಮಿಂತೆಂದು ನಿರೂಪಿಸಿದರು.
ಎಲೈ ಭವ್ಯೋತ್ತಮ ಕೇಳು ಮುನ್ನ ನೀಂ ದ್ರವ್ಯ ಕ್ಷೇತ್ರ ಕಾಲ ಭವಭಾವರೂಪ ಪಂಚಸಂಸಾರದೊಳ್‌ ತಿರುತಿರುಗಿ ಬಂದು ದುರ್ಲಭಮಪ್ಪೀ ಸಕಲ ಸೌಕರ್ಯಮಂ ಸುಲಭದಿಂ ನೀನಾಂತೆ ಇನ್ನಾದೊಡಂ ಮಿಥ್ಯಾತ್ವಮಂ ಬಿಟ್ಟು ಶುಭಕರಮಪ್ಪ ವಿಲಸದ್ಧರ್ಮಮಂ ನೀಂ ಪೊರ್ದು ಎಂದು ಪೇಳೆ ಶ್ರೇಣಿಕಂ ಬಹುಸಂತುಷ್ಟನಾಗಿ ಮತ್ತಂ ತನ್ನ ಗುರುವಾದ ಜಠರಾಗ್ನಿ ಮೊದಲಾದವರಿಗೆ ತತ್ತ್ವಜ್ಞಾನಮಿಲ್ಲೆಂದು ಬಗೆದು ಅವರ ಧರ್ಮಮಂ ಪತ್ತುವಿಟ್ಟು ಶ್ರೀ ಜಿನ ಧರ್ಮದೊಳ್‌ ದೃಢನಾಗಿ ಮುನಿಸಮೀಪದೊಳ್‌ ಉಪಶಮಸಮ್ಯಕ್ತ್ವಮಂ ಪಡೆದು ಚೇಳಿನೀ ಮಹಾದೇವಿಯಂ ತಾನುಂ ಸಮಸ್ತ ರಾಜಾನೀಕಮುಂ ಆ ಮುನೀಶ್ವರರರಂ ಪೂಜಿಸಿ ವಂದಿಸಿ ಸದ್ಧರ್ಮಸ್ವರೂಪಮಂ ಸವಿಸ್ತರದಿಂ ಕೇಳಿ ಗುರುಗಳಂ ಬೀಳ್ಕೊಂಡು ಪುರಮನರಮನೆಯಂ ಪೊಕ್ಕು ಸುಖದಿಂದಿರ್ಪನ್ನೆಗಂ
ಇತ್ತ ಭರತಕ್ಷೇತ್ರ ಕುಂಡಲಪುರಮನಾಳ್ವ ನಾಥಾವಂಶಜ ಸಿದ್ಧಾರ್ಥ ಮಹಾರಾಜಂಗೆ ಪ್ರಿಯಕಾರಿಣೀ ಮಹಾದೇವಿಯ ಗರ್ಭಶೋಧನಪುರಸ್ಸರ ಮಾಗಿ ಮರೀಚಿಚರಂ ದೇವಲೋಕದಿಂ ಬಂದು ತ್ರಿಜ್ಞಾನಧರನಾಗಿ ಆಶಾಢಶುದ್ಧ ಷಷ್ಠಿಯಲ್ಲಿ ಗರ್ಭಕ್ಕವತರಿಸಿ ಚೈತ್ರಶುದ್ಧ ತ್ರಯೋದಶಿಯೊಳು ಜನ್ಮಾಭಿಷಿಕ್ತನಾಗಿ ವರ್ಧಮಾನ ಸನ್ಮತಿ ವೀರ ಮಹತಿ ಮಹಾವೀರ ಮೊದಲಾದ ಅಷ್ಟೋತ್ತರ ಸಹಸ್ರನಾಮಧರನಾಗಿ ತ್ರಿಶದ್ವರ್ಷಕುಮಾರಕಾಲದೊಳಿರ್ದು ಮಾರ್ಗಶಿರ ಕೃಷ್ಣದಶಮಿಯೊಳು ಪರಿನಿಷ್ಕ್ರಮಣಕಲ್ಯಾಣಕ್ಕೊಡೆಯನಾಗಿ ದ್ವಾದಶಸಂವತ್ಸರಂ ಛದ್ಮಸ್ಥಕಾಲಂ ಸಂದುಬಳಿಕ ವೈಶಾಖ ಶುದ್ಧ ದಶಮಿಯೊಳು ಜ್ಞಾನಾವರಣ ದರ್ಶನಾವರಣ ಮೋಹನೀಯ ಅಂತರಾಯುಗಳೆಂಬ ಘಾತಿಕರ್ಮಮಂ ಸೂತ್ರಾರ್ಥಮಪ್ಪ ತ್ರಿಷಷ್ಠಿ ಕರ್ಮಮಂ ಮಿರ್ಮೂಲನಂ ಗೈದು ಅನಂತಚತುಷ್ಠಯ ಸ್ವರೂಪನಾಗಿ ಧರೆಯಿಂ ಗಗನಕ್ಕೈಸಾಸಿರ ಬಿಲ್ಲಂತರಮನೊಗೆದು ನುಲ್ಲುವಾಗಳ್‌ ಶಕ್ರನಾಜ್ಞೆಯಿಂ ಧನದನಿಂ ಭಕ್ತಿಯಿಂ ವಿರಚಿತಮಪ್ಪ ಸಮವಸರಣದ ಮಧ್ಯಸ್ಥಿತ ಮಣಿಮಯ ಸಿಂಹವಿಷ್ಟರದ ಮೇಲೆ ಅಷ್ಟೋತ್ತರ ಸಹಸ್ರದಳಕಮಲ ಕರ್ಣಿಕೆಯ ಮೇಲೆ ನಾಲ್ವೆರಲಂತರಮಾಗಿ ಅಷ್ಟಮಹಾಪ್ರಾತಿಹಾರ್ಯ ಚತುಸ್ತ್ರಿಂಶದತಿಶಯ ಸಮೇತನುಂ ಶತೇಂದ್ರಪೂಜಿತನುಂ ಆಗಿನಿಂದು ನಾನಾದೇಶದ ಭವ್ಯರನುದ್ಧರಿಸುತ್ತ ವಿಹರಿಸಿ ಮಗಧವಿಷಯದ ರಾಜಗೃಹನಗರದ ಪಶ್ಚಿಮ ದಿಗ್ಭಾಗದೊಳಿರ್ಪ ವಿಪುಲಾಚಲಕ್ಕವತರಿಸೆ
|| ಕ || ವರಮುನಿಸೂಚಕ ಭರದಿಂ
ಪರಿತಂದು ಶ್ರೇಣಿಕಂಗೆ ಬಿನ್ನಪವೆಂದಂ
ನರವರ ವಿಪುಲಾಚಲದೊಳ್‌
ಪರಮಾತ್ಮಂ ಬಂದು ನೆಲಸಿದಂ ವೀರಜಿನಂ ||
ಎಂದು ಬಿನ್ನವಿಸೆ ಮೇಗಧ್ವನಿಯಂ ಕೇಳ್ದ ನವಿಲಿನಂತೆ ಪೂರ್ಣಚಂದ್ರನಂ ಕಂಡಂಬುಧಿಯಂತೆ ಪೆರ್ಚಿ ನಿಜಸಿಂಹಾಸನದಿಂದಿಳಿದು ಆ ದಿಶೆಗೇಳಡಿಯಂ ನಡೆದು ಸಾಷ್ಟಾಂಗವೆರಗಿ ಆನಂದಭೆರಿಯಂ ಪೊಯ್ಸಿ ವಸಗೆಯುಂ ತಂದವಂಗಂಗಚಿತ್ತಮಂ ಕೊಟ್ಟು ಸಕಲ ಪರಿಜನ ಪುರಜನಂ ಬೆರಸು ಚೇಳೀನೀ ಸಮನ್ವಿತನಾಗಿ ವಿಜಯಗಜೇಂದ್ರಮನೇರಿ ವಿಪುಲಾಚಲಕ್ಕೆ ಬಂದು ಸಮರಸರಣಮಂ ಕಂಡು ವಾಹನದಿಂದಿಳಿದು ರಾಜಹ್ನಂಗಳಾಂ ಬಿಟ್ಟು ಸಮವಸರಣದ ವಿಂಶತಿ ಸಹಸ್ರ ಸೋಪಾನಂಗಳಿಂದೇರಿ ಧೂಳೀಸಾಲ ಮೊದಲಾದ ಭವ್ಯಾತಿಶಯಂಗಳಂ ನೋಡುತ್ತ ಪೋಗಿ ಮುಂದಣ ಸ್ಫಟಿಕಪ್ರಾಕಾರದೊಳಗಣ ಭೂಮಿಪರಿವ್ರತಮಾದ ಪೀಠತ್ರಯದ ಮೇಲಣ ನಾನಾರತ್ನಮಯ ಗಂಧ ಕುಟಿಯ ಮಧ್ಯಸ್ತಿತ ಮಣಿಮಯ ಸಿಂಹವಿಷ್ಟರದ ಮೇಲೆ ಕಮಲಕರ್ಣಿಕೆಯಂ ಸೋಂಕದೆ ಚಂದ್ರಾದಿತ್ಯಪ್ರಕಾಶಮಂ ತಿರಸ್ಕರಿಪ ಪರಮೌದಾರಿಕ ದಿವ್ಯದೇಹ ಮನುಳ್ಳ ವೀರನಾಥಜಿನನಂ ಕಂಡು :
|| ಕ || ಜಯ ಜನ್ಮಮರಣದೂರನೆ
ಜಯ ಭಾಕ್ತಿಕ ಭವ್ಯವೃಂದಚಿಂತಾಮಣಿಯೆ
ಜಯ ಫಣಿನರಸುರಸೇವ್ಯನೆ
ಜಯ ಮುಕ್ತಿಶ್ರೀಯ ರಮಣ ವೀರಜಿನೇಶಾ ||
ಜಯ ನಿರ್ಮಲ ಕಾಮಹರಾ
ಜಯ ನಿರ್ಮಲ ಕಾಮದಂತಿ ಮದಹರಸಿಂಹಾ
ಜಯ ಮುಕ್ತಿಕಾಂತೆಯರಸಾ
ಜಯ ರಕ್ಷಿಸು ವೀರಜಿನಪ ಕರುಣಾಧಾರಾ ||
ಎಂದನೇಕ ವಸ್ತುಸ್ತವ ರೂಪಸ್ತವ ಗುಣಸ್ತವಾದಿ ಸ್ತುತಿಶತಸಹಸ್ರಂಗಳಿಂ ಸ್ತುತಿಸಿ ದಿವ್ಯವಸ್ತುಗಳಿಂದರ್ಚಿಸಿ ಸ್ವಯೋಗ್ಯಮಪ್ಪ ಕೋಷ್ಠದೊಳ್ಳುಳ್ಳಿರ್ದು ಗೌತಮಗಣಧರರಿಗಭಿಮುಖನಾಗಿ ಕರಕಮಲಂಗಲಂ ಮುಗಿದು ಪಂಚಾಸ್ತಿಕಾಯ ಷಡ್ಡ್ರವ್ಯ ಸಪ್ತತತ್ತ್ವ ನವಪದಾರ್ಥ ಸಮಸ್ತ ಧರ್ಮಸ್ವರೂಪಮಂ ಸವಿಸ್ತರಮಾಗಿ ಕೇಳ್ದು ತದನಂತರಂ ಗೌತಮಗಣಧರರ್ಗೆ ಮುಕುಳೀಕೃತ ಹಸ್ತ ಕಮಲಮಸ್ತಕನಾಗಿ ಪುನಃ ನಮಸ್ಕರಿಸಿ ಇಂತೆಂದು ಬಿನ್ನವಿಸಿದಂ
|| ಕ || ಎಲೆ ಮುನಿನಾಥನೆ ಎನ್ನೊಳು
ನೆಲೆಗೊಳಿಸಿತು ಕರ್ಮಬಂಧ ನಾರಕಗತಿಯಂ
ಖಳನುಪಸರ್ಗದ ಮುನಿಯಳು
ಸಲೆ ಮಾಡಿದಘವ ಬೇಗದಿಂ ಪರಿಹರಿಸೈ ||
ಎನಲಾ ಮುನಿಪುಂಗವನವಧಿಯಿಂದರಿದು ಇಂತೆಂದಂ
ನೀನೀ ಉಪಸರ್ಗಮಂ ಮಾಡಿದ ತೀವ್ರಪ್ಪಕರ್ಮಮೇಳನೆಯ ನರಕ ಮನೈಸಿಸುವುದು. ಎಂದು ಪೇಳೆ ಕೇಳ್ದು ಶ್ರೇಣಿಕ ಮಹಾಮಂಡಲೇಶ್ವರನಂ ನಡನಡುಗಿ ಎಲೈ ಸ್ವಾಮಿ ! ಏನಗೀ ಪಾಪವಿಮೋಚನಮಂ ಮಾಳ್ಪುದಾವುದಾನು ಮೊಂದು ನೋಂಪಿಯಂ ಬೆಸಸಿಂ ಎನಲವರಿತೆಂದರು –
ಸರ್ವಕರ್ಮ ನಿವಾರಣಮಪ್ಪುಪಸರ್ಗ ನಿವಾರಣಮೆಂಬ ನೋಂಪ ನೊನು ಎನಲದರ ವಿಧಾನಮೆಂತೆನೆ – ಶ್ರಾವಣಮಾಸದ ಶುಕ್ಲಪಕ್ಷದ ತ್ರಯೋದಶಿಯೊಳು ನೋಂಪವರೆಲ್ಲಂ ತೈಲಾಭ್ಯಂಗದಿಂ ಶುಚಿರ್ಭೂತರಾಗಿ ಧೌತ ವಸ್ತ್ರಮುನುಟ್ಟು ಅಷ್ಟವಿಧಾರ್ಚನಾದ್ರವ್ಯ ಬೆರಸು ಚೈತ್ಯಾಲಯಕ್ಕೆ ಪೋಗಿ ಶ್ರೀ ಜಿನ ಭವನಮಂ ತ್ರಿಪ್ರದಕ್ಷಿಣಂ ಗೈದು ನಿಷಿಧಿಯೊಳಗಂ ಪೊಕ್ಕು ತ್ರಿಭುವನ ಸ್ವಾಮಿಯಂ ಸ್ತುತಿಸಿ ಧರಣೇಂದ್ರ ಪದ್ಮಾವತೀ ಸಹಿತಮಾದ ಶ್ರೀಪಾರ್ಶ್ವನಾಥ ಪ್ರತಿಮೆಗೆ ಅಭೀಷೇಕಪೂಜೆಯಂ ಮಾಡಿ ಶ್ರುತಗುರುಗಳಂ ವಂದಿಸಿ ಗುರುಗಳಾಂ ಪೂಜಿಸಿ ಗುರುಸಾನ್ನಿಧ್ಯದೊಳು ನೋಂಪಿಯಂ ಕೈಕೊಂಡು ಮೂರು ದಿನಂ ಭೂಶಯನ ಬ್ರಹ್ಮಚರ್ಯ ದಿಗ್‌ವ್ರತ ದೇಶವ್ರತ ಮೊದಲಾದ ನಿಯಮಮಂ ಕೈಕೊಂಡು ಮನೆಗೆ ಬಂದೇಕಭುಕ್ತಮಂ ಮಾಡಿ ಮರಳಿ ಚೈತ್ಯಾಲಯಕ್ಕೆ ಪೋಗಿ ಪೌರ್ಣಮಿಯ ಮಧ್ಯಾಹ್ನಪರ್ಯಂತಂ ಚರುರ್ವಿಧಾಹಾರನಿವೃತ್ತಿಯೆಂದುಪವಾಸಮಂ ಕೈಕೊಂಡು ಮರುದಿವಸ ಚತುರ್ದಶಿಯೊಳು ನೋಂಪವರೆಲ್ಲಂ ಶುಚಿರ್ಭೂತರಾಗಿ ದೌತವಸ್ತ್ರಮನುಟ್ಟು ಅಷ್ಟವಿಧಾರ್ಚನಾದ್ರವ್ಯಂ ಬೆರಸು ಚೈತ್ಯಾಲಯಕ್ಕೆ ಪೋಗಿ ತ್ರಿಪ್ರದಕ್ಷಿಣಂಗೈದು ತ್ರಿಕರಣ ವಿಶುದ್ಧಿಯಿಂದರ್ಹತ್ಪರ ಮೇಶ್ವರನಂ ವಸ್ತುಸ್ತವ ರೂಪಸ್ತವ ಗುಣಸ್ತವಗಳಿಂ ದರ್ಶನಸ್ತುತಿಗೈದು ಈರ್ಯಾಪಥಶುದ್ಧಿಯಂ ಮಾಡಿ ಪಾರ್ಶ್ವನಾಥಾಸ್ವಾಮಿ ಪ್ರತಿಬಿಂಬಕ್ಕಂ ಶ್ರುತಗಣಧರರ್ಗಂ ಅಭೀಷೇಕಮಂ ಮಾಡಿ ಪೂಜಾಮಂಡಪಮಂ ಮೇಲ್ಕಟ್ಟು ಫಲಗಳಿಗೆ ಯಿಂದಲಂಕರಿಸಿ ಸಕಲೀಕರಣ ಯಜ್ಞದೀಕ್ಷೆಯಂ ಮಾಡಿಕೊಂಡು ಭೂಮಿ ಶೋಧನಾನಂತರಂ ಅಷ್ಟದಳಕಮಲಮಂ ಬರೆದು ಪಂಚವರ್ಣದ ರಂಗವಲ್ಲಿ ಯನಿಕ್ಕಿ ಆ ಕಮಲಕರ್ಣಿಕೆಯಂ ಮೊದಲ್ಮಾಡಿಕೊಂಡು ನವದೇವತೆಗಳಂ ಬರೆವುದು
ಮಧ್ಯೇರ್ಹಂತಂ ಸಿದ್ಧಾದೀನ್‌ | ಧರ್ಮಾದೀಂಶ್ಚ ಯಥಾವಿಧಿ
ಪೂರ್ವಾದಿದಿಗ್ದಲೇಷ್ವೇವಂ ವಿದಿಕ್ಷು ಚ ಲಿಖೇತ್ಸುಧೀಃ ||
ಆ ಯಂತ್ರದ ಮುಂದೆ ಬೀಜಾಕ್ಷರ ಸಮನ್ವಿತಮಾಗಿ ನವದೇವತೆಗಳ ಪೆಸರ್ಗೊಂಡು ಪೂಜೆಯಂ ಮಾಡುವಲ್ಲಿ ೯ ಜಲಧಾರೆ ಮೊದಲಾಗಿ ಒಂಬೊಂಬತ್ತಾಗಿ ೯ ಬಗೆಯಿಂದ ಅಷ್ಟಾವಿಧಾರ್ಚನೆಯಂ ಮಾಡುವುದು ತದನಂತರಮೀ ಕ್ರಮದಿಂ ಪಾರ್ಶ್ವನಾಥಸ್ವಾಮಿಯ ಪೂಜೆಯಂ ಮಾಡುವುದು ಬಳಿಕ ಶ್ರುತಗುರು ಪೂಜೆಯಂ ಧರಣೇಂದ್ರ ಪದ್ಮಾವತೀ ಪೂಜೆಯಂ ಮಾಡಿ ಕಥೆಯಂ ಕೇಳ್ದು ಕಥಕನಂ ಪೂಜಿಸುವುದು ಧರ್ಮಕಥಾಸಂಗದಿಂ ರಾತ್ರಿ ಜಾಗರಣಿರ್ದು ಪ್ರಾತಃಕಾಲದೊಳು ಪಾರ್ಶ್ವನಾಥಸ್ವಾಮಿಗೆ ಅಭಿಷೇಕ ಪೂಜೆಯಂ ಮಾಡಿ ಏಕಭುಕ್ತಮಂ ಕೈಕೊಂಡು ಮನೆಗೆ ಬಂದು ಋಷಿಯರಂ ನಿಲ್ಲಿಸಿ ನಿರಂತರಾಯಮಾಗಿ ಆಹಾರದಾನಮಂ ಮಾಡಿ ಸಮ್ಯಗ್‌ದೃಷ್ಟಿಗಳಪ್ಪ ಚತುಸ್ಸಂಘಕ್ಕೆ ಆಹಾರ ದಾನಮಂ ಮಾಡಿ ಬಳಿಕ ತಾಂ ಪಾರಣೆಯಂ ಮಾಳ್ಪುದು ಈ ಕ್ರಮದಿಂ ೯ ವರ್ಷಂಬರಂ ನೋಂತು ಕಡೆಯೊಳುಜ್ಜಯಿಸುವಾಗ ಪಾರ್ಶ್ವನಾಥ ಸ್ವಾಮಿ ನವದೇವತಾ ಬಿಂಬಮಂ ಯಕ್ಷಯಕ್ಷೀಸಹಿತಮಾಗಿ ಮಾಡಿಸಿ ಶುಭಮುಹೂರ್ತ ದೊಳ್‌ಪ್ರತಿಷ್ಠಾವಿಧಾನಂಗೈದು ಮನೆಗೆ ಬಂದು ೯ ತಂಡ ಮೊದಲಾಗಿ ಸಮುದಾಯಮಂ ನಿಲ್ಲಿಸಿ ನಿರಂತರಾಯಮಾಗಿ ಆಹಾರದಾನಮಂ ಕೊಟ್ಟು ಕಥೆಯ ಪುಸ್ತಕ ಟವಣೆಕೋಲು ಶ್ರುತವಸ್ತ್ರಪಿಂಛ ಗುಂಡಿಗೆಯಂ ಕೊಟ್ಟು ಉಳಿದ ಋಷಿ ಯಜ್ಜಿಯರ್ಮೊದಾಲದ ಸಂಘಕ್ಕೆ ಆಹಾರದಾನಮಂ ಸಂಘಪೂಜೆಯಂ ಮಾಡಿ ಪಂಡಿತರ್ಗೆ ದೀನಾನಾಥರ್ಗೆ ದಕ್ಷಿಣೆಯಂ ಕೊಟ್ಟು ಜೈನಮಿಥುನಕ್ಕೆ ಉಣಲಿಕ್ಕಿ ಉಡಕೊಡುವುದು. ಚಾತುವರ್ಣರ್ಣ್ಯಕ್ಕಾಹಾರದಾನ ಪುರಸ್ಸರಮಾಗಿ ತಾಂ ಪಾರಣೆಯಂ ಮಾಳ್ಪುದು
ಎಂದು ಶ್ರೀ ಗೌತಮಸ್ವಾಮಿಗಳು ಶ್ರೀಣಿಕಮಹಾಮಂಡಲೇಶ್ವರಂಗಂ ಚೇಳಿನೀ ಮಹಾದೇವಿಗಂ ನಿರೂಪಿಸೆ ಕೇಳ್ದು “ಎಲೈ ಸ್ವಾಮಿ! ಮುನ್ನೀ ನೋಂಪಿಯಂ ನೋಂತು ಇದರ ಫಲಮನೆಯ್ದಿದವರ ಕಥೆಯಂ ನಿರೂಪಿಸಿ” ಎನಲವರಿಂತೆಂದರು:
ಈ ಚಂಬೂದ್ವೀಪದ ಭರತಕ್ಷೇತ್ರದ ಆರ್ಯಾಖಂಡದ ಕುರುಜಾಂಗಣ ವಿಷಯದ ಹಸ್ತಿನಾಪುರಮನಾಳ್ವ ಮೇಘರಥ ಮಹಾರಾಜಂ ರೂಪಿನೊಳು ಮನೋಜನಂ ಸಮುನ್ನತಿಯೊಳು ಸುರೇಂದ್ರಗಿರಿಯಂ ಗಾಂಭೀರ್ಯದೊಳು ರತ್ನಾಕರನಂ ವಿಭವದೊಳು ವಿಬುಧೇಂದ್ರನಂ ಸಮಸ್ತ ಭೋಗೋಪಭೋಗಂಗಳೊಳಹಿಪತಿಯಂ ಸಕಲ ಕಲಾಪ್ರೌಢಿಯೊಳು ವಿರಿಂಚಿಯಂ ಸರ್ವಜನಾ ನಂದಕರದೊಳು ಚಂದ್ರನಂ ವಿತರಣದೊಳು ಕಲ್ಪವೃಕ್ಷಮಂ ಕಾಮಧೇನು ಚಿಂತಾಮಣಿಗಳನಿಳಿಕೆಯ್ದನಾತನ ಪಟ್ಟದರಸಿ ಪದ್ಮಾವತಿಯಂಬವಳ್‌ ರೂಪಸೌಭಾಗ್ಯಾದಿ ಸಂಪನ್ನೆಯಂ ದಾನ ಪೂಜಾ ಶಿಲೋಪವಾಸಾದಿಗಳೊಳತಿ ಪ್ರಮೋದೆಯುಮೆನಿಸಿರ್ದಳಂತವರೀರ್ವಗಂ ಜನಿಸಿದ ಪುತ್ರರು ವಿಷ್ಣು ಕುಮಾರನುಂ ಪದ್ಮರಥನುಂ ಅಂತವರೆಲ್ಲಂ ಸುಖಸಂಕತಥಾ ವಿನೋದದಿಂದಿರೆ ಒಂದಾನೊಂದು ದಿವಸಂ ತತ್ಪುರದ ಬಹಿರುದ್ಯಾನದೊಳಿರ್ದ ಸಹಸ್ರಕೂಟ ಚೈತ್ಯಾಲಯಕ್ಕೆ ಸಮ್ಯಕ್ತ್ವಾದ್ಯನೇಕ ಗುಣಸಂಪನ್ನರುಂ ನವವಿಧ ಬ್ರಹ್ಮಚರ್ಯ ಸಮನ್ವಿತರುಂ ತ್ರಯೋದಶ ಚಾರಿತ್ರಾಂಕಿತರುಂ ನಿರತಿಚಾರಮೂಲೋತ್ತರ ಗುಣಸಂಪನ್ನರುಂ ಶುದ್ದಾವಭೋಧರೆನಿಸಿದ ಸುಗ್ರೀವ ಮಹಾ ಮುನೀಶ್ವರರುಂ ಮುನಿಸಮುದಾಯಂ ಬೆರಸು ಬಂದಿರಲಾಮುನೀಶ್ವರನ ತಪೋ ಮಹಿಮೆಯಿಂದಾದ ಅಕಾಲ ಫಲಪುಷ್ಪಂಗಳಂ ವನಪಾಲಕಂ ತಂದರಸಂಗೆ ಕಾಣಿಕೆಯನಿತ್ತು ಸಾಷ್ಟಾಂಗವೆರಗಿ ಬಿನ್ನವಿಸಿದನೆಲೆ ಮಹಾರಾಜ ನಿಮ್ಮ ಪುಣ್ಯೋದಯದಿಂ ಪುರದ ಪೊರಗಣ ಸಹಸ್ರಕೂಟ ಚೈತ್ಯಾಲಯಕ್ಕೆ ಮುನಿಸಮುದಾಯಂ ಬೆರಸು ಸುಗ್ರೀವ ಮುನೀಶ್ವರರು ಬಿಜಯಂಗೈದರೆನಲಾ ಮೇಘರಥ ಮಾರಾಜಂ ಸಂತೋಷಂ ಬಟ್ಟಾದಿಶೆಗೇಳಡಿಯಂ ನಡೆದು ಸಾಷ್ಟಾಂಗವೆರಗಿ ಪೊಡಮಟ್ಟು ಒಸಗೆಯಂ ಪೇಳ್ದಾತಂಗಂಚಿತ್ತಮಂ ಕೊಟ್ಟು ಆನಂದ ಭೇರಿಯಂ ಪೊಯ್ಸಿ ಅಷ್ಟವಿಧಾರ್ಚನಾದ್ರವ್ಯವೆರಸು ಸಕಲ ಪರಿಜನ ಪುರಜನ ಅಂತಃ ಪುರಜನಂಬೆರಸು ಜಿನಭವನಕ್ಕೆ ಬಂದು ತ್ರಿಪ್ರದಕ್ಷಿಣಂಗೈದು ನಾನಾರ್ಚನೆಗಳಿಂದರ್ಚಿಸಿ ಬಳಿಕಂ ಆ ಮುನೀಶ್ವರರ ಪಾದಾರ್ಚನೆಯಂ ಗೈದು ವಂದಿಸಿ ಅವರ ಮುಂದೆ ಕುಳ್ಳಿರ್ದು ನಿರ್ಮಲಚಿತ್ತದಿಂ ಧರ್ಮಶ್ರವಣಮಂ ಕೇಳ್ದು ಸಂತುಷ್ಟಚಿತ್ತನಾಗಿ ಮೇಘರಥ ಮಹಾರಾಜಂ ಪುನರ್ವಂದಿಸಿ ಬಳಿಕಂ ಕರಕಮಲಂಗಳಂ ಮುಗಿದು ಎನಗಾವುದಾನೊಂದು ನೋಂಪಿಯಂ ಬೆಸಸಿ ರೆನಲಾ ಸುಗ್ರೀವ ಮುನಿಗಳಿಂತೆಂದು ನಿರೂಪಿಸಿದರು
ಈ ಚಂಬೂದ್ವೀಪದ ಭರತಕ್ಷೇತ್ರದಾರ್ಯಾಖಂಡದ ಕಾಶೀ ವಿಷಯದ ವಾರಾಣಸೀಪುರಮನಾಳ್ವ ಉಗ್ರವಂಶಾಧಿನಾಯಕ ವಿಶ್ವಸೇನ ಮಹಾರಾಜಂಗೆ ಬ್ರಾಹ್ಮಿಲಾದೇವಿಯ ಗರ್ಭಾಂಬುಧಿಯೊಳ್‌ ಗರ್ಭಶೋಧನ ಪುರಸ್ಸರಮಾಗಿ ಮರುಭೂತಿಚರಂ ದೇವಲೋಕದಿಂ ಬಂದು ತ್ರಿಜ್ಞಾನಧರನಾಗಿ ಅವತರಿಸಿ ಜನ ನಾಂತರದೊಳ್‌ ಶಕ್ರಪ್ರಭೃತಿ ಚತುರ್ನಿಕಾಯಾಮರರೈತಂದು ಆ ಜಿನಾಬಾಲಕನಂ ಸುರಗಿರಿಗೈದಿಸಿ ಜನ್ಮಾಭಿಷೇಕಮಂ ಮಾಡಿ ತದನಂತರಂ ಆ ಜಿನಬಾಲಕಂ ತನಗಂ ಪರರ್ಗಂ ಹಿತಮಪ್ಪ ಸಮ್ಯಗ್ದರ್ಶನ ಜ್ಞಾನ ಚಾರಿತ್ರರೂಪ ರತ್ನತ್ರಯಕ್ಕೆ ಸ್ವಾಮಿಯಪ್ಪುದರಿಂ ಪಾರ್ಶ್ವನಾಥನೆಂದು ನಾಮಕರಣಮಂ ಮಾಡಿ ತಿರುಗಿ ತಂದರಮನೆಯಂ ಪೊಗಿಸಿ ದೇವಾನೀಕಂ ಪೋಗೆ ಆ ಕುಮಾರಂ ಬೆಳೆದು ಒಂದು ದಿವಸಂ ಚತುರಂಗ ಬಲವೆರಸು ವೈಯಾಳಿಗೆ ಪೋಗಿ ತಿರುಗಿ ಬರ್ಪಸಮಯದೊಳು ಆಶ್ರಮವೆಂಬ ವನದ ಮಧ್ಯದೊಳು ಪಂಚಾಗ್ನಿತಪಮಂ ಗೈಯುತ್ತಿರ್ದ ಕಮಠಚರಂ ಕುಂಡದ ಅಗ್ನಿಸಂಧುಕ್ಷಣ ನಿಮಿತ್ತಮಾಗಿ ಪರಶುವಿನಿಂ ಸೌದೆಯನೊಡೆಯಲಾ ಕುಮಾರಂ ಕಂಡು ಇದರೊಳಗೆ ಪ್ರಾಣಿ ಗಳಿರ್ಪವು. ಈ ಸೌದೆಯನೊಡೆಯಬೇಡ ಎಂದು ಪೇಳೆ ಆ ತಾಪಸಂ ಕೇಳದೆ ಕುಪಿತನಾಗಿ ಕಡಿದು ಖಂಡಮಾಡೆ ಅದರೊಳಗಿರ್ದ ನಾಗನಾಗಿಣಿಗಳುಂ ಖಂಡಮಾಗಿ ಅದನಾ ತಾಪಸಂಗೆ ಜಿನಕುಮಾರಂ ತೋರಿ ಕಂಠಗತ ಪ್ರಾಣಂಗಳಾಗಿರ್ದಾ ಫಣಿಗಳ್ಗೆ ಪಂಚನಮಸ್ಕಾರಮಂತ್ರಮಂ ನಿರೂಪಿಸಲಾ ಫಣಿಗಳು ಪಂಚತ್ವಮನೈದಿ ಭವನಲೋಕದೊಳು ಧರಣೇಂದ್ರ ಪದ್ಮಾವತಿಯರಾಗಿ ಜನಿಸಿ ಅಂತರ್ಮುಹೂರ್ತದೊಳು ಪಟ್ಟರ್ಯಾಪ್ತಿಗಳಂ ಪಡೆದು ಅಣಿಮಾದ್ಯಷ್ಟೈಶ್ವರ್ಯಕ್ಕೊಡೆಯ ರಾಗಿ ನಿಜಾವಧಿಬೋಧದಿಂದೆಲ್ಲಾ ಸ್ವರೂಪಮಂ ತಿಳಿದಿರ್ಪನ್ನೆಗಂ ಇತ್ತಲಾ ತಾಪಸನ ಕೃತ್ಯಕ್ಕೆಲ್ಲರುಂ ನಿಂದಿಸೆ ಆತನಾ ಜಿನಕುಮಾರನೊಳ್‌ ಶಲ್ಯಮಂ ತಾಳ್ದು ಸತ್ತು ತನ್ನ ಕಾಯಕ್ಲೇಶದ ಫಲದಿಂ ಜ್ಯೋತಿರ್ಲೋಕದೊಳು ಶಂಬರನೆಂಬ ದೇವನಾಗಿ ಪುಟ್ಟಿದಂ
ಇತ್ತಲಾ ಜಿನಕುಮಾರಂಗೆ ಕುಮಾರಕಾಲಂ ಸಂದು ಬಳಿಕಪರಿನಿಷ್ಕ್ರಮಣ ಕಲ್ಯಾಣಕ್ಕೊಡೆಯನಾಗಿ ಚತುರ್ಜ್ಞಾನಧರನಾಗಿ ಚತುರ್ಮಾಸಂಗಳ ಛದ್ಮಸ್ಥಕಾಲಂ ಸಂದು ಮುನ್ನದೀಕ್ಷೆಗೊಂಡ ವನದೊಳು ದೇವದಾರು ವೃಕ್ಷದಡಿಯೊಳು ಏಳುದಿನ ಪರ್ಯಂತಮತ್ಯಂತ ಶುದ್ಧಪರಿಣಾಮದಿಂ ಪ್ರತಿಮಾಯೋಗದಿಂದಿರ್ಪುದುಂ ಮುನ್ನಿನ ವೈರಿ ಸಂಬರದೇವಂ ವಿಹಾರರಾರ್ಥಮಾಗಿ ಅಂಬರದೊಳ್ಪೋಗುತ್ತಮಿರ್ಪನ್ನೆಗಂ ತನ್ನ ವಿಮಾನಂ ಕೀಲಿಸೆ ನಿಜವಿಧಂಗಜ್ಞಾನದಿಂ ತನ್ನ ವೈರಿಯಿರ್ದಪನೆಂದರಿತು ಕಡುಮುಳಿದು ಪಾರ್ಶ್ವನಾಥತಪೋಧನನ ಮೇಲೆ ವೃಷ್ಟ್ಯಾದಿ ಘೋರೋಪಸರ್ಗಮಂ ಮಾಡುತ್ತಿರಲಾ ಧರಣೇಂದ್ರ ಪದ್ಮಾವತಿಯರು ನಿಜಾವಧಿಬೋಧದಿಂ ತಿಳಿದು ಬಂದುನಿಜಫಣಾಮಂಡಪಮಂ ಮರೆಮಾಡಿ ಮೇಲೆ ವಜ್ರಮಯಮಪ್ಪ ಛತ್ರಮಂ ಪದ್ಮಾವತಿ ಪಿಡಿಯೆ ನಿಜಾತ್ಮ ಧ್ಯಾನಪರನಪ್ಪಾ ಪಾರ್ಶ್ವನಾಥ ತಪೋಧನಂ ಅಚಲಿತ ಧೈರ್ಯದಿಂದಾ ಘೋರೋಪಸರ್ಗಮಂ ಲೆಕ್ಕಿಸದೆ ಕ್ಷಪಕಶ್ರೇಣ್ಯಾರೋಹಣಂ ಗೈದು ಘಾತಿ ಕರ್ಮಂಗಳಾಂ ಕೆಡಿಸಿ ಕೇವಲಜ್ಞಾನ ದರ್ಶನ ಸುಖ ವೀರ್ಯ ಸ್ವರೂಪನಾಗಿ ಇಂದ್ರನಾಜ್ಜೆಯಿಂ ಧನದನಿರ್ಮಿತ ಸಮವಸರಣ ವಿಭೂತಿಗೊಡೆಯನಾಗಿ ಶತೇಂದ್ರಪೂಜಿತಪಾದನಪ್ಪುದಂ ಶಂಬರದೇವಂ ಕಂಡು ವೈರಬಾವಮಂ ಬಿಟ್ಟು ಸಮ್ಯುಕ್ತ್ವಭಾವಮಂ ಕೈಕೊಂಡು ಮತ್ತಮಾ ವನದ ತಾಪಸರೆಲ್ಲಂ ತಮ್ಮ ಅಜ್ಞಾನಮಂ ಪತ್ತುವಿಟ್ಟು ಸಮ್ಯಕ್ತ್ವಮಂ ಸ್ವೀಕರಿಸುವುದುಂ
ಮತ್ತಮಾ ಪಾರ್ಶ್ವನಾಥಭಟ್ಟಾರಕಂ ಸ್ವಯಂಭು ಮೊದಲಾದ ದಶಗಣ ಧರರಿಗೊಡೆಯನಾಗಿ ಭರತಾರ್ಯಖಂಡದೊಳು ಸಕಲಭವ್ಯಜನರನುದ್ಧರಿಸುತ್ತಂ ಸಮವಸರಣ ವಿಭೂತಿಯೊಳು ಅರುವತ್ತೊಂಬತ್ತು ವರುಷಗಳ ಮೇಲೆ ಎಂಟು ತಿಂಗಳುಗಳವರೆಗೆ ಸದ್ಧರ್ಮೋಪದೇಶಮಂ ಗೈದು ತದನಂತರಂ ಸಮ್ಮೇದಪರ್ವತದೊಳು ಸಮವಸಸರಣವಿಭೂತಿಯಂ ವಿಸರ್ಜಿಸಿ ಒಂದು ತಿಂಗಳ ಕಾಲಮಿರ್ದು ೮೫ ಅಘಾತಿಕರ್ಮಂಗಳಂ ಅಯೋಗಿಕೇವಲಿಗುಣ ಸ್ಥಾನದ ಚರಮಸಮಯದೊಳ್ಕೆಡಿಸಿ ಮುಕ್ತಿವಡೆದು ನಿರ್ವಾಣಕಲ್ಯಾಣಮಂ ಪಡೆದ ಪಾರ್ಶ್ವನಾಥಭಟ್ಟಾರಕರ ನೋಂಪಿಯಂ ನೋನಿ
ಎನಲಾ ನೋಂಪಿಯ ವಿಧಾನಮೆಂತೆನೆ – ಮುಂಪೇಳ್ದ ಕ್ರಮಮಂ ಸವಿಸ್ತರಮಾಗಿ ಪೇಳೆ ಕೇಳ್ದು ಸಂತುಷ್ಟಚಿತ್ತರಾಗಿ ಈರ್ವರುಂ ನೋಂಪಿಯಂ ಕೈಕೊಂಡು ಗುರುಗಳು ಬೀಳ್ಕೊಂಡು ಪುರಮನರಮನೆಯ ಪೊಕ್ಕು ಸುಖದಿಂದಿರ್ದು ನೋಂಪಿಯ ದಿನಂ ಬರೆ ನೋತುಜ್ಜಯಿಸಿ ತತ್ಫಲದಿಂ ಸಮಸ್ತ ವಿಭೂತಿಯಂ ಪಡೆದು ದರ್ಶಾನಿಕಾದಿ ಗೃಹಸ್ಥಧರ್ಮದೊಳ್ನಡೆಯುತ್ತಿ ರ್ದೊಂದು ದಿವಸಂ ವಿಚಿತ್ರತರ ಮೇಘಾಡಾಂಬರಮಂ ಕಂಡು ತತ್ಕಾಲದೊಳದೃಶ್ಯಮಾಗಲದು ವೈರಾಗ್ಯ ಹೇತುವಾಗೆ ಮೇಘರಥ ಮಹಾರಾಜಂ ವಿಷ್ಣು ಕುಮಾರಂಗೆ ಈ ರಾಜ್ಯಭಾರವನೊಪ್ಪಿಸಿಕೊಳ್ಳೆನೆ ಎಲೈ ತಂದೆಯೆ ನಿನಗಾಗಿ ಇಷ್ಟುದಿನ ಮಿರ್ದೆನಲ್ಲದೆ ನನಗಾಗಿ ಅಲ್ಲ ನನಗಿದರಲ್ಲಿ ಅಭಿಲಾಷೆಯಿಲ್ಲ ಎನೆ ಆತನ ತಮ್ಮ ಪದ್ಮರಥಂಗೆ ರಾಜ್ಯಬಾರಮಂ ಕೊಟ್ಟು ಬಾಹ್ಯಾಭ್ಯಂತರ ಪರಿಗ್ರಹರಹಿತರಾಗಿ ಸುಗ್ರಿವಾಚಾರ್ಯರ ಸಮೀಪದೊಳ್‌ ದಿಕ್ಷೆಯಂ ಕೈಕೊಂಡು ಸಕಲಾಗಮಧಾರಿಗಳಾಗಿ ಸಮ್ಯಗ್ಧರ್ಶನ ಜ್ಞಾನ ಚಾರಿತ್ರಂಗಳಂ ಅತಿಚಾರಮಿಲ್ಲದೆ ನಡೆಸಿ ನಿಜ ಗುರುಗಳೊಡನೆ ವಿಹರಿಸುತ್ತಂ ಬುದ್ಧ್ಯೋಷಧಿ ಮೊದಲಾದ ಸಪ್ತರ್ದ್ಧಿಸಮನ್ವಿತರಾಗಿ ಒಂದಾನೊಂದು ಪರ್ವತದ ಗುಹೆಯೊಳಿರ್ದರಿತ್ತಲ್‌
ಭರತಾರ್ಯಾಕಂಡದ ಅವಂತೀವಿಷಯದ ಉಜ್ಜೈನೀಪುರಮನಾಳ್ವ ವೃಷಭಸೇನಮಹಾರಾಜಂಗೆ ಬಲಿ ಬೃಹಸ್ಪತಿ ಶುಕ್ರರೆಂಬ ಮಂತ್ರಿಗಳಿರ್ದರ್‌ ಒಂದು ದಿನದೊಳಾ ಪುರದ ಬಹಿರುದ್ಯಾನಕ್ಕೆ ಅಕಂಪನಾಚಾರ್ಯರು ಮುನಿ ಸಮುದಾಯಂ ಬೆರಸು ಬಂದಿರಲದಂ ವನಪಾಲಕನಿಂದರಿದು ವೃಷಭಸೇನ ಮಹಾರಾಜಂ ವಂದಿಸಲು ಪೋಗೆ ಆ ಮೂವರು ಮಂತ್ರಿಗಳು ಕೂಡೆ ಪೋಗಿ ತಮ್ಮ ಮಿಥ್ಯಾಶಾಸ್ತ್ರದಿಂ ಅಕಂಪನಾಚಾರ್ಯರೊಡನೆ ವಾದವಂ ಮಾಡಿ ಸೋತು ಮುಖಭಂಗಿತರಾಗಿರ್ದು ಆ ರಾತ್ರಿಯೊಳು ಪ್ರತಿಮಾಯೋಗದೊಳಿರ್ದ ಅಕಂಪನಮುನೀಶ್ವರನಂ ಕೊಲ್ಲಲೆಂದು ಕತ್ತಿಯನೆತ್ತಿ ಪೊಯ್ವಸಮಯದೊಳು ವನದೇವತೆಯರ್ಬಂದು ಮಂತ್ರಿಗಳ ಹಸ್ತಪಾದಂಗಳಲ್ಲಿಯೇ ಕೀಲಿಸಿ ನಾನಾ ಬಾಧೆಯಂ ಮಾಡೆ ಸೂರ್ಯೋದಯಪರ್ಯಂತಮಲ್ಲಿಯೇ ಗೋಳಾಡುತ್ತಿರೆ ಸೂರ್ಯೋದಯಾನಂತರಮಾ ವಾರ್ತೆಯಂ ಚಾರರಿಂದರಿದು ವೃಷಭಸೇನ ಮಹಾರಾಜಂ ಬಂದಾ ಮುನೀಶ್ವರರಂ ಪೂಜಿಸಿ ಆ ಮಂತ್ರಿಗಳಂ ಕೊಲಲುದ್ಯುಕ್ತನಾದಾಗಳಾ ಮುನಿತಿಲಕಂ ಅಹಿಂಸಾಪರಮಧರ್ಮಮನುಪದೇಶಿಸೆ ಆಗಲಾ ಮಹಾರಾಜನಾ ಮೂವರಂ ಪೊರಮಡಿಸಲವರ್‌ ಪೋಗಿ ಹಸ್ತಿನಾಪುರಮನಾಳ್ವ ಪದ್ಮರಥರಾಜನೊಳು ಮಂತ್ರಿತ್ವಮಂ ಪಡೆದು ಸುಖದಿಂದಿರ್ಪನ್ನೆಗಂ ಒಂದು ದಿನಂ ಪದ್ಮರಥನ ಮೇಲೆ ಮ್ಲೇಚ್ಛದೇಶದ ರಾಜರು ದಂಡೆತ್ತಿ ಬರೆ ಅದಂ ಚರರಿಂದರಿದು ಪದ್ಮರಥ ತಾಂ ಯುದ್ಧಸನ್ನದ್ಧನಾಗಿ ಪೊರಮುಡುವ ಸಮಯದೊಳು ಬಲಿಯು ಬಂದು ಈ ಬೆಸನಮೆನಗೀವಿದೆಂದು ಪ್ರಾರ್ಥಿಸಿಕೊಂಡು ದಂಡೆತ್ತಿ ನಡೆದು ಶತ್ರುರಾಜರಂ ಜಯಿಸಿ ಅವರಿಂದ ಪದ್ಮರಥಂಗೆ ಕಪ್ಪಮಂತೆಗೆಯಿಸಿಕೊಂಡು ಬಂದು ಕಾಣಲೊಡಂ ಮಂತ್ರಿ! ನಿನ್ನ ಸಾಹಸಕ್ಕೆ ಮೆಚ್ಚಿದೆಂ. ನಿನ್ನಭೀಷ್ಟಮಂಬೇಡಿಕೊಳ್ಲು ಎನೆ, ಆಗಲಾ ಮಂತ್ರಿ ನೀನೀವ ಮೆಚ್ಚು ಭಂಡಾರದೊಳಿರಲಿ, ಎನಗೆ ಬೇಕಾದ ಸಮಯದೊಳವ ಪಾಲಿಸು ಎಂದು ಬಿನ್ನವಿಸೆ ಅಂತಾಗಲಿ ಎಂದಿರ್ಪ್ಪನ್ನೆಗಂ.
ಇತ್ತಲಾ ಅಂಕಪನಾಚಾರ್ಯ ಐನೂರು ಮಂದಿ ಮುನಿಸಮುದಾಯಂ ಬೆರಸು ನಾನಾದೇಶಂಗಳೊಳ್ವಿಹರಿಸುತ್ತಂ ಬಂದಾ ಪುರದ ಸಮೀಪದ ಸೌಮ್ಯಗಿರಿಯೊಳಿರ್ದುದನಾ ಬಲಿ ಬೃಹಸ್ಪತಿ ಶುಕ್ರ – ಮಂತ್ರಿಗಳರಿತು ಮುನ್ನಮೀ ಅಂಕಪನಮುನಿಯಿಂದೆಮನಾ ವೃಷಭಸೇನಂ ಪೊರಮಡಿಸಿದನಂ. ಅದಂ ಈಗ ಸಾಧಿಸುವೆವೆಂದು ಬಗೆದು ಪದ್ಮರಥನಲ್ಲಿಗೆ ಪೋಗಿ ಬಲಿಯು ಎನ್ನ ಮೆಚ್ಚನೀವುದು ಎನೆ ನಿಶ್ಚಯಂ ಬೇಡು ಎಂದು ಪದ್ಮರಥಂ ಪೇಳೆ ಸಪ್ತದಿನಪರ್ಯಂತಂ ರಾಜ್ಯದ ದೊರೆತನಮನೆನಗೆ ಪಾಲಿಸಬೇಕು ಎಂದು ಬಿನ್ನವಿಸೆ ಅಂತಾಗಲೆಂದು ದೊರೆತನಮಂ ಕೊಟ್ಟು ತಾಂ ಮಂದಿರದೊಳು ಸುಖದಿಂದಿರ್ಪುದುಂ ಬಲಿ ಬೃಹಸ್ಪತಿ ಶುಕ್ರ – ಮಂತ್ರಿಗಳು ಲೇಖನಂಗಳಂ ಕಳುಹಿಭೂಸುರನಿಕರಮಂ ಬರಿಸಿ ಆ ಸೌಮ್ಯಗಿರಿಯ ಗುಹದ್ವಾರದೊಳು ಸೌದೆಯ ಪೊರೆಗಳಂ ತಂದೊಡ್ಡಿಸಿ ಧೂಮೋತ್ಪತ್ತಿಗೆ ಕಾರಣಮಾದ ಕರೀಷ (ಬೆರಣಿ) ಮೊದಲಾದವರು ತರಿಸಿ ಅಗ್ನಿಸಂಧುಕ್ಷಣಮಂ ಮಾಡಿ ಘೃತತೈಲಂಗಳನೆರೆದು ಮಹಾದ್ಭುತಘ್ನಿಯುನುತ್ಪಾದಿಸಿ ಘೋರರೋಪಸರ್ಗಮಂ ಮಾಡುತ್ತ ತಾವೆಸಗುವ ಕಾರ್ಯಕ್ಕೆ ನಿರ್ವಿಘ್ನಾರ್ಥಮಾಗಿ ಬ್ರಾಹ್ಮಣನಿಕರಕ್ಕೆ ಸಮಾರಾಧನೆಯಂ ದಾನಮಂ ಜಪಮಂ ಯಜ್ಞಮಂ ಆ ಗಿರಿಯ ಸುತ್ತಲೂ ಮಾಡೆ ಆ ರಾತ್ರಿಯೊಳಲ್ಲಿಗೆ ಸಹಸ್ರಯೋಜನಾಂತರದೊಳು ಮುಂಪೇಳ್ದ ಸುಗ್ರೀವಾ ಚಾರ್ಯರು ಮೇಘರಥಮುನಿ ವಿಷ್ಣುಕುಮಾರಮುನಿ ಮೊದಲಾಗಿರಲಾ ರಾತ್ರಿಯೊಳು ಅಂಬರಮಂ ನೋಡೆ ಶ್ರವಣತಾರೆಯದ್ಭುತಮಾಗಿ ಕಂಪಿಸೆ ಅದಂ ನೋಡಿ ನಿಜಾವಧಿಬೋಧಮಂ ಪ್ರಯೋಗಿಸಿ ಮುನಿಯಪಸರ್ಗಮಂ ತಿಳಿದು ಹಸ್ತಿನಾಪುರದ ಸೌಮ್ಯಗಿರಿಯೊಳು ಅಕಂಪನಾಚಾರ್ಯ ರ್ಮೊದಲಾದೈನೂರು ಮುನಿಗಳಿಗೆ ಬಲಿ ಬೃಹಸ್ಪತಿ ಶುಕ್ರರು ಘೋರರೋಪಸರ್ಗಮಂ ಮಾಡಿದರಾ ಮುನಿಗಳುಪಶಮ ಮಹಿಮೆಯಂ ಕೊಂಡಾಡುವಲ್ಲಿ ಅಹಿಪತಿಗಳವಲ್ಲ. ಆ ಮುನೀಶ್ವರರುಪಸರ್ಗಮಂ ಪಿಂಗಿಪರಾರಾದೊಡಂ ನಮ್ಮೊಳಿರುವರೇ? ಎಂದು ನಮ್ಮ ಶಿಷ್ಯರಂ ಬೆಸಗೊಳೆಖಚರಬ್ರಹ್ಮಚಾರಿ ನಾಂ ಪೋಗಿ ಆ ಬಲಿಯಂ ಕೊಂದು ಕಿಚ್ಚಿಂ ನಂದಿಸಿ ಆ ಮುನಿಗಳುಪಸರ್ಗಮಂ ಪಿಂಗಿಸಿ ಬರ್ಪೆಂ ಎಂದು ಬಿನ್ನವಿಸೆ ನಮ್ಮ ಧರ್ಮಂ ಅಹಿಂಸಾಲಕ್ಷಣಮಪ್ಪುದರಿಂ ಕೊಲಲಾಗದು ಎಂದು ಆತನಂ ನಿಲಿಸಿ ಮತ್ತಾರುಂಟೆಂದು ವಿಚಾರಿಸೆ ವಿಷ್ಣುಕುಮಾರ ಮುನೀಶ್ವರನಿದಕ್ಕೆ ಮಹಾಸಮರ್ಥನೆಂದು ಗುಹಾಂತರದೊಳಿರ್ದ ಮುನಿಯಂ ಕರೆದು ಈ ಉಪಸರ್ಗಮಂ ಪಿಂಗಿಸು ಎಂದು ಪೇಳೆ ಮಹಾ ಪ್ರಸಾದಂ ಎಂದು ಪೊರಮಟ್ಟು ಆಕಾಶ ಚರಾಣರ್ದ್ಧಿಬಲದಿಂ ಆಕಾಶಮಾರ್ಗದೊಳು ಪೋಗಿ ಹಸ್ತಿನಾಪುರದ ರಾಜಭವನಮಂ ಪುಗಲಾ ಪದ್ಮರಥನಿದಿರ್ವಂದು ಸಾಷ್ಟಾಂಗವೆರಗಿ ಪೊಡಮಟ್ಟು ಮುಂದೆ ನಿಂದಿರಲಾತನಂ ಪರಸದೆ ಮೌನದೊಳಿರ್ದ ಮುನಿಯಂ ಕಂಡು ಸರಾಗ ವಿರಾಗಾಸಂಗಗಳೆರಡಂ ತಂದಿಡಲಾಗ ಎಲೈ ಪದ್ಮರಥ ನೀಂ ನಿನ್ನ ಮಂತ್ರಿಮುಖದಿಂ ಮುನಿಗಳ್ಗೆ ಘೋರೋಪಸರ್ಗಂಗಳಂ ಮಾಡಿಸುತ್ತ ಪಾಪಾಪಕೀರ್ತಿಗಳ್ಗೆ ಭಾಜನನಾಗಿ ನರಕಾದಿ ದುರ್ಗತಿಗೆ ದಾರಿಯಂ ಮಾಡಿಕೊಂಡು ನೀಂ ಗ್ರಹವಡರ್ದಂತೆ ರಾಜಭವನ ದೊಳಿರ್ದುದು ಲೇಸಾಯ್ತು ಎನೆ ಅವಂ ಭಯಗ್ರಸ್ತನಾಗಿ ನಡನಡುಗಿ ಆ ಬಲಿ ಬೃಹಸ್ಪತಿಶುಕ್ರರನೀಗಲೆ ಕೊಂದು ದಿಗ್ಬಲಿಯಂ ಕೊಡುವೆಂ ಎಂದು ಗದ್ದುಗೆಯ ಪೊಯ್ದು ಏಳುವಾಗಲ್‌ ಎಲೈ ಅರಸ ! ನೀಂ ಮುಂದುವರಿದೆ ರಾಜ್ಯ ಭಾರಮಂ ಕೊಟ್ಟೀಗೆಸಗುವ ಕಾರ್ಯಂ ತಕ್ಕುದಲ್ಲ ಎನೆ ಅಂತಾದೊಡಕ್ಕು ಪಾಯಮಾವುದೆಂದು ಬಿನ್ನವಿಸೆ ಇದಕ್ಕೆ ತಕ್ಕುದಂ ನಾನೇ ಆತಂಗೆ ಮಾಳ್ಪೆನೆಂದು ಅಲ್ಲಿಂ ಪೊರಮಟ್ಟು ಸೌಮ್ಯಗಿರಿಗಾಗಿ ಬರುತ್ತಂ ಮಾರ್ಗದೊಳು ಮುನ್ನ ತಾನುಪಸರ್ಗನಿವಾರಣ ನೋಂಪಿಯ ಫಲದಿಂ ಪಡೆದ ಸಪ್ತರ್ದ್ಧಿಯೊಳು ವಿಕ್ರಿಯರ್ದ್ಧಿಯಂ ಪ್ರಯೋಗಿಸಿ ಶಿಖಾ ಯಜ್ಞೋಪವೀತಾಂತ ರೀಯೋತ್ತರೀಯ ಮುಕುಟೋಪಯುಕ್ತ ರೂಪ ಶೋಭಿತ ವಾಮನ ಬ್ರಹ್ಮ ಚಾರಿಯಾಗಿ ಬಲಿಯಿರ್ದೆಡೆಗೆ ಬಂದು ಸ್ವಸ್ತಿ ಐಶ್ವರ್ಯಾದಿ ವೃದ್ಧಿರಸ್ತು ಎಂದು ಪರಸಿ ಎಲೈ ಬಲಿಶ್ರೇಷ್ಠನೆ! ನೀಂ ಮಹಾಯಜ್ಞಮಂ ಮಾಡಿಸಿಯವರವರ ಮನೋಭಿಲಾಷಿ ತಮಂ ಕೊಡುತ್ತಿರ್ದ ಪೆಯೆಂಬುದರಿಂ ನಾಂ ಬಂದೆ. ನನ್ನಭೀಪ್ಸಿತಮಂ ಸಲಿಸು ಎನೆ ಅಂತಾಗಲಿ ನಿಮ್ಮ ಮನದಭೀಷ್ಟಮಂ ಬೇಡಿ ಎನೆ ಆ ವಾಮನ ಬ್ರಹ್ಮಚಾರಿ ಯೆಂತೆಂದನೆಂದೊಡೆ :
ಕ || ಎಲೈ ದ್ವಿಜಶ್ರೇಷ್ಠನೆ ಈಗಳ್‌
ಸಲೆ ಮಾಳ್ಪೆವು ಯಜ್ಞಹೋಮ ಜಪಮಂ ಮಾಡ
ಲ್ಕಲಸದೆಯೀವುದು ನೆಲಮಂ
ಸುಲಲಿತಮಾದೆಮ್ಮ ಪಾದದಿಂ ಮೂರಡಿಯಂ ||
ಇಂತು ಧನಮಂ ಧಾನ್ಯಮಂ ಕನ್ಯಾದಿಗಳಂ ಚಿಂತಿಸದೆ ಬೇಡಿದಡಿಗಳನಂತರಿಸದೆ ಕೊಟ್ಟೆಂ ನೀನಳೆಯೆಂದೆನಲಾಗ ಶುಕ್ರನಡ್ಡವಂದಡೆ ಮಾಣದೆ ಧಾರಾಪೂರ್ವಕಮಾಗಿ ಕೊಟ್ಟ ಭೂಮಿಯನಳೆವಾಗಳ್‌ ಆರರೆ! ವಾಮನಂ ಬೆಳೆದ ಸುರನಂದದಿ ನೀವೆಲ್ಲ ನೋಡಿ ನೋಡಿ ಇರದೀ ಕಥನಂ ತ್ವರಿತದಿಂ ಸುರಸಭೆಯಂ ಪೊಕ್ಕುದಾಗ ಅಂತು ಉಡುವಿಮಾನಂಬರಂ ಬೆಳೆದು ಮಾನುಷೋತ್ತರಗಿರಿಯೊಳೇಕ ಪಾದಮಂ ಅಂಬರದೊಳೇಕ ಪಾದಮಂ ಮಾಡಿ ಮತ್ತೊಂದಡಿಗವಾಕಾಶಮಿಲ್ಲದೆ ತಿರುಗುತಿರ್ದ ವಿಗುರ್ವಣ್ ಸಾಮರ್ಥ್ಯಮಂ ಕಂಡು ದೇವರ್ಕಳೆಲ್ಲ ಅಚ್ಚರಿಯಂ ಬಡುತ್ತ ತ್ರಿಪ್ರದಕ್ಷಿಣ ಗೈದು ನಾನಾರ್ಚನೆಗಳಿಂದರ್ಚಿಸಿ ವಿಗುರ್ವಣೆಯಮುಪ ಸಂಹರಿಸಿಸಿ ಕುಲಿಶಾಯುಧಂ ಬಲಿಗಾಜ್ಞೆಯಂ ಮಾಳ್ಪ ಸಮಯದೊಳು ಗಂಧರ್ವ ದೇವರ್ಕಳು ಗಾಂಧಾರಿ ಸಂಘೋಷಿಣಿಯೆಂಬೆರಡು ವೀಣೆಯಂತಂದು ಮುನಿಗುಣಂಗಳಾಂ ಕೀರ್ತಿಸೆ ಆ ಬಲಿ ಬೃಹಸ್ಪತಿ ಶುಕ್ರರು ಅತಿಭಯಸ್ಥರಾಗಿ ಮುನೀಶ್ವರನ ಪಾದಮಂ ಶರಣ್ಬುಗುವುದು ಶಚೀವಲ್ಲಭನಾ ಕಿಚ್ಚುಪೊಗೆಗಳಂ ಪರಿಹರಿಸಿ ನಿಜಾತ್ಮ ಧ್ಯಾನಮಾನಸ ಸರೋವರದೊಳು ಮುಳುಗಿರ್ದ ಮುನೀಶ್ವರನಂ ಪೂಜಿಸಿ ವಂದಿಸಿ ಆ ವೀಣೆಗಳಾಂ ಪದ್ಮರಥಂಗೆ ಕೊಡಿಸಿ ತನ್ನ ಲೋಕಕ್ಕೆ ಪೋದಂ. ಆ ಬಲಿ ಬೃಹಸ್ಪತಿ ಶುಕ್ರದಿಗಳ್‌‍ ಸದ್ಧರ್ಮ ಸ್ವರೂಪಮಂ ಕೇಳ್ದು ಸಮ್ಯಕ್ತ್ವ ಮಂ ಕೈಕೊಂಡರ್‌
ಇಂತಿದಂ ಪದ್ಮರಥಮೀ ನೋಂಪಿಯಂ ಕೈಕೊಂಡು ನೋಂತುಜ್ಜಯಿಸಿ ತತ್ಪಲಮನೈದಿದಂ ಆ ಸುಗ್ರೀವ ಮೇಘರಥ ವಿಷ್ಣು ಕುಮಾರ ಮುನಿಗಳು ಬಹುಕಾಲ ತಪಮಂ ಗೈದು ಗ್ರೈವೇಯಕ ಮೊದಲಾದ ಅಹಮಿಂದ್ರ ಲೋಕ ಮನೈದಿದರ್‌ ಮುಂದೆ ನಿರ್ವಾಣಪದಪ್ರಾಪ್ತರಪ್ಪರ್‌ ಎಂದು ಗೌತಮಸ್ವಾಮಿಗಳು ಶ್ರೇಣಿಕಂಗಂ ಚೇಳಿನಿಗಂ ನಿರೂಪಿಸೆ ಕೇಳ್ದು ಸಂತೋಷಂಬಟ್ಟು ತಾವೀರ್ವರುಮೀ ನೋಂಪಿಯಂ ಕೈಕೊಂಡು ಮಹಾವೀರಸ್ವಾಮಿಯಂ ಗೌತಮ ಮೊದಲಾದ ಋಷಿಸಮುದಾಯಮಂ ಬೀಳ್ಕೊಂಡು ಸಮವಸರಣದಿಂ ಪೊರಮಟ್ಟು ಮಹಾವಿಭೂತಿಯಂ ಪುರಮನರಮನೆಯಂ ಪೊಕ್ಕು ಸುಖಸಂಕಥಾ ವಿನೋದಿಂದಿರುತಿರ್ದ ಆ ನೋಂಪಿಯ ದಿನಂ ಬರೆ ತಾವೀರ್ವರುಂ ಯಥಾಕ್ರಮದಿಂ ನೋಂತುಜ್ಜಯಿಸಿ ಪಲವು ನಿಧಿನಿಧಾನಂಗಳಿಗೊಡೆಯರಾಗಿ ಶ್ರೇಣಿಕಂ ನರಕಾಯುಷ್ಯಮಂ ಜಘನ್ಯ ಸ್ಥಿತಿಗೆ ನಿಲಿಸಿ ಬಹುಕಾಲಪರ್ಯಂತಂ ರಾಜ್ಯ ಸುಖಮನನಭವಿಸುತ ಸುಖದಿಂದಿರ್ಪನ್ನೆಗಂ ಚೇಳಿನೀಮಹಾದೇವಿಗೆ ಗರ್ಭಮಾಗಿ ನಿಜವಲ್ಲಭನ ರಕ್ತಮಂ ಪೀರುವೆನೆಂಬ ಬಯಕೆಯಾಗಿ ತಾಂ ಭಯದಿಂದುಸುರದಿರೆ ಶರೀರಂ ಕೃಶಮಾಗೆ ಶ್ರೇಣಿಕಂ ಕಂಡು ನಿನ್ನ ಶರೀರಕೃಶಕ್ಕೇಂ ಕಾರಣಂ ಎಂದು ಬೆಸಗೊಳೆ ನಾಣ್ಚಿಪೇಳದಿರಲು ಮಂತ್ರಿಮುಖದಿಂ ವಿಚಾರಿಸಿ ತಿಳಿದು ರಹಸ್ಯದೊಳಾಕೆಯ ಬಯಕೆಯಂ ತೀರ್ಚಿಪೆನೆಂದಾಳೋಚಿಸಿ ಲೆಪ್ಪದಿಂ ನಿಜಸ್ವರೂಪಮಂ ಮಾಡಿಸಿ ಅಲತಿಗೆಯ ರಸಮಂತುಂಬಿಸಿ ವಸ್ತ್ರದಿಂ ಚೇಳಿನಿಯ ಮುಖಮಂ ಮುಚ್ಚಿ ಕೈಯೊಳ್‌ ಚೂರಿಯಂ ಕೊಟ್ಟು ನಿನ್ನ ಗರ್ಭದೊಳಾದ ಬಯಕೆಯಂ ತೀರ್ಚು ಎನೆ ಅಂತೆಗೈದು ಮೂರ್ಛಿತಳಾಗೆ ಶ್ರೇಣಿಕನ ಶೈತ್ಯೋಪಚಾರದಿರೆಚ್ಚುತು ಶ್ರೇಣಿಕಂ ಬಂದು ಪುತ್ರಮುಖಾವಲೋಕನಂ ಗೈದು ಆ ಶಿಶುವು ಕ್ರೋಧದಿಂ ಭ್ರುಕುಟಿಪುಟ ರಕ್ತಲೋಚನವಾಗಿ ಔಡಂ ಕಚ್ಚಿ ಅರಸಂ ತಿರುಗಿ ಪೋಗಲಾ ಶಿಶುವಂ ವನದೊಳ್ಪಿಸಾಡಿಸೆ ಶ್ರೇಣಿಕನದಂ ಕೇಳಿ ತಿರುಗಿ ತರಿಸಿ ಕುಣಿಕನೆಂದು ಪೆಸರಿಟ್ಟು ದಾದಿಯರಾ ಶಿಶುವಂ ಸಲಹುತ್ತಿರಲಾ ಚೇಳಿನಿಗೆ ವಾರಿಷೇಣ ಮೊದಲಾದ ಪುತ್ರರಾಗಿ ಮತ್ತೊಂದು ದಿವಸಂ ಮಹಾವಿಭವದಿಂ ಸಮವಸರಣಮನೈದಿ ಮಹಾವೀರಸ್ವಾಮಿಯನರ್ಚಿಸಿ ಗಣಧರಾದಿ ಮುನಿಗಳಂ ವಂದಿಸಿ ಸ್ವಯೋಗ್ಯಕೋಷ್ಠದೊಳ್ಕುಳ್ಳಿರ್ದು ಧರ್ಮ ಶ್ರವಣಾನಂತರಂ ಶ್ರೋತೃ ಮುಖ್ಯನಪ್ಪ ಶ್ರೇಣಿಕ ಮಹಾಮಂಡಲೆಶ್ವರಂ ಮಹಾವೀರ ಸ್ವಾಮಿಗಭಿಮುಖನಾಗಿ ತನ್ನ ಭವಾವಳಿಯಂ ಬೆಸಸಿಮೆಂದು ಬಿನ್ನವಿಸೆ ಅವರಿಂತೆಂದು ನಿರೂಪಿಸಿದರು.
ನಿನ್ನೀ ಭವಕ್ಕೆ ಪಿಂದೆ ತೃತೀಯಭವದೊಳ್‌ ಗಿರಿಯ ಕೂಟಜವನದೊಳು ಖದಿರಸಾಗರನೆಂಬ ಪುಳಿಂದನಾಯಕನಾಗಿರ್ದೊಂದು ದಿನಂ ಸಮಾಧಿ ಗುಪ್ತ ಮುನಿಯುಪದೇಶದಿಂ ಮಧು ಮದ್ಯ ಮಾಂಸ ನಿವೃತ್ತಿಯ ಫಲಂಗಳಂ ಸವಿಸ್ತರಂ ಕೇಳ್ದು ಕಾಗೆಯ ಮಾಂಸವ್ರತಮಂ ಕೈಕೊಂಡು ನಡೆಸುತ್ತಿರೆ ಕರ್ಮವಶದಿಂ ವ್ಯಾದಿಗ್ರಸ್ತನಾಗಿ ಕಾಗೆಯ ಮಾಂಸದಿಂದೌಷಧಂ ಮಾಡೆ ವ್ಯಾದಿ ಮಾಣ್ಗು ಮೆಂದು ವೈದ್ಯರ್ಪೆಳೆ ಕೇಳದೆ ತಾಂ ಮೊದಲು ಕೈಕೊಂಡ ವಾಯಸಮಾಂಸ ವ್ರತಮನೆ ಪಾಲಿಸುತ್ತಿರುವಾಗಲ್‌ ತನ್ನ ಮೈದುನನಪ್ಪ ಸರಪುರಮನಾಳ್ವ ಸೂರವೀರನೆಂಬ ಪುಳಿಂದಂ ಖದಿರಸಾಗರಂಗೆ ಬೋಧಿಸಲ್ಪರುತಿರೆ ಮಧ್ಯದೊಳೊಂದೆಡೆಯೊಳು ವನದ ವೃಕ್ಷಮೂಲದೊಳು ಅಳುತಿರ್ದ ಯುವತಿಯಂ ಕಂಡು ಇದೇಕೆ ಅಳುತಿರ್ಪೆ? ಎಂಬುದುದುಂ ಆಗಳಾ ಯುವತಿ ಆ ವನದೇವತೆ – ಯಕ್ಷಿ. ನಿನ್ನ ಮೈದುನಂ ವಾಯಸ ಮಾಂಸವ್ರತದ ಫಲದಿಂದೆನಗೆ ಮುಂದೆ ವಲ್ಲಭನಕ್ಕುಮದಂ ನೀಂ ಪೋಗಿ ತಪ್ಪಿಸುತ್ತಿರ್ದಪೆ ಎನೆ ಅಂತಾದೊಡೆ ನಾಂ ವಿಘ್ನಮಂ ಮಾಡೆನೆಂದು ಪೇಳ್ದು ಬಂದು ಕಂಠಗತಪ್ರಾಣನಾಗಿರ್ದ ಖದಿರಸಾಗರನಂ ಕಂಡು ನಾನಾ ವಿಧದಿಂದೊಡಂಬಡಿಸೆ ಕೇಳದಿರಲಾ ಯಕ್ಷಿ ಪೇಳ್ದ ಕಥನಮಂ ಪೇಳೆ ಕೇಳ್ದು ಸಂತುಷ್ಟಚಿತ್ತನಾಗಿ ಮುನ್ನ ಮುನಿನಿರೂಪಿತಮಾದ ಮಧುಮದ್ಯಾದಿ ನಿವೃತ್ತಿಯೆಲ್ಲಮುಂ ನನಗಿರಲಿ ಎಂದು ಸಂಕಲ್ಪಿಸಿ ಪರಿತ್ಯಕ್ತ ಶರೀರನಾಗಿ ಆ ದೃಢ ವ್ರತಫಲದಿಂ ಸೌಧರ್ಮಕಲ್ಪದೊಳು ದೇವನಾಗಿ ಪುಟ್ಟಿ ಎರಡು ಸಾಗರೋಪಮಕಾಲಪರ್ಯಂತಂ ದಿವ್ಯ ಸುಖಮನನುಭವಿಸಿ ಬಂದಿಲ್ಲಿ ರಾಜಗೃಹ ನಗರಮನಾಳ್ವ ಶ್ರೇಣಿಕನಾಗಿ ಪುಟ್ಟಿ ಇಂತಪ್ಪ ಮಹಾಮಂಡಲೆಶ್ವರ ಪದವಿಯಂ ಪಡೆದು ನೀನೀಗ ಸಮವಸರಣದ ಧರ್ಮೋಪದೇಶಕ್ಕೆ ಶ್ರೋತೃ ಮುಖ್ಯನಾದೆ
ಗೌತಮಗಣಧರರ್ಪೇಳ್ದೀ ಕತನಮಂ ಸ್ರೇವಿಕಮಹಾಮಂಡಲೆಶ್ವರಂ ಕೇಳ್ದು ಎನಗೆ ಸಕಲಕರ್ಮಕ್ಷಯದೊಳು ಜನಿಸುವ ಸಮ್ಯಕ್ತ್ವಾದ್ಯಷ್ಟಗುಣ ವಿಶಿಷ್ಟಮಪ್ಪ ಮುಕ್ತಿಸ್ಥಾನಮೆಂದಕ್ಕು ಮೆಂದು ಬಿನ್ನವಿಸೆ ಎಲೈ ಭವ್ಯೋತ್ತಮ ನೀನೀಗಿಲ್ಲಿಯೇ ದರ್ಶನಮೋಹನೀಯಕರ್ಮದ ಭೇದಂಗಳಪ್ಪ ಮಿಥ್ಯಾತ್ವ ಸಮ್ಯಜ್ಞೆಥ್ಯಾತ್ವ ಸಮ್ಯಕ್ತಪ್ರಕೃತಿ ಚಾರಿತ್ರಮೋಹನೀಯ ಕರ್ಮದ ಭೇದಂ ಗಳಪ್ಪ ಅನಂತಾನುಬಂಧಿಕ್ರೋಧ ಮನಮಾಯಾ ಲೋಭಂಗಳೇಂಬೀ ಸಪ್ತ ಪ್ರಕೃತಿಗಳಾಂ ಅಧಃಪ್ರವೃತ್ತಿಕರಣ ಅಪೂರ್ವಕರಣ ಅನಿವೃತ್ತಿಕರಣಗಳೇಂಬ ಕರಣ ತ್ರಯಂಗಳಿಂ ನಿಃಶೇಷಮಾಗಿ ಕೆಡಿಸಿ ಕ್ಷಾಯಿಕಸಮ್ಯಗ್ದೃಷ್ಟಿಯಾಗಿ ದರ್ಶನ ವಿಶುದ್ಧ್ಯಾದಿ ಷೋಡಶಭಾವನೆಗಳಾಂ ಭಾವಿಸುವೆಯಪೊಡೆ ಈ ಭರತಕ್ಷೇತ್ರದೊಳು ಮುಂದೆ ನಿತ್ಸರ್ಪಿಣಿಯ ಚತುರ್ಥಕಾಲದ ಮೊದಲೊಳು ಮಹಾಪದ್ಮನೆಂಬ ಪೆಸರನುಳ್ಳ ಪ್ರಥಮತೀರ್ಥಂಕರ ಪರಮದೇವನಾಗಿ ಪಂಚಕಲ್ಯಾಣಂಗಳಿಗೊಡೆಯನಾಗಿ ಪರಮಮುಕ್ತಿಶ್ರೀಗೆ ವಲ್ಲಭನಪ್ಪೆ ಎಂದು ನಿರೂಪಿಸೆ ಅಂತೆಗೈದು ತೀರ್ಥಕರನಾಮಪುಣ್ಯಮಂ ಬಂಧಿಸಿಕೊಂಡು ಮಹಾವೀರಸ್ವಾಮಿಯಂ ಗೌತಮಗಣಧರಾದಿ ಮುನಿಸಮುದಾಯಮಂ ಬೀಳ್ಕೊಂಡು ಪರಮಾನಂದದಿಂ ಪುರಮನರಮನೆಯಂ ಪೊಕ್ಕು ಸುಖದಿಂದಿರ್ಪನ್ನೆಗಂ ಅಭಯಕುಮಾರಂ ಮೊದಲಾದವರೆಲ್ಲಂ ಭಕ್ತಿಯಿ ಜಿನಪಾದಯುಗಮಂ ಪೂಜಿಸಿ ತಂತಮ್ಮ ಭವಾಳಿಯಂ ಕೇಳ್ದು ವೈರಾಗ್ಯಪರಾಯಣರಾಗಿ ಮುನಿದೀಕ್ಷೆಯಂ ಧರಿಸಿ ಪರಮೋತ್ಕೃಷ್ಟತಪದೊಳ್‌ ನೆಗಳ್ದು ಮುಕ್ತಿವಧೂವಲ್ಲಭರಾಗೆ ಶ್ರೇಣಿಕ ಮಹಾಮಂಡಲೆಶ್ವರಂ ತನ್ನ ರಾಜ್ಯಭಾರಮೆಲ್ಲಮಂ ಕುಣಿಕಕುಮಾರಂಗೊಪ್ಪಿಸಿ ತಾಂ ದಾನಪೂಜಾದಿಗಳೋಳ್‌ ತತ್ಪರನಾಗಿ ರಾಜಾಲಯದೊಳಿರ್ಪನ್ನೆಗೆಂ ಕುಣಿಕಂ ಪ್ರಬಲನಾಗಿ ಪೂರ್ವಭವವೈರಸಂಬಂಧದಿಂ ಶ್ರೇಣಿಕನಂ ಪಿಡಿದಸಿಯ ಪಂಜರದೊಳಿಕ್ಕಿ ಪ್ರತಿದಿನಂ ನಾನಾ ದಂಡನೆಗಳೀಂ ದಂಡಿಸುತಿರ್ಪುದುಂ ಚೇಳಿನೀ ಮಹಾದೇವಿ ಕುಣಿಕನ ಸಮೀಪಕ್ಕೆ ಪೋಗಿ ನಾನಾಪ್ರಕಾರದಿಂದೊಡಂಬಡಿಸಿ ಶ್ರೇಣಿಕನಂ ಬಿಡೆಂದು ಪೇಳೆ ಅಂತೆ ಗೈವೆನೆಂದು ಕುಣಿಕಂ ಶ್ರೇಣಿಕನ ಅಸಿಪಂಜರದ ಸಮೀಪಕ್ಕೆ ಬರೆ ಆ ಕುಣಿಕನಂ ದೂರದೊಳೆ ಕಂಡು ಈತಂ ಬಂದು ಮುನ್ನಿನಂತೆ ನಿಗ್ರಹಂಗೈವನೆಂದು ಬಗೆದು ಅಲ್ಲಿಯ ಆಯುಧದ ಮೇಲೆ ಬಿದ್ದು ಆತ್ಮಘಾತಮಂ ಮಾಡಿಕೊಂಡು ಗತಪ್ರಾಣನಾಗಿ ಪ್ರಥಮ ನರಕದೊಳ್ಜನಿಸಿ ಸಂಖ್ಯೇಯವರ್ಷ ಜಘನ್ಯಾಯುಷ್ಯ ಸ್ಥಿತಿಯನನುಭವಿಸುತ್ತಿಹನು.
ಇತ್ತ ಚೇಳಿನೀ ಮಹಾದೇವಿ ದೀಕ್ಷೆಯಂ ಕೈಕೊಂಡು ಉಗ್ರೋಗ್ರತಪದೊಳ್ನೆಗಳ್ದು ಆಯುಷ್ಯಾವಸಾನದೊಳ್‌ ಸಮಾಧಿವಿಧಿಯಿಂ ಮಡಿದು ಅಚ್ಯುತಕಲ್ಪದೊಳ್‌ ದೇವನಾಗಿ ಜನಿಸಿರ್ಪಳು ಮತ್ತಾಕುಣಿಕಂ ತನ್ನ ತಂದೆಗೆ ಮಾಡಿರ್ದ ಅಪರಾಧಕ್ಕೆ ತನ್ನಂ ತಾನೆ ನಿಂದಿಸಿಕೊಳುತ್ತ ಮತ್ತೊಂದು ದಿವಸಂ ಆ ದೋಷ ಪರಿಹಾರರ್ಥಮಾಗಿ ಜಿನಭವನಮಂ ಕಟ್ಟಿಸಿ ಸಮ್ಯಗ್‌ ವ್ರತಂಗಳಂ ಸ್ವೀಕರಿಸಿ ಸುಖದಿಂದಿರ್ದನಿತ್ತಲಾ ಮಹಾವೀರಜಿನನಾಥರ್‌ ತ್ರಿಂಶದ್ವರ್ಷಂಬರಂ ವಿಹರಿಸಿ ಪಾವಾಪುರದ ಬಹಿರುದ್ಯಾನದೊಳ್‌ ಸಮವಸರಣಮಂ ವಿಸರ್ಜಿಸಿ ಪದ್ಮಕೈರವಂಗಳಿಂ ಹಂಸ ಶುಕ ಪಿಕ ಭ್ರಮರ ನಾದಂಗಳಿಂ ಕೂಡಿದ ನಾನಾ ವೃಕ್ಷಲತೆಗಳೀಂ ಪರಿವೃತಮಾದಿ ಸರೋವರದ ಮಧ್ಯದೊಳ್ನಿಂದು ಕಾರ್ತ್ತಿಕಮಾಸದ ಕೃಷ್ಣಪಕ್ಷದ ಚತುರ್ದಸಿಯ ಅಂತ್ಯಮನೋಹರಜಾವದೊಳ್‌ ವ್ಯುಪರತಕ್ರಿಯಾನಿವೃತ್ತಿಯೆಂಬ ಚತುರ್ಥಶುಕ್ಲಧ್ಯಾನದ ಬಲದಿಂದ ಯೋಗಿಕೇವಲಿಗುಣಸ್ಥಾನದ ಉಪಾಂತ್ಯಸಮಯದೊಳ್‌ ೭೨ ಅಘಾತಿಕರ್ಮಪ್ರಕೃತಿಗಳಾಂ ನಾಶಮಾಡಿ ತದನಂತರಂ ಅಂತ್ಯ ಸಮಯದೊಳ್‌ ತೀರ್ಥಕರನಾಮಕರ್ಮ ಮೊದಲಾದ ತ್ರಯೋದಶಪ್ರಕೃತಿಗಳಾಂ ನಾಶಮಾಡಿ ಏಕಸಮಯದೊಳ್‌ ಈಷತ್ಪ್ರಾಗ್ಫಾರಮೆಂಭಷ್ಟಮ ಪೃಥ್ವಿಯ ನಡುವಣ ಗೋಲಾಕಾರ ಸ್ಫಟಿಕಮಯಸಿದ್ದಶಿಲೆಯ ಮೇಲೆ ಘನೋದಧಿ ಘನಾನಿಲಗಳ ಮೇಲಣ ತನುವಾತಾಗ್ರದೊಳ್ನಿಂದು ಕಿಂಚಿನ್ನ್ಯೂನಚರಮ ಶರೀರಪ್ರಮಾಣ ಜೀವಘನಾಕಾರಮನುಳ್ಳವನಾಗಿ ಸಮ್ಯಕ್ತಾದ್ಯಷ್ಟಗುಣವಿಶಿಷ್ಟನಾಗಿ ಪರಮಮುಕ್ತಿವಲ್ಲಭನಾಗಲಾ ಶಚೀವಲ್ಲಭ ಪ್ರಭುತಿ ಸಮಸ್ತಸುರರೈತಂದು ನಿರ್ವಾಣಕಲ್ಯಾಣಮನೊಡರ್ಚಿ ಪರಮಾನಂದ ತುಂದಿಲರಾಗಿ ತಂತಮ್ಮ ಲೋಕಕ್ಕೆ ಪೋದರ್‌
ಕ || ನರಕೋತ್ಕೃಷ್ಟಸ್ಥಿತಿಯಂ
ನೆರೆ ಕೆಡಿಸಿ ಜಗತ್ಪುಣ್ಯ ಸ್ಥಿತಿಯೊಳ್ನಿಂದಂ
ಇರದೀ ನೋಂಪಿಯ ಫಲದಿಂ
ವರ ತೀರ್ಥಕರತ್ವ ಕರ್ತೃವಾದಂ ನಿಜದಿಂ ||
ಇಂತೀ ನೋಂಪಿಯನೊಲವಿಂ
ಸಂತಸದೆ ಭಕ್ತಿಪೂರ್ವಕಂ ನೋಂತವರ್ಗಂ
ಕಂತುಹರಪಾರ್ಶ್ವಜಿನವರ
ನಂತರಸದೆ ಕೊಡುಗೆ ಶುದ್ಧ ಶಿವಪದಮನಘಂ ||
ಇಂತೀ ನೋಂಪಿಯ ಕಥೆಯಂ
ಸಂತತಮೊಡನೊಡನೆ ಕೇಳಿ ಭಾವಿಪ ಜನಗಳ್‌
ಸಂತೋಷಾಕರರಪ್ಪರ್‌ ತಾ
ಮುಂ ತಡೆಯದೆ ನಿತ್ಯರಾಗಿ ಸಿದ್ಧರ ನೆಲೆಯೊಳ್‌ ||
ಧರಣೀ ವಂದ್ರಾರ್ಕ ತಾರಾ ಜಲಧಿ ಕುಲಕುಬೃತ್ಸ್ವರ್ಗ ಪಾತಾಳವೆಂತುರ
ಸ್ಥಿರಮಾಗಿರ್ಪಂತೆ ತಾನುಂ ಕಥಿತಕಥನಮುಂ ಸರ್ವಲೋಕಪ್ರಸಿದ್ಧಂ
ಪರಮಾನಂದಪ್ರದಾನಂ ಸುರನರಖೇಚರೇಶತ್ವ ಭೋಗೀಶ್ವರತ್ವಂ
ನೆರೆ ಮಾಳ್ಪೀ ಜೈನಧರ್ಮಂ ಸಕಲಭುವನದೊಳ್‌ ಶ್ರೇಷ್ಠಮಾಗಿರ್ಕೆ ನಿತ್ಯಂ ||
ಇಂತೀ ಉಪಸರ್ಗನಿವಾರಣ ನೋಂಪಿಯಂ ಭಕ್ತಿಪೂರ್ವಕಮಾಗಿ
ನೋಂತವರ್ಗಂ ನೋನಿಸಿದವರ್ಗಂ ಪೇಳ್ದವರ್ಗಂ ಒಡಂಬ
ಟ್ಟವರ್ಗಂ ಸ್ವರ್ಗಮೋಕ್ಷಂಗಳಪ್ಪುವೆಂಬುದಿದು
ಸಿದ್ಧಾಂತಂ
ಮಂಗಳಮಹಃ
ಜಯತು ಜಿನಶಾಸನಂ
ನೋಂಪಿಯ ಕಥೆಗಳು: ೭. ಐಂದ್ರಧ್ವಜದ ನೋಂಪಿಯ ಕಥೆ
ಕರ್ಮ್ಮೇಂಧನದಹನ ಶುಭಧ್ಯಾನದಾವಾರ್ಚ್ಚಿಷೇ ನಮಃ ||
|| ಕ || ಶ್ರೀ ಜಿನಚಂದ್ರಪ್ರಭರಂ
ಪೂಜಿಸಿ ಮನದೋಳೈಂದ್ರಧ್ವಜದೀ ನೋಂಪಿಯ
ರಾಜಪೊಲುಯರಿಯೆಪೇಳ್ವೆಂ
ಭೂಜನವಳಯಕ್ಕೆ ಪೇಳ್ವೆನತಿಹಿತಕಥೆಯಂ ||
ವ || ಅದೆಂತೆಂದೊಡೀ ಜಂಬೂದ್ವೀಪದ ಭರತಕ್ಷೇತ್ರ ವಸುಧಾಭೂಷಣಮೆಂಬುದು ನಾಡು ಭೂತಿಳಕಮೆಂಬುದು ಪೊಳಲದನಾಳ್ವ ವಜ್ರಮಹಾರಾಜನೆಂಬರಸನಾತನ ಪಟ್ಟಮಹಿಷಿ ನಾಗಭಷಣೆಯೆಂಬಳು ಅಂತವರೀರ್ವ್ವರುಂ ಸುಖಸಂಕಥಾವಿನೋದದಿಂ ರಾಜ್ಯಂ ಗೆಯ್ಯುತ್ತಮಿರಲೊಂದು ದಿವಸಂ ವನಪಾಳಕಂ ಬಂದು ಬಿನ್ನಪ ನಮ್ಮ ಪಶ್ಚಿಮ ಸೌಂದರ್ಯವನಕ್ಕೆ ದೇಚಚಂದ್ರರೆಂಬ ಚಾರಣಮುನೀಶ್ವರರು ಬಿಜಯಂಗೆಯ್ದರೆಂದು ಬಿನ್ನವಿಸೆ ಹರ್ಷೋತ್ಕರ್ಷಚಿತ್ತನಾಗಿ ಬಂದವನಪಾಲಕಂ ಗಂಗಚಿತ್ತಮನಿತ್ತಾನಂದ ದುಂದುಭಿಯಂ ಪೊಯ್ಸಿ ಪರಿಜನ ಪುರಜನ ಪೋಗಿ ದೂರದಿಂ ವಾಹನಮನಿಳಿದು ಮುನೀಶ್ವರರಂ ಪ್ರದಕ್ಷಿಣೆಗೆಯ್ದು ನಾನಾ ಕುಸುಮ ಫಲಾರ್ಚನೆಗಳೀಂರ್ಚಿಸಿಯೊಂದಿಸಿ ಮುಂದೆ ಕುಳ್ಳಿರ್ದ್ದು ನಿರ್ಮಲಾಂತರಂಗ ಸಂಗತನಾಗಿ ಧರ್ಮ್ಮಶ್ರವಣಮಂ ಕೇಳ್ದು ನಾಗಭೂಷಣ ಕರಂಗಳಂ ಮುಗಿದು ಎಲೆಸ್ವಾಮಿ ಎನಗೆ ಗಂಡುಮಕ್ಕಳಿಲ್ಲದೆ ಯೆನ್ನಜನ್ಮಂ ನಿರರ್ತ್ಥಕಮಹುದು ಅಲ್ಲದೆನೆಗೆ ಪುತ್ರಸಂತಾನಮಕ್ಕಮೋ ಬೆಸಸಿಮೆಂಬುದುಮಾ ಮುನೀಶ್ವರರಿಂತೆಂದರು ಎಲೆಮಗಳೆ ನೀನು ಐಂದ್ರಧ್ವಜದ ನೋಂಪಿಯಂ ಕನಕಮಾಲೆಯೆಂಬ ಪರದಿತಿ ನೋನುತ್ತಿರಲಾ ನೋಂಪಿಯ ನಿರಾಕರಿಸಿದ ಪಾಪದ ಫಲದಿಂ ನಿನಗೆ ಪುತ್ರಸಂತಾನಮಿಲ್ಲದೆ ಯಿದ್ದೀತು ಯಿನ್ನಾ ನೋಂಪಿಯ ನೀನು ಸವಿಸ್ತರ ಸಮ್ಯಕ್ತ್ವಪೂರ್ವಕವಾಗಿ ನೋನುತ್ತಿರಲ್ಲಿನಗಿಂದ್ರನಿಗೆ ಸದೃಶ ಪುತ್ರನಾದನೆಂದು ಪೇಳೆ ಪುತ್ರೋತ್ಸವವಾದಂಥಾ ಪರಿಣಾಮಮಾಗಿ ಎಲೆಸ್ವಾಮಿ ಯಾ ನೋಂಪಿಯವಿಧಾನಮಂ ಬೆಸಸಿಮೆನಲವರಿಂತೆಂದರೂ ಆಶಾಢಶುದ್ಧ ಅಷ್ಟಮಿಯಲ್ಲು ಚಂದ್ರನಾಥಸ್ವಾಮಿಗಳ್ಗೆ ಪಂಚಾಮೃತಾಭೀಷೇಕ ಪೂಜೆಯಂ ಮಾಡಿ ಅಷ್ಟವಿಧಾರ್ಚನೆಗೆ ಸೇವಗೆಯ ಪಾಯಸತುಪ್ಪ ಬೆಲ್ಲ ಹೂರಿಗೆ ಮಂಡಗೆ ಹೂರಣಂಬುಸಹಿತಂ ಒಂದು ಭಕ್ಷದಲ್ಲೂ ಹನ್ನೆರಡು ಹನ್ನೆರಡುಸಹಿತ ಚರುವನಿಟ್ಟು ತದ ನಂತರಂ ಶ್ರುತಪೂಜೆಯಂ ಮಾಡಿ ಶ್ರುತಕ್ಕೆ ಆರಾರು ಭಕ್ಷಸಹಿತ ಚರುವನಿಟ್ಟು ಪೂರ್ವ್ವಾಚಾರ್ಯ್ಯಾರ್ಗೆ ನಾಲ್ಕು ನಾಲ್ಕು ಭಕ್ಷಸಹಿತ ಚರುವನಿಟ್ಟು ಯೀ ನೋಂಪಿಯ ಕೈಕೊಂಡು ಕಥೆಯಂ ಕೇಳ್ದು ಉಪವಾಸಮಂ ಕೈಕೊಂಡು ಆರದಿರ್ದೊಡೆ ಏಕಭುಕ್ತಮಂ ಏಕಠಾಮದಲ್ಲು ಮಾಡುವುದು ಯೀ ನೋಂಪಿಯಂ ನಾಲ್ಕು ತಿಂಗಳಪರ್ಯಾಂತ ದಿನಂಪ್ರತಿ ಎರಡು ಹಿಡಿಯಕ್ಕಿಯ ಪುಂಜಮಂ ಎರಡೆರಡಡಕೆ ನಾಲ್ಕು ಎಲೆ ಯನರ್ಚಿಸೂದು ಅವುದಾನೊಂದು ಬಿಳಿಯಪುಷ್ಪಮನರ್ಚಿಸೂದು ನಾಲ್ಕನೆಯ ತಿಂಗಳ ಪೌರ್ಣ್ನಿಮಿಯಲ್ಲಿ ಮಾಡುವ ಉದ್ಯಾಪನಾಕ್ರಮವೆಂತೆಂದೊಡೆ ಚಂದ್ರನಾಥರ್ಗೆ ಇಪ್ಪತ್ತು ನಾಲ್ಕು ಹೂರಿಗೆ ೨೪ ಮುಂಡುಗೆ ೨೪ ಹೂರಣಂಬು ೨೪ ಸೇವಗೆಯ ಪಾಯಸದ ಚರು ತುಪ್ಪ ಬೆಲ್ಲ ಸಹಿತ ಚರುವನಿಟ್ಟು ವಂದು ಧ್ವಜವನ್ನು ಮಾಡಿಸಿ ಅರ್ಚಿಸೂದು ಶೃತಕ್ಕೆ ೧೨ ಆಚಾರ್ಯ್ಯರ್ಗ್ಗೆ ೬ ಪದ್ಮಾವತಿರೋಹಿಣೀ ದೇವಿಯರ್ಗ್ಗೆ ನಾಲ್ಕು ನಾಲ್ಕು ಭಕ್ಷಸಹಿತ ಚರು ಪಾಯಸದಿಂದಿಡುವುದು ಜ್ವಾಲಾಮಾಲಿನಿಯ ಮರ್ಯ್ಯಾದೆಯಲ್ಲು ಒಬ್ಬ ಸುವಾಸಿನಿಯರಿಗೆ ವೋಲೆಯ ತೋಡು ಗಂಧ ಚಂದ್ರಸಹಿತಂ ಕೊಡುವುದು ದೇವರಿಗೆ ಕಾಣಿಕೆಯ ನಿಕ್ಕುವುದು ಕಥೆಯಂ ಕೇಳ್ದು ಕಥಕನಂ ಪೂಜಿಸೂದು ಮೂರು ತಂಡ ಋಷಿಯರ್ಗಮಜ್ಜಿಕ್ಕೆಯರ್ಗ್ಗೆ ಕುಂಚ ಗುಂಡಿಗೆ ಪುಸ್ತಕ ಠವಣೆ ಕೋಲು ಶ್ರುತಪಾವ್ಡೆಸಹಿತಮಾಗಿ ಕೊಡುವುದು ಮೂರುತಂಡ ಅಜ್ಜಿಯರ್ಗ್ಗೆ ವಸ್ತ್ರಮಂ ಕೊಡುವುದು ಚಾತುರ್ವ್ವರ್ಣ್ನಕ್ಕೆ ಆಹಾರದಾನ ಸುವರ್ಣ್ನದಾನಮಂ ಮಾಳ್ಪುದು ಇದು ಉದ್ಯಾಪನೆಯ ಕ್ರಮವೆಂದು ಪೇಳೆ ಕೇಳ್ದು ಸಂತುಷ್ಟಚಿತ್ತೆಯಾಗಿ ಆ ನೋಂಪಿಯಂ ಕೈಕೊಂಡು ನೋಂತುದ್ಯಾಪನೆಯಂ ಮಾಡಿದ ಫಲದಿಂ ಯಿಂದ್ರನ ಸಮಾನಮಪ್ಪಪುತ್ರನಂ ಪಡೆದು ಅನೇಕೈಶ್ವರ್ಯ್ಯಮನನುಭವಿಸಿ ಕುಮಾರಂಗೆ ಪಟ್ಟ ಮಂಕಟ್ಟಿ ಕಡೆಯೊಳಿವಶಿಷ್ಟ ವೈರಾಗ್ಯ ಪರಾಯಣೆಯಾಗಿ ಜಿನದೀಕ್ಷೆಯಂ ಕೈಕೊಂಡು ಉಗ್ರೋಗ್ರತಪಶ್ಚರಣದಿಂ ಮುಡುಪಿ ಬ್ರಹ್ಮಕಲ್ಪದೊಳ್ಪುಟ್ಟಿ ಅಲ್ಲಿಯ ದಿವ್ಯಸುಖಮನನುಭವಿಸಿ ಬಂದಿಲ್ಲಿ ಚಕ್ರವರ್ತ್ತಿಯಾಗಿ ಷ್ಟೃಂಡಾಧಿಪತಿಯಾಗಿ ರಾಜ್ಯಶ್ರೀಯನನುಬುಭವಿಸಿ ಕಡೆಯಲ್ಲಿ ಜಿನದೀಕ್ಷೆಯಂ ಕೈಕೊಂಡು ಪರಂಪರೆಯಿಂ ಮೋಕ್ಷಮ ನೈಯ್ದಿದರೂ || ಜಯಮಂಗಳ ಮಹಾ || ಶ್ರೀ ಶ್ರೀ
ನೋಂಪಿಯ ಕಥೆಗಳು: ೮. ಕಂದರ್ಪ್ಪಸಾಗರಮೆಂಬ ನೋಂಪಿಯ ಕಥೆ
ವ || ಕಂದರ್ಪ್ಪಸಾಗರಮೆಂಬ ನೋಂಪಿಯಂ | ಮಾರ್ಗ್ಗಶಿರಮಾಸದ | ಶುಕ್ಲಪಕ್ಷದ ಅಷ್ಟಮಿಯೆಂದುಪವಾಸಂಗೆಯ್ದು | ಪಾರ್ಶ್ವಭಟ್ಟಾರಕರ ಪ್ರತುಮೆಯಂ | ಹಾಲುತುಪ್ಪಮಂ ಕಲಸಿ ಸರ್ಕರೆಯಂ ಕಲಸಿ | ಅಹೋರಾತ್ರಿಯುಮದರೊಳವಗಹನನಿರಿಸಿ | ಮೂರುಪೊತ್ತು | ಮಷ್ಟವಿಧಾರ್ಚ್ಚನೆಯಿಂದರ್ಚಿಸಿ ನೋಂಪಿಯಂ ಮೊದಲ್ಗೊಂಡು ಮತ್ತ ಮಿಂತು | ಪದಿನಾರು ಅಷ್ಟಮಿವರಂ | ನೋಂತುಜ್ಜವಣೆಯಂಮಾಳ್ಪುದು | ಮಹಾಭಿಷೇಕಮಂಮಾಳ್ಪುದು | ನಿಚ್ಚನಿಚ್ಚ | ತುಪ್ಪದ ಸೊಡರಿಂ ಪೊತ್ತಿಸಿ ಅರ್ಚ್ಚಿಸದೂ | ಪಾಲೊಳಭಿಷೇಕಮಾಡಲು | ದೇವರಿಗೊಂದು ಪಯನಾಕಳಂ ಕೊಡುವುದು | ನೋಂಪಿಯನೆನೆಸಗವುದು | ಈ ನೋಂಪಿಯ ಫಲದಿಂ ನೋಂತವರುಂ | ಭವಭವಾಂತರದೊಳೆಲ್ಲಂ | ಕಾಮದೇವಗಂ | ರತಿವಿಳಾಸಕ್ಕಂಯಿಂದ್ರಗಂ ಶಚಿಮಹಾದೇವಿಗಂ | ಸಕಳಚಕ್ರವರ್ತ್ತಿಗಂ | ಸ್ತ್ರೀರತ್ನಕ್ಕಮಗ್ಗಳಮಪ್ಪ | ರೂಪಂ ಗಾಡಿಯುಂ | ಲಾವಣ್ಯಮುಂ ಬೆಡಗುಂ | ಹಾವಭಾವ ವಿಳಾಸ ವಿಭ್ರಮಂಗಳೊಳ್ಕೂಡಿದ ಗಾಡಿಕಾರರುಂ ಪೂತಕಾರ್ತಿಯರುಮಪ್ಪರು | ಭೋಗೋಪ ಭೋಗ ಸುಖಮಂ ತಮ್ಮನಲ್ಲರೊಳ್ಕೂಡಿ | ಅನುಭವಿಸುತ್ತಿರ್ಪರು | ಬೇಡಿದ ವಸ್ತುಗಳಂ | ಅನುಭವಿಸುತ್ತಮಿರ್ಪರು | ತದನಂತರದೊಳು | ಸರ್ವರ್ಜ್ಞ ಶ್ರೀಸುಖದೋಳ್ಕೂಡಿ ಕಂದರ್ಪಸಾಗರದ ನೋಂಪಿಯಂ | ನೋಂತವರ್ಗಂ | ನೋನಿಸಿದವರ್ಗಂ || ಜಯಮಂಗಳ ಮಹಾ ಶ್ರೀ ||
ನೋಂಪಿಯ ಕಥೆಗಳು: ೯. ಕರ್ಮ್ಮ ನಿರ್ಜ್ಜರೆಯ ನೋಂಪಿಯ ಕಥೆ
ಶ್ರೀ ವರಗುರು ಪಂಚಕಮಂ
ಭಾವಿಸಿ ನಾಂ ಕರ್ಮ್ಮ ನಿರ್ಜ್ಜರೆಯ ಸತ್ಕಥೆಯಂ
ವ್ಯಾವರ್ಣಿಸುವೆಂ ಮುದದಲಿ
ಭವ್ಯ ಜನಾವಳಿಗಘಹರಮನಮೃತ ಲಕ್ಷ್ಮೀಕರಮಂ ||
|| ವ || ಅದೆಂತೆಂದೊಡೆ ಜಂಬೂ ದ್ವೀಪದ ಭರತ ಕ್ಷೇತ್ರದೊಳು ಮಗಧೆಯೆಂಬುದು ನಾಡು ರಾಜಗೃಹಮೆಂಬುದು ಪುರಮದನಾಳ್ವರಸಂ ಶ್ರೇಣಿಕ ಮಹಾಮಂಡಳೇಶ್ವರನಾತನ ಪಟ್ಟದರಿಸಿ ಚೇಳಿನಿ ಮಹಾದೇವಿಯೆಂಬಳಂತವರಿರ್ವ್ವರುಂ | ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ ವೊಡ್ಡೋಲಗಂಗೊಟ್ಟಿರ್ದ್ದ ಪ್ರಸ್ಥಾವದೊಳೊರ್ವ್ವ ಋಷಿ ನಿವೇದಕಂ ಬಂದು ಸಾಷ್ಟಾಂಗ ಪ್ರಣುತನಾಗಿ | ದೇವಾ ವಿಪುಲಾಚಲ ಗಿರಿಯಮೇಲೆ | ಶ್ರೀ ವರ್ದ್ಧಮಾನ ಸ್ವಾಮಿಯ ಸಮವಸರಣಂ ಬಂದು ನೆಲಸಿರ್ದ್ದಪುದೆಂದು ಬಿಂನಪಂಗೆಯ್ಯಲಾ ದೆಸೆಗೇಳಡಿಯಂ ನಡದು ಸಾಷ್ಟಾಂಗ ಪ್ರಣುತನಾಗಿ ಯೊಸಗೆ ದಂದಂಗಂಗಚಿತ್ತಮನಿತ್ತಾನಂದ ಭೇರಿಯಂ ಪೊಯ್ಸಿ ಪರಿಜನಂ ಪುರಜನಂ ಬಂದು ಜನಂಗಳ್ವೆರಸು ಪಾದಮಾರ್ಗ್ಗದಿಂದ ಪೋಗಿ ಸಮವಸರಣಮೆನೆಯ್ದಿ ಗಂಧಕುಟಿಯಂ ತ್ರಿಃ ಪ್ರದಕ್ಷಿಣಂಗೆಯ್ದರ್ಹತ್ಪರ ಮೇಶ್ವರನನನೇಕ ಸ್ತುತಿ ಶತ ಸಹಸ್ರಂಗಳಿಂ ಸ್ತುತಿಯಿಸಿ | ಅನೇಕಾರ್ಚ್ಛನೆಗಳಿಂದರ್ಚ್ಚಿಸಿ ವಂದಿಸಿ ಗುರು ಭಕ್ತಿ ಪೂರ್ವ್ವಕಂ ಗೌತಮ ಗಣಧರರ್ಮ್ಮೊದಲಾದ ರುಷಿ ಸಮುದಾಯಮಂ ಪೂಜಿಸಿ ವಂದಿಸಿ ಪಂನೊಂದನೆಯ ಮನುಷ್ಯ ಕೋಷ್ಟದೊಳ್ಕುಳ್ಳಿರ್ದ್ದು ಗೌತಮ ಸ್ವಾಮಿಗಳೂ ಶ್ರೇಣಿಕ ಮಹಾಮಂಡಲೇಶ್ವರಂ ಕೈಗಳಂ ಮುಗಿದೆಲೆ ಸ್ವಾಮಿ ಕರ್ಮ್ಮಂ ಪೋಪುದಕ್ಕುಪಾಯಮಾಗಿ ಯೆನಗಾವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರಿಂ ಎಂದು ಪೇಳ್ದಪರುಜ್ಜೆನಿಯಂಬುದು ಪಟ್ಟಣಮದಱ ಕೆಲದೊಳೊಂದೊಕ್ಕಲುವಳ್ಳಿಯುಂಟದಱ ಗೌಂಡಂ ಬಲಭದ್ರನೆಂಬನಾತಂಗೇಳು ಪ್ರಜೆ ಗಂಡು ಮಕ್ಕಳವರ್ಗ್ಗೇಳು ಮಂದಿ ಸ್ತ್ರೀಯರೊಳು ಕಿಱಿಯ ಸೊಸೆ ಯತ್ರಾಸ್ತಮಿತ ವಾಸಿಗಳಪ್ಪ ತಪೋಧನರಾಗ್ರಾಮದ ಮಂದೆ ಕಾಯೋತ್ಸರ್ಗ್ಗಮಿರಲಱೆಯದೆ ತಂನ ಪಾಳೆಯದ ದಿವಸದ ಬೆಳಗಪ್ಪ ಜಾವದೊಳು | ಮನೆವಾಳು ನಿಮಿತ್ತ ಕಸವುಂ ಸಗಣಮಂ ಕಳೆದು ಕಾಯೋತ್ಸರ್ಗ್ಗದೊಳಾ ರಾತ್ರಿ ಪ್ರತಿಮಾ ಯೋಗದೊಳಿರ್ದ್ದ ತಪಸ್ವಿಯ ಮಸ್ತಕದೊಳಿಕ್ಕಿ ಪೋದಂನೆಗಮಾ ಬಲಭದ್ರನರಂಬ ಗೌಂಡಂ ಮನೆಯಿಂ ಪೊಱಮಟ್ಟು ಬಂದುಪಸರ್ಗ್ಗದೊಳಿರ್ದ್ದ ರುಷಿಯರಂ ಕಂಡವರ ಮಸ್ತಕದೊಳಿರ್ದ್ದ ಕಸವುಮಂ ಸಗಣಮುಮಂ ಪರಿಹರಿಸಿಯೆಲೆ ಸ್ವಾಮಿಯುಪಸರ್ಗ್ಗಂ ಪಿಂಗಿತು ಕಯ್ಯೆತ್ತಿಕೊಳ್ಳಿಮೆನೆ ಕೈಯೆತ್ತಿಕೊಂಡು ಬಿಜಯಂಗೆಯ್ದರಂನೆಗೆಮಾ ಸೊಸೆ ಕಾಲಾಂತರಕ್ಕೆ ಭವಾಂತರಮೆನೆಯ್ದು ಯೊರ್ವ್ವ ವೈಶ್ಯಂಗೆ ಮಗಳಾಗಿ ಪುಟ್ಟಿದುಳ್ಪುಟ್ಟಲೊಡಮಾಕೆಯ ತಾಯುಂ ತಂದೆಯುಂ ಬಂಧುಗಳುಂ ಸಾವುದುಂ | ಕರ್ಮ್ಮಿಯೆಂದು ಪಸರ್ವ್ವಡೆದನಾಥೆಯಾಗಿ ಶ್ರೀಮತಿ ಗಂತಿಯರಂಸಾರ್ದ್ದುಮಿರಲವರೊಡನಿರ್ದ್ದಜ್ಜಿಯರುಂ ಮುನಿದು ಪೊಱಮಡಿಸಲ್ಪೊಱಮಟ್ಟು ಮಾಯಜ್ಜಿಯರ್ಗ್ಗೆ ವೈಯ್ಯಾವೃತ್ಯಮಂ ಮಾಳ್ಪ ಶ್ರಾವಕರಂ ಪೊರ್ದ್ದಲವರುದಾಸೀನಂ ಮಾಡೆ | ಮತ್ತಮವರನೆ ಸಾರ್ದ್ಧಿರೆ | ಆ ಕರ್ಮ್ಮಿಗುದಾಸೀನದೊಳಂನಮುಂ ಕೊಡುತ್ತಿರಲೊಂದು ದಿವಸಮೊರ್ವ್ವ ಚಾರಣ ರುಷಿಯರ್ಗ್ಗಗನ ಮಾರ್ಗ್ಗದಿನವನೀತಳಕ್ಕವತರಿಸೆ ಬಾಗಿಲೊಳಿರ್ದ್ದ ಕರ್ಮ್ಮಿ ಕಂಡು ಗುರು ಭಕ್ತಿ ಪೂರ್ವ್ವಕಂ ವಂದಿಸಿ ಕೈಮುಗಿದಿರ್ಪ್ಪುದುಮಾ ಚಾರಣ ಪರಮೇಷ್ಠಿಗಳು ಕರುಣದಿನಿತೆಂದರೆಲೆ ಕರ್ಮ್ಮಿ | ಯಿಂದಾಶ್ವಯಿಜ ಮಾಸದ ಶುಕ್ಲ ಪಕ್ಷದೊಳು ಕರ್ಮ್ಮ ನಿರ್ಜ್ಜರೆಯ ಪಂಚಮಿಯ ದಿವಸ ನೀನೀ ನೋಂಪಿಯಂ ಮಾಡಲು ಕರ್ಮ್ಮಂ ಪೋಪುದೆನೆ | ಅಂತಾದೊಡಾ ನೋಂಪಿಯುಮನದಱ ವಿಧಾನಮುಮಂ | ಕಾರುಣ್ಯಂ ಮಾಡಿಯೆನಲವರಿಂತೆಂದರು | ಶ್ರೀ ಪಂಚ ಪರಮೇಷ್ಠಿಗಳ ಪ್ರತುಮೆಯಂ ಬಿಜಯಂಗೆಯ್ಸಿ ಆ ಪ್ರತುಮೆಯ ಸುತ್ತಲುಂ ರಂಗವಲ್ಲಿ ಯನಿಕ್ಕಿ ಬೆಲ್ಲದ ಕೇರ್ಗ್ಗಟ್ಟಂ ಕಟ್ಟಿ ಕಬ್ಬಿನಲ್ಕಂಭಗಟ್ಟಂ ಕಟ್ಟಿಯನೇಕ ಪುಷ್ಪಮಾಲೆಗಳಿಂ | ಪೊದಿಸಿಸಿ ಸಾಧಿನಿಂ ಸಾರಿಸಿ | ಕುಂಕುಮದಿಂ ಕಾರುಣಿಗೊಂಡು ಕರ್ಪ್ಪೂರದಿಂ ರಂಗವಲಿಯನಿಕ್ಕಿ ಶುಚಿರ್ಬ್ಬೂತರಾಗಿಯುಪವಾಸಮಂ ಮಾಡಿಯಿರುಳು ಜಾಗರಮಿರ್ದ್ದು ನಾಲ್ಕು ಜಾವ ಜಾವಂದಪ್ಪದೆಯಭಿಷೇಕ ಪೂಜೆಯಂ ಮಾಡಿ | ಆ ಪಂಚ ಪರಮೇಷ್ಠಿಗಳಷ್ಟವಿಧಾರ್ಚ್ಛನೆಯಂ ಮಾಳ್ಪು ಕ್ರಮಮೆಂತೆಂದೊಡೆ || ಜ್‌ ಹ್ರಾನ್‌ನಮೋರ್ಹತೆ ಘಾತಿ ಚತುಷ್ಟಯ ರಹಿತಾಯ | ನವ ಕೇವಲ ಲಬ್ಧಿ ಸಹಿತಾಯ ಸ್ವಾಹಾ || ೧ || ಓಂ ಹ್ರೀಂ ನಮಃ ಸಿದ್ಧಾಯ ಕರ್ಮ್ಮಾಷ್ಟಕ ವಿನಿರ್ಮ್ಮುಕ್ತಾಯ | ಗುಣಾಷ್ಟಕ ಪ್ರಮುಕ್ತಾಯ ಸ್ವಾಹಾ || ೨ || ಜ್‌ ಪ್ರೂರ್‌ ನಮಃ ಸೂರಯೆ | ಪಂಚೇಂದ್ರೀಯ ವಿಷಯ ವಿರಹಿಕಾಯ ಪಂಚ ವಿಧಾಚಾರ ನಿರತಾಯ ಸ್ವಾಹಾ || ೩ || ಜೆ ಹ್ರಾರ್‌ ನಮೋ ದೇಶಕಾಯ | ವ್ರತ ಸಮಿತಿ ಗುಪ್ತಿಯಕ್ತಾಯ ಕಷಾಯಾದಿ ರಿಪುವರ್ಗ್ಗಯುಕ್ತಾಯ ಸ್ವಾಹಾ || ೪ || ಜ್‌ ಹ್ರರ್‌ ನಮಃ ಸಾದವೇ ಮೂಲೋತ್ತರ ಗುಣ ಯುಕ್ತಾಯ | ಪರಮ ಪದದತ್ತಂ ಚಿತ್ತಾಯ ಸ್ವಾಹಾ || ೫ || ಯೆಂಬೀ ಮಂತ್ರಮನೋದುತ್ತಂ
|| ಕ || ಜಲಧಾರೆಯನಯ್ದುಂ ಸ
ತ್ತಿಲಕಮನಯ್ದುಂ ಸುಲಕ್ಷಣಾಕ್ಷರೆ ಪುಷ್ಪಂ
ಗಳನಯ್ದಂ ಜಿನಪದದೊಳು
ವಿಲಸಿತಮಾಗಲೈ ಮಾಡೂದು ನೋಂಪವರ್ಗ್ಗಳು ||
ಆಯ್ದುಂ ಪುಷ್ಪದೊಳಂ ಮ
ತ್ತೈದುಮನೈದಯ್ದು ಭಕ್ಷದೊಳಗಯ್ದಯ್ದಂ
ಅಯ್ದಯ್ದು ದೀಪ ಧೂಪಮ
ನಯ್ದಂ ಫಲದೊಳಗೆ ಪೂಜಿಸುಉದಯ್ದಯ್ದಂ ||
ಅಂತಷ್ಟ ವಿಧಾರ್ಚ್ಚನೆಯಂ
ಸಂತೋಷದಿಂ ಮಾಡಿ ಮತ್ತೆ ಪುಷ್ಪಾಂಜಲಿಯಂ
ಶಾಂತಿಕರಮಿದು ಜಗಕ್ಕೇನು
ತಂ ತಡೆಯದೆ ಪುಷ್ಪಾಂಜಲಿಯಂ ಕೊಟ್ಟಾಗಳೂ ||
ಓ ನಮಃ ಪಂಚಪರಮೇಷ್ಟಿಭ್ಯಃ ಹ್ರಾ ಹ್ರಿರ್‌ ಹ್ರೂಕ್‌ ಹ್ರಾರ್‌ ಹ್ರಾರ್‌ ಹ್ರರ್‌ ಃ ಮಮ ಸರ್ವ್ವ ಶಾಂತಿಂ ಕುರುಕುರು ಸ್ವಾಹಾ || ಯೆಂಬೀ ಮಂತ್ರಮನೋದುತ್ತಂ ಜಲಗಂಧಾಕ್ಷತೆ ಪುಷ್ಪ ಬೆರಸರ್ಗ್ಘ್ಯಮಂ ಕೊಟ್ಟು ಶ್ರುತಮಂ ಗುರುಗಳುಮಂ ಪೂಜಿಸಿ ಧರ್ಮ್ಮಕಥೆಯಂ ಕೇಳುತ್ತಂ ಬೆಳಗಾಗಲೊಡಂ | ಹುಗ್ಗಿ ಹೆಚ್ಚಂಬಲಿ ಕಲಸುಗಳೇಂಬಿದನೊಂಭತ್ತು ಹೊಸ ಬೆಸಣಿಗೆಯೊಳಕ್ಕಿ ಮೇಲೆ ಮಂಡಿಗೆಯನಿಕ್ಕಿ ಮುಚ್ಚಿ ಸುವರ್ಣ್ನ ಸಹಿತಂ ಹೊಸ ತುಪ್ಪಮಂ ಹೊಸ ಗಿಂಣಿಲೊಳಗಿಕ್ಕಿ | ದೇವರ್ಗೊಂದು ಶ್ರುತಕ್ಕೊಂದು ಗುರುಗಳಿಗೊಂದು ತನಗೊಂದು | ಉಳಿದದ್ದು ಬಾಯಿನಮಂ ಸಮ್ಯಗ್ಧೃಷ್ಟಿಗಳಪ್ಪ ಸೋವಾಸಿನಿಯರ್ಗ್ಗೆ ಕುಡುಉದು | ಅಜ್ಜಿಯರ್ಗ್ಗಾಹಾರಕ್ಕೆ ಯಥಾಶಕ್ತಿಯಿಂ ಚರ್ತುರ್ವ್ವಿಧ ದಾನಮಂ ಮಾಡಿ ಬಳಿಕ್ಕಂ ಪಾರಣೆಯಂ ಮಾಳ್ಪುದೆಂದುದ್ಯಾಪನೆಯ ಕ್ರಮಮಂ ಬೆಸಸಿಮನೆ ಪಂಚಪರಮೇಷ್ಠಿಗಳ ಪ್ರತುಮೆಯಂ ಮಾಡಿಸೂದು | ಅಯ್ದು ತಂಡ ಋಷಿಯರ್ಗ್ಗೆ ತಟ್ಟು ಕುಂಚ ಗುಂಡಿಗೆ ಸಹವಾಗಿ ಕೊಡುಉದು | ಮುಂ ಪೇಳ್ದ ಕ್ರಮದಿಂ ಸವಿಸ್ತರದಿಂ ಮಾಡಿ ಮುಂ ಪೇಳ್ದ ಕ್ರಮದಿಂಬಾಯಿಯನಮಂ ಕೊಡುಉದು ಆ ಮಂತ್ರವೆಂತೆಂದೊಡೆ ಜ್‌ ಹ್ರಿ‌ ಪಂಚಕಲ್ಯಾಣ ಸಂಪೂರ್ಣ್ನಾಯ ನವ ಕೇವಲ ಲಬ್ಧಿ ಸಹಿತಾಯ ನಮ ಸ್ವಾಹಾಯೆಂಬೀ ಮಂತ್ರದಿಂ ಕೊಡುಉದೆಂದು ಬೆಸಸಿ ಬಿಜಯಂಗೆಯ್ಯಲವರು ಪೇಳ್ದ ಕ್ರಮದಿಂದೀ ನೋಂಪಿಯಂ ನೋನುತ್ತಮಿರಲುಮಾ ಪುರದರಸನ ಮಗಂಗೆ ಸರ್ಪ್ಪದಷ್ಟಮಾಗೆ ಅರಸಿ ಪಿರಿದುಂ ಸಂಕ್ಲೇಶ ಚಿತ್ತೆಯಾಗಿ ನಾಂ ನಮನ ಕುಮಾರಂಗೆ ಮದುವೆಯಂ ಮಾಡಿ ನೋಡಲ್ಪಡೆದಿನಿಲ್ಲೆಂದರಸಂಗೆ ಪೇಳ್ವುದುಂ ಹೆಣಕ್ಕೆ ಹೆಂಣಂ ಕುಡುವರಾನೆನೆ ಯೆಂತಾದೊಡಂ ಮದುವೆಯಂ ಮಾಡಲ್ಪೇಳ್ಕುಮೆನೆ ಸಹಸ್ರ ಸಂಖ್ಯೆಯ ಪೊಂನ ಪೊಟ್ಟಣಮಂ ಗಳೆಯ ತುದಿಯೊಳ್ಕಟ್ಟಿಯಾವಳೊರ್ವ್ವ ಸತ್ಕುಲ ಪ್ರಸೂತೆಯಪ್ಪ ಕಂನಿಕೆಯಂ ಕುಮಾರಂಗೆ ಕೊಡುವರುಂಟಾದೊಡೆ ಪೊಟ್ಟಣದ ಪೊಂನಂ ಕುಡುವೆವೆಂದು ಪುರದೊಳು ಘೋಷಣೆಯ ಡಂಗುರಮಂ ಪೊಯಿಸಲಾ ಡಂಗುರುಂ ಮನೆಯ ಬಾಗಿಲಿಂಗೆ ಬರಲಾ ಕರ್ಮ್ಮಿ ಕಂಡಾ ಪೊಟ್ಟಣಮಂ ಪಱೆದು ಕೊಂಡಜ್ಜಿಯರಿರ್ರ್ದದೆ ಹರದಲ್ಲಿ ಗರವರನೊಡಗೊಂಡು ಬರೆ | ತದೃತ್ತಾಂತಮಂ ಕೇಳ್ದು ನೀಂಪೊಲ್ಲಕೈದೆ ಪೆಣಕ್ಕೆ ಮದುವೆಯಾದವರುಂಟೆಯೆನಲಾ ವೈಶ್ಯ ಪುತ್ರಿ ಕೇಳದಂತೆ ಘೋಷಣೆಯವರ್ಗ್ಗಳ ಬೆಂಬಳಿಯನೆ ಪೋಗಿಯರಮನೆಯಂ ಪೊಕರಸನುಮರಸಿಯುಮಂ ಕಂಡಿರಾ ಅರಸಿ ನೋಡಿ ಅಮೂಲ್ಯಾಭರಣಂಗಳಂತುಡಿಸಿ ಅಪೂರ್ವ್ವ ವಸ್ತ್ರಮನುಡಿಸಿ ವಿವಾಹ ವಿಧಿಯಂ ನಿರ್ವ್ವರ್ತ್ತಿಸಿಯಾ ಪೆಣನ ಸಂಸ್ಕಾರಂ ಗೆಯ್ಯಲೆಂದು ರುಧ್ರಭೂಮಿಗೆ ಕೊಂಡು ಹೋಹ ಪ್ರಸ್ಥಾವದೊಳಸ್ತಮಾನಮಾಗೆ ಪಟ್ಟಣದ ಜನಮೆಲಂ ನೆರೆಯ ಕಾಣಲ್ಲೇಳ್ಕುಮೆಂದು ಬೆಳಗಾದಾಗಳು ದಹನಂಗೆಯ್ಯ್ವಮೆಂದು ಪುರದ ಪೊಱವಳಲೊಳು ವಿಮಾನ ಸಹಿತಂ ಶ್ರಬಕ್ಕೆ ಸುತ್ತಲುಂ ಕಾಪುಗೊಟ್ಟು ಪೋಗಲಾ ವೈಶ್ಯ ಪುತ್ರಿಗಂ ಅಂದಿನ ದಿನಮೇ ನೋಂಪಿಯ ದಿನವಾಗಲು ನೀಡುಂ ಭಾವಿಸಿ | ಯೆಂನ ನೋಂಪಿಯಡವಱೆಯಲಾಗದೆಂದು ಮಳಲುಗಳನಯ್ದಕ್ಕಿಯ ಪುಂಜವೆಂದಿಕ್ಕಿ ಭಾವ ಪೂಜೆಯಿಂದರ್ಚ್ಚಿಸಿ ಪಂಚಪರಮೇಷ್ಠಿಗಳಂ ಬಾವಿಸುತ್ತಿರ್ಪ್ಪಂನೆಗಮಾ ರಾತ್ರೆಯೊಳು ಪದ್ಮಾವತಿಗಾಸನ ಕಂಪಮಾಗಲವಧಿಯಿಂದಱೆದಾ ವೈಶ್ಯ ಪುತ್ರಿಯ ಸಮ್ಯಕ್ತ್ವಕ್ಕೆ ಮೆಚ್ಚಿ ಬಂದು ಪ್ರತ್ರಕ್ಷಮಾಗಿ ಮುಂದೆ ನಿಂದಿರ್ದು ನೀನೇನಂ ಬಾವಿಸುತ್ತಿರ್ದ್ದಪೆಯೆನೆ ತಂನ ವೃತ್ತಾಂತಮನಾ ಕರ್ಮ್ಮಿ ಪೇಳಲಾ ಪದ್ಮಾವತಿಯೆಂಗು ನಿಂನ ಗೆಯ್ದುಪಾಯಂ ಪೊಲ್ಲದು | ಪೆಣಕ್ಕೆ ಮದುವೆ ನಿಂದುದಲ್ಲದೆ ಮಳಲ ಪುಂಜಮನಿಕ್ಕಿ ನೋಂತಡೆ | ಫಲಮಿಲ್ಲ ಬೆಳಗಾದ ಮುನ್ನ ನೀನೆಂನೆ ಕೊಡೆ ಬರ್ಪ್ಪುದುತ್ತಮೆನಲಾ ಕರ್ಮ್ಮಿಯೆಂಗುಂ | ರಾಜ ಪುತ್ರಂಗೆ ಶರೀರಮಂ ಮಾಱುಗೊಟ್ಟೆಂ ಮನಮಂ ಶ್ರೀಪಂಚಪರಮೇಷ್ಠಿಗಳೆ ಚಲನೆಯಿಲ್ಲದೆ ಕೊಟ್ಟೆಂ | ಉಳಿದ ಮಾತಾಗದ ಮಾತು ನಿಂಮಂದಿಗರಿಂತುಸಿರ್ವ್ವುದುಚಿತಮಲ್ಲೆನೆಯಾ ದೇವತೆ ನಿಂನ ಮನದ ದೃಢತನರಮನಾರೈದುಮೀ ಕುಮಾರಂಗೆ ನಿರ್ವಿಷಂ ಮಾಡಲ್ಪಂದೆನೆನೆ | ನೀನತಿ ನಿಶ್ಚಲಮತಿಯಿಂದಿರ್ದ್ದುದಕ್ಕೆ ಮೆಚ್ಚಿದೆನೆಂದಾ ಪದ್ಮಾವತಿಯಾ ಕುಮಾರಂಗೆ ನಿರ್ವ್ವಿಷಂ ಮಾಡಿ ಪ್ರಾಣಮನೆತ್ತಿಪೋದಳಿತ್ತಲಾ ಕುಮಾರಂ ನಿದ್ರೆಯಿಂದೆಚ್ಚತ್ತವರ ಮಾರ್ಗ್ಗದಿಂ ಮೈಮುರಿದೆದ್ದು ಮಿಕ್ಕೆಲನಂ ನೋಳೊಗಳು ಕೆಲದಳಿರ್ದ್ದ ಕರ್ಮ್ಮಿಯಂ ಕಂಡು ಯೆಲೆ ನೀನಾರ್ಗ್ಗೆಂದು ಕೇಳ್ದುಮಾ ಕರ್ಮ್ಮಿ ತದ್ಧೃತಾತಮೆಲ್ಲಮಂ ಸವಿಸ್ತರಂ ಪೇಳುತ್ತಮಿರಲಾ ಕುಮಾರನಂ ಪ್ರತಿಧ್ವನಿ ಗೊಟ್ಟು ನುಡಿವ ವಚನಮಂ ಕಾಪಿನವರಾಲಸಿ ಕೇಳ್ದವರರಸಂಗಪುರಸಿಗಂ ಪ್ರಧಾನಿ ಪುರೋಹಿತಾದಿಗಳ್ಗೆಲ್ಲಮಱೆಪುಉದು ಮವರಾಕ್ಷಣದೊಳ್ಪಂದು ನಿಶ್ಚಿಂತ ಮನನಾಗಿರ್ದ್ದ ಕುಮಾರನುಮನಾ ಕರ್ಮ್ಮಿಯುಮಂ ಕೆಲದೊಳಿರ್ದ್ದ ಮಳಲ ಪುಂಜಗಳುಮಂ ಕಂಡಿದಾಉದು ನಿಮಿತ್ತಮೀ ಮಳಲ ಪುಂಜಂಗಳಾವ ಕಾರಣ ನೀನೀ ಗೆಯ್ದುಂಮ ಮಗನ ಪ್ರಾಣಮಂ ಪಡದೆಯೆಂದರಸನುಮರಸಿಯುಂ ಹರುಷಂ ಮಿಗೆ ಕೇಳ್ವುದುಮಾ ಕರ್ಮಿ ತಂನ ಮುಂನಿನ ವೃತ್ತಾಂತಮಂ ದಿವ್ಯ ಚಾರಣರು ಕೃಪೆಯಿಂ ತನುಗುಪದೇಶಂ ಗೆಯ್ದು ಕರ್ಮ್ಮ ನಿರ್ಜ್ಜರೆಯ ನೋಂಪಿಯುಮಂ | ತಾನಾದಿನ ಭಾವ ಪೂಜೆಯಿಂದಿರ್ದ್ದ ಶುಭ ಭಾವನೆಯಿಂದಾ ಪುಂಜಮನೆ ಸಾಕ್ಷಾತ್ಪಂಚ ಪರಮೇಷ್ಠಿಗಳಪ್ಪಂತು ಧ್ಯಾನಿಸಿ ಅಭಿಷೇಕಾಷ್ಟ ವಿದಾರ್ಚ್ಛನೆಗಳಂ ಸಂಕಲ್ಪಂಗೆಯ್ದ ನೋಂಪಿಯ ಫಲದೊಳು | ಭವನ ವಾಸಿಗ ಲೋಕದೊಳ್ಕುಳಿರ್ದ್ದ ಪದ್ಮಾವತಿ ಪ್ರತ್ಯಕ್ಷಮಾಗಲಲ್ಲಿಗವತರಿಸಿ | ಯೆಂನ ಮನಮಲ್ಲಾಡಿಯೀ ಯಡಿವೊಯೊಳೇಕಾಕಿಯಾಗಿರಲೇಕೆಂನ ಕೂಡೆ ಬಾಯೆಂಬುದುಮೆನಗವಶ್ಯಮೀ ಕುಮಾರಂಗಿತ್ತ ಶರೀರಂ ಪಂಚ ಪರಮೇಷ್ಠಿಗಳ್ಗೆ ಕೊಟ್ಟಮನಂ | ಮತ್ತಿಂನಾರ್ಗ್ಗಂ ಕುಡುವುದುಚಿತಮಲ್ಲೆನೆ ಯಿಲ್ಲಿಂದಿತ್ತಲಾದುದಪ್ಪೆನೆನೆ ಮೆಚ್ಚಿ ನಿರ್ವಿಷಂ ಮಾಡಿ ಪೋದಳಾ ಪದ್ಮಾವತಿ | ನಾನುಮಿಲ್ಲಿರ್ರ್ದೆನನೆ ಪಿರಿದು ಸಂತೋಷಂ ಬಟ್ಟು ಸಂಭ್ರಮದಿಂ ಪುರಮನರಮನೆಯಂ ಪೊಕ್ಕಾ ಕರ್ಮ್ಮಿಗಂ ಕುಮಾರಂಗಂ ಮಹಾವಿಭೂತಿಯಿಂ ಮದುವೆಯ ಮಾಡಿ | ಮಹಾದಾನ ಸನ್ಮಾನಾದಿಗಳಿಂ ಚಾತುರ್ವ್ವರ್ನ್ನಂಗಳಾಂ ಸಂತುಷ್ಟರಂ ಮಾಡಿ ಪಲಕಾಲಂ ರಾಜ್ಯಂಗೆಯ್ದು ಸಹಜ ವೈರಾಗ್ಯದಿಂ ಸಂಸಾರ ಶರೀರ ಭೋಗಂಗಳ್ಗೆ ಪೇಸಿ ರಾಜ್ಯಭಾರಮಂ ಸುತನ ಮಸ್ತಕದೊಳ್ನಿಲಿಸಿ ಜಿನದೀಕ್ಷೆಯಂ ಕೈಕೊಂಡು ಗ್ರೋಗ್ರ ತಪಶ್ಚರಣಂಗೆಯ್ದು ಕಡೆಯೊಳ್ಸನ್ಯಸನ ವಿಧಿಯಿಂ ಶರೀರ ಭರಮನಿಳಿಯಚ್ಯುತ ಕಲ್ಪದೊಳುಚ್ಯುತ ತೇಂದ್ರನಾಗಿ ಜನಿಯಿಸಿದರೆಂದು ಗೌತಮ ಗಣಧರರು ಶ್ರೇಣಿಕ ಮಹಾ ಮಂಡಳೇಶ್ವರಂಗಂ ಚೇಳಿನಿ ಮಹಾದೇವಿಗಂ ಪೇಳೆ ಕೇಳ್ದಾ ನೋಂಪಿಯಂ ಕೈಕೊಂಡು | ಜಿನ ಭಟ್ಟಾರಕಂಗಂ ಗಣಧರ ಪರಮೇಷ್ಠಿಗಳಂ ವಂದಿಸಿ ಬೀಳ್ಕೊಂಡು ಪುರಮನರಮನೆಯಂಪೊಕ್ಕು ಸುಖಮಿರ್ಪ್ಪುದುಮಾಶ್ವಯಿಜ ಮಾಸಂ ಬರ್ಪ್ಪುದುಂ ಸವಿಸ್ತರದಿ ನೋಂತುಮಯ್ದನೆಯ ವರ್ಷದೊಲುದ್ಯಾಪನೆಯಂ ಮಾಳ್ಪಾಗಳು | ಶ್ರಿ ಪರಮೇಷ್ಠಿಗಳ ಪ್ರತುಮೆಯಂ ಮಾಡಿಸಿ ಶಿಲ್ಪಕದೋಷಮಂ ಕಳೆದು ಶುಭದಿನ ಮೂಹೂರ್ತದೊಳು ಪ್ರತಿಷ್ಠೆಯಂ ಮಾಡಿಸಿ | ಒಂಭತ್ತು ಬಾಯಿನಂಗಳೊಳು ಒಂಭತ್ತು ಬಟ್ಟಲುಗಳಿಂ ಮುಂಪೇಳ್ದ ಕ್ರಮದೊಳು ಬಾಯಿನಮಂ ಕೊಡುವ ಮಂತ್ರ || ಜ್‌ ಹ್ರೀರ್‌ ಪಂಚ ಮಹಾಕಲ್ಯಾಣ ಸಂಪೂರ್ಣಾಯ ನವ ಕೇವಲಭ್ಧಿ ಸಮನ್ವಿತಾಯ ಸ್ವಾಹಾ || ಯೆಂದು ಬಾಯಿನಮಂ ಕೊಡುಉದು | ಕೊಂಬವರ್ಗ್ಗಳು | ಜ್‌ ನಮೋ ಭಗವತೆ ಪಂಚ ಪರಮೇಷ್ಠಿರ್ಭ್ಭಗವನ್‌ ಸರ್ವ್ವಕರ್ಮ್ಮ ನಿಜ್ಜರಾಂ ಕುರು ಸ್ವಾಹಾ || ಯೆಂದು ಬಾಯಿನಮಂ ಕೊಂಬುದುಮೀ ಕ್ರಮದಿಂ ನೋಂತುದ್ಯಾಪನೆಯಂ ಮಾಡಿದವರನಂತ ಜನ್ಮದ ಕರ್ಮ್ಮಮಂ ಕಿಡಿಸಿ ಸಕಳ ಸುಖಕ್ಕಧಿಪತಿಯಪ್ಪರು || ಪಾಂತು ಶ್ರೀಪಾದ ಪದ್ಮಾನಿ ಪಂಚನಾಂ ಪರಮೇಷ್ಠಿನಾಂ ಲಾಲಿತಾನೀ ಸುರಾಧೀಶಂ ಚೂಡಾಮಣಿ ಮರೀಭಿಃ ||
ಭವಭವದೊಳು ನೆನಪಿದ ಕ
ರ್ಮ್ಮವೊರ್ಮ್ಮೊದಲೆಯ್ದೆ ಕೆಡಿಪುದೀ ನೋಂಪಿಯಿದಂ
ಸವಿಯದಿಂ ನೋಂತವರ್ಗ್ಗ
ಳ್ಭುವನ ಸ್ತುತ ಸ್ವರ್ಗ್ಗ ಮೋಕ್ಷ ಸುಖಮಂ ಪಡೆವರು ||
ಯೀ ಕರ್ಮ್ಮ ನಿರ್ಜ್ಜರೆಯ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗ ಕೆಳ್ದವರ್ಗ್ಗಂ ಕ್ರಮದಿಂದೊಡಂಬಟ್ಟವರ್ಗ್ಗಂ ಮಂಗಳ ಮಹಾ ಶ್ರೀ
ನೋಂಪಿಯ ಕಥೆಗಳು: ೧೦. ಕರ್ಮ್ಮಹರಾಷ್ಟಮಿಯ ನೋಂಪಿಯ ಕಥೆ
|| ಶ್ರೀ ವೀತರಾಗಾಯ ನಮಃ ||
ಶ್ರೀ ಸುರನರಖಚರೋಗ
ಭಾಸುರಮಣಿ ಮಕುಟ ಘಟಿತ ಪದ ಸರಸಿರುಹ
ದ್ಭಾಸಿಸು ವಿಳಾಸಿ ದುರಿತ
ತ್ರಾಸಿ ಜಿನಂ ಮಾಳ್ಕೆ ನಮಗೆ ಶಾಶ್ವತ ಸುಖಮಂ ||
|| ವ || ಕರ್ಮ್ಮಹರಾಷ್ಟಮಿಯ ನೋಂಪಿಯ ಕ್ರಮಮೆಂತೆಂದೊಡೆ ದ್ವೀಪದ ಭರತ ಕ್ಷೇತ್ರದೊಳಾರ್ಯ್ಯಾ ಖಂಡದೊಳ್ಮಗಧ ದೇಶದೊಳು ರಾಜಗೃಹಮೆಂಬುದು ಪೊಳಲದ ನಾಳ್ವಂ ಮಹಾಮಂಡಳೇಶ್ವರಂ ಶ್ರೇಣಿಕ ಮಹಾರಾಜನೆಂಬತಾನ ಪಟ್ಟದರಸಿ ಚೇಳಿನಿ ಮಹಾದೇವಿಯೆಂಬಳಂತವರಿಷ್ಟ ವಿಷಯ ಕಾಮಭೋಗಂಗಳನನುಭವಿಸುತ್ತ ಪಲಕಾಲಂ ಸುಖ ಸಂಕಥಾ ವಿನೋದದಿಂ ರಾಜ್ಯಂ ಗೆಯುತ್ತಮಿರಲಾ ಪೊಳಲಂ | ಸುತ್ತಿದ ನಂದನವನಂಗಳಿಂದಂಬೆಳದೊಱ್ಗಿದ ಪಣ್ತ ಕಬ್ಬಿಂ | ತೆಂಗು ಕೌಂಗು | ಪಣ್ತೊಱಗಿರ್ದ್ದ ಮಾದು ಫಲಮುಂ | ಕವಲ್ತು ಕತ್ತಲಿಸುತ್ತಿರ್ಪ್ಪಲೆ ವಳ್ಳಿಯಿಂ | ಈಳೆ ಕಿತ್ತಳೆ ಬಾಳೆ ಮೊದಲಾಗೊಡೆಯ ವೃಕ್ಷಂಗಳುಮಾವ ಕಾಲಮೆಡೆವಱೆಯದೆ ಪರಿವ ಮಹಾನದಿಗಳೊಪ್ಪಿ ತೋರ್ಪ್ಪ ಕೋಂಟೆಯುಂ | ಸೊಗಯಿಸುವ ನಾಲ್ಕುಂ ಬಾಗಿಲ್ವಾಡಂಗಳಿಂ | ಮಣಿಖಚಿತಮಪ್ಪ ಮಾಟ ಕೂಟ ಪ್ರಾಸಾದಂಗಳಿಂದನೇಕ ವಿಧ ರತ್ನಭೂಷಣ ಭೂಷಿತೆಯರಪ್ಪ ಪಂಣ್ಯಾಂಗನಾ ಜನಂಗಳಿಂ ಸಂಕೀರ್ನ್ನಮಪ್ಪ ಸೂಳೆಗೇರಿಗಳಿಂದಮೊಪ್ಪುತಿರ್ದ್ದ ತತ್ಪೊಳಲ ನಡುವೆ ಮೋಕ್ಷಕ್ಕೆ ನಿಶ್ರೇಣಿಯಪ್ಪಂತಿರ್ದ್ದ | ಸಹಸ್ರ ಕೂಟ ಚೈತ್ಯಾಲಯದೊಳಗೆ ಭವ್ಯಜನ ಕುಮುದ ನಿಶರಃ ಶ್ಚಂದ್ರರೆನಿಸಿದ ಯಶೋಧಬದ್ರ ಸ್ವಾಮಿಗಳೈನೂಱು ತಂಡ ದಿವ್ಯ ತಪೋಧನರ ಸಮುದಾಯಂ ಬೆರಸು ಧರ್ಮ್ಮ ಪ್ರಭವನೆಯಂ ಮಾಡುತ್ತಮಿರ್ಪ್ಪಿನಮಾ ಪೊಳಲೊಳು ಗಣಿಕೆ ಸುರತ್ನಮಾಲೆಯಂಬಳನಂತ ಭವ ಕರ್ಮ್ಮ ಹರಾಷ್ಟಮಿಯೆಂಬ ನೋಂಪಿಯುಪವಾಸದ ಪಗಲಷ್ಟವಿಧಾರ್ಚ್ಚನೆಯಂ ಕೊಂಡು ಬಂದು | ಚೈತ್ಯಾಲಯಮಂ ತ್ರಿಪದಕ್ಷಿಣಂಗೆಯ್ದು ನಿಷಿಧಿಯಿಂದೊಳಗಂ ಪೊಕ್ಕು ತ್ರೈಲೋಕ್ಯ ಸ್ವಾಮಿಯನನೇಕ ಸ್ತುತಿ ಶತ ಸಹಸ್ರಂಗಳಿಂ ಸ್ತುತಿಯಿಸಿ | ಅಷ್ಟವಿಧಾರ್ಚ್ಚನೆಯಿಂದರ್ಚ್ಚಿಸಿ | ಗುರುಭಕ್ತಿ ಪೂರ್ವ್ವಕಮಾಚಾರ್ಯ್ಯರಂ ವಂದಿಸಿಯಲ್ಲಿರ್ಪ್ಪಾಗಳು | ಬಸದಿಯಲ್ಲಿರ್ದ್ದ ಪರ್ದ್ದಂ ಗಿಡಿಗಂ ಪೊಯ್ದಡೆ | ತಿಱ್ಱುನೆ ತಿರಿಗಿ ಪರ್ದ್ದು ನೆಲದೊಳ್ಪಿರ್ದ್ದು ಕಂಠಗತ ಪ್ರಾಣನಾಗಿರ್ದ್ದ ಪ್ರಸ್ತಾವದೊಳ್ಕಳ ಕಳಂ ಗೆಯ್ಯುತ್ತಿರ್ದ್ದದಂ ಕೇಳ್ದು | ರತ್ನಮಾಲೆ ಸಮೀಪಕ್ಕೆ ಬಂದು ಕಂಠಗತಮಾದ ಪರ್ದ್ದಂ ಕಂಡು ಕಾರುಂಣ್ಯ ಭಾವದಿಂದೆಂನ ಯಿಂದಿನ ಉಪವಾಸದ ಫಲಮಂ ನಿನಗೆ ಕೊಟ್ಟೆಂ ಕೊಳ್ಳನೆ ಸಂತೋಷದಿಂ ಕೈಕೊಳೆಯಿದಂಭದ್ರಾಚಾರ್ಯರ್ಕ್ಕೇಳ್ದು ಬಂದಣು ವ್ರತಂಗಳಂ ಕೊಟ್ಟು ಸಂಬೋಧಿಸಿ ಪಂಚ ನಮಸ್ಕಾರಮಂ ಪೇಳೆ ಕೇಳುತ್ತಂ ಪ್ರಾಣಮಂ ಬಿಟ್ಟು ಪಾಂಡ್ಯ ದೇಶದ ಪಾಂಡ್ಯನೆಂಬ ಚಕ್ರವರ್ತ್ತಿಗಮಾತನ ಪಟ್ಟಮಹಾದೇವಿ ಸುನಂದೆಗಂ ಘಟಾಂತಿಕೆಯೆಂಬ ಮಗಳಾಗಿ ಪುಟ್ಟಿ ಸರ್ವ್ವಕಳಾ ಕುಶಲ ಪ್ರವೀಣೆಯಾಗಿ ಸುಖದಿನಿರೆ ಯಶೋಧಬದ್ರರೆಂಬ ಮುಮುಕ್ಷುಗಳು ಗ್ರಾಮೇಕ ರಾತ್ರಂ ನಗರೇ ಪಂಚರಾತ್ರಂ ಅಟವ್ಯಾ ದಶರಾತ್ರ್ಯೋ ಎಂಬೀ ಯಥಾಕ್ರಮದಿಂ ವಿಹಾರಿಸುತ್ತಂ ಪಾಂಡ್ಯ ದೇಶದ ಪದ್ಮನಗರಮೆಂಬ ಪೊಳಲ್ಗೆ ಬಂದಾ ಪೊಳಲ ನಡುವಣ ಚಿತ್ರಕೂಟಮೆಂಬ ಚೈತ್ಯಾಲಯಕ್ಕೆ ಬಂದು ತ್ರೀಃ ಪ್ರದಕ್ಷಿಣಂಗೆಯ್ದೊಳಗಂ ಪೊಕ್ಕು ಈರ್ಯ್ಯಪಥಮಂ ಪಠಿಸಿ ಮಧ್ಯಾಹ್ನದಲು ದೇವರಂ ವಂದಿಸಿ ಚರ್ಯ್ಯಾಮಾರ್ಗ್ಗದಿಂ ಪೊಱಮಟ್ಟು ರಾಜವೀಧಿಯಿಂದರಮನೆಗೆ ಬರುತಿರ್ಪ್ಪಂನೆಗಂ ಪಾಂಡ್ಯ ಮಹಾರಾಜನುಂ ಸುನಂದಾ ಮಹಾದೇವಿಯುಂ ತಾವಧಿಗಮ ಸಮ್ಯಗ್ದೃಷ್ಟಿಗಳಪ್ಪುದಱೆಂ ಕಂಡಿದಿರೆರ್ದ್ದು ಬಂದು ಪಂಚಮುಷ್ಟಿಯಿಂ ವಂದಿಸಿ ನಿಲಿಸಿ ಭಟ್ಟಾರಕರನತ ಸ್ಥಾನದೊಳ್ಕುಳ್ಳಿರಿಸಿ ಪಾದ ಪ್ರಕ್ಷಾಲನಂ ಗೆಯ್ದು
|| ಗಾಹೆ || ಪಡಿಗಹಮುಚ್ಛಂ ಠಾಣಂ ಪಾಯೋಕಮಚ್ಚಣಂ ಚ ಪಣಮಂ ಚ
ಮಣವಯಣ ಕಾಯ ಸುದ್ದಿಂ ಯೇಸಣಸುದ್ದಿಂ ಚ ಣವ ವಿದ ಪುಣ್ಣಂ ||
|| ವ || ಯೆಂಬೀ ಕ್ರಮದಿಂ ನಿಲಿಸಿ ನಿರಂತರಾಯಂ ಮಾಡಿಸಲ್ಪಂಚಾಶ್ಚರ್ಯ್ಯ ಮಾಗಲ್ಕುಮಾರಿ ಕಂಡಿದೇಂ ಚೋದ್ಯಮೋ ಯೆಂದು ಬಂದಾ ಋಷಿಯರ್ಕ್ಕಳಂ ಕಂಡು ಜಾತಿಸ್ಮರೆಯಾಗಿ ತಂನ ಪೂರ್ವ್ವ ಭವದ ಗುರುಗಳಪ್ಪುದನಱೆದು ಸಂಬ್ರಮಂ ಬೆರಸು ಕಾಲ್ಗೆಱಗಿ ಪೊಡವಟ್ಟು ಚಿಂತಿರ್ಪ್ಪುದುಂ ಭಟ್ಟಾರಕರು ನಿನಗಿನಿವಿರಿದು ಚಿಂತೆ ಏನು ಕಾರಣಮೆಂದು ಬೆಸಗೊಳ್ವುದುಂ | ಕುಮಾರಿಯೆಂಗುಂ | ಮುಂನಿನ ಭವದೊಳ್ಪರ್ದ್ದಾಗಿ ಪುಟ್ಟಿರ್ದ್ದು ಕಂಠಗತ ಪ್ರಾಣನಾಗಿರಲುಂ ರತ್ನಮಾಲೆಯೆಂಬ ಶ್ರಾವಕಿಯನಂತಭವ ಕರ್ಮಹರಾಷ್ಟಮಿಯ ನೋಂಪಿಯಂ ನೋನುತ್ತ ಬಸದಿಯೊಳೊಂದಷ್ಟಮಿಯುಪವಾಸದ ಫಲಮಂ ಕೊಟ್ಟಿಂ ಕೈಕೊಳ್ಳೆಂದು ಕೊಡೆಯುಂ ನೀಉಂ ಪಂಚನಮಸ್ಕಾರಮಂ ಪೇಳೆ ಕೇಳ್ದು ದನಾಂ ಕೈಕೊಂಡು ಮುಡಿಪಿ ಬಂದಿಗಳೀ ಪಾಂಡ್ಯ ದೇಶದ ಚಕ್ರವರ್ತ್ತಿಗೆ ಮಗಳಾಗಿ ಪುಟ್ಟಿದೆನೊಂದಷ್ಟಮಿಯ ನೋಂಪಿಯ ಫಲಮಂ ಕೈಕೊಂಡಿತಪ್ಪ ಸುಖಮಂಪಡದೆನಿಂನುಂ ನೋಂಪಿಯಂ ಓಂತುಜ್ಜವಣೆಯಂ ಮಾಡಿದೊಡನಂತ ಸುಖಮನೆಯ್ವುವೆನದು ಕಾರಣದಿಂದಾ ನೋಂಪಿಯಂ ಕ್ರಮಮಂ ಬೆಸಸಿಮೆನೆ ಭಟ್ಟಾರಕರಿಂತೆಂದರಾ ನೋಂಪಿಯಂ ಪೆಸರನಂತ ಭವ ಕರ್ಮ್ಮ ಹರಾಷ್ಟಮಿಯೆಂಬ ಪೆಸರ್ರೇಕಾದುನೆನೆ ಯೆಂಬತ್ತನಾಲ್ಕು ಲಕ್ಷಯೋನಿಮುಖ ಜೀವಂಗಳೊಳ್ಪುಟ್ಟಿ ಬಂದನಂತ ಭವದ ಕರ್ಮ್ಮಂಗಳಂ ಕೆಡಿಸುಉದದು ಕಾರಣದಿಂದೀ ನೋಂಪಿಯ ಪೆಸರಾದುನೆನೆ ಯಿದಕ್ಕೆ ಪಾರ್ಶ್ವ ಭಟ್ಟಾರಕರುಂ ಪದ್ಮಾವತಿಯುಂ | ರೋಹಿಣಿ ದೇವಿಯ ನಿಲಿಸಿ ನೋಂಪಿಯಂ ಕೈಕೊಳ್ವಾಗಳು ಕಾರ್ತ್ತಿಕದ ನಂದೀಶ್ವರದಲ್ಲಿ ಕೈಕೊಂಡು ಪಾಲ್ಗುಣ ನಂದೀಶ್ವರದೊಳುದ್ಯಾಪನೆಯಂ ಮಾಳ್ಪುದು ಅಷಾಢ ನಂದೀಶ್ವರದೊಳ್ಕೈಕೊಂಡು ಕಾರ್ತ್ತಿಕದ ನಂದೀಶ್ವರದಷ್ಟಮಿಯೊಳುಜ್ಜ ವಣೆಯಂ ಮಾಳ್ಪುದು | ಬಸುರ್ವ್ವೆಂಡತಿ ಬಾಣತಿ ಬಂಜೆಯೆಂದು ಮೂಱು ತೆಱದವರಿಗೆ | ಬಸುರ್ವ್ವೆಂಡತಿಗೇಕಭುಕ್ತ ಬಾಣತಿಗೇಕಠಾಣ | ಬಂಜೆಗುಪವಾಸಮಂ ಮಾಳ್ಪುದುಮಿಂತು ಮೂವರ್ಗಂ ನೋಂಪಿಯ ಫಲಮುಂ ಸಮಾನ | ಬಡವನುಪವಾಸಮಂ ಮಾಡಿ ಪೂಜೆಗನುಕೂಲನಪ್ಪುದು | ಮಧ್ಯಮ ಶ್ರೀಯನುಳ್ಳವನಭಿಷೇಕ ಅಷ್ಟವಿಧಾರ್ಚ್ಚನೆಯಂ ಮಾಳ್ಪುದುಮಧಿಕ ಶ್ರೀ ಯನುಳ್ಳವನಭಿಷೇಕಾಷ್ಟವಿಧಾರ್ಚ್ಚನೆ ಆಹಾರಭಯ ಭೈಷಜ್ಯ ಶಾಸ್ತ್ರ ದಾನಮಂ ಮಾಳ್ಪುದು | ಉಪಕರನಂಗಳಂ ಮಾಡಿಸಿ ಕೊಡುಉದುಮೀ ನೋಂಪಿಯಂ ನೋಂಪ ಕ್ರಮಮೆಂತೆನೆ ನಾಲ್ಕು ತಿಂಗಳೊಳೆಂ ಟಷ್ಟಮಿಯಕ್ಕುಮದಱೊಳಗೆ ನಂದೀಶ್ವರದಷ್ಟಮಿಯೊಳುಪವಾಸಂ ಗೆಯ್ದು ಪಂಚಾಮೃತದಿಂಭಿಷೇಕಮಂ ಮಾಡಿಯಷ್ಟವಿಧಾರ್ಚ್ಚನೆಯಿಂದರ್ಚ್ಚಿಸಿ ಯೆಳ್ಳು | ಉಪ್ಪು | ಅವರೆ | ತೊಗರಿ | ಅಕ್ಕಿ | ಯಿವನಾದಿಯಾಗಿ ಗೋತ್ರಮಾದಿಯಾಗಿ ಪಾರಿಶ್ವ ದೇವರು ಪದ್ಮಾವತಿ ರೋಹಿಣಿ ದೇವಿಯರು ಮುಂದರ್ಚ್ಚಿಸುಉದುಮಿವಱ ಫಲಮೆಂತೆಂದೊಡೆ ಹಾಲಿಂ ತಂದೆಯಗಲ್ಕೆಯಾಗದು | ಮೊಸರಿಂದೊಡಹುಟ್ಟಿದರಗಲ್ಕೆಯಾಗದು | ತುಪ್ಪದಿಂ ತಾಯಗಲೈಯಾಗದು | ಉಪ್ಪಿನಿಂ ಪುರುಷನಗಲ್ಕೆ ಯಾಗದು | ಯೆಳ್ಳಿಂ ಮಕ್ಕಳಗಲ್ಕೆಯಾಗದು ಅಕ್ಕಿಯಂ ದುಃಖ ಮಾಗದು | ತೊಗರಿಯಿಂ ಬಡತನದ ದುಃಖಮಾಗದು | ಅವರೆಯಿಂ ಶ್ರೀಯೊಳ್ಕೋಡಿ ಸುಖಮಿಪ್ಪರು ಸಮಸ್ತ ಜನಂಗಳೆರ್ಚಗಿ ಪೊಡೆವಟ್ಟು ಬೆಸನಂ ಮಾಳ್ಪುದು ತುಪ್ಪದಭಿಷೇಕದಿಂ ಕಾಂತಿವಂತರುಂ | ಪಾಲಿಂದಾರೋಗ್ಯವಂತರುಂ | ಮೊಸರಿಂ ಶಕ್ತಿವಂತರುಂ | ಉಪ್ಪನರ್ರ್ಚಿಸಿದ ಫಲದಿಂ ಸಹಸ್ರ ಕುಂತಳ ಸೌಭಾಗ್ಯ ಸಂಪಂನರು ಯೆಳ್ಳನರ್ಚ್ಚಿಸಿದ ಫಲಂ ಸಕಲ ಕಲಾ ಕುಶಲರುಂ ಅಕ್ಕಿಯನರ್ರ್ಚಿಸಿದ ಫಲದಿಂ ದೀರ್ಗ್ಘಾಯುಷ್ಯರುಂ | ತೊಗರಿಯನರ್ರ್ಚಿಸಿದ ಫಲದಿಂ ಪಲಂಬರ್ಮ್ಮಕ್ಕಳಂ ಪಡೆವರು | ಯೆಲೆಯನರ್ರ್ಚಿಸಿದ ಫಲದಿಂದೆಲ್ಲಾ ಗುಣಂಗಳಾಂ ಪಡೆವರು ಮತ್ತಂ ಒಬ್ಬಳ ತುಪ್ಪ | ಒಕ್ಕುಳ ಹಾಲು | ವೊಕ್ಕಳ ಮೊಸರುಮನಭಿಷೆಕ ಮಾಳ್ಪುದು ಉಪ್ಪು ಮೊದಲಾಗಿ ಧಾನ್ಯವರ್ಗ್ಗಂಗಳಾಂ ಪ್ರತ್ಯೇಕ ಒಕ್ಕಕ್ಕುಳಮಂ ದೇವರ ಮುಂದರ್ಚ್ಚಿಸುಉದು | ಮೀ ನೋಂಪಿಯ ಫಲದಿಂ | ದುಃಖಮಂ ಬೇನೆಯುಂ | ದುರ್ಗ್ಗಣಮುಂ ದುರಾಚಾರಮುಂ | ಮನಃ ಪಿಡೆಯುಂ | ಪರಪೀಡಾದುಃಖ ಮೊದಲಾಗೊಡೆಯವಾಗದು | ಮತ್ತಂ ಶುಕ್ಲ ಪಕ್ಷದಷ್ಟಮಿಯಿಂದ ಕುಲಮುಂ ರೂಪುಂ ವಿದ್ಯೆಯುಂ ಬುದ್ಧಿಯುಂ | ಗುಣಮುಂ | ಉದ್ಯೋಗಮುಂ | ಸತ್ಯಮುಂ ಶೌಚಮುಂ | ಪರಾಕ್ರಮಮುಂ | ತೇಜಮುಂ | ಆಯುಷ್ಯಮುಂ | ಧೈರ್ಯ್ಯಮುಂ | ಸೌಭಾಗ್ಯಮುಂ | ಪಿರಿದಕ್ಕುಂ | ಪೌರ್ನ್ನಮಿಯೊಳುಜ್ಜವಣೆಯಂ ಮಾಡುವಾಗ ಪಂನೆರಡು ಹೊಸ ಬೇಸಗಳಿಗೆಯೊಳ್ತುಯ್ಯಲುಂ | ಹೂರಿಗೆ | ಲಡ್ಡುಗೆ ಸರವಳಿಗೆ | ಸೇವೆಗೆ | ಚಕ್ಕುಲಿ | ತಱಗು ಕಬ್ಬಿನ ಕಂಡಿಕೆ | ಅಡಕೆಲೆ ಬೆಲ್ಲದಚ್ಚುಮೆಂಬಿವನಿರಿಸಿ | ಪಾರಿಶ್ವದೇವರ್ಗ್ಗೊಂದು | ಪದ್ಮಾವತಿಗೊಂದು | ರೋಹಿಣಿ ದೇವಿಗೊಂದು | ನೋನಿಸಿದಜ್ಜಿಯರ್ಗ್ಗೊಂದು ತಾನೊಂದು ಕೊಂಡುಳಿದವಂ | ಸೊವಾಸಿನಿಯರ್ಗ್ಗೆ ಕೊಡುಉದು ಯಿಂನಿದಱ ಫಲಮೆಂತೆಂದೊಡೆ ಪಾರಿಶ್ವದೇವರ್ಗ್ಗೇ ಅರ್ಚ್ಚಿಸಿದ ಫಲದಿಂದಚ್ಯುತ ಕಲ್ಪದೊಳ್ಪುಟ್ಟುವರು | ಪದ್ಮಾವತಿಗೆ ಅರ್ಚ್ಚಿಸಿದ ಫಲದಿಂ ಮುತ್ತೈದೆಯಪ್ಪರು | ರೋಹಿಣಿಗೆ ಯರ್ಚ್ಚಿಸಿದ ಫಲದಿಂ ಪುಂಣ್ಯಾಧಿಕರಪ್ಪರು ಅಜ್ಜಿಯರ್ಗ್ಗೆ ಬಾಯಿನಮಂ ಕೊಟ್ಟ ಫಲದಿಂದನಂತ ಚತುಷ್ಟಯ ಸ್ವರೂಪಮಪ್ಪ ಸುಖಮಂ ಪಡೆವರು | ಸೋವಾಸಿನಿಯರ್ಗ್ಗೆ ಕೊಟ್ಟ ಫಲದಿಂ ಶ್ರೀಯುಂ ಸೌಭಾಗ್ಯವಂತರಪ್ಪರುಮೀ ನೋಂಪಿಯ ಕ್ರಮಮಿಂತುಂಟೆಂದು ಪೇಳ್ದುಪಚರಿಸಿ ಭಟ್ಟಾರಕರ್ಪ್ಪೊದರಾ ಕುಮಾರಿಯುಂ | ಗುರುಗಳು ಪೇಳ್ದ ಕ್ರಮದಿಂ ನೋಂತುಜ್ಜವಣೆಯಂ ಮಾಡಿ ತಂನಾಳ್ವ ನಾಡೊಳಗೆ ಬಸದಿಗಳಂ ಮಾಡಲ್ವೇಳ್ದು ಪರಮಂಡಳಿಕರುತ್ತೆತ್ತುಂ ಬೆಸಕೆಯ್ಯುತ್ತಿರೆ ಪಾಂಡ್ಯ ಮಹಾರಾಜಂ ಕುಮಾರಿಯನಾರ್ಗ್ಗೆ ಕುಡುವೆನೆಂದು ಮಂತ್ರಿಗಳೊಳಾಳೋಚಿಸು ಉದುಮದಂ ಕೇಳ್ದೆಂನ ನೋಂಪಿಯಂ ಕೈಕೊಂಡು ಬಳಿಕೆಮ ಗಾರಮಿದಿರಿಲ್ಲೆಂದು ಪೊಱವೀಡು ವಿಟ್ಟು ದ್ವಿಗ್ವಿಜಯಂಗೆಯುತ್ತಂ ಬಿಟ್ಟ ಬೀಡಿನೊಳು ದಿವಸ ದಿವಸಕ್ಕೆ ನೋಂತು ಬಸದಿಯಂ ಮಾಡಿಸುವೆನೆಂಬ ನಿಯಮಮಂ ಕೈಕೊಂಡು ಮಾಡಿಸುತ್ತಂ ಗಂಗೆವರಂ ಪೋಗಿ ತಡಿಯೊಳ್ಬೀಡು ವಿಟ್ಟು ಪಲಉ ದಿವಸಮಿರ್ದ್ದು ಆವ ದೆಸೆಗಂ ದೂತರನಟ್ಟಲಾವರಸುಗಳುಮಿದಿರ್ಚ್ಚುವರಿಲ್ಲದೆ ಮಗಳ್ದು ಬಂದು ತಂನ ನಾಡಂ ಪುಗುವಾಗಳು ಮಂತ್ರಿಗಳೆಂದರು ಕುಮಾರಿಗಿದಿರಾಂಪರಸುಗಳಿಲ್ಲದು ಕಾರಣದಿಂ ನಂಮ ರಾಜ್ಯ ಸಂತತಿಗೆ ಕುಮಾರರಿಲ್ಲದು ಕಾರಣದಿಂದೀ ಕಂನೆಯ ಸೋದರಭಾವಂ ದೇವಸೇನ ಮಹಾ ಮಂಡಳೇಶ್ವರನ ಮೇಲೆತ್ತಲ್ವೇಳ್ದು ಮುಂನಂ ಸಾಮಮೆಂದು ಪೆರ್ಗ್ಗಡೆಗಳೊಳಾಳೋಚಿಸಿ ಪೇಳ್ದಟ್ಟಿದೊಡಾತಂ ಕಾಳಗಕ್ಕೆವರೆ ಕುಮಾರಿ ಕೇಳ್ದಿದಿರೆತ್ತಿ ಪೋಗಿ ತಂನಾಪ್ತ ತಂತ್ರಂ ಬೆರಸೊಡ್ಡಿ ನಿಂದು ಕಾದಿ ಗೆಲ್ದಾತನಂ ಪಿಡಿದು ಕಾಪಿನೊಳಿಕ್ಕಿದೊಡಾತಂ ನಿಂಮ ಸೋದರ ಭಾವಮಂ ಅಧಿಗಮ ಸಮ್ಯಗ್ದೃಷ್ಟಿಯಾತನೊಳು ಮದುವೆ ನಿಲ್ಲೆಂದು ಮಂತ್ರಿಗಳಾಕೆಯನೊಡಂಬಡಿಸಿ ವಿವಾಹೋತ್ಸಾಹಮಂ ಮಾಡಿ ಪೊಳಲಂ ಪೊಕ್ಕು | ಅಂಗಡಿಯ ನಡುವೆ ಸಮಸ್ತ ಪರಿಜನಂಬೆರಸು ತಾನುಂ ದೇವಸೇನನುಂ ಪುಷ್ಪಕದ ತುದಿಯನೇಱೆ ಸಮಸ್ತ ರಾಜ್ಯ ಚಿಹ್ನಂ ಬೆರಸು ಸಹಸ್ರಕೂಟ ಚೈತ್ಯಾಲಯಕ್ಕೆ ಬಂದು ವಾಹನದಿಂದಿಳಿದು ಚೈತ್ಯಾಲಯಮಂ ತ್ರಿಃ ಪ್ರದಕ್ಷಣಂಗೆಯ್ದು ನಿಷಿಧಿಯೆಂದೊಳಗಂ ಪೊಕ್ಕು ಸ್ತುತಿಶತ ಸಹಸ್ರಂಗಳಿಂ ಸ್ತುತಿಯಿಸಿ | ಈರ್ಯ್ಯಾಪಥ ಶುದ್ಧಿಯಿಂ ಸ್ತುತಿಯಿಸಿ ಅಷ್ಟವಿಧಾರ್ಚ್ಚನೆಯಂ ಮಾಡಿ ಗುರಗಳ್ಗೆ ಪಂಚಮುಷ್ಟಿಯಿಂ ವಂದಿಸಿ ಕುಳ್ಳಿರ್ದ್ದು ಧರ್ಮ್ಮ ಶ್ರವಣಮಂ ಕೇಳ್ದು ತದನಂತರಂ | ಭಟ್ಟಾರಕರಂ ಅಷ್ಟವಿಧಾರ್ಚ್ಚನೆಯ ಫಲಮಂ ಬೆಸಸಿಮೆನೆ ಭಟ್ಟಾರಕರಿಂತೆಂದರು | ದೇವರ್ಗ್ಗಭಿಷೇಕಮಂ ಮಾಡಿದ ಫಲದಿಂ ರಾಜ್ಯಾಭಿಷೇಕಮನೆಯ್ದವರು | ಕರ್ಪ್ಪೂರ ಶ್ರೀಖಂಡ ಕುಂಕುಮಾದಿ ಸುಗಂಧ ದ್ರವಂಗಳನರ್ಚ್ಚಿಸಿದ ಫಲದಿಂ | ಸುಗಂಧ ಶ್ರೀ ಗೊಡೆಯರಪ್ಪರು | ಅಕ್ಷತೆಯನರ್ಚ್ಚಿಸಿದ | ದೀರ್ಗ್ಘಾಯುಷ್ಯರಪ್ಪರು | ಪುಷ್ಪಮನರ್ಚ್ಚಿಸಿದ ಫಲದಿಂ | ಮುಕ್ತಿಗೊಡೆಯರಪ್ಪರು | ಚರುಗಳಿಂದಾರೋಗ್ಯವಂತರಪ್ಪರು ಧನಕನಕ ಸಮೃದ್ಧರಪ್ಪರು | ದೀಪದಿಂ ರೂಪವಂತರಪ್ಪರು | ಧೂಪದಿಂ ಸರ್ವ್ವಕಳಾಕುಶಲರಪ್ಪರು | ಫಲಮನರ್ಚ್ಚಿಸಿದ ಫಲದಿಂ ಬಂಧು ಜನಂಗಳೂಂ ಶ್ರೀಮಂತರಪ್ಪರು | ದಿವ್ಯ ಮುನಿಗಳ್ಗಾಹಾರ ದಾನಂಗಳಾ ಮಾಡಿದ ಫಲದಿಂದೆಲ್ಲಾ ಕಾಲಂ ಭೋಗೋಪಭೋಗಂಗಳನನುಭವಿಸುತ್ತಂ | ಸುಖದೊಳ್ಕೂಡಿಪ್ಪರು | ಯೆಲ್ಲಾ ಜೀವಂಗಳ ಮೇಲೆ ಕಾರುಂಣ್ಯದಾನದ ಫಲದಿಂ ಸಮಸ್ತ ಸಕಲ ಚಕ್ರವರ್ತ್ತಿಗಳಪ್ಪರು | ಬಸದಿಯಂ ಮಾಡಿಸಿ ಫಲದಿಂ ನರೇಂದ್ರ ದೇವೇಂದ್ರ ನಾಗೇಂದ್ರಪದವಿಯಂ ಪಡೆವರು ಕಡೆಯೊಳು ಮೋಕ್ಷಮನೆಯ್ದುವರೆಂದು ಪೇಳಿ ಧರ್ಮ್ಮಮಹಾತ್ಮ್ಯಕ್ಕೆ ಸಂತೋಷಂ ಬಟ್ಟು ಧರ್ಮ್ಮದಲ್ಲಿ ತತ್ಫರನಾಗಿ ದೇವಸೇನ ಮಹಾಮಂಡಲೇಶ್ವರಂ | ಘಟಾಂತಿಕ ಮಹಾದೇವಿಯುಂ ಕರ್ಮ್ಮ ಹರಾಷ್ಟಮಿಯ ನೋಂಪಿಯಂ ನೋಂತುದ್ಯಾಪನೆಯಂ ಮಾಡಿ ಪಲಕಾಲ ರಾಜ್ಯಶ್ರೀಯನನುಭವಿಸಿ ಕಡೆಯೊಳು ದೀಕ್ಷೆಯಂ ಕೊಂಡು ಕ್ರಮದಿಂ ಮೋಕ್ಷಕ್ಕೆ ಸಂದರು | ಯೀ ನೋಂಪಿಯಂ ಸಮ್ಯಕ್ತ್ವ ಪೂರ್ವಕಮಾಗಿ ನೋಂತವರ್ಗ್ಗಳುಂ ನೋನಿಸಿದವರ್ಗ್ಗಳುಂ ಕ್ರಮದಿಂದೊಡಂಬಟ್ಟವರ್ಗ್ಗಳುಂ ಸ್ವರ್ಗ್ಗಾಪವರ್ಗ್ಗಮಂ ಪಡವರು | ಮಂಗಳ ಮಹಾಶ್ರೀ
ನೋಂಪಿಯ ಕಥೆಗಳು: ೧೧. ಕಲ್ಪಕುಜದ ನೋಂಪಿಯ ಕಥೆ
ಶ್ರೀ ವೀತರಾಗಾಯನಮಃ ||
ಶ್ರೀವರ ಚಂದ್ರಪ್ರಭ ಜಿನ
ಗಾವಮೊಲ್ದೆೞಗಿ ಭಕ್ತಿಯಂ ವಿರಚಿಸುವೆಂ
ಭೂವಿಖ್ಯಾತಮೆನಿಪ್ಪಿ
ಪಾವನತರ ಕಲ್ಪಕುಜದ ನೋಂಪಿಯ ಕಥೆಯಂ ||
|| ವ || ಅದೆಂತೆಂದೊಡೀ ಜಂಬೂದ್ವೀಪದ ಭರತಕ್ಷೇತ್ರದಾರ್ಯ್ಯಾಖಂಡದೊಳು ವಸುಭೂಷಣಮೆಂಬುದು ನಾಡು ಭೂತಿಲಕಮೆಂಬುದು ಪೊಳಲದನಾಳ್ವಂ ದೇವ ಪಾಲನೆಂಬರಸನಾತನ ಪಟ್ಟದರಿಸಿ ಲಕ್ಷ್ಮೀಮತಿಯೆಂಬಳಂತವರಿರ್ವ್ವರುಂ ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರ್ದ್ದೊಂದು ದಿವಸಂ ಮತಿಸಾಗರಭಟ್ಟಾರಕರೆಂಬ ದಿವ್ಯ ಜ್ಞಾನಿಗಳು ಬಂದಾಪುರದ ಬಹಿರುದ್ಯಾನವನದೊಳಿರ್ಪ್ಪುದುಂ ವನಪಾಲಕನಿಂದೞೆದು ಬಂದು ಬಲಗೊಂಡು ಫಲವರ್ಚ್ಚನೆಗಳಿಂದರ್ಚ್ಚಿಸಿ ಬಂದಿಸಿ ಮುಂದೆ ಕುಳ್ಳಿರ್ದ್ದು ಧರ್ಮಶ್ರವಣಮಂ ಕೇಳ್ದು ತದನಂತರ ಲಕ್ಷ್ಮೀಮತಿ ಮಹಾದೇವಿ ಕರಕಮಳಂಗಳಂ ಮುಗಿದು | ಸ್ವಾಮಿಯೆನಗಾಉದಾನುಮೊಂದು ನೋಂಪಿಯಂ ದಯೆಗೆಯ್ಯಿಮೆನಲವರು ಕಲ್ಪಕುಜದ ನೋಂಪಿಯನಿಂತೆಂದು ಪೇಳ್ದರಾಉದಾನುಮೊಂದು ನಂದೀಶ್ವರದ ಪೌರ್ನ್ನಮಿಯೊಳ್ಕಯಿ ಕೊಂಡು ಮುಂದಣ ನಂದೀಶ್ವರದ ಪೌವರ್ನ್ನಮಿ ಪರಿಯಂತಂ ದಿನಂಪ್ರತಿ ವೊಂದಡಕೆ || ಯೆರಡೆಲೆ | ಹೂದಿನರಳು ಸಹಿತ ಪಿಡಿಯಕ್ಕಿಯನರ್ಚ್ಚಿಸೂದು | ಸಂಜೆ ಸೊಡರು ತಪ್ಪದೆ ನಾಲ್ಕು ತಿಂಗಳು ನಡಸೂದು | ಕಡೆಯೊಳುಜ್ಜೈಸುವ ಕ್ರಮಮೆಂತನೆ | ಚತುರ್ವ್ವಿಂಶತಿ ತೀರ್ತ್ಥಕರಿಗೆ ಮಹಾಭಿಷೇಕ ಪೂಜೆಯಂ ಸವಿಸ್ತರಂ ಮಾಡಿ | ಯಿಪ್ಪತ್ತನಾಲ್ಕು ಹೂರಿಗೆ ಸೊಲ್ಲಗೆ ತುಪ್ಪ | ಆಯ್ದು ಬೆಲ್ಲದಚ್ಚುಸಹಿತಂ ದೇವರಿಗರ್ಚ್ಚಿಸೂದು | ಹಂನೆರಡು ಹೂರಿಗೆ ಸೊಲ್ಲಗೆ ತುಪ್ಪವೊಂದು ಬೆಲ್ಲದಚ್ಚುಮಂ ಶ್ರುತಕ್ಕರ್ಚ್ಚಿಸೂದು | ತದನಂತರಂ ಕಥೆಯಂ ಕೇಳೂದು | ಕಥನಂ ಮಂನಿಸಿ ಯೇಕ ಭುಕ್ತಮಂ ಕೈಕೊಂಡು | ವೊಂದು ತಂಡ ರುಷಿಯರಂ ನಿಲಿಸೂದು | ಗಂಧವಟ್ಟಲಂ ದೇವರ್ಗ್ಗೆ ಮಾಡಿಸಿ ಕೊಡುಉದು | ಯಿದುಜ್ಜವಣೆಯ ಕ್ರಮ | ಯೀ ನೋಂಪಿಯಂ ಕ್ರಮಂದಪ್ಪದೆ ನೋಂತುಜ್ಜೈಸಲು | ದೇವೋತ್ತಮರಾಗಿ ಪುಟ್ಟುವರೆಂದು ಮುನೀಶ್ವರರು ಪೇಳೆ ಭವತ್ಕುಲತಿಲಕೆ ಕೇಳ್ದು | ಸಂತುಷ್ಟ ಚಿತ್ತೆಯಾಗಿ ನೋಂಪಿಯಂ ಕೈಕೊಂಡು ಗುರುಗಳಂ ಬೀಳ್ಕೊಂಡು ಬಳಿಯಂ ಯಥಾ ಕ್ರಮದಿಂ ನೋಂತುಜ್ಜವಣೆಯಂ ಮಾಡಿ ತತ್ಫಲದಿಂ ತದ್ಭವದೊಳೆ ಸಮಸ್ತ ಭೋಗೋಪ ಭೋಗಂಗಳ್ಗೊಡೆಯರಾಗಿ ಸಮಸ್ತ ದೇವೋತ್ತಮರಾಗಿ | ದಿವ್ಯಸುಖಮನನುಭವಿಸಿ ಬಂದಿಲ್ಲ ಚಕ್ರವರ್ತ್ತಿ ಪದವಿಯಂ ತಾಳ್ದು ಕಡೆಯೊಳು ನಿರ್ವ್ವೇಗ ಪರಾಯಣರಾಗಿ ಪರಂಪರೆಯಿಂ ನಿರ್ವ್ವಾಣ ಪದಕ್ಕೆ ಸಂದಳಿಂತೀ ಕಲ್ಪಕುಜದ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಮಂಗಳ ಮಹಾಶ್ರೀ
ನೋಂಪಿಯ ಕಥೆಗಳು: ೧೨. ಕಲ್ಪಾಮರದ ನೋಂಪಿಯ ಕಥೆ
|| ಶ್ರೀ ವೀತರಾಗಾಯನಮಃ ||
ಕಲ್ಪಾಮರವೆಂಬ ನೋಂಪಿಯಂ ಶ್ರಾವಣ ಮಾಸದ ಶುಕ್ಲಪಕ್ಷದ ಚಉತಿಯಂದುಪವಾಸಂ ಗೆಯ್ದು ಪೂವಿನ ಮಂಟಪಮಂ ದೇವರ ಮುಂದೆ ಮಾಡಿಸಿ | ಜಿನ ಪ್ರತಮೆಗಭಿಷೇಕಮಂ ಮಾಡಿಸಿ ಅಷ್ಟವಿಧಾರ್ಚ್ಛನೆಯಂ ಮಾಡಿ ನೋಂಪಿಯಂ ಮೊದಲ್ಗೊಂಡು ಮತ್ತಮಿಂತು ಪದಿನೇಳು ಶುಕ್ಲ ಪಕ್ಷದ ಚತುರ್ಥಿಯೊಳಂ ನೋಂತುಜ್ಜವಣೆಯಂ ಮಾಳ್ಪುದಲ್ಲಿ ಪುಷ್ಪಕ ವಿಮಾನಮಂ ಮಾಡಿಸಿ ಪ್ರತುಮೆಯನರ್ಚ್ಚಿಸಿ ನೋಂಪಿಯಂ ಮಾಳ್ಪುದು | ಬಸ್ತಿಗೆ ಪಂಚರತ್ನಮಂ ಕೊಡುಉದುಮಿದುಜ್ಜವಣೆಯ ಕ್ರಮ | ಮಿಂತೀ ನೋಂಪಿಯಂ ಸಮ್ಯಕ್ತ್ವಪೂರ್ವ್ವಕಂ ನೋಂತವರ್ಗ್ಗಳು ಮಱು ಭವದೊಳು ಪಂಚರತ್ನದಿಂ ಮಾಡಿದ ಯೇಳು ವೊಂಭತ್ತು ನೆಲೆಯ ವಿಮಾನಂಗಳ್ಗೊಡೆಯರಾಗಿ ಸಮವಸರಣ ವಿಭೂತಿಯೊಳು ಅಷ್ಟ ಮಹಾಪ್ರಾತಿಹಾರ್ಯ್ಯದೊಳ್ಕೂಡಿಯರ್ಹತ್ಪರಮೇಷ್ಠಿ ಶ್ರೀಯಂ ಪಡೆವರು | ಮಂಗಳ ಮಹಾಶ್ರೀ
ನೋಂಪಿಯ ಕಥೆಗಳು: ೧೩. ಕಲ್ಯಾಣತಿಲಕದ ನೋಂಪಿಯ ಕಥೆ
ಜಯನಾಥ ಜಯಜಿನೇಶ್ವರ
ಜಯಜಯಕಂದರ್ಪ್ಪದರ್ಪ್ಪ ರಿಪುಗುಣಮಥನಾ
ಜಯನಷ್ಟಘಾತಿಕರ್ಮ್ಮಕ
ಜಯಜಯ ದೇವೇಂದ್ರಮಕುಟಘಟಿತಾಚರಣಾ ||
|| ವ || ಅದೆಂತೆಂದೊಡೆ ಜಂಬೂದ್ವೀಪದ ಭರತಕ್ಷೇತ್ರದ | ಕುರುಜಾಂಗಣವಿಷಯದ | ಅಮರಾವತಿಯೆಂಬ ಪುರಮನಾಳ್ವ ಯಿಂದ್ರಮಹಾರಾಜಂ | ಆತನರಿಸಿ ಪದ್ಮಾವತೀ ಮಹಾದೇವಿಯುಂ | ತಂನ ವಿಳಾಸಿನಿಯರು ಸಹಿತಂ ಸುಖಸಂಕಥಾ ವಿನೋದದಿಂ | ರಾಜ್ಯಂಗೆಯ್ಯುತ್ತಮಿರೆ | ಆ ಪುರದ ಪಶ್ಚಿಮ ಭಾಗದ ವಿಪುಳವನದ ಮಧ್ಯಪ್ರದೇಶದಲ್ಲಿ ಶ್ರೀ ಮಲ್ಲಿನಾಥತೀರ್ತ್ಥೇಶ್ವರರ ಸಮವಸರಣಂ ಬಿಜಯಂಗೆಯ್ದುದೆಂದು ವನಪಾಲಕಂ ಬಂದಿಂದ್ರಮಹಾರಾಜಂಗೆ ಬಿನ್ನವಿಸೆ | ಹರ್ಷೋತ್ಕರ್ಷ ಚಿತ್ತನಾಗಿ | ಆ ವನಪಾಳಕಂಗಂಗಚಿತ್ತಮಂ ಕೊಟ್ಟು ಆನಂದ ಭೇರಿಯಂ ಪೊಯಿಸಿ ಪರಿಜನಸಹಿತಂ | ಪಾದಮಾರ್ಗ್ಗದಿಂ ಪೋಗಿ | ಸಮವಸರಣಮನೆಯ್ದಿ ಗಂಧಕುಟಿಯಂ ತ್ರಿಃಪ್ರದಕ್ಷಿಣಂಗೆಯ್ದು | ಫಲಮೆಂತೆನೆ | ನೋಂತವರು | ತೀರ್ತ್ಥಕರಪುಣ್ಯಮಂ ಕಟ್ಟಿಕೊಂಬುದರಿಂದಾರೋಗ್ಯಮುಳ್ಳ ಶರೀರರಾಗಿ | ಬಾಳ್ದು | ಕಡೆಯೊಳುತ್ತಮಸಮಾಧಿಯೋಳ್ಕೂಡಿ ಶರೀರಮಂ ಪತ್ತುವಿಟ್ಟು | ಸೌಧರ್ಮ್ಮಾದಿ ಸರ್ವಾರ್ತ್ಥ ಸಿದ್ದಿಗಳಲ್ಲಿ ಉತ್ತಮ ವಿಮಾನಗಳೊಳು ಮೆರೆವ ಪಾಸಿನಪೊರೆಗಳೊಳು | ಪೊನ್ನಕರಂಡದೊಳು ತಗೆದ ರತ್ನದ ಪುತ್ಥಳಿಗಳಂತೆ | ಶುಕ್ಲಶೋಣಿತಂಗಳಿಲ್ಲದೆ | ದಿವ್ಯಶರೀರವನೊಡೆಯರಾಗಿ | ಪಲಕಾಲಂ ದಿವ್ಯಸುಖಮನನುಭವಿಸಿ | ಕಡೆಯೊಳು ಮನುಷ್ಯಲೋಕಕ್ಕವತರಿಸಿಹನೆಂಬುದು | ಸೌಧರ್ಮ್ಮಕಲ್ಪಕ್ಕೊಡೆಯನಪ್ಪ ಸೌಧರ್ಮ್ಮೆಂದ್ರನ ಬೆಸದಿಂ ದಿಕ್ಕುಮಾರಿಯರು | ಜಿನ ಜನನಿಯ ಸೇವೆಯಂ ಮಾಡುವುದು | ಧನದನಾರುದಿಂಗಳು | ಸುವರ್ಣ್ನಾನರ್ಗ್ವ್ಯಮಣಿವೃಷ್ಟಿಯ ಮೂರು ಸಂಜೆಯೊಳಂ ಕೋಟಿತ್ರಯಂ ಮಾಡೆ | ಮುನ್ನ ನೋಂಪಿಯ ನೋಂತವರು | ದೇವಲೋಕದಿಂ ಬಂದು | ಇಕ್ಷ್ವಾಕುವಂಶ ಮೊದಲಾದ ವಂಶದಲ್ಲಿ | ಮುನ್ನಿನಂತೆ ಚತುರ್ನ್ನಿಕಾಯ ದೇವರ್ಕ್ಕಳ ನೆರವಿಯಲ್ಲಮನರಿದು ಬಂದು | ಮಾಯಾಶಿಶುವಂ ತಾಯಮುಂದಿಟ್ಟು ಆ ಕುಮಾರನನೆತ್ತಿಕೊಂಡುಪೋಗಿ | ಮೇರುಗಿರಿಯಂ ಮೂರು ಸೂಳ್ಬಲಗೊಂಡು | ಪಾಂಡುಕಶಿಲೆಯ ಮೇಲೆ ಸ್ಥಾಪ್ಯಂಮಾಡಿ | ಪಾಲ್ಗಡಲ ನೀರಮೀಯಿಸಿ | ಆನಂದನೃತ್ಯಮನಾಡಿ | ತಾಯಿಗೃಹಕ್ಕಂ ತಂದೊಪ್ಪಿಸಿ | ಪಂಚಾಶ್ಚರ್ಯ್ಯಂಮಾಡಿ | ತಮ್ಮ ತಮ್ಮ ಲೋಕಕ್ಕೆ ಪೋದರಿತ್ತಲು | ತಂಮೆಚ್ಚಿದ ವಿನೋದದಿಂ | ಭೋಗೋಪ ಭೋಗಂಗಳನನುಭವಿಸಿ | ರಾಜ್ಯಕಾಲದೋಳ್‌ | ಷಟ್ಖಂಡ ಮಂಡಲದೊಳರಸುಗಳಂ | ತನ್ನಡಿಗೆರಗಿಸಿ | ಕಪ್ಪಂಗೊಂಡು | ನವನಿಧಿ ಚತುರ್ದ್ದಶರತ್ನಂಗಳಿಗೊಡೆಯರಾಗಿ | ತೊಂಭತ್ತಾರು ಸಾಸಿರದಸಿಯರ್ಗ್ಗಂ | ವಿನೆಯರಾಗಿ | ಸುಖಮನನುಭವಿಸಿ | ಪಲಕಾಲಂ ಚಕ್ರವರ್ತ್ತಿ ಶ್ರೀಯನನುಭವಿಸಿಯಿರೆ | ಮುನ್ನಿನ ಚತುರ್ನ್ನಿಕಾಯಾಮರರ್ಬ್ಬಂದು | ತ್ರಿಜ್ಞಾನಧರನಂ | ಮೋಕ್ಷಸುಖಮಂ ಮೆರೆದಿರ್ದ್ದ | ತೀರ್ತ್ಥಕರರಂ ನೆನಯಿಸಿ | ನಿಶ್ಚಯ ವ್ಯವಹಾರ | ರತ್ನತ್ರಯರೂಪ | ಸಮ್ಯಗ್ದರ್ಶನಜ್ಞಾನಚಾರಿತ್ರಂಗಳಂ ಕೈಕೊಳಿಸಿ | ಪರಿನಿಷ್ಕ್ರಮಣ ಕಲ್ಯಾಣಪೂಜೆಯಂ ಮಾಡಿ | ಪೋದರಿತ್ತಲವರು | ಶುಕ್ಲಧ್ಯಾನದಿಂ | ಘಾತಿಕರ್ಮ್ಮಂಗಳಂ ಕೆಡಿಸಿ | ಅನಂತಜ್ಞಾನಾದ್ಯನಂತ ಚತುಷ್ಟಯಶ್ರೀಯೋಳ್ಕೂಡಿ | ಸರ್ವ್ವಜ್ಞರಾದುದಂ | ಚತುರ್ನ್ನಿಕಾಯಾಮರರರಿದು ಬಂದು | ಕೇವಲಜ್ಞಾನ ಪೂಜೆಯಂ ಮಾಡಿ | ಸಮಸ್ತ ಭವ್ಯಸಸ್ಯಮಂ | ಧರ್ಮಾಮೃತಾಸಾರದಿಂ ತಣುಪಿ ಘಾತಿಯಂ ಕೆಡಿಸಿ | ಮುಕ್ತರಾಗೆ | ಚತುರ್ನ್ನಿಕಾಯಾಮರರು ನಿರ್ವ್ವಾಣಪೂಜೆಯಂ | ಮಾಡಿ ದರಿಂತು ಪಂಚಕಲ್ಯಾಣ ಪೂಜೆಯಂ ಮಾಡಿ | ನಿರ್ವ್ವಾಣ ಸುಖದೊಳ್ಕೂಡಿರ್ಪ್ಪುರು | ಇನ್ತೀ ಪಂಚಕಲ್ಯಾಣದ ನೋಂಪಿಯಂ | ನೋಂತವರ್ಗ್ಗಂ ಜಯಮಂಗಳ ಮಹಾ || ಶ್ರೀ ಶ್ರೀ
ಶ್ರೀ ಶಾಂತಿನಾಥಾಯನಮಃ ||
ನೋಂಪಿಯ ಕಥೆಗಳು: ೧೪. ಕಲ್ಯಾಣಮಾಲೆಯ ನೋಂಪಿಯ ಕಥೆ
ಶ್ಲೋ || ಪಾರ್ಶ್ವನಾಥಜಿನಂ ನತ್ವಾ
ಸರ್ವಸಂಪತ್ಸಮೃದ್ಧಿದಂ
ಕಥಾಂ ಕಲ್ಯಾಣಮಾಲಾಖ್ಯಾಂ
ವಕ್ಷ್ಯೇ ಮೋಕ್ಷೈಕ ಸಾಧಕಂ ||
ವ || ಅದೆಂತೆಂದೊಡೆ ಜಂಬೂದ್ವೀಪದ ಭರತಕ್ಷೇತ್ರದೊಳು ಕ್ಷೋಣೀಭೂಷಣಮೆಂಬುದುನಾಡು ಭೂತಿಳಕ ಮೆಂಬುದು ಪೊಳಲದನಾಳ್ವಂ ಧರ್ಮಪಾಲನೆಂಬರಸನಾತನ ಪಟ್ಟದರಿಸಿ ಧರ್ಮಪಾಲೆಯೆಂಬಳು | ಆ ಈರ್ವರು ದಂಪತಿಗಳುಂ ಸುಖಸಂಕಥಾ ವಿನೋದದಿನಿರಲೊಂದು ದಿವಸಂ | ಭದ್ರಸಾಗರ ಭಟ್ಟಾರಕರೆಂಬವಧಿಜ್ಞಾನಿಗಳು ಬಂದಾಪುರದ ಬಹಿರುದ್ಯಾನ ವನದೊಳಿರ್ದ್ದುದಂ ವನಪಾಳಕನಿಂದರಿದು ಬಂದು ಪಲವರ್ಚ್ಚನೆಗಳಿಂದರ್ಚಿಸಿ ವಂದಿಸಿ ಮುಂದೆಕುಳ್ಳುರ್ದ್ದು ನಿರ್ಮಲಾಂತರಂಗ ಸಂಗತರಾಗಿ ಧರ್ಮಪರಿಣತಿಯಿಂದ ಧರ್ಮಶ್ರವಣಮಂ ಕೇಳಿ ತದನಂತರಂ ಧರ್ಮಪಾಲೆ ಕರಕಮಳಮಂ ಮುಗಿದು ಸ್ವಾಮಿ ಯನಗಾವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರು ರೂಪಾತಿಶಯ ನಿತ್ಯಸುಖ ಸಪ್ತಪರಮಸ್ಥಾನದ ನೋಂಪಿಯಂ ಮೊದಲಾದ ರೊಳುತ್ತಮೋತ್ತಮಮಪ್ಪ ಕಲ್ಯಾಣಮಾಲೆಯೆಂಬ ನೋಂಪಿಯನಿಂತೆಂದು ಪೇಳ್ದರು ಆವುದಾನುಮೊಂದು ನಂದೀಶ್ವರದೆಂಟುದಿನದೊಳು ನೋಂಪಿಯಂ ಕೈಕೊಂಡು ಮುಂದಣ ನಂದೀಶ್ವರದ ಪೌರ್ಣ್ನಮಿ ಪರ್ಯಂತಂ ನಡಸುವ ಕ್ರಮಮೆಂತೆಂದೊಡೆ ದಶಮಿ ದಶಮಿಯದಿನದೊಳು ಪಾರ್ಶ್ವತೀರ್ಥಕರರಿಗೆ ಪಂಚಾಮೃತಾಭಿಷೇಕ ಒಂದು ಹೂವಿನ ಮಾಲೆ ಒಂಮನಕಡಲೆ ಯೆಂಟಡಕೆ ಯೆಂಟೆಲೆ ಒಂದು ಬೆಲ್ಲದಚ್ಚು ವೊಡ್ಡಚರು ಆವುದಾನೊಂದು ಭಕ್ಷವಂ ಮಾನಕ್ಕಿಯಿಂದೈದು ಅಕ್ಷತೆಯ ಪುಂಜಗಳುಸಹಿತ ಅಷ್ಟವಿಧಾರ್ಚನೆಯಂ ನಾಲ್ಕು ತಿಂಗಳು ವರಂ ನಡಸುವುದು ಆ ಬಳಿಕ ಶ್ರುತಗುರು ಪೂಜೆಯಂ ಮಾಡುವುದು. ಕಡೆಯೊಳುಜ್ಜೈಸುವ ಕ್ರಮವೆಂತೆಂದರೆ ಪಾರ್ಶ್ವತೀರ್ಧಕರಿಗೆ ಮಹಾಭಿಷೇಕಮಂ ಮಾಡಿ ಇಪ್ಪತ್ತು ನಾಲ್ಕು ಹೂರಿಗೆ ಇಪ್ಪತ್ತು ನಾಲ್ಕು ಕರಜೀಕಾಯಿಕಾಯಿ ಆಯಿವತ್ತು ನಾಲ್ಕು ಚಕ್ಕುಲಿ ಐವತ್ತು ನಾಲ್ಕು ಮೋದಕ ಐವತ್ತು ನಾಲ್ಕು ಬೆಲ್ಲ ಐವತ್ತು ನಾಲ್ಕು ಅಡಿಕೆ ಐವತ್ತು ನಾಲ್ಕು ಎಲೆ ಐವತ್ತುನಾಲ್ಕು ಅಕ್ಷತೆಯ ಪುಂಜಂಗಳಿಂ ದೊಡ್ಡಚರು ಸಹವಾಗಿ ಅಷ್ಟವಿಧಾರ್ಚನೆಯಂ ಮಾಡಿ ತದನಂತರಂ ಶ್ರುತಕ್ಕೆ ನಾಲ್ಕು ಹೂರಿಗೆ ಮೊದಲಾದವರಿಂ ಗಣಧರರುಗಳಿಗೆ ಮೂರು ಹೂರಿಗೆ ಮೊದಲಾದವರಿಂದಷ್ಟವಿಧಾರ್ಚನೆಯಂ ಮಾಡಿ ತದನಂತರಂ ಅಜ್ಜಿಯರ್ಗ್ಗೆ ಆಯಿದುಹೂರಿಗೆ ಒಂದುಬೆಲ್ಲದಚ್ಚು ಐಯ್ದಡಕೆ ಐಯ್ದೆಲೆಯು ಮನೊಂದು ಬೆಸವಣಿಗೆಯೂಳಿಕ್ಕಿ ಬಾಯಿನಮಂ ಕೊಟ್ಟು ತದನಂತರಂ ಕಥಕಗೊಂದು ಬಾಯಿನಮಂ ಕೊಟ್ಟು ಕಥೆಯಂ ಕೇಳ್ದು ಯೇಕ ಭುಕ್ತಮಂ ಕೈಕೊಂಡು ಒಂದು ತಂಡ ಋಷಿಯರಂ ನಿಲ್ಲಿಸೂದು ನೋನಿಸಿದ ಅಜ್ಜಿಯರ್ಗ್ಗೆ ಉಡಕೊಡುವದು ನಿರಂತರಾಯಂ ಮಾಡಿಸೂದು ಸಮ್ಯಗ್ಧೃಷ್ಟಿಬ್ರಾಹ್ಮಣ ಮಿಥುನಕ್ಕೆ ಉಣಲಕ್ಕಿ ಕೊಡುವುದು ಉಡಕೊಡುವುದು ಯಿದಕ್ಕೆ ಶಕ್ತಿಯಿಲ್ಲದೊಡಂ ಯಥಾಶಕ್ತಿಯಿಂ ಮಾಳ್ಪುದು ಇದು ವುಜ್ಜವಣೆಯ ಕ್ರಮಂ ತಪ್ಪದೆ ನೋಂತುಜ್ಜಯಿಸಲು ದೇವೋತ್ತಮರಾಗಿ ಪುಟ್ಟುವರೆಂದು ಪರಮ ಋಷೀಶ್ವರರು ಪೇಳೆ ಧರ್ಮಪಾಲೆಯೆಂಬರಸಿ ಕೇಳ್ದು ಸಂತುಷ್ಟಚಿತ್ತೆಯಾಗಿ ನೋಂಪಿಯಂ ಕೈಕೊಂಡು ಗುರುಗಳಂ ಬೀಳ್ಕೊಂಡು ಯಥಾಕ್ರಮದಿಂ ನೋಂತುಜ್ಜಯಿಸಿ ತತ್ಫಲದಿಂ ತದ್ಭವದೊಳೆ ಸಕಲ ಸಾಮ್ರಾಜ್ಯ ಶ್ರೀಯನನುಭವಿಸಿ ಫಲವುಂ ಮಕ್ಕಳಂ ಪಡೆದು ಭವ್ಯೋತ್ತಮ ಶ್ರೇಷ್ಠರುಗಳಾಗಿ ನೆಗಳ್ದು ಭವಭವಾಂತರದೊಳು ದೇವೋತ್ತಮರಾಗಿ ಪರಂಪರೆಯಿಂ ನಿರ್ವಾಣಕ್ಕೆ ಸಂದರಿಂತೀ ಕಲ್ಯಾಣ ಮಾಲಾ ನೋಂಪಿಯಂ ನೋಂತವರ್ಗಂ ನೋನಿಸಿದವರ್ಗ್ಗಂ ತದನುಮತವ ನೆಯ್ದಿದವರ್ಗ್ಗಂ ಜಯಮಂಗಳ ಮಹಾ || ಶ್ರೀ ಶ್ರೀ
ನೋಂಪಿಯ ಕಥೆಗಳು: ೧೫. ಕೇವಲ ಭೋಧಿಯ ನೋಂಪಿಯ ಕಥೆ
|| ಶ್ರೀ ವೀತರಾಗಾಯನಮಃ ||
ಕೇವಲ ಬೋಧಿಯೆಂಬ ನೋಂಪಿಯಂ ಭಾದ್ರಪದ ಮಾಸದ ಶುಕ್ಲಪಕ್ಷದೇಕಾದಶಿಯಂದುಪವಾಸಂಗೆಯ್ದು ಪಂಚ ಪರಮೇಷ್ಠಿಗಳ ಪ್ರತುಮೆಗಭಿಷೇಕ ಅಷ್ಟವಿಧಾರ್ಚ್ಛನೆಯಂ ಮಾಡಿ ಮಱುದಿವಸಂ ಐದು ಬಂಣಿಗೆಯ ಭಕ್ಷಮಂ ತುಪ್ಪಂ ಬೆರಸು ಕಳವೆಯೋಗರಮಂ ತೋಯಂ ಶರ್ಕ್ಕರೆ ಬಾಳೆಯಹಣ್ಣಂ ಪಂಚಾಮೃತಮಪ್ಪ ಚರುವಂ ದೇವರ ಮುಂದೆ ಅರ್ಚಿಸುಉದು ಯುಕ್ತಾಚಾರ್ಯ್ಯರಂ ನವವಿಧ ಪುಂಣ್ಯ ಕ್ರಮದಿಂ ನಿಲಿಸಿ ಸಪ್ತಗುಣ ಸಮನ್ವಿತಂ ಪಂಚಾಮೃತಮಪ್ಪಾಹಾರಮಂ ಕೈಯಲಿಕ್ಕಿ ತಾಂ ಪಾರಣೆಯಂ ಮಾಳ್ಪುದು | ಮಾತ್ತಮಾ ಭಾದ್ರಪದ ಮಾಸದ ಶುಕ್ಲ ಪಕ್ಷದೇಕಾದಶಿಯ ಮೊದಲ್ಗೊಂಡು ತಿಂಗಳು ತಿಂಗಳ ಶುಕ್ಲಪಕ್ಷದೇಕಾದಶಿಯಂದು ಯೀ ಕ್ರಮದಿಂದೊಂಭತ್ತು ತಿಂಗಳು ನೋಂತುಜ್ಜವಣೆಯಂ ಮಾಳ್ಪ ಕ್ರಮಂ | ಸಾವಿರ ತಂಡದ ರುಷಿಯರ್ಗ್ಗಾಹಾರ ದಾನಮಂ ಮಾಳ್ಪುದು | ಮತ್ತಂ ಬಡವರೊಡೆಯರೆನ್ನದೆ ಯಥಾ ಶಕ್ತಿಯಂ ಭಕ್ತಿ ಪೂರ್ವ್ವಕಂ ನೋಂಪುದು | ಯೀ ನೋಂಪಿಯಂ ಫಲಂ ಭವ ಭವಾಂತರದೊಳೆಲ್ಲಂ ಪಂಚಕಲ್ಯಾಣಂ ಪಡೆದು ಶಾಶ್ವತ ಸುಖಮಂ ಪಡೆವರು | ಮಂಗಳ ಮಹಾಶ್ರೀ
ನೋಂಪಿಯ ಕಥೆಗಳು: ೧೬. ಕೈವಲ್ಯಸುಖಾಷ್ಟಮೀ ನೋಂಪಿಯ ಕಥೆ
ಪುಲ್ಲಶರವಿಜಯ ಯರಜಿನ
ವಲ್ಲಭರಡಿದಾವರೆಗಳಿಗೆರಗಿ ಪೇಳ್ವೆಂ
ಸಲ್ಲಲಿತರ ಹಿತಕಾರಣ
ವಲ್ಲವೆ ಕೈವಲ್ಯಸುಖಾಷ್ಟಮಿ ನೋಂಪಿಯ ಕಥೆಯಂ ||
ವ || ಅದೆಂತೆಂದೊಡೀ ಜಂಬೂದ್ವೀಪದ ಭರತಕ್ಷೇತ್ರದೊಳು ನೇಪಾಳಮೆಂಬುದು | ಶ್ರೀಪುರಮೆಂಬ ಪೊಳಲದನಾಳ್ವ ಭೂಪಾಳನೆಂಬರಸನಾತನ ಪಟ್ಟದರಸಿ | ರೂಪವತಿ ಯೆಂಬಳಂತವರೀರ್ವರುಂ | ಸುಖಸಂಕಥಾವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲಾ | ಪೊಳಲ ರಾಜಶ್ರೇಷ್ಠಿಯಪ್ಪವಂ | ಶ್ರೀವರ್ಮ್ಮನೆಂಬನಾತನಸ್ತ್ರೀ ಶ್ರೀಮತಿಯೆಂಬಳವರೀರ್ವ್ವರ್ಗ್ಗಂ ಪುಟ್ಟಿದಮಕ್ಕಳು ನವನಾಗ ಸಹಸ್ರಬಳ | ಜಯಸೇನ | ವಿಜಯಸೇನ | ಧರ್ಮ್ಮಸೇನ | ನಯಸೇನ | ದಮವರಸೇನ | ಕೀರ್ತ್ತಿಸೇನ | ಭದ್ರಸೇನ | ಕಾಳಸೇನ | ವರಸೇನರೆಂಬ ಪದಿಂಬರ್ಗ್ಗಂಡುಮಕ್ಕಳು | ಯಿವರಿಂ ಕಿರಿಯಳು ಬಂಧುಶ್ರೀಯೆಂಬ ಮಗಳು ಪುಟ್ಟಿ | ಶೈಶವಮಂ ಪತ್ತುವಿಟ್ಟು | ನವಯವ್ವನಪ್ರಾಪ್ತಿಯಾಗಿ | ರೂಪಲಾವಣ್ಯದೊಳಂ | ಹಾವಭಾವವಿಲಾಸ ವಿಭ್ರಮದೊಳಂ ಸಮಸ್ತ ಕಲಾಪ್ರೌಢಿಯೊಳಂ ಕೂಡಿರ್ಪ್ಪುದುಮಿತ್ತಲು ಕಾಶ್ಮೀರವಿಷಯದ | ಚಿತ್ರಾಂಗಪುರದ ರಾಜಶ್ರೇಷ್ಠಿ ಧನಮಿತ್ರನೆಂಬನಾತನ ಪತ್ನಿ | ಧನವತಿಯೆಂಬಳಂತವರೀರ್ವ್ವರ್ಗ್ಗಂ ಪುಟ್ಟಿದ ಮಗಂ | ಧನಪಾಳನೆಂಬನಾತಂ | ನೂರಿಪ್ಪತ್ತುಕೋಟಿ ದ್ರವ್ಯಕ್ಕೊಡೆಯನಾಗಿರ್ದ್ದು ಬಂಧು ಶ್ರೀಯ ಸಕಲಕಲಾ ಗುಣಾತಿಶಯಮಂ ಕೇಳ್ದಾಸಕ್ತಚಿತ್ತನಾಗಿ | ಬಂದು ಪದಿನಾರು ಕೋಟಿದ್ರವ್ಯಮಂ ಧನಮಿತ್ರಂಗೆ ಕೊಟ್ಟು ಬಂಧುಶ್ರೀಯಂ ಮದುವೆನಿಂದು | ಮಗುಳ್ದು ತಂನ ಪೊಳಲ್ಗೆ | ಬಂಧು ಶ್ರೀಯಂ | ತಾನುಂ ಕಾಮರಾಗ ಸಾಗರದೊಳೋಲಾಡುತ್ತ ಮಿರ್ಪ್ಪಿನಮೊಂದುದಿವಸ ಬಂದು ಸ್ತ್ರೀಯ ಪುಣ್ಯದೇವತೆ ಋಷಿರೂಪಂ ತಳೆದು ಬರ್ಪ್ಪಂತೆ | ಸರ್ವ್ವಭೂಹಿತರೆಂಬ ಭಟ್ಟಾರಕರೆಂಬ ದಿವ್ಯಜ್ಞಾನಿಗಳು | ಪಂಚಶತಮಿ ತಋಷಿಸಮಿತಿಸಹಿತಂ | ಗ್ರಾಮೇಕರಾತ್ರಂ ನಗರೇ | ಪಂಚರಾತ್ರಮಟವ್ಯಾಂ ದಶರಾತ್ರಮೆಂಬ ಜಿನೋಪದಿಷ್ಟದಿಂ ವಿಹಾರಿಸುತ್ತಂ ಬಂದಾ | ಚಿತ್ರಾಂಗಪುರದ ಬಹಿರುದ್ಯಾನವನದೊಳು | ನಿರ್ಜ್ಜಂತುಕ ಶಿಲಾತಳದೊಳು ಕುಳ್ಳಿರ್ದ್ದು | ಪಂಚಾಚಾರ ಪರಿಹಾರಮಪ್ಪ ಪ್ರತಿಕ್ರಮಣ ನಿಯಮಂ ಗೆಯ್ಯುತ್ತಿರ್ದ್ದರಂ ಕಂಡು ವನಪಾಳಕಂ ಬಂಧು ಶ್ರೀಯಗಂ | ಧನಪಾಲಂಗಂ ಪೇಳೆ ಕೇಳ್ದು | ಸಂತುಷ್ಟಚಿತ್ತದಿಂರ್ಚನಾದ್ರವ್ಯಂಗಳಂ ಕೊಂಡುಪೋಗಿ | ಗುರುಪರಿವಿಡಿಯಿಂದರ್ಚ್ಚಿಸಿ ಬಂದಿಸಿ | ಬಳಿಯಂ ಪಿರಿಯಗುರುಗಳ ಮುಂದೆ ಕುಳ್ಳಿರ್ದ್ದು | ನಿರ್ಮ್ಮಳ ಚಿತ್ತದಿಂದ ದರ್ಮ್ಮಸ್ವರೂಪಮಂ ಕೇಳ್ದು ತದನಂತರಂ | ಬಂಧುಶ್ರೀ ಕರಕಮಳಂಗಳಂ ಮುಗಿದು | ಯೆಲೆಸ್ವಾಮಿ ಯನಗಿನಿತೊಂದು | ವಿಭವಾತಿಶಯಮಾವ ಪುಣ್ಯದ ಫಲದಿಂದಾದುದು ಬೆಸಸಿಮೆನೆಲವರಿಂತೆಂದು ಪೇಳ್ದರು | ನೀನು ಈಭವಕ್ಕೆ ಮೂರನೆಯರಿಭವದೊಳು | ಕೈವಲ್ಯಸುಖಾಷ್ಟಮಿಯ ನೋಂಪಿಯಂ ನೋಂತ ಫಲಮೆನಲವಂತೆನ್ದರೀ | ಜಂಬೂದ್ವೀಪದ ಭರತಕ್ಷೇತ್ರದೊಳು ಮಗಧೆಯೆಂಬುದು | ನಾಡು ರಾಜಗೃಹಮೆಂಬುದು ಪೊಳಲದನಾಳ್ವಂ | ಪ್ರತಾಪಂಧರನೆಂಬ ಮಹಾಮಂಡಲೇಶ್ವರನಾತನ ಮನೋನಯನವಲ್ಲಭೆ ವಿಜಯಾವತಿ ಮಹಾದೇವಿಯೆಂಬಳಂತವರೀರ್ವ್ವರುಂ | ಗಿಳಿಯದಂಪತಿಗಳಂತೆ | ಅತಿರಾಗಾನುರಂಜಿತ ಮನಸ್ಸಹಿತರಾಗಿ | ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯುತ್ತಮಿರ್ದ್ದರಾ ಪುರದಲ್ಲಿ ಬಡಪರದನೋರ್ವಂ | ಕನಕಪ್ರಭನೆಂಬನಾತನ ಪೆಂಡತಿ ಕನಕಮಾಲೆಯೆಂಬಳೊಂದು ದಿವಸಂ | ದೇವಪಾಲಮುನಿಗಳೆಂಬ ದಿವ್ಯತಪೋನಿಧಿಗಳು | ಮಾಸೋಪವಾಸದ ಪಾರಣೆ ವೇಳೆಯೊಳು | ಚರ್ಯ್ಯಾಮಾರ್ಗದಿಂ ಬರೆ ಕಂಡು | ಬಡವಂ ಕಡಾರ ದ್ರವ್ಯಮಂ ಕಂಡಂತೆ | ಕುರುಡಂ ಕಣ್ಬಡೆದಂತೆ ರೋಗಿ ದಿವ್ಯೌಷಧಮಂ ಪಡೆದಂತೆ | ಚಿಂತಾತುರಂ ಚಿಂತಾರತ್ನಮಂ ಪಡೆದಂತೆ | ವಂದಿಋಂದಂ ದಿವಿಜಕುಜಮಂ ಕಂಡಂತೆ | ರಾಗರಸದೊಳೋಲಾಡುತ್ತಮಿದಿರಂ ಬಂದು | ತ್ರಿಕರಣಶುದ್ಧಿಯಿಂ ತ್ರಿಃಪ್ರದಕ್ಷಿಣಂಗೆಯ್ದು ಬಂದಿಸಿ ನಿಲಿಸಿ | ನಮವಿಧಪುಣ್ಯದೊಳ್ನೆರದು | ಸಪ್ತಗುಣಸಮನ್ವಿತೆಯಾಗಿ ದಾನಂಗೊಟ್ಟು ನಿರಂತರಾಯಂಮಾಡಿಸಿ | ಬಳಿಕಂ | ಕರಕಮಳಮುಕುಳಿತೆಯಾಗಿ | ಸ್ವಾಮಿ ಯೆನಗಾವುದಾ ನೊಂದು ನೋಂಪಿಯಂ ಬೆಸಸಿಮೆನಲವರು | ಕೈವಲ್ಯಸುಖಾಷ್ಟಮಿಯಂ ನೋಂಪುದೆನಲಾ | ನೋಂಪಿಯ ವಿಧಾನಮೆಂತೆನೆ | ಆಷಾಢಮಾಸದ ನಂದೀಶ್ವರದ ಅಷ್ಟಮಿಯೊಳೂ ನೋಂಪಿಯಂ ಕೈಕೊಂಡು | ಕಾರ್ತ್ತಿಕನಂದೀಶ್ವರ ಅಷ್ಟಮಿಪರ್ಯ್ಯಂತಂ ನೋಂಪುದು | ನೋಂಪವರೆಲ್ಲಂ | ದಂತಧಾವನ ಸ್ನಾನಾಧಿಗಳಂ ಮಾಡಿ ಶುಚಿರ್ಭ್ಭೂತರಾಗಿ | ಅಭಿಏಕಾಷ್ಟವಿಧಾರ್ಚ್ಚನೆ ವೆರಸು | ಚೈತ್ಯಗೇಹಕ್ಕೆ ಬಂದು | ದೇವರ್ಗ್ಗೆ ಅಭಿಷೇಕಾಷ್ಟ ವಿಧಾರ್ಚ್ಚನೆಯಂ ಮಾಡಿ | ಇಪ್ಪತ್ತನಾಲ್ಕು ಬಿಸೂರಿಗೆಯಂ | ಹಾಲುತುಪ್ಪಂಬೆರಸು ದೇವರ್ಗ್ಗರ್ಚ್ಚಿಸೂದು | ತಂದನಂತರಂ | ಶ್ರುತಪೂಜೆಯಂ ಮಾಡಿ | ಗುರುಪಾದಾರ್ಚ್ಚನೆಗೆಯ್ದು ಬಳಿಯಂ | ಗುರುಗಳ ಸಮಕ್ಷಮದೊಳುಪವಾಸಮಂ ಕೈಕೊಂಬುದು | ಆರದೊಡೇಕಠಾಣದಿಂ ದೇಕಭುಕ್ತಮುಮಂ ಕೈಕೊಂಬುದು | ತ್ರಿಕರಣಶುದ್ಧಿಯಿಂ ಕಥೆಯಂ ಕೇಳುವುದು | ಇಪ್ಪತ್ತು ನಾಲ್ಕು ಹೂರಿಗೆಯಂ ಹಾಲುತುಪ್ಪಂಬೆರಸು | ನೋನಿಸುವೆವರ್ಗ್ಗೆ ಬಾಯಿನಮಂ ಕೊಡುವುದು | ಕ್ರಮದಿಂ ಮುಂದಣಷ್ಟಮಿಗಳೊಳು ನೋಂತು ಕಾರ್ತ್ತಿಕ ನಂದೀಶ್ವರದಷ್ಟಮಿ ಯೊಳುಜ್ಜವಣೆಯಂ ಮಾಲ್ಪಕ್ರಮಮೆಂತೆನೆ ದೇವರ್ಗ್ಗೆ ಮಹಾಭಿಷೇಕ ಪೂಜೆಯಂ ಸವಿಸ್ತರಂ ಮಾಡಿ ದೇವರ ಮುಂದೆ | ಪಡೆದಂತಪ್ಪ ಧಾನ್ಯಗಳಂ | ಪುಂಜಮಂ ಮಾಡುವುದು | ಅದರ ಫಲಂಗಳಂ ಬೆಸಗೊಳವಪ್ಪೇಳ್ದಪರು ಯಳ್ಳನರ್ಚ್ಚಿಸಿದ ಫಲದಿಂ ಕಳಂಕಮಿಲ್ಲದಿರ್ಪ್ಪುರು | ಉಪ್ಪನರ್ಚ್ಚಿಸಿದ ಫಲದಿಂ ತಪ್ಪಿಲ್ಲದ ನುಡಿಯಿಂದೊಪ್ಪಂ ಬಡೆದಿರ್ಪ್ಪರು | ಅಕ್ಕಿಯನರ್ಚ್ಚಿಸಿದ ಫಲದಿಂ | ತಪ್ಪಿಲ್ಲದ ನುಡಿಯಿಂದೊಪ್ಪಂ ಬಡೆದಿರ್ಪ್ಪರು | ಅಕ್ಕಿಯನರ್ಚ್ಚಿಸಿದ ಫಲದಿಂ ಮಕ್ಕಳಂ ಪಲಂಬರಂ | ಪಡೆವರು | ಬೇಳೆಯಿನರ್ಚ್ಚಿಸಿದಫಲದಿಂ | ಕೀಳುಜಾತಿಗಳೊಳೆಲ್ಲಿಯುಂ ಪುಟ್ಟರು | ಗೋಧಿಯನರ್ಚ್ಚಿಸಿದ ಫಲದಿಂ | ಮೇಧಾವಿಗಳಪ್ಪರು | ಕಡಲೆಯನರ್ಚ್ಚಿಸಿದ ಫಲದಿಂ | ಬಡತನಮಿಲ್ಲದಿರ್ಪ್ಪರು | ತೊಗರಿಯನರ್ಚ್ಚಿಸಿದ ಫಲದಿಂ | ಮದ್ದಂ ಕುಡಿಯದಿರ್ಪರು | ಹೆಸರನರ್ಚ್ಚಿಸಿದ ಫಲದಿಂ | ಹೊಸವೊಂನ ತೊಡಿಗಯಂ ತೊಡುವರು | ಹಲಸಂದಯನರ್ಚ್ಚಿಸಿದ ಫಲದಿಂ | ಕುಲಕೆ ತಿಲಕಮಾಗಿಪ್ಪರು | ನವಣೆಯನರ್ಚ್ಚಿಸಿದ ಫಲದಿಂ | ಬವರಮಿಲ್ಲದಿರ್ಪ್ಪರು | ನೆಲ್ಲನರ್ಚ್ಚಿಸಿದ ಫಲದಿಂದೆಲ್ಲರ್ಗ್ಗಂ ಬಲ್ಲಿದರಾಗಿರ್ಪ್ಪರು | ದೊರೆಕೊಂಡಂತಪ್ಪಧಾನ್ಯಂಗಳನೊಮ್ಮಾ ನೊಮ್ಮಾನಮಂ ಪುಂಜಮಂಮಾಳ್ಪುದು | ದೊರೆಕೊಂಡಂತಪ್ಪ ಫಲಂಗಳನರ್ಚ್ಚಿಸೂವುದು | ಯಿಪ್ಪತ್ತು ನಾಲ್ಕು ಹೂರಿಗೆಯಂ | ಹಾಲು ತುಪ್ಪಂ ಬೆರಸು ದೇವರಿಗರ್ಚ್ಚಿಸುವುದು | ತದನಂತರಂ | ಶ್ರುತಮನಳಂಕರಿಸಿ | ಶ್ರುತವಸ್ತ್ರಸಹಿತ ಶ್ರುತಪೂಜೆಯಂ ಮಾಳ್ಪುದು | ಗುರುಪಾದಾರ್ಚ್ಚನೆ ಗೆಯ್ದು ಕತೆಯಂ ಕೇಳ್ದು ದಕ್ಷಿಣೆ ಸಹಿತಂ ಕಥಕನಂ ಪೂಜಿಸುವುದು | ಯಿಪ್ಪತ್ತುನಾಲ್ಕು ಹೂರಿಗೆಯಂ | ಹಾಲುತುಪ್ಪಂ ಬೆರಸು ನೋನಿಸಿದವರ್ಗ್ಗೆ ಬಾಯಿನಮಂ ಕೊಡುವುದು | ಯಥಾಶಕ್ತಿಯಿಂ ಚಾತುರ್ವ್ವರ್ಣ್ನಕ್ಕಾಹಾರ ದಾನ ಸುವರ್ಣ್ನ ದಾನಮಂ ಮಾಳ್ಪುದು | ಮತ್ತಂ ಬಡವರೊಡೆಯರೆಂನದೆ ಯಥಾಶಕ್ತಿಯಿಂ ಭಕ್ತಿಪೂರ್ವಕಂ ನೋಂಪುದು ಉಜ್ಜವಣೆಯಕ್ರಮಮೇನೆಂದು ಪೇಳೆ ಕೇಳ್ದು | ಕನಕಮಾಲೆ ಸಂತುಷ್ಟಚಿತ್ತೆಯಾಗಿ ಗುರುಗಳಂ ಬೀಳ್ಕೊಂಡು ಸುಖದಿಂದಿರ್ದ್ದು | ನೋಂಪಿಯ ದಿನಂ ಬರೆ | ಯಥಾಕ್ರಮದಿಂ ನೋಂತುಜ್ಜಯಿಸಿ | ತತ್ಫಲದಿಂ ತದ್ಭವದೊಳೆ ಬಡತನಮಂ ಪತ್ತುವಿಟ್ಟು ಸಮಸ್ತ ಧನಕನಕ ಸಮೃದ್ಧರಾಗಿ | ಪಲಂಬರ್ಮ್ಮಕ್ಕಳಂ ಪಡೆದು ಪಲ ಕಾಲಂ ಸುಖಮನನುಭವಿಸಿ | ತುದಿಯಳ್ವಿಶಿಷ್ಟ ವೈರಾಗ್ಯ ಪರಾಣೆಯಾಗಿ | ಕನಕಪ್ರಭಂ ದೇವಪಾಳಮುನಿಗಳ ಸಮೀಪದೊಳು ಜಿನದೀಕ್ಷೆಯಂ ಕೈಕೊಂಡು | ವುಗ್ರೋಗ್ರ ತಪದೊಳು ನೆಗಳ್ದಂತ್ಯಕಾಲದೊಳಂ | ಸಮಾಧಿವಿಧಿಯಿಂ | ಶರೀರಭಾರಮನಿಳಿಪಿ ಸೌಧರ್ಮ್ಮಕಲ್ಪದೊಳ್ಮಹರ್ದ್ದಿಕ ದೇವನಾಗಿಪುಟ್ಟಿ ಬಂದಿಲ್ಲಿ ಧನಪಾಳನಾದಂ | ಕನಕಮಾಲೆಯುಂ | ಪತಿವಿಯೋಗದಿಂ | ಸಂಸಾರ ಶರೀರ ಭೋಗ ಪರಿತ್ಯಕ್ತ ಪರಾಯಣೆಯಾಗಿ | ಲಕ್ಷ್ಮೀಮತಿ ಕನ್ತಿಯರ ಸಮಕ್ಷದೊಳು ಜಿನ ದೀಕ್ಷೆಯಂ ಕೈಕೊಂಡು ಪರಮೋತ್ಕೃಷ್ಟ ತಪದೊಳು ನೆಗಳ್ದು | ಕಡೆಯೊಳು ಪರಮ ಸಮಾಧಿಯಿಂ ಶರೀರ ಭಾರಮನಿಳಿಪಿಯಾ ಸೌಧರ್ಮ್ಮಕಲ್ಪದ ತತ್ಕನಕಪ್ರಭ ಚರಾಮರಂಗೆ ಪ್ರಾಣವಲ್ಲಭೆಯಾಗಿ ಪುಟ್ಟಿ | ಬಂದಿಲ್ಲಿ ನೀನಾಗಿ ಪುಟ್ಟಿದೆ | ಯೆಂಬುದುಮಾ ನೋಂಪಿಯ ಫಲೋದಯದೊಳಾದ | ಮಹಿಮೆಗೆ ಮೆಚ್ಚಿ ಸಂತೋಷಂಬಟ್ಟು | ಮತ್ತಮಾ ನೋಂಪಿಯಂ ಕೈ ಕೊಂಡು | ಯಥಾವಿಧಾನದಿಂ | ನೋಂತುಜ್ಜಯಿಸಿ | ತತ್ಫಲದಿಂ ಪಲಂಬರ್ಮ್ಮಕ್ಕಳಂ ಪಡೆದು | ಪಲವುಂ ನಿಧಿನಧಾನಂಗಳಿಗೊಡೆಯರಾಗಿ | ಪಲಕಾಲಂ ಸಕಲ ಸಂಸಾರ ಸುಖಮನನುಭವಿಸಿರುತ್ತಂ | ಪರಂಪರೆಯಿಂ ಮೋಕ್ಷಕ್ಕೆ ಸಂದರಿಂತೀ ಕೈವಲ್ಯಸುಖಾಷ್ಟಮಿಯ ನೋಂಪಿಯಂ ತ್ರಿಕರಣಶುದ್ಧಿಯಿಂ | ನೋಂತುವರ್ಗ್ಗಂ | ನೋನಿಸಿದವರ್ಗ್ಗಂ | ಕ್ರಮದಿನೊಡಂಬಟ್ಟರ್ಗ್ಗಂ | ಜಯ ಮಂಗಳಮಹಾ || ಶ್ರೀ ಶ್ರೀ
ನೋಂಪಿಯ ಕಥೆಗಳು: ೧೭. ಗಣಧರ ವಲಯದ ನೋಂಪಿಯ ಕಥೆ
ಶ್ರೀ ವೀರಜಿನೇಂದ್ರಂಗೆಱಗಿಯೆ
ಪಾವನ ಷಟ್ಕೋಣ ಚಕ್ರ ಗಣಧರ ವಲಯಂ
ಶ್ರೀವರಯೆಂತ್ರದ ನೋಂಪಿಯ
ದೇವ ಸ್ತುತ ಕಥೆಯ ಪೇಳ್ವೆ ಪೊಸ ಕಂನಡದಿಂ ||
|| ವ || ಅದೆಂತೆಂದೊಡೆ ಜಂಬೂ ದ್ವೀಪದ ಭರತ ಕ್ಷೇತ್ರದ ಆರ್ಯ್ಯಾ ಖಂಡದ ಮಗಧ ದೇಶದ ರಾಜಗೃಹ ನಗರಾಧೀಶ್ವರಂ ಶ್ರೇಣಿಕ ಮಹಾಮಂಡಲೇಶ್ವರನಾತನ ಪಟ್ಟದರಸಿ ಚೇಳಿನಿ ಮಹಾದೇವಿಯೆಂಬಳವರಿರ್ವ್ವರುಂ ಸುಖದಿನಿರಲೊಂದು ದಿವಸಂ ಸಭಾ ಮಂಟಪದೊಳೋಲಗಂಗೊಟ್ಟಿರಲಾ ಪ್ರಸ್ಥಾವದೊಳೊರ್ವ್ವ ಋಷಿ ನೀವೇದಕಂ ಬಂದು ಸಜ್ಞೋದಯದಿನಾದ ಸರ್ವ್ವರ್ತ್ತುಕ ಪುಷ್ಪ ಫಲಂಗಳಂ ಕೊಟ್ಟು ದೇವಾ ನಿಂಮ ವಿಪುಲಾಚಲಕ್ಕೆ ಶ್ರೀ ವೀರವರ್ದ್ಧಮಾನ ಸ್ವಾಮಿಯ ಸಮವಸರಣಮಂ ಬಂದುದೆನಲಾ ದೆಸೆಗೆಳಡಿಯಂ ನಡದು ಸಾಷ್ಟಾಂಗ ಪ್ರಣುತನಾಗಿ ಆನಂದ ಭೇರಿಯಂ ಪೊಯ್ಸಿ ಯೊಸಗೆ ದಂದಂಗಂಗ ಚಿತ್ತಮನಿತ್ತು ಸಮಸ್ತ ಪರಿಜನ ಪುರಜನ ಬಂಧುಜನಂ ಬೆರಸು ಸಮವಸ್ರಣಮನೆಯ್ದಿ ಗಂಧ ಕುಟಿಯಂ ರ್ತ್ರಿಪ್ರದಕ್ಷಿಣಂಗೆಯ್ದು ಶ್ರೀ ಮುಖಾಲೋಕನಂಗೆಯ್ದು
|| ಕ || ಜಯ ಜಯ ಸುರನರ ಸೇವ್ಯ
ಜಯ ಜಯ ಸಾನಂದ ನಂದಿತಾಖಿಲ ಭವ್ಯಾ
ಜಯ ಜಯ ವೀರ ಜಿನೇಶಾ
ಜಯ ಜಯ ಯೋಗೀಂದ್ರ ಹೃದಯಮಾನವ ಹಂಸಾ ||
|| ವ || ಯೆಂದನೇಕ ಸ್ತುತಿ ಶತ ಸಹಸ್ರಂಗಳಿಂ ಸ್ತುತಿಯಿಸಿ ಅಷ್ಟ ವಿಧಾನರ್ಚ್ಚನೆಯಂ ಮಾಡಿ ಗಣಧರ ನಿಕಾಯಮಂ ಯಥಾಕ್ರಮದಿಂ ವಂದಿಸಿ ಮನುಷ್ಯಕೋಷ್ಠದೊಳ್ಕುಳ್ಳಿರ್ದ್ದು ನಿರ್ಮ್ಮಲ ಚಿತ್ತದಿಂ ಧರ್ಮ್ಮಶ್ರವಣಮಂ ಕೇಳ್ದು ತದನಂತರಂ ಕರಕಮಳ ಮುಕುಳಿತನಾಗಿ | ಯೆಲೆ ಸ್ವಾಮಿಯೆನಗೆ ಗಣಧರ ವಳಯದ ನೋಂಪಿಯ ವಿಧಾನಮಂ ನಿರೂಪಿಸಲ್ವೇಳ್ಕುಮೆ ನಲ್‌ಗಣಧರರಿಂತೆಂದರೆಲೆ ಭವ್ಯ ಚೂಡಾಮಣಿಯೆ | ದತ್ತಾವಧಾನವಾಗಿ ಕೇಳೆಂದಿಂತೆಂದಾರಾಷಾಢ ಕಾರ್ತ್ತಿಕ ಫಾಲ್ಘುಣ ಮಾಸಂಗೊಳೊಳಾವುದಾನೊಂದು ಮಾಸದ ಶುಕ್ಲಪಕ್ಷದ ನಂದೀಶ್ವರದಷ್ಟಮಿಯಂದು ಪವಾಸಂ ಮೇಣೇಕ ಭುಕ್ತಮಂ ಕೈಕೊಂಡು ಅಧಃ ಶಯನ ಬ್ರಹ್ಮಚರ್ಯ್ಯಮಂ ಪೌರ್ನ್ನಮಿ ಪರಿಯಂತಂ ಕೈಕೊಂಡು ಮಹಾಭಿಷೇಕಮಂ ಮಾಡಿ ಪರಮೇಶ್ವರಂಗೆ ಅಷ್ಟ, ವಿಧಾರ್ಚ್ಚನೆಯಂ ನಿರ್ವ್ವರ್ತ್ತಿಸಿ ತದನಂತರಂ ಹೇಮ ರಜತ ಕಾಂಸ್ಯಪಾತ್ರದೊಳು ಶ್ರೀಖಂಡ ಕರ್ಪ್ಪೂರ ಕಾಶ್ಮೀರಂ ಮೊದಲಾದ ಸುಗಂಧದ್ರವ್ಯಂಗಳಂ ಲೇಪಿಸಿ ಸುವರ್ಣ್ನ ಶಲಾಕೆಯಿಂ ಯಂತ್ರಮನುದ್ಧರಿಸಿ ನೂತನ ಸಿತ ದೌತವಸ್ತ್ರಮಂ ಆಚ್ಛಾದಿಸಿ ಉತ್ತಮ ಪಕ್ಷ ನಾಲ್ವತ್ತೆಂಟು ಮಧ್ಯಮ ವಿಪ್ಪತ್ತನಾಲ್ಕು ಜಘನ್ಯ ಪಂನೆರಡು ಅಥವಾ ಆಱೂಱನು ಜಲಧಾರೆ ಗಂಧ ತಿಲಕಮಕ್ಷತೆ ಪುಷ್ಪ ಚರುದೀಪ ಧೂಪ ಫಲಂಗಳಿಂದರ್ಚ್ಚಿಸಿ ಷಟ್ಸುವರ್ಣ್ನಪುಷ್ಪಮಂ ಷಡ್ವಿಧ ರತ್ನಂಗಳ್ಸಮೇತಮಗರ್ಘ್ಯಮನೀವುದೆಂಟು ದಿವಸಂ ಆರಾಧಿಸಿ ಪ್ರತಿ ದಿವಸಂ ಮಾಲಾಮಂತ್ರಮಂ ಕೇಳ್ದು ಯೇಕಭುಕ್ತಮಂ ಮಾಳ್ಪುದು | ಪಾಡ್ಯದ ಪ್ರಾತಃ ಕಾಲದೊಳು ಪಂಚರತ್ನ ಸುವರ್ಣ್ನ ಪುಷ್ಪ ಸಹಿತಮರ್ಗ್ಘ್ಯಮನಿತ್ತು ಬಳಿಕ್ಕ ಶ್ರುತ ಪೂಜೆ ಗುರು ಪೂಜೆಯಂ ಮಾಡಿ ಚಾತುರ್ವ್ವರ್ನ್ನಕ್ಕಾಹಾರ ದಾನಮಂ ಮಾಡಿ | ಯಿಂತು ನಾಲ್ವತ್ತೆಂಟು ಅಥವಾ ಯಿಪ್ಪತ್ತನಾಲ್ಕು ಪಂನೆರಡು ಆಱು ಮೂರು ವರುಷಂ ನೋಂತುದ್ಯಾಪನೆಯಂ ಮಾಡುವಲ್ಲಿ ಗಣಧರ ವಳಯದ ಯಂತ್ರಂಗಳಂ ಪ್ರತಿ ಸಮೇತಂ ಮಾಡಿಸಿ | ಪ್ರತಿಷ್ಟೆಯಂ ಮಾಡಿಸಿ ಆಱು ತೆಱದ ಪೂಜೋಪಕರಣಂಗಳಂ ದೇವರ್ಗ್ಗೆ ಸಮರ್ಪ್ಪಿಸಿ ಗಣಧರ ವಳಯದ ಯಂತ್ರಂಗಳಂ ಸುವರ್ಣ್ನ ರತ್ನಗಂಧಪುಷ್ಪ ಚರು ದೀಪ ಧೂಪ ಫಲ ವಸ್ತ್ರಂಗಳಿಂದರ್ಚ್ಚಿಸಿ ಶ್ರುತಪೂಜೆಯಂ ಗುರುಪೂಜೆಯಂ ಮಾಡಿ ಚಾತುರ್ವ್ವರ್ನ್ನಕ್ಕಾಹಾರ ದಾನಮಂ ಮಾಡುವುದುದ್ಯಾಪನೆಯ ಕ್ರಮಂ | ಯಿಂತಿದೆಲ್ಲಮಂ ಶ್ರೇಣಿಕಂ ಕೇಳ್ದು ಬಳಿಕ್ಕ ಗಣಧರರ್ಗ್ಗಿಂತೆಂದು ಬಿಂನವಿಸಿದನೆಲೆ ಸ್ವಾಮಿ ಈ ಗಣಧರ ಯಂತ್ರಾರಾಧನೆಯಿಂದೇನು ಫಲಮನೆಯ್ದಿದರು ಬೆಸಸಿಮೆನಲವರಿಂತೆಂದರು ಯೀ ಜಂಬೂ ದ್ವೀಪದ ಭರತ ಕ್ಷೇತ್ರದ ಮಂಗಲಾವತಿ ವಿಷಯದ ರತ್ನ ಸಂಚಯ ಪುರಮನಾಳ್ವರಸಂ ಸಿಂಹವಾಹನಂ ಆತನರಸಿ ವಿನಯಾವತಿಯೆಂಬಳಂತವರಿರ್ವ್ವರ್ಗ್ಗಂ ಪುಟ್ಟಿದಮಗಂ ಚಂದ್ರಾಭನೆಂಬನಾತನ ಪಟ್ಟದರಸಿ ಚಂದ್ರಮುಖಿಯೆಂಬಳಂತವರಿರ್ವ್ವರ್ಸ್ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯ್ವುತ್ತಮಿ ರ್ದ್ದೊಂದು ದಿವಸಂ | ಪ್ರಭಾತಿಕ ಕ್ರಿಯಾನಂತರಂ ಮಹಾಸ್ಥಾನಮಂಟಪ ಮಧ್ಯಸ್ಥಿತ ಸಿಂಹಾಸನಾರೂಢನಾಗಿರ್ಪ್ಪಿನಮನಿತಕ್ಕೆ ವನಪಾಲಕಂ ಸಹಸ್ರದಳ ಕಮಲಂ ತಂದು ಕುಡೆ ಮಹಾಶ್ಚರ್ಯದಿಂ ನೋಡುತ್ತಿರ್ಪ್ಪಿನಂ ಕಮಲ ಕರ್ಣ್ನಿಕೆಯೊಳು ಮೃತವಾಗಿರ್ದ್ದ ಭ್ರಮರಮಂ ಕಂಡು ಅಹೊ ಯೇಕೇಂದ್ರಿಯ ವಶದಿಂ ಗತ ಪ್ರಾಣನಾದುದು ಪಂಚೇಂದ್ರಿಯ ವಶಗತರೇನೇನಾಗರೆಂದು ಸಂಸಾರ ದುಃಖಕ್ಕೆ ಬೆದೆಱಿ ವೈರಾಗ್ಯಮನೆಯ್ದಿ ಚಂದ್ರಾಭಂಗೆ ರಾಜ್ಯಮಂ ಕೊಟ್ಟು ಮತಿವರ್ದ್ಧನ ಗುರು ಪಾರೀಶ್ವದೊಳು ದೀಕ್ಷೆಯಂ ಕೈಕೊಂಡನಿತ್ತ ಚಂದ್ರಾಭಂ ಬೆಳದು ನವ ಯೌವನಮದದಿಂ ಜಿನಮಾರ್ಗ್ಗಮಂ ಬಿಟ್ಟುವೊಂದು ದಿವಸಂ ಬೇಂಟೆವೋಗುತ್ತ ಮಾರ್ಗ್ಗದೊಳಭಯ ಘೋಷ ಮುನಿಯಂ ಕಂಡು ನಂಮ ಕಾರ್ಯ್ಯಾಕ್ಕೆ ವಿಘ್ನಕಾರಿಯೆಂದ ಕಾರಣ ಕುಪಿತ ಚಿತ್ತನಾಗಿ ಅಲ್ಲಿಂದವರಂ ಪೊಱಮಡಿಸಿದ ಪಾಪದ ಫಲದಿಂ ಕೆಲವಾನು ದಿವಸಕ್ಕೆ ಕಳಿಂಗ ದೇಶದರಸಂ ಕಾಲಯಮಂ ಚತುರಂಗ ಸೇನೆ ವೆರಸು ದಂಡೆತ್ತಿ ಬಂದು ರತ್ನ ಸಂಚಯಮನಾವೇಷ್ಟಿಸಿರಲು ಚಂದ್ರಾಭಂ ಚಂದ್ರಮುಖಿಯುವೆರಸು ಮಲಯಗಿರಿಯ ಸಮೀಪದ ಅರಂಣ್ಯದೊಳು ಭಿಲ್ಲರಂ ಕೂಡಿ ಭಿಲ್ಲವೇದಿಂದಿರ್ದ್ದೊಂದು ದಿವಸಂ ಮಲಯ ಗಿರಿ ಕಂದದೊಳಿರ್ದ್ದ ಯುಗಂಧರ ಮುನಿಯಂ ಕಂಡು ಪರಮಾನಂದದಿಂ ವಂದಿಸಿ ಕರಕಮಲಂಗಳಂ ಮುಗಿದು ಭಿಂನವಿಸಿದನೆಲೆ ಸ್ವಾಮಿಯೆನಗಾವ ಪಾಪದ ಫಲದಿಂ ರಾಜ್ಯ ಭ್ರಷ್ಟತ್ವಮಾದುದೆನಲವರಿಂತೆಂದರು ನೀನು ಸದ್ಧರ್ಮ್ಮಮಂ ಬಿಟ್ಟು ಮಿಥ್ಯ ಮಾರ್ಗ್ಗಮನಾಶ್ರಯಿಸಿವೊಂದಾನು ದಿವಸದಲ್ಲಿ ಬೇಂಟೆ ವೋಗುತ್ತಿ ಮಾರ್ಗ್ಗದೊಳು ಅಭಯ ಘೋಷ ಮುನಿಯಂ ಕಂಡು ನಿಃಕಾರಣಮವರನಲ್ಲಿಂ ಪೊಱಮಡಿಸಿದ ಪಾಪದ ವಿಪಾಕದಿಂ ನೀಂ ರಾಜ್ಯ ಭ್ರಷ್ಟನಾದೆಯೆಂದು ಉತ್ತರ ಜಲ್ಮದೊಳ್ನರಕಾದಿ ದುಃಖಮಂ ಮಾಡಿಕೊಂಡೆಯೆನಲು ನಡ ನಡಂ ನಡುಗಿ ಯೆಲೆ ಸ್ವಾಮಿ ಆ ಪಾಪ ಪರಿಹಾರಮಾವುದಱೆಂದಾನೀ ಪುಂಣ್ಯೋಪಾರ್ಜ್ಜನೆಯಕ್ಕು ಮದನುಪದೇಶಂಗೆಯ್ಯಿಮೆನಲು ಯೆಲೆ ಮಹಾರಾಜಾ ಕೇಳು ಪರಂಪರಾಗತ ಗಣಧರ ವಲಯಯಂತ್ರದ ನೋಂಪಿಯಂ ಸಂಮ್ಯಕ್ತ್ವ ಪೂರ್ವ್ವಕಂ ನೋನುಮೆನಲದಱ ವಿಧಾನಮೆಂತೆನಲು ಮುಂ ಪೇಳ್ದ ಕ್ರಮದಿಂ ಸವಿಸ್ತಂ ಪೇಳೆ ಕೇಳ್ದು ಗುರುಪಾದ ಮೂಲದೊಳು ಕೈ ಕೊಂಡರು | ಕೆಲಉ ದಿವಸಕ್ಕಾಧೀಶ್ವರಂ ಗತಪ್ರಾಣನಾಗಲಪುತ್ರಿಕನೀ ಕರಾಜ್ಯಕ್ಕರುಹನಲ್ಲೆಂದು ಮಂತ್ರಿ ಮುಖ್ಯರು ಪಟ್ಟಭದ್ರ ಹಸ್ತಿಯಂ ಶೃಂಗಾರಮಂ ಮಾಡಿ ಶುಂಡಾ ದಂಡದೊಳು ಗಂಧೋದಕ ಪರಿಹಾರ್ನ್ನಮಪ್ಪ ಕನಕ ಕಳಸಮನಿತ್ತು ಗಂಧಾದಿಗಳಿನರ್ಚ್ಛಿಸಿ ಬಿಡಲ್ಕಂದು ಚಂದ್ರಾಬನ ಮಸ್ತಕದಲ್ಲಿ ಸ್ನಾನಂಗೆಯ್ದು ಮಾಲೆಯನಿಕ್ಕಿ ಚಂದ್ರಮುಖಿವೆರಸಿ ಚಂದ್ರಾಭನಂ ತಂನ ಮಸ್ತಕ ದೊಳಿರಿಸಿಕೊಂಡು ನಗರದ ಮಾರ್ಗ್ಗವಿಡಿದು ಬರೆ ಮಂತ್ರಿ ಮುಖ್ಯರೆಲ್ಲರುಂ ಸಂತೋಷದಿಂ ಪುರಮನರಮನೆಯಂ ಪುಗಿಸಿ ಸುಮುಹೂರ್ತ್ತದೊಳು ಪಟ್ಟಾಭಿಷೇಕಮಂ ಮಾಡಿ ರಾಜ್ಯದೊಳ್ನಿಂದು ಗಣಧರ ವಲಯದ ನೋಂಪಿಯಂ ಮಹಾಮಹಿಮೆವೆತ್ತು ನೋಂತು ಪ್ರತಿ ದಿವಸಂ ಪೂಜಾ ತತ್ಪರನಾಗಿ ವೊಂದು ದಿವಸಂ ಚತುರಂಗ ಬಲಂ ಸಮಾಗ್ರ್ಯಮಂ ನೋಡಿ ಸಂನಾಹ ಭೇರಿಯಂ ಪೊಯಿಸಿ ಸುಮುಹೂರ್ತ್ತದೊಳು ದ್ವಿಗ್ವಿಜಯಕ್ಕೆ ಪೊಱಮೊಟ್ಟು ಸಮಸ್ತ ದೇಶಂಗಳಂ ಸಾಧಿಸುತ್ತಂ ತಂನ ಮಂಗಳಾವತಿ ವಿಷಯದ ರತ್ನ ಸಂಚಯಮನಾವೇಟಿಸಿದ ಕಾಲಯಮನಂ ಜಯಿಸಿ ನಿಜ ರಾಜ್ಯದೊಳ್ನಿಂದು ರತ್ನ ಸಂಚಯ ಪುರದೊಳು ಚೈತ್ಯಾಲಯಂಗಳಂ ಮಾಡಿಸಿ ಗಣಧರ ವಲಯದ ಯಂತ್ರಮಂ ಬರೆಯಿಸಿ ಪ್ರತಿಷ್ಠೆಯಂ ನಿರ್ವ್ವರ್ತ್ತಿಸಿ ನೋಂಪಿಯನುದ್ಯಾಪನೆಯಂ ಮಹಾಮಹಿಮೆಯಿಂ ಮಾಡಿ ಬಹುಕಾಲ ರಾಜ್ಯಂಗೆಯ್ದು ತನ್ನ ಸುತನಪ್ಪ ದೇವದತ್ತ ಕುಮಾರಂಗೆ ರಾಜ್ಯ ಪಟ್ಟಂಗಟ್ಟಿ ತಾನು ಶ್ರಾವಕ ವ್ರತಂಗಳಲ್ಲಿ ನಿಷ್ಟಿತನಾಗಿ ಸಮಾಧಿ ಮರಣದಿಂ ಶರೀರಭಾರಮನಿಳಿಪಿ ಲಾಂತವೇಂದ್ರನಾಗಿ ತಾಂ ತವ ಕಾಪಿಷ್ಟದಯ್ವತ್ತು ಸಾಸಿರ ವಿಮಾನಂಗಳ್ಗೊಡೆಯನುಂ ಪಂಚ ಹಸ್ತೋತ್ಸೇದನುಂ | ಪದಿನಾಲ್ಕು ಸಾವಿರೋಪಮಾಯುಷ್ಯನುಂ ರೂಪ ಪ್ರವಿಚಾರನುಮಾಗಿ ದೇವಲೋಕ ಸುಖಮನನುಭವಿಸಿ ಬಂದೀ ಚಂಬೂದ್ವೀಪದಪರ ವಿದೇಹದ ಸೀತೋದಾನದಿಯ ದಕ್ಷಿಣ ತಟದ ಪದ್ಮ ವಿಷಯದ ಸಿಂಹಪುರೇಶ್ವರಂ ಪುರುಷದತ್ತನಾತನಭಾರ್ಯ್ಯೆ ವಿಮಲಮತಿ ಯಂತವರಿರ್ವ್ವರ್ಗ್ಗಂ ಅಪರಾಜಿತನೆಂಬ ಪುತ್ರನಾಗಿ ಪುಟ್ಟಲಾಗಳವರಯ್ಯಂ ಶಿಶುವಿಂಗೆ ರಾಜ್ಯ ಪಟ್ಟಮಮಂ ಕಟ್ಟಿ ದಿವ್ಯ ಜ್ಞಾನಿಗಳಪ್ಪ ದೇಶ ಭೂಷಣ ಭಟ್ಟಾರಕರ ಸಮೀಪದೊಳು ತಪಂ ಬಟ್ಟನಿತ್ತಲೀ ಅಪರಾಜಿತಂ ಬೆಳದು ಮಹಾ ಮಂಡಲೇಶ್ವರನಾಗಿ ಬಹುಕಾಲಂ ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ ಬಹಿರುದ್ಯಾನವನಕ್ಕೆ ವಿಮಲ ವಾಹನ ಸರ್ವ್ವಜ್ಞಂ ಬರಲು ವನಪಾಲಕನಿಂ ಕೇಳ್ದು ಸಹಸ್ರ ಪುತ್ರರ್ವ್ವೆರಸು ವಂದಿಸಲ್ಪೋಗೆ ಅವರು ಶುಕ್ಷಧ್ಯಾನ ಬಲದಿಂ ನಿರ್ವ್ವಾಣ ಪದ ಪ್ರಾಪ್ತರಾಗಲವರಂ ಕಾಣದದುವೆ ತನಗೆ ನಿರ್ವ್ವೇಗ ಕಾರಣಮಾಗೆ ಪಿರಿಯ ಮಗಂಗೆ ರಾಜ್ಯ ಪಟ್ಟಂಗಟ್ಟಿ ಪಂಚ ಶತಕುಮಾರರ್ವ್ವೆರಸಿ ಯಮಧರ ಮನಿಪಾರಿಶ್ವದಲ್ಲಿ ದೀಕ್ಷಾ ಸ್ವೀಕಾರಂ ಮಾಡಿ ಮೂಲೋತ್ತರ ಗುಣಂಗಳ್ವೆರಸಿ ಬಾಹ್ಯಾಭ್ಯಂತರ ಪರಿಗ್ರಹ ತ್ಯಕ್ತನಾಗಿ ದ್ವಾದಶ ತಪದೊಳ್ನಿರತನಾಗಿ ಬಹು ಕಾಲಂ ತಪಂಗೆಯ್ದು ಗಂಧಮಾದನ ಗಿರಿಯಲ್ಲಿ ಶುಕ್ಲ ಧ್ಯಾನ ಪರನಾಗಿ ನಿಂದು ನಿರ್ವ್ವಾಣ ಪದವಿಗೆ ವೊಡೆಯನಾದನೆಂದು ಗೌತಮಗಣಧರರು ಶ್ರೇಣಿಕ ಮಹಾರಾಜಂಗೆ ಪೇಳೆ ಕೇಳ್ದು ಸಂತುಷ್ಟ ಚಿತ್ತನಾಗಿ ಚೇಳಿನಿ ವೆರಸಿ ಗಣಧರವಳಯದ ನೋಂಪಿಯಂ ಕೈಕೊಂಡು ಸರ್ವ್ವಜ್ಞನಂ ಬೀಳ್ಕೊಂಡು ತಂನ ಪುರಮನರಮನೆಯಂ ಪೊಕ್ಕು ಸುಖದೊಳಿರಲು ನೋಂಪಿಯ ದಿನಂ ಬರೆ ಮಹಾ ಮಹಿಮೆಯಿಂ ನೋಂತು ಸುಖದಿನಿರ್ದ್ಧರಿಂತೀ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಪೇಳ್ದವರ್ಗ್ಗಂ ಕೇಳ್ದವರ್ಗ್ಗಂ ಮಂಗಲ ಮಹಾ ಶ್ರೀ
ನೋಂಪಿಯ ಕಥೆಗಳು: ೧೮. ಗೌರೀ ನೋಂಪಿಯ ಕಥೆ
|| ಶ್ರೀ ವೀತರಾಗಾಯ ನಮಃ ||
ಶ್ರೀಯೋ ಜಿನೇಂದ್ರ ಚಂದ್ರಸ್ಯ ಚರಣಾಂಬೋರುಹ ದ್ವಯಂ |
ನತ್ವಾ ಗೌರೀ ಕಥಾಂ ವಕ್ಷ್ಯೇ ಶುಭ ಸೌಭಾಗ್ಯದಾಯಿನೀ ||
ಅದೆಂತೆಂದೊಡೆ ಜಂಬೂ ದ್ವೀಪದಲ್ಲಿ | ಅಮರಾವತಿಗೆ ತಿಲಕಮಾಗಿಪ್ಪ ಸಿಂಹಪುರಮೆಂಬ ಪಟ್ಟಣಮದಾನಾಳ್ವಂ ಯಿಕ್ಷ್ವಾಕು ವಂಶಕ್ಕೆ ತಿಲಕಮಾಗಿರ್ದ್ದ ವಿಷ್ಣುವರ್ದ್ಧನ ಮಹಾರಾಜಂ ಧರ್ಮ್ಮ ಕರ್ಮ್ಮ ಪುಣ್ಯಾಭಿವೃದ್ಧಿಯನು ಪೆರ್ಚ್ಚಿಸುವ ನಂದಮಹಾದೇವಿ ಮೊದಲಾದನೇಕ ಸ್ತ್ರೀರತ್ನಂಗಳೊಡನೆ ಕೂಡಿ ಸಕಲ ಸಾಮ್ರಾಜ್ಯಮುಮನನುಭವಿಸುತ್ತಿರ್ದ್ದ ವಿಷ್ಣುವರ್ದ್ದನ ಮಹಾರಾಜನ ಕುಮಾರನಪ್ಪ ಭವ್ಯ ಜನಂಗಳಿಗೆ ಶ್ರೇಯಸ್ಸಂ ಸಂಪಾದಿಸುವ ಶ್ರೇಯಾಂಶ ಜಿನೇಶ್ವರಂಗೆ ನಮಸ್ಕಾರಮಂ ಮಾಡಿ ಗೌರಿದೇವಿಯ ಕಥೆಯ ವಿಧಾನಮನಾರು ನೋಂತವರ ಕಥಾ ವಿಧಾನಮೆಂತೆಂದೊಡೆ | ಯೀ ಜಂಬೂದ್ವೀಪದ ಭರತ ಕ್ಷೇತ್ರದೊಳು ಕಾಂಭೋಜಮೆಂಬುದು ನಾಡು ಉಜ್ಜೇನಿಯೆಂಬುದು ಪೊಳಲದನಾಳ್ವಂ ಶ್ರೇಯೋರಾಜನೆಂಬರಸನಾತನರಸಿ ಶ್ರೇಯೋಮತಿಯೆಂಬಳಂತವರೀರ್ವ್ವರುಂ ಸುಖ ಸಂಕಥಾವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ | ಕುಂಥುನಾಮ ತಪೋಧನರು ಮೊದಲಾದ ಶ್ರೇಯೋಮುನೀಂದ್ರರು ಬಂದಾಪುರದ ಬಹಿರುದ್ಯಾನವನದೊಳು ರಮ್ಯಪ್ರದೇಶದೊಳಿರ್ದ್ದುದಂ | ವನಪಾಲಕನಿಂದಱೆದು | ಆತಂಗೆ ಪಾವುಡಮಂ ಕೊಟ್ಟು ಸಮಸ್ತ ಪರಿಜನ ಪುರಜನಂ ಬೆರಸು ಪಾದಮಾರ್ಗ್ಗದಿಂ ಪೋಗಿ ತ್ರಿಪ್ರದಕ್ಷಿಣಂಗೆಯ್ದು ಫಲವರ್ಚ್ಚನೆಗಳಿಂದರ್ಚ್ಚಿಸಿ ವಂದಿಸಿ ಮುಂದೆ ಕುಳ್ಳಿರ್ದ್ದು ಕರಕಮಲಂಗಳಂ ಮುಗಿದು | ಶ್ರೇಯೋಮತಿ ಮಹಾದೇವಿ ಪತಿಭಕ್ತಿಯಿಂ ಸ್ವಾಮಿಯೆನಗಾವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರಿಂತೆಂದರು | ಪಂನೊಂದನೆಯ ತೀರ್ತ್ಥಂಕರಪ್ಪ ಶ್ರೇಯೋಜಿನೇಂದ್ರ ಸ್ವಾಮಿಯರ ಯಕ್ಷಿಯರಪ್ಪ ಗೌರಿ ದೇವಿಯ ನೋಂಪಿಯಂ ನೋನಿಮೆನಲದಱ ವಿಧಾನಮೆಂತೆಂದೊಡೆ | ಭಾದ್ರಪದ ಶುದ್ಧ ೩ ದಿವಸದೊಳು ನೋಂಪರೆಲ್ಲಂ ದಂಥಧಾವನಸ್ನಾನಾದಿಗಳಂ ಮಾಡಿ | ಧೌತ ವಸ್ತ್ರಮನುಟ್ಟು ದಿವ್ಯ ರತ್ನಾಭರಣಂಗಳಂ ತೊಟ್ಟು ಪೂಜಾದ್ರವ್ಯ ಸಹಿತಂ ಚೈತ್ಯಾಲಯಕ್ಕೆ ಬಂದು | ಯಕ್ಷೇಶ್ವರಿ ಗೌರಿದೇವಿ ಸಹಿತಮಾದ ಶ್ರೇಯೋಜಿನೇಶ್ವರಂಗೆ ಪಂಚಾಮೃತದಭಿಷೇಕ ಪೂಜೆಯಂ ಮಾಡಿ ವೊಡ್ಡು ಚರು ಸಹಿತ ಬೆಲ್ಲದಚ್ಚು ತುಪ್ಪ ಭಕ್ಷ ಪಾಯಸ ಸಹಿತಂ ಅಷ್ಟವಿಧಾರ್ಚ್ಚನೆಯಂ ಮಾಡಿ ಶ್ರುತಗುರು ಪೂಜೆಯಂ ಮಾಡಿ | ಯಕ್ಷಿಯಪ್ಪ ಗೌರಿದೇವಿಗೆ ಬಾಯಿನ ಬೆಲ್ಲದಚ್ಚು ಬಾಳೆಯ ಹಂಣು ತೆಂಗಿನಕಾಯಿ ಕಡಲೆ ಹೊಂಗು ನೂಲು | ಕರಿಯ ಮಣಿ | ಗಂಧ ಚಂದ್ರ | ವೋಲೆಯ ತೌಡು ಚಿಗುಳಿ ತಂಬಿಟ್ಟು | ಹದಿನಾಱು ಭಕ್ಷ | ಹಚಿನಾಱು ಅಡಕೆ | ಹದಿನಾಲ್ಕು ಯೆಲೆ | ಫಲವಸ್ತು ಅಕ್ಷತೆ ಪುಷ್ಪ ಸಹಿತಂ | ಹೊಸ ಮೊಱದೊಳಿಕ್ಕಿ ಮೂನೂಲಂ ಸುತ್ತಿ ಗೌರಿ ದೇವಿಗೆ ಬಾಯಿನವನರ್ಚ್ಚಿಸುವ ಮಂತ್ರ | ಓಂ ಹ್ರೀಂದಾತೃಭಿರಭೀಪ್ಸಿತ ಫಲದೇಭ್ಯಃ ಸ್ವಾಹಾ || ಯೆಂದು ಅರ್ಗ್ಘ್ಯಮಂ ಕೊಟ್ಟು ಶ್ರುತದೇವಿಗೊಂದಂ ಕೊಡುಉದು | ಈ ಕ್ರಮದಿಂ ಮೂಱು ಬಾಯಿನಮನಾಗಲೀ ಯೆರಡು ಬಾಯಿನಮನಾಗಲಿ | ವೊಂದು ಬಾಯಿನಮನಾಗಲಿ | ಮುತ್ತೈದೆಯ್ದಯರ್ಗ್ಗೆ ಬಾಯನಮಂ ಕೊಟ್ಟು ನಮಸ್ಕಾರಮಂ ಮಾಡಿ | ಕಡೆಯೊಳು ಕಥೆಯಂ ಕೇಳ್ದು ಕಥಕನಂ ಪೂಜಿಸಿ ದಕ್ಷಿಣೆಯಂ ಕೊಡುಉದು | ರುಷಿಯರ್ಗ್ಗೆ ಚರಿಗೆಯಂ ಮಾಡಿಸಿ ಯೇಕಭುಕ್ತಮಂ ಮಾಳ್ಪುದು | ಮಱು ದಿವಸದೊಲು | ದೇವರಿಗೆ ಅಭಿಷೇಕಾಷ್ಟ ವಿಧಾರ್ಚ್ಚನೆಯಂ ಮಾಡಿ | ಬ್ರಹ್ಮಪದ್ಮಾವತಿಗೇ ಶ್ರುತದೇವಿಯರ್ಗ್ಗೆ ಅನೇಕ ಪಳ ಪುಷ್ಪ ಭಕ್ಷನ್ಯವೇದ್ಯಂಗಳಿಂದಷ್ಟ ವಿಧಾರ್ಚ್ಚನೆಯಂ ಮಾಡಿ ಅರ್ಗ್ಗ್ಯಮಂ ಕೊಟ್ಟು ಕಥೆಯಂ ಕೇಳ್ದು ಏಕ ಭುಕ್ತಮಂ ಮಾಳ್ಪುದು | ಈ ಕ್ರಮದಿಂದೀರೇಳು ವರುಷಂಬರಂನೋಂತು ಉಜ್ಜಯಿಸುವ ಕ್ರಮ ಯೆಂತೆನೆ | ಯಕ್ಷೇಶ್ವರಿ ಗೌರಿದೇವಿ ಸಹಿತಮಾಗಿರ್ದ್ದ ಶ್ರೇಯೋಜಿನೇಶ್ವರನಂ ಪ್ರತಿಷ್ಟಾ ವಿಧಾನದಿಂ ಪ್ರತಿಷ್ಟೆಯಂ ಮಾಡಿಸಿ ತಿಲಕ ದಾನಮಂ ಮಾಡಿ ಸುವರ್ಣ್ನದಲಾಕೆಯನರ್ಚ್ಚಿಸಿ ಮಹಾಭಿಷೇಕ ಪೂಜೆಯಂ ಮಾಡಿ ನಾಂದಿಮುಖದೊಳು ಶಕ್ತ್ಯಾನುಸಾರದಿಂದೀರೇಳು ಮುತ್ತೆದೈಯೆರ್ಗ್ಗೆ ಮುಂನ ಪೇಳ್ದಕ್ರಮದಿಂ ಬಾಯಿನಮಂ ಕೊಟ್ಟು ನೂತನ ವಸ್ತ್ರ ಕಂಚುಕಂಗಳುಮನುಡಕೊಟ್ಟು ನೋನಿಸಿದಜ್ಜಿಯರ್ಗ್ಗುಡ ಕೊಡುವುದು | ಚಾತುರ್ವ್ವರ್ನ್ನಾಕ್ಕಾಹಾರ ದಾನಮಂ ಮಾಳ್ಪುದು | ಯಿದುಜ್ಜವಣೆಯ ಕ್ರಮ ಮತ್ತಂ ಬಡವರೊಡೆಯರೆಂನದೆ ಯಥಾ ಶಕ್ತಿಯಿಂ ನೋಂತು ಉದ್ಯಾಪನೆಯಂ ಮಾಳ್ಪುದೆನೆ ಶ್ರೇಯೋಮುನೀಂದ್ರರು ಪೇಳೆ ಕೇಳ್ದು ರುಗ್ಮಿಣಿ ಮಹಾದೇವಿಯುಂ | ಶ್ರೇಯೋಮತಿ ಮಹಾದೇವಿಯುಂ ಮೊದಲಾದ ಕುಮಾರಿಯರು ಗೌರಿದೇವಿಯ ನೋಂಪಿಯ ನೋಂತಾ ತತ್ಫಲದಿಂ ತದ್ಭವದೊಳೆ ಸಕಲ ದರಿದ್ರಂಗಳೆಲ್ಲಮಂ ಕೆಡಿಸಿ | ಧನಕನಕ ಸಮೃದ್ಧರಾಗಿ ಮತ್ತಂ ತಂನ ಪತಿ ಪುತ್ರರುಗಳೆಲ್ಲರು ಆಯುಷ್ಯಾಭಿವೃದ್ಧರಾಗಿ ಸಕಲ ಸಾಂ‌ಮ್ರಾಜ್ಯ ಶ್ರೀಯನನುಭವಿಸಿ ದೇವೇಂದ್ರ ಚಕ್ರವರ್ತ್ತಿಯ ಪದವಿಯಂ ಪಡೆದರಿಂತೀ ಗೌರಿಯ ನೋಂಪಿಯಂ ನೋಂತವರ್ಗ್ಗಂ ನೋನಿಸದವರ್ಗ್ಗಂ ಮಂಗಳ ಮಹಾ ಶ್ರೀ
ನೋಂಪಿಯ ಕಥೆಗಳು: ೧೯. ಚಂದನ ಷಷ್ಟಿಯ ನೋಂಪಿಯ ಕಥೆ
ಜಿನಚಂದ್ರನ ಮುಖ ದರ್ಶನದಿಂ
ದನಿತಱೊಳಘ ನಿಕರಮಿರದು ಜೀವಾವಳಿಗೆಂ
ತೆನೆ ಚಂದ್ರನ ದರ್ಶನದಿಂ
ಘನತರಮೊಸರ್ವ್ವಂತೆ ಚಂದ್ರಕಾಂತ ಗ್ರಾಮಂ ||
ಮನಮೊಲಿದು ಭಕ್ತಿ ಭರದಿಂ
ದನವರತಂ ಚಂದ್ರನಾಥನಂ ವಂದಿಸಿ ಮೇ
ದಿನಿಯೊಳು ಚಂದನ ಷಷ್ಟಿಯ
ಘನಿತರಮೆನಿಸಿರ್ದ್ದ ಕಥೆಯನಾ ವಿರಚಿಸುವೆಂ ||
ನಿಲ್ಲದೆ ಪಲವುಂ ಪೊಂಗಳು
ಸಲ್ಲವೇ ಭಾವಿಪಡೆ ಗೂಢನಾಗದಱೆಂ
ದೆಲ್ಲಾ ನೋಂಪಿಯ ಫಲಂಗಳ
ನಿಲ್ಲಿಯೇ ಬಕ್ಕು ನೋಂಪಿಯಿದು ಕೇವಲಮೇ ||
ಮತ್ತಮಿಂನಾ ನೋಂಪಿಯ ಕಥಾವತಾರಮೆಂತಾದುದೆಂದಡೆ
|| ಕ || ಜಂಬೂದ್ವೀಪದ ಮಧ್ಯದೊ
ಳಂಬರಮಂ ತುಡುಕುವಮರಗಿರಿಯಿರೆ ತೆಂಕಲು
ತುಂಬಿದ ನಾಡುಗಳಿಂದ ಕ
ರಂ ಬಗೆವಡೆ ರಮ್ಯಮಲ್ತೆ ಭರತ ಕ್ಷೇತ್ರಂ ||
ಆ ಭರತ ಕ್ಷೇತ್ರದೊಳತಿ
ಶೋಭೆಯನಾಂತೆಸವ ಮಗಧ ದೇಶಮನಾಳ್ವಂ
ಭೂಭುವನ ನುತ ಶ್ರೇಣಿಕ
ನಾ ಭೂಪನ ರಾಜಧಾನಿ ತಾಂ ರಾಜಗೃಹಂ ||
ಅಂತು ಮಹಾ ವಿಭೂತಿಯಂ ತಾಳ್ದಿದ ರಾಜಗೃಹಮೆಂಬ ಪುರದೊಳು ತಂನ ಪಟ್ಟದರಸಿ ಚೇಳನಿ ಮಹಾದೇವಿವೆರಸು ಶ್ರೇಣಿಕ ಮಹಾಮಂದಲೇಶ್ವರಂ ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯ್ವುತ್ತಮಿರ್ದೊಂದು ದಿವಸಂ ವಿಚಿತ್ರ ಚಿತ್ರಿತ ಭಿತ್ತಿಗಳಿಂ ರಮಣೀಯತರ ಮಣಿಕುಟ್ಟಿಮದಿಂ ಸುತ್ತಿದ ಮತ್ತವಾರಣಂಗಳಿಮ ತೆತ್ತಿಸಿದ ದಿಶಾ ಪುತ್ರಿಕೆಗಳಿಂ ಕತ್ತೂರಿ ಸಾರಾವಳಿಯಿಂದಂ ಮುತ್ತಿನ ರಂಗವಲ್ಲಿಗಳಿಂ ಚಂದನದ ತಳಿರ ತೋರಣಂಗಳಿಂ ಕರಮೆಸದಿಂದ್ರ ವಿಮಾನದ ಸೊಬಗಂ ಸೂಱೆಗೊಂಡು ಬಂದಂತಿರ್ದ್ದು ಮಣಿಮಾಡದೇಳನೆಯ ನೆಲಯ ಮಧ್ಯದೊಳಿಕ್ಕಿದ ಸಿಂಹಾಸನದ ಮೇಲೆ ಚೇಳಿನಿ ಮಹಾದೇವಿ ವೆರಸು ಕುಳ್ಳಿರ್ದ್ದು ಹಿಮಚಾಮರಂಗಳಂ ಕೋಮಲಾಂಗಿಯರಿಕ್ಕೆ ವಿಲಾಸಿನೀ ಜನಂ ವಿಳಾಸಂ ಬೆರಸು ಕುಳ್ಳಿರೆ ರಾಜ ಮಹಾರಾಜಂ ಮಂತ್ರೀ ಮಕುಟಬದ್ಧ ಶ್ರೇಷ್ಠಿ ಸೇನಾಪತಿ ಮೊದಲಾದ ಪಲಂಬರಿಂ ಪರಿವೃತ್ತನಾಗಿ ರಾಗರಸದ ಸಾಗರೊಳೋಲಾಡುತ್ತಂ ಲೀಲೆಯಿಂದೋಲಗಂಗೊಟ್ಟಿರ್ದ್ದಾ ಪ್ರಸ್ತಾವದೊಳೊ
|| ಕಂ || ಪರಿತಂದು ಋಷಿನಿವೇದಕ
ನರಸಂಗಾ ನಮ್ರನಾಗಿ ಕರಯುಗಳಮನಾ
ದರದಿಂ ಮುಗಿದವಧಾರಿಪು
ದೆರಡಿಲ್ಲದೆ ದೇವ ದಿವ್ಯಚಿತ್ತದಿನಿತ್ತಲೂ ||
ಯೆನಲೊಡಂ ಸಭಾಜನಮುಂ
ಘನ ನಿನದಂಗೇಳ್ದ ಶಿಖಿಗಳಂತಿರೆ ರಾಗಂ
ಜನಿಯಸಲಭಿಮುಖಮಾಗಳು
ವಿನಯದಿನಿಂತೆಂದು ಬಿಂನಪಂಗೈದನವಂ ||
ದಿವಿಜೇಂದ್ರ ಫಣಿ ನರೇಂ
ದ್ರ ವಿರಾಜಿತ ಮಕುಟ ಕೋಟಿ ತಾಟಿತ ಚರಣಂ
ಭುವನ ತ್ರಿತಯಾರಾಧ್ಯಂ
ಭವ ಮಥನಂ ವರ್ದ್ಧಮಾನನಪ್ರತಿಮಾನಂ ||
ಯೆನೆ ನೆಗಳ್ದ ವೀರನಾಥನ
ವಿನುತ ಶ್ರೀ ಸಮವಸರಣಮನವತರಿಸಿದುದೊ
ಯ್ಯನೆ ನಂಮ ಪುರದ ಪಡುವಣ
ಘನತರ ವಿಪುಲಾದ್ರಿಯಲ್ಲಿಗೆಂಬುದಮಾಗಳೂ ||
ಯೇಳಡಿಯನಿಳಿದು ನಡೆದು ನೃ
ಪಾಲಂ ಸಾಷ್ಟಾಂಗವೆಱಗಿ ಜಿನನಿರ್ದ್ದತ್ತಲು
ಲೋಲತೆಯಿಂ ಪೊಡೆವಟ್ಟು
ಪೇಳ್ದವಗಂಗಚಿತ್ತಮಂ ಕೊಟ್ಟಾಗಳೂ ||
ಆನಂದ ಭೇರಿಯಂ ಪರ
ಮಾನಂದದಿ ಪೊಯಿಸಿ ಭೂಮಿಪಾಲಂ ವಿಬುಧ ಜ
ನಾನಂದಂ ಜಿನನಂ ನಿ
ತ್ಯಾನಂದನಂ ನಂದನನೈದೆ ಕಾಣ್ಬೆನೆಂಬುತ್ಸವದಿಂ ||
|| ವ || ಅಂತು ಚೇಳಿನಿ ಮಹಾದೇವಿವೆರಸು ಶ್ರೇಣಿಕ ಮಹಾಮಂಡಲೇಶ್ವರಂ ವಿಜಯ ಗಜೇಂದ್ರಮನೇಱೆ ಮಂತ್ರಿ ಮಕುಟಬದ್ಧ ಸಾಮಂತ ಮಹಾಸಾಮಂತ ತಳವರ ದಂಡನಾಯ್ಕ ಪುರೋಹಿತಾದಿಗಳು ಸುತ್ತಲುಂ ಬಳಸಿ ಬರೆ ವಿಪುಲ ಗಿರೀಂದ್ರಮನೆಯ್ದೆ ವಂದು ದೂರದೊಳೆ ವಾಹನದಿಂದಿಳಿದು ಕರಕಮಲಂಗಳಂ ಮುಗಿದು ಪೊಡೆವಟ್ಟೂ
|| ಕ || ಕತಿಪಯ ಪುರಜನ ಪರಿಜನ
ಯುತನಾಗಳು ಕಮಳ ವನಕೆ ಕಳಹಂಸಂ ಮೃದು
ಗತಿಯಿಂ ಬಪ್ಪಂತಿರೆ ಬಂ
ದತಿ ರಾಗಂಬೆರಸು ಗಂಧಕುಟಿಯಂ ಬೇಗಂ ||
ತಾರಾಳಿವೆರಸು ಚಂದ್ರಂ
ಮೇರುವನೆಯ್ದ ಪ್ರದಕ್ಷಿಣಂಗೆಯ್ದವೋಲಾ
ಭೂರಮನಂ ಪರಿಜನ ಸಹಿ
ತೋರಂತಿರೆ ಮೂಱು ಸೂಳ್ವರಂ ಬಲವಂದಂ ||
ಅಂತು ಬಲವಂದು ಸಾಷ್ಟಾಂಗ ಪ್ರಣತನಾಗಿ ಮೂವತ್ತುನಾಲ್ಕತಿಶಯದೊಳಮೆಂಟು ತೆಱದ ಪ್ರಾತಿಹಾರ್ಯ್ಯದೊಳಂ ಕೂಡಿದ ಲಕ್ಷ್ಮೀ ಮಂಟಪ ಮಧ್ಯಸ್ಥಿತ ಸಿಂಹಾಸನಾಸೀನನಾಗಿರ್ದ್ದ ಕೋಟ್ಯಾದಿತ್ಯರ್ಕ್ಕಳ ಪ್ರಭೆಯ ನಿರಾಕರಿಸುವ ಮೆಯ್ಯೆಳಗಿಂ ತೊಳಗಿ ಬೆಳಗುತಿರ್ದ್ಧ ಶ್ರೀ ವರ್ದ್ಧಮಾನ ಸ್ವಾಮಿಯ ಮುಖಾರವಿಂದಕ್ಕಭಿಮುಖನಾಗಿ ಪರಮಾನಂದಮನಪ್ಪುಕೆಯ್ದು ಕರಕಮಳ ಯುಗಳಮಂ ಮುಗಿದೂ
|| ವೃ || ಶ್ರೀ ನಿಲಯಂ ಮನೋಜ ವಿಜಯಂ ನತಭೂವಳಯಂ ಕಷಾಯ ದಾ
ವಾನಲ ವಾರಿ ಮೋಹರಿಪುಹಾರಿ ಲಸದ್ಗುಣ ಧಾರಿ ಭವ್ಯತಾಂ
ಭೋನಿಧಿ ಚಂದ್ರನಾನತ ಶತೇಂದ್ರನನಾಕುಳ ಬೋಧ ರುಂಧ್ರ
ನೆಂಬೀ ನುತಿ ವೀರನಾಥ ನಿನಗಲ್ಲದೆ ಪೇಳ್ಪೆಱರ್ಗ್ಗುಂಟೆ ಲೋಕದೊಳೂ ||
|| ವ || ಯೆಂದು ವಂದಿಸಿ ಅನೇಕ ಸ್ತುತಿ ಶತಸಹಸ್ರಂಗಳಿಂ ಸ್ತುತಿಯಿಸಿ ತ್ರಿಭುವನ ವಲ್ಲಭನಂ ಪಲವರ್ದ್ಚನೆಗಳಿಂದರ್ಚ್ಚಿಸಿ ಪೊಡವಟ್ಟು ಗೌತಮ ಗಣಧರ ಸ್ವಾಮಿಗಳ್ಗೆ ಪಾದಾರ್ಚ್ಚನೆಗೆಯ್ದು ವಂದಿಸಿ ಸುತ್ತಲುಮಿರ್ದ ಋಷಿ ನಿಕಾಯಮಂ ಗುರು ಪರಿವಿಡಿಯಿಂ ವಂದಿಸಿ ಮನುಷ್ಯ ಕೋಷ್ಠದುಳ್ಕುಳ್ಳಿರ್ದ್ದು ತಂಮೀರ್ವ್ವರುಂ ನಿರ್ಮ್ಮಲ ಚಿತ್ತದಿಂ ಧರ್ಮ್ಮ ಶ್ರವಣಮಂ ಕೇಳ್ದು ತದನಂತರಂ ಚೇಳಿನಿ ಮಹಾದೇವಿ ಜ್ಞಾನ ಚತುಷ್ಟಯನಿಷ್ಟಿತರುಂ | ಸಪ್ತರ್ದ್ಧಿ ಸಂಪಂನರುಂ ಯೋಗಿ ಜನ ವಂದ್ಯರುಮಪ್ಪ ಗೌತಮ ಗಣಧರ ಸ್ವಾಮಿಗಳ್ಗೆ ಕರಕಮಲಂಗಳಂ ಮುಗಿದು ವಿನಯದಿಂ ಮೆಲ್ಲನೆ ಬಿಂನಪಮಿಂತೆಂದಳೂ
|| ಕ || ಕೈಸೋಂಕಲಾದ ವನಿತಾ
ಸಂಸರ್ಗಮನುಳ್ಳ ಪುರಷರಿಂ ಸ್ತ್ರೀಯರಿನಾ
ಸಂಸರ್ಗ್ಗಮಿಲ್ಲದಿರ್ದ್ದೊಡ
ಮೇಂ ಸೋಂಕುವರಿಂದೆ ಮಿಶ್ರದೋಷಂ ಬಕ್ಕುಂ ||
ಯೆಂತುಂ ಕಳೆಯಲು ಬಾರದ ಸಂತತ
ಮೊದನೊಡನೆ ನಡೆವ ಮಿಶ್ರಿತ ದೋಷಮ
ನಿಂತೀಗಳಂತೆ ಕಿಡಿಸುವು
ದುಂ ತಡೆಯದೆ ಬೆಸಸಿಮೆಂದೊಡಾ ಮುನಿಮುಖ್ಯರು ||
ಆದೊಡೆ ಚಂದನ ಷಷ್ಟಿಯ
ನಾದರದಿಂ ನೋಂಪುದಿದುವೆ ಸುಖಕಾರಣಮಂ
ತಾದೋಷ ಹರಣಮೆಂತೆನೆ
ಪಾದರಸಂ ಪೊಂನು ವಿಡಿದು ಜರಗಂ ಬಿಡುವೊಲು ||
ಬೆಲ್ಲದ ಭಿತ್ತಿಂದಾಗಳೆ
ನಿಲ್ಲದೆ ಕದಡಿರ್ದ್ದ ನೀರು ತಿಳಿವಂತಿರೆ ಮ
ತ್ತೆಲ್ಲಾ ಮಿಶ್ರಿತ ದೋಷಮ
ವೆಲ್ಲಮುಮೀ ನೋಂಪಿಯಿಂದೆ ಕೆಡುಗುಮಮೋಘಂ ||
|| ವ || ಯೆಂಬುದು ಚೇಳಿನಿ ಮಹಾದೇವಿ ಹರ್ಷೋತ್ಕರ್ಷ ಚಿತ್ತೆಯಾಗಿ ನಿಂಮಡಿಗಳಂತಾದೊಡಾ ನೋಂಪಿಯಂ ಮುಂ ನೋಂತ ಮಹಾ ಪುರಷರ ಕಥೆಯನೆನಗೆ ಬೆಸಸಿಮೆನಲವರಿಂತೆಂದು ಪೇಳ್ದರೀ ಜಂಬೂ ದ್ವೀಪದ ಭರತ ಕ್ಷೇತ್ರದೊಳವಂತಿಯೆಂಬುದು ನಾಡು ಉಜ್ಜೆನಿಯೆಂಬುದು ಪುರಮಾಪುರಂ ವಜ್ರವೇದಿಕೆಯಂ ಪೋಲ್ವ ಕೋಂಟೆಯಿಂ ರಮಣೀಯಮೆನಿಪ ರಾಜಾಲಯಂಗಳಿಂ ಕನಕಗಿರಿಯಂತೆಸೆವ ಜಿನಗೇಹಂಗಳಿಂ ವಿಶಾಲಮಪ್ಪ ವೇಶ್ಯಾವಾಟಂಗಳಿಂ ಸುಧಾ ಧವಳಿತಮಪ್ಪ ಧವಳಾರಂಗಳಿಂ ಸುತ್ತಿ ಸೊಗಯಿಸುವ ನಂದನವನಂಗಳಿಂ ಕಡು ರಮಣೀಯಮಪ್ಪುದಾ ಪುರಮನಾಳ್ವಂ ಪ್ರತಾಪ ಸಿಂಹನೆಂಬರಸನಾತನ ಪಟ್ಟದರಸಿ ಲಕ್ಷ್ಮೀಮತಿ ಮಹಾದೇವಿಯೆಂಬಳಾ ಪುರದ ರಾಜಶ್ರೇಷ್ಠಿ ಜಿನದತ್ತನೆಂಬನಾತನ ಮನೋನಯನ ವಲ್ಲಭೆ ಜಿನದತ್ತೆಯೆಂಬಳಂತವರ್ಗ್ಗಳೆಲ್ಲಂ ಸುಖ ಸಂಕಥಾ ವಿನೋದದಿಂ ರಾಜ್ಯಮನನುಭವಿಸುತ್ತಮಿರಲೊಂದು ದಿವಸಂ
|| ಕ || ವರ ಚಂದ್ರಗತಿಯಿನಾಗಳು
ಚರಿಗೆಗೆ ಬಂದೊರ್ವ್ವ ಋಷಿಯರಂ ಜಿನದತ್ತಂ
ಭರದಿಂ ನಿಲಿಸಿದನವರಂ
ತ್ವರಿತದೊಳೆ ಸಮಾಧಿಗುಪ್ತರೆಂಬನುಪಮರಂ ||
ಅಂತು ನಿಲಿಸಿ
|| ವೃ || ನವವಿಧ ಪುಂಣ್ಯದೊಳೆಱದು ಸಪ್ತಗುಣಂಗಳೊಳೊಂದಿ ಭಕ್ತಿಯಿಂ
ವಿವಿಧಮೆನಿಪ್ಪ ಭಕ್ಷತತಿಯಂ ಪರಮಾಂನಮನಿಕ್ಕಲುಂಡು ಮ
ತ್ತ ವಯವದಿಂದೆ ಕಯಿದೊಳದುದಾನಮಿದಕ್ಷಯಮಕ್ಕೆ ನಿಂಮೊಳೆಂ
ದವರನುರಾಗಿದಿಂ ಪರಸಿ ಪೋಪಿನಮಾದುದು ಪಿಂದ ಕೌತುಕಂ ||
|| ಕ || ಕನಕದ ಪವಿಯೊಳು ಪುರುಡಿಪ
ತನನರುಚಿ ಕೆಟ್ಟಾಗಳಂತೆ ಸೆಟ್ಟಿಯ ಮೆಯ್ಯೊಳು
ಜನಿಯಿಸಿತು ಕುಷ್ಟರೋಗಂ
ಘನಮಲ್ಲದೆ ಮಿಶ್ರದೋಷಮಾವಘದಿಂದಂ ||
ವ || ಅಂತು ವಲ್ಲಭನ ಮೆಯ್ಯೊಳು ತೊಟ್ಟನೊಮ್ಮೊದಲೊಳೆ ಪುಟ್ಟಿದೌದುಂಬರ ಕುಷ್ಟಮಂ ಜಿನದತ್ತೆ ಕಂಡು ಭಯ ಚಕಿತ ಚಿತ್ತೆಯಾಗಿ ಕಾರಣಮನಱಿಯದಿನಿತೇಕಾದುದೆಂದು ಕಿಱಿದು ಬೇಗಂ ಚಿಂತಾಕ್ರಾಂತೆಯಾಗಿ | ಜೈನಸ್ಯ ವಿಸ್ಮಯಂ ನಾಸ್ತಿಯೆಂಬೀ ದಿವ್ಯ ವಾಕ್ಯಮನುವಧರಿಸಿ ತಂನ ತಾನೆ ಸಂತಯಸಿಕೊಂಡು ಶುಚಿರ್ಭ್ಭೂತೆಯಾಗಿ ಮನೋಹರಮಪ್ಪ ನಿಜ ದೇಹಾರಮಂ ಪೊಕ್ಕು ಜಿನೇಂದ್ರಂಗಭಿಷೇಕ ಪೂಜೆಯಂ ಮಾಡಿಸಿ ಗಂಧೋದಕಮಂ ಕೊಂಡು ಪ್ರತಿಜ್ಞೆಗೈದೆಂನ ಭರ್ತ್ತಾರನ ಶರೀರಂ ಮುನ್ನಿನಂತಪ್ಪದೆಳೆ ಸಲ್ಲದೊಡಿದು ಸಂನ್ಯಸನಮೆಂದು ಕೈಯಿಕ್ಕಿಕೊಂಡಿರ್ದ್ದಳಿಪ್ಪಂನೆಗಂ
|| ಕ || ಆಸನಕಂಪಂ ಜ್ವಾಲಿನಿ
ಗಾ ಸಮಯದೊಳಾಗಲವಧಿಯಿಂದಱೆದು ಬಳಿ
ಕ್ಕಾ ಸತಿಯ ಮನೆಗೆ ವಂದಳು
ಭಾಸುರ ಸಮ್ಯಕ್ತ್ವದಳಲು ತಾಂ ಕೇವಳಮೆ ||
ಅಂತು ಬಂದು ಜ್ವಾಲಿನಿದೇವಿಯಿಂತೆಂದಳೂ
|| ಕ || ಯಿನಿತೇಕ ಪೊಣ್ಕೆ ಕೇಳ್ದಾ
ಜಿನದತ್ತೆ ಮದೀಯ ವಚನಮಂ ನಿಂನರಸಂ
ಗಿನಿತೊಂದು ಪೀಡೆಯಾದು
ದನಿತುಮನುತನೋರಂತೆ ಪೇಳ್ದಪೆಂ ಚಿತ್ತೈಸಾ ||
ಹೀರನರಕಾದಿ ದುಃಖಮ
ನೋರಂತೆ ಪರಿಹಸಲಾರ್ಪ್ಪ ವರ ಸಮ್ಯಕ್ತ್ವಂ
ದಿರದೆ ನಿನಗುಂಟು ನಿನಗಿಂ
ತಿರದುದೇನಾವ ಕಾರ್ಯ್ಯಮಂ ಬಗೆವಾಗಳೊ ||
ಕಾಮಲತೆಯೆಂಬಳಿಂದು ಮ
ನೋಮುದದಿಂದಿರೆ ತದೀಯ ಧವಳಾರದೊಳಾ
ಕಾಮಿನಿಯಂ ಮುಟ್ಟಲು ಗಂ
ಡಾಮಲಿನೆಯನೊಲಿದು ನೆರದು ಬಂದು ನಿಜೇಶಂ ||
ಸ್ನಾನಂಗೈಯದೆ ಮನೆಯೊಳು
ತಾನಿರ್ಪ್ಪುದುಮೊರ್ವ್ವ ದಿವ್ಯ ಮುನಿ ಪುಂಗವರ
ತ್ಯಾನಂದದೆ ಚರಿಗೆಗೆ ವರೆ
ಹೀನ ಗುಣಂ ನಿನಗೆ ಬೆಚ್ಚಿ ನಿಲಿದನವರಂ ||
ಅಂತೇವಯಸದೆ ನಿಲಿಸಿದೊ
ಡಿಂತೀ ರುಜೆಯಾಯ್ತು ನಿಂನ ಪತಿಗೆನೆ ಮ
ತ್ತೆಂತಾ ರುಜೆ ಪರಿಹರಿಕುಮ
ದಂ ತಡೆಯದೆ ನೀನೇ ಪೇಳವೇಳ್ಕುಮಮೋಘಂ ||
ಯೆನಲೊಡನಾ ಜ್ವಾಲಿನಿ ಚಂ
ದನ ಷಷ್ಟಿಯ ನೋಂಪಿಯಿಂದಮೀ ರುಜೆ ಕಿಡುಗಂ
ತನಿತರೊಳದಱ ವಿಧಾನಮ
ನೆನಗಱೆವಂತಾಗೆ ಬೇಗಮೀಗಳೆ ಪೇಳಿಂ ||
|| ವೃ || ಯೆಂದನುರಾಗದಿಂ ಬೆಸಗೊಳಲ್ಜಿನದತ್ತೆಗೆ ದೇವಿ ಪೇಳ್ದಳಾ
ನಂದದಿನಂದು ಭಾದ್ರಪದ ಮಾಸವ ಕೃಷ್ಣ ಷಷ್ಟಿಯಿಂದ ಮುಂ
ನೊಂದು ದಿನಂ ದಿವಾಂತ್ಯದೊಳು ಮಿಂದು ದಣಿಂಬಮನುಟ್ಟು ನೋಂಪವ
ರ್ಬ್ಬಂದು ಮಹೋತ್ಸವಂ ಬೆರಸು ಮಾಳ್ಕೆ ಜಿನಂಗಭಿಷೇಕ ಪೂಜೆಯಂ ||
|| ವ || ಅಂತು ಜಿನೇಶ್ವರಂಗಭಿಷೇಕ ಮಾಡಿ ತದನಂತರಂ ಬ್ರತಮಂ ಗುರುಗಳುಮಂ ಫಲವರ್ಚ್ಚನೆಗಳಿಂದರ್ಚ್ಚಿಸಿ ಮಂದಿಸಿ ಯೇಕ ಭುಕ್ತಮನಕ್ಕೆ ಉಪವಾಸಮನಕ್ಕೆ ನೋಂಪಿ ಸಹಿತಂ ಕೈಕೊಂಡು ಷಷ್ಟಿಯ ದಿವಸಂ ಪಗಲೆಲ್ಲಂ ಜಿನಪೂಜಾನಂದದೊಳಂ ಜಿನೋದಿತಮಪ್ಪ ಪುಂಣ್ಯಕಥಾ ಕಥನಪಸ್ತಂಗದೊಳಂ ಪೊತ್ತುಗಳವತಂತು ಪೊತ್ತುಗಳೆದೊ
|| ವೃ || ಆ ದಿನಮಿಕ್ಕೆ ಜಾಗರಮನೊಪ್ಪಿರೆ ಮಾಡುಗೆ ಜಾವಕೊಂದನ
ತ್ಯಾದರದಿಂ ಮಹಾಭಿಷವಮಂ ಜಿನನಂಗದ ಸಂಗಮದ ಗಂ
ಧೋದಕಮಂ ಮನೋಮುದದೆ ಮಸ್ತಕದೊಳ್ತಳೆದೆಯ್ದೆ ಮ
ತ್ತಾದ ವಿಸೋಧಿಯಂ ನೆಱೆಯೆ ಹಸುಗೆ ತಂಮಯ ಮೆಯ್ಗಳೆಲ್ಲಮಂ ||
ಅಂತು ಗಂಧೋದಕಮಂ ಕೊಂಡಷ್ಟವಿಧಾರ್ಚ್ಚನೆಯಂ ಮಾಡಿ ತದನಂತರಂ || ಜಿನಮಾರ್ಹತೆ ಭಗವತೆ ಚಂದ್ರಪ್ರಭನಾಥಾಯ ಯಕ್ಷಯಕ್ಷಿ ಸಹಿತಾಯ ಓಂ ಶ್ರೀಂ ಹ್ರೀಂ ಸ್ವಾಹಾ ಎಂಬೀ ಮಂತ್ರಮನೋದುತ್ತಂ
|| ಕ || ಜಲಧಾರೆಯನಾಱಂ ಸ
ತ್ತಿಲಕಮನಾಱಂ ಸುಲಕ್ಷಣಾಕ್ಷತ ಪುಂಜಂ
ಗಳನಾಱಂ ಜಿನಪದದೊ
ಳ್ವಿಲಸಿತಮಾಗಲ್ಕೆ ಮಾಡುವುದು ನೋಂಪವರ್ಗ್ಗಳೂ ||
ಆಱುಂ ಪುಷ್ಪದೊಳಂ ಮ
ತ್ತಾಱೂಱುವನಾಱು ಭಕ್ಷದೊಲಗಾಱಾಱಂ
ಬೇಱಾಱುದೀಪಧೂಪಮ
ನಾಱುಂ ಪಲದೊಳಗೆ ಪೂಜಿಸುವುದಾಱುಱಂ ||
ಅಂತಷ್ಟ ವಿಧಾರ್ಚ್ಛನೆಯಂ
ಸಂತಸದಿಂ ಮಾಡಿ ಮತ್ತೆ ಪುಷ್ಪಾಂಜಲಿಯಂ
ಶಾಂತಿಕರಮಿದುವೇ ಜಗಕೇನು
ತಂ ತಡೆಯದೆ ಶಾಂತಿ ಧಾರೆಯಂ ಕೊಟ್ಟಾಗಳೂ ||
ಓಂ ನಮೋಂ ಅರ್ಹತೇ ಭಗವತೇ ಚಂದ್ರಪ್ರಭ ನಾಥಾಯ ಹ್ರಾಂ ಹ್ರೀಂ ಹ್ರೂಂ ಹ್ರೌಂ ಹ್ರಃ ಮಮ ಸರ್ವ್ವ ಶಾಂತಿಂ ಕುರು ಸ್ವಾಹಾ || ಯೆಂಬೀ ಮಂತ್ರಮನೋದುತ್ತಂ ಸುವರ್ನ್ನ ಪುಷ್ಪದೊಳು ಜಲ ಗಂಧಾಕ್ಷತೆ ವೆರಸರ್ಗ್ನ್ಯಮಂ ಕೊಟ್ಟು ಶ್ರುತಮಂ ಗುರುಗಳುಮಂ ಪೂಜಿಸಿ ಬಂದಿಸಿ ತದನಂತರಂ
|| ಕ || ಆಱುಂ ಭಕ್ಷದೊಳಂ ತೆಗೆ
ದಾಱಾಱು ಮನಿಕ್ಕಿಯಾಱು ಮೊಱದೊಳು ನೂಲಂ
ಮೂರಾಗಿ ಸುತ್ತಿ ಬಯಿನ
ಮಾಱಂ ಸೊವಾಸಿನಿ ಜನಂಗಳಿಗೀವುದೂ ||
ಸೊವಾಸಿನಿಯರಿಲ್ಲರ್ದೊ
ಡೀವುದು ಕರೆದಜ್ಜಿಯರ್ಗ್ಗೆ ತದನಂತರದೊಳು
ಭಾವಿಸಿ ಕಥೆಯಂ ಪೇ
ಳ್ವವರ ವೊಪ್ಪದೊಳೊಲಿದು ಪೂಜಿಪುದು ಕಥಕನುಮಂ ||
|| ವ || ಯಿಂತೀ ಕ್ರಮದಿಂದಾಱು ವರುಷಂ ಬರಂ ನೋನುತ್ತಂ ಕಡೆಯೊಳುಜ್ಜಯಿಸುವ ದಿನದೊಳು ಚಂದ್ರಪ್ರಭ ಸ್ವಾಮಿಯ ಪ್ರತುಮೆಯಂ ಚೆಲುವನಪ್ಪಂತು ಮಾಡಿಸಿ ಜಿನಗೃಹದ ಮುಂದೆ ವೇದಿಕೆಯನಿಕ್ಕಿ ಗಂಧಕುಟಿಯನೆತ್ತಿಸಿ ಭೃಂಗಾರ ಕಳಶ ದರ್ಪ್ಪಣ ಧ್ವಜ ಚಾಮರ ಧ್ವಜಪತಾಕೆಗಳು ಮೊದಲಾದ ಪಲಉಂ ಶಾಖೆಗಳಂ ಮಾಡಿಸಿ ಪ್ರತಿಮೆಯನಾ ವೇದಿಕೆಯ ಮಧ್ಯಕ್ಕೆ ಬಿಜಯಂಗೆಯ್ಸಿ ಶುಭಲಗ್ನದೊಳು ಶಲಾಕೆಯನುರ್ಚ್ಚಿ ಮುಂನಿನಂತೆ ನೋಂಪವರೆಲ್ಲಂ ಚಾಗರಮಿಪ್ಪುದಾಱುಂ ತಂಡ ರುಷಿಯರ್ಗ್ಗೆ ಶ್ರುತಪೂಜೆಯಂ ಮಾಳ್ಪುದಾಱು ತಂಡಜ್ಜಿಯರ್ಗ್ಗುಡ ಕೊಡುಉದಾಱು ಜೈನ ಮಿಥುನಂಗಳಿಗೆ ಬಾಯಿನ ಸಹಿತಮುದಕೊಡುಉದು ಮತ್ತಂ ಚಾತುರ್ವ್ವರ್ಣಕ್ಕಾಹಾರ ಅಭಯ ಭೈಷಜ್ಯ ಶಾಸ್ತ್ರದಾನಂಗಳ ಮಾಳ್ಪುದು | ಘಂಟೆ ಜಯ ಘಂಟೆ ಹೆಳವಳಿಗೆ ನಕ್ಷತ್ರಮಾಲೆ ಆರತಿ ಧೂಪ ಘಟಕಳಸ ಕಂನಡಿ ಮೊದಲಾದುಪಕರಣಂಗಳಂ ದೇವರ್ಗ್ಗೆ ಮಾಡಿಸಿ ಕೊಡುಉದಿಂತಿದು ನೋಂತುಜ್ಜಯಿಸುವ ಕ್ರಮಮೆಂದು ಪೇಳ್ದು ಮತ್ತಂ ಗುಣರತ್ನ ಭೂಷಣಾಂಗಿಯಪ್ಪ ಜಿನದತ್ತೆಗೆ ಜ್ವಾಲಿನಿ ದೇವಿಯಿಂತೆಂದಳೂ ||
ವರಪೂರ್ವ್ವ ವಿದೇಹದ ಪುಂ
ಡರೀಕಿಣಿ ಪುರದ ಪೊಱಗಣೊಪ್ಪುವ ಸೀಮಂ
ಕರಮವೆಂಬುಧ್ಯಾನ ದಿನದು
ಪರಿವೃತಮಾಗಿರ್ಪ್ಪುದೊಂದು ಜೈನ ನಿವಾಸಂ ||
ಮತ್ತಮಾ ಚೈತ್ಯಾಲಯದ ಚೆಲ್ವಂ ಪೊಗಳ್ವಡಿಂದ್ರ ನೀಲದ ನೆಲಗಟ್ಟಿಂ ಪಳಿಕಿನ ಬಿತ್ತಿಗಳಿಂದ ವಜ್ರದ ಕಂಭಗಳಿಂ ಚಂದ್ರಕಾಂತದ ಗಡಗೆಗಳಿಂ | ಸೂರ್ಯಕಾಂತದ ಬೋಧಿಗೆಗಳಿಂ ಕರ್ಕ್ಕೇತನ ಕಪೋತವಾಲಿಗಳಿಂ | ಪುಷ್ಯರಾಗದ ಪೂವಲಿಗಳಿಂ | ವಿನಕಲ್ಗಳಿಂ ಮರಕತದ ಮತ್ತ ವಾರಣಂಗಳಿಂ ನಾನಾಮಣಿ ಖಚಿತ ಸಾಲಭಂಜಿಕೆಗಳಿಂ | ದಿವ್ಯತರಮಪ್ಪ ದಿಶಾ ಕೂಟಂಗಳಿಂ | ಕರಮೆಸೆವ ಸುವರ್ಣ್ನ ರಚಿತ ಸಪ್ತಭೂಮಿಕೆಗಳಿಂ ಪದರಾಗದ ಫಲವುಂ ಕಳಸಂಗಳಿಂ ಮುಂತಣ ಮಾನಸ್ತಂಭಗಳಿಂ ಮಕರ ತೋರಣಂಗಳಿಂ | ದುಕೂಲದೇವಾಂಗದ ಮಿಳಿರ್ವ್ವ ಗುಡಿಗಳಿಂ | ಮೇರುಗಿರಿಯಂತೆ ಕರಮುತ್ತುಂಗಮನೆ ಮತ್ತಂ ಚಂದನಾಶೋಕ ಸಪ್ರಚ್ಛದ ಸಹಕಾರಮೆಂಬ ನಾಲ್ಕು ವನಂಗಳಿಂದ ನವರತ್ನಮೊಪ್ಪುವುದಱೆಂ ನಿತ್ಯಮಂಡಿತಮುಮಾದುದಾ ನಿತ್ಯಮಂಡಿತ ಚೈತ್ಯಾಲಯಕ್ಕೆ ವಂದನಾರ್ತ್ಥಂ ಪೋಗಿ ರಾಗದಿನೊಳಗಂ ಪೊಕ್ಕು ವಿಚಿತ್ರತರ ಮಣಿಮಯ ಸಿಂಹಾಸನಮಸ್ತಕಾಗ್ರವಷ್ಟಂಭದಿಂ ಕುಳ್ಳಿರ್ದ್ದ ತ್ರಿಭುವನ ಸ್ವಾಮಿಯ ರೂಪಾತಿಶಯಮನೆಂನ ಕಣ್ತಣಿವಿನಂ ನೋಡಿ ಕಳಂಕವಿಲ್ಲದ ಚಂದ್ರಮಂಡಲಕ್ಕಾ ಪರಮೇಶ್ವರನ ಶ್ರೀಮುಖವೆಣೆಯಾದುದಱೆಂ ಹೃತ್ಕುವಲಯಮಲರೆ ಕರಕಮಲಂಗಳಂ ಮುಗಿಯೆ ಮಹೋತ್ಸವದಿನಭಿಮುಖೆಯಾಗಿ
|| ಕ || ಜಯ ದುರಿತ ಭಟನಿವಾರಣ
ಜಯ ಭಾಸುರ ಮುಕ್ತಿ ಕಾಮಿ ನೀ ಪ್ರಿಯ ರಮಣಾ
ಜಯ ಭಾಕ್ತಿಕ ಸುಖ ಕರಣಾ
ಜಯ ಜಯ ದೇವೇಂದ್ರ ವೃಂದ ವಂದಿತ ಚರಣಾ ||
|| ವ || ಯೆಂದಿಂತನೇಕ ಸ್ತುತಿ ಶತಸಹಸ್ರಂಗಳಿಂ ತ್ರಿಭುವನಾದಿ ಪತಿಯಂ ಸ್ತುತಿಯಿಸಿ ಪಲಉಂ ದಿವ್ಯಾರ್ಚ್ಛನೆಗಳಿಂದರ್ಚ್ಚಿಸಿ ತದನಂತರಂ ಗಂಧೋದಕ ಸಿದ್ಧ ಸೇಸೆಯಂ ಕೊಂಡು ಕಿಱಿದು ಬೇಗಮಲ್ಲಿರ್ದ್ದು
|| ಕ || ವರ ಸುಮತಿ ಗಂತಿಯರು ವಿ
ಸ್ತರದಿಂದೀ ನೋಂಪಿಯಂ ಕ್ರಮಂ ತಪ್ಪದೆ
ಭ ವ್ಯರ ಸಭೆಗೆಲ್ಲಂ ಪೇಳು
ತ್ತಿರೆ ಕೇಳ್ದಾಂಬಂದು ಮಂತೆ ನಿನಗಾಂ ಪೇಳ್ದೆಂ ||
ಯೆಂದಾ ಜ್ವಾಲಿನಿ ಪೇಳಲು
ಸೌಂದರಿ ಕಯ್ಯೆತ್ತಿ ಕೊಂಡು ದೇಹಾರದಿನೆಯ್ದಿ
ತಂದು ನಿಜಪತಿಗೆ ಪೇಳ್ದಾ
ನಂದದೆ ಜಿನದತ್ತೆ ನೋಂಪೆನೆಂದತಿ ಮುದದಿಂ ||
ಯಿರೆ ಭಾದ್ರಪದಂ ಮಾಸಂ
ಬರೆ ಕೃಷ್ಣದ ಷಷ್ಟಿಯಲ್ಲಿ ಕೈಕೊಂಡು ಸವಿ
ಸ್ತರದಿಂದೊಪ್ಪಂಬೆತ್ತಾ
ದರದಿಂ ನೋಂತು ಜಾಗರಣೆಯಂ ಗೆಯ್ದ ದಿನಂ ||
ಮಿಕ್ಕ ವಿಶೋಧಿಯನಾಳಿ
ದಕ್ಕಿದು ಮರ್ದ್ದೆಂದು ಪೂಸಿ ಗಂಧೋದಕಮಂ
ಚಿಕ್ಕನೆ ರುಜೆ ಪೋಗಲು ಪುಟ
ವಿಕ್ಕಿದ ಚಿಂನದ ವೋಲಾಯ್ತು ಸೆಟ್ಟಿಯ ದೇಹಂ ||
|| ವ || ಅಂತು ಸಂತಪ್ತಕಾಂಚನ ಚ್ಛವಿಯಂತೆ ಕಾಂತಿಯಂ ಪೆತ್ತ ನಿಜಕಾಂತನ ಶರೀರಮಂ ಜಿನದತ್ತೆ ಕಂಡು ಹರುಷೋತ್ಕರುಷ ಚಿತ್ತೆಯಾಗಿ ಬಳಿಕ್ಕಿಂತೆಂದಳೂ
|| ವೃ || ನಿರುಮಪ ಚಂದ್ರನಾಥನ ಜಗತ್ರಯ ವಂದ್ಯನ ನೋಂಪಿಯಂದಮೇ
ನರಿದೆ ಮದೀಯ ವಲ್ಲಭನೊಳಾದ ರುಜಾಹರಣಂ ಮಹೋತ್ಸವಂ
ಬೆರಸು ನರೇಂದ್ರ ದೇವ ಖಚರೇಂದ್ರ ಪದಂಗಳನೀಗುಮಿತ್ತು ಮ
ತ್ತಿರವೆ ವಿನೇಯ ಕೋಟಿಗಳನೈದಿಸುಗುಂ ವರಮೋಕ್ಷ ಲಕ್ಷ್ಮಿಯಂ ||
ಯಿಂತಾ ನೋಂಪಿಯೊಳಾದ ಮಹಾಮಹಿಮೆಯಂ ಪಲವುಂ ತೆಱದಿಂ ಪೊಗಳ್ದೂ
|| ಕ || ಜ್ವಾಲಿನಿ ಪೇಳ್ದಾ ಕ್ರಮದಿಂ
ಲೋಲಾಕ್ಷಿ ನೋಂತಳಾಱುಂ ವರುಷಂ ಬರೆಗಂ
ಲೀಲೆಯೊಳು ಮಾಡಿದಳು ಪಿರಿ
ದಾಲಾಮಪಂ ಬೆರಸು ಕಡೆಯೊಳುದ್ಯಾಪನೆಯಂ ||
|| ವ || ಅಂತುದ್ಯಾಪನೆಯ ಮಾಡಿ ನೋಂಪಿಯ ಫಲದಿಂ ಜಿನದತ್ತ ಸೆಟ್ಟಿಯುಂ ಸಕಲ ಗುಣ ಸಂಪಂನೆಯಪ್ಪ ಜಿನದತ್ತೆಯಂ ನಿಶ್ಚಿಂತರಾಗಿ
|| ವೃ || ರತಿಯುಂ ತಾನುಮಿಂದ್ರನುಂ ಶಚಿಯು ಚಂದ್ರಾಣಿಯುಂ ಚಂದ್ರನುಂ
ಸತತಂ ಮಾಡಿದ ಪಾಂಗಿನಿಂ ಪಲವು ಕಾಲಂ ಚಕ್ರವಾಕಂಗಳಂ
ತತಿರಾಗಂ ಬೆರಸೊಂದನೊಂದಗಲದತ್ಯಾನಂದದಿಂದಿರ್ಪ್ಪವೋಲ್‌
ಸತತಂ ದಾನ ಗುಣಾನ್ವಿತಸ್ಸುಖದೊಳಂದಾ ಯಿರ್ವ್ವರುಂ ||
ಲೀಲೆಯಿಂ
|| ಕ || ತೊಲಗದ ಲಕ್ಷ್ಮಿಯಮಾಯುಮ
ನಳವಲ್ಲದ ಕೀರ್ತ್ತಿಯೆಂಬಿವಂ ತಾಳ್ದಿ ಧರಾ
ತಳದೊಳು ವಿಷಯ ಸುಖಂಗಳ
ಜಲಧಿಯೊಳೋಲಾಡಿ ನಾಡೆ ಪೊಂಪುಳಿಯೋದರೂ ||
|| ವ || ಅಂತು ಸಮಸ್ತ ವಿಷಯ ಸುಖಾನುಕೂಲಂಗಳಪ್ಪ ಭೋಗೋಪ ಭೋಗಂಗಳಂ ಪಲಕಾಲಮನನುಭವಿಸುತ್ತಮಿರ್ದ್ದುಮೊಂದು ದಿವಸಂ ಜಿನದತ್ತೆ ತಾಂ ಕಾಲಜ್ಞಾನದೊಳು ಜಾಣೆಯುಂ ಪ್ರವೀಣೆಯಮಪ್ಪುದಱೆಂ ನಡು ಬಯಲಾಗಿ ತೋರ್ಪ್ಪಾದಿತ್ಯ ಮಂಡಲಮಂ ಕಂಡು ತನಗೆ ಪತ್ತು ದಿನದಾಯುಷ್ಯಮೆಂದಱೆದು ಸಂಸಾರ ಶರೀರ ಪರಿಭೋಗ ಪರಿತ್ಯಕ್ತ ಪರಾಯಣೆಯಾಗಿ
|| ವೃ || ಧನದತಿ ಕಾಂಕ್ಷೆಯಂ ತನುವಿನಾಸೆಯುಮಿಂದ್ರಿಯವರ್ಗ್ಗದಿಚ್ಛೆಯುಂ
ಮನೆಯ ತೊಡಂಕುಮಾತ್ಮ ಜರಮೋಹಮುಮಿಷ್ಟರ ಚಿಂತೆಯೆಂಬಿವಂ
ಮನಮುಱೆ ಬಿಟ್ಟು ಪೋಪ ಹರಮಪ್ಪ ಜನಸ್ತುತಮಪ್ಪ ಲೋಕ ಪಾ
ವನ ತರಮಪ್ಪ ಸನ್ಯಸನಮಂ ಜಿನದತ್ತೆ ಸಮಂತು ತಾಳ್ದಿದಳೂ ||
ಅಂತು ಜಿನದತ್ತೆ ಸನ್ಯಸನಮಂ ಕೈಕೊಂಡು ಸಮಾಧಿ ವಿಧಿಯಿಂ ಶರೀರಮನಿಳಿಪಿ ಪದಿನಾಱನೆಯಚ್ಯುತ ಕಲ್ಪದೊಳಪಪಾದಭವನದೊಳಮಳ್ವಾಸಿನ ನಡುವೆ ಪುಟ್ಟಿದಂತರ್ಮುಹೂರ್ತ್ತದೊಳು ನವಯವ್ವನ ಪ್ರಾಪ್ತಿಯಪ್ಪುದುಂ ತನುಕಾಂತಿ ದಿಸೆದಿಸೆಗೆಲ್ಲಂ ಪಸರಿಸಿ ಸಹಜಾಲಂಕಾರಮೆನಿಸಿದ ತೊಟ್ಟ ಭೂಷಣಂಗಳಿಂದುಟ್ಟ ದೇವಾಂಗ ವಸ್ತ್ರದಿಂ ಸೂಡಿದ ಪಾರಿಜಾತ ಕುಸುಮಂಗಳಿಂ ಕರಮೆಸೆದು ಕುಳ್ಳಿರ್ಪ್ಪುದುಂ ತದ್ವಿಮಾನದ ಪಡಿಗಳು ತಮಗೆ ತಾವೇ ತೆಱೆಯೆ ಪಂಚಾಶ್ಚರ್ಯ್ಯಂ ನೆಗಳೆ ದೇವಕಾಂತೆಯರೈತಂದು ತತ್ಕಾಂತನ ಮೊಗಮಂ ನೋಡುತ್ತಮಿರೆಯವಯವದಿಂ ಮುತ್ತಿನ ಸೇಸೆಗಳಂ ತಳೆಯೆ ಪರಿವಾರ ದೇವರ್ಕ್ಕಳೆಲ್ಲಂ ನೆರದು ಬಂದೋಲಗಿಸಿ ತತ್ಕಲದೊಳಿಪ್ಪತ್ತೆರಡು ಸಾಗರೋಪಮಾಯುಷ್ಯಮನೊಡೆಯ ಮಹರ್ದ್ದಿಕ ದೇವನಾಗಿ ಪುಟ್ಟಿ ಸುಖಮಿರ್ಪ್ಪುದುಮಿತ್ತಲೂ
|| ಕ || ವನಿತಾ ವಿನಿಯೋಗದಿಂದಂ
ಜಿನದತ್ತಂ ನೊಂದು ಮನದೊಳಂದು ಬಳಿಕ್ಕಿಂ
ತನಗಾದ ಭೋಗ ಕಾಂಕ್ಷೆಯ
ತನುವಿನ ವೈರಾಗ್ಯಮೆಸಯೆ ವೈಶ್ಯಕುಲಾರ್ಕ್ಕಂ ||
|| ವ || ತಂನ ಪಿರಿಯ ಮಗಂಗಾತ್ಮಿಯ ಪದವಿಯಂ ಕೊಟ್ಟು ಸಕಲ ಗುಣ ಸಂಪಂನರುಂ || ಭವ್ಯ ಕಮಲ ಮಾರ್ತ್ತಂಡರುಮಪ್ಪ ಶ್ರುತ ಸಾಗರಭಟ್ಟಾರಕರೆಂಬ ದಿವ್ಯ ಮುನಿ ಮುಮುಕ್ಷುಗಳ ಸಮಕ್ಷದೊಳು ಬಾಹ್ಯಾಂಭ್ಯಂತರ ಪರಿಗ್ರಹ ನಿವೃತ್ತಿ ಲಕ್ಷಮನುಳ್ಳ ಜಿನದೀಕ್ಷೆಯಂ ಕೈಕೊಂಡೂ
|| ವೃ || ಮೇರು ಗಿರೀಂದ್ರಮಮಂ ಸ್ಥಿರತೆಯೊಳ್ಜಲ ರಾಶಿಯನೊಪ್ಪವೆತ್ತ ಗಂ
ಭೀರತೆಯೊಳ್ವಿಯತ್ತಳು ಮನಾತ್ಮ ವಿಶುದ್ಧಿಯೊಳೆಯ್ದೆ ಪೋಲ್ತು ಕ
ರ್ಮ್ಮಾರಿಯನಾವಗಂ ಕಿಡಿಪೆನೆಂಬುಱೆಂ ಜಿನದತ್ತ ಯೋಗಿ ವಿ
ಸ್ತಾರದೆನುತ್ತರೋತ್ತರಮೆನಲ್‌ ತಪದೊಳ್ನಡೆದಂತ್ಯಕಾಲದೊಳೂ ||
ಪ್ರಾಯೋಪಗಮನ ವಿಧಿಯಿಂ
ದಾ ಯೋಗಿ ಜನಾಗ್ರಗಣ್ಯನಚ್ಯುತ ಕಲ್ಪ
ಕಾಯರ್ಬ್ಬದ್ಧಮದಾಗಿರ
ಳಾಯುಷ್ಯದ ಕಡೆಯೊಳೆಯ್ದಿದಂ ತತ್ವದಮಂ ||
|| ವ || ಅಂತು ಕಲ್ಪದೊಳಿಂದ್ರನಾಗಿ ಪುಟ್ಟಿ ಪೂರ್ವ್ವ ಭವದ ಜಿನದತ್ತೆಯಪ್ಪ ಮಹಾರ್ದ್ದಿಕ ದೇವನುಂ ಪರಮ ಕಲ್ಯಾಣ ಮಿತ್ರರಾಗಿ ಸುರಲೋಕ ಸುಖದ ಸಾರದೊಳೋಲಾಡುತ್ತ ಮಿರ್ದ್ದು ಬಂದು ಬಳಿಯಂ ಪರಂಪರೆಯಂ ಮೋಕ್ಷ ಲಕ್ಷ್ಮಿ ವಲ್ಲ ಭರಪ್ಪರೆಂದಿಂತೂ
|| ಕ || ಗೌತಮ ಗಣಧರರಾಗಳು
ಚಾತುರ್ಯ್ಯದ ಕಣಿ ಎನಿಪ್ಪ ಚೇಳಿನಿಗಱಿಪಲು
ಪ್ರೀತಿಯೊಳೆ ನಲಿದು ಕೇಳ್ದಾ
ಭೂತಳಪತಿಯರಸಿ ನೋಂಪಿಯಂ ಕೈಕೊಂಡಳೂ ||
|| ವ || ಅಂತು ಚೇಳಿನಿ ಮಹಾದೇವಿ ನೋಂಪಿಯಂಪರಮೋತ್ಸಾಹಂ ಬೆರಸು ಕೈಕೊಂಡು ಜಿನಸ್ವಾಮಿಯಂ ಬೀಳ್ಕೊಂಡುಮಿರ್ವ್ವರುಂ ತನ್ಮುನೀಂದ್ರಂಗೆ ಪುನರ್ನ್ನಮಸ್ಕಾರಮಂ ಗೆಯ್ದು ಸಮವಸರಣಮಂ ಪೊಱಮಟ್ಟು ವಿಜಯ ಗಜೇಂದ್ರಮನೇಱೆ ರಾಜಗೃಹಕ್ಕಭಿಮುಖರಾಗಿ ಬಪ್ಪಾಗಳೂ
|| ವೃ || ಶ್ರೇಣಿಕನೋ ಸುರೇಶ್ವರನೊ ಚೇಳಿನಿಯೋ ಶಚಿಯೋ ವಿನೂತ ಗೀ
ರ್ವ್ವಾಣ ಗಜೇಂದ್ರಮೋ ವಿಜಯವಾರಣಮೋ ಬಗೆವಂದು ಬೇಧಿಕುಂ
ಜಾಣನೆನಿಪ್ಪವಂ ಕುಳಿಶಮಿಲ್ಲದ ಕಾರಣದಿಂದಮಲ್ಲದಾ
ಶ್ರೇಣಿಕಗಂ ಸುರೇಶ್ವರಗಮೇಂ ಪೆಱತಾವುದೊ ಬೇಧಮೆಂಬಿನಂ ||
ಭೇರಿ ಮೃದಂಗ ಶಂಖ ಕಹಳಾದಿಗಳರ್ಣ್ನವದಂತೆ ಘೂರ್ಣ್ನಿಸ
ಲ್ಭೋರನೆ ಸುತ್ತಲುಂ ನೃಪ ಕುಮಾರಕರುಂ ಭಟರುಂ ಪ್ರಧಾನರುಂ
ವಾರಣಮುಂ ಹಯೋತ್ಕರಮುಮೊಪ್ಪಿರೆ ರಾಜ ಗೃಹಕ್ಕೆ ಬಂದು
ಮೀ ರಮಣೀಯ ರತ್ನ ಕೃತ ತೋರಣ ಮಾಲೆಗಳಂ ನುಸುಳ್ವುತಂ ||
|| ವ || ಅಂತು ಸುಜನ ಜನಂಗಳಿಕ್ಕುವ ಸೇಷಾಕ್ಷರಂಗಳುಮಂ ಪರಸುವ ಪರಕೆಗಳನಾಂತು ಕೊಳುತ್ತಂ ತಂನರಮನೆಯಂ ಪೊಕ್ಕು ಶ್ರೇಣಿಕ ಮಹಾಮಂಡಲೇಶ್ವರಂ ಭೋಗದೊಲು ನಾಗೇಂದ್ರನುಮಂ ಮಹೈಶ್ವರ್ಯ್ಯದೊಳು ದೇವೇಂದ್ರನುಮಂ | ವಿಭವದೊಳು ವಿಯಚ್ಚರೇಂದ್ರನುಮಂ ಕಮನೀಯತರ ಮೂರ್ತ್ತಿಯೊಳು ಕಾಮದೇವನುಮಂ ಪೊಲ್ತೆಸೆಯೆ ಚೇಳಿನಿ ಮಹಾದೇವಿಯುಂ ಜಿನಭಕ್ತಿಯೊಳು ಶಚಿಮಹಾದೇವಿಯುಮಂ | ಗುರುಭಕ್ತಿಯೊಳು ರುಗ್ಮಿಣಿ ಮಹಾದೇವಿಯಮಂ | ಪತಿವ್ರತದೊಳು ಸೀತಾಮಹಾದೇವಿಯುಮಂ | ರೂಪಿನೊಳು ರತಿದೇವಿಯುಮಂ ಪೋಲ್ತಳಂತಿವ್ವರುಂ ಮಹಾ ಪ್ರಖ್ಯಾತ ಗುಣಾವಳಿಗೆ ಸಂದು ಯಶಸ್ಕೀರ್ತ್ತಿಯಂ ತಾಳ್ದಿ ಜಿನಧರ್ಮ್ಮ ಪ್ರದೀಪಕರಪ್ಪ ಪಲಂಬರ್ಮ್ಮಕ್ಕಳಂ ಪಡೆದು ಪಲವು ನಿಧಿ ನಿಧಾನಂಗಳ್ಗೊಡೆಯರಾಗಿ ಪಲಕಾಲಂ ರಾಜ್ಯಂಗೆಯ್ವುತ್ತಮಿರ್ದ್ದರಿತ್ತಲೂ
|| ಕ || ನಾನಾ ಪ್ರಕಾರದಿಂದಂ
ತಾನಪ್ಪುದು ಮಿಶ್ರದೋಷಮದನಪಹರಿಪೊಂ
ದೀ ನೋಂಪಿಯನಿಳಿಕೆಯ್ದಾ
ಹೀನಗುಣರ್ಮ್ಮಾಳ್ಪ ಧರ್ಮ್ಮದೊಳ್ಪುರುಳುಂಟೇ ||
ಧರೆಯೊಳು ಚಂದನ ಷಷ್ಟಿಯ
ವರನೋಂಪಿಯನೊಲಿದು ನೋಂಪ ನೋನಿಪ ಬವ್ಯ
ರ್ಗ್ಗುರುತರ ದುರಿತಾಪಹಾರಂ
ದೊರೆಕೊಳ್ಗುಂ ಸಕಲ ಸೌಖ್ಯಮಂ ಪರಮಪದಂ ||
ಯಿಂತೆಸವೀ ಕಥೆಯಂ ಭುವ
ನಾಂತರದೊಳು ಪೇಳ್ವ ಕೇಳ್ವ ಭವ್ಯರ್ಗ್ಗೆಲ್ಲಂ
ಸಂತತ ಮುಕ್ತಿಶ್ರೀಯನ
ನಂತ ಗುಣಾಂಬೋಧಿ ಚಂದ್ರನಾಥಂ ಕುಡುಗುಂ ||
ನೋಂಪಿಯ ಕಥೆಗಳು: ೨೦. ಚಕ್ರವಾಳದ ನೋಂಪಿಯ ಕಥೆ
|| ಶ್ರೀ ಚಂದ್ರನಾಥಾಯ ನಮಃ ||
ಸಂಸಾರ ಚಕ್ರಗಮನಾಗಮನ ಪ್ರಮುಕ್ತನ್‌ ಸಿದ್ಧಾನ್‌
ತ್ರಿಲೋಕ ಮಹಿತಾನ್‌ ಶರಣಂ ಪ್ರಪದ್ಯೇ ||
ನಮಃ ಶ್ರೀ ವರ್ದ್ಧಮಾನಾಯ ನಿರ್ಧೂತ ಕಲಿಲಾತ್ಮನೆ
ಸಾಲೋಕಾನಾಂ ತ್ರಿಲೋಕಾನಾಂ ಯದ್ವಿದ್ಯಾದರ್ಪ್ಪಣಾಯತೇ ||
ರಾಗ ದ್ವೇಷ ಕ್ರೋಧಮಾನಮದ ಹರುಷ ಜಾತಿ ಜರಾಮರಣ ಮಾತ್ಸರ್ಯ್ಯಾದಿ ಸಕಲ ದೋಷ ರಹಿತನುಂ ಸಕಲ ಮಿಮಲ ಕೇವಲಾವ ಬೋಧ ದರ್ಶನ ಸುಖವೀರ್ಯ್ಯ ಗುಣ ಮತಿ ಭೂಷಿತನುಂ | ಮುನಿಗಣ ಪ್ರಮುಖ ದ್ವಾದಶಗಣ ಪರಿವೃತನ ಶೋಕ ವೃಕ್ಷಾದ್ಯುಷ್ಟ ಮಹಾಪ್ರಾತಿಹಾರ್ಯ್ಯಾ ವಿರಾಜಿತನುಮಾಗಿ | ಮುನೀಂದ್ರ ನಾಗೇಂದ್ರ ನರೇಂದ್ರ ದೇವೇಂದ್ರಾದಿಗಳ್ಗೆ ಸ್ವಾಮಿಯಪ್ಪ ಶ್ರೀ ವರ್ದ್ಧಮಾನ ಸ್ವಾಮಿಯ ಸಮವಸರಣಂ ಬಿಜಯಂಗೆಯ್ದು ಭವ್ಯ ಶಶಿಯಭಿವೃದ್ಧಿಕಾರಣಮಾಗಿ ಧರ್ಮ್ಮಾಮೃತ ವರುಷಮಂ ಕಱೆವಾಗಳು ಪರಮ ಧಾರ್ಮ್ಮಿಕನೆನಿಸಿದ ಒದ್ದಾಯನ ಮಹಾರಾಜನುಮಾತನ ಪ್ರಾಣವಲ್ಲಭೆಯುಮಪ್ಪಿಂದ್ರ ಮಹಾದೇವಿಯುಂ | ಪರಿವಾರ ಸಮನ್ವಿತಂ ಸಮವಸರಣ ಭೂಮಂಡಲದೊಳು ಕನಕ ಸ್ತಂಭಂಗಳಿಂ ನಿರ್ವಿತಮುಕ್ತಾಫಲ ಪ್ರಲಂಬಿತಮಣಿಮಯ ಧಾಮಂಗಳಿಂ || ಹಿಮಾಂಭೋ ಜನ ಮೇರು ಮಂದಾರ ಪಾರಿಜಾತ ಅಶೋಕ ಚಂಪಕ ಪುಂನಾಗ ಮಾಲತಿ ವಕುಲ ತಿಲಕಾದಿ ಪುಷ್ಪಂಗಳಿಂದಲಂಕೃತಮಾಗಿ ಕಡು ಚೆಲುವನಪ್ಪ ಶ್ರುತ ಮಂಟಪದೊಳು ಗೌತಮಸ್ವಾಮಿ ಪರಿವೃತ ಪರಮ ಪುರುಷೋತ್ತಮನವ್ಯಯ ವೀತರಾಗ ವೀತಶೋಕ ವಿಗತ ಕರ್ಮ್ಮರಿಪು ಸರ್ವ್ವಜ್ಞ ಸರ್ವ್ವಹಿತ | ಸರ್ವ್ವದರ್ಶನ ಸರ್ವ್ವೇಶ್ವರ ಮಹಾನುಭಾವ ಮಹೇಶ್ವರ ಮಹಾ ವೀರ ಭಗವದರ್ಹದಾದ್ಯಷ್ಟೋತ್ತರ ಸಹಸ್ರ ನಾಮಾಭಿದೇಯನಪ್ಪ ಪರಮೇಶ್ವರನ ಸಮವಸರಣಮಂ ಪರಮಾನುರಾಗದಿಂ ಪೊಕ್ಕು ಗಂಧಕುಟಿಯಂ ತ್ರಿಃಪ್ರದಕ್ಷಿಣಂ ಗೆಯ್ದು ತ್ರೈಲೋಕ್ಯನಾಥನಪ್ಪ ಶ್ರೀ ವರ್ದ್ಧಮಾನ ಸ್ವಾಮಿಯಂ ಕಂಡು | ರಸ ಸಿದ್ದಿಯಂ ಕಂಡ ಸಿದ್ಧನಂತೆ ಸಂತೋಷದಂತಮನೆಯ್ದಿ ತ್ರಿಕರಣ ಶುದ್ಧಿಯಿಂ ಸಾಷ್ಟಾಂಗ ಪ್ರಣುತನಾಗಿ | ವಸ್ತುಸ್ತವ ರೂಪಸ್ತವ ಗುಣಸ್ತವಂಗಳಿಂ ಸ್ತುತಿಯಿಸಿ ಅನೇಕಾರ್ಚನೆಗಳಿಂದರ್ಚ್ಚಿಸಿ ವಂದಿಸಿ ಶ್ರುತ ಮಂಟಪಮೆನೆಯ್ದಿ ಗೌತಮ ಸ್ವಾಮಿಗಳ್ಗೆ ನಮೋಸ್ತು ಮಾಡಿ ಧರ್ಮ್ಮಾಮೃತಮನೀಂಟಿ ತಂಣನೆ ತಣಿದು ಸಂಸಾರ ಸಮುದ್ರಮಂ ದಾಂಟಿದಂತೆ ರಾಗಿಸಿ ಪ್ರಸನ್ನ ಮನರಾಗಿರ್ದ್ದಾ ಯಿರ್ವ್ವರೊಳಿಂದ್ರ ಮಹಾದೇವಿ ಗೌತಮ ಸ್ವಾಮಿಗಳ್ಗೆ ಕೈಗಳಂ ಮುಗಿದು ವಿನಯ ನಿನಮಿತೋತ್ತಮಾಂಗೆಯಾಗಿ | ಅಱಿಯಮೆಯಿಂದಾದ ಪಾಪಕರ್ಮ್ಮಗಳಂ ನೀಗುವುದಕ್ಕುಪಾಯಮಾಗಿ ನೋನಲು ತಕ್ಕ ನೋಂಪಿಗಳಂ ನೋಂತವರು ಪಡೆದ ಫಲಂಗಳಂ ಬೆಸಸಿಯಾ ನೋಂಪಿಯೊಳಗೆನಗೊಂದು ನೋನಲ್ತಕ್ಕ ನೋಂಪಿಯಂ ಬೆಸಸಿಮನೆ ಗೌತಮ ಸ್ವಾಮಿಗಳಿಂತೆಂದು ಪೇಳ್ದರು | ಸ್ವರ್ಗ್ಗಾಪವರ್ಗ್ಗಮನೀವುವಾದೀ ಗೃಹಸ್ಥರಿಗೆ ನೋನಲು ತಕ್ಕ ನೋಂಪಿಗಳು ಚಕ್ರವಾಳಮುಂ | ಶ್ರುತಪಂಚಮಿಯುಂ | ಶ್ರೀ ಪಂಚಮಿಯುಂ | ಪಂಚಕಲ್ಯಾಣಮುಂ | ಜಿನಾಗಮ ಸಂಪತ್ತಿಯುಂ | ಗೃಹಪಾತ ಸಮುಚ್ಚಯಮುಂ | ಸ್ವರ್ಗ್ಗ ಸೋಪಾನಮುಂ | ಸಂತತಿ ವರ್ದ್ಧನಮುಂ | ತಾರಾವಳಿಯಂ | ನಂದೀಶ್ವರಮುಂ | ಸಿಂಹ ವಿಕ್ರೀಡಿತಮಂ ಚತುರ್ವ್ವಿಂಶತಿಯುಂ ಪುಣ್ಯಾಹವರ್ದ್ಧನಮುಂ ಅಶೋಕವರ್ಧನಮುಂ | ರೋಹಿಣಿಯುಂ ಅನಂತ ಸುಖ ವರ್ದ್ಧನಮುಂ | ಸರ್ವ್ವ ಭೂಮಿ ಸಂಚಯಮುಂ | ತ್ರಿಲೋಕ ಸಾರಮುಂ | ವಜ್ರಹತಮುಂ ಶಾಂತ ಕುಂಭಮುಂ | ಮುಕ್ತಾವಳಿಯುಂ | ಯಿಂದ್ರ ಪೂಜೆಯುಮೆಂಬ ಫಲಉಂ ನೋಂಪಿಗಳೊಳು ಚಕ್ರವಾಳಮೆಂಬ ನೋಂಪಿಯ ನೋಂತುಜ್ಜವಣೆಯಂ | ಮಾಡಿ ಯಿಷ್ಟ ವಿಷಯಸುಖಂಗಳಂ ಪಡೆದವರ್ಪ್ಪಲಂಬರವರೊಳು ಕೆಲಂಬರಂ ಪೇಳ್ವೆ ಯೀ ಜಂಬೂದ್ವೀಪದ ಭರತ ಕ್ಷೇತ್ರದ ವಿಜೆಯಾರ್ದ್ಧ ಪರ್ವತದ ದಕ್ಷಿಣ ಶ್ರೇಣಿಯ ರಥಾನೂಪುರ ಚಕ್ರವಾಳಮೆಂಬ ನಗರಾದಿ ನಾಥನರಸಿ ವಾಯುವೇಗಿಯಂಬಳಂತವಳತಿ ಪ್ರೀತಿಯಿಂ ಸುಖ ಸಂಕಥಾ ವಿನೋದಿಂದಿರ್ಪ್ಪಾಗಳಾವರ್ಯ್ವಿರ್ಗ್ಗಂ ಸ್ವಯಂಪ್ರಭೆಯಂಬ ಕುಮಾರಿ ಪುಟ್ಟಿ ಕಲ್ಪಲತೆಯಂತೆ ಬೆಳೆದು ನವಯವ್ವನ ರೂಪು ಸಂಪಂನೆಯಾಗಿ ನಕ್ಷತ್ರಗಣಂ ಪರವೃತೆಯಾದ ಪೂರ್ಣಚಂದ್ರ ಮಂಡಲದಂತೆ ಸಹಸ್ರ ಸಖಿಯರಿಂ ಪರವೃತೆಯಾಗಿ ಪೆತ್ತತಾಯುಂ ದಾದಿಯುಂ ಯೆತ್ತಿಕೊಂಡಿಪ್ಪವಳುಂ ಶೃಂಗಾರ ಗೆಯ್ವುಳುಂ | ಓದಿಸುವಳುಮೆಂಬಯ್ವ ತಾಯಿಗಳುವೆರಸು ವನಕ್ರೀಡೆಗೆ ಪೋಗಿ ನಾನಾ ವಿನೋದಂಗಳಿಂದಾಡುತ್ತಮಿರ್ದ್ದಲ್ಲಿ ಶ್ರೀನಿಳಯಮೆಂಬ ಜಿನಾಲಯಮಂ ಕಂಡೊಳಗಂ ಪೊಕ್ಕು ದೇವಾದಿ ದೇವನಪ್ಪರ್ಹತ್ಪರಮೇಶ್ವರನಂ ತ್ರಿಕರಣ ಶುದ್ಧಿಯಿಂ ಸ್ತುತಿಶತ ಸಹಸ್ರಂಗಳಿಂ ಸ್ತುತಿಯಿಸಿ ಪಲವು ತೆಱದ ಪುಷ್ಪಂಗಳಿದರ್ಚ್ಚಿಸಿ | ಯನೇಕಮಪ್ಪ ಸೌರಭಂಗಳನೊಳಕೊಂಡು ತಂಣನೆ ತೀಡುವ ತಂಗಾಳಿಯಿಂದೆಲ್ಲಾ ಜೀವಂಗಳ್ಗೆ ಸುಖಮಯಮಪ್ಪ ಶೋಕೆಯ ತರುವಿನ ನೆಳಲಲಿಪೇಕ ಶಿಲಾತಳದೊಳು ಬಿಜಯಂಗೆಯ್ದಿರ್ದ್ದ | ಜಗತ್ಪತಿಗಳುರು | ಪೃಧ್ವಿವರ್ದ್ದನರುಮೆಂಬ ಚಾರಣ ಪರಮೇಷ್ಠಿಗಳಂ ಕಂಡು | ವಿನಯ ವಿನಮಿತೋತ್ತಮಾಂಗೆಯಾಗಿ ನಮಸ್ಕಾರಗೆಯ್ದು ಧರ್ಮ್ಮಶ್ರವಣಂ ಕೇಳ್ದು ತನಗಿಷ್ಟಮಪ್ಪದಂ ಮನದೊಳ್ನೆನೆದು ಚಕ್ರವಾಳಮೆಂಬ ನೋಂಪಿಯಂ ಕೈಕೊಂಡು ಕ್ರಮಂದಪ್ಪದೆ ನೋಂತು ದಿವ್ಯ ತಪೋಧರ ಸಮೀಪದೊಳು ಮಹಾಮಹಿಮೆಯಿಂ ಮಹಾಪೂಜೆ ಸಹಿತಂ ಉಜ್ಜವಣೆಯಂ ಮಾಡಿ ದ್ವಾದಶ ವರ್ಷಾನಂತರಂ ಮಧುರ ವಸಂತ ಮಾಸಮಾಗಿ ರೂಪಾತಿಶಯಂ ತಳ್ತಿರಲೀ ಜಂಬೂ ದ್ವೀಪದ ಭರತ ಕ್ಷೇತ್ರದಾರ್ಯ್ಯಾ ಖಂಡದ ಸುರಮ್ಯ ವಿಷಯದ ಪೌದನ ಪುರಾಧಿಪತಿಯಪ್ಪ ಮಹಾರಾಜಂಗಂ ಶಶಿಮಹಾದೇವಿಗಂ ತ್ರಿಪಿಷ್ಟನೆಂಬ ಮಗಂ ಪುಟ್ಟಿ ಸಿಂಹದ ಮಱೆಯಂತೆ ಬೆಳೆದು ರೂಪುಯವ್ವನ ಸಂಪಂನನಾಗಿಯುಂ ಮುಂ ಪೇಳ್ದ ಸ್ವಯಂಪ್ರಭೆಯೆಂಬ ಕುಮಾರಿಯಂ ಬೇಡಿ ಪಡೆದು ವಿವಾಹಮಂ ತಾಳ್ದಱವತ್ತ ನಾಲ್ಕು ಸಹಸ್ರ ದೇವಿಯರೊಳು ಪಟ್ಟಮಹಾದೇವಿ ಪ್ರತಿಪತ್ತಿಯನಿತ್ತು ಪದಿನಾಱು ಸಾಸಿರ್ಮ್ಮಕುಟ ಬದ್ಧರಂ ಬೆಸಕಯ್ಸಿಕೊಂಡರ್ದ್ಧ ಚಕ್ರವರ್ತ್ತಿ ಪದವಿಯಂ ಪಡೆದು ವಾಸುದೇವನಾಗಿ ರಾಜ್ಯಶ್ರೀಯನನುಭವಿಸುತ್ತಂ ವಿಜೆಯಕುಮಾರನೆಂಬ ಮಗನಂ ಜ್ಯೋತಿರ್ಮ್ಮಾಲೆಯೆಂಬ ಕುಮಾರಿಯಂ ಪಡೆದು ಸಂತೋಷದಂತಮನೆಯಿದಿ ಮಕ್ಕಳ ವಿವಾಹೋತ್ಸಾಹಮಂ ಮಾಡಿ ಪಲವು ಕಾಲಮಿಷ್ಟ ವಿಷಯದ ಕಾಲಮಂ ಭೋಗಂಗಳನನುಭವಿಸಿ ಸ್ವಯಂಪ್ರಭೆ ಸ್ತ್ರೀಯತ್ವಮನಜ್ಞಾನತ್ವಮುಮಂ ಪತ್ತುವಿಟ್ಟೂ ಪುರುಷತ್ವಮುಂ ಸುಜ್ಞಾನತ್ವಮಕ್ಕೆಂದು ದಾನಪೂಜೆಂಗಳಂ ಮಾಡಿ ಜೀವಿತಾಂತ್ಯದೊಳು ಸನ್ಯಸನ ವಿಧಿಯಿಂ ಪಂಚ ಪರಮೇಷ್ಠಿಗಳ ಚರಣಯುಗಳಮಂ ತಂನ ಹೃದಯಮೆಂಬ ಗರ್ಬ್ಭಗೃಹದೊಳು ಭಾವನೆಯಂ ಪ್ರತಿಷ್ಠೆಯಂ ಮಾಡಿ ಜಿನ ಚರಣ ಪರಿಣತಾಂತಃ ಕರಣೆಯಾಗಿ ಶರೀರ ಪರಿತ್ಯಾಗಂಗೆಯ್ದಚ್ಚ್ಯುತ ಕಲ್ಪದೊಳಚ್ಚ್ಯುತೇಂದ್ರನಾಗಿ ಯಿಪ್ಪತ್ತೆರಡು ಸಾಗರೋಪಮಕಾಲಂ ದಿವ್ಯ ಸುಖಮನನುಭವಿಸಿಯಪವರ್ಗ್ಗಕೆ ಭಾಜನೆಯಾದಳು ಮತ್ತಂ ಪಾಂಡವರಯ್ವರುಂ ದ್ಯೂತದಿಂ ವಂಚಿಸಲ್ಪಟ್ಟ ನಾಡುಂ ಬೀಡುಮಂ ದುರಿಯೋಧನಂಗೆ ಸೋಲ್ತು ವನವಾಸದೊಳಿರ್ದ್ದ ಕಾಲದೊಳು ಹಸ್ತನಾಪುರದೊಳಿರ್ದ್ದು ಮಕ್ಕಳಂ ಕಾಣದತಿ ದುಃಖಿತೆಯಾಗಿರ್ದ್ದ ಕೊಂತಿ ಶ್ರೀಯಾದೇವಿಯನಾರಾಧಿಸುವುದುಂ | ಪ್ರಸಂನೆಯಾಗಿ ಬಂದು ದಿವ್ಯಮುನಿಗಳ ಸಮೀಪದೊಳು ಚಕ್ರವಾಳದ ನೋಂಪಿಯಂ ನೋಂತು ಉದ್ಯಾಪನೆಯಂ ಮಾಡಿ ನಿನಗಿಷ್ಟ ಸಿದ್ಧಿಯುಂ ಸ್ವರ್ಗ್ಗಾಪವರ್ಗ ಸುಖ ಪ್ರಾಪ್ತಿಯಕ್ಕೆಂದು ಉಪದೇಶಂಗೆಯ್ದಾ ಶ್ರೀಯಾದೇವಿ ನಿಜ ನಿವಾಸಕ್ಕೆ ಪೋದಳಾ ಕೊಂತಿದೇವಿಯುಂ | ನಿಜಾಲಯಕ್ಕೆ ಬಂದು ತ್ರೈಲೋಕ್ಯನಾಥನಪ್ಪರ್ಹತ್ಪರ ಮೇಶ್ವರಂಗೆ ನಮಸ್ಕರಿಸಿಯರ್ಚ್ಚಿಸಿ ಮುನಿ ಮುಖ್ಯರಂ ವಂದಿಸಿ ಚಕ್ರವಾಳಮೆಂಬ ನೋಂಪಿಯಂ ಕಾರುಣ್ಯಂ ಮಾಡಿಯೆಂದು ಕೈಕೊಂಡವರ ಸಮಕ್ಷದೊಳು ನೋಂತುದ್ಯಾಪನೆಯಂ ಕ್ರಮಂದಪ್ಪದೆ ಮಾಡಿ ಬಳಿಕ್ಕಂ ತಂನ ಮಕ್ಕಳಪ್ಪ ಧರ್ಮ್ಮಪುತ್ರಾದಿಗಳಜ್ಞಾತವೇಷದಿಂ ವನವಾಸದೊಲು ಚರಿಯಿಸುತಿರ್ದ್ದು ದುರ್ಯ್ಯೋಧನಾದಿಗಳಂ ಸಂಗ್ರಾಮದೊಳ್ಗೆಲ್ದು ಪಲಕಾಲಂ ರಾಜ್ಯ ಶ್ರೀಯನನುಭವಿಸಿದರಿಂತು ಕೋಂತೀದೇವಿಯುಂ ನೋಂತು ಸ್ತ್ರೀಯತ್ವಮನಜ್ಞಾನತ್ವಮುಮಂ ಪತ್ತುವಿಟ್ಟು ಪದಿನಾಱನೆಯ ಕಲ್ಪದೊಳಗ್ಗಳಮಪ್ಪ ಸುಖಮನನುಭವಿಸಿದಳು ಮತ್ತಂ ಯೇಕ ಪುರಷ ವ್ರತದೊಳೆ ದೃಢವ್ರತೆಯಪ್ಪ ಸೀತಾದೇವಿ ನೋಂತುದ್ಯಾಪನೆಯಂ ಮಾಡಿ ಲೋಕೋತ್ತಮನಪ್ಪ ರಾಮಸ್ವಾಮಿಗೆ ವಲ್ಲಭೆಯಾಗಿ ಬಳಿಕ್ಕಂ ಸ್ತ್ರೀಯತ್ವಮಂ ಪತ್ತುವಿಟ್ಟು ಸ್ವರ್ಗ್ಗಾಪ ವರ್ಗ್ಗಕ್ಕೆ ಭಾಜನೆಯಾದಳು ಮತ್ತಂ | ಪಲಂಬರು ಶ್ರೀಮಂತೆಯನ್ನೋಂತುಜ್ಜಯಿಸಿ ತಂಮಿಷ್ಟ ಭವಂಗಳಂ ಪಡೆದರೆಂದು ಗೌತಮ ಸ್ವಾಮಿಗಳ್ಪೇಳೆ ಒದ್ದಾಯನ ಮಹಾರಾಜನ ಪ್ರಧಾನ ವಲ್ಲಭೆ ಯಿಂದ್ರಮಹಾದೇವಿಯವರ ಶ್ರೀಪಾದ ಪದ್ಮಂಗಳ ಸಂನಿಧಿಯೊಳಾ ನೋಂಪಿಯಂ ಗುರು ಭಕ್ತಿ ಪೂರ್ವ್ವಕಂ ಕೈಕೊಂಡು ಕ್ರಮಂದಪ್ಪದೆ ನೋಂತುಜ್ಜಯಿಸಿ ಸ್ತ್ರೀಯತ್ವಮಂ ಪರಿಹರಿಸಿ ಸಜ್ನಾತ್ವಮಂ ಪಡೆದು ಸ್ವರ್ಗ್ಗದ ದಿವ್ಯಸುಖಂಗಳಂ ಮರ್ತ್ಯಲೋಕದೊಳು ಪಲವುತೆಱದ ವಿಭವಂಗಳ ಪಡೆದು ಯೇಳನೆಯ ಭವದೊಳ್ನಿತ್ಯಾನಂದಮಪ್ಪ ಮೋಕ್ಷ ಸುಖಮಂ ಪಡೆದಳಾ ಚಕ್ರವಾಳದ ನೋಂಪಿಯ ಕ್ರಮಮುಂ ಉದ್ಯಾಪನೆಯ ಕ್ರಮಮುಮೆಂತೆಂದೊಡೆ | ಫಾಲ್ಗುಣ ಮಾಸದೊಳುತ್ತರಾ ನಕ್ಷತ್ರದೊಳ್ಮುಂನ ದಿನದರ್ಪರಾಣ್ಹದೊಳು ಚೈತ್ಯಾಲಯಕ್ಕೆ ಬಂದು ದೇವರ್ಗ್ಗಂ ಶ್ರುತಕ್ಕಂ ವಂದನೆಯಂ ಮಾಡಿ ಆಚಾರ್ಯ್ಯರ್ಗ್ಗೆ ಗುರುಭಕ್ತಿ ಪೂರ್ವ್ವಕಂ ಮಾಡಿಯೋಂದು ನೋಂಪಿಯಂ ಕೈಕೊಂಡು ಅಂನಪಾನ ಖಾದ್ಯ ಲೇಪ್ಯಮೆಂಬ ಚತುರ್ವ್ವಿಧಾಹಾರ ನಿವೃತ್ತಿಯಂ ಮಾಡಿ ಉಪವಾಸಮಂ ಮಾಳ್ಪುದುಮದು ಪಂಚಕಲ್ಯಾಣಮೆಂಬ ಪೆಸರನುಳ್ಳುದು ಯೆಂಟು ಸಾವಿರ ಮುಪವಾಸಮಂ ಮಾಡಿದ ಫಲಮಕ್ಕುಂ | ಆ ಪ್ರಕಾರದಲು ಚೈತ್ರ ಮಾಸದೊಳು ಚಿತ್ರಾ ನಕ್ಷತ್ರ ಕೂಡಲು ಮುಂನಿನಂತುಪವಾಸಮಂ ಮಾಳ್ಪುದೀ ಅಷ್ಟಮಹಾಪ್ರಾತಿಹಾರ್ಯ್ಯ ವಿಭೂತಿಯೆಂಬ ಪೆಸರನುಳ್ಳುದು ಹತ್ತು ಸಾವಿರಮುಪವಾಸದುದಂ ಮಾಡಿದ ಫಲಮಕ್ಕುಂ | ವೈಶಾಖ ಮಾಸದೊಳ್ವಿಶಾಖ ನಕ್ಷತ್ರ ಕೂಡಲು ಮುಂನಿನಂತುಪವಾಸಮಂ ಮಾಳ್ಪುದು ಅದು ಜೀವ ದರ್ಶನಯೆಂಬ ಪೆಸರುನುಳ್ಳುದು ಹಂನೆರಡು ಸಾವಿರಮುಪವಾಸದ ಫಲಮಕ್ಕುಂ | ಜ್ಯೇಷ್ಠಮಾಸದೊಳು ಜ್ಯೇಷ್ಠಾ ನಕ್ಷತ್ರಂ ಕೂಡಲು ಮುಂನಿನಂತುಪವಾಸಮಂ ಮಾಡುಉದು ಚತುರ್ವ್ವಿಂಶತಿ ತೀರ್ಥಕರ ಪೆಸರನುಳ್ಳುದು ಹದಿನಾಲ್ಕು ಸಾವಿರ ಉಪವಾಸಮಂ ಮಾಡಿದ ಫಲಮಕ್ಕುಂ | ಆಷಾಢ ಮಾಸ ಪೂವ್ವಾಷಾಢ ನಕ್ಷತ್ರದಲು ಮುಂನಿನಂತುಪವಾಸಮಂ ಮಾಳ್ಪುದು ಅದು ಧರ್ಮ್ಮಧ್ಯಾನಮೆಂಬ ಪೆಸರನುಳ್ಳದು | ಹದಿನಾರು ಸಾವಿರುಪವಾಸಮಮ ಮಾಡಿದ ಫಲಬಹುದು | ಶ್ರಾವಣ ಮಾಸದೊಲು ಶ್ರಾವಣ ನಕ್ಷತ್ರದಲು ಮುಂನಿನಂತುಪವಾಸಮಂ ಮಾಳ್ಪುದು ಅದು ನಂದ್ಯಾವರ್ತ್ಥಮೆಂಬ ಪೆಸರನುಳ್ಳದು | ಹದಿನೆಂಟು ಸಾವಿರುಪವಾಸಮಂ ಮಾಡಿದ ಫಲಮಕ್ಕುಂ | ಭಾದ್ರಪದ ಮಾಸದಲು ಪೂರ್ವ್ವಾ ಭಾದ್ರಪದ ನಕ್ಷತ್ರಂ ಕೂಡಲು ಮುಂನಿನಂತುಪವಾಸಮಂ ಮಾಡಲಾರ್ಯ್ಯಾವರ್ತ್ಥಯೆಂಬ ಪೆಸರನುಳ್ಳದದು ನಾಲ್ವತ್ತೊಂದು ಸಾವಿರುಪವಾಸಮಂ ಮಾಡಿದ ಫಲಮಕ್ಕುಂ | ಆಶ್ವಯುಜ ಮಾಸದಲು ಅಶ್ವಿನಿ ನಕ್ಷತ್ರ ಕೂಡಲು ಮುಂನಿನಂತುಪವಾಸಮಂ ಮಾಳ್ಪುದದು | ಚತುರ್ವ್ವಿಂಶತಿ ಸ್ತವಮೆಂಬ ಪೆಸರನುಳ್ಳದಮಱುವತ್ತೊಂದು ಸಾವಿರುಪವಾಸಮಂ ಮಾಡಿದ ಫಲಮಕ್ಕುಂ | ಕಾರ್ತ್ತಿಕ ಮಾಸದೊಳು ಕೃತ್ತಿಕಾ ನಕ್ಷತ್ರಂ ಕೂಡಲು ಮುಂನಿನಂತುಪವಾಸಮೆಂಬ ಪೆಸರನುಳ್ಳದುಮದುವೊಂದು ಕೋಟಿಯುಮೆಂಟು ಲಕ್ಷೆಯುಮೆಂಟು ಸಾವಿರುಪವಾಸಮಂ ಮಾಡಿದ ಫಲಮಕ್ಕುಂ | ಪುಷ್ಯಮಾಸದಲು ಪುಷ್ಯ ನಕ್ಷತ್ರಂ ಕೂಡಲು ಮುನಿಂನಂತುಪವಾಸಮಂ ಮಾಳ್ಪುದು | ಪಂಚಾಲಂಕಾರಮೆಂಬ ಪೆಸರನುಳ್ಳವದುಮಾನೂಱಱವತ್ತು ಲಕ್ಷೆಯುಮೆರಡು ಸಾವಿರುಪವಾಸಮಂ ಮಾಡಿದ ಫಲಮಕ್ಕುಂ ಮಾಘ ಮಾಸದಲು ಮಘಾ ನಕ್ಷತ್ರಂ ಕೂಡಲು ಮುಂನಿನಂತುಪವಾಸಮಂ ಮಾಳ್ಪುದದು ಧನವರ್ದ್ಧನಮೆಂಬ ಪೆಸರನುಳ್ಳುದುಮಱುವತ್ತು ಲಕ್ಷೆಯುಪವಾಸಮಂ ಮಾಡಿದ ಪಲಮಕ್ಕುಂ | ಮಿಂತು ಫಾಲ್ಗುಣ ಮಾಸಂ ಮೊದಲ್ಗೊಂಡು ಮುಱು ವರ್ಷಂ ಬರಂ ಮೂಱು ತಿಂಗಳು ಯೆಡವಱೆಯದೆ ನೋಂತು ತಿಂಗಳ ಲೆಕ್ಕ ಮೂವತ್ತೊಂಭತ್ತುಪವಾಸಮಕ್ಕಮದಱ ಫಲಂ ಕೂಡೆ ಯೆಂಟುಕೋಟಿಯುಮೆಪ್ಪತ್ತು ಲಕ್ಷೆಯುಪವಾಸದ ಫಲಮಕ್ಕುಮೀ ಕ್ರಮದಲು ನೋನುತ್ತಮಿರ್ದ್ದ ಬಳಿಕ ಮೊದಲಲು ಮೇಣು ಕಡೆಯಲು ಮೇಣು ನಡುವೆ ಮೇಣು ತ್ರಿಜಗದ್ಗುರುಪ್ಪರ್ಹತ್ಪರಮೇಶ್ವರಂಗೆ ಅಷ್ಟೋತ್ತರ ಶತಕಳಸದಿಂ ವಿಧಿಯುಕ್ತಮಾಗಿ ಕಳಸಾಭಿಷೇಕಮಂ ಮಾಡಿಸಿ ಶಕ್ತ್ಯಾನುಸಾರದಿಂ ಒಡ್ಡು ಚರುವನಿಟ್ಟು ಬೇಱೆ ಪಾರ್ಶ್ವ ಭಟ್ಟಾರಕಂಗೆ ಪೂಜೆಯಂ ಮಾಡಿ ಗೌತಮ ಗಣಧರ ನಾಮೋದ್ದೇಶಂಗಯ್ದಷ್ಟ ವಿಧಾರ್ಚ್ಚನೆಯಂ ದೇವರು ಬಲದೊಳ್ಮಾಡಿ ನೋನಿಸಿದಾಚಾರ್ಯ್ಯರ್ಗ್ಗಂ ಅಷ್ಟ ವಿಧಾರ್ಚ್ಚನೆಯಿಂದರ್ಚ್ಚಿಸಿ ಆಹಾರಾಭಯ ಭೈಷಜ್ಯ ಶಾಸ್ತ್ರ ದಾನಮಂ ಮಾಳ್ಪುದು | ಯಥಾಶಕ್ತಿಯಿಂದಾಗಮ ಗ್ರಂಥ ಶ್ರುತಪಾವಡೆ ಕವಳಿಗೆ ಠವಣೆಕೋಲು ತಟ್ಟು ಕುಂಚ ಕಮಂಡಲಮಂ ಕುಡುವುದು | ಮತ್ತೆಲ್ಲಾ ರುಷಿಯರ್ಗ್ಗೆ ತಟ್ಟು ಅಜ್ಜಿಯರ್ಗ್ಗೆ ಹುಟ್ಟಿಗೆ | ಬ್ರಹ್ಮಚಾರಿಗಳ್ಗುಡ ಕೊಡುಉದು ಚಾತುರ್ವ್ವರ್ಣ್ನಮಂ ಯಥೋಚಿತ ಪ್ರತಿಪತ್ತಿಯಿಂ ಮನ್ನಿಸುವುದು | ಉಪವಾಸದ ದಿನಂ ದೇವ ಪೂಜೆಯಂ ಮಾಡಿ ಮೂಱುದಿವಸಂ ಶುಚಿರ್ಭ್ಭೂತರಾಗಿಯಭಿಷೇಕ ಅಷ್ಟ ವಿಧಾರ್ಚ್ಚನೆಯಂ ದ್ರವ್ಯ ಸಹಿತಂ | ಚೈತ್ಯಾಲಯಕ್ಕೆ ಬಂದು ತ್ರಿಃಪ್ರದಕ್ಷಿಣಂಗೆಯ್ದು ನಿಶಿಧಿಯಂದೊಳಗಂ ಪೊಕ್ಕು ದೇವರಂ ವಂದಿಸಿ ದೇವತಾ ಸ್ತವನಂಗೆಯ್ದು ಭೂಮಿ ಶುದ್ಧಿಯಂ ಮಾಡಿ ಚತುರಸ್ರವಾಗಿ ಸಾರಿಸಿ ರಂಗವಲ್ಲಿಯನಿಕ್ಕಿ ಕಳಸ ಕಂನಡಿ ಚ್ಛತ್ರ ಧ್ವಜ ಘಂಟೆ ಪಲ್ಲವ ಪುಷ್ಪ ಸೊಡರ್ಗ್ಗಳಿಂದಲಂಕರಿಸಿ ಕಥೆಯ ಪುಸ್ತಕಮಂ ಕೆಲದೊಳರ್ಚ್ಚಿಸಿ ಕಥೆಯಂ ಪೇಳ್ವ ಬ್ರಹ್ಮಚಾರಿಯನುಂ ಕುಲಜನಪ್ಪ ಶ್ರಾವಕನಕ್ಕೆ ಮೇಣು ಪಾದಪ್ರಕ್ಷಾಲನಂಗೆಯ್ದು ಗಂಧಾಕ್ಷತೆ ಪುಷ್ಪಾದಿಗಳಂ ಕೊಟ್ಟು ತ್ರಿಕರಣ ಶುದ್ಧಿಯಿಂ ಕಥೆಯಂ ಕೇಳ್ದು ದೇವರು ಶ್ರುತಗುರುಗಳುಮಂ ವಂದಿಸಿ ತಪಸ್ವಿಗಳುಂ ಚಾತುರ್ವ್ವರ್ನ್ನದೊಱೆಕೊಂಡವರ ಮೌನದಾಳು ನಿಲಿಸಿಕೊಂಡವರಿಗೆ ನಿರಂತರಾಯನಮಂ ಮಾಡಿಸಿ ಬಳಿಕ್ಕಂ ತಾಂ ಪಾರಣೆಯಂ ಮಾಳ್ಪುದುಪವಾಸದ ದಿನಂ ತಾನುಂಬನಿತಕ್ಕಿಯಂ ದೇವರ್ಗ್ಗೆ ಕೊಡುವುದು ಮೇಣು ಶ್ರಾವಕರ್ಗ್ಗೆಯಾಗಲಿ ಕೊಡುಉದು | ಕ್ರಮದಿಂ ನೋಂತುಜ್ಜವಣೆಯಂ ಮಾಡಿಸಿ ಯಿಹ ಪರ ಜಲ್ಮದೊಳು ಬೇಡಿದ ಸುಖಂಗಳಂ ಪಡೆದು ಸ್ವಗ್ಗಾಪವರ್ಗ್ಗಕ್ಕೆ ಭಾಜನರಪ್ಪರೀ ಪೇಳಲ್ಪಟ್ಟುಪವಾಸದೊಳಗೇ ನಾನುಮೊಂದು ಉಪವಾಸಂ ತಪ್ಪಿದೊಡಾಚಾರ್ಯ್ಯರ ಸಮೀಪದೊಳು ಪ್ರಾಯಶ್ಚಿತ್ತಂ ಕೈಕೊಂಬುದು ಪುರುಷರು ನೋಂಪಡೆ ಶ್ರೀ ಗುರುಗಳು ಬೆಸಗೊಂಬುದು ಸ್ತ್ರೀಯರು ನೋಂಪಡೆ ತಾಯಿ ತಂದೆ ಗಂಡನಂ ಬೆಸಗೊಂಬುದು ಕೊಡಗೂಸು ನೋಂಪಡೆ ತಾಯಿ ತಂದೆ ಅಂಣನಂ ಬೆಸಗೊಂಬುದು
|| ಕ || ಬೇಡೆದುದಂ ತಳುವಿಲ್ಲದೆ
ಮಾಸಲು ಸದ್ಧರ್ಮ್ಮ ದಾನ ತಪಮಂ ಬೇಗಂ
ಮಾಡೂದು ಸುಖಮನೊಲ್ವೊಡೆ
ನಾಡಾಡಿಯ ಮಾತನಾಡಿ ಮಾಣ್ಹಪುದುಂಟೇ ||
ಆಕ್ರಮಿಸಿ ಬೇಗದಿಂ ಭವ
ಚಕ್ರಮನೇಱೆ ತವಿಪ ಬುದ್ಧಿಯರ್ಬ್ಬೇಗಂ
ಚಕ್ರವಾಳದ ನೋಂಪಿಯ
ನೀ ಕ್ರಮದಿಂ ನೋಂತು ಪಡೆವುದಕ್ಷಯ ಸುಖಮಂ || 
ನೋಂಪಿಯ ಕಥೆಗಳು: ೨೧. ಚಾರಿತ್ರಮಾನಮೆಂಬ ನೋಂಪಿಯ ಕಥೆ
ಚಾರಿತ್ರಮಾನಮೆಂಬ ನೋಂಪಿಯಂ ಆಶ್ವಯುಜ ಮಾಸದ ಪೂರ್ಣಿಮೆಯಂದು ಉಪವಾಸವಿರ್ದು ಪಗಲು ನಾಲ್ಕುಜಾವಂ ನಾಲ್ಕು ಅಭಿಷೇಕವಂ ಮಾಡಿ ಇರಳು ನಾಲ್ಕು ಜಾವಂ ಜಾಗರಮಿರ್ದು ಅಭಿಷೇಕಮಂ ಮಾಡಿ ಯರ್ಚ್ಚಿಸಿ ಆ ಮೊದಲ್ಗೊಂಡು ಇಪ್ಪತ್ತೇಳು ಪೌರ್ಣಮಿವರಂನೋಂತುಜ್ಜವಣೆಯೆಂದು ಉಪವಾಸಮಂ ಮಾಡಿ ಪರಮೇಷ್ಠಿಗಳ ಪ್ರತಿಮೆಯಂ ಮಾಡಿಸಿ ಯೆಂಟು ಜಾವದೊಳಂ ಜಾಗರಮಿರ್ದು ಮಹಾ ಪೂಜೆಗಳಂ ಯಥಾಕ್ರಮದಿಂ ಮಾಡಿಸಿ ಪ್ರತಿಮೆಯಂ ವಸತಿಗೆ ಕೊಡುವುದು ಐವರಾಚಾರ್ಯರ್ಗೈದು ಆಸನ ವಟ್ಟಗೆಯಂ ಕೊಡುವುದು ಉಜ್ಜವಣೆಯಂ ನೆರಪುವುದಂ ಈ ನೋಂಪಿಯ ಫಲದಿಂ ಭವಭವಾಂತರದಲ್ಲು ನೋನುವರೆಲ್ಲಂ ಮರುಭವಾಂತರದೊಳೆಲ್ಲಂ ಸಮ್ಯಕ್‌ಜ್ಞಾನ ಸಮ್ಯಕ್‌ಚಾರಿತ್ರವಂತರುಮಾಗಿ ಸಮ್ಯಗ್ದರ್ಶನ ಫಲದಿಂ ಮಹಾಬಲ ಪರಾಕ್ರಮ ಮಹಾಮಹಿಮೆಗಳುಂ ಭೋಗೋಪಭೋಗಂಗಳಿಗೆ ವಡೆಯರಾಗಿ ಪಂಚಾಚಾರದೊಲು ನೆರಪಿ ತದನಂತರಂ ಸುಖಸಂಕಥಾ ವಿನೋದದಿಂ ಧನ ಕನಕ ಪರಿವಾರದೊಳು ಬಲ್ಲಿದರಾಗಿ ತನ್ನ ಆಜ್ಞೆಯಿಂದ ರಾಜ್ಯಂಗೆಯರು ತದನಂತರಂ ಮುಕ್ತಿಶ್ರೀಯನ್ವೈದಿ ಸುಖದೊಳಿರ್ಪರು
ಜಯ ಮಂಗಳಮಹಾ
ನೋಂಪಿಯ ಕಥೆಗಳು: ೨೨. ಜೀವದಯಾಷ್ಟಮಿಯ ಕಥೆ
|| ಶ್ರೀ ವೀತರಾಗಾಯ ನಮಃ ||
ಶ್ರೀಮಮರಾಧೀಶ ಸುಖದೊಳು ಭೂಮಿಪಶ್ರೀ ಸಿದ್ಧಸುಖದೊಳು ಪ್ರಿಯಮುಳ್ಳೊಡೆ ಕೇಳಿ ಜೀವದಯಾಷ್ಟಮಿ ಕಥೆಯಂ ||
ಶ್ರೀ ಸಮವಸರಣೀಶಜಿನರನು
ಭಾಸುರಾಷ್ಟ ಗುಣಾಢ್ಯಸಿದ್ಧರ
ಲೇಸೆನಿಸುವಾಚಾರಪಂಚಕವಾಗಿ ಸೂರಿಗಳಂ
ದೇಶಕರ ನಿಜಸಮಯ ಶಾಸ್ತ್ರೋ
ದ್ಬಾಸಕರ ಸಾಧುಗಳ ವಂದಿಪೆ
ವಾಸವಾರ್ಚ್ಛಿ ತಪಧರನ ಸಂಮಶವು ಪ್ರಯುಕ್ತರನೂ || ೦೦೧ ||
ಶೀರಧರ ಲಕ್ಷ್ಮೀಧರಾರ್ಚ್ಛಿತ
ಧೀರ ಮುನಿಸುವ್ರತರ ನಿರದಾಂ
ಭಾರತಿಯ ಜಿನವದನಜವಿನಿರ್ಗ್ಗತೇಯನೊಲವಿಂದಾ
ಚಾರುಗುಣಯುತ ಜೈನ ಮುನಿಗಳ
ಭೂರಿ ಭಕ್ತಿಯಿಂ ನತಿಸಿ ರಚಿಸುವೆ
ಧಾರಣೀಶ ಯಶೋಧರಾಖ್ಯನ ಚಾರುಚರಿತವನೂ || ೦೦೨ ||
ಕ್ಷಾರ ನೀರಾಕರ ಪರೀತ ಸು
ಚಾರು ಚಂಬೂದ್ವೀಪ ಮಧ್ಯದ
ಮೇರುವಿನ ದಕ್ಷಿಣದೊಳೊಪ್ಪುವ ಭರತ ಭೂಮಿಯೊಳೂ
ಸಾರತರ ಯೌಧೇಯ ವಿಷಯದ
ಸಾರಮೆನಿಸುವ ರಾಜಗೃಹಮಂ
ಮಾರಿದತ್ತ ನೃಪಾಲಕನು ಪರಿಪಾಲಿಸುವನೊಲಿದೂ || ೦೦೩ ||
ಆಪುರದ ದಕ್ಷಿಣ ದಿಗವನಿಯೊ
ಳೇ ಪೊಗಳ್ವೆನತಿ ರೌದ್ರ ಮೂರ್ತ್ತಿಯ
ವಾಪಿಯೆನಿಸುವ ಚಂದಮಾರಿಯ ಭವನವೆಂದುಟೂ
ಪಾಪದಾಲಯಮಸ್ಥಿಚರ್ಮ್ಮಕ
ಲಾ ಪಮೆಂದೊರುಧಿರಮಾಂಸ
ಸ್ತೂಪಿಯಿಂ ಮಧ್ಯಾದಿಯಿಂದತಿ ರೌದ್ರಮದು ನೋಡೆ || ೦೦೪ ||
ಚಿತ್ರಮೆನಲೀವಿಷಯಮಾಯಸದೊಳು ತಾಂ
ಚೈತ್ರಮಾಸದೊಳಂ ನೃಪಾಲನು
ಪುತ್ರ ಮಿತ್ರ ಕಲತ್ತ ಸಹಿತಂ ವರ್ಷ ವರ್ಷದೊಳೂ
ಯಾತ್ರೆಯನು ಮಾಡಿಱೆದು ತಂನಸಿ
ಪತ್ರದಿಂ ಬಹು ವಿಧ ಮೃಗಂಗಳ
ಪಾತ್ರವಹನ ಘತತಿಗೆ ಕೊಡುವಳು ವರವನವಳೆಂದೂ || ೦೦೫ ||
ಬಂದ ಚೈತ್ರದೊಳೊರ್ಮ್ಮೆಯಾ ನೃಪ
ನೊಂದಿ ರಾಗದೊಳಾಪ್ತ ಪುರಜನ
ವಂದು ಬಂದು ಪ್ರತತಿ ಸಹಿತಂ ಯಾತ್ರೆಗೈತಂದೂ
ನಿಂದು ಬಹು ಮೃಗಯುಗಲಗಳ ಕಂ
ಡೆಂದನಾಗಳು ಚಂಡಕರ್ಮ್ಮಗೆ
ಸುಂದರಾಂಗದ ಮರ್ತ್ತ್ಯಯುಗಲವನಿರದೆ ತಾಯೆಂದೂ || ೦೦೬ ||
ಬೇಗದಿಂದತಿ ರೌದ್ರರೂಪಂ
ಪೋಗಿ ಜವನ ವೋಲಾಪುರದ ದಿ
ಗ್ಭಾಗದೊಳಗಾಚಂಡಕರ್ಮ್ಮನು ತಾಳಲೀ ಯಱಸುತಿರೇ
ಯೋಗಿ ಪಂಚಶತಂ ಪ್ರಯುಕ್ತನು
ಮಾಗಿಯಷ್ಟಮಿಯಲ್ಲಿ ನಿರಸನ
ನಾಗಿ ಬಂದು ಸುದತ್ತ ಮುನಿ ತತ್ಪುರವರದೊಳಿರ್ದ್ದಂ || ೦೦೭ ||
ಅಭಯ ರುಚಿಯುಮನಾವಳಾ ಮುನಿ
ಯಭಯ ಮತಿಯುಮ ಬೆಸಸೆ ಚರಿಗೆಗೆ
ಶುಭ ಮತಿಗಳಾ ಮುನಿಯ ವಂದಿಸಿ ಬರುತಿರಲು ಕಂಡೂ
ಸುಭಟನೆನಿಸುವ ಚಂಡಕರ್ಮ್ಮನು
ರಭಸದಿಂ ಪರಿದೈದಿ ಪಿಡಿದನು
ಅಭಯರನು ಶುಭಲಕ್ಷಣಾಂಗರನಮಲ ಚರಿತರನೂ || ೦೦೮ ||
ಆಗಳಾ ಯುಗರೊರ್ವ್ವರೊರ್ವ್ವರೊ
ಳಾಗದಂತಿರೆ ಭೀತಿ ಸಂಶೃತಿ
ಭೋಗದಂದಮನಱೆಪಿ ಸಂತವಿಡುತ್ತ ಬರುತಿರಲೂ
ರಾಗಯುತನಾ ಚಂಡಕರ್ಮ್ಮನು
ಬೇಗದಿಂ ತಂದರಸಗೊಪ್ಪಿಸಿ
ಲಾಗಿ ಸುಮುದಂ ಮೆಚ್ಚನಿತ್ತನು ನೃಪತಿ ತಳವಱಗೆ || ೦೦೯ ||
ಕರದ ಖಡ್ಗಕಪಾಲಮುರ್ವ್ವಿಸು
ಉರಿಯ ನಾಲಗೆಯೆನಿಪ ನಾಲಗೆ
ಕರುಳ ಮಾಲೆ ಪೊದಳ್ದ ಗಲ್ಲು ಕೋಱದಾಡೆಗಳೂ
ಪರೆದ ತಲೆ ಬಿಡುಗಣ್ಗಳೆಂಬಿಉ
ಮುರುಕುಗುರ್ವ್ವುಗಳಾಗಿ ಮಾರಿಯ
ನಿರದೆ ನೋಡಿದ ನರರು ಮೂರ್ಚ್ಚೆಯಮನೆಯ್ದುವರು ಭಯದಿಂ || ೦೧೦ ||
ಮಾರಿಯನುಮಾ ನೃಪತಿಯನು ಪರಿ
ವಾರ ವನು ವೀಕ್ಷಿಸಿದ ನರನು
ಭೈರವನು ಮೇಣಾದೊಡಂ ಗತಿ ಜೀವನ ಹನೆನಿಪಾ
ಮಾರಿಯಾವಾಸವನು ಪೊಕ್ಕತಿ
ಧೀರತೆಯಿನಿಂದಿರ್ದ್ದ ತರುಣರ
ಸಾರ ಗಂಧಾಕ್ಷತೆ ಸುಪುಷ್ಟಂಗಳಿ ನಲಂಕರಿಸಿ || ೦೧೧ ||
ಪರಸಿ ಪರಸಿ ಮಹಿಪತಿಯನೆನೆ
ಪರಿಜನಂಗಳು ತಮತಮಗೆ ನೃಪ
ವರಚರಾಚರ ಜೀವ ಸಂದೋಹಕ್ಕೆ ಹಿತವೆನಿಪಾ
ಪರಮ ಧರ್ಮ್ಮದಿನಖಿಳ ವಿಶ್ವಂ
ಭರೆಯರಕ್ಷಿಸು ನಿಜ ಕುಲಾಂಬರ
ತರಣಿಯಾಗೆಂದವರು ಮುದದಿಂ ದಿರದೆ ಪರಸಿದರೂ || ೦೧೨ ||
ಅರಸನಾಗಳು ಕೇಳ್ದು ಪರಕೆ ಯ
ನರಸು ಮಕ್ಕಳೋ ಸುರರೋ ವಿದ್ಯಾ
ಧರರೊ ನರರೊಳಗಣ್ಯ ರೊಳಗಿ ಮಹಿಮೆ ಘಟಿಯಿಸದೂ
ತರುಣರೆಂನಯ ಭಗಿನೆಯರು
ಪರಮ ವೈರಾಗ್ಯದೊಳು ಭವ ಸುಖ
ವಿರತರಾದದ ಕೇಳ್ದೆನವರೊ ಪೇಳಿಮಿವರೆಂದಾ || ೦೧೩ ||
ಆರು ನೀವೆಲ್ಲಿಂದ ಬಂದಿರಿ
ಆರ ಮಕ್ಕಳು ನಿಂಮ ಬರವಿಗೆ
ಕಾರಣಮಿದೇನೆಂದು ಬೆಸಗೊಳಲವರನಾ ನೃಪನೂ
ಧೀರ ನಾವಾರಾದಡೇನೆಲೆ
ಮಾರಿದತ್ತ ನೃಪಾಲ ಮಾಡುವ
ಕಾರ್ಯ್ಯಮುಳ್ಳೊಡೆ ಮಾಡು ಬೇಗದಿನೆಂಮ ನುಡಿಸದಿರೂ || ೦೧೪ ||
ಧರ್ಮ್ಮಾತ್ಮರಿಂಗಲ್ಲದೆಂಮೀ
ನಿರ್ಮ್ಮಲೋಕ್ತಿಗಳರಸರು ಬೆಸವ
ಧರ್ಮ ನಿಂ ಮೊಳು ನುಡಿದ ನುಚಿತಮೆವಗೆನಲು ಕೇಳ್ದೂ
ನಿರ್ಮದಂ ಕೂರಸಿಯ ಬಿಸುಟತಿ
ಕೂರ್ಮ್ಮೆಯಿಂ ಕೈಮುಗಿದು ನಿಂಮಯ
ಧರ್ಮ್ಮವನು ಬೆಸಸೆಂದು ವಿನಯದಿನಂದು ಬೆಸಗೊಳಲೂ || ೦೧೫ ||
ಅರಸ ಕೈಮಿಗಿದಿರಲು ಕಂಡಾ
ನೆರದ ಪುರಜನ ಪರಿಜನಂಗಳು
ಕರದ ಸಿಯ ಬಿಸುಟಿರಲು ದೆಸೆದೆಸೆಯಲ್ಲಿ ಕಯಿಮುಗಿದೂ
ಪರಸಿ ಕರುಣದಿನಾ ಕುಮಾರಕ
ನಿರದೆ ತಂನ ಭವಪ್ರಪಂಚಮ
ನರಸಗಿಂತೆಂದುಸುರಲುದ್ಯತನಾದನುರು ಮದದಿಂ || ೦೧೬ ||
ಅಸಮವೆನಿಸುವವಂತೀ ವಿಷಯದೊ
ಳೆಸೆಉದುಜಯಿನಿ ಪುರಂ ಮ
ತ್ತಸಮ ವಿಕ್ರಮ ನುತ ಯಶೋಘ ನೃಪಾಲನಾಳ್ವನದಂ
ಜಸದಿ ನೊಪ್ಪುವ ಚಂದ್ರಮತಿಯಾ
ವಸುಮತೀಶಂಗರಸಿಯಾದಳು
ಕುಸುಮ ಸರಸಂನೀಬಯಶೋಧರನವರ್ಗ್ಗೆ ಪುಟ್ಟಿದನೂ || ೦೧೭ ||
ಆತಂನಗನೆಯಮಾಮೃತಮತಿ ವಿ
ಖ್ಯಾತೆ ಯವಳವರ್ಗ್ಗೆ ಪುಟ್ಟಿದ
ನಾತ ತಾಮಲಮತಿ ಯಶೋಮತಿಯೆಂಬ ನಂದನನೂ
ಆತಗಾದಳು ಯುವತಿ ಯತಿವಿ
ಖ್ಯಾತೆ ಕುಸುಮಾವಲಿ ಸಮೂಹ್ವಯೆ
ವಿತತ ತ್ರಯಶೌಘನಿರ್ದ್ದನು ರಾಜ್ಯ ಲೀಲೆಯಲಿ || ೦೧೮ ||
ವೊಂದು ದಿನಮೋಲಗದೊಳುರ್ದ್ದಾ
ನಂದಂದಾ ನೃಪತಿ ಮಣಿಮು ಕು
ರಂದಮಂ ನೋಡುತ್ತ ಕೆಂನೆಯ ನರೆಗಳನು ಕಂಡೂ
ವೊಂದಿ ವೈರಾಗ್ಯದೊಳು ರಾಜ್ಯವ
ನಂದನಂಗಿರದಿತ್ತು ಪರಮಾ
ನಂದದಿಂ ತಾಳ್ದಿದನು ದೀಕ್ಷೆಯನು ಘತತಿಕ್ಷಯಮಂ || ೦೧೯ ||
ಧರಿಸಿ ಧರಣಿಯ ನಾ ಯಶೋಧರ
ನೊರಸಿರಿಪುಗಳನಾಜಿಯೊಳು ಬಿ
ತ್ತರಿಸಿ ದೆಸೆಗಳೊಯ್ದೆ ಕಿರ್ತಿಯ ನಿರುತಮಿಂತೊರ್ಮ್ಮೆ
ಸರಸಿಜಾಕ್ಷಿಯೊಲಮೃತಮತಿಯೊಳು
ಬೆರಸಿ ಸುರತಶ್ರಮದಿನಿರ್ವ್ವರು
ಧರಿಸಿ ನಿದ್ರೆಯಲಿರಲು ಶಯನದೊಳಾ ನಿಶಾಂತ್ಯದೊಳೊ || ೦೨೦ ||
ಆ ನಿವಾಸಕ್ಕನತಿ ದೂರದೊ
ಳಾನೆವನೆಯೊಳಗಿರ್ದ್ದ ನಿದ್ರಿತ
ನಾನೆವಂಕನು ಪಾಡೆ ಗೀತಂಗಂಳನು ಸುಸ್ವರದಿಂ
ಆ ನಿತಂಬಿನಿ ನಿದ್ರೆಯಿಂದೆ
ರ್ದ್ದಾ ನಿನಾದಕ್ಕೆ ಸೋಲ್ತು ತನ್ನನೇ
ಹೀನೆಯಾತಗೆ ಮೆಚ್ಚನಿತ್ತಳು ನೋಡಿರಕಟಕಟಾ || ೦೨೧ ||
ಗುಣದ ಕೇಡನು ಶೀಲದಳಿಉಮ
ನೆಣಿಸದಾಖಳೆ ಪೊತ್ತ ಱೊಳೆಸಖಿ
ಗುಣವತಿಗೆ ನಿಜಕಾರ್ಯಮಂ ಪೇಳ್ದಮಲಮಣಿಗಣದಿಂ
ತಣಿಪಿ ಕಳಿಹಿದೊಡವಳು ಗೀತದ
ಕಣಿಯದೀಕ್ಷಿಸಿ ಮರಳಿ ಬಂದೆಲೆ
ಗಣಿಯಿಸಲು ಬೇಡವನಚಿಂತೆಯ ಬಿಸುಡು ಕಮಲಮುಖಿ || ೦೨೨ ||
ಪಱೆದತಲೆ ನವಿರಳ್ದಕೊರಳುಱೆ
ಜೊಱೆವ ಕಣ್ಗಳು ಬಿರಿದ ತಳಪದ
ವೊಱೆವ ಬಾಯಿ ಪೆಱಪಲ್ಲು ಮುರುಟಿ ಕಿವಿಯುನಳಿ ಮೂಗು
ಮುಱಿದ ಬೆನ್ನೆದೆ ಪಱಿದ ಕೈ ಕಾ
ಲ್ನೆಱೆಯೆ ಬಾತೊಡಲವನ ನಾಥಕೆ
ಪಱೆದಪಉ ಕರುಳೆಂತು ಬಯಸಿದೆ ದೇವಿ ನೀನವನಂ || ೦೨೩ ||
ಯೆಂದೊಡಾಗುಣವತಿಗೆಯವಳಿಂ
ತೆಂದಳೆಲೆ ಮಾನದೊಳೊಲೊವಿರೆ
ಸಂದರೂಪುವಿಲಾಸ ಸಂಪದದಿಂದ ಫಲವೇನು
ಯಿಂದು ನನಗವನಿಂದ್ರಚಂದ್ರಮು
ಕುಂದ ಹರ ಚತುರಾಸ್ಯ ನೀಗಳೆ
ತಂದು ನೆರಹಿದೊಡಕ್ಕ ಬದುಕುವೆ ಸಾವೆನಲ್ಲದೊಡೆ || ೦೨೪ ||
ಆ ನುಡಿಯ ನೆಱೆಕೇಳ್ದು ಗುಣವತಿ
ಯಾನೆವಂಕನನೈದಿ ಮತ್ತಾ
ದೀನ ಮನದೊಳು ಮಾಡಿ ಸಂಧಿಯ ನೆರಪಿ ಕುಲಟೆಯನು
ಹೀನೆ ತೆಱದಮೃತಮತಿ ಕಳೆ
ಯಾನಿಕೃಷ್ಟನ ನೆರಉತಿರ್ದ್ದಳು
ದಾನವಾ ಬಳಿಕ ಸಭಾಜನವ ಕಳಿಪಿ || ೦೨೫ ||
ಬಂದನಂದಮೃತಮತಿಯೊಡನೆ
ಮಂದಿರದೊಳಿರೆ ಕಾಮಸೌಖ್ಯದೊ
ಳೊಂದಿ ನಿದ್ರಾಕ್ರಾಂತನಂದದಿ ನೊಱಗಿರಲು ಕಂಡೂ
ಮಂದಮತಿಯ ವಳಷ್ಟವಂಕನ
ಮಂದಿರಕೆ ಪೋಪಾಗಳರಸನು
ಪಿಂದೆ ಪೋದನು ನೋಡುತವಳನು ಖಡ್ಗಯುತನಾಗಿ || ೦೨೬ ||
ತಡೆದುಬಂದಳನಷ್ಟವಂಕನು
ಬಡಿಯೆ ಮಿಳಿಯಿಂ ಮುಲಿಯದವಳವ
ನಡಿಗೆಉ ಬಹು ವಚನ ರಚನೆಯಿಂ ತಿಳಿಪಿ ನೆರಱಗಿತಿರೆ
ಪಿಡಿದ ಖಡ್ಗದಿನಿರ್ವ್ವರುಮ
ನೊಡಗಡಿವೆನೆಂದು ಬರುತ್ತಲಾ ಜಗ
ದೊಡೆಯ ಪೇಸಿ ಮಗುಳ್ದು ಶಯ್ಯಾಗೃಹದೊಱಗಿದನೂ || ೦೨೭ ||
ದುರಿತದ ಬೀಜದ ಬಿತ್ತು ಮಾಯೆಯ
ಪಿರಿಯ ಮಡುಸಾಹಸದ ಪೆರ್ಮ್ಮನೆ
ದುರಭಿಮಾನದ ಗೊತ್ತು ದುರ್ಗ್ಗುಣದ ಗಣದ ನೆಲೆವೀಡು
ದುರಿಯ ಶೋಲತೆಯಡರು ದೋಷಾ
ತ್ಕರದತಾಣಂ ದುರಿಹಿತಂಗಳ
ಪುರವನಿತಸತಿಯೆ ಮಾರಿಯಲ್ಲಳೆ ಪುರುಷಗವನಿಯೊಳು || ೦೨೮ ||
ಸೀತೆ ರುಗ್ಮಿಣಿದೇವಿ ಗುಣವತಿ
ಪೂತೆ ರೇವತಿ ಶೀಲವತೆ ವಿ
ಖ್ಯಾತೆ ಚೇಳಿನಿನಿರಿಮದನಾವಳಿ ಜಿನಾಧಿಪರ
ಮಾತೆಯರು ಮೊದಲಾದ ಲೋಕ ವಿ
ನೂತ ಸತಿಯರು ಜಲ್ಮಜಲಧಿಯ
ಸೇತುವಲ್ಲರೆ ತಂಮ ಪುರುಷರಿಗೀ ಧರಿತ್ರಿಯೊಳೂ || ೦೨೯ ||
ನಾರಿಯರ್ಕ್ಕಳ ದೋಷಗುಣಗಳ
ಭೂರಮಣವೆಣಿಸುತ್ತ ಮಿರಲಾ
ಜಾರೆಬಂದೊಡೆನೊಱಗೆ ಮಂಗಳ ಪಾಟಕ ಧ್ವನಿಯಿಂ
ಧೀರನೆರ್ದ್ದು ಕೃತ ಪ್ರಭಾತ
ಚಾರನೋಲಗಕೈತರುತ ಪರಿ
ಚಾರಿಕೆ ಜನವೇಷ್ಟಿಸಿರ್ದ್ದಳ ಕಂಡಳಂಗನೆಯೂ || ೦೩೦ ||
ನುಡಿಯ ಜಾಣ್ಮೆಯಿನಗಿಸಿ ಯವಳನು
ಪಿಡಿದ ನೀಲೋತ್ಪಲ ದೊಳಿಟ್ಟೊಡೆ
ಕೆಡೆದುಮೂರ್ಚ್ಚಿತೆಯಾಗಿ ಸಿಸಿರ ಕ್ರಿಯೆಯಿನೆಚ್ಚಱಿಸಿ
ನುಡಿದನಿಂತು ನೃಪಾಲನಿಂದೆಲೆ
ಮಡದಿ ನಿನಗಾಸಂನವಾದುದು
ಮಡಿಉ ದೈವಸಹಾಯದಿಂ ಪರಿಹರಿಸಿತದು ಕೇಳಾ || ೦೩೧ ||
ಯಿಂತು ರಾತ್ರಿಯವೃತ್ತಕವನಾ
ಕಾಂತೆಗಣಕದಿನಱಿಪಿ ಭೂಪತಿ
ಚಿಂತೆಯಿಂದೈತಂದು ಚಂದ್ರಮತಿ ಸಮೀಪಕ್ಕೆ
ಕುಂತಳಾಳಿಮುಸುಂಕೆ ಚರಣೋ
ಪಾಂತದೊಳು ನತನಾಗಲಂಬಿಕೆ
ಕಾಂತವಚನದಿ ಪರಸಿ ತನಯನ ಮುಖಮನೋಡಿದಳು || ೦೩೨ ||
ತನಯನ ಮುಖಮಿಂತೇ ಕಂದಿತು
ನಿನಗಸಾಧ್ಯವರಾತಿಗಳು ಮೀ
ಜನಪಂದಂಗಳೊಳುಂಟೆ ನಿಂನಂದವನು ಕಂಡೆಂನಾ
ಮನವುಮಲುಮಲ ಮಱುಗಿದಪುದೆನೆ
ಜನನಿ ನಿಂಯನ ಪರಕೆಯಿಂದೆನಗೆ
ಯಿನಿತಸಾಧ್ಯಮುಮಿಲ್ಲನೊಂದೆನ ಕನಪಕಂಡಿರುಳೂ || ೦೩೩ ||
ಕೇಳುಜನನಿಯೆ ನಿಂನ ಪೆಜ್ಜೊಸೆ
ಯೇಳುನೆಲೆಯಪ್ಪರಿಗೆಯಿಂ ಬಿ
ರ್ದ್ದಾಳುತೇಳುತಂ ಬಚ್ಚಲೊಳಗಿರೆ ಕಂಡು ನಾನವಳಂ
ಬಾಲಕೆಗೆ ರಾಜ್ಯವನು ಕೊಟ್ಟ
ಜಾಳಪರಿಪುಗಳಗೆಲಲು ಮಸೆದೊಳು
ಬಾಳೆನಿಪ ಜಿನದೀಕ್ಷೆಯನು ತಾಳ್ದಿದೆನು ಕನಸಿನೊಳು || ೦೩೪ ||
ಕಷ್ಟಕನಸಿದು ಮಗನೆಯಿದರ ತಿ
ಕಷ್ಟ ಕಹಿಫಲವಾದುದಂತಿರೆ
ಶಿಷ್ಟ ಚಂಡಿಕೆಗಾದಿ ಕಂಗಳ ಹತಿಸಿ ನಿಜಕರದಿಂ
ಪುಷ್ಪಮೆನೆ ಪೂಜಿಪುದು ನಿನಗೆಯ
ನಿಷ್ಟಮಂ ನಾಂಪೇಳೆನೆಂಭೀ
ದುಷ್ಟಕವಚನಕ್ಕಂಜಿ ಕರ್ರ್ನದ್ವಯವ ಮುಚ್ಚಿದನು || ೦೩೫ ||
ದೇವಿ ನೀವಕಟಿಂತು ನುಡಿದರೆ
ಜೀವ ಹಿಂಸೆಯಿಂದಾವ ಧರ್ಮ್ಮವು
ಜೀವ ಹಿಂಸಕ ಜಡ ಜನಂಗಳು ಸಲುವರಸುಗತಿಗೆ
ಆವತೆಱದಿಂ ಜೀವತತಿಗಳ
ನೋವೆ ಸುಗತಿಗೆ ಸಲುವರೆಂಬಿ
ಭಾವ ಭವಹರ ಜಿನರವಚನವ ಕೆಳ್ದು ನೀನಱೆಯ || ೦೩೬ ||
ಯೆನಲು ಬಿಡದವನಡಿಗಡಿಗೆ ಹಿಂ
ಸನ ಮನೆ ಸೂಚಿಸಲು ಭೂಪನು
ಜನನಿ ದೇವಿಗೆ ಹಿಂಸೆಯಿಲ್ಲದೆ ರಾಗಮಾಗದೊಡೆ
ಮನಮೊಲಿದು ಮತ್ತಿರದೇನರ್ಚ್ಚಿಪು
ದೆನುತ ಕೊರಳಿಂಗನೆಯಸಾರ್ಚ್ಚಲು
ತನಯ ಹಾಯೆನುತವಳು ಕರದಲಗನು ಮರಳ್ಚಿದಳು || ೦೩೭ ||
ಕಂದ ನಿಂಯನ ಜೀವ ಹಿಂಸೆಯೊ
ಳಂದಭಿವಾಂಚಿತಮುಮದಕ್ಕಿ
ನ್ನೊಂದುಪಾಯವ ಪೇಳೈಮೀಱೆದಿರೆಂನ ವಚನವನು
ದಂದಾವಾಗಿರೆ ಪೆಟ್ಟಿನೊಳು ಸಮೆ
ದೊಂದು ಕೋಳಿಯನಾದೊಡಂ
ತಂದಿಂದು ಗೇದಿಗೆ ಕೊಟ್ಟಡುಳಿವೆನು ಸಾವೆನಲ್ಲ ದೊಡೆ || ೦೩೮ ||
ತನುವನುಳಿದೆಪೆನೆನಲು ಭಯದಿಂ
ಜನಪನವಳೆಂದುದಂನು ದುಃಖದಿ
ಮೆನುತ ಮೋಹದ ಬಲದಿನೆಗೊಳಂದು ಚಂದ್ರಮತಿ
ಮನಮೊಲಿದು ಚಿತ್ರಕರೊಗಳ್ಗನೆನಿಪನಿಂ ಪಿ
ಟ್ಟಿನೊಳು ರಚಿಸಿದರನುಪಮಾನ
ಮೆನಿಷ್ಟ ದಿಗಳಾರು ಕಳಿವರನಂಗನಾಜ್ಞೆಯನೂ || ೦೩೯ ||
ಯೆಂದಿನನುಕೂಲತ್ಸಮವಳೊಳು
ಮಂದವಾಗಿರದೆ ಕಂಡು ಶಂಕೆಯೂ
ಳೊಂದಿ ಚಿಂತೈತನಂತು ವರ್ತ್ತಿಸಿತಿರ್ದ್ದ ನೃಪನೊರ್ಮೆ
ಬಂದು ಸಭೆಯೊಳು ಯುವತಿ ಸಂಯುತ
ನೊಂದು ಪೀಠದೊಳಿರ್ದ್ದು ನಾಟ್ಯಾ
ನಂದದಿಂ ಚಿರಮಿರ್ದ್ದು ದೊಂದನು ಕೋಳಿ ಹುಂಜನನೂ || ೦೪೦ ||
ಸುತ ವಿಕೃತ ಪರಿವಾರ ಸಂಯುತೆ
ಗತ ಸುಕೃತತೆಯೆಳ್ತಂದು ತದ್ದೇ
ವತೆಯಭವನಕ್ಕ ಶುಭಗತಿಗೊಳಿಂತು ತೊಳಲುವರೂ
ಸತತ ಮಸುಹಾತಕರುಮೆಂದೀ
ಕ್ಷಿತಿಯ ಜನಗಳಿಱೆಪುವಂತಿರೆ
ನುತಿಸಿಬಲವಂದವಳುನತಿಸಿದಳಂದು ದೇವತೆಗೆ || ೦೪೧ ||
ಚೆಲುವ ಕೋಳಿಯ ನೊಂದನಿತ್ತಪೆ
ಫಲಉ ಜೀವಕ್ಕೆಂದು ಕನಸಿನ
ಫಲವ ಕೆಡಿಸಿದನೊಪ್ಪುಗೊಳೆಲೆ ದೇವಿ ನೀನೆಂದೂ
ಹಲುಬಿ ಹಿಂಸೆಗೆ ಕೊಕ್ಕೇಪ ಸುತ
ಗಲಗ ನೀಡಿದೊಡಾ ನೃಪಾಲನು
ತಲೆಯಪೊಯ್ದನು ಚರಣಹತಿ ಯಿಂ ಮಾತೆಯಾ ಗ್ರಹದಿಂ || ೦೪೨ ||
ವೆಂತರಾಶ್ರೀತಮಪ್ಪುದದಱೆನ
ತೃಂತ ವಿಕೃತಯನೈದೆ ಮುಂಡಮ
ದಂತರಿಕ್ಷಕೆ ಪಾಱೆ ತಲೆಕುಕ್ಕೂಯೆನುತ ಕೆಡೆಯೆ
ಸಂತಸಂ ಮಿಗೆ ಚಂದ್ರಮತಿಗ
ತ್ಯಂತ ದುಃಖಮದಾಗೆ ಭೂಪತಿ
ಗಂತಾಗ ಪುಂಣ್ಯರುಗಳಿರ್ವ್ವರು ಬಂದರರಮನೆಗೆ || ೦೪೩ ||
ಜಾರೆಯುವತಿಯ ದೂಸಱೆಂದ ವಿ
ಚಾರಿಣಿ ಮಾತೃವನ ದೆಸೆಯಿಂ
ಘೋರ ದುಃಕೃತ ಬಂದಮಾದುದು ತಪದಿನಲ್ಲದಿದೂ
ತೀರದಿಂದು ನಿಜಾಪ್ತಜನಪರಿ
ವಾರ ಜನವನು ಬರಿಸಿ ರಾಜ್ಯದ
ಭೂರಿತ್ಸಂಪತ್ತನು ಸಮರ್ಪ್ಪಿಸಿದನು ಯಶೋಮತಿಗೆ || ೦೪೪ ||
ತಪಕೆ ವಿಘ್ನಮನೋಡರಿಸಿದೊಡೆನ
ಗುಪಪತಿಯೊಳನು ರಾಗದಿಂ ವ
ರ್ತ್ತಿಪುದುಘಟಯಿಸದೆಂದುಪಾಯದಿನೊಂದಪಾಯವನೂ
ನೃಪತಿಗೊಡರಿಪೆನೆಂದು ದುರ್ಮ್ಮತಿ
ಕಪಟದಾಲಯವೆನಿಪಮೃತಮತಿ
ಚಪಳೆ ಮುದದಿಂ ಬಂದಳಂದು ನೃಪಾಲನಂತಿಕೆ || ೦೪೫ ||
ಜನಪ ನಿಂಮಡಿ ದೀಕ್ಷೆಗೊಂಡಡೆ
ಮನೆಯೊಳಿಂನಾಸೆ ಯಾಉದು
ಮನಜೋಪಮ ನಿಂಗಲ್ಕೈಯನೆಂತು ಸೈರಿಪೈನೂ
ಮನಮೊಲಿದು ನಿಂನೊಡನೆ ಬಂದಪೆ
ಜನವಿನುತ ದೀಕ್ಷೆಯನು ತಾಳ್ದಪೆ
ನೆನಲವಳ ನುಡಿಗೇಳ್ದು ನಸುನಗೆ ನಕ್ಕನವನಿಪತಿ || ೦೪೬ ||
ನಗೆಯ ಕಂಡವಳೆಂನ ವರ್ತ್ತನೆ
ಬಗೆಯೊ:ಅತಿ ನಿಶ್ಚಿತಮದಾದುದು
ಜಗದಧೀಶಂಗೆಂದು ಸಂದೆಗಮಿಲ್ಲದಱೆನಂದೂ
ಮಗನ ಪಟ್ಟೋತ್ಸವದೊಳತಿ ಮುದ
ಮೊಗೆಉದೆನಗಿಂದೆಂನ ಮನೆಯೊಳು
ಸುಗುಣ ತಾಯೊಡನುಂಡು ದೀಕ್ಷೆಯನಾಂಪುದೆಂದೆನಲೂ || ೦೪೭ ||
ಯೆಂದು ಕೇಳಿಯೆಗೊಳಿಸಿಗಂಡನೊ
ಳೊಂದಿದತ್ತೆಯುಮಂ ಮನೋಮುದ
ದಿಂದ ಮುಂದೊಡಗೊಂಡು ಬಂದಿಕ್ಕಲು ವಿಷಾಂನವನೂ |
ಅಂದಿರದೆಯುವರುಂಡು ವಿಷಭರ
ದಿಂದ ಕೆಡೆಯಲು ಮೇಲೆ ಬಿರ್ದ್ದಕ
ಟಿಂದು ವಿಷಹರಮಣಿಯ ಕಡೆದೊತ್ತಿದಳು ಗಂಟಲನೂ || ೦೪೮ ||
ಬಿಟ್ಟು ತನುವನು ನೃಪವನು ನೃಪತಿ ಯಾರ್ತ್ಥದಿ
ಮುಟ್ಟಿ ತುಂಗೆತೆಯಿಂದ ಮುಗಿಲನು
ದಿಟ್ಟಿಗೊಪ್ಪುವ ವಿಂಧ್ಯ ಗಿರಿಯೊಳು ನವಿಲ ಬಸುಱೊಳಗೆ
ಪುಟ್ಟಿಲರ್ಬಕನಾ ಮಯೂರಿಯ
ಪೊಟ್ಟೆ ಪಱೆವಿನಮೆಸಲು ಬಿರ್ದ್ದಾ
ಮೊಟ್ಟೆಯನು ಕೃಪಯಿಂದಲೊಯ್ದನು ತಂನ ಮನೆಗವನು || ೦೪೯ ||
ನಿರುಪಹತಮಪ್ಪಂತು ಯತ್ನದಿ
ನಿರಿಸಿ ರಕ್ಷಿಸಿ ಕೆಲ ಉದಿವಸದಿ
ನಿರದೆ ನವಿಲಾಯ್ತದು ಮನೋಹರಮಾಯ್ತು ನರ್ತನದಿಂ
ಭರದಿನದನವನೊಯಿದುಕೊಟ್ಟನು
ನರಪತಿ ಯಶೋಮತಿಗೆ ಯತ್ತಲು
ಕರಹಟದೊಳಾ ಚಂದ್ರಮತಿ ಶುನಿಕಿ ಯಾದಳಘಟವಶದಿಂದ || ೦೫೦ ||
ಬಿಸುಟು ಜಿನ ಮಾರ್ಗ್ಗವನು ಸಪ್ತ
ವ್ಯಸನತರರೊಡನಾಡಿ ಬಂಟೆಯೊ
ಳಸಮಗತಿಯಿಂ ವರ್ತ್ತಿಸುತ್ತಿರಲು ಯಶೋಮತಿಯೂ
ಜಸಮನಾಂತುದು ಬೇಂಟೆಯಿಂದಿ ವ
ಸುಮತಿಯೊಳಾ ಶುನಕಿ ತಂದದ
ಬೆಸನಿಯೊರ್ವ್ವನು ನೃಪತಿಗೊಪ್ಪಿಸಿ ಪಡೆದನಿಪ್ಪಿತಮಂ || ೦೫೧ ||
ವೊಂದು ದಿವಸದೊಳಮೃತಮತಿಯಾ
ನಂದದಿಂದರೆ ಅಷ್ಟವಂಕನೊ
ಳೊಂದಿ ಸೌಧದ ನೆಲೆಯೊಳಾಡುವ ನವಿಲು ಕಂಡವರಂ
ಬಂದು ಜಾತಿಸ್ಮರಣ ಕೋಪದಿ
ನಂದು ಜಾರನ ಕಂಣನಿಱೆಯಲು
ಬೆಂದೆ ಹಾಯೆನುತವಳು ದಂಡದಿ ಪೊಯ್ದು ಕೊಂದಳದಂ || ೦೫೨ ||
ಅರಸನಾಗಳು ನೆತ್ತರವನು ತಂ
ನರಸಿಯೊಡನಾಡುತ್ತ ಮುದದಿಂ
ದರಸಿ ಪಿಡಿಯೆಂದಾರ್ದ್ದುಪಾಯ್ತು ಕುವಪದದೊಳಕ್ಷವನೂ
ತಿರುಗಿ ಬೀಳುವ ನವಿಲನಾ ಶುನಿ
ಪರಿದು ಪಿಡಿದಾಕ್ಷಣದಿ ಭಕ್ಷಿಸ
ಲರಸನದನುಱೆ ಪೊಯ್ದು ಕೊಂದನು ನೆತ್ತವಲಗೆಯಲಿ || ೦೫೩ ||
ಬರ್ಹಿಯೆಯ್ಯ ಮೃಗಂದಲಾದುದು
ಪಿರಿಯ ವಿಂದ್ಯಾಟವಿಯೊಳಲ್ಲಿಯೆ
ಉರಗಿಯಾದುದು ಶುನಕಿ ಮತ್ತಾ ಪಾವನೈಯಾಮೃಗಂ
ಪರಮ ವೈರದಿ ತಿಂದಕ್ಕಟ
ಕರಪಸಿದ ಪುಲಿಬಂದು ತಿಂದುದು
ದುರುಳನೆನಿಸುವ ಬಯ್ಯನೊಡಿರೆ ಸಂಶ್ರುತಿಯ ಪರಿಯ || ೦೫೪ ||
ಯೆಸೆವ ಸೀತಾನದಿಯೊಳುರಗಿಯು
ಮೊಸಳೆಯಾದಂತೆಯ್ಯುಮಲ್ಲಿಯೆ
ಪೆಸರಿನಾದುದು ಲೋಹಿತಾಕ್ಷಂ ಮತ್ಸ್ಯಮದನೊರ್ಮ್ಮೆ
ಪಸಿದು ಬೆಂನಟ್ಟಿದುದು ಜವದಿಂ
ಮೊಸಳೆ ಮತ್ಸ್ಯಮದೋಡಿಪೋಗಲು
ವಸುಮತೀಶನ ಗಜಂ ಕಂಡಿರದೆ ನುಂಗಿದುದು || ೦೫೫ ||
ಕೆಲಬರಾವಾರ್ತ್ತೆಯನು ಪೇಳಲು
ಕಲುಷವಶಗತನಾ ಯಶೋಮತಿ
ಕೊಲಿಸಿದಂ ಪಿಡಿತರಿಸಿ ದೀವರರಿಂದ ಮೊಸಳೆಯನು
ಚೆಲುವನೆಸಿರ್ಪ ಪುರದ ಪೊಱಗಣ
ಪೊಲೆಯರಾವಾಸದೊಳಗಾಗಳೆ
ಯಲಘುಕರ್ಮ್ಮಾದಿನದಿಂದೊರಾದುದು ಮೊಸಳೇ || ೦೫೬ ||
ವೊಂದು ದಿನವಾ ಮೀನನರಸ್ಗಗೆ
ತಂದು ದೀವರನೀಯೆ ಖಂಡಿಸಿ
ಯೆಂದ ನೀರೊಳಗಿರಿಸಿ ಮಹಳಕ್ಕಿತ್ತನೊಂದನಂ
ತಿಂದು ಪಾರ್ರ್ವರು ಪರಸಿ ಕೇಳ್ದುದು
ತಿಂದರೆಂನನೆ ಪರಸಿದ ಪರಿವ
ರೆಂದು ಚಿಂತಿಸಿ ಸತ್ತು ಮುಂಪೇಳ್ದ ಜೇಗೆ ಮಱೆಯಾಯ್ತೂ || ೦೫೭ ||
ತಂನ ತಾಯೊಳು ತಾ ನೆರೆಯಲು
ಮಂನ್ಯುಮಿಗೆ ಮತ್ತೊಂದು ಪೊಂತು ಸ
ಮುಂನತಂ ಕರುಳುರ್ಚ್ಚವಂದದಿನಿಱೆಯೆ ಕೋಡುಗಳಿಂ
ತಂನಯಂತಿಮ ಧಾತು ತಂನು
ತ್ಪಂನತೆಗೆ ಕಾರಣಮದಾಗಲು
ತಂನ ತಾಯುದರದೊಳು ತನಜಮಾಯ್ತು ಚಿತ್ರಮಿದೂ || ೦೫೮ ||
ನೆಱೆದಗರ್ಬ್ಬಿಣಿಯಜೆಯುಮೂರಿಂ
ಪೊಱಗಿರಲು ನೃಪನಂದು ಬೇಂಟೆಯೊ
ಳಱಸಿ ಮೃಗಮಂಪಡೆಯದೂರಿಗೆ ಬರುತ ಮದನೇಸಲೂ |
ಪಱೆದ ಪೊಟ್ಟೆಯವನವನಿಗಾಗಳೆ
ಮಱೆ ಕೆಡೆಯೆ ಮಾತಂಗನೀನೀ
ಮಱೆಯ ಸಲಹೆಂದಿತ್ತನವನದನೊಲಿದು ಸಲಹಿದನೂ || ೦೫೯ ||
ಪರಸಿ ದೇವಿಗೆ ಬೇಂಟೆ ಪರಿದಡೆ
ಪಿರಿಯ ಕೋಣಂಗಳನು ಕೊಟ್ಟೆಪೆ
ನಿರದೆ ನಾನೆಂದರಸ ಬೇಂಟೆಯೊಱೆದು ಮೃಗಗಣಮಂ
ತರಿಸಿ ಕೋಣಂಗಳನು ಮುದದಿಂ
ದರಿದು ಶಿರಗಳನವಱಮಾಂಸಮ
ನಿರದೆಮಹಳಕಿತ್ತನವರದ ಬಿಸಿಲೊಳೊರಿಸಿದರೂ || ೦೬೦ ||
ಕಾಗೆ ನಾಯಿಗಳು ಮುಟ್ಟಲದ ಕಂ
ಡಾಗಳಾ ಪಾರ್ವ್ವರುಗಳೆಲ್ಲರು
ಚ್ಚಾಗ ಮುಖದಿಂದಲ್ಲ ದಾಗದು ಶುದ್ಧಮೆನೆ ನೃಪತಿ
ಚ್ಚಾಗಮಂ ಮಾದೆಗನ ಮನೆಯಿಂ
ಬೇಗ ತರಿಸಿದನಱ ಮುಖದಿಂ
ದಾಗಳಾಗಿಸಿ ಶುದ್ಧಮಂ ಬಹುವಿದದಿ ನಟ್ಟರದಂ || ೦೬೧ ||
ಬಂದ ಬ್ರಾಹ್ಮಣರುಂಡುಮುದದಿಂ
ಸಂದ ಚಂದ್ರಮತಿ ಯಶೋಧರ
ರೊಂದಿನಾ ಕದೊಳುರು ಸುಖಮನುಣಲೆಂದು ಘೋಷಿಸಲೂ
ಅಂದು ಜಾತಿ ಸ್ಮರಣದಿಂದ ಜ
ಮೆಂದುದಾನಿಲ್ಲಿರಲು ಭೋಜನ
ದಿಂದ ತಣಿದರು ಮಾತನಕ್ಕಟ ನಂಬಿದಪನರಸಂ || ೦೬೨ ||
ದಾಗಿಸತ್ತು ಕಳೀಂಗ ದೇಶದೊ
ಳಾಗೆ ಕೋಣನು ಪರದವದಱೆಲು
ವಾಗುವಂತಿರೆ ಪೆಱೆತಂದುಜ್ಜಯನಿಯೊಳು ಬಿಡಲೂ
ಪೊಗಿಸಿ ಕೆಱೆಯೊಳೀಂಟಿ ನೀರನು
ವೋಗದಿರೆ ತೃಷೆಯಲ್ಲಿ ಕೋಡೊಳ
ಗಾಗಿ ಮುಳಿಗಿರಲಂದು ಮಾರ್ಗ್ಗ ಕ್ರಮಭರಂ ಮಹಿಷಂ || ೦೬೩ ||
ಅರಸನೇಱುವ ಪಟ್ಟದಶ್ವರನು ಭರದಿ
ನೀರ್ಗ್ಗೆಯ್ತುಂದುದಲ್ಲಿ ಪರಮ
ವೈರದಿ ಪೊಯಿದು ಕೊಂದುದು ಕೋಣನಾ ಹಯಮಂ
ಅರಸನಾಗಳು ಕೇಳ್ದು ಕೋಣನ
ತರಿಸಿ ಕೊಲಿಸಿ ಬಹು ಪ್ರಕಾರದಿ
ಪರದನಂ ಪಿಡಿತರಿಸಿ ಭೀದನುಸೂಱೆಗೊಂಡನವಂ || ೦೬೪ ||
ಸುಟ್ಟು ಕೋಣನ ಮಾಂಸಮಂ ನೃಪ
ನಟ್ಟಿತಾಯ್ಗದ ತಿಂದು ತಣಿಯದೆ
ಕಟ್ಟಿದಜಮಂ ಕೊಯ್ದು ಕೊಯ್ದುಱೆ ತಿಂದಳಾ ಎರಡಂ
ಕಟ್ಟಿದಘವಶದಿಂದ ದುಃಖಂ
ಬಟ್ಟು ಮತ್ತಿರದಾದುವಂತಾ
ಪಟ್ಟಣದ ಮಾದಗೆಗನ ಮನೆಯೊಳು ಚಲುವ ಕೋಳಿಗಳೂ || ೦೬೫ ||
ಕರಮೆಸೆವ ಚರಣಾಯುಧಗಳ
ನರ್ಸಗಾಮಾದೆಗನು ಕೊಡಲಿವ
ನಿರದೆ ಸಲೆಹಂದರಸನಿತ್ತನು ಚಂಡಕಮ್ಮಟ್ಟಿಗೆ
ಯಿರಿಸಿ ಕರುಣದಿ ಪಂಜರದೊಳವ
ನುರು ನುದದೆ ಸಲಹುತಿರೆ ಬಂದುದು
ವಿರಹಿ ನಿಕರ ಕೃತಾಂತಮಂದು ವಸಂತಮತಿಕಾಂತಂ || ೦೬೬ ||
ವನತರುಲತಾಗುಲ್ಮ ಸಂತತಿ
ಘನಪಲ್ಲವ ಪ್ರಸವ ಫಲಗಳಿ
ನನಣಶೋಭೆಯಧರಿಸಿಕೀರಪಿಕಾಳಿ ಮೆಯ್ವೀರ್ಚ್ಚೆ
ಘನ ಶೈತ್ಯ ಸೌರಭ್ಯ ಮಾಂದ್ಯದಿ
ನನಿಲನವನಿಯೊಳೆಯ್ದೆ ಸುಳಿಯಲು
ಮನಸಿಜನ ಸಾಮ್ರಾಜ್ಯ ಸಂಪದ ಮೆಸೆದುವಾ ಚೈತ್ರಂ || ೦೬೭ ||
ಅಂತೆಸೆವ ಚೈತ್ರದೊಳು ಶುಕ ಪಿಕ
ಸಂತತಿಯನಳಿ ಮಾಲೆಯಿಂದಲ
ತಾಂತಪಲ್ಲವ ಫಲನಿಕಾಯದಿ ನೆಸವನಿ ಜವನಕೆ
ಕಂತು ಸಂನಿಭನಾ ಯಶೋಮತಿ
ಕಾಂತೆಯುಂಕತಿಪಯಜನಂ ಬರೆ
ಸಂತಸದಿ ಬಂದಲಿ ವನ ಜಲಕೇಳಿ ಲೀಲೆಯೊಳೂ || ೦೬೮ ||
ಯಿರಲು ವನಪ ರಿಶೋಧನಾರ್ತ್ಥಂ
ತಿರುಗುತಿರ್ದಾ ಚಂಡಕರ್ಮ್ಮಗೆ
ಪರಮಯೋಗಿಯ ಕಂಪನಂ ಮದನಾರಿ ನಿಜ ನಿಷ್ಠಂ
ನಿರುಪಮಾಗಮಿಯವದಿ ಭೋದಂ
ಸುರನರೋರಗವಂದ್ಯ ಪಾದಂ
ನಿರುತ ಕಣ್ಬೋಲನಾದನಾತನ ಭವ್ಯತೋದಯದಿಂ || ೦೬೯ ||
ನುಡಿಸಿ ಕೇಳುವೆನಿವನೆಂನನು
ನುಡಿದು ತಿಳಿಪಲ್ಯಾಱದಿರ್ದ್ದರೆ
ತಡೆಯದಿಲ್ಲಿಂ ತಾನೆ ಪೋದಪನೆನುತ್ತಮಾಧೂರ್ತಂ
ನಡೆ ತರಲು ಮುನಿಕ್ಕೆಯ ನೆತ್ತಿರೆ
ಪಡೆದುರಾಗನಾಗ ನಮ್ರನು
ಪಡೆದನಾ ಮುನಿಯಿಂದ ಸುಖಿಯಾಗೆಂಭ ಪರಕೆಯನೂ || ೦೭೦ ||
ಮುನಿಯನಿಕಟದೊಳಂದು ಕುಳ್ಳಿ
ರ್ದ್ದನಘಕಣ್ಗಳನಿಂತು ಮುಚ್ಚಿ
ರ್ದ್ದಿನಿತು ಪೊತ್ತು ಮದೇನ ಚಿಂತಿಸುತಿರ್ದ್ದರದನೆನಗೆ
ಮನಮೊಸೆದು ಪೇಳಿಗಳೆಂದ
ತಿನಯದಿಂ ಬೆಸಗೊಳೆತಳಾಱನು
ಮುನಿಯಱೆದನಾಸಂನ ಭವ್ಯನು ತಪ್ಪದಿವನೆಂದೂ || ೦೭೧ ||
ಮಗನೆ ನಿಂನೀ ಪ್ರಶ್ನೆ ಲೇಸೈ
ಬಗೆದು ನೋಳ್ಪಡೆ ಜಡನುಮರ್ತ್ತಂ
ನಿರ್ಗ್ಗುಣಮಶುಭಮನಿತ್ಯಮಪ ಶುಚಿ ಹೇಯಮೀ ಯೊಡಲಿಂ
ಅಗಣಿತಂ ನೃದ್ಭೋಕ್ತೃ ನಿತ್ಯಂ
ಸುಗುಣನಖಿಳ ವ್ಯಾಪ್ಯಮೂರ್ತ್ಥಂ
ಬಗೆಯೊಳತಿ ಶುದ್ಧಾತ್ಮನಂ ಚಿಂತಿಸುತಿರ್ದ್ದೆವೆನೆ || ೦೭೨ ||
ಯೆನಲು ಕೇಳ್ದಾ ಚಂಡಕರ್ಮ್ಮನು
ಮುನಿಪ ಕಳ್ಳನರ್ನ್ವೊನಂ ಕೃಪೆವ
ಯನಿತುಮಿಲ್ಲದೆ ಕುದಿರೊಳಿಟ್ಟದ ಮುಚ್ಚಿ ಸೋಥೆಯಿಟ್ಟೂ
ದಿನಗಳಾಱೇಳ್ಪೋದಬಳಿಕದ
ನನುನಯದಿ ನೊಡೆದಲ್ಲಿ ನೋಡಲು
ತನುವ ಕಂಡೆನುಜೀವಮುಳ್ಳೊಡೆ ಪೋದುದೆಲ್ಲಿಯದೂ || ೦೭೩ ||
ಯೆನೆ ಮುನೀಶ್ವರನೆಂದನಿಂತೆ ಲೆ
ತನಯ ಕುದಿರೊಳು ಶಂಖ ಸಹಿತನ
ಮನುಜನಂ ಪೊಗಿಸಿಟ್ಟು ಸೋಥೆಯಂ ಶಂಖ ವೂದಲವಂ
ದನಿಯೆ ಪೊಱ ಪೊಣ್ಮಿದುದು ಮತ್ತಾ
ದನಿಯ ಮಾರ್ಗಮದೆತ್ತ ಪೋದುದೊ
ದಿನುತ ಮಾತ್ಮನುಮೆತ್ತ ಪೋಪಡಮಾರು ಕಂಡಪರೋ || ೦೭೪ ||
ತೂಗಿ ತೊಲೆಯಿಂದೋರ್ವ್ವ ಕಳ್ಳನ
ಪೋಗದಂತಿರೆ ನೆಣನೆ ರಕ್ತಂ
ಮೂಗು ಬಾಯುಂಗಂಟಲುಮನಿರದೊತ್ತಿ ಕೊಂದವನಂ
ಬೇಗಮಾತೊಲೆಯಿಂದ ಮತ್ತಾಂ
ತೂಗೆ ತೂಕಂ ಕುಂದದಿರ್ದ್ದುದು
ಯೋಗಿ ಬೇಱೊಬ್ಬಾತನುಳ್ಳೊಡೆ ಕುಂದಬೇಕೆಂದಂ || ೦೭೫ ||
ತಿದಿಯೊಳನಿಲನ ತುಂಬಿಯಂತದ
ಪುದಿದು ಪೊಲಿದದ ಪೋಗದಂತಿರೆ
ಮುದದೆ ತೂಗಲುಮದನೆ ವಾಯುವನಿಳಿಪಿ ತೂಗಿದೊಡಂ
ತಿದಿಯ ತೂಕಂ ಸರಿಯದಾಗದೆ
ವಿದನಮೂರ್ತಸಚ್ಚಿದಾತ್ಮನೊ
ಲಿದುದನುಚಿತಮೆ ಮಗನೆ ಗೌರವಲಾಘವಾ ರೋಷಂ || ೦೭೬ ||
ಪಿಡಿದು ಕಳ್ಳನ ನಡೆಯೊಳಿಟ್ಟಾಂ
ಕಡಿದು ಕಿಱಿಕಿಱಿದಾಗಿ ನೋಡಿಯು
ಪಡೆಯೆನಾತ್ಮನನೆನೆ ತಳಾಱಂ ಮುನಿಪನಿಂತೆಂದಂ
ಕಡಿದು ಕಾಷ್ಟವನೊಡೆಯೆ ವಹ್ನಿಯ
ಪಡೆವರೆನೆಱೆ ಪೊಸೆಯದಂತೆಲೆ
ಪಡೆವರೆ ಸತ್ಕ್ರಿಯೆಯಿ ನಲ್ಲದ ಮೂರ್ತ್ತನಾತ್ಮನನೂ || ೦೭೭ ||
ಜೀವನಮದೆಂತುಂಟೆಂದೊಡ
ತೀವ ಪೂತನಮೇಯನ ಜರಂ
ಭೂ ವಿನೂತನನಾದ್ಯನಿದನನ ಪ್ರತ್ಯಾಖ್ಯಾನ ಗುಣಂ
ಆವ ಕಾಲದೊಳತುಳಸೌಖ್ಯಂ
ಕೇವಲಾಖ್ಯ ಜ್ಞಾನ ರೂಪಂ
ಭಾವ ಗಮ್ಯಗಮೂರ್ತ್ತನೆಂದೆಲೆ ನಂಬು ಜೀವನನೂ || ೦೭೮ ||
ಆತನಾದಿವಿಹೀನ ಕರ್ಮ್ಮ
ವ್ರಾತ ಬಂಧದೀ ದುಃಖದಾಲಯ
ಮಾತ ತಾಖಿಲ ಕರ್ಮ್ಮ ನಿಕರ ವಿನಾಶದಿಂ ಮುಕ್ತಂ
ಖ್ಯಾತನಾತ್ಮನ ನಿಂತುಳಿದೆಲೆ
ಜಾತತನು ಭಾವಮನು ಬಿಸಟು
ಪೂತ ಭಾವದೊಳೈದೆ ಭಾವಿಸಿ ಸಿದ್ಧಿಕುಂ ಜೀವಂ || ೦೭೯ ||
ಜೀವ ಮೊದಲಾದವನು ನಂಬುವ
ಭಾವಮಧು ಸಮ್ಯಕ್ತ್ವ ಮತ್ತಾ
ಜೀವ ಮೊದಲಾದವನು ತಥ್ಯದಿನಱೆವ ಬಗೆ ಬೋಧಂ
ಆವ ತೆಱದಿಂ ರಾಗ ರೋಷ
ಭಾವಮದು ಚಾರಿತ್ರಮೀ ಮೂ
ಱೌವನೊಳವ್ರತ ಪಂಚಕಾಂಚಿತಮಕ್ಕು ಸುಖಿಯವನೂ || ೦೮೦ ||
ಭೂರಿ ಮಿಥ್ಯೆಯಮವ್ರತಂಗಳು
ಘೋರ ಸಂಸ್ಕೃತಿ ವರ್ಧಂಕಂಗಳು
ಧೀರಜಿನನುಸಿದ್ಧರ್ತ್ವ ವಿಪರೀತಾಂಭಿರುಚಿ ಮಿಥೆ
ಧೀರಕೊಲೆ ಹುಸಿಕಲವು ಮನ್ಯರ
ಭಿರು ರತಿ ಬಹು ಕಾಂಕ್ಷಿಯೆಂಬಿಉ
ಧಾರುಣಿಯೊಳವ್ರತಗಳಿವನುಳಿದಾತನೆ ಬುಧನೂ || ೦೮೧ ||
ಯೆನಲು ಕೇಳ್ದಾ ಚಂದಕರ್ಮ್ಮನು
ಮುನಿಪ ನೀವೆಂದುದನು ನಂಬಿದೆ
ನನಘನಿಂಮಡಿ ಪೇಳ್ದ ಸುವ್ರತ ಪಂಚಕವನೊಲವಿಂ
ಹವನ ವೊಂದನೆ ಬಿಟ್ಟುಧರಿಸದೆ
ನೆನುತ ಕರಗಳ ಮುಗಿದು ಧರಿಸಿರೆ
ಮುನಿಪ ನುಡಿದನು ದಶನ ದೀಧಿತಿ ದೆಸೆಗೆ ಪಸರಿಸಲೂ || ೦೮೨ ||
ಪಿಟ್ಟಿನೊಳು ಕರಚೆಲುವನೆನೆ ಕರು
ವಿಟ್ಟ ಕೋಳಿಯನೊಂದ ದೇವಿಗೆ
ಕೊಟ್ಟು ಚಂದ್ರಮತಿಯಶೋಧರ ಭೂಪರಘು ವಶದಿಂ
ಪುಟ್ಟಿ ಕುಗತಿಯೊಳೊರ್ವ್ವ ರೊರ್ವ್ವರ
ನಟ್ಟಕೊಂದುಂ ತಿಂದು ಮೀನುಗಳು
ಪುಟ್ಟಿ ಕೋಳಿಗಳಾಗಿ ನಿಂನಯ ಕೆಲದೊಳಿರ್ದ್ದಪರೂ || ೦೮೩ ||
ಆತನಾನುಡಿಗೇಳ್ದು ಭಯದಿಂ
ದಾತ ಕೊಲೆಯುಮನುಳಿದೆನೆಂದೆನೆ
ಜಾತಜಾತ ಸ್ಮೃತಿ ಪದಾಯುಧ ಯುಗಲಮಾವ್ರತಮಂ
ಪ್ರೀತಿಯಿಂ ಕೈಕೊಂಡು ಕೂಗಲು
ದೇಂತೊದಳೋ ರವವೆ ಧೀಶರದಿಂ
ಖ್ಯಾತ ನೃಪನವನೆಚ್ಚು ಕುಸುಮಾವಲಿಯ ಮೆಚ್ಚಿಸಿದಂ || ೦೮೪ ||
ಸರಳು ಭರದಿಂ ಪೋಗಿನಟ್ಟಾ
ಚರಣಹತಿ ದ್ವಯದ ಕೊರಳ್ಳಳ್ಗೊ
ಳಿರದಡುರ್ಚ್ಛಲು ಗುರು ನಿಗದಿತ ವ್ರತಸುಭಾವನೆಯಿಂ
ಯೆರಡು ಮಂಗವನುಳಿದು ಪುಟ್ಟಿದ
ವರಸಿ ಕುಸುಮಾವ ಲಿಯ ಗರ್ಭ್ಭದೊ
ಳಿರದೆ ನರಗತಿ ನಾಮಕರ್ಮ್ಮದುದಯದಿನಂದೊಡನೆ || ೦೮೫ ||
ಶುಭ ಗುಣಾಲಯ ಕೃಪೆಯ ಮೂರ್ತ್ತಿಗ
ಳಭಯರನುಪಮರೆನಿಪ ಶಿಶುಗಳು
ಯಿಭಗಮನೆಯುದರದೊಳಗಿರ್ದ್ದುದಱೆಂದಲಾ ಸತಿಗೆ
ಅಭಯ ಘೋಷವ ಮಾಳ್ಪೆನೆಂಬೀ
ಶುಭದೋಹಳಂ ಪುಟ್ಟಲದಱೆಂದಾ
ವಿಭುಗ ಯಶೋಮತಿಯಭಯ ಘೋಷವನಿರದೆ ಮಾಡಿಸಿದಂ || ೦೮೬ ||
ಶುಭ ದಿನದೊಳಾ ಕಾಂತೆ ಪಡೆದಳು
ಸುಭಗ ಸುತೆಯಂ ಸುತನನೊಲವಿಂ
ವಿಭು ಯಶೋಮತಿಯತಿ ವಿಭೂತಿಯಿನಂದು ಮುದದಿಂದಾ
ಅಭಯರುಚ್ಯಭಿದಾನಮಂ ಸುತ
ಗಭಯನತ್ಯಭಿದಾನವನು ವಾ
ಶುಭಚರಿತ ಸುತ್ತೆಗಿತ್ತ ಸುಖದಿಂದರ್ದ್ದರವರಿಂತೂ || ೦೮೭ ||
ವೊಂದು ದಿನದೊಳು ನೃಪತಿ ,ಮೃಗಯಾ
ನಂದದಿಂ ಪೋಗುತ್ತಮಿದಿರೊಳು
ನಿಂದ ಯೋಗಿ ಸುದತ್ತನಂ ನೆಱೆ ಕಂಡು ವಿಪಿನದೊಳೊ
ವೊಂದು ಮೃಗಮಂ ಪಿಡಿಯದತಿಮು ಳಿ
ಸಿಂದ ಬಂದೊಡನಿರ್ದ್ದನಾಯೀಗಳ
ವೃಂದಮಂ ಮುನಿಪತಿಗೆ ಬಿಟ್ಟನು ವಿಗತ ಕೃಪನಂದೂ || ೦೮೮ ||
ಬಿಟ್ಟೊಡಾತನ ತಪದ ಮಹಿಮೆಯಿ
ಮುಟ್ಟದಂತರದಲ್ಲಿ ನಿಂದಿರೆ ಕಟ್ಟಿದನು
ಕುಂನಿಗಳ ಬಾಯ್ಗಳನೆಂದು ಕಡು ಮುಳಿದೂ
ದಿಟ್ಟನಿವನಂ ಕುತ್ತಿ ಕೆಡಹುವೆ
ನೆಟ್ಟನೀಗಳೆನುತ್ತ ಕಟಿಯೊಳು
ಕಟ್ಟಿದಲಗಂ ಕಿತ್ತು ಘರ್ಜ್ಜಿಸುತೆಯ್ದೆ ವಂದನವಂ || ೦೮೯ ||
ಆ ನರೇಶನ ಮಿತ್ರನೊರ್ವ್ವಂ
ಮಾನನಿಧಿ ಕಲ್ಯಾಣ ಮಿತ್ರಂ
ದಾನಿದೇಶಾಂತರ ದಿನೆಳ್ತಂದಾಗಳಾ ಪುರಕೆ
ಜ್ಞಾನಿ ಮುನಿಯಪಸರ್ಗ್ಗಮಂ ತಿಳಿ
ದಾ ನಿಕೃಷ್ಟನ ತಡವೆನೆನುತಂ
ತಾನೆ ಬಂದರಸಂಗೆ ಕಾಣಿಕೆಗೊಟ್ಟು ಕಂಡೆಂದಂ || ೦೯೦ ||
ಅರಿ ನೃಪತಿ ಮೇಲೆತ್ತಿ ಬಂದನೆ
ಯರಸ ನೀನಿಂತಲಗ ಕೀಳ
ಲ್ಪರಿದು ರೋಷವ ಧರಿಸಲೆನಲಾ ನೃಪತಿ ಸಿಗ್ಗಾಗಿ
ಪರದ ಕೇಳಿವನೆಂನ ಬೇಂಟೆಯ
ನಿರದೆ ಕೆಡಿಸಿಯು ಸಾರಮೆಯೋ
ತ್ಕರವ ಬಾಯಿಗಳ ಕಟ್ಟಿದಂ ದೆಸೆಗಿವನ ಬಲಿಗೆಯ್ವೆಂ || ೦೯೧ ||
ಯೆನೆ ಪರ ದನಿಂತೆಂದನಘ ತತಿ
ಜನಪ ಘಟಿಯಿಪುದೆ ದಯಾಪರ
ಮುನಿಯ ದರ್ಶನದಿಂದ ಮೀತಗೆ ತಂನ ತನುವಿನೊಳೂ
ಯಿನಿತು ಮೋಹಮದಿಲ್ಲ ಶುನಕಾ
ನನಗಳಂ ಬಂಧಿಸುಗುಮೆನೀಂ
ಘನ ದುರಿತ ಕೆಡೆಯಾಗದೀಗಳೆ ನಮಿಸು ಮುನಿಪತಿಗೆ || ೦೯೨ ||
ಸ್ನಾನ ರಹಿತಂಗವಿಧಿತಾನ್ವಯ
ಗೇನುಮಱಿಯದ ಹೀನ ತಾಪಸ
ಗಾನು ಪೊಡವಡೆನೆನಲು ಕೇಳ್ದಾ ಪರದನಿಂತೆಂದಂ
ಧ್ಯಾನ ಜಲದೊಳು ನಿಚ್ಚಮಿವನು
ಭೂನುತೋಂನತಗಂಗಕುಲಭಿ
ದಾನದಿಂದ ಸುದತ್ತಮುನಿ ಧರೆಯೊಳವಿಧಿತನೆ || ೦೯೩ ||
ಬಿಟ್ಟು ತಂನ ದುರಾಗ್ರಹವನಾ
ಶೆಟ್ಟೆಯೊಡನೆಳ್ತಂದು ಭೂಪತಿ ಪುಟ್ಟಿ
ದನುರಾಗದೊಳು ಮುನಿಚರಣಂಗಳಿಗೆಱಗೆ
ದಿಟ್ಟಿದೆಱದಾ ಪೂಣ್ಕೆ ತೀರಲು
ಬಿಟ್ಟು ಮೌನಮನಿರದೆ ಮುನಿ ಮನ
ಮುಟ್ಟಿ ಧರ್ಮ್ಮ ಸಮೃದ್ಧಿರಸ್ತುದಲೆಂದು ಪರಸಿದನೂ || ೦೯೪ ||
ಅರಿ ಸಹಾಯದಿ ಭಾವವಿಲ್ಲದ
ಪರಮ ಮುನಿಯಂ ಕೊಲುವೆನೆಂದಾ
ನೆರಪಿದಘ ತತಿಯೀತಗೇನಿಂ ಮಸ್ತಕಾಂಬುಜಮಂ
ಭರದಿನರಿದಚ್ಚಿಸಿದೊಡಲ್ಲದೆ
ಪರೆಯದೆಂದಾ ನೃಪತಿ ಬಗೆಯಲು
ಕರಮಕೃತ್ಯಮನರ ಬಗೆಯದಿರೆಂದನಾ ಮುನಿಪಂ || ೦೯೫ ||
ಮನದೊಳಿರ್ದ್ದುದ ಪೇಳೆ ಚೋದ್ಯದಿ
ಜನಪನಾ ಮುನಿವರನ ಬೆಸೆಗೊಳೆ
ವಿನಯದಿಂ ಭವತತಿಯನಾತ್ಮ ಪಿತಾಮಹಾದಿಗಳಾ
ಮುನಿಪನೆಂದಂ ನೃಪ ಯಶೌಘಂ
ತಪದಿ ಸುರನಾದನತ್ತೆಯು ನೀನೀ
ಯನು ಮನಳಿದಿಳಿದಳಾಱನೆಯವನಿಗಮೃತ ಮತಿ || ೦೯೬ ||
ಕಂದ ನಿಜ ಪಿತೃ ಚಂದ್ರಮತಿಗೆ
ಳ್ಕೊಂದು ಪಿಟ್ಟಿನ ಕುಕ್ಕುಟನನಘ
ದಿಂದ ನವಿಲೆಯೀ ಮೀನುಮಜಕೋಳಿಯಭಯರುಚಿ
ಸಂದ ಸುನಕಿ ಭುಜಂಗಿ ಮೊಸಳೆಯೊ
ಳೊಂದಿದಾಡು ಹಯಾಳಿ ಕುಕ್ಕುಟಿ
ಯಿಂದು ಮುಖಿಯೆನಿಪಭಯಮತಿಯುಂ ಕ್ರಮದಿನಾದರೆನೆ || ೦೯೭ ||
ಯಿಂತು ಕಲ್ಪಿತ ಹಿಂಸೆಯಿಂದ
ತ್ಯಂತ ದುಃಖಂ ಬಡಿಸಿತೆಂದೊಡೆ
ಸಂತತಂ ಬಹು ಜೀವತತಿಗಾಂ ಮಾಡಿದೀ ಹಿಂಸೆ
ಅಂತ್ಯವಿಲ್ಲದ ದುಃಖ ಮೆಯ್ದಿಸ
ವೆಂತು ಬಿಟ್ಟಪುದೆಂನನೆಂದೀ
ಚಿಂತೆಯಿಂ ವೈರಾಗ್ಯರಸಮಯನಾದನಾ ನೃಪತಿ || ೦೯೮ ||
ತಂನ ತನಯಂಗಭಯರುಚಿಗ
ತ್ಯುಂನತನೆ ಕೊಡೆ ರಾಜ್ಯ ಲಕ್ಷ್ಮಿಯ
ಬಂನ ಬಡಿಪೀ ರಾಜ್ಯ ಲಕುಮಿಯನೊಲ್ಲೆನೆನೆ ಕುವರಂ
ನಿಂನ ತಂದೆಯ ತಪಕೆ ವಿಘ್ನವ
ಮಾಂನ್ಯ ಮಾಡದೆ ಬೇಗಮೇ ಗೊಂ
ಡಂನ್ಯದಿನದೊಳು ಜೈನ ದೀಕ್ಷೆಯ ಧರಿಸು ಮುದದಿಂದಾ || ೦೯೯ ||
ಯೆಂದು ನುಡಿದೆದೆಗೊಳಿಸಿ ರೂಢಿಗೆ
ಸಂದಗುಣ ಕಲ್ಯಾಣಮಿತ್ರನು
ಬಂದು ಭೂಪತಿಯೊಡನೆ ನಿತ್ತ ಸುದತ್ತ ಮುನಿಪತಿಯಾ
ಮುಂದೆಯುಭಯ ಪರಿಗ್ರಹಂಗಳ
ನೊಂದು ಮುಳಿಯದೆ ಬಿಟ್ಟುದೀಕ್ಷೆಯ
ನಂದು ತಾಳ್ದಿದರಾದರಾಗಮ ಸಂಯಾಮಾನ್ವಿತರೂ || ೧೦೦ ||
ಮದುವೆಯಂ ಮಾಡಲು ಕುವರಂಗೆ
ಮುದದಿಮಂತ್ರಿಗಳೆಲ್ಲ ನೆರದಿರೆ
ಯದನು ಕೇಳ್ದು ಕುಮಾರನಾತ್ಮನು ಜಯ ಯಶೋಧರೆಗೆ
ಪಡೆದು ರಾಜ್ಯವನಿತ್ತು ಸಾನುಜ
ನುದಿತ ಮುದದಿಂದಾ ಸುದತ್ತನ
ಪದ ಸಮೀಪದ ಪೊರ್ದ್ದಿ ಪರಮಾಗಮವನೋದುತಿರೆ || ೧೦೧ ||
ಮಾರಿದತ್ತ ನೃಪಾಲ ನೀನೀ
ಚಾರುತರಪುರವರಕೆ ಬಂದಾಮಾರ
ವೈರಿ ಸುದತ್ತರನಶರಿರ್ದ್ದರಿಂದೆಂದಮಂ
ಭೂರಿ ಕರುಣಾದಿ ಬೆಸಸಿ ಚರಿಗೆಗೆ
ಧೀರಮುನಿಗಾವೆಱಗಿ ಬರುತಿರೆ
ಕ್ರೂರ ತಳವರ ಪಿಡಿದು ತಂದನಿದೆಂಮ ವೃತ್ತವೂ || ೧೦೨ ||
ನಾನೆ ದಲ್‌ ಮುಂನಿನ ಯಶೋಧರ
ನೀನಿತಂಬಿನಿ ಚಂದ್ರಮತಿ ಮಾ
ತೇ ನೊಕಲ್ಪಿತ ಹಿಂಸೆಯಿಂ ಬಹು ದುಃಖವುಂಡೆವೆನೆ
ಮಾನ ನಿಧಿಯಾ ಮಾರಿದತ್ತನು
ತಾನೆ ಬಹುವಿಧ ಜೀವತತಿಗಳ
ನೇನುಮೋವದೆ ಕೊಂದೆನ ಕಟಕಟೆಂದು ನಡುಗಿದನೂ || ೧೦೩ ||
ಮಾರಿ ಪೀಠದಿ ನಿಳಿದು ತರುಣರ
ಚಾರು ಚರಣಂಗಳೊಳು ಕುಸುಮಾ
ಸಾರಮಂಸುರಿವೆಱಗಿ ದರ್ಶನ ಶುದ್ಧೆಯಾಗಿರದೆ ||
ಪೌರ ಜನಕ್ಕಿಂತೆಂದಳೆಂನ
ನೀರು ಗಂಧಾದಿಗಳಿನರ್ಚ್ಚಿಪು
ದಾರು ಮೃಗ ಬಲಿಯ ಗೊಟ್ಟರವರನು ಕೊಲುವೆನೆಂದಡೆಗೆ || ೧೦೪ ||
ನೆರೆಪಿದಘಮಿದು ಜೈನ ದೀಕ್ಷೆಯ
ಧರಿಸಿದಲ್ಲದೆ ಪೋಗದೆಂದಾ
ನರನಾಗಳು ಕುಸುಮದತ್ತಂಗಿತ್ತು ರಾಜ್ಯವನೂ ||
ಭರದಿನವರನು ಬೇಡಿ ದೀಕ್ಷೆಯ
ನುರುಗುಣಿಗಳಾಯುವರು ಮುದದಿಂ
ಗುರು ನಿಕಟಕೊಡಗೊಂಡು ಬಂದರು ಮಾರಿದತ್ತನನೂ || ೧೦೫ ||
ಭುವನಪತಿಯಾ ಮಾರಿದತ್ತನು
ಭುವನ ವಂ ದಿತರಾಕುಮಾರರು
ಭವವಿಚಿತ್ರಮಕೇಳಿಯಂಜಿದನೇಕ ಭೂವರರೂ
ಅವನಿ ವಿತ್ತ ಸುದತ್ತ ಯೋಗಿಗೆ
ತವದ ಭಕ್ತಿಯಿನೆಱಗಿ ದೀಕ್ಷೆಯ
ಭವ ಹರನಮನಾಂತಾದ ರಾಗಮಸಂ ಮಮಾನ್ವಿತರೂ || ೧೦೬ ||
ಮಾರಿದತ್ತ ಸುಪ್ರತಿ ಸುತಪದಿಂ
ಭೂರಿ ಸೌಖ್ಯ ತ್ರಿತೀದಿ ವಮಂ
ಚಾರುಗುಣಯುತ ಯುಗಮಿರದೀಶಾನ ಕಲ್ಪವನೂ
ಧೀರರೀತರ್ಸ್ಸು ಚಿತಂಗಳ
ಚಾರುನಾಕಂಗಳು ಮನೈದಿದ
ರಾರು ಬಂಣಿಪರಾತ್ಮ ಪರಿಣಾಮದ ವಿಚಿತ್ರತೆಯಂ || ೧೦೭ ||
ಶ್ರುತಮುನೀಶ್ವರವರ ತನೂಭವ
ಜಿತ ಮದನ ಶುಭಚಂದ್ರ ಮುನಿಪನ
ಸುತನು ಚಂದಂ ಣವರ್ಣ್ನಿ ರಚಿಸಿದ ಕಥೆ ಯಶೋಧರನಾ
ವಿತತಮಾಗಿ ಜಗದೊಳೆಸೆಯಲಿ
ಸತತಮಿದನೊಲಿದೋದುವಾಲಿಪ
ನುತಿಪರಿಗೆ ಮುನಿಸುವ್ರತಂ ನಿಜಸುಖ ಮನೊಲಿದೀಗೆ || ೧೦೮ ||
ನೋಂಪಿಯ ಕಥೆಗಳು: ೨೩. ಜೀವದಯಾಷ್ಟಮಿಯ ನೋಂಪಿಯ ಕಥೆ
|| ಶ್ರೀ ವೀತರಾಗಾಯ ನಮಃ ||
ಆವಂಗೀ ವ್ರತ ಶಬ್ದಂ
ಭಾವಿಪೊಡದು ತೋಱದಿಗಾಯ್ತು ವಸ್ತುವ್ಯಯಂ
ಪಾವನ ಸುಖ ಸಂದೋಹಮ
ನೀವಂ ಮುನಿಸುವ್ರತೇಶನಾತನೆ ದೇವಂ ||
ಯೆರಗಿ ಮುನಿಸುವ್ರತೇಶಂ
ಗಱಿಯಮೆಯಿಂ ಗೆಯ್ದು ಹಿಂಸೆ ಪುಸಿಕಳವುಗಳಿಂ
ನೆರೆಕೆಟ್ಟುನರಕಕಿಳಿವಂ
ಕುಱಿಗಳಿಗಳಿಗುಸುರ್ವ್ವೆನೊಂದು ನೋಂಪಿಯ ಕಥೆಯಂ ||
ಆ ವಿಧಾನಮೆಂತಾದುದುದೆಂದೊಡೆ ||
|| ಕ || ಜೀವದಯೆಯೊಂದೆಧರ್ಮ್ಮಂ
ಜೀವ ದಯಾಷ್ಟಮಿಯುಮಾದುದರಿಂ ಭವ್ಯ
ರ್ಜ್ಜೀವದಯದಲ್ಲಿ ನೆಗಳ್ವೀ
ಜೀವದಯಾಷ್ಟಮಿಯ ನೋಂತು ಸುಖಮಂ ಪಡೆವರೂ ||
|| ವ || ಅದೆಂತೆಂದೊಡೀ ಜಂಬೂದ್ವೀಪದ ಭರತ ಕ್ಷೇತ್ರದಾರ್ಯ್ಯಾ ಖಂಡದ ಮಧ್ಯದೊಳ್ಮಗಧೆಯೆಂಬುದು ನಾಡು ರಾಜ್ಯಗೃಮೆಂಬುದು ಪೊಳಲಾ ಪುರಮನಾಳ್ವಂ ಶ್ರೇಣಿಕ ಮಹಾಮಂಡಲೇಶ್ವರನಾತನ ಪಟ್ಟ ಮಹಾದೇವಿ ಸಕಲಗುಣಗಣಾಭರಣೆ ಸಮ್ಯಕ್ತ್ವ ರಥಾಕರೆ ಚೇಳಿನಿ ಮಹಾದೇವಿಯೆಂಬಳವರೀರ್ವ್ವರುಂ ಸುಖಸಂಕಥಾವಿನೋದದಿಂ ರಾಜ್ಯಂಗೆಯ್ಯುತ್ತಮಿರ್ದ್ದೊಂದು ದಿವಸಂ ಸರ್ವ್ವಾವಸರಮೆಂಬೋಲಗ ಶಾಲೆಯೊಳೊಡ್ಡೋಲಗಂಗೊಟ್ಟಿರಲಾ ಸಮಯದೊಳೊರ್ರ್ವ ಋಷಿ ನಿವೇದಕನಕಾಲ ಫಲಪುಷ್ಪಂಗಳಂತಂದಿತು ಸಾಷ್ಟಾಂಗ ಪ್ರಣುತನಾಗಿ ದೇವಾ ಬಿಂನಪಮೆಂದಿತೆಂದನೆಂಮವಿಪುಲಗಿರಿ ಮಸ್ತಕದಲ್ಲಿ ಶ್ರೀ ವೀರವರ್ಧಮಾನ ಸ್ವಾ,ಮಿಯ ಸಮವಸರಣಂ ಬಂದು ನೆಲಸಿರ್ದ್ದುದೆನೆ ಸಿಂಹಾಸನದಿಂದೆರ್ದ್ದು ಆ ದಿಕ್ಕಿಗೇಳಡಿಯಂ ನಡೆದು ಪೊಡವಟ್ಟು ವೊಸಗೆದಂದಗಂಗಚಿತ್ತಮಂ ಕೊಟ್ಟಾನಂದ ಭೇರಿಯಂ ಪೊಯ್ಸಿ ಪರಿಜನ ಪುರಜನ ಬಂಧು ಜನ ಸಹಿತಂ ವಿಜಯಗಜೇಂದ್ರಮಂ ತಾನು ಚೇಳಿನಿ ಮಹಾದೇವಿ ಸಹಿತಮನೇಱಿ | ವಿಪುಲಾ ಚಲಕ್ಕೆ ಬಂದ್ದು ದೂರಾಂತರದಿಂ ವಾಹನಮನಿಳಿದು ಸಮವಶರಣಮಂ ಪೊಕ್ಕು ಧೂಳಿಶಾಲ ಮಾನಸ್ತಂಭ ಮೊದಲಾದ ಭೂಮಿಗಳತಿಶಯಮಂ ಚೇಳಿನಿ ಮಹಾದೇವಿಗೆ ಪೇಳುತ್ತಾ ಪೋಗಿ ಗಂಧಕುಟಿಯಂ ತ್ರಿಪ್ರದಕ್ಷಿಣಂಗೆಯ್ದು ತ್ರಿಜಗಾರಾಧ್ಯನಮಪ್ಪ ಜಿನೇ ಶ್ವರಂಗಭಿಮುಖವಾಗಿ ಕರಕಮಲಂಗಳಂ ಮುಗಿದು ನಿಂದೂ |
ಜಯದುರಿತ ಹರಣ ನಿರುಪಮ |
ಜಯ ಶಾಶ್ವತ ಸೌಖ್ಯದಾಯಿ ನಿತ್ಯಾನಂದಾ
ಜಯಮದನ ಮದ ವಿಭಂಜನ
ಜಯ ಜಯ ಸವ್ವಜ್ಞ ಮೋಕ್ಷ ಲಕ್ಷ್ಮೀನಾಥ ||
ಯೆಂದನೇಕ ಸ್ತುತಿ ಸತಸಹಸ್ರಗಳಿಂ ಜ್ಞಾನದರ್ಶನ ಸವ್ರಕ್ತ್ವ ಚಾರಿತ್ರದಾನಲಾಭ ಭೋಗೋಪ ಬೋಗಂಗಳೆಂಬ ನವ ಕೇವಲ ಲಲ್ಬಿಗೆಱೆಯನಪ್ಪ ಶ್ರೀ ವೀರವರ್ದ್ಧಮಾನ ಸ್ವಾಮಿಯಂ ಸ್ತುತಿಯಿಸಿ ಗೌತಮ ಗಣಧರರ್ರ್ಗೆ ವಂದಿಸಿ ಪಂನೊಂದನೆಯ ಮನುಷ್ಯ ಕೋಷ್ಠದೊಳ್ಕುಳ್ಳಿರ್ದ್ದು | ಸರ್ವ್ವಜ್ಞ ಮುಖ ಕಮಲ ವಿನರ್ಗ್ಗತ ಸಾಗಾರನಾಗಾರ ಧರ್ಮ್ಮ ಶ್ರವನಾನಂದಾಮೃತಪಾನ ಪರಿಹೃಷ್ಠ ಚಿತ್ತನಾಗಿರ್ಪ್ಪುದುಂ | ಚೇಳಿನಿ ಮಹಾದೇವಿಸಬಾಮಧ್ಯದೊಳಿರ್ದ್ದು ನಿಂದು ಕರಕಮಲಂಗಳಾಂ ಮುಗಿದು ಗೌತಮ ಗಣಧರರ್ಗ್ಗಿಂತೆಂದಳೆಲೆ ಸ್ವಾಮಿ ಗೃಹಸ್ತರುಗಳ್ಗೆ ನಾನಾ ತೆಱದಿಂದಂ | ಹಿಂಸಾನಂದ ವೃಷಾನಂದ ಸ್ತೆಯಾನಂದಸುರಕ್ಷಣಾನಂದ ಮೆಂಬ ನಾಲ್ಕುಂ ತೆಱದ ಕ್ರೋಧದಿಂ ರಾಗದಿಂ ಮೇಣು ಹಿಂದೆ ಬಕ್ಕುಮಾ ಹಿಂಸೆಯಿಂ ನರಕಾದಿ ದುರ್ಗ್ಗತಿ ದುಃಖಮುಮಕ್ಕು ದಱೆಂ ಹಿಂಸಾ ದೋಷಮಂ ಪರಿಹರಿಪುದೊಂದಾನುಮೊಂದು ನೋಂಪಿಯಂ ಬೆಸಸಿಮೆನಲು ಸಪ್ತರ್ಧಿ ಸಂಪಂನರುಂ | ಸರ್ವ್ವ ಜೀವದಯಾ ಪರಿಣತಾಂತಃಕರಣರುಂ ಚತುಃಜ್ಞಾನ ಜ್ಯೋತಿಗಳು ಮಪ್ಪ ಗೌತಮ ಗಣಧರ ಸ್ವಾಮಿಗಳು ಚೇಳಿನಿ ಮಹಾದೇವಿಗಿಂತೆಂದು ನಿರೂಪಿಸಿದರೆಲೆ ಮಗಳೆ ನಿಂನ ಸಕಲ ದೋಷಮಂ ಕೆಡಿಸಲು ಸಮರ್ತ್ಥಮಪ್ಪ ಜೀವ ದಯಾಷ್ಟಮಿಯಂ ನೋಂಪಿಯಂ ನೋಂಪುದೆನಲಾ ಮಹಾಸತಿ ಅನ್ತೆಗೆಯ್ವೆನೆಂದದಱ ವಿಧಾನಮಂ ಬೆಸಸಿಮೆನಲವರಿಂ ತೆಂದರಾಶ್ವೈಜ ಮಾಸದ ಶುಕ್ಲ ಪಕ್ಷದ ಸಪ್ತಮಿಯ ರಾತ್ರಿಯಲ್ಲಿ ನೋಂಪವರೆಲ್ಲಂ ಚೈತ್ಯಾಲಯಕ್ಕೆ ಬಂದು ಪರಮೇಶ್ವರನಂ ಪೂಜಿಸಿ ಗುರು ಭಕ್ತಿ ಪೂರ್ವ್ವಕಂ ರುಷಿಯರ್ಗ್ಗೆ ವಂದಿಸಿ ನೋಂಪಿಯಂ ಕೈಕೊಂಡು ನವಮಿ ಪರಿಯಂತರಂ ಬ್ರಹ್ಮಚರ್ಯ್ಯ ಉಪವಾಸಮಂ ಸ್ವೀಕರಿಸಿ ಮಱದಿವಸದಷ್ಟಮಿಯೊಳು ಶುಚಿರ್ಭೂತರಾಗಿ ಪೂಜಾ ದ್ರವ್ಯವೆರಿಸಿ ಚೈತ್ಯಾಲಯಕ್ಕೆ ಬಂದು ಜಿನೇಶ್ವರನಂ ಮಹಾ ವಿಭವದಿಂ ಪಂಚಾಮೃತದಿಂದಭಿಷೇಕಮಂ ಮಾಡಿಸಿ ಅನೇಕ ವಿಧದಷ್ಟ ವಿಧಾರ್ಚ್ಚನೆಯಂ ಮಾಡಿಸಿ ಪಂಚ ಪರಮೇಷ್ಠಿಗಳ ಪೂಜೆಯಂ ಸವಿಸ್ತರಂ ಮಾಡಿ ಕಥೆಯಂ ಕೇಳ್ದು ಜಾವ ಜಾವದಲ್ಲಿ ಅರ್ಹತ್ಪರಮೇಶ್ವರಂಗ ಅಭಿಷೇಕ ಅಷ್ಟ ವಿಧಾರ್ಚ್ಛನೆಯಂ ಜಾವಜಾವದಲ್ಲಿ ಮಾಡಿ ಧರ್ಮ್ಮೋದ್ಯೋಗದಿಂ ಜಾಗರಮಿರ್ದ್ದು ದಿನಕರನುದಯಂಗೆಯ್ವಾಗಳು ಸರ್ವ್ವಜ್ಞನಂ ಪೂಜಿಸಿ ಭೂಯಾತ್ಪುನರ್ದ್ದರುಷನಮೆಂದು ಬೀಳ್ಕೊಂಡು ಮನೆಯಂ ಪೊಕ್ಕು ಯಥಾಶಕ್ತಿಯಿಂದ ತಂಡ ಋಷಿಯರ್ಗ್ಗೆ ಅಜ್ಜಿಕಾ ಸಮುದಾಯಕ್ಕೆ ನಿರಂತರಾಯಮಂ ಮಾಡಿಸಿ ನಾನಾ ಥರಂ ತೃಪ್ತಿ ಬಡಿಸಿ ಬಂಧು ಜನ ಸಹಿತಂ ಪಾರಣೆಯಂ ಮಾಳ್ಪುದು ೮ ವರುಷಂ ಬರಂ ನೋಂತು ಕಡೆಯೊಳುಜ್ಜವಣೆಯಂ ಮಾಳ್ಪ ವಿಧಾನಮೆಂತೆಂದೊಡೆ ಪರಮಾತಿಶಯ ಕೇವಳಿಗಳಪ್ಪ ಮುನಿಸುವ್ರತ ಸ್ವಾಮಿಗಳ ಪ್ರತಿಕೃತಿಯಂ ಯಕ್ಷ ಯಕ್ಷಿ ಸಹಿತವಾಗಿ ಮಾಡಿಸಿ ಚೈತ್ಯಾಲಯಮಂ ಕಟ್ಟಿಸಿ ಪ್ರತಿಷ್ಠೆಯಂ ಮಾಡಿಸಿ ಘಂಟೆ ಚಾಮರ ಹೆಳವಳಿಗೆ ಗೀತವಾದ್ಯ ನೃತ್ಯ ಶ್ರೀಬಲಿ ಮುಂತಾದ ವೈಭವಂಗಳಂ ಯಾಥಾಶಕ್ತಿಯಿಂ ನಿತ್ಯ ಪೂಜೆ ಮುಂತಾದುದಕ್ಕೆ ಕ್ಷೇತ್ರ ಪೂದೋಟಂಗಳಂ ಬಿಡುಉದು | ಜೈನ ಬ್ರಾಹ್ಮಣ ಮಿಥುನಕ್ಕೆ ೮ ಮಂದಿಗೆ ಸೀರೆ ವೋಲೆ ಱವಕೆ ಚಿಂತಾಕು ಕರಿಯಮಣಿ ಮೂಕುತಿ ಮುಂತಾದವುಂ ಹಚ್ಚಡವೈರಣೆ ಶಿರೋವೇಷ್ಟನ ಕುಂಡಲ ಮುಂತಾದವಂ ಕೊಟ್ಟು ಭೋಜನ ತಾಂಬೂಲಾ ದಿಗಳಿಂ ಅವರ ತೃಪ್ತಿ ಬಡಿಸಿ ಚತುಃಸಂಘಮಂ ಪೂಜಿಸಿ | ೮ ತಂಡ ರುಷಿಯರ್ಗ್ಗೆ ಭಿಕ್ಷೆಯಂ ಮಾಡಿಸಿ ತಟ್ಟು ಕುಂಚ ಗುಂಡಿಗೆ ಪುಸ್ತಕ ಶ್ರುತ ಪಾವಡೆಗಳಂ ಕೊಟ್ಟು ಅನಿತೆಯಜ್ಜಿಯರ್ಗ್ಗೆ ಕೊಟ್ಟು ಚತುಃಸಂಘ ಪೂಜೆಯಂ ಮಾಡಿ ತಂನ ವಿಭವಾನು ಗುಣಮಾಗಿ ವಸಂತೋಕುಳಿಯಂ ಮಾಳ್ಪುದು ಯಿದು ನೋಂಪಿಯ ಉದ್ಯಾಪನೆಯ ಕ್ರಮಮೆಂದು ಗೌತಮ ಸ್ವಾಮಿಗಳು ಪೇಳೆ ಕೇಳ್ದು ಸಂತುಷ್ಟ ಚಿತ್ತನಾಗಿ
|| ಕ || ಆವಾವ ದೋಷಮೆಲ್ಲಮ
ನೋವದೆ ಪರಿಹರಿಪ ಜೀವದಯಾಷ್ಟಮಿಯಂ
ಭಾವಿಸಿ ನೋಂಪವರೆಲ್ಲರಂ
ಭೂವಳಯದ ಸುಖಮನುಂಡು ಮುಕ್ತಿಯ ಪಡೆವರೂ ||
ಯೆಲ್ಲಾ ವ್ರತಮುಂ ನೋಂಪಿಯು
ಕೊಲ್ಲದ ವ್ರತಕಧಿಕಮಲ್ತುಮದಱಿಂ ಭವ್ಯ
ರ್ಪ್ಪೊಲ್ಲಮೆಗೆಯ್ದು ದೋಷಕೆ
ಸಲ್ಲದೆ ಪೂಜಿಪುದು ಜೀವದಯಾಷ್ಟಮಿಯಂ ||
|| ವ || ಯೆಂದು ಪೇಳೆ ಕೇಳ್ದು ಶ್ರೇಣಿಕ ಮಹಾಮಂಡಲೇಶ್ವರನುಂ | ಚೇಳಿನಿ ಮಾಹಾದೇವಿಯಂ ನೋಂಪಿಯಂ ಕೈಕೊಂಡು ಯೆಲೈ ಸ್ವಾಮಿ ಮುಂನ್ನೀ ನೋಂಪಿಯ ನೋಂತ ಮಹಾನುಭಾವರ ಕಥೆಯಂ ನಿರೂಪಿಸೆಂದು ಬಿಂನವಿಸೆ ಅವರಿಂತೆಂದು ಪೇಳ್ದರೂ || ಈ ಜಂಬೂದ್ವೀಪದ ಭರತ ಕ್ಷೇತ್ರದಾರ್ಯ್ಯಾ ಖಂಡದೊಳವಂತಿ ವಿಷಯದೊಳುಜ್ಜಯಂತಿಯೆಂಬ ಪುರಮಾ ಪುರಮನಾಳ್ವಂ ಯಶೋಘ ಮಹಾರಾಜನಾತನ ಪಟ್ಟದರಸಿ ಚಂದ್ರಮತಿಯೆಂಬಳವರಿರ್ವ್ವಗ್ಗಂ ಮಹೇಂದ್ರಂಗಮಿಂದ್ರಾಣಿಗಂ ಜಯಂತನಂತೆ ಯಶೋಧರನೆಂಬ ಕುಮಾರಂ ಪುಟ್ಟಿ ಶೈಶವಂ ಪತ್ತುವಿಟ್ಟು ಶಸ್ತ್ರ ಶಾಸ್ತ್ರಂಗಳೊಶ್ವಗಜಾರೋಹಣಂ ಮೊದಲಾದ ಸಕಲ ಕಲಾ ಪ್ರವೀಣಾನಾಗಿರೆ ಯಶೋಘ ಮಹಾರಾಜಂ ಯಶೋಧರ ಕುಮಾರಂಗೆ ಅಮೃತಮತಿಯೆಂಬ ರಾಜಪುತ್ರಿಕೆಯಂ ಅಗ್ನಿ ಸಾಕ್ಷಿಕವಾಗಿ ವಿವಾಹಮಂ ಮಾಡಿ ಸುಖದಲ್ಲಿರ್ಪ್ಪುದುಂ ಅಮೃತಮತಿಗಂ ಯಶೋಧರಂಗಂ ಮೂಡಣದಿಕ್ಕಿಂಗಂ ದಿವಸಕ್ಕೆ ಸೂರ್ಯನುದಯಿಂತು ಯಶೋಮತಿ ಎಂಬ ಕುಮಾರನುದಯಗೆಯುವದು ಯಶೋಘ ಮಹಾರಾಜಂ ಪುತ್ರಪೌತ್ರರಿಂ ಬಳಸಿ ಸಪ್ತತಳ ಪ್ರಾಸಾದದ ಮೇಲೊಡ್ಡೋಲಗಂಗೊಟ್ಟಿರಲಾ ಸಮಯದೊಳುಲ್ಕಾಪಾತಮಂ ಕಂಡು ಸಂಸಾರ ವಿರಕ್ತನಾಗಿ ಕಾಯಾಯುಗಳನಸ್ಥಿರಂಗಳೆಂದಱೆದು ಯಶೋಧರಂಗಭಿಷೇಕ ಪೂರ್ವಂ ರಾಜ್ಯ ಪಟ್ಟಮಂ ಕಟ್ಟಿ ಪರಮ ನಿರ್ವ್ವಾಣಸಾಧನಮಪ್ಪ ಜಿನದೀನಕ್ಷೆಯಂ ಕೈಕೊಂಡು ಉಗ್ರೋಗ್ರ ತಪಶ್ಚರಣಂಗಳಂ ಮಾಡುತ್ತಮಿರೆ ಯಿತ್ತಲ್‌ಯಶೋಧರ ಮಹಾರಾಜಂ ರಾಜ್ಯಂಗೆಯ್ಯುತ್ತಮಿರ್ದ್ದೊಂದು ದಿವಸಂ ರಾತ್ರಿ ಸಮಯದೊಳು ಸಾಮಂತ ಪುರೋಹಿತ ಸೇನಾಪತಿ ದಂಡನಾಯಕ ಮುಂತಾದ ಬಾಹತ್ತರವಿನೆಯೋಗಮಂ ಬೀಳ್ಕೊಟ್ಟು ಸಜ್ಜಾಗೃಹಮಂ ಪೊಕ್ಕು ರತಿಯುಂ ಕಾಮದೇವನುಂಮಿರ್ಪ್ಪಂತು ಅಮೃತಮತಿಯುಂ ತಾನುಂ ಮನ್ಮಥ ಕೇಳಿ ವಿನೋದಾಮೃತ ಸಮುದ್ರ ಮಧ್ಯದೊಳೋಲಾಡಿ ಪುಟ್ಟಿರ್ಪ್ಪುದುಂ ಬೆಳಗಪ್ಪ ಜಾವದೊಳು ಅರಮನೆಯಿಂದತಿ ದೂರಮಲ್ಲದೆಡೆಯೊಳು ಯಾಗಹಸ್ತಿಯಂ ಕಟ್ಟಿರಲದ ಮಾವತಿಗನಷ್ಟವಂಕನೆಂಬಾತ ನಿದ್ರೆಯಿಂದೆಚ್ಚತ್ತು ಸುಸ್ವರದಿಂದಾಳಾಪವ ಪಂಚಮವೆಂಬ ರಾಗಮಂ ಮಾಳ್ಪುದಾ ಸಮಯದೊಳೆಚ್ಚತ್ತಿರ್ದ್ದ ಅಮೃತ ಮತಿಯದಂ ರಾಗಸ್ವರಮಂ ಕೇಳ್ದು ಕಿವಿವೇಟಂಗೊಂಡು ಬೆಳಗಾಗಲೊಡಂ ಗುಣವತಿಯೆಂಬ ದೂತಿಯಂ ಕರೆದೆಲೆ ಅಬ್ಬಾನಂಮ ಸಜ್ಜಾಗೃಹದ ಸಮೀಪದಲ್ಲಿ ಕಟ್ಟಿರ್ದ್ದಾನೆಯ ಮಾವತಿಗಂ ರಾಗಂಗೆಯ್ಯಲಾತನ ರಾಗಮೆಂನ ಮನಮಂ ಸೆಱೆಗೆಯ್ದುದಾತನಂ ನನಗೆ ನೀಂ ಪೋಗಿತರಲ್ವೇಮೆನಲಾಕೆಯಾತನಿರ್ದ್ದಲ್ಲಿಗೆ ಪೋಗಿಯಾತನಷ್ಟವಂಕನೆಂತಪ್ಪ ಚೆಲುವನೆಂದೀಕ್ಷಿಸಿ ಕುಗ್ಗಿದ ಕೊರಳುಂ ಹಱೆದಲೆಯುಂ ನಂಡು ಮೂಗುಂ ಹಿರಹಲ್ಲುಂ ಗೀಜು ವಾಯುಂ ಕೊಳೆತ ಕಂಣು ಮೂಲಗಿವಿಯುಂ ನಲಿದಪ್ಪ ಪಣೆಯುಂ ರೋಮಮಿಲ್ಲದ ವುರ್ಬ್ಬಂ ಗೂಡೂಗೊಂಡೆದೆಯುಂ ಸೊಬೆಗುತ್ತದಿಂದುಬ್ಬಿದ ಹೊಟ್ಟೆಯುಂ ಸುಡೆ ಪುಂಣೀಂ ಸುರಿದ ಕೀವಿಂ | ಮುತ್ತಿ ಜೊಂನೆಂದೇಳುವ ನೊಣಉಂ | ಆನೆಯ ಮೂತ್ರಗಳಿಂ ಬೆಂದ ಬೆರಳ್ಗಳುಂ | ಹತ್ತಿದ ನಿತಂಬಮುಂ ಮುಱೆದ ಬೆಂನುಂ ಬತ್ತಿದ ಕಾಲ್ಗಳುಂ | ಹೆಡಸು ನಾರುವ ಶರೀರವುಂ ಯಿಂತಿರ್ದ ಆನೆವಾಂಕನಂ ಕಂಡು ಗುಣವತಿ ಅತಿ ಪೇಸಿ ಅರಸಿಯಂ ನಿಂದಿಸಿ ಮರಳಿ ಅರಸಿಯಲ್ಲಿಗೆ ಬಂದು ಯಿಂತೆಂದೆಳೆಲೆ ಮಗಳೆ ನೀನಪ್ಪೊದೇ ಮನುಷ್ಯಾಕಾರಮಂ ಧರಿಸಿದ ಉರ್ವ್ವಸಿಯಂತಿಪ್ಪೆ ನಿನ್ನ ವಲ್ಲಭಂ ದೇವೆಂದ್ರನಂತಿಪ್ಪಂ ನೀನೀ ನಿಕೃಷ್ಟನಂ ಬಯಸಲಪ್ಪುದನುಚಿತಮೆನಲಾಕೆಯಿಂತೆಂದಳೆಲೆ ಮರುಳೆ ಆವಾತನಲ್ಲಿ ಕಾಮಂ ಪೂಜ್ಯನಾತಂ ಹೀನಕುಲನಾದೊಡಂ ರೂಪಾಧಿಕಮಿಲ್ಲದಿರ್ದೊಡಂ ಸ್ತ್ರೀಯರಿಗೆ ಆತನೆ ಕಾಮದೇವನಾದ ಕಾರಣಂ ರೂಪು ಕುಲ ಗುಣಂಗಳೆಂಬ ದುರ್ಬ್ಬುದ್ಧಿಯಂ ಬಿಟ್ಟು ಸ್ತ್ರೀಯರ ಮನವ ಸೋಲಿಸುವವಂ ಕಾಮದೇವನೆಂದೇ ಬಗೆದು ತರಲ್ವೇಳ್ಕುಮೆನಲಾ ಗುಣವತಿಯಾಕೆಯ ನಿರ್ಬ್ಬಂಧದಿಂ ಸಂಬಂಧಿಸಿ ಕೊಡಲಾತನೊಡನೆ ಕಾಮ ಸುಖವ ನನಭವಿಸುತ್ತಮಿರಲೊಂದು ದಿವಸಂ ಯಶೋಧರ ಮಹಾರಾಜಂ ತಂನೊಳು ಮುಣಂ ಮಾಳ್ಪಾಲಿಂಗನ ಚುಂಬನ ಮೊದಲಾದಕ್ಕಱಂ ಕಾಣದೆ ಬೇಧಿಸಿಯಾಕೆಯ ಮನಮಂ ಕಾಣದಿರೆ ವೊಂದಾನೊಂದುದಿನಂ ರಾಯಂ ವೋಲಗಂ ಗೊಟ್ಟು ಅಮೃತಮತಿಯಂ ಹತ್ತಿರೆ ಕುಳ್ಳಿರಿಸಿ ಕೊಂಡು ನಾಟಕ ಸಾಲೆಯಿಂ ರಾತ್ರಿಯಲ್ಲಿ ಹೊತ್ತುಗಳದು ವೊಡ್ಡೋಲಗಮಂ ಬೀಳ್ಕೊಟ್ಟು ತಂನ ಪ್ರಾಣವಲ್ಲಭೆಯಪ್ಪ ಅಮೃತಮತಿಯ ಕೈವಿಡಿದುಕೊಂಡು ಸಜ್ಜಾಗೃಹಕ್ಕೆ ಬಂದು ಸ್ತ್ರೀ ಪುರುಷರುಂ ಕಾಮ ಕ್ರೀಡೆಯಲ್ಲಿ ಸುಖವಿರ್ದ್ದು ನಿದ್ರಾಮುದ್ರಿತನಾದುದಂ ಕಂಡು ಮೆಲ್ಲನೆಳ್ದು ಅಷ್ಟವಂಕಂಗೆ ಭಕ್ಷಂಗಳಂ ತೆಗೆದುಕೊಂಡು ಪೋಪುದಂ ರಾಯನೆಚ್ಚತ್ತು ಆಕೆಯ ಪಿಂದೆಯೆ ಪೋಗಿ ಮಱೆಗೊಂಡಿರೆ ಅಮೃತಮತಿ ಪೋಗಿ ಅಷ್ಟವಂಕನುಂ ಮಲಗಿರ್ದ್ದನನೆಬ್ಬಿಸೆ ಆತಂ ಕ್ರೋಧಮಂತಾಳ್ದು ನಿದ್ರೆಯಂ ಕೆಡಿಸಿದೆಯೆಂದು ಕೋಪಾಕ್ರಾಂತನಾಗಿ ಯೆಂದೂ ಬರ್ಪ್ಪ ಪೊತ್ತಿಂಗೆ ಬಂದುದಿಲ್ಲವೆಂದು ಕೋಪಿಸಿ ಈಕೆಯಂ ಮುಂದಲೆವಿಡಿದು ಆನೆಯ ನೇಣುಗಳಿಂ ಬಡಿಯೆ ಆಕೆ ದೈನ್ಯವೃತ್ತಿಯಿಂ ಬೇಡಿಕೊಳುತ ಲಿಂತೆಂದಳು ಯೆಲೆ ಪ್ರಿಯನೆ ರಾಯಂ ನಾಟಕ ಶಾಲೆಯಂನಾಡಿಸಿ ಬರ್ಪ್ಪಾಗಂ ಪೊತ್ತು ಪೋಯ್ತು ಅದು ಕಾರಣದಿನಾನುಂ ಬಂದುದಿಲ್ಲ ಅದಕ್ಕೆ ನೀನುಂ ನಂನ ಕೊಲಲಾಗದೆಂದು ಬೇಡಿಕೊಂಡು ಆ ನೋವಂ ಮಱದು ತಾನುಂ ತಂದ ಕಜ್ಜಾಯಮಂ ಆತಂಗೆ ಕೊಟ್ಟು ಅಷ್ಟವಂಕನೊಳು ನೆರದುರ್ಪ್ಪುದುಂರಾಯಂ ಕಂಡು ಖಡ್ಗಮಂ ನೆಗಪಿ ಪೊಯ್ವೆನೆಂದು ಬಗೆದು ತಂನ ಮನದೊಳಿಂತೆಂದು ಭಾವಿಸಿದಂ ನಿಕೃಷ್ಟನೆಂನ ದೆಸೆಯಿಂಜೀವಿಪಂ ಇವಳುಂ ಸ್ತ್ರೀವಧೆಯೆಂದು ಶತ್ರುರಾಯರುಗಳ ಮಸ್ತಕಮಂ ವಿಧಾರಿಸಿ ಖಡ್ಗಂ ಹೀನನುಮಿಂತಪ್ಪ ನಿಕೃಷ್ಟನಲ್ಲಿ ಪ್ರಯೋಗಿಪುದಲ್ಲವೆಂದು ರಾಯಂ ಕೊಲೆಗೆ ಪೇಸಿ ತಿರುಗಿ ಬಂದು ಮಂಚದ ಮೇಲೆ ಪವಡಿಸಿ ಸ್ತ್ರೀಯರ ಗುಣಾಗುಣಂಗಳಂ ಸ್ತ್ರೀಯರ ಅವಿಚಾರಮಂ ಭಾವಿಸುತ್ತವಿರೆ ಅಮೃತಮತಿಯುಂ ಅಷ್ಟವಂಕನೊಳ್ನೆರದು ಅವನೊಳ್ಪೇಳಿಕೊಂಡು ಸಜ್ಜಾಗೃಹಕ್ಕೆ ಬಂದು ಮಂಚದ ಮೇಲೆ ಮಲಗಿ ಆ ವೇಳೆ ಬೆಳಗಾಗೆ ಮಂಗಳ ಪಾಠಕ ಧ್ವನಿಯಿಂ ರಾಯನೆದ್ದು ಮುಖ ಮಜ್ಜನಮಂ ಮಾಡಿ ದೇವಾಧಿದೇವನಪ್ಪ ಅರ್ಹತ್ಪರಮೇಶ್ವರಂಗೆ ವಂದಿಸಿ ವೊಡ್ಡೋಲಗದೊಳ್ಕುಳ್ಳಿರ್ದ ಸಮಯದೊಳು ವೊರ್ವ್ವಂ ರಾಯಗೆ ನೆಯ್ದಿಲ ಪುಷ್ಪಮಂ ಕಾಣಿಕೆಯಂ ಕಡೆ ಅದಂ ರಾಯಂ ವಾಸಿಸಿ ಕಯ್ಯೊಳು ಪಿಡಿದು ಕೊಂಡು ವೋಲಗಮಂ ಬೀಳ್ಕೊಟ್ಟು ತಂನ ಪ್ರಾಣವಲ್ಲಭೆಯಪ್ಪ ಅಮೃತಮತಿಯ ವೊಡ್ಡೋಲಗಮಂ ಪೊಕ್ಕು ಆಕೆಯಂ ಕಾಂದು ಯಿರುಳಿನ ವೃತ್ತಾಂತಮಂ ಪೇಳುವಂತೆ ಆಕೆಯ ಕೂಡೆ ಸರಸ ವಿನೋದದಿಂ ನೈದಿಲ ಪುಷ್ಟದಿಂದಿಡೆ | ಆಕೆಯುಂ ಆಗಳೆ ಮೂರ್ಚ್ಛೆವೋಗಿ ಬೀಳೆ ಅದಂ ಅರಸಂ ಕಂಡು ಶೀತಲ ಕ್ರಿಯೆದಿಂದೆಚ್ಚಱೆಕೆಯಂ ಪುಟ್ಟಿಸಿ ಯೆಲೆ ಪ್ರಿಯಳೆ ನಿನಗೆ ಯಿಂದು ಬಂದ ವಿಪತ್ತು ಯಿಂನೆಂದಿಗೂ ಬಾರದೆಂದು ಸಂಕೇತದಿಂದಱೆಪಿ ರಾಯಂ ಸ್ತ್ರೀಯರ ಮಾಯಮಂ ನೆನೆವುತ್ತ ತಂನ ತಾಯರಮನೆಗೆ ಬರೆ ಚಂದ್ರಮತಿ ಮಗನ ಮೊಗಮಂ ನೋಡಿ ಮಱುಗಿ ನಿನಗಾರ ಭಯದಿಂ ನಿಂನ ಮುಖಕಮಲ ಬಾಡಿದುದಕ್ಕೆ ಕಾರಣ ಮೇನೆಂದು ಮಗನಂ ಬೆಸಗೊಳೆ ಯೆಲೆ ತಾಯೆ ನಿಂನ ಕೃಪೆಯಿಂ ನನಗೊಂದು ಭಯವಿಲ್ಲ ನಿಂನೆಯ ರಾತ್ರಿಯಲ್ಲಿ ನಿಂನ ಪೆಜ್ಜೊಸೆಯಪ್ಪ ಅಮೃತಮತಿ ಯೇಳು ನೆಲೆಯುಪ್ಪರಿಗೆಯಿಂದಂ ಕೆಳಗಣ ಬಚ್ಚಲ ಗುಳಿಯೊಳ್ಪೊರಳುಉದಂ ಕಂಡೆನು ಚಂದ್ರನ ಕಾಂತಿಯಂ ರಾಹು ಪಿಡಿಉದಂ ಸ್ವಪ್ನದಲ್ಲಿ ಕಂಡು ಅತಿಭೀತನಾದನೆನೆ ಆ ಮಾತಂ ತಾಯಿ ಕೇಳ್ದು ದುಃಸ್ವಪ್ನಮೆಂದು ಬಗೆದು ಮಗನೆ ನೀ ಕಂಡ ಸ್ವಪ್ನದ ಫಲಮತಿ ಕಷ್ಟವೆಂದು ರಾಜಬಾಧೆಯಂ ಪೇಳ್ಗುಮಿದಱದೋಷಮನೊಂದೇ ಕ್ಷಣದೊಳು ಕೆಡಿಸಲರ್ಪ್ಪಾ ಚಂಡಮಾರಿಯೆಂಬ ದೇವತೆಯಂ ಪೂಜಿಸಿ ನಿಂನ ಭುಜದಂಡಮಂಟಿತಮಪ್ಪ ಕಂಡಯದಿಂ ಕುಱೆಗಳ ಸಹಸ್ರಮಂ ಕೊಂದು ದೇವಿಯಂ ಪೂಜಿಸಿ ತೃಪ್ತಿ ಬಡಿಸಲು | ಸ್ವಪ್ನ ದೋಷಮೆಲ್ಲಂತೀರ್ಗ್ಗುಮೆನಲರಸಂ ನಡನಡಂ ನಡುಗಿ ಕಿವಿಗಳಂ ಮುಚ್ಚಿ ಅತಿ ಭೀತನಗಿಂತನ ತಾಯಿಗಿಂತೆಂದನೆಂಮ ಕುಲದರಸುಗಳೆಲ್ಲರುಂ ಶ್ರೀ ಜಿನಧರ್ಮ್ಮ ಪರಾಯಣರುಂ ಹಿಂಸಾದಿ ವ್ರತಮಂ ಧರಿಸಿ ಸ್ವರ್ಗ್ಗಾದಿ ಮೋಕ್ಷಮಂ ಪಡೆದರು ಅದಂ ನೀನಱೆಯದಂತೀ ಹಿಂಸೆಯ ನುಡಿಯಂ ನುಡಿಯಬಹುದೆ ಎಂದು ಪೇಳಿ ತಂನ ಮನದೊಳಿಂತೆಂದನೆತ್ತ ಮೆಟ್ಟಲೆತ್ತ ಚಪ್ಪಟೆಯಾಯ್ತುಮೆಂದು ತಾನೊಂದಂ ನೆನದರೆ ತಾನೊಂದಾಯಿತ್ತಾಗಿ ಸ್ತ್ರೀಯರೊಳಂ ಬಾಲಕರೊಳಮಜ್ಞಾನಿಗಳೊಳಂ ಮೂರ್ಖ್ಖರೊಳಂ ಸ್ವಪ್ನಾದಿಗಳಂ ಪೇಳಲಾಗದೆಂಬ ನೀತಿಯಂ ನೆನೆವುತ್ತ ತಾಯಿ ಪೇಳಿದ ಹಿಂಸೆಗೆ ಪೇಸುತ್ತಮಿರ್ಪ್ಪ ನಿಜ ಕುಮಾರನಂಕಂಡು ಚಂದ್ರಮತಿಯಿಂತೆಂದಳೂ ತಾಯ ಮಾತಂ ಮೀಱುಉದು ಕ್ಷತ್ರಿಯ ರಾಜ ಪುರ್ತ್ರಂಗೆ ಲಕ್ಷಣಮಲ್ಲೆಂದು ನಿರ್ಬ್ಬಂಧಿಸಿ ಪೇಳೆ ಹಿಂಸೆಗೆ ಕೇಳದಿರೆ ತಾಯ ಮನದೊಳೊಂದುಪಾಯಮಂ ನೆನೆದು ಪಿಟ್ಟಿನ ಕೋಳಿಯರ ಚಿತ್ರಿಕರಿಂ ಮಾಡಿಸಲದು ವಿಚಿತ್ರಮಪ್ಪುದುಮಾ ರೂಪಾತಿಶಯಕ್ಕೆಮೊಂದು ಪಿಶಾಚಮದಱೊಳಗೆ ಪೊಕ್ಕಿರಲುಂ ಆ ಕೋಳಿಯಂ ಕೊಲ್ಲೆಂಬುದುಂ ಅರಸಂ ವೊಲ್ಲೆನೆಂದೊಡೆ ತಂನ ಪ್ರಾಣಕ್ಕೆ ಮಾಡಿಕೊಂಬೆನೆನಲಾಭೀತನಾಗಿ ತಾಯುಪರೋಧಕ್ಕೊಂಡಂಬಟ್ಟು ಆಶ್ವಯುಜ ಮಾಸದ ಶುಕ್ಲಪಕ್ಷದಷ್ಟಮಿಯ ಕುಜವಾರಮಂದು ಚಂಡಿಕಾದೇವಿಯ ಮುಂದಾ ಹಿಟ್ಟಿನ ಕೋಳಿಯಂ ತಾಯವೊತ್ತಂಬಲದಿಂ ಖಂಡಯದಿಂ ಕೋಳಿಯ ವೊಳಪೊಕ್ಕಿರ್ದ್ದ ಭೂತಂ ಕೋಳಿಯಂತೆ ಕೊಡೆ ಕೂಗೆ ಅರಸಂ ಆ ಧ್ವನಿಯಂ ಕೇಳ್ದು ಪಿಡಿದಸಿಯಂ ನೆಲಕ್ಕೀಡಾಡಿ ಮಱುಗಿ ನಡ ನಡಂ ನಡುಗಿ ಕಣ್ಬನಿಯಂ ತುಂಬಿ
|| ಕ || ಯಿದು ಕೋಳಿಯ ಧ್ವನಿಯಲ್ಲಂ
ಸುದತಿಯ ದೆಸೆಯಿಂದಾಮಾದ ನರಕ ದ್ವಾರ
ಕ್ಕಿದು ಕರೌದೆಂದು ಮನದೊಳು
ಕುದಿದಂ ಪಾತಕಿಯೆನಿಪ್ಪ ತಾಯಿಂ ನೊಂದಂ ||
ಅಂತು ಮನೆಗೆ ಬಂದು ವೈರಾಗ್ಯದಿಂ ಜಿನದೀಕ್ಷಾಭಿಮುಖನಪ್ಪ ನಿಜವಲ್ಲಭನಂ ಅಮೃತಮತಿ ಕಂಡು ತಂನ ದೂಸಱೆಂದೀತಂ ಪೋಪನಿದಕ್ಕೆ ತಕ್ಕುದಂ ಮಾಳ್ಪೆನೆಂದು ಮನದೊಳು ನೆನೆದು ಪತಿಯ ಸಮೀಪಕ್ಕೆ ಬಂದು ಕಾಲ್ಗೆಱಗಿ ನೀಂ ಕ್ಷತ್ರಿಯೋತ್ತಮಂ ದಯಾಪರನಪ್ಪುದಱೆಂ ಸ್ತ್ರೀಯಪ್ಪೆಂನಪರಾಧಮಂ ಸೈರಿಸಿ ಯಶೋಮತಿಗೆ ಪಟ್ಟಂಗಟ್ಟಿ ಯೆಂನರ ಮನೆಯೊಳಾನುಂ ನೀಉಂ ಅತ್ತೆಯುಂ ಭೋಜನಂಗೆಯು ಮೂವರುಂ ಜಿನರೂಪಧಾರಗಳಷ್ಟವೆಂದೊಡಂಬಡಿಸಿ ವಿಷದ ಲಡ್ದುಗೆಯಂ ಮಾಡಿಕ್ಕಿಗಂದನುಮಂ ಅತ್ತೆಯನುಮಂ ಕೊಂದಷ್ಟವಂಕನೊಡನೆ ಕಾಮ ಭೋಗಂಗಳನನುಭವಿಸುತ್ತಮಿರ್ದ್ದಳಿತ್ತಂ ಯಶೋಧರಂ ಸತ್ತು ಪಿಟ್ಟಿನ ಕೋಳಿಯಂ ಕೊಂದ ದೋಷದಿಂ ವಿಂಧ್ಯಗಿರಿಯಲ್ಲಿ ನವಿಲಾಗಿ ಪುಟ್ಟಿದನಿತ್ತಲೂ ಚಂದ್ರಮತಿಯುಂ ಸತ್ತು ಕರಹಾಟ ದೇಶದಲ್ಲಿ ಹೆಂಣುನಾಯಾಗಿ ಪುಟ್ಟಿದಳಿಂತರ್ವ್ವರು ಪರಸ್ಪರ ವೈರಭಾವದಿಂಯೆಯ್ಯ ಮೃಗಮುಂ ಕೃಷ್ಣ ಸರ್ಪ್ಪನುಂ ಅಜನುಂ ಕೋಣನುಂ ಮೀನುಂ ಮೊಸಳೆಯುಂ ಆಡುಂ ಹೋತನುಂ ಮೊದಲಾದನೇಕ ಭವಂಗಳೊಳು ಅನ್ಯೋನ್ಯ ಹತಿಯಿಂ ಸತ್ತು ಕಡೆಯೊಳುಜ್ಜೆನಿಯಲ್ಲಿ ಮಾದೆಗನ ಮನೆಯಲ್ಲಿ ಕೋಳಿಗಳಾಗಿ ಪುಟ್ಟಿರಲಾ ಮಾದೆಗನಸಂಗೆ ಕಾಣಿಕೆದಂದು ಕೊಡಲಾತಂ ಚಂಡಕರ್ಮ್ಮನೆಂಬ ತಳವಾಱನ ವಶಕ್ಕೆ ಕೊಡಲೊಂದು ದಿವಸಂ ಯಶೋಮತಿ ಮಹಾರಜಂ ತಂನರಸಿ ಕುಸುಮಾವಳಿಯೆಂಬ ಳ್ವೆರಸಿ ಉದ್ಯಾನವೊನಕ್ಕೆ ಪೋಗಿ ಪೂವಿನ ಮಂಟಪದೊಳು ತಳಿರ ತಳ್ಪದೊಳು ತಾನುಂ ಕುಸುಮಾವಳಿ ಕಾಮಸುಖದಿನಿದ್ದನಿರಲು ಚಂಡಕರ್ಮ್ಮಂ ಕೋಳಿಗಳ್ವೆರಸು ವನ ವಿಹಾರಂಗೆಯುತ್ತಮಲ್ಲಿರ್ದ್ದ ದಿವ್ಯ ಮುನಿಗಳಂ ಕಂಡು ಜೀವತತ್ವಮಂ ಕೇಳಿ ಜೀವದಯ ಸ್ವರೂಪಮಂ ಕೇಳ್ದುಮಲ್ಲಿರ್ಪ್ಪ ಸಮಯದಲ್ಲಿಯಾ ಕೋಳಿಗಳು ಕೇಳಿ ಸಂತುಷ್ಟಂಗಳಾಗಿ ಸರಸಂಗೈಯ್ಯೆ ಯಶೋಮತಿಯೆಂಬರಸಂ ಶಬ್ಧವೇಧಿಯೆಂಬ ಬಾಣದಿಂದೆರಡಱ ಶಿರಮಂ ನೊರ್ಮ್ಮೊದಲೊಳೆಚ್ಚೇದಿಸಲವೆರಡುಂ ಕುಸುಮಾವಾಳಿಯ ಗರ್ಭದೊಳಭಯರುಚಿ ಯಭಯಮತಿಗಳೆಂಬ ಗಂಡು ಪೆಣ್ಗೂಸುಗಳಾಗಿ ಪುಟ್ಟಿ ಶಿಶುತ್ವಮಂ ಪತ್ತುವಿಟ್ಟು ಬಲಕಾಲದೊಳೆ ಸುದತ್ತಾಚಾರ್ಯ್ಯರ ಪಕ್ಕದೊಳು ಹಿಂದಣ ಪ್ರಪಂಚಮಂ ಕೇಳ್ದು ನಿರ್ವೇಂಗಂ ಪುಟ್ಟಿ ಕ್ಷುಲ್ಲಕರಾಗಿ ತಪಂಗೆಯ್ವುತ್ತಂ ಯೌಧೇಯ ವಿಷಯದ ರಾಜ ಪುರದ ಅರಸಂ ಮಾರಿದತ್ತನಾ ಪುರದ ಬಹಿರುದ್ಯಾನಕ್ಕೆ ಸುದಾತ್ತಾಚಾರ್ಯ್ಯರುಂ ಸಮುದಾಯಂ ಬೆರಸಿ ಬಂದು ಪಂಥಾತಿ ಚಾರ ಪ್ರತಿಕ್ರಮನಂಗೆಯ್ದು ಪವಾಸಮಂ ಕೈಕೊಂಡು ಬ್ರಹ್ಮಚಾರಿಯುಗ್ಮಮಂ ಭಿಕ್ಷಾನಿಮಿತ್ತಮಾ ಪುರಕ್ಕೆ ಕಳಿಹಲಾ ಪ್ರಸ್ಥಾವದೊಳು ಚೈತ್ರ ಮಾಸದ ಶುಕ್ಷ ಪಕ್ಷದಷ್ಟಮಿಯುಂ ಬರಲ ರಾಜಪುರವರಸ ಮಾರಿದತ್ತಂ ಚಂಡಮಾರಿಯ ಭಕ್ತನಪ್ಪುದಱೆಂದಾ ದೇವತೆಗೆ ಜಾತ್ರೆಯಂ ನೆರಪಿ ದೇವತೆಯ ಮುಂದೆಲ್ಲಾ ಜೀವಂಗಳ ಯಗಲಂಗಳ ವಂದಿಸುವ ಪ್ರತಿಜ್ಞೆಯಿದಂ ಶುಭಲಕ್ಷಣ ಸಂಬೃತಂಗಳಪ್ಪ ಮನುಷ್ಯ ಯುಗ್ಮಮಂ ತರಲ್ಪೇಡಿ ಚಂಡಕರ್ಮ್ಮನೆಂಬ ತಳಾಱನ ನಟ್ಟಲಾತಂ ಬಂದು ಭಿಕ್ಷಾ ನಿಮಿತ್ತವಾಗಿ ಬರ್ಪ್ಪಭಯರುಚಿಯಭಮತಿಗಳಂ ಕಂಡವರೀರ್ವ್ವರಂ ಪಿಡಿದು ದೇವತೆ ಸಂತುಷ್ಟೆಯಹಳೆಂದು ಪಿಡಿದೊಯ್ದು ಮಾರಿದತ್ತಂಗೊಪ್ಪಿಸಲಾತಂ ಕೊಲಲೆಂದು ಯಿವರ ಗಂಧ ಲೇಪನವಂ ಮಾಡಿ ಪೂವಿನ ಮಾಲೆಯನಿಕ್ಕಿ ದೇವತೆಯ ಮುಂದೆ ಕುಳ್ಳಿರಿಸಿ ಅರಸಂ ಖಡ್ಗಮಂ ಜಡಿದು ಜನಮೆಲ್ಲಂ ಅರಸಂ ಯಿವರೊಡನೆ ಪರಸಿಮೆನಲವರಿಂತೆಂದರೆಲೆ ಮಹಾರಾಜಾ ನೀಂ ರಾಜಚಂದ್ರನಪ್ಪುದಱೆಂ ಚಂದ್ರನಂತೆಲ್ಲಾ ಜನಂಗಳಿಗೆ ಹಿತಮನೆ ನೆಗಳುತ್ತ ಪ್ರಜೆಗಳಂ ಪ್ರತಿಪಾಲಿಸುತ್ತ ಪುತ್ರಮಿತ್ರರ ಪ್ರತಿಪಾಲಿಸಿ ದಯಾ ಮೂಲಮಪ್ಪ ಅಹಿಂಸಾಧರ್ಮ್ಮಮೆ ಮೋಕ್ಷಮಾರ್ಗಮೆಂದಾರಾಧಿಸಿ ಸದ್ಧರ್ಮ್ಮ ಪರಾಯಣನಾಗಿ ರಾಜನ್ವಯ ತಿಲಕನೆನಿಸಿ ಸುಖದಿರಾಜ್ಯ ಸಮುನನುಭವಿಸೆಂದು ಪರಸಿ ಅರಸಂ ಆ ಪರಕೆಯಂ ಕೇಳ್ದು ವಿಸ್ಮಯಾನ್ವಿತನಾಗಿ ಪಿಡಿದ ಖಡ್ಗಮಂ ನೆಲಕ್ಕೀಡಾಡಿ ಯಿವರೀರ್ವ್ವರ ಧೈರ್ಯಕ್ಕಂ ಬಾಲಕಾಲದಲ್ಲಿಯ ನಿರ್ವೆಗ ತೋಱವಿಗಂ ಮೆಚ್ಚಿ ನೀವಾರಾವ ಕುಲಮೇನು ನಿಮಿತ್ತಮೀ ಹರಯದಲ್ಲಿ ಭೋಗನಿಸ್ಪೃಹರಾದಿರೆನೆ ಅವರಿಂತೆಂದರೆಲೆ ಮಹಾರಾಜಾ ಯೆಂಮ ಚರಿತಮೆಂಬುದು ಧಾರ್ಮಿಕರ್ಗ್ಗೆಯೆ ಸೊಗಸೂದು | ನೀನು ಮೀತ್ಯಾ ಧರ್ಮ್ಮರತನಾದನದು ಕಾರಣ ನಿನ್ನಭೀಷ್ಟಮಪ್ಪಂತೆ ಮಾಡೆಂಬುದುಂ ಅರಸಂ ನೀವು ಮಹಾರಾಜರುಗಳು ಮಹಾಪುರುಷರೆಂದು ಅವರ ಪಾದ ಪ್ರಕ್ಷಾಲನಂ ಮಾಡಿ ತಾನುಂ ಭಕ್ತಿಯಿಂ ವಂದಿಸಿ ಬೇಡಿಕೊಂಡು ನಿರ್ಬ್ಬಂಧದಿ ಬೆಸಗೊಳೆ ಅವರಿಂತೆಂದರೆಲೆ ಮಹಾರಾಜಾ ನೀನೊಳ್ಳಿತಂ ಬೆಸಗೊಂಡೆ ನಿಂನ ಬಾಳ್ವೆಯಿಂ ದಿನದಿನಕ್ಕೆ ಮೋಕ್ಷಮಾರ್ಗಭಿಮುಖವಾಯ್ತು ಧನ್ಯತ್ವಗುಣವೆಂಬುದು ಬಹಿರ್ನ್ನಿಮಿತ್ತಮಿಲ್ಲದಿಂದು ಪ್ರಕಟಮನೆಯ್ದಿದರಾಗಿ ಯಿಂದೆಂಮ ದೆಸೆಯಿಂ ಕಲ್ಯಾಣ ಪರಂಪರೆಗೆ ಕಾರಣಮಾಯ್ತೆಂದು ಶ್ಲಾಘಸಿ ಅರಸನೊಡನೆ ತಂಮ ಹಿಂದಣ ಭವದ ಕಥೆಯ ವಿಸ್ತಾರವಾಗಿ ಹಿಟ್ಟಿನ ಕೋಳಿಯಂ ಕೊಂದುದು ಮೊದಲಾಗಿ ತಂಮ ಭವಭವದ ಪ್ರಪಂಚಮಂ ನೀರೂಪಿಸೆ ಅರಸಂ ಕೇಳ್ದು ಭಯ ಚಕಿತ ಚಿತ್ತನಾಗಿ ಸುರಿವ ಕಣ್ಬನಿಯ ಪ್ರವಾಹದಿಂದಾ ಬ್ರಹ್ಮಚಾರಿಗಳ ಪಾದ ಪ್ರಕ್ಷಾಲನಂಗೆಯ್ದು ಪೂಜಿಸಿ ಪೊಡವಡೆ ಸರ್ವಜನಕೆಲ್ಲಂ ಕೇಳಿ ಚ್ಯೋದ್ಯಂಬಟ್ಟು ಯಿವರ್ಗೆ ತಾವೆಲ್ಲರುಂ ಸಾಷ್ಟಾಂಗ ಪ್ರಣುತರಾಗಿರ್ದ್ದುದಂ ಕಂಡು ಪರಸುತಿರೆ ಆ ಚಂಡಮಾರಿ ದೇವತೆಯೆಂತಿರ್ದ್ದುದೆದೊಡೆ ಕರದ ಖಡ್ಗ ಕಪಾಲಮುರ್ವ್ವ ಸುರೆ ಉರಿವ ನಾಲಗೆ ಕರುಳು ಮಾಲೆ ಪೊರಳ್ದಗಲ್ಲ ಕೋರ್ಚೆದಾಡೆ ಹಱೆದ ತಲೆ ಬಿಡಗಂಣು ನೀಳ್ದ ನಾಲಗೆ ಇಂತಪ್ಪ ಭಯಂಕರಮೆನಿಸಿ ನೆಗಲ್ದ ಚಂಡಮಾರಿ ದೇವತೆ ಆ ಬ್ರಹ್ಮಚಾರಿಗಳ ಭವ ಪ್ರಪಂಚ ಮಂ ತಾಂ ಕೇಳ್ದು ಹಿಂಸೆಗೆ ಪೇಸಿ ಭಯ ಭ್ರಾಂತಿಯಾಗಿ ಮಱುಗಿ ಹಿಟ್ಟಿನ ಕೋಳಿಯಂ ಕೊಂದು ಯಶೋಧರನುಂ ಚಂದ್ರಮತಿಯುಂಮಿಂತಪ್ಪ ಭವಭವದಲ್ಲಿಯ ಚಿಂತ್ಯಮಪ್ಪ ದುಃಖ ದಾವಾಗ್ನಿಯಿಂ ಬೆಂದು ನೊಂದರಿಂನು ಸಚೇತನಂಗಳಪ ಜೀವವಧೆಯಂ ಮಾಡಿದ ನಿರ್ಗ್ಗುಣರಿಂನೆಂತಪ್ಪ ಪಾತಕದ ಫಲಮನುಂಬೆಂದು ಮಱುಗಿ ಪ್ರತ್ಯಕ್ಷಮಪ್ಪ ದಿವ್ಯ ರೂಪಂಧರಿಸಿಯಾ ಬ್ರಹ್ಮಚಾರಿಗಳ ಪಾದೋಪಾಂತ ಧರೆಯೊಳ್ಪೊರಳಿ ಯೆಂನಂ ರಕ್ಷಿಪುದೆಂದು ದೈನ್ಯಂಬಡುವ ದೇವತೆಯನರಸಂ ಸರ್ವಜನವೆಲ್ಲಂ ಕಾಂಡಾಶ್ಚರ್ಯ್ಯಂಭಡುತ್ತಿರಲಾ ದೇವತೆಯಿಂತೆಂದೆಳೆಲೆ ಸ್ವಾಮಿ ಯೆನಗೆ ಅಹಿಂಸಾ ವ್ರತಮಂ ಪಾಲಿಪುದೆಂದು ಬ್ರಹ್ಮಚಾರಿಗಳ ಪಾದಮಂ ಪೂಜಿಸಿ ಅವರ ಪಕ್ಷದೊಳು ಅಹಿಂಸಾ ವ್ರತಮಂ ಸ್ವೀಕರಿಸಿ ಪಂಚಾಣು ವ್ರತಂಗಳಂ ಕೈಕೊಂಡು ಅಷ್ಟಮೂಲ ಗುಣಂಗಳಂ ಧರಿಸಿ ಸಮ್ಯಕ್ತ್ವಮಂ ಸ್ವೀಕರಿಸಿಕೊಂಡು ತಾನುಂ ಪ್ರಜೆಗಳೊಡನೆಯಿಂದು ಮೊದಲೆಂನ ಭಕ್ತರೆಲ್ಲರುಂ ನಿರವಧ್ಯಮಪ್ಪ ಭಕ್ಷ ಪಕ್ವಾಂನ ಪಾಯಸ ಸುಗಂಧ ಪುಷ್ಪಂಗಳಿಂ ಪೂಜಿಪುದಲ್ಲದೆ ಕೆಡಿಸುವೆನೆಂದು ವೊದಱಿ ಸಾಱಿಪೇಳಿ ಬ್ರಹ್ಮಚಾರಿಗಳಿಗೆ ಪೊಡವಟ್ಟು ಅದೃಷ್ಯವಾಗಿ ದೇವತೆ ಪೋಗೆ ಮತ್ತಂ ಜನಂಗಳೆಲ್ಲಂ ಪೇಸಿ ಜಿನಧರ್ಮ್ಮರತರಾದರಲ್ಲಿ ಮಾರಿದತ್ತ ಮಹಾರಾಜಂನಿಂತೆಂದನಾನಿತು ಕಾಲಂಗೈದ ಪಾಪಂ ತಪಂಬಟ್ಟಲ್ಲದೆ ಪೋಗದೆಂದು ನಿರ್ವ್ವೇಗಮಂ ತಾಳ್ದು ದೀಕ್ಷೆಯಂ ಪಾರ್ತ್ಥಿಸಲವರಿರ್ವ್ವರು ತಂಮ ಶ್ರೀ ಗುರುಗಳಪ್ಪ ಸುದತ್ತಾಚಾರ್ಯ್ಯರ ಸಮೀಪಕ್ಕೊಯ್ದುದುಮವರೀ ಮಹಾರಜಗೆ ಹಿಂಸಾ ದೋಷಮಂ ಸವಿಸ್ತರಂ ನಿರೂಪಿಸಲಾತಂ ಕುಸುಮದತ್ತನೆಂಬ ಕುಮಾರಂಗೆ ರಾಜ್ಯಾಭಿಷೇಕ ಪೂರ್ವಕಂ ಪಟ್ಟಂಗಟ್ಟಿ ಸುದತ್ತಾಚ್ಚಾರ್ಯ್ಯರಿಂ ಜೀವದಯಾಷ್ಟಮಿಯ ನೋಂಪಿಯಂ ಕೊಡಿಸಿ ಕುಮಾರನಿಗೆ ಸರ್ವ್ವ ಜೀವ ದಯಾಷ್ಟಮಿಯ ಪರನಾಗಿರೆಂದು ಬುದ್ಧಿವೇಳಿ ತಾನುಂ ಸಂಸಾರಕ್ಕೆ ಪೇಸಿ ಜಿನದೀಕ್ಷೆಯಂ ಸ್ವೀಕರಿಸಿದನಾ ಪುರದೊಳಗಣ ಪುರುಷರುಂ ಸ್ತ್ರೀಯರುಂ ಜೀವದಯಾಷ್ಟಮಿಯ ನೋಂಪಿಯಂ ಕೈಕೊಂಡು ಯೆಂಟು ವೊರುಷಂ ನೋಂತು ಉದ್ಯಾಪನೆಯಂ ಮಾಡಿ ದೇವೇಂದ್ರ ಧರಣೀಂದ್ರ ಮುನೀಂದ್ರ ಸಂಪತ್ತುಗಳನನುಭವಿಸಿ ಕ್ರಮದಿಂ ಸ್ವರ್ಗ್ಗಾದಿ ಸುಖಮಂ ಪಡದರು ಮತ್ತಂ ಮಾರಿದತ್ತ ಮುನಿಜೀವದಯಾಷ್ಟಮಿಯ ಉಪವಾಸ ಪೂರ್ವ್ವಕವಾಗಿ ನೋಂಪಿಯಂ ಕೈಕೊಂಡು ಉಗ್ಗೋಗ್ರ ತಪಶ್ಚರಣಂಗೆಯ್ದು ಸನ್ಯಸನ ವಿಧಿಯಿಂ ಶರೀರ ಭಾರಮನಿಳಿಸಿ ೩ನೆಯ ಸ್ವರ್ಗ್ಗದಲ್ಲಿ ಅಣಿಮಾದಿ ಗುಣೋಹಿತನುಂ ಸಪ್ತ ಸಾಗರೋಪಮ ಜೀವಿತನುಂ ಪಂಕ ಪ್ರಭಾವ್ಯಾಪ್ತಾವಧಿಜ್ಞಾನ ಸಂಪಂನನು ತತ್‌ಕ್ಷೇತ್ರ ಹಾರಕ ವೈಕ್ರಿಯಕದೇಹನುಂ ೭ ಸಾವಿರ ವರ್ಷಕೊಂಮೆ ಮನಸಾಹಾರನುಂ ೩ ತಿಂಗಳು ೧೫ ದಿನಕೊಂಮೆ ಉಚ್ವಾಸಮನುಳ್ಳನುಂ ೪ ಲಕ್ಷೆಯುಂ ೮೦ ಸಾಸಿರ ಪೆಂಡಿರ್ಗ್ಗೊಡೆಯನುಂ ಮಲಧಾತು ರಹಿತಮಪ್ಪ ದಿವ್ಯಧರ ದೇಹನಾಗಿ ಪುಟ್ಟಿ ಸುಖಮಿರ್ದ್ದಂ ಅಭಯರುಚಿ ಅಭಯಮತಿಯುಂ ಯಿಶಾನ ಕಲ್ಪದ ದೇವರಾಗಿ ಸ್ವರ್ಗ್ಗದ ದಿವ್ಯ ಸುಖಮನನುಭವಿಸಿ ಕ್ರಮದಿಂದ ಮೋಕ್ಷಮಂ ಪಡದರೆಂದು ಗೌತಮ ಗಣಧರರು ನಿರೂಪಿಸಿ ಶ್ರೇಣಿಕ ಮಹಾಮಂಡಲೇಶ್ವರನುಂ ಚೇಳಿನಿ ಮಹಾ ದೇವಿಯೆಂ ಕೇಳಿ ಸಂತುಷ್ಟ ಚಿತ್ತರಾಗಿ ನೋಂಪಿಯ ಪ್ರಭಾವಕ್ಕೆ ಮೆಚ್ಚಿ ನೋಂಪಿಯಂ ಕೈಕೊಂಡು ಸರ್ವ್ವಜ್ಞನಂ ಗಣಧರರುಮಂ ಬೀಳ್ಕೊಂಡು ಸಮವಸರಣಮಂಪೊಱಮಟ್ಟು ಅನೇಕ ವಿಭವದಿಂ ಬಂದು ಪುರಮನರಮನೆಯಂ ಪೊಕ್ಕು ಸುಖಮಿರೆ ನೋಂಪಿಯ ದಿನಂ ಬರೆ ಆಶ್ವಯುಜ ಮಾಸದ ಶುಕ್ಷಪಕ್ಷದಷ್ಟಮಿಯ ದಿನದಲ್ಲಿ ನೋಂಪಿಯಂ ತಾವಿರ್ವ್ವರುಂ ಯಥಾಕ್ರಮದಿಂ ಭಕ್ತಿ ಪೂರ್ವ್ವಕಂ ಪಲಂರ್ಬ್ಭವ್ಯರಂ ಕೂಡಿಕೊಂಡು ಮಹಾ ವಿಭವದಿಂದೆಂಟು ವರ್ಷಂ ನೋಂತು ಕಡೆಯೊಳುಜ್ಜವಣೆಯಂ ಮಾಡಿ ಜೀರ್ಣ ಚೈತ್ಯಾಲಯಂಗಳಂ ಜೀಣ್ನೋದ್ಧಾರಣಂಗಳಂ ಮಾಡಿಸಿ ಪ್ರತಿಷ್ಟೆಯಂ ಮಾಡಿಸಿ ಕ್ಷೇತ್ರಂಗಳಂ ಬಿಟ್ಟು ಜೈನ ಬ್ರಾಹ್ಮಣರಿಂಗೆ ಅಗ್ರಹಾರಂಗಳಂ ಬಿಟ್ಟುಕೊಟ್ಟು ತತ್ಫಲದಿಂ ಜಯಂತ ಮನ್ಮಥರ್ಗ್ಗೆಣೆಯರಪ್ಪ ಪಲಂಬರು ಪುತ್ರರಂ ರತಿಗೆ ಸಮಾನೆಯರಪ್ಪ ಪುತ್ರಿಕೆಯರಂ ಪಡದು ಪಿರಿದಪ್ಪೈಶ್ವರ್ಯ್ಯಕ್ಕೊಡೆಯರಾಗಿ ದಿವ್ಯ ಸುಖಮನನುಭವಿಸಿದರೂ ||
ಆವಾವ ಜೀವವೆಲ್ಲವ
ನೋವದೆ ವಧೆಗೆಯ್ದು ಮಾರಿದತ್ತ ನರೇಂದ್ರಂ
ದೇವೇಂದ್ರನಾದನೆಂದರೆ
ಜೀವದಯಾಷ್ಟಮಿಯಂ ನೋಂಪಿ ಸಾಧಾರಣಮೇ ||
ಯಿಂತೀ ಜೀವದಯಾಷ್ಟಮಿಯ ನೋಂತು ಮಹಾ ಪುರಷರ್ಗ್ಗಂ ನೋನಿಸಿದವರ್ಗ್ಗಂ ಮಂಗಳ ಮಹಾಶ್ರೀ
ನೋಂಪಿಯ ಕಥೆಗಳು: ೨೪. ತಂಗಳು ತವನಿಧಿಯ ನೋಂಪಿಯ ಕಥೆ
|| ಶ್ರೀ ವೀತರಾಗಾಯ ನಮಃ ||
ಶ್ರೀ ಮದಮರೇಂದ್ರ ವಂದ್ಯಂ
ಕಾಮಹರಂ ಸಕಲ ವಿಮಲ ಕೇವಲ ಭೋದಂ
ಸೋಮಾರ್ಕ್ಯ ಕೋಟಿ ತೇಜಂ
ನೇಮಿಜಿನಂ ಕುಡುಗೆ ನಮಗೆ ಸುಖ ಸಂಪದಮಂ ||
ಮಂಗಳ ಕಾರಣವೆನಿಸುವ
ತಂಗುಳು ತವನಿಧಿಯ ನೋಂಪಿಯಂ ಕನಕ ಶ್ರೀ
ಯೆಂಬಳ್ಗಣಿನಿಯೆ ಪೇಳ್ದಾ
ಪಾಂಗಿಂ ನಾನುಸುರ್ವ್ವೆನೆಸೆವ ಪೂಸಕಂನಡದಿಂ ||
|| ವ || ಅದೆಂತೆಂದೊಡೀ ಜಂಬೂದ್ವೀಪದ ಭರತಕ್ಷೇತ್ರದೊಳವಂತಿಯೆಂಬುದು ನಾಡು | ಉಜ್ಜೆನಿಯೆಂಬುದು ಪೊಳಲದನಾಳ್ವಂ ಪ್ರತಾಪ ಸಿಂಹನೆಂಬರಸನಾತನರಸಿ ಪದ್ಮಾವತಿಯೆಂಬಳಂತವರಿರ್ವ್ವರುಂ ಸುಖ ಸಂಕಥಾವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲಾಪುರಕ್ಕೆ ಶ್ರೀಗಂತಿಯರೈವತ್ತು ತಂಡಜ್ಜಿಕಾಸಮುದಾಯಂ ಬೆರಸು ಬಂದುದಂ ಪದ್ಮಾವತಿ ಕೇಳ್ದು | ಚೈತ್ಯಾಲಯಕ್ಕೆ ಅಷ್ಟ ವಿಧಾರ್ಚನೆ ಸಹಿತಂ ಬಂದು ಪರಮ ಜಿನಪತಿಗೆ ಅಭಿಷೇಕ ಪೂಜೆಯಂ ಮಾಡಿಸಿ | ಪುಣ್ಯ ವೃದ್ಧಿಯಂ ಮಾಳ್ಪುದೆಂದು ಬೇಡಿಕೊಂಡು ತದನಂತರಮಿಂತೆಂದಳು | ಯೆನಗಾಉದಾನುಮೊಂದು ಪರಮ ಸುಖಕ್ಕೆ ಕಾರಣ ನೋಂಪಿಯಂ ಬೆಸಸಿಮೆಂದು ಬಿಂನಪಂಗೆಯ್ಯಲವರಿಂತೆಂದರಾಷಾಢ ನಂದೀಶ್ವರಮಾದಿಯಾಗಿ | ಕಾರ್ತ್ತೀಕ ನಂದೀಶ್ವರದ ಪೌರ್ಣ್ನಮಿ ಪರಿಯಂತಂ ಅಷ್ಟಮಿ ಚತುರ್ದ್ದಶಿಗಳೊಳು ಶುಚಿರ್ಬ್ಭೂತರಾಗಿ ಚೈತ್ಯಾಲಯಕ್ಕೆವಂದು ಜಿನೇಶ್ವರರಿಗೆ ಯಥಾಶಕ್ತಿಯಿಂದಭಿಷೇಕ ಪೂಜೆಯಂ ಮಾಡಿ ತದನಂತರಂ | ಶ್ರುತದ ಮುಂದೆ ದಿನಂಪ್ರತಿಯಂ ನಾಲ್ಕು ಹಿಡಿಯಂ ನಾಲ್ಕು ಪುಂಜಂ ಮಾಡಿ ಗುರಗಳಂ ಬಂಧಿಸಿ ಮನೆಗೆ ಬಂದೇಕ ಭುಕ್ತಮಂ ಮಾಳ್ಪದು | ದಿನಂಪ್ರತಿ ನಾಲ್ಕು ತಿಂಗಳು ತಂಗುಳಂನುಂಣೆ ನೆಂದು ವ್ರತಮಂ ಕೈಕೊಂಬುದು ಯಿದು ನೋಂಪಿಯ ಕಥೆ | ಕಡೆಯಜ್ಜವಣೆಯ ಕ್ರಮಮೆಂತೆಂದೊಡೆ ಹಂನೆರಡು ಬೇಸಳಿಗೆಯೊಳಗೆ ಹುಗ್ಗಿ | ಹಚ್ಚಂಬಲಿ | ಕಸುಗೂಳು | ಪಾಯಸಮಂ ಬಡಿಸಿ | ಆಯ್ದು ಬಿಸು ಹೂರಿಗೆಯಂ ಮುಚ್ಚಿ ಮೇಲೆಯೆ ಸಮುಚ್ಚಿಯಂ ಮುಚ್ಚಿ | ದೇವರ್ಗ್ಗೊಂದು ಶ್ರುತಕ್ಕೊಂದು ನೋನಿಸಿದಜ್ಜಿಯರ್ಗ್ಗೊಂದ ಜಕ್ಕಳೆಗೊಂದು ಕಥಕಗೊಂದು | ಉಳಿದ ಬೇಸಳಿಗೆಗಳಂ ಜೈನ ಸೋವಾಸಿನಿಯರ್ಗ್ಗೆ ಬಾಯಿನಮಂ ಕುಡುಉದು | ನೋನಿದಜ್ಜಿಯರ್ಗ್ಗೆ ಬಾಯಿನಮಂ ವಸ್ತ್ರಮಂ ಕುಡುಉದು | ಕಥಕನಂ ಪೂಜಿಸುಉದು | ಚಾತುರ್ವ್ವರ್ಣ್ಣಕ್ಕೆ ಯಥಾ ಶಕ್ತಿಯಿಂ ಭಕ್ತಿ ಪೂರ್ವಕಂ ಆಹಾರಾದಿ ದಾನಮಂ ಮಾಳ್ಪುದೆಂದು ಪೇಳೆ ಕೇಳ್ದು ಪದ್ಮಾವತಿಯು ನೋಂಪಿಯಂ ಕೈಕೊಂಡು ಆಕೆಯ ವಿಳಾಸಿನಿ ವಸಂತಮಾಲೆಯುಂ ನೋಂಪಿಯಂ ಕೈಕೊಂಡು ನೋನುತ್ತಮಿರಲುಜ್ಜವಣೆಯ ದಿನಂ ಬರೆ ವಸಂತಮಾಲೆ ವಸ್ತ್ರನಿಮಿತ್ತ ತಂತುವಾಯನ ಮನೆಗೆ ಪೋಗಿ | ಉಜ್ಜವಣೆಯ ಪೊಸವಸ್ತ್ರಮಾಗದಿರೆ ಚಿಂತಾಕ್ರಾಂತೆಯಾಗಿರ್ಪ್ಪುದು ತಂತುವಾನಿಂತೆಂದನೀಗಳೇ ಪೊಸ ವಸ್ತ್ರವ ನೆಯ್ದು ಕೊಡುವೆ ನಿಂನ ನೋಂಪಿಯೊಳೆ ನಾನುಂ ಫಲಮಂ ಕೊಟ್ಟಡೆ ಬೇಗನೆಯ್ದು ಕೊಡುವೆನೆನಲಂತೆಗೆಯ್ವೆನೆಂದು ಅಷ್ಟಮ ಭಾಗದೊಳೊಂದು ಭಾಗಮಂ ಕೊಡಲು ತ್ವರಿತದಿಂ ವಸ್ತ್ರಮಂ ಕುಡೆ | ಕೊಂಡು ಮನೆಗೆ ಬಂದು ಶುಚಿರ್ಭ್ಬೂತೆಯಾಗಿ | ಚೈತ್ಯಾಲಯಕ್ಕೆ ಪೋಗಿ ಯಥಾಶಕ್ತಿಯಿಂ ಜಿನೇಶ್ವರಂಗೆ ಅಭಿಷೇಕ ಪೂಜೆಯಂ ಮಾಡಿಸಿ ಉಜ್ಜೈಸಿ ಬಾಯಿನಮಂ ಕೊಟ್ಟು ಹೋಗಿ ಯೇಕವೃತ್ತಮಂ ಮಾಡಿ ಸುಖಮಿರ್ಪ್ಪುದು | ಮಿತ್ತ ಪದ್ಮಾವತಿ ಹೊತ್ತನತಿಕ್ರಮಿಸಿ ರಾತ್ರಿಯೊಳುಜ್ಜವಣೆಯಂ ಮಾಡಿ ಬಾಯಿನಮಂ ಕೊಟ್ಟು ತಂದ ಮನೆಗೆ ಬಂದೇಕ ಭುಕ್ತಮಂ ಮಾಡಿರ್ಪ್ಪುದು | ಬಾಯಿನಮಂ ರಾತ್ರಿಯೊಳಾರುಮುಂಣ್ಬರಿಲ್ಲದಿರೆ ನಾನಾ ಪ್ರಕಾರದ ಜೀವರಾಶಿಗಳು ತಿಂದು ಕೆಟ್ಟು ಪೋಗಲದನಾರುಮುಂಣದೆ ಉದಾಸೀನಗೆಯ್ದು ಕಳೆಯೆ | ಕೆಲಉ ದಿನಂ ಪೋಗೆ ಯಿತ್ತಲಾ ವಸಂತಮಾಲೆ ಆ ಪುರದ ರಾಜಶ್ರೇಷ್ಠ ಭಾನುದತ್ತನೆಂಬ ಪರದನಾತನ ಪರದಿತಿ ಲಕ್ಷ್ಮೀಮತಿಗೆ | ಕುಬೇರಕಾನ್ತನೆಂಬ ಮಗನಾಗಿ ಪುಟ್ಟಿ ಸುಖದಿಂದರಲಾ ಪದ್ಮಾವತಿ ಆಯುಷ್ಯಾವಸಾನದೊಳು ಸಾಕಲ್ಯರಹಿತ ನೋಂಪಿಯ ದೆಸೆಯಿಂದಾಪುರದೊಳು ಕಾಮಲತೆಯೆಂಬ ಸೂಳೆಯ ಬಸುಱೊಳು ಹೆಂಣುಮಗಳಾಗಿ ಪುಟ್ಟಿರ್ಪ್ಪುದು ಯಿತ್ತಲು ತಂತುವಾಯಂ ಮುಡುಪಿ ನೋಂಪಿಯ ಅಷ್ಟಮ ಭಾಗದ ಫಲದಿಂದಾ ಪುರದೊಳ್‌ ನಂದಿವರ್ದ್ಧನನೆಂಬ ಪರದಂಗಂ ನಂದಿವರ್ದ್ಧನೆಯೆಂಬ ಪರದಿತಿಗಂ ಕನಕಮಾಲೆಯೆಂಬ ಮಗಳಾಗಿ ಪುಟ್ಟಿ | ಪಂಚವರ್ಷಪ್ರಾಪ್ತಿಯಪ್ಪುದು | ಭಾನುದತ್ತಂ ತಂನ ಮಗಂಗೆ ಕಂನೆಯಂ ಬೇಡಿ ಪಡದು ಶುಭದಿನ ಮಹೂರ್ತ್ತದೊಳು ಮದುವೆಯಂ ಮಾಡಿ ಸುಖಮಿರ್ದ್ದರಿತ್ತಲೊಂದು ದಿವಸಂ ವಿಮಲಬೋಧರೆಂಬವಧಿಜ್ಞಾನಿಗಳಾ ಪುರದ ಬಹಿರ್ಭಾಗದುದ್ಯಾನವನಕ್ಕೆ ಬಂದುದಂ | ಸಮಸ್ತ ಪುರಜನಂ ಕೇಳ್ದು | ವಂದನಾ ನಿಮಿತ್ತಂ ಪೋಗಲೊಡನವರೊಡನೆ ಕುಬೇರಕಾನ್ತನುಂ ಕನಕಮಾಲೆಯುಂ ಸರ್ವ ಸಂಭ್ರಮದಿಂ ಪೋಗಿ ಗುರುಗಳ ಬಂದಿಸಿ ಧರ್ಮಶ್ರವಣಮಂ ಕೇಳ್ದು ತದನಂತರ ಕುಬೇರಕಾಂತಂ | ಕರಕಮಲಂಗಳಂ ಮುಗಿದು | ಯೆಲೆಸ್ವಾಮಿ ಯೆನಗೆ ಕನಕಮಾಲೆಯಲ್ಲದೆ ಉಳಿದಾವ ಸ್ತ್ರೀಯರೊಳಂ ಸ್ನೇಹಮಿಲ್ಲದದಂ ಬೆಸಸಿಮೆನಲ್ನೀಂ ಮುಂನಿನ ಭವದೊಳು ವಸಂತಮಾಲೆಯಾಗಿ ಪುಟ್ಟಿ ನಿನ್ನ ನೋಂಪಿಯ ಅಷ್ಟಮಭಾಗೆಯನಿತ್ತ ಫಲದಿಂ | ತಂತುವಾಯ ಕನಕಮಾಲೆಯಾದಳು | ಅದು ಕಾರಣದಿಂದತಿ ಸ್ನೇಹಿತನಾದೆಯೆಂದು ಬೆಸಸಲಾ ಸರ್ವ್ವಪ್ರಿಯೆ ಯಿಂತೆಂದಳೆನಗೆ ಸಮಸ್ತ ಪುರುಷರೆಲ್ಲಂ ಸ್ನೇಹಮಾಳ್ಪರೀ ಕುಬೇರಕಾನ್ತನೇಕ ಸ್ನೇಹಗೆಯ್ಯನೆಂಬುದಂ ಬೆಸಸಿಮೆನಲ್ನೀಂ ಮುಂನಿನ ಭವದೊಳ್‌ ಪದ್ಮಾವತಿಯಾದಂದು ನೋನಲೊಲ್ಲದೆ ಹೊತ್ತನತಿಕ್ರಮಿಸಿ ನೊಂದುಜ್ಜವಣೆಯಂ | ಮಾಡಿ ಬಾಯಿನಮಂ ಕುಡೆ | ರಾತ್ರಿಯೊಳುಂಬರಿಲ್ಲದೆ ನಾನಾ ಪ್ರಾಣಿಗಳೆಂಬಲಿಸಿದವಪ್ಪುದಱಿಂ | ನಾನಾ ಪುರುಷರೆಂಜಲಂ ತಿಂಬ ಸೂಳೆಯಾಗಿ ಪುಟ್ಟಿದೆಯೆಂದು ಬೆಸಸಲಂನೆಗಂ | ತನಗೆ ಭವಸ್ಮರಣೆಯಾಗಱಿದು ಸಂಮ್ಯಕ್ತ್ವಪೂರ್ವಕಂ ನೋಂಪಿಯನೀ ವಿಧಾನದಿಂ ನೋಂತುಜ್ಜೈಸಿ | ಸೌಧರ್ಮಕಲ್ಪದೊಳಮರೇಂದ್ರ ಪದವಿಯಂ ಪಡೆದಳು ಕುಬೇರಕಾನ್ತಗಂ ಕನಕಮಾಲೆಗಂ ಭವಸ್ಮರಣೆಯಾಗಿ | ಪುನರ್ನ್ನೋಂಪಿಯಂ ನೋಂತುಜ್ಜವಣೆಯಂ ಮಾಡಿ ತತ್ಪಲದಿಂದಚ್ಚುತ ಕಲ್ಪದೊಳಿಂದ್ರ ಪ್ರತೀಂದ್ರರಾದರು || ಈ ತಂಗಳು ತವನಿಧಿಯ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಮಂಗಳ ಮಹಾಶ್ರೀ
ನೋಂಪಿಯ ಕಥೆಗಳು: ೨೫. ತ್ರಿಲೋಕ ಸಾರದ ನೋಂಪಿಯ ಕಥೆ
|| ಶ್ರಿ ಪಾರ್ಶ್ವನಾಥಾಯ ನಮಃ ||
ಜಯನಾಥ ಜಯ ಜಿನೇಶ್ವರ
ಜಯ ಕಂದರ್ಪ್ಪದರ್ಪ್ಪ ರಿಪುಗಣ ಮಥನಾ
ಜಯ ನಷ್ಟ ಘಾತಿ ಕರ್ಮಕ
ಜಯ ಜಯ ದೇವೇಂದ್ರ ಮಕುಟ ಘಟಿತಾ ಚರಣ ||
ವ || ಅದೆಂತೆಂದೊಡೆ ಜಂಬೂದ್ವೀಪದ ಭರತ ಕ್ಷೇತ್ರದ ಕುರುಜಾಂಗಣ ವಿಷಯದ ಅಮರಾವತಿಯೆಂಬ ಪುರಮನಾಳ್ವಯಿಂದ್ರ ಮಹಾರಾಜಂ ಆತನರಸಿ ಪದ್ಮಾವತೀ ಮಹಾದೇವಿಯುಂ ತಂನ ವಿಳಾಸಿನಿಯರು ಸಹಿತಂ ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರೆ ಆ ಪುರದ ಪಶ್ಚಿಮ ಭಾಗದ ವಿಪುಳ ವನದ ಮಧ್ಯ ಪ್ರದೇಶದಲ್ಲಿ ಶ್ರೀ ಮಲ್ಲಿನಾಥ ತೀರ್ಥೇಶ್ವರರ ಸಮವಸರಣಂ ಬಿಜಯಂಗೆಯ್ದುದೆಂದು ವನಪಾಲಕಂ ಬಂದು ಇಂದ್ರ ಮಹಾರಾಜಂಗೆ ಬಿನ್ನವಿಸೆ ಹರ್ಷೋತ್ಕರ್ಷ ಚಿತ್ತನಾಗಿ ಆ ವನಪಾಳಕಂಗೆ ಅಂಗಚಿತ್ತಮಂ ಕೊಟ್ಟು ಆನಂದ ಭೇರಿಯಂ ಪೊಯಿಸಿ ಪರಿಜನ ಸಹಿತಂ ಪಾದ ಮಾರ್ಗದಿಂ ಪೋಗಿ ಸಮವಸರಣಮನೆಯ್ದಿ ಗಂಧಕುಟಿಯಂ ತ್ರಿಃಪ್ರದಕ್ಷಿಣಂಗೆಯ್ದು ದರ್ಶನ ವಸ್ತು ರೂಪ ಗುಣ ಭೇದ ಚತುಃಪ್ರಕಾರಮಪ್ಪ ಸ್ತವನಾದಿಗಳಿಂ ಸ್ತುತಿಯಿಸಿ ವಂದನೆಯಂ ಮಾಡಿ ಅರ್ಚನಾದ್ರವ್ಯಂಗಳಿಂದರ್ಚ್ಚಿಸಿ ದೇವತಾಸ್ತವನಮಂ ನಿರ್ವ್ವರ್ತ್ತಿಸಿ ಶ್ರುತ ವಂದನೆಯಂ ಮಾಡಿ ಅರ್ಚನಾದ್ರವಂಗಳಿಂದರ್ಚ್ಚಿಸಿ ದೇವತಾಸ್ತವನಮಂ ನಿರ್ವ್ವರ್ತ್ತಿಸಿ ಶ್ರುತವಂದನೆಯಂ ಮಾಡಿ ತದನಂತರಮಿಂದ್ರಣಂದಿ ಸ್ವಾಮಿಗಳ್ಗೆ ವೊಂದನೆಯಂ ಮಾಡಿ ನಿರ್ಮ್ಮಳ ಚಿತ್ತದಿಂ ಧರ್ಮ್ಮಶ್ರವಣಮಂ ಕೇಳ್ದು ಹರ್ಷೋತ್ಕರ್ಷಚಿತ್ತನಾಗಿರ್ದ್ದೆಲೆ ಸ್ವಾಮಿ ಯನಗೆ ಮೋಕ್ಷ ಸುಖಲಬ್ಧಮಪ್ಪುದಾವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರಿಂತೆಂದರತಿಶಯಮಪ್ಪ ಆಷಾಢ ಮಾಸದ ಶುದ್ಧ ಚತ್ತಾರಿ ಪಾಡ್ಯದೊಳು ತ್ರಿಲೋಕಸಾರಮೆಂಬ ನೋಂಪಿಯುಂಟಾ ನೋಂಪಿಯಂ ನೋಂತರೆ ಮೋಕ್ಷ ಸುಖಪ್ರಾಪ್ತಿಯಪ್ಪುದೆಂದು ಬೆಸಸೆ ಆ ವಿಧಾನಮೆಂತನೆ ದೇವಪೂಜೆಯಂ ಮಾಡಿಸಿ ತಂಡುಲ ಗೋಧಿ ಕಡಲೆ ತೊಗರಿ ವುದ್ದು ಹೆಸರು ಚಣಂಗಿ ಯೀ ಸಪ್ತಧಾನ್ಯದಿಂ ಮಗಧ ದೇಶದೊಬ್ಬಳ್ಳ ಪಿಟ್ಟಿಂ ಕಡುಬಂ ಮಾಡಿ ತುಪ್ಪ ಶರ್ಕ್ಕರೆ ಸಹಿತಂ ದೇವರ್ಗ್ಗರ್ಚ್ಚಿಸಿ ವುಳಿದ ಕಡುಬಂ ಜೈನೋಪಾಧ್ಯಾಯರ್ಗ್ಗೆ ಬಾಯಿನಮಂ ಕೊಡುವುದು ಕಥೆಯಂ ಕೇಳ್ದು ಕಥಕನಂ ಪೂಜಿಸಿ ದಕ್ಷಿಣೆಯಂ ಕೊಟ್ಟು ಯೀ ಕ್ರಮದಿಂದೆಂಣ್ಟು ವರ್ಷಂ ನೋಂತು ಉದ್ಯಾಪನೆಯಂ ಮಾಳ್ಪುದು ಉದ್ಯಾಪನೆಯ ಕ್ರಮಮೆಂತೆಂದೊಡೆ ದೇವರ್ಗ್ಗೆ ಮಹಾಭಿಷೇಕಮಂ ಪೂಜೆಯಂ ಮಾಡಿಸಿ ವುಪಕರಣಂಗಳಂ ಕೊಡುವುದು ಯೇಳು ತಂಡ ಮೇಣೊಂದು ತಂದ ಋಷಿಯರು ಅಜ್ಜಿಯರ್ಗ್ಗೆ ತಟ್ಟು ಕುಂಚ ಕಮಂಡಲ ಪುಸ್ತಕ ವಸ್ತ್ರಮಂ ಸಹವಾಗಿ ಕೊಡುವುದು ದೀನಾನಾಥರ್ಗ್ಗೆ ಭೂರಿ ದಾನಮಂ ಕೊಟ್ಟು ಸಪ್ತಧಾನ್ಯ ಬೆಳೆವಂಥಾ ಕ್ಷೇತ್ರಮಂ ದೇವರಿಗೆ ಕಲ್ಲ ನೆಡಿಸಿಕೊಟ್ಟು ಚಾತುವರ್ನ್ನಕ್ಕೆ ಉಣಲೆಕ್ಕಿಸಿ ಸುದೃಷ್ಟಿಗಳಾಗಿರ್ದ್ದು ಏಳು ಮಂದಿ ಬ್ರಾಹ್ಮಣರ್ಗ್ಗೆ ಬಾಇನಮಂ ಕೊಡುವ ಕ್ರಮಮೆಂತೆಂದೊಡೆ ಹಿಂದೆ ಹೇಳಿದ ಕ್ರಮದಿಂ ಕಡುಬಂ ಮಾಡಿ ಯೇಳು ಬಾಇನಂಗಳಂ ಪುರುಷ ಪ್ರಮಾಣ ಮಾಡಿ ಕಟ್ಟಿಸಿಯೇಳು ತೆರದ ಫಲವಸ್ತು ಯೇಳಡಕೆ ಯೇಳೆಲೆ ವೊಂದೊಂದು ಯಜ್ಞೋಪವೀತಮನಿಟ್ಟು ಗಂಧಾಕ್ಷತೆಯಿಂದರ್ಚ್ಚಸಿ ದಕ್ಷಿಣೆ ಸಹಾ ಯೇಳುಮಂದಿ ಸಮ್ಯಗ್‌ ದೃಷ್ಟಿ ಬ್ರಾಹ್ಮಣರ್ಗ್ಗೆ ಬಾಇನಮಂ ಕೊಟ್ಟು ಸಪ್ತಧಾನ್ಯದೊಳು ಪ್ರತ್ಯೇಕಂ ಖಂಡುಗ ಖಂಡುಗಮಂ ವೊಕ್ಕುಳೊಕ್ಕುಳ ತುಪ್ಪಮಂ ಪ್ರತ್ಯೇಕಂ ಕೊಟ್ಟು ಯೇಳು ಮಂದಿಗುಣಲಿಕ್ಕಿ ವಬ್ಬಂಗೆ ವಸ್ತ್ರಾಲಂಕಾರಮಂ ಮಿಥುನಸಹ ವುಡಕೊಟ್ಟು ಕಥೆಯಂ ಕೇಳ್ದು ದಕ್ಷಿಣೆಯಂ ಕೊಡುವುದು ಅರಸುಗಳಾದೊಡೆ ಬಾಇನಮಂ ಕೊಟ್ಟು ಯೇಳುಮಂದಿ ಗೃಹಸ್ಥರಿಗೆ ತಕ್ಕ ಹಾಗೆ ಕ್ಷೇತ್ರಮಂ ಬಿಟ್ಟು ದೇವರಿಗೂ ಸದೃಷ್ಟಿಗಳ್ಗೂ ಧರ್ಮ್ಮಂ ಕೊಡುವುದೆಂದು ಇಂದ್ರಣಂದಿ ಸ್ವಾಮಿಗಳು ಯಿಂದ್ರ ಮಹಾರಾಜಂಗೆ ಪೇಳೆ ಪರಿಜನ ಪುರ ಜನ ಸಹಿತಂ ಕ್ರಮದಿಂ ನೋಂತು ಸ್ವರ್ಗ್ಗಾಪ ವರ್ಗ್ಗಮಂ ಪಡೆದರು ಇಂದ್ರ ಮಹಾರಾಜಂ ಕ್ರಮದಿಂ ಸಪ್ತಪರಮಸ್ಥಾನಮಂ ಪಡೆದಂ ಚತ್ತಾರಿಯ ಪಾಡ್ಯದ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಜಯ ಮಂಗಳ ಮಹಾ || ಶ್ರೀ
 
ನೋಂಪಿಯ ಕಥೆಗಳು: ೨೬. ತ್ರೈಲೋಕ್ಯ ಭೂಷಣಮೆಂಬ ನೋಂಪಿಯ ಕಥೆ
ಶ್ರೀ ವರ್ಧಮಾನ ಜಿನರಂ ಭಾವಿಸಿ ನಾಂ ಪೇಳ್ವೆನತಿ ಮುದದಿಂದಂ | ತ್ರೈಜಗನುತ ಹಿತವೆನಿಪೀ ತ್ರೈಲೋಕ್ಯ ಭೂಷಣಮೆಂಬ ನೋಂಪಿಯ ಕಥೆಯಂ ತ್ರೈಲೋಕ್ಯ ಭೂಷಣದ ನೋಂಪಿಯೆಂತೆಂದೊಡೆ | ಪುಷ್ಯ ಮಾಸದ ಶುಕ್ಲ ಪಕ್ಷದ ತದಿಗೆಯೆಂದುಪವಾಸಗೆಯ್ದು ಶ್ರೀ ಬರ್ದ್ಧಮಾನ ಭಟ್ಟಾರಕರ ಪ್ರತುಮೆಯಂ ಯಕ್ಷ ಯಕ್ಷಿ ನವದೇವತೆ ಸಹಿತಮಪ್ಪುದಂ ಅಭಿಷೇಕಗೆಯ್ದು ಅಷ್ಟವಿಧಾರ್ಚ್ಚನೆಯು ಮಾಡಿ ಕಂಮನಪ್ಪ ಪೂವಿನ ಮಾಲೆಗಳಿಂದವನ ಗಹನ ಮಿರಿಸುಉದಿಂತು ಮೂವತ್ತೆಱಡು ತದಿಗೆ ನೆಱೆದಂದು ಮುಂದಿನ ಪ್ರಮಾಣದೊಳು ಶ್ರೀ ವರ್ದ್ಧಮಾನ ಭಟ್ಟಾರಕರ ಪ್ರತುಮೆಯ ನೋಂಪಿಯಂ ಕೈಕೊಂಡುಮಿಂತೆಂಟು ತದಿಗೆವರಂ ಕಂಪಿದವಪ್ಪ ಪೂವಿನಲವಗಾಹನಮಿರಿಸೂದು | ಮತ್ತೆಂಟು ದಿನಂ ನಡದಂದು ತಂಮುಂಚಿರ್ದ್ದ ಪ್ರಮಾಣದೊಳೂ ಶ್ರೀವರ್ದ್ಧಮಾನ ಭಟ್ಟಾರಕರ ಪ್ರತುಮೆಯ ನೋಂಪಿಯಂ ಕೈಕೊಂಡುಮಿಂತೆಂಟು ತದಿಗೆವರಂ ಕಂಪಿದವಪ್ಪ ಪೂವಿನಲವಗಹನಂಮಿರಿಸುಉದು | ಮತ್ತೆಂಟು ದಿನಂ ಬರಂ ಕಬ್ಬಿನ ಕಂಡಿಕೆವರಂ ಅವಗಾಹನಮಿರಿಸುಉದಂತು ಮೂವತ್ತೆರಡು ತದಿಗೆ ನೆಱೆದೆಂದು ತಂಮುಂಚಿರ್ದ್ದ ಪ್ರಮಾಣದೊಳು ಶ್ರೀ ವರ್ದ್ಧಮಾನ ಭಟ್ಟಾರಕರ ಪ್ರತುಮೆ ಯಂ ಕೇರೊಳಾನುಂ ಪಟದೊಳಾನುಂ | ಚಿತ್ರದೊಳಾನುಂ | ಕೋಷ್ಢದೊಳಾನುಂ | ಕಲ್ಲೊಳಾನುಂ | ಕಾಷ್ಟದೊಳಾನುಂ | ಕಂಣಿನೊಳಾನುಂ | ಬೆಳ್ಳಿಯೊಳಾನುಂ | ಪೊಂನೊಳಾನಂ | ಪ್ರತುಮೆಯಂ ಮಾಡಿಸಿಯಾ ದೇವರ ಪ್ರತುಮೆಯಂ ಪ್ರತಿಷ್ಠಾವಿಧಾನದಿಂ ಪ್ರತಿಷ್ಠೆಯಂ ಮಾಡಿಸಿ ಯಾ ಪ್ರತುಮೆಯಂ ಮಂಟಪದೊಳು ಬಿಜಯಂಗೆಯ್ಯಸಿ | ಅಭಿಷೇಕಂಗೆಯ್ದು ಪಲವು ತೆಱದಷ್ಟವಿಧಾರ್ಚ್ಚನಾದ್ರವಂಗಳಿಂದರ್ಚ್ಚಿಸುಉದು | ನೋಂಪಿ ನೆಱಗುಮೀ ನೋಂಪಿಯ ಫಲಮೆಂತೆಂದೊಡೆ ನೋಂತುಜ್ಜವಣೆಯಂ ಮಾಡಿದ ಮಱುಭವಾಂತರದೊಳು ಕುಲಜರುಂ ಗುಣಿಗಳುಂ ಸ್ವರೂಪಿಗಳೂ | ಆರೋಗ್ಯವಂತರುಂ | ಆಯುಷ್ಯವಂತರುಂ | ತ್ಯಾಗಿಗಳುಂ ಜ್ಞಾನಿಗಳುಮಾಗಿ ಪುಟ್ಟಿ ಬೆಳೆದು ಮತ್ತೆಮಿಂತೆ ಪೇಳಲ್ಪಟ್ಟ ಗುಣಂಗಳಿಂ ನೆಱೆದು ಕಲತ್ತ ಪುತ್ರ ಮಿತ್ರ ಪ್ರವೃತ್ತಿವರ್ಗ್ಗಂಗಳಿಂದಂ ಪ್ರಿಯರಾಗಿ ಧನದಾನ್ಯ ಸಮೃದ್ಧರಾಗಿಯನೇಕ ಮಣಿ ಮಾಣಿಕ್ಯಂಗಳಿಂ ಸಮೇದ ಮುಕುಟ ಕುಂಡಳ ಕೇಯೂರ ಹಾರ ಕಟಕ ಕಟಿಸೂತ್ರಂ ನೂಪುರಾದ್ಯಾಭರಣಂಗಳಂ ತೊಡಲ್ಕೊಡೆಯರಾಗಿ | ಬೆಲೆಗೆ ಪಿರಿಯವಪ್ಪ ಪರಿಣ ಮುಂಣಿದವಪ್ಪ ಚೀನ ಮಹಾಚೀನ ಮೊದಲಾಗೊಡೆಯವನೇಕ ವಸ್ತ್ರಾಭರಣಂಗಳುಂ ಪಡೆಯಲುಂ ಬೆಸಗೆಯ್ಯುಲುಂ ಬೇಡಿದವರ್ಗುಡ ಕೊಡಲುಂ ನೆಱೆದು ಕಡೆಯೊಳು ನಿಜವೈರಾಗ್ಯ ಪರಾಯಣರಾಗಿ ದೀಕ್ಷಾಸ್ವೀಕಾರಂಗೆಯ್ದುಗೋಗ್ರ ತಪಃ ಪ್ರಭಾವದಿಂ ಮತಿಶ್ರುತಾವಧಿ ಮನಃಪರ್ಯಾಯ ಕೇವಲ ಜ್ಞಾನ ಪಂಚಕಮಂ ಪಡೆದು ಮೋಕ್ಷ ಶ್ರೀಯೊಳ್ಕೂಡಿ ನಿಶ್ರೇಯ ಸುಖಮನುಣುತಿರ್ಪರುಮಿಂತೀ ನೋಂಪಿಗೆ ಮಂಗಳ ಮಹಾಶ್ರೀ
ನೋಂಪಿಯ ಕಥೆಗಳು: ೨೭. ತ್ರೈಲೋಕ್ಯ ಭೂಷಣದ ನೋಂಪಿಯ ಕಥೆ
ತ್ರೈಲೋಕ್ಯಭೂಷಣಮೆಂಬ ನೋಂಪಿಯಂ | ಪುಷ್ಯಮಾಸದ ಶುಕ್ಲಪಕ್ಷದ ತದಿಗೆಯಂದುಪವಾಸಂಗೆಯ್ದು | ಶ್ರೀವರ್ಧಮಾನಭಟ್ಟಾರಕರ ಪ್ರತುಮೆಯಂ | ಯಕ್ಷಾಯಕ್ಷಿನವಗ್ರಹಸಹಿತಮಪ್ಪುದಕ್ಕೆ | ಅಭಿಷೇಕಂಗೆಯ್ದುಷ್ಟವಿಧಾರ್ಚ್ಚನೆಯಿಂದರ್ಚ್ಚಿಸಿ | ಕಂಮನೆಯ ಹೂವಿನಮಾಲೆಗಳಿಂದವಗಹನಮಿರಿಸೂದಿಂತು | ಮೂವ್ವತ್ತೆರಡು ತದಿಗೆ ನೆರದಂದು ತಂಮುಂಚಿನ ಪ್ರಮಾಣದೊಳು | ಶ್ರೀವರ್ದ್ಧಮಾನಭಟ್ಟಾರಕರ ನೋಂಪಿಯಂ ಕೈಕೊಂಡು | ಇಂತೆಂಟು ತದಿಗೆವರಂ ಕಂಮನಪ್ಪ | ಹೂವಿನಮಾಲೆಯನರ್ಹನ್ತಂ ಗಿರಿಸೂದು | ಮತ್ತೆಂಟು ತದಿಗೆ ನೆರದಂದು ತಂಮುಂಚಿನ ಪ್ರಮಾಣದೊಳು ಅರ್ಚ್ಚಿಸುವದು | ಶ್ರೀವರ್ದ್ಧಮಾನಸ್ವಾಮಿಯ ಪ್ರತುಮೆಯಲ್ಲಿ ನೋಂಪಿಯಂ ಕೈಕೊಂಡು | ಯಿಂತೆಂಟು ತದಿಗೆವರಂ ಕಮ್ಮನಪ್ಪ | ಹೂವ್ವಿನಮಾಲೆಯಲವಗಹನಮಿರಿಸೂದು | ಮತ್ತೆಂಟು ತದಿಗೆಮರಂ ಕಬ್ಬಿನಖಂಡಿಕೆವರಂ | ಅವಗಹನಮಿರಿಸೂದು | ಅನ್ತು ಮೂವತ್ತೆರಡು ತದಿಗೆ ನೆರದಂದು | ತಂಮುಂಚಿನ ಪ್ರಮಾಣದೊಳು ಶ್ರೀವರ್ದ್ಧಮಾನ ಭಟ್ಟಾರಕರ ಪ್ರತುಮೆಯಂ | ತಗಡೊಳಾನುಂ | ಪಟದೊಳಾನುಂ | ಚಿತ್ರದೊಳಾನುಂ | ಕಾಷ್ಠದೊಳಾನುಂ | ಲೆಪ್ಪದೊಳಾನುಂ | ಕಲ್ಲೊಳಾನುಂ ಪೊಂನಳಾನುಂ ಬೆಳ್ಳಿಯೊಳಾನುಂ ಪ್ರತುಮೆಯಂ ಮಾಡ್ಸಿ | ಆ ದೇವರ ಪ್ರತುಮೆಯಂ ಅಭಿಷೇಕಂಗೆಯ್ದು | ಪಲವು ತೆರದಕ್ಷತೆಗಳಿಂ | ಪಲವು ತೆರದ ಪುಷ್ಟಂಗಳಿಂ | ಪಲವು ತೆರದ ದೀಪಧೂಪಂಗಳಿಂ | ಪಲವು ತೆರದ ಚರುಗಳಿಂದರ್ಚ್ಚಿಸೂದು | ನೋಂಪಿಯನೆರದು ಈ ನೋಂಪಿಯ ಫಲಮೆಂತೆನೆ | ನೋಂತುಜ್ಜವಣೆಯಂ ಮಾಡಿದವರು | ಭವಭವಾಂತರದೊಳೆಲ್ಲಂ | ಕುಲಜರು | ಗುಣಿಗಳುಂ | ಸುರೂಪಿಗಳುಮಾರೋಗ್ಯವಂತರುಂ | ತ್ಯಾಗಿಗಳುಂ | ಭೋಗಿಗಳುಮಾಗಿ ಪುಟ್ಟಿಬೆಳೆದು | ಮತ್ತ ಮಿಂತೀ ಪೇಳಲ್ಪ್‌ಟ್ಟು ಗುಣಂಗಳ್ನೆರದು | ಕಲತ್ರ ಪುತ್ರ ಮಿತ್ರ ಪ್ರಭೃತಿ ವರ್ಗ್ಗಂಗಳಿಂದ ಪ್ರಿಯರಾಗಿ | ಧನ ಕನಕ ಸಮೃದ್ಧರಾಗಿ | ಅನೇಕ ಮಹಾಮಣಿ ಮಾಣಿಕ್ಯಂಗಳಿಂ ಸಮೆದ ಮಕುಟ ಕುಂಡಲ ಕೇಯೂರ ಹಾರ ಕಟಕ ಕಟಿಸೂತ್ರ ನೂಪುರಾದ್ಯಾಭರಣಂಗಳಂ ತೊಡಲ್ಕೊಡೆಯರಾಗಿ ಬೆಲೆಗೆ ಪಿರಿಯಮಪ್ಪ ಸಂಣವಂಸುಂಣಿದವಪ್ಪ ಅಮೂಲ್ಯ ಪಟ್ಟಾವಳಿಯ ನೇತ್ರ ಪಟ್ಟಿಯುಮುಭಯಕರ್ಮ್ಮಮುಂ ಚೀನಿ ಮಹಾಚೀನಿ ಮೊದಲಾದವಗೊಡೆಯನಪ್ಪುದು | ಅನೇಕ ವಸ್ತ್ರಂಗಳುಮನುಡಲುಂ ತೊಡಲುಂ | ಭೋಗಂಗೆಯ್ಯಲೊಡೆಯರಾಗಿ | ಬೇಡಿದವರ್ಗ್ಗೆಲ್ಲಂ | ಬೇಡಿದ ವಸ್ತ್ರಾಭರಣ ವಸ್ತುವಾಹನಂ ರತ್ನಂಗಳನೀವುತ್ತಂ | ಅನುಮಿಷೆಯರೊಳಿಷ್ಟವಿಷಯ ಕಾಮಭೋಗಂಗಳನನುಭವಿಸಿ ನಿರಂತರಮಪ್ಪ ಸುಖ ದೊಳ್ಕೊಡಿರ್ಪ್ಪರು ತದನಂತರಂ ಸರ್ವ್ವಜ್ಞ ಶ್ರೀಯೊಳ್ಕೊಡಿರ್ಪ್ಪರೂ || ಜಯ ಮಂಗಳ ಮಹಾ || ಶ್ರೀ ಶ್ರೀ ಶ್ರೀ
ನೋಂಪಿಯ ಕಥೆಗಳು: ೨೮. ದಶಲಕ್ಷಣ (ದಶಲಾಕ್ಷಣಿಕ) ನೋಂಪಿಯ ಕಥೆ
ಶ್ರೀ ದಿವಿಜರಾಜನುತ ಜಿನ
ಪಾದಪಯೋಜಾತಮಂ ವಂದಿಸಿ ನಾಂ
ಮೇದಿನಿಗತಿ ಹಿತಮೆನಿಸುವ
ಶ್ರೀ ದಶಲಾಕ್ಷಣಿಕ ಧರ್ಮಕಥೆಯಂ ಪೇಳ್ವೆಂ ||
ಸಂಪದ್ಯುಕ್ತನಾದ ದೇವತೆಗಳೊಡೆಯ ದೇವೇಂದ್ರನಿಂದ ಹೊಗಳಿಸಿಕೊಂಡಿರುವ ಜಿನನ ಅಡಿದಾವರೆಗಳಿಗೆ ನಮಸ್ಕರಿಸಿ ನಾನು ಈ ಭೂಮಿಗೆ ಅತಿ ಹಿತಕರವಾದ ದಶಲಾಕ್ಷಣಿಕ ನೋಂಪಿಯ ಕಥೆಯನ್ನು ಹೇಳುತ್ತೇನೆ.
ಜಂಬೂದ್ವೀಪದ ಭರತ ಕ್ಷೇತ್ರದಲ್ಲಿನ ಆರ್ಯಖಂಡದ ಮಗಧ ದೇಶದಲ್ಲಿ ಅನುಪಮವಾದ ರಾಜಗೃಹವೆಂಬ ಪುರ. ಅದನ್ನು ಆಳುವವನು ಸಮ್ಯಗ್ದೃಷ್ಟಿಯವನಾದ ಶ್ರೇಣಿಕ ಮಹಾಮಂಡಲೇಶ್ವರ. ಆತನ ಪಟ್ಟಮಹಾದೇವಿ, ಪತಿವ್ರತಾದಿ ಸುಗುಣ ಸಂಪನ್ನೆ ದರ್ಶನ ಶುದ್ಧೆ ಜಿನಧರ್ಮರಹಸ್ಯ ಬಲ್ಲಿದೆ ಆದ ಚೇಳಿನೀದೇವಿ. ಶ್ರೇಣಿಕ ಚೇಳಿನಿಯರು ಸುಖಸಂಕಥಾವಿನೋದದಿಂದ ರಾಜ್ಯವಾಳುತ್ತಿರುವಾಗ ಒಂದು ದಿವಸ ರಾಜಗೃಹದ ಉದ್ಯಾನಕ್ಕೆ ಸಮೀಪದಲ್ಲಿನ ವಿಪುಲಾಚಲದಲ್ಲಿ ಹದಿನೆಂಟು ದೋಷಗಳಿಲ್ಲದವನೂ ಅಷ್ಟಮಹಾಪ್ರಾತಿಹಾರ್ಯಾ ಸಮನ್ವಿತನೂ ಆದ ವೀರವರ್ಧಮಾನ ಸ್ವಾಮಿಯ ಸಮವಸರಣ ಅವತರಿಸಿತು. ಆ ಮಹಾನುಭಾವನ ಸಾಮರ್ಥ್ಯದಿಂದ ಆ ವನದೊಳಗೆ ಹಾವು -ಮುಂಗಸಿ, ಆನೆ -ಸಿಂಹ, ಜಿಂಕೆ -ಹುಲಿಗಳು ತಮ್ಮ ಜಾತಿವೈರ್ಯವನ್ನು ತೊರೆದು ಲೀಲಾವಿನೋದದಿಂದಕೂಡಿದ್ದುವು. ಕಾಲವಲ್ಲದ ಕಾಲದಲ್ಲಿ ಬಿಟ್ಟ ಹೂವು ಹಣ್ಣುಗಳಿಂದ ತುಂಬಿದ ಮರಗಳನ್ನು ನೋಡಿ ಚಕಿತನಾದ ವನಪಾಲಕನು ಅವನ್ನು ತಂದು ದೊರೆಗೆ ಕೊಟ್ಟು ನಮಿಸಿ ಇಂತೆಂದು ಬಿನ್ನವಿಸಿದ. ಎಲೆ ಮಹಾರಾಜ, ವಿಫುಲಾಚಲ ಶಿಖರದಲ್ಲಿ ಅಂತಿಮ ತೀರ್ಥಂಕರರಾದ ಶ್ರೀ ವೀರವರ್ಧಮಾನಸ್ವಾಮಿಯ ಸಮವಸರಣ ಬಂದು ನೆಲಸಿದೆ. ಅದನ್ನು ಕೇಳಿ ಅರಸನು ಸಿಂಹಾಸನದಿಂದ ಎದ್ದು ಆ ದಿಕ್ಕಿಗೆ ಏಳು ಅಡಿ ನಡೆದು ಸಾಷ್ಟಾಂಗ ಪ್ರಣಾಮ ಮಾಡಿ ವನಪಾಲಕನಿಗೆ ಉಡುಗೊರೆಯಿತ್ತು ಆನಂದ ಭೇರಿಯನ್ನು ಹೊಯ್ಸಿ ಪರಿಜನ ಪುರಜನ ಅಂತಃಪುರನ ಸಮೇತ ಕಾಲುನಡಿಗೆಯಲ್ಲಿ ಹೋಗಿ ಸಮವಸರಣವನ್ನು ಹೊಕ್ಕು ಗಂಧಕುಟಿಯನ್ನು ಮೂರುಬಾರಿ ಸುತ್ತಿ ವಸ್ತುಸ್ತವ ರೂಪಗಸ್ತವ ಗುಣಸ್ತವ ಮೊದಲಾದ ಅಣೆಕ ಸ್ತುತಿಗಲ್ಳಿಂದ ಕೊಂಡಾಡಿ ಹಲವು ಆರ್ಚನೆಗಳಿಂದ ಅರ್ಚಿಸಿ ಸಾಷ್ಟಾಂಗವೆರಗಿ ಅನಂತರ ಗೌತಮಗಣಧರ ಮೊದಲಾದ ಮುನಿಸಮುದಾಯಕ್ಕೆ ವಂದಿಸಿ ಮನುಷ್ಯ ಕೋಷ್ಠದಲ್ಲಿ ಕುಳಿತು ಜಿನನಿಂದ ನಿರೂಪಿತನಾದ ಜೀವಾದಿ ಪದಾರ್ಥಗಳ ಸ್ವರೂಪವನ್ನು ಕೇಳಿ ಸಂತುಷ್ಟ ಚಿತ್ತನಾಗಿ ಶ್ರೇಣಿಕ ಮಹಾರಾಜನು ಮತ್ತೆ ನಮಿಸಿ ಗೌತಮನಿಗೆ ಹೀಗೆಂದನು, ‘ಎಲೆ ಸ್ವಾಮಿ, ಸಂಸಾರದ ಬಿಡುಗಡೆಮಾಡುವಂಥ ಒಂದು ನೋಂಪಿಯನ್ನು ಅಪ್ಪಣೆ ಮಾಡಿ’. ಅದಕ್ಕೆ ಮುನೀಶ್ವರರು ಹಿಗೆಂದು ನೀರೂಪಿಸಿದರು: ‘ಎಲೈ ಮಹಾರಾಜನೇ ಕೇಳು. ಧಾತಕೀಖಂಡ ದ್ವೀಪದ ಪೂರ್ವ ಮೇರುವಿನ ದಕ್ಷಿಣ ಭಾಗದ ಸೀತೋದಾ ನದಿಯ ಸಮೀಪದಲ್ಲಿ ವಿಶಾಲವೆಂಬ ಪಟ್ಟಣವಿದೆ. ಅದನ್ನು ಆಳುವವನು ಪ್ರಿಯಂಕರನೆಂಬ ದೊರೆ. ಅವನ ಅರಸಿ ಪ್ರಿಯಂಕರಿ. ಅವರಿಬ್ಬರ ಮಗಳು ಮೃಗಾಂಕರೇಖೆ. ಆತನ ಮಂತ್ರಿ ಮತಿ (ಣಿ) ಶ್ರೇಣಿಕರ, ಮಂತ್ರಿಯ ಮಡದಿ ಶಶಿಪ್ರಭೆ. ಅವರಿಬ್ಬರಿಗೆ ಮಗಳು ಕಾಮಸೇನೆ. ಪ್ರಿಯಂಕರ ರಾಜನ ರಾಜ ಶ್ರೇಷ್ಠಿ ಗುಣಶೇಖರ, ಗುಣಶೇಖರನ ವಲ್ಲಭೆ ಶೀಲಭದ್ರೆ, ಪುತ್ರಿಮದನಲೇಖೆ. ರಾಜನ ತಳವಾರ ಲಕ್ಷಭಟ, ಅವನ ಪತ್ನಿ ಚಂದ್ರಲೇಖೆ, ಮಗಳು ರೋಹಿಣಿ. ಆ ನಾಲ್ಕೂಜನ ಕನ್ಯೆಯರು ಜೈನೋಪಾಧ್ಯಾಯರ ಸಮಕ್ಷದಲ್ಲಿ ವಿದ್ಯಾಭ್ಯಾಸವನ್ನು ಮಾಡುತ್ತ ಪರಸ್ಪರ ಸ್ನೇಹದಿಂದ ಇದ್ದರು. ಒಮ್ಮೆ ತಂದೆತಾಯಿಯರ ಅಪ್ಪಣೆ ಪಡೆದು ಗೆಳತಿಯರೆಲ್ಲ ಕ್ರಿಡಾ ನಿಮಿತ್ತದಿಂದ ಚೈತ್ರವನವನ್ನು ತಲಪಿ ಅಲ್ಲಿ ಕಂಗೊಳಿಸುವ ಮಾವಿನಮರ ಸಂಪಿಗೆಮರ ಮಾಲತಿ ಲತೆ ಮಲ್ಲಿಗೆ ಬಳ್ಳಿ ನಂದಿಬಟ್ಟಲು ಮೊದಲಾದ ಹೂವುಗಳು, ಜಲಪುಷ್ಪಗಳಿಂದ ಶೋಭಿಸುವ ತಿಳಿಗೊಳಗಳು ಅವುಗಳನ್ನು ಆಶ್ರಯಿಸಿದ ಗಿಳಿ ಕೋಗಿಲೆ ದುಂಬಿ ಹಂಸಗಳು – ಇವನೆಲ್ಲ ನೋಡಿ ಹಕ್ಕಿಗಳ ಇಂಪಾದ ಹಾಡು ಕೇಳುತ್ತಾ ಲೀಲಾವಿಹಾರ ಮಾಡುತ್ತಾ ಇರುವಾಗ ಅಲ್ಲೊಂದು ಅಶೋಕವೃಕ್ಷದಡಿಯಲ್ಲಿ ಇದ್ದ ನಿರ್ಮಲವಾದ ಸ್ಫಟಿಕ ಶಿಲೆಯ ಬಂಡೆಯ ಮೇಲೆ ಅವಧಿಜ್ಞಾನ ಸಂಪನ್ನರಾದ ವಸಂತಶಯನ (ವಸಂತಸೇನ) ರೆಂಬ ಅವಧಿಜ್ಞಾನ ಸಂಪನ್ನರು ಧ್ಯಾನದಲ್ಲಿದ್ದರು. ನಾಲ್ಕು ಜನ ಕನ್ನಿಕೆಯರೂ ಅವರ ಬಳಿ ಬಂದು ಧ್ಯಾನ ಮುಗಿಯುವವರೆಗೂ ಪೂಜಿಸುತ್ತಿದ್ದರು. ಧ್ಯಾನಾಂತರ ಮುನಿಗಳಿಗೆ ವಂದಿಸಿ ಧರ್ಮಸ್ವರೂಪದ ಬಗ್ಗೆ ಉದೇಶ ಕೇಳಿದರು. ತುರುವಾಯ ಅವರು ‘ಸಂಸಾರವೇ ಕಷ್ಟಕರ. ಅದರಲ್ಲಿ ಸ್ತ್ರೀ ಜನ್ಮ ಅತ್ಯಂತ ಕಷ್ಟ. ಈ ಸ್ತ್ರೀ ಜನ್ಮವನ್ನು ಕಳೆದು ಸದ್ಗತಿ ದೊರಕಿಸುವ ನೋಂಪಿಯೊಂದನ್ನು ತಿಳಿಸಿರಿ’ ಎಂದು ಬೇಡಿದರು. ಆಗ ಆ ಮಹಾ ಮುನಿವರು ಅವರಿಗೆ ದಶಲಾಕ್ಷಣಿಕ ಪರ್ವದ ನೋಂಪಿಯನ್ನು ವಿವರಿಸತೊಡಗಿದರು.
ಭಾದ್ರಪದ ಮಾಸದ ಶುಕ್ಲಪಕ್ಷದ ಪಂಚಮೀ ದಿವಸದಲ್ಲಿ ಸ್ನಾನಮಾಡಿ ಶುಚಿಯಾಗಿ ಮಡಿಯುಟ್ಟು ೨೪ ತೀರ್ಥಂಕರರ ಪ್ರತಿಮೆಗೆ ಅಭಿಷೇಕ ಅಷ್ಟವಿಧಾರ್ಚನೆ ಮಾಡಿ ಯಥಾಶಕ್ತಿಯಿಂದ ಸುವರ್ಣಾದಿ ಪಾತ್ರೆಗಳಲ್ಲಿ ಶ್ರೀಗಂಧರಸ ಲೇಪದಿಂದ ಲೇಪಿಸಿ ಹತ್ತು ದಳ ಕಮಲವನ್ನು ಬರೆದು ಅದರ ನಡುವೆ ಪಂಚಗುರು ಹೆಸರು ಬರೆದು ಹೊರಗಿನ ದಳಗಳಲ್ಲಿ ಪ್ರದಕ್ಷಿಣ ಕ್ರಮದಿಂದ ಉತ್ತಮಕ್ಷಮಾ, ಮಾರ್ದವ, ಆರ್ಜವ, ಸ್ತಯ, ಶೌಚ, ಸಂಯಮ, ತಪಸ್‌, ತ್ಯಾಗ, ಆಕಿಂಚನ್ಯ, ಬ್ರಹ್ಮ ಚರ್ಯ – ಎಂಬ ಹತ್ತು ಧರ್ಮಗಳನ್ನು ಸ್ಥಾಪಿಸಿ ಪಂಚ ಪರಮೇಷ್ಠಿಗಳ ಪೂಜೆ ಮಾಡಿ ಅನಂತರ ಅಷ್ಟವಿಧಾನಾರ್ಚನಾ ದ್ರವ್ಯಗಳಿಂದ ಪ್ರತಿ ದಳಗಳನ್ನು ಪೂಜಿಸಿ ‘ಉತ್ತಮ ಕ್ಷಮಾ ಮಾರ್ದವಾರ್ಜವ ಸತ್ಯ ಶೌಚ ಸಂಯಮ ತಪಸ್‌ತ್ಯಾಗ ಆಕಿಂಚನ್ಯ ಬ್ರಹ್ಮಚರ್ಯಾಣಿ ಧರ್ಮಃ’ ಎಂಬ ಸೂತ್ರವನ್ನು ಹೇಳುತ್ತಾ ಅರ್ಘ್ಯವನ್ನೆತ್ತಿ ಪುಷ್ಪಾಂಜಲಿಯನ್ನು ೨೪ ತೀರ್ಥಂಕರ ಸ್ತೋತ್ರದಿಂದ ಮಾಡಬೇಕು. ಹೀಗೆ ಪಂಚಮಿಯಲ್ಲಿ ತೊಡಗಿ ಚತುರ್ದಶಿಯರೆಗೆ ನೋಂಪುವುದು. ಬ್ರಹ್ಮಚರ್ಯ್ಯ. ಭೂಶಯನ, ಧಾರಣೆ ಪಾರಣೆ, ಗಂಜಿ ಆಹಾರ -ಇವುಗಳಲ್ಲಿ ಯಾವುದಾರೂ ಒಂದನ್ನು ಯಥಾಶಕ್ತಿಯಿಂದ ಆಚರಿಸಿ ಕ್ರಮವಾಗಿ ಪ್ರತಿವರ್ಷ ಹತ್ತುವರ್ಷದವರೆಗೆ ಮಾಡುವುದು. ಅದರ ಉಜ್ಜವಣೆ ಕ್ರಮ ಹೇಗೆಂದರೆ, ಕಡೆಯ (ಹತ್ತನೆಯ) ವರ್ಷದ ಚತುರ್ದಶಿಯಲ್ಲಿ ಮಹೋತ್ಸಾಹದಿಂದ ೨೪ ತೀರ್ಥಂಕರರಿಗೆ ಮಹಾಭಿಷೇಕ ಪೂಜೆ ಮಾಡಿ ೨೪ ತೀರ್ಥಂಕರ ಪ್ರತಿಮೆಯನ್ನೂ ಶ್ರುತಸ್ಕಂಧವನ್ನೂ ಗಣಧರ ಪಾದುಕವನ್ನೂ ಮಾಡಿಸಿ ಚೈತ್ಯಾಲಯಕ್ಕೆ ಅಡ್ಡಣಿಗೆ ಹರಿವಾಣ ಗಂಟೆ ಮೊದಲಾದ ಉಪಕರಣಗಳನ್ನೂ ಭೇರಿ ಶಂಕ ಮೊದಲಾದ ವಾದ್ಯಗಳನ್ನು ಛತ್ರಚಾಮರಾದಿಗಳನ್ನೂ , ಋಷಿಯರಿಗೆ ಅಜ್ಜಿಯರಿಗೆ ಮೊದಲಾದ ಶ್ರಾವಕರಿಗೆ ಯಥಾಯೋಗ್ಯವಾಗಿ ಬ್ರಹ್ಮಚಾರಿ ಜ್ಞಾನೋಪಕರಣ ಮತ್ತು ಸಂಯಮೋಪಕರಣಗಳನ್ನೂ ಅರ್ಚನಾದಿಗಳನ್ನೂ ಕೊಡುವುದು, ಚತುಸ್ಸಂಘಕ್ಕೆ ಆಹಾರದಾನ ಮಾಡುವುದು. ಈ ಬಗೆಯ ಉಜ್ಜವಣೆಗೆ ಶಕ್ತಿಯಿಲ್ಲದವರು ೨೦ ವರ್ಷ ನೋಂಪುವುದು.
ಹೀಗೆ ಹೇಳಿದ ಮುನಿವಚನವನ್ನು ಕೇಳಿ ಆ ನಾಲ್ವರು ಕನ್ನೆಯರೂ ಮನವಚನ ಕಾಯ ಪ್ರಕರಣ ಶುದ್ಧಿಯಿಂದ ಆ ಮುನಿಗೆ ವಂದಿಸಿ ಸಂತೋಷ ಚಿತ್ತರಾಗಿ ಮನೆಗೆ ಹೋಗಿ ಆ ನೋಂಪಿಯ ದಿನ ಬರಲು ಮುನಿಗಳು ಹೇಳಿದ ಕ್ರಮದಿಂದ ಹತ್ತು ವರ್ಷ ನೋಂತು ಉದ್ಯಾಪನೆ ಮಾಡಿ ಕೆಲವು ಕಾಲ ಭೋಗೋಪಭೋಗಗಳನ್ನು ಭೋಗಿಸಿ ತಮ್ಮ ಆಯುಷ್ಯಾವಸಾನ ಕಾಲದಲ್ಲಿ ಸನ್ಯಸನ ವಿಧಿಯಿಂದ ಮುಡಿಪಿ ವಜ್ರಗಿರಿ, ವಜ್ರಾಭ, ವಜ್ರಾಂಕ, ವಜ್ರಸಾರಥಿ ಎಂಬ ನಾಲ್ಕು ಮಿಮಾನಗಳಲ್ಲಿ ಕ್ರಮದಿಂದ ಅಮರಗಿರಿ ಅಮರಚೂಲ, ದೇವಾಭ, ಪದ್ಮನಾಭರೆಂಬ ದೇವಕುಮಾರರಾಗಿ ಹುಟ್ಟಿ ಹದಿನಾರು ಸಾಗರೋಪಮಕಾಲ ಹತ್ತನೆಯ ಸ್ವರ್ಗ ಸುಖ ಅನುಭವಿಸುತ್ತ ನಂದೀಶ್ವರ ದ್ವೀಪ ಮೊದಲಾದ ಎಲ್ಲಾ ಅಕೃತಿಮ ಚೈತ್ಯ ಭವನಗಳನ್ನು ಭಕ್ತಿ ಪೂರ್ವಕವಾಗಿ ವಂದಿಸುತ್ತ ತಮ್ಮ ಆಯುಷ್ಯ ಮುಗಿದಾಗ ಅಲ್ಲಿಂದ ಬಂದು ಅಲ್ಲಿ ಈ ಜಂಬೂದ್ವೀಪದ ಭರತ ಕ್ಷೇತ್ರದ ಅವಂತಿದೇಶದ ಉಜ್ಜಯನೀ ನಗರದ ಅಧಿರಾಜ ಸ್ಥೂಲಭದ್ರ ಮತ್ತು ಪಟ್ಟದರಸಿಯರಾದ ವಿಚಕ್ಷಣೆ ಲಕ್ಷ್ಮೀಮತಿ ಸುಶೀಲೆ ಕಮಲಾಕ್ಷಿ ಎಂಬವರಿಗೆ ಕ್ರಮವಾಗಿ ಆ ದೇವತೆಗಳು ಪೂರ್ಣಾಭ, ದೇವರಜ, ಗುಣ(ಣಿ) ಚಂದ್ರ, ಪದ್ಮಾಕ್ಷ ಎಂಬ ಕುಮಾರರಾಗಿ ಹುಟ್ಟಿ ತಂದೆಯ ಮನೆಯಲ್ಲಿ ಜಿನೋತ್ಸವಾದಿ ಅನೇಕ ಮಂಗಳ ಕಾರ್ಯಕ್ಕೆ ಪಾತ್ರರಾಗಿ ಚಂದ್ರನ ಕಲೆಯ ಹಾಗೆ ಅಭಿವೃದ್ಧಿ ಪಡೆದು ಜೈನೋಪಾಧ್ಯಾಯರ ಸನ್ನಿಧಿಯಲ್ಲಿ ಸಕಲ ಶಾಸ್ತ್ರ ಪ್ರವೀಣರಾಗಿದ್ದರು. ಇತ್ತ ಹೂಣ ದೇಶಾಧಿಪತಿಯಾದ ತಿಲಕರಾಜನಿಗೆ ತಿಲಕವತಿಯೆಂಬ ಪಟ್ಟದರಾಣಿಯಿದ್ದಳು. ಇವರಿಗೆ ಬ್ರಾಹ್ಮೀ, ಕಕುಭೆ, ಮೃಗಾಕ್ಷಿ, ಕುಮಾರಿ ಎಂಬ ನಾಲ್ವರು ಹೆಣ್ಣು ಮಕ್ಕಳು ಹುಟ್ಟಿ ಬೆಳೆದು ಮದುವೆಗೆ ಒದಗಿ ಬಂದಿದ್ದರು. ಆ ನಾಲ್ವರು ರಾಜಕುಮಾರರು ಕ್ರಮವಾಗಿ ಈ ನಾಲ್ವರು ಕುವರಿಯರನ್ನು ಮದುವೆಯಾಗಿ ಸಂಸಾರ ಸುಖವನ್ನು ಅನುಭವಿಸುತ್ತಿದ್ದರು. ಆ ಕುಮಾರರ ಸಕಲ ಕಲಾ ಪ್ರೌಢತೆಯನ್ನೂ ಜಾತಿವಿದ್ಯಾತಿಶಯವನ್ನೂ ನೋಡಿ ಸ್ಥೂಲಭದ್ರ ರಾಜನು ಪರಮಾನಂದವನ್ನು ಹೊಂದಿ ಸಮಸ್ತ ರಾಜ್ಯಾಧಿಪತ್ಯವನ್ನು ಕುಮಾರರಿಗೆ ಸಮರ್ಪಿಸಿದನು. ಕುಮಾರರು ಪರಸ್ಪರ ಸ್ನೇಹಯುಕ್ತರಾಗಿ ಒಬ್ಬರನ್ನೊಬ್ಬರು ಅಗಲಿ ಇರಲಾರದೆ ಯಾವಾಗಲೂ ಶಸ್ತ್ರಶಾಸ್ತ್ರಾಭ್ಯಾಸಪರಾಯಣರಾಗಿ ದುಷ್ಟ ನಿಗ್ರಹ ಶಿಷ್ಟಪರಿಪಾಲನೆಯನ್ನು ಮಾಡುತ್ತ ಅತಿಪ್ರೀತಿಯಿಂದ ರಾಜ್ಯ ಸುಖವನ್ನು ಅನುಭವಿಸುತ್ತ ಹಿಮ ಶಿಶಿರ ವಸಂತ ಗ್ರೀಷ್ಮ ವರ್ಷ ಶರತ್ಕಾಲವೆಂಬ ಆರು ಋತುಗಳಿಗೆ ಯೋಗ್ಯವಾದ ವಸ್ತ್ರ ಆಭರಣ ಅನ್ನಪಾನ ಲೇಪನ ಮೊದಲಾದ ಭೋಗೋಪಬೋಗಗಳನ್ನು ಅನುಭವಿಸುತ್ತ ಇರಲು ಅಷ್ಟರಲ್ಲಿ ಒಂದು ದಿನ ಸ್ಥೂಲಭದ್ರ ರಾಜನು ಕುಮಾರರ ಕರುಮಾಡವನ್ನು ತಲಪಿ ದಿಕ್ಕನ್ನು ಅವಲೋಕಿಸುತ್ತಿರಲು ಆ ಸಮಯದಲ್ಲೊಂದು ಮೇಘವು ವಿಚಿತ್ರ ಆಕಾರಗಳಿಂದ ಕಣ್ಣಿಗೆ ಮಂಗಳಾವಾಗಿ ಕಾಣಿಸಿ ಮರುಗಳಿಗೆಯಲ್ಲೇ ಮಾಯವಾಯಿತು. ಅದರಿಂದ ಅವನಿಗೆ ವೈರಾಗ್ಯ ಮೂಡಿ ಶರೀರ ಆಯುಷ್ಯ ಐಶ್ವರ್ಯಗಳೆಲ್ಲ ಈ ತೆರನಾಗಿ ನಶ್ವರವೆಂದು ಅರಿತು ಆ ಸಮಯದಲ್ಲಿ ದ್ವಾದಶಾನುಪ್ರೇಕ್ಷೆಗಳನ್ನು ಭಾವಿಸಿ ಸಂಸಾರ ಸುಖಕ್ಕೆ ಹೇಸಿ ತನ್ನ ಮಕ್ಕಳಿಗೆ ರಾಜ್ಯಾಭೀಷೇಕಮಾಡಿ ಪಿಹಿತಾಸ್ರವ ಭಟ್ಟಾರಕರ ಚರಣ ಸನ್ನಿಧಿಯಲ್ಲಿ ನೂರುಮಂದಿ ರಾಜಕುಮಾರರ ಸಹಿತ ಬಾಹ್ಯ ಅಭ್ಯಂತರ ಪರಿಗ್ರಹಾದಿಗಳಿಂದ ನಿವೃತ್ತನಾಗಿ ಜಿನ ದೀಕ್ಷೆಯನ್ನು ಕೈಕೊಂಡು ಜಿನದೀಕ್ಷೆ ಪಡೆದು ಪರಮೋಪಶಾಂತಚಿತ್ತನಾಗಿ ತಪವನ್ನು ಆಚರಿಸಿ ಸ್ವರ್ಗವನ್ನು ಸೇರಿದನು.
ಇತ್ತ ನಾಲ್ವರು ಕುಮಾರರು ಆಲೋಚಿಸಿದರು : ರಾಜ್ಯಸುಖ ಯಾವುದೇ ರೀತಿಯಲ್ಲಿ ಒಳಿತಲ್ಲ. ನಮ್ಮ ತಂದೆ ಅದರಿಂದಲೇ ಒಂದು ಕೊಳೆತ ಕಡ್ಡಿಯನ್ನು ಬಿಸುಡುವಂತೆ ರಾಜ್ಯ ತ್ಯಜಿಸಿ ನಿರ್ಗ್ರಂಥರೂಪದ ಜಿನದಿಕ್ಷೆಯನ್ನು ಕೈಗೊಂಡು ಘಾತಿ ಆಘಾತಿಕರ್ಮಗಳನ್ನು ಕೆಡಿಸಿ ಮೋಕ್ಷ ಲಕ್ಷ್ಮಿಗೆ ವಲ್ಲಭನಾದನು. ಅನಂತಗುಣ ಚತುಷ್ಟಯ ಲಕ್ಷಣ ಪ್ರಾಪ್ತಿಯಾಗಲು ಮೋಕ್ಷಪುರಕ್ಕೆ ರಾಜ್ಯ ಸಂಪತ್ತು ಅಡ್ಡಿ, ಅವು ನಮಗೆ ಅಹಿತ. ಹೀಗೆ ಚಿಂತಿಸಿ ಆ ನಾಲ್ವರು ವೈರಾಗ್ಯಪರರಾಗಿ ಕಿರಿಯ ಕುಮಾರನಾದ ಹರಿಷೇಣನಿಗೆ ಪಟ್ಟಗಟ್ಟಿದರು. ಅನಂತ ಸುಖಪಡೆಯಲು ಅಲ್ಪಸುಖ ಸಾಧನ ತೊರೆಯುವುದು ಅಚ್ಚರಿಯೇನೂ ಅಲ್ಲ. ಆಮೇಲೆ ಆ ನಾಲ್ವರೂ ಶೀಲಸಾಗರ ಭಟ್ಟಾರಕರ ದಿವ್ಯಚರಣ ಸನ್ನಿಧಿಯಲ್ಲಿ ಜಿನದೀಕ್ಷೆ ಪಡೆದು ತಪಸ್ಸು ಆಚರಿಸಿ ಪರಮ ಶುಕ್ಲಧ್ಯಾನವೆಂಬ ಬೆಂಕಿಯಲ್ಲಿ ಘಾತಿಕರ್ಮಗಳೆಂಬ ಪುಳ್ಳೆಗಳನ್ನು ಪೂರ್ಣವಾಗಿ ಉರುಪಿ ಕೇವಲಜ್ಞಾನ ದರ್ಶನದಿಂದ ಲೋಕಾಲೋಕ ಸ್ವರೂಪವನ್ನು ಅರಿಯುತ್ತಾ ಕಾಣುತ್ತಾ ಸ್ಪಲ್ಪಕಾಲ ಗಂಧಕುಟಿಯಲ್ಲಿ ವಿಹರಿಸುತ್ತಾ ಧರ್ಮೋಪದೇಶ ಮಾಡಿದರು. ತಮ್ಮ ಆಯಸ್ಸು ಮುಗಿಯುವುದರಲ್ಲಿ ಉಳಿದ ಅಘಾತಿ ಕರ್ಮಗಳನ್ನು ಕಳೆದು ಏಕ ಕಾಲದಲ್ಲಿ ಈಷತ್‌ ಪ್ರಾಗ್ಭಾರವೆಂಬ ಮೋಕ್ಷ ಸ್ಥಾನಕ್ಕೆ ಸಂದರು. ನಿತ್ಯಾನಂತ ನಿರ್ಮಲ ಸ್ವರೂಪ ಪ್ರಕಾಶನ ಸಮರ್ಥರಾಗಿ ಸಚ್ಚಿದಾನಂದದ ಆತ್ಮರಾಗಿ ಲೋಕಾಲೋಕ ಸ್ಥಿತಿಯನ್ನು ಓರ್ವೊದಲೆ ತಿಳಿಯುತ್ತ ಅನಂತ ಸುಖದಿಂದ ಇದ್ದರು. ಹೀಗೆಂದು ಗೌತಮ ಶ್ರೇಮಿಕ ಮಹಾರಾಜನಿಗೆ ತಿಳಿಸಿದರು. ತನ್ನ ರಾಮಿ ಚೇಳಿನಿದೇವಿ ಸಹಿತವಾಗಿ ನೋಂಪಿಯನ್ನು ಕೇಳಿದ ಶ್ರೇಣಿಕನು ಸಂತುಷ್ಟಚಿತ್ತನಾಗಿ ವೀರವರ್ಧಮಾನಸ್ವಾಮಿಗೂ ಗೌತಮ ಗಣಧರರಿಗೂ ವಂದಿಸಿ ರಾಜಗೃಹಕ್ಕೆ ಮರಳಿ ಅರಮನೆ ಸೇರಿ ನೋಂಪಿಯನ್ನು ಮಾಡಲು ನಿಶ್ಚಯಿಸಿ ನೋಂಪಿಯ ದಿನ ಬಂದಾಗ ನೋಂತು ಉದ್ಯಾಪನೆ ಪೂರೈಸಿ ಸುಖದಿಂದ ಇದ್ದನು. ಇತ್ತಕಡೆ ವೀರವರ್ಧಮಾನ ಸ್ವಾಮಿಯ ಸಮವಸರಣ ಪಾವಾಪುರದ ಉದ್ಯಾನಕ್ಕೆ ತೆರಳಲು ಅಲ್ಲಿ ಸ್ವಾಮಿಯು ಸಮವಸರಣವನ್ನು ವಿಸರ್ಜಿಸಿ ಪರಮ ಶುಕ್ಲಧ್ಯಾನ ನಿರತನಾಗಿ ಮೋಕ್ಷ ಪ್ರಾಪ್ತನಾದನು.
ಈ ನೋಂಪಿಯನ್ನು ಓದಿದವರಿಗೆ ಹೇಳಿದವರಿಗೆ ಕೇಳಿದವರಿಗೆ ಮತ್ತು ಇದನ್ನು ನೋಂತವರಿಗೆ ಅನೊಮೋದನೆ ಮಾಡಿದವರಿಗೆ ಸ್ವರ್ಗ -ಮೋಕ್ಷ ಫಲಗಳು ದೊರೆಯುವುವು.
ನೋಂಪಿಯ ಕಥೆಗಳು: ೨೯. ದೀಪಾವಳಿಯ ನೋಂಪಿಯ ಕಥೆ
ಶ್ರೀ ಮದ್ವಿಶ್ವವಿಲೋಚನಂ ಸುವಿಮಲಂ ವಿದ್ಯಾವಿಶಾಲಂ ವರಂ
ಕಾಮಸ್ಥೈರ್ಯಮದೇಭ ಪಂಚವದನಂ ಸುಕ್ಷೇಮ ವೀರ್ಯಾಸ್ಪದಂ
ಸೋಮಾದಿತ್ಯ ಸಹಸ್ರ ಕೋಟಿ ಕಿರಣಂ ಸರ್ವೇಂದ್ರವಂದ್ಯಂ ಮಹಾ
ಶ್ರೀಮಂತಂ ಸುಖಮೀಗೆ ಭ್ಯವ್ಯಜನಕಂ ಶ್ರೀವರ್ಧಮಾನಂ ಜಿನಂ ||
ಋಷಿವಂದ್ಯ ವೀರಜಿನಪನ
ಮಿಸುಪಾಂಘ್ರಿಗೆ ನಮಿಸಿ ಭವ್ಯಲೋಕಕ್ಕೆಲ್ಲಂ
ಉಸುರುವೆ ದಿಪಾವಳಿಯಂ
ಬೆಸಕದ ನೋಂಪಿಯ ವಿಧಾನಮಂ ಕನ್ನಡದಿಂ ||
ದಿಪಾವಳಿ ನೋಂಪಿಯ ವಿಧಾನವು ಹೇಗೆಂದರೆ :
ಈ ಜಂಬೂದ್ವೀಪದ ಭರತ ಕ್ಷೇತ್ರದಲ್ಲಿ ಆರ್ಯಖಂಡದಲ್ಲಿ ಮಗಧ ದೇಶವಿದೆ. ಅದರಲ್ಲಿ ರಾಜಗೃಹ ನಗರವಿದೆ. ಅದನ್ನು ಆಳುವವನು ಕ್ಷಾಯಿಕ ಸಮ್ಯಕ್ತವೇ ಮೊದಲಾದ ಅನೇಕ ಗುಣಮಣಿಗಳಿಂದ ಭೂಷಿತನಾದ ಶ್ರೇಣಿಕ ಮಹಾಮಂಡಲೇಶ್ವರ. ಆತನ ಪಟ್ಟದರಸಿ ಚೇಳಿನಿ ಮಾಹಾದೇವಿ. ಅವರ ಮಗ ಕುಣಿಕ ಮಹಾರಾಜ. ಕುಣಿಕನು ರಾಜ್ಯವಾಳುತ್ತಾ ಸುಖಸಂಕಥಾವಿನೋದದಿಂದ ಇರಬೇಕಾದರೆ ಒಂದು ದಿವಸ ಒಡ್ದೋಲಗದಲ್ಲಿರುವಾಗ ಆಕಾಲಪುಷ್ಪವನ್ನು ತೆಗೆದುಕೊಂಡು ನಗುಮೊಗದಿಂದ ಋಷಿನಿವೇದಕನು ಬಂದನು. ಆತ ಅತಿದೂರದಲ್ಲಿ ನಿಂತು ಕೈಮುಗಿದು ಹಣ್ಣು ಹೂಗಳನ್ನು ಕಾಣಿಕೆ ಕೊಟ್ಟು ಬಿನ್ನಪವೆಂದು ಹೀಗೆ ಹೇಳಿದನು – ‘ಎಲೈ ಸ್ವಾಮಿಯೆ, ನಮ್ಮ ನಗರದ ಸಮೀಪದ ವಿಪುಲಗಿರಿಶಿಖರವನ್ನು ಅಲಂಕರಿಸಿ ಗೌತಮ ಸ್ವಾಮಿ ಗಂಧಕುಟಿ ಬಂದು ನೆಲಸಿದೆ.’ ಅದನ್ನು ಕೇಳಿ ಆನಂದದಿಂದ ಸಿಂಹಾಸನದಿಂದೆದ್ದು ಆ ದಿಕ್ಕಿಗೆ ಏಳು ಆಡಿ ನಡೆದು ಸಾಷ್ಟಾಂಗ ಪ್ರಣುತನಾಗಿ, ಸಂತೋಷದ ಸುದ್ಧಿ ಕೆಳಿದ ಋಷಿನಿವೇದಕನಿಗೆ ಬಹುಮಾನವಿತ್ತು ಆನಂದ ಭೇರಿಯನ್ನು ಹೊಯ್ಸಿದನು. ಪರಿಜನ ಪುರಜನ ಅಂತಃಅಪುರಜನಗಳನ್ನು ಕೂಡಿ ಕಾಲುನಡಿಗೆಯಲ್ಲಿ ಹೊರಟನು. ದೂರದಲ್ಲಿ ಛತ್ರಚಾಮರಾದಿ ರಾಜಚಿಹ್ನೆಗಳನ್ನು ಉಳಿದು ಗಂಧಕುಟಿ ತಲಪಿದನು. ಮಾನಸ್ತಂಭಾದಿ ಶೋಭೆಗಳನ್ನು ನೋಡುತ್ತಾ ಆನಂದದಿಂದ ಒಳಹೊಕ್ಕು ಅದರ ನಡುವೆಯಿದ್ದ ಸಿಂಹಪೀಠವನ್ನು ಅಲಂಕರಿಸಿದ್ದ ಗೌತಮ ಸ್ವಾಮಿಗಳನ್ನು ಮೂರು ಸುತ್ತುಹಾಕಿ ನಮಸ್ಕರಿಸಿ ಎದ್ದು ನಿಂತು ಕೈಮುಗಿದು –
ಜಯನಾಥ ಜಯ ಜಿನೇಶ್ವರ
ಜಯಜಯ ಕಂದರ್ಪದರ್ಪ ರಿಪುಕುಲ ಮದನ
ಜಯ ನಷ್ಟಘಾತಿಕರ್ಮಹರ
ಜಯ ಜಯ ದೇವೇಂದ್ರವೃಂದವಂದಿತ ಚರಣ ||
ಎಂಬುದಾಗಿ ಸ್ತುತಿಸಿ ತ್ರಿಕರಣಶುದ್ಧಿಯಿಂದ ನಮಿಸಿ ಸುಧರ್ಮಗಣಧರರೇ ಮೊದಲಾದ ಮುನಿ ಸಮುದಾಯವನ್ನು ವಂದಿಸಿ ಮನುಷ್ಯಕೋಷ್ಠದಲ್ಲಿ ಕುಳಿತು ನಿರ್ಮಲ ಚಿತ್ತದಿಂದ ಸಾಗರ ಅನಾಗಾರ ಧರ್ಮ ಸ್ವರೂಪವನ್ನು ಕೇಳಿ ಸಂತುಷ್ಟಚಿತ್ತನಾಗಿ ದಾನಶೀಲ ಉಪವಾಸಾದಿಗಳನ್ನು ಕೈಕೊಂಡು ತರುವಾಯ ಸುಧರ್ಮಗಣಧರಸ್ವಾಮಿಗಳಿಗೆ ಕುಣಿಕ ಮಹಾರಾಜನು ಕರಕಮಲಗಳನ್ನು ಮುಗಿದು ‘ಎಲೆಸ್ವಾಮಿ’ ‘ನನಗೆ ದೀಪಾವಳಿಯ ನೋಂಪಿಯ ವಿಧಾನವನ್ನು ಅಜ್ಞಾಪಿಸಿರಿ’ ಎಂದು ಬೇಡಿದನು. ಅವರು ಹೀಗೆಂದು ಹೇಳಿದರು:
ಈ ಜಂಬೂದ್ವೀಪದ ಭರತ ಕ್ಷೇತ್ರದಲ್ಲಿ ಆರ್ಯಖಂಡದಲ್ಲಿನ ವಿದೇಹ ವಿಷಯದ ಕುಂಡಪುರವನ್ನು ಆಳುವ ನಾಥವಂಶದ ಸಿದ್ಧಾರ್ಥ ಮಹಾರಾಜನು ದುಷ್ಟ ನಿಗ್ರಹ ಶಿಷ್ಟ ಪರಿಪಾಲನಮಾಡಿ ಪ್ರಜೆಗಳನ್ನು ರಕ್ಷಿಸಿ ರಾಜ್ಯವಾಳುತ್ತಿದ್ದನು. ಆತನ ಪಟ್ಟ ಮಹಿಷಿ ಪ್ರಿಯಕಾರಿಣೀ ಮಹಾದೇವಿ. ಅವರು ಇಷ್ಟವಿಷಯ ಕಾಮಭೋಗಗಳನ್ನು ಅನುಭವಿಸುತ್ತಿರಬೇಕಾದರೆ ಇತ್ತ ಅಚ್ಯುತಕಲ್ಪದ ಪುಷ್ಪೋತ್ತರ ಅಧೀಶ್ವರನು ಇನ್ನು ಆರು ತಿಂಗಳಿಗೆ ಅವತರಿಸುವುದನ್ನು ಇಂದ್ರನು ತಿಳಿದು, ಕುಬೇರನಿಗೆ ಅಪ್ಪಣೆ ಮಾಡಿದನು. ಆಗ ಸಿದ್ಧಾರ್ಥರಾಜನ ಅರಮನೆಯಲ್ಲಿ ಮೂರುವರೆ ಕೋಟ ಪಂಚರತ್ನದ ಮಳೆಯನ್ನು ತ್ರಿಸಂಧ್ಯೆಯಲ್ಲೂ ಸುರಿಸಿದನು. ಹೀಗೆ ಕುಬೇರನು ದಿನವೂ ಚಿನ್ನದ ಮಳೆ ಸುರಿಯಲು ಸಂತಸದ ತುದಿ ಮುಟ್ಟಿದ ರಾಜದಂಪತಿಗಳಲ್ಲಿ ಪ್ರಿಯಕರಾಣಿಯು ಮಲಗಿದ್ದು ಬೆಳಗಿನಜಾವದಲ್ಲಿ ಆನೆ ಮತ್ತು ಸಿಂಹ ಲಕ್ಷ್ಮೀ ಹಾಗೂ ಚಂದ್ರ ಸೂರ್ಯ ಕಮಲ ಪೂರ್ಣಕುಂಭ ಸರಸ್ಸು ಸಾಗರ ಸಿಂಹಪೀಠ ವಿಮಾನ ಸರ್ಪ ಇಂದ್ರಾಲಯ ರತ್ನರಾಶಿ ಅಗ್ನಿ – ಎಂಬ ಹದಿನಾರು ಶುಭಸ್ವಪ್ನಗಳನ್ನು ಕಂಡಳು. ಅನಂತರ ತನ್ನ ಮೊಗವನ್ನು ಹೋಗುವ ಆನೆಯ ಆಕಾರವನ್ನು ಕಂಡಳು. ಆಗ ಮಂಗಳ ಪಾಠಕರ ಧ್ವನಿಗಳಿಂದ ಎಚ್ಚೆತ್ತಳು. ಸಿದ್ಧಾರ್ಥ ಮಹಾರಾಜನಿಗೆ ತಾನು ಕಂಡ ಕನಸುಗಳನ್ನು ಹೇಳಿದಳು. ಅವುಗಳ ಫಲಗಳನ್ನು ದೊರೆ ಹೇಳಿದನು. ಮುಂದೆ ದೇವತೆಗಳು ಬಂದು ಪ್ರಿಯಕಾರಿಣೀ ದೇವಿಯನ್ನು ಪೂಜಿಸಿ ನಮಿಸಿ ಹೋದರು. ದಿಗಂಗನೆಯರೂ ದೇವಾಂಗನೆಯರೂ ಇಂದ್ರನ ಅಪ್ಪಣೆಯಿಂದ ಪ್ರಿಯಕಾರಿಣಿಗೆ ಪರಿಚಾರಕಿಯಾರಾಗಿ ಓಲೈಸುತ್ತಿರುವಾಗ ಒಂಬತ್ತು ತಿಂಗಳು ತುಂಬಿ ಚೈತ್ರ ಶುದ್ಧ ತ್ರಯೋದಶಿಯಲ್ಲಿ ಉತ್ತರ ಫಲ್ಗುನಿಯಲ್ಲಿ ಶಶಾಂಕಯೋಗದಲ್ಲಿ ಗಂಡುಮಗು ಹುಟ್ಟಿ ಲೋಕಶ್ಚರ್ಯಗಳಾದವು. ಸೌಧರ್ಮೇಂದ್ರನು ಶಚಿಸಹಿತ ಐರಾವತ ಆನೆ ಹತ್ತಿ ದೇವತೆಗಳ ಸಮೇತ ಬಂದು ಆರಮನೆಯನ್ನು ಹೊಕ್ಕು ಮಹಾವಿಭೂತಿಯಿಂದ ಕುಮಾರನನ್ನು ಮಂದರಗಿರೆಗೆ ಒಯ್ದು ಪಾಂಡುಕವನದ ಪೂರ್ವೋತ್ತರ ದಿಗ್ಭಾಗದ ಪಾಂಡುಕ ಶಿಲಾತಲದ ಮೇಲಿನ ಸಿಂಹಾಸನದಲ್ಲಿರಿಸಿ ಹಾಲ್ಗಡಲಿನ ನೀರಿಂದ ಜನ್ಮಾಭಿಷೇಕ ಕಲ್ಯಾಣ ಮಾಡಿ ಮಗುವಿಗೆ ವೀರ ಎಂಬ ಹೆಸರಿಟ್ಟು ಹೋದರು. ಇತ್ತ ವೀರನಾಥನು ಹೊನ್ನಬಣ್ಣದ ದೇಹದ ಕಾಂತಿಯವನಾಗಿ ಬೆಳಗಿದನು. ಸಂಜಯ ವಿಜಯರೆಂಬ ಚಾರಣರು ತಮಗೆ ಬಂದ ಸಂದೇಹವನ್ನು ಕೇವಲ ತೀರ್ಥಂಕರ ಬಾಲಕನನ್ನು ಕಂಡಮಾತ್ರದಿಂದ ನಿಸ್ಸಂದೇಹ ಮಾಡಿಕೊಂಡುದರಿಂದ ಸನ್ಮತಿ ಎಂಬ ಹೆಸರಿತ್ತು ಹೋದರು.
ಇತ್ತ ಮತ್ತೊಂದು ದಿವಸ ಇಂದ್ರನ ಸಭೆಯಲ್ಲಿ ವೀರನಾಥನಿಗಿಂತ ಅಗ್ಗಳರಾದ ಶೂರರು ಇಲ್ಲವೆಂದು ನುಡಿಯಲು ಸಂಗಮಕನೆಂಬ ದೇವನು ಅವನನ್ನು ಪರೀಕ್ಷಿಸಲೆಂದು ಬಂದನು. ಉದ್ಯಾನವನದಲ್ಲಿ ಸಮಾನ ವಯಸ್ಸಿನ ರಾಜಕುಮಾರರೊಡನೆ ವೀರ ಬಾಲಕನು ಮರಗಳಾಟದಲ್ಲಿದ್ದನು. ಅವನನ್ನು ಅಂಜಿಸಲೆಂದು ಮರದ ತುದಿಯಿಂದ ಯೊಡಗಿ ಹಬ್ಬಿ ಮಹಾಸರ್ಪದ ರೂಪದಲ್ಲಿ ಸಂಗಮಕನು ಕಾಣಿಸಿದ. ಆದರೆ ಅದರ ಹೆಡೆಯನ್ನು ಮೆಟ್ಟಿ ವೀರನು ಭಯವಿಲ್ಲದೆ ಆಡುತ್ತಿದ್ದನು. ಅದರಿಂದ ಮೆಚ್ಚಿದವನಾಗಿ ವೀರನಿಗೆ ಮಾಹಾವೀರನೆಂದು ಹೆಸರಿಟ್ಟು, ಸಂಗಮಕನು ಹೋದನು. ಇತ್ತ ಮೂವತ್ತು ವರ್ಷ ಕಳೆಯಲು ಮತ್ತೊಂದುದಿನ ಮಹಾವೀರನು ಸಂಸಾರದ ಅಸಾರತೆಯನ್ನು ಅರಿತವನಾಗಿ ಚಂದ್ರಪ್ರಭವೆಂಬ ಪಲ್ಲಕ್ಕಿಯಲ್ಲಿ ಕುಳಿತು ನಾಥಷಂಡವನಕ್ಕೆ ಹೋದನು. ಆರುದಿನಗಳು ಉಪವಾಸಮಾಡಿ ಮಾರ್ಗಶಿರ ಬಹುಳ ದಶಮಿ ಅಪರಾಹ್ಣದಲ್ಲಿ ಉತ್ತರ ಫಲ್ಗುನೀ ನಕ್ಷತ್ರದಲ್ಲಿ ಸಿದ್ಧ ನಮಸ್ಕಾರ ಪೂರ್ವಕವಾಗಿ ಪಂಚಮುಷ್ಟಿಯಿಂದ ತಲೆಗೂದಲನ್ನು ಕಿತ್ತುಹಾಕಿದರು. ಅದನ್ನು ರತ್ನದ ತಟ್ಟೆಯಲ್ಲಿ ಕೊಂಡೊಯ್ದು ಸೌಧರ್ಮೇಂದ್ರನು ಸಮುದ್ರಕ್ಕೆ ಬಿಟ್ಟು ಬಂದನು.
ಇತ್ತ ಮಹಾವೀರನು ಸಾಮಾಯಿಕ ಶುದ್ಧ ಸಂಯಮ ಧಾರಣೆಯಿಂದ ಚತುರ್ಜ್ಞಾನಧರನಾಗಿ ಪಾರಣೆಯ ದಿವಸ ಕೂಳಗ್ರಾಮದಲ್ಲಿ ಪ್ರಿಯಂಗುಕುಸುಮನಾದ ಕೂಳನೆಂಬ ರಾಜನ ಮನೆಯಲ್ಲಿ ಆಹಾರ ಪಡೆದರು. ಚಿನ್ನದಮಳೆ, ಹೂವಿನ ಮಳೆ, ದೇವವಾದ್ಯಗಳ ಧ್ವನಿ, ಮಂದಾನಿಲ, ದಿವಿಜಪ್ರಶಂಸೆಯ ಧ್ವನಿ – ಎಂಬ ಪಂಚಾಶ್ಚರ್ಯಗಳಾದುವು. ಅಂದು ರಾತ್ರಿಯಾದಾಗ ಮಹಾವೀರನು ಉಜ್ಜಯಿನಿಯಲ್ಲಿ ಅತಿ ಮುಕ್ತವೆಂಬ ಸ್ಮಶಾನದಲ್ಲಿ ಪ್ರತಿಮಾಯೋಗದಲ್ಲಿ ನಿಂತನು. ಈಶ್ವರನು ಗೌರಿಯೊಡನೆ ಬಂದು ಧೈರ್ಯ ಪರೀಕ್ಷೆ ಮಾಡಲಾಗಿ ಮಹಾವೀರನು ಚಲಿತನಾಗದೆ ಅಂತರ್ಮುಖಿಯಾಗೇ ಇದ್ದನು. ಆಗ ಈಸ್ವರನು ಮಾಹಾವೀರನಿಗೆ ನಮಸ್ಕರಿಸಿ ಹೋದನು. ಹನ್ನೆರಡು ವರ್ಷಗಳಾದ ಮೇಲೆ ಜೃಂಭಿಕಗ್ರಾಮದ ಹತ್ತಿರ ಋಜಗತಿ ಎಂಬ ತೊರೆಯ ತಡಿಯಚೆಲುವಾದ ತೋಟದ ಕಲ್ಲಿನ ಮೇಲೆ ಸಾಲವೃಕ್ಷದ ಕೆಳಗಿರುವಾಗ ವೈಶಾಖ ಶುದ್ಧ ದಶಮಿ ಅಪರಾಹ್ಣದಲ್ಲಿ ಚಂದ್ರಹಸ್ತೋತ್ತರ ಮಧ್ಯವತ್ರಿತನಾಗಲು ಕೇವಲ ಜ್ಞಾನ ಉಂಟಾಯಿತು. ಆಗ ಆತನ ಬಳಿಗೆ, ಗೌತಮ ಗ್ರಾಮದ ಗೌತಮ ಗೋತ್ರದಲ್ಲಿ ಅಭಿಮಾನಧನನಾದ ಇಂದ್ರಭೂತಿಯೆಂಬ ಬ್ರಾಹ್ಮಣನನ್ನು ದೇವೆಂದ್ರನು ಉಪಾಯದಿಂದ ಕರೆತಂದನು. ಆತನಿಗೆ ಮಹಾವೀರನು ಜೀವಾಜೀವಾದಿ ಪದಾರ್ಥ ತತ್ತ್ವವನ್ನು ತಿಳಿಸಲು ಇಂದ್ರಭೂತಿಯು ಅಯ್ನೂರುಜನ ಬ್ರಾಹ್ಮಣ ಕುಮಾರರರೊಡನೆ ದೀಕ್ಷಿತನಾದನು. ಶ್ರಾವಣ ಮಾಸದ ಬಹುಳ ಪ್ರತಿಪದದ ಪೂರ್ವಾಹ್ಣದಲ್ಲಿ ಮಹಾವೀರರ ಉಪದೇಶದಿಂದ ದ್ವಾದಶಾಂಗದರ್ಥ ಪದಗಳನ್ನೂ ಅಪರಾಹ್ಣದಲ್ಲಿ ಚತುರ್ದಶ ಪೂರ್ವದರ್ಥಗಳನ್ನೂ ಉಪದೇಶಿಸಿದರು. ತತ್ವಗಳನ್ನು ತಿಳಿದ ಗೌತಮಗಣಧರನು ಪೂರ್ವರಾತ್ರಿಯಲ್ಲಿ ಅಂಗಗಳಿಗೂ ಪಶ್ಚಿಮ ರಾತ್ರಿಯಲ್ಲಿ ಪೂರ್ವಗಳಿಗೂ ವಚನ ರಚನೆಮಾಡಿದನು, ಪ್ರಥಮ ಗಣಧರನಾದನು ಅಲ್ಲಿಂದ ಮುಂದೆ ವಾಯುಭೂತಿ ಅಗ್ನಿಭೂತಿ ಸುಧರ್ಮ ಮೌರ್ಯ ಮಂಡಿ ಪುತ್ರ್ಯತ್ರೇಯ ಅಕಂಪನ ಅಮಳಕ ಪ್ರಭಾಸ ಎಂಬುವರು ಗಣಧರರಾದರು. ವರ್ಧಮಾನ ಭಟ್ಟಾರಕರು ಹನ್ನೊಂದು ಜನ ಗಣಧರರು, ೨೦೦ ಜನ ಪೂರ್ವಧರರು, ೯,೯೦೦ ಜನ ಶಿಕ್ಷಕರು, ೧,೩೦೦ ಅವಧಿಜ್ಞಾನಿಗಳು, ೭೦೦ ಜನ ಕೇವಲಿಗಳು, ೯೦೦ ವಿಕ್ರಿಯಾಋದ್ಧಿಪ್ರಾಪ್ತರೂ, ೫೦೦೦ ಮನಃಪರ್ಯ್ಯಜ್ಞಾನಿಗಳು, ೪೦೦ ವಾದಿಗಳು. ಚಂದನಾರ್ಯಿಕೆ ಮೊದಲಾದ ೩೬,೦೦೦ ಅಜ್ಜಿಯರು, ಒಂದು ಲಕ್ಷ ಶ್ರಾವಕರು, ಮೂರು ಲಕ್ಷ ಶ್ರಾವಿಕೆಯರು, ಅಸಂಖ್ಯಾತ ದೇವದೇವಿಯರು, ಸಂಖ್ಯಾತ ತಿರ್ಯಗ್‌ ಜಾತಿಗಳು – ಹೀಗೆ ದ್ವಾದಶಗಣಸಮೇತ ಸಿಂಹಾಸನದ ನಡುವೆ ಕುಳಿತು ಷಡ್ಡ್ರವ್ಯ ನವಪದಾರ್ಥ ಮೊದಲಾದವನ್ನು ಅರ್ಧಮಾಗಧೀ ಭಾಷೆಯಲ್ಲಿ ಉಪದೇಶಿಸಿದರು. ಅದನ್ನು ಕೇಳಿ ಅನೇಕರು ಸನ್ಮಾರ್ಗವರ್ತಿಗಳಾದರು.
ಮಹಾವೀರರು ಮೂವತ್ತು ವರ್ಷ ಧರ್ಮೋಪದೇಶ ಮಾಡುತ್ತಾ ಪಾವಾನಗರದ ಮನೋಹರ ಉದ್ಯಾನದ ತಾವರೆಗೊಳದ ನಡುವಣ ಮಣಿಶಿಲಾತಲವನ್ನು ಹತ್ತಿ ಎರಡು ದಿನ ವಿಹಾರವಿಧಿ ನಿಲ್ಲಿಸ ಚತುರ್ಥ ಕಾಲದಲ್ಲಿ ಮೂರು ವರ್ಷ ಎಂಟು ತಿಂಗಳು ಹದಿನೈದು ದಿವಸ ಉಳಿದಿರುವಾಗ ಕಾರ್ತಿಕಮಾಸದ ಕೃಷ್ಣ ಪಕ್ಷದ ಚತುರ್ದಶಿಯಂದು ಬೆಳಗಿನ ಜಾವದಲ್ಲಿ ಸ್ವಾತಿ ನಕ್ಷತ್ರದಲ್ಲಿ ಯೋಗ ನಿರೋಧಮಾಡಿ ಪರಮ ಶುಕ್ಲ ದ್ಯಾನದಿಂದ ಘಾತಿಕರ್ಮಗಳನ್ನು ಕೆಡಿಸಿ ಮೋಕ್ಷ ಲಕ್ಷ್ಮೀವಲ್ಲಭನಾಗಿ ತ್ರಿಲೋಕಾಗ್ರ ಶಿಖಾಮಣಿಯಾದ.
ತದನಂತರ ಸೌಧರ್ಮಾದಿ ಚತುರ್ನಿಕಾಯ ದೇವತೆಗಳು ಬಂದು ಸರ್ವಜ್ಞನ ಪರಮ ಔದಾರಿಕ ದಿವ್ಯ ಶರೀರವನ್ನು ಅರ್ಚಿಸಿದರು. ಆ ಸುರಾಸುರರೆಲ್ಲ ಸೇರಿ ಭೂಮಿ ಆಕಾಶ ಪ್ರದೇಶದಲ್ಲೆಲ್ಲ ಸುತ್ತಲೂ ರತ್ನ ಕರ್ಪೂರಾದಿ ಪ್ರದೀಪಗಳನ್ನು ಬೆಳಗಿ ಲೋಕವೆಲ್ಲವೂ ಪ್ರಕಾಶಿಸುವಂತೆ ಮಾಡಿದರು. ಎಲ್ಲರೂ ನಮಸ್ಕರಿಸದರು. ಮಂಗಳ ಘೋಷಣೆಗಳನ್ನು ಮಾಡಿದರು. ನಿರ್ವಾಣ ಕ್ಷೇತ್ರವನ್ನು ಅಷ್ಟವಿಧ ಅರ್ಚನೆಯಿಂದ ಪೂಜಿಸಿದರು. ಅಂದಿನಿಂದ ಪ್ರತಿವರ್ಷ ಅದೇ ಕ್ರಮದಲ್ಲಿ ದೇವತೆಗಳೂ ಸೇರಿ ದೀಪಾವಳಿಯನ್ನು ಮಾಡತೊಡಗಿದರು. ಅದರಿಂದ ಈ ಕ್ಷೇತ್ರದ ಭವ್ಯಜನಗಳೂ ನೋಂತು ಉದ್ಯಾಪನೆ ಮಾಡುತ್ತಾರೆ. ಅದರ ಕ್ರಮ ಹೀಗಿದೆ: ಕಾರ್ತಿಕ (ಅಥವಾ ಆಶ್ವಯುಜ) ಮಾಸದ ಕೃಷ್ಣ ಪಕ್ಷದ ತ್ರಯೋದಶಿಯಲ್ಲಿ ನೋಮಪವರೆಲ್ಲರೂ ಮಿಂದು ಮಡಿಯುಟ್ಟು ಶುಚಿಯಾಗಿ ಅಭಿಷೇಕ ಅಷ್ಟವಿಧಾರ್ಚನೆ ದ್ರವಯಗಳಿಂದ ಚೈತ್ಯಾಲಯಕ್ಕೆ ಬಂದು ವಂದಿಸಿ ಸ್ತೋತ್ರಿಸಿ ಮಹಾವೀರರಿಗೆ ಅಭಿಷೇಕ ಮಾಡಿ ಅಷ್ಟವಿಧಾರ್ಚನೆ ಮಾಡಿ ನೊಂಪಿಯನ್ನು ಕೈಗೊಂಡು ಶ್ರುತಗುರು ಪೂಜೆ ಮಾಡಿ ಗುರು ಸನ್ನಿಧಿಯಲ್ಲಿ ಚತುರ್ದಶಿ ಉಪವಾಸ ಮಾಡಬೇಕು. ಉಪವಾಸ ಸಾಧ್ಯವಾಗದಿದ್ದರೆ ಚತುರ್ದಶೀ ಮಧ್ಯಾಹ್ನದವರೆಗೆ ಪ್ರತ್ಯಾಖ್ಯಾನಮಾಡಿ ಮನೆಗೆ ಬಂದು ಧರ್ಮಧ್ಯಾನದಿಂದ ಹೊತ್ತು ಕಳೆದು ಚತುರ್ದಶಿಯಂದು ಚೈತ್ಯಾಲಯಕ್ಕೆ ಬಂದು ವರ್ಧಮಾನ ತೀರ್ಥೇಶನನ್ನು ಪೂಜಿಸಿ ಪುಂಜವನ್ನಿಟ್ಟು ನಮಸ್ಕರಿಸಿ ಉಪವಾಸಕ್ಕೆ ಆಗದವರು ಏಕಭುಕ್ತ (ಒಂದು ಹೊತ್ತು) ಕೈಗೊಂಡು ಮನೆಗೆ ಹೋಗಿ ಏಕಬುಕ್ತ ಮಾಡಿಕೊಂಡು ಚೈತ್ಯಾಲಯಕ್ಕೆ ಬಂದು ಪ್ರತ್ಯಾಖ್ಯಾನಮಾಡಿ ಧರ್ಮಕಥಾ ಪ್ರಸಂಗದಿಂದ ಹೊತ್ತು ಕಳೆದು ಮನೆಗೆ ಬಂದು ಚತುರ್ದಶಿಯ ಬೆಳಗಿನ ಜಾವದಲ್ಲಿ ಶುಚಿರ್ಭೂತರಾಗಿ ಅರ್ಚನಾದ್ರವ್ಯ ಸಮೇತ ಬಸದಿಗೆ ಬಂದು ವೀರವರ್ಧಮಾನನಿಗೆ ಅಭಿಷೇಕ ಅಷ್ಟ ವಿಧಾರ್ಚನೆ ಮಾಡಿ ಕರ್ಪೂರದ ಲಕ್ಷ ದೀಪಗಳನ್ನು ಬೆಳಗುವುದು. ಅದಕ್ಕೆ ಆಗದವರು ಆ ಸಂಖ್ಯೆಗೆ ಕುಂದಿಲ್ಲದ ಕಲಮಾಕ್ಷತೆಯ (೨೪) ಪುಂಜಗಳನ್ನಿಕ್ಕಿ ಪೂಜಿಸಿ ೨೪ ಗಂಧ ೨೪ ಸುಗಂಧ ಪುಷ್ಪ ೨೪ ಚರು ೨೪ ಕರ್ಪೂರ ದೀಪ ೨೪ ಧೂಪ ೨೪ ಫಲಗಳನ್ನು ತುಂಬಿ ಕೂಷ್ಮಾಂಡ ಫಲವನ್ನು ೨೪ ಎಲೆ ಪಟ್ಟಸೂತ್ರದಲ್ಲಿ ಯಾಗಲಿ ಕರ್ಪಾಸ ಸೂತ್ರದಲ್ಲಾಗಲಿ ಅಲಂಕರಿಸಿ, ಅದು ದೊರೆಯದಿದ್ದರೆ ತೆಂಗಿನಕಾಯಿಯನ್ನು ಅದೇ ರೀತಿ ಆಲಂಕರಿಸಿ ಅರ್ಘ್ಯವನೆತ್ತಿ ಹಯ್ಯಂಗವೀನ (ಆಗತಾನೇ ತೆಗೆದ ಹಸುವಿನ ಬೆಣ್ಣೆ) ದಿಂದ ೨೪ ದೀಪ ಬೆಳಗಿ ಮಹಾರ್ಘ್ಯವನೆತ್ತಿ ದೇವರನ್ನು ಬಲಗೊಂಡು ವಂದಿಸಿ ಶ್ರುತಗುರು ಪೂಜೆಮಾಡಿ ಕಥೆ ಕೇಳಿ ಕಥಕನನ್ನು (ಕತೆ ಹೇಳಿದವನನ್ನು) ಪೂಜಿಸಿ ಮನೆಗೆ ಬಂದು ಚತುಸ್ಸಂಘ ಸಹಿತ ಪಾರಣೆ ಮಾಡುವುದು. ಇದು ನೋಂಪಿಯ ಕ್ರಮ. ಹೀಗೆ ೨೪ ವರ್ಷ ನೋಂತು ಉದ್ಯಾಪನೆ ಮಾಡುವ ಕ್ರಮ ಹೇಗೆಂದರೆ :
ವರ್ಧಮಾನ ತೀರ್ಥೇಶ್ವರನ ಪ್ರತಿಕೃತಿಯನ್ನು ಚಿನ್ನ ಬೆಳ್ಳಿ ಲೋಹಗಳಿಂದ ಸಲಕ್ಷಣವಾಗಿ ಮಾಡಿಸಿ ಶುಭ ಮುಹೂರ್ತದಲ್ಲಿ ಅಂಕುರಾರ್ಪಣ ಧ್ವಜಾರೋಹಣ ಮೊದಲಾದ ಮಂಗಳಗಳನ್ನು ಮಾಡಿ ಪ್ರತಿಷ್ಠೆ ಮಾಡಿಸಿ ನೋಂಪಿಯ ದಿನದಲ್ಲಿ ಮಹಾಭಿಷೇಕ ಮಾಡಿಸಿಕೊಟ್ಟು ನಿತ್ಯಾಭಿಷೇಕ ಪೂಜಾದಿಗಳಿಗೆ ಭೂಮಿಯನ್ನು ಬಿಡಿಸಿ ಕೊಟ್ಟು ಹಸುಗಳನ್ನು ಕೊಡುವುದು. ೨೪ ತಂಡ ಋಷಿಯರಿಗೆ ಆಹಾರಾದಿ ಚತುರ್ವಿಧ ದಾನವನ್ನು ಮಾಡುವುದು. ಅಜ್ಜಿಕೆಯರಿಗೆ ಉಡಲು ಕೊಡುವುದು. ಚತುರ್ವಿಧ ಸಂಘಕ್ಕೆ ಚತುರ್ವಿಧ ದಾನವನ್ನು ಮಾಡುವುದು. ದೀನರಿಗೂ ಅನಾಥರಿಗೂ ಉಣಲೂ ಉಡಲೂ ಕೊಡುವುದು. ಬಾಳೆಯ ಹಣ್ಣು ಹೂ ಗಂಧ ಅಕ್ಷತೆ ಸಹಿತ ಸಮ್ಯಗ್‌ ದೃಷ್ಟಿಯುಳ್ಳವರಿಗೆ ೨೪ ಮಂಡಿಗೆ ೨೪ ಎಲೆ ೨೪ ಅಡಿಕೆ ೨೪ ಬಾಯಿನ ಕೊಡುವುದು – ಇದು ಉದ್ಯಾಪನೆಯ ಕ್ರಮ. ಇದಕ್ಕೆ ಆಗದಿದ್ದರೆ ಎರಡು ಪಟ್ಟು ನೋಂಪಿ ಮಾಡುವುದು. ಇದು ನೋಂಪಿಯ ಕ್ರಮ ಎಂಬುದಾಗಿ ಗಣಧರ ಸ್ವಾಮಿಗಳು ತಿಳಿಸಿದರು. ಕುಣಿಕ ಮಹಾರಾಜನು ಭವ್ಯಜನ ಸಮೇತ ನೊಂಪಿಯನ್ನು ಕೈಗೊಂಡು ಜಿನನನ್ನು ವಂದಿಸಿ ಬೀಳ್ಕೊಂಡು ಗಣಧರರೇ ಮೊದಲಾದ ಋಷಿಸಮುದಾಯಕ್ಕೆ ನಮಸ್ಕರಿಸಿ ಗಂಧಕುಟಿಯಿಂದ ಹೊರಟು ಬಂದು ಭವ್ಯಜನರೊಡನೆ ವೈಭವದಿಂದ ಪಟ್ಟಣವನ್ನೂ ಅರಮನೆಯನ್ನೂ ಪ್ರವೇಶಿಸಿ ಸುಖದಿಂದ ಇದ್ದು ನೋಂಪಿಯ ದಿವಸ ಬರಲು ಭವ್ಯ ಜನರೊಡನೆ ನೋಂತು ಉದ್ಯಾಪನೆಯನ್ನು ಮಾಡಿದನು. ಅದರ ಫಲದಿಂದ ಹಲವು ನಿಧಿ ನಿಧಾನಗಳಿಗೆ ಒಡೆಯನಾಗಿ ದೇವಕುಮಾರರಿಗೆ ಸಮಾನರಾದ ಹಲವು ಮಕ್ಕಳನ್ನು ಪಡೆದು ಅನೇಕ ಭೋಗೋಪಭೋಗಗಳನ್ನು ಅನುಭವಿಸಿ ಕಡೆಯಲ್ಲಿ ಸಮಾಧಿವಿಧಿಯಿಂದ ಮುಡಿಪಿ ಸ್ವರ್ಗವನ್ನು ಪಡೆದನು.
ಈ ನೋಂಪಿಯ ವಿಧಿಯನ್ನು ಹೇಳುವವರೂ ಇದನ್ನು ಪಡೆದು ನಡಸುವವರೂ ಬೇರೊಬ್ಬರಿಂದ ಮಾಡಿಸುವವರೂ ಆನಂದಿಸುತ್ತಾರೆ. ಇದನ್ನು ಓದುವವರೂ ಸ್ವರ್ಗಾಪವರ್ಘ ಸುಖವನ್ನು ಪಡೆಯುವರು.
ಇದು ದೀಪಾವಳಿ ನೋಂಪಿಯ ವಿಧಾನ.
 
ನೋಂಪಿಯ ಕಥೆಗಳು: ೩೦. ದೀಪಾವಳಿಯ ನೋಂಪಿಯ ಕಥೆ
ಶ್ರೀ ಮದ್ವಿಶ್ವವಿಲೋಚನಂ ಸುವಿಮಲಂ ವಿದ್ಯಾವಿಶಾಲಂ ವರಂ
ಕಾಮಸ್ಥೈರ್ಯಮದೇಭ ಪಂಚವದನಂ ಸುಕ್ಷೇಮ ವೀರ್ಯಾಸ್ಪದಂ
ಸೋಮಾದಿತ್ಯ ಸಹಸ್ರ ಕೋಟಿ ಕಿರಣಂ ಸರ್ವೇಂದ್ರವಂದ್ಯಂ ಮಹಾ
ಶ್ರೀಮಂತಂ ಸುಖಮೀಗೆ ಭ್ಯವ್ಯಜನಕಂ ಶ್ರೀವರ್ಧಮಾನಂ ಜಿನಂ ||
ಋಷಿವಂದ್ಯ ವೀರಜಿನಪನ
ಮಿಸುಪಾಂಘ್ರಿಗೆ ನಮಿಸಿ ಭವ್ಯಲೋಕಕ್ಕೆಲ್ಲಂ
ಉಸುರುವೆ ದಿಫಾವಳಿಯಂ
ಬೆಸಕದ ನೋಂಪಿಯ ವಿಧಾನಮಂ ಕನ್ನಡದಿಂ ||
|| ವಚನ || ಆ ವಿಧಾನಮೆಂತಾದುದೆಂದೊಡೆ ಈ ಜಂಬೂದ್ವೀಪದ ಭರತಕ್ಷೇತ್ರ ದಾರ್ಯಖಂಡದ ಮಗಧವಿಷಯದ ರಾಜಗೃಹನಗರಮನಾಳ್ವ ಕ್ಷಾಯಿಕ ಸಮ್ಯಕ್ತ್ವಾದ್ಯನೇಕಗುಣಮಣಿಭೂಷಿತನಪ್ಪ ಶ್ರೇಣಿಕಮಹಾಮಂಡಲೇಶ್ವರಂಗಾತನ ಪಟ್ಟದರಸಿ ಸಮ್ಯಕ್ತ್ವಶೀಲಗುಣಭೂಷಿತಾಂಗಿಯಾದ ಚೇಳಿನೀ ಮಹಾದೇವಿಗಂ ಪುಟ್ಟಿದ ಕುಣಿಕಮಹಾರಾಜಂ ರಾಜ್ಯಂಗೆಯ್ಯುತ್ತ ಸುಖಸಂಕಥಾ ವಿನೋದಿಂದಿರ್ದಿನಮೊಂದು ದಿವಸಮೊಡ್ಡೋಲಗಂ ಗೊಟ್ಟಿರಲಾ ಪ್ರಸ್ತಾವದೊಳಕಾಲ ಫಲಪುಷ್ಪಹಸ್ತನುಂ ದರಹಸಿತ ಪ್ರಸನ್ನ ವದನವನಜನುಮಾಗಿ ಋಷಿ ನಿವೇದಕಂ ಬಂನತಿದೂರದೊಳ್ನಿಂದು ಕರಕಮಲಂಗಳಂ ಮುಗಿದು ಫಲಪುಷ್ಪಂಗಳಂ ಕಾಣ್ಕೆಗೊಟ್ಟು ಬಿನ್ನಪವೆಂದಿಂತೆಂದನೆಲೆ ಸ್ವಾಮಿ ಎಮ್ಮ ನಗರದ ಸಮೀಪದ ವಿಪುಲಗಿರಿಯ ಶಿಖರಮನಲಂಕರಿಸಿ ಗೌತಮಸ್ವಾಮಿ ಗಂಧಕುಟಿ ಬಂದು ನೆಲಸಿರ್ದುದೆನಲದಂ ಕೇಳ್ದಾನಂದದಿಂ ಸಿಂಹಾಸನ ದಿಂದೆಳ್ದಾದೆಸೆಗೇಳಡಿಯಂ ನಡೆದು ಸಾಷ್ಟಾಂಗಪ್ರಣುತನಾಗಿ ವಸಗೆವೇಳ್ದಂಗಂಗಚಿತ್ತಮಂ ಕೊಟ್ಟಾನಂದಭೇರಿಯಂ ಪೊಯ್ಸಿ ಪರಿಜನ ಪುರಜನಾಂತಃಪುರಜನಂಗಳ್ವೆರಸು ಪಾದಮಾರ್ಗದಿಂ ಪೋಗಿ ದೂರದೊಳ್‌ ಛತ್ರಚಾಮರಾದಿ ರಾಜಚಿಹ್ನಂಗಳನುಳಿದು ಗಂಧಕುಟಿಯನೈದಿ ಮಾನಸ್ತಂಭಾದಿ ಶೋಭೆಗಳಂ ನೋಡುತ್ತಾನಂದದಿಂದೊಳಪೊಕ್ಕು ತನ್ಮಧ್ಯಸ್ಥಿತ ಸಿಂಹಪೀಠಮನಲಂಕರಿಸಿರ್ದ ಗೌತಮಸ್ವಾಮಿಗಳಂ ತ್ರಿಃಪ್ರದಕ್ಷಿಣಂಗೊಂಡು ಸಾಷ್ಟಾಂಗ ಪ್ರಣುತನಾಗೆದ್ದು ನಿಂದು ಕರಕಮಲಮುಕುಳಿತನಾಗಿ
|| ಕಂದ || ಜಯನಾಥ ಜಯ ಜಿನೇಶ್ವರ
ಜಯ ಜಯ ಕಂದರ್ಪದರ್ಪ ರಿಪುಕುಲ ಮಥನ
ಜಯನಷ್ಟಘಾತಿಕರ್ಮತತೇ
ಜಯಜಯ ದೇವೇಂದ್ರವೃಂದವಂದಿತ ಚರಣ ||
ಎಂದಿಂತು ಸ್ತುತಿಶತಸಹಸ್ರಂಗಳಿಂ ಸ್ತುತಿಯಿಸಿ ತ್ರಿಕರಣಶುದ್ಧಿಯಿಂ ನಮಿಸಿ ಸುಧರ್ಮಗಣಧರರ್ಮೊದಲಾದ ಮುನಿಸಮುದಾಯಮಂ ವಂದಿಸಿ ಮನುಷ್ಯಕೋಷ್ಠದೊಳ್ಕುಳ್ಳಿರ್ದು ನಿರ್ಮಲಚಿತ್ತದಿಂ ಸಾಗಾರಾನಗಾರಧರ್ಮ ಸ್ವರೂಪಮಂ ಕೇಳ್ದು ಸಂತುಷ್ಟಚಿತ್ತನಾಗಿ ದಾನಶೀಲೋಪವಾಸಾದಿಗಳಂ ಕೈಕೊಂಡು ತದನಂತರಂ ಸುಧರ್ಮಗಣಧರಸಾಮಿಗಳಿಗೆ ಕುಣಿಕಮಹಾರಾಜಂ ಕರಕಮಲಂಗಳಂ ಮುಗಿದು ಎಲೆಸ್ವಾಮಿ ಎನಗೆ ದೀಪಾವಳಿಯಂ ನೋಂಪಿಯಂ ವಿಧಾನಮಂ ಬೆಸಸಿಮೆನಲವರಿಂತೆಂದು ಬೆಸಸಿದರ್
ಈ ಜಂಬೂದ್ವೀಪದ ಭರತಕ್ಷೇತ್ರದಾರ್ಯಖಂಡದ ವಿದೇಹ ವಿಷಯದ ಕುಂಡಪುರಮನಾಳ್ವ ನಾಥವಂಶದ ಸಿದ್ಧಾರ್ಥಮಹಾರಾಜಂ ದುಷ್ಟನಿಗ್ರಹ ಶಿಷ್ಟ ಪರಿಪಾಲನಂಗೆಯ್ದು ಪ್ರಜೆಗಳಂ ರಕ್ಷಿಸಿ ರಾಜ್ಯಂಗೆಯ್ಯುತ್ತಿರ್ದನದೆಂತೆಂದೊಡೆ :
ವೃ || ಶಶ್ವದ್ಧರ್ಮಪರಾಯಣಂ ಪರಹಿತಂ ಸತ್ಕೀರ್ತಿತೇಜೋಜ್ಜ್ವಲಂ
ನಿಶ್ಚಿಂತಂ ಪ್ರಿಯಕಲ್ಪವೃಕ್ಷಸದೃಶಂ ಸಪ್ತಾಂಗರಾಜ್ಯಾನ್ವಿತಂ
ಕೌಶಲ್ಯಾದಿವಚಃಪ್ರವೇಕಮನಿಶಂ ವಾಗ್ವಲ್ಲಕೀವೈಣಿಕಂ
ಶ್ರೀ ಸಿದ್ಧಾರ್ಥನೃಪಾಗ್ರಗಣ್ಯನೆಸೆದಂ ಸಂಸಾರಸಾರೋದಯಂ ||
ಇಂತೊಪ್ಪುವರಸನ ಪಟ್ಟಮಹಿಷೀ ಪ್ರಿಯಕಾರಿಣೀ ಮಹಾದೇವಿಯೆಂತಪ್ಪಳೆಂದೊಡೆ
ಕ || ಸಿರಿಗರಸಿ ಶೀಲಸಂಪದ
ಕರಸಿಯು ವರರೂಪಿಗರಿಸಿ ನಯಗುಣಕರಸಿಯು
ಧರೆಗರಸಿಯು ಸಿದ್ಧಾರ್ಥನ
ತರುಣಿಯರಿಂಗರಸಿಯಾಗಿ ಮೆರೆಯುತ್ತಿರ್ದಳ್‌ ||
ಅಂತವರೀರ್ವರುಮಿಷ್ಟ ವಿಷಯ ಕಾಮಭೋಗಂಗಳನನುಭವಿಸುತ್ತಿರ್ಪಿನ ಮಿತ್ತಲಚ್ಯುತ ಕಲ್ಪದ ಪುಷ್ಪೋತ್ತರಾಧೀಶ್ವರನಿನ್ನ ರುದಿಂಗಳಿಗ ವತರಿಸುವುದನಿಂದ್ರನವಧಿಯಿಂದರಿದು ಕುಬೇರಂಗೆ ಬೆಸಸಿದೊಡವರ ಮನೆಯೊಳ್‌ ಮೂರುವರೆಕೋಟಿ ಪಂಚರತ್ನದ ಮಳೆಯಂ ತ್ರಿಸಂಧ್ಯೆಯೊಳಂ ಕರೆಯುತ್ತಿರ್ದನ ದೆಂತೆಂದೊಡೆ
ವೃ || ಸುರಿಯಿತ್ತುಜ್ಜ್ವಲ ಪಂಚರತ್ನವರಿಸಂ ಸೋರಿತ್ತು ಚಂಬೋನ್ಕರಂ
ಕರೆಯಿತ್ತುಂ ಸುರಪುಷ್ಟವೃಷ್ಟಿಸತತಂ ತೀಡಿತ್ತು ಮಂದಾನಿಲಂ
ಮೊರೆಯಿತ್ತುಂ ಸುರಭೇರಿದೇವನಿಚಯಂ ಕೈಯೆತ್ತಿಕೊಂಡಾಡಿತುಂ
ಇರುದೈದಚ್ಚರಿಯಾದುದತ್ತು ಸುಜನರ್ ಸಂತೋಷಮಂ ತಾಳ್ವಿನಂ ||
ಇಂತು ಪಂಚಾಶ್ಚರ್ಯಸಹಿತಂ ಧನದಂ ದಿನಂಪ್ರತಿ ವಸುಧಾರೆಯಂ ಸುರಿಯೆ ಸಂತಸದಂತ ಮನಪ್ಪುಗೆಯ್ದಿರ್ಪಿನಮೊಂದು ದಿವಸಂ ಪ್ರಿಯಕಾರಿಣೀ ಮಹಾದೇವಿಯರು ಸಪ್ತತಲ ಪ್ರಾಸಾದದ ನಂದ್ಯಾವರ್ತ ಗರ್ಭಗೃಹದ ರತ್ನ ಪರ್ಯಂಕದೊಳು ಪವಡಿಸಿರ್ದು ಮನೋಹರಮೆಂಬ ಬೆಳಗಪ್ಪಜಾವದೊಳು :
ವೃ || ಗಜೇಂದ್ರೋ ಗವೇಶೋ ಮೃಗಾಧೀಶ್ವರಶ್ರೀಃ
ಸ್ರಜಾವಿಂದುರರ್ಕೋ ಝಷೌಪೂರ್ಣಕುಂಭೌ
ಸರಸ್ಸಾಗರಃ ಸಿಂಹಪೀಠಂ ವಿಮಾನಂ
ಫಣೀಂದ್ರಾಲಯೋ ರತ್ನರಾಶಿಃ ಕೃಶಾನುಃ ||
ಎಂಬ ಷೋಡಶ ಶುಭಸ್ವಪ್ನ ದರ್ಶನಾನಂತರಂ ನಿಜವದನಾರವಿಂದ ಪ್ರವೇಶಿ ಗಜರೂಪಮಂ ಕಂಡು ಮಂಗಳಪಾಠಕ ಧ್ವನಿಗಳಿಂದೆಚ್ಚತ್ತು ಅಭಿಷೇಕ ಪುಣ್ಯ ಪ್ರಸಾಧನ ಮಂಗಳ ದರ್ಪಣಾಲೋಕ ನವಿಧಿಗಳಂ ತೀರ್ಚಿ ಸಿದ್ಧಾರ್ಥ ಮಹಾರಾಜನಲ್ಲಿಗೆ ಪೋಗಿ ಪಾದಪ್ರಣಾಮ ಪೂರ್ವಕಮರ್ಧಾಸನದೊಳ್ಕುಳ್ಳಿರ್ದು ತಾನು ಕಂಡ ಕನಸುಗಳನರಿಪಿ ತತ್ಫಲಮನರಸನಿಂ ಕೇಳ್ದಾಗಳೆ ತತ್ಫಲಮಂ ಪಡೆದಂತೆ ಸಂತಸಂ ಬಟ್ಟು ಸುಖಮಿರ್ಪಿನಂ ಸ್ವರ್ಗಾವತರಣ ಕಲ್ಯಾಣಪೂರ್ವಕಂ
ಕ || ನೆರೆಸಗ್ಗದ ಪುಷ್ಪೋತ್ತರ
ದೆರೆಯನುಮಾಷಾಢಶುದ್ಧ ಷಷ್ಟಿಯೊಳಂ ತಾಂ
ವರಪ್ರಿಯಕಾರಿಣಿಯುದರಕೆ
ಬರಲಿಂದ್ರರುಮರಿದುಮವಧಿಯಿಂ ಬಂದಾಗಳ್‌ ||
ಇಂತು ಚತುರ್ನಿಕಾಯಾಮರರ್ವೆರಸು ಸಿದ್ಧಾರ್ಢನರಮನೆಯಂ ಪೊಕ್ಕು ಪ್ರಿಯಕಾರಿಣೀ ದೇವಿಯರಂ ಭದ್ರಾಸಮನೇರಿಸಿ ವಸ್ತ್ರಾಭರಣ ಮಾಲೆಗಳಿಂ ಪೂಜಿಸಿ ಪೊಡಮಟ್ಟು ಪೋದರಿತ್ತ ದಿಗಂಗನೆಯರುಂ ದೇವಾಂಗನೆಯರುಂ ಇಂದ್ರನ ಬೆಸನದಿಂ ಪ್ರಿಯಕಾರಿಣಿಗೆ ಪರಿಚಾರಕಿಯರಾಗೋಲೈಸುತ್ತಿರಲು ನವಮಾಸಂ ನೆರೆದು ಚೈತ್ರ ಶುದ್ಧ ತ್ರಯೋದಶಿಯೊಳುತ್ತರ ಫಲ್ಗುನಿಯೊಳು ಶಾಂಕ ಯೋಗದೊಳು ತ್ರಿಜ್ಞಾನಧರು ಪುಟ್ಟಿ
ವೃ || ಮೊಳಗಿತ್ತುಂ ದಶದಿಕ್ಕು ದೇವನುದಿಸಲ್ಮೂಲೋಕಮುಯ್ಯಾಂತುದುಂ
ತಿಳಿಜೊನ್ನಂಗಳನೀಗು ಕೀರ್ತಿಕಿರಣಂ ಬೆಳ್ಳಾಸರಂ ಗೊಡುದುಂ
ವಿಲಸನ್ಮೋಕ್ಷದ ದಾರಿವಟ್ಟ ತೆರೆಯಿತ್ತ್ವಳ್ವಟ್ಟೆ ನೇರ್ಪಟ್ಟುದುಂ
ಕಲಧೌತಾಂಗನ ಪುಣ್ಯದೆಳ್ತರಮುಮಂ ಏಂ ಬಣ್ಣಿಪೆಂ ನಾನದಂ ||
ಇಂತು ಲೋಕಾಶ್ಚರ್ಯ ಮಾಗಿರ್ಪಿನಂ ಸೌಧರ್ಮೇಂದ್ರಂ ಪುಲೋಮ ಕನ್ಯಾಸಹಿತಮೈರಾವತ ಗಜಮನೇರಿ ಚತುರ್ನಿಕಾಯಾಮರರ್ವೆರಸು ಬಂದು ಪುರಮನರಮನೆಯಂ ಪೊಕ್ಕು ಮಹಾ ವಿಭೂತಿಯಿಂ ಕುಮಾರನಂ ಮಂದರಗಿರಿಗೊಯ್ದು ಪಾಂಡುಕವನದ ಪೂರ್ವೋತ್ತರ ದಿಗ್ಭಾಗದ ಪಾಂಡುಕ ಶಿಲಾತಲದ ಮೇಗಣ ಸಿಂಹಾಸನದೊಳಿರಿಸಿ ದುಗ್ಧಾಬ್ಧಿ ಜಲದಿಂ ಜನ್ಮಾಭಿಷೇಕ ಕಲ್ಯಾಣಂ ಮಾಡಲದೆಂತಾಯಿತೆಂದೊಡೆ
ವೃ || ಇಳೆಗತ್ಯುನ್ನತಮೆಂಬ ಮೇರುಗಿರಿಯಂ ನುಂಗಲ್ಕೆ ಬಂದಬ್ಧಿಯಿಂ
ಮುಳುಗಿತ್ತೆಂಬಿನಮಾದುಂದಂದಭಿಷವಂ ಮತ್ತಾ ಪಯಃ ಪೂರಮಂ
ನೆಲನಂ ಮಿಕ್ಕು ನಗಂಗಳಗ್ರವಿಡಿದಂಭೋರಾಶಿಯಂ ಪೊಕ್ಕುದೆಂ
ಬಳವಿಂಗಂ ಮಿಗಿಲಪ್ಪ ಸದ್ವಿಭವಮಂ ನೋಡಲ್ಕೆ ಕಣ್ಸಾಕ್ವವೈ ||
ಇಂತಮಿತಮಪ್ಪ ಕ್ಷೀರಘಂಟಂಗಳಂ ದೇವನಿಕಾಯಂ ತಂದೊದಗಿಸುತ್ತಿರಲಮ ರೇಂದ್ರರೆಡೆವಿಡದಭಿಷೇಕಂಗೆಯ್ವ ವಸರದೊಳಮರ ಸಮಿತಿ ತಂತಮ್ಮ ಮನದೊಳಿಂತೆಣಿಸಲಿಂತಪ್ಪಚ್ಚರಿಯಾದುದದೆಂತೆನೆ
ವೃ || ಜಿನದೇವಂ ಶಿಶುವಪನೀ ಬಹಘಟಿಕ್ಷೀರಾಂಬುಗೆಂತಾರ್ಪನಂ
ದೆಣಿಸಲ್ದೇವನಿಕಾಯಮಂತದರಿದುಂ ನಾಸಾಗ್ರದಿಂ ಸುಯ್ವಿಡ
ಲ್ಕನಿಲಂ ಪೊಕ್ಕಿರದೆತ್ತೆ ತೂಲನಿಚಯಂ ತಾರಾಪಥಕ್ಕೆಳ್ವವೊ
ಲ್ಗಣನಾತೀತ ಸುರಾಸುರಾರ್ನಭದೊಳಂ ಪಾರಾಡಿದರ್ಪೇಳ್ವುದೇಂ ||
ಇಂತು ಲೋಕಶ್ಚರ್ಯ ಮಾಗಲಧಿಕ ಭಕ್ತಿಯಿಂ ತನ್ನ ಮನಂ ತಣಿವನ್ನೆಗಮೀಂದ್ರರು ದುಗ್ದಾಬ್ಧಿಜಲದಿಂ ಜನ್ಮಾಷೇಕಂಗೈದು ದಶದಿಕ್ಕುಗಳಂ ಸುಗಂಧೀ ಕೃತಂಗಳಂ ಮಾಳ್ಪ ಗಂದಾಭೀಷೇಕಮಂ ಮಾಡಷ್ಟವಿಧಾರ್ಚನೆಗಳಿಂ ಪೂಜಿಸಿ ಪೊಡಮಟ್ಟು ಕುಮಾರಂಗೆ ತತ್ಕಾಲೋಚಿತ ಮಂಗಲಾಲಂಕಾರಮಂ ಮಾಡಿ
ಕ || ಇರದಲ್ಲಿಂದಂ ಜಿನಪನ
ಪುರಕ್ಕೆದಿಸಿ ವಿಭವದಿಂದ ಶ್ರೀ ವೀರನುಮೆಂ
ಬರಿಕೆವೆಸರಿಟ್ಟು ಮಣಿದುಂ
ಸುರರಾಜಂ ಸುರರುವೆರಸು ಸುರಪುರಕ್ಕೆದಂ ||
ಇತ್ತ ವೀರನಾಥಂ ದ್ವಾಸಪ್ತತಿವರ್ಷ ಪರಮಾಯುಷ್ಯನುಂ ಸಪ್ತರತ್ನಿ ಪ್ರಮಾಣೋತ್ಸೇಧನನುಂ ಸುವರ್ಣ ವರ್ಣನುಂ ದಶ ವಿಧನಿಸ್ಸ್ವೇದತ್ವಾದಿ ಸ್ವಾಭಾವಿಕ ಗುಣ ಸಮನ್ವಿತನುಮೆನಿಸಿರ್ಪಿನಂ | ಕುಮಾರನ ಜನ್ಮ ದಿನದೊಳು ಸಂಜಯ ಜಯರೆಂಬ ಚಾರಣರು ಪದಾರ್ಥಂಗಳೊಳು ತಮಗೆ ಸಂದೇಹಮಾಗೆ ಬಂದು ತೀರ್ಥಂಕರ ಕುಮಾರನಂ ಕಾಣಲೊಡಂ ನಿಸ್ಸಂದೇಹಮಾಗಿ ತಮಗೆ ಸನ್ಮತಿಹೇತುವಾದುದರಿಂ ಸನ್ಮತಿಯೆಂಬ ಪೆಸರಿಟ್ಟು ಪೋದರಿತ್ತ ಮತ್ತೊಂದು ದಿವಸಮೀಂದ್ರನ ಸಭೆಯೊಳು ವೀರಸ್ವಾಮಿಗಳಿಂದಗ್ಗಳ ಶೂರರಿಲ್ಲೆಂದು ನುಡಿಯೆ ಸಂಗಮಕನೆಂಬ ದೇವಂ ಪರೀಕ್ಷಿಸಲೆಂದು ಬಂದುದ್ಯಾನವದೊಳ್ಸ ಮಾನವಯುರಂ ಚಲಕಾಕ ಪಕ್ಷಧರರುಮಪ್ಪ ರಾಜಕುಮಾರರೊಡನೆ ತರುಕ್ರೀಡಾ ಪರಾಯಣನಾಗಿರ್ದ ಕುಮಾರನಂ ಕಂಡಂಜಿಸಲೆಂದು ಮರದ ಮೊದಲಿಂ ತಗಳ್ದು ತುದಿವರಂ ಪರ್ವಿ ಮಹಾನಾಗ ರೂಪದೊಳಿರೆ ತತ್ಫಣಾಮಂಡಪಮನಾಶ್ರಯಿಸಿ ವಿಗತಭಯನಾಗಿ ಮತ್ತಂ ಕ್ರಿಡಿಸುತ್ತಿರ್ದ ಕುಮಾರನಂ ಕಂದತಿಪ್ರೀತನಾಗಿ ಮಹಾವೀರನೆಂದು ಪೆಸರಿಟ್ಟು ಸಂಗಮಕಂ ಪೋದನಿತ್ತಂ
ಕ || ಅಮರೋಪನೀತಭೋಗದಿ
ನಮಿತಸುಖಂಬಡೆದು ಬೆಳೆದು ಮೂವತ್ತಬ್ದಂ
ಸಮನಿಸೆ ಕುಮಾರಕಾಲಂ
ಅಮರಿತು ವೈರಾಗ್ಯಕುವರಹೃತ್ಸರಸಿಯೊಳಂ ||
ಇಂತು ಮೂವತ್ತು ವರ್ಷಂ ಕುಮಾರ ಕಾಲಂ ಪೋಗೆ ಮತ್ತೊಂದು ದಿವಸ ಮಾಭಿನಿಬೋಧಿಕಜ್ಞಾನ ಪ್ರಕೃಷ್ಟಯೋಪಶಮ ವಿಜೃಂಭಿತ ಬೋಧನಾತ್ಮಭವ ಸಂಬಂಧಮಂ ನೆನೆದಿಂತು ಚಿಂತಿಸಿದಂ :
ವೃ || ನೆರೆತಾಯ್ತುಂದೆ ಬಳಗಂಬಾಗುರಿಕರುಂ ಬೆನ್ವಂದರುಂ ದಂದುಗಂ
ಸಿರಿಯುಬ್ಬುರ್ಕೆಮಗಾಡಿ ಮೋಡಿಗಮಕಂ ಮೆಯ್ವೆಂಡಿರುಂ ಮಕ್ಕಳುಂ
ಮರಳ್ವೆಟ್ಟಂ ತಳಿವಾಳೆಯಪ್ಪುಗೆ ಸೊಗಂ ಒರ್ವೋಗಮಾರ್ವೋಗಮುಂ
ಕರೆವೂವೆಂದರಿತಕ್ಕೆ ತಂದು ಬಿಡುವಂ ಕಣ್ಬೆತ್ತ ಕಟ್ಟಾಳವಂ ||
ಎಂದು ಮನದೊಳ್ಪರಿಚ್ಛೇದಿಸಿ ಲೌಕಾಂತಿಕದೇವರ್ಪ್ರತಿ ಬೋದಿಸೆ ಸೌಧಾರ್ಮಕೃತ ಪರಿನಿಷ್ಕೃಮಣ ಕಲ್ಯಾಣಾಭೀಷೇಕಕಂ ಬಂದು ವಿಸರ್ಜನಂಗೈದು ಚಂದ್ರಪ್ರಭಮೆಂಬ ಸಿಬಿಕೆಯೊಳನೇಕತರು ಕುಸುಮ ಕಿಸಲಯ ಪಲ್ಲವಾಂಕುರ ರಸಾಸ್ವಾದಮತ್ತ ಮಧುಕರ ಕೋಕಿಲ ಶಿಕಕುಲ ಸನಾಥಮಪ್ಪ ನಾಥಷಂಡವನಕ್ಕೆ ಶಷ್ಟೋಪವಾಸದಿಂ ಪೋಗಿ ಮಣಿಶೀಲತಳದೊಳುತ್ತರಾಭಿ ಮುಖನಾಗಿರ್ದ ಮಾರ್ಗಶಿರ ಬಹುಳ ದಶಮಿಯಪರಾಹ್ಣದೊಳುತ್ತರ ಫಲ್ಗುನೀನಕ್ಷತ್ರದೊಳು ಕುಮಾರಕಾಲದೊಳ್‌ ಸಿದ್ಧನಮಸ್ಕಾರಪೂರ್ವಕಂ ಪಂಚಮುಷ್ಠಿಯಿಂ ತಲೆಯಂ ಪರಿಯೆ ಪಂಚಮಾಂಬುಧಿ ಯೊಳ ಳಿಕುಂತಳಂ ರತ್ನದಪಡಲಿಗೆಯೊಳ್ಕೊಂಡೊಯ್ದು ಸೌಧರ್ಮೆಂದ್ರನಿಕ್ಕಿ ಬಂದನಿತ್ತ ಸಾಮಾಯಿಕ ಶುದ್ಧ ಸಂಯಮ ಧಾರಣದಿಂ ಚತುಜ್ಞಾನಧರನಾಗಿ ಪಾರಣೆಯದಿನದೊಳು ಕೂಳ ಗ್ರಾಮದೊಳು ಪ್ರಿಯಂಗಹು ಕುಸುಮನಪ್ಪ ಕೂಳನೆಂಬರಸನ ಮನೆಯೊಳ್ನಿಲ್ತು ವಸುಧಾರೆಯುಂ ದವದುಂದುಭಿಯುಂ ಪುಷ್ಪಾವೃಷ್ಟಿಯುಂ ಮಂದಾನಿಲನುಂ ದಿವಿಜಪ್ರಶಂಸಾ ರವಮುಮೆಂಬ ಪಂಚಾಶ್ಚರ್ಯಂ ನೆಗಳೆ ಭಟ್ಟಾರಕರುಜ್ಜಯಿನಿ ಯೊಳತಿಮುಕ್ತಶ್ಮಶಾನ ದೊಳ್‌ ರಾತ್ರಿ ಪ್ರತಿಮಾ ಯೋಗದೊಳಿರ್ಪುದುಂ || ಈಶ್ವರಂ ಗೌರಿವೆರಸು ಬಂದು ಧೈರ್ಯ ಪರೀಕ್ಷೆಗೈಯಲೆಂದು ವಿಕ್ರಿಯೆಯಿನಾತಾಮ್ರತರಲೋಚನನು ಮತಿವಿಕಟಭೀಷಣ ಭ್ರೂಭಂಗನುಂ ಪಾದನ್ಯಾಸ ಪ್ರಕಂಪಿತ ಮಹೀತಳನುಮಾಗಿ ವೇತಾಳರೂಪಂಗಳುಮನ ನಲಾನಿಲಫಣಿಂದ್ರ ಗಜೇಂದ್ರ ಸಿಂಹರೂಪಂಗಳುಮಂ ಕಿರಾತಸೈನ್ಯಮಂ ವಿದ್ಯಾಪ್ರಭಾವದಿಂ ವಿಗುರ್ವಿಸಿ ಮಸಗಿ ಬಂದು ಕಹಕಹಾಟ್ಟಹಾಸಂಗೈದು ವಿವಿಧೋಪಸರ್ಗದಿನೆಂತುಂ ಚಾಳಿಸಲಾಪಲಾರದೆ ಮಹಾವೀರನೆಂದು ಪೆಸರಿಟ್ಟು ಪೊಡಮಟ್ಟು ಪೋದನಿತ್ತ ವರ್ಧಮಾನಭಟ್ಟಾರಕರು ದ್ವಾದಶವರ್ಷಂ ಛದ್ಮಸ್ಥಕಾಲಂ ಪೋಗೆ ಜೃಂಬೀಕ ಗ್ರಾಮದ ಸಮೀಪದ ಋಜುಗತಿಯೆಂಬ ತೊರೆಯ ತಡಿಯ ಮನೋಹರರೋದ್ಯಾನದ ಶಿಲಾಪಟ್ಟದೊಳಾ ತಪಯೋಗದೊಳು ಷಷ್ಟೋಪವಾಸದಿಂ ಸಾಲದ್ರುಮದಡಿಯೊಳಿರೆ ವೈಶಾಖ ಶುದ್ಧ ದಶಮಿಯಪರಾಹ್ಣದೊಳು ಚಂದ್ರಹಸ್ತೋತ್ತರ ಮಧ್ಯಮಾಶ್ರೀತನಾಗೆ ಕೇವಲ ಜ್ಞಾನೋತ್ಪತ್ತಿಯಪ್ಪುದೌಂ ತತ್ಕಲ್ಯಾಮ ಪೂಜಾಪೂರ್ವಕಂ ಕ್ಷಾಯಿಕ ಪ್ರಾಪ್ತ್ಯತಿಶಯಭಾಗಿತುಂ ಪರಮಾತ್ಮ ಲಕ್ಷಣೋಪೇತನುಮಾಗಿರ್ಪಿನಂ | ದೇವರಾಜನಾಗಮೋಪದೇಶಹೇತು ಭೂತನಪ್ಪ ನವಧಿಯಿಂದರಿದು ಗೌತಮಗ್ರಾಮದ ಗೌತಮ ಗೋತ್ರದೊಳಾದಿತ್ಯ ವಿಮಾನದಿಂ ಬಂದಿಂದ್ರಭೂತಿಯೆಂಬ ಪೆಸರೊಳಭಿಮಾನಧನಂ ಬ್ರಾಹ್ಮಣ ಆಗಿರ್ದೊಡಾತನನುಪಾಯದದೊಳು ಭಟ್ಟಾರಕರ ಸಮೀಕರಣಕ್ಕೆ ತರೆ ಜೀವಾದಿ ಪದಾರ್ಥತತ್ತ್ವ ಸಾಮಾನ್ಯ ವಿಶೇಷನಿಬಂಧ ದ್ರವ್ಯಾರ್ಥಿಕ ಪರ್ಯಾರ್ಥಿಕ ನಯಪ್ರರೂಪಣದಿನರಿಪೆ ಪಂಚಶತ ಬ್ರಾಹ್ಮಣಸೂನುಗಳ್ಸಹಿತಮಿಂದ್ರ ಭೂತಿ ಸಂಯಮಮಂ ಕೈಕೊಂಡು ಬುದ್ಧಿ ಕ್ರಿಯಾದ್ಯಷ್ಟವಿಧವೃದ್ಧಿ ಸಂಪನ್ನನಾಗಿ ಶ್ರಾವಣಮಾಸದ ಬಹುಳ ಪ್ರತಿಪದದ ಪೂರ್ವಾಹ್ಣದೊಳು ಭಟ್ಟಾರಕೋಪದೇಶದಿಂ ದ್ವಾದಸಾಂಗದರ್ಧ ಪದಂಗಳಂ ಅಂದಿನಪರಾಹ್ಣದೊಳು ಚತುರ್ದಶ ಪೂರ್ವದರ್ಥಪದಂಗಳುಮಂ ಕೇಳ್ದು ಸಮಸ್ತ ದ್ವಾದಶಾಂಗ ಚತುರ್ದಶಪೂರ್ವಾರ್ಧ ತತ್ತ್ವವೇದಿಯಾಗಿ ಪೂರ್ವರಾತ್ರದೊಳಂಗಂಗಳ್ಗೆ ಪಶ್ಚಿಮರಾತ್ರದೊಳ್ಪೂರ್ವಂಗಳ್ಗೆ ವಚನರಚನೆಯಂ ಮಾಡಿ ಪ್ರಥಮ ಗಣಧರರಾಗಿರ್ದರಲ್ಲಿಂ ಬಳಿಕಂ ವಾಯುಭೂತಿಯುಂ ಅಗ್ನಿಭೂತಿಯುಂ ಸುಧರ್ಮರುಂ ಮೌರ್ಯರುಂ ಮೌಡಿಯುಂ ಪುತ್ರರುಂ ಮೈತ್ರೆಯುರುಂ ಅಕಂಪನರುಂ ಅಮಕಳಕರುಂ ಪ್ರಭಾಸರುಮೆಂದು ಪದಿಂಬರ್ಗಣಧರರಾಗೆ ವರ್ಧಮಾನ ಭಟ್ಟಾರಕರಂತು ಗೌತಮರ್ಮೊದಲಾಗೆ ಪನ್ನೋರ್ವರ್ಗಣಧರರುಂ ಮೂನ್ನೂರ್ವ ಪೂರ್ವರವಧಿ ಜ್ಞಾನಿಗಳುಂ ಏಳ್ನೂರ್ವರ್ಕೇವಲಿಗಳುಂ ಒಂಬೈನೂರ್ವರ್ವಿಕ್ರಿಯರ್ದ್ಧಿ ಪ್ರಾಪ್ತರುಂ ಐದು ಸಾವಿರ ಮನಃ ಪರ್ಯಯಜ್ಞಾನಿಗಳುಂ ನಾಲ್ನೂರ್ವರ್ವಾದಿಗಳುಂ ಚಂದಾನಾರ್ಯಿಕೆಯರ್ಮೊದಲಾಗಿ ಮೂವತ್ತಾರು ಸಾಸಿರ್ವರಜ್ಜಿಕೆಯರುಂ ಒಂದು ಲಕ್ಕೆ ಶ್ರಾವಕರುಂ ಮೂರು ಲಕ್ಕೆ ಸ್ರಾವಿಕೆಯರುಂ ಅಸಂಖ್ಯಾತ ದೇವ ದೇವಿಯರು ಸಂಖ್ಯಾತ ತಿರ್ಯಗ್ಜಾತಿಗಳುಮಿಂತು ದ್ವಾದಶಗಣವೆರಸು ವರ್ಧಮಾನಭಟ್ಟಾರಕಂ ಸಿಂಹಾಸನ ಮಧ್ಯಗತನಾಗಿ ಷಡ್ಡ್ರನವ್ಯಪದಾರ್ಥ ಸಂಸಾರ ಮೋಕ್ಷಹೇತು ಫಲ ಪ್ರಪಂಚನಯನ ಪ್ರಮಾಣ ನಿಕ್ಷೇಪಾದಿಗಳಂ ಸಾಗಾರಾನಗಾರ ಧರ್ಮಸ್ವರೂಪಂಗಳುಮನನರ್ಧಮಾಗದೀ ಭಾಷೆಯಿಂ ಬೆಸಸೆ ಕೇಳ್ದು ಪಲಂಬರು ಸನ್ಮಾರ್ಗವರ್ತಿಗಳಾದರಂತು ವರ್ಧಮಾನಾದ್ಯನ್ವರ್ಥ ಸಹಸ್ರಾಷ್ಟ ನಾಮಧರನಾರ್ಯ ಖಂಡದೊಳ್ಮೂವತ್ತು ವಷಂ ಧರ್ಮೋಪದೆಶಂ ಗೆಯ್ಯುತ್ತಂ ಭವ್ಯಸೂಹಮಂ ಮೋಕ್ಷ ಮಾರ್ಗವರ್ತಿಗಳಂ ಮಾಡುತ್ತಂ ನಾನಾದೇಶವಿಹರಣಂ ಗೆಯ್ದು ಪಾವಾನಗರದ ಮನೋಹರೋದ್ಯಾನದ ತಾವರೆಗೊಳದ ನಡುವಣ ಮನಿಶಿಲಾತಲಮನೈದಿ ಎರಡು ದಿವಸಂ ವಿಹರಣ ವಿಧಿಯಂ ಮಾಣ್ದು ಚತುರ್ಥಕಾಲಂ ಮೂರುವರ್ಷಮುಮೆಂಟುತಿಂಗಳುಂ ಪದಿನೈದುದಿವಸಮುಳಿದಂದು *ಕಾರ್ತ್ತಿಕಮಾಸದ ಕೃಷ್ಣಪಕ್ಷದ ಚತುರ್ದಶಿಯ ಬೆಳಗಪ್ಪ ಜಾವದೊಳು ಸ್ವಾತಿ ನಕ್ಷತ್ರದೊಳವ ಯೋಗನಿರೋಧಂಗೆಯ್ದು ಪರಮ ಶುಕ್ಲಧ್ಯಾನದಿಂದಘಾತಿಕರ್ಮಂಗಳಂ ಕೆಡಿಸಿ ಮೋಕ್ಷಲಕ್ಷ್ಮೀವಲ್ಲಭನುಮಾಗಿ ತ್ರಿಲೋಕಾಗ್ರಶಿಖಾಮಣಿಯಾದಂ ತದನಂತರಂ ಸೌಧರ್ಮೇಂದ್ರಾದಿ ಚತುರ್ನಿಕಾಯಾಮರರ್ಬಂದು ಸರ್ವಜ್ಞನ ಪರಮೌದಾರಿಕದಿವ್ಯ ಶರೀರಮಂ ಕಾಲಾಗರು ಕರ್ಪೂರಾದಿ ಸುಗಂಧಸಾರಭೂತಪರಿಮಳದ್ರವ್ಯಂಗಳಿಂದಗ್ನೀಂದ್ರ ಮುಕುಟಾನಲ ಸುರಭಿಧೂಪಪರಿಮಲಮಾಲ್ಯಾದಿಗಳಿಂದರ್ಚಿಸಿ ತನ್ಮನೋ ಹರೋದ್ಯಾನಪ್ರದೇಶದೊಳು ನೆರೆದ ಸುರಾಸುರರೆಲ್ಲರುಂ ಭೂಮ್ಯಾಕಾಶ ಪ್ರದೇಶಮೆಲ್ಲರೊಳಂ ಸುತ್ತಲುಂ ರತ್ನಕರ್ಪೂರಾದಿಪ್ರದೀಪಂಗಳಂ ಬೆಳಗಿ ಲೋಕಮೆಲ್ಲಮಂ ಪ್ರಕಾಶಿಸೆ ಪೊಡಮಟ್ಟು ಮಂಗಳಘೋಷಣೆಗಳಂ ಮಾಡಿ ನಿರ್ವಾಣಕ್ಷೇತ್ರಮಂ ಜಲಗಂಧಾಕ್ಷತೆ ಮೊದಲಾದ ಅಷ್ಟ ವಿಧಾರ್ಚನೆಯಿಂ ಪೂಜಿಸಿ ಇಂತು ನಿರ್ವಾಣಕಲ್ಯಾಣ ಮಹಾಮಹಿಮೆಯಂ ಮಾಡಿ ತಂತಮ್ಮ ನೆಲೆಗೆ ಪೋದರಿತ್ತ ತತ್ಕ್ರಮದಿಂ ಪ್ರತಿ ವರ್ಷಮಿಂದ್ರಾದಿದೇವರ್ಕಳ್ನೆರೆದು ದೀಪಾವಳಿಯಂ ಮಾಳ್ಪುದರಿಂದೀಕ್ಷೇತ್ರದ ಭವ್ಯಜನಂಗಳ್ನೋಂತುದ್ಯಾಪನೆಯಂ ಮಾಳ್ಪರದೆಂತೆನೆ.
ಕಾರ್ತ್ತಿಕ (ಅಶ್ವಯುಜ) ಮಾಸದ ಕೃಷ್ಣಪಕ್ಷದ ತ್ರಯೋದಶಿಯೊಳ್‌ ನೋಂಪವರೆಲ್ಲಂ ದಂತಧಾವನಸ್ನಾನಾದಿಗಳು ಮಾಡಿ ದೌತವಸ್ತ್ರಮನುಟ್ಟು ಶುಚಿರ್ಭೂತರಾಗಿ ಅಭಿಷೇಕಾಷ್ಟವಿಧಾರ್ಚನಾದ್ರವ್ಯಂ ಬೆರಸು ಚೈತ್ಯಾಲಯಕ್ಕೆ ಬಂದು ಈರ್ಯಾಪಥಶುದ್ಧಿಗೆಯ್ದೊಳಗಂ ಪೊಕ್ಕು ವಂದನೆಯಂ ಮಾಡಿ ಸಾಷ್ಟಾಂಗವೆರಗಿ ಪೊಡಮಟ್ಟು ಸ್ತೋತ್ರಂಗೆಯ್ದು ವರ್ಧಮಾನ ತೀರ್ಥೇಶ್ವರಂಗೆ ಅಭಿಷೇಕಮಂ ಮಾಡಿ ಅಷ್ಟವಿಧಾರ್ಚನೆಗಳಿಂದರ್ಚಿಸಿ ನೋಂಪಿಯಂ ಕೈಕೊಂಡು ಶ್ರುತಗುರು ಪೂಜೆಯಂ ಮಾಡಿ ಗುರುಸನ್ನಿಧಿಯೊಳ್‌ ಚತುರ್ದಶಿ ಯಪವಾಸಮಂ ಕೈಕೊಂಬುದು ಆಗದೊಡೆ ಚತುರ್ದಶೀ ಮಧ್ನಾಹ್ನ ಪರ್ಯಂತ ಪ್ರತ್ಯಾಖ್ಯಾನಂಗೊಂಡು ಮನೆಗೆ ಬಂದು ಧರ್ಮಧ್ಯಾನದಿಂ ಪೊತ್ತು ಗಳೆದು ಚತುರ್ದಶಿಯ ದಿವಸಂ ಚೈತ್ಯಾಲಯಕ್ಕೆ ಬಂದು ವರ್ಧಮಾನ ತೀರ್ಥೇಶ್ವರಂಗೆ ಯಥಾಶಕ್ತಿಯಿಂ ಪೂಜಿಸಿ ಫಲಪುಂಜಮನಿಕ್ಕಿ ಪೊಡಮಟ್ಟು ಉಪವಾಸಕ್ಕಾರದಿರ್ದವರು ಏಕಭುಕ್ತಮಂ ಕೈಕೊಂಡು ಮನೆಗೆ ಹೋಗಿ ಏಕ ಭುಕ್ತಮಂ ಮಾಡಿಕೊಂಡು ಚೈತ್ಯಾಲಯಕ್ಕೆ ಬಂದು ಪ್ರತ್ಯಾಖ್ಯಾನಂಗೊಂಡು ಧರ್ಮಕಥಾಪ್ರಸಂಗದಿಂ ಪೊತ್ತಂಗಳೆದು ಮನೆಗೆ ಬಂದು ಚತುರ್ದಶಿಯ ಬೆಳಗಪ್ಪಜಾವದೊಳು ಶುಚಿರ್ಭೂತರಾಗಿ ಆರ್ಚನಾದ್ರವ್ಯಂಗೆರಸು ಚೈತ್ಯಾಲಯಕ್ಕೆ ಬಂದು ಶ್ರೀವರವರ್ಧಮಾನಸ್ವಾಮಿಗೆ ಅಭಿಷೇಕಾಷ್ಟವಿಧಾರ್ಚನೆಯಂ ಮಾಡಿ ಕರ್ಪೂರದ ಲಕ್ಷದೀಪಂಗಳಂ ಬೆಳಗುವುದು ಅದಕ್ಕಾಗದವರು ತತ್ಸಂಖ್ಯೆಯ ನ್ಯೂನಮಿಲ್ಲದ ಕಲಮಾಕ್ಷತೆಯ (೧೪) ಪುಂಜಗಳನಿಕ್ಕಿ ಪೂಜಿಸಿ ೨೪ ಗಂಧ ೨೪ ಸುಗಂಧಪುಷ್ಪ ೨೪ ಚರು ೨೪ ಕರ್ಪೂರದೀಪ ೨೪ ಧೂಪ ೨೪ ಫಲಂಗಳಂ ತೀವಿ ಕೂಷ್ಮಾಂಡಫಲಮಂ ೨೪ ಎಳೆಯ ಪಟ್ಟ ಸೂತ್ರದೊಳಾನುಂ ಕಾರ್ಪಾಸ ಸೂತ್ರದೊಳಾನುಂ ಅಲಂಕರಿಸಿ ಮೇಣದು ದೊರೆಯದಿರ್ದೊಡೆ ನಾಳಿಕೇರಫಲಮನೀ ತೆರದಿಂದಲಂಕರಿಸಿ ಅರ್ಘ್ಯಮನೆತ್ತಿ ಹಯ್ಯಂಗವೀನದಿಂದಿಪ್ಪತ್ತನಾಲ್ಕು ದೀಪಮಂ ಬೆಳಗಿ ಮಹಾರ್ಘ್ಯಮನೆತ್ತಿ ದೇವರಂ ಬಲಗೊಂಡು ವಂದಿಸಿ ಶ್ರುತ ಗುರು ಪೂಜೆಯಂ ಮಾಡಿ ಕಥೆಯಂ ಕೇಳ್ದು ಕಥನಕಂ ಪೂಜಿಸಿ ಮನೆಗೆ ಬಂದು ಚತ್ಸುಂಘಸಹಿತಂ ಪಾರಣೆಯಂ ಮಾಳ್ಪುದಿದು ನೋಂಪಿಯಕ್ರಮಮಿಂತು ಇಪ್ಪತ್ತುನಾಲ್ಕು ವರ್ಷಂ ನೋಂತುದ್ಯಾಪನೆಯಂ ಮಾಳ್ಪಕ್ರಮಮೆಂತೆನೆ
ವರ್ಧಮಾನ ತೀರ್ಥೇಶ್ವರ ಪ್ರಕೃತಿಯಂ ಸುವರ್ಣರಜತಲೋಹಗಳಿಂ ಸಲಕ್ಷಣಮಾಗಿ ಮಾಡಿಸಿ ಶುಭಮುಹೂರ್ತದೊಳು ಅಂಕುರಾರ್ಪಣ ಧ್ವಜಾರೋಹಣಾದಿ ಮಂಗಲಂಗಳನೆಸಗಿ ಪ್ರತಿಷ್ಠೆಯಂ ತದ್ದಿನ (ನೋಂಪಿಯದಿನ) ದೊಳವ ಮಹಾಭಿಷೇಕಮಂ ಮಾಡಿಸಿಕೊಟ್ಟು ನಿತ್ಯಾಭಿಷೇಕ ಪೂಜಾದಿಗಳಿಗೆ ಕ್ಷೇತ್ರಮಂ ಬಿಡಿಸಿಕೊಟ್ಟು ಕಪಿಲೆಗಳಂ ಕೊಡುವುದು ೨೪ ತಂಡ ಋಷಿಯರ್ಗೆ ಆಹಾರಾದಿ ಚತುರ್ವಿಧದಾನಮಂ ಮಾಳ್ಪುದು ಅಜ್ಜಿಕೆಯರುರ್ಗುಡ ಕೊಡುವುದು ಚತುರ್ವಿಧದಾನಮಂ ಮಾಳ್ಪುದು ದೀನಾನಾಥರ್ಗುಣಲಿಕ್ಕುಡಕೊಡುವುದು (೨೪ ಬೆಸಳಿಗೆಯೊಳು ೨೪ ಮಂದಿಗೆ ೨೪ ಎಲೆ ೨೪ ಅಡಿಕೆ ಬಾಳೆಯ ಹಣ್ಣು ಪುಷ್ಪ ಗಂಧಾಕ್ಷತೆ ಸಹಿತವಾಗಿ ಸಮ್ಯಗ್ದೃಷ್ಟಿಗಳಿಗೆ ೨೪ ಬಾಯಿನಮಂ ಕೊಡುವುದು) ಇದು ಉದ್ಯಾಪನೆಯ ಕ್ರಮಂ ಇದಕ್ಕಾರದಿರ್ದೊಡೆ ಇಮ್ಮಡಿಸಿ ನೋಂಪುದಿದು ನೋಂಪಿಯ ಕ್ರಮಮೆಂದು ಗಣಧರಸ್ವಾಮಿಗಳು ಬೆಸಸೆ ಕುಣಿಕಮಾಹಾರಾಜಂ ಭವ್ಯಜನಂ ಬೆರಸು ನೋಂಪಿಯಂ ಕೈಕೊಂಡು ಜಿನನಂ ವಂದಿಸಿ ಬೀಳ್ಕೊಂಡು ಗಣಧರರ್ಮೊದಲಾದ ಋಷಿಸಮುದಾಯಕ್ಕಂ ಪೊಡಮಟ್ಟು ಗಂಧಕುಟಿಯಂ ಪೊರಮಟ್ಟು ಭವ್ಯಜನಂಗಳ್ವೆರಸು ವಿಭವದಿಂ ಪುರಮನರಮನೆಯಂ ಪೊಕ್ಕು ಸುಖದಿಮಿರ್ದುನಂಪಿಯ ದಿನಂ ಬರೆ ಭವ್ಯಜನಂಗಳ್ವೆರಸು ನೋಂತುದ್ಯಾಪನೆಯಂ ಮಾಡಿ ತತ್ಫಲದಿಂ ಪಲವು ನಿಧಿನಿಧಾನಂಗಳ್ಗೊಡೆಯರಾಗಿ ದೇವ ಕುಮಾರಸನ್ನಿಭರಪ್ಪ ಪಲವು ಮಕ್ಕಂಳಂಪಡೆದು ಅನೇಕ ಭೋಗೋಪ ಭೋಗಂಗಳನನುಭವಿಸಿ ಕಡೆಯೊಳು ಸಮಾಧಿವಿಧಿಯಿಂ ಮುಡುಪಿ ಸ್ವರ್ಗಮಂ ಪಡೆದರ್‌
ಕ || ಬಳಬಳಸಿ ಪೂತಮಹಿಯುಮ
ಪೊಳಲುಮ ದೀಕ್ಷಾವನಪಥಮ ಸುರರುಂ ನರರುಂ
ಬೆಳಗೆ ಬಹುಲಕ್ಕದೀಪದಿ
ವೊಳು ಲಕ್ಷಾವಳಿಯ ನೋಂಪಿವೆಸರಾಯ್ತಾಗಳ್‌ || ೧ ||
ಈ ನೋಂಪಿಯ ವಿಧಿವೇಳ್ವರು
ಮೀ ನೋಂಪಿಯಕೊಂಡು ಕೈಕೊಳಿಸುವರುಂ
ಆನಂದಿಪರೋದುವರುಂ
ಭೂನುತಸ್ವರ್ಗಾಪವರ್ಗ ಸುಖಮಂ ಪಡೆವರ್‌ || ೨ ||
ವೃ || ಅರಿದೀ ನೋಂಪಿಯ ನೋಂತಭವ್ಯಜನಕಂ ಶಿಷ್ಟೇಷ್ಟಸಂಪ್ರಾಪ್ತಿಯುಂ
ಸಿರಿ ಸಂಪತ್ತು ಕಲತ್ರ ಪುತ್ರ ಸಖರುಂ ಸಾಮ್ರಾಜ್ಯ ಸತ್ಕೀರ್ತಿಯುಂ
ಸುರರಾಜ್ಯೈಸಿರಿಸರ್ವಭೌಮಪದಮುಂ ಸರ್ವಾರ್ಥಸಂಸಿದ್ಧಿಯುಂ
ದೊರೆಕೊಳ್ಗುಂ ದಿಟಮಾಗಿ ಶಾಶ್ವತಸುಖಂ ಭದ್ರಂ ಮಂಗಲಂ ||
|| ಇತಿ ದೀಪಾವಳಿ ನೋಂಪಿಯ ವಿಧಾನಂ ||
 
* ತಿಂಗಳಿಗೆ ಕೃಷ್ಣಪಕ್ಷವು ಮೊದಲೆಂದು ತಿಳಿಯುವ ಉತ್ತರ ಹಿಂದೂಸ್ಥಾನದವರಿಗೆ ಕಾರ್ತ್ತಿಕ ಕೃಷ್ಣ ೧೪ ಆದರೆ ಶುಕ್ಲಪಕ್ಷವು ತಿಂಗಳಿಗೆ ಮೊದಲೆಂದು ತಿಳಿಯುವ ದಾಕ್ಷಿಣಾತ್ಯರಿಗೆ ಅದು ಅಶ್ವಯುಜ ಕೃಷ್ಣ ೧೪ ಆಗುವುದು.
ನೋಂಪಿಯ ಕಥೆಗಳು: ೩೧. ದುರ್ಗ್ಗತಿ ನಿವಾರಣೆಯ ನೋಂಪಿಯ ಕಥೆ
ಶ್ರೀ ವೀತರಾಗಾಯನಮಃ ||
ದುರ್ಗ್ಗತಿ ನಿವಾರಣಮೆಂಬ ನೋಂಪಿಯಂ ಮಾಘ ಮಾಸದ ಕೃಷ್ಣ ಪಕ್ಷದ ಪಾಡ್ಯದೊಳುಪವಾಸಂಗೆಯ್ದು ನೋಂಪಿಯಂ ಕೈಕೊಂಡು ಶಾಂತಿನಾಥನ ಪ್ರಥುಮೆಗೆ ಪಗಲು ನಾಲ್ಕು ಜಾವದೊಳು ನಾಲ್ಕಭಿಷೇಕಮಂ ಮಾಡಿಸಿ ನೋಂಪಿಯಂ ಮಾಡುಉದು ನೋಂಪಿಯ ಮೊದಲ್ಗೊಂಡು ಅಂತು ಯಿಪ್ಪತ್ತೈದು ಕೃಷ್ಣ ಪಕ್ಷದ ಪಾಡ್ಯದಂದುಪವಾಸಮಂ ಮಾಡಿ ನೋಂಪಿಯಂ ಮಾಡುಉದು | ನೆಱೆದುಜ್ಜವಣೆಯಂದು | ತೀರವಳೆಯದೊಳು ನಾಲ್ಕು ಚತುಃಷ್ಕೋಣ ಕಳಸಂಗಳಂ ವೊಂದು ಧೂಪ ಗುಂಡಿಗೆಯಂ ವೊಂದು ಘಂಟೆಯಂ ಆಯ್ದು ನೆಲೆಯ ಮಂದರ ಪೀಠಮಂ | ಧ್ವಜಂಗಳಂ ಮಾಡಿಸಿ | ಬಸದಿಗೆ ಅರ್ಚ್ಚನೆವೆರಸು ಕುಡು ಉದುಮಿದುದ್ಯಾಪನೆಯ ಕ್ರಮ ಯೀ ನೋಂಪಿಯ ನೋಂತವರು ಮೇಲಪ್ಪ ಸ್ವರ್ಗದೊಳು ಯಿಪ್ಪರು ಭವ ಭವಾಂತರದೊಳು ನಾರಕರೊಳು ತಿರಿಕರೊಳು | ಕುಮನುಷ್ಯರೊಳು | ಭೂತಪಿಶಾಚ ದೇವತೆಗಳೊಳುತ್ತಮ ಮನುಷ್ಯರಾಗಿ ದೇವರೊಳುತ್ತಮ ದೇವರ್ಕ್ಕಳಾಗಿ | ಪುರುಷರೊಳುತ್ತಮದಿವ್ಯಪುರುಷರಾಗಿ ಪುಟ್ಟಿ ಭೋಗಂಗಳಂ ತಂನಿಂದಂ ಪೆಱರಿಂದಂ ಸುಖಂಗಳನೆಲ್ಲ ಮಂನನುಭವಿಸಿ ಕರ್ಮ ಕ್ಷಯದಿಂದನಂತ ಸುಖವನನುಭವಿಸಿ ತದನಂತರದೊಳು ಸರ್ವಜ್ಞರ ಮತದಿಂ ಶ್ರೀ ಸುಖದೊಳ್ಕೂಡಿರ್ಪ್ಪರು ಯೀ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಯಿಹತ್ರಯ ಸುಖಮಂ ಪರತ್ರಯದೊಳು ಸ್ವರ್ಗ್ಗಾಪವರ್ಗವಂ ಪಡೆವರು ಮಂಗಳ ಮಹಾ ಶ್ರೀ
 ನೋಂಪಿಯ ಕಥೆಗಳು: ೩೨. ನಂದೀಶ್ವರದ ನೋಂಪಿಯ ಕಥೆ
ಶ್ರೀ ವೀತರಾಗಾಯನಮಃ ||
ಶ್ಲೋಕ || ಪಾಂತು ಶ್ರೀಪಾದಪದ್ಮಾನಿ ಪಂಚಾನಾಂ ಪರಮೇಷ್ಠಿನಾಂ
ಲಾಲಿತಾನಿ ಸುರಾದೀಶ ಚೂಡಾಮಣಿ ಮರೀಚಿಭಿಃ ||
ಅದೆಂತೆಂದೊಡೆ ಈ ಜಂಬೂ ದ್ವೀಪದ ಭರತ ಕ್ಷೇತ್ರದದಾರ್ಯ್ಯಾ ಖಂಡದೊಳಯೋಧ್ಯಾಪುರಕಧಿಪತಿಯಪ್ಪ ಯಿಕ್ಷ್ವಾಕು ವಂಶದ ರಾಜಂ ಹರಿಷೇಣ ಚಕ್ರವರ್ತ್ತಿ ಯೆಂಬಾತಾನ ಮಹಾದೇವಿಯರು ಗಾಂಧಾರಿಯುಂ ಪ್ರಿಯಮಿತೆಯುಂ ಪ್ರಿಯ ಶ್ರೀಯುಮೆಂಬ ಮೂವ್ವರುಂ ಪ್ರಧಾನ ವಲ್ಲಭೆಯರ್ಮ್ಮೊದಲಾದೈನೂರ್ವ್ವರರಸಿಯರುಂ ವೆರಸು ಸುಖ ಸಂಕಥಾ ವಿನೋದದಿಂ ರಾಜ್ಯ ಶ್ರೀಯನನುಭವಿಸುತ್ತಮಿರಲೊಂದು ದಿನಂ ಆ ಹರಿಷೇಣ ಮಹಾರಾಜಂ ತಂನ ಮಹಾದೇವಿಯರು ಸಹಿತಂ ಪ್ರಧಾನ ಪರಿವಾರ ಪರಿವೃತನಾಗಿ ದೇವಾವನಮೆಂಬುದ್ಯಾನವನಮಂ ಪೊಕ್ಕು ಜಲಕ್ರೀಡೆಯನಾಡಿ ಆ ವನದ ಲತಾ ಮಂಟಪಂಗಳೊಳು ನಾನಾ ವಿಧ ವಿನೋದಂಗಳಂ ನೋಡುತ್ತಂ ಬಹ ಸಮಯದೊಳು ಆ ವನದ ಮಧ್ಯದ ಚಂದ್ರಕಾಂತದ ಮಣಿ ಶಿಲಾ ತಳದ ಮೇಲೆ ಕಲ್ಪವೃಕ್ಷದ ಮೊದಲೊಳು ಅರಿಂಜಯರುಂ ಅಮಿತಂಜಯರುಮೆಂಬ ಚಾರಣ ಪರಮೇಷ್ಠಿಗಳು ಬಿಜಯಂಗೆಯ್ದಲ್ಲಿ ಪಂಚಾಚಾರ ಕ್ರಿಯೆಯಂ ಮಾಡಿ ಕುಳ್ಳಿರ್ದ್ದುದಂ ಕಂಡಾ ಸಮಯದೊಳೂ ಆ ಪರಿಷೇಣ ಮಹಾರಾಜಂ ತಂನ ಮಹಾದೇವಿಯರು ಸಹಿತಂ ಬಂದು ಆ ಮುನೀಶ್ವರರಂ ತ್ರಿಃ ಪ್ರದಕ್ಷಿಣಂಗೆಯ್ದು ಸಾಷ್ಟಾಂಗವೆಱಗಿ ಪೊದವಟ್ಟು ನಾನಾ ವಿಧ ಪುಷ್ಪಮಾಲೆಗಳಿಂದನೇಕ ಫಲಂಗಳಿಂದರ್ಚ್ಚಿಸಿ ವಂದನೆಯಂ ಮಾಡಿ ಕರಕಮಲ ಮುಕುಳಿತರಾಗಿ ಕುಳ್ಳಿರ್ದ್ದು ತದನಂತರದೊಳಾ ಮುನೀಶ್ವರರ್ಪ್ಪರಸಿ ಯಿಂತೆಂದರೆಲೆ ಮಹಾರಾಜಾ ನೀನು ಪೂರ್ವ್ವಾರ್ಜ್ಜಿತದ ಧರ್ಮ್ಮ ಫಲದಿಂ ರಾಜ್ಯ ಪದವಿಯಂ ಪಡದೆ | ಯಿಂನು ಸ್ವರ್ಗ್ಗಾಪವರ್ಗ್ಗ ಸುಖಕ್ಕೆ ಕಾರಣಮಾಗಿ ರತ್ನತ್ರಯಂಗಳನತಿಚಾರಮಿಲ್ಲದೆ ನಡಸುವುದೆಂದುಪದೇಶಂಗೆಯ್ದು ಮತ್ತಮಿಂತೆಂದು ಬೆಸಸಿದರು ನೀನುಮುಂನ ಪೂರ್ವ್ವ ಭವದೊಳೀ ಪಟ್ಟಣದ ವೈಶ್ಯ ಕುಬೇರ ಮಿತ್ರನೆಂಬಂಗಮಾತನ ಭಾರ್ಯೆ ಸುನಂದೆಗಂ ಶ್ರವರ್ಮ್ಮನುಂ ಜಯವರ್ಮ್ಮನುಂ | ಜಯ ಕೀರ್ತ್ತಿಯುಮೆಂಬ ಮೂವರ್ತ್ತನೂಜರಾದರವರೊಳು ಆ ಶ್ರೀವರ್ಮ್ಮನೆಂಬ ನೀನು ಶ್ರಿಧರ ಗುರುಗಳ ಸಮೀಪದಲ್ಲಿ ಧರ್ಮ್ಮಮಂ ಕೇಳ್ದು ತದನಂತರದೊಳು ನಂದೀಶ್ವರದ ನೋಂಪಿಯಂ ಕೈಕೊಂಡು ನೋಂತು ಕೆಲಉ ದಿನದಿಂ ಮೇಲೆ ಆಯುಷ್ಯಾವಸಾನದೊಳು ಸಮಾಧಿ ವಿಧಿಯಿಂ ಶರೀರಮಂ ಬಿಟ್ಟು ಆ ನಂದೀಶ್ವರದ ನೋಂಪಿಯ ಫಲದಿಂದೀ ಪಟ್ಟಣದಧಿಪತಿ ವಜ್ರಬಾಹು ಮಹಾರಾಜಂಗಮಾತನರಸಿ ವಿಮಲ ಮಹಾದೇವಿಗಂ ಹರಿಷೇಣನೆಂಬ ಕುಮಾರನಾಗಿ ಪುಟ್ಟಿಯಿಂತಪ್ಪ ಚಕ್ರವರ್ತ್ತಿ ಪದವಿಯಂ ಪಡದೆ | ಆ ಜಯವರ್ಮ್ಮನುಂ ಜಯಕೀರ್ತ್ತಿಯುಮೆಂಬ ನಾವೀರ್ವ್ವರುಂ ಧರ್ಮ್ಮಧರ ಗುರುಗಳ ಸಮೀಪದೊಳು ಪಂಚಾಣು ವ್ರತಂಗಳಂ ಕೈಕೊಂಡು ನಡಸಿ ತದನಂತರಂ ನಂದೀಶ್ವರದ ನೋಂಪಿಯಂ ಕೈಕೊಂಡು ನೋಂತು ಆಯುಷ್ಯಾವಸಾನದೊಳು ಸಮಾಧಿ ವಿಧಿಯಿಂ ಮುಡಿಪಿ ಹಸ್ತಿನಾಪುರದೊಳು ವಿಮಲವಾಹನನೆಂಬ ವೈಶ್ಯಂಗಮಾತನ ಭಾರ್ಯ್ಯೆ ಶ್ರೀಧರೆಗಮ ರಿಂಜಯರುಮವಿತಂ ಜಯರುಮೆಂಬ ಪುತ್ರರಾಗಿ ಪುಟ್ಟಿ ಯಮಧರ ಗುರುಗಳ ಸಮೀಪದೊಳು ಜಿನದೀಕ್ಷಾ ಪ್ರಾಪ್ತರಾಗಿ ಚಾರಣ ಪದವಿಯಂ ಬೇಕೆಂದು ನಿಧಾನಿಸಿ ನಂದೀಶ್ವರದ ನೋಂಪಿಯಂ ನೋಂತು ಆ ನೋಂಪಿಯ ಫಲದಿಂ ಚಾರಣ ಋದ್ಧಿಯಂ ಪಡೆದು ಮುಂನಿನ ನಿಂ ನಂಮ ಪೂರ್ವ್ವ ಭವಸ್ನೇಹಕಾರಣದಿಂ ನಾವು ಭವರ್ದ್ದರ್ಶನಾರ್ಥಮಾಗಿ | ನಿಂನಂ ಕಂಡು ನಿನಗೆ ನಂದೀಶ್ವರದ ನೋಂಪಿಯ ಮಹಾತ್ಮ್ಯಮಂ ತಿಳಿಪಲ್ಬಂದೆಉ ನೀನಿಂನು ನಂದೀಶ್ವರದ ನೋಂಪಿಯಂ ಕೈಕೊಂಡು ನೋಂಪುದೆಂದು ಬೆಸಸೆ ಮಹಾ ಪ್ರಸಾದಮೆಂದು ಕೈಕೊಂಡು ಆ ನಂದೀಶ್ವರದ ನೋಂಪಿಯ ವಿಧಾನದ ಕ್ರಮಮೆಂತೆಂದೊಡೆ ಈ ಜಂಬೂದ್ವೀಪಕ್ಕೆಂಟನೆಯ ದ್ವೀಪಂ ನಂದೀಶ್ವರ ದ್ವೀಪಮೆಂಬುದದಱ ನಾಲ್ಕುಂ ದಿಕ್ಕುಗಳೊಳು ಪ್ರತ್ಯೇಕಮೊಂದೊಂದಂಜನ ಪರ್ವ್ವತಗಳು ನಾಲ್ಕು ನಾಲ್ಕು ದಧಿ ಮುಖಂ ಪರ್ವ್ವತಂಗಳೊಳು ಯೆಂಟೆಂಟು ರತಿಕರ ಪರ್ವ್ವತಂಗಳೊಳಉ ಅದಱ ಅಪೂರ್ವ್ವ ಪರ್ವ್ವತಂಗಳೊಳು ಪದಿಮೂಱು ಚೈತ್ಯಾಲಯಂ ಆ ದಕ್ಷಿಣ ಪರ್ವ್ವತಂಗಳೊಳು ಪದಿಮೂಱು ಚೈತ್ಯಾಲಯಂ | ಆ ಪಶ್ಚಿಮ ಪರ್ವ್ವತಂಗಳೊಳು ಪದಿಮೂಱು ಚೈತ್ಯಾಲಯಂ | ಆ ಉತ್ತರ ಪರ್ವ್ವತಂಗಳೊಳು ಪದಿಮೂಱು ಚೈತ್ಯಾಲಯಂ | ಅಂತು ಅಂಜನ ಗಿರಿಯಾದಿಯಾಗಿ ಪರಿವಿಡಿಯಲು ನಾಲ್ಕು ದಿಕ್ಕಿನೊಳುಳ್ಳ ಪರ್ವ್ವತಂಗಳೊಳು ಕೂಡಿ ಅಯ್ವತ್ತೆರಡು ಚೈತ್ಯಾಲಯಂಗಳೊಳವು | ಆ ಚೈತ್ಯಾಲಯಂಗಳ ವಿಸ್ತಾರಂ ಉತ್ತರ ದಕ್ಷಿಣದಿಂ ನೂಱು ಯೋಜನ ನೀಳ ಯೆಪ್ಪತ್ತೈದು ಯೋಜನದುದ್ದ ಆಯ್ವತ್ತು ಯೋಜನದಗಲಮಿವಕ್ಕೆ ತಕ್ಕೆ ಪ್ರಾಕಾರ ಗೋಪುರ ಮಂಟಪ ಮಾನಸ್ತಂಭಂಗಳಿಂ | ನವರತ್ನ ಮಣಿ ಕನಕ ರಜತ ಮಾಲೆಗಳಿಂದಲಂಕೃತಮಾಗಿವೊಪ್ಪುತಿರ್ಪ್ಪಉ | ಆ ಚೈತ್ಯಾಲಯಂಗಳಿಗೆ ಶಂಕ ಪಡಹ ಕಹಳೆ ನಿಃಸಾಳ ಮೃದಂಗ ಭೇರಿ ತೂರ್ಯ್ಯ ವೇಣು ವೀಣಾ ಪ್ರಮುಖ ನಾನಾ ವಿಧ ವಾದ್ಯ ಜನಿತ ಪಂಚಮಹಾ ಶಬ್ದಂಗಳಿಂ ವೊಂದೊಂದು ಕೋಟಾ ಕೋಟಿಗಳಾಗಿ ಮೊಳಗೆ ಶಬ್ದಗಳಿಂ ಗಹಗಹಿಕೆ ಬಹುಲಿಕೆ ವಣಿವಹಣಿಯಿಂ ಇಟಾಯಿಗಳು ಮೆಱೆಯೆ ತಂತಂಮ ಸುಗತಿಗಳಂ ಭೋಧಿಸಿಯುಂ | ರತ್ನ ತೋರಣಧ್ವಜ ವಿತತಿಸಂದೋಹ ಭೃಂಗಾರ ಕಲಶದರ್ಪ್ಪಣಾತಪತ್ರಂಚಾಮರ ಸುಪ್ರತಿಷ್ಟಂ ಮೊದಲಾದ ಬಹುವಿಧ ಮಂಗಲ ದ್ರವ್ಯೋಪಕರಣದಿಂದೊಪ್ಪುತಿರ್ಪ್ಪ ಚೈತ್ಯಾಲಯಂಗಳಂ ಗಂಧಕುಟಿಯ ಮಧ್ಯದ ಲಕ್ಷ್ಮೀ ಮಂಟಪದ ನಡುವಣ ಸ್ಫಟಿಕ ರತ್ನ ನಿರ್ಮ್ಮಿತಪ್ಪ ಸಿಂಹಪೀಠದ ಮೇಲೆ ಆಯ್ನೂಱು ಬಿಲ್ಲುಚ್ಚೇಧದಲ್ಲಿ ಕೋಟಾಕೋಟಿ ಚಂದ್ರಾದಿತ್ಯರ್ಕಳ ಪ್ರಭೆಯಿಂ ವಿಶೇಷ ಪ್ರಭೆಯನುಳ್ಳ ದೇಹಕಾಂತಿಯಿಂದಿಕ್ಕೆಲದ ಚಾಮರ ಗ್ರಾಹಿಣಿಯರು ಮೂವತ್ತಿರ್ವ್ವರು ಯಕ್ಷ ಯಕ್ಷಿಯರಿಂದ ಲಂಕೃತಮಾಗಿ ಅಷ್ಟ ಮಹಾ ಪ್ರಾತಿಹಾರ್ಯ್ಯ ಸಮೇತಮಾಗಿ ವೊಂದೊಂದು ಚೈತ್ಯಾಲಯಕ್ಕೆ ನೋಱೆಂಟು ನೋಱೆಂಟು ಭಗವದರ್ಹತ್‌ ಪರಮೇಶ್ವರ ಪ್ರತಿಬಿಂಬಂಗಳೊಪ್ಪುತಿರ್ಪ್ಪವು | ಆ ನಂದೀಶ್ವರ ದ್ವೀಪಕ್ಕೆ ದೌಧರ್ಮ್ಮೆಂದ್ರಾದಿ ದ್ವಾದಶ ವಿಧ ಕಲ್ಪವಾಸಿಗರುಂ ಮುಖ್ಯವಾದ ದೆವರ್ಕ್ಕಳಿಂ ಕರಿತುರಗ ರಥ ಮಹಿಷ ವೃಷಭ ಕುಕ್ಕುಟ ವರಾಹ ಚಕ್ರವಾಲ ಸಿಂಹ ಭೇರುಂಡ ಶರಭ ಶಾರ್ದ್ದೂಲಂ ಮೊದಲಾದವಂ ತಂತಂಮಾ ಚಿಹ್ನ ಸಮನ್ವಿತರಾಗಿ ದಿವ್ಯ ವಸ್ತ್ರ ಆಭರಣ ಭೂಷಿತರಾಗಿ ದಿವ್ಯ ಸ್ತ್ರೀ ಪರಿವಾರ ಧ್ವಜಾಯುಧ ಸಮನ್ವಿತರಾಗಿ | ಗೀತ ವಾದ್ಯ ನೃತ್ಯ ಅಷ್ಟ ವಿಧಾರ್ಚ್ಛನೆಯ ದ್ರವ್ಯಂ ಬೆರಸು ಚೈತ್ಯಾಲಯಕ್ಕೆ ವಂದು ಗಂಧಕುಟಿಯಂ ತ್ರಿಪ್ರದಕ್ಷಿಣಂ ಗೆಯ್ದು ಅರ್ಹತ್ಪರಮೇಶ್ವರರ್ಗೆ ಅನೇಕ ಸ್ತವ ಸ್ತೋತ್ರಂಗಳಿಂಸ್ತುತಿಯಿಸಿ ಸಾಷ್ಟಾಂಗ ಪ್ರಣತರಾಗಿ ಶ್ರುತರಾಧನೆಯಂ ಮಾಡಿ ಮುಮುಕ್ಷುಗಳಂ ವಂದಿಸಿ ಧರ್ಮ್ಮ ಶ್ರವಣಮಂ ಕೇಳ್ದು ತದನಂತರ ತಂತಂಮ ಸಮುಚಿತ ಸ್ಥಾನಂಗಗೊಳು ಕುಳಿರ್ಪ್ಪು ದುಂಮಾ ಸಮಯದೊಳು ಯಿಂದ್ರಾಣಿ ಮೊದಲಾದ ದೇವಸ್ತ್ರೀಯರುಂ ತುಂಬರ ನಾರದರುಂ ಮಂಗಲ ಗೀತಂಗಳಂ ಪಾಡಲು | ರಂಭೆ ಊರ್ವ್ವಸಿ ಮೊದಲಾದವರು ಪಾತ್ರಂಗಳನಾಡುತ್ತಮಿರಲು ಅನೇಕ ಪಂಚ ಮಹಾ ಶಬ್ಧಂ ಬೆರಸು ಸುವರ್ಣ್ನ ಘಟಂಗಳಿಂ ನಾಳಿಕೇರೇಕ್ಷುರಸ ಚೂತ ದಾಡಿಮ ದ್ರಾಕ್ಷಾರಸ ಶರ್ಕ್ಕರೆ ಘೃತ ಕ್ಷೀರ ದಧಿಗಳಿಂದಭಿಷೇಕಂ ಮಾಡಿ ಸರ್ವೌಷಧಿ ಸಮನ್ವಿತ ಕಲ್ಕ ಚೂರ್ನ್ನದಿಂದುದ್ವರ್ತ್ತನಂ ಮಾಡಿ ಕರ್ಪ್ಪೂರಾದಿ ಸುಗಂಧ ದ್ರವ್ಯ ಮಿಶ್ರ ಗಂಗಾದಿ ತೀರ್ತ್ಥನದೀಜಲದಿಂ ಮಂತ್ರ ಸಮನ್ವಿತಮಾಗಿ ಗಂಧೋದಕಮಂ ಮಾಡಿ ಆ ನಂತರಂ ಪಂಚಭಕ್ಷಪಾಯಸದ ಚರುವಿಂ ಅಷ್ಟ ವಿಧಾರ್ಚ್ಚನೆರ್ಯಂ ಜಿನರ್ಗ್ಗೆ ನಿರ್ಬ್ಭರ ಭಕ್ತಿಯಿಂ ಮಾಡಿ ಬಲಗೊಂಡು ದೇವ ಸಮೂಹಮೆಲ್ಲಂ ಅಷ್ಟಮಿ ಮೊದಲ್ಗೊಂಡು ಪೌರ್ನ್ನಮಿ ಪರ್ಯ್ಯಂತಮೀ ಕ್ರಮದಿಂ ಮಹಾಪೂಜೆಯಂ ಮಾಡಿ ತಂತಂಮಲೋಕಕ್ಕೆ ಪೋಪರು | ಪಂಚಾಮೃತಾಭಿಷೇಕಾಷ್ಟ ವಿಧಾರ್ಚ್ಚನೆಯ ಫಲಮೆಂತೆನೆ ಜಿನೇಶ್ವರಂಗೆ ಯಿಕ್ಷುರಸಾಭಿಷೇಕಮಂ ಮಾಡಲು | ಯಿಕ್ಷ್ವಾಕು ಕುಲಾಧಿಪತಿಯಕ್ಕುಂ | ನಾಳಿಕೇರ ರಸಾಭಿಷೇಕದಿಂ | ದಶಾಂಗ ಭೋಗಮನನಭವಿಸುತ್ತಂ ರತಿಯ ಸಮಾನರಪ್ಪರನೇಕ ಸ್ತ್ರೀಯರಂ ಕಾಮ ಸಂನಿಭರಪ್ಪರನೇಕ ಪುತ್ರರಂ ಪಡೆವರುಂ | ಗೃತಾಭಿಷೇಕದಿಂದುತ್ತಮ ಭೋಗ ಭೂಮಿಯ ಸುಖಮನೆಯ್ದುಗುಂ | ಕ್ಷೀರಾಭಿಷೇಕದಿಂದಕ್ಷಣ ಪ್ರಸ್ತುತ ಕೀರ್ತ್ತಿಗಧಿಪತಿಯಕ್ಕುಂ | ದಧಿ ಸ್ನಪನದಿಂ ಚತುರುದಧಿ ಪ್ರಮಿತ ಭೂಪತಿ ಯಕ್ಕುಂ | ಸರ್ವೌಷಧಿ ಸಂಮಿಶ್ರ ಜಲಾಭಿಷೇಕದಿಂ ಸಕಲ ರೋಗ ರಹಿತರಕ್ಕುಂ | ಗಂಧೋದಕಾಭಿಷೇಕದಿಂ ಸುಗಂಧ ಶರೀರನಕ್ಕುಂ | ಮಂಗಲ ಕಲಶ ಸಂಬೃತ ತೀರ್ತ್ಥ ಜಲಾರ್ಚ್ಛನೆಯಿಂದಷ್ಟವಿಧ ಕರ್ಮ್ಮ ರಜೋ ರಹಿತನಕ್ಕುಂ ಅಷ್ಟ ಗಂಧಾರ್ಚ್ಚನೆಯಿಂ ಬಂಧುರ ಬಂಧು ಜನಾನ್ವಿತನಕ್ಕುಂ | ವಿಶದಾಖಂಡ ಕಲಮ ತಂಡುಲ ಪುಂಜಾರ್ಚ್ಚನೆಯಿಂ ದಕ್ಷ ತಲಕ್ಷಿಪತಿಯಕ್ಕುಂ | ಚಂಪಕ ಮಲ್ಲಿಕಾ ಜಾತಿ ಪುರಸ್ಸರ ನಾನಾ ಕುಸುಮಾರ್ಚ್ಚನೆಯಿಂ | ಸುಮನಃ ಸಂದೋಹ ಸೇವ್ಯನಕ್ಕುಂ | ಬಹುವಿಧ ಪರಮಾಂನ ಭಕ್ಷೋಪದಂಶ ನೈವೇಧ್ಯಾರ್ಚ್ಚನೆಯಿಂ | ಕಲ್ಪವೃಕ್ಷ ವಿತೀರ್ನ್ನಮಪ್ಪಮೃತಾಹಾರ ಸೇವೆಯಿಂದನಂತ ಸುಖ ತೃಪ್ತನಕ್ಕುಂ | ಮಾಣಿಕ್ಯ ರಚಿತಾ ಮಂತ್ರ ಪ್ರಬೋದಿತ ಕರ್ಪ್ಪೂರ ಪಾರಿ ಪ್ರದೀಪ ಕಲಾಪಾರ್ಚ್ಚನೆಯಿಂ ನವನಿಧಿಗಧೀಶನಕ್ಕುಂ | ಕಾಳಾಗರು ಧೂಪಮರ್ಚ್ಚನೆಯಿಂ | ಸರ್ವ್ವ ಜಗದ್ವಶ್ಯಮಕ್ಕುಂ | ಕ್ರಮುಖ ಜೋಭಮೊಚಾಮ್ರ ಬೀಜಪೂರ ಘನಸ ಜಂಜೀರ ದಾಡಿಮ ಪ್ರಮುಖಾನೇಕ ಹೃದ್ಯ ಫಲಾರ್ಚ್ಛನೆಯಿಂದಭಿಷ್ಟ ಚತುರ್ವಿಧ ಪುರುಷಾರ್ತ್ಥ ಫಲಮಂ ಪಡೆಗುಂ | ಶಾಂತಿ ಧಾರಾರ್ಚ್ಚನೆಯಿಂ | ಪ್ರಧ್ವಸ್ತ ಕಲ್ಮಷನಕ್ಕುಂ | ಛತ್ರ ಚಾಮರ ಸಿಂಹಾಸನಾಧಿ ಪ್ರಶಸ್ತ ಮಂಗಲೋಪಕರಣಾರ್ಪ್ಪಣೆಯಿಂದಖಿಲ ಮಂಗಲೋತ್ತಮ ಪಂಚಕಲ್ಯಾಣ ವರೇಂಣ್ಯನಕ್ಕುಂ | ಯೀ ಕ್ರಮದಿಂ ನೋಂಪಿಯಂ ನೋನಲುವೇಳ್ಕೆಂದು ಪೇಳ್ದು ಮತ್ತಮೀಯೆರಡುವರೆ ದ್ವೀಪದೊಳಗುಳ್ಳ ಮಾನುಷ ಭವ್ಯರ್ಗ್ಗೆಯೀ ನೋಂಪಿಯ ಕ್ರಮವುಂ ಪೇಳ್ದಪರು | ಆಷಾಢ ಮಾಸದ ಶುಕ್ಷ ಪಕ್ಷದ ಸಪ್ತಮಿಯಲು ಶುಭ ಚಿತ್ತದಿಂ ನೋಂಪವರೆಲ್ಲಂ ದಂತ ದಾವನ ತೈಲಾ ಭ್ಯಂಗನದಿಂ ಶುಚಿರ್ಭ್ಭೂತರಾಗಿ ದೌತವಸ್ತ್ರ ಸಮೇತರುಮಾಗಿ ಅಷ್ಟ ವಿಧಾರ್ಚ್ಛನಾ ದ್ರವ್ಯಂ ಬೆರಸು ಬಂದು ಚೈತ್ಯಾಲಯಮಂ ಮೂಱು ಸೂಳ್ಪಲಗೊಂಡು ಜಿನೇಶ್ವರಂಗೆ ವಸ್ತುಸ್ತವ ರೂಪಸ್ತವ ಗುಣಸ್ತವಂಗಳಿಂ ಸ್ತುತಿಯಿಸಿ ಪಂಚಾಮೃತದ ಅಭಿಷೇಕಾಷ್ಟ ವಿಧಾರ್ಚ್ಚನೆಗಳಂ ಮಾಡಿ ಶ್ರುತಮಂ ಗುರುಗಳಂ ವಂದಿಸಿ ಸಪ್ತಮಿ ಮೊದಲಾಗಿ ಪೌರ್ನ್ನಮಿವರ ಅಧಃಶಯನ ಬ್ರಹ್ಮಚರ್ಯ್ಯಾ ದ್ವಿಗರತಿ ದೇಶವಿರತಿ ಮೊದಲಾಗಿ ಪೌರ್ನ್ನಮಿ ಪರಿಯುಂತಂ ವಿಕಥೆ ದುರ್ಬ್ಭಾವಂಗಳಂ ಪರಿಹರಿಸಿ ಧರ್ಮ್ಮಧ್ಯಾನ ಚರಿತ ಪುರಾಣ ಶ್ರವಣಾದಿ ಶುಭ ಭಾವನೆಗಳಿಂ ಪೊತ್ತ ಕಲೆಉದು | ಆ ಸಪ್ತಮಿಯಲ್ಲು ಯೇಕ ಭುಕ್ತಮಂ ಮಾಡಿ ಗುರುಗಳ ಸಮೀಪಕ್ಕೆ ಬಂದು ನವಮಿಯ ಧ್ಯಾನ ಪರಿಯತಂ ಚತುರ್ವ್ವಿಧಾಹಾರ ನಿವೃತ್ತಿಯೆಂದು ಉಪವಾಸಮಂ ಕೈಕೊಂಡು ಪತ್ರಶಾಕಮಂತೋಱೆದು ಆ ಅಷ್ಟಮಿಯಲ್ಲು ಚೈತ್ಯಾಲಯದಲ್ಲಿ ಮಂಟಪಮಂ ಮೇಲುಕಟ್ಟುಮಂ ಫಲವಳಿಗೆಗಳಿಂದಲಂಕರಿಸಿ ಆ ಮಂಟಪದ ಮಧ್ಯದಲು ಮಂದರಮನಿರಿಸಿ ಆಸ್ಥಾನದೊಳು ಪಂಚಮಂಡಲ ಯಂತ್ರಮಂನು ಧರಿಸಿ | ಮಧ್ಯದೊಳಂ ತ್ರಿಭುವನಾಧಿಪತಿ ಪರಿವೃತ ಅರ್ಹದ್ಬೀಜಮಂ ನಾದ ಬಿಂದು ಕಳಾ ಸಮೇತಮಾಗಿ ಬಂದು | ನಾಲ್ಕು ದಿಕ್ಕಿನೊಳು ನಾಲ್ಕು ನಾಲ್ಕು ಕಣಯಂಗಳೊಳು ಪ್ರತಿಮೆಗಳಂ ಪೂಜೆ ವೆರಸು | ಓಂ ಹ್ರೀಂ ಕ್ಲೀಂ ಶ್ರೀಂ ಐಂ ಅರ್ಹಂ ಏಹಿ ನಮೋರ್ಹತೇ ಸ್ವಾಹಾ || ಆಹ್ವಾನಂ | ಓಂ ಹ್ರೀಂ ಶ್ರೀಂ ಕ್ಲೀಂ ಐಂ ಅರ್ಹಂ ತಿಷ್ಠ ತಿಷ್ಠಠಠ ನಮೋರ್ಹತೇ ಸ್ವಾಹಾ | ಸ್ಥಾಪಂ | ಓಂ ಹ್ರೀಂ ಶ್ರೀಂ ಕ್ಲೀಂ ಐಂ ರ್ಹಂ ಮಮ ಸನ್ನಿಹಿತಾ ಭವ ಭವ ವಷಟ್‌ ನಮೋರ್ಹತೇ ಸ್ವಾಹಾ | ಸಂನಿಧೀಕರಣಂ || ಯೀ ಮಂತ್ರದಿಂದಾಹ್ವಾನ ಸ್ಥಾಪನ ಸಂನಿಧೀಕರಣ ಪೂಜೆಗಳಂ ಮಾಡಿ ಆಧಿವಾಸನೆಯಂ ನಿರ್ವ್ವರ್ತ್ತಿಸಿ ಪಂಚಾಮೃತಾಕಾಭಿಷೇಕಮಂ ಮಾಡಿ ಪಂಚೋಪಚಾರಮಂತ್ರ ಸಹಿತವಾಗಿ ಸ್ಥಾಪಿಸೂದು | ಓಂ ಹ್ರೀಂ ಶ್ರೀಂ ಕ್ಲೀಂ ಐಂ ಅರ್ಹಂ ವಂ ಮಂ ಹಂ ಸಂ ತಂ ಪಂ ಪರಿಂ ಪಂ -ಹಂ -ಸಂ -ತಂ -ತಂ -ಪಂ -ಝಂ -ಝಂ ಝ್ವಿಂ ಝ್ವಿಂ ಕ್ಷಿಂ ಕ್ಷಿಂ ದ್ರಾಂ ದ್ರಾಂ ದ್ರೀಂ ದ್ರೀಂ ದ್ರಾವಯ ದ್ರಾವಯ ನಮೋರ್ಹತೇ ಭಗವತೇ ಶ್ರೀಮತೇ ಪವಿತ್ರತರಗಂಧೋಧಕ ಜಲೇನ ಜಿನಮಭಿಷೇಚಯಾಮಿ ಸ್ವಾಹಾ || ಈ ಮಂತ್ರದಿಂ ಗಂಧೋಧಕಂ ಮಾಡಿ ಓಂ ಹ್ರೀಂ ಶ್ರೀಂ ಕ್ಷೀಂ ಐಂ ಅರ್ಹಂ ಸರ್ವ್ವಜ್ಞಾನ ಸರ್ವ್ವಜಗತಾಂ ಶಾಂತಿಂ ಕುರ್ವ್ವಂತು ಸ್ವಾಹಾ || ಈ ಮಂತ್ರದಿಂ ನೋಂಪವರೆಲ್ಲಂ ಗಂಧೋಧಕಂ ತಳೆದುಕೊಂಬುದು ಪರಮೇಶ್ವರ ಬಿಂಬಗಳಂ ಅಷ್ಟಗಂಧಂಗಳಿಂ ಲೇಪನಂಗೆಯ್ದು ಸುಗಂಧ ಪುಷ್ಟ ಮಾಲೆಗಳಿಂರ್ಚ್ಚಸಿ ಮಂತ್ರಂಗಳಿಂದ ಷ್ಟವಿಧಾರ್ಚ್ಛನೆಯಂ ಮಾಡಿ ನಂದೀಶ್ವರ ಸ್ತೋತ್ರ ಮನೋದುತ್ತಲರ್ಚ್ಚನೆಯಂ ಮಾಡುತ್ತ ಮಹಾನುರಾಗದಿಂ ಜಯ ಜಯೋದ್ಘೋಷಣಂ ಮಾಡುತ್ತ ಗೀತ ವಾದ್ಯ ನ್ಯತ್ಯ ಸಮೇತಮಾಗಿ ಮಂದರಮಂ ಮೂಱು ಸೂಳ್ಬಲಗೊಂಡು ಸುವರ್ಣ್ನ ನಿರ್ಮ್ಮಿತ ಕೇತಕಿದಳಂಗಳಿಂದರ್ಗ್ಫ್ಯಮನೆತ್ತಿ ನವರತ್ನ ಕುಸುಮಾಂಜಲಿಯಂ ನಿರ್ವ್ವರ್ತ್ತಿಸಿ ಅನಂತರಂ ನೂಱೆಂಟು ಬಾರಿ ಮೊದಲಾಗಿ ಯಥಾಶಕ್ತಿಯಿಂ ಪಂಚ ನಮಸ್ಕಾರಂಗಳಂ ಜಪಿಯಿಸಿ ಅಷ್ಟಮಿಯಲುಪವಾಸ ಜಾಗರ ಅಧಶ್ಶಯನಂ ಮಾಳ್ಪುದು | ಆ ಪ್ರಥಮ ದಿನದ ಪೆಸರು ನಂದೀಶ್ವರ ಸಂಪತ್ಕರಮೆಂಬುದು ಅಷ್ಟಮಿಯ ಉಪವಾಸದ ಫಲಂ ಹತ್ತು ಲಕ್ಷೆಯು ಹತ್ತು ಸಾವಿರ ಉಪವಾಸದ ಫಲ ಮಕ್ಕುಂ ಯೆರಡನೆಯ ದಿನದೊಳು ಮುಂಪೇಳ್ದ ಕ್ರಮದಿಂದಭಿಷೇಕಾಷ್ಟ ವಿಧಾರ್ಚ್ಚನೆಯಿಂ ಮಾಡಿ ಯೆರಡು ಜಪಂ ಮೊದಲಾಗಿ ಯಥಾಶಕ್ತಿಯಿಂ ಪಂಚ ನಮಸ್ಕಾರಮಂ ಜಪಿಯಿಸಿ ದೇವರಂ ಬಲಗೊಂಡು ಶ್ರುತ ಪೂಜೆ ಗುರುಪೂಜೆಯಂ ಮಾಡಿ ಬಂದು ಚಾತುರ್ವ್ವರ್ನ್ನಕ್ಕಾಹಾರ ದಾನ ಪುರಸ್ಸರವಾಗಿ ಪಾರಣೆಯಂ ಮಾಳ್ಪುದು | ಆ ದಿನದ ಪೆಸರುಂ ಅಷ್ಟಮಹಾ ಪ್ರಾತಿಹಾರ್ಯ್ಯಮೆಂಬುದು | ಆ ಪಾರಣೆಯ ಫಲಂ ಯಿಪ್ಪತ್ತು ಲಕ್ಷೆಯುಂ ಯಿಪ್ಪತ್ತು ಸಾವಿರ ಉಪವಾಸದ ಫಲಮಕ್ಕುಂ | ಮೂಱನೆಯ ದಿನಂ ಮುಂ ಪೇಳ್ದ ಕ್ರಮದಿಂದಷ್ಟಾಭಿಷೇಕಾಷ್ಟ ವಿಧಾರ್ಚ್ಛನೆಯಂ ಮಾಡಿ ಮೂರು ಜಪಂ ಮೊದಲಾಗಿ ಯಥಾಶಕ್ತಿಯಿಂ ಪಂಚನಮಸ್ಕಾರ ಮಂ ಜಪಿಯಿಸಿ ದೇವರಂ ಬಲಗೊಂಡು ಬಂದು ಮೇಲೋಗರವಿಲ್ಲದೆ ಉಪ್ಪಿಲ್ಲದೆ ಬಱಿಯೋಗರಮಂ ಯೇಕಭುಕ್ತಮಂ ಮಾಳ್ಪುದು | ಆ ದಿನದ ಪೆಸರು ತ್ರಿಳೋಕಸಾರಮೆಂಬುದು ಆ ದಿನದ ಫಲಂ ಮೂವತ್ತು ಲಕ್ಕೆಯಂ ಮುವತ್ತು ಸಾವಿರ ಉಪವಾಸದ ಫಲಮಕ್ಕುಂ | ನಾಲ್ಕನೆಯ ದಿನಂ ಮುಂ ಪೇಳ್ದ ಕ್ರಮದಿಂ ಅಭಿಷೇಕಾಷ್ಟ ವಿಧಾರ್ಷ್ಷನೆಯಂ ಮಾಡಿ ನಾಲ್ಕು ಜಪಂ ಮೊದಲಾಗಿ ಯಥಾ ಶಕ್ತಿಯಿಂ ಪಂಚನಮಸ್ಕಾರಮಂ ಜಪಿಯಿಸಿ ದೇವರಂ ಬಲಗೊಂಡು ಶ್ರುತಗುರು ಪೂಜೆಯಂ ಮಾಡಿ ಮನೆಗೆ ಬಂದು ಯೇಕ ದಿನದಿಂದೇಕ ಭುಕ್ತಮಂ ಮಾಳ್ಪುದಂ ಆ ದಿನದ ಹೆಸರು ಚತುರ್ಮ್ಮು ಖಮೆಂಬುದು | ಆ ದಿನದ ಫಲಂ ನಾಲ್ವತ್ತು ಲಕ್ಷಿಯುಂ ನಾಲ್ವತ್ತು ಸಾವಿರ ಉಪವಾಸದ ಫಲಮಕ್ಕುಂ | ಆಯ್ದನೆಯ ದಿನದೊಳು ಮುಂ ಪೇಳ್ದ ಕ್ರಮದಿಂದಭಿಷೇಕಾಷ್ಟ ವಿಧಾರ್ಚ್ಛನೆಯಂ ಮಾಡಿ ಆಯ್ದು ಜಪಂ ಮೊದಲಾಗಿ ಯಥಾ ಶಕ್ತಿಯಿಂ ಪಂಚ ನಮಸ್ಕಾರಮಂ ಜಪಿಯಿಸಿ ದೇವರಂ ಬಲಗೊಂಡು ಬಂದು ಮೂಱನೆಯ ಜಾವದಿಂ ಮೇಲೆ ಸಂಪೂರ್ನ್ನಮಾಗಿ ಯೇಕ ಭುಕ್ತಮಂ ಮಾಳ್ಪುದು | ಆ ದಿನದ ಪೆಸರು ಪಂಚ ಕಲ್ಯಾಣಮೆಂಬುದು | ಆ ದಿನದ ಫಲಂ ಆಯ್ವತ್ತು ಲಕ್ಷಿಯುಂ ಆಯ್ವತ್ತು ಸಾವಿರ ಉಪವಾಸದ ಫಲಮಕ್ಕುಂ | ಆಱನೆಯ ದಿನದೊಳು ಮುಂಪೇಳ್ದ ಕ್ರಮದಿಂದಭಿಷೇಕಾಷ್ಟವಿದಾರ್ಚ್ಛನೆಯಂ ಮಾಳ್ಪುದು | ಆಱು ಜಪಂ ಮೊದಲಾಗಿ ಯಥಾಶಕ್ತಿಯಿಂ ಪಂಚನಮಸ್ಕಾರಮಂ ಜಪಿಯಿಸಿ ದೇವರಂ ಬಲಗೊಂಡು ಬಂದುಪ್ಪಿಲ್ಲದೆ ಹಸಿಯ ಹುಣಿಸೆಯ ಹುಳಿಯಲೋಗರಮಂ ಕಲಸಿ ಯೇಕ ಭುಕ್ತಮಂ ಮಾಳ್ಪುದು | ಆ ದಿನದ ಪೆಸರು ಸ್ವರ್ಗ ಸೋಪಾನಮೆಂಬುದು | ಆ ದಿನದ ಫಲಂ ಅಱವತ್ತು ಲಕ್ಕೆಯುಂ ಅಱುವತ್ತು, ಸಾವಿರ ಉಪವಾಸದ ಫಲಮಕ್ಕುಂ | ಯೇಳನೆಯ ದಿನದೊಳು ಮುಂಪೇಳ್ದ ಕ್ರಮದಿಂದಭಿಷೇಕಾಷ್ಟ ವಿಧಾರ್ಚ್ಚನೆಯಂ ಮಾಡಿಯೇಳು ಜಪಂ ಮೊದಲಾಗಿ ಯಥಾಶಕ್ತಿಯಿಂ ಪಂಚ ನಮಸ್ಕಾರಮಂ ಜಪಿಯಿಸಿ ದೇವರಂ ಬಲಗೊಂಡು ಬಂದು ಬಱೆಯೋಗರಮಂ ಮೂಱುಮೇಲೋಗರಂ ಬೆರಸು ಯೇಕ ಭುಕ್ತಮಂ ಮಾಳ್ಪುದು | ಚೈತ್ಯಾಲಯಕ್ಕೆ ಬಂದು ಪಾಡ್ಯದ ಮಧ್ಯಾಹ್ನ ಪರಿಯಂತಂ ಚತುರ್ವ್ವಿಧಾಹಾರ ನಿವೃತ್ತಿಯೆಂದುಪವಾಸಮಂ ಕೈಕೊಂಬುದಂ ಆ ದಿನದ ಪೆಸರು ಸಪ್ತ ಪರಮ ಸ್ಥಾನಮೆ ಸಂಪತ್ಕರಮೆಂಬುದು | ಆ ದಿನದ ಫಲಂ ಯೆಪ್ಪುತ್ತು ಲಕ್ಕೆಯುಂ ಯೆಪ್ಪತ್ತು ಸಾವಿರದು ಪವಾಸದ ಫಲಮಕ್ಕುಂ | ಎಂಟನೆಯ ದಿನದೊಳು ಮುಂ ಪೇಳ್ದ ಕ್ರಮದಿಂದಭಿಷೇಕಾಷ್ಟ ವಿದಾರ್ಚ್ಛನೆಯಂ ಮಾಡಿ | ಯೆಂಟು ಜಪಂ ಮೊದಲಾಗಿ ಯಥಾ ಶಕ್ತಿಯಿಂ ಪಂಚ ನಮಸ್ಕಾರಮಂ ಜಪಿಯಿಸಿ ದೇವರಂ ಬಲಗೊಂಡು ರಾತ್ರಿಯೊಳು ನಾಲ್ಕಭಿಷೇಕ ನಾಲ್ಕು ಪೂಜೆ ಪೂರ್ವ್ವವಾಗಿ ಧರ್ಮ್ಮನಂದದಿಂ ಜಾಗರಮಂ ಮಾಳ್ಪುದು ಕಥೆಯಂ ಕೇಳುಉದು ಶ್ರುತಪೂಜೆಯಂ ಗುರು ಪೂಜೆಯಂ ಮಾಳ್ಪುದು ಆ ದಿನದ ಪೆಸರು ಅಷ್ಟ ಮಹಾವಿಭೂತಿಯೆಂಬುದು | ಆ ದಿನದ ಫಲಂ ಮೂಱು ಕೋಟಿಯು ಯೆಂಭತ್ತು ಲಕ್ಕೆ ಉಪವಾಸದ ಫಲಮಕ್ಕುಂ | ವೊಂಭತ್ತನೆಯ ದಿನದೊಳು ಮುಂ ಪೇಳ್ವ ಕ್ರಮದಿಂದಭಿಷೇಕಾಷ್ಟ ವಿದಾರ್ಚ್ಛನೆಯಂ ಮಾಡಿ ಯಥಾಶಕ್ತಿಯಿಂ ಪಂಚ ನಮಸ್ಕಾರಮಂ ಜಪಿಯಿಸಿ ಕಥೆಯಂ ಕೇಳ್ದು ಋಷಿಯರ್ಗ್ಗೆ ಪಂಚ ಭಕ್ಷ ಸಹಿತ ಆಹಾರದಾನಮಂ ಮಾಡಿ ಚಾತುರ್ವ್ವರ್ನಮಂ ಸನ್ಮಾನದಾನಂಗಳಿಂ ಪೂಜಿಸಿ ಬಳಿಕ್ಕವರಂ ಕೂಡಿಕೊಂಡು ತಾನು ಪಾರಣೆಯಂ ಮಾಳ್ಪುದು | ಈ ಕ್ರಮದಿಂದಾಷಾಢ ಮಾಸದೊಳು | ಕಾರ್ತ್ತಿಕಮಾಸದೊಳಂ | ಫಾಲ್ಗುಣ ಮಾಸದೊಳಂ ನಂದೀಶ್ವರದ ನೋಂಪಿಯಂ ನೋಂಪುದೀ ನೋಂಪಿಯನನಂತವೀರ್ಯ್ಯರಪರಾಜಿತರು ನೋಂತು ಚಕ್ರವರ್ತ್ತಿಯ ಪದವಿಯಂ ಪಡೆದರು | ವಿಜಯ ಕುಮಾರಂ ನೋಂತು ಚಕ್ರವರ್ತ್ತಿಗೆ ಸೇನಾಪತಿ ಪದವಿಯಂ ಪಡೆದು ಜರಾಸಂಧಂ ನೋಂತು ಚಕ್ರವರ್ತ್ತಿ ಪದವಿಯ ಪಡದನು ಮೇಘರಥಂ ನೋಂತು ಅವಧಿ ಜ್ಞಾನಮಂ ಪಡದನು ಸ್ತ್ರೀಯರು ಹೇಸಿ ತಂನ ಪೊಲ್ಲದಿರ್ದ್ದಡೆ ಪ್ರದ್ಯುಮ್ನ ಕುಮಾರಂ ನೋಂತು ಕಾಮದೇವನಾದನು | ರುಗ್ಮಿಣಿ ನೋಂತು ವಾಸುದೇವಂಗೆ ಮದುವೆಯಾದಳು | ಅನೇಕ ಸ್ತ್ರೀಯರು ನೋಂತು ಯಿಂದ್ರಾದಿಗಳ್ಗೆ ದೇವಿಯರಾದರೆಂದು ಛರಣ ಪರಮೇಷ್ಠಿಗಳು ಬೆಸಸೆ ಹರಿಷೇಣ ಮಹಾರಾಜನುಮಾತನ ಮಹಾದೇವಿಯರು ಕೇಳ್ದು ಸಂತುಷ್ಟ ಹೃದಯರಾಗಿಯಾ ನೋಂಪಿಯಂ ಕೈಕೊಂಡು ಗುರುಗಳು ಬೀಳ್ಕೊಂಡು ಮಹಾ ವಿಭವದಿಂ ಪುರ ಮನರಮನೆಯಂ ಪೊಕ್ಕು ಸುಖದಿನಿರುತ್ತಂ ಯಥಾಕ್ರಮದಿಂದಾ ನೋಂಪಿಯಂ ನೋಂತಿ ಉದ್ಯಾಪನೆಯಂ ಮಾಡಿ ಸ್ವರ್ಗ್ಗ ಲೋಕಮನೈದಿದರು ಯೆಲ್ಲಾ ಸ್ತ್ರೀಪುರುಷರುಗಳು ನೋಂತು ತಂತಮ್ಮ ಇಷ್ಟಾರ್ತ್ಥ ಫಲಂಗಳಂ ಪಡದರು ಯೀ ನೋಂಪಿಯ ಮೂಱುವರುಷಂ ನೋಂತವರು ಸ್ವರ್ಗ್ಗಮಂ ಪಡವರು ಆಯ್ದ ವರುಷ ನೋಂತವರು ಯೇಳನೆಯ ಭವದೊಳು ಮೋಕ್ಷಮಂ ಪಡವರು ಯೇಳು ವರ್ಷ ನೋಂತವರು ಮೂಱನೆಯ ಭವಕ್ಕೆ ಮೋಕ್ಷಮಂ ಪಡೆವರು | ವೊಂಭತ್ತು ವರ್ಷಂ ನೋಂತವರು ಮೂಱು ಭವಕ್ಕೆ ಮೋಕ್ಷಮಂ ಪಡೆವರು || ೦ ||
ಶ್ಲೋಕ || ಇದಂ ಪುಣ್ಯಮಿದಂ ಪೂತಮಿದಂ ಮಂಗಲಮುತ್ತಮಂ
ಇದಮಾತುಷ್ಕಮಧಿಕಂ ಯಥಾ ಸ್ವರ್ಗ್ಗಂ ದಧಾತು ಮೇ ||
ಯೀ ನೋಂಪಿಯುದ್ಯಾಪನೆಯ ಕ್ರಮಂ ಯಿಪ್ಪತ್ತ ನಾಲ್ಕು ಚೈತ್ರಾಲಯಮಂ ಮಾಡಿಸಿ ಧ್ವಜಾರೋಹಣ ಪೂರ್ವ್ವಕಮಾಗಿ ಪ್ರತಿಷ್ಠೆಯಂ ಮಾಡಿಸಿ ಅಮೃತಪಡಿಗೆ ಗ್ರಾಮಂಗಳಂ ಸರ್ವ್ವ ಬಾಧಾ ಪರಿಹಾರಾರ್ತ್ಥಮಾಗಿ ಚತುಃಸೀಮೆಗೆ ಮುಕ್ಕೊಡೆಯ ಕಲ್ಲನಟ್ಟು ಕುಡುಉದು ಯಿಪ್ಪತ್ತನಾಲ್ಕು ಪಶುವಂ ಮುಕ್ಕೊಡೆಯನೊತ್ತಿ ಬಿಡುಉದು | ಅಡ್ಡಣಿಗೆ ಘಂಟೆ ಜಯಘಂಟೆ ಕೈತಾಳ ಪರಿಯಾಣ ಆರತಿ ಧೂಪ ಗುಂಡಿಗೆ ಹೊಳವಳಿಗೆ ನಕ್ಷತ್ರಮಾಲೆ ಮೊದಲಾದ ಪೂಜೋಪಕರಣಗಳು ಕುಡುಉದು | ಮಂಟಪದಲ್ಲಿ ಮಂಧರಮನಿರಿಸಿ ಅಲ್ಲಿ ಚತುರ್ಮ್ಮುಖವಾಗಿ ಪ್ರತುಮೆಗಳಂ ಚತುಸ್ಥಾನದಲ್ಲಿ ಸ್ಥಾಪಿಸಿ ಪಕ್ವಾಂನ ಫಲವಸ್ತುಗಳಂ ಪ್ರತ್ಯೇಕವಾಗಿ ಯಿಪ್ಪತ್ತನಾಲ್ಕು ಪ್ರಕಾರದಲು ಕಟ್ಟುಉದು ಉಪವಾಸ ಅಧಃಶಯನ ಬ್ರಹ್ಮಚರ್ಯ್ಯದಿಂದಾ ರಾತ್ರೆಯಲು ನಾಲ್ಕು ಜಾವಂ ಅಭಿಷೇಕ ಅಷ್ಟವಿಧಾರ್ಚ್ಚನೆಯಂ ಮಾಡು ಜಾಗರಮಂ ಮಾಡುಉದು ಮಹಾ ಪುರಾಣಮಂ ಕೇಳ್ವುದು ಯಿಪ್ಪತ್ತನಾಲ್ಕು ಪುರಾಣಂ ಯಿಪತ್ತ ನಾಲ್ಕು ಗೋಣಿಯನಿತೆ ಪಿಂಛಕಮಂಡಲ ತಟ್ಟು ಕಥೆಯ ಪುಸ್ತಕ ಕವಳಿಗೆ ಠವಣೆ ಕೋಲು ಶ್ರುತ ಪಾವಡೆ ಸಹಿತ ಯಿಪ್ಪತ್ತನಾಲ್ಕು ತಂಡ ಋಷಿಯರ್ಗ್ಗೆ ಕುಡುಉದು ಅನಿತೆಯಜ್ಜಿಯರ್ಗ್ಗೆ ಸೀರೆಯಂ ಮಂಡೆಪಾವಡೆಯಂ ಕುಡುಉದು | ಪಂಡಿತರ್ಗ್ಗಂ ಶ್ರಾವಕರ್ಗ್ಗಂ ಉಡಕೊಡುಉದು | ದೀನಾನಾಥ ದುಸ್ಥಿತರ್ಗ್ಗೆ ಯಥಾ ಶಕ್ತಿಯಿಂ ಕ್ರುಪಾನಿಮಿತ್ತಂ ದಕ್ಷಿಣೆಯಂ ಕುಡುಉದು ಚಾತುರ್ವ್ವರ್ಣಂಗಳಿಹಾರ ದಾನಮಂ ಮಾಳ್ಪುದು ಸುವರ್ನ್ನ ಶಾಸ್ತ್ರೌಷಧ ದಾನಂಗಳಂ ಮಾಳ್ಪುದು | ಕಥೆಯಂ ಪೇಳ್ದ ವರ್ಗ್ಗೆ ದಕ್ಷಿಣೆಯಂ ಕುಡುಉದು ವಸ್ತುವಿಲ್ಲದ ಬಡವರು ಹಿಂದೆ ಹೇಳಿದ ಕ್ರಮದೊಳು ವೊಂದು ಭಗೆಯಂ ಮಾಳ್ಪುದು ಅದಱೆಂದ ಬಡವರು ವಿತ್ತಕ್ಕೆ ತಕ್ಕ ಹಾಂಗೆ ಗೋಷ್ಠಿಯೊಳು ಕೂಡಿ ಕೊಡುಉದು ಯಿದು ಉದ್ಯಾಪನೆಯ ಕ್ರಮಂ | ಪಟ್ಟದರಸಿಯರು ಪ್ರಧಾನವೊಲ್ಲಭೆಯರು ನೋಂಪಡೆ ಮನೆಯೆಲ್ಲಮಂ ಪೂಸಿ ಸಾರಿಸಿ ಕಾರುಣಿ ರಂಗವಾಲಿಯನಿಕ್ಕಿ ಪೀಠದ ಮೇಲೆ ಪೂರ್ನ್ನ ಕುಂಭಮನಿರಿಸಿ ಆ ಕುಂಭದ ಮೇಲೆ ಕಥೆಯ ಪುಸ್ತಕಮನಿರಿಸಿ ಪಳವಳಿಗೆಯಂ ಕಟ್ಟಿ ಅಷ್ಟ ವಿಧಾರ್ಚ್ಚನೆಯಂ ಮಾಡಿ ಸಪ್ತಮಿ ಮೊದಲಾಗಿ ಪೌರ್ನ್ನಮಿ ಪರ್ಯ್ಯಂತ ಹಿಂದೆ ಹೇಳಿದ ಕ್ರಮದಲ್ಲಿ ಮಾಡುಉದು ಕಥೆಯಂ ಕೇಳುಉದು ದಿನಂಪ್ರತಿ ಪಂಚ ನಮಸ್ಕಾರಮಂ ಜಪಿಸೂದು ಯಿದುದ್ಯಾಪನೆಯ ಕ್ರಮಂ || ಈ ನೋಂಪಿಯಂ ಯಥಾಕ್ರಮದಿಂ ನೋಂತವರ್ಗ್ಗಳು ಸಪ್ತ ಪರಮಸ್ಥಾನಂಗಳನೈದುವರು ಯೀ ನೋಂಪಿಯಂ ನೋಂಪಿಸಿ ದವರ್ಗ್ಗಂ ನೋಂತವರ್ಗ್ಗಂ ಪೇಳಿದವರ್ಗ್ಗಂ ಕೇಳಿದವರ್ಗ್ಗಂ ಮಂಗಳ ಮಹಾಶ್ರೀ || ಸಪ್ತಮಿಯಲಿ ಏಕ ಭುಕ್ತ | ಅಷ್ಟಮಿಯಲು ಉಪವಾಸ | ನವಮಿಯ ದಿನಂ ಸಂಪೂರ್ಣ್ನ ಪಾರಣೆ | ದಶಮಿಯ ದಿನಂ ಏನುಯಿಲ್ಲದೆ ಬಱೆಯೋಗರಮಂ ಏಕಭುಕ್ತಮಂ ಮಾಳ್ಪುದು | ಏಕಾದಶಿಯ ದಿನಕೆ ಎಕ ಬಡಿಣದಿಂ ಏಕಭುಕ್ತಮಂ ಮಾಳ್ಪುದು | ದ್ವಾದಶಿಯ ದಿನ ಮೂಱು ಜಾವದಾಗ ಸಂಪೂರ್ನ್ನಮಾಗಿ ಏಕ ಭುಕ್ತಂ ಮಾಳ್ಪುದು | ತ್ರಯೋದಶಿಯ ದಿನಂ ಉಪ್ಪಿಲ್ಲದೆ ಹಸಿಯ ಹುಣಸೆಯ ಹುಳಿಯಲು ವೋಗರಮಂ ಕಲಸಿ ಏಕ ಭುಕ್ತಮಂ ಮಾಳ್ಪುದು ಚತುರ್ದ್ದಸಿಯ ದಿನ ಮೂಱು ಮೇಲೋಗರ ಸಹಿತ ಏಕ ಭುಕ್ತಂ ಮಾಳ್ಪುದು | ಪೌರ್ನ್ನಮಿಯ ದಿನ ಉಪವಾಸ ಮಾಳ್ಪುದು | ಪಾಡ್ಯದಲು ಏಕಭುಕ್ತಮಂ ಮಾಳ್ಪುದು || ಯೀ ಕಥೆಯೊಳು ಪೇಳ್ದ ಕ್ರಮನುನುದಾಸೀನಂ ಮಾಡಲಾಗದು | ಮಂಗಳ ಮಹಾ ಶ್ರೀ ವೀತರಾಗಾಯ ನಮಃ ||
ನೋಂಪಿಯ ಕಥೆಗಳು: ೩೩. ನಂದೀಶ್ವರದ ನೋಂಪಿಯ ಕಥೆ (೧)
ಶ್ರೀ ಮನ್ನಿರ್ಜ್ಜಿತ ಘತಿ ಕರ್ಮ್ಮರ್ಜ್ಜಿನಪರ್ನ್ನಷ್ಟ ಕರ್ಮ್ಮಾರಿಗಳಾ
ಸಾಮಾಹಿತ ಸುಖರ್ಗ್ಗುಣಾಷ್ಟಯುತ ಸಿದ್ಧರ್ಸ್ಸೂರಿಗಳ್ಪಂಚ ಸಂ
ಖ್ಯಾಮೆಯ ಚಾರಣರ್ನ್ನಿಜಾನ್ಯಮತ ಶಸ್ತ್ರೋದ್ಭಾದಕರ್ದ್ದೇಶಕ
ರ್ಭ್ಭೂಮಿ ಸ್ತುತ್ಯರ್ಗ್ಗುಣರ್ನ್ನಿಜಾಭ್ಯುದಯಮಂಮಾಳ್ಕೆಂ ಮೊಳಂ ಸಾಧುಗಳ್‌ ||
|| ಕ || ಪರಮ ಜಿನೇಶ್ವರ ವದನಾಂ
ಬುರುಹಾದ್ಭವೇ ಜಲ್ಮ ಘೋರ ವಾರಾಸಿಗಮು
ತ್ತ ರಣೋರು ನಾವೆ ಭಾರತೀ
ಕರುಣದಿನೆಮಗೀಗೆ ಸದ್ವಚಃ ಪ್ರೌಢತೆಯಂ ||
ನಿರುಪಮ ತಪಃ ಪ್ರಭಾವ
ರ್ಪ್ಪರಮಾಗಮವಾರ್ದ್ಧಿ ಪಾರಗರ್ಜ್ಜನ ವಿನುತ
ರ್ವ್ವರ ವೃಷಭಸೇನರ್ಮ್ಮುಖ್ಯ
ರ್ಕ್ಕರುಣದಿನೆಮಗೀಗೆ ಗಣಧರರ್ನ್ನಿಜ ಪದಮಂ ||
ಶ್ರೀಮತ್ಸಮಂತಭದ್ರ
ಸ್ವಾಮಿ ಪ್ರಮುಖಾಭಿವಂದ್ಯ ಮುನಿವರರ ಗುಣೋ
ದ್ಧಾಮಾದ್ಯತನ ಮುನೀಶ
ಸ್ತೋಮದ ಚರಣಾಬ್ಧವಿರ್ಕ್ಕೆ ಮನ್ಮಾನಸದೊಳೊ ||
ವೃ || ಜಿನವರ ಸತ್ಪುರಾಣ ತತಿಯಂ ಪರಮಾಗಮಮಂ ರಥಾಂಗ ಭೃ
ನ್ಮ ನಸಿಜ ಶೌರಿ ಪಾಂಡು ತನಯಾದಿ ಕಥಾನ್ವಿತಮಂ ಸುಕಾವ್ಯಮಂ
ಮುನಿಸದುಪಾಸಕಾ ಚರಣಮಂ ಸಲೆ ಪೇಳ್ದ ಕವೀಶ ಭಾಸ್ಕರರ್ಜ್ಜನ
ವಿನುತರ್ಮ್ಮಡಿಯ ಮತಿ ಪದ್ಮಿನಿಗೀಗೊಲವಿಂ ವಿಕಾಸಮಂ ||
ಕವಿತಾಹಂಕೃತಿಯಿಂದಮಲ್ತಧಿಕವೆಂದಾದಾಢ್ಯದಿಂದಲ್ತು ತ
ದ್ಭವ ವಿಖ್ಯಾತಿ ಸಲಾಭ ಪೂಜೆಗಳನೆಂತುಂ ಪಾರ್ದ್ಧುಮಲ್ತಾಂ ಮಹಾ
ಭವ ದುಃಖಕ್ಷಯ ಕಾರಿಯುಂ ವಿರಚಿಪೆಂ ನಂದೀಶ್ವರಾಭೀಕ್ಯ ಭೂ
ಭುವನ ಸ್ತುತ್ಯ ಮಹಾವ್ರತ ಪ್ರಕಥೆಯಂ ಮೋಕ್ಷರ್ತ್ಥಮಾನಂದದಿಂ ||
ಅದೆಂತೆಂದೊಡೆ ಜಿನಬೋಧಸಾರ ನಿರಾಶಯದದೊಳೆಸೆಗಮಭ್ರಂವ್ಯತಿತಾಂ ತಮಂಭೋಜನಿಭಂ | ತತ್ಕರ್ನ್ನಿಕಾಕಾರದಿನನವರತಂ ರಂಜಿಕುಂ ಮೂಱು ಲೋಕ ಘನ ಷಡ್ದ್ರವ್ಯರು ಬಿಜಂತ್ರಿಮರುದುರು ಪರಾಗಾನ್ವಿತಂ ಬೂರಿಶೋಭಾತ್ಯಾಶ್ವರ್ಯ್ಯಭೂತಂ ನಿಜ ಪರಿಣತಿ ಸತ್ಸೌರಭಂ ನಿತ್ಯರೂಪಂ ||
ಆದಱೊಳ್ಮಧ್ಯಮಮಾಗಿಯುಂ ಬಹುವಿಧ ದ್ವೀಪಾಳಿ ನೀರಾಕರ
ಹೃದಶೈಲೋತ್ಕರ ನಿಮ್ನಗಾ ನಿಕರದಿಂದತ್ಯುತ್ತಮಂ ನೋಳ್ಪಡಾ
ದುದು ಲೋಕ ತ್ರಿತಯೇಂದಿರಾ ಸತಿಯಮಧ್ಯಂ ತಾನಿದೆಂಬಬಂದದಿಂ
ಪದಪಿಂ ಶೋಭೆಯನಾಂತು ರಂಜಿಪುದು ತಿರ್ಯ್ಯಲ್ಲೋಕಮತ್ಯಾರ್ಜ್ಜಿತಂ ||
|| ವ || ಅಂತತಿ ಮನೋಹರಮುಮಾಶ್ಚರ್ಯ್ಯಸ್ಪದಮುಮಾದ ತಿರ್ಯಲ್ಲೋಕದ ಮಧ್ಯದೊಳೊ
|| ವೃ || ಮನಸಿಜನಂತೆ ನೋಡೆ ಮಕಾರಾಕರಮುಪೇಂದ್ರ ಕರದ್ವಯಂಬೊಲಾಂ
ತನುಪಮ ಶಂಕ ಚಕ್ರಮಮರಾಧಿಪನಂತೆಸವ ವಜ್ರಮುತ್ತಮಾಂ
ಗನೆಯರ ವಕ್ಷದಂತುರು ಪಯೋಧರಮುತ್ತಮ ನಾಕ ಲೋಕದಂ
ತನುಪಮಮೀಷ ಸಂಕುಳಂ ಲವಣಸಾಹಾರಮೊಳ್ಪಿನಾಗರಂ ||
|| ಕ || ಆ ಲವಣಾಂಬುಧಿ ಪರಿಖೆಯ
ಲೀಲೆಯನಾಂತೆಸೆಯೆ ವಜ್ರಮಯ ವೇದಿಕೆಯಂ
ಸಾಲದ ವೋಲಿರೆಯುಮೆಸೆಗುಂ
ಮೇಲೆನಿಸುವ ನಗರದಂತೆ ಜಂಬೂದ್ವೀಪಂ || ವ ||
ಅಂತತ್ಯಂತ ಪ್ರತಿತಮುಮನೂನ ಶೋಭಾನಿಕೇತನಮುಮಾದ ಜಂಬೂದ್ವೀಪದ ನಟ್ಟ ನಡುವೆ
|| ಕ || ಯೋಜನ ಲಕ್ಷೋತ್ಸೇಧಂ
ಭೂಜನನುತ ಜಿನನ ಮಜ್ಜನೋಚಿತ ಪೀಠಂ
ಶ್ರೀ ಜಿನವಾಸಾನ್ವಿತಮತಿ
ರಾಜಿಸುಗುಂ ಮೇರುಶೈಲಮಮರ ಸುಲೀಲಂ ||
|| ವ || ಚಿತ್ತೆಯ ಕೆಳಗಣ ದಿಗ್ಭಾಗದೊಳತ್ಯಂತ ಮನೋಹರಮಾಗಿ ಭರತ ಕ್ಷೇತ್ರಮೆಸಉತಿರ್ಕ್ಕುಂ
|| ಕ || ಅಂತೆಸೆವ ಭರತ ವಸುಧಾ
ಕಾಂತೆಯ ಲಸದಾನನಾಂಬುಜಾತ ನಿಕಾಶಂ
ಸಂತತಮತಿ ರಂಜಿಸುಗುಂ
ಕಾಂತಂ ವಿಷ್ಯಂಗಳ್ಸು ಕೌಶಲ ವಿಷಯಂ ||
ಆ ವಿಷಯದ ವನಗಿರಿಗ
ಳ್ದೇವಾಸುರ ಕಿಂನರ ಪ್ರಮೋದ ಕ್ರುತ ಕ್ರೀ
ಡಾ ವಿಷಯಂಗಳ್ನದಿಗ
ಳ್ಪಾವನವಿದು ಕಾಂತ ನಿಸೃತ ಜಲ ವಿಷಯಂಗಳೂ ||
|| ವ || ಮತ್ತವಾಗ್ರಹಮಾನೆಗಳೊಳಲ್ಲದೆ ವಿಗ್ರಹಂ ಪಂಜರದೊಳಲ್ಲದೆ | ಆಱಡಿ ಭ್ರಮರಂಗಳೊಳಲ್ಲದೆ ಬಂದನಂ ಕೇಶದೊಳಲ್ಲದೆ | ಬಡತನಮುತ್ತಮಾಂಗನೆಯರ ನಡುವಿನೊಳಲ್ಲದೆ | ತಿರಿಹಂ ತಲಾಱನೊಳಲ್ಲದೆ | ಚಿಂತೆ ಯೋಗಿಗಳೊಳಲ್ಲದೆ | ವಕ್ರತೆ ಪುರ್ವಿನೊಳಲ್ಲದೆ | ಅಸತೆ ವರಾಂಗನೆಯರ ಗಮನದೊಳಲ್ಲದೆ | ಕರವೀಡನಂ ಧೇನುಸ್ತನ ದೊಲಲ್ಲದಾ ವಿಷಯದೊಳೆಲ್ಲಿಯುವಿಲ್ಲದಲ್ಲದೆಯುಮಾ ವಿಷಯಂ ಸಲವತ್ಸರ ಪ್ರಕರದಂತೆ ಬಹುಧಾನ್ಯ ಪ್ರಭವ ವಿಭವಮುಂ ಭಾಸ್ವದ್ವಾಸವಾಸನದಂತೆ ಸುಧಾರ್ಮ್ಮಾದಿಷ್ಟಿತಮುಂ | ಕಾಂತಾ ಕಾಂತವಕ್ಷೋಜದಂತಗ್ರಹಾರಾಭಿರಾಮಮುಂ | ಗ್ರಹಸಮುದಾಯದಂತೆ ಭಾಸ್ವತ್ಸೋಮ ಬುಧ ಮಂಗಳ ಸಮೇತಮುಂ | ಅದಿತ್ಯ ಬಿಂಬದಂತೆ ಬಹಳ ಗೋಕದಂಬ ಸಂಶೋಭಿತಮುಂ | ಸತ್ಕವಿ ರಚಿತ ಕಾವ್ಯದಂತೆ ಸರಸ ಪದಾರ್ತ್ಥ ಸಾರ್ತ್ಥಾಲಂಕಾರಮುಮೆನಿ ಪುದಲ್ಲಿ
|| ವೃ || ಯೆತ್ತ ನೀರೀಕ್ಷಸಲ್ವಿಕಸಿತಾಬ್ಜಸರಂ ಬೆಳದಿಕ್ಷುವಾಟಮೆ
ತ್ತತ್ತಲು ನೋಳ್ಪಡಂ ಬೆಳೆದ ಶಾಲೀವನಂ ಫಲವಾದ ನಂದನಂ
ಸುತ್ತಲು ನೋಳ್ಪಡಂ ಶಲಿಲ ಶಾಲಿಕೆ ತಣ್ಪುಳಿಲಾಳವಾಳಮೆ
ತ್ತೆತ್ತಲುಂ ನೋಡೆ ಲೋಹಣ ಶಿಲೋಚ್ಚಯಮಿಲ್ಲದ ತಾಣಮಿಲ್ಲಣಂ ||
|| ವ || ಅಂತತ್ಯಂತ ವಿಶೃತಮುಮತೀನ ಶೋಭಾಸಮಾಶ್ರೀತಮುಮಾದ ಸುಕೌಶಲ ವಿಷಯದ ಮಧ್ಯದೊಳೊ
|| ವೃ || ನಿರುಪಮಮಪ್ಪ ತದ್ವಿಷಯ ನೂತನ ತಾಮರಸಕ್ಕೆ ಸುತ್ತಲುಂ
ಸುರುಚಿರ ಪತ್ರ ಸಂತತಿಯ ವೋಲ್ಪುರ ಸಂತತಿ ಶೋಭೆವೆತ್ತಿರ
ಲ್ಸಿರಿಗೆಡೆಯಾಗಿ ಕರ್ನ್ನಿಕೆಯ ವೋಲ್ಕರಮೊಪ್ಪುಗಯೋಧ್ಯೆಯೆಂಬ ಸ
ತ್ಪುರಮಮರಾಧಿನಾಥಪುರ ಸಂನಿಭಮುಂನತ ಹರ್ಮ್ಮ್ಯಸತ್ಪ್ರಭಂ ||
|| ಕ || ಹರಿದಂಗನೆಯರ್ನ್ನೋಡಿದೊ
ಡಿರದಕ್ಕುಂ ದೃಷ್ಟಿದೋಷಮಾ ಪುರಕೆಂದಂ
ಬುರುಹ ಭವನಚ್ಛ ಪಚ್ಚೆಯ
ತೆರೆಯಂ ಸುತ್ತಿದ ವೋಲೆಸಗುಮುಪವನವದಾ ||
ಅಂತತೀತ ಮನೋಹರಮಾದುಪವನದಿಂದಮೊಳಗೆ
|| ವೃ || ವಾರಿಜ ಸಂಭವಂ ಕನಕ ಶೈಲಮನೊಪ್ಪೆ ನಿಮಿರ್ಚ್ಛಿ ರಾಗದಿಂ
ಚಾರು ಸುಚೇಲಮಂ ಸಮೆದು ಬಂಣಮನಿಟ್ಟು ಮನೋಜ್ಞಮಾಗೆ ತಂ
ದಾ ರಮಣೀಯಮಪ್ಪ ಪುರಲಕ್ಷ್ಮಿಗೆ ತಾನುಡಿಸಲೈ ಸೌಂದರಾ
ಕಾರಮನಾಂತಮೊಲ್ಸೊಗಯಿಕುಂ ತಪನೀಯದ ಕೋಂಟೆ ಸುತ್ತಲುಂ ||
|| ಕ || ರತ್ನಂಗಳನೆಂನಂತಿರೆ
ನೂತ್ನಂಗಳನಾಂತುದೆಂಬ ಸಮಗುಣ ಮುದದಿಂ
ರತ್ನಾಕರಮಾ ಪುರಮಂ
ಯತ್ನದಿನಪ್ಪಿದ ವೋಲೊಪ್ಪುಗುಂ ಜಲಖಾತಂ ||
|| ವ || ಅಂತತೀತ ಶೋಭಾಸ್ಪದಮದ ತತ್ಪುರವರಾಭ್ಯಂತರದೊಳ್ಕೆಲವೆಡೆಯೊಳು ಪೊಂಬಲಗೆಯೊಳ್ಪುಂಜಿಸಿದ ವಿವಿಧ ಸುರಭಿ ಕುಸುಮಂಗಳುಂ | ನಿಜಾಸ್ಯ ಸೌರಂಭದಿಂ ಪರಿಮಳದಿಂ ದ್ವಿಗುಣಿಸಿ ಝಣಝಣಾಯಮಾನಪಾಹಿಹಾರ್ಯ್ಯವಾಚಾಲಕರ ಯುಗಲದಿಂ ಕುಸುಮ ಬಾಣಮಂ ಪೊದೆಗಟ್ಟುವಂತೆ ಮಾಲೆಗಟ್ಟುತಿರ್ದ್ದ ಮಾಲಾಕಾರ ಪುರಂಧ್ರಿಯರಿಂ ಕೆಲವೆಡೆಯೊಳ್ವಿಶಾಲ ಪೇಟಕ ಪ್ರಸಾರಿತ ಪ್ಫಸರದವಿರಲು ಸೌರಂಭ ಸಂಪಾದಿತ ಘ್ರಾಣ ಪಾರಣ ಯುಗಪದುಪಲಕ್ಕಮಾಣ ಸರ್ವ್ವರ್ತ್ತು ಫಲಂಗಳಿಂ | ಕೆಲವೆಡೆಯೊಳು ಗಂಧಲಬ್ಧ ಭುಜಂಗ ಸಂತತಿ ಸಂಗೃಹ್ಯಮಾಣ ಮಲಯಜಂಗಳಿಂ ಮಲಯಗಿರಿ ಪರಿಸರವನದಂತಿರ್ದ್ದ ಗಂಧಾಪಣಂಗಳೊಳ್ಚಂದ್ರಕಾಂತದ ಸರಿಣಿಗೆಗಳಿಂ ನಿಜ ಸುರಭಿ ನಿಸ್ವಾಸದಿಂ ದಳಂಗಳನದಿ ವಾಸಿಸುತ್ತಂ ಘಟ್ಟಿಮಗುಳ್ಚುವ ಘಟ್ಟಿವಳ್ತಿಯರಿಂ ಕೆಲವೆಡೆಯೊಳು ಕ್ಷೇತ್ರಜನ ವಾಂಚ್ಚಾವರ್ದ್ಧನಾರ್ತ್ಥ ಪ್ರಸಾರಿತ ವಿಜಿತ ಪಾರಿಜಾತ ದುಕೂಲಾನೂನ ಸ್ಪರ್ಶ ಸುಖ ಸಂಪಾದನಾ ದಕ್ಷ ಕ್ಷಾಮಂಗಳಿಂ ಕೆಲವೆಡಯೊಳ್ನಿಜಾರುಣ ಕಿರಣ ನಿಕರದಿಂ | ಮಧ್ಯಾಂನದೊಳಂ ಬಾಲತಪಮಂ ಪ್ರಕಟಂ ಮಾಳ್ಪ ಪದ್ಮರಾಗಮಾಣಿಕ್ಯಂಗಳಿಂದತ್ಯಂತ ಮನೋಹರಮುಮಾಶ್ಚರ್ಯ್ಯಕರಮುವದ ಪುಣ್ಯ ವೀಥಿಗಳಿಂ | ಮತ್ತಂ ಚತುರ ಭುಜಂಗ ಸಂಘ ಸಂತಾಟಿತ ಹಟದ್ಘಂಟಾ ಠಣತ್ಕಾರ ಮುಖರವೇಶ್ಯಾವಾಟಂಗಳಿಂ ಯಾಚಕ ಜನಂಗಳಂ ಕೈ ಸಂನೆಯಿಂ ಕರೆವಂತೆ ಪವನಾಂದೋಲಿತ ಪತಾಕಾ ನಿಕರದಿಂದೊಪ್ಪಂಬೆತ್ತಧ ನಿಕಾಗಾರಂಗಳಿಂ | ಭವ್ಯ ಜನ ಜಯ ಜಯಾರಾವ ಕೋಳಾಹಲ ಸಂಕಲಿತ ಶಂಖ ಕಹಳಾ ಭೇರಿ ವೃದಂಗ ತಾಳ ವೀಣಾ ವಾದ್ಯರವಂಗಳಿಂ ಶ್ರವಣ ರಮಣೀಯಂಗಳುಮಭ್ರಂ ಕಷಾದಭ್ರಶುಭ್ರಕೂಟ ಕೋಟಿಗಳಿಂ | ನೇತ್ರಾನಂದಕಾರಿಗಳುಮಪ್ಪನೇಕ ಜಿನಮಂದಿರಂಗಳಿಂದ ಮುಂ ಮಹಾ ಶೋಭೆವೆತ್ತ ತತ್ಪುರವರ ಮಧ್ಯ ಪ್ರದೇಶದೊಳಭ್ರಂತಿಹಾದಭ್ರ ವಜ್ರಮಯ ಪ್ರಾಕಾರದಿಂ ಪರ ನೃಪಾಲಕ ಪ್ರಕರೋಪಾಯ ನಿಕ್ರುತಮದಕರಿ ಕಪೋಲತಲ ವಿಗಲಿತ ಮದಜಲ ಪ್ರವಾಹ ಕರ್ದ್ಧಮಿತ ಮಹಾದ್ವಾರ ಪ್ರದೇಶದಿಂ | ಯಾತಯಾತರಾಜನ್ಯಕ ಪರಸ್ಪರ ಸಮ್ಮರ್ದ್ಧನತ್ರುಟಿತ ಹಾರಯುಕ್ತಾ ಫಲದಂತುರಿತ ಸಭಾ ಜೀರದಿಂ ಶೈಲಾಧಿ ಪತಿ ಶರ್ತ್ಥಂ ಬಂದು ಬಳಸಿರ್ದ್ದ ಕುಲ ಪರ್ವ್ವತಂಗಳೆಂಬಂತಿರ್ದ್ದ ಹೇಮ ರಜತ ವೈಢೂರ್ಯ್ಯ ಮಯಾಂತಃ ಪುರ ಕಾಂತಾ ರಂಮ್ಯ ಹರ್ಮ್ಯಂಗಳಿಂದಮುಮತೀವ ರಮಣೀಯಮಾಗಿ ಸಪ್ತ ಭೂಮಿ ಕೋಪೆತ ತಪನೀಯಮಯ ರಾಜಭವನಮೊಪ್ಪುತಿರ್ಪ್ಪುದಲ್ಲಿ
|| ವೃ || ಹರಿಷೇಣಾಖ್ಯಂ ಧರಾಧೀಶ್ವರನಖಿಳ ಕಳಾ ವಲ್ಲಭಂ ಮಾರರೂಪಂ
ಸ್ತಿರಮಿರ್ಪಂ ವೈರಿ ಭೂಭೃತ್ಯವಿದರನುರು ಶೌರ್ಯ್ಯಾಂನ್ವಿತಂ ಭೂರಿತೇಜಂ
ಪುರ ಭೋಗ ತ್ಯಾಗ ಲಕ್ಷ್ಮೀಪತಿಯತುಳ ಬಳಂ ಕೀರ್ತ್ತಿ ಗಂಗಾ ಹಿಮಾಂಗಂ
ಗುರು ಸೇವಾಸಕ್ತ ಜಿತ್ತಂ ಪರಮಜಿನ ಮತಾಂಬೋಧಿ ಪೀಯೂಷಧಾಮಂ ||
|| ಕ || ಶ್ರೀ ಲಲನೆಗುರಂ ವಿಜಯ
ಶ್ರೀ ಲಲನೆಗೆ ಬಾಹು ಕರಮಾಸ್ಯಂ ವಾಣಿ
ಶ್ರೀ ಲಲನೆಗೆ ನೆಲೆಯಾಗಿರೆ
ಲೀಲೆಯ ನೆಗಳ್ವಂ ಬುಧಾಶಯಾಂಬುಜ ಮಿತ್ರಂ ||
|| ವ || ಅಂತಾ ಹರಿಷೇಣ ಮಹಾರಾಜಂ ದುಷ್ಟರಂ ನಿಗ್ರಹಿಸುತ್ತಂ | ಶಿಷ್ಟರಂ ಪ್ರತಿ ಪಾಲಿಸುತ್ತಂ | ವನಾಶ್ರಮಂಗಳಂ ನಿಯಮಿಸುತ್ತಂ | ಮಾನೋನ್ಮಾನಂಗಳಂ ಶೋಧಿಸುತ್ತಂ | ನಿಜರಾಜ್ಯಮಂ ನಿಷ್ಕಂಟಕಮುಂ | ನಿರಾತಂಕಮಂ ಮಾಗಿ ಮಾಡಿ ರೂಪತುಲಿತ ರತಿ ದೇವಿಯರುಂ | ಶೀಲತುಲಿತ ಶೀತಾದೇವಿಯರುಮಪ್ಪ ಗಾಂಧಾರೀ ಪ್ರಿಯಶ್ರೀ ಪ್ರಿಯ ಮಿತ್ರಾದಿ ಪಂಚಶತಾಂತಃಪುರ ಪುರಂಧ್ರಿಯರೊಳು ಧರ್ಮ್ಮಾರ್ತ್ಥಂಗಳಿಂಗೆ ವಿರುದ್ದ ಮಾಗದಂತೆ ಯಿಷ್ಟವಿಷಯ ಕಾಮ ಭೋಗಂಗಳನುಭವಿಸುತ್ತಮಿರ್ದ್ದೊಂದು ದಿವಸಂ ನಿಜಸಭಾಮಂಪಟಪದೊಳು ಸಮಸ್ತ ರಾಜನ್ಯಕಂ ಬೆರಸಿಂದ್ರ ಲೀಲೆಯಿಂ ದೋಲಂಗಂಗೊಟ್ಟಿರ್ಪ್ಪುದುಮಾ ಸಮಯದೊಳು ದೌವಾರಿಕಂ ಬಂದು ದೇವಾನ ಮಹತ್ತರ ಬಂದಿರ್ದ್ದಪನೆಂದ ಬಿಂನವಿಸೆ ಬರವೇಳೆಂಬುದುಮಾ ದೌವಾರಿಕಾ ಪರಃ ಸರಂ ವನಪಾಲಕಂ ಬಂದು ನವೀನಪಲ್ಲವ ಪ್ರಸವಫಲಂಗಳಂ ಕಾಣಿಕೆಗೊಟ್ಟು ಸಾಷ್ಟಾಂಗ ಪ್ರಣುತನಾಗಿ ಮುಕುಳಿತಾಂಜನಿ ಪುಟನಿಂತೆಂದಂ
|| ವೃ || ಬಿಡದುಱೆ ಪೂತ ಚೂತಮತಿತಾಪವಾರಣಮಾಗೆ ಚಾಮರಂ
ಕುಡಿವರಮೊಪ್ಪಿ ಪೂತ ನವಮಾಧವೀ ಭೃಂಗವಧೂ ಕಲಸ್ವನಂ
ಗಡಣಿಪ ಶಂಖ ತೂತ್ಕೃತಿ ಪಿಕಾರವಮಾನಕ ಭೂರನೀಶ್ವನಂ
ಪಡೆದುರತೂತ್ಕರ ಪ್ರಭುತೆಯಂ ವನದೊಳ್ಮಧುವಿರ್ದ್ದಪಂ ನೃಪಾ ||
ತರುವಿರುಗುಲ್ಮವೃಂದಂ ಪಲಂ ಕುಸುಮ ಲಸತ್ಫಲವಾನಿಕದಿಂ ತ
ಳ್ಳಿರೆ ಮಂಜುಧ್ವಾನಮಾದ್ಯತ್ಪಿಕ ಶುಕ ಮಧುಪಾನಿಕಮಲ್ಲಲ್ಲಿ ಚೆಲ್ವಿಂ
ದಿರೆ ಸದ್ಗಂಧಾನಿವತೋದ್ಯನ್ಮಲಯ ಪವನೆನತ್ತೆತ್ತಲಂ ಕೂಡೆ ತೀಡು
ತ್ತಿರೆ ಶೋಭಲ ಬನಂ ಬೆತ್ತುದು ವಿರಹಿ ಕೃತಾಂತಂ ದಲಂತಾ ವಸಂತಂ ||
|| ವ || ಯೆಂದು ಬಿಂನವಿಸದವನ ಮಹತ್ತರನ ವಚನದಿಂ ವಸಂತಾಗಮವನಱೆದಾ ಹರಿಷೇಣ ಮಹಾರಾಜಂ | ವನಜಂ ಕೇಳಿ ಸಮುತ್ಕಂಠಮಾನಸನಾಗಿಯಾತಂಗಂಗ ಚಿತ್ತಮನಿತ್ತು ಪಟ್ಟಮಹಾದೇವಿ ಸಹಿತಂ ಪಟ್ಟವರ್ದ್ಧನ ಗಜೇಂದ್ರಮನೇಱಿ
|| ಕ || ಮತ್ತಾ ಗಜಾಗ್ರದೊಳೆತ್ತಿದ
ಮುತ್ತಿನ ಪತ್ತಿಗೆಯ ತೆಣ್ನೆಳಲುಱೆ ಸುಖಮಂ
ಚಿತ್ತಜನೆ ಬನಕೆ ನಡೆವಂ
ತತ್ಯುತ್ಸವದಿಂದ ನಡೆದನಾ ನರನಾಥಂ ||
ವನಜಲಕೇಳಿಗೆ ತಕ್ಕಂ
ತನಿತೆಜನಂ ಬಪ್ಪುದೆಂದು ಪೇಳದೊಡಮಂತಾ
ಜನತತಿಯಗಣಿತಮಾದ
ತ್ತನನ್ಯ ಸಾಧಾರಣಂ ಮಹೀಶನ ವಿಭವಂ ||
|| ವ || ಎಂಬಿನವಳುಂಬಮಾಗೆ ಕರಿಣಿಗಳೋಳ್ಬರ್ಪ್ಪಂತಃಪುರ ಕಾಂತಾಜನಂಗಳ ಪೀಲಿದಳೆಗಳಿಂ ಪೊಂನ ಸಿವಿಗೆಗಳೊಪ್ಪರ್ಪ್ಪ ವಿಳಾಸಿನಿ ಜನಂಗಳ ನೀಲಿಯ ಸತ್ತಿಗೆಗಳಿಂ ವಾರುವಂಗಳೊಪ್ಪರ್ಪ್ಪಂ ಕುಮಾರ ವರ್ಗ್ಗದ ಶ್ವೇತಚ್ಛಂತ್ರಗಳಿಂ ವಿವಿಧ ವಾಹನಂಗಳೊಳ್ಬರ್ಪ್ಪ ಪುರಜನ ಪರಿಜನಂಗಳ ವಿವಿಧಾಧ ಪತ್ರಗಳಿಂ ದಿಕ್ಕುಗಳುಂ ಮುಸುಂಕಿಯುಂ ನಿಜ ನಿಜ ರತ್ನಭೂಷಣಾಂಶುಗಳಿಂ ಕತ್ತಲೆಯಂ ಮುಸುಳಿಸಿಯುಮಿಂತನೂನ ವಿಭವದಿಂ ವನೋಪ ಕಂಠಕ್ಕೆ ಬರ್ಪ್ಪಾಗಳೂ
|| ಕ || ಇನಿವಿರಿದು ಪೊತ್ತು ಪೋದುದು
ವನ ಕೇಳಿಗೆ ಬರ್ಪ್ಪುದೀಗಳೆಂದಾ ನೃಪನಂ
ವನಲಕ್ಷ್ಮೀ ಕರೆವ ತೆಱದಿಂ
ವನ ಶುಕ ಪಿಕ ಮಧುಪ ನಿನದಮೆಸೆದತ್ತಾದಂ ||
|| ವ || ಅಂತಾ ವನ ನಿವಹಂಗಳ ಮನೋಜ್ಷಮಪ್ಪ ಕಲ ಧ್ವನಿಯನಾಲಿಸುತ್ತಂ ಬಂದು ದೇವಾವನಯೆಂಬ ಮನೋಹರೋದ್ಯಾನದ ದ್ವಾರ ಪ್ರದೇಶದೊಳು ಗಜೇಂದ್ರ ಸ್ಕಂದನದಿಂದಿಳಿದು ವನಕೇಳಿಯೋಗ್ಯ ಕತಿಪಯ ಪರಿಜನ ಸಮೇತಮಂನವಾರನಾರಿಜನ ಪರೀತನುಮಂತಃಪುರ ಕಾಂತಾಪಾಂಗ ಪ್ರಭಾ ಕವಚಿತಾಂಗನಂ ವನ ಮಹತ್ತರ ಪುರಸ್ಸರನುಮಾಗಿ ವನಮಂ ಪೋಗುವಾಗಳೂ
|| ವೃ || ಯಿರದಿದಿರ್ವ್ವಂದು ಪುಷ್ಪತತಿಯಂ ಸಲೆ ಕಾಣಿಕೆಗೊಟ್ಟು ತದ್ವನಾಂ
ತರಿತಸರಸ್ತಿರವಾಃಕಣಮದಿತ್ತುಱೆ ಪಾದ್ಯಮನಾಂತ ಸೌರಭಂ
ಮೆರೆದನು ವರ್ತ್ತಿಪ ಭ್ರಮರೂವದೆಮಂನಿಸಿದತ್ತು ಭೂಪನಂ
ಸುರಭಿ ಸಮೀರಣಂ ಮುದದಿ ಬಿದ್ದಿನನಂ ನೆಱೆ ಮಂನಿಪಂದದಿಂ ||
|| ವ || ಅನ್ತು ಶೈತ್ಯ ಸೌರಭ್ಯ ಮಾಂದ್ಯಗಣೋಚಿತ ವಾಯುಸ್ಪರ್ಶ ಜನಿತಾನಂದ ಮಾದರಸನೊಳಪೊಕ್ಕು ವಿರಹೀಜನ ಹೃದಯದಾರುದಾರಣ ಪ್ರವಣಮನೋಜ ತಕ್ಷಕ ಕರಪತ್ರಂಗಳಂತಿರ್ದ್ದೆಲೆಯ ಪರ್ವುಗೆಯಿಂದ ಗರ್ವ್ವುವಡೆದ ಕೇತಕೀ ಪಂತಿಗಳಂ ಕಾಮುಕ ಜನ ಮೃಗಯಾ ಪರಿಶ್ರಾಂತಾನಂಗರಾಜ ಪಿಪಾಸ ಪಸರಣಾರ್ತ್ಥಂ ವನದೇವಿ ದೇವಿಯರ್ಪ್ಪೊಂಗಳಶಂಗಳೊಳ್ತಿಳಿನೀರಂ ತುಂಬಿ ಗಾಳಿಗೊಳಲೆಂದು ನೆಱೆದಂತಿರ್ದ್ದ ತೋರಗಾಯಿಗಳಿಂ ತೂಗುತಿರ್ದ್ದ ಚಂದೆಂಗಿನ ಗೊಂದಣಂಗಳಂ | ನಿಜ ಜನನಿಯಪ್ಪ ಪೃಧ್ವಿಯೊಳು ಮುದ್ದಿಂ ಮುಂಡಾಡುವಂತೆ ಕಾಯಿದುಗಲಿಂ ನೆಲನಂ ತೊನೆವುತಿರ್ದ್ದ ಮಾತುಳುಂಗ ಸಂಘಂಗಳಿಂ ನಾವಿರ್ದ್ದಂತೆ ಬೀಜಪೂರ ಸಾರ್ತ್ಥಭಿದಾನಮಂ ವ್ಯರ್ತ್ಥಮಾಗಿ ಮಾತುಳುಂಗಕ್ಕೆ ಮಾತಿದನೆಂದು ಬ್ರಹ್ಮನಂ ನಗುವಂತಿರ್ದ ಬಿರಿವಣ್ಗಳಿಂದೊಪ್ಪಂಬೆತ್ತದಾಡಿಮ ಪ್ರಕರಂಗಳಿಂ ಪಲ್ಲವ ಪ್ರಸರ ಫಲಪಕ್ವ ಫಲಾಸಕ್ತ ಶುಕಪಿಕ ಮಧುಕರ ನಿಕರದಿಂ ಮದನನೋಲಗ ಸಾಲೆಯಂತಿರ್ದ್ದ ಭೂತಳಂ | ತನ್ನಲೆಡೆಗೊಟ್ಟ ಆಕಾಶ ಲಕ್ಷ್ಮಿಗೆ ವನಲಕ್ಷ್ಮಿಯೆತ್ತಿಸಿದ ಪಿಂಚಚ್ಚತ್ರಗಳಂತೆ ನೇತ್ರಾನಂದಕರಂಗಳಂ ಮಾಡುವ ಪೂಗರುಂದಗಳೀ || ವಾರಾಂಗನ ಪಾದ ತಾತನದೊಳಾಳಕೆಯ್ದ ರಾಗರಸಂ ಪೊರಪೊಣ್ಮಿದಂತಿರ್ದ್ದ ಕೆಂದಳಿರ ಗೊಂದಳದಿಂ ಬೆಡಂಗುವೆತ್ತಶೋಕ ಭೂಜರಾಜಿಗಳಂ | ಮತ್ತಂ ಪಲ್ಲವಿತ ಕುಸುಮಿತ ಫಲಿತಾನೇಕನೋಕ ಹಾನಿಕಂಗಳಂ | ದರ ವಿಶದ ವಿರಳ ಸುರಭಿ ಕುಸುಮ ಮಧುಪಾನಾಸಕ್ತ ಬೃಂದಾಂಗನಾ ಗಾನ ಧ್ವಾನದಿಂದನಂಗರಾಜನ ಸಂಗೀತ ಸಾಲೆಯಂತಿರ್ದ್ದ ವಿಭ ವಿಭಕಿ ದುಂಡ ಮಲ್ಲಿಗೆಯ ಲತೆಯ ಯೂತಿಕಾಲತೆಯ ಮಾಧವಿ ಲತೆಯ ಜಾತಿಲತೆಯ ಸೇವಂತಿಗೆಯ ಲತೆಯ | ವಾಸಂತಿಗೆಯ ಲತೆಯ | ನವಮಕಸ್ತೂರಿ ಮಲ್ಲಿಕಾಲತೆಯ ಮಂಟಪಂಗಳಂ ಶಿಖರಾರೂಢ ಪಾರಾವತ ಶುಕಸಾರಿಕಾ ವಿವಿಧ ಕಲಸ್ವನದಿಂ ಮಕರ ಧ್ವಜನಧ್ಯಯನ ಶಾಲೆಯಂತಿರ್ದ್ದ ಕೃತಕ ಗಿರಿಗಳಂ | ಪರಮಾನಂದದಿಂ ನೋಡುತಂ ಬಂದು ಮುಂದೊಂದು ಮನೋಹರಮಪ್ಪೆಡೆಯೊಳು ರತಿಯ ಮಕರ ಧ್ವಜನ ವಿವಾಹದೊಳತೀವ ಕುಶಲ ಶಿಲ್ಪಿಗಳಿಂ ಸಮೇದ ವಿವಾಹ ಗೇಹದಂತತ್ಯಂತ ಮನೋಜ್ಞಮಾಗಿರ್ದ್ದ ವಸಂತ ಗೃಹಮಂ ಪೊಕ್ಕು ತನ್ಮಧ್ಯದೊಳ್ವಿರಚಿಸಿದ ಕುಸುಮದೆಸೆವ ಪಸೆಯೊಳ್ಪಟ್ಟ ಮಹಾದೇವಿಯರುಂ ಸಹಿತಂ ಕುಳ್ಳಿರ್ದ್ದು ||
ಮಲ್ಲಿಕಾ ಮಾಲೆ || ಲೋಲ ನೇತ್ರೆಯರಿಂದ ವಕ್ತ್ರೆಯರನ್ಯ ಪುಷ್ಟ ಸುನಾದೆಯ
ರ್ಲ್ಲೀಲೆಯಿಂದ ಸುವೀಣೆಯಿಂ ನರಮೊಂದಿ ತಾಳಲಯಂಗಳೊ
ಳ್ಮೇಳಮಾಗಿರೆ ಭಾಜಿಸುತ್ತ ವಸಂತ ರಾಗದಿ ಪಾಡೆ ಭೂ
ಪಾಲಕಾಗ್ರಣಿಯಾಲಿಸುತ್ತಮನೂನ ರಾಗದಿಂದಿರ್ಪ್ಪುದುಂ ||
|| ವ || ಅಂತಾ ರಾಜಕುಂಜರನಿಪ್ಪುದುಮಿತ್ತಲಾ ನಾರಿಯರ್ಕ್ಕುಸುಮಾಪಚಯ ದೋಹಳ ಮಾನಸೆಯರಾಗಿ
|| ಕ || ತಳರ್ದ್ದಲರ್ಗ್ಗೆ ಮುಗುಳ್ಗೆ
ತಳಿರಿಂಗೆಳೆಗಾಯ್ಗಳೊಳಸಿ ಲತೆಗಳಿಂ ಲತೆಗಳಿಂ
ತಳಿರ್ತ್ಥಸುಕೆಯನಸುಕೆಗಯಂ
ತೆಳೆ ಮಾವಿಂಮಾವುಗಳ್ಗೆ ಪರಿದರ್ಭರದಿಂ ||
ಅಂತು ಪರಿದು
|| ಕ || ಕರವಲಯ ಹಾರಕಿವುತಾಂ
ಚರಣಾಂದುಕೆಗಿವುದಲೀ ಶಿರೋಭೂಷಣಕೆಂ
ದಿರದವರ್ಗ್ಗಳಾಯ್ದು ಕೊಯ್ದ
ರ್ಬ್ಬಿರಿ ಮುಗುಳನಲರ ವನೆಯಂ ಮುದದಿಂ ||
|| ವ || ಅಂತಾವನದ ತರುಲತಾ ಗುಲ್ಮಂಗಳೊಳು ಪಲ್ಲಪ್ರಸವ ಫಲಂಗಳೊಳೊಂದುಮುಳಿಯದಂತೆ ಕೊಯ್ಯದು ಮೃಣಾಳನಾಳ ಸೂತ್ರಂಗಳಿಂದಳೆವಾಳೆಯ ನಳನಳಿಪ ಸಂಣ ನಾರ್ಗಳೊಳಮರ್ಕ್ಕೆಯುಂ ಚೆಲುಉಮಾಗೆ ಕರ್ನ್ನಿಕಾರಂಗಳಂ ಕರ್ನ್ನಪೂರಂಗಳಂ | ಮೊಲ್ಲೆಯ ಮುಗುಳ್ಗಳಿಂ ಮುಗುಳುಗಳ್ಮಂ | ಸೇವಂತಿಗಳಂ ಸೀಮಂತಂಗಳಂ | ಚೆಂನೈಯ್ದಿಲಗಳಿಂ ಚಂನಊಗಳಂ | ಸಂಪಗೆಗಳಿಂ ಸವಡಿದೊಳಬಂಧಿಗಳಿಂ | ಶಿರೀಸಂಗಳಿಂ ಕುಸುರಿಗಂಕಣಗಳಂ | ಪೊಂದಾವರೆಯ ಕರ್ನ್ನಿಕೆಗಳಿಂ ಮುದ್ರಿಕೆಗಳಂ | ದಾಳಿಂಬದ ಬಿತ್ತುಗಳಿಂ ಮಾವಿನ ಸಂಣ ಗಾಯ್ದಗಳಿಂ ಬಂಣ ಸರಂಗಳಂ | ಕಾಂಚನಾಹಾರಗಳಿಂ | ಕಾಂಚಿ ಧಾಮಂಗಳಂ ವಿವಿಧ ಕಿಸಲಯ ಕುಸುಮಂಗಳಿಂ ಱವಕಿಗೆಗಳಂ ನಮೆದು ತಮ ತಮಗೆ ಪಸದಂಗೊಂಡು
|| ಕ || ನೂತನ ಕಿಸಲಯ ಕುಸುಮ ಫಲ
ಜಾತಾಕಿಲ ಭೂಷಣಂಗಳಂ ತೊಟ್ಟೂ ಮನೋ
ಜಾತನುಜಂಗಮ ಪೂತ
ತಾ ತತಿಯೆನೆ ಬಂದೋಲಗಕ್ಕವನೀಪನಾ ||
|| ವ || ಅಂತು ಬಂದೋಲಗಿಸುತಿರ್ದ್ದ ವಾರಾಂಗನೆಯರ ಬಾಲಸ್ಥಲಂಗಳೊಳಂ ರಾಜಾಂತರಾಳಂಗಳೊಳಂ ಸೀಮ್ಮುತ್ತುಗಳಂ ತಳಿದಿರ್ದ್ದ ಘರ್ಮ್ಮೋದ ಬಿಂದುಗಳನರಸಂ ಕಂಡಾ ಕಾಂತೆಯರ ವನ ವಿಹಾರದಿನಾದ ಶ್ರಮಮನರಿದದಂ ಕಮಳ ಸರೋವರ ಜಲವನ ವನಕೇಳಿಯಂ ಕಳೆಯಲೆಂದಲ್ಲಿ ತಳರ್ದ್ದು ಕಾಂತಾಜನಂ ಬೆರಸು ಬರ್ಪ್ಪಾಗಳ್ತತ್ಪುರೋಭಾಗದೊಳೂ
|| ಕ || ಪುಳಿನಮೆ ನತಂಬ ಬಿಂಬಂ
ನಳನಳಿಸುವ ತೆರೆಗಳೆಸೆವ ವಳಿಗಳ್ಮತ್ತಂ
ಸುಳಿನಾಭಿಯೆನೆ ವನಶ್ರೀ
ಲಲನೆಯ ಮಧ್ಯದವೊಲೊಪ್ಪಿದುದು ಸರಸಿಕರಂ ||
|| ವ || ಮತ್ತಂ ತೀರ ಪ್ರದೇಶದೊಳ್ಕಸ್ತೂರಿಕಾ ಜಲದಿಂ ಶ್ರೀಖಂಡ ಕರ್ಪ್ಪೂರವಾರಿಯಿಂ ಕುಂಕುಮೋದಕದಿಂ ಬೇಱೆವೇಱಿ ತುಂಬಿರ್ದ್ದುವಾಗಿಯುಂ || ನಿಜ ನಿಜವರ್ನ್ನಾ ವಿಶೇಷದಿಂ ಬಱಿದಿರ್ದಂತೆಸೆವಿಂದ್ರ ನೀಲ ಚಂದ್ರಕಾಂತ ಪದ್ಮರಾಗಮಯ ಕೊಪ್ಪರಿಗೆ ಕಟ್ಟಾಹಂಗಳಿಂದಮುಂ | ಯುವತಿ ಜನ ಸುಖಾರೋಹಣಾದಿ ರೋಹಣ ಕನಕಮಯ ಸೋಪಾನ ಪಂಕ್ತಿಗಳಿಂದಮುಂ | ಕನಕ ರಜತಮಯ ಭಂಗುರ ಶೃಂಗಜಯಂತ್ರಾದಿ ಜಲಕೇಳಿ ಯೋಗ್ಯಾನೇಕ ಪರಿಕರಂಗಳಿಂದಮುಂ | ಮಧುಪಾನಾಸಕ್ತ ಮಧುಪ ಸಮುದಯ ಪರಿಹಸಿತ ದರಹಸಿತ ಕಲ್ಹಾರ ಕಮಲ ಕುಮುದ ಕುವಲಯಂಗಳಿಂದಮತ್ಯಂತ ಮನೋಜ್ಞಮುಂ | ನಾಭಿದಘ್ನಾತ್ಯಂತ ಸ್ವಚ್ಛ ಜಲೋಪೇತಮುಮಪ್ಪ ಕ್ರೀಡಾ ಸರೋವರಮಂ ಕಂಡು ಮನದೆಗೊಂಡು ರಾಜಹಂಸಂ ಕಾಂತಾಸಮೂಹಂ ಬೆರಸು ರಾಜಹಂಸಂ ಸ್ತ್ರೀ ಸಮೂಹಂ ಬೆರಸು ಪುಗುವಂತೆ ಪೊಕ್ಕು
|| ಕ || ಕರಿಪತಿ ಕರ ಪುಷ್ಕರದಿಂ
ಕರಿಣಿಗಳಂ ಸೇಚಿಪಂದದಿಂ ನರನಾಥಂ
ಕರಗತ ಜಲಯಂತ್ರದಿ ತಂ
ನರಸಿಯರಂ ಸುಭಿ ಸಲಿಲದಿಂ ಚಿಂಮಿಸಿದಂ ||
|| ವ || ಲಲನೆಯರಂ ಮನೋಜ ನೃಪನೆಚ್ಚಪನಿಂದು ಕಲಂಭದಿಂದೆ ಕತ್ತಲೆಯ ಕಲಂಭದಿಂದುರಿಯ ಬಾಣದಿನೆಂಬಿನಮಾ ನೃಪಾಲಕಂ ಚಕೋರ ಹಂಸ ಚಕ್ರವಾಕದಿಂ ಗಾರುಡಾಶ್ಮನೀಲವಜ್ರ ಮೌಕ್ತಿಕಾರುಣಾಶ್ಮದಿಂ ಚಾರುತರಗಳಾಗೆ ಮೇದ ವಾರಿಯಂತ್ರ ನಿಕರಮುಂ ನಾರಿಯರ್ಕ್ಕಳಿಱದೆ ತೆಗೆದಕೊಂಡು ರಾಗದಿಂ
|| ಕ || ಭರದಿಂದೊತ್ತಲದತ್ತ
ಸುರ ನಿಪಯೊಧಾರೆಗಳ್ತದಂಗ ಪ್ರಭೆಯಂ
ಬೆರಸರಸನ ಮೇಲೊಗೆದವು
ಸರಿವಳಿಯಿಂ ಮಿಂಚುಮೊಡನೆ ಸರಿವಂತಾಗಳೂ ||
|| ವ || ಮತ್ತಮಾ ಕಾಂತೆಯರ್ಕ್ಕಳೂ
ತರಳ || ಮೃದು ಮದೋದಕ ಚಂದನೋದಕ ಕುಂಕುಮಾಂಬುಳಿಂ
ಮುದಂ ಮಿಗೆ ಪರಸ್ಪರಮೊತ್ತೆ ನೀಲದ ಚಂದ್ರಾಕಾಂ
ತದ ಪದ್ಮರಾಗದ ಶೋಭಿಪ ಪುತ್ರಿಕಾಳಿಗಳಂತೆ ಭೂಪನ ಕ
ಣ್ಗದೇಂ ಸೊಗಯಿಸಿರ್ದ್ದರೋ ನಾರಿಯರ್ಕ್ಕಳು ವಾರಿಕೇಳಿಯೊಳೆತ್ತಲುಂ ||
|| ವ || ಅಂತು ನಾನಾ ವಿಧ ವಿನೋದದಿನಂತು ಜಲಕೇಳಿಯಿಂ ಕ್ರೀಡಿಸುತ್ತಮಿರೆ
|| ಕ || ಕುಂತಳ ತತಿಯೀ ವಕ್ರತೆ
ದಂತಚ್ಛದದಿಂ ಸರಾಗತೆಯಮಾಯ್ತಂತಾ
ಕಾಂತನಿಗೆ ವಾರಿಕೇಳಿಯೊ
ಳೆಂತುಂ ನಿರ್ಮ್ಮಲರ ಸಂಗದಿಂದಾಗುದುದೇಂ ||
|| ವ || ಅಂತು ಪಿರಿದು ಪೊತ್ತು ಸಲಿಲಕೇಳಿ ವ್ಯಾಪಾರದಿಂ ಬಳಲ್ದ ಕಾಂತೆಯರ ಪಾಂಡಿಮಾಧರಂಗಳ್ಮನರುಣಿಮಾಕ್ಷಿಗಳಂ | ಹರಿಷೇಣ ಮಹಾರಾಜಂ ನಿಷ್ಠಾಪಿತ ಜಲಕಿದನಾಗಿ ಹಂಸಿಗಳ್ವೆರಸು ಪುಳಿನದಲೀಜಾಡಲಂದು ಸರೋವರದಿಂ ಪೊಱಮಡುವ ರಾಜಹಂಸನಂತೆ ಪ್ರಮದೆಯರ್ವೆರಸು ಸರೋವರಂಮ ಪೊಱಮಟ್ಟು ತತ್ಸಮೀಪದೊಲಿರ್ದ್ದ ಪುಲಿನ ತಳದೊಳ್‌ ನಿಂದಿರ್ದ್ದ ಸಮಯದೊಳ್ಭಾಂಡಾಗಾರಿ ಕರ್ವ್ವಿ ವಿಧ ವಿಶಾಲ ಪಟಲ ಕಂಗಳೊಳ್ತುಂಬಿ ತಂದು ಮುಂದಿಳಿಪಿದ ಸುವಸ್ತ್ರಾಭರಣಾನು ಲೇಪನ ಕುಸುಮ ಮಾಲ್ಯಾದಿಗಳಿಂ ತಾನುಮರಸಿಯರುಂ ಶೃಂಗಾರಂ ಮಾಡಿ ವಿಳಾಶಿನಿಯರ್ಗ್ಗಂ ಕುಡಲವರುಂ ಶೃಂಗಾರಂ ಮಾಡಿ ವಿಳಾಸಿನಿಯರ್ಗ್ಗಂ ಕುಡಲವರುಂ ಶೃಂಗಾರಂ ಮಾಡಿ ಬರಲಿಲ್ಲಿಂ ತಳರ್ದ್ದು ಕುಸುಮಾಪಚಯದೊಳು ವಾರಾಂಗನೆಯರ್ಪ್ಪಲ್ಲವ ಪ್ರಸವ ಫಲಂಗಳೆಲ್ಲಮಂ ಕೊಳೆ ಭೀತಂತಿರ್ದ್ದುಮತ್ತಂ ತದಂಗನಾಪಾಂಗ ಮರೀಚಿ ಮಾಲೆ ಬಳಸಿ ತಳಿರ್ತ್ತುಂ ಪೂತಂತಿರ್ದ್ದ ತರುಲತಾಗುಲ್ಮಂಗಳಂ ಮನೋನುರಾಗದಿನವಳೋಕಿಸುತ್ತಂ ಬರ್ಪ್ಪಾಗಳೂ
 ನೋಂಪಿಯ ಕಥೆಗಳು: ೩೩. ನಂದೀಶ್ವರದ ನೋಂಪಿಯ ಕಥೆ (೨)
|| ತರಳ || ಯೆಲೆ ದಳಿರ್ನ್ನನೆ ಮೊಗ್ಗೆ ಪೊಮಿಡಿ ಗೋರೆಗಾಯ್ತುನಿವಣ್ಗಿಳಿಂ
ದಳಿನಿಕಾಯ ಶುಕಾಳಿ ಕೋಕಿಲ ವೃಂದದಿಂ ಕಡು ಶೋಭೆಯಂ
ತಳೆದು ತದ್ವನ ಭುಜರಾಜಿಯ ನೋಳ್ಪ ವಾಂಚ್ಛೆಯೀ ನಾಕದಿಂ
ದಿಳಿದು ಬಂದು ಸರಾಗಮೆಂಬವೋಲಿರ್ದ್ದುದೊಂದೆಳೆ ಮಾಮರಂ ||
|| ವ || ಅನ್ತು ಮನೋನಯನಾನಂದಕಾರಿಯಾಗಿರ್ದ್ದ ಪೂತ ಭೂಜಾತಮಂ ಕಂಡು ಮೆಚ್ಚುತಂ ಬಪ್ಪಂನೆಗಮತ್ಯಂತ ನಿರ್ಮ್ಮಲಮಪ್ಪ ಗಗನ ತಳದೊಳುದಯಿಸಿದ ಚಂದ್ರಬಿಂಬ ಯುಗಳಮೆಂಬಂತೆ ತಚ್ಚೂತ ಮಹೀರುಹದಸ್ಥಿತ ವಿಶಾಲಾತಿ ವಿಶುದ್ಧ ಚಂದ್ರಕಾಂತಾ ಶಿಲಾತಳದೊಳ್ಪರ್ಯ್ಯಂಕಾಸನಾಸೀನಮಾಗಿರ್ದ್ದರಿಂ ಜಯಾಮಿತಂಜಯಾಭಿಧಾನ ಚಾರಣಮುನಿಯುಗಳಮಂ ಕಂಡು
|| ಕ || ಕರವಲಯಯಿರದೆ ಮುನಿದ
ತ್ತರಸನ ಹೃತ್ಕೈರವಂ ವಿಕಾಶ ಶ್ರೀಯಂ
ಧರಿಸಿದುದು ಜನಕೆ ತನ್ಮು ನಿ
ವರ ಯುಗಲದ ಶೀತಗುಲ್ಮಮಂ ಪ್ರಕಟಿಪ ವೋಲೂ ||
|| ವ || ಅಂತಾ ಹರಿಷೇಣ ಮಹಾರಾಜನತ್ಯಂತ ಪ್ರಮೋದದಿಂ ಗಾಂಧಾರಿ ಮೊದಲಾದಂತಃಪುರ ಕಾಂತಾಜನಂ ಬೆರಸು ಪ್ರದಕ್ಷಿಣಂ ಗೆಯ್ದು ವಿವಿಧ ಸುರಭಿ ಕುಸುಮಂಗಳಿಂ ನಾನಾ ವಿಧ ಸರಸ ಫಲಂಗಳಿದರ್ಚ್ಚಿಸಿ ಸಾಷ್ಟಾಂಗ ಪರಣುತನಾಗಿ ತತ್ಪುರೋಭಾಗದೊಳ್ಕರ ಕಮಲ ಮುಕುಲಾಂಕಿತ ಬಾಲಸ್ಥಲನಾಗಿ ಕುಳ್ಳಿರ್ಪ್ಪುದುಮಾ ಮುನೀಶ್ವರ ಕಾಯೋತ್ಸರ್ಗ್ಗಮಂ ನಿಷ್ಪಾಪಿಸಿ ದಂತ ಕಾಂತಿ ದೆಸೆಗೆ ಪಸರಿಸಿ ಮೃದು ಮಧುರ ಗಂಭೀರ ಧ್ವನಿಯಿಂ ಧರ್ಮ್ಮ ವೃದ್ಧಿಯಕ್ಕೆಂದು ಪರಸಿ ಉಚಿತ ಸಂಭಾಷಣಾನಂತರ ಮಿಂತೆಂದನೆಲೆ ಮಹಾರಾಜಾ ನೀಂ ಪುರಾಕೃತಧರ್ಮ ಪ್ರಸಾದದಿಂದಿಂತಪ್ಪ ಮಹಾರಾಜ ಪದವಿಯಂ ಪಡದೆಯಿಂನುಮಭ್ಯುದಯ ನಿಃಶ್ರೇಯ ಸಂಪದ ಪ್ರಾಪ್ಯರ್ಹಂತ ಧರ್ಮ್ಮಮನತೀವಾನು ರಾಗದಿನನುಷ್ಟಿ ಸುಉದೆಂದು ಪೇಳ್ದಾ ಧರ್ಮ್ಮಮನಿಂತೆಂದು ಪೇಳಲ್ತಗುಳ್ದರೂ
|| ವೃ || ಧರಿಸುಗುಮಾವುದೊಂದು ಸಲೆ ಜೀವಿಗಳಂ ಭವದುಃಖದತ್ತಣಿಂ
ಭರದಿನಗಲ್ಪ ನಾಗ ನರ ನಾಕ ಪತಿತದೊಳಂತೆ ಮೋಕ್ಷದೊ
ಳ್ನಿರುತಮದಂ ಜಿನಾಧಿಪರುಸಿರ್ವ್ವರಿಳಾಸ್ತುತ ಧರ್ಮಮೆಮದು ದ
ಲ್ಪರಿಕಿಸೆ ತಾನಹಿಂಸೆ ಮೊದಲಾದ ಲಕ್ಷಣಮದಕ್ಕು ನಿಚ್ಚಲಂ ||
|| ಕ || ಅನಗಾರ ಧರ್ಮ್ಮಮೆಂದುಂ
ಜನನುತ ಸಾಗಾರ ಧರ್ಮ್ಮಮೆಂದಾ ಧರ್ಮ್ಮಂ
ಜನಹಿತಕರಮಿತ್ತೆಱನೆಂ
ದನಘು ಜಿನೇಶಾಜ್ಞೆಯಿಂದ ಮುನಿಪರುಸಿರ್ದ್ದರೂ ||
|| ವ || ಆ ಯೆರಡಱೊಳನಾಗಾರ ಧರ್ಮ್ಮಮುತ್ತಮ ಕ್ಷಮಾ ಮಾರ್ದ್ಧವಾರ್ಜ್ಜವ ಶೌಚ ಸತ್ಯ ಸಯ್ಯಮ ತಪಸ್ತ್ಯಾಗಾಚಕಿಂಚನ್ಯ ಬ್ರಹ್ಮಚರ್ಯ್ಯ ಬೇಧದಿಂ ದ್ವಿವಿಧಮಕ್ಕುಂ | ಮಲ್ಲಿದುಷ್ಟಜನ ಕೃತಾಕ್ರೋಶ ಪ್ರಹಸನವಜ್ಞಾನ ತಾಡನ ಶರೀರ ವ್ಯಾಪಾರನಾದಿಗಳಂ ನನೆಯ್ದಿದೊಡಂ ಕಾಲುಷ್ಯಮಿಲ್ಲದಿರ್ಪ್ಪುದುತ್ತಮ ಕ್ಷಮೆಯೆಂಬುದಕ್ಕುಂ | ಜಾತಿ ಕುಲಾದಿ ಮದಾವೇಶದತ್ತಣಿಂದಭಿಮಾನಮಿಲ್ಲದಿರ್ಪ್ಪುದುಂ | ಮಾರ್ದವಮೆಂಬುದಕ್ಕುಂ | ಮನೋವಾಕ್ಕಾಯ ಯೋಗಂಗಳ ಋಜುತ್ವಮಾರ್ಜ್ಜವಮೆಂಬುದಕ್ಕು ಪ್ರಕರ್ಷಪ್ರಾಪ್ತ ಲೋಭದತ್ತಣಿಂದಪ್ಪ ನಿವೃತಿ ಶೌಚಮೆಂಬುದಕ್ಕುಂ | ಪ್ರಶಸ್ತ ಜನಂಗಳೊಳಪ್ಪ ಸಾಧುವಚನಂ ಸತ್ಯಮೆಂಬುದಕ್ಕುಂ | ವ್ರತಧಾರಣಮುಂ ಸಮಿತಿ ಪಾಲನಮಂ ಕಷಾಯ ನಿಗ್ರಹಮುಂ | ದಂಡತ್ಯಾಗಮುಮಿಂದ್ರಿಯ ಜಯಮುಂ | ಸಂಯಮಮೆಂಬುದಕ್ಕುಂ | ರತ್ನತ್ರಯಾವಿರ್ಬ್ಭಾವಾರ್ತಮಿಚ್ಛಾನಿರೋದಂ ತಪಮೆಂಬುದಕ್ಕುಂ | ಬಾಹ್ಯಾಭ್ಯಂತರ ಪರಿಗ್ರಹತ್ಯಾಗಮುಂ ಜ್ಞಾನಾದಿ ದಾನಂ ಮೇಣು ತ್ಯಾಗಮೆಂಬುದಕ್ಕುಂ || ಉಪಾತ್ತ ಶರೀರಾದಿಗಳೊಳಂ ಸಂಸ್ಕಾರ ವ್ಯಪೋತಾರ್ತ್ಥಮಿದೆಂನದೆಂಬ ಪರಿಣಾಮಾಭಾವಮಾಕಿಂಚನ್ಯ ಮೆಂಬುದಕ್ಕುಂ | ಮನುಭೂತಾಂಗನಾ ಸ್ಮರಣ ತತ್ಕಥಾ ಶ್ರವಣ ಸ್ತ್ರೀ ಸಂಸಕ್ತ ಶಯನಾಸನಾದಿವರ್ಜ್ಜನಂ ಬ್ರಹ್ಮಚರ್ಯ್ಯಂ ಮೆಂಬುದಕ್ಕುಂ ಯಿಂತೂ
|| ಕ || ಅತಿಶಯಂ ಮಹಾತ್ಯ್ಯಂ ವಿ
ಶ್ರುತಮುರಗ ನರಾಮರೇಂದ್ರ ಸಂನುತಮಪ್ಪೀ
ಯತಿ ಧರ್ಮ್ಮಂ ಮುಕ್ತಿ ಶ್ರೀ
ಸತಿಯ ಕರ ಗ್ರಹಣದಲ್ಲಿ ಶಲ್ಕಮೇನಕ್ಕುಂ ||
|| ವ || ಮತ್ತಂ ಸಾಗಾರ ಧರ್ಮ್ಮಂ ದರ್ಶನಿಕ ವ್ರತಿಕ ಸಾಮಾಯಿಕ ಪ್ರೋಷ ಧೋಪವಾಸ ಸಚ್ಚಿತ್ತವಿರತ ರಾತ್ರಿ ಭುಕ್ತ ವ್ರತ ನಿರತ ಬ್ರಹ್ಮಚರ್ಯ್ಯ ಆರಂಭ ನಿವೃತ್ತ ಪರಿಗ್ರಹ ನಿವೃತ್ತ ಅನುಮತಿ ವಿರತ ಉದ್ದಿಷ್ಟ ವಿರತರೆಂಬೀನಿಲಯ ಭೇದದಿಂದೇಕಾದಶವಿಧ ಮಕ್ಕುಮವಱೊಳೂ
|| ಕ || ವರದರ್ಶನ ಸಂಸುದ್ಧಂ
ಗುರು ಪಂಚಕ ಚರಣನಿವಕಂ ಪಂಚೌದುಂ
ಬರ ಫಲಮಂ ಮಧುಮಂ ಮ
ತ್ತಿರುಳುಣಸಂ ವ್ಯಸನ ಸಪ್ತ ಕಮನುಱೆ ತೊಱೆವಂ ||
ವ್ರತ ವೊಂದನಪ್ಪೊಡಂತಾ
ನತಿ ಮುದದಿಂ ತಾಲ್ದುವಂ ನಿಧಾನ ವಿಹೀನಂ
ಮತಿವಂತಂ ದೃಢ ಚಿತ್ತಾ
ನ್ವಿತ ಪುರುಷಂ ತಪ್ಪದೆನಿಸುಗುಂ ದರ್ಶನಿಕಂ ||
ನಿಂದಾಗರ್ಹಯುಕ್ತನ
ನಿಂದ್ಯಂ ತಂನಂತೆ ಬಗೆವನಂನ್ಯರುಮಂ ಮ
ತ್ತೆಂದು ದಯಾರ್ದ್ರ ಹೃದಯಂ
ನಿಂದ್ಯ ಮಹಾರಂಭಮಂತದಂ ಪರಿಹರಿಪಂ ||
ಅಣುಗುಣ ಶಿಕ್ಷಾವ್ರತ
ನ್ಮಣಿ ಭೂಷಣ ಭೂಷಿತಾಂಗನತಿ ಧೃಢಚಿತ್ತಂ
ಪ್ರಣುತೋಪಶಮ ಸಮೇತಂ ಭ
ರಣನಿಯಂವ್ರತಿಕನೆಂದುದಲ್ನಿಶ್ಚಯದಿಂ ||
ಯೆರಡು ನಮಸ್ಕೃತಿಯೊಳ್ಪಂ
ನೆರಡಾವರ್ತ್ತದೊಳು ನಾಲ್ಕು ತಲೆಯಱಕದೊಳಂ
ಬೆರಸಿದ ಕಾಯೋತ್ಸರ್ಗ್ಗಮ
ನಿರದತಿ ಮುದದಿಂದ ಮಾಳ್ಪ ನಿರ್ಮ್ಮಲ ಚಿತ್ತಂ ||
ನೆನೆವುತಾತ್ಮನ ತೆಱನಂ
ಜಿನ ಬಿಂಬಮನಲ್ಲದಂದು ಪ೦ರಮಾಕ್ಷರಮಂ
ನೆನೆವಂ ಕರ್ಮ್ಮ ವಿಪಾಕಮ
ನನವರತಂ ಮುಱು ಕಾಲದೊಳ್ಸಾಮಾಯಿಕಂ ||
|| ವೃ || ಸಪ್ತಮಿಯೊಳ್ತ್ರಯೋದಶಿಯೊಳಂ ಮುದದಿಂದಪರಾಹ್ಣದಲ್ಲಿ ಸಂ
ದಾಪ್ತ ಗೃಹಕ್ಕೆ ಪೋಗಿ ಕೃತಿ ಕರ್ಮ್ಮಮುಮಂ ನೆಱೆ ಮಾಡಿ ಭಕ್ತಿಯಿಂ
ದಾಪ್ತ ತಪೋಧನಾತ್ಮ ಪರ ಸಾಕ್ಷಿಕ ಮೂರುಪವಾಸಮಂ ಬಹಿಃ
ಕ್ಷಿಪ್ತಮನಂ ಸರಾಗದೆ ಚತುರ್ವ್ವಿಧಮಪ್ಪುದನಾಂತು ರಾತ್ರಿಯೊಳೂ ||
|| ಕ || ಯಿರದೆ ಗೃಹ ವ್ಯಾಪಾರಮ
ನುರು ಮುದದಿಂ ಬಿಟ್ಟು ಧರ್ಮ್ಮಮಂ ಕೇಳುತ್ತಂ
ಯಿರುಳಂ ಕಳಿದುದಯದೊಳಂ
ಪರಮಾನಂದದೊಳು ಮಾಡಿ ಕೃತಿಕರ್ಮ್ಮಮುಮಂ ||
ಅಧ್ಯಯನಾನಂತರದೊ
ಳ ಹ್ನಿಕಮಂ ದಲಾಪರಾಹ್ಮಿಕಮಂ ಮ
ತ್ತಿದ ವಿಶುದ್ಧಿಯಿನೊಡರಿಸಿ
ಸದ್ಧರ್ಮ್ಮ ಶ್ರವಣದಿಂದ ಕಳಿದಾ ಯಿರುಳಂ ||
|| ವೃ || ಪ್ರಾತಃ ಕಾಲದೊಳೆದ್ದು ವಂದನೆಯಯನತ್ಯಾಹ್ಲಾದದಿಂ ಮಾಡಿ ವಿ
ಖ್ಯಾತಾನಂತ ಸುಬೋಧ ಜೈನ ಪತಿಗಂ ಪೂಜಾಭಿಷೇಕಮಗಳಂ
ಜಾತಾನಂದದಿ ಮಾಡಿ ಪಾತ್ರಕಿರದಿತ್ತಾಹಾರದಾನಮಂ ಪೂ
ಜಾತಾತ್ಮಂ ಬಳಿಕುಂಬವಂ ಸುಚರಿತಂ ತಾಕ್ಕವಂ ಪ್ರೊಷಧಂ ||
|| ಕ || ವೊಂದುಪವಾಸಮನಾದೊಡ
ಮೊಂದುಂದಂದುಗದೊಳಂದುದಾವಂ ಮಾಳ್ಪಂ
ಸಂದಿರ್ದ್ದ ಕರ್ಮರಿಪುಗಳ
ಗೊಂದಳಮಂ ಲೀಲೆಯಿಂದ ಕಡಿಸುವ ಮಾತಂ ||
ಅನಶನಮಂ ಮಾಳ್ಪಾತಂ
ಘನಮಪ್ಪಾರಂಭದೊಳ್ಪ್ರವರ್ತ್ತಿಪೊಡಾತಂ
ತನುವಂ ಶೋಷಿಪುದಲ್ಲದೆ
ತನುತಾರ ಕರ್ಮ್ಮಮುಮನಪ್ಪೊಡಂ ಶೋಕಿಪನೆ ||
|| ಉತ್ಸಾಹ || ಹಸಿಯವಪ್ಪ ಪತ್ರಮೂಲ ಕಂದ ಶಾಕ ಶಾಖೆಯಂ
ಪ್ರಸವ ಫಲಶರೀರ ಬೀಜಪಲ್ಲವತ್ವಗಾದಿಯಂ
ಅಸುನಿಕಾಯ ಕೃಪೆಯಿನಾವನೊರ್ವ್ವನರನು ಸೇವಿಸಂ
ವಸುಧೆಯೊಳ್ಸಚಿತ್ತವಿರತ ನೆನಿಸುಗಾತನವಿತಥಂ ||
|| ಕ || ಮೆಲವೇಳನಂನ್ಯರಂ ತಾಂ
ಮೆಲ್ಲನೆಂದುಂ ಹಸಿಯ ಫಲಫಲಾಶಾದಿಗಳಂ
ಮೆಲಿಸಿದವಂಗಂ ತಾನುಂ
ಮೆಲ್ವಂಗಿಳೆಯೊಳ್ಪಾವಿಪೊಡೆ ಭೇದಮಿಲ್ಲೆನಿತಂ ||
|| ಉತ್ಸಾಹ || ಆವನೋರ್ವ್ವನಿಂದ ಹಸಿಯ ವಸ್ತುವ ತೊಱೆಯೆ ಪಟ್ಟುದಾ
ಪಾವನಾತ್ಮನಿಂದ ದುಷ್ಟ ಜಿಹ್ವೆ ಗೆಲಲು ಪಟ್ಟುದಾ
ಭೂವಿನುತ ನಿಂದ ಮವಿತವದುದರ್ಹದ ಬಿಹಿತಂ
ಜೀವನಿಕರದಲ್ಲಿ ಕೃಪೆಯು ಮಾಡೆ ಪಟ್ಟುದಾತನಿಂ ||
ಚತುರಾಹಾರಮನಿರೊ
ಳ್ಪೊತಿವಂತಂ ಕೊಳಿಸನಂನ್ಯರಂ ತಾಂ ಕೊಳ್ಳಂ
ಸತತಮನು ಕಂಪೆಯುಳ್ಳಂ
ಕ್ಷಿತಿಯೊಳವಂ ರಾತ್ರಿಭುಕ್ತವಿರತನೆನಿಕ್ಕುಂ ||
ಪರಿಹರಿಸಿದುರಾರಂಭಮ
ನಿರುಳುಣಸಂ ನೆಱೆಯೆ ಪರಿಹರಿಪ್ಪಾ ಮನುಜಂ
ವರುಷದೊಳಗಾಱು ತಿಂಗ
ಳ್ಪರಮುಪವಾಸವನೆ ಮಾಡಿದಾತನೆನಿಕ್ಕುಂ ||
ತ್ರಿಕರಣ ಸಂಶುದ್ಧಿಯೊಳಂ
ಸಕಲ ವಧೂಜನದ ವಾಂಚ್ಛೆಯಂ ತೊಱೆದವನಂ
ಸಕಲಾಮರೇಂದ್ರ ವಂದ್ಯಂ
ಸಕಲಜ್ಞ ಬ್ರಹ್ಮಚಾರಿಯೆಂದುಱೆ ಪೇಳ್ವರೂ ||
ನಾರಿಯರಪಾಂಗ ಬಾಣದಿ
ನೋರಂತಿರೆ ವಿದ್ದನಾದೊಡಂ ವಿಕೃತಿಯುಮಂ
ಸಾರನವಂ ಶೂರರೊಳತಿ
ಶೂರಂ ರಣದೊಳತಿ ಶೂರನಲ್ಲನೆಂದುಂ ಸೂರಂ ||
ಮಾಡಂ ತಾನಾರಂಭಮ
ಮಾಡಿಸನಾರಿಂದಮಧಿಕ ಪಾಪಕರಮಂ
ನಾಡೆಯು ಹಿಂಸಾಭೀರುಕ
ನೀಡಿತನಾರಂಭ ವಿರತನೆನಿಸುಗುಮಾತಂ ||
ಪರಿಹರಿಪಂ ಬಾಹ್ಯಾಭ್ಯಂ
ತರ ಭೇದ ಪರಿಗ್ರಹಂಗಳಂ ಮುದದಿಂದಂ
ಕರಮಘಕರಮೆಂದಾತಂ
ಪರಿಗ್ರಹ ನಿವೃತ್ತನೆಂಬ ಪೆಸರಂ ಪಡೆಗುಂ ||
|| ವೃ || ಶೋಕಂ ವಿಥ್ಯಾತ್ವ ಹಾಸ್ಯಂ ರತಿ ಭಯಮರತಿ ದ್ವೇಷರಾಗಂ ಜಿಗುಪ್ಸಾ
ಲೋಕಘ್ನಂ ಕ್ರೋಧ ವೇದಂ ವಿಕೃತಿ ಕುಗತಿಗಂ ಮಾನಮಾಯಂ ಸ ಲೋಭಂ
ರೇಕಂಗಳ್ನಾಡಲಿರೆಳೆಉದಲವರೊಳಭ್ಯಂತರ ಗ್ರಂಥ ಮೇದಾ
ಲೋಕಾಲೋಕಾವ ಭೋಧೆ ಪ್ರವಣ ಜನವರಂ ಪೇಳ್ವರಿಂದ್ರಾದಿ ವಂದ್ಯರೂ ||
|| ಕ || ಧನಧಾನ್ಯ ಕೂಪ್ಯ ಬಾಂಡಂ
ಮನೆಯುಂ ದ್ವಿಪದಂಗಳು ಚತುಃಪದಂ ಕ್ಷೇತ್ರಂಗಳ
ತನು ಸುಖಯಾನಂ ಶಯ್ಯಾ
ಸನಮೆಂಬೀ ಪತ್ತುಮಲ್ತೆ ಬಾಹ್ಯಗ್ರಂಥಂ ||
|| ವ || ವಿರಹಿತ ಬಾಹ್ಯ ಗ್ರಂಧರ್ದ್ದಂದ್ರ ಮನುಜ ಸ್ವಮನುಜ ಸ್ವಭಾವಿದಿಂದೊಳಗಭ್ಯಂತರಮಂ ಗ್ರಂಥಮಮಳಿವರ್ಪ್ಪರಿಕಿಪೊಡತ್ಯಂತ ದುರ್ಲ್ಲಭರ್ವ್ವಸು ಮತಿಯೊಳು ಪಾಪನಿಮಿತ್ತ ಗೃಹಸ್ತ ವ್ಯಾಪಾರಂಗಳೊಳು ಮಾಡನನುಮತಿಯಂತಾಂ ಪಾಪಾತಿ ಭೀರು ಜೀವ ಕೃಪಾಪರ ಮನುಜಂ ದಲಕ್ಕುಮನಮತಿ ವಿರತಂ ||
ಬೇಡದ ಭಿಕ್ಷಾಚರದಿಂ
ನಾಡೆಯು ನವಕೋಟಿ ಶುದ್ಧ ಯೋಗ್ಯಾಸನಮಂ
ನೋಡಿ ಹವಣಿಸಿದ ಉಂಬವ
ನೀಡಿತನುದ್ದಿಷ್ಟ ವಿರತನೆನಿಪಂ ಪೂತಂ ||
ಪಂನೊಂದನೆಯ ಶ್ರಾವಕ
ನುಂನತನುತ್ಕೃಷ್ಟವೀ ತೆಱಂ ಮೊದಲಾತಂ
ಸಂನುತ ವಸ್ತ್ರೇಕಧರಂ
ಮಾನ್ಯಂ ಕೌಪೀನ ಧಾರಿಯೆರಡನೆಯಾತಂ ||
ಯೆರಡನೆಯಾತಂ ನಿಯಮದಿ
ನಿರುಳೊಳ್ಪ್ರತಿಮಾ ನಿಯೋಗದಿನಿರ್ಪ್ಪಂ ಲೋಭಂ
ಧರಿಯಿಸಿ ಪಿಂಚಿಯುಮುಂ ತಾಂ
ಪರಿಕಿಸೆ ಕುಳ್ಳಿರ್ದ್ದು ಭುಂಚಿಪಂ ಕರಪುಟದೊಳೂ ||
ವೀರಚರ್ಯ್ಯಾನಿದಾನಂ
ಸೂರ್ಯ್ಯಾಪ್ರತಿಮಾದಿ ತ್ರಿಕಾಲಯೋಗ ಸುನಿಯಮಂ
ಆರಯ್ಯಿದಾಂತಾದ್ಯದ್ವಿ
ಕಾರಂ ತಾನಿಲ್ಲ ದೇಶವಿರತರ್ಗ್ಗೆಂದುಂ ||
ಅಱುವರ್ಜ್ಜಘನ್ಯರಾದ
ರ್ಪ್ಪೆಱತೇಂ ಮಧ್ಯಮರು ಮೂವರಲ್ಲಿಂದತ್ತ
ಲ್ನೆಱೆದ ಗುಣರಿರ್ವ್ವರುತ್ತ
ಮರಱೆಕೆಯ ಪನ್ನೊಂದು ನೆಲೆಗಳ್ಜಿನ ಮತದೊಳೂ ||
|| ವೃ || ನಿರುತಂ ಶ್ರಾವಕ ಸದ್ವ್ರತಂಗಳೊಳು ಸುಶುದ್ಧಂ ದಲಾಗಂತ್ಯದೊ
ಳ್ಪರಮಾರಾಧನೆಯಂ ಮನೋಮುದದಿನಾವಂ ಮಾಳ್ಕುಮಾ ಭೂನುತಂ
ಕರಮೊಪ್ಪಂಬಡೆದಭ್ಯುತಾಹ್ವಯ ಮಹಾಲೇಶನಕ್ಕುಮಾ ಪರಂ
ಪರೆಯಿಂದಂತ ವಿಹೀನ ಮುಕ್ತಿ ಸುಖಮಂ ತಾನೆಯ್ದುವಂ ನಿಶ್ಚಯಂ ||
|| ಕ || ಧರ್ಮ್ಮಮೆ ಸಹಾಯವರ್ಗ್ಗಂ
ಧರ್ಮ್ಮಮೆ ಸಂಸಾರ ಸಾರ ಸುಖ ತರು ಬೀಜಂ
ಧರ್ಮ್ಮಮೆ ಚಿಂತಾರತ್ನಂ
ಧರ್ಮ್ಮಮೆ ಸರ್ವಾರ್ತ್ಥ ಸಾಧಕಂ ಧರಣೀಶಾ ||
ಮಾಳಿನಿ || ನಿರುಪಮ ಕುಲಜಲ್ಮಂ ದೀರ್ಗ್ಘಮಾಯುಂ ಸುರೂಪ
ಸುರ ನಿಕರ ಪತಿತ್ವಂ ಚಕ್ರರತ್ನಾಧಿಪತ್ವಂ
ಸುರಚಿರ ಧೀಷಣತ್ವಂ ಕೀರ್ತ್ತಿ ಕಾಂತಾಪತಿತ್ವಂ
ನಿರವಧಿ ಸುಖ ಭೌಕ್ತ್ವಂ ಧರ್ಮ್ಮದಿಂ ತಪ್ಪದಕ್ಕುಂ ||
|| ವ || ಇಂತುಭಯಭವ ಹಿತಕಾರಿಯಪ್ಪುಭಯ ಧರ್ಮ್ಮ ಸ್ವರೂಪಣಾನಂತರಮುಭಯ ತಪಃ ಶ್ರೀ ರಮಣರಪ್ಪರಿಂಜಯ ಮಹಾಮುನೀಶ್ವರರಿಂತೆಂದರೂ
|| ಕ || ಪೋದ ಭವದೊಳ್ನರೇಶ್ವರ
ಮೇದಿನಿಯಳ್ಪ್ರಥಿತಮಪ್ಪಯೋಧ್ಯೆಯೊಳಿದಱೊಳು
ಶ್ರೀ ಧನ ನಿಧಿಗಂ ಸೈಪಿಂ
ದಾದಂ ವೈಶ್ಯಂ ಕುಬೇರಮಿತ್ರಂ ಪೆಸರಿಂ ||
ಆತಂಗೆ ಸುನಂದಾಹ್ವಯೆ
ಪೂತೆ ಸ್ತ್ರೀಯಾದಳಾಕೆ ಶೀಲೋಂನತಿಯಿಂ
ಸೀತೆಗೆ ಮತ್ತೆ ಸುರೂಪಿಂ
ಮಾತೇಂ ಮನಸಿಜನ ವನಿತೆಗಂ ದೊರೆಯಪ್ಪಳೂ ||
ಆ ವೈಶ್ರಗಮಾ ಮಧುಗಂ
ಭೂವಿನುತರ್ಮ್ಮಾರ ರೂಪರಾದರನಿಂದ್ಯರು
ಶ್ರೀವರ್ಮ್ಮಂ ಜಯವರ್ಮ್ಮಂ
ಭಾವಿಸೆ ಜಯಕೀರ್ತ್ತಿಯೆಂಬ ಮೂವರ್ತ್ತನಯರೂ ||
ಅವರೊಳು ಶ್ರೀ ವರ್ಮ್ಮಾಖ್ಯಂ
ಭುವನ ನುತ ಶ್ರೀಧರಾಖ್ಯ ಮುನಿ ಸಂನಿಧಿಯೊ
ಳ್ಭವ ಭಯ ಹರಮಂ ಧರ್ಮ್ಮಮಂ
ನವಿತಥಮಂ ಕೇಳ್ದು ತಾಳ್ದಿ ಮುದಮಂ ಬಳಿಕಂ ||
ನಂದೀಶ್ವರದೊಳು ನೋಂಪಿಯ
ನಂದಾ ಮುನಿವರನನುಜ್ಞೆಯಿಂ ಕೈಕೊಂಡಾ
ನಂದದಿ ನೋಂತುಜ್ಜೈಸಿಯ
ನಿಂದಿತನಾತ್ಮಾ ಯುತರಂತ್ಯದೊಳ್ವಿಧಿಯಿಂದಂ ||
ಉಳಿದಂಗಮನಾ ನೋಂಪಿಯ
ಫಲದಿಂದಂ ಮತ್ತಮೀ ಪುರಿ ವರದೊಳೂ ಭೂ
ತಳನಾಥ ವಜ್ರಬಾಹುಗ
ಮಳ ಕುಂತಳೆಯಪ್ಪ ವಿಮಳಮತ್ಯಾಹ್ವಯೆಗಂ ||
ಹರಿಷೇಣನೆಂಬ ತನೆಯಂ
ವರಗುಣಿ ನಿನಾದೆ ಧರ್ಮ್ಮ ಫಲದಿಂದೀಗಳೂ
ಸುರರಾಜ ವಿಭವ ಸದ್ರುಶಮ
ನಿರದೀ ಮಹಾರಾಜ ಪದವಿಯಂ ಸಲೆ ಪಡೆದೈ ||
|| ವೃ || ಆ ಜಯವರ್ಮ್ಮನುಂ ತದನುಜಂ ಜಯಕೀರ್ತ್ತಿಯಮೆಂಬರಿರ್ವ್ವರುಂ
ಭೂಜನವಂದ್ಯ ಧರ್ಮ್ಮಧರನಾಮ ಮಹಾ ಮುನಿರಾಜಪಾದ ನೀ
ರೇಜ ಸಮೀಪದೊಳ್ಮುದದಿಂ ತಾಳ್ದಿಯಣು ವ್ರತಮಂ ನಿರಂತರಂ
ರಾಜಿಸಿ ಮಾಡುತಂ ಭುವನದೊಳ್ಸಲೆ ಜೈನ ಮತ ಪ್ರಭಾವಮಂ ||
|| ವ || ಮಹಾ ಪ್ರಸಿದ್ಧವಡೆದನಂತರಂ ನಂದೀಶ್ವರದ ನೋಂಪಿಯಂ ಕೈಕೊಂಡು ನೋಂತುದ್ಯಾಪನೆಯಂ ಮಾಡಿ ನಿಜಾನುರವಸಾನದೊಳು ಶುಭ ಭಾವನೆಯಿಂ ಶರೀರ ಭಾರಮಂ ಬಿಟ್ಟೀ ಧರಿತ್ರಿಯೊಳತ್ಯಂತ ಶೋಭಾಸ್ಪದಮಾದ ಹಸ್ತನಾಖ್ಯ ಪುರಿವರದೊಳಾದವಾತ್ಮಜ ಸಮಾನ ರೂಪನುಮರ್ಹ ದಾರಾಧನಾಸಕ್ತಚಿತ್ತನುಮಪ್ಪ ವಿಮಲವಾಹನನೆಂಬ ವಣಿಗ್ವರೇಣ್ಯಂಗಮಾತನ ಮನೋವಲ್ಲಭೆಯಪ್ಪ ವ್ರತ ಶೀಲಗುಣ ಮಣಿ ಗಣಾಭರಣ ಧಾರಿಣಿ ಶ್ರೀಧರೆಗಮರಿಂಜಯಾಮಿತಂ ಜಯಾಭಿದಾನ ಪುತ್ರರ್ನ್ಮಾವಾದೆವನಂತರಂ ನಾವಿರ್ವ್ವರುಂ
|| ಕ || ಕತಿಯಪ ವತ್ಸರದಿಂ ಮೇ
ಲತಿಶಯ ವೈರಾಗ್ಯಭಾವದಿಂ ಯಮಧರ ಸಂ
ಯುತ ಪಾದ ಮೂಲದೊಳ್ಸಂ
ನುತಮಂ ಸಲೆ ಜೈನ ದೀಕ್ಷೆಯಂ ಕೈಕೊಂಡೆವೂ ||
|| ವ || ಅಂತೂ ದುರ್ದ್ಧರ ತಪೋನುಷ್ಠಾನನಿಷ್ಟತರಾಗಿ ನಂದೀಶ್ವರದ ನೋಂಪಿಯಂ ನೋಂತಾ ನೋಂಪಿಯ ಫಲದಿಂ ಚಾರಣ ವೃದ್ಧಿಯಂ ಪಡದೆವದು ಕಾರಣದಿಂಪೂರ್ವ್ವಭವ ಸ್ನೇಹಾನುಬಂಧದಿಂ ಭವತ್ಸಂದರ್ಶನಾರ್ತ್ಧನಮಾಗಿ ಯಾ ನಂದೀಶ್ವರದ ವ್ರತ ಮಹಾತ್ಮ ನಿವೇದನಾರ್ತ್ಧಮಾಗಿಯುಂ ಮಿಲ್ಲಿಗೆ ಬಂದೆವೆಂದು ಪೇಳಲಾ ಹರಿಷೇಣ ಮಹಾರಾಜಂ ಪರಮಾನಂದ ಮಾನಸನಾಗಿ | ಯಾ ನಂದೀಶ್ವರ ದ್ವೀಪ ಚೈತ್ಯಾಲಯ…. (ತ್ರುಟಿತ) ಮನಾನೋಂಪಿಯ ಸ್ವರೂಪಮುಮಂ ಸವಿಸ್ತರಂ ಬೆಸಸಿಮೆಂಬುದುಂ
|| ಕ || ದುರಿತ ಕರಿನಿಕರ ನಿರಸನ
ಹರಿವರ್ಯ್ಯರ್ಭ್ಭವ್ಯ ಹೃದಯ ಸರಸಿಜ ಸೂರ್ಯ್ಯ
ರ್ಪ್ಪರಮಾಗಮಾಬ್ಧಿ ಪಾರಗರ
ರಿಂಜಯರ್ಮ್ಮಾರ ವಿಜಯರಂದಿಂತೆಂದರೂ ||
|| ವ || ಜಂಬೂ ವೃಕ್ಷೋಪಲಕ್ಷಿತ ಜಂಬೂ ದ್ವೀಪ ಲವಣೋದಧಿ ಧಾತಕೀ ಷಂಡದ್ವೀಪ ಕಾಳೋದಕಾಂಬೋನಿಧಿ ಪುಷ್ಕರವರ ದ್ವೀಪ ಪುಷ್ಕರವರ ತರಂಗಿಣಿನದ ವಾರಣಿ ವರದ್ವೀಪ ವಾರುಣಿ ವರವಾರಾಕರ | ಕ್ಷೀರವರ ದ್ವೀಪ | ಕ್ಷೀರವರ ನಿರಾಕರ | ಘೃತವರ ದ್ವೀಪ | ಘೃತವರ ರತ್ನಾಕರ ಕ್ಷುದ್ರ ವರ ದ್ವೀಪ | ಕ್ಷುದ್ರ ವರ ಸಮುದ್ರಂಗಳೆಂಬ ಸಪ್ತ ದ್ವೀಪ ಸಪ್ತ ಸಮುದ್ರಂಗಳಂ ಪರಿವೇಷ್ಟಿಸಿ
|| ಕ || ನಂದೀಶ್ವರ ದ್ವೀಪಂ
ನಂದೀಶ್ವರ ವಾರ್ದ್ಧಿವೇಷ್ಟಿತಂ ರಂಜಿಸುಗುಂ
ಕುಂದದೆ ಸುರಗಣ ಕಿಂನರ
ವೃಂದದ ಲೀಲಾ ವಿಹಾರದಿಂದನವರತಂ ||
|| ವ || ಅಂತು ರಂಜಿಸುವ ನಂದೀಶ್ವರ ದ್ವೀಪದ ವಲಯ ವಿಸ್ತಾರಂ | ಚತುರ ಶಿತಿಲಕ್ಷಯುತ ತ್ರಿಷಸ್ಟ್ಯಧಿಕ ಶತಕೋಟಿ ೧,೬೩,೮೪,೦೦೦,೦೦ ಯೋಜನ ಪ್ರಮಾಣಮಕ್ಕು ಮಾದ್ವೀಪದ ದಿ‌ಕ್ಕು ಚತುಷ್ಟಯ ಮಧ್ಯ ಪ್ರದೇಶಂಗಳೊಳು ವಜ್ರಮಯ ಸಹಸ್ತ ೧,೦೦೦ ಯೋಜನಾವಗಾಢಂಗಳುಂ | ಚತುರಸಿತಿ ಸಹಸ್ರ ೮೪,೦೦೦ ಯೋಜನೋಂನತಿ ವ್ಯಾಸಂಗಳುಂ ಸಮವೃತ್ತಂಗಳುಮಷ್ಟಾ
|| ಕ || ಮಂಜುಲ ತರಂಗಳಮರಿ
ಮಂಜಿರಕನಾದ ಹೂರಿತಾಗ್ರ ಸ್ತ್ವಲಿಗಳು
ರಂಜಿಪುವೆಕ್ಸೆಕಾದ್ರಿಗ
ಳಂಜನಾ ನಾಮಂಗಳಿಂದ್ರ ನೀಲಮಂಗಳೂ ||
|| ವ || ಮತ್ತಂ ಸಹಸ್ರ ೧,೦೦೦ ಯೋಜನಾವಗಾಢಂಗಳೇಕ ಲಕ್ಷ ೧,೦೦೦,೦೦ ಯೋಜನ ಪ್ರಮಾಣ ಸಮ ಚತುರಸ್ರಂಗಳುಂ | ಟಂಕೋತ್ಕೀರ್ಣ್ನಂಗಳಂತೆ ತಳಮಧ್ಯಮುಖ ಸಮಾನಂಗಳುಂ | ರತ್ನಮಯ ತಟಾಕಂಗಳುಂ | ವೇದಿ ಕೋಹುತಂಗಳುಮಪ್ಪ ನಂದೆಯುಂ | ನಂದಾವತಿಯುಂ | ನಂದೋತ್ತರೆಮುಂ | ನಂದಿಷೇಣೆಯುಮೆಂಬ ನಾಲ್ಕು ವಾಪಿಗಳ್ಪೂವ್ವಾಂಜನ ಪರ್ವ್ವತದ ಪೂರ್ವ್ವ ದಿಕ್ಕುಗಳೊಳ್ಪ್ರದಕ್ಷಿಣ ಕ್ರಮದಿಂದಪ್ಪುಉ ಮತ್ತಮಮರಜೆಯುಂ | ವಿರಜೆಯುಂ | ಗತ ಶೋಕೆಯುಂ ವಿತಶೋಕೆಯಮೆಂಬ ನಾಲ್ಕು ವಾಪಿಗಳ್ದಕ್ಷಿಣಾಂಜನ ಪರ್ವ್ವತದ ಪೂರ್ವ್ವಾದಿ ದಿಕ್ಕುಗಳೊಳಿಪ್ಪಉ ಮತ್ತಂ | ಜಯೆಯುಂ ವೈಜಯಂತಿಯುಂ ಜಯಂತಿಯುಮಪರಾಜಿ ತೆಯುಮೆಂಬ ನಾಲ್ಕು ವಾಪಿಗಳ್ಪಶ್ಚಿಮಾಂಜನ ಪರ್ವ್ವತದ ಪೂವ್ವಾದಿ ದಿಕ್ಕುಗಳೊಳಿಪ್ಪಉ ಮತ್ತಂ | ರಮ್ಯೆಯುಂ | ರಮಣಿಯೆಯುಂ | ಸುಪ್ರಭೆಯುಂ ಸರ್ವ್ವತೋಭದ್ರೆಯುಮೆಂಬ ನಾಲ್ಕು ವಾಪಿಗಳುತ್ತರಾಂಜನ ಪರ್ವ್ವತದ ಪೂವ್ವಾದಿ ದಿಕ್ಕುಗಳೊಳತ್ಯಂತ ಶೋಭಾಸ್ತದಂಗಳಾಗಿರ್ಪ್ಪಉ ಮತ್ತಮವೆಂತಪ್ಪವೆಂದೊಡೆ
|| ಕ || ಕಮಲ ಕಲ್ಹಾರ ಕುವಲಯ
ಕುಮುದೋತ್ಪಲ ನಿಕರರಾಜಿತಂಗಳ್ಮತ್ತಂ
ವಿಮಲ ಪಯೋಭರಿತಂಗ
ಳ್ಕಮಲಕುಳಿರಾದಿ ಜಲಚರೋನ್ಮುಕ್ತಂಗಳೂ ||
ಮತ್ತಂ
|| ಕ || ಆಪೊತ್ತುಂ ರಂಜಿಸುವುವು
ವಾಪಿಗಳ್ಯಿಂದ್ರಾದಿ ದೇಶಗಳೊಳ್ಕಾಂತಂ
ಗಳ್ವಾಪೆಸಮ ೧,೦೦೦,೦೦ ದ್ವೆರ್ಗ್ಘ್ಯಂಗ
ಳ್ವಾಪ್ಯರ್ತ್ಥ ೫೦,೦೦೦ ವ್ಯಾಸಗಳ್ಪ್ರದಕ್ಷಿಣದಿಂದಂ ||
ಪುದಿದೆಸೆವಶೊಕಸಪ್ತ
ಚ್ಚದ ಚಂಪಕ ಚೂತಮೆಂಬ ನಾಲ್ಕು ವನಂಗ
ಳ್ಮುದಮಂ ಮಾಳ್ಪುವು ನೋಳ್ಪರ
ಹೃದಯಕ್ಕಂ ದೃಷ್ಟಿಬಳನಾರರಮಾದಂ ||
|| ವ || ಅಂತತೀವ ರಂಮ್ಯಂಗಳಪ್ಪ ಚತುಃಷಷ್ಟಿ ೬೧ ವನಂಗಳ ಮಧ್ಯಂ ಪ್ರದೇಶಂಗಳೊಳು | ದ್ವಿತೆಯಾಧಿಕ ಷಷ್ಠಿ ೬೨ ಯೋಜನೋತ್ಸೇದಂಗಳುಮೇಕತ್ರಿಂಶ ೩೧ ದ್ಯೋಜನ ವ್ಯಾಸಾಯ ಮಂಗಳಪ್ಪ ಏಕೈಕ ಪ್ರಾಸಾದಂಗಳಿಪ್ಪಉ ಮವೆಂತಪ್ಪದುದೆಂದೊಡೆ
|| ಕ || ವರ ಮಣಿಕನಕ ಮಯಂಗ
ಳ್ಮರುದಾಂದೋಳಿತ ವಿಚಿತ್ರ ಕೇತನತತಿಗಳು
ಸುರಚಿರವೇದಿ ವ್ರತಗ
ಳ್ನಿರುಪಮ ತೋರಣ ಚತುಷ್ಕರ ಮಣಿಮಯಂಗಳು ||
|| ವ || ಅಂತು ನೇತ್ರಾನಂದ ಮನೋಹಾರಿಗಳಪ್ಪ ಪ್ರಸಾಂದಂಗಳೊಳೂ ಅವಣುತರ ವಿಭವ ಸಹಿತಕ್ಕಾರನದುತ್ತಮ ರತ್ನಭೂಷಣೋಜ್ವಲ ದೇಹರ್ಗ್ಭನ ಪರಿವಾರ ಸಮೇತರ್ವ್ವನ ಷಂಡಾಭಿಕ್ಯಾವಾನರಿರ್ಪ್ಪರ್ಸ್ಸತತಂ || ವ || ಮತ್ತಮಾ ವಾಪಿಗಳ ಮಭ್ಯ ಪ್ರದೇಶಂಗಳೊಳ್ವಜ್ರಮಯ ಸಹಸ್ರ ೧,೦೦೦ ಯೋಜನಾವಗಾಢಂಗಳುಂ ದಶಸಹಸ್ರ ೧೦,೦೦೦ ಯೋಜನೋಂನತಿ ವ್ಯಾಸಂಗಳುಂ ಸಮವೃತ್ತಗಳುಮಪ್ಪಾದರಿವರ್ನ್ನಂಗಳ್ಸ ಕಲವಿಭುದ ನೀಲಾವಿರಾಹ ಣೋಚಿತಾಗ್ರಸ್ತಲಿಗಳ್ದಧಿ ಮುಖ ನಾಮಂಗಳ್ನದ ನವಿರ ಹಿತಂಗದೊಂದೊಂದು ನಿಶಂ || ವ || ಮತ್ತಮಾ ವಾಪಿಗಳ ಬಾಹ್ಯಾದ್ವಿ ಕೋಣಂಗಳ್ವಜ್ರಮಯ ಪಂಚಾದಶಕದ್ವಿಶತ ೨೫೦ ಯೋಜನಾವ ಗಾಢಮಗಳುಂ ಸಹಸ್ರ ೧,೦೦೦ ಯೋಜನೋತ್ಸೇದ ವ್ಯಾಸಂಗಳುಂ | ಸಮ ವೃತ್ತಂಗಳುಂ | ಸುವರ್ನ್ನವರ್ನ್ನಂಗಳುಮಪ್ಪ
ನೋಂಪಿಯ ಕಥೆಗಳು: ೩೩. ನಂದೀಶ್ವರದ ನೋಂಪಿಯ ಕಥೆ (೩)
|| ಕ || ರಥಿಕರನಾಗಂಗಳು ಮಾ
ರಥಿಕರಗಳ್ನೋಳ್ಪಜನದ ಕಣ್ಗಂ ಮನಕಂ
ರತಿಪತಿ ಮದಮದರ್ಕ್ಕಳ ಜಿನ
ಪತಿ ಗೃಹದಾರಿಗಳು ಮೆಱೆಉವೊಂದೊಂದನಿಶಂ ||
ಸುರಚಿರ ತಡವೇದಿಗಳಿಂ
ನಿರುಪಮ ಕುಜಸಮೃದ್ಧ ವನಪಂಕ್ತಿಗಳಿಂ
ಪರಿಕಿಪೊಡೆ ಮೂಲಮಗ್ರ
ನಿರಂತರಂ ಮೆಱೆವುವಂಜನಾದ್ಯಗತತಿಯುಂ ||
|| ವ || ಅಂತತೀವ ಮನೋಹರಂಗಳಾದ ಪರ್ವ್ವತಂಗಳೆಲ್ಲಂ ಕೂಡಿ ದ್ವಿಪಂಚಂಶತ್ಪ ರ್ವ್ವತಂಗಳಪ್ಪ ೫೨ ವವಗ್ಗ್ರಭಾಗಂಗಳೊಳ್ಪ್ರತ್ಯೇಕ ಮೊಂದೊಂದು ಚೈತ್ಯಾಲಯಗಳಿರ್ಪ್ಪುವವೆಂತಪ್ಪುವೆಂದೊಡೆ
|| ಕ || ಯೋಜನ ಶತ ೧೦೦ ಮಾಯಮಂ
ಯೋಜನ ಪಂಚಾಗ್ರ ಸಪ್ತತಿ ೭೫ ಮ್ಯುತ್ಸೇದಂ
ಯೋಜನ ಶತಾರ್ದ್ಧ ೫೦ ಮಗಲಂ
ಯೋಜನದಳ ೧೨ ಮಾ ಜಿನಾಲಯಂಗಳ ಗಾಢಂ ||
ದ್ವಿಗುಣಾಷ್ಟ ೧೬ ಯೋಜನೊಚ್ಚಂ
ದ್ವಿಗುಣಂ ಚತುರ್ಯ್ಯೋಜನ ೮ ಪ್ರಮಾಣ ವ್ಯಾಸಂ
ಸೊಗಯಿಸುವ ಮಹಾದ್ವಾರಂ
ಬಗೆಗುತ್ಸವಮಂ ನಿಮಿರ್ಚ್ಚುಉದು ನೋಳ್ಪವರ ||
ದ್ವಿತಯಘ್ನ ಚತುಃ ೮ ರ್ಯ್ಯೋಜನ
ಮಿತತುಂಗಂಗಳ್ತ ಉರ್ದ್ದ ೪ ವಿಸ್ತಾರಂಗ
ಳ್ನುತ ತಮಸದ್ವಾರಂಗಳ್ಪ್ರ
ಳ್ಸತತಮಪಾಚಿಯೊಳಮುತ್ತ ರಾಸಿಯೊಳ ಸರಿಊ ||
ದವಾರಸಮೋತ್ಸೇಧಂಗ
ಳ್ಚಾರಜ್ವಲ ವಜ್ರಮಯ ಕವಾಟ ಯುಗಂಗಳು
ರಾರಾಜಿಪ ವನವರತಂ
ಸಾರತರಾನೇಕ ರತ್ನತತಿ ಖಚಿತಂಗಳೂ ||
ನಿರುಪಮ ಭಿತ್ತಿಗಳೆಸೆ ವುವು
ತರದಿಂದಂ ಸ್ಫಟಿಕ ರತ್ನತತಿಗಳ್ಕರ ಮಾ
ಶ್ಚರಿರ್ಯ ಕರಂಗಳುಸು
ರುಚಿರ ಬಹುಭಂಗಿಯುಕ್ತಿ ಚಿತ್ರಯುತಂಗಳೂ ||
ವರಪಂಚರತ್ನ ರಚಿತಸ್ವುರ
ಸ್ಕರಸ್ತಂಭಂಗಳ್ವಿರಾಜಿಪುವನೀಶಂ
ಸ್ಥರತರಗಳ್ವಿಸ್ಮಯಕರ
ಸುರುಚಿರ ಬಹುಸಾಲಭಂಜಿಕೋಪೇತಂಗಳೂ ||
ಆ ರತ್ನಸ್ತಂಭಗಳ
ಚಾರುತರಾಭ್ಯಂತರ ತನಿತಳಮೆಸಗುಂ
ಆರೈವೊಡತಳ ಶೋಭಾ
ಚಾರುವರ ಪಂಚರತ್ನ ಮಯಮನವರತಂ ||
ಶುಭ ಕುಂದಶಂಖ ಹಿಮಕರ
ಗಭಸ್ತಿ ಶುಚಿಗಳ್ನಿಜಾಂಶು ಹತ ತಿಮಿತರಂಗ
ಳ್ತ್ರಿ ಭುವನ ವಿಸ್ಮಯ ಕರಗ
ಳ್ತ್ರಿ ಭುವನ ತಿಲಕಾಭಿವಂಗಳಾ ಜಿನಗೃಹಂಗಳೂ ||
ಸುರುಚಿರ ವಿತಾನದಿಂದ
ವರಮೌಕ್ತಿಕಧಾಮ ಚಾಮರಾಳಿಗಳಿಂ ದಂ
ನಿರುಪಮ ಮಣಿ ತೋರಣದಿಂ
ಕರಮೆಸೆವುವು ತಜ್ಜಿ ನಾಲಯಂಗಳ್ಸತತಂ ||
ಎಸೆವುವು ನೊಱೆಂಟು ನಿಶಂ
ವಸ್ತಿಗಳೊಳ್ಚಾರುತರಸುಗರ್ಭ್ಭ ಗೃಹಂಗಳು
ವಿಸುಗುವ ರತ್ನ ಮರೀಚಿ
ಪ್ರಸರ ವಿನಾಶಿ ಕೃತಾಂಧಕಾರ ಚಯಂಗಳು ||
ಪಾವನಮಪ್ಪ ವಸತಿತಯೊಳು
… ಗಳ್ವೆ ರತ್ನ ರಚಿತ ಸುಸ್ತಂಭಯುತಂ
ದೇವಚ್ಛಂದಂ ಸೊಗಯಿಪು
ದಾವಗಮತ್ಯಂತ ಮಂಲಂ ಹೇಮಮಯಂ ||
ಸಮದಲ ಘಂಟಾಜಾಲದಿ
ನಮಲಾಬ್ದಕ ಕಲಶ ಕೇತು ಭೃಂಗಾರಗಳಿಂ
ಕಮನೀಯಧೂಪ ಧುಮದಿ
ನಮಯ ಬಹುರತ್ನ ಕಿರದಿಂ ರಂಜಿಪುಗುಂ ||
ದ್ವಿತಯಾ ೨ ಷ್ಟಂ ಚತು ೪ ಯ್ಯೋರ್ಜನ
ಮಿತಮದಱ ವ್ಯಾಸಂ ದೀರ್ಗ್ಘ ತುಂಗತ್ವಂ
ಮತ್ತತಿ ಸುರಭಿ ಕುಸುಮ ಮಾಲಾ
ಪ್ರತತಿ ಸುರತ್ನ ಪ್ರದೀಪ ದಿಂ ಕರಮೆಸೆಗುಂ ||
|| ವ || ಮತ್ತಮಾ ಗರ್ಬ್ಬಗೃಹಂಗಳೊಳು ಸ್ಫಟಿಕ ರತ್ನಮಯ ಸಿಂಹ ವಿಷ್ಟ ರಾಗ್ರನಿವಿಷ್ಟರಂಗಳುಂ ದಶತಾಳಮಾನ ಲಕ್ಷಣ ಸಂಯುಕ್ತಂಗಳುಮಷ್ಟೋತ್ತರ ಸಹಸ್ರವ್ಯಂಜನ ವ್ಯಂಜಿತಂಗಳುಂ | ದ್ವಾತ್ರಿಶಂತ್ಸುಭಲಕ್ಷಣ ಲಕ್ಷಿತಂಗಳುಂ ಛತ್ರತ್ರಯ ಚಾಮರಾದ್ಯುಪ ಶೋಭಿತಂಗಳು ಪ್ರದಕ್ಪ್ರಥಕ್‌ ಸದ್ರುಶ ಪಂಕ್ತಿ ಕ್ರಮಸ್ಥಿತ ಚಾಮರಾಂಕಿತ ನಾಗ ಯಕ್ಷ ದ್ವಾತ್ರಿಂಶ ನ್ಮಿಥುನ ವಿರಾಜಿತಂಗಳುಮುಭಯ ಪಾರ್ಶ್ವದೊಳಂ ಶ್ರೀದೇವಿ ಶ್ರುತದೇವಿ ಸರ್ವ್ವಾಹ್ಣ ಸನತ್ಕುಮಾರ ಯಕ್ಷತ್ಪ್ರತಿ ಬಿಂಬೋಪ ರಂಜಿತಂಗಳುಂ ರತ್ನಮಯಂಗಳಪ್ಪಷ್ಟೋತ್ತರ ಶತಶ್ರೀ ಜಿನೇಶ್ವರ ಪ್ರತಿಬಿಂಬಳೊಪ್ಪುತಿರ್ಪ್ಪುವವು ಮತ್ತಮೆಂತಪ್ಪವೆಂದೊಡೆ
|| ವೃ || ಹರಿ ನೀಳಾಳಕ ಪಂಕ್ತಿ ನೇತ್ರ ಯುಗಲೋಮ ಸ್ತೋಮ ಸಭ್ರೂಲತಾ
ಹರಿ ನೀಲ ಸ್ಫಟಿಕಾ ಸಿತಾತಿ ಶುಚಿಯಿಂದುಗ್ಧಪ್ರವಾಲಾರುಣಾ
ಧರ ವಜ್ರೋಜ್ವಲ ದಂತ ಪಂಕ್ತಿ ನಖರ ವ್ರಾತಾರುಣಾ ಸ್ಮೋಲ್ಲಸ
ತ್ಕರ ಸತ್ಪಾದ ತಳಂಗಳಿಂದಮೆಸೆಗಂತಾ ಜೈನ ಬಿಂಬೋತ್ಕರಂ ||
|| ಕ || ನೋಡುವವೊಲ್‌ ಚೆಲ್ವಿಂ ಮಾ
ತಾಡುವವೋಲ್ನೆಱೆಉವಾ ಜಿನಾರ್ಚ್ಚೆಗಳೆಲ್ಲಂ
ನೋಡುವಡ ನಾದ್ಯ ನಿದನಂ
ಗಳೀಡಿತಂಗಳಾಪಂಚ ೫೦೦ ತುಂಗಂಗಳೂ ||
ಘನ ಘಂಟಾ ಜಾಲಂಗ
ಳ್ಚಿನವರ ಪೂಜೋಪಕರಣ ಸಂದೋಹಂ ತ
ಜ್ಜಿನ ಬಿಂಬೋದಯ ಪಾರ್ಶ್ವದೊ
ಳನಿಶಂ ಶೋಭಿಸುವುವಷ್ಟ ಮಂಗಳ ತತಿಯುಂ ||
ಅಷ್ಟಮಂಗಲಂಗಳವಾವುವೆಂದೊಡೆ
|| ಕ || ಕಲಶಾತ ಪತ್ರ ಚಾಮರ
ವಿಸದ್‌ಭೃಂಗಾರ ಸುಪ್ರತಿಷ್ಟಕ ಕೇತೂ
ಜ್ವಲ ಮುಕುರ ವೀಜನಂ ಮಂ
ಗಲಮೆಂದಿವು ಬೇಱೆ ಬೇಱೆ ನೋಱೆಂಟಕ್ಕುಂ ||
ದೇವಚ್ಛಂದಮಂದತಿ
ಭೂವಿಶ್ರುತ ಜೈನವಾಸ ಮಧ್ಯಾವನಿಯೊಳೂ
ಸೌವರ್ಣ್ನ ರಜತಂಗ
ಳ್ಪಾವನತರ ವಿವಿಧ ರತ್ನತತಿ ಖಚಿತಂಗಳೂ ||
|| ವ || ಮೂವರ್ತ್ತಿಚ್ಛಾಸಿರ (೩೨,೦೦೦) ಪೂರ್ಣ್ನ ಕಲಶಂಗಳತ್ಯಂತ ಮನೋಹರಂಗಳಾಗಿಪ್ಪಉ ಮತ್ತಮಲ್ಲಿಂ ಮುಂದೆ ಮಹಾದ್ವಾರೋಭಯ ಪಾರ್ಶ್ವದೊಳಂ ಪೃಥಸ್ಪೃಥತ್ಕನಕ ರಜತಮಯಂಗಳುಂ ಕರ್ಪ್ಪೂರ ಕಾಳಾಗರು ಗೋಶೀರ್ಷ ಸುರಭಿ ಧೂಪ ಧೂಮಾಢ್ಯಂಗಳಪ್ಪ ದ್ವಾದಶ ಸಹಸ್ರ ೧೨,೦೦೦ ಧೂಪ ಘಟಂಗಳೊಪ್ಪುತಿಪ್ಪುವಾ ದ್ವಾರ ಬಾಹ್ಯುಭಯ ಪಾರ್ಶ್ವದೊಳಂ ಪ್ರತ್ಯೇಕಂ ಚತುಃ ಸಹಸ್ರ ೪,೦೦೦ ಚತುಸಹಸ್ರ ೪,೦೦೦ ರತ್ನಮಾಲೆಗಳತ್ಯಂತ ಮನೋಹರಂಗಳಾಗಿ ಲಂಬಿಸುತಿರ್ಪ್ಪುವವಱೆಡೆಯೊಳ್ಪುರಃ ಕಿರಣ ಭಾಸುರಂಗಳಪ್ಪ ದ್ವಾದಶ ಸಹಸ್ರ ೧೨,೦೦೦ ದ್ವಾದಶ ಸಹಸ್ರ ೧೨,೦೦೦ ಸುವರ್ಣ್ನ ಮಾಲೆಗಳೊಪ್ಪುತಿರ್ಪ್ಪವು | ಮತ್ತಂ ಮುಖಮಂಟಪದೊಳು ಚೈತ್ಯಾಲಯ ದ್ವಾರಾಗ್ರ ಭೂಮ್ಯಾಭಯ ಪಾರ್ಶ್ವದೊಳ್ಪ್ರತೈಕ ಮಷ್ಟಸಹಸ್ರಾ ೮,೦೦೦ ಅಷ್ಟ ಸಹಸ್ರ ೮,೦೦೦ ಕನಕ ಕಲಶಂಗಳುಂ | ತತ್ಪ್ರಮಾಣ ಸುವರ್ಣ್ನ ಮಾಲೆಗಳುಮನಿತೆ ಮಾಲೆಗಳುಮನಿತೆ ಧೂಪ ಘಟಂಗಳುಂ | ನೇತ್ರಾನಂದಕಾರಿಯಗಳಾಗಿರ್ಪ್ಪವು | ಮತ್ತಂ ಮುಖಮಂಡಪ ಮಧ್ಯ ಪ್ರದೇಶದೊಳ್ಮಧುರ ಝಣ ಝಣ ನಿನಾದ ಮುಖರಂಗಳುಂ ಮೌಕ್ತಿಕ ಮಣಿ ಖಚತಂಗಳುಂ ಕಿಂಕಿಣಿ ಸಹಿತಂಗಳುಂ ನಾನಾ ರಚನಾ ಯುಕ್ತಂಗಳುಮಪ್ಪ ವಿವಿಧ ಗಂಟಾಜಾಲಂಗಳು ನವರತ್ನ ಶೋಭಾಕರಂಗಳಾಗಿರ್ಪ್ಪವು
|| ಕ || ಅನುಪಮ ಮುಖ್ಯ ದ್ವಾರ
ಕೈನಿತನಿತು ವಿಧಾನಮುಕ್ತಮಾಯ್ತನಿತನಿತುಂ
ಜಿನಗ್ರಹದ ದಕ್ಷಿಣೋತ್ತರ
ತನು ಸದ್ವಾರ ದ್ವಯಕ್ಕಮಕ್ಕರ್ದ್ದಾರ್ದ್ಧಂ ||
ವಸತಿಯ ಪಶ್ಚಿಮ ಭಾಗದೊಳೆಸೆವುವು ಮಣಿಮಾಲೆಗಳ್ದಷ್ಟ ಸಹಸ್ರಂ ೮,೦೦೦ ಮಿಸುಗುವ ಸುವರ್ಣ್ನ ಮಾಲೆಗಳೆಸವುವು ಸತತಂ ತ್ರಿತಾಡಿತಾಷ್ಟ ಸಹಸ್ರಂ || ೨೪,೦೦೦ ||
ಜಿನ ಗೃಹದೀರ್ಗ್ಘ ವ್ಯಾಸಂ
ಜಿನ ವ್ಯಾಸಂ ಜಿನಭವನ ದ್ವಾರಸದೃಶ ತುಂಗತ್ವಂ
ಜಿನವಾಸದ ಮುಂದೊಪ್ಪುವು
ದನಿಶಂ ಮುಖ ಮಂಡಪಂ ಜನಾನಂದಕರಂ ||
ಕ್ರೋಶಯುಗಮದಱ ಗಾಢಂ
ನಾಶವಿರಹಿತಂ ವಿಚಿತ್ರ ರತ್ನಮಯಂ
ಆಸುರ ಕಂಪಿನ ಕೇತನ
ಭಾಸುರ ಶಶಿವದನ ಮಂಟಪಂ ಕಣ್ಗೆಸಗುಂ ||
|| ವ || ಮತ್ತಂತಃಪುರಭೋಗದೊಲು ಶತಯೋಜನ ೧೦೦ ವಿಸ್ತಾರಮುಂ | ಸಾಧಿಕ ಷೋಡಷ ೧೬ ಯೋಜನಮುತ್ಸೇದಮುಂ | ಸಮ ಚತುರಸ್ರಮುಮಪ್ಪ ಪ್ರೇಕ್ಷಣಾ ಮಂಡಪ ಮಿಪ್ಪುದದಱ ಮುಂದೆ ಯೋಜನ ೨ ದ್ವಿತಯೋತ್ಸೇದಮುಮಷ್ಟ ಶಿತಿ ೮೦ ಯೋಜನ ವಿಸ್ತಾರಮುಂ ಸಮಚತುರಸ್ರಮು… (ತ್ರುಟಿತ) ಸುವರ್ಣ್ನಮಯ ಪೀಠಮಿಪ್ಪುದದಱಮಧ್ಯ ಪ್ರದೇಶದೊಳು ಚತುಃಷಷ್ಟಿ ೬೪ ಯೋಜನ ವ್ಯಾಸ ವ್ಯಾಸಮುಂ ಷೋಡಶ ೧೬ ಯೋಜನೋತ್ಸೇದಮಂ ಸಮಚತುರಸ್ರಮುಮಪ್ಪ ರತ್ನಮಯ ಸಭಾಮಂಟಪಮಿರ್ಪ್ಪುದದಱೊಳುತ್ಕೃಷ್ಟ ರತ್ನಮಯಂಗಳುಂಮತ್ಯಂತ ಮನೋಹರಂಗಳುಮಪ್ಪ ಸಿಂಹಾಸನ ಭದ್ರಾಸನಾದಿನಾನಾ ವಿಧಾಸನಂಗಳಿರ್ಪ್ಪುವು ಮತ್ತಂ ತದಾಸ್ಥಾನ ಮಂಟಪ ಪುರೋಭಾಗದೊಳು ಚತುರ್ಗ್ಗೋಪುರೋಪ ಶೋಭಿತ ದ್ವಾದಶಾಂಬುಜ ವೇದಿಕಾ ಪರಿವೃತಮುಂ ಚತ್ವಾರಿಂಶ ೪ ದ್ಯೋಜನೋತ್ಸೇಧಮುಂ ಸರ್ವ್ವಜ್ಞಾ ಲೋಕಿತಮುಂ ನಾನಾ ರತ್ನಮಯಮುಮಪ್ಪ ಸ್ತೂಪ ಪೀಠಮಿರ್ಪ್ಪುದಾ ಪೀಠದ ಮಧ್ಯ ಪ್ರದೇಶದೊಳ್ಚತುಃ ಷಷ್ಟಿ ೬೪ ಯೋಜನೋತ್ಸೇಧವ್ಯಾಸಾಯಾಮಾಮುಂ ತ್ರಿಮೇಖಲೋಪಿತ ಶೋಭಿಮುಂ | ನಾನಾ ರತ್ನಮಯಮುಮಪ್ಪ ಸ್ತೂಪಯಿಪ್ಪುದದಮೆಂತಪ್ಪುದೆಂದೊಡೆ
|| ಕ || ಛತ್ರಚೌಮರೋಪಯುಕ್ತಂ
ಚಿತ್ರಾಮಲ ರತ್ನ ಕಿರಣ ನಿರಸಿತ ತಿಮಿರಂ
ನೇತ್ರಾನಂದ ಕರಂ ಸುಪ
ವಿತ್ರಾರ್ಹತ್ಸಿದ್ದ ಬಿಂಬ ನಿಚಿತಮನಿನದಂ ||
|| ವ || ಅಂತೆಸೆವಾ ಸ್ತೂಪಿಯ ಮುಂದೆ ಮುಂದೆ ಪೂರ್ವೋಕ್ತ ಸರ್ವ ಲಕ್ಷಣ ಸಮೇತಂಗಳಪ್ಪಷ್ಟ ಸ್ತೂಪಿಗಳಿರ್ಪ್ಪುವವಱ ಮುಂದೆ ಸಹಸ್ರ ೧,೦೦೦ ಯೋಜನ ವ್ಯಾಸಾಯಾಮಮುಂ | ಜಿನದೃಷ್ಟೋತ್ಸೇಧಮುಂ | ಚತುರ್ಗ್ಗೋಪುರೋಪಶೋಭಿತ ದ್ವಾದಶ ವೇದಿಕಾ ಪರಿತಮುಮಪ್ಪ ಹೇಮಮಯ ಪೀಠಮುಮಿಪ್ಪದದಱ ಮಧ್ಯದೊಳ್ಚತು ೪ ಯೋಜನ ದುತ್ಸೇದ್ಯಕ ಯೋಜನ ೧ ವ್ಯಾಸ ಸ್ಕಂಧಂಗಳುಂ ನಾನಾ ರತ್ನಮಯಂಗಳುಂ ಸಾಲತ್ರಯಾಭಿರಾಮಂಗಳುಂ | ೧೨ ದ್ವಾದಶ ೧೨ ಯೋಜನಾಯತ ಚತುರ್ಮ್ಮಹಾ ಶಾಖಾ ಶೋಭಿತಂಗಳುಮನೇಕ ತನು ಶಾಖಾ ರಂಚಿತಂಗಳುಂ | ದ್ವಾದಶಯೋಜನ ಶಿಖರವಿಸ್ತಾರಂಗಳುಮ ವಿಂಶತ್ಯುತ್ತರ ಶತ ಸಮಧಿಕ ಚತ್ವಾರಿಂ ಶತ್ಸಹಸ್ರಾಣಿತಯಕಲಕ್ಷ ೧,೪೦,೧೨೦ | ಪರಿವಾರ ವೃಕ್ಷ ಸಹಿತಂಗಳುಂ | ನಿಜ ನಿನಮೂಲ ಚತುರ್ದ್ದಿರ್ಗ್ಗತ ಪೀಠಾಗ್ರೋಪವಿಷ್ಟ ಮಣಿಮಯ ಚತುಚ್ಚತುಸ್ಸಿದ್ಧ ಜಿನ ಪ್ರತಿಮಾ ವಿರೋಜಿತಂಗಳುಮಪ್ಪ ಸಿದ್ಧಾರ್ತ್ಥ ಚೈತ್ಯನಾಮ ವೃಕ್ಷಂಗಳೆರಡಿರ್ಪ್ಪುದಾ ವೃಕ್ಷಂಗಳೆಲ್ಲಮೆಂತಪ್ಪವೆಂದೊಡೆ
|| ಕ || ನಿರುಪಮ ಮಣಿಮಯ ಶಾಖಾ
ಭರಣಗಳ್ಮರಕತಮಯೋರು ಪತ್ರೋತ್ಕರಗಳು
ವರಪದ್ಮರಾಗ ಫಲಗ
ಳ್ಸುರುಚಿರ ತಪನಿಯ ರಜತಮಯ ಕುಸುಮಂಗಳೂ ||
ತರುನಿಕರಂಗಳವೆಲ್ಲಂ
ಸುರುಚಿರ ಪೃಧ್ವಿಮಯಂಗಳತಿ ಕಾಂತಂಗಳು
ವಿರಹಿತನಿದನಾದ್ಯಂಗ
ಳ್ನಿರಂತರಂ ಶೋಭೆವೆತ್ತು ರಂಜಿಪುವಾದಂ ||
ಆ ತರುಗಳ ಮುಂದೆಸಗುಮ
ದೇಂ ತೊದಳೊಹೇಂಪೀಠಮತಿ ರಮಣೀಯಂನ
ಮಿತಾ ದೋಷೋತ್ಕರ
ಪೂತ ಜಿನಾಲೋಕಿತೋಚ್ಚ ದೀರ್ಗ್ಘ ವ್ಯಾಸಂ ||
|| ವ || ಮತ್ತಂ ಚಯ್ಯಾಟ್ಟಳಕ ಗೋಪುರ ದ್ವಾರಮಣಿ ತೋರಣೋಪಯುಕ್ತ ದ್ವಾದಶ ವೇದಿಕಾ ಪರಿತಮಪ್ಪ ತತ್ಪೀಠದೊಳು ಷೋಡಶ ೧೬೦ ಯೋಜನೋತ್ಸೇಧಂಗಳು | ಯೋಜನ ಚತುರ್ತ್ಥಾಂಶ ೧೪ ವಿಸ್ತಾರಂಗಳು ಸುವರ್ಣ್ನ ಮುಖಂಗಳುಮಪ್ಪಸ್ತಂಭಗಳ ಮೇಲೆ ಗಂಟಾ ಟಣತ್ಕಾರ ಮುಖಂಗಳುಂ | ರತ್ನತ್ರಯ ಚಾಮರೋಪ ಶೋಭಿತ ಶಿಕರಂಗಳುಂ | ನಾನಾ ರತ್ನಮುಖಂಗಳುಮಪ್ಪ ಮಹೀಂದ್ರ ನಾಮ ಮಹಾ ಧ್ವಜಂಗಳೊಪ್ಪತಿಪ್ಪುವವಱ ಮುಂದೆ
|| ಕ || ಅನುಪಮ ಮಣಿಮಯ ಭಿತ್ತಿ ಕ
ಮನ ಇದ್ಯುತಿ ಪದ್ಮರಾಗ ಮಣಿಮಯ ಕಳಸಂ
ಜನ ನಯನಾನಂದಕರಂ
ಜಿನ ಭವನಂ ಮಱೆಉದಾದಿನಿದನ ವಿಹೀನಂ ||
|| ವ || ಅಂತೆಸೆವಾ ಜಿನಾಲಯದ ನಾಲ್ಕು ದಿಕ್ಕುಗಳೊಳ್ನಾಲ್ಕು ವಾಪಿಗಳಿಪ್ಪುವವೆಂತೆಂದೊಡೆ
|| ಕ || ದಶ ೧೦ ಯೋಜನ ಗಾಢಂಗಳ್‌
ದಶ ೧೦ ಸಂಗುಣ ಪಂಚ ೫೦ ಯೋಜನಂ ವ್ಯಾಸಂಗಳು
ದಶ ಸಂತಾಡಿತ ಯೋಜನ
ದಶ ೧೦೦ ಮಿತಥೆಗ್ಘ್ಯಂಗಳತುಳಮಣಿ ವೇದಿಕೆಗಳೂ ||
ಆಕಲುಷ ಜಲಭರಿತಂಗ
ಳ್ವಿಕಚೋತ್ಪಲ ಪುಂಡರೀಕ ರಕ್ತಾಂಬೋಜ
ಪ್ರಕರಕಲ್ಪಾರ ಸುರಖಿತ
ಸಕಲಾಶಾ ಭಿತ್ತಿಗಳ್ವಿರಾಜಿಪವನೀಶಂ ||
|| ವ || ಅಂತೆಸೆವ ಪಾಪಿಗಳಿಂ ಮುಂದೆ ವಿದ್ಯುಜಯ ಪಾರ್ಶ್ವದೊಳಂ ಪಂಚಾಶ ೫೦ ದ್ಯೋಜನೋತ್ಸೇದಮುಂ ಪಂಚವಿಂಶತಿ ೨೫ ಯೋಜನಾವ್ಯಾಸಮುಂ | ರತ್ನಮಯಮುಮಪ್ಪ ದೇವ ಕ್ರೀಡಾ ಪ್ರಸಾದ ದ್ವಯಮಿಪ್ಪುದಲ್ಲಿಂ ಮುಂದೆ ಪಂಚಾಸದ್ಯೋ ೫೦ ಜನೋತ್ಸೇದ ಮುಂ ಪಂಚ ವಿಂಶತಿ ೨೫ ಯೋಜನ ವ್ಯಾಸಮುಮಪ್ಪ ಮಣಿ ತೊರಣಮೊಪ್ಪುತಿಕ್ಕುಂ
|| ಕ || ಅದು ಸ್ತಂಭ ಸ್ತಿತ
ಮದುನಿಸ್ತುಲ ಮೌಕ್ತಿಮಾಂಚಿತಮಂ
ತದು ಘಂಟಾ ಜಾಲಯುತಂ
ಸದಮುಲ ಜಿನ ಬಿಂಬ ವೃಂದ ರಮಣೀಯತರಂ ||
|| ವ || ಅಂತೆಸೆವ ತೊರಣದ … ಗದೊಳು
|| ಕ || ಅತಿಶಯ ಮಣಿ ಸಂಘಟಿತಂ
ಶತ ಯೋಜನ ೧೦೦ ತು.ಗ…. ೫ ವ್ಯಾಸ
ಯತಮಪ್ಪ ಪ್ರಾಸಾದ
ದ್ವಿತಯಂ ಕಡು ಶೋಭೆವೆತ್ತು ರಂಜಿಸುತಿಕ್ಕುಂ ||
|| ವ || ವದನಾಲೋಕನ ಮುಂಡಪಾದಿಗಳ ಮಾನಂ ಪ್ರೋಕ್ತಮಾದತ್ತು ಪೂರ್ವ್ವದ್ವಾ
ರದ ಮುಂದೆ ತತ್ಸಕಲಮರ್ದ್ದಂ ಕ್ಷುಲ್ಲಕ ದ್ವಾರಯು
ಗ್ಯದ ಮುಂದಿಕ್ಕುವುವೆಲ್ಲಮಂ ಬಳಸಿ ಹೈಮಮಿವೇ … ಶೋಭೆಗಾ
ಸ್ಪದಮಾಗಿಪ್ಪುದು ನಾಡೆ ನೋಳ್ವರಿಗೆ ನೇತ್ರಾನಂದಮಂ ಮಾಡುತಂ ||
|| ವ || ಅಂತೆಸೆವ ವೇದಿಕಾ ಪುರೋಭಾಗ ದೊಳೊ
|| ಕ || ಕನಕ ಮಣಿ ಸ್ತಂಭಾಗ್ರೌದೊ
ಳನಿಸಂ ಶೋಭಿಪವು ನಾಡೆ ನಾಲ್ದೆಸೆಗಳೊಳಂ
ನಿ….. ಗಳ್ದಶ ವಿಧಕೇ
ತನಗಳ್ಪರ ಚಾಮರಾತಪತ್ರ ಯುತಂಗಳೂ ||
ಆವಾವುವೆಂದೊಡೆ
|| ಕ || ಕರಿಹರಿ ವೃಷಭ ಶಿಖಿ ಶಶಿ ರವಿ
ಸರಸಿರುಹ ಚಕ್ರಹಂನ ಗರುದಧ್ವಜಗಳುಮೊಪ್ಪುವ
ದರ ವೊಂದೊಂದೊಂದಷ್ಟೋ
ತ್ತರ ಶತ ೧೦೦ ಸಂಖ್ಯಂ ದಲಕ್ಕುಮವಱೊಳ್ಮತ್ತಂ ||
|| ವ || ವೊಂದೊಂದು ಮಹಾಧ್ವಜಕ್ಕೆ ೧೦೮ ನೂಱೆಂಟು ಪರಿವಾರ ಧ್ವಜಂಗಳಕ್ಕುಮವೆಲ್ಲವಂ ವೇಷ್ಟಿಸಿ
|| ಕ || ಕನಕಮಯವೇದಿಯೊಪ್ಪುಗು
ಅನುಪಮ ಮಣಿಗೋಪುರ ಧ್ವಜೋತ್ಕರದಿಂ ಯೋ
ಜನಯುಗಂ ೨ ತುಂಗತೆಯುಂ ಯೋ
ಜನದ ಚತುರ್ಬ್ಭಾಗ ಮಿತ ವಿಶಾಲತೆಯಿಂದಂ ||
ವ || ಅಂತೆಸೆವ ವೇದಿಕೆಯಂ ಬಳಸಿಯಶೋಕ ಸಪ್ತದಚಂಪಕ ಚೂತವನವೆಂಬ ನಾಲ್ಕುಂ ವನಂಗಳಿಪ್ಪುವವಱೊಳು
|| ವೃ || ಮರಕತ ಪತ್ರ ಸಂತತಿ ಸುಕಾಂಚನ ಪುಷ್ಟ ಸಮೂಹ ಶೋಭಿಗ
ಳ್ಸುರಚಿರಮಪ್ಪ ವಿದ್ರುಮಸುಶಾಖೆಗಳುತ್ತಮ ಪದ್ಮರಾಗ ಭಾ
ಸುರ ಫಲಭಾರಗಳಶ ವಿಧಾಮರ ಭೂಮಿಜ ರಾಜಿಗಳ್ನಿರತಂ
ತರಮುಮವರೋತ್ಕರಕ್ಕೆ ಸಲೆ ಮಾಳ್ಪುವು ನೇತ್ರಮನೋನುರಾಗಮಂ ||
ವ || ಮತ್ತಮಾ ನಾಲ್ಕುಂ ವನಂಗಳ ಮಧ್ಯ ಪ್ರದೇಶಂಗಳ್ಸಾಲತ್ರಯ ಪೀಠತ್ರಯೋಪಶೋಭಿತಂಗಳುಂ | ಚತುರ್ದ್ದಿಗ್ಮೂಲ ಗತಾಷ್ಟಮಹಾ ಪ್ರಾತಿಹಾರ್ಯ್ಯ ಸಮೇತಪರ್ಯ್ಯಂಕಾಶನಸ್ತಿತ ಜಿನ ಪ್ರತಿಮಾಭಿರಾಮಂಗಳುಂ ರತ್ನಮಯಸ್ಕಂದ ಶಾಖಾ ಪತ್ರ ಪಲೋಪ ಶೋಭಿತಂಗಳುಂಮಪ್ಪ ಚೈತ್ಯ ವೃಕ್ಷಂಗಳತ್ಯಂತ ಮನೋಹರಂಗಳಾಗಿಪ್ಪುವು ಮತ್ತಮಾವನ ಭೂ ಪ್ರಣಿಧಿ ಚತುರ್ವ್ವೀಧಿ ಮಧ್ಯದೊಳು
|| ವೃ || ಮಾನಸ್ತಂಭಂಗಳೊಂದೊಂದನಣು ಮಣಿಮಯಂಗಳ್‌ ಲಸಚ್ಛತ್ರಕೆ ತ್ಪ
ನ್ಯೂನಮೆಯೊಲ್ಲ ಸತ್ಕಿಂಕಿಣಿ ಚಮರಜ ಘಂಟಾನ್ವಿತಂಗಳ್ಚತುರ್ದ್ದಿ
ಗ್ದೈನಾರ್ಚ್ಛನಾ ಶೋಭಿತಂಗಳ್ಸುರಚಿರ ಮಣಿಪೀಠತ್ರಯಾಗ್ರ ಸ್ಥಿತಂಗ
ಳ್ಪೇನೊಚ್ಚಂಗಳ್ನಿತಾಂತಂ ಸೊಗಯಿಸುವನಾದ್ಯಂತ ರೂಪಂಗಳೆಂದುಂ ||
|| ವ || ಅಂತತಿ ರಮಣೀಯವಾದ ವನ ಭೂಮಿಯಂ ಪರಿವೇಷ್ಟಿಸಿ
|| ವೃ || ನಾನಾ ರತ್ಯಮಯಂ ಮನೋಹರತರಂ ಸಾಲಂಕರಂ ರಂಜಿಕ್ಕುಂ
ನಾನಾ ಕೇತನ ಪಂಕ್ತಿಯಿಂದಮುರು ಚರ್ಯ್ಯಾಟ್ಟಳಕಾನೀಕದಿಂ
ನಾನಾತ್ಯುಂನತ ರಮ್ಯ ಗೋಪುರ ಚತುರ್ದ್ವಾರಂಗಳಿಂ ಸಂತತಂ
ನಾನಾ ರತ್ನ ಕದಂಬ ಭೂರಿ ಕಿರಣ ಪ್ರೋದ್ಭಾಸಿತಾಶಾಮುಖಂ ||
|| ವ || ಅಂತು ನಾನಾ ವಿಧ ಪರಿಕರಂಗಳಿಂದೊಪ್ಪುತಿಪ್ಪ ಜಿನ ಭವನಂಗಳೊಳೂ
|| ವೃ || ಜಲದಿಂ ಗಂಧದಿಂ ನಕ್ಷತ್ರೌಘುದಿ ಲತಾಂತಾನಿಕದಿಂ ಸಂತತಂ
ವಿಲಸಚ್ಛಾರು ನಿವೇದ್ಯದಿಂನಘತಮೋನಿರ್ನ್ನಾಶಿ ದೀಪಂಗಳಿಂ
ಕಲಿತಾನೂನ ಸುಗಂಧಧೂಪದಿನಮೆಯಾತ್ಯಂತ ಸೌರಭ್ಯ ಸ
ತ್ಪಲ ಸಂದೋಹದಿನರ್ಚ್ಚಿಸಿ…. ರಂ ದೇವರ್ಕ್ಕಳಾನಂದದಿಂ ||
ಭವನ ವೆಂತರ ದೇವ ಕಾಮಿನಿಯರುಂ ಜ್ಯೋತಿಷ್ಕ ದೇವಾಂಗನಾ
ನಿವಹಂಕಲ್ಪ ಸುರಾಗನಾ ವಿತತಿಯುಂ ತಜ್ಜೈನ ವಾಸಂಗಳೊ
ಳ್ಭವ ವಿದ್ವಂಶಿ ಜಿನೇಂದ್ರವನಮಂ ಸದ್ಗೀತದಿಂ ಪಾಡುತಂ
ವಿವಿಧಾಶ್ಚರ್ಯ್ಯ ಸುಭಂಗಿಂ… ಯಿಸುತ್ತಿರ್ಪ್ಪರ್ಮ್ಮಹೋತ್ಸಾಹದಿಂ ||
ಮತ್ತಂ
|| ವೃ || ಭೇರಿ ಮರ್ದ್ಧಳೆ ತಾಳ ಶಂಖ ಕಹಳಾ ವೀಣಾದಿ ವಾದ್ಯಂಗಳಂ
ಪಾರಾ ವಾರ ಗಭೀರ ಭೂರಿತರ ನಾದಂ ಪೊಣ್ಮೆ ದೇವರ್ಕ್ಕಳ್‌
ಚಾರುಶ್ರೀ ಜಿನಮಂದಿರಂಗಳೊಳು ನಿಚ್ಚಂ ಬಾಱಿಸುತಂತೆ
ವೊಳ್ಪಸೆವುತ್ತತಿ ಭಕ್ತಿಯಿಂ ನುತಿಸುತಿರ್ಪ್ಪರ್ಜ್ಜಿನಾಧೀಶ್ವರನಂ ||
|| ವ || ಅಂತತ್ಯಂತ ಶೋಭಾಕರಂಗಳುಂ ತ್ರೈಲೋಕ್ಯಾಶ್ಚರ್ಯ್ಯ ಕರಂಗಳುಮಪ್ಪ ಚೈತ್ಯಾಲಯಂಗಳ್ಗೆ ಪ್ರತಿವರ್ಷಮಾಷಾಢ ಕಾರ್ತ್ತಿಕ ಫಾಲ್ಗುಣ ಮಾಸಂಗಳೊಳ್ಸಾ ಧರ್ಮ್ಮದೀನ ನಾದಿ ದ್ವಾದಶ ವಿಧ ಕಲ್ಪಾ… ಪ್ರ ವೈಮಾನಿಕ… ತ್ರಯಾಮರ ಸ್ತೋಮನ್ವಿತರುಂ ಕರಿ ತುರಗ ಹರಿ ವೃಷಭ ಸಾರಸ ಪಿಕ ಹಂಸ ಕೋಕ ಗರುಡ ಮಕರ… ಕಮ.. ಪು ಱ್ವಕವಿಮಾನಾದಿ ವಾಹನಾರೂಢರುಂ ದಿವ್ಯ ಫಲ ಪುಷ್ಪಾಂಕಿತ ಹಸ್ತರುಂ ಪ್ರಶಸ್ಥ ವಸ್ತ್ರಾಭರಣ ಭೂಷಿತರುಂ | ವಿವಿಧ ಧ್ವಜಚ್ಛತ್ರ ಚಾಮರಾದಿ ವೈಭವಾಂನ್ವಿತರುಂ ನಾನಾವಿಧ ವಾದ್ಯಾರಾವ ಬದರೀಕೃತ ಧಿಕ್ಕರಿ ಕರ್ಣ್ನ ಕುಹರರುಮಾಗಿ ಬಂದಷ್ಟಮಿ ಪ್ರಭೃತಿ ಪೂರ್ಣ್ನಮೀ ಪರ್ಯ್ಯಂತಂ | ನಿಜ ನಿಜಾಮರ ಸಮಿತಿ ವೆರಸು ಸೌಧರ್ಮ್ಮೈಶಾನ ಚಮರ ವೈರೋಚನೇಂದ್ರಪ್ಪೂರ್ವ್ವಾಪರ ದಕ್ಷಿಣೋತ್ತರ ದಿಕ್ಕುಗಳೊಳ್ಪ್ರತಿ ದಕ್ಷಿಣ ಕ್ರಮದಿಂದೆರಡು ಜಾವಂಬರಮೈಂದ್ರಾದಿ ಧ್ವಜಾದಿ ಮಹಾಪೂಜೆಗಳಂ ಮಾಳ್ಪರೆಂದರಿಂಜಯ ಮಹಾಮುನೀಶ್ವರಂ ನಂದೀಶ್ವರ ದ್ವೀಪ ಚೈತ್ಯಾಲಯಸ್ವರೂಪಮಂಸವಿಸ್ತರಮಾಗಿ ಪೇಳ್ದನಂತರಮಾ ನೋಂಪಿಯ ಸ್ವರೂಪಮನಿಂತೆಂದು ಪೇಳ್ದರದೆಂತೆಂದೊಡೆ
|| ಕ || ಮುದದಿಂ ನೋಂಪವರಾಷಾ
ಢದ ಸಿತ ಸಪ್ತಮಿಯೊಳಾಗಿ ಶುಚಿಗಳ್ಮಧ್ಯಾ
ಹ್ನದೊಳಿರದೆ ಚೈತ್ಯವಾಸ
ಕ್ಕೊದವಿದ ಭಕ್ತಿಯೊಳೆ ಬಂದು ತಜ್ಜಿನ ಗೃಹಮಂ ||
|| ವ || ತ್ರಿಃ ಪ್ರದಕ್ಷಿಣಂಗೆಯ್ದು ಪಾದ ಪ್ರಕ್ಷಾಲನಂ ಮಾಡಿ ನಿಷಿಧಿಯೆಂದೊಳಗಂ ಪೊಕ್ಕು ಅನಂತ ಚವಿ (ದು)ರ್ಲ್ಲಭ ಜಿನಮುಖ ದರ್ಶನ ಸಂಜಾತಾನಂದಾಶ್ರುಜಲ ವಿಲುಳಿತ ಲೋಚನರುಂ ಕರಕಮಲ ಮುಕುಲಾಂಕಿತ ಬಾಲಸ್ತಲರುಮಾಗಿ
|| ವೃ || ಜಯ ದೇವ ಶರಣಾಗತ ರಕ್ಷಕ ಭವ್ಯ ಬಂಧು ದು
ರ್ಜಯಮದನೇಭ ಪಂಚಮುಖದೊ ಗತಿದೂರ ಹತಿ ಕರ್ಮ್ಮ ಸಂ
ಚಯಿರಿಪ್ರಹಾರಿ ಜಲ್ಮಶಿಖಿವಾರಿ ನಿರತ್ಯಯ ನಿರ್ವ್ವೈಪೇಕ್ಷ ನಿ
ರ್ಭಯ ಕೃಪೆಯಿಂದ ನಿಂನಚಲ ಸೌಖ್ಯಮನೀಯೆನಗಂ ಜಿನೇಶ್ವರಾ ||
|| ಕ || ಶ್ರೀ ಮುಖ ದರ್ಶನಮಾಡಲ್‌
ಶ್ರೀ ಮುಖದರ್ಶಮದಕ್ಕುದಿರದಿಂ ನಿಂನೀ
ಶ್ರೀ ಮುದರುಷನ ದೂರಂ
ಶ್ರೀ ಮುಖದರ್ಶನಿ ವಿದೂರನಕ್ಕುಂ ಜಿನಪಾ ||
|| ವ || ಯೆಂದಿವು ಮೊದಲಾದ ಸ್ತುತಿ ಸಹಸ್ರಂಗಳಿಂ ಜಿನೇಂದ್ರ ಸ್ತವನಂಗೆಯ್ದು ತದನಮತರಂ || ತ್ರೋಟಕ ದ್ವಯಂ ||
ಅಭಿಷೇಕ ಪೂಜೆಯ ಮಾಡಿ ಜಿನರಿಗೆ ಭವಾಂಬುಧಿ ಪೂತಗೆಸದ್ವಿದಿಯಿಮ
ದಿಭು ಜೈನಮುಖೋದ್ಭವ ಭಾರತಿಯಂ ಶುಭ ಚಿತ್ತದಿ ಪೂಜಿಸಿ ಸದ್ಗುರುವಂ ||
ಮುನಿ ವೃಂದಕೆ ಭೂರಿ ಸುಭಕ್ತಿಯಿಂದಂ ವಂದನೆಯಂ ಸಲೆ ಮಾಡಿಯನು ಕ್ರಮದಿಂ
ಮುನಿವರ್ಯ್ಯನ ಮುಂದಕೆ ಬಂದು ಮಹಾ ವಿನಯಾನತ ಮಸ್ತಕರಾಗಲೊಲವಿಂ ||
|| ವ || ದಿಗ್ಘ್ರತ ದೇಶವ್ರತಾದಿ ವ್ರತಂಗಳುಮನೇಕಭುಕ್ತ ಪೂರ್ವ್ವಕಮಾಗಿಯಾ ನೋಂಪಿಯುಮಂ ಕೈಕೊಂಡು ನಿಜ ನಿಜಾವಾಸಕ್ಕೆ ಬಂದು
ನೋಂಪಿಯ ಕಥೆಗಳು: ೩೩. ನಂದೀಶ್ವರದ ನೋಂಪಿಯ ಕಥೆ (೪)
|| ವೃ || ನವ ವಿಧ ಪುಂಣ್ಯದೊಳ್ನೆಱೆದು ಸಪ್ತಗುಣಂಗಳೊಳಮೊಂದಿ ಸ
ದ್ವಿವಿಧರಸಾಢ್ಯ ಭಕ್ತ್ಯತತಿಯಂ ಪರಮಾಂನಮುಮಂ ವಿಶುದ್ಧಮಂ
ಭುವನ ವಿನೂತರಪ್ಪ ಮುನಿಪರ್ಗ್ಗಿತ್ತು ಬಳಿಕ್ಕನಾಥ ಬಾಂ
ಧವ ಜನ ಪಂಡಿತರ್ಗ್ಗಮುಣಲಿಕ್ಕಿಯೆ ಮಾಡುವುದೇಕ ಭುಕ್ತಮಂ ||
ತದನಂತರಂ ಚೈತ್ಯಾಲಯಕ್ಕೆ ಬಂದು ದೇವ ಶ್ರುತ ಗುರವಂದನೆಯಂ ಮಾಡಿ ಚತುರ್ತ್ಥಮಿಯಲುಪವಾಸಮಂ ಕೈಕೊಂಡು ಸಪ್ತಮಿ ಮೊದಲಾಗಿ ಪೌರ್ಣ್ನಮಿ ಪರ್ಯ್ಯಂತ ಮಧಃ ಶಯನ ಬ್ರಹ್ಮಚರ್ಯ್ಯ ವ್ರತಮಂ ಕೈಕೊಂಬುದು | ದುಃಶ್ರುತಿ ದುಃಪರಿಣಾಮಂಗಳಂ ಪರಿಹರಿಸಿ ಧರ್ಮ ಕಥಾಶ್ರವಣ ಶುಭ ಪರಿಣಾಮಂಗಳಿಂದಂ ಪೊತ್ತಂ ಕಳೆದಷ್ಟಮಿಯ ದಿವಸದೊಳು
|| ತರಳ || ಜಿನ ನಿಕೇತನದಲ್ಲಿ ಮಂಟಪಮಂ ಸಮಸ್ತವಿತಾನ ನೂ
ತನ ಫಲಾವಳಿಯಿಂದ ಸಾರ ಸುಭಕ್ಷ ಸಂತತಿಯಿಂದಮುಂ
ಜನ ಮನೋಹರಮಪ್ಪ ವೋಲ್ಸಲೆ ಮಾಡಿ ಶೋಭೆಯನಲ್ಲಿ ಮ
ತ್ತನಣು ಸಂಮದದಿಂದಮದರಮಂ ಸುಸಾರಧರಮಪ್ಪುದಂ ||
ಸುಸ್ಥಿರಮಪ್ಪಂತು ಸ್ಥಾಪ್ಯಂ ಮಾಡಿ ತದನಂತರಂ || ಲಲಿತರಗಳೆ ||
ಯಾಗ ಭೂಶೋಧನಂಗೆಯ್ದು ಸಲಿಲಾದ್ಯದಿಂ
ನಾಗ ಸಂತರ್ಪ್ಪಣಂ ಮಾಡಿಸಲೆಯಮೃತದಿಂ ||
ರಾಗದಿಂ ದರ್ಭ್ಭೆಗಳನಿರಿಸಿ ನವದೆಶೆಗಳೊಳು
ಯಾಗ ಭೂಮ್ಯರ್ಚ್ಚನಂಗೆಯ್ದು ತೋಯಾಧಿಯೊಳು ||
ವೀತರಾಗಾರ್ಚ್ಛಿತ ಸುಚಂದನ ಸುಪುಷ್ಟಮಂ
ದೌತ ಶೀತ ವಸ್ತ್ರ ಶೇಖರ ಯಜ್ಞಸೂತ್ರಮಂ ||
ರತ್ನಮಯ ಕಟಕ ಕುಂಡಲ ಮುದ್ರಿಕಾದ್ಯಮುಂ
ಯತ್ನದಿಂ ಧರಿಸಿ ಸಲೆ ಷೋಡಶಾಭರಣಮಂ ||
ಭೂತ ಸತ್ಪಲ ವಾದ್ಯಂಚಿ. ಮುಖಂಗಳಿಂ
ಶ್ವೇತ. ತ್ಸು. ತ್ರದಿಂ ಪರಿವೇಷ್ಟಿತಂಗಳಂ ||
ಪೂತ ಕಳಶಂಗಳ ಸ್ಥಾಪಿಸಿ ವಿಧಾನದಿಂ
ಜಾತ ಸಂತೋಷದಿಂದರ್ಚ್ಚಿಸಿ ಜಲಾದ್ಯದಿಂ ||
ಮೇರು ಶೈಲಸ್ಥ ಪಾಂಡುಕಮೆಂಬ ಭಾವದಿಂ
ಚಾರುತರ ಪೀಠಮಂ ಸ್ಥಾಪಿಸಿ ಸುಭಾವದಿಂ ||
ಪ್ರಕ್ಷಾಲನಂಗೆಯ್ದು ಪೀಠಮಂ ಶುಚಿ ಜಲದಿ
ಸಾಕ್ಷತ. ದರ್ಭ್ಭೆಯಂ ಸ್ಥಾಪಿಸಿ ಮಹಾದರದಿ ||
ಗೋತ್ರಚಿದ್ಭಕ್ತಿ ಚರ ವಂದಿತ ಜಿನೇಶ್ವರನ
ಗಾತ್ರ ಸ್ಪರ್ಶನಂಗೆಯ್ದು ಸರ್ವ್ವೇಶ್ವರನ ||
ಈಡಿತ ಜಿನೇಶನಂ ಸ್ಥಾಪಿಸಿ ಮನೋಮುದದಿಮಾ…. (ತ್ರುಟಿತ) ನನು ಕ್ರಮದಿನವತರಾನೇಕ ನೀರಾಜನ ದ್ರವ್ಯದಿಂದವತರಮಂ ಕ್ರಮಪೆ ಮಾಡಿ… ದಿಂ ಇಂದ್ರಾಣಿ ರಾತ್ರಿಚರ ವರುಣ ಪವನರಂ | ವೃಂ (ದ್ರ) ವೈಭವದನದ ಗೀರೀಶಶೆ…. ಭೂರಿಮು. ಕ್ರಮದಿ ಮಾಡಿಯಾಹ್ವಾನಮಂ ವಾರಿ ಗಂದಾಧಿಯಿಂ ಮಾಡಿ ಸ… ರಮಂ | ನಿಜ ನಿಜಾಯುಧ ವಧೂವಾಹನಾದ್ಯುಕ್ತರಂ | ನಿಜ ನಿಜಸ್ಥಾನದೊಳಿರಿಸಿತದ ನಂತರಂ | ಭೇರಿ ಮೃದಂಗ ಶಂಖಾದಿ ನಿಶ್ವನಮೆಸೆಯ | ಚಾರು ಕಲಶೋದ್ಧರಣಮಂ ಮಾಡಿ ಜನಮೊಸೆಯ ಜೈನಮತದಂತಖಿಲ ಲೋಕಹಿತಕಾರಿಯಿಂ | ದ್ರಾಕ್ಷಾರಸ ಶರ್ಕ್ಕರೆಯಿಂ ಲೋಭನ ಮನೋಹಾರಿ ವರ್ನ್ನ ಸದ್ರುಚಿಗಳಿಂ ಚೂತದಾಡಿಮ ಪುಂಡ್ರೇಕ್ಷು ರಸಶೀತಂಗಳಿಂ | ಗಾಂಗೇಯ ರಸಮಸೇಣ ಭೂರಿ ಸೌರಭ್ಯದಿಂ ಗಾಂಗೇಯ ಘಟ ಚರಿತ ಹಯ್ಯಂಗವಿನದಿಂ | ಅಪಹಸಿತ ಹರಸನ ವಿದುಕರ ತುಷಾರಂ ಸಂಪವಿತ್ರ ಸುಶಾ ಮಾಷಿಷಿ ಕ್ಷೀರದಿಂ ಇಂದುಕಾಂತ ಸಕಲ ಸಂಘಾತ ಸಂಕಾಶದಿ | ದಧಿಯಿನತ್ಯಂತ ನೀಹಾರಿಕಾಠಿನ್ಯದಿಂ | ಅಭಿಷೇಕಮಂ ಮಾಡಿ | ಸನ್ಮಂತ್ರ ಪೂರ್ವ್ವಕಂ | ವಿಭುಜಿನಾಧೀಶಂಗೆ ಸದ್ಭಕ್ತಿಪೂರ್ವ್ವಕಂ | ವಿವಿಧ ಸುರಭಿ ದ್ರವ್ಯತತಿ ಚೂರ್ಣ್ನ ನಿಕರದಿಂ | ಪ್ರವರ ತರ ಕಮತಂಡುಲ ಷಿಷ್ಟ ಖಂಡದಿಂ | ಉದ್ವರ್ತ್ತನಂಗೆಯ್ದು ತೊಲಗಿಸಿ ಸ್ನಿಗ್ಧಮಂ | ವಿದ್ವಜ್ಜನಾದಿ ತಾ ರ್ಹತ್ತ ನೂಲಗ್ನಮಂ | ಸಿತ ಪಿತಹರಿದರುಣ ಕೃಷ್ಣ ವರ್ನ್ನಂಗಳಿಂ | ದತಿ ಸುರಭಿ ಮಿಲಿತ ಶಾಲ್ಯಂ ನ ಪಿಂಡಂಗಳಿಂ | ಭೂರಿ ನಿರಾಜನ ದ್ರವ್ಯ ಸಂಘಾತದಿಂ | ನೀರಾಜನಂಗೆಯ್ದು ಪರಮಾನುರಾಗದಿಂ | ಚೂತಾದಿ ಶುಭತರುತ್ವ ಕ್ಕೃತಕಷಾಯದಿಂ ವೀತರಾಗಂಗೆಸಗಿ ಸುಮನಮನಮೆಯದಿಂ | ಈಡಿತಾಮೋದಸದ್ವಾದಿ ಭರಿತಂಗಳಿಂ | ಮಾಡಿಯುಭಿಷೇಕಮಂ ಕೋಣಕುಂಭಂಗಳಿಂ | ಗಂಧ ಘನಸಾರ ಘೃಸೃಣೈಲಾದಿ ಮಿಶ್ರಿತದಿಗಂಧಾಂಬುವಿಂ ಮಾಡಿಯಭಿಷೇಕವನಾದರದಿ | ಶಿಷ್ಟ ಮುನಿಜನ ಮಿತಾಂಘ್ರಿ ಜಿನನಂಗ ಮಂ | ಅಷ್ಟ ಗಂಧದಿ ಲೇಪನಂಗೆಯ್ದು ಕಾಂತಮಂ | ನೋಂಪರೆಲ್ಲಂ ಗಂಧ ತೋಯಮಂ ಮಸ್ತಕದಿನಾಂಪುದುಱೆ ಹಸೂದು ಮೆಯ್ಯೊಳತ್ಯಾದರದಿ ಶೀತಕರ ಕರನಿಕರ ಸಮಶೈತ್ಯಾದಾಕೆಯಿಂ ಶಾತಕುಂಬೋರು ಘಟ ಚರಿತ ಜಲಧಾರೆಯಿಂ | ನಿಸೃತ ಪರಿಮಳಕೆಳಸಿ ಬಳಸುವಳಿಯಾಳಿಯಿಂ | ಘಸೃಣ ಘನ ನಾಯುತ ನಂದನ ಸುಚರ್ಚ್ಚೆಯಿಂ | ಕ್ಷೀರ ಸರನಿಧಿಹೀನ ಪಿಂಡ ಪಾಂಡುರಗಳಿಂ | ಭೂರಿ ಸೌರುಭಮಿಲಿತ ಕಲಮತಂಡುಲಗಳಿಂ | ಸುರ ಕುಜಲತಾಂತ ತತಿಮಂದಾಕ್ಷತಂಗಳಿಂ | ಸರಸಿಜೋತ್ಪಲ ಚಂಪಕಾದಿ ಪುಷ್ಪಂಗಳಿಂ | ಕ್ಷೀರಾಜ್ಯದಧಿ ಶರ್ಕ್ಕರಾದಿ ಸಂಮಿಶ್ರದಿಂ | ಪೂರಿಕಾಶಾಲ್ಯೋದ ದಿನವೈದ್ಯದಿಂ | ಅನಣುತರ ತಿಮಿರಾಪಹರಣದಕ್ಷಂಗಳಿಂ | ಘನಸಾರ ವರ್ತ್ತಿಕಾದ್ರೋತ್ಥ ದೀಪಂಗಳಿಂ | ಸುರಭಿತಾಷಾವಧೂ ವದನ ಸಧೂಮದಿಂ | ಸುರಭೀಜೋಂಗಿಕ ತುರುಷ್ಕಾ ದೀವರ ಧೂಪದಿಂ | ಭೂರಿಮಾಧುರ್ಯ್ಯಾ ಗುಣವಿಜಿತ ಸುರಕುಜ ಫಲದಿಂ | ಚಾರುತರ ಚೋಚ ಮೋಚಾಂ ಮಾದ್ರಿ ಸತ್ಪಲದಿಂ | ಚ್ಛತ್ರ ಚಾಮರ ಕೇತು ಕಲಶ ಘಟಾದ್ಯದಿಂ | ನೇತ್ರ ಸಮದ ಕಾರಿಮಂಗಲ ದ್ರವ್ಯದಿಂದರ್ಚ್ಚಿಸಿ ಜಿನೆಂದ್ರನಂ ಭಕ್ತಿ ಪೂರ್ವ್ವಕಮಾಗಿ ಪೆರ್ಚ್ಚಿದನುರಾಗದಿಂ ಶಾಂತಿ ಧಾರೆಯನೆಸಗಿ ಸುಭಿಜಲ ಗಂಧ ಶಾಲ್ಯಕ್ಷತಾಢ್ಯಂಗಳಿಂ ವಿರಚಿಸಿ ಕುಸುಮಾಂಜಲಿಯನೊಲಿದು ಕುಸುಮಂಗಳಿಂ
|| ತರಳ || ಯಿರದೆ ಮಂದರದಲಿ ಪಂಚ ಸುಚೂರ್ಣ್ನದಿಂ ಚೆಲುವಪ್ಪಿನಂ
ಬರೆದು ರಾಗದಿ ಪಂಚಮಂಡಲ ಯಂತ್ರಮಂ ಕಣೆಯದಳೊ
ಳ್ಕರಮೆ ರಂಜಿಪ ನಾಲ್ಕಱೊಳ್ಸಲೆ ನಾಲ್ಕು ನಾಲ್ಕು ಮನೊಪ್ಪುವಂ
ತಿರಿಸಿ ಮಂಜುಲ ಜೈನಬಿಂಬಂಗಳಂ ಪ್ರಭೂತ ಸುಭಕ್ತಿಯಿಂ ||
|| ವ || ತದನಂತರಂ || ಓಂ ಹ್ರೀಂ ಶ್ರೀಂ ಕ್ಲೀಂ ಐಂ ಅರ್ಹಂ ನಮೊರ್ಹತೇ ಸ್ವಾಹಾ || ಯೀ ಮಂತ್ರಮನೋದುತ್ತಮಾಹ್ವಾನಮಂ | ಅತ್ರತಿಷ್ಟ = ಠ = ಅತ್ರ = ಸ ….. ತೋ ಭವ = ವಷಟ್‌ನಮೊ ಆರ್ಹತೇ ಸ್ವಾಹಾ || ಆಹ್ವಾನ ಸ್ಥಾಪನ ಸಂನಿಧೀ ಕರಣಮಂ ಮಾಡಿ ತದನಂತರಂ
|| ವೃ || ಜಲಧಿ ನಮೆಯದಿಂ ಸುರಭಿ ಚಂದನದಿಂ ಕಲಮಾಕ್ಷತಂಗಳಿಂ |
ಜಲರುಹ ಚಂಪಕಾದಿ ಕುಸುಮೋತ್ತರದಿಂದ ಮೃತೋಪಮಾನ…
ಜಲಘೃತ ವಿಶ್ರಹಾರಿ. ವರ ದೀಪದಿಮುತ್ತಮ ರೂಪದಿಂದ ಮುಂಫಲ…..
ಸುಗಂಧ ಸುರ ಸಾಥ್ಯದಿನೊಪ್ಪಿರೆ ಮಾಳ್ಕೀ ಪೂಜೆಯಂ
|| ವ || ಅಂತು ಮಹೋತ್ಸಾಹದಿಂ ಸಮಂತ್ರಕಮಷ್ಟ ವಿಧಾರ್ಚ್ಛನೆಯಂ ಮಾಡಿ ತದ ನಂತರಂ
|| ಕ || ನಂದಮಹಮಂ ಬಲಗೊಂಡು
ನಂದೀಶ್ವರ ನುತಿಯನೋದುತ ಮೂಱಂಸ …..
ಬಂದರ್ಗ್ಘಮನೆತ್ತುವುದಾ
ನಂದದಿಜಲಗಂಧೋಧಕ ಕುಸುಮಾದಿಗಳಿಂ ||
|| ವ || ತದನಂತರಮೊಂದು ಜಪ ಮೊದಲಾಗಿ ಶಕ್ತಿಗೆತಕ್ಕಂತೆ ಶ್ರೀಂ. ಚ. ದಂಗಳಂ …. | ಓಂ ಹ್ರೀಂ ಶ್ರೀಂ ಕ್ಲೀಂ ಅರ್ಹಂ ಸ್ವಸ್ಥಾನಂ ಗಚ್ಚ = ಜಃ=ಜಃ=ನಮೋ ರ್ಹತೇ ಸ್ವಾಹಾ…. ಎಂಬೀ ಮಂತ್ರಮನೋದುತ್ತಂ ವಿಸರ್ಜ್ಜನೆ ಮಾಳ್ಪುದಾ ದಿವಸಮಂ ಧರ್ಮ್ಮವ್ಯಾಸಂಗ….. ಪರಿಣಾಮ ಕಳಪಿ ರಾತ್ರಿಯೊಳ್ನಾಲ್ಕು ಜಾವದೊಳಮಭಿಷೇಕ ಪೂಜಾಪೂರ್ವಕಮಾಗಿ ಧರ್ಮ್ಮ ಕಥೆಯಂ ಕೇಳುತ್ತಂ ಜಾಗರಮಂ ಮಾಳ್ಪುದಾ ದಿನದ ಪೆಸರ್‌ ನಂದೀಶ್ವರ ಸಂಪತ್ಕರಮೆಂಬುದಕ್ಕುಂ | ತದುಪವಾಸದ ಫಲಂ ದಶ ಸಹಸ್ರಾದಿ ದಶಲಕ್ಷ ೧೦,೧೦,೦೦೦ ಉಪವಾಸದ ಫಲಮಕ್ಕುಂ
|| ಕ || ಯೆರಡನೆಯ ದಿವಸದೊಳರ್ಹ
ತ್ಪರಮೇಷ್ಟ್ಯಭಿಷೇಕಪೂಜೆಯಂ ಮುಂ ಪೇಳ್ದಂತಿರೆ
ಮಾಳ್ಕೆಜಪ ಮುಮನಂತು ಮಾ
ನೆರಡು ಮೊದಲಾಗಿ ಶಕ್ತಿ ಯನುರುಗುಣದಿಂದಂ ||
|| ತದನಂತರಂ || ಭಕ್ತಿಪೂರ್ವ್ವಕವಾಗಿ ದೇವರಂ ಬಲಂಗೊಂಡು ಶ್ರುತಪೂಜೆಯಂ ಗುರುಪೂಜೆಯಂ ಮಾಡಿ ನಿಜಗೃಹಕ್ಕೆ ವಂದು ಚಾತುರ್ವ್ವರ್ಣ್ಣ ಸಂಘಕ್ಕೆ ಆಹಾರದಾನಮಂ ಮಾಡಿ ಪಾರಣೆಯಂ ಮಾಳ್ಪುದಾ ದಿನದ ಪೆಸರಷ್ಟ ಮಹಾಪ್ರಾತಿಹಾರ್ಯ್ಯಮೆಂವುದಕ್ಕುಂ | ತತ್ಫಲಂ ವಿಂಶತಿ ಸಹಸ್ರಾಧಿಕವಿಂಶತಿ ಲಕ್ಷೋ ೨೦,೨೦,೦೦೦ ಉಪವಾಸದ ಫಲಮಕ್ಕುಂ
|| ಕ || ಮೂಱ್ನೆಯ ದಿನದೊಳಂತಿರೆ
ತೋಱೆ ಮಹಾ ಶೋಭೆಯಭಿಷವಾದಿಯನೊಲವಿಂ
ಮೂಱು ಜಗದೆಱೆಯಗೊಡರಿಸಿ
ಮೂಱುಂ ಜಪಮಾದಿಯಾಗಿ ಶಕ್ತ್ಯನುಗುಣದಿಂ ||
|| ವ || ಪಂಚಪದಂಗಳಜಪಿಯಸಿ ದೇವರಂ ಬಲಗೊಂಡು ಶ್ರುತ ಗುರು ಪೂಜೆಯಂ ಮಾಡಿ ನಿಜಾಲಯಕ್ಕೆ ಬಂದು ಬಱೆಯಶನಮನೇಕ ಭುಕ್ತಮಂ ಮಾಳ್ಪುದಾ ದಿನದ ಪೆಸರು ತ್ರಿಳೋಕ ಸಾರಮೆಂಬುದಕ್ಕುಂ ತತ್ಫಲಂ ತ್ರಿಂಶತ್ಸಹಸ್ರಾಧಿಕ ತ್ರಿಂ ಶತಲಕ್ಷೋ ೩೦,೩೦,೦೦೦ ಉಪವಾಸದ ಫಲಮಕ್ಕುಂ
|| ವ || ದೇವರಂ ಬಲಂಗೊಂಡು ಶ್ರುತ ಗುರುಪೂಜೆಯಂ ಮಾಡಿ ನಿಜಮಂದಿರಮನೆಯ್ದಿ ಏಕಬಡಿಣದಿಂದೇಕಭುಕ್ತಮಂ ಮಾಳ್ಪುದು ತದ್ದಿನದ ನಾಮಂ ಚತುರ್ಮ್ಮುಖಮೆಂದಕ್ಕುಂ || ತತ್ಫಲಂ || ಚತ್ವಾರಿಶತ್ಸಹಸ್ರೋತ್ತರ ಚತ್ವಾರಿಂಶಲಕ್ಷೋ ೪೦,೪೦,೦೦೦೦ ಒಪವಾಸದ ಫಲಮಕ್ಕುಂ
|| ಕ || ಅಯ್ದನೆಯ ದಿನದೊಳಂ ಮ
ತ್ತಯ್ದ ಜಿನಂಗಭಿಷೇಕವಾದಿಯಂ ಮುಂದಿನ ವೋಲ್‌
ಮೆಯ್ದೆಗೆಯದೆಸಗಿ ಮುದದಿಂ
ದಯ್ದು ಜಪಂ ಮಾದಿ ಯಾಗಿ ಶಕ್ತ್ಯಾನುಗುಣದಿ ||
|| ವ || ಪಂಚ ಪದಾಕ್ಷರಂಗಳಂ ಜಪಿಯಸಿ ದೇವರಂ ಬಲಗೊಂಡು ಶ್ರುತಚಾರ್ಯಾರಾಧನೆಯಂ ಮಾಡಿ ಸ್ವಭವನಮಂ ಪೊಕ್ಕು ಮೂಱುಜಾವದಿಂ ಮೇಲೆ ಸಂಪೂರ್ಣ್ನಮಾಗಿ ಯೇಕಭುಕ್ತಂ ಮಾಳ್ಪುದಾದಿನದ ಪೆಸರು ಪಂಚಕಲ್ಯಾಣಮೆಂದಕ್ಕುಂ | ತತ್ಫಲಂ ಪಂಚಾಶತ್ಸ ಹಸ್ರೋಗ್ರ ಪಂಚಾಸಲಕ್ಷೋ ೫೦,೫೦,೦೦೦ ಉಪವಾಸದ ಫಲಮಕ್ಕುಂ
|| ಕ || ಷಷ್ಟವಾಸದೊಳಂತು ಭೂ
ತಿಷ್ಟಮನೋರಾಗದಿಂ ತ್ರಿಲೋಕ ಲೋಕಗುರು
ಜೇಷ್ಠನೆನಿಪ್ಪರ್ಹತ್ಪರ
ಮೇಷ್ಠಿಗೆಯಭಿಷೇಕ ಪೂಜೆಯಂ ಮುಂನಿನ ವೋಲ್‌ ||
|| ವ || ಮಾಡಿಯಾಱು ಜಪಂ ಮೊದಲಾಗಿ ಯಥಾಶಕ್ತಿಯಿಂ ಪಂಚಪದಂಗಳಂ ಜಪಿಯಸಿ ದೇವರಂ ಬಲಗೊಂಡು ಶ್ರುತಗುರು ಪೂಜೆಯಂ ಮಾಡಿಯಾತ್ಮ ನಿಲಯಕ್ಕೆ ಪೋಗಿಯಸಂಸ್ಕೃತ ತಿಂತ್ರಿಕಾಧ್ಯಾಮ್ಲದಿಂದಶನಮಂ ಕಲಸಿಯೇಕ ಭುಕ್ತಮಂ ಮಾಳ್ಪುದು | ಆ ದಿನದ ಪೆಸರು ಸ್ವರ್ಗ್ಗ ಸೋಪಾನಮೆಂಬುದಕ್ಕುಂ | ತತ್ಫಲಂ ಷಷ್ಟಿ ಸಹಸ್ರಾನ್ವಿತ ಷಷ್ಟಿ ಲಕ್ಷೋ ೬೦,೬೦,೦೦೦ ಉಪವಾಸದ ಫಲಮಕ್ಕುಂ
|| ಕ || ಸಪ್ತಮದಿವಸದೊಳಂ ಮುದ
ದಾಪ್ತಂಗಭೀಷೇಕ ನಾದಿಯಂ ಮಾಡಿ ಬಹಿಃ
ಕ್ಷಿಪ್ರಚೇತಸ್ಕನಾಗದೆ
ಸಪ್ತಕ ಜಪಮಾದಿಯಾ ಶಕ್ತ್ಯನುಗುಣದಿಂ ||
|| ವ || ಪಂಚ ಪದಂಗಳಂ ಜಪಿಯಸಿ ದೇವರಂ ಬಲಗೊಂಡು ಶ್ರುತಗುರು ಪೂಜೆಯಂ ಮಾಡಿ ನಿಜ ನಿವಾಸಕ್ಕೆ ಬಂದು ಪಂಚರಸ ರಹಿತ ಯಶನಮಂ ಮೂಱು ಮೇಲೋಗರ ಸಹಿತಮಾಗಿ ಏಕ ಭುಕ್ತಮಂ ಮಾಡಿ
|| ಕ || ಅತಿ ಮುದದಿಂದಂ ಬಸದಿಗೆ ವಿ
ನತ ಯಶರ್ಬ್ಬಂದು ಭಕ್ತಿಯಿಂ ನಿಜವರರಂ
ಯತಿನಿಕರಮುಮುಂ ಬಂಧಿಸಿ
ಚರುರ್ತ್ಥವೆಲ್ಲೋಪಾವಾಸಮಂ ಕೈಕೊಂಬುದು ||
ತದ್ದಿವಸಾಭಿದಾನಂ ಸಪ್ತ ಪರಮ ಸ್ಥಾನ ಸಂಪತ್ಕರಮೆಂಬುದಕ್ಕುಂ | ತತ್ಫಲಂ ಸಪ್ತತಿಸಹಸ್ರೋಪೇತ್ಯ ಸಪ್ತತಿ ಲಕ್ಷೋ ೭೦,೭೦,೦೦೦ ಪವಾಸದ ಫಲಮಕ್ಕುಂ
|| ಕ || ಅಷ್ಟಮ ದಿವಸದೊಳಂ ಮ
ತ್ತಿಷ್ಟ್ಯಭಿಷೇಕಮುಮನೆಸಗಿ ಮುಂ ಪೇಳ್ದತೆಱದಿಂ
ಶಿಷ್ಟ ಜನಾರ್ಚ್ಛಿತ ಜಿನಪಂ
ಗಷ್ಟಕ ಜಪಮಾದಿಯಾಗಿ ಶಕ್ತ್ಯನುಗುಣಂ ||
|| ವ || ಶ್ರೀಮತ್ಪಂಚ ಪದಂಗಳಂ ಜಪಿಯಿಸಿ ಜಿನೇಶ್ವರಂ ಬಲಗೊಂಡು ಶ್ರುತ ಚಾರ್ಯ್ಯ ಪೂಜೆಯಂ ಮಾಡಿ ಧರ್ಮ್ಮ ಕಥಾ ಶ್ರವಣ ಶುಭಭಾವದಿಂದಾ ದಿವಸಮಂ ಕಳೆದು ತದ್ರಾತ್ರಿಯೊಳು ನಾಲ್ಕುಂ ಜಾವದಳೊಪ್ಪಿರೆ ನಾಲ್ಕಭಿಷೇಕಂಗಳಂ ಮಮೋಮುದದಿಂದಂ ನಾಲ್ಕು ಪೂಜೆಯಂ ಧರಿಸಿ ಧರ್ಮ್ಮ ಕಥೆಯ ಕೇಳುತಂ ಜಾಗರಮಂ ಮಾಳ್ಪುದು ಆ ದಿನದ ಪೆಸರಷ್ಟ ಮಹಾವಿಭೂತಿ ಯೆಂಬುದಕ್ಕುಂ | ತತ್ಫಲಮಶಿತಿಲಕ್ಷಾಧಿಕ ತ್ರಿಕೋಟ್ಯು ೩೮,೦೦,೦೦೦ ಪವಾಸದ ಫಲಮಕ್ಕುಂ
|| ಕ || ನವಮ ದಿವಸದೊಳು ಮುಂಪೇ
ಳ್ದ ವೋಲೊಪ್ಪಿರಲಭಿಷೇಕಾಷ್ಟವಿಧಾರ್ಚನೆಯೊ
ಲವಿಂ ಭುವನಾರಾಧ್ಯ ಜಿನೇಶ್ವರಂ
ಗವಿರಳ ಭಕ್ತಿಯಿಂದ ಮಾಡಿ ಬಳಿಕ್ಕಂ ||
|| ವ || ಯಥಾ ಶಕ್ತಿಯಿಂ ಪಂಚ ಪದಾಕ್ಷರಂಗಳಂ ಜಪಿಯಿಸಿ ಶುತ ಗುರು ಪೂಜೆಯಂ ಮಹಾ ಶೋಭೆಯಪ್ಪಂತು ಮಾಡಿ ತದನಂತರಂ ಋಷಿ ಸಮುದಾಯಮಂ ನಿಲಿಸಿನವವಿಧ ಪುಂಣ್ಯ ಶ್ರದ್ಧಾದಿ ಗುಣಸಮೇತರಾಗಿ ಪಂಚಭಕ್ಷ ಪಾಯಸಮಂ ಕೈಯಲಿಕ್ಕಿ ತದನಂತರಂ ದೀನಾನಾಥ ಪಂಡಿತಮಾಶ್ರಿತ ಜನಂಗಂಳಂ ಭೋಜನ ವಸ್ತ್ರ ತಾಂಬೂಲಾದಿ ದಾನದಿಂ ಸಂತುಷ್ಟರಂ ಮಾಡಿ ಬಳಿಕಂ ಪಾರಣೆಯಂ ಮಾಳ್ಪುದೀ ಕ್ರಮದಿಂ | ಅಷಾಢ ಮಾಸದೊಳಂ ಕಾರ್ತ್ತಿಕ ಮಾಸದೊಳು | ಪಾಲ್ಗುನ ಮಾಸದೊಳು ನೋಂಪುದೀ ನೋಂಪಿಯಂ ಜಘನ್ಯದಿಂ ೩ ವರ್ಷಂಬಂರಂ ಮಧ್ಯಮದಿಂ ೫ ವರ್ಷಂಬಂರಂ ಮುತ್ಕೃಷ್ಟದಿಂದೇಳು ವರ್ಷಂಬಂರಂ ಅತ್ಯುತ್ಕೃದಿಂ ೯ ವರ್ಷಂಬಂರಂ ನೋಂತುದ್ಯಾಪನೆಯಂ ಮಾಳ್ಪುದಾವು ದ್ಯಾಪನೆಯಕ್ರಮಮೆಂತೆಂದೊಡೆ
|| ವೃ || ಯೆಸೆವಂತಿಪ್ಪತ್ತನಾಲ್ಕುಂ ಬಸದಿಗಲನೀತೀವಾಭಿರಾಮಂಗಳಂ ಮಾ
ಡಿಸಿಯಂತಿಪ್ಪತ್ತನಾಲ್ಕುಂ ಪ್ರತುಮೆಗಳನತಿ ಪೌಢಶ್ರೈಲ್ಪಿಯಿಂ ಮಾ
ಡಿಸಿ ಪೊಂನಿಂ ಬೆಳ್ಳಿಯಿಂ ಮೇಣ್ಯರಮೆಸೆವಿನೆಗಂ ಲೋಹದಿಂ ಗ್ರಾವದಿಂಮೆ
ಣ್ದೆಸೆಯಂ ಸತ್ಕೀರ್ತ್ತಿಯುಂ ಮಂಗಳ ಪಟಹಾರರವಂತೀವೆ ಸಂತೋಷದಿಂದಂ ||
|| ವ || ಶುಭ ದಿನ ಮೂಹೂರ್ತ್ತದೊಳ್ಪ್ರತಿಮೆಯಂ ಮಾಡಿಸಿ ಯಾ ದಿನ ದೊಳ್ಪ್ರಹ್ಮಚರ್ಯ್ಯ ಪೂರ್ವ್ವಕಮಾಗಿಯುಪವಾಸಮಂ ಕೈಕೊಂಡು ಯಥಾ ವಿಧಿಯಿಂ ಮಹಾಭಿಷೇಕ ಪೂಜೆಯಂ ಮಾಡಿಯಾ ಚೈತ್ಯಾಲಯದ ಮಂಟಪಮನಲಂಕರಿಸಿ ಯಿಪ್ಪತ್ತನಾಲ್ಕು ತೆಱದ ಫಲಾವಳಿಯಂ ಕಟ್ಟುವುದಲ್ಲಿ ಮಂದರಮಂ ಸ್ಥಾಪಿಸಿ ಯಾ ಮಂದರದ ಕಣಯಂಗಳೊಳ್ಮುಂ ಪೇಳ್ದಂತೆ | ಪ್ರತಿಮೆಗಳಂ ಸ್ಥಾಪಿಸಿ ೨೪ ತೆಱದ ಭಕ್ಷಂಗಳಂ ಚರುವನಿಟ್ಟು ಬಲಗೊಂಬುದಾ ರಾತ್ರಿಯೊಳು ನಾಲ್ಕು ಜಾವದೊಳಮಭಿಷೇಕ ಪೂಜಾ ಪೂರ್ವ್ವಕಂ ಮಹಾಪುರಾಣಮಂ ಕೇಳುತ್ತಂ ಜಾಗರಮಂ ಮಾಳ್ಪುದು | ಶ್ರುತಗುರು ಪೂಜೆಯಂ ಮಾಳ್ಪುದು | ನಿತ್ಯ ಪೂಜಾರ್ತ್ಥಂ ಗ್ರಾಮ ಕ್ಷೇತ್ರಂಗಳಂ ಸರ್ವ್ವ ಬಾಧಾರಹಿತಮಪ್ಪಂತು ಶಾಸನ ಪೂರ್ವ್ವಕಮಾಗಿ ಕೊಡುಉದು | ನಿತ್ಯಾಭಿಷೇಕಾರ್ತ್ಥಮಿತಪ್ಪತ್ತನಾಲ್ಕು ಕಪಿಲೆಯಂ ಕೊಡುವುದು ಮತ್ತಂ
|| ಕ || ಕಲಶ ದರ್ಶನ ಸುಘುಂಟಾ
ವಿಲಸಿತ ನಕ್ಷತ್ರಮಾಲಿಕಾ ಜಯಘುಂ
ಟೌ ಲಲಿತಾರಾತ್ಯಾಧಿಕ
ಪಲವುಂ ಪೂಜೋಪಕರಣಂ ಮುದದಿಂದೀವುದೂ ||
|| ವೃ || ಯತಿಗಳಿಪ್ಪತ್ತ ನಾಲ್ವರ್ಗ್ಗನುಪಮ ಗುಣಿಗಳ್ಗೀವುದಾನಂದದಿಂದಂ
ಕೃತ ವಸ್ತ್ರೋಪೇತ ಸತ್ಪುಸ್ತಕಮನೆಸೆವ ಸತ್ತಟ್ಟಿಕಾ ಕುಂಡಿಕಾ ಸಂ
ಯುತಮಂ ಸತ್ಕಂಥೆಯಂ ಮುತ್ತಿರದೆದಲನಿಬರ್ಗ್ಗೆಯಜ್ಜಿಯರ್ಗ್ಗಂ ಸುಬಂದಾ
ನ್ವಿತ ಗುಂಡೀ ವಸ್ತ್ರಮಂ ಪುಸ್ತಕಮನೊಲವಿನಿಂದೀವುಮಂದಿತ್ತು ಮತ್ತಂ ||
|| ಕ || ಚಾತುರ್ವ್ವರ್ಣ್ನಕ್ಕಧಿಕ
ಪ್ರೀತಿಯೊಳಾಹಾರದಾನಮಂ ಮಾಡಿಯತಿ
ಖ್ಯಾತಿ ವಡೆವಿನೆಗಮಾತ್ಮ
ಜ್ಞಾತಿ ಬುಧಾನಾಥ ಜನಗಳಿಂಗಾರದರದಿಂ ||
|| ವ || ಸುವರ್ಣ್ನ ವಸ್ತ್ರಾದಿ ದಾನಮಂ ಮಾಳ್ಪುದಿದಕ್ಕಂ ಶಕ್ತಿಯಿಲ್ಲದವರೊಂದು ಚೈತ್ಯಾಲಯಮನೊಂದು ಪ್ರತಿಮೆಯುಮಂ ಮಾಡಿಸಿ ಪ್ರತಿಷ್ಟೆಯಂ ಮಾಡಿಸುವುದದಕ್ಕೆ ತಕ್ಕ ಕ್ಷೇತ್ರ ಪೂಜೋಪಕರಣಂಗಳಂ ಕೊಡು ಉದೊಂದು ತಂಡ ರುಷಿಯರ್ಗ್ಗೆ ತಟ್ಟು ಕುಂಚ ಕಮಂಡಲ ಪುಸ್ತಕ ಮೊದಲಾದುವಂ ಕೊಡುಉದೊಂದು ತಂಡಜ್ಜಿಯರ್ಗ್ಗೆ ವಸ್ತ್ರ ಕಮಂಡಲು ಪಿಂಚಾಧಿಕಮಂ ಕೊಡುವುದಿದಕ್ಕಂ ಶಕ್ತಿಯಿಲ್ಲದವರು ಮುಂನೆನಿತು ವರ್ಷಂ ನೋಂತರ್ಮ್ಮತ್ತಮಿನಿತು ವರ್ಷಂಬರಂ ನೋಂಪುದಿದುದ್ಯಾಪನೆಯ ಕ್ರಮಂ
|| ಉತ್ಸಾಹ || ಧರೆಯೊಳಗ್ರಮಹಿಷೆಯಪ್ಪ ಪ್ರಧಾನ ಮುಖ್ಯ ವಲ್ಲಭೋ
ತ್ಕರಮು ನೋಂಪುದಾತ್ಮ ನಿಲಯಮಂ ಪ್ರಮಾರ್ಜ್ಜನಾದಿಯಿಂ
ಕರಮೆಪ್ರತುಮಗೆ ಮಾಡಿ ರಂಗವಲಿಯನಿಕ್ಕಿ ವಿ
ಷ್ಟರದಮೇಲೆ ಮುದದಿನಿರಿಸಿ ಕುಂಚಮಂ ನವೀನಮಂ ||
|| ಕ || ಫಲ ಕಮಲಮನಾ ಕುಂಚದ ಮೇ
ಲೊಲಿದಿರಿಸುವುದಲ್ಲಿ ಕಥೆಯ ಪುಸ್ತಕಮಂ ಸ
ಲ್ಲಲಿತಮಾಗಿರಿಸಿ ಬಳಿಕ್ಕಂ
ಜಲಗಂಧಾಕ್ಷತ ಕುಸುಮಾದಿಯಿಂ ಪೂಜಿಸುವುದು ||
|| ವ || ಅಂತು ಪೂಜಿಸಿ ಮೂರು ಸೂಳ್ಬಲಗೊಂಡು ಮುಂ ಪೇಳ್ದ ಕ್ರಮದಿಂದೆಂಟು ದಿವಸಂಬರಂ ನೋಂಪುದೀ ನೋಂಪಿಯಂ ಪೂರ್ವ್ವಭವದೊಳು ನೋಂತಾ ಫಲದಿಂದನಂತ ವೀರ್ಯ್ಯಂ ಅಪರಾಜಿತರ್ಸ್ಸಾರ್ವ್ವ ಭೌಮರಾದರ್ವ್ವಿಜಯ ಕುಮಾರಂ ಚಕ್ರವರ್ತ್ತಿಗೆ ಸೇನಾಪತಿಯಾದಂ ಜರಾಸಂಧಂ ತ್ರಿಖಂಡಮಂಡಲಾಧಿಪತಿಯಾದಂ | ಮೇಘ ರಥನವಧಿ ಜ್ಞಾನಿಯಾದಂ ಮಕರಧ್ವಜಂ ಸಕಲ ಜಗನ್ಮೋಹನ ಪ್ರವಣ ರೂಪನಾದಂ | ರುಗ್ಮಿಣಿ ದೇವಿ ಜನಾರ್ದ್ಧನಂಗೆ ಮಹಾದೇವಿಯಾದಳನೇಕ ಸ್ತ್ರೀಯರಿಂದ್ರಾದಿ ದೇವಿಯರಾದರೀ ನೋಂಪಿಯಂ ಸಮ್ಯಕ್ತ್ವ ಪೂರ್ವ್ವಕಮಾಗಿ ೩ (ವರುಷಂ) ಬರಂ ನೋಂತವರೇಳು ೭ ಭವಕ್ಕೆ ಮುಕ್ತರಪ್ಪರು ೫ ವರುಷಂಬರಂ ನೋಂತವರು ೫ ಭವಕ್ಕೆ ಮುಕ್ತರಪ್ಪರು ೭ ವರ್ಷಂಬರಂ ನೋಂತವರು ೩ ಭವಕ್ಕೆ ಮುಕ್ತರಪ್ಪರು | ೯ ವರ್ಷಂಬರಂ ನೋಂತವರು ತದ್ಭವದೊಳೇ ಮುಕ್ತರಪ್ಪರೆಂದರಿಂಜಯ ಮಹಾಮುನೀಶ್ವರರ್ಪ್ಪೇಳೆ ಹರಿಷೇಣ ಮಹಾರಾಜನುಂ ಗಾಂಧಾರಿ ಪ್ರಮುಖಾಂತಃಪುರಕಾಂತೆಯರುಂ ಕೇಳ್ದು ಪರಮಾನಂದ ಮಾನಸರಾಗಿಯಾ ನೋಂಪಿಯಂ ಕೈಕೊಂಡು ತನ್ಮು ನಿಯುಗಳಕ್ಕಮತ್ಯಂತ ಭಕ್ತಿಯಿಂ ಪುನರ್ವ್ವಂದನೆಯಂ ಮಾಡಿ ಬೀಳ್ಕೊಂಡು
|| ಕ || ಸುರಗಿರಿ ಸಂನಿಭ ಕರಿಯಂ
ಧರಣೀಶ್ವರನೇಱಿ ವನಿತಯರ್ಕ್ಕರಿಣಿಗಳಂ
ಯಿರದೇಱಿ ಪರಿಜನಂಗ
ಳ್ತುರಗಾದಿಯನೇಱಿ ನಗರಿಗಭಿಮುಖರಾಗಲೂ ||
|| ವೃ || ಘೋರ ಸಮೀರ ಸಂಕ್ಷುಭಿತವಾರಿಧಿ ಘೋಷಮನೇಳಿಸಲ್ಮಹೋ
ದಾರ ಮೃದಂಗ ಕಹಳಾ ಪಟಹಾದಿ ಸುಹಾದ್ಯ ನಿಶ್ವನಂ
ಭೂರಿತರಾತ ಪತ್ರ ಬಹು ಕೇತನರ್ಗ್ಮಱಸಲ್ಸರಾಧಮಂ
ಪೂರಿಸಿ ಪಾಠಕ ಪ್ರಕರ ಮಂಗಳ ಗೇಯರವಂ ದಶಾಶೆಯಂ ||
|| ವ || ಅಂತತಿ ಪ್ರಭೂತ ವಿಭವಸನಾಥನಾಗಿಯಾ ಹರಿಷೇಣ ಮಹಿನಾಥಂ ಬಂದಾ ಚಂದನ ಪಲ್ಲವಾಂಚ್ಛಿತ ವಂದನಮಾಲಾ ಸೌಂದರಮುಂ | ಮೃಗ ಮದಘನ ಸಾರ ಘೃಶೃಣ ಚಂದನಾಂಬು ಸೇಕ ನೀರಜೀಕೃತ ಮಹಾವಿಧಿ ಸನಾಥಮಂ | ಸಮುತ್ತುಂಗ ಸಮೀಚೀನ ಕೇತನ ವಿತಾನ ವಿರಾಜಿತಮುಂ | ಪ್ರಕಾರ ಗೋಘರಾಟ್ಟಾಲಕ ಸೌಧಾಗ್ರಂಗಳನೇಱಿ ನಿಜಾಗಮನ ಲೋಕನೋತ್ಸುಕ ಪುರಜನ ಕೋಳಾಹಳ ಪ್ರತಿಧ್ವನಿಯ ತರಮ್ಯ ಹರ್ಮ್ಮ್ಯೋದರಮುಮತಿ ಹೃದ್ಯಮುಮಪ್ಪಯೋಧ್ಯಾನಗರಿಯಂ ಪೊಕ್ಕು ಪುಂಣ್ಯಾಂಗನಾ ಜನಂಗಳ್ತೀವ ಶೇಷಾಕ್ಷತಂಗಳನಾಂತು ಕೊಳುತ್ತಂ ಕುಲವೃದ್ದರ್ಪರಸುವ ಪರಮಾಶೀರ್ವ್ವಚನಂಗಳನಕರ್ಣ್ನಿಸುತ್ತಂ ರಾಜಮಂದಿರಮಂ ಪೊಕ್ಕು | ಸಹಾಗತ ಸಾಮಂತಾದಿಗಳಂ ತಾಂಬೂಲಾದಿ ದಾನದಿಂ ಮಂನಿಸಿ ಕಳಿಪಿ
|| ವೃ || ಜಿನ ಪೂಜೋತ್ಸವದಿಂ ಜಿನಾಭಿಷವಣ ವ್ಯಾಪಾರದಿಂ ನಿಚ್ಛಲುಂ
ಜಿನ ಮರ್ಗ್ಗಾನುಗ ಶಾಸ್ತ್ರ ಸಚ್ಚ್ರವಣದಿಂ ಜೈನಾಂಘ್ರಿ ಸದ್ಭಕ್ತಿಯಿಂ
ಜಿನ ಯೋಗೀಶ್ವರ ಸಂಗ ಚಾರು ಚರಣಾಂಬೋಜಾತ ಸತ್ಸೇವೆಯಿಂ
ಜಿನನಾಥಂ ಕ್ವಚಿದ್ದಿನಂಗಳನತೀವಾನಂದದಿಂದಿರ್ಪ್ಪುದುಂ ||
|| ಕ || ಆ ನೋಂಪಿಯ ದಿವಸಂ ಬರೆ
ಭೂನಾಥಂ ತಂನ ದೇವಯರ್ಸ್ಸಹಿತಂ ತಂ
ನ್ಮಾನಿತ ಮುನಿಪತಿ ಪೇಳ್ದ ವಿ
ಧಾನದಿನತ್ಯಂತ ಭಕ್ತಿಯಿಂದಂ ನೋಂತಂ ||
|| ವ || ಅಂತತಿಯಾನಂದದಿಂದೇಳು ವರುಷಂ ಬರಂ ನೊಂತು ೯ ವರುಷಂ ನೋತು ಯಥಾಶಕ್ತಿಯಿಂ ವಿಧಿಪೂರ್ವ್ವಕಂ ಉದ್ಯಾಪನೆಯಂ ಮಾಡಿ ಸುಖದಿಂ ರಾಜ್ಯಂಗೆಯ್ಯುತಿರ್ದ್ದಾನೊಂದು ಕಾರಣದಿಂ ವೈರಾಗ್ಯ ಪಾರಾಯಣನಾಗಿ ರಾಜ್ಯಭಾರಮಂ ನಿಜಸುತನ ಮಸ್ತಕದೊಳಿರಿಸಿ ತಾಂ ತಪೋರಾಜ್ಯ ಭಾರಮನುಪ್ಪುಗೆಯ್ದು ದುರ್ದ್ಧರ ತಪೋನುಷ್ಟಾನದಿಂ ನೆಗಳ್ದು ಸಮಾಧಿ ವಿಧಿಯಿಂ ಸುರಲೋಕದೊಳ್ಪುಟ್ಟಿ ತಜ್ಜಾತಾನಲ್ಪಸುಖಮನನುಭವಿಸಿಯಲ್ಲಿಂ ಬಂದು ಕ್ರಮದಿಂದಷ್ಟವಿಧ ಕರ್ಮ್ಮ ನಿಮ್ಮಾಲಂಗೆಯ್ದು ಮೋಕ್ಷ ಲಕ್ಷ್ಮೀ ಕಟಾಕ್ಷೈಕ ಲಕ್ಷ್ಯನಾದನನೇಕ ಸ್ತ್ರೀ ಪುರುಷರು ನೋಂತು ಯಥಾ ಯೋಗ್ಯಮಪ್ಪ ದೇವಗತಿಯಂ ಪಡೆದಿರಿಂತೂ
|| ವೃ || ಯಿಂತೀ ನೋಂಪಿಯನೊಲ್ದು ನೋಂಪ ನರರುಂ ನೋಂಪರ್ಗ್ಗೊಡಂಬಟ್ಟರುಂ
ಸಂತೋಷಂ ಮಿಗೆ ನೋಣಿಪ ವಿನೆಯದಿದಂದಂತಾದರಂ ಮಾಳ್ಪರುಂ
ಶಾಂತೋತ್ಯುಗ್ರ ಭವಾಟವಿ ಭ್ರಮ ಸಂತಾಪಾರ್ದ್ಧಲಾಗಿ ದ್ರುತಂ
ಭ್ರಾಂತೇನೆಯ್ದುವರಲ್ತೆ ಸಪ್ತ ಪರಮ ಸ್ಥಾನಂಗಳಂ ಲೀಲೆಯಿಂದಂ ||
|| ವೃ || ರತಿಪತಿ ಮಾನ ಮರ್ದ್ದಿಪರಮಾಗಮ ವಾರಿಧಿ ಪಾರದೃಶ್ಯಂ
ನುತ ಗುಣ ರತ್ನಾರೋಹಣ ಶೀಲೋಚ್ಛಯ ಭವ್ಯ ಸರೋಜ ಭಾಸ್ಕರ
ಶ್ರುತಮುನಿರಾಜ ಸೂನು ನತಭವ್ಯಜನಾಮರ ಧೇನು ಭೂಮಿ ವಿ
ಶ್ರುತ ಶುಭಚಂದ್ರಯೋಗಿ ಸಲೆ ಕೀರ್ತ್ತಿಯ ನಾಲ್ತದೆಸೆಗಂ ಧರಿತ್ರಿಯೊಳೂ ||
|| ಕ || ಆ ಶುಭಚಂದ್ರಾಹ್ವಯ ಯೋ
ಗೀಶಾತ್ಮಜ ಚಂದಣಾಖ್ಯ ವರ್ಣ್ನಿ ಬುಧ ಸ್ತೋ
ಮಾಶಯ ಹರಮಂ ರಚಿಸಿದ
ನೀ ಶುಭ ನಂದೀಶ್ವರಾಖ್ಯ ಸದ್ವ್ರತ ಕಥೆಯಂ ||
|| ವ || ಯಿದರೊಳ್ತಪ್ಪುಳ್ಳೊಡೊಲ್ದಾದರದಿ ಬುಧ ಜನಂ | ತಿರ್ದ್ದುಗಾನಂದದಿಂ ಮತ್ತಿದು ಸರ್ವ್ವಕ್ಷೋಣಿಯೊಳ್ವರ್ತ್ತಿಸುಗೆ ಕುಲಗಿರಿ ಸ್ತೋಮಮಿರ್ಪ್ಪಂನೆಗಂ ಸಂಮದಮಂ ತಾಳ್ದಿದಿಂತಿದಂ ಭಾಜಿಪ ಬರೆವೊಲವಿಂ ಪೇಳ್ವ ಕೇಳ್ವರ್ಗ್ಗೆ ನಾಕಾಸ್ಪದಮಂ ಚಕ್ರಾಧಿಪತ್ಯಂ ಸಮನಿಸುಗೆ | ಜಯಂ ಮಂಗಳಂ ನಿತ್ಯ ಸೌಖ್ಯಂ ಅನಶನಮಾದಾವಂತೆ ಸಂಪೂರ್ಣ್ನ ಸ್ಸಜ್ಜಲಮೇಕವಾರಂ ವಾಭುಕ್ತಿ ತೃತೀಯ ಯಾವಂ ನಿರ್ಲ್ನವಣಾಂ ಭ್ರಂತಿ ಶಾಕಮಪರೆ ಶಾಂ || ಯೀ ನಂದೀಶ್ವರನ ನೋಂತ ಮಹಾಪುರಷರ್ಗ್ಗಂ ನೋನಿಸದವರ್ಗ್ಗಂ ಬರದವರ್ಗ್ಗಂ ಬರಸಿದವರ್ಗ್ಗಂ ಕಥೆಯಂ ಪೇಳ್ದವರ್ಗ್ಗಂ ಕೇಳ್ದವರ್ಗ್ಗಂ ಮಂಗಳ ಮಹಾ ಶ್ರೀ || ಆದಿ ಪರಮೇಶ್ವರನೇ ಗತಿ || ಶ್ರೀಮಚ್ಚಾರು ಕೀರ್ತ್ತಿ ಮುನಯೇ ನಮಃ || ೦ || ಶುಭಮಸ್ತು || ಶ್ರೀ ವರ್ದ್ಧಮಾನ ಸ್ವಾಮಿಯ ಪಾದವೇ ಶರಣು || ೦ ||
ನೋಂಪಿಯ ಕಥೆಗಳು: ೩೪. ನವನಿಧಿ ಭಂಡಾರದ ನೋಂಪಿಯ ಕಥೆ
|| ಶ್ರೀ ಚಂದ್ರ ಪ್ರಭಜಿನಾಯ ನಮಃ ||
ಶ್ರೀವರ್ದ್ಧಮಾನಜಿನರಂ
ಗಾವಗಮೊಲಿದೆರಗಿ ಭಕ್ತಿಯಿಂ ನವನಿಧಿ ಭಂ
ಡಾರದ ನೋಂಪಿಯ ಕಥೆಯಂ
ಭೂವಳಯಕ್ಕರಿಯೆಪೇಳ್ವೆ ನತಿಶಯದಿಂದಂ ||
ಅದೆಂತೆಂದೊಡೆ ಜಂಬೂ ದ್ವೀಪದ ಭರತ ಕ್ಷೇತ್ರದ ಸುಗಂಧಿ ವಿಷಯದ ರತ್ನಸಂಚಯಪುರಮನಾಳ್ವ ದೇವಪಾಳನೆಂಬರಸನಾತನ ಪಟ್ಟದರಸಿ ಲಕ್ಷ್ಮೀಮತಿ ಮಹಾದೇವಿಯಂಬಳಂತವರೀರ್ವ್ವರುಂ ಸುಖಸಂಕಥಾ ವಿನೋದದಿಂ ರಾಜ್ಯಪಾಳನ ಮಾದುತ್ತಿಮಿರಲೊಂದುದಿನಂ ಸಕಲಾಗಮ ಸಂಪನ್ನರಪ್ಪ ಶ್ರುತಸಾಗರ ಭಾಟ್ಟಾರಕರೆನಿಪ ದಿವ್ಯ ತಪೋಧನರು ಬಂದು ಆ ಪುರದ ಪೊರವಳಲ ಮನೋಹರಮೆಂಬ ಉದ್ಯಾನ ವನದೊಳಿರ್ದುದಂ ವನಪಾಳಕನಿಂದರಿದು ಸಮಸ್ತ ಪರಿಜನ ಪುರಜನಂ ಬೆರಸು ಪಾದಮಾರ್ಗದಿಂ ಪೋಗಿ ತ್ರಿಃಪ್ರದಕ್ಷಿಣಂಗೈದು ಪಲವರ್ಚನೆಗಳಿಂದರ್ಚಿಸಿ ಗುರುಭಕ್ತಿ ಪೂರ್ವ್ವಕಂ ವಂದಿಸಿ ಮುಂದೆ ಕುಳಿರ್ದು ನಿರ್ಮ್ಮಲಚಿತ್ತದಿಂ ಧರ್ಮ್ಮ ಶ್ರವಣಮಂ ಕೇಳ್ದು ತದನಂತರಂ ಲಕ್ಷ್ಮೀಮತಿ ಮಹಾದೇವಿ ಕರಕಮಳಂಗಳಂ ಮುಗಿದು ಸ್ವಾಮಿ ಎನಗೆ ಅನಂತಸುಕ್ಕೆ ಕಾರಣಮಪ್ಪು ದಾವುದಾನೊಂದು ನೋಂಪಿಯಂ ಬೆಸಸಿಮೆನೆ ಅವರು ನವನಿಧಿ ಭಂಡಾರದ ನೋಂಪಿಯ ನಿಂತೆಂದು ಪೇಳ್ದರು ಆಷಾಢ ನಂದೀಶ್ವರದಷ್ಟಮಿಯಾದಿಯಾಗಿ ಕಾರ್ತಿಕ ನಂದೀಶ್ವರದ ಪೂರ್ಣಿಮಾ ಪಯ್ಯಂತರಂ ದಿನಂಪ್ರತಿ ಸುಚಿರ್ಭೂತರಾಗಿ ಚೈತ್ಯಾಲಯಕ್ಕೆ ಬಂದು ದೇವರಮುಂದೆ ಆರ್ಹಂತರು ಸಿದ್ಧರು ಆಚಾಯ್ಯರು ಉಪಾದ್ಯಾಯರು ಸರ್ವ್ವ ಸಾದುಗಳು ಜಿನಧರ್ಮ್ಮ ಜಿನಗಮ ಜಿನಚೈತ್ಯ ಜಿನ ಚೈತ್ಯಾಲಯಮೆಂಬೀ ನಾಮಂಗಳಂ ಪೆಸರ್ಗ್ಗೊಳ್ಳುತ್ತಂ ಒಂಬತ್ತು ಹಿಡಿಯಕ್ಕಿಯಂ ಕ್ರಮದಿ ನರ್ಚಿಸುವರು ವಂದಿಸುವುದು ಅಷ್ಟಮಿ ಚತುರ್ದಶಿಗಳೊಳು ಶುಚಿರ್ಭೂತರಾಗಿ ಚೈತ್ಯಾಲಯಕ್ಕೆ ಬಂದು ಅಭಿಷೇಕಾಷ್ಟ ವಿಧಾರ್ಚನೆಯಂ ಮಾಡಿ ನಿತ್ಯದಂತೆ ಪುಂಜವನಿಕ್ಕಿ ಏಕ ಭುಕ್ತಮಂ ಮಾಳ್ಪುದು ಕಡೆಯೊಳುಜ್ಜವಣೆಯ ಕ್ರಮಮೆಂತೆಂದೊಡ ದೇವರ್ಗೆ ಮಹಾಭೀಷೇಕ ಪೂಜೆಯಂ ಸವಿಸ್ತರಂ ಮಾಡಿಸಿ ಮಂದರದ ಮುಂದೆ ಸುಲಕ್ಷಣಾಕ್ಷತ ಪುಂಜಗಳನೊಂಭತ್ತೊಂಭತ್ತು ಮಾನಪರಿಮಾಣದಿಂದೊಂಭತ್ತಂ ಮಾಡಿ ಪ್ರತ್ಯೇಕಂ ಒಂಭತ್ತು ಪ್ರಸೂನಮಾಲೆ ಒಂಭತ್ತಡಕೆ ಒಂಭತ್ತೆಲೆ ಒಂಭತ್ತು ಫಲ ಒಂಭತ್ತು ಹೊರಣಗಡುಬ ನರ್ಚಿಸೂದು ವಂಭತ್ತು ನಕ್ಷತ್ರಮಾಲೆಯನರ್ಚಿಸುವದು ತದನಂತರಂ ಕಥೆಯಂ ಕೇಳ್ದು ಕಥಕನಂ ಪೂಜಿಸುವುದು ನೋನಿಸಿದಜ್ಜಿಯರ್ಗೆ ಉಡಕೊಡುಉದು ಚಾತುರ್ವ್ವರ್ನ್ನಕ್ಕೆ ಅಹಾರಧಾನಮಂ ಮಾಳ್ಪುದು || ಯಿಂತಿದುಜ್ಜವಣೆಯ ಕ್ರಮಂ ಮತ್ತಂ ಬಡವರೊಡೆಯರೆನ್ನದೆ ಯಥಾಶಕ್ತಿಯಿಂ ಭಕ್ತಿಯಿಂ ನೋಂಪುದೆನೆ ಕೇಳ್ದು ಲಕ್ಷ್ಮೀಮತಿ ಮಹಾದೇವಿ ಸಂತುಷ್ಟ ಚಿತ್ತೆಯಾಗಿ ನೋಂಪಿಯಂ ಕೈಕೊಂಡು ಯಥಾ ಕ್ರಮದಿಂ ನೋಂತುಜ್ಜೈಸಿ ತತ್ಪ್ರತ್ಯಧಿವಾಸಿಗಳಪ್ಪರಸುಗಳೊಳೆಲ್ಲ ಕಪ್ಪಮಂ ಕೈಕೊಳುತ್ತಂ ಮಹಾ ಮಂಡಲೇಶ್ವರ ಪದವಿಯೋಳ್ಕೂಡಿ ದೇವಕುಮಾರ ಸನ್ನಿಭರಪ್ಪ ಪಲಂಬರ್‌ ಮಕ್ಕಳಂ ಪಡೆದು ಸಮಸ್ತ ಭೋಗೋಪಭೋಗಂಗಳೊಳೆಲ್ಲಂ ಅನುಭವಿಸುತ್ತಂ ರಾಜ್ಯಂಗೆಯ್ಯುತ್ತಮಿರೆ ಮತ್ತುಮಾ ಅವಸರದದೊಳೋರ್ವ್ವ ಕಡುಬಡವನಪ್ಪ ಪ್ರಿಯದತ್ತನೆಂಬ ಪರದನ ಪೆಂಡತಿ ಬಂಧುಮತಿಯಂಬಳು ಪಲವುಮಕ್ಕಳತಾಯಿ ತಾನು ಯೀನೋಂಪಿಯಂ ಭಕ್ತಿಗೆ ತಕ್ಕಂತೆ ನೋಂಪಿನೆಂದು ಲಕ್ಷ್ಮೀಮತಿ ಮಹಾದೇವಿಯೊಡನೆ ಕೈಕೊಂಡು ಯಥಾಶಕ್ತಿಯಿಂ ನೋಂತುಜ್ಜವಣೆಯಂ ಮಾಡಿ ನೋಂಪಿಯೊಳದ ಪುಣ್ಯ ಪ್ರಭಾವದಿಂ ತದ್ಭವದೊಳೆ ದರಿದ್ರ ಬಾವಮೆಲ್ಲಮಂ ಪತ್ತುವಿಟ್ಟು ಧನಕನಕ ಸಮೃದ್ಧರಾಗಿ ಮತ್ತಂ ಪಲವು ನಿಧಿ ನಿಧಾನಂಗಳಂ ಪಡೆದು ರಾಜಶ್ರೇಷ್ಥಿ ಪದವಿಯಂ ಕೈಕೊಂಡು ನೋಂಪಿಯೊಳದ ಫಲದ ಮಹಿಮೆಯಂ ಪ್ರಭಾವಿಸುತ್ತಂ ನಾನಾ ಜೀರ್ಣ್ನ ಚೈತ್ಯಾಲಯಂಗಳಂ ಜೀರ್ಣ್ನೋದ್ಧರಣಂಗಳಂ ಮಾಡುತ್ತಂ ದೀನನಾಥ ಜನಂಗಳಂ ದಾನ ಸನ್ಮಾನಾದಿಗಳಂ ತಣಿಸುತ್ತ ಮಹಾದಾನ ಪೂಜೆ ಶೀಲೋಪವಾಸದಿಗಳೊಳ್ಕೊಡಿದ ಶ್ರಾವಕ ಧರ್ಮ್ಮದೊಳೆ ನೆಗಳುತ್ತಂ ಸಮಸ್ತ ಭೋಗೋಪ ಭೋಗ ವಿಭವ ಸಂಸಾರ ಸುಖಮಂ ತಣಿಯುಂಡು ಪರಂಪರೆಯಿಂ ದೇವಪಾಳ ಮಂಡಲೇಶ್ವರನುಂ ಲಕ್ಷ್ಮೀಮತಿ ಮಹಾದೇವಿಯಂ ಪ್ರಿಯದತ್ತ ರಾಜಶ್ರೇಷ್ಠಿಯುಂ ಬಂಧು ಮತಿಯುಂ ಮೊದಲಾದ ತಮ್ಮಿನಿಬರುಂ ಕರ್ಮಕ್ಷಯಾನಂತರಂ ಮೋಕ್ಷ ಲಕ್ಷ್ಮಿಯೋಳ್ಕೂಡಿದರು ಇಂತೀ ನವನಿಧಿ ಭಂಡಾರದ ನೋಂಪಿಯಂ ನೋತವರ್ಗಂ ನೋನಿಸದವರ್ಗಂ ಕೇಳ್ದವರ್ಗಂ ಕ್ರಮದಿಂದೊಡಂಬಟ್ಟವರ್ಗಂ ಪೇಳ್ದುವರ್ಗಂ ಮಂಗಳ ಮಹಾ ಶ್ರೀ ಶ್ರೀ
ನೋಂಪಿಯ ಕಥೆಗಳು: ೩೫. ನಾಗರ ಪಂಚಮಿಯ ನೋಂಪಿಯ ಕಥೆ
|| ಶ್ರೀ ವೀತರಾಗಾಯ ನಮಃ ||
ಶ್ರೀಮದಮರೇಂದ್ರವಂದ್ಯಂ
ಕಾಮಧ್ವಂಸಿ ಮುಕ್ತಿಲಕ್ಷ್ಮೀಕಾಂತಾಂತಂ
ಕಾಮಿತ ಫಲಮಂ ಭವ್ಯರ
ಸಮೂಹಕೊಲಿದೀಗೆ ಪಾವನಂ ಪಾರ್ಶ್ವಜಿನಂ || ೧ ||
ಧರೆಯೊಳು ನಾಗರ ನೋಂಪಿಯ
ತೆಱನಱೆಯದೆ ನೋಂಪವರ್ಗ್ಗೆ ಗುರುತಾವೆಂದೀ
ವರ ಕಥೆಯಂ ಭವ್ಯಾವಳಿ
ಗಿರಿದಾಂ ವಿರಚಿಸುವೆನೆಸೆವ ಪೊಸ ಕಂನಡದಿಂ || ೨ ||
ಯಿಲಿಯಂ ಕಪ್ಪೆಯನೆಳೆದುಂ
ದುಳಿದಟ್ಟಿ ತಗುಳ್ದುತಿಂಬ ಪುತ್ತಿನ ಪುಳುವಂ
ಸಲೆನಾಗರರೆಂದು ಪೂಜಿಪ
ರೊಲವಿಂ ಜನಮರುಳು ಜಾತ್ರೆ ಮರುಳೆಂಭಿನವೋಲ್‌ || ೩ ||
ಮುಂಗುರಿ ನವಿಲುಂ ಪರ್ದ್ದುಂ
ಬಂಗಿಯ ಸಾರಂಗವೆಂಬಿಲ್ಲಂ ದೈವಂ
ಪಿಂಗದೆ ನಾಗರ ಸಾಮ
ರ್ಥ್ಯಂಗಳನಂಡಲೆದು ಕಿಡಿಪ ಕಾರಣದಿಂದಂ || ೪ ||
ನಾಗರ ಮನೆಯಂ ಪೊಗುವಡೆ
ಬೇಗಂ ಕಂನಡಿಯೊಳು ತಳಿರ್ಗ್ಗಳಸದೊಳುಂ
ರಾಗದಿ ನಿಲಿಸದೆ ಕೊರಳಿಂ
ಗೋಗಡಿಸದೆಯುರುಳನಿಕ್ಕಿ ಕಳೆವರ್ಮ್ಮನೆಯಿಂ || ೫ ||
ತಂಮಯ ದೈವದ ಪಲ್ಲಂ
ಗಂಮನೆ ಕಳೆದಾಡಿಪರ್ಗ್ಗೆ ಮುನಿಯದೆ ಹವಿಯಂ
ತಂಮರ್ತ್ಥಿಯಿಂದಮಿಕ್ಕುವ
ತಂಮಂ ತಿಂಬುದಕೆ ಲೇಸು ಮಾಡಿದೆಯೆಂಬರ್ || ೬ ||
ಜಲ ಗಂಧಾಕ್ಷತೆ ಪುಷ್ಪಂ
ಚರುದೀಪಾರ್ಘ್ಯಮನದಕ್ಕೆ ಕುಡುವರು ಮತ್ತೆಂ
ಜಲು ನೀರಂ ತಳಿವರು ಬ
ಚ್ಚಲೊಳಿರ್ದ್ದು ಪೇಸಿ ಪೋಕುಮೆಂದಾ ನಾಗಂ || ೭ ||
ಕ್ರೂರತೆಯ ಮುಳಿದು ದೈವಂ
ಧಾರುಣಿಯೊಳಿಗಪ್ಪಡಕ್ಕಟಾ ಸಿಡಿಲು ತಾಂ
ಭೇರುಂಡ ಪೂತಿಯು ರಾಕ್ಷಸ
ನೋರಂತಿರೆ ದೈವ ಮಾಗಲ್ಲದೆ ತೀರದಿಂ || ೮ ||
ಪಾವುಂ ಪುತ್ತುಮನಱೆಯದೆ
ದೇವತೆಗಳಿವೆಂದುಮಱೆಯದೆ ಪೂಜಿಪರುಂ ಪ
ದ್ಮಾವತಿಯುಂ ಧರಣೇಂದ್ರನು
ಮಾವಗಮೀ ಪಾರ್ಶ್ವನಾಥರ ಯಕ್ಷರವರಲ್ತೆ || ೯ ||
ವ || ಮತ್ತಮಾ ಧರಣೇಂದ್ರನ ಕಥೆಯೆಂತೆಂದೊಡೆ
 
ನಾಗರ ಪಂಚಮಿಯ ನೋಂಪಿಯ ಕಥೆ
 
ಧರಣೇಂದ್ರನ ಕಥೆಯೆಂತೆಂದೊಡೆ ಜಂಬೂದ್ವೀಪದ ಭರತ ಕ್ಷೇತ್ರದಾರ್ಯ್ಯಾ ಖಂಡದ ಮಗಧ ದೇಶದರಸಂ ಶ್ರೇಣಿಕ ಮಹಾಮಂಡಲೇಶ್ವರನಾತನ ಪಟ್ಟಮಹಾದೇವಿ ಸಕಲ ಗುಣ ಸಂಪಂನೆ ಚೇಳಿನಿಯೆಂಬಳಂತವರಿರ್ವ್ವರುಂ | ಸುಖ ಸಂಕಥಾ ವಿನೋದದಿಂ ರಾಜ್ಯಶ್ರೀ ಯನನುಭವಿಸುತ್ತಿರಲೊಂದು ದಿವಸಂ | ಋಷಿ ನಿವೇದಕಂ ಪರಿತಂದು ಅರಸಂಗಿಂತೆಂದು ಬಿಂನಪಂಗೆಯ್ದನಮರನಾಥಂ ಬೆರಸು ವಿಪುಲಗಿರಿಯೊಳು ವರಗುಣ ನಿಧಿ ಬಂದು ನೆಲಸಿದ ವೀರ ಜಿನನೆಂದು ಭಿಂನಪಂಗೆಯ್ಯೆ ಹರ್ಷೋತ್ಕರುಷ ಚಿತ್ತನಾಗಿ | ಚೇಳಿನಿ ಮಹಾದೇವಿ ಸಹಿತಂ | ಶ್ರೇಣಿಕ ಮಹಾರಾಜನಾ ದೆಶೆಗೇಳಡಿಯಂ ನಡದು ಸಾಷ್ಟಾಂಗ ಪ್ರಣತನಾಗಿ ಒಸಗೆದಂದಂಗಂಗ ಚಿತ್ತಮನಿತ್ತು ಆನಂದ ಭೇರಿಯಂ ಪೊಯಿಸಿ | ಪರಿಜನ ಪುರಜನಂ ಬೆರಸು | ಪಾದಮಾರ್ಗ್ಗದಿಂ ಪೋಗಿ ಸಮವಸರಣಮಂ ಪೊಕ್ಕು ಗಂಧಕುಟಿಯಂ ತ್ರಿಃ ಪ್ರದಕ್ಷಿಣಂಗೆಯ್ದು | ಸಾಷ್ಟಾಂಗವೆೞಗಿ ಪೊಡವಟ್ಟು ಪರಮೇಶ್ವರಂಗಭಿಮುಖನಾಗಿ ನಿಂದು | ಅನೇಕ ಸ್ತುತಿ ಶತ ಸಹಸ್ರಂಗಳಿಂ | ಸ್ತುತಿಯಿಸಿ | ಅನೇಕಾರ್ಚ್ಛನೆಗಳಿಂದರ್ಚ್ಚಿಸಿ | ತದನಂತರಂ ಗಣಧರ ದೇವಾದಿ ಮುನಿಸಮುದಾಯಮಂ ಗುರುಪರಿವಿಡಿಯಿಂ ಪಾದಾರ್ಚ್ಚನೆಗೆಯ್ದು ಬಂದಿಸಿ | ಸ್ವಯೋಗ್ಯ ಕೋಷ್ಠದೊಳ್ಕುಳ್ಳಿರ್ದ್ದು ನಿರ್ಮ್ಮಲ ಚಿತ್ತದಿಂ ಧರ್ಮ್ಮ ಶ್ರವಣಂ ಕೇಳ್ದು | ತದನಂತರಂ ಚೇಳಿನಿ ಮಹಾದೇವಿ ಭಕ್ತಿಯಿಂ | ಕರಕಮಳ ಮುಕುಳಿತೆಯಾಗಿ ಗೌತಮ ಸ್ವಾಮಿಗಳೆ | ಯೆನಗೆ ಬಂಧು ಜನ ಸಮೃದ್ಧಿಯಿಂ ಪುಂಣ್ಯಸಮೃದ್ಧಿ ಯುಮಪ್ಪುದಾವುದಾನುಮೊಂದು ನೋಂಪಿಯಂ ಬೆಸಸಿಮೆನೆಯವರಿಂತೆಂದು ಪೇಳ್ದರು ಕಮಠೋಪಸರ್ಗ್ಗಮಂ ನಿವಾರಿಸಿದ ಧರಣೇಂದ್ರ ಪದ್ಮಾವತಿಯುಮಂ ಪಾರ್ಶ್ವತೀರ್ತ್ಥಕರುಮಂ ಗರುಡ ಪಂಚಮಿಯೊಳು ನೋಂಪುದೆನಲಾ ನೋಂಪಿಯ ವಿಧಾನಮೆಂತೆನೆ | ಶ್ರಾವಣ ಮಾಸದ ಶುದ್ಧ ಪಂಚಮಿಯೊಳು ಶುಚಿರ್ಭ್ಭೂತರಾಗಿ ಅಭಿಷೇಕಾಷ್ಟವಿಧಾರ್ಚ್ಚನೆಯಂ ಮಾಳ್ಪ ದ್ರವ್ಯ ಸಹಿತಂ ಚೈತ್ಯಾಲಯಕ್ಕೆ ಬಂದು ಧರಣೇಂದ್ರ ಪದ್ಮಾವತಿ ಸಹಿತಂ ಪಾರಿಶ್ವತೀರ್ಥಕರಿಗೆ ಅಭಿಷೇಕಾಷ್ಟವಿಧಾರ್ಚನೆಯಂ ಮಾಡಿ ಅರಳು ಕಡಲೆ ಮುಳ್ಳು ಸೌತೆಯ ಕಾಯಿ ಮುಷ್ಟಿಗೆ ಹಾಲು ತುಪ್ಪ ಬೆಲ್ಲವೆರಸಿ | ಬಾಯಿನಮಂ ಕೊಡುವುದು | ಮುಷ್ಟಿಗೆ ಹಾಲು ತುಪ್ಪ ಬೆಲ್ಲವೆರಸಿ ಅಷ್ಟವಿಧಾರ್ಚ್ಚನೆಯಂ ಮಾಡಿ | ಸಮ್ಯಗ್‌ದೃಷ್ಟಿಗಳಪ್ಪ ಅಯ್ವರು ಸೊವಾಸಿನಿಯರ್ಗ್ಗೆ ಗಂಧಾಕ್ಷತೆತಾಂಬೂಲಮಂಕೊಟ್ಟು | ಅರಳು ನನೆಗಡಲೆ ಸೌತೆಯ ಕಾಯಿ ಮುಷ್ಟಿಗೆ ಹಾಲುತುಪ್ಪ ಬೆಲ್ಲವೆಂಬಿನಿತಂ ಬಾಯಿನಮಂ ಕೊಡುವುದು | ಬಳಿಕ್ಕ ತಾನೇಭಕ್ತಮಂ ಮಾಳ್ಪುದು ಮತ್ತಂ ಮೞುದಿನ | ಸೀಯಳ ಷಷ್ಟಿಯೊಳು | ಹಚ್ಚಂಬಲಿಯನಟ್ಟು ಆ ಅಂಬಲಿಯಂ ಮುಳ್ಳು ಸೌತೆಯ ಕಾಯಿವೆರಸಿ ಚೈತ್ಯಾಲಯಕ್ಕೆ ಬಂದು ನೇಮಿ ತೀರ್ತ್ತೇಶ್ವರಂಗಳಂ ಜಕ್ಕಳೆಗಂ ಅಭಿಷೇಕಾಷ್ಟ ವಿಧಾರ್ಚ್ಛನೆಯಂ ಮಾಡಿ | ಆ ಅಂಬಲಿಯಂ ಸೌತೆಯ ಕಾಯಂ ಎಕ್ಕೆ ಎಲೆಯೊಳು ಅಯ್ವರು ಸೊವಾಸಿನಿಯರ್ಗ್ಗೆ ಬಾಯಿನಮಂ ಕೊಟ್ಟು | ಮನೆಗೆ ಪೋಗಿ ಆ ಅಂಬಲಿಯಂ ಸೌತೆಯ ಕಾಯಿವೆರಸಿಯೇಕ ಭುಕ್ತಮಂ ಮಾಳ್ಪುದು | ಯಿದು ಶೀಯಳ ಷಷ್ಟಿಯ ವಿಧಾನಂ | ಯೀ ನೋಂಪಿಯಂ ಮುಂನ ನೋಂತರಾನೆ | ಯೀ ಜಂಬೂ ದ್ವೀಪದ ಭರತ ಕ್ಷೇತ್ರದ ವಿಜಯಾರ್ದ್ಧ ಪರ್ವ್ವತದ ದಕ್ಷಿಣ ಶ್ರೇಣಿಯ ರಥನೂಪುರ ಚಕ್ರವಾಳಪುರಮನಾಳ್ವಂ | ಗರುಡ ವಿದ್ಯಾಧರನೆಂಬನೊರ್ವ್ವಂ | ಮೊಂದು ದಿವಸಮಕೃತ್ರಿಮದ ಚೈತ್ಯಾಲಯದ ವಂದನೆಯಂ ಮಾಡಿ ಬಪ್ಪಲಿಯಾತನ ಶತ್ರು ಗಗನ ವಿದ್ಯಾಚ್ಛೇದನಂಗೆಯ್ಯೆ ಆ ವಿದ್ಯಾಧರ ಮಾನ ಸಹಿತ ಸಮಾಧಿಗುಪ್ತ ಮುನಿಗಳ ಪಾದೋಪಾಂತದೊಳು | ಬಿರ್ದ್ದನಂ ಮುನೀಶ್ವರಂ ಕಂಡು ಕರುಣದೊಳುಯಿಂತೆಂದು ಬೆಸಸಿದರು | ಧರಣೇಂದ್ರ ಪದ್ಮಾವತಿ ಸಹಿತಂ | ಪಾರ್ಶ್ವನಾಥನ ನೋಂಪಿಯಂ ನೋಂಪುದೆನೆ ನೋಂಪಿಯ ಫಲದಿಂ ನಿಂನ ವಿದ್ಯಗಳೆಲ್ಲಂ ಮುಂನಿನಂತಕ್ಕುಮೆನೆ ನೋಂಪಿಯ ವಿಧಾನಮಂ ಪೇಳೆ ಕೇಳ್ದು ಮತ್ತಮಿಂತೆಂದರು | ಮಾಳವ ದೇಶದ ಚಿಂಚಗಾವೆಯೊಳು ನಾಗನಗೌಡನೆಂಬನಾತನ ಪೆಂಡತಿ | ಕಮಳೆಯೆಂಬಳು | ಅವರ ಮಕ್ಕಳು ಮಹಾಬಳ | ಪರಬಳ | ರಾಮ | ಸೋಮ ಭೀಮನೆಂಬ ಅಯ್ವರಿಂ ಕಿೞೆಯಳು ಚಾರಿತ್ರಮತಿ ಯೆಂಬಳಾಕೆಗೆ ನೆರೆಯೂರ ತಂಬಗಾವೆಯ ಧನದಗೌಡನ ಮಗಂ ಮನೋನಯನ ನೆಂಬಂಗೆ ಚಾರಿತ್ರಮತಿಯಂ ಮದುವೆಯಂ ಮಾಡಲವರ್ಗ್ಗೆ ಯೀಶಾನನೆಂಬ ಮಗಂ ಪುಟ್ಟಿ ಸುಖದಿಂದಿರಲೊಂದು ದಿವಸಂ ಮುನಿಗುಪ್ತರೆಂಬ ಚಾರಣ ಋಷಿಯರು ಬಾವಲಿಯಂ ಬರಲು ಕಂಡು ನವವಿಧ ಪುಂಣ್ಯ ಸಪ್ತಗುಣ ಸಂಪನನಾಗಿ ನಿರಂತರಾಯಮಂ ಮಾಡಿಸಲನಂತರಮವರಕ್ಷಯ ದಾನಮೆಂದು ಪರಸಿ ಕುಳ್ಳಿರ್ಪ್ಪ ಸಮಯ ದೊಳು | ಪೊೞಗೊರ್ವ್ವಂ ಬಂದಿರೆ ಕಂಡು ನೀನಾರೆತ್ತಣಿಂ ಬಂದೆಯೆನಲು ಚಿಂಚಗಾವೆಯ ಜನಗಳೆಲ್ಲಂ ನಿನ್ನನೊಡಗೊಂಡು ಬಾಯೆಂದಡೆ ಬಂದೆನೆನೆಯದೇನು ಕಾರಣಮನೆನೆ ನಿನ್ನ ತವರ್ಮ್ಮನೆಯವರೆಲ್ಲಂ ಪೋದಿರುಳುಮೊಂದಿದರೆನಲು ಕೇಳ್ದು ಕುಳ್ಳಿರೆಂದು ಧೈರ್ಯದಿಂ ಮುನಿಗಳ ಶ್ರೀಪಾದಕ್ಕೆ ವಂದನೆಯಂ ಮಾಡಿ ಕುಳ್ಳಿರ್ದ್ದು ಕೈಗಳಂ ಮುಗಿಯೆ | ಆಕೆಯ ಮನದ ಖೇದಮನರಿದು ಅವಧಿ ಜ್ಞಾನದಿಂ ನೋಡಿಯೆಲೆ ಮಗಳೆ ಸಂಸಾರ ಸ್ವರೂಪಮಿಂತು ಟಕ್ಕು ಭ್ರಾಂತಿ ಬೇಡೆಂದು ಪೇಳೆಯೆಂನ ತವರ್ಮ್ಮನೆಯವರೊರ್ಮ್ಮೆಯೇ ಮೂರ್ಚ್ಚಿತರಾದರದೇನು ಕಾರಣಂ ಬೆಸಸಿಮೆನೆ ಚಿಂಚಗಾವೆಯ ನಿಂಮ ತವರ್ಮ್ಮನೆಯವರ ಕೆಯ್ಯೊಲದೊಳಗೆ ಆಲದಮರನುಂಟಾ ಆಲದ ಮರದ ಮುಂದೊಂದು ಪುತ್ತುಂಟಾ ಪುತ್ತಿನೊಳು ನೇಮೀಶ್ವರ ಪಾರ್ಶ್ವ ಭಟ್ಟಾರಕರ ಪ್ರತಿಮೆಯುಂಟು | ಅವರ ಭವನ ವಾಸಿಕರು ಪೂಜಿಪರು | ನಿಮ್ಮಯ್ಯನಾ ಮರನಂ ಕಡಿದು ಪುತ್ತನುತ್ತು ಬಿತ್ತಲಲ್ಲಿಯೇ ಪ್ರತಿಮೆಗೂ | ಉಪಸರ್ಗ್ಗಮಾದೊಡೆ ಆ ಭವನವಾಸಿಕರಱೆದು ಕಡು ಮುಳಿದೀಯಂದಮಂ ಮಾಡಿದರೆಂದೊಡಂ ಅದಕ್ಕೆ ತಕ್ಕ ಪರಿಹಾರಮಪ್ಪುಪಾಯಮುಳ್ಳೊಡೆ ಬೆಸಸಿಮೆನೆ ಗರುಡ ಪಂಚಮಿಯಂ ನೋನೆ ನೀನು ಅವರ್ಗ್ಗೆ ಉಪಶಮನಪ್ಪುದೆಂದು ಪೇಳೆ ಕೇಳ್ದು ಪಂಚಮಿಯಂ ಕೈಕೊಂಡುಮದಱ ವಿಧಾನಮನಿಂತೆಂದವರು | ಆ ಪುತ್ತಂ ಸಸಿನೆ ಮಾಡಿ ಆ ಜಿನಬಿಂಬಂಗಳಿಗೆ ಅಭಿಷೇಕಮಂ ಮಾಡಿಸಿ ಆ ಗಂಧೋಧಕಮನಾ ಪುತ್ತಿನ ಮಣ್ಣುಮಂ ಮನೆಗೆ ಕೊಂಡು ಪೋಗಿ ನೀನವರ ಮೇಲೆ ತಳಿಯೆ ನಿರ್ವ್ವಿಷಮಕ್ಕೆಂದು ಬೆಸಸಿ ಬಿಜಯಂಗಯ್ಯೆ ಚಾರಿತ್ರಮತಿ ರುಷಿಯರು ಬೆಸಸಿದಂದದೊಳು ನೋಂತು ಬರ್ಪ್ಪಾಗ ಚಿಂಚಗಾವೆಯರ್ಕ್ಕಂಡು ಯೀಕೆಯೆಂತಪ್ಪ ಧರ್ಮ್ಮಮೋಗಳೀಕೆಯೆಲ್ಲಿಪ್ಪಳೆನುತಿಪ್ಪನೆಗಂ | ಆಕೆ ಬೇಗದಿಂ ಬಂದ ಗಂಧೋದಕಮನವರ ಮೇಲೆ ತಳಿಯಲವರ್ಪ್ರಾಣವಾದುದಂ ಕಂಡು ಪುರಜನಂಗಳೆಲ್ಲಂ ಬೆಕ್ಕಸಂ ಬಟ್ಟು ನೀಂ ನೋಂತ ನೋಂಪಿಯಾವುದೆನೆ ಯಾ ನೋಂಪಿಯ ನಮಗೆ ಪೇಳೆನೆ ಮಿಥ್ಯಾದೃಷ್ಟಿಗಳೀ ನೋಂಪಿಯಂ ನೋನಲಾಗದನೆ ವೊಡನೆ ಬಂದ ಮನುಷ್ಯಂ ಪುತ್ತಿನೊಳು ನೋಂತಳೆಂದು ಪೇಳಲವರೆಲ್ಲಂ ಮತ್ತೊಂದು ಪುತ್ತಿನೊಳು ನೋಂತುಮವರ್ಪ್ಪೊಗೆ ಮಱುದಿನಂ ಚಾರಿತ್ರಮತಿ ಊರಿಂಗೆ ಪೋಪೆನೆನೆ ಮಿಂದುಂಡು ಪೋಗೆನೆ ಯೆನಗೆ ಷಷ್ಟಿಯ ನೋಂಪಿಯುಂಟುನೆಯದಕ್ಕೇನೆನೆ ಸೀಯಳೆಯ ಹಚ್ಚಂಬಲಿಯನೆ ಬೇಗದಿಂದಾಕೆಯ ಮಕ್ಕಳಿಗೆ ಮೂಱುಂಡೆ ಮೊದಲಾದ ಖಜ್ಜಾಯಂಗಳಂ ಮಾಡಿ ಆಕೆ ತಂದ ಮಡಕೆಯೊಳು ಹಚ್ಚಂಬಲಿಯಿನಿಕ್ಕಿ ಕೊಟ್ಟು ನೀಂ ಬಟ್ಟೆಯೊಳು ನಂಮ ಕೆಯ್ಯೂಲದೊಳಗಣ ಕಱೆಯೊಳುಂಡು ಪೋಗೆನೆ ಕರಮೊಳ್ಳಿತ್ತೆಂದು ಪೋಗೆ ಕೆಱೆಯ ತಡಿಯೊಳಿಪ್ಪಾಗಳಾ ಮುಂನಿನ ಮುನಿಗಳಾಕೆಯ ಪುಂಣ್ಯೋದಯದಿಂ ಕಾಂತರ ಚರ್ಯ್ಯ ಮಾರ್ಗ್ಗದಿಂ ಬರೆ ಕಂಡು ನಿಲಿಸಿ ನಿರಂತರಾಯಮಂ ಮಾಡಿಸಿ ಕುಳ್ಳಿರ್ದ್ದ ಪ್ರಸ್ತಾವದೊಳೊರ್ವ್ವಂ ಬಂದು ಚಾರಿತ್ರ ಮತಿಗಿಂತೆಂದಂ ನಿಂಮತ್ತೆ ನೀಂ ತಡದುದಕ್ಕೆ ನಿಂನಮಗಂ ಕಾಡೂದಕ್ಕೆ ಕೋಪಿಸಿ ಹೊಳೆಯೊಲೀಡಾಡಿದಳೆನೆ ಕೇಳ್ದು ಗುರುಗಳಿಗೆ ಬಿಂನವಿಸೆ ಗುರುಗಳು ಯಿಂತೆಂದರು | ನೀಂ ಮುಂನ ಕಂಡ ನೇಂಮಿನಾಥ ಜಕ್ಕಳೆ ಯಬ್ಬೆಯುಂ ಮುಂನಿನಂತರ್ಚ್ಚಿಸಿ ಅಭಿಷೇಕ ಪೂಜೆ ಸಹಿತಂ ಹಚ್ಚಂಬಲಿಯ ಚರುವನಿಟ್ಟು ಅಯ್ವರು ಸೊವಾಸಿನಿಯರ್ಗ್ಗೆ ಎಕ್ಕೆಯೆಲೆಯೊಳಿಕ್ಕಿ ಸೌತೆಯಕಾಯಿವೆರಸಿ ಬಾಯಿನಮಂ ಕೊಡೆ ಲೇಸಕ್ಕುಮೆಂದು ಪೇಲ್ದವರು ಬಿಜಯಂಗೆಯ್ಯು ಆ ಅಂದದಿಂ ನೋನಲಾ ಧರಣೆಂದ್ರ ಪದ್ಮಾವತಿ ಜಕ್ಕಣಬ್ಬೆಯು ನಿಬ್ಬರ ಭಕ್ತಿಯಿಂ ನೊನೆ ಅಪತ್ತಾಗಲಾಗದೆಂದಾ ಸಿಸುವಂ ತೊಟ್ಟಿಲೊಳಿಕ್ಕಿ ಕಳಿಪಿದೊಡೆ ಸಂತೋಷದಿಂದೇಭುಕ್ತಮಂ ಮಾಡಿ ಮನೆಗೆ ಪೋಪಾಗಳು ಅತ್ತೆ ಯೀಕೆ ನೋಂತ ನೋಂಪಿಯ ಫಲ ಸಫಲಮೆಂದು ಸಂತೋಷಂಬಟ್ಟು ಪುತ್ರ ಪುತ್ರಾದಿಗಳು ಸಹಿತ ಸುಖದಿನಿರ್ದರೆಂದು ಪೇಳೆ ಗರುಡ ವಿದ್ಯಾಧರಂ ಗುರುಗಳು ಬೆಸಸಿದಂದದಿಂ ನೋಂಪಿಯಂ ನೋಂತು ಗಗನ ಗಾಮಿನಿ ಮೊದಲಾದ ವಿದ್ಯೆಗಳೆಲ್ಲಂಸಾಧ್ಯಮಾಗಿ ಪುತ್ರಪೌತ್ರಾದಿಗಳು ಸಹಿತ ವಿದ್ಯಾಧರ ರಾಜ್ಯಶ್ರೀಯಂ ಸುಖದಿನನುಭವಿಸಿ ಪಡದನೆಂದು ಗೌತಮ ಸ್ವಾಮಿಗಳು ಚೇಳಿನಿ ಮಹಾದೇವಿಗೆ ಬೆಸಸೆ ಯಾ ನೋಂಪಿಯಂ ಯಥಾ ಕ್ರಮದಿಂ ನೋಮ್ತು ದೇವಕುಮಾರ ಸಂನಿಭರಪ್ಪ ಪಲಂಬರ್ಮ್ಮಕ್ಕಳಂ ಪಡೆದು ರಾಜ್ಯ ಶ್ರೀಯೊಳ್ಕೂಡಿ ಸುಖಮನನುಭವಿಸಿ ಕಡೊಯೊಳು ಸಂನ್ಯಸನ ಸಮಾಧಿಯಿಂ ಮುಡಿಪಿ ಸ್ವರ್ಗ್ಗದೊಳು ದೇವನಾಗಿ ಸುಖಮನನುಭವಿಸಿ ಪರಂಪರೆಯೊಳು ಶಾಶ್ವತ ಸುಖಕ್ಕೆ ಭಾಜನಮಾದುದಂ ಭವ್ಯ ಜನಂಗಳಳು ಕೇಳ್ದು ನಂಬಿ ಭಕ್ತಿ ಪೂರ್ವ್ವಕಂ ನೋಂತು ಸಪ್ತ ಪರಮ ಸ್ಥಾನಂಗಳಂ ಪಡೆವರು | ಯೀ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಮಂಗಳ ಮಹಾ || ವೀರ ಜಿನಾಯ ನಮಃ || ನಿರ್ವ್ವಿಘ್ನ ಮಸ್ತು || ಶುಭಮಸ್ತು ಶ್ರೀ
ನೋಂಪಿಯ ಕಥೆಗಳು: ೩೬. ನಾಗಸ್ತ್ರೀ ನೋಂಪಿಯ ಕಥೆ
ಶ್ರೀ ವೀತ ರಾಗಾಯ ನಮಃ ||
ಜಯದುರಿತಹರಣ ನಿರುಪಮ
ಜಯಶಾಶ್ವತ ಸೌಖ್ಯದಾಯಿ ನಿತ್ಯಾನಂದಾ
ಜಯ ಮದನ ಮದ ವಿಭಜನ
ಜಯಜಯ ಸರ್ವಜ್ಞಮೋಕ್ಷಲಕ್ಷ್ಮೀನಾಥಾ ||
ವ || ಅದೆಂತೆಂದೊಡೆ ಜಂಬೂದ್ವೀಪದ ಭರತಕ್ಷೇತ್ರದ ಆರ್ಯಾಖಂಡದ ಕರ್ಣಾಟಕ ದೇಶದೊಳು ತೇರುದಾಳವೆಂಬ ಪುರಮದನಾಳುವರಸು ವಂಕಭೂಪಾಲಂ ಆತನ ಸ್ತ್ರೀ ಲಕ್ಷ್ಮೀಮತಿಯಂಬಳು ಅವರೀರ್ವರುಂ ಸುಖಸಂಕಥಾ ವಿನೋದದಿಂ ರಾಜ್ಯವನಾಳುತ್ತಿರಲೊಂದು ದಿವಸಂ ವಿದ್ಯಾನಂದಿ ಮಾಣಿಕ್ಯನಂದಿಯಂಬೀರ್ವ್ವರು ಮುನಿಗಳ್‌ ಚರ್ಯ್ಯಾನಿಮಿತ್ತಂ ಬರೆ ಭಕ್ತಿಯಿಂ ಆಹಾರ ದಾನಮನಿತ್ತು ನಿರಂತರಾಯಮಾಗಲ್‌ ವಂದಿಸಿ ಕರಕಮಲಗಳಂ ಮುಗಿದು ಎಲೈಶ್ರೀ ಗುರು ದಯಾಪರಂ ಪಂಚ ಸಂಸಾರ ಸಾಗರೋತ್ತಾರಕಂ ನೀಮೆನಗೆ ಪುಂಣ್ಯಕಾರಣಮಪ್ಪ ಆವುದಾನುಮೊಂದು ನೋಂಪಿಯಂ ಬೆಸಸಿಯೆನಲವರು ನಾಗಸ್ತ್ರೀ ನೋಂಪಿಯ ವಿಧಾನಮಂ ಬೆಸಸಿದರೂ ಆವುದಾನು ಮೊಂದು ಮಾಸದ ಶುಕ್ಲಪಕ್ಷದ ಬಿದಿಗೆಯಲ್ಲಿ ಏಕಭುಕ್ತಮಂ ಮಾಡಿ ಮರುದಿವಸ ತದಿಗೆಯಲೂ ನೋಂಪವರೆಲ್ಲಂ ಶುಚಿರ್ಭೂತರಾಗಿರ್ದ್ದು ಆರ್ಚನಾಧ್ರವ್ಯ ಸಹಿತಂ ಚೈತ್ಯಾಲಯಕ್ಕೆ ವಂದು ದೇವರಂ ಬಂದಿಸಿ ಮಂಟಪ ಶೃಂಗಾರಂಗೈದು ರತ್ನತ್ರಯ ಪ್ರಥಮೆಗೆ ಪಂಚಾಮೃತಾಭಿಷೇಕ ಪೂಜೆಯಂ ಮಾಡಿ | ಮೂರು ಎಲೆ ಮೂರು ಅಡಕೆ ಮೂರು ಅಕ್ಷತೆಯ ಪುಂಜ ಪ್ರತ್ಯೇಕ ಮೂರು ಅಷ್ಟವಿಧಾರ್ಚ್ಚನೆಯಂ ಮಾಡಿ ಶ್ರುತಗುರುಗಳಂ ಪರಿವಿಡಿಯಿಂ ಪೂಜಿಸಿ ನಂದಾದೀವಿಗೆಯಂ ಪತ್ತಿಸಿ ಮೂರು ಸೂಳ್ಪಲಗೊಂಡು ಮಂಗಳಾರತಿಯಂ ಗೈದು ಆಹಾರದಾನಮನಿತ್ತು ಪಾರಣೆಯಂ ಮಾಳ್ಪುದೂ | ಸಾಯಂ ಸಮಯದೊಳ್ ಕಥೆಯಂಕೇಳ್ವುದು | ಶುಭಧ್ಯಾನ ದೊಳಿರ್ಪ್ಪುದು | ಇಂತೀ ಕ್ರಮದೊಳು ವಂಬತ್ತು ತದಿಗೆ ಪೂಜಿಸುವುದೂ | ಕಡೆಯೊಳುದ್ಯಾಪನೆಯಂ ಮಾಳ್ಪುದೂ | ರತ್ನತ್ರಯ ಪ್ರಥಮೆಗೆ ಮಹಾಭಿಷೇಕ ಪೂಜೆಯಂ ಮಾಡುವುದೂ | ಚಾರುರ್ನರ್ಣ್ನಕ್ಕೆ ಆಹಾರಾಭಯ ಭೈಷಜ್ಯಶಾಸ್ತ್ರ ದಾನಂಗಳಂ ಕುಡುವುದೂ | ದೀನಾನಾಥರ್ಗ್ಗೆ ಅಭಯದಾನಮಂ ಕುಡುವುದೂ | ಮೂರು ಜೈನ ಮಿಥುನಕ್ಕೆ ಉಣಲಿಕ್ಕಿ ಸುಗಂಧಪನಿವಾರಮನಿತ್ತು ಕಳುಪುವುದೂ | ಮೂರು ಪುಸ್ತಕ ಮೂರು ಶ್ರುತಪಾವುಡೆ ಮೂರು ಜಪಮಾಲೆ ಸಹಿತ ಕುಡುವುದೂ | ನೂರೆಂಟು ಫಲ ನೂರೆಂಟು ಕಮಲ ಪುಷ್ಪಮನರ್ಚ್ಚಿಸುವುದೂ | ಇಂತಿದುದ್ಯಾಪಾನೆಯ ಕ್ರಮಂ | ಪೂರ್ವ ಭವದೊಳ್‌ ಶ್ರಾವಕ ಜನಂಗಳಿದನಾಚರಿಸಿವುದಂ ಕಂಡು ಅನುಮೋದನದಿಂ ಪೂರ್ವ ಮಾತಂಗಿ ಹೋಸದ ವ್ರತಮಂ ಕೈಕೊಂಡು ಸಮಾಧಿ ವಿಧಿಯಿಂ ಮುಡುಪಿ ನಾಗಸ್ತ್ರೀಯಾಗಿ ಪುಟ್ಟಿ ಧನದತ್ತನೆಂಬ ರಾಜಶ್ರೇಷ್ಠಿಗೆ ಪ್ರಾಣ ಕಾಂತೆಯಾಗಿರ್ದ್ದು ಸಂಸಾರ ಸುಖಮನನುಭವಿಸಿ ಸ್ವರ್ಗ್ಗಾಪವರ್ಗ್ಗಮಂ ಪಡೆದರೂ ಯಂದಿಂತದಂ ದಿವ್ಯ ತಪೋ ಮಹಿಮೆಯಿಂ ಪೇಳೆಯಿದಂ ವೊಂಕ ಭೂಪಾಲಂಕೇಳ್ದು ಹರ್ಷೋತ್ಕರ್ಷ ಚಿತ್ತದೀ ನೋಂಪಿಯಂ ಕೈಗೊಂಡು ವಂದಿಸಿ ಕೆಲವು ದಿವಸದಿನೀ ನೋಂಪಿಯಂ ಯಥಾಕ್ರಮದಿಂ ನೋಂತುಜ್ಜೈಸಿ ತತ್ಫಲದಿಂ ಸ್ವರ್ಗ್ಗಮಂ ಪಡೆದದೂ ಯಿಂತೀ ನೋಂಪಿಯಂ ಬಡವರೊಡೆಯರೆನ್ನದೆ ಯಥಾ ಶಕ್ತಿಯಿಂ ಮಾಡೆಯನಂತಾನಂತ ಸುಖಮನೆಯ್ದುವರ್‌ | ಇಂತಿ ನಾಗಸಸ್ತ್ರೀ ನೋಂಪಿಯಂ ನೋತವರ್ಗ್ಗಂ ನೋನಿಸಿದವರ್ಗ್ಗಂ ಕ್ರಮದಿಂದೊಡಂಬಟ್ಟವರ್ಗ್ಗಂ ಮಂಗಳಮಹಾ ಶ್ರೀ ||
 
ನೋಂಪಿಯ ಕಥೆಗಳು: ೩೭. ನಿತ್ಯ ಸುಖದ ನೋಂಪಿಯ ಕಥೆ
ಶ್ರೀ ವೀತ ರಾಗಾಯ ನಮಃ ||
ಶ್ರೀ ಚಂದ್ರಪ್ರಭ ಜಿನಪತಿ
ಗಾಂ ಚತುರ ನಮಸ್ಕ್ರಿಯಾದಿ ಕಾರಮನಿಂತೀ
ಭೂಚಕ್ರದೊಳೆಸೆವಂತಿರೆ
ಸುಚಿಸುವೆಂ ನಿತ್ಯ ಸುಖದ ನೋಂಪಿಯ ಕತೆಯಂ ||
ಅದೆಂತೆಂದೊಡೆ ಜಂಬೂದ್ವೀಪದ ಭರತ ಕ್ಷೇತ್ರದೊಳು ಚಂದ್ರವರ್ಧನಮೆಂಬುದು ನಾಡು ಚಂದ್ರಪುರಮೆಂಬುದು ಪೊಳಲದನಾಳ್ವಂ ಚಂದ್ರಶೇಖರನೆಂಬರ್ಸನಾತರಸಿ ಚಂದ್ರಲೇಖೆಯೆಂಬಳಂತವರೀರ್ವ್ವರುಂ ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ | ಋಷಿನಿವೇದಕಂ ಬಂದು ಸಾಷ್ಟಾಂಗವೆಱಗಿ ಪೊಡವಟ್ಟು ದೇವಾ ನಂಮ ಪುರದ ಬಹಿರುದ್ಯಾನವನದೊಳು ಯಶೋಧರ ಮುನಿ ತಿಲಕರೆಂಬ ದಿವ್ಯಮುನಿಗಳು ಮೂಱು ಸಾಸಿರದೇಳುನೂಱು ತಂಡ ಋಷಿ ಸಮುದಾಯಂ ಬೆರಸು ಬಂದಿರ್ದ್ದಪರೆಂದು ಭಿಂನಪಂಗಯ್ಯೆ ಅರಸನಾತಂಗಂಗಚಿತ್ತಮಂ ಕೊಟ್ಟಾನಂದ ಭೇರಿಯಂ ಪೊಯ್ಸಿ ನಿಜಪರಿಜನ ಪುರಜನಂ ಬೆರಸು ಪಾದಮಾರ್ಗ್ಗದಿಂ ಪೋಗಿ ಪಲವರ್ಚ್ಚನೆಗಳಿಂದರ್ಚ್ಚಿಸಿ ವಂದಿಸಿ ಮುಂದೆ ಕುಳ್ಳಿರ್ದು ನಿರ್ಮ್ಮಲ ಚಿತ್ತದಿಂ ಧರ್ಮ್ಮ ಶ್ರವಣಮಂ ಕೇಳ್ದು ತದ ನಂತರಂ ಚಂದ್ರಲೇಖೆ ಕರಮಲಂಗಳಂ ಮುಗಿದು ಸ್ವಾಮಿ ಯೆನಗಾವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರು ನಿತ್ಯ ಸುಖದ ನೋಂಪಿಯಂ ನೋಂಪುದೆನಲಾ ನೋಂಪಿಯಂ ಮುಂನ ನೋಂತು ಫಲಮನೆಯ್ದಿದವರ ಕಥೆಯನೆನಗೊಂದಂ ಬೆಸಸಿಮೆನಲವರು ಯಿಂತೆಂದರೀ ಜಂಬೂದ್ವೀಪದ ಭರತ ಕ್ಷೇತ್ರದೊಳುತ್ತಮ ಜನ್ಮನಿಳಯಮೆಂಬುದು ನಾಡು ನಿತ್ಯ ವಸಂತಮೆಬುದು ಪೊಳಲದನಾಳ್ವಂ ಸತ್ಯ ಸಾಗರನೆಂಬನಾತನರಸಿ ಚಿತ್ತೋತ್ಸವೆಯೆಂಬಳಾ ಪುರದೊಳೆರ್ವ್ವ ಬಡ ಪರದಂ ನಿತ್ಯರೋಗ ಸಾಗರನೆಂಬತಾನ ಪೆಂಡತಿ ನಿತ್ಯ ದುಃಖಿಯೆಂಬಳಂತವರಿರ್ವ್ವಗ್ಗಂ ಪುಟ್ಟಿದ ಮಕ್ಕಳು | ಮನು ಮಾಣಿಕನುಂ | ಮನುಮದನನುಂ | ಮನೋಜನುಂ | ಮನೋಹರನುಮೆಂಬ ನಾಲ್ವರು ಮಕ್ಕಳಾಗಿ ಸಗಳಲೆ ಸಂಬಾರಗಡಲೆ ಚಕ್ಕುಲಿ ಮೊರುಂಡೆಯೆಂಬಿವಂ ಮಾಱೆ ಜೀವಿಸುತ್ತಮಿರ್ಪ್ಪೊಂದು ದಿವಸಂ ಪರ್ವ್ವದೊಳು ನಿತ್ಯದುಃಖಿತೆ ತಂನ ಪತಿಗಂ ಸುತರ್ಗ್ಗಂ ಉಣಲೆಡೆ ಮಾಡಿ ಮಕ್ಕಳ ಬರವಂ ನೋಡಿ ಪಾರುತ್ತಮಿರ್ಪ್ಪ ಸಮಯದೊಳು ಮಾಸೋಪವಾಸದ ಪಾರಣೆ ನಿಮಿತ್ತಂ ಭೂತನಂದ ಭಟ್ಟಾರಕರೆಂಬ ದಿವ್ಯ ಮುನಿಗಳು ಚರ್ಯ್ಯ ಮಾರ್ಗ್ಗದಿಂ ಬರೆ ಕಂಡು ರಾಗದಿನಿದಿರಂ ಬಂದು ಮೂರು ಸೂಳ್ಪಲಗೊಂಡು ತ್ರಿಕರಣ ಶುದ್ಧಿಯಿಂ ವಂದಿಸಿ ನಿಲಿಸಿ ಚರ್ಯ್ಯಾನಂತರಂ ಕೈಗಳಂ ಮುಗಿದು ಸ್ವಾಮಿ ಯೆನಗೆ ದುಃಖ ನಿವಾರಣಪ್ಪುದಾವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರು ನಿತ್ಯ ಸುಖದ ನೋಂಪಿಯನಿಂತೆಂದು ಪೇಳ್ದರಾವುದಾನುಮೊಂದು ನಂದೀಶ್ವರದ ಚತುರ್ದ್ದಶಿಯೊಳು ನೋಂಪರೆಲ್ಲಂ ಪಲ್ಲಂ ಸುಲಿದು ಮಿಂದು ದಣಿಬಮನುಟ್ಟು ಚೈತ್ಯಾಲಯಕ್ಕೆ ಬಂದು ಪಂಚಪರಮೇಷ್ಠಿಗಳ್ಗೆ ಪಂಚಾಮೃತದಿಂದಭಿಷೇಕಮಂ ಮಾಡಿಸಿ ಅಷ್ಟ ವಿಧಾರ್ಚ್ಚನೆಯಿಂದರ್ಚ್ಚಿಸಿ ಬಳಿಕ್ಕಂ | ಗೋದಿಯ ಪಾಯಸಮಂ ತುಪ್ಪ ಶರ್ಕ್ಕರೆ ವೆರಸು ದೇವರ್ಗ್ಗಂ ಜಕ್ಕಳೆಗಂ ಚರುವನಿಡುವುದದಱ ಫಲಮೆಂತೆನೆ ಭೂದರೋಂತಿಯಂ ಪೆತ್ತು ಮಾಧವನ ಮಗನ ರೂಪಿಂಗೆಣೆಯಾಗಿ ಮೇಧಾವಿಗಲೆನಿಸಿ ನೆಗಲ್ದು ಬೋಧಾಧೀಶ್ವರನಾಗಿ ಬಾಧೆಯಿಲ್ಲದಿರ್ಪ್ಪಂದು ಕಾರಣದಿಂ ಗೋಧಿಯ ಪಾಯಸಮಂ ಚರುವನಿಟ್ಟು ತದನಂತರ ಶ್ರುತಗುರು ಪೂಜೆಯಂ ಮಾಡಿ ಕಥೆಯಂ ಕೇಳ್ದು ಪವಾಸಮಂ ಕೈಕೊಂಬುದಾಱದೊಡೇಕ ಭುಕ್ತಮಂ ಕೈಕೊಂಬುದು ಮಱುದಿವಸಂ ಪೌರ್ನ್ನಮಿಯ ದಿವಸಂ ಯಥಾ ಶಕ್ತಿಯಿಂ ಸಮುದಾಯಮಂ ಮಾಳ್ಪುದು | ಮತ್ತಮೀ ಕ್ರಮದಿಂ ಮುಂದಣ ನಂದೀಶ್ವರದ ಚತುರ್ದ್ದಶಿ ಪರಿಯಂತಂ ತಿಂಗಳು ತಿಂಗಳು ಚತುರ್ದ್ದಶಿಗಳೊಳು ನೋಂಪ ಕ್ರಮಮೆಂತೆಂದೊಡೆರಡನೆಯ ಚತುರ್ದ್ದಶಿಯೊಳು ಶುಚಿರ್ಭ್ಭೂತರಾಗಿ ಚೈತ್ಯಾಲಯಕ್ಕೆ ಬಂದು ದೇವರ್ಗ್ಗಭಿಷೇಕಾಷ್ಟ ವಿಧಾರ್ಚ್ಚನೆಯಂ ಮಾಡಿ ಶೇವಗೆಯ ಪಾಯಸಂ ತುಪ್ಪ ಶರ್ಕ್ಕರೆ ವೆರಸು ದೇವರ್ಗ್ಗಂ ಜಕ್ಕಳೆಗಂ ಚರುವನಿಡುಉದದಱ ಫಲಮೆಂತೆಂದೊಡೆ ಪಾವನಕುಲದೊಳ್ಪುಟ್ಟಿ ಶ್ರಾವಕ ಜನಾಗ್ರಗಂಣ್ಯರೆಂದೆನಿಸಿ ಭೂವಳಯದೊಳಗೆಸೆವ ಕೀರ್ತಿಯಂ ಪಡೆವರದು ಕಾರಣದಿಂ ಸೇವಗೆಯ ಪಾಯಸಮಂ ತುಪ್ಪ ಶರ್ಕ್ಕರೆ ವೆರಸು ಚರುವನಿಟ್ಟು ಬಳಿಕ್ಕಂ ಶ್ರುತಪೂಜೆಯಂ ಗುರು ಪೂಜೆಯಂ ಮಾಡಿ ಕತೆಯಂ ಕೇಳ್ದುಪವಾಸಮಂ ಕೈಕೊಂಬುದಾಱದೊಡೇಕ ಭುಕ್ತಮಂ ಮಾಳ್ಪುದು ಮಱು ದಿವಸಂ ಯಥಾಶಕ್ತಿಯಿಂ ಸಮುದಾಯಮಂ ಮಾಳ್ಪುದು | ಮೂಱರೆನೆಯ ಚತುರ್ದ್ದಶಿಯಂದು ದೇವರ್ಗ್ಗಭಿಷೇಕ ಅಷ್ಟ ವಿಧಾರ್ಚ್ಚನೆಯಿಂ ಮಾಡಿಸಿ ಸೊಜ್ಜಿಗೆಯ ಪಾಯಸಮಂ ತುಪ್ಪ ಶರ್ಕ್ಕರೆ ವೆರಸು ದೇವರ್ಗ್ಗಂ ಜಕ್ಕಳೆಗಂ ಚರುವನಿಡುಉದದಱ ಫಲಮೆಂತೆಂದೊಡೇಕ ಭುಕ್ತಮಂ ಮಾಳ್ಪುದು | ಉಜ್ವಲಮಪ್ಪ ಕೀರ್ತ್ತಿಯಂ ಪಡೆದು ಸಜ್ಜನ ಪೂಜ್ಯರಾಗಿ ದುರ್ಜ್ಜನತ್ವಮನೆಂದುಂ ಪೊರ್ದ್ದದಿಪ್ಪರಂತು ಚರುವನಿಟ್ಟು ಶ್ರುತ ಪೂಜೆಯಂ ಗುರುಪೂಜೆಯಂ ಮಾಡಿ ಕಥೆಯಂ ಕೇಳ್ದುಪವಾಸಮಂ ಕೈಕೊಂಬುದಾಱದೊಡೇಕ ಭುಕ್ತಮಂ ಕೈಕೊಂಬುದು ಮಱುದಿವಸದ ಪೌರ್ನ್ನಮಿಯೊಳು ಯಥಾ ಶಕ್ತಿಯಿಂ ಸಮುದಾಯಮಂ ಮಾಳ್ಪುದು ನಾಲ್ಕನೆಯ ಚತುರ್ದ್ದಶಿಯೊಳು ಪಂಚಪರಮೇಷ್ಠಿಗಳ್ಗೆ ಪಂಚಾಮ್ರುತ ದಿಂದಾಭಿಷೇಕಾಷ್ಟವಿಧಾರ್ಚ್ಛನೆಯಂ ಮಾಡಿ ಮತ್ತಂ ದೇವರ್ಗ್ಗಂ ಜಕ್ಕಳೆಗಮಲಕ್ಕಿಯ ಪಾಯಸಮಂ ತುಪ್ಪ ಶರ್ಕ್ಕರೆ ವೆರಸಿ ಚರುವನಿಡುಉದದಱ ಫಲಮೆಂತೆಂದೊಡೆ ಮಕ್ಕಳಂ ಪಲಂಬರಂಪಡೆದು ತಕ್ಕರಿವರೆನಿಸಿಕೊಂಡು ಮಿಕ್ಕಿರ್ದ್ದ ಶ್ರೀಯೊಳ್ಕೂಡಿ ಚೊಕ್ಕಳರಾಗಿ ಬಕ್ಕು ಡಿಯಲ್ಲದಿರ್ಪ್ಪರಂತು ಅಕ್ಕಿಯ ಪಾಯಸಮಂ ಚರುವನಿಟ್ಟು ಶ್ರುತ ಪೂಜೆಯಂ ಗುರುಪೂಜೆಯಂ ಮಾಡಿ ಕಥೆಯಂ ಕೇಳ್ದುಪವಾಸಮಂ ಕೈಕೊಂಬುದಾಱದೊಡೇಕ ಭುಕ್ತಮಂ ಮಾಳ್ಪುದು ಮಱುದಿನವಂ ಯಥಾಶಕ್ತಿಯಿಂ ಸಮುದಾಯಮಂ ಮಾಳ್ಪುದು ಆಯ್ದನೆಯ ಚತುರ್ದ್ದಶಿಯಂದುಜ್ಜವಣೆಯಂ ಮಾಳ್ಪಮೆಂತೆಂದೊಡೆ ಪಂಚಪರಮೇಷ್ಟಿಗಳ್ಗೆ ಪಂಚಾಮೃತದಿಂದಭಿಷೇಕ ಪೂಜೆಯಂ ಮಾಡಿ ಪಂಚಪ್ರಕಾರದ ಪಾಯಸಮಂ ತುಪ್ಪ ಶರ್ಕ್ಕರೆ ವೆರಸು ದೇವರ್ಗ್ಗಂ ಜಕ್ಕಳೆಗಂ ಚರುವನಿಡುಉದಯ್ದು ಬಂಣಿಗೆಯಡಿಗೆಯೊಳು ಬೇಱೆ ವೇಱಯ್ದದಂದೇವರ್ಗ್ಗಂ ಚರುವನಿಡುಉದು ಜಕ್ಕಳೆಗಂ ಬಂನಿಗೆಯೊಳು ಮೂಱಂ ಚರುವನಿಡುಉದು | ದೇವರ್ರ್ಗಯ್ದು ಬೆಲ್ಲದಚ್ಚನರ್ಚಿಸುಉದು | ಜಕ್ಕಲಿಗೆ ಮೂಱು ಬೆಲ್ಲದಚ್ಚನರ್ಚ್ಚಿಸುಉದು ತೊಂಡಲು ದಂಡೆಯರಿಸಿನ ವೋಲೆಯ ತೊಡುವುದು ಕರಿಯಮಣಿಯನರ್ರ್ಚಿಸೂದು | ನನೆಗಡಲೆ ಚಿಗುಳಿ ತಂಬುಟ್ಟು ಬಾಳೆಯಹಣ್ಣು ಕಬ್ಬಿನ ಕೋಲನರ್ಚ್ಚಿಸೂದು | ಶ್ರುತವಸ್ತ್ರ ಸಹಿತಂ ಶ್ರುತ ಪೂಜೆಯಂ ಮಾಳ್ಪುದು | ಕಥೆಯ ಪುತ್ಸಕಮನರ್ರ್ಚಿಸಿ ಕಥೆಯಂ ಕೇಳ್ದು ಕಥಕನಂ ಪೂಜಿಸಿ ನೋನಿಸಿದಜ್ಜಿಯರ್ಗ್ಗುಡ ಕೊಟ್ಟು ಗುರುಗಳ್ಗೆ ಪಾದಾರ್ಚ್ಚನೆಯಂ ಮಾಡಿಯುಪವಾಸಮಂ ಕೈಕೊಬುದಾಱದೊಡೇಕ ಭುಕ್ತಮಂ ಮಾಳ್ಪುದು ಮಱು ದಿವಸಂ ಪೌರ್ನ್ನಮಿಯೊಳಯ್ದು ತಂಡ ರುಷಿಯರ್ಗ್ಗೆ ಸಮುದಾಯಮಂ ಮಾಳ್ಪುದು ಮೇಣೈಯ್ದು ತಂಡಜ್ಜಿಯರಂ ನಿಲಿಸುಉದು | ಚಾತುರ್ವ್ವರ್ನ್ನಕ್ಕಾಹಾರ ದಾನ ಸುವರ್ನ್ನದಾನಮಂ ಮಾಳ್ಪುದು | ಮತ್ತಂ ಬದವರೊಡಡೆಯರೆನ್ನದೆ ಯಥಾ ಶಕ್ತಿಯಿಂ ಭಕ್ತಿಪೂರ್ವ್ವಕ್ಕಂ ನೋಂಪುದೆಂದು ಪೇಳೆ ಕೇಳ್ದು ಸಮ್ಯಕ್ತ್ವಪೂರ್ವ್ವಕಮಾಗಿ ನೋಂಪಿಯಂ ಕೈಕೊಂಡು ಯಥಾಕ್ರಮದಿಂ ನೋಂತುಜ್ಜಯಿಸಿ ತತ್ಫಲದಿಂ ತದ್ಭವದೊಳೆ ಸಮಸ್ತರೋಗ ದುಃಖಮಂ ನಿವಾರಿಸಿ ಪತಿಯುಂ ಪುತ್ರರುಂ ತಾನುಂ ಧನಕನಕ ಸಮೃದ್ಧರಾಗಿ ತತ್ಪುರದ ರಾಜಶ್ರೇಷ್ಠ ಪದವಿಯಂ ಪಡೆದು ಸಮಸ್ತ ಸಂಸಾರ ಭೋಗ ಸಾಗರದೊಳೋಲಾಡುತ್ತಮಿರ್ದ್ದುಂ ಪಲವುಂ ಚೈತ್ಯಾಲಯಂಗಳಂ ಮಾಡಿಸುತ್ತಂ ಪಲಉಂ ಜೀರ್ನ್ನ ಜಿನಾಲಯಂಗಳನುದ್ಧರಿಸುತ್ತ ಪಲವು ತೀರ್ತ್ಥ ಯಾತ್ರೆಗಳಂ ಮಾಡುತ್ತಂ ಸಮಸ್ತ ಭವ್ಯೋತ್ತಮರೆನಿಸಿ ನೆಗಳುತ್ತಮಿರ್ದ್ದುಂ ಪರಂಪರೆಯಿಂ ಮೋಕ್ಷಮನೆಯ್ದಿ ನಿತ್ಯ ಸುಖಮನೆಯ್ದಿದರೆಂದು ಪೇಳೆ ಸಂತುಷ್ಟ ಚಿತ್ತೆಯಾಗಿ ಚಂದ್ರಲೇಖೆ ನೋಂಪಿಯಂ ಸಮ್ಯುಕ್ತ್ವಪೂರ್ವ್ವಕಮಾಗಿ ಕೈಕೊಂಡು ಗುರುಗಳಂ ಬೀಳ್ಕೊಂಡು ಯಥಾ ಕ್ರಮದಿಂ ನೋಂತುಜ್ಜಯಿಸಿ ತತ್ಫಲದಿಂ ದೇವಕುಮಾರ ಸಂನಿಭರಪ್ಪ ಪಲಂ ಬರ್ಮ್ಮಕ್ಕಳಂ ಪಡದು ಫಲವುಂ ನಿಧಿ ನಿಧಾನಂಗಳ್ಗೊಡೆಯರಾಗಿ ಸಮಸ್ತ ಸಂಸಾರ ಭೋಗ ಸಾಗರದೊಳೋಲಾಡುತ್ತಂ | ಮಹಾಮಂಡಲೇಶ್ವರ ಪದವಿಯೊಳ್ಕೂಡಿ ಮತ್ತಂ ಜಿನ ಭಕ್ತಿಯೊಳು ಪ್ರಭಾವತಿ ಮಹಾದೇವಿಯುಮಂ ರೂಪು ಲಾವಂಣ್ಯ ವಿಲಾಸದೊಳು ರತಿಮಹಾದೇವಿಯುಮಂ ಗುರು ಭಕ್ತಿಯೊಳು ರುಗ್ಮಿಣಿ ಮಹಾ ದೇವಿಯುಮಂ ದರ್ಶನ ಶುದ್ಧಿಯೊಳು ರೇವತಿ ಮಹಾದೇವಿಯುಮಂ ಪುರುಷ ಭಕ್ತಿಯೊಳು ಪ್ರಭಾವತಿ ಮಹಾದೇವಿಯುಮಂ | ಬಾಂಧವ ಜನಾಗ್ರಗಣ್ಯ ಪುಂಣ್ಯೋದಯದ ಮಹಿಮೆಯೊಳು ಸುಲೋಚನ ಮಹಾದೇವಿಯುಂ | ಸಮಸ್ತ ಕಲಾಪ್ರೌಢೆಯೊಳು ಸರಸ್ವತಿ ಮಹಾದೇವಿಯುಮಂ ಪೋಲ್ತೆಸೆದೊಪ್ಪುತಿರ್ದ್ದೊಂದು ದಿವಸಂ ತಂನ ಕಿವಿ ಸಮುದ್ರಘೋಷಮಂ ಕೇಳದಿರೆ ತನಗೇಳು ದಿನದಾಯುಷ್ಯಮೆಂದೞೆದು | ಸಂಸಾರ ಶರೀರ ಭೋಗ ಪರಿತ್ಯಕ್ತೆಯಾಗಿ ಲಕ್ಷಿಮತಿ ಗಂತಿಯರ ಸಮೀಪದೊಳು ದೀಕ್ಷೆಯಂ ಕೈಕೊಂಡು ಸಕಳ ಸಂನ್ಯಸನ ಪ್ರತ್ಯಾಖ್ಯಾನದಿಂ ಸ್ವಪರ ವೈಯಾಪೃಥ್ಯಾ ನಿರಪೇಕ್ಷರಾಗಿ ಶರೀರ ಭಾರಮನಿಳಿಪಿ ಪದಿನಾರನೆಯಚ್ಯುತ ಕಲ್ಪದೊಳು ಮಹರ್ದ್ದಿಕ ದೇವನಾಗಿ ಪುಟ್ಟಿ ದ್ವಾವಿಂಶತಿ ಸಾಗರೋಪಮಾಯುಷ್ಯಾವಸಾನಂ ಬರಂ ದಿವ್ಯ ಸುಖಮನನುಭವಿಸಿ ಬಂದೀ ಪೂರ್ವ್ವ ವಿದೇಹದಲ್ಲಿ ಪುಷ್ಕಳಾವತಿ ವಿಷಯದ ಪುಂಡರೀಕಿಣಿ ಪುರಮನಾಳ್ವ ಸಿಂಹರಥ ಮಹಾರಾಜಂಗಂ ಸುಕಾಂತಾ ಮಹಾದೇವಿಂ ಶತ್ರುಂಜಯನೆಂಬ ಮಗನಾಗಿ ಪುಟ್ಟಿ ಕುಮಾರ ಕಾಲದೊಳ್ತೀವಿದ ವೈರಾಗ್ಯ ಪರಾಯಣನಾಗಿ ಭೂತಾನಂದರೆಂಬ ದಿವ್ಯಮುನಿಗಳ ಸಮೀಪದೊಳು ಜಿನ ದೀಕ್ಷೆಯಂ ಕೈಕೊಂಡು ಗ್ರೋಗ್ರತಪದೊಳ್ನೆಗಳ್ದಂತ್ಯಕಾಲದೊಳ್ಸಕಲ ಕರ್ಮ್ಮ ನಿರ್ಮ್ಮೂಲಂ ಗೆಯ್ದು ಮೋಕ್ಷಕ್ಕೆ ಸಂದರಿಂದಲೇ
|| ಕ || ನಿತ್ಯ ಸುಖಮೆಂಬ ನೋಂಪಿಯ
ನತ್ಯಂತ ಸುಭಕ್ತಿಯಿಂದೆ ನೋಂತವರೆಲ್ಲಂ
ನಿತ್ಯಸುಖ ನಿಳಯ ಮೋಕ್ಷಮ
ನತ್ಯಾಶ್ಚರ್ಯ್ಯದೊಳೆ ಪಡೆದು ಸುಖದಿಂದಿರ್ಪ್ಪರು ||
ನಿತ್ಯಸುಖದ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದ ವರ್ಗ್ಗಂ | ಕ್ರಮದಿಂದೊಡಂಬಟ್ಟವರ್ಗ್ಗಂ | ಪೇಳ್ದವರ್ಗ್ಗಂ | ಕೇಳ್ದವರ್ಗ್ಗಂ | ಮಂಗಳ ಮಹಾ ವೀತರಾಗಾಯ ನಮಃ || ಶುಭಮಸ್ತು || ನಿರ್ವ್ವಿಘ್ನಮಸ್ತು ||
ನೋಂಪಿಯ ಕಥೆಗಳು: ೩೮. ನಿತ್ಯ ಸೌಭಾಗ್ಯದ ನೋಂಪಿಯ ಕಥೆ
|| ಶ್ರೀ ವೀತರಾಗಾಯನಮಃ || ನಿರ್ವ್ವಿಘ್ನಮಸ್ತು ||
ಶ್ರೀ ವೀರವರ್ದ್ಧಮಾನ ಜಿ
ನಾವಳಿಗೊಲ್ದೆಱಗಿ ಭಕ್ತಿಯಿಂ ವಿರಚಿಸುವೆಂ
ಭೂವಳಯದೊಳತಿಶಯ ಶೋ
ಭಾವಹ ಸೌಭಾಗ್ಯದೊಂದು ನೋಂಪಿಯ ಕಥೆಯಂ ||
ಅದೆಂತೆಂದೊಡೀ ಜಂಬೂದ್ವೀಪದ ಭರತಮದನಾಳ್ವಂ ಭೂಪಾಲನೆಂಬರಸನಾತನ ಪಟ್ಟದರಸಿ ಮನೋಹರಿಯೆಂಬಳಂತವರಿರ್ವ್ವರುಂ ಸುಖಸಂಕಧಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲಾ ಪುರದ ರಾಜಶ್ರೇಷ್ಠ ಧನಪಾಲನೆಂಬಾತನ ಪಿರಿಯ ಪೆಂಡತಿ ಧನವತಿಯೆಂಬಳು ತಂನ ಗಂಡನೊಲ್ಲದೆ ತನಗೆ ಮಕ್ಕಳಿಲ್ಲದೆ ಪಿರಿದುಂ ದುಃಖ ಭಾಜನೆಯಾಗಿಪ್ಪುನಮೊಂದು ದಿವಸಂ ದೇಶಭೂಷಣರೆಂಬವಧಿ ಜ್ಞಾನಿಗಳು ನಾನಾ ದೇಶಂಗಳ ವಿಹಾರಿಸುತ್ತಂ ಬಂದಾ ಪುರದ ನಡುವಣ ಸಹಸ್ರ ಕೂಟ ಚೈತ್ಯಾಲಯದೊಳಿರ್ದುದ ಧನವತಿ ಕೇಳ್ದು ತಂನ ಮನದೊಳಾದ ಚಿಂತಾವಿಶಾದಮಂ ಪತ್ತುವಿಟ್ಟು ಸಂತೋಷಂ ಬಟ್ಟು ಶುಚಿರ್ವ್ವಸ್ತಾಭರಣ ಭೂಷಿತೆಯಾಗಿ ವಿವಿಧಾರ್ಚ್ಚನಾ ದ್ರವ್ಯಸಹಿತಂ ತಂನ ಪಕ್ಕದವರಂ ಕೂಡಿಕೊಂಡು ಚೈತ್ಯಾಲಯಕ್ಕೆ ಬಂದು ಪರಮೇಸ್ವರಂಗಭಿಷೇಕ ಅಷ್ಟವಿಧಾರ್ಚ್ಚನೆಯಂ ಮಾಡಿ ಶುತ್ರಮಂ ಗುರುಗಳುಮಂ ವಂದಿಸಿ ಮುಂದೆ ಕುಳ್ಳಿರ್ದ್ದು ಕರಕಮಲಂಗಳಂ ಮುಗಿದು ಸ್ವಾಮೀಯೆನಗೀ ಮನುಷ್ಯ ಜನ್ಮಂ ನಿಃಷ್ಫಲಮಾದ ಕಾರಣಮಂ ದಯೆಗೆಯ್ಯಿಮಿನಲವರಿಂತೆಂದು ಪೇಳ್ದರು ನೀಂ ಮುಂನಿನ ಜಲ್ಮದೊಳು ಚರ್ಯ್ಯಾ ಮಾರ್ಗ್ಗದಿಂ ಪುರದ್ವಾರಕ್ಕೆ ಬಂದ ಜಿನಮುನಿಗಳಂ ಕಂಡು ನವಯವ್ವನ ಮದದಿಂದುದಾಸಿನಂಗೆಯ್ದ ಕಾರಣದಿಂ ನೀನುಮೀ ಜಲ್ಮದೊಳೆಲ್ಲರ್ಗ್ಗ ಮುದಾಸೀನೆಯಾಗಿರ್ಪ್ಪೆಯೆಂದು ಬೆಸಸುಉದುಂ ಮತ್ತಂ ಬಿಂನಪೆಮೆಂದಿತೆಂದಳೆನಗೀ ದೋಷ ಪರಿಹಾರಾರ್ಥಮಾಉದಾನುಮೊಂದು ನೋಂಪಿಯಂ ದಯೆಗೆಯ್ಯಲ್ವೇಳ್ಕುಮೆನಲವರು ಸೌಭಾಗ್ಯದ ನೋಂಪಿಯನಿಂತೆಂದು ಪೇಳ್ದರಾಷಾಢದ ನಂದೀಶ್ವರದಷ್ಟಮಿಯೊಳು ನೋಂಪಿಯಂ ಕೈಕೊಂಡು ಕಾರ್ತ್ತಿಕ ನಂದೀಶ್ವರದ ಪೌರ್ನ್ನಮಿ ಪರಿಯಂತರಂ ದಿನಂಪ್ರತಿ ಚತುರ್ವ್ವಿಂಶತಿ ತೀರ್ತ್ಥಕರ ಪ್ರತುಮೆಗೆ ನಿತ್ಯಾಭಿಷೇಕಮುಮಂ ಶ್ರೀ ಗಂಧ ಕುಂಕುಮ ಕರ್ಪ್ಪೂರ ಸಂಮಿಶ್ರ ಗಂಧದಿಂದುದ್ವರ್ತ್ಥನಂ ಮಾಡಿ ಕಂಮನಪ್ಪ ಪುಷ್ಪಮಾಲೆಯಂ ಕರ್ಪ್ಪೂರದಾರತಿಯುಮಂ ತಾಂಬೂಲಮುಮಂ ತಪ್ಪದೆ ನಡಸೂದು | ಜ್ವಾಲಿನಿ ಜಕ್ಕಳೆ ಪದ್ಮಾವತಿಯಂ ಪೆಸರ್ಗ್ಗೊಂಡು ದಿನಂಪ್ರತಿ ಮೂವರು ಮುತ್ತೈದೆಯರ್ಗ್ಗೆ ಕುಂಕುಮ ಬೊಟ್ಟನಿಡುಉದು ದಿನಂ ಪ್ರತಿ ದೇವರಿಗುದ್ವರ್ತ್ತನಂ ಗೆಯ್ದ ಗಂಧಮಂ ತಾಂ ತಿಲಕಮನಿಟ್ಟುಕೊಂಬುದು ಕಡೆಯೊಳುಜ್ಜೈಸುವ ಕ್ರಮೆಂತೆನೆ ದೇವರ್ಗ್ಗೆ ಮಹಾಭಿಷೇಕ ಪೂಜೆಯಂ ಸವಿಸ್ತರಂ ಮಾಡಿಸೂದು | ತದನಂತರಂ ಮೂಱು ತೆಱದ ಭಕ್ಷಂಗಳೊಳಿಪ್ಪತ್ತನಾಲ್ಕುಮಂ ದೇವರ್ಗ್ಗರ್ಚ್ಚಿಸುಉದು | ಶ್ರುತವ ಸ್ವಸಹಿತ ಶ್ರುತಪೂಜೆಯಂ ಮಾಳ್ಪುದು ವೊಂದು ತಂಡ ರುಷಿಯರ್ಗ್ಗೆ ತಟ್ಟು ಕುಂಚ ಗುಂಡಿಗೆಯಂ ಕೊಡುಉದು | ಜ್ವಾಲಿನಿ ಜಕ್ಕಳೆ ಪದ್ಮಾವತಿಯರಂ ಪೆಸರ್ಗ್ಗೊಂಡು ಮೂವರು ಮುತ್ತೈದೆಯರ್ಗ್ಗೆ ಮೂಱುಂ ತೆಱದ ಭಕ್ಷದೊಳಂ ಪ್ರತ್ಯೇಕಂ ನಾಲ್ಕುಮಂ ವೊಂದು ಬೆಲ್ಲದಚ್ಚು ಸಹಿತಂ ಬಾಯಿನಮಂ ಕೊಡುಉದು | ಮೂಱು ತೆಱದ ಭಕ್ಷದೊಳೊಂದು ತಂಡ ರುಷಿಯರ್ಗ್ಗಹಾರ ದಾನಮಂಕೊಡುವದು ಚಾತುರ್ವ್ವರ್ನ್ನಕ್ಕಾಹಾರ ದಾನಂಗಳಂ ಮಾಳ್ಪುದುಮಿದುಜ್ಜೈಸುವ ಕ್ರಮಂ | ಮತ್ತಂ ಬಡವರೊಡೆಯರೆನ್ನದೆ ಯಥಾಶಕ್ತಿಯಿಂ ಭಕ್ತಿಪೂರ್ವ್ವಕಂ ನೋಂಪುದೆಂದು ಪೇಳೆ ಕೇಳ್ದು ಸಂತುಷ್ಟಚಿತ್ತೆಯಾಗಿ ಗುರುಗಳಂ ಬೀಳ್ಕೊಂಡು ಬಳಿಕ್ಕಂ ಯಥಾ ಕ್ರಮದಿಂ ನೋಂತುಜ್ಜೈಸಿ ತತ್ಫಲದಿಂ ತಂನ ಪುರುಷಂಗೆ ತಾನೇ ಪ್ರಾಣವಲ್ಲಭೆಯಾಗಿ ಸೌಭಾಗ್ಯವತಿಯಂ ಗೋತ್ರ ಚಿಂತಾಮಣಿಯುಮೆಂಬ ಪೆಸರುಂ ತನಗೆ ಪ್ರಸಿದ್ಧಮಾಗೆ ತನಗೆ ದೇವಕುಮಾರ ಸಂನಿಭರಪ್ಪ ಪಲಂಬರ್ಮ್ಮಕ್ಕಳಂ ಪಡೆದು ಮಹಾದಾನ ಪೂಜೆಯೊಳ್ಕೂಡಿ ಜಿನ ಧರ್ಮ್ಮದ ಮಹಾ ಮಹಿಮೆಯಂ ಪ್ರಭಾವಿಸ್ತುತಂ ಸುಖದಿಂದಿರ್ದ್ದು ಕಡೆಯೊಳು ಮೋಕ್ಷ ಸುಖಮಂ ಪಡೆದಳಿಂತೀ ಸೌಭಾಗ್ಯದ ನೋಂಪಿಯಂ ಯಥಾ ಶಕ್ತಿಯಿಂ ಭಕ್ತಿ ಪೂರ್ವ್ವಕಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಕ್ರಮದಿಂದೊಡಂ ಬಟ್ಟವರ್ಗ್ಗಂ ಮಗಳಮಹಾ ಶ್ರೀ || ವೀತರಾಗಾಯ ನಮಃ || ೦ ||
ನೋಂಪಿಯ ಕಥೆಗಳು: ೩೯. ನಿರತಿಶಯದ ನೋಂಪಿಯ ಕಥೆ
ಶ್ರೀ ವೀತರಾಗಾಯ ನಮಃ ||
          ಪರಮ ಜಿನಪತಿಯ ಚರಣ
ಕ್ಕುರು ಮುದದಿಂದೆಱಗಿ ಭಕ್ತಿಯಿಂ ಬಳಿಕಿಂತೀ
ನಿರತಿಶಯ ಸುಖದ ನೋಂಪಿಯ
ವರಕಥೆಯಂ ಧರೆಯೊಳೆಸೆಯಲಭಿವರ್ಣ್ನಿಸುವೆಂ ||
ಅದೆಂತೆಂದೊಡೀ ಜಂಬೂದ್ವೀಪದ ಭರತ ಕ್ಷೇತ್ರದೊಳು ಕಾಂಭೋಜಮೆಂಬುದು ನಾಡುಮುಜ್ಜೇನಿಯೆಂಬುದು ಪೊಳಲದನಾಳ್ವಂ ಮದನ ಪಾಲನೆಂಬರಸನಾತನ ಪಟ್ಟದರಸಿ ಮದನ ಸೌಂದರಿಯೆಂಬಳಂತವರಿರ್ವ್ವರುಂ ಸುಖ ಸಂಕಧಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ ಮುನಿಗುಪ್ತ ಭಟ್ಟಾರಕರೆಂಬ ದಿವ್ಯಜ್ಞಾನಿಗಳು ಬಂದಾಪುರದ ಮನೋಹರಮೆಂಬುದ್ಯಾನವನದ ರಮ್ಯಪ್ರದೇಶದೊಳಿರ್ದ್ದುದಂ ವನಪಾಲಕನಿಂದಱಿದು ಸಮಸ್ತ ಪರಿಜನ ಪುರಜನಂಬೆರಸು ಪಾದ ಮಾರ್ಗ್ಗದಿಂ ಬಂದು ತ್ರಿಃಪದಕ್ಷಿಣಂಗೆಯ್ದರ್ಚ್ಚಿಸಿ ವಂದಿಸಿ ಮುಂದೆ ಕುಳ್ಳಿರ್ದ್ದು ಧರ್ಮ್ಮ ಶ್ರವಣಮಂ ಕೇಳ್ದುತದ ನಂತರಂ ಮದನ ಸೌಂದರಿ ಕಮಲಂಗಳಂ ಮುಗಿದು ಸ್ವಾಮಿ ಯೆನಗಾಉದಾನುಮೊಂದು ನೋಂಪಿಯಂ ಬೆಸಸಿಮೆನನಲವರು ನಿರತಿಶಯ ಸುಖದ ನೋಂಪಿಯನಿಂತೆಂದು ಪೇಳ್ದಾರಾಉದಾನುಮೊಂದು ನಂದೀಶ್ವರದಷ್ಟಮಿಯೊಳು ನೋಂಪಿಯಂ ಕೈಕೊಂಡು ಮುಂದಣ ನಂದೀಶ್ವರದ ಪೌರ್ನಿಮಿ ಪರಿಯಂತಂ ದಿನಂಪ್ರತಿ ಚತುರ್ವ್ವಿಶಂತಿ ತೀರ್ತ್ಥಕರ ಪ್ರತುಮೆಗೆ ಕ್ಷೀರ ಧಾರೆ ಪುಷ್ಪಮಾಲೆ ಅಡಕೆಯೆಲೆ ಕರ್ಪ್ಪೂರದಾರತಿಯೆಂಬಿವಂ ತಪ್ಪದೆ ದಿನಂ ಪ್ರತಿ ನಡೆಸುಉದು ತಿಂಗಳು ತಿಂಗಳು ಪೌರ್ನ್ನಮಿಯೊಳು ಪುಷ್ಪ ರಚನೆಯುಮಂ ದೀಪರಚನೆಯುಮಂ ಮಾಳ್ಪುದು ಕಡೆಯೊಳುಜ್ಜೈಸುವ ಕ್ರಮೆಂತನೆ | ದೇವರ್ಗ್ಗೆ ಮಹಾಭಿಷೇಕಮಂ ಮಾಳ್ಪುದು | ನಾಲ್ಕು ತೆಱದ ಭಕ್ಷಂಗಳಿಂ ಚರುವನಿಡು ಉದು | ನಾಲ್ಕು ಪ್ರಕಾರದ ಫಲಂಗಳಿಂದರ್ಚ್ಚಿಸುಉದು | ನಾಲ್ಕು ಪರಿಯ ಧಾನ್ಯಮಂ ದೇವರಮುಂದೆ ರಾಸಿಯಂ ಮಾಳ್ಪುದು | ನಾಲ್ಕು ಪ್ರಕಾರದ ಭಕ್ಷೃದಿಂ ಜೈನ ಮಿಥುನಕ್ಕೆ ಬಾಯಿನಮಂ ಕೊಡುಉದು | ನೋನಿಸಿದಜ್ಜಿಯರ್ಗುಡ ಕ್ರಮಂ | ಮತ್ತಂ ಬಡವರೊಡೆಯರೆಂನದೆ ಯಥಾಶಕ್ತಿಯಿಂ ಭಕ್ತಿಪೂರ್ವ್ವಕಂ ನೋಂಪುದೆಂದು ಪೇಳೆ ಕೇಳ್ದು ನೋಂಪಿಯಂ ಮದನಸೌಂದರಿ ಕೈಕೊಂಡು ಗುರುಗಳು ಬೀಳ್ಕೊಂಡು ಬಂದು ಯಥಾಕ್ರಮದಿಂ ನೋನುತ್ತಮಿರಲಾ ಪುರದ ಪರದನೊರ್ವ್ವಂ ನಿರ್ವಿಶುದ್ದಿಯೆಂಬನಾತನ ಪೆಂಡತಿ ಶೀಲವತಿಯೆಂಬಳಂತವರಿರ್ವ್ವರ್ಗ್ಗಂ ಮೂವತ್ತುನಾಲ್ಕು ಗಂಡುಮಕ್ಕಳಾಗಿಯನಿಬರುಂ ದುರ್ಬುದ್ಧಿಗಳಾಗಿ ಬಸಿರ್ಗ್ಗೆ ಕೂಳ ಪಡೆವನಿತುಪಾಯಮನಱಿಯದಿರೆ ಶೀಲವತಿ ತಂನ ತಾನುಮೀ ನೋಂಪಿಯಂ ಮದನ ಸೌಂದರಿಯೊಡನೆ ಕೈಕೊಂಡು ಯಥಾಕ್ರಮದಿಂ ಭಕ್ತಿ ಪೂರ್ವ್ವಕಂ ನೋಂತುಜ್ಜೈಸಿ ತತ್ಫಲದಿಂ ತದ್ಭವದೊಳೆ ದರಿದ್ರ ಭಾರಮನೀಡಾಡಿ ಸಮಸ್ತ ಧನ ಕನಕ ಸಮೃದ್ಧಿಯಾಗಿ ಮತ್ತಂ ತಂನ ಮಕ್ಕಳುಂ ತಾನುಂ ಬುದ್ಧಿಯೊಡೆಯರಾಗಿ ವಸ್ತು ಪುರುಷರಪ್ಪುದುಮಾ ಪುರದ ರಾಜಶ್ರೇಷ್ಠಿಯ ಮಕ್ಕಳು ಮೂವತ್ತ ನಾಲ್ವರ‍್ಕುಮಾರಿಯರಂ ತಂನ ಮಕ್ಕಳಿಂಗೆ ಮದುವೆಯಂ ಮಾಡಿ ಮತ್ತಂ ತಂಮನಿಬರುಂ ಫಲವುಂ ನಿಧಿ ನಿಧಾನಂಗಳ್ಗೊಡೆಯರಾಗಿ ಜಿನ ಧರ್ಮ್ಮದ ನಿರತಿಶಯದ ನೋಂಪಿಯೊಳಾದ ಮಹಾ ಮಹಿಮೆಯಂ ಪ್ರಭಾವಿಸುತ್ತಂ ದೀನಾನಾಥರಂ ದಾನ ಸನ್ಮಾನಾದಿಗಳಿಂ ತಣಿಪುತ್ತಂ ಸಮಸ್ತ ಭೋಗೋಪಭೋಗಂಗಳೊಳ್ಕೂಡಿ ಪರಂಪರೆಯಿಂ ನಿರ್ವ್ವಾಣ ಪದವಿಯಂ ಪಡೆದರಿಂತು
|| ಕ || ನಿರತಿಶಯ ಸುಖದ ನೋಂಪಿಯ
ನುರು ಮುದದಿಂ ನೋಂಪ ನೋನಿಪರ್ ಕ್ರಮದಿಂದಂ
ಪೌರುಷಮನೆಯ್ದಿ ಭವ್ಯ
ರ್ಪ್ಪರಮ ಸುಖಾಸ್ಪದಮಾ ಮುಕ್ತಿ ಪದಮಂ ಪಡೆವರ್ ||
ನೋಂಪಿಯ ಕಥೆಗಳು: ೪೦. ನಿರ್ದ್ದುಃಖ ಸಪ್ತಮಿಯ ನೋಂಪಿಯ ಕಥೆ
          ಜಿನಾಧೀಶಮಹಂ ನತ್ವಾವಕ್ಷೆ ನಿರ್ದ್ದುಃಖ ಸಪ್ತಮಿಂ
ಕಥಾ ಭವ್ಯಜನಾನಂದಕಾರಿಣಂ ಮೋಕ್ಷಲಿಪಯಾ ||
          ಜಿನನಿಗೆಱಗಿ ಪೇಳ್ವೆನೊಲವಿಂ
ದನುಪಮ ನಿರ್ದ್ದುಃಖ ಸಪ್ತಮಿಯ ಸತ್ಕಥೆಯಂ
ಜಿನನತಿ ಹಿತಮಂ ನುತಮಂ
ಜನನ ಜರಾಮರಣ ಹರಣ ಕಾರಣಮದಱಿಂ ||
|| ವ || ಅದೆಂತೆಂದೊಡೇ ಜಂಬೂದ್ವೀಪದ ಭರತ ಕ್ಷೇತ್ರದ ಆರ್ಯ್ಯಾಖಂಡದ ಮಗಧ ವಿಷಯದ ರಾಜಗೃಹ ನಗರಮನಾಳ್ವ | ಪರಮ ಜಿನ ಸಮಯ ಕ್ಷೀರವಾರ್ದ್ಧಿವರ್ದ್ಧನ ಸುಧಾಸೂತಿ ಮಂಡಲನುಂ ಖಂಡಿತಾರಾತಿ ಮಂಡಲನುಂ ನಿಜ ನಿರಂಜನನುಂ ಪರಮ ಸಮರಸ ಸ್ವಾದಕಾರಕ್ಷಣ ಕ್ಷಾಯಿಕ ಸಮ್ಯಕ್ತ್ವ ರತ್ನಾಕರನುಂ ಮುನಿಚರಣ ಯುಗಲ ಕಮಲ ಲೋಲಂಬನೆನಿಸಿದ ಶ್ರೇಣಿಕ ಮಹಾಮಂಡಲೇಶ್ವರನಾತನ ಪಟ್ಟ ಮಹಿಷಿ ಜಿನ ಮುನಿಸೇವೆಯೇ ನದೆ ನುಡಿ ಗಲಿವಂತೆಯುಂ ಹಾವಭಾವ ವಿಲಾಸ ವಿಭಮಮಂಗಳಿಂ ರತಿ ಸಮಯ ಸೌಭಾಗ್ಯ ಭಾಗ್ಯೋದಯದಿಂ ಮಂಗಲೆಯೆನಿಪಳೀಕೆಯಗಾಡಿ ಪ್ರೌಢಿಯಿಂದುಮೆಯಗೆಲ್ದ ಪ್ರಾಣನಾಢನ ಚಿತ್ತ ವೃತ್ತಿಯೆ ಪೆಂಣಾದಂತೆಸೆವ ಚೇಳಿನಿ ಮಹಾದೇವಿಯಂತಿರ್ವ್ವರು ಮಹಾಮಂಡಲೇಶ್ವರ ಪದವಿಯಂ ತಾಳ್ದಿಷ್ಟಕಾಮ ಸುಖ ಸುಧಾಂಬುಧಿಯೊಳೋಲಾಡುತ್ತಲಿರ್ದ್ದೊಂದು ದಿವಸಂ | ಶ್ರೇಣಿಕಮಹಾರಾಜನೊಡ್ಡೋ ಲಂಗೊಟ್ಟಿರಲ್ಲಿಗೆಗಕಾಲ ಪುಷ್ಪ ಪುಷ್ಪ ಫಲಹಸ್ತಮಂ ಸಂತುಷ್ಟ ಚಿತ್ತ ದರಸಹಿತ ಪ್ರಸಂನ ವದನ ವನಜನುಂ | ಅತಿರಭಸಾಗಮನ ಜನಿತ ನಿಶ್ವೇದ ಜಲ ಹರಿತ ಸರ್ವ್ವಾಂಗವನ ವನಪಾಲಕಂ ಬಂದತಿ ದೂರದೊಳ್ಕರಕಮಲಂಗಳಂ ಮುಗಿದೆಲೆದೇವ ಯೆಂಮ ನಗರಿಗತಿ ದೂರಮಾದ ವಿಪುಲಗಿರಿಯ ಶಿಖರಮನಲಂಕರಿಸಿದ ವೀರ ಸ್ವಾಮಿಯ ಸಮವಸರಣಂ ಬಂದುದೆನಲಂಬೋಧರದಾಗಮನಮನಾಲಿಸಿದ ಮಯೂರನಂತೆ | ಕೆನೆವಾಲಂ ಕಂಡಂಚೆಯಂತೆ | ಚಂದ್ರನುದಯಮಂ ಕಂಡುಬುಧಿಯಂತೆ | ಪೆರ್ಚ್ಚಿ ಸಂತಸ ಗಡಲೊಳೋಲಾಡಿ ತಂನನೆ ಮಱದು ನಿಮಿಷಮಿರ್ದ್ದು ಪರಮಪುರುಷ ದರ್ಶನ ನೋತ್ಕಟೆಯೆಚ್ಚಱಿಸಲೆಚ್ಚತ್ತಾ ದೆಸೆಗೇಳಡಿಯಂ ನಡದಾನಂದ ಭೇರಿಯಂ ಪೊಯ್ಸಿ ಯೊಸಗೆದಂದಂಗಂಗ ಚಿತ್ತಮಂ ಕೊಟ್ಟಮಲತರ ಭಕ್ತಿಭರವಿನಮ್ರ ಮಸ್ತಕನಾಗಿ ಅತಿ ನಿರ್ಮ್ಮಲದಷ್ಟವಿಧಾರ್ಚ್ಚನಾ ದ್ರವ್ಯ ಸಮೇತಾನೇಕಾತೋದ್ಯ ನೃತ್ತಗೀತ ಸಮೇತ ಜಯ ಜಯ ನಿನಾದ ಮುಖ ಮುಕುರಿತ ಪುರಜನ ಪರಿಜವ ಸಮೇತನುಂ | ಚೇಳಿನಿ ಮಹಾದೇವಿವೆರಸಮರ ನಾಯಕಂ ಸಚಿವವೆರಸಮರ ಸಮರ ಗಜವನೇಱುವಂತೆ ವಿಜಯ ಗಜಮನಡರ್ದ್ದು ಬಂದತಿ ದೂರದೊಳು ಛತ್ರ ಚಾಮರಾದಿ ರಾಜಚಿಂಹ್ನಂಗಳಂ ಬಿಟ್ಟು ವಾಹನಮಂ ಪರಿಹರಿಸಿ ಪಾದ ಮಾರ್ಗ್ಗದಿಂ ಬಂದು ತರಣಿ ಮಂಡಲವನಂಡಲೆವ ಸಮವಸರಣಮಂ ಪೊಗುತ್ತ ಮುಂ ಧೂಳಿಸಾಲ ಮಾನಸ್ತಂಭ ಖಾತಿಕಾಪುಷ್ಟವಾಟಿ ಪ್ರಕಾರ ನಾಟ್ಯ ಸಾಲಾದಿ ತಯೋಪವನವೇದಿಕಾ ಧ್ವಜ ಪಟ್ಟಿ ಶಾಲಾಕಲ್ಪಾವನಿಜ ಸ್ತೂಪ ಹರ್ಮ್ಯ ಭೂಮಿಗಳಿಂದ ಪೊಳಗಣಸ್ಫಟಿಕ ಪ್ರಕಾರದೊಳಗಣ ಪಂನೆರಡು ಕೋಷ್ಯಮಂ ಕ್ರಮದಿಂ ನೋಡುತ್ತಂ ಸ್ವಾಮಿಯಂ ವದನೇಂದುವಂ ಕಾಣಲೊಡಂ ತತ್ಕರಕಮಲಂಗಳಂ ಮುಗಿಯೆ ನಯನ ಕುವಲಯಂ ಮಲರೆ ಪುಳಕ ಸಸ್ಯಾಂಕುರಮುಣ್ಮೆ ಪರಮಾನಂದ ವಾರಿಧಿ ಮೇಱೆಯಲ್ಲದೆ ಮೀಱೆ ಗಂಧ ಕುಟಿಯಂ ಮೂಮೆ ಬಲವಂದೂ
|| ಕ || ಜಯನಿರ್ಮ್ಮಲ ಕರ್ಮ್ಮಹರಾ
ಜಯ ನಿರ್ಮ್ಮದ ಕಾಮದಂತಿ ಮದಹರ ಸಿಂಹಾ
ಜಯ ಮುಕ್ತಿ ಕಾಂತೆಯರಸಾ
ಜಯ ರಕ್ಷಿಸು ವೀರ ಜಿನಪ ಕರುಣಾಧಾರಾ ||
ಯೆಂದಿಂತು ಸ್ತುತಿಗೆಯ್ದಷ್ಟವಿಧಾರ್ಚ್ಚನೆಯಿಂದರ್ಚ್ಚಿಸಿ ತ್ರಿಕರಣ ಶುದ್ಧಿ ಪೂರ್ವ್ವಕಂ ನಮಿಸಿ ಗೌತಮಿ ಗಣಧರರ್ಮ್ಮುಖ್ಯ ಮುನಿಸಮುದಾಯಮಂ ಬಂದಿಸಿ ಮನುಷ್ಯ ಕೋಷ್ಠದೊಳ್ಕುಳ್ಳಿರ್ದು ಗೌತಮಗಣಧರರ್ಬ್ಬೆಸಸೆ ನಿರ್ಮ್ಮಲ ಚಿತ್ತದಿಂ ಧರ್ಮ್ಮ ಶ್ರವಣಮಂ ಕೇಳಿ ತದನಂತರಂ ಚೇಳಿನಿಮಹಾದೇವಿ ಕರಕಮಲಂಗಳಂ ಮುಗಿದೆಲೆ ಸ್ವಾಮಿಯೆನಗಾವುದಾನೊಂದು ಸರ್ವ್ವದುಃಖಹರಣ ಕಾರಣವಾದದೊಂದು ನೋಂಪಿಯಂ ಬೆಸಸಿಮೆನಲವರಿಂತೆಂದರೆಲೆ ಮಗಳೆ ಸಾರ್ತ್ಥಕ ನಾಮಮಂ ತಾಳ್ದ ನಿರ್ದ್ದುಃಖ ಸಪ್ತಮಿಯಂ ನೋನಿಮೆನಲದ ನೋನುವ ಉಜ್ಜವಣೆಯ ಕ್ರಮಮಂ ಬೆಸಸಿಮೆನಲವರಿಂತೆಂದು ಬೆಸಸಿದುರು ಭಾದ್ರಪದ ಶುದ್ಧ ಸಪ್ತಮಿಯ ದಿನದಲ್ಲಿ ನೋಂಪುದಾ ಪೂರ್ವ್ವ ದಿವಸ ನೋಂಪವರೆಲ್ಲಂ ಶುಚಿರ್ಬ್ಭೂತರಾಗಿ ಜಿನಭವನಕ್ಕೆ ಬಂದು ದೇವಗುರು ಪೂಜೆಯಂ ಮಾಡಿ ಗುರು ನಿರೂಪದಿಂ ನೋಂಪಿಯಂ ಕೈಕೊಂಡು ಮನೆಗೆ ಬಂದೇಕ ಠಾಣದಿಂದೇಕ ಭುಕ್ತಮಂ ಮಾಡಿ ಮರಳಿ ಚೈತ್ಯಾಲಯಕ್ಕೆ ಬಂದು ಪ್ರೋಷಧೋಪವಾಸ ಪ್ರತ್ಯಖ್ಯಾನ ಪೂರ್ವ್ವಕಂ ಕೈಕೊಂಡು ಪೂರ್ವ್ವ ಸೇವೆಯಂ ಮಾಡಿ ಮುನಿಜನ ನಿರೂಪಿತ ಆಪ್ತಾಗಮ ತಪೌದನ ಪದಾರ್ತ್ಥ ತತ್ವಶ್ರವಣಂಗಳು ಪೂರ್ವ್ವಕ ರಾತ್ರಿಯಂ ಕಳೆದು ಸಪ್ತಮಿಯಪರಾಹ್ಣದೊಳು ನೋಂಪವರೆಲ್ಲ ಸ್ನಾನ ಧೌತಾಂಬರಂಗಳಿಂ ದೇಹಮಂ ಶುಚಿಮಾಡಿ ದ್ರವ್ಯ ಭಾವಾದಿ ಶುದ್ಧಿ ಪೂರ್ವ್ವಕಂ ಸಕಲದ್ರವ್ಯ ಸಂದತ್ತಿಯನೊದವಿಸಿ ರಾತ್ರಿಯಲ್ಲಿ ಶ್ರೀ ಪಾರಿಶ್ವ ತೀರ್ತ್ಥೇಶ್ವರಂಗೆ ಅನೇಕ ವಿಭವಂ ಬೆರೆಸು ಪಂಚಾಮೃತಾಭಿಷೇಕಮಂ ಮಾಡಿ ತದನಂತರಂ ಚೆಲುವಪ್ಪಂತು ಫಟ್ಟಾವಳಿ ಮೇಲ್ಕಟ್ಟು ಪುಷ್ಪಮಾಲಿಕ್ಷು ದಂಡಾದಿ ಕದಳಿ ಸ್ತಂಭಂಗಳಿಂದಲಂಕರಿಸಿ ಆ ಮಂಟಪದ ಮಧ್ಯದಲ್ಲಿ ಧಾನ್ಯ ರಾಸಿಯನಿಕ್ಕಿ ಯಾರಾಸಿಯ ಮೇಲೆ ಸುವರ್ನ್ನ ಕುಂಭದೊಳಾನುಂ ರೂಪ್ಯ ಕುಂಭದೊಳಾನುಂ | ನೂತನ ಮೃತ್ಯುಂಭದೊಳಾನುಂ | ಸತ್ಕ್ಷೀರಮಂ ತುಂಬಿ ಯಾ ಕುಂಭಮಂ ವಸ್ತ್ರ ಗಂಧ ಪುಷ್ಪಮಾಲಾದಿಗಳಿಂದಲಕಂರಿಸಿಯಾ ಕುಂಭದೊಳಗೆ ಯಕ್ಷ ಯಕ್ಷಿ ಸಹಿತಂ ಶ್ರೀಪಾರ್ಶ್ವನಾಥ ಪ್ರಥುಮೆಯಂ ಅಷ್ಟಮಹಾ ಪ್ರಾತಿಹಾರ್ಯ್ಯ ಸಹಿತಂ ಶ್ರುತಮಂಡಲ ಮಧ್ಯಸ್ಥಿತ ಜಿನೇಂದ್ರ ಚಂದ್ರಮನಂ | ಅತಿಧವಲಮಯ ಮಂತ್ರಾಕ್ಷಾರಾವಲಿಯಂ ಚಂದ್ರಕಾಂತಿ ಸಹಿತ ಶುದ್ಧಾತ್ಮನಂ ಕ್ಷೀರವಾರಾಸಿ ಮಧ್ಯಗತ ಸರ್ವ್ವಸಾಧ್ಯಂಗಳಂ ಸುಖಸರಸದಿ ಸ್ಥಿರ ಮೆಂದಿವು ಮೊದಲಾಗೊಡೆಯ ಶುಭ ಭಾವನೆಯ ಸಹವಾದಮೃತಮಂತ್ರಗಳಿಂ ಹೃದಯದೊಳುಚ್ಚರಿಸುತ್ತಂ ಬಿಜಯಂ ಗೆಯಿಸಿ ನೋಂಪವರೆಲ್ಲಂ ಸ್ತುತಿ ಸಕಲೀಕರಣ ಯಜ್ಞ ದೀಕ್ಷೆ ನಾಂದಿ ಮಂಗಲಾದಿ ವಿಧಿಯಂ ನಿರ್ವ್ವರ್ತ್ತಿಸಿ ನಿತ್ಯಾರ್ಚ್ಛನೆಯಂ ಮಾಡಿ ತದನಂತರಂ ಪ್ರತ್ಯೇಕ ಅಷ್ಟವಿಧ ಪ್ರಕಾರ ಪಂಕ್ವಾನ ಫಲಂಗಲೊಳೇಳಂ ಗಂಧಾದಿ ಅಷ್ಟ ವಿಧಾರ್ಚ್ಛನೆಯಂ ಮಾಡಿ ಬಳಿಕ್ಕ ಅಷ್ಟವಿದಾರ್ಚ್ಛನಾ ಸಹ ಧಧಿ ದೂರ್ವ್ವೆದಸಿದ್ಧಾರ್ತ್ಥ ಸ್ವಸ್ತಿಕ ಮುಂತಾದ ಮಂಗಲ ದ್ರವ್ಯ ಸುವರ್ಣ್ನ ಕೇದಗೆ ದಲ ಸಹ ಅರ್ಗ್ಘ್ಯಮನೆತ್ತಿ ಶಾಂತಿಧಾರಾ ಪುಷ್ಪಾಂಜಲಿಯ ಮಾಡಿ | ಜ್ ಣ ಮೋ ಅರಹಂತಾಣಂ | ಜ್ ಣಮೋ ಸಿದ್ಧಾಣಂ | ಜ್ ಣಮಾ ಆಯುರಿಯಾಣಂ | ಜ್‍ಣಮೋ ಉವಝಾಯಾಣಂ | ಜ್ ಣಮೋ ಳೋಯೆ ಸಂವ ಸಾಹೂಣಂ ಮಂಗಳ ಚತ್ತಾರಿಮಿತ್ಯಾದಿ ಸ್ವಾಹಾಂತ ಪೂರ್ವ್ವಕಮನಾದಿ ಸಿದ್ಧಮಂತ್ರಂಗಳಂ ಜಪಿಸುತ್ತ ಶುಭ್ರ ಪುಷ್ಪಾಕ್ಷತ ಗಂಧ ಸಮೇತಂ | ಮಂತ್ರಪುಷ್ಪವನೇಕ ವಿಂಶತಿ ವಾರಮಿಕ್ಕಿ ಣಮೋ ಅರಹಂತಾಣಮಿತ್ಯಾದಿ ಅಪರಾಜಿತ ಮಂತ್ರದಿಂ ನೂಱೆಂಟು ಜಪಂ ಮಾಡಿ ಸಹಸ್ರನಾಮ ಸಮಂತ ಭದ್ರ ಯೇಕೀಭಾವ ವಿಷಾಪಹಾರಾದಿ ದಿವ್ಯ ಸ್ತೋತ್ರಂಗಳಂ ಪಠಿಸುತ್ತಂ ಪೂರ್ವ್ವ ಪುಂಣ್ಯ ಪುರುಷರ ಕಥೆ ಪುರಾಣ ಚರಿತಂ ಶ್ರವಣಂಗಳಿಂ ರಾತ್ರಿಯಂ ಕಳೆದುದಯದಲ್ಲಿ ಕುಂಭ ಸ್ಥಿತಿ ಪಾರಿಶ್ವನಾಥ ಪ್ರತುಮೆಗೆ ಪಂಚಾಮೃತಾಭಿಶೇಕಮಂ ಮಾಡಿ ಯಥಾಕ್ರಮದಿಂದಷ್ಟ ವಿಧಾರ್ಚ್ಚನೆಯಂ ಮಾಡಿ ಸ್ತೋತ್ರಮುಖರಿತಮುಖರಾಗಿ ನೃತ್ಯಗೀತ ವಾದ್ಯಾದಿ ವಿಭವ ಸಮೇತಂ ಮಹಾರ್ಗ್ಘ್ಯ ಸಮೇತಂ ಚೈತ್ಯಾಲಯಮಂ ಬಲಗೋಡು ಶ್ರುತಗುರು ಪೂಜೆಯಂ ಮಾಡಿ ಯೇಳು ತಂಡ ಋಷಿಯರು ಮೇಣು ಯೇಳು ತಂಡಜ್ಜಿಯರು ಮೇಣು ಯೇಳು ಮಂದಿ ಸಮ್ಯಗ್‍ದೃಷ್ಟಿ ಶ್ರಾವಕರು ಮೇಣು ಕೂಡಿಕೊಂಡು ಪಾರಣೆಯಂ ಮಾಡಿ ಯಾ ದಿವಸಮಂ ಚೈಯಾಲಯದಲ್ಲಿಯಾನುಂ ರಮ್ಯ ಪ್ರದೇಶದೊಳಾನುಂ ಕಾಲಮಂ ಕಳಿವುದುಮೆಂದು ನೋಂಪಿಯ ಕ್ರಮದಿಂದೇಳು ವರುಷಂ ನೋಂತುಜೈಸುವ ಕ್ರಮಂ | ನೋಂಪವರೆಲ್ಲಂ ಶ್ರೀಪಾರಿಶ್ವಜಿನಬಿಂಬಮಂ ಮಾಡಿಸಿ ಪ್ರತಿಷ್ಟೆಯಂ ಮಾಡಿಸಿ ನಿತ್ಯ ನಮಿತ್ತಿಕಾದ್ಯಾರ್ಚ್ಚನಾ ವಿಧಿಗೆ ಕ್ಷೇತ್ರಂಗಳಂ ಕೊಟ್ಟು ಯಥಾಶಕ್ತಿಯಿಂದೇಳು ಜಯಘಂಟೆ ದೀಪ ಧೂಪಾರತಿ ಚ್ಛತ್ರ ಚಾಮರವೀಜನ ಸಿಂಹಾಸನ ಭೃಂಗಾರ ಕಲಶಂ ಧ್ವಜಾದಿ ಮಂಗಲೋಪಕರಣಂ ಕೊಟ್ಟು ಪೂರ್ವ್ವ ಕ್ರಮದಿಂದಭಿಷೇಕಾಷ್ಟ ವಿಧಾರ್ಚ್ಚನೆಯಂ ಮಾಡಿಯೇಳು ತಂಡ ರುಷಿಯರ್ಗ್ಗೆ ಶ್ರುತೋಪಕರಣ ಶುದ್ಧೋಪಕರಣ ಸಯ್ಯಮೋಪಕರಣಂ ಮುಂತಾದವಂ ಕೊಡುವುದನಿತೆ ಅಜ್ಜಿಯರ್ಗ್ಗೆ ವುಡಕೊಡುವುದು ಸಮ್ಯಗೃಷ್ಟಿ ಮಿಥುನಕ್ಕೆ ಸನ್ಮಾನ ಪೂರ್ವ್ವಕಂ ಭೋಜನಮುಂ ಮಾಡಿಸೂದು ದಿನಾನಾಥರ್ಗ್ಗೆ ತುಷ್ಟಿದಾನಮಂ ಮಾಡಿ ಪೋಷಿಸೂದು ನೋಂಪಿಯೊಳುಪವಾಸಂ ಘಟಿಸದಶಕ್ತನಾಗಲುಮಾ ಪೂಱು ದಿವಸಂ ರಸಪರಿತ್ಯಾಗ ಸಮೇತಮೇಕ ಠಾಣದೊಳೇಕ ಭುಕ್ತಮಂ ಮಾಳ್ಪುದೆಂದು ನೋಂಪಿಯುದ್ಯಾಪನೆಯ ಕ್ರಮಮೆಂದು ಬೆಸಸಲು ಸಂತೋಷಂಗೊಂಡು ನೋಂಪಿಯಂ ಕೈಕೊಂಡು ಮತಮಿಂತೆಂದು ಬಿಂನಮಂಗೆಯ್ದರೆಲೆ ಸ್ವಾಮಿಯೀ ಮುಂನ ನೋಂತು ನಿರ್ದ್ದುಃಖರಾದವರ ಕತೆಯಂ ಬೆಸಸೊದೆನಲವರಿಂತೆಂದು ಪೆಳ್ದರೂ || ಯೀ ಜಂಬೂ ದ್ವೀಪದ ಭರತ ಕ್ಷೇತ್ರದಾರ್ಯ್ಯಾ ಖಂಡದ ಭೂಷಣಮೆಂಬುದು ನಾಡದಱೊಳು ಧವಲವರ್ತ್ತಮೆಂಬ ಪೊಳಲದನಾಳ್ವಂ | ರ್ವ್ವಾ. ಖರ್ವ್ವಗರ್ವ್ವ ಸರ್ವ್ವ ತೋಘ್ವಿನಾಥ ಗಜಯೂಥವೇತಂಡ ಕಂಠೀರವನುಂ ಕವಿ ಗಮಕಿ ವಾದಿ ವಾಗ್ಮಿಕ ಜನ ಪರಿವೇಷ್ಟಿತನುಂ | ಶಕ್ತಿತ್ರಯ ಸಿದ್ಧಿತ್ರಯ ಸಪ್ತಾಂಗ ಮಂತ್ರರಾಜ್ಯಾಂಗ ಸಮೇತನುಂ ಜನಪತಿ ಮತ ಪುಂಡರೀಕ ಷಡಮಾರ್ತ್ಥಂಡ ಮಂಡಲನುಂ ಸರ್ವ್ವಜನ ಜನಸೇವಿತ ಪೃಥ್ವೀ ಪಾಲಮಹಾರಾಜನಾತನ ಪಟ್ಟದರಸಿ ಸಕಲ ಗುಣಮಣಿಕರಂಡ ಮದನಮಾಲೆಯೆಂಬಳವರಿರ್ವ್ವರುಮಭೀಪ್ಸಿತ ಸುಖಾನುಭವದಿಂ ರಾಜ್ಯಂಗೆಯ್ಯುತ್ತಮಿರಲಾ ಪೊಳಲ ರಾಜಶ್ರೇಷ್ಟಿ ನೂತನ ಪುರಾತನ ಜೀರ್ನ್ನಜಿನಾಲಯೋದ್ಧರಣಮಂ ಚತುರ್ವ್ವಿಧ ದಾನ ನಿರತ ಚಿತ್ತಮಂ ದೇವಪೂಜಾದಿ ಷಟ್ಕರ್ಮ್ಮ ನಿರತನುಂ ಸಕಲಮಲಂ ರಹಿತ ಶ್ರೀಮದರ್ಹದ್ಭಟ್ಟಾರಕ ದಿವ್ಯಾಂಗ ಸಂಗಮ ಮಂಗಲ ಭೂತನುಂ ಗಂಧೋದಕ ಬಿಂದು ಸಂದೋಹ ಪರಿಸಿಂಚನ ಪವಿತ್ರತರ ಶರೀರನುಂ | ಉಭಯ ರತ್ನತ್ರಯ ಕುಲವೆನಿಸಿದರ್ಹದ್ದಾಸನಾ ವೈಶ್ಯೋತ್ತಮನ ಮನೋವಲ್ಲಭೆ ಸುರಚಿರವರ ಶೃಂಗಾರ ರಸ ಪೂರಿತ ಲಾವಂಣ್ಯವಿಶದ ವದನವನಜೆಯುಂ | ಸುಶೀಲ ಚಾರು ಚರಿತೆಯುಂ ಅಲಸಧವಲಾಂಗಪಾಂಗ ರುಚಿರ ಎರಚಿತ ರೋಚಿ ವದನೆಯುಂ | ಸಕಲ ಕಲಾ ಕುಶಲೆಯುಂ | ವೀತರಾಗ ಸರ್ವ್ವಾಚರಣ ಕಮಲ ಯುಗಲ ಭಕ್ತಿಯುಕ್ತೆ ಚಿತ್ತೆಯುಂ | ಜಿನಮುನಿ ಸಮುದಯ ಪರಿಚರಿಯ ಹರ್ಷಿತಾಂತರಂಗೆ ರೂಪಲಕ್ಷ್ಮಿಯೆಂಬ ನೆಂದೆಯವರಿರ್ವ್ವರಿಗೊಗೆದ ಮಗ ಮುರಾರಿಯಾನತನೆಲ್ಲರ್ಬ್ಬಾರಿಸೆ ಕೇಳದೆ ರಾತ್ರಿಯೊಳು ಕ್ಷೀರದೇವಾಸಕ್ತನಾಗಲಾ ಕ್ಷೀರ ಭಾಜನದೊಳು ಪಂನಗವಿಷಂ ಕಳಲ್ದು ಬೀಳಲದನಱಿಯದೆ ಯಾತನಾ ಪಾಲಂ ಸೇವಿಸಿ ವಿಷಪೂರಿತನಾಗಿ ಗತಪ್ರಾಣನಾಗಲಾತನ ಜನನಿ ಜನಕರ್ಮ್ಮೊದಲಾದಖಿಲ ಬಂಧುಗಳು ಮಹಾ ಶೋಕಂಗೆಯುತ್ತಿರಲಲ್ಲಿಯದಂ ರೂಪಲಕ್ಷ್ಮಿ ಕೇಳ್ದು | ಅದೃಷ್ಟ ಪೂರ್ವ್ವಮು ಮನನ್ಫೂತಮಹಾಗಾನಮೆಂದೆ ಬಗೆದು | ಅಲ್ಲಿಗೆ ಬಂದು ಅತಿ ಸಂತಸದಿಂದೆಲೆಯಕ್ಕಾ ಯಿಂತೆಲ್ಲರ್ಕ್ಕೂಡಿಯದ್ಭುತ ಗಾನಂಗೆಯ್ದಿರೆನಲಾ ನುಡಿಯ ಯೆದೆಯೊಳಂಗು ಮುಱಿದಂತಾಗಿ ಸಲ್ಯವೆರಸೆಯಂಮ ಮಗನಳಿದುದಕ್ಕೆ ದುಃಖಂ ಮಾಡಿದಪ್ಪೆವೆನೆ ಯಾ ದುಃಖಗಾಮನೆನಗೆ ಕೊಡಿಮೆಂದು ಪೀಡಿಸಿ ಬೇಡಲುಮಾಕೆ ಯೆಂಮನಪಹಾಸ್ಯಂಗೆಯ್ದಳೆಂದಳಲಿ ದುಃಖಮಂ ಕೊಡುವೆ ನಾಳೆ ಬಂನಿಮೆನಲಾಕೆಯಂತೆಗೆಯ್ವೆನೆಂದು ಪೋಗಲಿತ್ತ ನಂದೆನೊಂದು
|| ಕ || ಅಕಟಕಟ ವಿಧಿಯೆ ನಂನೀ
ಸುಕುಮಾರನನೆಳೆದು ಕೊಂದುದಲ್ಲದೆ ಬೇಱೆ
ವಿಕಟಾಂಗಿಯಿಂದೆ ನೋಯಿಸಿ
ಪ್ರಕಟಂ ಮುಖಗೆಡಿಪಲೇಕೆ ದುಃಖಿಯನೆಂನಂ ||
          ಕಂದನಳಿದಳಲುಂ ಕುಂದದೆ
ನೊಂದಿಕ್ಕಿ ಬೆಂದೊಡಲೊಳುರಿವ ಕಿಚ್ಚಂ
ತುಂಬಿದ ರೂಪೆಯ ಮಗನಂ
ಕೊಂದಲ್ಲದೆ ಕೃತವ್ಯಥೆ ಪೋಗದೆಂನ ಮನದುದ್ರೇಕಂ ||
          ಹೃದಯಮುಮನಱೆಯದೆ ಸುಜನರ
ಮದ ಮುಖದಿಂ ಕೊಂದು ಕೂಗವೀ ಖಳಜನದಿಂ
ಮೊದಲೊಳು ನಂದೆಯ ಪಡೆದೀ
ಬಿದಿ ಪಾತಕನಲ್ಲ ದಿರ್ದ್ದಡಿಂತಾದಪುದೇಂ ||
|| ವ || ಯೆಂದು ರೂಪಲಕ್ಷ್ಮಿಯ ನಿಃಕಪಟ ವೃತ್ತಿಯಂ ಸಪೂಜೆ ಸಮುಗ್ಫತೆಯಂ ಬಗೆಯಲ್ಲದೆ ಯಾ ಮಾಗಿನಿ.. ವಾಡಿದಳೆಂದೆ ತಿಳಿದು ನಂದೆ ತಂನ ಮನದೊಳಗೆ ಯಿದ್ದ ಕ್ರೋಧಮಂ ಮಹಾಹಿಯಾದಂತೆ ಹಯಾಕುಟಿಲೆ ಮುಂದೆ ನರಕದೊಳು ಸೂಯಿವ ಸೂಯನನು ಕಡಿಸುವ ಪೂತ್ಕಾರದಿಂದಾದ ಪಾಪಿಯ ಚತುರ್ಗ್ಗತಿ ಭ್ರಮಣೆಯಂ ಪೇಳ್ವಂತೆ ತಿರುಗುತ್ತಂ ನಂದೆಗೆ ಜನ್ಮಾಂತರದೊಳಂ ಭಯಂ ಬಿಡದೆಂದು ಪೇಳುವಂತತಿ ಭೀಕರಮಾದ ಕಾಳೋರಗ ಕೃಷ್ಣಸರ್ಪ್ಪನಂ ಗಾರುಡಿಗರಿಂ ತರಿಸಿ ಮಹ ಬಂಧನ. ಡಾಬಂಧನಂಗಳಂ ತೆಗಸಿ ನೂತನ ಘಟದೊಳು ತುಂಬಿ ಬಾಯಂ ವಸ್ತ್ರದಿಂ ದೃಢಮಾಗಿ ಕಟ್ಟಿ ಬಿಚ್ಚಿರಲಾ ಮಱುದಿವಸಂ ರೂಪಲಕ್ಷ್ಮಿ ಬಂದು ಮುಂನಿನಂತೆ ಬೇಡಿದರೆ ರೂಪಲಕ್ಷ್ಮಿ ನಿಂನೀ ಘಟಮಂ ಕೊಂಡುಪೋಗಿ ಅನೇಕಾರ್ಚ್ಛನಗಳಿಂ ಪೂಜಿಸಿ ನಿಂನ ಪಿರಿಯ ಮಗನಂ ಬರಿಸಿ ಸ್ನಾನಾದಿಗಳಿಂ ಶುಚಿಯಂ ಮಾಡಿ ಯಾ ಕುಂಭದ ಬಾಯಂ ಬಿಡಿಸಲು ದುಃಖಂ ಮೇರೆದಪ್ಪಿ ಕಡಲಂತೆ ಮೇಲ್ವಾಯ್ದು ಬರ್ಪ್ಪುದೆಂದು ಕೊಡಲಾ ಶುದ್ಧಾಂತಃಕರಣಿಯುಂ ಸದ್ದೃಷ್ಟಿಯುಂ | ಜನ್ಮಾಂತರಾರ್ಜ್ಜಿತ ಪುಣ್ಯಂ ಪಣ್ಯೆಯಪ್ಪ ರೂಪಲಕ್ಷ್ಮಿ ತಂನ ಮನೆಗೊಯ್ದು ನಂದೆ ಪೇಳ್ದಂದದಿಮೆಲ್ಲಮಂ ಸವಿಸ್ತರಂ ಮಾಡಿ ತಂನ ಜೇಷ್ಠ ಪುತ್ರನ ಕಯ್ಯಂ ತೆಗಯಿಸೆ
|| ಕ || ಕೃತ ಪುಂಣ್ಯರೂಪಲಕ್ಷ್ಮಿಯ
ಗತ ಭವದೊಳು ಪದೆದುದೊಂದು ಪುಂಣ್ಯದ ಫಲದಿಂ
ದತಿ ಭಯದಾಯಕ ಫಣಿಯುಂ
ನುತಮಣಿಮಯ ಹಾರಮಾದುದಮಮೆನೆ ಲೋಕಂ |
          ಹರಿ ನರಿಯಪ್ಪುದು ಪುಣ್ಯದಿ
ಸರನಿಧಿ ತಾಂ ಚುಲುಕ ಜಲಮೆನಿಪ್ಪುದು ಪೆಱತೇಂ
ನಿರುತಂ ಪಗೆ ಕೆಳೆಯಪ್ಪುದು
ಪರಮ ಜಿನಾಧೀಶ ಚರಣ ಭಕುತರಿಗೆಂದುಂ ||
|| ಶ್ಲೋಕ || ವಿಪಶ್ಧ ಸಂಪದೆ ಪುಂಣ್ಯಾತ್ಕಿಮತ್ರಗಣತೇ | ಯೆಂಬೀ ಮೊದಲಾದವರಾಂತರವಚನಮಂ ಪಟ್ಟುವಱಿಂದಾ ಕುಮಾರನ ಕರತಲಗತ ಸರೀಸೃಪಂ ಅತಿ ಕಿರಣಲಹರಿಚರ ವಿಥುರಿತ ತರಿಮಿಘ್ರಣಿ ತತಿಯಂ | ಸಕಲ ಜನನಯನಯುಗಲ ಹರ್ಷ ಪುಂಜವೆನಿಸಿದ ಮೆಱೆವ ನೂತನ ರತ್ನಹಾರಮಾಗಲು ಹಾರಮಂ ತಂನ ಕುಮಾರನ ಕೊರಳೊಳಿಕ್ಕಿ ಸಂತಸಗಡಲೊಳೋಲಾಡಿ ಸುಖಮಿರೆಯದನರುಹದ್ದಾಸಂ ಕಂಡಿದೇನೆಂದು ಕೇಳೆ ರೂಪಲಕ್ಷ್ಮಿ ನೋಂಪಿಯ ಪೂರ್ವ್ವವೃತ್ತಾಂತಮಂ ಸವಿಸ್ಥರಂ ಪೇಳೆ ಕೇಳ್ದಾಕೆಯ ಸುಕೃತದೇಳ್ಗೆಯಂ ನಂದೆಯಾ ಸುಕೃತಮಂ ತಂನ ಮನದೊಳೆ ತಿಳಿದು ಸಂತಸದಿಂದಿರಲು ನಂದೆಯಲ್ಲಮಂ ಕಂಡು ತಂನ ಕಂದನಳಿದುದಱಿಂ ನೂರ್ಮ್ಮಡಿ ದುಃಖಮಂ ತಳೆದುಮಿರೆ ಮತ್ತೊಂದು ದಿವಸದೊಳು ರೂಪಲಕ್ಷ್ಮಿ | ಸಂನಾಪ ಭಕ್ತಿ ನಿಮಿತ್ತಂ ಪುರದ ಬಹಿರುದ್ಯಾನವನದ ಮಹಾಪೂತ ಚೈತ್ಯಾಲಯಕ್ಕೆ ಪೋಗುತ್ತಂ | ರತ್ನಹಾರಮನಿಕ್ಕಿ ಪೋಗಲಾ ಸಮಯದಲ್ಲಿ | ಪೃಥ್ವಿಪಾಲ ಮಹಾರಾಜಂ ಮದನಮಾಲೆ ಮುಖ್ಯವಾದಬಲಾನಿಕರವೆರಸು ವನಕ್ರೀಡೆಗೆ ಬಂದಿರಲಾ ಮದನಮಾಲೆ ಜಿನವಂದನಾರ್ತ್ಥಮಾಗಿ ಜಿನ ಭವನಕ್ಕೆ ಬಂದು ನುತಿಗೆಯ್ದು ಅಲ್ಲಿರ್ದ್ದ ರೂಪಲಕ್ಷ್ಮಿಯಂ ಕಂಡುಚಿತ ವಚನದಿಂ ನುಡಿದು ನುಡಿಸಿ ಪೋಪ ಸಮಯದೊಳು ಅನರ್ಗ್ಘ್ಯ ರತ್ನಹಾರಮಂ ಕಂಡಾಸಕ್ತ ಚಿತ್ತೆಯಾಗಿ ತಂನರಮನೆಯಂ ಪೊಕ್ಕು | ಅರಸಂಗೆ ರತ್ನಹಾರದ ವೃತ್ತಾಂತಮಂ ಬಿಂನಪಮ್ಗೆಯ್ಯಲರಸನರುದ್ದಾಸನಂ ಬರಿಸಿ ಸನ್ಮಾನ ಪೂರ್ವ್ವಕಂ ಅಮೂಲ್ಯ ರತ್ನ ಹಾರಮಂ ನಮಗೆ ಕೊಡಿಮನೆ ಅರುಹದ್ದಾಸ ರತ್ನಹಾರಮಂ ತರಿಸಿ ಅರಸಿನ ಹಸ್ತಕ್ಕೆ ಕುಡಲದುಗ್ರಾಹಿಯಾಗಲಾ ಭೂಪನಚ್ಚರಿವಟ್ಟಿದೇನೆಂದು ಸೆಟ್ಟಿಯ ಕರದೊಳು ಕುಡಲದು ಮುಂನಿನಂತೆ ಹಾರಾಕಾರಮಂ ತಳೆಯಲದೇನೆಂದು ನಾಲ್ಕು ಸೂಳಂತೆ ಕೊಂಡು ಕೊಡುತ್ತಮಿರಲು ಮುಂನಿನಂತಾಗೆ ಆ ವೃತ್ತಕಮಂನಿದೇನೆಂದು ಅರುಹದ್ದಾಸ ಸೆಟ್ಟಿಯಂ ಬೆಸಗೊಳಲು ಭಯಂಗೊಂಡೆಲೆ ಸ್ವಾಮಿ ಯನಗೆ ಗೋಚರವಲ್ಲ ಯಂನ ವಲ್ಲಭೆಯ ಸಂಮಂದಿ ಯಾಕೆಯ ಮುಖ ಮುಖವಾರ್ತ್ತೆಯಿಂದಱಿಯಲ್ವೇಳ್ಕುಂ | ಮಂತೆಗೆಯ್ಯೆಂದು ಕಳುಪಲವಂ ರೂಪಲಕ್ಷ್ಮಿಯಂ ಬೆಸಗೊಳಲಾ ಮುಗ್ಧೆ ತನಗೆ ಗೋಚರಮಲ್ಲೆಂದು ನುಡಿಯೆ | ಮಗುಳ್ದು ಬಂದರಸಂಗೆ ಬಿಂನಪಂಗೆಯ್ಯಲರಸಂ ಗುರು ಮುಖ ವಿದ್ಯದಿಂದಱಿಯಲ್ವೇಳ್ಕುಮೆಂದಱಿದು | ಪುರದ ಬಹಿರ್ವ್ವಲಯದ ಚೈತ್ಯಾಲಯಕ್ಕೆ ಅವಧಿ ಬೋಧಲೋಚನರು ಜಿನಚಂದ್ರ ಭಟ್ಟಾರಕರು ಬಿಜಯಂಗೆಯ್ದಿರ್ದ್ದುದಂ ವನಪಾಲಕಂ ಮುಖವಾರ್ತ್ತೆಯಿಂ ತಿಳಿದು ಅರ್ಹದ್ದಾಸ ಪ್ರಮುಖ ಪುರಜನ ಪರಿಜನಂ ಬೆರಸಿ ಪೋಗಿ ಜಿನಪತಿಯ ಭವನಮಂ ದೂರದೊಳ್ಕಂಡು ವಾಹನಾದಿಯಂ ಪರಿಹರಿಸಿ ಪಾದಮಾರ್ಗ್ಗದಿಂ ಬಂದು ಜಿನರಂ ಸ್ತುತಿಗೆಯ್ದು ತದನಂತರಂ ಗುರುಭಕ್ತಿ ಪೂರ್ವ್ವಕಂ ಜಿನಚಂದ್ರ ಭಟ್ಟಾರಕರಂ ಪೂಜಿಸಿ ವಂದಿಸಿ ತತ್ವ ಸ್ವರೂಪಮಂ ಕೇಳ್ದು ಬಳಿಕ್ಕಮಾ ಹಾರದ ವೃತ್ತಂತಮಂ ಕೇಳೆಯವರವಧಿಯಿಂದಱಿದಲೆ ಭವ್ಯೋತ್ತಮಾ ನಿಂನ ಪಟ್ಟಣದ ಪರದ ಧನಪತಿಸೆಟ್ಟಿಯ ಪೆಂಡತಿ ನಂದೆಯ ಮಗಂ ಕ್ಷೀರಪಾನಮಂ ಕೊಂಬಾಗ ಪ್ರಮಾದದಿಂ ವಿಷಂಕೊಂಡು ಮರಣನೆಯ್ದಲವರು ಶೋಕಂಗೆಯ್ವುದನು ಕೇಳ್ದು ರೂಪಲಕ್ಷ್ಮಿ ಪೂರ್ವ್ವಗಾನಮಿದೇನೆಂದು ಮಱಿವೆನೆಂದು ನಂದೆಯ ಮನೆಗೆ ಪೋಗಿ ಯಿದೇನು ಕಾರಣ ಗಾನಮಂ ಮಾಡಿದಿಪಿರಿಯೆನಲು ಸುತನಳಿದುಕ್ಕೆ ದುಃಖಂ ಮಾಡಿದಪ್ಪೆವೆನೆ ದುಃಖಮಂ ಬೇಡಲಾ ಪಾಪಿ ಕೋಪದಿಂ ಸರ್ಪ್ಪನಂ ಘಟದೊಳು ತುಂಬಿ ಕೊಡಲಾ ಪರಮ ಪವಿತ್ರ ಚರಿತೆ ಪೂರ್ವ್ವಭವದೊಳು ನಿರ್ದ್ದುಃಖ ಸಪ್ತಮಿಯ ನೋಂಪಿಯಂ ಮಾಡಿದ ಫಲದಿಂ ಕ್ಷೀರಸಾಗರದ ಮಧ್ಯಗತಾದಿ ಭಾವನೆಗಳಿಂ ಶ್ರೀ ಪಾರಿಶ್ವ ತೀರ್ತ್ಥಕರ ಯಕ್ಷ ಯಕ್ಷಿ ಸಹಸ್ಥಾಪಿಸಿದ ಶುಭ ಭಾವನಾ ಬಲದಿಂದನರ್ಗ್ಘ್ಯ ಹಾರಮಾದುದೆಂದು ವೃತ್ತಕಮಂ ಪೇಳೆ ಅರಸನುಂಪುರಜನ ಪರಿಜನಂ ಅರ್ಹದ್ದಾಸನುಂ ರೂಪಲಕ್ಷ್ಮಿಯುಂ ನೋಂಪಿಯಂ ಕೈಕೊಂಡು ಗುರುಗಳಂ ಬೀಳ್ಕೊಂಡರಮನೆಯಂ ಪೊಕ್ಕು ನೋಂಪಿಯ ದಿನಂ ಬರಲು ಸರ್ವ್ವರುಂ ನೋಂತು ಸ್ವರ್ಗ್ಗಾಪವರ್ಗ್ಗಮಂ ಪಡೆದರು ರೂಪಲಕ್ಷ್ಮಿಯುಂ ನೋಂತು ಸ್ತ್ರೀಯತ್ವಮಂ ಪತ್ತುವಿಟ್ಟು ಸ್ವರ್ಗ್ಗದೊಳ್ದೇವನಾಗಿ ಪುಟ್ಟಿ ಅಲ್ಲಿಂ ಬಂದು ಮನುಷ್ಯ ಕ್ಷೇತ್ರದೊಳುತ್ತಮ ಕ್ಷತ್ರಿಯ ಕುಲೋತ್ತಮರಾಗಿ ಪುಟ್ಟಿ ಸಂಸಾರ ಸಾಮ್ರಾಜ್ಯಮಂ ಪಡೆದು ಬಳಿಕ್ಕಮಲ ಜಿನರೂಪಂ ತಳೆದು ಕರ್ಮ್ಮ ನಿರ್ಮ್ಮೂಲಂಗೆಯ್ದು ಮುಕ್ತಿಕಾಂತಾ ವಲ್ಲಭತ್ವಮಂ ಪಡೆವಳೆಂದು ಗೌತಮ ಸ್ವಾಮಿಗಳ್ಪರಮ ಕರುಣದಿಂ ಬೆಸಸೆ ಕೇಳ್ದಾ ನೋಂಪಿಯಂ ಕೈಕೊಂಡು ವಂದಿಸಿ ಶ್ರೇಣಿಕ ಮಹಾ ಮಂಡಲೇಶ್ವರನುಂ ಚೇಳಿನಿ ಮಹಾದೇವಿಗೂಡಿ ಜಿನರಂ ವಂದಿಸಿ ಗುರುಗಳಂ ಬೀಳ್ಕೊಂಡು ಸಮವಸರಣಮಂ ಪೊಱಮಟ್ಟು ಬಂದು ಪುರಮನರಮನೆಯಂ ಪೊಕ್ಕು ನಿರ್ದ್ದುಃಖ ಸಪ್ತಮಿಯ ನೋಂಪಿಯಂ ನೋಂತುಜ್ಜವಣೆಯಂ ಮಾಡಿ ಸ್ವರ್ಗ್ಗ ಮೋಕ್ಷಮಂ ಪಡೆದರು |
          ಯಿಂತೀ ನೋಂಪಿಯ ಕಥೆಯಂ
ಸಂತಸದಿಂದೋದಿ ಕೇಳ್ವ ನೋಂಪವರೆಲ್ಲಂ
ಕಂತುಹರ ಜಿನನ ಪದೆದವರು
ಯಿಂತಿರ್ಪ್ಪುದು ದುಃಖಹರಣಮದಱಿಂ ||
ಯಿಂತೀ ನೋಂಪಿಯಂ ಸವಿಧಾನಮಾಗಿ ನೋಂತವರುಂ ನೋನಿಸಿದವರುಂ | ಕ್ರಮದಿಂದೊಡಂಬಟ್ಟವರುಂ | ಮುಕ್ತಿಲಕ್ಷ್ಮೀಕಾಂತರಪ್ಪರು || ಮಂಗಳ ಮಹಾಶ್ರೀ || ನಿರ್ದ್ದುಃ ಖ ಸಪ್ತಮಿಯ ನೋಂಪಿಯ ಕಥೆಗೆ ಮಂಗಲ ಮಹಾ ಶ್ರೀ ಪಾರಿಶ್ವ ನಾಥಾಯ ನಮಃ || ನಿರ್ವ್ವಿಘ್ನ ಮಸ್ತು || ಶುಭಮಸ್ತು
ನೋಂಪಿಯ ಕಥೆಗಳು: ೪೧. ಪಂಚಕಲ್ಯಾಣದ ನೋಂಪಿಯ ಕಥೆ
ಶ್ರೀ ವೀತರಾಗಾಯ ನಮಃ ||
          ಶ್ರೀಮದ್ವೀರ ಜಿನೇಂದ್ರಂ
ಗಾಮುದದಿಂದೆಱಗಿ ಪಂಚಕಲ್ಯಾಣಂ ಮೆಂ
ಬೀ ಮಹಿಮೆವೆತ್ತ ನೋಂಪಿಯ
ಕಾಮಿತ ಫಲವೀವ ಕಥೆಯನಭಿವರ್ಣ್ನಿಸುವೆಂ ||
|| ಮ || ಅದೆಂತೆಂದೊಡೆ ಜಂಬೂದ್ವೀಪದ ಭರತ ಕ್ಷೇತ್ರದ ಕಾಂಭೋಜಮೆಂಬ ವಿಷಯದೊಳುಭೂತಿಲಕಮೆಂಬ ನಗರಮುಂಟದನಾಳ್ವ ಸಿಂಹವಿಕ್ರಮನೆಂಬರಸನಾತನ ಪಟ್ಟದರಸಿ ಪದ್ಮಾವತೀ ದೇವಿಯೆಂಬಳಂತವರಿರ್ವ್ವರುಂ ಸುಖಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ ಮುನಿಗುಪ್ತ ಭಟ್ಟಾರಕರೆಂಬ ದಿವ್ಯ ಜ್ಞಾನಿಗಳು ವಿಹಾರಿಸುತ್ತಂ ಬಂದಾ ಪುರದ ಬಹಿರುದ್ಯಾನವನದೊಳಿರ್ದ್ದುದಂ ವನಪಾಲಕನಿಂದಱಿದುವ್ ಸಮಸ್ತ ಪರಿಜನಂ ಪುರಜನಂ ಬೆರಸು ಪಾದಮಾರ್ಗ್ಗದಿಂ ಪೋಗಿ ತ್ರಿಃಪ್ರದಕ್ಷಿಣಂಗೆಯ್ದು ಫಲವರ್ಚ್ಚನೆಗಳಿಂದರ್ಚ್ಚಿಸಿ ಗುರುಭಕ್ತಿಪೂರ್ವ್ವಕಂ ಬಂದಿಸಿ ಮುಂದೆ ಕುಳ್ಳಿರ್ದ್ದು ನಿರ್ಮ್ಮಲ ಚಿ ತ್ತದಿಂ ಧರ್ಮ್ಮ ಶ್ರವಣಮಂ ಕೇಳ್ದು ತದ ನಂತರಂ ಪದ್ಮಾವತೀದೇವಿ ಕರಕಮಲಂಗಳಂ ಮುಗಿದು ಸ್ವಾಮಿ ಯೆನಗಾಉದಾನುಮೊಂದು ನೋಂಪಿಯಂ ದಯಗೆಯ್ಯಿಮೆನಲವರ್ಪ್ಪಂಚ ಕಲ್ಯಾಣದ ನೋಂಪಿಯನಿಂತೆಂದು ಪೇಳ್ದರಾಉದಾನುಮೊಂದು ನಂದೀಶ್ವರದ ಪೌರ್ಣ್ನಿಮಿಯೊಳು ಕೈಕೊಂಡು | ಮುಂದಣ ನಂದೀಶ್ವರ ಪೌರ್ನ್ನಮಿ ಪರಿಯಂತಂ ತಿಂಗಳ ತಿಂಗಳ ನಡುವಣ ಪೌರ್ನ್ನಮಿಗಳೊಳು ಪಂಚ ಪರಮೇಷ್ಠಿಗಳ ಪ್ರತುಮೆಗೆ ಪಂಚಾಮೃತದಿಂದ ಭಿಷೇಕಾಷ್ಟ ವಿಧಾರ್ಚ್ಚನೆಯಂ ಮಾಡಿ ಪಂಚಭಕ್ಷ್ಯ ಪಾಯಸದಿಂ ಚರುವನಿಟ್ಟು ಅಷ್ಟ ವಿಧಾರ್ಚ್ಚನೆಯಂ ಮಾಳ್ಪುದು | ತದನಂತರಂ ಶ್ರುತಗುರು ಪೂಜೆಯಂ ಮಾಳ್ಪುದು | ಯೇಕಭುಕ್ತಮಂ ಕೈಕೊಂಡು ಕಥೆಯ ಕೇಳ್ದು ಕಥಕಂಗೆ ಪಂಚಭಕ್ಷ್ಯ ಸಹಿತ ಬಾಯಿನಮಂ ಕೊಡುಉದು | ಕಡೆಯಲುಜ್ಜವಣೆಯ ಕ್ರಮಮೆಂತೆನೆ ಮುಂ ಪೇಳ್ದ ಕ್ರಮದಿಂ ಪಂಚ ಪರ ಮೇಷ್ಠಿಗಳಿಗೆ ಪಂಚಾಮೃತದಿಂದಭಿಷೇಕಮಂ ಸವಿಸ್ತರದಿಂ ಮಾಡಿ ಪಂಚ ಪ್ರಕಾರದ ಪಾಯಸ | ಪಂಚ ಪ್ರಕಾರದ ಭಕ್ಷ್ಯದೊಳು ಪ್ರತ್ಯೇಕ ಪದಿನಾಱುಮಂ ದೇವರ್ಗ್ಗೆ ಅಷ್ಟವಿಧಾರ್ಚ್ಛನೆಯಂ ಮಾಳ್ಪುದು | ಶ್ರುತಕ್ಕೊಂದಱಲ್ಲಿ ನಾಲ್ಕು ನಾಲ್ಕುಮಂ ಶ್ರುತವಸ್ತ್ರ ಸಹಿತಂ ಶ್ರುತ ಪೂಜೆಯಂ ಮಾಳ್ಪುದು | ಮುನಿ ಪಾದಾರ್ಚ್ಛನೆಯಂ ಮಾಳ್ಪುದು | ತದ ನಂತರಂ ಚಕ್ರೇಶ್ವರಿ | ಜ್ವಾಲಿನಿ | ರೋಹಿಣಿ | ಜಕ್ಕಳಿ | ಪದ್ಮಾವತಿಯರಂ ಪೆಸರ್ಗ್ಗೊಂಡು ಅಯ್ವರ್ಸ್ಸೋವಾಸಿನಿಯರ್ಗ್ಗೆ ಸುಗಂಧಾಕ್ಷತೆ ಪುಷ್ಪ ತಾಂಬೂಲ ಸಹಿತಂ ಪಂಚ ಪ್ರಕಾರದ ಭಕ್ಷ ದೊಳಯ್ದಯ್ದುಮನಿರಿಸಿ ಬಾಯಿನಮಂ ಕೊಡುಉದು | ವೊಂದು ತಂಡ ರುಷಿಯರ್ಗ್ಗೆ ತಟ್ಟು ಕುಂಚ ಗುಂಡಿಗೆಯಂ ಠವಣೆ ಕೋಲು ಶ್ರುತ ಪಾವಡೆ ಸಹಿತಂ ಕೊಡುಉದು | ವೊಂದು ತಂಡಜ್ಜಿಯರ್ಗ್ಗೆ ಉಡ ಕೊಡುಉದು | ಚಾತುರ್ವ್ವರ್ಣ್ನಕ್ಕೆ ಚತುರ್ವ್ವಿಧ ದಾನಮಂ ಮಾಳ್ಪುದು ಇದು ಉಜ್ಜವಣೆಯ ಕ್ರಮ | ಮತ್ತಂ ಬಡವರೊಡೆಯರೆಂನದೆ ಯಥಾ ಶಕ್ತಿಯಿಂ ಭಕ್ತಿ ಪೂರ್ವ್ವಕಂ ನೋಂಪುದೆಂದು ಪೇಳೆ ಕೇಳ್ದು ಸಂತುಷ್ಟಚಿತ್ತರಾಗಿ ತಾಮಿರ್ವ್ವರುಂ ಸಮಸ್ತ ಬಂಧು ಜನ ಸಹಿತಂ ನೋಂಪಿಯಂ ಕೈಕೊಂಡು ಗುರುಗಳಂ ಬೀಳ್ಕೊಂಡು ಬಂದು ಯಥಾ ಕ್ರಮದಿಂ ನೋಂತುಜ್ಜವಣೆಯಂ ಮಾಡಿ ತತ್ಫಲದಿಂ ಪರಮೈಶ್ವರ್ಯ್ಯದೊಳ್ಕೂಡಿ ಸಮಸ್ತ ಸಂಸಾರ ಸುಖಾಮೃತ ಸಮುದ್ರದೊಳೋಲಾಡಿ ಪರಂಪರೆಯಿಂ ನಿರ್ವ್ವಾಣ ಸುಖಮಂ ಪಡೆದರು | ಯೀ ಪಂಚಕಲ್ಯಾಣದ ನೋಂಪಿಯಂ ಯಥಾ ಶಕ್ತಿಯಿಂ ಭಕ್ತಿ ಪೂರ್ವ್ವಕಂ ನೋಂತುವರ್ಗ್ಗಳುಂ ನೋನಿಸಿದವರ್ಗ್ಗಳುಂ ಸ್ವರ್ಗಮುಕ್ತಿ ಸೌಖ್ಯಪ್ರಾಪ್ತಿಯಿಂದಿರ್ಪ್ಪರು ಜಯ ಮಂಗಳ ಮಹಾಶ್ರೀ
ನೋಂಪಿಯ ಕಥೆಗಳು: ೪೨. ಪಂಚಾಣುವ್ರತದ ನೋಂಪಿಯಕಥೆ
ನಂದೀಶ್ವರದಷ್ಟಮಿ ಚತುರ್ದ್ದಶಿಗಳಲ್ಲಿ | ಯಾನುಂ ತೊಡಗಿ ಪರ್ವ್ವತಿಥಿಗಳಲ್ಲಿ ಯಾಕರ‍್ಮವನಾಚರಿಸುವುದೆಂದು ಗುರುಶಿಕ್ಷಾಪ್ರಕಾರಮಿಂತೀ | ಪರ್ವ್ವತಿಥಿಗಳಲ್ಲಿ | ಪ್ರೋಷಧೋಪವಾಸ ಸಹ ಜಪದೇವ್ಯವ್ರತಸ್ಮರಣೆಯನುಳ್ಳ ಶಾಸ್ತ್ರಮಂ ವಿಚಾರಿಸುತ್ತ ತೊಡಗುವಲ್ಲಿ ಬಿಡುವಲ್ಲಿ ಪಂಚಾಮೃತ ಅಭಿಷೇಕಂ ಜಿನೇಶ್ವರಂಗೆ ಮಾಡಿ ನಡಸುವದು | ಉದ್ಯಾಪನಾ ಪಾರಣೆಯ ದಿನದಲ್ಲಿ ವಂದುಪ್ರಕಾರ ಭಕ್ಷಸಹಿತ | ಮಿಪ್ಪತ್ತಾರು | ನೈವೇದ್ಯಸಹ | ಪಂಚಾಣುವ್ರತ ಮಂತ್ರ ವಿಧಿಯಿಂ ಪೂಜೆಯಂ | ಶ್ರುತಗುರುಪೂಜೆಯಂ ಮಾಳ್ಪುದು | ವಂದುತಂಡ ಋಷಿಯರಂ ನಿಲಿಸೂದು | ನಿರಂತರಾಯಾನಂತರಂ | ಪಾರಣೆಯಂ ಮಾಳ್ಪುದು | ಯಿದು ಉದ್ಯಾಪನಾಕ್ರಮ | ಮಿದರ ಫಲಮೆಂತೆಂದೊಡೆ | ಪಂಚಾಣುವ್ರತನಿಧಯೋ ನಿರತಿಕ್ರಮಣಾಚರಂತಿಸುರಲೋಕಂ || ಯತ್ರಾವಧಿರಷ್ಟಗುಣಾಃ ದಿವ್ಯಶರೀರಂ ಚ ಲಭ್ಯಂತೆ || ಓಂಹ್ರೀಂಅರ್ಹಂಪಂಚವಿಂಶತಿ ಅತೀಚಾರಃರಹಿತಾಯ ಪಂಚಾಣುವ್ರತಾಯನಮಃ || ಅಹಿಂಸಾಣುವ್ರತಾಯನಮಃ || ೨ || ಓಂಹ್ರೀಂ ಅರ್ಹಂಬಂಧನಾತೀಚಾರರಹಿತಾಯ || ಅಹಿಂಸಾಣುವ್ರತಾಯನಮಃ || ೨ || ಓಂಹ್ರೀಂಅರ್ಹಂ ಪೀಡನಾತೀಚಾರರಹಿತಾಯ || ಅಹಿಂಸಾಣುವ್ರತಾಯನಮಃ || ೩ || ಓಂಹ್ರೀಂಅರ್ಹ ಅತಿಭಾರಾರೋಪಣಾತಿಚೌರ ರಹಿತಾಯ ಅಹಿಂಸಾಣುವ್ರತಾಯ ನಮಃ || ಓಂಹ್ರೀಂಅರ್ಹಂಅನ್ನಪಾನನಿರೋಧಾತೀಚಾರ ರಹಿತಾಯ || ಅಹಿಂಸಾಣುವ್ರತಾಯನಮಃ || ೫ || ಓಂ ಹ್ರೀಂ ಅರ್ಹಂಮಿಥ್ಯೋಪದೇಶ | ಪರಿವಾದಾತೀಚಾರ ರಹಿತಾಯ || ಸತ್ಯಾಣುವ್ರತಾಯನಮಃ | ಜಪ ೧ ಉಪವಾಸ || ೧ || ಓಂಹ್ರೀಂರಹೋಭ್ಯಾಖ್ಯಾನಾತೀಚಾರ ರಹಿತಾಯ || ಸತ್ಯಾಣುವ್ರತಾಯ ನಮಃ || ೨ || ಓಂಹ್ರೀಂಅರ್ಹಂ ವೈಶೂನ್ಯಾತೀಚಾರ ರಹಿತಾಯ || ಸತ್ಯಾಣುವ್ರತಾಯ ನಮಃ || ೩ || ಓಂಹ್ರೀಂಅರ್ಹಂಕೂಟಲೇಖಕರಣಾತೀಚಾರ ರಹಿತಾಯ || ಸತ್ಯಾಣುವ್ರತಾಯನಮಃ || ೪ || ಓಂಹ್ರೀಂಅರ್ಹಂನ್ಯಾಸಾಪಹಾರಾತೀಚೌರ ರಹಿತಾಯ| ಸತ್ಯಾಣುವ್ರತಾನಮಃ || ೫ || ಓಂಹ್ರೀಂಅರ್ಹಂನ್ಯಾಸಾಪಹಾರಾತೀಚೌರ ರಹಿತಾಯ | ಅಚೌರ್ಯ್ಯಾಣುವ್ರತಾಯನಮಃ || ೧ || ಓಂಹ್ರೀಂ ಅರ್ಹಂ ಚೋರಾಹೃತಾದಾನಾತೀಚಾರ ರಹಿತಾಯ ಅಚೌರ್ಯ್ಯಾಣುವ್ರತಾಯನಮಃ || ೨ || ಓಂಹ್ರೀಂಅರ್ಹಂವಿಲೋಪನಾತಿಚಾರರಹಿತಾಯ ಅಚೌರ್ಯ್ಯಾಣುವ್ರತಾಯ ನಮಃ || ೩ || ಓಂಹ್ರೀಂಅರ್ಹಂ ಸದೃಶನ ಮ್ಮಿಶ್ರಾಂತಿಚಾರರಹಿತಾಯ || ಅಚೌರ್ಯ್ಯಾಣುವ್ರತಾಯನಮಃ || ೪ || ಓಂ ಹ್ರೀಂ ಅರ್ಹಂಹೀನಾಧಿಕವಿನಿಮಾನಾತೀಚಾರ ರಹಿತಾಯ || ಅಚೌರ್ಯ್ಯಾಣುವ್ರತಾಯನಮಃ || ೫ || ಓಂಹ್ರೀಂ ಅರ್ಹಂಅನ್ಯವಿವಾಹಕರಣಾತೀಚಾರ ರಹಿತಾಯ | ಅಸ್ಮರಾಣುವ್ರತಾಯನಮಃ || ೧ || ಓಂಹ್ರೀಂ ಅರ್ಹಂ ಅನಂಗಕ್ರೀಡಾತೀಚಾರರಹಿತಾಯ | ಅಸ್ಮರಾಣುವ್ರತಾಯ ನಮಃ || ೨ || ಓಂಹ್ರೀಂ ಅರ್ಹಂವಿಟತ್ಯಾತೀಚಾರರಹಿತಾಯ || ಅಸ್ಮರಾಣುವ್ರತಾಯನಮಃ || ೩ || ಓಂಹ್ರೀಂಅರ್ಹಂ ವಿಪುಲತ್ರುಷಾತೀಚಾರ ರಜಿತಾಯ || ಅಸ್ಮರಾಣುವ್ರತಾಯನಮಃ || ೪ || ಓಂಹ್ರೀಂ ಅರ್ಹಂ ತ್ಯಿರಿಕಾಗಮನಾತೀಚಾರರಹಿತಾಯ || ಅಸ್ಮರಾಣುವ್ರತಾಯನಮಃ || ೫ || ಓಂ ಹ್ರೀಂ ಅರ್ಹಂ ಅತಿವಾಹನಾತೀಚಾರ ರಹಿತಾಯ || ಪರಿಮಿತ ಪರಿಗ್ರಹಾಣುವ್ರತಾಯ ನಮಃ || ೧ || ಓಂಹ್ರೀಂ ಅರ್ಹಂ ಅತಿಸಂಗ್ರಹಾತೀಚಾರರಹಿತಾಯ ಪರಿಮಿತಿಪರಿಗ್ರಹಾಣು ವ್ರತಾಯನಮಃ || ೨ || ಓಂ ಹ್ರೀಂ ಅರ್ಹಂವಿಸ್ಮ ಯಾತೀಚಾರರಹಿತಾಯಪರಿಮಿತಪರಿಗ್ರಹಾಣುವ್ರತಾಯನಮಃ || ೩ || ಓಂ ಹ್ರೀಂ ಅರ್ಹಂತಿರಲೋಭಾತೀಚಾರರಹಿತಾಯ || ಪರಿಮಿತಪರಿಗ್ರಹಾಣು ವ್ರತಾಯನಮಃ || ೪ ಓಂಹ್ರೀಂ ಅರ್ಹಂ ಅತಿಭಾರವಹನಾತೀಚಾ ರಹಿತಾಯ || ಪರಿಮಿತ ಪರಿಗ್ರಹಾಣುವ್ರತಾಯನಮಃ || ೫ || ಮೊದಲಲ್ಲಿವಟ್ಟು, ಮಂತ್ರ ೧ ವುಪವಾಸ ೧ || ಆಮೇಲೆ ಅಣುವ್ರತ ವಂದೊಂದುಪ್ರಕಾರಕ್ಕೆ | ಅತಿಚಾರ ಪರಿಹಾರಾರ್ತ್ಥಮಾದ ಮಂತ್ರೋಕ್ತಕ್ರಮದ ಜಪ ೫ ವುಪವಾಸ ೫ | ಯಿಕ್ರಮದಲ್ಲಿ ಆಯ್ದು ಅಣುವ್ರತಗಳಿಗೂ ಸಹ | ವುಪೋಷ್ಯ ಜಪಂಗಳ ೨೫ ಯಿಪ್ಪತ್ತೈದು | ಈ ಪ್ರಕಾರದಿಂ ಕೈಕೊಂಡು | ಯಥಾವಿಧಿಯಿಂದಮಾಚರಿಸಿ | ಯುಜ್ಜಣೆಯಂಮಾಡಿ | ಸುರಲೋಕದ ವಿಮಾನದೊಳಣಿಮಾದ್ಯಷ್ಟ ಗುಣೈಶ್ವರ್ಯ್ಯಮಂ | ಧಾತು ವಿರಹಿತನಿರ್ಮಳ ಶರೀರರುಮಾಗಿರ್ದ್ದು | ಕ್ರಮದಿಂ | ಮೋಕ್ಷದ ದಿವ್ಯಪದವಿಯಲ್ಲಿಪ್ಪರೆಂಬುದೀ ಕಥಾಭಿಪ್ರಾಯಂ ||
ಪಂಚಾಣುವ್ರತಾತಿಕ್ರಮಂ ವಿಲಿಖ್ಯತೆ | ಕೊಲೆ | ಹುಸಿ || ಕಳವು | ಪರದಾರ | ಅತಿಕಾಂಕ್ಷೆ ಯೆಂಬಿವೈದುಂ | ಕ್ರಮದಿನಪುದಿದಕ್ಕೆ | ಆಯ್ದು ಅಣುವ್ರತಗಳಿಗೈದೈದು | ಅತೀಚಾರಂಗಳಪ್ಪವದೆಂತೆಂದೊಡೆ | ಅಹಿಂಸಾಣುವ್ರತಕ್ಕೆ | ಛೇದನಾತಿಚಾರ | ಬಂಧನಾತಿಚಾರ ಪೀಡಾತಿಚಾರ | ಅತಿಭಾರಾರೋಪಣಾತಿಚಾರ | ಅಂನಪಾನ ನಿರೋಧಾತಿಚಾರಮೆಂಬಿವೈದು ೫ ಅಕ್ಕುಂ || ಸತ್ಯಾಣುವ್ರತಕ್ಕೆ | ಮಿಥ್ಯೋಪದೇಶಾತಿಚಾರ | ರಹೋಭ್ಯಾಖ್ಯಾನಾತಿಚಾರ | ಪೈಶೂನ್ಯಾತಿಚಾರ | ಕೂಟಲೇಖ ಕರಣಾತಿಚಾರ | ನ್ಯಾಸಾಪಹಾರಾತಿಚಾರ | ಮೆಂಬೀವೈದಪ್ಪವು || ೫ || ಕಳ್ಳೆನೆಂಬ ಅಚೌರ್ಯ್ಯಾಣುವ್ರತಕ್ಕೆ ಚೋರಪ್ರಯೋಗಾತಿಚಾರ || ಚೋರಾಹೃತಾ ದಾನಾತಿಚಾರ | ವಿಲೋಪನಾತಿಚರ | ಸದೃಶಸಂ ಮಿಶ್ರಿತಿಚಾರ | ಹೀನಾಧಿ ಕವಿನಿಮಾನಾತಿಚಾರ | ಸಹ ೫ || ಪರಸ್ತ್ರೀಯ್ಯರನೆಯ್ದೆನೆಂದೆಂಬ ಅಸ್ಮರಾಣುವ್ರತಕ್ಕೆ | ಅನ್ಯವಿವಾಹಕರಣಾತಿಚಾರ | ಅನಂಗಕ್ರೀಡಾತಿಚಾರ ವಿಟತ್ವಾತಿಚಾರ ನಿಪುಲತೃಷಾತಿಚಾರ | ಇತ್ಯರಿಕಾಗಮನಾತಿಚಾರ | ಮೆಂಬಿ ೫ ವೈದಪ್ಪವೂ ೫ || ಪರಿಮಿತ ಪರಿಗ್ರಹಾಣುವ್ರತಕ್ಕೆ ಅತಿವಾಹನಾತಿಚಾರ ಅತಿ ಸಂಗ್ರಹಾತಿಚಾರ | ವಿಸ್ಮಯಾತಿಚಾರ | ಲೋಭತಿಚಾರ | ಅತಿ ಭಾರವಹನಾತಿಚಾರ ಮೆಂಬೀವೈದುಅಹವೂ | ಸಹ ೧ ವ್ರತಕ್ಕೆ ಅಯ್ದತೀಚಾರಗಳು ೫ ವ್ರತಕ್ಕೆ ೨೫ ಅತಿಚಾರಂಗಳಹವೂ || ಜಯಮಂಗಳಮಹಾ ||
ಶ್ರೀ ಆದೀಶ್ವರಾಯ ನಮಃ ||
 
ನೋಂಪಿಯ ಕಥೆಗಳು: ೪೩. ಪಂಚಾಳಂಕಾರದ ನೋಂಪಿಯ ಕಥೆ
ಶ್ರೀ ಶಾಂತಿನಾಥಾಯ ನಮಃ ||
          ಕಂ || ಶ್ರೀವೃಷಭಾದಿ ಜಿನೇಂದ್ರಂ
ಗಾವಗಮೊಲಿದೆರಗಿ ಭಕ್ತಿ ಪೂರ್ವ್ವಕದಿಂದಂ
ಆವುದ ಪಂಚಾಳಂಕಾ
ರಾಮೆಂಬುವ ನೋಂಪಿಯ ವಿಧಿಯನು ನಾಂ ಪೇಳ್ವೆ ||
ವ || ಅದೆಂತೆಂದೊದೀ ಜಂಬೂದ್ವೀಪದ ಭರತಕ್ಷೇತ್ರದ ಮಗಧ ದೇಶದ ಸೌಂದರ ಪುರಮೆಂಬುದೊಂದು ಪೊಳಲದನಾಳ್ವಂ ವಿಶ್ವಸೇನಮಹಾರಾಜನೆಂಬರಸನಾತನಗ್ರಮಹಿಷಿ ರೂಪಸೌಂದರಿ ಯೆಂಬಳಂತವರೀರ್ವರುಂ ಸುಖಸಂಕಧಾ ವಿನೋದದಿಂ ರಾಜ್ಯಂಗೆಯುತ್ತಮಿರೆ ಅಕಾಲಜನಿತ ಕುಸುಮಫಲಾದಿಗಳಂ ಕೊಂಡು ವನಪಾಳಕಂ ಬಂದರಸಂಗೆ ಕಾಣಿಕೆಯಿತ್ತು ದೇವಾ ನಮ್ಮ ಉದ್ಯಾನವನದ ಪಶ್ಚಿಮ ದಿಗ್ಭಾಗದ ವಿಪುಲಗಿರಿಯ ಶಿಖರದಲ್ಲಿ ಶ್ರೀವರ್ದ್ಧಮಾನ ಸ್ವಾಮಿಗಳ ಸಮವಸರಣಂ ಬಿಜಯಂ ಗೆಯ್ದುದೆಂದು ಬಿನ್ನವಿಸೆ ಹರ್ಷೋತ್ಕರರ್ಷಚಿತ್ತನಾಗಿ ಯಾ ದೆಸೆಗೇಳಡಿಯಂ ನಡೆದು ನಮಸ್ಕರಿಸಿ ವಸಗೆತಂದ ವನಪಾಲಕಂಗಂಗಚಿತ್ತಮನಿತ್ತಾನಂದ ಭೇರಿಯಂ ಪೊಯ್ಸಿ ಪರಿಜನ ಪುರ ಜನಸಮೇತಂ ತನ್ನ ಪಟ್ಟದರಸಿ ಸಹಾ ಐನೂರ್ವ್ವರರಿಸಿಯರಂ ಸಹಿತಂ ಪೋಗಿ ದೂರದಿಂ ವಾಹನಮನಿಳಿದು ಸಮವಸರಣಮಂ ಪೊಕ್ಕು ಗಂಧಕುಟಿಯಂ ತ್ರಿಃಪ್ರದಕ್ಷಿಣಂ ಗೆಯ್ದು ವಸ್ತುಸ್ತವ ರೂಪಸ್ತವ ಗುಣಸ್ತವಗಳಿಂ ಸ್ತುತಿಯಿಸಿ ಸಾಷ್ಟಾಂಗ ಪ್ರಣತನಾಗಿ ಅನೇಕ ಪುಷ್ಪ ಫಲಾರ್ಚನೆಗಳಿಂದರ್ಚಿಸಿ ಸರ್ವ್ವಜ್ಞಂಗೆ ಅರ್ಚನೆಯಂ ವಂದನೆಯಂ ಮಾಡಿ ವಿಶ್ವಸೇನ ಮಹಾರಾಜನುಂ ರೂಪಸೌಂದರಿಯುಂ ಮುಂದೆ ಕುಳ್ಳಿರ್ದು ನೈರ್ಮಲ್ಯ ಚೇತನಸ್ವಭಾವದಿಂ ಧರ್ಮ್ಮಸೃತಿಯಂ ಕೇಳ್ದು ಹರ್ಷೋತ್ಕರ್ಷಚಿತ್ತನಾಗಿ ತದನಂತರಂ ಗೌತಮ ಗಣಧರರಿಗೆ ಕರಕಮಳಮಂ ಮುಗಿದು ಎಲೆಸ್ವಾಮಿ ಎನಗನಂತಸುಖಕರಮಪ್ಪುದಾವುದಾನೊಂದು ನೋಂಪಿಯಂ ಬೆಸಸಿ ಮೆನಲವರಿಂತೆಂದು ಬೆಸಸಿದರು ಪಂಚಾಳಂಕಾರಮೆಂಬ ನೋಂಪಿಯುಂಟಾ ನೋಂಪಿಯಂ ನೋಂಪುದೆನೆ ಆ ನೋಂಪಿಯ ವಿಧಿಯಂ ಬೆಸಸಿ ಎನಲವರಿಂತೆಂದು ಬೆಸಸಿದರೂ ಆವುದಾನೊಂದು ನಂದೀಶ್ವರದಷ್ಟಾಹ್ನೀಕದಲ್ಲೂ ನೋಂಪವರೆಲ್ಲಂ ದಂತಧಾವನ ಸ್ನಾನ ಧೌತವಸ್ತ್ರಾಂತರೀಯದಿಂದ ಅಳಂಕಾರಮಂ ಮಾಡಿಕೊಂಡು ಶುಚಿರ್ಭೂತರಾಗಿ ಚೈತ್ಯಾಲಯಕ್ಕೆ ಬಂದು ಜಿನೇಂದ್ರಂಗಭಿಷೇಕಾಷ್ಟ ವಿಧಾರ್ಚನೆಯಂ ಮಾಡಿ ಅರಹಂತರು ಸಿದ್ಧರು ಅಚಾರ್ಯ್ಯರು ಉಪಾಧ್ಯಾಯರು ಸರ್ವಸಾಧುಗಳುಮೆಂದು ಪೆಸರ್ಗ್ಗೊಂಡು ಐದು ಪಿಡಿಯಕ್ಕಿಯ ಪಿಂಜಮನಿಕ್ಕಿ ಐದು ಗಂಧತಿಲಕ ಐದು ಅಕ್ಷತೆಯಪುಂಜ ಐದುಪರಿಯ ಪುಷ್ಪ ಐದುಪರಿಯ ಭಕ್ಷದಲ್ಲೂ ಐದೈದುಸೇವಗೆಯ ಪಾಯಸ ಸಹಿತಂ ಚರುವನಿಟ್ಟು ಐದು ಬಾರೀ ದೀಪ ಐದುಬಾರೀ ಧೂಪ ಐದುಪರಿಯ ಫಲದಲ್ಲಿ ಐದೈದು ಫಲವನರ್ಚಿಸೂದು ದೊರಕದಿರ್ದ್ದಡೆ ಒಂದುಪರಿಯ ಫಲದಲ್ಲಿ ಐದನರ್ಚಿಸೂದು ಐದು ಶಾಂತಿಧಾರೆಯಂ ಕೊಡುವುದು ಓಂ ಹ್ರಾಂ ಹ್ರೀಂ ಹ್ರೂಂ ಹ್ರಃ ಅ ಸಿ ಉ ಸಾ ಶಾಂತಿರ್ಭವತು ಜಲಂ ನಿರ್ವ್ವಪಾಮಿ ಸ್ವಾಹಾ | ಗಂಧಂ ಸ್ವಾಹಾ | ಅಕ್ಷತಂ ಸ್ವಾಹಾ | ಪುಷ್ಪಂ ಸ್ವಾಹಾ | ಚರುಂ ಸ್ವಾಹಾ | ದೀಪಂ ಸ್ವಹಾ | ದೂಪಂ ಸ್ವಾಹಾ | ಫಲಂ ಸ್ವಾಹಾ | ಶಾಂತಿ ಧಾರಾಂ ಸ್ವಾಹಾ | ಎಂದು ಶಾಂತಿಧಾರೆಯನೆತ್ತುವುದು | ತದನಂತರಂ ಶ್ರುತಮಂ ರಚನೆಪೂರ್ವ್ವಕಂ ಅಷ್ಟವಿಧಾರ್ಚನೆ ಯಂ ಮಾಡುವುದು ಪೂರ್ವ್ವಾಚಾರ್ಯ್ಯರನರ್ಚಿಸೂದು ಋಷಿಯರ್ಗ್ಗೆ ನಮೋಸ್ತುಪೂರ್ವ್ವಕಂ ವಂದನೆಯಂ ಮಾಡಿ ನೋಂಪಿಯಂ ಕೈಕೊಂಡು ಕಥೆಯಂ ಕೇಳ್ದು ಉಪವಾಸಮಂ ಕೈಕೊಂಬುದು ಆರದಿರ್ದೊಡೇಕ ಠಾಣಲ್ಲೂ ಏಕಭಕ್ತಮಂ ಮಾಳ್ಪುದು ನೋಂಪಿಯ ತೊಡಗಿದ ದಿನಂ ಮೊದಲಾಗಿ ಐದುತಿಂಗಳಪರ್ಯ್ಯಂತ ದಿನಂಪ್ರತಿ ಐದು ಪಿಡಿಯಕ್ಕಿ ಐದು ಅಡಕೆ ಐದು ಅಡಕೆ ಐದು ಎಲೆ ಐದು ಪುಷ್ಪ ಆವುದಾನೊಂದು ದೊರಕಿದ ಫಲವಸ್ತು ಒಂದು ಸೊಡರು ಇಷ್ಟನ್ನು ಅರ್ಚಿಸುವುದು ದಿನಂಪ್ರತಿ ಪಂಚಪರಮೇಷ್ಠಿಗಳಿಗೆ ಹಾಲುಧಾರೆಯ ಮಾಡುತ್ತಂ ಬಹುದು ತಿಂಗಲು ತಿಂಗಳು ಐದುಪಂಚಮಿಯಲ್ಲಿ ನೋಂಪಿಯಂ ತೊಡಗಿದದಿನದಲ್ಲು ಮಾಡಿದಕ್ರಮಂ ತಪ್ಪದೆ ಮಾಡುವುದು ಕಡೆಯಪದಕ್ರಮಂ ತಪ್ಪದೆ ಮಾಡುವುದು ಕಡೆಯಪಂಚಮಿಯಲ್ಲಿ ಉದ್ಯಾಪನೆಯಂ ಮಾಳ್ಪಕ್ರಮಮೆಂತೆಂದರೆ ಐದುಪರಿಯ ಭಕ್ಷದಲ್ಲೂ ಐದೈದನು ಮಾಡಿ ಐವರಿಗೆ ಬೇರೆ ಬೇರೆ ಪೆಸೆರ್ಗೊಂಡು ಸೇವಗೆಯ ಪಾಯಸ ಸಹಿತಂ ಚರುದನಿಟ್ಟು ಬೆಲ್ಲ ತುಪ್ಪ ಸಹಿತಾಷ್ಟವಿಧಾರ್ಚನೆಯಂ ಮಾಡಿ ಐದುಗಂಧತಿಲಕ ಐದುಅಕ್ಷತೆಯಪುಂಜ ಐದುಪುಷ್ಪ ಐದುದೀಪ ಐದುಧ್ರೂಪ ಐದುಪರಿಯಫಲ ಐದುಪರಿಯಭಕ್ಷ ಐದುಪುಷ್ಪರಚನೆಯಿಂದರ್ಚಿಸಿ ವಸ್ತ್ರಾಲಂಕಾರಮಂ ಮಾಡಿ ಐದುಪರಿಯಭಕ್ಷದಲ್ಲೂ ಸೇವಗೆಯ ಪಾಯಸ ಬೆಲಸಹಿತಂ ಶ್ರುತಸ್ಕಂಧಪ್ರತಿಷ್ಠಾಪನಂ ಮಾಡಿಶ್ರುತಾಭಿಷೇಕ ಸಹಿತಂ ಚರುವನಿಡುವುದು ತಟ್ಟುಪಿಂಛ ಠವಣೆಕೋಲು ಪುಸ್ತುಕ ಶ್ರುತಪಾವಡೆಸಹಿತಂ ಕೊಡುವುದು ಐವರಜ್ಜಿಯರ್ಗ್ಗೆ ಉಡಕೊಡುವುದು ಚಾತುರ್ವ್ವರ್ಣ್ನಕ್ಕೆ ಯಥಾಶಕ್ತಿಯಿಂ ಸುವರ್ಣ್ನದಾನಮಂ ಮಾಳ್ಪುದುಯಿಂತಿದು ನೋಂಪಿಯ ವಿಧಾನಮೆಂದು ಪೇಳೆಕೇಳ್ದು ಸಂತುಷ್ಟಚಿತ್ತನಾಗಿ ನೋಂಪಿಯಂ ಕೈಕೊಂಡು ಯಥಾವಿಧಿಯಿಂ ನೋಂತುಜ್ಜೈಸಿ ಕಡೆಯೊಳ್ವಿಶಿಷ್ಟವೈರಾಗ್ಯ ಪರಾಯಣನಾಗಿ ಜಿನದೀಕ್ಷೆಯಂ ಕೈಕೊಂಡು ಉಗ್ರೋಗ್ರ ತಪಶ್ಚರಣಂಗೈದು ಸಮಾಧಿವಿಧಿಯಿಂ ಮುಡುಪಿ ಐದನೆಯ ಸ್ವರ್ಗ್ಗದಲ್ಲಿ ಪುಟ್ಟಿ ಅಲ್ಲಿಯಸುಖಮನನುಭವಿಸಿ ಬಂದಿಲ್ಲಿ ಚಕ್ರವರ್ತ್ತಿ ಶ್ರೀಯಂ ಪಡೆದು ಷಟ್ಕಂಡಮಂಡಳಾ ಧಿಪತಿಯಾಗಿ ರಾಜ್ಯಶ್ರೀಯುಮಂ ಭೋಗೋಪಭೋಗ ವಿಭವಾನುಭವಮಂ ಮಾಡಿ ಕಡೆಯೋಳ್ ವೈಗ್ಯಪುಟ್ಟಿ ಸಮಸ್ತರಾಜ್ಯಮಂ ಜರತೃಣಮಾಗಿ ಬಗೆದು ಬಿಟ್ಟು ಜಿನದೀಕ್ಷೆಯಂ ಕೈಕೊಂಡುಗ್ರೋಗ್ರ ತಪಶ್ಚರಣಂಗೆಯ್ದು ಪರಂಪರೆಯಿಂ ಮೋಕ್ಷಮಂ ಪಡೆದನೂ || ಪಂಚಾಳಂಕಾರ ನೋಂಪಿಯಕಥೆಗೆ ಮಂಗಳಾಮಹಾ || ಶ್ರೀ ಶ್ರೀ
 
ನೋಂಪಿಯ ಕಥೆಗಳು: ೪೪. ಪಿಡಿಯಕ್ಕಿಯ ನೋಂಪಿಯ ಕಥೆ
|| ಶ್ರೀ ವೀತರಾಗಾಯನಮಃ ||
          ಶ್ರೀ ವರ್ದ್ಧಮಾನನಾನತ
ದೇವೇಂದ್ರ ಕಿರೀಟ ಕೋಟಿ ತಾಟಿತ ಚರಣಂ
ಕೈವಲ್ಯ ಬೋಧಿದಾಮಂ
ಕೈವಲ್ಯಾಸ್ಪದಮನೀಗೆ ನಮಗೆ ಜಿನೇಂದ್ರಾ || 
|| ವ || ಯೆಂದಿಷ್ಟ ದೇವತಾ ನಮಸ್ಕಾರಂ ಮಾಡಿ ಹಿಡಿಯಕ್ಕಿಯ ನೋಂಪಿಯ ವಿಧಾನಮೆಂತೆಂದೊಂಡೀ ಜಂಬೂ ದ್ವೀಪದ ಭರತ ಕ್ಷೇತ್ರದೊಳು ಮಗಧೆಯೆಂಬುದು ನಾಡು ರಾಜಗೃಹಯೆಂಬುದು ಪೊಳಲದನಾಳ್ವಂ ಶ್ರೇಣಿಕಮಾಮಂಡಲೇಶ್ವರನಾತನ ಪಟ್ಟದರಸಿ ಚೇಳಿನಿ ಮಹಾದೇವಿಯೆಂಬಳಂತವರಿರ್ವ್ವರುಂ ಸುಖ ಸಂಕಧಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ ತ್ರಿಗುಪ್ತಭಟ್ಟಾರಕರು ಚರ್ಯ್ಯಾ ಮಾರ್ಗ್ಗಾದಿ ಬರೆ ಕಂಡು ಶ್ರೇಣಿಕಮಹಾರಾಜನಿದಿರೆರ್ದ್ದು ಬಂದು ಭಕ್ತಿಯ ಭರದಿಂ ವಂದಿಸಿ ವಿಧಿಪೂರ್ವಕಮಾಹಾರಂಗೊಟ್ಟು ನಿರಂತರಾಯಮಂ ಮಾಡಿಸಿ ತದನಂತರಂ ತದ್ದಂಪತಿಗಳು ಪೊಡೆವಟ್ಟುಮನಂತರ ಚೇಳಿನಿ ಮಹಾದೇವಿ ಕರಕಮಲಂಗಳಂ ಮುಗಿದು | ಯೆಲೆ ಸ್ವಾಮಿ ಬಿಂನಪಮೆಂದಿಂತೆಂದಳು ಗೃಹಸ್ತವ್ಯಾಪಾರದಿಂ ಮಱವೆಯಿಂ ಬಂದದೋಷ ಪರಿಹಾರಾರ್ತ್ಥಮಾಗಿ ಆಉದಾನುಮೊಂದು ನೋಂಪಿಯಂ ಬೆಸಸಿಯೆನಲವರು ಪಲವು ನೋಂಪಿಗಳೊಳಧಿಕಮಪ್ಪ ಹಿಡಿಯಕ್ಕಿಯ ನೋಂಪಿಯುಂಟೆನೆ ಅದಱ ವಿಧಾನಮೆಂತೆಂದೊಡಾಷಾಢ ಕಾರ್ತ್ತೀಕ ಫಾಲ್ಗುಣಮೆಂಬಿ ಮೂಱು ನಂದೀಶ್ವರದೊಳು ನೋಂಪಿಯಂ ಕೈಕೊಂಡು ಮಾಡುವ ಕ್ರಮ ಆಷಾಢ ಮಾಸದೆರಡು ಪಕ್ಷದೊಳು ಪಾಡ್ಯಂ ಮೊದಲ್ಗೊಂಡು ನಿಚ್ಚನಿಚ್ಚಲೊಂದು ಹಿಡಿಯಕ್ಕಿಯಂ ಮಱೆಯದೆ ಮಡಗಿ ಮಡಗಿ ಅಮವಾಸೆ ಪೌರ್ಣ್ನಮಿಗಳೊಳು ದೇವರಿಗೆ ಪಂಚಾಮೃತದಿಂದಭಿಷೇಕಮಂ ಮಾಡಿ ಮಡಗಿದಕ್ಕಿಯಚರು ಸಹಿತಂ ಅಷ್ಟವಿಧಾರ್ಚ್ಚನೆಯಂ ಮಾಡಿ ಶ್ರುತಗುರುಗಳುಮಂ ಪೂಜಿಸಿ ವಂದಿಸಿ ಬ್ರಹ್ಮಚರ್ಯ್ಯ ಸಹಿತಂ ಉಪವಾಸಮಂ ಕೈಕೊಂಬುದು ಮಱುದಿವಸ ಕಥೆಯಂ ಕೇಳಿ ತಪಸ್ವಿಗಳ್ಗಾಹಾರ ದಾನಮಂ ಕೊಟ್ಟು ಬಳಿಕ್ಕ ಪಾರಣೆಯಂ ಮಾಳ್ಪುದು ಯಿ | ಉಪವಾಸದ ಪೆಸರು ಸೌಧರ್ಮ್ಮ ಕಲ್ಪಮೆಂಬುದು | ಯೀ ಉಪವಾಸದ ಫಲಂ ಹಂನೆರಡು ಸಾವಿರ ಉಪವಾಸದ ಫಲಮಕ್ಕುಂ | ಶ್ರಾವಣಮಾಸದೆರಡು ಪಕ್ಷದೊಳಂ ಮುಂದಿನಂತೆ ದೇವ ವ್ರತ ಸಹಿತಂ ಉಪವಾಸ ದೇವ ಪೂಜೆಯಂ ಮಾಳ್ಪುದು | ಅದಱ ಪೆಸರೀಶಾನ ಕಲ್ಪಮೆಂಬುದು ಹದಿನಾಱು ಸಾವಿರ ಉಪವಾಸಮಂ ಮಾಡಿದ ಫಲಮಕ್ಕುಂ ಭಾದ್ರಪದ ಮಾಸದೊಳಾ ಕ್ರಮದಿಂ ದೇವ ವ್ರತಮಂ ಉಪವಾಸ ದೇವ ಪೂಜೆಯಂ ಮಾಳ್ಪುದದಱ ಪೆಸರು ಸನತ್ಕುಮಾರಮೆಂಬುದು ಹದಿನೆಂಟು ಸಾವಿರ ಉಪವಾಸದ ಫಲಮಕ್ಕು | ಅಶ್ವಯಿಜಮಾಸದೆರಡು ಪಕ್ಷದೊಳೀ ಕ್ರಮದಿಂ ಜಿನ ಪೂಜೆಯಂ ಮಾಡಿ ದೇವ ವ್ರತ ಸಹಿತುಪವಾಸಮಂ ಮಾಳ್ಪುದದು ಮಾಹೇಂದ್ರಕಲ್ಪಮೆಂಬ ಪೆಸರಮಳ್ಳದು | ಯಿಪ್ಪತ್ತೆಂಟು ಸಾವಿರುಪವಾಸಮಂ ಮಾಡಿದ ಫಲಮಕ್ಕುಂ ಕಾರ್ತ್ತಿಕ ಮಾಸದೊಳಾಕ್ರಮದಿಂ ಜಿನಪೂಜೆಯುಪವಾಸಾದಿಗಳ ಮಾಳ್ಪುದುದು ಕಾಪಿಷ್ಟಮೆಂಬ ಪೆಸರನುಳ್ಳುದು | ಮೂವತ್ತು ಸಾವಿರುಪವಾಸದ ಫಲಮಕ್ಕುಂ | ಮಾರ್ಗ್ಗಶಿರ ಮಾಸದೊಳಾಕ್ರಮದಿಂ ಜಿನಪೂಜೆಯುಪವಾಸಾದಿಗಳ ಮಾಳ್ಪುದುದು ಕಾಪಿಷ್ಟಮೆಂಬ ಪೆಸರನುಳ್ಳುದು ಮೂವತ್ತೆರಡು ಸಾವಿರುಪವಾಸದ ಫಲಮಕ್ಕುಂ ಪುಷ್ಯಮಾಸದೊಳಾ ಕ್ರಮದಿಂ ಜಿನಪೂಜೆಯುಪವಾಸಾದಿಗಳಂ ಮಾಳ್ಪುದದಱ ಪೆಸರು ಶುಕ್ಲಮೆಂಬ ಪೆಸರನುಳ್ಳದದಱ ಫಲಂ ಮೂವತ್ತನಾಲ್ಕು ಸಾವಿರುಪವಾಸದ ಫಲಮಕ್ಕುಂ | ಮಾಘ ಮಾಸದೊಳಾ ಕ್ರಮದಿಂ ಜಿನಪೂಜೆಯುಪವಾಸಾದಿಗಳಂ ಮಾಳ್ಪುದು | ಮಹಾ ಶುಕ್ಲಮೆಂಬ ಮೆಂಬ ಪೆಸಱನುಳ್ಳದದು ಮೂವತ್ತನಾಱು ಸಾವಿರುಪವಾಸದ ಫಲಮಕ್ಕುಂ | ಪಾಲ್ಗುಣ ಮಾಸದೊಳಾ ಕ್ರಮದಿಂ ಜಿನ ಪೂಜೆಯುಪವಾಸಾದಿಗಳಂ ಮಾಳ್ಪುದುದು | ಶತಾರ ಕಲ್ಪಮೆಂಬ ಪೆಸರನುಳ್ಳದದು ಮೂವತ್ತೆಂಟು ಸಾವಿರುಪವಾಸಮಂ ಮಾಡಿದ ಫಲಮಕ್ಕುಂ | ಚೈತ್ರಮಾಸದೊಳಾಕ್ರಮದಿಂ ಜಿನಪೂಜೆ ಉಪವಾಸಾದಿಗಳಂ ಮಾಳ್ಪುದದು ಸಹಸ್ರಾರ ಕಲ್ಪಮೆಂಬ ಪೆಸರುನುಳ್ಳುದದು ನಾಲ್ವತ್ತು ಸಾವಿರ ಉಪವಾಸದ ಫಲಮಕ್ಕುಂ | ವೈಶಾಖ ಮಾಸದೊಳಾ ಕ್ರಮದಿಂ ಜಿನ ಪೂಜೆಯುಪವಾಸಾದಿಗಳಂ ಮಾಳ್ಪುದದು | ಆತನ ಕಲ್ಪಮೆಂಬ ಪೆಸರನುಳ್ಳದದು ನಾಲ್ವತ್ತುನಾಲ್ಕು ಸಾವಿರ ಪವಾಸದ ಫಲಮಕುಂ | ಜ್ಯೇಷ್ಠ ಮಾಸದೊಳಾ ಕ್ರಮದಿಂ ಜಿನ ಪೂಜೆ ಉಪವಾಸಾದಿಗಳಂ ಮಾಳ್ಪುದದು ಪ್ರಾಣತಕಲ್ಪಮೆಂಬ ಪೆಸರನುಳ್ಳುದದು | ಅಯ್ವತ್ತು ಸಾವಿರುಪವಾಸಮಂ ಮಾಡಿದ ಫಲಮಕ್ಕುಂ | ಯಿಂತೀ ನೋಂಪಿಯಂ ನೆಱದಿಯಂರಿದಾವುದಾನುಮೊಂದು ನಂದೀಶ್ವರದ ಹುಣ್ಣಮೆಯ ಪಾಡ್ಯಂ ಮೊದಲ್ಗೊಂಡು ಹಂನೆರಡು ತಿಂಗಳು ಪರಿಯಂತರಂ ಕ್ರೋಧ ಮಾನ ಮಾಯಾ ಲೋಭಮಿಲ್ಲದೆ ನೋಂತುದ್ಯಾಪನೆಯಂ ಮಾಳ್ಪಾಗಳು ದೇವರ್‍ಗೆ ಹಂನೆರಡು ಮಾನ ತುಪ್ಪ | ಹಂನೆರಡು | ಬಳ್ಳ ಪಾಲು | ಹಂನೆರಡು ಬಳ್ಳ ಮೊಸರು ಸಹಿತಂ ಅಭಿಷೇಕಮಂ ಮಾಡಿ ಹಂನೆರಡು ಬಳ್ಳ ಅಕ್ಕಿಯಲು ಚರುವನಿಡಿಸಿ ಅಷ್ಟವಿಧಾರ್ಚ್ಚನೆಯಂ ಮಾಡಿ ತಂನ ಪರಿಣಾಮಾನುಸಾರಿಯಾಗಿ ಹೊಂನ ಕೇದಗೆಯೆಸಳಂ ಮಾಡಿಸಿ ಆ ಎಸಳು ಸಹ ಅರ್ಗ್ಘ್ಯಮನೆತ್ತೂದು | ಘಂಟೆ ಜಯಘಂಟೆ ಮೊದಲಾದ ಉಪಕರಣಂಗಳಂ ದೇವರ್ಗ್ಗೆ ಮಾಡಿಸಿ ಕೊಡುಉದು | ಪುಸ್ತಕ ಠವಣೆ ಕೋಲು ಶ್ರುತ ಪಾವಡೆ ಸಹಿತಂ ಶ್ರುತಪೂಜೆಯಂ ಮಾಳ್ಪುದು | ರುಷಿಯರ್ಗ್ಗೆ ತಟ್ಟು ಕುಂಚ ಕಮಂಡಲಮಂ ಕೊಡುಉದು ನೋನಿಸಿದಜ್ಜಿಯರ್ಗ್ಗುಡ ಕೊಡುಉದು ಪಂಡಿತರ್ಗ್ಗಂ ಶ್ರಾವಕರ್ಗ್ಗಂ ಆಹಾರ ದಾನಮಂ ಮಾಳ್ಪುದು | ಹಂನೆರಡು ತಿಂಗಳ ಕಡೆಯೊಳು ಕಥೆಯಂ ಪೇಳ್ದುಪಾಧ್ಯಾಯರ್ಗ್ಗೆ ಉಪಕೊಡುಉದು | ದೇವರಿಗೆ ಹೊಂನ ಪೊಕ್ಕುಳು ದೀಪಾರತಿ ಧೂಪಘಟಂ ಮೊದಲಾದುಪಕರಣಂ ಮಾಡಿಸಿ ಕೊಡುಉದು | ಯಕ್ಷ ಯಕ್ಷಿಯರಿಂಗೆ ಹೊಂನ ಕಂಣಮಣಿ ಬೆಳ್ಳಿಯ ಕಂಣಮಣಿಯಂ ಮಾಡಿಸಿ ಅರ್ಚ್ಚಿಸೂದು | ಯೀ ನೋಂಪಿಯಂ ಯೆಡವಱಿಯದೆ ನೋಂತವರು ಹದಿನಾಱನೆಯ ಸ್ವರ್ಗ್ಗದೊಳು ಯಿಂದ್ರರಾಗಿ ಬಳಗುವ ಕಲ್ಪವೃಕ್ಷದ ರತ್ನ ಬೆಳಗಿಂ | ಯಿಪ್ಪತ್ತೆರಡು ಸಾಗರೋಪಮಾಯುಷ್ಯಂ | ಹದಿನಾಱು ಸಾವಿರ ಮಹತ್ತರ ದೇವಿಯರುಂ | ಹದಿನಾಱು ಸಾವಿರ ಅಂತಃಪುರ ದೇವಿಯರುಂ | ಯಿಪ್ಪತ್ತು ಸಾವಿರ ಕಿಲ್ವಷದೇವಿಯರುಂ ಹತ್ತುಸಾವಿರ ಪಡಿಯಱ ದೇವಿಯರುಂ | ಅನಿತೆ ವಾಹನ ದೇವಿಯರುಂ | ವೆರಸು ಅಣಿಮಾ ಮಹಿಮಾ ಲಘಿಮಾಘರಿಮಘ್ರಾಗಲ್ಪ್ಯಯಿಸಿತ್ವಂ ಮೊದಲಾದಪ್ಪಗುಣಂಗಳಂ ಮೆಱೆದು | ದೇವಲೋಕದೊಳಾದ ಸುಖಮನನ ಭವಿಸಿ ಬಂದು | ಮರ್ತ್ಯಲೋಕದೊಳು ಹರಿವಂಶ ನಾಥವಂಶುಉಗ್ರವಂಶ ಯಿಕ್ಪ್ವಾಕು ವಂಶಂ ಮೊದಲಾದ ಕುಲಂಗಳೊಳ್ಪುಟ್ಟಿ ಸುಖಮನನುಭವಿಸಿ ವ್ರತ ಶೀಲಮುಪವಾಸಂಗಳೊಳ್ನೆಗಳ್ದು ಕಡೆಯೊಳು ಮೋಕ್ಷವಾಸಿಗಳಪ್ಪುರು | ಈ ನೋಂಪಿಯಂ ಪುರುಷರು ನೋಂತು ಪಂಚ ಕಲ್ಯಾಣ ಭಾಗಿಗಳಪ್ಪರು | ಸ್ತ್ರೀಯರು ನೋಂತು ಪುರುಷತ್ವಮಂ ಪಡೆವರು | ಯೀ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಕ್ರಮದಿಂದೊಂಡಂ ಬಟ್ಟವರ್ಗ್ಗಂ ಮಂಗಲ ಮಹಾ
ನೋಂಪಿಯ ಕಥೆಗಳು: ೪೫. ಪುಷ್ಪಾಂಜಲಿಯೆಂಬ ನೋಂಪಿಯ ಕಥೆ (೧)
          ಶ್ರೀ ರಮಣೀ ರಮಣಂ ತ್ರಿಜ
ಗಾರಾಧ್ಯಂ ವೃಜಿನ ತಿಮಿರ ದಿನಮಣಿ ಪರಮಾ
ಧಾರಿತ ಪರಮಂ ದಿವ್ಯ ಶ
ರೀರಂ ಶ್ರೀ ಶಂಬವೇಶನೆಮಗೀಗೆಯೊಳ್ಪಂ |
ಅಪರಿಮಿತ ಸುಖವನೆಮಗೀಗೆ
ಪಂಚ ಪರಮೇಷ್ಠಿಗಳ್ಜಿ ನೋದಿತ…
ಭವರುದ್ಯ
ತ್ತಪನಿಧಿಗಳ ರಕ್ಷಿಸಲ್ಕೆ ನಮಗನವರತಂ ||
ಅನಘಮಗಣ್ಯ ಸುಖಸಾ
ಧನಮಂ ಮುಕ್ತ್ಯಂಗನಾ ಕಚಗ್ರಹವಿನಿಂತುಂ
ಜನಿಯಿತು ಪುಷ್ಪಾಂಜಲಿಯೆಂ
ಬನುಪಮ ನೋಂಪಿಯ ನೋಂತ ಭವ್ಯಾವಳಿಯೊಳ್ ||
ಆ ಪುಷ್ಪಾಂಜಲಿಯೊಪ್ಪುವ ಕಥೆಯದೆಂತೆನೆ | ಜಂಬೂ ದ್ವೀಪದ ಪೂರ್ವ್ವ ವಿದೇಹದೊಳಾಪಗೆ ಸೀತೋದೆಯದಱ ದಕ್ಷಿಣ ತಟದೊಳ್ ||
          ಕಂದ || ಅನತಿಶಯ ಸುಖಕೆ ನೆಲೆವೀ
ಡೆನಿಸಿರ್ಪ್ಪುದಾ ಮಂಗಳಾವತಿ ವಿಷಯಂ ತ
ಜ್ಜನಪದ ಲಲನೆಗೆ ತಿಲಕಮ
ದೆನೆ ಪದೆಪಿಂ ರತ್ನಸಂಚಯಂ ಪುರಮೆಸೆಗುಂ |
ಅ… ಯದನಾಳ್ವನಾ ನೃಪಂಗಂ |
ವಿಜಯಾವತಿ ಪಟ್ಟದರಸಿಯಾದಂಪ (ತಿ)…
ಗಿಷ್ಟ ವಿಷಯ ಸುಖದಿಂದಿರ್ದ್ದಂ ||
ವ || ಅಂತು ಸುಖದಿಂದಿರ್ಪ್ಪಿನಮೊರ್ಮ್ಮೆ ಬಂದ ಶರತ್ಸಮಯದೊಳೂ ||
ಕರಮೊಪ್ಪಿ ತೋಱುತಿಪ್ಪು
ಪ್ಪರಿಗೆಯೊಳನುರಾಗಮೊದವೆ ಕಡು ಚೆಲುವಿಂಸಖಿ ಯ
ರ್ವ್ವೆರಸಿ ದಿಶಾವಲೋಕನಂ ಗೆಯ್ವಾಗಳೂ ||
ವ || ಬಸದಿಯೊಳಗಿಂದಂ ಬರುತಿರ್ಪ್ಪ ಬಾಲಕರಂ ತರಳಾಕ್ಷಿ ಕಂಡು ಚಿಂತಿಸಿ ಸುತರಿಲ್ಲದಿಂತೆನಗೆ ಪೋದುದು ಕಾಲಮೆನುತ್ತದಕ್ಕೆ ಚಿಂತಿಸುತಿರಲಂತದಂ ಸಖಿಯರಿಂ ತಿಳಿದಾ ನೃಪನೆಯ್ದಿಯೇಕೆ ಶೋಕಿಸಿದಪೆಯೆಂದುಃಖಮನಾರಿ ಸುತ್ತ ಕುಳ್ಳಿರುತಂ | ಅಂತು ಕುಳ್ಳಿರ್ದು
|| ಕ || ದರಹಸಿತ ವದನನೆಂದಂ
ಧರಣೀಶರಱಿಯೆ ಪುಣ್ಯಮಂ ಗತ ಭವದೊ
ಳ್ನೆರಪದೆ ಬಯಸಿದೊಡೆಂತುಂ
ದೊರೆಕೊಳ್ಗುಮೋ ಚಿತ್ರಮಲ್ತೆ ಕರ್ಮ್ಮ ವಿಪಾಕಂ ||
|| ವ || ಅಂತಾದೊಡಮದಕ್ಕೇನಾಯ್ತು ನಾಮಾ ಚೈತ್ಯಾಲಯದೊಳಿರ್ಪ ಮುನೀಂದ್ರರಂ
|| ಕ || ಬೆಸಗೊಳ್ವಮೊರೆದು ನಮಗವ
ರುಸಿರ್ದುದೇ ದಿಟಮಂನೆವರೆಗಮೀ ಬೆವಸಮಂ
ಬಿಸುಡುವುದರ್ಹತ್ಪೂಜೆಯ
ನೆಸಗುವುದಿದಱಿಂದಮಬಲೆ ತೀರದದುಂಟೀ ||
|| ವ || ಯೆನಲಂತೆಗೆಯ್ವಮೆಂದರ್ಚನೆವೆರಸು ಜಿನಾಲಯಕ್ಕೆ ಪೋಗಿ ಜಂಗನಾಥನನರ್ಚಿಸಿ…ನ ಸಾಗರರ್ಗ್ಗಾದರದಿಂ ವಂದನೆಯಂ ಮಾಡಲು ಮುನಿಪಂ ಒಯೆಗೆಯಲ್ಕೆ ಧರ್ಮ್ಮಮಂ ಕೇಳ್ದತ್ಯಾನಂದಮಯನಾಗಿ ತತ್ಸತಿಗಿಂದುಮುಖಿಗೆ ಪುತ್ರ ಲಾಭಮಕ್ಕುಮೇ ಪೇಳಿಮನೆ ಮುನಿಪತಿಯಿಂತೆಂದನೆಲೆ ಭೂಪಾಲ ನಿನಗಂ ನಿಂನ ಪಟ್ಟಮಹಿಷಿಯಪ್ಪ ವಿಜಯಾವತಿಗಂ ಚಕ್ರಿ ಚರಮಾಂಗಂ ಮುಕ್ತಿನಿ… ನಂದನನಪ್ಪನೆನೆ ಯವರ್ಬ್ಬೀಳ್ಕೊಂಡು ರಾಜಗೃಹಕ್ಕೆಳ್ತಂದರ್ ಅಂತು ಬಂದೂ
          ವೃ || ಜಿನಪೂಜೆ ಜಿನಮುನಿ ಪದಸೇವೆ ಜಿನ ಚರಿತ್ರ ಶ್ರವಣಂ |
ಜಿನಸಮಯ… ನೃಪವನಿತೆಗೆ ಸಂದಉ
ಅಂತು ಕೆಲವಾನು ದಿವಸಂ ಪೋಗಲೊಂದು ದಿವಸಮಾ ವನಿತೆ ಚತುರ್ತ್ಥಸ್ನಾನಂ ಮಾಡಿ ನಿಜವಲ್ಲಭನ ಸೂಳ್ಗೆ ವಂದೂ
|| ಕ || ಸತಿವೆರಸನಂಗ ರಾಗಾ
ಮೃತ ಜಲಧಿಯೊಳಗೆ ನೀಡುಮೋಲಾಡಿ ಜಗಂ
ನುತೆ ಸಮರತಜನಿತ ಶ್ರಮ
ಯುತ ನಿದ್ರಾಸುಖನಿಮಿಲ ವಿತಾಂಬಕೆಯವಳು ||
          ಹರಿವಿಷ್ಟರದೊಳ್ಮಣೆ ಶೇ
ಖರನಂ ನವನಿಧಿಗಳಿಂದ ಚತುರ್ದಶ ರತ್ನೋ
ತ್ಯರದಿಂ ಸುರಖೇಚರರಿಂ
ಪರಿವೃತನಂ ಕನಸಿನೊಳು ನೃಪಾಂಗನೆ ಕಂಡಳೂ ||
ವ || ಬೆಳಗಾಗಲೊಡನಾ ಪ್ರಪಂಚಮಂ ನಿಜಪತಿಗಱುಪುವುದುಮರಸಂ ತತ್ಸ್ವಪ್ನ ಫಲಂಗಳಂ ತಿಳಿಪಲೊಡಂ ||
ಕ ||… ಯಿರಲ್ ಬೆಳೆಯೆ ಗರ್ಬ್ಭಮುಂ ನವಮಾಸಂ
ಸಲೆ ಪಡೆದಳ್ಫೂವನಿತಾ
ಲಲಾಮನಂ ನೆಗಳ್ವ ತನಯನಂ ಶುಭದಿನದೊಳೂ ||
ಯೆನಿತೊಳವನಿತುಂ ಶಾಸ್ತ್ರಮನೂನಮೆನೆ ತಿಳಿದು ರತ್ನಶೇಖರ ಕುವರಂ ಜನನೀಜನಕರ್ಗ್ಗೆ ಸೌಖ್ಯಂ ಜನಿಯಿಸೆ ಯುವರಾಜ್ಯ ಲಕ್ಶ್ಮಿಯಂ ತಳೆದಿರ್ದ್ದಂ…
ವಸಂತ ನೃಪನೆಳ್ತರೆ ನಂದನ ಲಕ್ಷ್ಮಿಗಂದು ರಾಗಂ ತಲೆದೋಱೆ
… ನೃಪ ನಂದನಂ ಸಮನ್ವಿತ ಸ
ಖ ಸಂಕುಳಂ ವನಜಳೋಂನತ ಕೇಳಿನಿಮಿತ್ತ ಪೋ
ಗಿ ಶೋಭಿತಮೆನಲಾಡಿಯೋಲಗದೊಳಿರ್ದ್ದನದೊಂದುಚಿತ ಪ್ರದೇಶದೊಳ್ ||
|| ವ || ಅಂತಿರ್ಪ್ಪುದುಂ ವಸಂತದಿಂ ಗಾಯಕರ್ನ್ನೆರದೋಲಗಿಸುತ್ತಮಲ್ಲಿ
|| ಕ || ವನದ ವಿಳಾಸಮನಾ…
ಡಿಯುತ್ತ ರತ್ನಶೇಖರ ನೃಪನಿ
ರ್ಪ್ಪಿನಮೊರ್ವ್ವ ವಿಯಚ್ಛರ ರಾ
ಜ ನಂದನಂ ಗಗನ ಮಾರ್ಗ್ಗದೊಳ್ಪೋಗುತ್ತಂ ||
ನಡೆಯದಿರೆ ನಿಜ ವಿಮಾನಂ
ಪೊಡವೀಶನ ಮೇಲೆ ಭೂತಳಕ್ಕಿಳಿದಾತಂ
          ನ…. ಡರಿಸಿ ಜನ್ಮಾಂತರಾನುಬಂಧಂ ಕಾಣಲು ||
ವೃ || ಅಱಿಯೆಂ ವ..೦ಕಂ. ರೋ ಮೇಣ್ಗತ ಭವ ಜನಕಾಪತ್ಯರೋ ಪೇಳೆನಲ್ಲಾ ಡೆಱೆಯಂಗಂ ಖೇಚರಂಗಂತೊದವೆ ಮುದಮದೋರೊರ್ವ್ವರೊಳ್ ದೃಷ್ಟಿಯುಗ್ಮಂ ಪೆಱಪಿಂಗಿತ್ತಿಲ್ಲ ತಳ್ತಾಯತ ಕರಯುಗಳಂ ತಳೆಯ ಮಮತ್ವಮಕ್ಷತ್ರಿಯರ್ಗ್ಗೆನೆ ಸಖ ಸಂಪ್ರೀತಿಯಂ ತಾಳ್ದಿ ನಿಂದರ್ |
ತದನಂತರಂ
|| ಕ || ಯೇಕಾಸನದೊಳ್ಕುಳ್ಳಿ
ರ್ದ್ದೇಕಾರಣಮಿತ್ತ ಬಂದಿರಾವುದು ಕುಲಮಾ
ಳೋಕದಿನಾದುದು ಸುಖಮೆನ
ಲಾ ಕುವರಂ ರತ್ನ ಶೇಖರಂಗಿಂತೆಂದಂ ||
ಮದನಂ ಪುಟ್ಟಿದನೆಲೆಯೆನಿ
ಪುದು ಪೂರ್ವ್ವ ವಿ….
….ಡೊಪ್ಪಿದುದಾ ವಿಷಯಕೆ ಸುಕಂಠಪುರಮದನಾಳ್ವಂ
          || ಕ || ಜಿನಪದಭಕ್ತಂ ಜಯವ
ರ್ಮ್ಮ ನೃಪ ತತ್ಕಾಂತೆ ನೆಗಳ್ದ ವಿನಯಾವತಿಗಂ
ತನಯಂ ನಾನಂತವರ್ಗ್ಗಂ
ಜನಿಯಿಸಿದೆಂ ಮೇಘವಾಹನಂ ಪೆಸರಿಂದಂ ||
          ಯೆನಗಿತ್ತು ರಾಜ್ಯಮಂ ಪಿತೃ
ಜಿನದೀಕ್ಷೆಯನಾಂತನಾಂ ಸುರೇಂದ್ರಾಚಳದೊಳ್
ಜಿನಗೃಹ ವಂದನೆಯಂ ಮಾ
ಡಿ ನಲ್ಮೆಯಿಂ ಮಗುಳ್ದು ಬರುತ ನಿಂನಂ ಕಂಡೆಂ ||
ವ || ಯೆಂದು ಮೇಘವಾಹನಂ ಪೇಳ್ದು ಕುಮಾರನಂ ನೀನಾರ್ಗ್ಗೆಂಬುದುಂ ರತ್ನಶೇಖರಂ ತಂನ ವೃತ್ತಾಂತಮಂ ವಿಸ್ತರಮಱಿಪಿ ಬಳಿಕಮಾ ಖೇಚರಂಗಿಂತೆಂದಂ
ಪೋದ ಭವದಲ್ಲಿ ಪುಣ್ಯಮ
ನೇದೊರೆತಂ ನೆರಪಿ ವೃದ್ಧಿಯಂ ಬಗೆಯಲ್ಕಿಂ
ತೀ ದೊರೆಯ ವಿದ್ಯೆಗಳು ನಿನ
ಗಾದುವೆನಲ್ ಕೃತಿಗಳೊಳರೆ ನಿಂನಿಂ ಜಗದೊಳ್ ||
          || ವ || ಯೆಂದು ಪೊಗಳ್ದು ಮತ್ತಮಿಂತೆಂದಂ
          || ಕ || ಯೆನಗೆ ಸುರಗಿರಿಯಕೃತ್ತಿಮ
ಜಿನಗೃಹಮಂ ನೋದಲ್ಕರ್ತ್ತಿಯಾಯ್ತೆನೆ ಖಚರಂ
ನಿನಗೆ ವಿಮಾನಮನೇಱಲು
ಜನಿಯಿಸದೆನೆ ರತ್ನಶೇಖರಂ ನುಡಿಯದಿರಲ್ ||
          || ವ || ಆತನ ವಿಷಾದಮಂ ಮೇಘವಾಹನನಱಿದಿಂತೆಂದಂ
          || ಕ || ಸಾಧಿಸು ವಿದ್ಯೆಯನುತ್ತರ
ಸಾಧಕ ನಾನಪ್ಪೆನೆಂದು ಮಂತ್ರಮನಾ ವಿ
ದ್ಯಾಧರನುಪದೇಶಂಗೆಯ್ಯ
ಲಾ ಧರಣೀಪತಿ ತನುಜನದನೆಗೊಂಡಂ ||
          ಉಚಿತ ಪ್ರದೇಶದೊಳ್ತ
ತ್ಖಚರಂ ಪೇಳ್ದೋಜೆಯಿಂದೆ ಸಾಧಿಸಿದಂ ತಾ
ನವಳಿತ ಮನಸ್ಕನಾಕಾ
ಶಚರಗಾಮಿನಿ ಪ್ರಮುಖ ವಿದ್ಯೆಗಳನಯ್ನೂಱಂ ||
|| ವ || ಮತ್ತುಂ ರತ್ನಶೇಖರಂಗೆ ಕ್ಷುಲ್ಲುಕ ವಿದ್ಯೆಗಳಯ್ನೂಱುಂ ಸಾಧ್ಯಮಾಗೆ ಮೇಘವಾಹನಂ ಕಂಡು ವಿಸ್ಮಯಂ ಬಟ್ಟಿಂತೆಂದಂ
          || ಕಂ || ಪಿರಿದಾಯಾಸದೊಳಂ ಖೇ
ಚರರ್ಗಾದೊಡಮಾಗವೆನಿಪ ವಿದ್ಯೆಗಳೇಳಂ
ದಿರದೆ ದೊರೆಕೊಂಡವೆನೆ ಬಾ
ಪುರೆ ಕೃತಿಗಳಿಂನರೊಳರೆ ಭೂಮಂಡಲದೊಳ್ ||
|| ವ || ಯೆಂದು ಕುಮಾರನಗಣ್ಯ ಪುಣ್ಯ ಪ್ರಭಾವಮಂ ಕೊಂಡಾಡುವುದುಂ ನಿಜಪರಿಜನಮಂ ಪುರಕ್ಕೆ ಪೋಗಲ್ವೇಳ್ದು ಮೇಘವಾಹನಂ ಬೆರಸೂ
          ಬರೆ ರತ್ನಶೇಖರಂ ಮಂ
ದರಾದ್ರಿಗಂ ಗಗನಮಾರ್ಗ್ಗದಿಂದಂ ತಂಮಿ
ರ್ವ್ವರಕೃತ್ತಿಮಮಯ ಜಿನಮಂ
ದಿರಂಗಳಂ ಭಕ್ತಿ ಪೂರ್ವಕಂ ವಂದಿಸಿದಂ ||
          ಪದೆಪಿಂದೆರಡೂವರೆ ದ್ವೀ
ಪದಕೃತ್ತಿಮ ಜಿನಗೃಹಂಗಳಂ ವಂದಿಸಿ ಸನ್ಮು
ದದಿಂ ಮಗುಳ್ದು ವಿಜೆಯಾ
ರ್ದ್ದದ ಶೋಭಿಪ ಸಿದ್ಧ ಕೂಟಮಂ ಸಾರ್ತ್ತಂದರು ||
|| ವ || ಅಂತು ಬಂದು ಜಿನಾಲಯಮಂ ಬಲವಂದು ನಿಷಿಧಿಯೆನುತ್ತೊಳಗಂ ಪೊಕ್ಕಭವನಂ ಬಲಗೊಂಡನೇಕ ಸ್ತೋತ್ರಂಗಳಿಂದಂ ಸ್ತುತಿಯಿಸಿದ ತದನಂತರಂ ಕಣ್ಗೊಳಿಸುವ ಮಂಟಪದ ಮಲಗಿನೊಳ್ಕುಳ್ಳಿರ್ಪ್ಪುದುಂ
|| ವೃ || ಅಂನೆಗಮೊರ್ವ್ವಳೂರ್ವ್ವಸಿಯ ಗಾಡಿ ತಿಲೋತ್ತಮೆಯೊಂದು ರೂಪು ಸಂ
ಪಂನತೆಯೀಕೆಯುಜ್ವಲ ಕಟಾಕ್ಷ ವಿಳೋಕನಕುಂಗುಡಕ್ಕದೇ
ನುಂ ನೆಱೆದಿರ್ದ್ದುದಿಲ್ಲೆನೆ ವಿಯಚ್ಛರ ತನ್ನ ಕಿಸಲಯದಂದದಿಂ
ದಂ ನಡೆತಂದಳಂದು ಜಿನವಂದನೆಗಿಂದು ಮುಖಿ ಕದಂಬದಿಂ ||
ಅಂತು ಬಂದೂ
|| ಕ || ಪರಮೇಶ್ವರನಂ ಪೂಜಿಸಿ
ಭರದಿಂದಂ ನಾಟ್ಯವಾಡಿ ಪೋಗುತ್ತಾ ಸೌಂ
ದರಿ ಕಂಡು ರತ್ನಶೇಖರ
ನರಪತಿಗಾಸಕ್ತೆಯಾಗಿ ತಂದೆಗೆ ಪೇಳ್ದಳೂ ||
|| ವ || ಮತ್ತಿತ್ತಲೊರ್ವ್ವಳಾ ಜಿನ ಮಂದಿರಕೆ ಸ್ವಯಂಬರಾಧ್ಯಕ್ಷೆಯೆನಿಸಿದ ಖಚರನಾರಿ ಬಂದು ಪರಮೇಶ್ವರ ವಂದನಾನಂತರಮಾ ನೃಪೇಶ್ವರನಂ ಕಂಡವರ ಸಮೀಪದೊಳ್ಕುಳ್ಳಿರ್ದ್ದು ವಿನಯಪುರಸ್ಸರಂ ರತ್ನಶೇಖರ ಕುಮಾರನ ಮುಖಾರವಿಂದಮಂ ನೋಡಿ
|| ವೃ || ಅರಸುಗಳಾವ ನಾಡವರ್ಗ್ಗಳೀಕ್ಷಣ ಸೌಖ್ಯ ಫಲೋದಯಂ ಸ್ವಯಂ
ಬರಮನಪೇಕ್ಷಿಸಲ್ಪಡೆದು ಬಂದವರಿಲ್ಲಿಯದೇಕೆ ನಿಂದಿರೆಂ
ದರಸರದೇನೋ ನಿಂಮ ಬರವಂ ಪರಿಭಾವಿಸಿ ನೋಡಿ ನೋಡಿ ಖೇ
ಚರಪತಿ ಪುತ್ರಿ ನಿಂನ ನಡೆ ನೋಡಲೊಡಂ ವಶಮಾಗದಿರ್ಪ್ಪಳೇ ||
|| ವ || ಯೆನಲೊಡಂ ರತ್ನಶೇಖರ ಕುಮಾರಂ ಮುಂನಂ ತಾನಾ ಕಂನೆಗಾ ಸಕ್ತನಪ್ಪುದಱೆಂದಾ ಕಾನ್ತೆಯ ನುಡಿದ ನುಡಿಗೆ ಸಂತೋಷಂ ಬಟ್ಟಿಂತೆಂದಂ
|| ಕ || ನೀನಾರ್ಗ್ಗೆ ನಿಜೇಶನ ಪೆಸ
ರೇನೆಂಬುದು ತತ್ಸ್ವಯಂಬರಕ್ಕೆಯಧಿಕೃತ ಪೇ
ಳ್ತಾನವಳಬಲೆಯುಮೆನೆತ
ನ್ಮಾನಿಸಿ ಮಂದಸ್ಮಿ ತಾಸ್ಯೆ ಯಂದಿಂತೆಂದಳೂ ||
          || ಕ || ದೊರೆವೆತ್ತೀ ವಿಜಯಾರ್ದ್ಧದ
ಕುರುಬದೊಳ… ೦ಕದೇಶೆ…ನಾಡೊಳು ರಥನೂ
ಪುರ ಚಕ್ರವಾಳ ಪುರಮಾ
ಪುರ ಲಕ್ಷ್ಮಿಗೆ ರಮಣನಾಗೆ ವಿದ್ಯುದ್ವೇಗಂ ||
          || ಕ || ಆ ರಮಣಂಗಂ ಸತಿ ಸುಖ
ಕಾರಿಣಿಗುದಯಿಸಿದ ಮದನಮಂಜೂಷೆ ಕಳಾ
ಧಾರೆ ಸುಕುಮಾರೆ ಯೆನಿಪೀ
ಸ್ತ್ರೀರತ್ನಕ್ಕಂ ಸ್ವಯಂಬರಮನೊಡರಿಸಿದಂ ||
ಯೆಂದು ಪೇಳ್ದ ಸಾಯದೊಳೂ
|| ಕ || ಆ ಗಗನಚರಂ ತನಗನು
ರಾಗಂ ಮಿಗೆ ಬಂದು ಜಿನರ್ಗ್ಗೆ ನತನಾಗಿ ಮನೋ
ರಾಗದಿನೊಡಗೊಂಡೊಯ್ದು
ಭ್ಯಾಗತ ವೃತ್ತಿಯನೆ ಮೆಱೆದನುಂನತ ಚಿತ್ತಂ ||
|| ವ || ಅಂತಂದಿನ ದಿವಸಂ ಪೋಪುದುಂ ಮಱು ದಿವಸಂ ಸ್ವಯಂಬರಮಂಟಪ ಮಧ್ಯ ಪ್ರದೇಶದೊಳೊ
|| ಕ || ಯೆರಡುಂ ಶ್ರೇಢಿಯ ವಿದ್ಯಾ
ಧರರರಾ ತನೂಜರೆಯ್ದೆ ನೆರೆದಿರಲಾ ಸೌಂ
ದರಿ ರತ್ನಶೇಖರಂಗಾ
ದರದಿಂದಂ ಕೂರ್ತ್ತು ಮಾಲೆ ಸೂಡಿದಳಾಗಳೂ ||
          ವಿಕಚೋತ್ಫಲ ನೇತ್ರೆಯೆನೊ
ಲ್ದುಕುಮಾರಂ ಕೈಕೊಳಲ್ಕೆ ವಿದ್ಯಾಧರ ಪೀಟಕ
ಕ್ಕೊಳಕೊಂಡುದು ತಂ
ತಂಮ ಕಳತ್ರಮನೆಳೆದುಕೊಂಡವೋಲ್ಕಡು ಮುಳಿಸಿಂ ||
|| ವ || ಆಗಳು ಧೂಮಶಿಖಿ ವಿಯಚ್ಛರರಾ… ಮೊದಲಾಗಿ
|| ವೃ || ಕದನಮದೋದ್ದತರ್ಕ್ಖಚರ ರಾಜ ತನೂಭವರಾಪ್ತ ಮಂತ್ರಿವ
ರ್ಗ್ಗದ ನುಡಿಗೇಳ್ದಟ್ಟಿ ಲಲಿತಾಹ್ವೌಅದೂತನನಾತನಾ ಗುಣಾ
ಸ್ಪದನ ಸಭಾಂತರಾಳಮನೆ ಪೊಕ್ಕು ವಿಯಚ್ಛರ ಕಂನೆಯತ್ತಣಿಂ
ಬಿಧಿಗೊಳಗಾಗದೊಪ್ಪಿಸಿ ಬರ್ದುಂಕೆನೆ ಕೋಪಿಸಿ ರತ್ನಶೇಖರಂ ||
          || ಕ || ಕೆಳೆಯನ ಮೊಗಮಂ ನೋಡಿ
… ಖೇಚರ ದೂತ ನಿಂಮ ವಿಧ್ಯಾಧರರಂ
ನಿಲವೇಳಾಹವಕನಿಬರ
ತಲೆಗೊಂಡಪೆನೀಗಳೆಂದು ಘರ್ಜ್ಜಿಸಿ ನುಡಿದಂ ||
|| ವ || ಅಗಳ್ಪರಿಭವಂ ಬೆತ್ತು ಬಂದ ಚರವಚನಮಂ ವಿದ್ಯಾಧರರ್ಕ್ಕೇಳಿ ಘನಘರ್ಜನೆಯಂ ಕೇಳ್ದ ಸಿಂಹದಂತೆ ಘರ್ಜಿಸಿ ತಂಮ ಸಮಗ್ರ ಬಲಸಹಿತಮೊಡ್ಡಿ ನಿಲ್ವುದುಮಿತ್ತಂ ರತ್ನಶೇಖರಂ ಮಿತ್ರಂಬೆರಸು ವಿದ್ಯೆಗಳಿಂ ಮಿಗುರ್ವ್ಸಿಸಿ
|| ವೃ || ಬಲಮನಪಾರಮಂ ಮುಳಿಸಿನಿಂದ ವಿಗುರ್ವ್ವಿಸಿ ತಂನ ಮಾವನುಂ
ಬಲಯುತನಾಗಿ ಕೂಡಿ ರಿಪುಸೇನೆಯೊಳಾಸುರಮಾಗೆ ಕಾದಲಾ
ಗಳೆ ಬಿಱುತೋಡೆ ಖೇಚರ ಬಲಂ ಖಚರಾಧಿಪನೆಯ್ದೆ ಕನಲ್ದು ಮೂ
ವಳಸಿನೆ ಸೇನೆ ಮುತ್ತಿ ತಳ್ತಿಱೆದನಾಸುರಮಾಗಿರೆ ರತ್ನಶೇಖರಂ ||
          || ಕ || ಪ್ರತಿವಿದ್ಯೆಗಳಿಂದವರೆ
ಚ್ಚ ತೀಕ್ಷಣ ಬಾಣಂಗಳನಿತುಮಂ ಖಂಡಿಸಿ ಭೂ
ತಿಪತಿ ದಿವ್ಯಬಾಣ ಜಾಲದಿ
ನರ್ತಕ್ಯ ಬಲನನಿಬರಂ ಕ್ಷಣಾರ್ದ್ಧದೆ ಗೆಲಿದಂ ||
|| ವ || ಅಂತದಂ ಕಂಡು ಧೂಮಶಿಖಂ ಮೇಲ್ವಾಯ್ದೊಡಾತನಂ ದಿವ್ಯ ವಿಶಿಖದಿಂ ಯಮಮುಖಮನೆಯ್ದಿಸಲೊಡಂ
|| ಕ || ಕೆಲರೋಡಿ ಪೋದರಾಗಳು
ಕೆಲಬರ್ವ್ವಿದ್ಯಾಧರರ್ಶರಣ್ಬೊಕ್ಕಾಗಳವರಂ
ನೆಲೆಗಳೊಳು ನಿಲಿಸಿ ನೃಪಕುಲ
ತಿಲಕಂ ಪುರಮಂ ಮಹಾ ವಿಭವದಿಂ ಪೊಕ್ಕಂ ||
          ಶುಭದಿನ ಮುಹೂರ್ತದೊಳ್ ಪೃಥು ವೀ
ಭವಂ ಸ್ತ್ರೀ ರತ್ನಮಂ ವಿವಾಹದೆ ಕೈಕೊಂ
ಡ ಭಯಂ ರಥನೂಪುರದೊ
ಳ್ಪ್ರಭೂತ ಮುದನಲ್ಲಿ ಕೆಲವು ದಿವಸಮನಿರ್ದ್ದಂ ||
          || ಕ || ಮಾತಾಪಿತೃ ದರ್ಶನದೊಂ
ದಾತುರಮಾ ರತ್ನಶೇಖರಂಗುದಯಿಸಿ ತಾಂ
ಮಾತುಳನೊಳಱಿಪಿ ಯುವತೀ ಸ
ಮೇತಂ ನಿಜರಾಜಧಾನಿಗಭಿಮುಖನಾದಂ ||
          ಬರೆ ಮೇಘವಾಹನಂ ಖೇ
ಚರ ರಾಜ ತನೂಬಹರ್ಪ್ಪಲರ್ಬ್ಬಳಸಿ ಮನೋ
ಹರಮೆನಿಪ ವಿಮಾನಮನೇ
ಱಿ ರಾಗದಿಂ ರತ್ನ ಸಂಚಯಕ್ಕೆಳ್ತಂದಂ ||
          ತಿಳಿದು ಚರವಚನದಿಂದಂ ಭೂ
ತಳನಾಥಂ ವಜ್ರಸೇನನಿದಿರ್ಪ್ಪೋಗಿ ಮುದಂ ಬೆರ
ಸಲೊಡಗೊಂಡು ಬಂದಧಿಕ
ಲೀಲೆಯಿಂ ರಾಜಭವನಮಂ ಪುಗಲಾಗಳೂ ||
ತನಯನೊಡವಂದ ಖೇಚರರ್ಗ್ಗೆ ನಲ್ಮೆಯಂ ಮೆಱದು ಕಳಿಪಿ ಬಳಿಯಂ | ಜನನೀ ಜನಕರ್ಗ್ಗಿನಿತಾಯಿತು ಮಿಶ್ರನಿಂದಮೆಂದಱಿಸಿ ಯೇಱೆ ವಿಮಾನಮನುಂನತಚಿತ್ತ ರತ್ನಶೇಖರಂ ಮಿತ್ರಯುತಂ
ಪೋಗಿ ಪಲ ತೆಱದಿನರ್ಚ್ಛಿಸಿ
ರಾಗದಿನಾ ರಂಗಮಂಟಪದೊಳಿರಲು ನಭೋ
ಭಾಗದಿ ಚಾರಣಯುಗಳಂ
ಬೇಗಂ ಬರಲಮಿತಗತಿ ಜಿತಾರಿಗಳೆಂಬರೂ ||
ಅಂತು ಬರ್ಪ್ಪುದಂ ಕಂಡು
|| ಕ || ಯಿದಿರ್ವ್ವೋಗಿ ಭಕ್ತಿಪೂರ್ವಕ
ಮುದಾತ್ತ ನಾನಂದದಿಂದ ವಂದಿಸಿ ಕುಳ್ಳಿ
ರ್ಪ್ಪುದುಂ ಪೇಳ್ದಾಧರ್ಮ್ಮಮಂ
ಕೇಳ್ದು ದಿವ್ಯಮುನಿಗಳ್ಗೆ ರತ್ನಶೇಖರ ಕುವರಂ ||
ನತನಾಗಿ ಯೆನಗೇನಿಂತೀ ಸತಿ ಮಿತ್ರರೊಳಧಿಕ ಮೋಹಮೇಕಾಯ್ತು ಪೂರ್ವೋಪಾರ್ಜ್ಜಿತ ಪುಂಣ್ಯಮೆಂತು ದೊರೆಕೊಂಡುದೆಂಬುದಂ ತಿಳಿಪಿಮೆನೆ ಮುನೀಂದ್ರರ್ಪ್ಪೇಳ್ದರೂ
ಸಕಳ ಸರ್ವಜ್ಞರ್ಸ್ಸಂಭವ ತೀ
ರ್ತ್ಥಕರಾ ತೀರ್ತ್ಥ ಪ್ರವರ್ತ್ತನಾನಂತರದಿಂ
ಪ್ರಕಟಮೆನೆ ಭರತದೊಳು ರಂ
ಜಿಕುಮಾರ್ಯ್ಯಾ ಖಂಡದೊಳ್ ಮೃಣಾಳಾಖ್ಯಪುರಂ ||
          ಅರಸಂ ಜಿತಾರಿಯೆಂಬಂ
ಸರಸಿದ ಮುಖಿ ಕನಕಮಾಲೆಯೆಂಬಳ್ ಪ್ರಾಣೇ
ಶ್ವರಿ ಶ್ರುತಕೀರ್ತ್ತಿಯೆನಿಪ್ಪಂ
ಪುರೋಹಿತಂ ಭೂಮಿದೇವ ಕುಲ ಸಂಭೂತಂ ||
          ಭಾನುಮತಿಯೆಂಬಳಾತನ
ಮಾನಿನಿಯವರಾತ್ಮಜೆ ಪ್ರಭಾವತಿಯೆಂಬಳು
ಜೈನೋಪಾಧ್ಯಾಯರೊಳಂ
ಭೂನಾಥನ ಸುತೆಯ ಕೂಡೆ ಶಾಸ್ತ್ರಮನಱಿದಳು ||
|| ವ || ಅಂತವರ್ಸ್ಸುಖದಿನಿರಲೊಮ್ಮೆ ಬಂದ ವಸಂತ ಸಮಯದೊಳಾ ಪುರಾಧಿಪಂ ವನಕ್ರೀಡಾ ನಿಮಿತ್ತಂ ಪೋಪುರ್ದುಂ
|| ಕ || ಶ್ರುತ ಕೀರ್ತ್ತಿಯಂದು ತಂನಯ
ಸತಿವೆರಸು ವನಕ್ಕೆ ಪೋಗಿ ರಾಗತೆಯಿಂದಂ
ಲತೆವನೆಯೊಳ್ಳಿಶ್ರಮಿಸಿರೆ
ಸತಿಯಂಗದ ಸೌರಭಕ್ಕೆ ಭುಜಗಂ ಪಿಡಿಯಲೂ ||
          ಮೃತೆಯಾದ ವನಿತೆಯಂ ಕಂ
ಡತಿ ದುಃಖದಿಂದಂ ಶರೀರ ಸಂಸ್ಕಾರಮನಾ
ಶ್ರುತಕೀರ್ತ್ತಿ ಮಾಡಿ ಮಾಣದೆ
ಸತಿಯಂ ನೆನೆನೆನೆದು ಶೋಕ ವಿಹ್ವಳನಾದಂ ||
          ಮಗಳಾತನ ಮನದೊಂದು
ಬ್ಬೆಗಮಂ ಕಳೆಯಲ್ಕೆ ಜಿನಗೃಹಕ್ಕೊಯ್ಯಲೊಡಂ
ನೇಗಳ್ದದ್ರು ವಾದಿ ಸಂಸಾ
ರಗತಿ ಸ್ಥಿತಿಯಂದಮಂ ಮುನೀಂದ್ರಂ ಪೇಳಲ್ ||
          ತಿಳಿಯಲೊಡಂ ವೈರಾಗ್ಯಂ
ನೆಲಸಲ್ ಶ್ರುತಕೀರ್ತ್ತಿ ದೀಕ್ಷೆಯಂ ಕೈಕೊಂಡು
ಜ್ವಲಮಾಗಿ ನಡೆದು ಮುನಿಕುಲ
ತಿಲಕಂ ವಿದ್ಯಾನುವಾದಮಂ ನೆಱೆ ತಿಳಿದಂ ||
|| ವ || ಯಿತ್ತಲಾ ಪ್ರಭಾವತಿ ಪಿತೃವಿಯೋಗದಿಂ ಕಿಱೆದು ಪೊತ್ತು ಚಿಂತಾ ಕ್ರಾಂತೆಯಾಗಿರ್ಪ್ಪುದುಂ | ಬಂಧು ಜನಂಗಳ್ಪಂದು ಸಂತೈಸಿ… ದಿರುತ್ತಂ | ವಿವಾಹವಿಧಿಯನೊಡರ್ಚುವ ಬಗೆಯೊಳಿರಲು ಪ್ರಭಾವತಿ ತಿಳಿದು ಜಿನಮುನಿಗಳ ಸಮಕ್ಷದೊಳು ಬ್ರಹ್ಮಚರ್ಯ್ಯ ಪೂರ್ವ್ವಕಂ ಪಲವುಂ ನೋಂಪಿಗಳಂ ಕೈಕೊಂಡು ನಿಜೋಚಿತ ವ್ರತ ಪ್ರತತಿಯೊಳತಿಶಯಮೆನೆ ನೆಗಳುತ್ತಮಿರ್ದ್ದಳಂನೆಗೆಮಿತ್ತಲಾ ಮುನಿವಿಷಯ ಸುಖಾಸಕ್ತ ಚಿತ್ತನಾಗಿ
|| ವೃ || ಸಾಧಿಸಿ ವಿದ್ಯೆಯಂ ವಿಷಯ ಸೌಖ್ಯಮನಾರ್ಪ್ಪಿನಮುಣ್ಮೆನಿಗಳಾ
ರಾಧಿಸಿ ಮಂತ್ರಮಂ ಬಳಿಕ ಮುಪ್ಪಿನೊಳೊಪ್ಪಿರೆ ಸಚ್ಛರಿತ್ರದಿಂ
ಸಾಧಿಸುವೆ ಪರತ್ರಯಮನೆನುತ್ತಲವಂ ತಱೆಸಂದು ಮತ್ತೆ ಚಿಂ
ತಾಧಿಕನಾದನಾವನೆನಗ… ಸಾಧಕನೆಂದನಂತರಂ ||
          || ಕ || ನೆನೆದುತ್ತರ ಸಾಧಕಿಮ
ತ್ತನೂಜೆಯಾದಪ್ಪಳೆಂದು ಪರಿತುಷ್ಟ ಮನಂ
ಮುನ್ನಮೆ ಬಂದಂತು ನಯಮು
ನಿನ್ನ ಪುರಕ್ಕೆ ಮೃಣಾಳವತಿಗೆಯತಿ ದ್ರುತಗತಿಯಿಂ ||
|| ವ || ಬಂದು ನಿಜತನೂಜೆಯಿರ್ದ್ದ ಜಿನಾಲಯಮನೆಯ್ದುವುದುಮಾ ಕೆಯಾ… ದಿಂವಂದನೆಯಂ ಮಾಡಿ ಪರಸಿ ಬಳಿಯಂ
|| ಕ || ಆ ಯತಿಯತೀವ ವಿಷಯ ಸು
ಖಾಯತ್ತಮನಸ್ವಿಯಾ ಪ್ರಭಾವತಿಗಂ ತಂತ
ನಾಯತಿಕೆಗೆದುವೆ ನಿಂನ ಸ
ಹಾಯತೆಯಿಂ ಮಂತ್ರ ಸಿದ್ಧಿ ನಮಗುದಯಿಸುಗುಂ ||
|| ವ || ಯೆಂಬುದುಮಾ ತನೂದರಿಯಂತೆಗೆಯ್ಯಲಾಕೆಯಂ ಬಹಿರಾತ್ಮಂ ಗಹನಕ್ಕೊಯ್ಯಲೊಡಂ
|| ಕ || ಕಪಟಮನಱಿಯದೆ ತಂದೆಯ
ಜಪಕ್ಕೆ ಸಹಕಾರಿಯಾಗೆ ಸಾಧಿತವಿದ್ಯಂ
ವಿಪರೀತ ಮನಂ ವಿದ್ಯಾ
ಪ್ರಪಂಚದಿಂದಲ್ಲಿಯೊಂದು ಪುರಮಂ ಪಡೆದಂ ||
|| ವ || ಅಂತಾ ಮಾಯಾವಿ ವ್ಯೋಮಗಾಮಿನಿ ಕಾಮರೂಪಿ ಮೊದಲಾದ ಪದಿನಾಱುಂ ವಿದ್ಯೆಗಳಂ ಸಾಧಿಸಿ ತತ್ವಭಾವದಿಂ ವಿರಚಿಸಿದ ಪುರದೊಳು ತನಗತಿ ಸೌಖ್ಯಾಕರಮೆನಿಪ ಧವಳಾಗಾರಮಂ ನಿರ್ಮ್ಮಿಸಿ
|| ಕ || ತನುಜೆಗೆ ಮತ್ತೊಂದು ನಿಕೇ
ತನಮಂ ಸಮೆದಿರಿಸಿ ಸುಖದಿನಿರ್ದ್ದಂ ವಿದ್ಯಾ
ವನಿತೆಯರೊಳು ರಮಿಯಿಸುವರ
ಮುನಿಕಾಮುಕರಿಂನರಾರೆನಲ್ಮೂ ಜಗದೊಳೂ ||
|| ವ || ಅಂತು ಸುಖದಿನಿರ್ದ್ದ ತಂದೆಯಿರವಂ ಪ್ರಭಾವತಿ ಸೌಂದರಿ ಕಂಡು ಮನದೊಳ್ನೊಂದು ಪ್ರತಿಭೋದಿಸಲೆಂದಾತನ ಸಾರಣ್ಗೆ ವಂದೂ
ಯೇನಂ ನೆಗಳ್ದೈ ನೀನೀ
ಮಾನಿನಿಯರ ಕತದೆ ಬಿಸುಡುವುದೆ ಸಾರತಪೋ
ಮಾನಿನಿಯಂ ಸಮುಚಿತ ವಿಜ್ಞಾ
ನನೆ ದಾರಕ್ಕೆ ಹಾರಮಂ ಪಱಿವರೆ ಪೇಳೂ ||
          ಅಕ್ಕಟ ಸತಿ ಸತ್ತಳಲಿಂ
ತಕ್ಕೆಡೆಯೊಳ್ಮದುವೆ ನಿಂದು ಸಂಸೃತಿಗತ ಸೌ
ಖ್ಯಕ್ಕೆಡೆ ಯಾಗದೆ ಜಿನಮಾ
ರ್ಗ್ಗಕ್ಕಳಿವಂ ನಿಂನ ವಂದಿಗರ್ಮ್ಮಾಡುವರೆ ||
|| ವ || ಯೆನಲಾ ದುರಾತ್ಮಂ ತಂನ ವಿದ್ಯೆಯಂ ಬರಿಸಿ ತಂನ ಭೋಗಕ್ಕಿವಳು ಪ್ರತಿಕೂಲೆಯಾದಪಳೆಂದು ಯಿರುಳೊಳೀಯುಗ್ರಾಟವಿಯೊಳ್ನಿಸೃಪನು ಬಿಸುಡಿಸಿದನಾ ಪ್ರಭಾವತಿಯಂ
|| ವೃ || ಒಳಱುವ ಹಸ್ತಿಯೂಳ್ಪ್ರಹರಿಯುಬ್ಬಿ ಪಕ್ಷಿರ್ಬ್ಬಲಿ ಭೀತಿಯೆಳೆಯಿಂ
ಪೆಳಱುವ ಪುಲ್ಲೆ ಪಾಯಿವ ಗಿಡಿಗಂ ಬಿಡದೋಡುವ ಪಕ್ಕನುಡಿಯಂ
ಕಳಕುಳಾಮಾಗಗುರ್ಬ್ಬಿಪ ಮಹೋಗರಮೊವ್ವಳ ಕೆರೆ ಗೊಂ
ಡಳದೆಸುತಿರ್ಪ್ಪ ಬೇಡರುಗಳಬ್ಬವರಾಹಮಹಾರವೋತ್ತರಂ ||
|| ವ || ಅಂತುಗುರ್ವ್ವಿಸುತ ಕ್ರೂರ ಮೃಗಕಠೋರ ಧ್ವನಿಯಂ ನಿದ್ರೆ ತಿಳಿದೆಚ್ಚತ್ತು ರೌದ್ರಾಟವಿಯ ವಿಷಮ ಸ್ಥಿತಿಗೆ ಭಯಸ್ಥೆಯಾಗದೆ
|| ವ || ತನುಜೆಯನೆಂನನಿಂತು ಭಯಲೋಕ ಹಿತಾರ್ತ್ಥಮನೊಲ್ದು ಪೇಳೆಮಾ
ಜ್ಜನಕರಣ್ಯದೊಳ್ಪಿಸುಡಲಟ್ಟಿದನೊ ವೋದುರಾತ್ಮನೆಂದದೇ
ಮುನಿದಳೆ ಮಿತ್ರರಂನೆನೆದಳೆ ಮನದೊಳ್ನಲವಿಂದೆ ತಾಳಿದಳ್
ಜಿನಪದಮಂ ಜಿನೇಂದ್ರ ಮತಮಂ ಜಿನರಾಜ ವಿಧಾನ ಸೂಕ್ತಿಯಿಂ ||
          || ಕ || ಆ ಕಮಳಾನನೆ ಚಿತ್ತದೊ
ಳೇಕತ್ವದ ತೆಱನನಱಿದು ಭಾವಿಸುತಿರಲಾ
ವ್ಯಾಕುಲತೆಯಿಂದೆ ಮತ್ತವ
ಳೋಕಿಮಿಯಂ ನೋಡಲಟ್ಟಿದಂ ಕೃತಕಾತ್ಮಂ ||
|| ವ || ಆಗಳಾ ವಿದ್ಯಾದೇವತೆ ಬಂದು ಪ್ರಭಾವತಿಯಿರ್ಪ್ಪ ಧೀರೋದಾತ್ತತೆಗೆ ವಿಸ್ಮಯಂಬಡುತ್ತಮಿಂತೆಂದಳೂ
ಪೆತ್ತಮಗಳೋರ್ವ್ವಳಂ ಸ
ದ್ದೃತಯುತೆಯನಕಟಮೆಂನದುಗ್ರಾಟವಿಯೊಳ್
ಮತ್ತೆನಿಸದೇ ವಿಷಯಾಸವ
ಮತ್ತುಂಟಿ ಸುಡಿಸಿದನಕಟ ಕಾಮಿಯೆ ಪೊಲೆಯಂ ||
ಎಂದು ಮಾಣದೆ
ದ್ರುತವಿಲಂಬಿತವೃತ್ತಂ || ನಿನಗೆ ಪೇಳ್ದುದು ಗೆಯ್ವೆನದೆಲ್ಲಿಗಂ
ನಿನಗೆ ಪೋಗುತಿರಲ್ಪಿರಿದರ್ತ್ಥಿ ಪೇಳ್
ಜನಿನಿಯಿರ್ವ್ವರುಮಲ್ಲಿಗೆ ಪೋಪೆಮೆಂ
ದೆನೆ ಕುಮಾರಿ ಸುಖಾಬ್ಧಿಯೊಳೊಂದಿದಳ್ ||
ನೋಂಪಿಯ ಕಥೆಗಳು: ೪೫. ಪುಷ್ಪಾಂಜಲಿಯೆಂಬ ನೋಂಪಿಯ ಕಥೆ (೨)
|| ವೃ || ಯೇನುಮನೊಲ್ಲೆನೆನ್ನ ಹಿತ ಸುಖಾಪ್ತಿ ನಿಮಿತ್ತ ಮೆನಿಪ್ಟ ಯಾನಮಂ
ತಾನಮನಾದಿನಾಥ ಜಿನನಾಥವೆಡೆಯೊಳ್ನೆಲಸಿರ್ದ್ದ ಮುಕ್ತಿಕಾಂ
ತಾನಿಟಳ ಸ್ವರತ್ತಿಳಕ ಲಕ್ಷ್ಮಿಯೊಳೊಂದಿದಲ್ಲಿಗೆಂನುಮಂ
ನೀ ನಿರದೊಯ್ದು ಸತ್ಪಥಮನೈಯ್ದಿಸು ದುಃಖವಿಗರ್ತಾತ್ಮಗಂ ||
          || ಕ || ವಿಭುಚರಿತಂ ಮಾಡಿ ಭೂ
ತ ಭವಿಷ್ಯದ್ವರ್ತ್ತಮಾನ ಜಿನಗೃಹ ಶೋಕಾ
ವಿಭವೆ ಕ್ಷಣ ಸುಖರಸದಿಂ
ಪ್ರಭೂತ ಶೋಕಾಗ್ನಿ ದಾಹಮಂ ಮಗ್ಗಿಸುವೆಂ ||
|| ವ || ಯೆನಲೊಡನಾ ಮಾನಿನಿಯಂ ವಿದ್ಯಾಕಾಂತೆ ಕೈಳಾಸಕ್ಕೊಯ್ದಿಳಿಪುವುದುಂ
|| ಕ || ಯೆನಿತು ಜಿನಾಲಯಮಂ
ತನಿತು ಮನೊಲವಿಂ ಪ್ರದಕ್ಷಿಣ ತ್ರಯ ಸಹಿತಂ
ವಿನುತಿಗಳೊಳೊಂದಿ ಜಿನವಂ
ದನೆಯಂ ಪರಿಪೂರ್ನ ಭಕ್ತಿಯಿಂ ನಿರ್ಮಿಸಿದಳೂ ||
          ಅನುರಾಗದಿಂ ಪ್ರಭಾವತಿ
ಜಿನಮಂದಿರಮೊಂದಲ್ಲಿಱಲ್ ಧರಣೇಂದ್ರಾಂ
ಗನೆ ಪದ್ಮಾವತಿ ಬಂದ
ದನರ್ಚ್ಚಿಸಿ ಪೊಱಮಡುತ್ತೆ ಕಂಡಾ ಸತಿಯಂ ||
          ನೀನಾರ್ಗ್ಗೆನಲ್ ಪ್ರಭಾವತಿ
ತಾನೆಳ್ತಂದ ಪ್ರಪಂಚಮಂ ಪೇಳುತಿರ
ಲ್ಯಾನಂದದಿಂ ದೇವ ಸಂ
ತಾನಂ ಜಿನರಾಜ ಸದನಮಂ ಸಾರ್ತತ್ತಂದರ್ ||
|| ವ || ಅಂತು ಬಂದು ಭಗವದರ್ಹತ್ಪರಮೇಶ್ವರಂಗೆ ಮಹಾಭಿಷೇಕ ಪೂಜೆಯಂ ಯಥಾಕ್ರಮದಿಂ ಮಾಡಿ ಮಾಡಿ ತ್ರಿಪ್ರದಕ್ಷಿಣಂಗೆಯ್ದಾಗಳೂ || ಮಾಳತೀಚರಣ ವೃತ್ತಂ ||
ತ್ರಿದಶರಾಜಪೂಜಿತಂ | ವೃಷಭನಾಥಮೂರ್ಜ್ಜಿತಂ | ಕನಕ ಕೇತಕೈರ್ಯ್ಯಜೇರ್ಬ್ಭವ ವಿನಾಶಕ ಜಿನಂ || ೧ ||
ಅಜಿತನಾಮಧೇಯಕಂ | ವಿವಿಧ ಭವ್ಯ ಸೌಖ್ಯಕಂ | ವಿಜಿತಕೇತ ಕೈರ್ಯಜೇ ರ್ಭ್ಬವ ವಿನಾಶಕಂ ಜಿನಂ || ೨ ||
ಸಕಳಲೋಕ ಸಂಯುಜೇತಹಮೀಹ ಶಂಭವೈರ್ಯ್ಯಜೆ | ಸುರಭಿಸಿಂಧು ವಾರಕ್ಕೆ | ರ್ಭವ ವಿನಾಶಕಂಜಿನಂ || ೩ ||
ವರಗುಣೌಘಸಂಯುಜೆ | ತಮಭಿನಂದನೈರ್ಯ್ಯಜೆ | ವಕುಲ ಮಾಲಯಾ ಸದಾರ್ಬ್ಭವ ವಿನಾಶಕಂ ಜಿನಂ || ೪ ||
ಸುಮತಿ ನಾಮಕಂ ಪರೈ ಸುರಭಿ ವೃಕ್ಷಪುಷ್ಪಕೈರ್ವ್ವರ ಗಣಾಧಿಪರ್ಯ್ಯಜೇರ್ಭ್ಬವ ವಿನಾಶಕಂ ಜಿನಂ || ೫ ||
ತ್ರಿಭುವನಸ್ಯ ವಲ್ಲಭಂ | ವಿಜಿತಮಂಬುಜಪ್ರಭಂ | ನವಸಿತಾಬಕೈರ್ಯ್ಯ ಜೇ ಭವ ವಿನಾಶಕಂ ಜಿನಂ || ೬ ||
ಭುವಿಸುಪಾರಿಶ್ವನಾಮಕಂ || ರಹಿತ ಘೌತಿಕ ರ್ಮ್ಮಕಂ | ಬಹುಯಜೇಹಿಪಾಟಲೈ | ಭವ ವಿನಾಶಕಂ ಜಿನಂ || ೭ ||
ವಿದಿತ ಮುಕ್ತಿ ಸೌಖ್ಯಕಂ || ಸುರಭಿನಾಗ ಚಂಪಕೈರ್ವ್ವರ ಶಶಿಪ್ರಭಂ ಯಜೇರ್ಬ್ಭವ ವಿನಾಶಕಂ ಜಿನಂ || ೮ ||
ಸಕಲಸೌಖ್ಯಾಕಾರಕ್ಕೈಸು ಶತಪತ್ರಧಾಮಕ್ಕೆ | ಸುವಿಧಿನಾಮಕೈರ್ಯ್ಯಜೇ ರ್ಬ್ಬವ ವಿನಾಶಕಂ ಜಿನಂ || ೯ ||
ಪ್ರಚುರ ಭೃಂಗಸಂರವೈ | ರ್ದ್ವಿಕಚನೀಲಕೈರವ್ವೆ | ರ್ಜ್ಜಗತಿ ಶೀತಳಂ ಯಜೇ ಭವವಿನಾಶಕಂ ಜಿನಂ || ೧೦ ||
ವಿಬುಧ ಚಿತ್ತ ನಂದನಂ ಕ್ಷಿತಿಪ ವಿಷ್ಣು ನಂದನಂ | ಕುವಲಯೈರ್ಯ್ಯಜೆ ವಿಭುಂ | ಭವವಿನಾಶಕಂ ಜಿನಂ || ೧೧ ||
ಅರುಹ ಪದಕಾಂತಿಕಂ | ಸುಗುಣ ವಾಸುಪೂಜ್ಯಕಂ | ವರಕುಂದಕೆರ್ಯ್ಯಜೆ | ರ್ಬ್ಭವ ವಿನಾಶಕಂ ಜಿನಂ || ೧೨ ||
ವಿಮಲಸೌಖ್ಯ ಸಂಯುಜೆ | ವಿಮಲ ನಾಮಕೈರ್ಯ್ಯಜೆ | ನವ ನಮೇರು ಪುಷ್ಪಕೈ ರ್ಬ್ಭವ ವಿನಾಶಕಂ ಜಿನಂ || ೧೩ ||
ವರಚರಿತ್ರ ಭೂಷಿತಂ | ನಂತಮನಂತನಾಮಕಂ | ಕನಕ ಪದ್ಮ ಕೈರ್ಯ್ಯಜೆ | ರ್ಭ್ಬವ ವಿನಾಶಕಂ ಜಿನಂ || ೧೪ ||
ನಿಖಿಲ ವಸ್ತು ಬೋಧಕಂ | ವಿಧಿತ ಧರ್ಮ್ಮನಾಥಯತಂ | ನವ ಕದಂಬಕೈರ್ಯ್ಯಜೆ | ರ್ಬ್ಬವ ವಿನಾಶಕಂ ಜಿನಂ || ೧೫ ||
ಭುವನವರ್ತ್ತಿ ಕೀರ್ತಿಂತಂ | ಪರಮಶಾಂತಿ ನಾಮಕಂ | ವಿಚಕಿಲೈರ್ಯ್ಯಜೆ ಸದಾ ಭವವಿನಾಶಕಂ ಜಿನಂ || ೧೬ ||
ತಿಲಕಪುಷ್ಪಧಾಮಕ್ಕೆ | ಪ್ರಚುರ ಪುಂಣ್ಯಾಕಾರಕ್ಕೆ | ರ್ಜ್ಜಗತಿ ಕುಂಥು ಮಾಯಜೆ | ರ್ಬ್ಭವ ವಿನಾಶಕಂ ಜಿನಂ |||| ೧೭ ||
ಅರಮನಂಗರ್ಜ್ಜಿತಂ | ಸಕಲಭವ್ಯ ವಂದಿತಂ | ಕುರುವಕೈರ್ಯ್ಯಜೆ ಪ್ರಭುಂ | ಭವವಿನಾಶಕಂ ಬೆನಂ || ೧೮ ||
ತಮಿಹ ಮಲ್ಲಿನಾಮಕಂ | ತ್ರಿಜಗದೀಶನಾಯಕಂ | ಕುಟಜ ಪುಷ್ಪ ಕೈರ್ಯ್ಯಜೆರ್ಭವ ವಿನಾಶಕಂ ಜಿನಂ || ೧೯ ||
ಗುಣನಿಧಿಂ ಚ ಸುವ್ರತಂ | ವರವಿನೇಯ ಸುವ್ರತಂ | ಸಮುಚ್ಕುಂದಕೈರ್ಯ್ಯಜೆ | ರ್ಭವ ವಿನಾಶಕಂಜಿನಂ || ೨೦ ||
ಭುವಿ ನಮಿಂಸು ನಾಯಕಂ | ಭವಪಯೋಧಿ ಪಾರಗಂ | ವಿಮಳಗೊಜ್ಜ ಕೈರ್ಯ್ಯಜೆ | ರ್ಭ್ಬವ ವಿನಾಶಕಂ ಜಿನಂ || ೨೧ ||
ಶಶಿ ಕರೌಘ ಕೀರ್ತಿತಂ | ವಿಶದ ನೇಮಿ ನಾಮಕಂ | ಅಮರ ಕುಂದಕೈರ್ಯ್ಯಜೆ | ಭವ ವಿನಾಶಕಂ ಜಿನಂ || ೨೨ ||
ಅಪ್ರವರ ಪಾರೀಶ್ವನಾಮಕಂ | ಹರಿತ ವರ್ಣ್ಣ್ನ ದೇಹಕಂ | ಸುಕಣ ವೀರಕೈರ್ಯ್ಯಜೆ | ರ್ಭವವಿನಾಶಕಂ ಜಿನಂ || ೨೩ ||
ಸುಭಗ ವರ್ದ್ಧಮಾನಕಂ | ವಿಬುಧ ವರ್ದ್ಧಮಾನಕಂ | ಸುರಸ ಪುಷ್ಪಕೈರ್ಯ್ಯಜೆ | ರ್ಭವ ವಿನಾಶಕಂ ಜಿನಂ || ೨೪ ||
ವ || ಯೆಂದು ತೀರ್ತ್ಥಕರ ನಾಮಪುರಸ್ಸರಂ ದಿವ್ಯ ಕುಸುಮಾಕ್ಷತ ಫಲಾದಿ ವಿವಿಧಾರ್ಚ್ಚನೆಗಳಿಂದರ್ಚ್ಚಿಸಿ ಸುತ್ತಂ | ಸಂಗೀತ ಸಮನ್ವಿತಂ | ಬಲಗೊಂಡಾ ಜಿನರಂ ಬೀಳ್ಕೊಂಡು ದೇವೇಂದ್ರಂ ನಿಜನಿವಾಸಕ್ಕೆ ಪೋಪುದುಮಿತ್ತಲಾ ಪ್ರಭಾವತಿ ಪೂಜಾ ಪ್ರಭಾವಕ್ಕೆ ಮೆಚ್ಚಿ ಸಂತೋಷಂ ಬಟ್ಟು ಪದ್ಮಾವತಿಗೆ ಕೈಗಳಂ ಮುಗಿದು
|| ಕ || ದೇವಿಯವರಾರ್ಗ್ಗೆ ಪೂಜೆಯ
ದಾವುದು ಪೆಸರೇನಿದಕ್ಕೇ ನಿದಱ ಫಲಮಂ
ಸದ್ಭಾವದಿ ಬೆಸಸುವುದೆನೆ ಪ
ದ್ಮಾವತಿ ಧರ್ಮ್ಮಾನುರಾಗಮತಿ ಯಿಂತೆಂದಳೂ ||
          || ವೃ || ಯಿದು ದೇವೇಂದ್ರಯುತಂ ಚತುರ್ವ್ವಿಧ ಸುರಾನಿಕಂ ಲಸತ್ಪೂಜೆ
ಯಿದು ಪುಷ್ಪಾಂಜಲಿಯೆಂಬುದಿಂತಿದನಲಂಪಿಂ ನೋಂತ ಭವ್ಯರ್ಕ್ಕಳ
ಭ್ಯುದಯಶ್ರೀಸುಖಯಾನ ಪಾತ್ರದೆ ಭವಾಂಭೋರಾಸಿಯಂ ದಾಂಟಿ ಶಾ
ಶ್ವದನಂತೋಜ್ವಲ ಸೌಖ್ಯ ಸಂಪದಮನವ್ಯಾಬಾಧಮಂ ಪೊರ್ದ್ದುವರೂ ||
|| ವ || ಯೆಂದುದೆಲ್ಲಮಂ ತಿಳಿಯೆ ಪೇಳ್ದುದುಮಂತಾದೊಡಾನೀ ನೋಂಪಿಯಂ ನಾಂ ನೋಂಪೆನೆಂಬುದುಂ ಕರಮೊಳ್ಳಿತಂತೆ ಗೆಯ್ವುದೆಂದಾ ದೇವತೆಯಾದಿನಂ ಭಾದ್ರಪದ ಶುದ್ಧ ಪಂಚಮಿಯಪ್ಪುದಱೆಂ ಪ್ರಭಾವತಿ ನೋಂಪಿಯಂ ಪ್ರಾರಂಭಿಸಿ ಪಂಚದಿನನಂಬರಂ ನೋನಲೊಡಂ ಉದ್ಯಾಪನಾ ವಿಧಾನಮನಱೆಸಿ ದೃಢವ್ರತೆಯಾಗೆಂದು ಪರಸಿ ಪದ್ಮಾವತಿ ನಿಜ ನಿವಾಸಕ್ಕೆ ಪೋಪುದುಮಿತ್ತಲಾ ಪ್ರಭಾವತಿ ತಂನ ಕೆಲದೊಳಿರ್ದ್ದವಳೋಕಿನೀ ವಿದ್ಯಾ ದೇವತೆಯ ಮೊಗಮಂ ನೋಡಿ ನಿಂನ ಪ್ರಸಾದದಿನಿಂತೀ ಜಿನಭವನಮನೊಳ್ಪುವೆತ್ತ ನೋಂಪಿಯುಮಂ ಮಾನಿನಿ ಕಂಡೆಂ | ಸತ್ಪುಣ್ಯೋಪಾರ್ಜ್ಜಿತಮಂ ತಳೆದೆಂ ಸುಖೈಕ ಭಾಜನಮಾದೆನದು ಕಾರಣದಿಂದೆಂನ ನಿಜನಗರಿಗೊಯ್ವುದೆನಲಾ ದೇವತೆ ಮೃಣಾಳ ನಗರಮನೆಯ್ದಿಸುವುದುಂ | ಪ್ರಭಾವತಿಯವನಿ ತಿಳಕಮೆಂಬ ಜಿನಾಲಯಮಂ ಪೊಕ್ಕು ದೇವ ಗುರುವಂದನೆಯಂ ಮಾಡಿರ್ಪ್ಪುದುಮಾ ಸಮಯದೊಳೂ
|| ಕ || ಶ್ರುತಕೀರ್ತಿ ಪುತ್ರಿ ರಜತ
ಕ್ಷಿತಿಧರ ಜಿನಗೃಹಮನುನೊಲ್ದು ವಂದಿಸಿ ಬಂದವ
ನಿತಳ ತಿಳಕದೊಳಿರ್ದ್ದಪ
ಳತುಳಾತುಳ ಪುಂಣ್ಯನೀಕ್ಷಿಸಲ್ಪಗೆದಂದಂ ||
          || ಕ || ಪುರದೊಳಗಣ ಭವ್ಯಜನಂ
ನೆರೆದೆಳ್ತರಲವರ್ಗ್ಗೆ ತೀರ್ತ್ಥವಂದನೆಯುಂ ಸೌಂ
ದರಿ ಪೇಳಲೊಡಂಬಡಿಕೆಯ
ಪರಿವಿಡಿಯಂ ತತ್ಪ್ರಪಂಚಮಂ ನೆಱು ಪೇಳ್ದಳೂ ||
|| ವ || ಅಂತು ಪೇಳ್ದುದುಮವರತಿ ಕುತೂಹಳ ಚಿತ್ತರಾಗಿ
|| ಕ || ಏಪಾಂಗಿದಱ ವಿಧಾನೋ
ದ್ಯಾಪನ ವಿಧಿ ಯಾವ ಕಾಲದೊಳು ನೋನುವರಿಂ
ತೀ ಪುಷ್ಪಾಂಜಲಿಯನೆನ
ಲ್ಕಾ ಪರಮ ವಿನೇಯ ತತಿಗೆ ಬಾಲಕಿ ನುಡಿದಳೂ ||
ಅದೆಂತೆಂದೆನೆ
ಪದೆಪಿಂ ಭಾದ್ರಪದಾಶ್ವೈ
ಜದಲ್ಲಿ ಕಾರ್ತ್ತಿಕದ ಮಾರ್ಗ್ಗಶೀರ್ಷದೊಳಂ ಪು
ಷ್ಯದ ಮಾಘ ಫಾಲ್ಗುನದುಭಯ
ತ್ರದೊಳಂ ದೊರೆಕೊಂಡಮಾಸದೊಳ್ನೋಂಪುದಿದಂ ||
          ಉಪವಾಸಂ ಮಾಳ್ಪುದು ಭಾ
ದ್ರಪದದ ಸಿಂತಪಂಚಮಿಯೊಳು ಪೂರ್ವ್ವಾಹ್ಣದೊಳಂ
ಸ್ನಪನ ಪುರಸ್ಸರ ಜಿನಗೃಹ
ಕೆ ಪೋಗಿ ಚವ್ವೀಸ ತೀರ್ಥಕರರ್ಗ್ಗಾದರದಿಂ ||
          ಕ್ರಮದಿನಭಿಷೇಕ ಪೂಜೆಯ
ನೆ ಮಾಡಿ ತೀರ್ಥಕರ ನಾಮಪೂರ್ವ್ವಕದಿಂ ಪುಂ
ಜಮಕ್ಷತೆಯಂ ಮಾಡಿ ಬಳಿ
ಕ ಮಾಳೈಯಕ್ಷಿಯರ್ಗ್ಗೆ ಪುಂಜಮಂ ಪಂನೆರಡಂ ||
          || ವೃ || ನಲವಿಂದಿಪ್ಪತ್ತನಾಲ್ಕುಂ ತೆಱದ ಕುಸುಮದಿಂ ಸತ್ಪಲವ್ರಾತದಿಂ ಮಂ
ಗಳ ಗೀತಾವಾದ್ಯ ನೃತ್ಯಂ ಬೆರಸು ವಿಭವದಿಂ ನೋಂಪ ಸಂಸೇವ್ಯ ಭವ್ಯಾ
ವಳಿ ಮೂಱುಂ ಸೂಳ್ವರಂ ಮಂದರಮನೆ ಬಲಗೊಂಡರ್ಚ್ಛೆಸುತ್ತಿಂತು ಪುಷ್ಪಾಂ
ಜಲಿಯಂ ಕೈಕೊಂಡು ಸಂಧ್ಯಾತ್ರಯದೊಳೊಡರಿಸುತ್ತಿರ್ಪ್ಪುದೀ ಮಾರ್ಗ್ಗದಿಂದಂ ||
|| ವ || ಅಂತು ಮಱುದಿವಸಂ ಪಾರಣೆಯಂ ಮಾಳ್ಪುದೀ ಕ್ರಮದಿ ನಾಲ್ಕು ದಿನಂ ತಪ್ಪದೆ ಪೂಜೆಯಂ ಮಾಡಿ ಪುಷ್ಪಾಂಜಲಿಯಂ ಸಂತೋಷದಿನಿತ್ತು ನವಮಿಯೊಳುಪವಾಸಂ ಯಥಾಕ್ರಮದಿಂದಂ
|| ಕ || ಜಾಗರಮಂ ಮಾಳ್ಪುದು ಪೂ
ಜಾಗೃತಿಯಂ ಜಾವಕ್ಕೊಂಮೆ ಮಾಳ್ಪುದು ಬೆಳಗ
ಪ್ಪಾಗಳು ನೋಂಪವರೆಲ್ಲನು
ರಾಗದೆ ರತ್ನಾಂಜಲಿಯಂ ಮಾಡಿ ಬಳಿಕ್ಕಂ ||
          ಮುನಿಜನಮಿಪ್ಪತ ನಾಲ್ವ
ರ್ಗ್ಗತನಿತುಂ ಸಮನಿಸದೊಡಯ್ದು ತಂಡಕ್ಕನಿತುಂ
ಜನಿಯಿಸದೊಡೆ ಒರ್ವ್ವರ್ಗ್ಗಿಂ
ಬಿನೆ ಮಾಡಾಹಾರ ದಾನಮಂ ಸಂಮದದಿಂ ||
          ಬಳಿಕೆರಡು ಜೈನ ಮಿಥುನ
ಕ್ಕೊಲವಿಂದುಣಲಿಕ್ಕಿ ವಸ್ತ್ರ ಭೂಷಣಮಂ ಮಾ
ದಲ ಫಲಮನೊಂದಂ ಕೊಟ್ಟು
ಲೀಲೆಯಿಂ ಮಾಳ್ಪುದೇಕಭುಕ್ತಮನಾಗಳೂ ||
          ಈ ಪರಿಯಿಂದಂ ಪೂಜಾ
ವ್ಯಾಪಾರದಿನಯ್ದು ವರುಷಮುಂ ನೆಱೆ ನೋಂತು
ದ್ಯಾಪನೆಯಂ ಮಾಡುವುದಂ
ತಾ ಪರಿಯಂ ಕೇಳಿಮೆಂದು ತದ್ವಧು ಪೇಳ್ದರೂ ||
          ಜಿನ ಗೇಹಂಗಳನಿಪ್ಪ
ತ್ತ ನಾಲ್ಕನಂತಲ್ಲದಂದು ಪಿರಿದುಂ ನಲವಿಂ
ಜಿನಗೃಹಮೊಂದಱೊಳಿಪ್ಪ
ತ್ತನಾಲ್ಕು ಪ್ರತುಮೆಗಳ ಮಾಳ್ಪುದತಿ ಮುದದಿಂದಂ ||
          ಅದು ದೊರಕೊಳ್ಳದೊಡಂದಱೊ
ಳದಱಿಂ ಯಿಪ್ಪತ್ತನಾಲ್ಕು ಪ್ರತಿಕೃತಿಗಳನ
ಲ್ಲದೊಡೊಂದು ಸಿದ್ಧ ಪರಮೇ
ಷ್ಠಿ ದಿವ್ಯ ಮೂರ್ತಿಯನೆ ಮಾಳ್ಪುದತಿ ಮುದದಿಂದಂ ||
          ವಿರಚಿಸಿ ಕಳಶ ಸ್ಥಾಪನ
ಪರಿಕರಣಮನೆಯ್ದೆ ಮುಂನೆ ಪೇಳ್ದಂತೆ ಜಗ
ದ್ವರನಂ ಪೂಜೆಗಳಂ ಸಾ
ದರದಿಂದಂ ಮಾಡಿ ಎಳ್ಕೆ ಪುಷ್ಪಾಂಜಲಿಯಂ ||
          ಜಾಗರದೊಳಿಳ್ದುದುಮನು
ರಾಗದೆ ಪುಷ್ಪಾಂಜಲಿ ಕಥಾ ಕೃತಿಯುಮನಂ
ತಾಗಳೇ ಶ್ರುತ ಪೂಜೆಯುಮಂ
ಯೋಗೀಂದ್ರಾರ್ಚ್ಛನೆಯನೆಸಗುವುದು ಪರಿವಿಡಿಯಿಂ ||
          ಮುನಿಜನ ಮಿಪ್ಪತ್ತನಾಲ್ವ
ರ್ಗ್ಗೆ ನಲ್ಮೆಯಿಂ ತಟ್ಟು ಕುಂಭ ಶ್ರುತದಾರಮನಿಂ
ಬಿನೆ ಮಾಡಿ ಜೈನ ಮಿಥುನ
ಕ್ಕನಿತಕ್ಕುಣಲಿಕ್ಕೆ ಕುಡುವುದುಡಲುಂ ತುಡಲುಂ ||
          ಅನಿತಕ್ಕಾಱದೊಡಂ ಕಾಂ
ಚನದಿಂದಕ್ಕಿಯನೆ ಮಾಳ್ಪುದಿಪ್ಪತ್ತ ನಾಲ್ಕಂ
ಜಿನರ್ಗ್ಗೇಱಿಸುವುದಿದುದ್ಯಾ
ಪನೆಯ ಕ್ರಮಮೆಂದು ಪೇಳ್ವದುಂ ಕೇಳ್ದವರ್ಗ್ಗಳೂ ||
          ಉರ್ವ್ವೀತಳದೊಳು ಬಗೆವಡ
ಪೂರ್ವ್ವಂ ನಿಂನಿಂದಮಾಯ್ತು ಪುಷ್ಪಾಂಜಲಿಯೆಂ
ದುರ್ವ್ವೀಸುರ ಸುತೆಯಂ ಪೊಗ
ಳ್ದರ್ವ್ವಿಶದ ಸ್ತುತಿಗಳಿಂದ ಮೃದುವಿನೆಯರೂ
|| ವ || ಅಂತರವರೆಲ್ಲಂ ನೋಂಪಿಯಂ ಕೈಕೊಂಡು ನೆಗಳುತಿರ್ದ್ದರಿತ್ತಲಾ ಪುಷ್ಪಾಂಜಲಿಯ ಪ್ರಭಾವಮಂ ಭರತ ಕ್ಷೇತ್ರದೊಳ್ಪಭಾವಿಸಿ ನಿಜ ವೈರಾಗ್ಯ ಸ್ವಯಂಭು ಮುಮುಕ್ಷುಗಳ್ಗ ಭಿಮುಖೆಯಾಗಿ ಕೈಗಳಂ ಮುಗಿದೂ
|| ಕ || ದೀಕ್ಷೆಯನೀವುದು ಘನ ದುರಿ
ತ ಕ್ಷಯಮಂ ಮಾಳ್ಪುದೆಂಬುದುಂ ಮುನಿಪಂ ಬೋ
ಧಕ್ಷಣದಿಂ ತ್ರಿದಿನಾಯುವ
ನೀಕ್ಷಿಸುತೆ ಯೊಳ್ಳಿತಪ್ಪ ಬಗೆಯಂ ಬಗೆದಾ ||
|| ವ || ನಿನಗೆ ತಿದ್ರಿನಾಯಷ್ಯಮೆಂದು ದೀಕ್ಷೆಯಂ ಕೊಡುವುದುಮಾಗಳ್ಪಲವು ಗುಣಂಗಳಂ ತಳೆದು ಧ್ಯಾನಾರೂಢೆಯಾಗಿರ್ಪ್ಪುದುಮಾ ಪ್ರಪಂಚಮೆಲ್ಲಮನವಳೋಕಿನೀ ವಿದ್ಯೆ ಶ್ರುತಕೀರ್ತ್ತಿಗಱಿಪುವುದುಮಾ ದುರಾತ್ಮನವಳಂದು ಗಂಡ ಚಿಂತಿಸಿ ತೊಲಗದೆ ಪೂಜೆಯಂ ಗಡ ನಿರೀಕ್ಷಿಸುವಳ್ಗಡ ರಜತಾದ್ರಿಯೊಳ್ತಾಂ ಗಡ ಮತ್ತೆ ಕೇಳದೆ ತಪಂ ಬಡುವಳ್ಗಡ ಧೂರ್ತ್ತೆಯಲ್ಲಳೆ
|| ಕ || ಕೆಡಿಸಿ ತಪದಿಂದಮವಳಂ
ಪಿಡಿದೀಗಳೆ ತಪ್ಪುದೆಂಬುದುಂ ವಿದ್ಯೆಗಳಾ
ಗಡೆ ಪೋಗಿ ಕಠಿಣ ವಚನದೆ
ಜಡಿಯುತ್ತಂ ಮುತ್ತಿ ಮುಸುಱೆದವು ಯೋಗಿನಿಯಂ ||
|| ವ || ಅಗಳಾ ಘೋರೋಪಸರ್ಗ್ಗಕ್ಕೆ ಚಳಿಯಿಸದೆ ಧ್ಯಾನಾಧೀನ ಮಾನಸಿಯಾಗಿರ್ಪ್ಪುದುಮತ್ತಲಾ ಪದ್ಮಾವತಿಯಾಸನಕಂಪದಿಂದಱೆದು ಬಂದುಪಸರ್ಗ್ಗವಂ ಪರಿಹರಿಸಿ
|| ಕ || ಯೆಂನುಪದೇಶದಿನೆಯ್ದಿದ
ಳೆಂನಿಂದಂ ಪೂಜೈಯಾದಳೆಂಬಿದೇ ಮನದೊಳ್
ತಾಂ ನಿಲೆ ಪೂಜಿಸಿದಳ್ಫಣಿ
ಕಂನೆ ಸದ್ದೃಷ್ಟಿಗಳ್ಗೆ ಮಚ್ಛರಮುಂಟೇ ||
|| ವ || ಯಿಂತರ್ಚ್ಚಿಸಿ ಪದ್ಮಾವತಿ ನಿಜ ನಿವಾಸಕ್ಕೆ ಪೋಪುದುಮಿತ್ತಲಾ ಯೋಗಿನಿ ಸಮಾಧಿಯಿಂ ಮುಡುಪಿಯಚ್ಯುತ ಕಲ್ಪದೊಳು ಪದ್ಮಾವರ್ತ್ತ ವಿಮಾನದೊಳು ಪದ್ಮನಾಭನಾಗಿ ನೆಲಸದೊಡಂ
|| ಕ || ತೆಱೆಯೆ ವಿಮಾನ ಪಿಡಿಕೈ
ನಿಱಿದಾಡಿ ಸುರಾಂಗನೋತ್ಕರಂ ನಲವಿಂದಂ
ಪೊಱೆಪೊಣ್ಮೆ ದಿವ್ಯನಾದಂ
ಮೆಱೆದುದು ತದ್ದಿವ್ಯಪತಿಯ ಜನ್ಮೋತ್ಸಾಹಂ ||
          || ವೃ || ಯಿದು ಪುಷ್ಪಾಂಜಲಿಯೊಂದು ಪುಂಣ್ಯಫಲದಿಂದೀ ಷೋಡಶ ಸ್ವರ್ಗ್ಗ ಸಂ
ಪದಮಾಯ್ತಿಂದು ಮದ್ವಿಮಾನಮುರು ಪದ್ಮಾವರ್ತ್ತ ನಾಮಂ ಸಮಂ
ತಿದು ದೀಪಾಘಮಿದಪ್ಪರೋಗಣಮಿದೆಲ್ಲಂ ಮತ್ಪರಿವಾರಮೆಂ
ದುದಿತಾತ್ಮಾವಧಿ ಬೋಧನಱಿದಂ ಶ್ರೀ ಪದ್ಮನಾಭಾಮರಂ ||
ಆ ದೇವಂಗೆಯುತ್ಸೇದ ಮೂಱುಮೊಳಂ ಪರಮಾಯು ಯಿಪ್ಪತ್ತೆರಡು ಸಮುದ್ರೋಪಮಮನಿತೆ ಸಹಸ್ರ ನಿಬದ್ಧಮಮೃತಾಹಾರಮನೆನೆದು ತಣಿವಂ ಮನದೊಳೂ ಮತ್ತಂ ದ್ವಾವಿಂಶಶಿ ಸಹಸ್ರಮಾನಾಂತರ ಸುರಭಿ ನಿಶ್ವಾಸನುಂ ಮನಃ ಪ್ರವೀಚಾರನುಮಣಿಮಾದಿ ಗುಣ ವಿಭೂಷಣನುಮಾಗಿ ತಂನ ಮುಂದಿನ ತಂದೆಯಪ್ಪ ಶ್ರುತಕೀರ್ತ್ತಿಯಂ ಬಂದು ಪ್ರತಿಬೋಧಿಸಲೊಡಮಾತಂಗೆ ವೈರಾಗ್ಯಂ ಪುಟ್ಟಿ ಸ್ವಯಂಭು ಮುಮುಕ್ಷುಗಳ ಸಮಕ್ಷದೊಳು ದೀಕ್ಷೆಯಂ ಕೈಕೊಳಿಸಿ ನಿಜನಿವಾಸಕ್ಕೆ ಪೋಪುದುಮಿತ್ತ ಶ್ರುತಕೀರ್ತಿ ಸಮಾಧಿಯಿಂ ಮುಡುಪಿ ತತ್ಕಲ್ಪದೊಳು ಪ್ರಭಾಸ ವಿಮಾನದೊಳು ಪ್ರಭಾಕರನೆಂಬ ದೇವನಾಗಿ ಪುಟ್ಟಿ ಪ್ರೀತಿಯಿಂ ಕೂಡಿರ್ಪ್ಪುದುಮಾ ಪದ್ಮನಾಭಾಮರಂಗನೇಕ ಸ್ತ್ರೀಯರ್ಕ್ಕಳಿರ್ದಿಂ ಬಳಿಯಮೊರ್ವ್ವಳ್ಕನಕ ಮಾಲೆಯೆಂಬಳ್ಪುಟ್ಟಿ ಪಟ್ಟಮಹಾದೇವಿಯಾಗಲಾ ಮೂವರುಂ | ಸುರಲೋಕ ಸುಖಮನನುಭವಿಸಿ ಬಂದೂ
|| ಕ || ಶ್ರೀ ಪದ್ಮನಾಭ ದಿವಿಜಂ
ಭೂಪಾಲಕನಿಂ ಪ್ರಭಾಕರಂ ಘನ ವಾಹಂ
ರೂಪವತಿ ಕನಕಮಾಲೆ ದ
ಳೀ ಪತಿಹಿತೆಯೆಂದು ಪೇಳ್ದನಾ ಮುನಿಮುಖ್ಯಂ ||
|| ವ || ಅದು ಕಾರಣದಿಂ ನಿಂನಿಂಮೊಳು ಪರಸ್ಪರ ಪ್ರೀತಿ ದೊರಕೊಂಡುದೆಂದು ಮತ್ತಮಿಂತೆಂದರೂ
|| ವೃ || ನೃಪ ಪುಷ್ಪಾಂಜಲಿಯೊಂದು ಪುಂಣ್ಯಫಲದಿಂದಂ ನೀನೇ ಕೇಳ್ಮುಂದೆ ಚ
ಕ್ರಮತಿತ್ವಂ ದೊರೆಕೊಂಡು ವಿಶ್ವಮಹಿಯಂ ದೋರ್ದ್ದದರೊಳ್ತಾಳಿ
ಮಿಪರಂ ತೊತ್ತು ವೆಸಕ್ಕೆ ತಂದು ಪಲಕಾಲಂ ರಾಜ್ಯದೊಳ್ನಿಂದು ಮು
ಕ್ತಿಪದ ಪ್ರಾಪ್ತನೆಯಪ್ಪೆಯೆಂದೊಡದಱೊಳ್ಪಂ ಬಂಣಿಸಲ್ಬಲ್ಲರಾರೂ ||
|| ವ || ಯೆಂದು ಪುಷ್ಪಾಂಜಲಿ ಪ್ರಭಾವಮಂ ಮುಂದೆ ಸಮನಿಸುವ ಬೋಧಿಯುಮನಱಿಪಿ ಚಾರಣರ್ಗ್ಗಗನ ಮಾರ್ಗ್ಗಮನಲಂಕರಿಸಿ
|| ವೃ || ಜನಪತಿ ನೇತ್ರಪುತ್ರಿಕೆಗಳಿಂ ಕಿಱಿದಂತರಮಂ ಪ್ರಮೋದದಿಂ
ಮುನಿಪತಿಯುಗ್ಮಮಂ ಕಳಿಪಿ ಶೇಷ ಜಿನಾಲಯ ವೃಂದಮಂ ಘನಾ
ರ್ಚ್ಚನೆ ನುತಿ ಮಾರ್ಗ್ಗದಿಂ ಬಿಡದೆ ಪೂಜಿಸಿ ವಂದಿಸಿ ತಂನ ಪಟ್ಟಣ
ಕ್ಕನುಪಮ ವೈಭವಂ ತಳರ್ದ್ದನಾ ಧರಣಿಪತಿ ರತ್ನಶೇಖರಂ ||
|| ವ || ಅಂತು ನಿಜರಾಜಧಾನಿಯಂ ಪೊಕ್ಕು ಸುಖಮಿರೆ
|| ಕ || ನೆರೆ ತೋಱೆ ಕೆಂನೆಯೊಳು ವೃಷ
ಧರನೆನಿಸಿದ ವಜ್ರಸೇನನುರ್ವ್ವೀತಳ ಭರಮಂ
ದೊರೆಕೊಳಿಸಿ ರತ್ನಶೇಖರ
ಧರಣಿಶನೊಳಂದು ದೀಕ್ಷೆಯಂ ಕೈಕೊಂಡಂ ||
          ಸಕಳ ಚರಿತ್ರೆನಿಯತ್ತಂ
ಸಕಳ ಶ್ರುತದಾನಿಯಾಗಿ ತನ್ಮುನಿ ರಾಜಂ
ಸಕಳ ಜ್ಞಾನಾಧೀನಂ
ಸಕಳ ಜಗನ್ನಾಥ ಪೂಜ್ಯ ಪದಮಂ ಪಡೆದಂ ||
ಯಿತ್ತಲೂ
ಆ ರತ್ನಶೇಖರಂ ಧಾ
ತ್ರೀ ರಮಣಿಯೊಳೊಂದಿ ಸುಖದಿನಿರ್ದ್ದಲ್ಲಿ ಮನೋ
ಹಾರಿಯೆನಿಸಿರ್ದ್ದ ಚಂದ್ರವಿ
ಹಾರ ಕ್ರೀಡಾ ವಿನೋದಮಂ ಕೈಕೊಂಡಂ ||
|| ವ || ಅಂತಾ ಚಂದ್ರಿಕಾ ವಿಹಾರಾ ನಂತರಂ ಸುಖನಿದ್ರಿತನಾಗಿ ಸುಪ್ರಭಾತ ಗೀತಾಳಾಪದಿನೆಚ್ಚುತ್ತು ದಿವಸ ವ್ಯಾಪಾರಮಂ ತೀರ್ಚ್ಚಿ ಯೊಡ್ಡೋಲಗಂಗೊಟ್ಟಿರ್ಪ್ಪ ಸಮಯದೊಳೊ
|| ಕ || ತ್ವರಿತದಿ ಶಸ್ತ್ರಾಗಾರದಿ
ನಿರದೊರ್ವ್ವಂ ಬಂದು ಪೊಡೆವಡುತ್ತ
ಧರಿತ್ರೀಶ್ವರ ಭಿಂನಪಮವ
ಧರಿಪುದು ಖರಕರನಿಭಚಕ್ರರತ್ನಮುದಯಿಸಿತೀಗಳೂ ||
ಎನಲೊಡಂ
ಜನನಾಥಂ ಸ್ಮಿತಾಸ್ಯಂ
ಘನವಾಹನ ಖೇಚರೇಂದ್ರನಂ ನೋಡಿ ಬಳಿ
ಕ್ಕನುರಾಗಿಯಾಗಿ ಚಾರಣ
ಮುನಿಯುಗಮಂ ನೆನೆದು ವಿನಯ ವಿನಮಿತನಾದಂ ||
ತದನಂತರಂ
ಮಿತ್ರಂ ಪೇಳ್ದೋಜೆಯೊಳಾ
ಕ್ಷತ್ರಿಯ ತಿಲಕಂ ಜಿನೇಂದ್ರ ಪೂಜಾ ಸಹಿತಂ
ನೇತ್ರಾನಂದನಮಾಗಿರ್ದು
ಧರಿತ್ರಿಗೆ ತಚ್ಚಕ್ರರತ್ನಮಂ ಪೂಜಿಸಿದಂ ||
ಅಂತು ಪೂಜಿಸಿ
ಅಪರಿಮಿತ ಬಲಯುತ ಸಿಂ
ಹ ಪರಾಕ್ರಮನಧಿಕ ತೇಜನಾ ನೃಪ ಸಕಳೋ
ರ್ವ್ವಿಪ ನಭಯನಂದು ಷಟ್ಟಂ
ಡ ಪೃಥ್ವಿಯಂ ರತ್ನ ಶೇಖರಂ ಸಾಧಿಸಿದಂ ||
          ಆ ಸಕಳ ಚಕ್ರವರ್ತ್ತಿಗೆ
ಭಾಸುರ ಮಣಿ ಮಕುಟರವನಿಪರ್ಮ್ಮೂವತ್ತಿ
ಚ್ಛಾಸಿರ್ವ್ವರ್ ಪ್ರತಿದಿವಸಂ
ದಾಸತ್ವಮನಾಂತು ನಲ್ಮೆಯೊಳ್ಪುದಿದಿರ್ಪ್ಪರು ||
          ಲಲಿತಾಂಗಿ ಪದ್ಮಿನಿ
ಕುಲ ತಿಲಕ ಪ್ರಮುಖಾಂಗನಾ ಜನಂ ತದ್ಧಾತ್ರಿ
ತಳಪತಿಯೊಳಂದು ಸತಿಯ
ರ್ತ್ತಳೆದುದು ಷಣ್ಣವತಿಮಿತಿ ಸಹಸ್ರಪ್ರಮುಖಂ ||
          ಪಿಂಗಳ ಪಾಂಡುಕನ್ಯರ
ತ್ನಂಗಳುಮುರು ಶಂಖ ಪದ್ಮಕಾಳ ಮಹಾಕಾ
ಳಂಗಳ್ಪಯಸಿದವಂ ಕುಡು
ಗುಂ ಗಡವಂ ಸರ್ವ್ವ ರತ್ನಮಾಣವಕಂಗಳೂ ||
          || ವೃ || ಅಸಿ ದಂಡಂ ಚಕ್ರರತ್ನೋಜ್ವಲ ತರಮಣಿ ಸತ್ಯಾಕಿಣಿ ಚರ್ಮ್ಮರತ್ನ
ಪ್ರಸರಂ ಗಂದೇಭಮಶ್ವ ಸ್ಥ ಪತಿವರ ಮಹಾಸ್ತ್ರೀ ಪುರೋರತ್ನಮೆಂಬೀ
ಪೆಸರಿಂ ಕೈಗೆಯ್ದು ತಾಂ ಸಂತೋಷಮನೊದವಿಕುಂ ನಿಚ್ಛಮೊಲ್ದೋಲಗಿಪ್ಪ
ರ್ವ್ವಸುಧಾಧೀಶರ್ಸ್ಸುರಕ್ಖೇಚರ ವರ ನೃಪನೀ ಮಹಿಮೆಯಂ ತಾಳ್ದಿ ನಿಂದಂ ||
          || ವೃ || ಘನವಾಹಾ ಪ್ರಮುಖರ್ಗ್ಗೆ ರೌಪ್ಯನಗ ಮುಖ್ಯಾವಾಸಮಂ ಕೊಟ್ಟಶೇ
ಷ ನೃಪಾಲರ್ಗ್ಗೆ ಯಥೋಚಿತೌಘ ನಗರ ವ್ರಾತಂಗಳಂ ಕೊಟ್ಟು ಸ
ಜ್ಜನ ಸಂರಕ್ಷಣ ದಕ್ಷರಕ್ಷಮಿತ ಸಾಮರ್ತ್ಥ್ಯರ್ದ್ಧರಾ ಚಕ್ರ ಪಾ
ಲನದೊಳ್ತಂನ ಸಮಾನಮಿಲ್ಲೆನಿಸಿ ಪೆಂಪಂ ತಾಳ್ದಿದಂತಾನೃಪಂ ||
          || ವೃ || ಯಿದು ಪುಷ್ಪಾಂಜಲಿಯೊಂದು ಪುಣ್ಯ ಫಲದಿಂದಂ ಚಕ್ರವರ್ತ್ತಿತ್ವ ಸಂ
ಪದಮಾಯ್ತಂದು ಮಗುಳ್ದು ಮಂತದನೆ ನೋಂತುತ್ಸಾಹಮಂ ಚಿತ್ತದೊಳ್
ಪದೆಪಿಂ ತಾಳ್ದಿ ಧರಾಧಿಪಂ ಜಿನಮಹಾ ಸತ್ಪೂಜೆಯಂ ಕೌತುಕಾ
ಸ್ಪದಮಾಯ್ತುರ್ವ್ವರೆಗೆಂಬಿನಂ ನಲವಿನಿಂ ನೋಂತಂ ವಿನಯಾಸ್ಪದಂ ||
          ಧರಣಿಯನೊಂದುಗುಂದದಯು ತಾಬ್ದ ಮನೂನಮೆನಲ್ಕೆ ಪಾಲಿಸು
ತ್ತಿರಲಿರುಳುಳ್ಕು ಬಿರ್ದ್ದೊಡದನೀಕ್ಷಿಸಿ ಸಂಸೃತಿಗಳೈ ರಾಜ್ಯ ಸೌಂ
ದರಿಯೊಡನಾತ್ಮ ಜಾತ ಕನಕ ಪ್ರಭನಂ ನಿಲವೇಳ್ದು ತಾಳ್ದಿದು
ರ್ದ್ದರ ತಪದಿಂದೆ ಮುಕ್ತಿವಧುವಂ ನೆರೆದಂ ನೃಪರತ್ನಶೇಕರಂ ||
|| ವ || ಮತ್ತಮಾ ಕ್ಷತ್ರಿಯ ಪುತ್ರನ ಕಳತ್ರಮೆನಿಸಿದ ಮದನ ಮಂಜೂಷೆ ಮೊದಲಾದನೇಕ ಕಾಂತಾ ಕದಂಬಮುಂತನ್ಮಿತ್ರನಪ್ಪ ಮೇಘವಾಹನ ವಿದ್ಯಾಧರಂ ಮೊದಲಾದನೇಕ ರಾಜ ಸಮಾಜಂ ಬೆರಸು ಜಿನದೀಕ್ಷೆಯಂ ತಳೆದು ತಂತಂಮ ಪರಿಣಾಮನುಸಾರಿಯಪ್ಪ ಸುಗತಿ ಪ್ರಾಪ್ತರಾದರೂ
|| ವೃ || ದ್ವಿಜಕನ್ಯೋತ್ತಮೆ ನೋಂತು ಭಕ್ತಿಯೊಳಿದಂ ಪುಷ್ಪಾಂಜಲಿ ನೋಂಪಿಯಂ
ನಿಜವೈರಾಗ್ಯದೆ ದೀಕ್ಷೆಗೊಂಡು ದಿವದೊಳ್ದೇವೇಂದ್ರನಾಗಿರ್ದ್ದು ಬಂ
ದು ಜಯಶ್ರೀಪತಿ ರತ್ನಶೇಖರನುಮಾದಂ ತಾಳ್ದಿ ಷಟ್ಖಂಡಮಂ
ತ್ರಿಜಗತ್ಪೂಜಿತ ದೀಕ್ಷೆಯಂ ತಳೆದು ಮೋಕ್ಷಸ್ಥಾನಮಂ ಪೊರ್ದ್ದಿದಂ ||
          ಕುಲಮನಪಾರ ವಿದ್ಯೆಯುಮನುತ್ತಮ ಜಾತಿಯನುದ್ಘ ರೂಪುಮಂ
ಸುಲಲಿತ ಸಾರ್ವ್ವಭೌಮ ಪದಮಂತ ಪದಿಂ ಸುರಲೋಕ ವೈಭವಂ
ಗಳನುಣುತಂ ಬಳಿಕ್ಕಖಿಳ ಕರ್ಮಣ ವಿಮುಕ್ತರೆನಿಪ್ಪರುದ್ಗಮಾಂ
ಜಲಿಯ ವಿಧಾನಮಂ ಬಿಡದೆ ಮಾಡಿದೆ ಭವ್ಯ ಜನಂಗಳೆಲ್ಲರುಂ ||
          || ಕ || ಯಿಂತಿದನತ್ಯಾನಂದದೆ
ನೋಂತವರುಂ ಒರೆವ ಕೇಳ್ವ ಬಾಜಿಸುವವರುಂ
ಸಂತತಮಭ್ಯುದಯ ಶ್ರೀ
ಕಾಂತೆಗೆ ಪತಿಯಪ್ಪ ರಮಳ ಬೋಧರೆನಿಪ್ಪರ್ ||
|| ಶ್ರೀ || ಶ್ರೀ ವೀತರಾಗಾಯ ನಮಃ | ನಿರ್ವ್ವಿಃಘ್ನಮಸ್ತು | ರಾಗ ದೇಶಾಖಿ ಪಲ್ಲವ ಪದ |
ಪೂಜಿಸುವೆಂ ನಾನೊಲವಿಂ
ರಾಜಿತ ಗುಣ ಭೂಷಿತ ರಾ
ತ್ರೈಜಗದಧಿಪ ಚತುರ್ವ್ವಿಂಶತಿ ಜಿನ
ರಾಜರನನಘರನನವರತಾ ||
          ಶ್ರೀ ಸುದತೀಕರನಭವರನಮೃತ
ಶ್ರೀ ಸತಿ ವಿವಾಹ ಗೃಹಮೆನಿಪಾ
ಭಾಸುರಮಣಿಮಯ ಮಂಡವಿಗೆಯೊಳು
ದ್ಘಾಸಿತರಾದತುಳ ಜಿನಪರಂ || ೧ ||
          ಸುರಮನುಜೋರಗಪತಿ ತತಿ ಪೂಜಿತ
ಪುರುದೇವಾಜಿತ ಶಂಭವರಾ
ಸರಸಿಜ ಕಣವೀರವಕುಲದಲರಲಿ
ವರಲುಂಗಾಮ್ರ ಘನಸ ಫಲದಿಂ || ೨ ||
          ಅಭಿನಂದನ ಸುಮತಿ ಜಿನಪ ಪದ್ಮ
ಪ್ರಭರಂ ಬಗೆ ಸುರಭಿ ತಿಲಕದಾ
ಸುಭದಗಲಿಂ ದ್ರಾಕ್ಷಾ ನಾರಂಗ ರ
ಸ ಭರಿತ ಜಂಬೀರದ ಫಲದಿಂ || ೩ ||
          ಅಪಗತ ದುರಿತ ಸುಪಾರೀಶ್ವ ಚಂದ್ರನಾ
ಥ ಪುಷ್ಪದಂತ ಜಿನಾಧಿಪ ರಾ
ಜ ಪಾರವಿಂದ ಸುರ ಹೊಂನೆಯ ಅರಲಿಂ
ದ ಪೂಗ ಬಿಂಬ ಕದಳಿಯ ಫಲದಿಂ || ೪ ||
          ಶೀತಳ ಜಿನರಂ ಶ್ರೇಯಾಂಸರನು
ದೂತ ದುರಿತ ವಾಸುಪೂಜ್ಯರಾ
ಕೇತಕೀ ಕುಂದ ಕುಟಜದರಲಿಂದಾಂ
ಬ್ರಾತ ಕಪಿತ್ಥ ಬದರ ಫಲದಿಂ || ೫ ||
          ಸಮವಸರಣ ವಿಭವಾದಿಪರೆನಿಸಿದ
ವಿಮಾಳಾನಂತ ಧರ್ಮ್ಮಜಿನರಾ
ಕುಮುದ ಜಾಜಿ ಗೊಜ್ಜಗೆಯರಲಿಂ ದಾ
ಡಿಮ ಜಂಬೂತ್ರ ಪುಷ್ಪದ ಫಲದಿಂ || ೬ ||
          ಶಾಂತರಸಾಮೃತ ವಾರ್ದ್ಧಿಗಳೆನಿಸಿದ
ಶಾಂತಿ ಕುಂಥುಪುರ ಜಿನಾಧಿಪರಾ
ಸಂತಾನಕ ಚಂಪಕ ಪಾಟಲಿಯರ
ಲಿಂ ತೆಂಗೀಳೆ ಜಾಯಿ ಫಲದಿಂ || ೭ ||
          ಮಲ್ಲಿತೀರ್ತ್ಥಕರ ಮುನಿಸುವ್ರತ ಜಿನ
ವಲ್ಲಭ ನಮಿಭಟ್ಟಾರಕರಾ
ಮಲ್ಲಿಗೆ ಮಾಧವಿ ಬಂದುಗೆಯರಲಿಂ
ನೆಲ್ಲಿಬದಣೆ ಪಾಗಲ ಫಲದಿಂ || ೮ ||
          ಪರಮ ನೇಮಿ ಪಾರೀಶ್ವ ವರ್ದ್ಧಮಾ
ನರಯಿರವಂತಿಗೆ ಸೇವಂತಿಗೆಯಾ
ಕುರವಕದರಲಿಂ ಕೂಷ್ಮಾಂಡದ ಕಂ
ಮರದ ಪಟೋಲದ ಫಲದಿಂ || ೯ ||
          ಕ್ರಮದೆ ವಜ್ರ ವೈಢೂರ್ಯ್ಯ ಪ
ಚ್ಚೆ ಮುತ್ತು ಮಾಣಿಕಂ ನೀಲಂ ಪವಳಾ
ವಿಮಳಿನ ಗೋಮೇಧಿಕಂ ಪುಷ್ಯರಾ
ಗಮೆಂಬ ನವ ರತ್ನಾಂಜಲಿಯಿಂ || ೧೦ ||
          ಸುರಭಿ ಸಲಿಲ ಗಂಧಾಕ್ಷತೆ ಲತಾಂತ
ಚರುವರ ದೀಪ ಧೂಪ ಫಲದಿಂ
ಪರಿಶೋಭಾವಹ ಶಾಂತಿಧಾರೆಯಂ
ಸುರಚಿರಾಷ್ಟ ಮಂಗಲ ಚಯದಿಂ || ೧೧ ||
          ವಿಳಸಿತ ಕೀರ್ತ್ತಿಗಧಿಪರಕ್ಕರಸು
ಗಳಿಳಾ ಜನಂ ಮುದಮಂ ತಳೆಗೆ
ಮಳೆಪದದೊಳು ಕೊಳುಗೆಲ್ಲಾಧಾನ್ಯಂ
ಬೆಳೆಗೆ ಜೈನ ಧರ್ಮದ ಫಲದಿಂ || ೧೨ ||
          ಸತತಂ ವಾಂಛಿತ ಫಲಮಂ ಭವ್ಯ
ಪ್ರತತಿಗೆ ದಯಗೆಯ್ವನುಪಮರಾ
ಅತಿಶಯ ಜಿನರಂ ವರಕವಿ ನಾಗಣನು
ರುತರಂ ಶ್ರುತಮಂ ಯತಿವರರಂ ಪೂಜಿಸುವೆಂ || ೧೩ ||
          ಶ್ರೀ ವೀತರಾಗಾಯ ನಮಃ ಶುಭಮಸ್ತು | ಶ್ರೀ
ಪುಷ್ಪಾಂಜಲಿಯ ನೋಂಪಿಯ ಕಥೆ ಸಮಾಪ್ತಂ ||
ನೋಂಪಿಯ ಕಥೆಗಳು: ೪೬. ಫಲಮಂಗಳವಾರದ ನೋಂಪಿಯ ಕಥೆ
ಶ್ರೀ ಬ್ರಹ್ಮದೇವಾಯ ನಮಃ ||
          ಕಂ || ಸುಲಲಿತ ಜಿನೇಂದ್ರಪದಮಂ
ವಿಲಸಿತದ್ಭಕ್ತಿಯಿಂದ ವಂದಿಸಿ ಮುದದಿಂ
ಮಲರಹಿತವಾದ ಧರ್ಮ್ಮದ
ಫಲಮಂಗಳದೊಂದು ನೋಂಪಿಯಂ ವರ್ಣ್ನಿಸುವೆಂ ||
ವ || ಅದೆಂತೆಂದೊಡೆ ಜಂಬೂದ್ವೀಪದ ಭರತಕ್ಷೇತ್ರದಾರ್ಯ್ಯಾ ಖಂಡದೊಳು ಕಾಂಭೋಜಿಯೆಂಬುದು ನಾಡು ಭೂತಿಳಕಮೆಂಬುದು ಪೊಳಲದನಾಳ್ವ ಭೂಪಾಳನೆಂಬರಸ ನಾತನ ಪಟ್ಟದರಸಿ ಲಕ್ಷ್ಮೀಮತಿ ಮೊದಲಾದಯ್ನೂರ್ವ್ವರಸಿಯರುಂ ತಾನುಂ ಸುಖಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲು ಅರಸಿಂಗೆ ಪುತ್ರಸಂತಾನಮಿಲ್ಲದಿರೆ ಪಲವುದಿನಂ ಚಿಂತಿಸುತ್ತಿರ್ಪ್ಪುದುಂ ಮತ್ತಮಾಪುರದ ರಾಜಶ್ರೇಷ್ಠಿ ವೃಷಭಕಂಬದ ವೃಷಭದತ್ತಂ ಆತನಭಾರ್ಯ್ಯೆ ಋಷಭದತ್ತೆಗಂ ಪುತ್ರಸಂತಾನ ಮಿಲ್ಲದಿರಲವರುಂ ಚಿಂತಿಸುತ್ತಮಿರ್ಪ್ಪುದುಂ ಮೊದಲಾದಯ್ನೂರು ತಂಡ ಸಮುದಾಯಂ ಬಂದು ವನಮೆಲ್ಲಂ ಸರ್ವ್ವರ್ತುಕಮಾಗೆ ವನಪಾಳಕಂ ಚೋದ್ಯಂಬಟ್ಟು ಅಕಾಲಜನಿತ ಪುಷ್ಪ ಫಲಂಗಳ ತಂದತ್ಯಂತ ಪ್ರಮೋದಾಂತರಂಗ ಸಂಗತನಾಗಿ ಬಂದು ಅರಸಂಗೆ ಕೊಟ್ಟು ಸಾಷ್ಟಾಂಗವೆರಗಿ ಕೈಗಳಂ ಮುಗಿದು ದೇವಾ ನಮ್ಮ ಉದ್ಯಾನವನಕ್ಕೆ ಶ್ರೀಧರಾಚಾರ್ಯ್ಯರ್ಮ್ಮೊದಲಾದಯ್ನೂರು ತಂಡ ಋಷಿ ಸಮುದಾಯಂ ಬಿಜಯಂಗೈದರೆಂದು ಬಿನ್ನವಿಸೆ ಕೇಳ್ದು ಅತ್ಯಂತ ಸಂತೋಷ ತುಷ್ಟ ಚಿತ್ತನಾಗಿ ಆ ದೆಶೆಗೇಳಡಿಯಂ ನಡೆದು ಸಾಷ್ಟಾಂಗಮೆರಗಿ ಪೊಡಮಟ್ಟು ವಸಗೆತಂದಂಗಂಗ ಚಿತ್ತಮನಿತ್ತಾನಂದ ಬೇರಿಯಂ ಪೊಯಿಸಿ ಪರಿಜನ ಪುರಜನ ತನ್ನದೇವಿಯರುಂ ವೃಷಭದತ್ತಶೆಟ್ಟಿಯುಮಾತನಸ್ತ್ರೀಯು ಸಹಿತ ಪಾದಮಾರ್ಗದಿಂ ಪೋಗಿ ಮುನೀಂದ್ರರಂ ತ್ರಿಃ ಪ್ರದಕ್ಷಿಣಂ ಗೆಯ್ದು ಸಾಷ್ಟಾಂಗವೆರಗಿ ನಮೋಸ್ತುಮಾಡಿ ಫಲಾರ್ಚನೆಗಳಿಂದರ್ಚಿಸಿ ಮುಂದೆಕುಳ್ಳಿರ್ದು ನಿರ್ಮ್ಮಳಚಿತ್ತದಿಂ ಧರ್ಮ್ಮಶ್ರವಣಮಂ ಕೇಳ್ದುತದನಂತರ ಭೂಪಾಳಮಹಾರಾಜ ಕರಕಮಳಯುಗಮಂ ಮುಗಿದು ಸ್ವಾಮಿ ಯೆನಗೀಭವದೊಳು ಪುತ್ರಸಂತಾನಮುಂಟೋಯಿಲ್ಲವೊ ಬೆಸಸುವದೆನಲವರಿಂತೆಂದರು ಪುಣ್ಯಾಧಿಕರಪ್ಪರೆಣ್ಬ ರ್ಕ್ಕುಮಾರರುಪುಟ್ಟುಗುಮೆನೆ ಸಂತೋಷಂ ಬಟ್ಟು || ಸವಣೋಅಮೋಘವಯಣೋಯೆಂಬೀ ವಾಕ್ಯಾರ್ಥಮಂ ನಿಶ್ಚೈಸಿರಾಗರಸದೊಳೋಲಾಡುತ್ತಮಿರೆ ಮತ್ತಂ ವೃಷಭದತ್ತಶೆಟ್ಟಿ ಕೈಗಳಂ ಮುಗಿದು ತನಗೆ ಪುತ್ರರಿಲ್ಲದುದಂ ಬಿನ್ನವಿಸೆ ಆತಂಗೈಯ್ವರು ಮಕ್ಕಳು ಪುಟ್ಟ ಗುಮೆಂದು ಬೆಸಸೆ ಯಾತಂ ಸಂತುಷ್ಟಚಿತ್ತನಾಗಿ ಬಳಿಕ್ಕಮಿರ್ವ್ವರುಂ ಫಲಮಂಗಳದ ನೋಂಪಿಯಂ ನೋಂಪುದೆನೆ ಮಹಾಪ್ರಸಾದಮದರ ವಿಧಾನಮಂ ಬೆಸಸಿಮೆನಲವರಿಂತೆಂದು ಪೇಳ್ದರು || ಕಾರ್ತ್ತೀಕ ಫಾಲ್ಗುಣ ಆವುದಾನೊಂದು ನಂದೀಶ್ವರದೊಳು ಬಂದ ಮಂಗಳವಾರ ಆಷಾಢ ಮಾಸದ ಶುಕ್ಲಪಕ್ಷದ ಮಂಗಳವಾರದ ದಿನದಲ್ಲು ಶುಚಿರ್ಭೂತರಾಗಿ ಸ್ವಾಮಿಗೆ ಮಹಾಗಂಧ ಕುಂಕುಮಕರ್ಪೂರದಿಂದುದ್ವರ್ತ್ತನಂ ಗೆಯಿದು ಭಕ್ಷಪಾಯಸದಿಂ ನೈವೇದ್ಯಮನಿಟ್ಟು ಶ್ರುತಗುರುಪೂಜೆಯಂ ಮಾಡಿ ತದನಂತರಂ ಪದ್ಮಾ ವತೀದೇವಿಗೆ ಪಾಯಸ ತುಪ್ಪ ಶರ್ಕ್ಕರೆಯಿಂ ಚರುವನಿಟ್ಟು ಕರ್ಪೂರದಾರತಿ ಕಾಳಾಗರು ಧೂಪ ಪನ್ನೆರಡುಫಲ ಪನ್ನೆರಡಡಕೆ ಪನ್ನೆರಡುಎಲೆ ವಪ್ಪಿಡಿಯಕ್ಕಿ ವಪ್ಪಿಡಿಯುಪ್ಪು ವೋಲೆಯತೋಡು ಕರಿಯಮಣಿ ಹೊಂಗನೊಲು ಚಿಗುಳಿ ಬಳಿಕ್ಕಂ ಋಷಿಯರ್ಗಾಹಾರ ದಾನಮಂ ಮಾಡಿ ತಾನೇಕಭಕ್ತುಮಂ ಮಾಳ್ಪುದು ಆ ದಿವಸಮಂ ದರ್ಮ್ಮಕಥನದಿಂ ಪೊತ್ತಂ ಕಳೆವುದು ಯೀಕ್ರಮದಿಂ ಪ್ರತಿಮಾಸದ ಶುಕ್ಲಪಕ್ಷದ ಮಂಗಳವಾರದಲ್ಲಿ ನೋಂಪುದು ಪನ್ನೆರಡು ವರ್ಷ ಪನ್ನೆರಡು ಮಾಸಂ ನೋಂತು ಕಡೆಯೊಳು ಆಷಾಢ ಮಾಸದ ಶುಕ್ಲಪಕ್ಷದ ಮಂಗಳವಾರದಲ್ಲಿ ಉದ್ಯಾಪನೆಯಂ ಮಾಳ್ಪುದು ಅದರಕ್ರಮಮೆಂತೆನೆ ದೇವರಿಗೆ ಮಹಾಭಿಷೇಕ ಪೂಜೆಯಂ ಮಾಡಿಸಿ ಬಳಿಕ ಶ್ರುತಗುರು ಪೂಜೆಯಂ ಮಾಡಿ ಬಳಿಕ ಹನ್ನೆರಡು ಹೊಸ ಬೀಸಣಿಗೆಯೊಳು ಪ್ರತ್ಯೇಕಂ ಪನ್ನೆರಡು ಪರಿಯಭಕ್ಷ ಪನ್ನೆರಡು ಪನ್ನೆರಡುಮಂ ತುಂಬಿ ಆಯ್ದುಪರಿಯ ಪಾಯಸ ಐದುಪರಿಯ ಕಲಸೋಗರ ಅಥವಾ ವಂದು ಪರಿಯ ಪಾಯಸ ವಂದು ಪರಿಯ ಕಲಸೋಗರ ಅಳೆಯಂಬಲಿ ಹನ್ನೆರಡುಬೀಸೂರಿಗೆಯಂ ತುಂಬಿ ಪದ್ಮಾವತಿಗೆ ದೇವಾಂಗವಸ್ತ್ರ ಷೋಡಶಾಭರಣಂಗಳನರ್ಚ್ಚಿಸಿ ವಂದು ಸುವರ್ನ್ನದ ಫಲ ಗಂಧಾಕ್ಷತೆ ಬಿಚ್ಚಾಲೆ ಕರೀಮಣಿ ಹೊಂಗನೂಲು ಚಿಗುಳಿ ತಂಬಿಟ್ಟು ನೆನಗಡಲೆ ಉಂಡಲಿಗೆ ಹನ್ನೆರಡುತೆರದಫಲ ಪನ್ನೆರಡಕೆ ಪನ್ನೆರಡು ಎಲೆ ಅಕ್ಕಿ ಉಪ್ಪು ಸೇವಗೆಯಪಾಯಸಮಂ ಹೊನ್ನಪರಿಯಾಣದೊಳು ತುಂಬಿ ತುಪ್ಪ ಶರ್ಕ್ಕರೆ ಪರಿಪರಿಯಭಕ್ಷದಿಂ ಚರುವನಿಟ್ಟು ಆ ಬಾಯಿನಮಂ ದೇವರಿಂಗೊಂದು ಶ್ರುತಕ್ಕೊಂದು ನೋನಿಸಿದ ಉಪಾಧ್ಯಾಯರಿಗೊಂದು ಕಢೆಯ ಪೇಳ್ದವರ್ಗೆ ದಕ್ಷಿಣೆಸಹಿತಮೊಂದು ಬಾಯಿನಮಂ ಕೊಡುವುದು ಉಳಿದವಂ ಸುವಾಸಿನಿಯರ್ಗೆ ಅಥವಾ ಶಾಸನ ದೇವತೆಯರ್ಗೆ ಕೊಡುವುದು ದೇವರಿಗೆ ಪೂಜೋಪಕರಣಗಳಂ ಕೊಡುವುದು ಪನ್ನೆರಡುತಂಡ ಋಷಿಯರ್ಗ್ಗೆ ಅಜ್ಜಿಯರ್ಗ್ಗೆ ಆಹಾರ ದಾನಮಂ ಮಾಡಿ ಜ್ಞಾನೋಪಕರಣ ಸಂಯಮೋಪಕರಣಂಗಳ ಕೊಡುವುದು ಬಡವರೊಡೆಯರೆನ್ನದರಿದು ಭಕ್ತಿಪೂರ್ವ್ವಕದಿಂ ಈ ಕ್ರಮದಿಂ ಶಕ್ತಿಗೆ ತಕ್ಕಂತೆ ಉದ್ಯಾಪನೆಯಂ ಮಾಳ್ಪುದು ಮೆಂದು ಪೇಳೆಕೇಳ್ದು ನೋಂಪಿಯಂ ಕೈಕೊಂಡು ಗುರುಗಳಂ ಬೀಳ್ಕೊಂಡು ತಮ್ಮತಮ್ಮ ನಿಜಗೃಹಕ್ಕೆ ಬಂದು ಯಥಾಕ್ರಮದಿಂ ನೋಂತುಜ್ಜಯಿಸಿ ತತ್ಪಲದಿಂ ಸ್ವರ್ಗ್ಗಚ್ಯುತರಾಗಿ ಬಂದ ದೇವರ್ಕ್ಕಳು ಶ್ರೀಪ್ರಭುನುಂ ಮಿತ್ರಪ್ರಭನುಂ ಚಂದ್ರಪ್ರಭನುಂ ಕಾಮಪ್ರಭನುಂ ಸೂರ್ಯ ಪ್ರಭನುಂ ರತ್ನಪ್ರಭನುಂ ವಿಮಳಪ್ರಭನುಮೆಂಬ ಯೆಣ್ಬರ್ಕ್ಕುಮಾರರ್ಪ್ಪುಟ್ಟುವುದುಂ ಮತ್ತಂ ವೈಶ್ಯೋತ್ತಮಂಗೆ ನಾಗದತ್ತನುಂ ರುದ್ರದತ್ತನುಂ ಯಿಂದ್ರದತ್ತನುಂ ಸೂರದತ್ತನುಂ ವೀರದತ್ತನು ಮೆಂಬೈವರು ಮಕ್ಕಳು ಪುಟ್ಟುವುದುಂ ಆಯೆಲ್ಲರುಂ ಸಕಳಶಾಸ್ತ್ರಪರಿಣತರುಂ ಲೋಕೋತ್ತಮರುಂ ಭವ್ಯೋತ್ತಮರುಮಾಗಿ ದಾನಪೂಜೆಗಳಂ ಮಾಡುತ್ತ ಸುಖದಿ ರಾಜ್ಯಂಗೆಯುತ್ತಮಿರಲೊಂದು ದಿವಸಂ ಅಮಿತನಗರಿಮಿತತೇಜರು ಮೆಂಬೀರ್ವ್ವರು ಚಾರಣ ಪರಮೇಷ್ಠಿಗಳು ಬಿಜಯಂಗೈಯ್ಯೆ ಸಾಷ್ಟಾಂಗ ಪ್ರಣತರಾಗಿ ಫಲಾರ್ಚನೆಗಳಿಂದರ್ಚಿಸಿ ಮುಂದೆ ಕುಳ್ಳಿರ್ದು ನಿರ್ಮ್ಮಳಚಿತ್ತದಿಂ ಧರ್ಮ್ಮಶ್ರವಣಮಂ ಕೇಳ್ದು ತದನಂತರಂ ಕರಕಮಳಂಗಳಂ ಮುಗಿದು ತಮ್ಮ ಭವಾಳಿಗಳಂ ಕೇಳಿ ಅವರುಮವಧಿಜ್ಞಾನದಿಂದರಿದು ಈ ಪುರದರಸು ಫಲಮಂಗಳವಾರದ ನೋಂಪಿಯ ನೋಂತುಫಲದಿಂ ನೀವು ಸ್ವರ್ಗ್ಗದಿಬಂದು ಪುತ್ರರಾದಿರನೆ ಸಂತೋಷಂ ಬಟ್ಟು ಚಾರಣಪರಮೇಷ್ಠಿಗಳಂ ಬೀಳ್ಕೊಂಡು ತಾವು ಈ ನೋಂಪಿಯಂ ನೋಂತು ಪಲಂಬರ್ಮ್ಮಕ್ಕಳಂ ಪಡೆದು ಪಲವು ನಿಧಿನಿಧಾನಂಗಳಿಗೊಡೆಯರಾಗಿ ಪಲವು ರಾಜ್ಯಂಗಳಂ ಸಾಧಿಸಿ ಕಪ್ಪಮಂ ಕೊಂಡು ದಾನಪೂಜೆಗಳಂ ಮಾಡಿ ಪಲಕಾಲ ರಾಜ್ಯಮನನುಭವಿಸಿ ಬಳಿಕ್ಕ ಮಹಾತಪಶ್ಚರಣಂಗಳಂ ಮಾಡಿ ಆತ್ಮಾರಾಧನೆಯಂ ನೋಂತು ಸ್ವಗ್ಗಾಪವರ್ಗ್ಗಂಗಳಂ ಪಡೆದರು ಈ ನೋಂಪಿಯಂ ನೋಂತುವರ್ಗ್ಗಳು ನೋನಿಸಿದವರ್ಗ್ಗಳು ಸ್ವರ್ಗಾಪವರ್ಗಂಗಳಂ ಪಡೆವರು ಮಂಗಳಂ ||
ನೋಂಪಿಯ ಕಥೆಗಳು: ೪೭. ಬಸಿಱ ಬಳಗದ ನೋಂಪಿಯ ಕಥೆ
ಶ್ರೀ ವೀತರಾಗಾಯ ನಮಃ |
          ಪರಮಜಿನಪತಿಯ ಚರಣ
ಕ್ಕುರು ಮುದದಿಂದೆಱಗಿ ಬಸಿಱ ಬಳಗದ ನೋಂಪಿಯ
ದಱ ಕಥೆಯಂ ವಿರಚಿಸುವೆಂ
ಸುರುಚಿರಮೆಂದೆನಿಸಿ ನೆಗಳ್ದ ಪೊಸಕನ್ನಡದಿಂ ||
|| ವ || ಅದೆಂತೆಂದೊಡೆ ಜಂಬೂದ್ವೀಪದ | ಭರತ ಕ್ಷೇತ್ರದೊಳು ಮಗಧೆಯೆಂಬುದು ನಾಡು | ರಾಜಗೃಹಮೆಂಬುದು ಪೊಳಲದನಾಳ್ವಂ ಶ್ರೇಣಿಕ ಮಹಾ ಮಂಡಲೇಶ್ವರನಾತನ ಪಟ್ಟದರಸಿ ಚೇಳಿನಿ ಮಹಾದೇವಿಯೆಂಬಳತವರಿರ್ವ್ವರುಂ ವಿನೋದದಿಂ ರಾಜ್ಯಂ ಗೆಯ್ಯುತ್ತಮಿರಲೊಂದು ದಿವಸಂ | ರಿಷಿ ನಿವೇದಕಂ ಬಂದಾಸ್ಥಾನ ಮಂಟಪಮಂ ಪೊಕ್ಕು ಸಾಷ್ಟಾಂಗವೆಱಗಿ ಪೊಡವಟ್ಟು | ಯೆಲೆ ದೇವಾ ನಮ್ಮ ವಿಪುಲಗಿರಿಯೊಳು | ವೀರಸ್ವಾಮಿಯ ಸಮವಸರಣಂ ಬಂದುಇ ನೆಲಸಿದುದೆಂದು ಬಿಂನಪಂಗೆಯ್ದೊಡಾತಂಗಂಗಚಿತ್ತಮನಿತ್ತಾನಂದ ಭೇರಿಯಂ ಪೊಯಿಸಿ ನಿಜಪರಿಜನ ಪುರಜನಂ ಬೆರಸು ಪಾದಮಾರ್ಗ್ಗದಿಂ ಪೋಗಿ ವಿಪುಲಗಿರಿಯೊಳು ಸಮವಸರಣಮಂ ಪೊಕ್ಕು ಗಂಧಕುಟಿಯಂ ತ್ರಿಃಪ್ರದಕ್ಷಿಣಂ ಗೆಯ್ದು ಪರಮೇಶ್ವರನಂ ಫಲವರ್ಚ್ಚನೆಗಳಿಂದರ್ಚ್ಚಿಸಿ ಬಂದಿಸಿ ತದನಂತರಂ ಗೌತಮ ಗಣಧರ ಸ್ವಾಮಿಗಳು ಮೊದಲಾದ | ಋಷಿ ಸಮುದಾಯಮಂ ಗುರುಪರಿವಿಡಿಯಿಂದರ್ಚ್ಚಿಸಿ ವಂದಿಸಿ ಬಳಿಕ್ಕಂ ಮನುಷ್ಯ ಕೋಷ್ಠದೊಳ್ಕುಳ್ಳಿರ್ದ್ದು ನಿರ್ಮ್ಮಲ ಚಿತ್ತದಿಂ ಧರ್ಮ್ಮ ಶ್ರವಣಮಂ ಕೇಳ್ದು ಸಂತುಷ್ಟ ಚಿತ್ತರಾಗಿ ಬೀಳ್ಕೊಂಡು ನಿಜ ಪುರಮನೆಯ್ದಿ ಸುಖಂದಿರ್ದ್ದರು | ಮತ್ತಮಾ ಪುರದ ರಾಜಶ್ರೇಷ್ಠಿ ಜಯಸೇನನೆಂಬಾತನ ಪೆಂಡತಿ ವಿಜಯಸೇನೆ ಯೆಂಬಳು | ಗೌತಮ ಸ್ವಾಮಿಗಳ್ಗೆ ಕರಕಮಂಗಳಂ ಮುಗಿದು ಸ್ವಾಮಿ ಯನಗಾಉದಾನುಮೊಂದು ನೋಂಪಿಯಂ ಬೆಸಸಿಮೆನಲವರಿತೆಂದರು | ಬಸಿಱ ಬಳಗದ ನೋಂಪಿಯನಿಂತೆಂದೆ ಪೇಳ್ದರಾಉದಾನುಮೊಂದು ನಂದೀಶ್ವರದಷ್ಟಮಿಯೊಳು ನೋಂಪಿಯಂ ಕೈಕೊಂಡು ಮುಂದಣ ನಂದೀಶ್ವರದ ಪೌರ್ನ್ನಮಿ ಪರಿಯಂತಂ | ನಾಲ್ಕು ತಿಂಗಳು ಅರ್ಹರ್ಪರಮೇಶ್ವರಂಗೆ ನಿತ್ಯಾಭಿಷೇಕಾಷ್ಟ ವಿಧಾರ್ಚ್ಚನೆಯಿಂದರ್ಚ್ಚಿಸಿ ಕಥೆಯಂ ಕೇಳ್ಪುದು | ಕಡೆಯೊಳುಜ್ಜವಣೆಯಂ ಮಾಳ್ಪ ಕ್ರಮಮೆಂತೆಂದೊಡೆ
|| ಕ || ಕೆಂಪನಿಸಿದೆರಡು ಕೆಲಂ
ನುಂಪೆನಿಸಿದೊಂದು ಶ್ರಾವೆ ಕಳಸಮನೊಂದಂ
ಕೆಂಪಾಗಿ ಕೂಡಿತಪ್ಪುದು
ಸಂಪೂರ್ಣ್ನಂ ಮಾಡಿ ಗಡಿಗೆಯಂ ಪಂನೆರಡಂ ||
ಅಂತು ಮಾಡಿದ ಪಂನೆರಡು ಗಡಿಗೆಗಳೊಳು ಪಂನೆಱಡು ತೆಱದ ಧಾನ್ಯಮಂ ತೀವಿಯೊಂದು ಕೆಲದೊಳಿಕ್ಕಿ ಹಡೆದಂತಪ್ಪ ಫಲಮನಿಕ್ಕಿ ಅದಱ ಮೇಲೆ ಶ್ರಾವೆಯನಿಳಿಪಿ ಅದರ ಮೇಲೆ ಕಳಸಮನಿಳಿಪಿ | ಆ ಕಳಸ ದೊಳಗೆ ಹಾಲು ತುಪ್ಪಮಂ ತೀವಿ ಸುವರ್ನ್ನಮನಿಕ್ಕಿ ಶೋಭನ ಗಂಧಮಂ ಪೂಸಿ ಮೂನೂಲಂ ಸುತ್ತಿ ಮತ್ತೊಂದು ಕೆಲದೊಳು ಕಡಲೆಯನಿಕ್ಕಿಯಟ್ಟ ಹುಗ್ಗಿ ಅಳೆಯನಿಟ್ಟಟ್ಟ ಹಚ್ಚಂಬಲಿ | ಕಲಸುಗೂಳು ತುಯ್ಯಲು ತುಪ್ಪಮಂ ತೀವಿ | ಪಡೆದಂತಪ್ಪ ಫಲಮನಿಕ್ಕಿ ಹಂನೆರಡು ಹೂರನಗಡಬು ಹಂನೆರಡು ತಱಗು | ಹಂನೆರಡು ಮಂಡಗೆಯಂ ಮುಚ್ಚಿ ಅರ್ಹತ್ಪರಮೇಶ್ವರನಂ ಮಹಾಭಿಷೇಕಾಷ್ಟ ವಿಧಾನರ್ಚ್ಚನೆಯಿಂದರ್ಚ್ಚಿಸಿ ದೇವರ ಮುಂದೈದು ಮಾನಕ್ಕಿಯನೆರಡು ಪುಂಜಮಂ ಮಾಡಿ ಆ ಪುಂಜದ ಮೇಲೆರಡು ಕೆಲನಿಳಿಪುವಾಗ ಬಸಿಱ ಬಳಗವಾಗಿಪ್ಪೆನೆಂದುಚ್ಚರಿಸಿ ದೇವರ ಮುಂದೆ ಧಾನ್ಯದ ಕೆಲನಿರಿಸೂದು | ಜಕ್ಕಳೆಯ ಮುಂದೆ ಉಳಿದ ಕೆಲನಿರಿಸಿ | ನೋನಿಸಿದವರ್ಗ್ಗುಡ ಕೊಡುಉದು | ಕಥೆಯಂ ಕೇಳ್ಪುದು | ಆಯ್ದು ತಂಡ ಋಷಿಯರಂ ಮುತ್ತೈದು ತಂಡ ಅಜ್ಜಿಯರಂ ನಿಲಿಸೂದು | ಚಾತುರ್ವ್ವರ್ಣಕ್ಕಾಹಾರ ದಾನಮಂ ಮಾಳ್ಪುದು ಅಯಿಸರುಗಮಂ ತಾನುಂ ತಂನ ಮಕ್ಕಳುಂ ತಂನ ಗೋತ್ರಜರುಂ ಭೋಜನಂ ಮಾಳ್ಪುದು | ಗೋತ್ರಜರಲ್ಲದವರ್ಗ್ಗೆ ಬಾಯಿನಮೆಂದಾದೊಡಮಿಕ್ಕಲಾಗದೆಂದು ಪೇಳೆ | ಕೇಳ್ದಾ ನೋಂಪಿಯಂ ಕೈಕೊಂಡು ನೋನುತ್ತಮಿರ್ಪ್ಪದುಮಲ್ಲಿಯ ಬಡ | ಪರದನೋರ್ವ್ವಂ ಜಯಸೇನನೆಂಬಾತನಾತನ ಪೆಂಡತಿ ಜಯಸೇನೆಯೆಂಬಳೊಂದು ದಿವಸಂ ವಿಜಯಸೇನೆ ಬಸದಿಗೆ ಪೋಗಿ ಮನೆಗೆ ಬರುತ್ತಮಿರ್ಪ್ಪುದುಂ ಜಯಸೇನೆ ಕಂಡೆಲ್ಲಿಗೆ ಪೋಗಿ ಬಂದೆಯಕ್ಕಾಯೆನೆ ಬಸದಿಗೆ ಪೋಗಿ ನೋಂತು ಬಂದೆವೆನಲದಾವ ನೋಂಪಿಯೆನೆ ಬಸಿಱ ಬಳಗದ ನೋಂಪಿಯೆನೆಯದಱ ವಿಧಾನಮೆಂತೆಂದೆನೆ | ಮುಂ ಪೇಳ್ದ ವಿಧಾನಮಂ ಸವಿಸ್ತರಂ ಪೇಳೆ ಕೇಳ್ದಾನುಂ ನೋಂಪೆನೆನೆ ಬಡವರ್ಗಿದಳವಡದೆನಲಡುವಂತಾಗಿ ನೋಂಪೆನೆದು ಕೈಕೊಂಡು ಯಥಾಶಕ್ತಿಯಂ ನಿತ್ಯಾಭಿಷೇಕ ಅಷ್ಟವಿಧಾರ್ಚ್ಚನೆ ಸಹಿತ ನೋನುತ್ತಮಿರ್ಪ್ಪುದುಂ | ವಿಜಯಸೇನೆಗೆ ಮಕ್ಕಳುಂ ಸೊಸೆಯರುಂ ಮುಂನಿನಿ ಪಿರಿದಾಗಿ ಶ್ರೀಯೊಳ್ಕೊಡಿ ಬಸಿಱ ಬಳಗವಾಗಿ ಸುಖಮಿರ್ದ್ದುಂ | ಶ್ರೀಯುಮಂ ಧನಧಾನ್ಯ ಮಕ್ಕಳುಂ ಸೊಸೆಯರ ಬಲಗರ್ವ್ವಮುಂ ಪೆರ್ಚ್ಚೆ ನೋಂಪಿಯನವಜ್ಞೆಯಿಂದುದಾಸೀನಂ ಮಾಡಿ ನೋನದಿರೆ ನೋಂಪಿಯ ಕ್ರಮಂ ತಪ್ಪಿ ಪೋಗೆ ತಂನ ಶ್ರೀಯುಂ | ಪಾಱಿ ಪೋಗೆ ತಂನ ಮಕ್ಕಳುಂ ಸೊಸೆಯರುಂ | ತನಗೆ ಕಡಮುಳಿದು ಬೇಱೊಕ್ಕಲಾದೊಡಂ ಉಂಮಳಿಸಿ ಕಂದಿ ಕುಂದಿ ಸೆಟ್ಟಿಯೊರ್ವ್ವಂಗುಣಲೆಡೆಮಾಡಿಸಿ ಸೆಟ್ಟಿ ಬಾರದೆ ತಡದನೆಂದು | ವಿಜಯ ಸೇನೆಯೊಳಗಂ ಪೊಱಗಂ ನೋಡುತ್ತಮಿರ್ಪ್ಪ ಸಮಯದೊಳೂ
          ಕಂದ || ಬರೆ ಚರ್ಯ್ಯಾ ಮಾರ್ಗದಿ ತಾಂ
ಪರಮ ತಪೋಧನ ಸುಭದ್ರ ಭಟ್ಟಾರಕರುಂ
ಸರಸಿಜ ವದನೆ ಗುಣೋನ್ನತೆ
ಪರಮೋತ್ಸವ ವಿಜಯಸೇನೆ ಕಂಡಳು ಮುದದಿಂ ||
ಅನ್ತು ಕಂಡು ತ್ರಿಕರಣಶುದ್ಧಿಯಂ ವಂದಿಸಿ ನಿಲಿಸಿ ನವವಿಧ ಪುಣ್ಯದೊಳು ನೆರೆದು ಸಮಸ್ತಗುಣ ಸಮನ್ವಿತೆಯಾಗಿ ಷಡುಶುದ್ಧಿ ಸಹಿತಂ ಚತುರ್ಚಿಶೇಷಮನುಳ್ಳ ದಾನಮಂ ಕೊಟ್ಟು ಚರ್ಯಾನಂತರಂ ಕರಕಮಲಂಗಳಂ ಮುಗಿದು ಜೀಯಾ ಬಿನ್ನಪವನವಧರಿಸಿ ನಿಃ ಕಾರಣಂ ಮಕ್ಕಳುಂ ಬೇರೊಕ್ಕಲಾದುದಂ ಶ್ರೀಯುಂ ತೂಳ್ದುತೊರ್ಮೊದಲೆ ಪಾರಿಪೋದುದುನುಂ ಬೆಸಸಿಮೆನುಲವರವಧಿಜ್ಞಾನಿಗಳಪ್ಪುದರಿಂ ಪೇಳ್ದರು ನೀಂ ಗರ್ವ್ವದಿಂ ಕೈ ಕೊಂಡ ನೋಂಪಿಯನಿಳಿಕೆಗೆಯ್ದು ಬಿಟ್ಟ ಪಾಪದಿಂ ನಿಂನ ಮಕ್ಕಳು ನಿನಗೆ ಮುಳಿದು ಬೇರೊಕ್ಕಲಾದರು ಶ್ರೀಯುಂ ಪಾರಿ ಪೋಗಿ ನಿನಗಿನಿತವಸ್ಥೆಯಾದುದೆಂದು ಪೇಳೆ ಕೇಳ್ದು ತಾನು ಗೆಯ್ದಿಹ ಪಾಪಕ್ಕೆ ತಾನೆ ಭಯಂಕರಂಗೊಂಡು ಮರುಗಿ ಮತ್ತಮಾ ನೋಂಪಿಯಂ ತ್ರಿಕರಣ ಶುದ್ಧಿಯಿಂ ಸಮ್ಯಕ್ತ್ವ ಪೂರ್ವ್ವಕವಾಗಿ ಕೈಕೊಂಬುದುಂ ತಾಯಿ ಮಕ್ಕಳೊಂದಾಗಿ ಮುಂನಿನಂತೆ ಶ್ರೀಯೊಳ್ಕೂಡಿ ಸುಖಮಿರ್ದ್ದಳು ಜಯಸೇನೆಯುಂ ವಿಜಯಸೇನನುಂ ಯಥಾ ಕ್ರಮದಿಂ ನೋಂತುಜ್ಜೈಸಿ ತತ್ಫಲದಿಂ ಪಲಂಬರು ಮಕ್ಕಳಂ ಪಡೆದು ಪಲವು ನಿಧಿ ನಿಧಾನಕ್ಕೊಡೆಯರಾಗಿ ಬಸಿಱ ಬಳಗಮಾಗಿ ಚತುರ್ವ್ವಿಧ ದಾನ ಪೂಜೆಯಂ ಮಾಡುತ್ತಂ ಸಕಲ ಸಂಸಾರ ಸುಖಮನನುಭವಿಸಿ ಕಡೆಯೊಳ್ಪರಮ ವೈರಾಗ್ಯ ಪರಾಯಣೆಯಾಗಿ ಸಮ್ಯಕ್ತ್ವ ಪೂರ್ವ್ವಕಮಪ್ಪ ಜಿನದೀಕ್ಷೆಯಂ ಕೈಕೊಂಡು ವಿಶಿಷ್ಟ ತಪದೊಳಂತ್ಯ ಕಾಲದೊಳು ಪರಮ ಸಮಾಧಿಯಿಂ ಶರೀರ ಬಾರಮ ನಿಳಿಪಿ ಸ್ವರ್ಗ್ಗದೊಳು ಮಹರ್ದ್ಧಿಕದೇವನಾಗಿ ಪುಟ್ಟಿ ದಿವ್ಯ ಸುಖಮನನುಭವಿಸಿ ಬಂದಿಲ್ಲಿ ಮನುಷ್ಯೋತ್ತಮರಾಗಿಲ್ಲಿ ಪರಂಪರೆಯಿಂದಷ್ಟವಿಧ ಕರ್ಮ್ಮಂಗಳಂ ನಿರ್ಮ್ಮೂಲನಂಗೆಯ್ದು ಮೋಕ್ಷಸ್ಥಾನಮೆಯ್ದಿದರಿಂತೀ ಬಸಿಱ ಬಳಗದ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಕ್ರಮದಿಂ ಸ್ವರ್ಗ್ಗಂಗಳಕ್ಕುಂ ಜಯಮಂಗಳ ಮಹಾಶ್ರೀ ಚೈತ್ಯಾಲಯಕ್ಕೆ ಶುಚಿರ್ಬ್ಭೂತರಾಗಿ ಪೋಗಿ ತ್ರಿಃಪ್ರದಕ್ಷಿಣಂ ಗೆಯ್ದು ನಿಷಿಧಿಯಿಂ ದೊಳಗಂ ಪೊಕ್ಕು ಸಾಷ್ಟಾಂಗ ಪ್ರಣುತನಾಗಿ | ದೇವರಂ ಬಂಧಿಸಿ ಸ್ತುತಿಶತ ಸಹಸ್ರಂಗಳಂ ಸ್ತುತಿಯಿಸಿ ಚತುರ್ವ್ವಿಂಶತಿ ತೀರ್ತ್ಥಕರಿಗೆ ಯಕ್ಷ ಯಕ್ಷಿಣಿ ಸಹಿತಂ ಮಹಾಭಿಷೇಕ ಪೂಜೆಯಂ ಮಾಡಿ ಶ್ರುತ ಪೂಜೆಯಂ ಮಾಡಿ ಗುರುಳ್ಗೆ ಪಾದಾರ್ಚ್ಚೆನೆಯಂ ಮಾಡಿ ಮಹೋತ್ಸವದಿಂ ವಂದನೆಯಂ ಮಾಡಿ | ಆದಿಪರಮೇಶ್ವರ ಮೊದಲಾಗಿಯಿಪ್ಪತ್ತ ನಾಲ್ವರ್ತ್ತಿರ್ತ್ಥಕರರ ಪೆಸರ್ಗ್ಗೊಂಡಿಪ್ಪತ್ತನಾಲ್ಕು ಅಕ್ಷತೆಯ ಪುಂಜಮನಿಕ್ಕುಉದು | ಯಿಪ್ಪತ್ತ ನಾಲ್ಕು ಅಡಕೆ | ಯಿಪ್ಪತ್ತನಾಲ್ಕು ಎಲೆ ಯಿಪ್ಪತ್ತನಾಲ್ಕು ಪುಷ್ಪಂ | ದೀಪಧೂಪ ಸಹಿತ ಅಷ್ಟವಿದಾರ್ಚ್ಛನೆಯಂ ಮಾಡಿ ಆದಿತೀರ್ತ್ಥಕರ ಆಣಂತಿಯಂ ಯೇಕ ಭುಕ್ತದಿಂ ಕೈಕೊಂಡು ಕಳಸ ಕಂನಡಿ ತೋರಣ ಸಹಿತ ಯಿದಿರ್ಗ್ಗೊಂಡು ಸಮುದಾಯಮಂ ಮಾಳ್ಪುದು ಉಂಬಲ್ಲಿ ನೀರಂ ಕುಡಿವಲ್ಲಿ ಖಜ್ಜಾಯಮಂ ಕೊಳುವಲ್ಲಿ | ತಾಂಬೂಲಂಗೊಳುವಲ್ಲಿ | ಆಣತಿಯಂ ಹೇಳಿಸಿಕೊಂಬುದಂ | ತಾನುಮಾಱದಡೆ ಚಕ್ರೇಶ್ವರಿ ಜ್ವಾಲಿನಿ ಜಕ್ಕಲೆ ಪದ್ಮಾವತಿ ನಾಲ್ವರೊಳಗಾಉದಾನುಮೊಂದು ಪ್ರತಿಮೆವೆರಸು ದೇವರ್ಗ್ಗೆ ಅಭಿಷೇಕಾಷ್ಟ ವಿಧಾರ್ಚ್ಚನೆಯಂ ಮಾಳ್ಪುದು | ಯೀ ಕ್ರಮದಿಂ ನಡಸೂದು | ತಿಂಗಳು ತಿಂಗಳು ತಪ್ಪದೆ ಪೌರ್ನ್ನಮಿಯೊಳು ಮುಂನಿನಂತೆ ಅಜಿತ ತೀರ್ಥಕರರಾಣತಿಯಂ ಕೈಕೊಂಡುಯೀ ಕ್ರಮಂದಿದಿಪ್ಪತ್ತ ನಾಲ್ವರು ತೀರ್ತ್ಥಕರರಾಣತಿಯಂ ಕೈಕೊಂಡು ಬಳಿಕ ಯೆರಡು ವರ್ಷದಂದಿಗೆ ಮೇಣುಮೊಂದು ವರ್ಷದಂದಿಗೆ ಉಜ್ಜವಣೆಯಂ ಮಾಳ್ವ ಕ್ರಮವೆಂತೆನೆ | ಸುವರ್ಣ್ನ | ಪಿತ್ತಳೆ ಶಿಲೆ ಲೋಹ ಯಿವರೊಳಾವುದಾನೊಂದರೊಳು | ಚತುರ್ವ್ವಿಂಶತಿ ತೀರ್ತ್ಥಕರ ಪ್ರತಿಮೆಯಂ ಮಾಡಿಸಿ ವೇದಿಕೆ ಧ್ವಜಾರೋಹಣ ಕ್ರಮದಿಂದ ಪ್ರತಿಷ್ಠೆಯಂ ಮಾಡಿಸಿ ನೂಱೆಂಟು ಕಳಸದಿಂದಂ ಮಹಾಭಿಷೇಕಮಂ ಮಾಡಿಸಿ | ರಾತ್ರೆಯೊಳು ಜಾಗರಮಿರ್ದ್ದು | ಧರ್ಮ್ಮ ಕಥೆಯಂ ಕೇಳ್ಪುದು | ನಾಲ್ಕು ಜಾವ ಅಭಿಷೇಕಾಷ್ಟ ವಿಧಾರ್ಚ್ಚನೆಯಂ ಮಾಡಿ ಯಿಪ್ಪತ್ತನಾಲ್ಕು ಭಕ್ಷಂಗಳಿಂ | ಚರುವನಿಟ್ಟು ಅಷ್ಟವಿಧಾರ್ಚ್ಚನೆಂ ಮಾಳ್ಪಮಂತ್ರ || ಓಂ ಹ್ರಾಂ ಹ್ರೀಂ ಹ್ರೂಂ ಹ್ರೌಂ ಹ್ರಃ೦ ಅಸಿಯಾಉಸಾ ಮಮ ಸರ್ವ್ವಶಾಂತಿ ಕಾಂತಿ ತುಷ್ಟಿ ಪುಷ್ಟಿ ಸೌಭಾಗ್ಯಮಾಯು ರಾರೋಗ್ಯಮಿಷ್ಟ ಸಿದ್ಧಿ ಕುರು ಸಮಸ್ತ ರೋಗಾಪಮೃತತ್ಯುಂ ವಿನಾಸನಂ ಕುರು ವಷಟಸ್ವಾಹಾ || ಯೆಂದಷ್ಟ ವಿಧಾರ್ಚ್ಚನೆಯಂ ಮಾಡಿ ದೇವರ್ಗ್ಗೆ ನಿತ್ಯಾಭಿಷೇಕಕ್ಕೆ ಸುಶೀಲೆಯನುಳ್ಳ ಕಪಿಲೆಯಂ ಕೊಡುವುದು | ಯಿಪ್ಪತ್ತನಾಲ್ಕು ತಂಡ ರುಷಿಯರ್ಗ್ಗೆ ತಟ್ಟು ಕುಂಚ ಗುಂಡಿಗೆ ಠವಣೆ ಕೋಲು ಕವಳಿಗೆ ಶ್ರುತಪಾವಡೆ ಸಹಿತಮೊಂದೊಂದು ಮಹಾಪುರಾಣದ ಪುಸ್ತಕಮಂ ಬರಸಿಕೊಡುವುದು | ಅನಿತೆಯಜ್ಜಿಯರ್ಗ್ಗೆ ಬ್ರಹ್ಮಚಾರಿಗಳಿಗೆ ವಸ್ತ್ರಮಂಗಳಮಂ ಕೊಡುವುದು | ಚಾತುರ್ವ್ವರ್ಣಕ್ಕೆ ಯಥಾ ಶಕ್ತಿಯಿಂದಾಹಾರ ದಾನ ಸುವರ್ಣ್ನ ದಾನಮಂ ಮಾಳ್ಪುದುಕ್ಷತ್ರಿಯ ಬ್ರಾಹ್ಮಣ ವೈಶ್ಯ ಶೂದ್ರರೆಂಬ ಜಾತಿಯೊಳಾಉದಾನುಂ ರತ್ನತ್ರಯಮುಂ ಬ್ರತಶುದ್ಧರಪ್ಪ ಯಿಪ್ಪತ್ತ ನಾಲ್ವರು ಸೊವಾಸಿನಿಯರ್ಗ್ಗೆ ಗಂಧಾಕ್ಷತೆ ತಾಂಬೂಲಂಗಳಂ ಕೊಟ್ಟು ನಾಲ್ವತ್ತೆಂಟು ಹೊಸ ಮೊಱಗಳಂ ಪ್ರಕ್ಷಾಲಿಸಿ ಅವಱೊಳಗೆ ವೊಬ್ಬಳ್ಳ ಕಡಲೆ ವೊಬ್ಬಳ್ಳೊಬ್ಬಳ ಉಪ್ಪುಮಂ ಪೊಯಿದು ನಾಲ್ಕು ತಱಗು ನಾಲ್ಕು ಹೂಸಣಗಡುಬು ಮಾಧುಫಲ ಯೀಳೆ ಕಿತ್ತೀಳೆ ನಾರಂಗ ಬಾಳೆಯ ಹಂಣು ಮೊದಲಾದಭೀಷ್ಟಫಲಂಗಳಂ ತೀವಿ ಮತ್ತೊಂದು ಮೊಱನ ಮುಚ್ಚಿ ನೂಲಂ ಸ್ತುತಿ ಶಾಸನ ದೇವತೆಯರ ಮುಂದೆ ಸಂಕಲ್ಪಿಸಿ ಬಾಯಿನಮಂ ಕೊಡುವ ಮಂತ್ರ | ಓಂ ಹ್ರೀಂ ಶ್ರೇ ಸಮಸ್ತೇ ದತ್ತಾನಂತ ಫಲಂ ಯೆಂದು ಕೊಡುವುದು ಆಯುಷ್ಮಾಂನ್ ಭವೆ ಯೆನುತ್ತಂ ಬಾಯಿನಮಂ ಕೊಂಬುದು | ಅವರ್ಗ್ಗೆ ಉಣಲಿಕ್ಕುವುದು | ಉಡಕೊಡುವುದು | ಈ ನೋಂಪಿಯ ಫಲದಿಂ | ವಿಘ್ನವಿನಾಶನಮಕ್ಕು ಮೃತ್ಯುಂಜಯ ಮಕ್ಕು | ಸೌಭಾಗ್ಯಂ ದೀರ್ಗ್ಘಾಯುಮಂ | ಶ್ರೀ ಸಂಪತ್ತುಂ ಪರಮೇಶ್ವರ್ಯ್ಯಮಕ್ಕುಮೆಂದು ಅತಿಶಯ ಕೇವಳಿಗಳು ಮನೋಹರಿ ಮಹಾದೇವಿಗೆ ಪೇಳೆ ಕೇಳ್ದು ಮಹೋತ್ಸವದಿಂ ನೋಂಪಿಯಂ ಕೈಕೊಂಡು | ಭಕ್ತಿ ಪೂರ್ವಕವಾಗಿ ನೋನುತ್ತಮಿರಲರಸಂ ಮನೋಹರಿಗೆ ಕೂರ್ತ್ತಿರ್ಪುದನಱಿದು ಪಿರಿಯರಸಿ ಮುಳಿದು ಅರಸಂಗಪಾಯಮಂ ಚಿಂತಿಸುತ್ತಮಿಪ್ಪಂನೆಗೆಮಂದರಸಂ | ಪರಮಂಡಲಮಂ ಸಾಧಿಸಲೆಂದು ಪ್ರಯಾಣ ಭೇರಿಯಂ ಪೊಯಿಸಿ ಸುಖದಿನ ಮುಹೂರ್ತ್ತದೊಳು ಪೊಱ ಬೀಡಂ ಬಿಟ್ಟಿರ್ಪ್ಪಿನೆಗಂ | ಅರಸಂಗಂಮೆಂನ ತಂಗಿಗಂ ಭೋಜನಮನಟ್ಟಿ ಪಿರಿಯರಸಿಯಂನ ಪಾನಂಗಳೊಳು ವಿಷ ಪ್ರಯೋಗದಿಂ ಭೋಜನಮನಟ್ಟು ಉದುಮರಸಾರೋಗಿಸಲೆಂದು ಮನೋಹರಿವೆರಸು ಕುಳ್ಳಿರ್ಪ್ಪುಂ ಪಡಿಸಮಣಮನಿಕ್ಕಿ ಬಡಿಸಿದೊಡೆ ಮನೋಹರಿಗೆ ಯಾಣತಿಯಂ ಪೇಳ್ವೆರಿಲ್ಲದತ್ತಿತ್ತಂ ಪೋಗಿ ತಡೆಯೆ | ಆರೋಗಿಸದಿರ್ದ್ದರಂನೆಗಂ | ಪಡಿಸವಣಂಗೊಡಾತನಾಹಾಂಗೊಳಲಾಕ್ಷಣಂ ವಿಷಪೂರಿತನಾಗಿ ಸತ್ತಡೆ ಅರಸನುಂ ಮಂತ್ರಿಗಳುಮಱಿದು | ಪಿರಿಯರಸಿಯಂ ಪಿಡಿತರಿಸಿ ಅದಕ್ಕೆ ತಕ್ಕ ದಂಡಣೆಯಂ ಮಾಡಲಿರರ್ದ್ದಾಗಳು ಮನೋಹರಿ ಆಣಂತಿಯ ಫಲಮಂ ಕಾಣಲಾದುದರಿಂದ ಧರ್ಮ್ಮಂತಲೆ ಗಾಯ್ತೆಂಬುದು ತಪ್ಪದೆಂದು | ಮಹಾ ಮಂಡಳಿಕರು | ಮಕುಟ ಬದ್ಧರುಂ | ಪುರಜನ ದಯಾ ಮೂಲ ಧರ್ಮ್ಮದೊಳೆ ಪ್ರೀತೆಯಪ್ಪುದಱಿಂ | ಅರಸಂಗೆ ಸಲಿಗೆ ವುಳ್ಳರಾಗಿ | ಪಿರಿಯರಸಿಯಂ ನಿಗ್ರಹಂಗೆಯ್ಯಲೀಯದೆ ಬಿಡಿಸಿ ಆಕೆಯಾಕೆಯ ಪ್ರಸಾದದಿಂ ಬದಿಕಿದೆನೆಂದು ಸಮ್ಯಕ್ತ್ವ ಸಹಿತಂ ಬ್ರತಮಂ ಕೈಕೊಂಡಳು | ಸಮಸ್ತ ಜನಂಗಳುಂ | ನೋಂಪಿಯ ಫಲಕ್ಕೆ ಚೋದ್ಯಂಬಟ್ಟು ಸದ್ಧರ್ಮ್ಮಮಪ್ಪ ಬ್ರತಂಗಳಂ ಪಾಲಿಸುತ್ತಮಿರೆ ಮಹಾರಾಜಂ ಪರರಾಷ್ಟ್ರಮಂ ನಿರಾಯಸದಿಂ ಸಾಧಿಸಿ ಮಗುಳ್ದು ಬಂದು ಮಹೋತ್ಸವದಿಂ | ಪುರಮನರಮೆಯಂ ಪೊಕ್ಕು ಜಿನೇಶ್ವರಂಗೆ ಮಹಾಭಿಷೇಕಮಂ ಮಾಡಿಸಿ ಶ್ರುತ ಪೂಜೆಯಂ ಮಾಡಿ | ಪಟ್ಟಣ ಸಮುದಾಯಮಂ ಮಾಡಿಸಿ ಸುಖದಿಂದಿರುತ ಮನೋಹರಿಗೆ | ಮಹಾದೇವಿ ಪಟ್ಟಮಂ ಕಟ್ಟಿಯಾ ನೋಂಪಿಯುದ್ಯಾಪನೆಯಂ ಯಥಾಕ್ರಮದಿಂ ಮಾಡಿಸಿ | ಯಾವಜ್ಜೀವಂ ಶ್ರೀ ಚತುರ್ವ್ವಿಂಶತಿ ತೀರ್ತ್ಥಕರ ಅಣತಿಯಂ ಸಮ್ಯಕ್ತ್ವಪೂರ್ವಕಂ ಪ್ರತಿಪಾಲಿಸಿ ಸುಖದಿಂ ಪಲಕಾಲಂ ರಾಜ್ಯಂಗೆಯ್ದು | ಬಳಿಕ್ಕ ನಿರ್ವ್ವೇಗದಿಂ ಸರ್ವ್ವ ಸಂಗ ಪರಿತ್ಯಾಗಂಗೆಯ್ದು | ಅನಂತ ಜ್ಞಾನ ಅನಂತದರ್ಶನ ಅನಂತ ವೀರ್ಯ್ಯ ಅನಂತ ಸುಖಮೆಂಬನಂತ ಚತುಷ್ಟಯದೊಳ್ಕೊಡಿದಷ್ಟಾದಶ ದೋಷದಿಂದಗಲ್ಲು ಪರಮಾತ್ಮ ಸ್ವರೂಪಮಂ ಮನದೊಳು ತಾಳ್ದು ಶುಭ ಪರಿಣಾಮದಿಂ ಮುಡಿಪಿ | ಮೂಱನೆಯ ಸ್ವರ್ಗ್ಗದೊಳು ದೇವನಾಗಿ ಪುಟ್ಟಿಯನೇಕ ದೇವ ಸ್ತ್ರೀಯರೊಡನೆ ದಿವ್ಯಭೋಗಂಗಳಂ ಅನುಭವಿಸಿ | ಕಡೆಯೊಳು ಮನುಷ್ಯಲೋಕದೊಳು | ಕ್ಷತ್ರಿಯ ಕುಲದೊಳು ಪುಟ್ಟಿ ಕಾಮದೇವ ಸಂನಿಭರೂಪಾಗಿ | ರತಿ ಸಮಾನೆಯರಪ್ಪ ಪಲಂಬರರಸಿಯೊಳ್ಕೊಡಿ ಪುತ್ರ ಮಿತ್ರ ಕಳತ್ರಾದಿ ಬಂಧು ಜಂನಂಗಳೆಲ್ಲರ ಸಮೂಹಂ ಬೆರಸು ಸುಖ ಸಂಕಥಾ ವಿನೋದದಿಂ ಮಹಾ ಮಂಡಲೇಶ್ವರ ಪದವಿಯೊಳಿರ್ದ್ದು | ದೀಕ್ಷೆಯಂ ಕೈಕೊಂಡುಗ್ರೋಗ್ರ ತಪಂಗೆಯ್ದುಪಶ್ರೇಣಿಯ ನೇಱೆಯುಪಶಾಂತ ಕಷಾಯನಾಗಿ | ಮುಡಿಪಿ ಸರ್ವ್ವಾರ್ತ್ಥ ಸಿದ್ಧಿಯೊಳ್ಪುಟ್ಟಿ ಮುವತ್ತ ಮೂಱು ಸಾಗರೋಪಮ ಕಾಲಂ ಸುಖಮನನುಭವಿಸಿ | ಗರ್ಭ್ಭಾವತರನಾದಿ ಪಂಚ ಕಲ್ಯಾಣಕ್ಕರ್ಹನಾಗಿ ಪಲಕಾಲಂ ರಾಜ್ಯ ಶ್ರೀಯೊಳೋಲಾಡಿ | ಪರಮ ವೈರಾಗ್ಯದಿಂ ದೀಕ್ಷಾ ಗ್ರಹಣಂಗೆಯ್ದು ಕ್ಷಪಕ ಶ್ರೇಣ್ಯಾರೋಹಣದಿಂ ಘಾತಿ ಚತುಷ್ಟಯಂಗಳಂ ಕೆಡಿಸಿ | ಆತ್ಮ ಪ್ರದೇಶಂಗಳಂ | ಮುಸಕಂ ಯೋಗಮೆಂಬುದಂತಪ್ಪ ಯೋಗದಿಂದಗಲ್ಲು ಸಮಸ್ತ ಶೀಲ ಗುಣಂಗಳ ಪರಮೋತ್ಕ್ರಷ್ಟಮನೆಯಿದ್ದ ಪರಮಾತ್ಮಂ ಕೇವಲ ಜ್ಞಾನ ಕಲ್ಯಾಣಕ್ಕೊಡೆಯನಾಗಿ | ಸಕಲ ಧರ್ಮ್ಮ ಕ್ಷೇತ್ರಂಗಳೊಳು ಸಮವಸರಣಮಂ ವಿಹಾರಿಸಿ ಸಕಲ ಭವ್ಯ ಜನಕ್ಕಂ ಧರ್ಮ್ಮಾಮೃತವರ್ಷಮಮ್ ಕಱೆದು | ಬಳಿಕ್ಕ ಘಾತಿಗಳಂ ಕೆಡಿಸಿ ಪರಿನಿರ್ವ್ವಾಣ ಕಲ್ಯಾಣಕ್ಕೊಡೆಯನಾಗಿ | ಕಡೆಯೊಳು ಮೂಱು ಲೋಕದ ತುದಿಯಪ್ಪ ಈಷತ್ಪ್ರಾಗ್ಫಾರಮೆಂಬೆಂಟನೆಯ ಭೂಮಿಯ ನಡುವಣ ಮನುಷ್ಯ ಕ್ಷೇತ್ರ ಪ್ರಮಾಣಮಪ್ಪ ಸೀತಾವನಿಯೆಂಬ ಸಿದ್ಧಕ್ಷೇತ್ರದೊಳೇಕ ಸಮಯದೊಳ್ಪೋಗಿ ಚರಮ ಶರೀರದಿಂ ಕಿಱಿಯದು ಗುಂದಿದಾಕಾರದೊಳ್ನೆಲಸಿ ಕ್ಷಾಯಿಕ ಸಮ್ಯಕ್ತ್ವ ಕೇವಲಜ್ಞಾನ ಅನಂತವೀರ್ಯ್ಯ ಪರಮ ಸೂಕ್ಷ್ಮತ್ವ ಅವಗಾಹನತ್ವ ಅಗುರುಲಘತ್ವ ಅವ್ಯಾಬಾಧತ್ವಂಗಳೆಂಬೆಂಟುಗುಣಂಗಳಿಂ ಕೂಡಿ | ಅಮೂರ್ತ್ತನುಂ | ಜ್ಞಾನರೂಪನುಂ | ಸುಖದ ಕಣಿಯಮಪ್ಪ ಸಿದ್ಧ ಪರಮೇಷ್ಠಿಗಳಾಗಿ ಸಖದಿಂದಿರ್ಪ್ಪುದರಿಂದೀ ನೋಂಪಿಯಂ ನೋಂತ ಫಲದಿಂ ಪಂಚ ಕಲ್ಯಾಣಕ್ಕೊಡೆಯರಾಗಿ | ಶಾಶ್ವತ ಸುಖಕ್ಕೆ ಭಾಜನರಪ್ಪುದರಿಂತೀ ಅಣಂತಿಯ ನೋಂಪಿಯ ನೋಂತವರ್ಗ್ಗಂ ಮಂಗಳ ಮಹಾಶ್ರೀ.
ನೋಂಪಿಯ ಕಥೆಗಳು: ೪೮. ಬಸಿರಬಳಗದ ನೋಂಪಿಯ ಕಥೆ
ಪರಮ ಜಿನಪತಿಯ ಚರಣ
ಕ್ಕುರುಮುದದಿಂದೆರಗಿ ಬಸಿರಬಳಗದ ನೋಂಪಿಯ
ವರಕಥೆಯಂ ವಿರಚಿಸುವೆಂ
ಸುರುಚಿರಮೆಂದೆನಿಸಿ ನೆಗಳ್ದ ಪೊಸ ಕಂನಡದಿಂ ||
ವ || ಅದೆಂತೆಂದೊಡೀಜಂಬೂದ್ವೀಪದ ಭರತಕ್ಷೇತ್ರದೊಳು ಮಗಧೆಯೆಂಬುದು | ನಾಡು ರಾಜಗೃಹಮೆಂಬುದು ಪೊಳಲದನಾಳ್ವಂ | ಶ್ರೇಣಿಕಮಹಾಂಡಲೇಶ್ವರ ನಾತನ ಪಟ್ಟದರಸಿ | ಚೇಳಿನಿಮಹಾದೇವಿ ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ | ಋಷಿನಿವೇದಕಂ ಬಂದಾಸ್ಥಾನಮಂಟಪಮಂ ಪೊಕ್ಕು ಸಾಷ್ಟಾಂಗವೆರಗಿ ಪೊಡವಟ್ಟು | ದೇ ವ ವಿಪುಲಗಿರಿಯೊಳು ವೀರಸ್ವಾಮಿಯ ಸಮವಸರಣಂ ಬಂದು ನೆಲಸಿದುದೆಂದು ಬಿಂನಪಂಗೆಯ್ದೊಡಾತಂ ಗಂಗಚಿತ್ತಮನಿತ್ತಾನಂದ ಭೇರಿಯಂ ಪೊಯ್ಸಿ ನಿಜಪರಿಜನ ಪುರಜನಂ ಬೆರಸು | ಪಾದಮಾರ್ಗ್ಗದಿಂ ಪೋಗಿ ಸಮವಸರಣಂ ಬಂದು ನೆಲಸಿದುದಂ ಕಂಡು ಪೊಳಗಂ ಪೊಕ್ಕು ಗಂಧಕುಟಿಯಂ ತ್ರಿಪ್ರದಕ್ಷಿಣಂಗೆಯ್ದು ಪರಮೇಶ್ವರನಂ ಪಲವರ್ಚ್ಚನೆಗಳಿಂದರ್ಚ್ಚಿಸಿ | ಬಂದಿಸಿ ತದನಂತರಂ ಮನುಷ್ಯ ಕೋಷ್ಠದೊಳ್ಕುಳ್ಳಿರ್ದ್ದು | ನಿರ್ಮ್ಮಳಚಿತ್ತದಿಂ | ಧರ್ಮ್ಮಶ್ರವಣಮಂಕೇಳ್ದು ಸಂತುಷ್ಟಚಿತ್ತರಾಗಿ | ಬೀಳ್ಕೊಂಡು ನಿಜಪುರಮನೆಯ್ದಿ ಸುಖಮಿರ್ದ್ದರು | ಮತ್ತಮಾ ಪುರದ ರಾಜಶ್ರೇಷ್ಠಿ ಜಯಸೇನನೆಂಬನಾತನ ಪೆಂಡತಿ ಜಯಸೇನೆಯೆಂಬಳು | ಗವುತಮಸ್ವಾಮಿಗಳ್ಗೆ ಕರಕಮಳಂಗಳಂ ಮುಗಿದು | ಸ್ವಾಮಿ ಯನಗಾವುದಾನುಮೊಂದು ನೋಂಪಿಯಂ ಬೆಸಸಿಮೆ ನಲವರು ಬಸಿರಬಳಗದ ನೋಂಪಿಯನಿಂತೆಂದು ಪೇಳ್ದರು ಆವುದಾನುಮೊಂದು ನಂದೀಶ್ವರದಷ್ಟಮಿಯೊಳು ನೋಂಪಿಯಂ ಕೈಕೊಂಡು ಮುಂದಣ ನಂದೀಶ್ವರದ ಪೌರ್ನ್ನಮಿಪರ್ಯ್ಯಂತಂ | ನಾಲ್ಕು ತಿಂಗಳು ನಿತ್ಯಾಭಿಷೇಕಾಷ್ಟವಿಧಾರ್ಚ್ಚನೆಯಿಂದರ್ಚ್ಚಿಸಿ ಕಥೆಯಂ ಕೇಳ್ಪುದುಂ | ಕಡೆಯೊಳುಜ್ಜವಣೆಯಂ ಮಾಳ್ಪಕ್ರಮಮೆಂತೆಂದೊಡೆ
          || ಕ || ಕೆಂಪೆನಿಸಿದೆರಡುಕೆಲಂ
ನುಂಪೆನಿಸಿದುದೊಂದು ಶಾವೆ ಕಳಶಮನೊಂದುಂ
ಕೆಂಪಾಗಿ ಕೂಡಿತಪ್ಪದು
ಸಂಪೂರ್ಣ್ನಂ ಮಾಡಿ ಗಡಿಗೆಯ ಪಂನೆರಡಂ ||
|| ವ || ಅನ್ತುಮಾಡಿಸಿ ಪಂನೆರಡು ಗಡಿಗೆಗಳೊಳು ಹಂನೆರಡು ಧಾನ್ಯಮಂ ತೀವಿದೊಂದು ಕೆಲದೊಳಿಕ್ಕಿ ಪಡೆದಂತಪ್ಪ ಫಲಂಗಳನಿಕ್ಕಿ | ಅದರ ಮೇಲೆ ಶ್ರಾವೆಯನಿಳಿಪಿ | ಅದರಮೇಲೆ ಕಳಶಮನಿಳಿಪಿ | ಆ ಕಳಸದ ಮೇಲೆ | ಹಾಲುತುಪ್ಪಮಂ ತೀವಿ | ಸುವರ್ನ್ನಮನಿಕ್ಕಿ | ಶೋಭನಗಂಧಮಂ ಪೂಸಿ | ಮೂನೂಲಂ ಸುತ್ತಿ | ಮತ್ತೊಂದು ಕೆಲದೊಳು ಕಡಲೆಯನಿಕ್ಕಿಯಷ್ಟಹುಗ್ಗಿ | ಅಳೆಯನಿಟ್ಟಟ್ಟ ಹಚ್ಚಂಬಲಿ ಕಲಸುಗೂಳೊಳು ತುಯ್ಯಲು ತುಪ್ಪಮಂ ತೀವಿಪಡೆದಂತಪ್ಪ ಫಲಮಂನಿಕ್ಕಿ ಹಂನೆರಡು ಹೂರಣಗಡುಬು | ಹಂನೆರಡು ತರಗು | ಹನ್ನೆರಡು ಮಂಡಗೆಯುಮರ್ಹತ್ಪರಮೇಶ್ವರನಂ | ಮಹಾಭಿಷೇಕಾಷ್ಟವಿಧಾರ್ಚನೆಯಿಂದರ್ಚ್ಚಿಸಿ | ದೇವರಮುಂದೈದು ಮಾನಯೆಳ್ಳು ವೆರಡು ಪುಂಜವಮಾಡಿ | ಆ ಪುಂಜದ ಮೇಲೆ ಯೆರಡು ಕೆಲನಿಳುಪುವಾಗ ಬಸುರುಬಳಗವಾಗಿಪ್ಪೆ ನೆಂದುಚ್ಚರಿಸಿ ದೇವರಮುಂದೆ ಧಾನ್ಯದ ಕೆಳಗಿರಿಸುವುದು | ಜಕ್ಕಲೆಯಮುಂದುಳಿದಕೆಲನಿರಿಸಿ ನೋನಿಸಿದವರ್ಗ್ಗುಡ ಕೊಡುವುದು | ಮುತ್ತೈದೆ ಕಥೆಯಂ ಕೇಳ್ಪುದು | ಆಯ್ದು ತಂಡ ಋಷಿಯರಂ ಮೇಣಯ್ದು ತಂಡಜ್ಜಿಯರಂ ನಿಲಿಸೂದು | ಚಾತುರ್ವ್ಯರ್ನ್ನಕ್ಕಾಹಾರದಾನ ಸುವರ್ನ್ನ ದಾನಮಂ ಮಾಳ್ಪುದು | ಗೋತ್ರಮಲ್ಲದವರ್ಗ್ಗೆ ಬಾಯಿನಮೆಂದಾದೊಡ ಮಿಕ್ಕಲಾಗದೆಂದು ಕೇಳ್ದು | ನೋಂಪಿಯಂ ಕೈಕೊಂಡು ನೋನುತ್ತಮಿರ್ಪ್ಪುದುಮಲ್ಲಿಯ ಬಡಪರದನೋರ್ವ್ವಂ | ಜಯಸೇನನೆಂಬನಾತನ ಪೆಂಡತಿ ಜಯಸೇನೆಯೆಂಬಳೊಂದು ದಿವಸಂ | ವಿಜಯಸೇನೆ ಬಸದಿಗೆ ಪೋಗಿ ನೋಂತು ಮನೆಗೆ ಬರುತ್ತಿರ್ದ್ದದಂ ಜಯಸೇನೆ ಕಂಡೆಲ್ಲಿಗೆ ಪೋಗಿ ಬಂದಿರಕ್ಕಯೆನೆ | ಕೇಳ್ದಾನುಂ ನೋಂಪಿಯಂ ನೋಂಪುದೆನೆ ಬಡವರ್ಗ್ಗಿದಳವಡದೆನಲಳವಡುವಂತಾಗಿ ನೋಂಪೆನೆಂದು ಕೈಕೊಂಡು ಬಸದಿಗೆ ಪೋಗಿ ನೋಂತುಬಂದೆಯೆನಲಾವ ನೋಂಪಿಯೆನೆ | ಬಸಿರಬಳಗದ ನೋಂಪಿಯೆನಲದರ ವಿಧಾನಮೆಂತೆನೆ | ಮುಂ ಪೇಳ್ದ ವಿಧಾನಮಂ ಸವಿಸ್ತರಂ ಪೇಳೆ ಕೇಳ್ದಾನುಂ | ನೋಂಪಿಯಂ ನೋಂಪೆನೆ | ಬಡವರ್ಗಿದಳವಡದೆನಲಡುವಂತಾಗಿ ನೋಂಪೆನೆಂದುಕೈಕೊಂಡು ಯಥಾಶಕ್ತಿಯಂ ನಿತ್ಯಾಭಿಷೇಕಾಷ್ಟ ವಿಧಾರ್ಚನೆ ಸಹಿತಂ ನೋನುತ್ತಮಿರ್ಪುದುಂ | ಯಥಾಶಕ್ತಿಯಿಂ ನಿತ್ಯಾಭಿಷೇಕಾಷ್ಟ ವಿಧಾರ್ಚನೆ ಸಹಿತಂ ನೋನುತ್ತಮಿರ್ಪುದುಂ | ಜಯಸೇನೆಗೆ ಮಕ್ಕಳುಂ ಸೊಸೆಯರೂ | ಮುನ್ನಿಂಪಿರಿದಾಗಿ | ಪಿರಿದಪ್ಪ ಶ್ರೀಯೊಳ್ಕೂಡಿ | ಬಸಿರಬಳಗವಾಗೆ ಸುಖಮಿರ್ದು ಶ್ರೀಯ್ಯಮದದಿಂ ತನ್ನ ಮಕ್ಕಳು ಸೊಸೆಯರ ಬಲವರ್ಗಮಂ ಪೆರ್ಚ್ಚಿ ನೋಂಪಿಯನವಜ್ಞೆಗೆಯ್ದು ಉದಾಸೀನಂಮಾಡಿ ನೋನದಿರೆ ನೋಂಪಿಯ ಕ್ರಮಂ ತಪ್ಪಿಪೋಗೆ | ತನ್ನಶ್ರೀಯುಂ ಪಾರಿಪೋಗಿ | ತನ್ನ ಸೊಸೆಯರು ಮಕ್ಕಳುಂ ತನ್ನ ಕಡೆಗೆ ಕಡುಮುಳಿದು ಬೇರೊಕ್ಕಲಾದಂದುಮಳಿಸಿ ಕಂದಿಕುಂದಿ ಶೆಟ್ಟಿಯೋರ್ವಂಗುಣಲೆಡೆ ಮಾಡಿ | ಶೆಟ್ಟಿಬಾರದೆತಡನೆಂದು | ವಿಜಯ ಸೇನೆಯೊಳಗಂ ಪೊರಗಂನೋಡುತ್ತಮಿರ್ಪ ಸಮಯದೊಳೂ
          || ಕಂದ || ಬರೆಚರ್ಯ್ಯಾಮಾರ್ಗದಿತಾಂ
ಪರಮತಪೋಧನ ಸುಭದ್ರಭಟ್ಟಾರಕರುಂ
ಸರಸಿಜವದನೆ ಗುಣೋನ್ನತೆ
ಪರಮೋತ್ಸವ ವಿಜಯಸೇನೆ ಕಂಡಳು ಮುದದಿಂ ||
|| ವ || ಅನ್ತುಕಂಡು ತ್ರಿಕರಣಶುದ್ಧಿಯಿಂ ವಂದಿಸಿ | ನಿಲಿಸಿ ನವವಿಧಪುಣ್ಯದೊಳು ನೆರೆದು | ಸಮಸ್ತ ಗುಣಸಮನ್ವಿತೆಯಾಗಿ | ಷಡುಋದ್ದಿ ಸಹಿತಂ | ಚತುರ್ವಿಶೇಷಮನುಳ್ಳ ದಾನಮಂ ಕೊಟ್ಟು ಚರ್ಯಾನಂತರಂ ಕರಕಮಂಗಳಂ ಮುಗಿದು | ಜೀಯಾ ಬಿನ್ನಪವವಧಾರಿಸಿ | ನಿಃಕಾರಣಂ ಮಕ್ಕಳುಂ | ಬೇರೊಕ್ಕಲಾದುದಂ | ಶ್ರೀಯುಂ ತೂಳ್ದುತೊ ಮೊರ್ದಲೆ ಪಾರಿಪೋದುದುನುಂ ಬೆಸಸಿಮೆನಲವರಧಿಜ್ಞಾನಿಗಳಪ್ಪುದರಿಂ ಪೇಳೆ ನೀಂ ಗರ್ವ್ವದಿಂ ಕೈಕೊಂಡಕೆ ನೋಂಪಿಯಂನಿಳಿಕೆಗೆಯ್ದು | ಬಿಟ್ಟ ಪಾಪದಿಂ | ನಿಂನ ಮಕ್ಕಳು ನಿನಗೆ ಮುಳಿದು ಬೇರೂಕ್ಕಲಾದರು | ಶ್ರೀಯುಂಪಾರಿಪೋಗಿ ನಿನಗಿಂತವಸ್ಥೆಯಾದುದೆಂದು ಪೇಳೆಕೇಳ್ದು ತಾನು ಗೆಯ್ದಿಹ ಪಾಪಕ್ಕೆ ತಾನೆ ಭಯಂಕರಂಗೊಂಡು ಮರುಗಿ ಮತ್ತಮಾ ನೋಂಪಿಯಂ ತ್ರಿಕರಣಶುದ್ಧಿಯಿಂ | ಸಮ್ಯಕ್ತಪೂರ್ವ್ವಕಮಾಗಿ ಕೈಕೊಂಬುದುಂ | ತಾಯಿಮಕ್ಕಳೊಂದಾಗಿ | ಮುಂನಿನಂತೆ ಶ್ರೀಯೊಳ್ಕೂಡಿ ಸುಖಮಿರ್ದ್ದಳು | ಜಯಸೇನೆಯುಂ | ವಿಜಯಸೇನನುಂ | ಯಧಾ ಕ್ರಮದಿಂದ ನೋಂತುಜ್ಜೈಸಿ | ತತ್ರಲದಿಂ | ಪಲಂಬರ್ಮ್ಮಕ್ಕಳುವಡೆದು | ಪಲವುನಿಧಿ ನಿದಾನಕ್ಕೊಡೆಯರಾಗಿ | ಬಸಿರಬಳಗಮಾಗಿ | ಚತುರ್ವ್ವಿಧ ದಾನಪೂಜೆಯಂ ಮಾಡುತ್ತಂ | ಸಕಲ ಸಂಸಾರಸುಖಮನನುಭವಿಸಿ ಕಡೆಯೊಳ್ಪರಮವೈರಾಗ್ಯ ಪರಾಯಣೆಯಾಗಿ | ಸಮ್ಯಕ್ತ್ಯ ಪೂರ್ವ್ವಕಂ | ಜಿನದೀಕ್ಷೆಯಂ ಕೈಕೊಂಡು | ವಿಶಿಷ್ಟ ತಪದೊಳಂತ್ಯಕಾಲದೊಳು ಪರಮಸಮಾಧಿಯಂ | ಶರೀರಭಾರಮನಿಳಿಪಿ | ಸ್ವರ್ಗ್ಗದೊಳು | ಮಹರ್ದ್ಧಿಕ ದೇವನಾಗಿಪುಟ್ಟಿ ದಿವ್ಯಸುಖಮನನುಭವಿಸಿ ಬಂದಿಲ್ಲಿ | ಮನುಷ್ಯೋತ್ತಮರಾಗಿಲ್ಲಿ ಪರಂಪರೆಯಿಂದಷ್ಟವಿಧ ಕರ್ಮ್ಮಂಗಳಂ ನಿರ್ಮ್ಮೂಲನಂಗೆಯ್ದು ಮೋಕ್ಷಸ್ಥಾಪಮನೆಯ್ದುದರಿಂತೀ ಬಸಿರಬಳಗದ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಕ್ರಮದಿಂ ಸ್ವರ್ಗ್ಗಂಗಳಕ್ಕು ಜಯಮಂಗಳಮಹಾ || ಶ್ರೀ ಶ್ರೀ ಶ್ರೀ
ನೋಂಪಿಯ ಕಥೆಗಳು: ೪೯. ಬುಧಾಷ್ಟಮಿಯ ನೋಂಪಿಯ ಕಥೆ
ಶ್ರೀ ವೀತರಾಗಾಯ ನಮಃ ||
          ಶ್ರೀಯೆಂಬನಂತವಿದ್ಯಾ
ಶ್ರೀಯೆಂಬೀಯೆರಡೇ ಸೌಖ್ಯ ಹೇತುಗಳದಱಿಂ
ಶ್ರೀಯುಮನನಂತ ವಿದ್ಯಾ
ಶ್ರೀಯುಮನೆಮಗೀಗೆ ವರ್ದ್ಧಮಾನ ಜಿನೇಂದ್ರಂ ||
|| ವ || ಬುಧಾಷ್ಟಮಿಯ ಕತೆಯೆಂತೆಂದೊಡೀ ಜಂಬೂ ದ್ವೀಪದ ಭರತ ಕ್ಷೇತ್ರದೊಳಾರ್ಯ್ಯಾ ಖಂಡದೊಳಂಗವತಿಯೆಂಬುದು ವಿಷಯ | ಚಂಪಾಪುರಮೆಂಬುದು ಪೊಳಲದನಾಳ್ವಂ ವಿದಿತಾಂಖನೆಂಬರಸ ನಾತನ ಪಟ್ಟದರಸಿ ಗುಣವತಿಯೆಂಬಳಂತವರಿರ್ವ್ವರುಂ ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲಾ ಪಟ್ಟನದೊಳೋರ್ವ್ವ ಬ್ರಾಹ್ಮಣಂ ಚತುರ್ವ್ವೇದಭಟ್ಟನೆಂಬಂ | ಆತನ ಸ್ತ್ರೀ ಸಾವಿತ್ರೆಯೆಂಬಳಂತವರಿರ್ವ್ವರ್ಗ್ಗಂ ಪುಟ್ಟಿದರಜ್ಞಾನ ಮೂರ್ತ್ತಿ ಪುಂಣ್ಯಕ್ಷಯರೆಂಬಿರ್ವ್ವರ್ಮ್ಮಕ್ಕಳು ಪುಟ್ಟುಉದುಂ | ತಾಯಿ ತಂದೆಯರಿಬ್ಬರು ಅಮರಲೋಕ ಪ್ರಾಪ್ತರಪ್ಪುದುಂ ತಾಉಂ ದರಿದ್ರರಾಗಿರೆ ಮತ್ತವರ ತಾಯಪ್ಪ ಮುತ್ತಬ್ಬೆ ಸಲಹುತ್ತಮಿರೆ ಅಂತಾ ಮುತ್ತಬ್ಬೆಗೊಂದುಪಾಯಮಿಲ್ಲದಂಗಡಿಯ ಭತ್ತದ ಪಸರಕ್ಕೆ ಪೋಗಿ ಭತ್ತದಿಘ್ಘಮಂ ಬೆಸಗೊಳುತ್ತಂ ಈ ಪರಿಯಲಿ ಅಂಗಡಿಯಂಗಡಿಗೊಪ್ಪಿಡಿ ಭತ್ತಮಂ ಕಳ್ದುಕೊಂಡು ಭತ್ತಮಂ ನೆರಪಿ ತಂದು ಅಂಬಲಿ ಗಂಜಿಯಂ ಕಾಸಿ | ಮಕ್ಕಳು ತಾನುಂ ಕುಡಿದು ಬದುಕುತ್ತಮಿರೆ | ಮತ್ತಾ ಮುತ್ತಬ್ಬೆ ಸತ್ತು ಆ ಪೊಳಲೊಳು ತಲೆ ಹುಳಿತ ನಾಯಾಗಿ ಪುಟ್ಟಿ ಕಂಡೆವರೆಲ್ಲಂ ಗುಂಡುಗೊಂಡು ತಗುಳೆ ನರಕಾವಸ್ತೆಯನುಣುತ್ತಮಿರ್ದ್ದಲ್ಲಿಯ ಪೊಳಲ ಶ್ರಾವಕ ಜನಂಗಳು ಬುಧಾಷ್ಟಾಮಿಯಂ ನೋನಲೆಂದು ಅಷ್ಟವಿಧಾರ್ಚನೆಯಂ ಕೊಂಡು ಸಹಸ್ರಕೂಟ ಚೈತ್ಯಾಲಯಕ್ಕೆ ಪೋಗಿ ತ್ರಿಃಪ್ರದಕ್ಷಿಣಂಗೆಯ್ದು ಕಾಲಂ ತೊಳದೊಳಗಂ ಪೊಗುಉದು ಮಿತ್ತಲಾ ನಾಯಿ ತಂನ ತಲೆಯ ಬೇನೆಗೆಂ ನಿಲಲಾಱದೆ ಬಂದು ಬಸದಿಯ ಪರಿ ಸೂತ್ರಮಂ ಪೊಕ್ಕು ಶ್ರಾವಕ್ಕರ್ಕಾಲಂ ತೊಳದುಕೊಂಡುದಕದೊಳ್ ಪೊರಳ್ದೊಡಾ ನಾಯ ತಲೆಯ ಪುಳುವೆಲ್ಲಮುದುರ್ದ್ದು ಪೋಗಲಂತಾ ನಾಯಿ ಜಾತಿಸ್ಮರನಾಗಿಯುಮಂತಾ ನೋಂಪಿಯ ಫಲಕ್ಕೆ ಮೆಚ್ಚಿ – ಚ್ಚಿನ – ಪಾಡುತ್ತಂ ಪ್ರಾಣ ಪರಿತ್ಯಾಗಂಗೆಯ್ದು ಮಾಪೊಳಲ ವಿದಿತಾಂಗ ಮಹಾರಾಜಂಗಂ ಗುಣವತಿ ಮಹಾದೇವಿಗಂ ರೂಪವತಿಯೆಂಬ ಕುಮಾರಿಯಾಗಿ ಪುಟ್ಟಿ ಬೆಳೆದೈಯ್ದು ವರ್ಷದಿಂ ಮೇಲೆ ಜೈನೋಪಾಧ್ಯಾಯರ ಸಮೀಪದೊಳೋದಿಸೆ ಸಮ್ಯಕ್ತ್ವ ದೃಢವ್ರತೆಯಾಗಿ ಯವ್ವನ ಪ್ರಾಪ್ತಿಯಾಗೆ (ಮೊಂ) ದು ದಿವಸಂ ಪರಿಚಾರಕಿಯರ್ವ್ವೆರಸು ಮಣಿಯಾಡದ ಮೇಲೆ ವೊಡ್ಡೋಲಗಂ ಗೊಟ್ಟು ಕುಳ್ಳಿರ್ಪ್ಪುದು ಮಿತ್ತಲ್ವಿಜಯಾರ್ದ್ಧ ಪರ್ವ್ವತದ ದಕ್ಷಿಣ ಶ್ರೇಢಿಯ ಗಗನವಲ್ಲಭಂ ಚಂಪಾಪುರಮನಾಳ್ವಂ ಚಿತ್ರವಾಹನನೆಂಬ ವಿದ್ಯಾಧರಂ ವಿಮಾನಾರೂಢನಾಗಿ ಸ್ವೇಚ್ಛಾವಿಹಾರದಿಂ ಪೋಗುತ್ತಮೊಡ್ಡೋಲಗಂ ಗೊಟ್ಟಿರ್ದ್ದ ರೂಪಾವತಿ ಕಂನೆಯಂ ಕಂಡು ಸೋಲ್ತಾಕೆಯ ಮಾತಾ ಪಿತೃಗಳಲ್ಲಿಗೆ ಬಂದಾಕೆಯಂ ಬೇಡಿ | ಪ್ರಾರ್ತ್ಥಿಸಿ ಪಡೆದು ರತ್ನಾಭರಣ ವಿಚಿತ್ರ ವಸ್ತ್ರಂಗಳನುಡಲುಂ ತೊಡಲುಂ ಕೊಟ್ಟು ಶುಭದಿನ ಮುಹೂರ್ತ್ಥದೊಳು ಮಹೋತ್ಸಾಹದಿಂ ವಿವಾಹಮಾಗಿ ತಂನ ಗಗನವಲ್ಲಭ ಪುರಕೆ ಪೋಗಿ ಪಟ್ಟಮಹಾದೇವಿಯೆಂದು ಪಟ್ಟಂಗಟ್ಟಿ ಸುಕಥಾ ವಿನೋದದಿಂ ರಾಜ್ಯಂಗೆಯುತ್ತಮಿರ್ದ್ದೊಂದು ದಿವಸಂ ದಿವ್ಯ ಜ್ಞಾನಿಗಳೂ ಮಾಸೋಪವಾಸದ ಪಾರಣೆಯ ದಿನಂ ಚರ್ಯ್ಯಾ ಮಾರ್ಗ್ಗದಿಂ ಬರೆ ರೂಪವತಿ ಕಂಡು ಶ್ರದ್ಧಾದಿ ಸಪ್ತಗುಣ ಸಮನ್ವಿತೆಯಾಗಿ ನಿಲಿಸಿ ನಿರಂತರಾಯಮಾಗಲೊಡನೆ ಅಹೋಪಾತ್ರಮಹೋಧಾತೃವೆಂದು ದೇವರ್ಕ್ಕಳು ಪಂಚಾಶ್ಚರ್ಯಮಂ ಮಾಡಿ ತಾನುಂ ಜಾತಿ ಸ್ಮರೆಯಾಗಿ ತಂನ ಪೆಱಗನ ಭವ ಪ್ರಪಂಚಮೆಲ್ಲಮಂ ತಿಳಿದು ರೂಪಾವತಿ ವಿದ್ಯಾಧರ ವಿಮಾನಾರೂಢೆಯಾಗಿ ಗಗನ ಮಾರ್ಗ್ಗದಿಂ ಚಂಪಾಪುರಕೆ ಬಂದು ತಂನ ತಂದೆತಾಯಿಗಳಂ ಸರ್ವ್ವಾಂಗ ಪ್ರಣತೆಯಾಗಿ ಪೊಡೆವಟ್ಟು ಕ್ಷೇಮ ಕುಶಲಂಗಳಂ ಬೆಸಗೊಂಡು ತದನಂತರಂ ಬುಧಾಷ್ಟಮಿಯ ನೋಂಪಿಯಂ ಬೆಸಸಿಮೆನಲವರು ರೂಪವತಿ ಸಹಿತಂ ಅಷ್ಟವಿಧಾರ್ಚ್ಚನೆಗಳಂ ಕೊಂಡು ಸಹಸ್ರಕೂಟ ಚೈತ್ಯಾಲಯಕ್ಕೆ ಪೋಗಿ ತ್ರಿಃಪ್ರದಕ್ಷಿಣಂಗೆಯ್ದು ಕರಕಮಲ ಮುಕುಳಿತರಾಗಿ ವೊಗಳಂ ಪೊಕ್ಕು ಜಿನೇಶ್ವರನಂ ಬಂದಿಸಿ ಅರ್ಚ್ಚಿಸಿ | ಶ್ರೀಮತಿ ಗಂತಿಯರಂ ಬಂದಿಸಿ ಕುಳ್ಳಿರ್ದ್ದು ಧರ್ಮ್ಮ ಶ್ರವಣಮಂ ಕೇಳ್ದು ತದನಂತರಂ ಬುಧಾಷ್ಟಮಿಯ ವಿಧಾನಮಂ ಬೆಸಸಿಮೆನಲವರಿಂತೆಂದರು | ಬುಧವಾರದಲು ಅಷ್ಟಮಿ ಕೂಡಿದ ದಿನದಲೂ ಮಿಂದು ಶುಚಿರ್ಭ್ಭೂತರಾಗಿ | ವಸ್ತ್ರಾಭರಣಂಗಳನುಟ್ಟು ತೊಟ್ಟು | ಅಷ್ಟವಿಧಾರ್ಚ್ಚನೆವೆರಸು ಚೈತ್ಯಾಲಯಕ್ಕೆ ಬಂದು ದೇವರಿಗಭಿಷೇಕ ಪೂಜೆಯಂ ಮಾಡಿ ದೇವರ ಮುಂದೈದು ಬಳ್ಳಂ ಮೇಣು ಅಯ್ದು ಮಾನಂ ಮೇಣು ಅಯ್ದು ಸೊಲ್ಲಗೆಯು ಮೇಣು ತಂನ ಶಕ್ತಿಯಿಂ ನೆಲ್ಲಂ ರಾಸಿ ಮಾಡಿ ವೊಂದಡಕೆಯೆರಡೆಲೆ ವೊಂದು ಪೂ ಮಾಲೆ ವೊಂದು ಬೆಲ್ಲದಲ್ಲು ಪಠಾವಳಿಯ ನೂಲಂ ತುಪ್ಪದಲು ದೀವಿಗೆಯಂ ಬೆಳಗಿ ಕರ್ಪ್ಪೂರದಾರತಿಯನೆತ್ತಿ ಕಾಳಗರು ಧೂಪಮನಿಕ್ಕಿ ರಾಶಿಯ ಮೇಲೆ ಪ್ರದಕ್ಷಿಣಮಾಗಿ ದಿಗ್ದೇವತೆಯರಂ ಸ್ಥಾಪಿಸಿ ಆ ದೇವತೆಯರ ಪೆಸರೇನೆಂದೊಡೆ | ಓಂ ಜಯೇ ಸ್ವಾಹಾ | ಓಂ ವಿಜಯೇ ಸ್ವಾಹಾ | ಓ ಅಜಿತೇ ಸ್ವಾಹಾ | ಓಂ ಅಪರಾಜಿತೇ ಸ್ವಾಹಾ | ಯೆಂದು ದಿಕ್ಕಿನೊಳುನಾಮಾಕ್ಷರಂಗಳಂ ಬರೆದು | ವೀ ದಿಕ್ಕಿನೊಳು | ಓಂ ಶ್ರೀ ಸ್ವಾಹಾ | ಓಂ ಹ್ರೀಂ ಸ್ವಾಹಾ | ಓಂ ಧ್ರುತಿ ಸ್ಬಾಹಾ | ಓಂ ಕೀರ್ತ್ತಿ ಸ್ವಾಹಾ | ಯಾ ದೇವತೆಯರ ನಾಮಾಕ್ಷರಂಗಳಂ ನಾಲ್ಕು ಗೋಟಿನ ರಾಸಿಯ ಮೇಲೆ ಪ್ರದಕ್ಷಿಣೆಮಾಗಿ ಬರೆದು ರಾಸಿಯಂ ದೇವರ್ಗ್ಗೆ | ಸಮರ್ಪಿಸುವಲ್ಲಿ ಗಂಧಾಕ್ಷತೆ ಪುಷ್ಪವಂ ಕೊಂಡು ಪುಷ್ಪಾಂಜಲಿಯಂ ಮಾಡುವಲ್ಲಿ ಓಂ ಹ್ರಾಂ ಣಮೋ ಅರಹಂತಾಣಂ | ಓಂ ಹ್ರೀಂ ಣಮೋ ಸಿದ್ಧಾಣಂ | ಓಂ ಹ್ರೂಂ ಣಮೋ ಆಯಿರಿಯಾಣಂ | ಓಂ ಹ್ರೌಂ ಣಮೋ ಉವಝ್ಝಾಯಾಣಂ | ಓಂ ಹ್ರಃ ಣಮೋ ಳೋಯೋ ಸವ್ವಸಾಹೂಣಂ | ಯೆಂಬೀ ಜೀವರಕ್ಷಣೆ ಪಂಚ ನಮಸ್ಕಾರ ಮಂತ್ರದಿಂ ಪುಷ್ಪಾಂಜಲಿಯಂ ಮಾಡುವುದುಂ | ಶ್ರುತಗುರುಗಳುಮನರ್ಚ್ಚಿಸಿ ಪೊಡೆವಟ್ಟುಯೇಕ ಭುಕ್ತಮಂ ಬ್ರಹ್ಮಚರ್ಯ್ಯ ಪೂರ್ವ್ವಕಂ ಕೈಕೊಂಡು ಕ್ರಮದಿಂದೊಂದುಮಡಿಯಿಂದಿಂಮಡಿಯಾಗಿ ಅಯ್ದು ಬುಧಾಷ್ಟಮಿ ಪರಿಯಂತಮೀ ಕ್ರಮದಿಂ ಮಾಳ್ಪುದು | ಬಳಿಕ್ಕಂ ಮೂಱು ಬುಧಾಷ್ಟಮಿಯೊಳು ವೊಕ್ಕುಳಂ ಮೇಣು ವೊಂದು ಬಳ್ಳಂ ಮೇಣು ಯೆರಡು ಹಿಡಿ ಮೇಣೀ ಕ್ರಮದಿಂ ಹೋಮ ದ್ರವ್ಯ ಧಾನ್ಯಮಂ ಅರ್ಚ್ಛಿಸೂದು | ಅರ್ಚ್ಛಿಸೂದು ಬಳಿಕ್ಕಮ್ ವೊಂಭತ್ತನೆಯ ಬುಧಾಷ್ಟಮಿಯೊಳು ಸ್ಥಾಪನೆಯಂ ಮಾಡುವಲ್ಲಿ ಶ್ರೀ ವರ್ದ್ಧಮಾನ ಸ್ವಾಮಿಯ ಪ್ರತುಮೆಯಂ ಮಾಡಿಸಿ ಪ್ರತಿಷ್ಟಾವಿಧಾನದಿಂದ ವೇದಿಕೆಯಂ ಮಾಡಿಸಿ ಆ ವೇದಿಕೆಯ ಮಧ್ಯದಲು ದೇವರಂ ಸ್ಥಾಪ್ಯಂ ಮಾಡಿ ಆ ದೇವರ ಯೆಂಟು ದಿಕ್ಕಿನಲೆಂಟು ಕೊಳಗ ಧಾನ್ಯಮಂ ರಾಸಿ ಮಾಡುವುದು | ಯಿಲ್ಲದಿರ್ದ್ದಡೊಂದು ಬಳ್ಳ ಧಾನ್ಯಮಂ ರಾಸಿ ಮಾಡೂದು | ಯೆಂಟು ಬೆಲ್ಲ | ಯೆಂಟಡಕೆ | ಹದಿನಾಱೆಲೆ | ಯೆಂಟು ಫಲ ಯೆಂಟು ಪರಿಯ ಭಕ್ಷೃಂಗಳನರ್ಚಿಸೂದು | ಯೆಂಟು ಪರಿಯಾಮದೊಳು ಯೆಂಟು ಬಗೆಯಡುಗೆಯ ನೈವೇದ್ಯಮನಿಕ್ಕಿಯೆಂಟು ತಂಡದಜ್ಜಿಯರ್ಗ್ಗೆ ಮೇಣೆಂಟು ತಂಡ ಪ್ರಜೆ ಶ್ರಾವಕ ಸೊವಾಸಿಯರ್ಗ್ಗೆ ಬಾಯಿನಮಂ ಕೊಡೂದು || ಯೆಂಟು ಮಿಥುನಕ್ಕೆ ಉಣಲಿಕ್ಕೂದು | ಉಡಕೊಡುಉದು | ಯೆಂಟು ತಂಡ ರುಷಿಯರ್ಗ್ಗೆ ತಟ್ಟು ಕುಂಚ ಕಮಂಡಲ ಪುಸ್ತಕ ಕವಳಿಗೆ ಠವಣೆ ಕೋಲು ಶ್ರುತ ಪಾವಡೆ ಸಹಿತಂ ಕೊಡುಉದು | ಶ್ರುತ ಪೂಜೆಯಂ ಮಾಳ್ಪುದು | ಯೆಂಟು ತಂಡದಜ್ಜಿಯರ್ಗ್ಗೆ ವಸ್ತ್ರದಾನಮಂ ಕೊಡುಉದು | ದೇವರಿಗೆ ಘಂಟೆ | ಜಯಗಂಟೆ ಆರತಿ | ಧೂಪ | ಗುಂಡಿಗೆ | ಹೊಳವಳಿಗೆ | ನಕ್ಷತ್ರಮಾಲೆ ಧಂದೋಹಂ ಮೊದಲಾದ ಉಪಕರಣಂಗಳಂ ಕೊಡುಉದು | ಕಥೆಯಂ ಪೇಳ್ದರ್ಗ್ಗೊಂದು ಬಾಯಿನಮಂ ದಕ್ಷಿಣ ಸಹಿತಂ ಕೊಡುಉದು | ಬಳಿಕ ಕಡೆಯೊಳು ಉಡ ಕೊಡುಉದು | ಚಾತುರ್ವ್ವರ್ಣ್ನಕ್ಕೆ ಚತುರ್ವ್ವಿಧ ದಾನಮಂ ಮಾಳ್ಪುದು | ಯೀ ಕ್ರಮದಿಂ ಪೇಳೆ ಕೇಳ್ದು | ರೂಪವತಿ ನೋಂಪಿಯಂ ಕೈಕೊಂಡು ತಂನ ಗಗನವಲ್ಲಭ ಪುರಕೆ ಪೋಗಿ ನೋಂಪಿಯಂ ಯಥಾ ಕ್ರಮದಿಂ ನೋಂತು ಉದ್ಯಾಪನೆಯಂ ಮಾಡಿ | ಫಲಕಾಲಂ ರಾಜ್ಯಂಗೆಯ್ಯುತ್ತಮಿರ್ದ್ದೊಂದು ದಿವಸಂ ಸಹಸ್ರಕೂಟ ಚೈತ್ಯಾಲಯಕ್ಕೆ ಪೋಗಿ ದೇವರಷ್ಟ ವಿಧಾನರ್ಚ್ಛನೆಯಿಂದರ್ಚ್ಚಿಸಿ ಪೊಡೆವಟ್ಟಲ್ಲಿರ್ದ್ದ ದಿವ್ಯಜ್ಞಾನಿಗಳಪ್ಪ ಚಾರಣ ರುಷಿಯರಂ ಬಂದಿಸಿ ನಿರ್ಮ್ಮಳ ಚಿತ್ತದಿಂ ಧರ್ಮ್ಮ ಶ್ರವಣಮಂ ಕೇಳ್ದು ವೈರಾಗ್ಯ ಪಾರಾಯಣರಾಗಿ ತಂಮ ಪಿರಿಯ ಮಗಂಗೆ ಸಮಾಧಿ ರಾಜ್ಯಪಟ್ಟಮಂಕಟ್ಟಿ ಜಿನ ದೀಕ್ಷೆಯಂ ಕೈಕೊಂಡು ಉಗ್ರೋಗ್ರ ತಪಶ್ಚರಣಮಂ ಮಾಡಿ ಸಮಾಧಿ ವಿಧಿಯಂ ಮುಡಿಪಿ ಸ್ವರ್ಗ್ಗ ಮೋಕ್ಷಂಗಳಂ ಪಡೆದರಿಂತೀ ಬುಧಾಷ್ಟಮಿಯ ನೋಂಪಿಯಂ ನೋಂತವರ್ಗ್ಗ ನೋನಿಸಿದವರ್ಗ್ಗಂಕ್ರಮದಿಂದೊಡಂಬಟ್ಟ ವರ್ಗ್ಗಂ ಸ್ವರ್ಗ್ಗ ಮೋಕ್ಷಂಗಳು ಪಡೆವರು | ಮಂಗಳ ಮಹಾಶ್ರೀ || ಶುಭಮಸ್ತು || ನಿರ್ವಿಘ್ನ ಮಸ್ತು || ಶ್ರೀ ವೀರ ಜಿನಾಯ ನಮಃ || ಲಲಿತ ಕೀರ್ತ್ತಿ ಮುನಯೇ ನಮಃ ||
ನೋಂಪಿಯ ಕಥೆಗಳು: ೫೦. ಬಂಧುವರ್ಮ ಕವಿ ವಿರಚಿತ ಜೀವಸಂಬೋಧನಂ ಕಾವ್ಯದಲ್ಲಿ ಬರುವ ನಾಗಕುಮಾರನ ಕಥೆ
ವರವೀತಶೋಕೆಯೆಂಬುದು
ಪುರಮದಱೊಳ್ ಕೀರ್ತವಡೆದ ಪರದಂ ತ್ರಿಜಗ
ದ್ಗುರುಪದಯುಗ ಚಿತ್ತಂ ಭಾ
ಸುರವಿತ್ತಂ ಪೆಸರೊಳೊಪ್ಪೆ ತಾಂ ಧನದತ್ತಂ ||
ಆತನ ಸೆಟ್ಟಿತಿ ಪ್ರಭಾವತಿಯೆಂಬೊಳ್ ಪೆಂಡಿತ ಧನ ಶ್ರೀಯೆಂಬಳ್ ಆ ಯಿರ್ವರ್ಗಂ ಪುಟ್ಟಿದ ಪುಗಂ ನಾಗದತ್ತನೆಂಬಂ ಆತನ ಪೆಂಡಿತಿ ನಾಗವಸುಯೆಂಬಳ್ ಆಯಿರ್ವರುಮನ್ಯೋಸಕ್ತ ಚಿತ್ತರಾಗಿ ಸುಖಂ ಬಾಱುತ್ತುಮಿರೆ –
ಧನಮಿನಿತುಂಟವುಂ ತವುಗುಮೆಂಬಭಿಶಂಕೆಯ ಚಿಂತೆ ಚಿತ್ತದ
ತ್ತಿನಿಸುಮದೆಯ್ದ ದಪ್ರತಿಮ ಚಾಗದ ಭೋಗದಳುರ್ಕೆ ಪೆಂಪುವೆ
ತ್ತನವರತಂ ಪ್ರಭಾವಿಸುತುಮಿರ್ದನವದ್ಯ ಮಹೋದ್ಯನೆಂಬುದೊಂ
ದನಿತು ಪೊಗಱ್ತೆ ತನ್ನೊಳೊಡಗೂಡಿರೆ ವೈಶ್ಯಕುಮಾರನೊಪ್ಪಿದಂ ||
ಅಂತು ನಾಗದತ್ತನುದಾತ್ತಗುಣ ಸಂಪನ್ನನಾಗಿರ್ಪಿನಮಾ ಪೊಱಲ್ಗೆ ಮುನಿಗುಪ್ತಾ ಚಾರ್ಯರ್ ಬಂದಿರ್ದೊಡೆ ವಂದನಾಭಶಕ್ತಿಗರಸನುಂ ಪುರಜನಮುಂ ಪೋಗೆ ನಾಗದತ್ತನುಮೊಡನೆ ಪೋಗಿ ಬಂದಿಸಿ ಮುಂದೆ ಕುಳ್ಳಿರ್ದು ಧರ್ಮಶ್ರವಣಮಂ ಕೇಳ್ದೆಲ್ಲರುಂ ಶ್ರೀಪಂಚಮಿಯ ನೋಂಪಿಯಂ ಕೆಯ್ಕೊಳ್ವಾಗಳ್ ತಾನುಮೊಡನೆ ಕೆಯ್ಕೊಂಡೆನೆಂದು ಭಟ್ಟಾರರಂ ಬಂದಿಸಿ ಮನೆಗೆ ಬಂದಿರ್ದು ಫಾಲ್ಗುಣ ಮಾಸದ ಶುಕ್ಲಪಕ್ಷದ ಪಂಚಮಿಯಂದುಪವಾಸಂಗೆಯ್ದು ಮುನ್ನೆಂದು ಪಸಿದೊಂದುಗಱೆಗೆಯುಮಿರ್ದಱೆಯದಾ ಗರ್ಭಸುಖಿ ಪಗಲೆಲ್ಲಂ ದೇವತಾರ್ಚನಾ ಸ್ತವನ ಕ್ರಿಯೆಯಿಂದೆನಸುಂ ಸೈರಿಸಿರ್ದು ನೇಸಱು ಪಟ್ಟಾಗಳ್ ಪ್ರಾಣಸಂಕಟಮಾಗೆ-
ತಂದೆವಿರುಂ ತಾಯುಂ ಕರ
ಮೊಂದಿದ ಬಂಧುಗಳುಮಿಷ್ಟವನಿತೆಯುಮೋವೋ
ಎಂದು ಪರಿತಂದು ಕೆಲದೊಳ್
ನಿಂದು ಕರಂ ನೊಂದು ಬೆಂದು ಮಱುಗುತ್ತಿರ್ದರ್ ||
ಇರ್ದಿದರ್ಕೇ ಗೆಯ್ವಮಾವುದುಪಾಯಂ ಪೇಱಿಮೆನುತಿರೆ ತಂದೆ ಸಾರೆವಂದಿಂತೆಂದಂ
ಎನಿತಾನು ಕೋಟಯುಂ ಮನೆದೀವಿ ಧನಮಿರ್ದು
ದನಿತುಮಂ ದಾನಂಗುಡು ನೋಂಪಿಯೊಂದಱೊ
ಳೆನಿತಕ್ಕುಂ ಮಗನೆ ಬಿಸುಡಿದಂ ||
          ಧರೆಗೆಲ್ಲಂ ಚೋದ್ಯಮಾಗಿರೆ ಜಿನಮಹಿಮೆಯಂ
ಪಿರಿದನಾಂ ಮಾಡಿ ನಿನಗೀವೆನಿದೇ
ವಿರಿದುಪವಾಸ ಬಿಸುಡಿದಂ ||
          ಕನಕದಿಂ ರತ್ನದಿಂ ಜಿನಭವನಂಗಳಂ
ನಿನಗೆ ಮಾಡಿಸುವೆನುಪವಾಸಮೊಂದಱೊ
ಳಿನಿತನೇಕಱಿವೆ ಬಿಸುಡಿದಂ ||
ಎನೆ ನಾಗದತ್ತನಿಂತೆಂದಂ-
ಅತಿಶಯ ದಾನಮುಂ ಮೇಣ್ ನುತಪೂಜೆಯುಂ
ಪ್ರತಿಯಿಲ್ಲ ದರ್ಹದ್ಫವನಮುಮೇವುದೋ
          ವ್ರತಭಂಗಂಗೆಯ್ದ ಮನುಜಂಗೆ ||
ಎಂದೊಡಾ ಮಾತಿಂಗೆ ತಂದೆ ಮಾಣ್ದುಸುರದಿರೆ ತಾಯ್ ಮಱುಗಿ ಬಂದಿಂತೆಂದಳ್
ಪಲವಪ್ಪ ನೋಂಪಿಯಂ ಸಲೆ ಮಹಾತಿಥಿಗಳಂ
ಪಲಕಾಲ ನೋಂತು ನಿನಗೀವೆನೊಂದಱ
ಫಲಮೆನಿಸುಂಟು ಬಿಸುಡಿದಂ ||
          ಅಷ್ಟೋಪವಾಸಮರ್ಧಾಷ್ಟಮಾ ಯೆಂಬಿವ
ನಷ್ಟಮಿ ಬಾವು ದಿವಸಮಂ ನೋಂತೀವೆ
ಜ್ಯೇಷ್ಠಪುತ್ರಕನೆ ಬಿಸುಡಿದಂ ||
          ಸರ್ವಾನುಕೂಲಮಂ ಸರ್ವತೋಭದ್ರಮ
ನೊರ್ವಳೆ ನೋಂತು ನಿನಗೀವೆನಿದುವೇನ
ಪೂರ್ವಮೇ ಮಗನೆ ಬಿಸುಡಿದಂ ||
          ಪರಮ ಚಾಂದ್ರಾಯಣ ಮುರಜ ಮಧ್ಯಾದಿ ಮಂ
ದರ ಪಂಙ್ತೆಯೆಂದು ನೆಗಮ್ದಿವಂ ನೋಂತೀವೆ
ನಿರವೇಡ ಮಗನೆ ಬಿಸುಡಿದಂ ||
ಎಂದೊಡಬ್ಬಾ ಕೇಳಿಮೆಂದು ನಾಗದತ್ತನಿಂತೆಂದಂ-
ಎನಿತಾನುಂ ನೋಂಪಿಯಂ ನಿನಗೀವೆನೆಂದೊಡೀ
ಮುನಿಯಿತ್ತ ವ್ರತಮನಱಿದೊಡೆ ನೀಮಿತ್ತು
ದೆನಗೇಕೆ ಮತ್ತೆ ಫಲಮಕ್ಕುಂ ||
ಎಂದೊಡಬ್ಬೆಯುಂ ಪೋಗೆ ಬಱೆಕ್ಕೆ ನಾಗವಸು ಬಂದಿಂತೆಂದಳ್
ಏಂ ಪೇಱೆಮಱಿಯಿರೇ ನೋಂಪುದು ಋಷಿಯರ
ನಾಂಪುದುಮೆನಗೆ ಬೆಸನೆಂದುಮದಱಿನೀ
ನೋಂಪಿಯಂ ನಾನೆ ಸಲಿಸುವೆಂ ||
          ಊನಮಿಲ್ಲದ ನಿಮ್ಮ ದಾನಕ್ಕೆ ಧರ್ಮಕ್ಕೆ
ಯಾನಱ್ತಿವಟ್ಟು ಬೆಸಕೆಯ್ವೆನೆನ್ನನಿ
ನ್ನೀ ನೋಂಪಿವಿಡಿದು ಕೆಡಿಪಿರೇ ||
          ಒಂದುಮಂ ಕಡೆಗಣಿಯಿಸದೊಂದು ಚಿತ್ತದೊ
ಳೊಂದಿದಂತಱಿದು ಬೆಸಕೆಯ್ವೆನೀ ನೋಂಪಿ
ಯೊಂದಱಿಂ ದೆನ್ನನಱಿವಿ ರೇ ||
          ಇನ್ನೆಗಂ ಕೂರ್ಮೆಯಿಂ ನಿನ್ನ ಮೆಚ್ಚನೆ ಮಚ್ಚಿ
ದೆನ್ನನಿಂತೞ್ತಿಯೆ ಬಿಸುಟೊಂದು ಪಾಪಮಂ
ನೀನ್ನೋಂತ ನೋಂಪಿ ಕಿಡಿಕುಮೇ ||
ಎನೆ ನಾಗದತ್ತನಾ ಮಾತಂ ಕೇಳ್ದಿಂತೆಂದಂ
          ನಿನ್ನ ಕೇಡಿಂಗೞಲ್ದೆನ್ನನಿಂತೆಂದಪೆ
ಸನ್ನುತ ವ್ರತಮನೞಿದೊಡೆ ಕಿಡುವೆನಿಂ
ತೆನ್ನ ಕೇಡಿಂಗೆ ಬಯಸುವೋ ||
ಎಂಬುದಂ ಕೇಳ್ದು ಮಱುಮಾತಿಂಗಾಸೆಗಾಣದೆ ಮುಚ್ಚೆವೋಗಿ ಬಿೞ್ದಾಗಳಾಕೆಯಂ ಪಿಡಿದೊಂದುದೆಸೆಗೆಗುಯ್ದು ತಣ್ಪುಗೆಯ್ಯುತ್ತಿರೆ ಬಂಧುಗಳಪ್ಪವರೊಲಗೊರ್ವಂ ಕುಶಲ ನಪ್ಪಾತನಾ ಮನೆಯ ಮೇಗಂ ಚಿದ್ರಂ ಮಾಡಿ ಕನ್ನಡಿಯನಮರ್ಚಿ ಬೆಳಗುವ ಮಾಣಿಕಂಗಳಂ ಬಳಸಿಯಂ ಪತ್ತಿಸಿಟ್ಟು ನೇಸರ್ಮೂಡಿತಿನ್ನೇಕಿರ್ಪಿರ್ ಪಾಲ್ಗಂಜಿಯಂ ಕುಡಿವಿರೇೞಿಮೆನೆ ಪೊೞ್ತಿನಳವಿಯನಱಿದು ಕೃತಕಮಿದುಮಿಗಳೆನ್ನ ಪ್ರಾಣಂ ಪೋದೊಡಂ ಪೋಕೆ ಆನಳಿಪುವೆನಲ್ಲೆಂ ನೀಮೆಲ್ಲಂ ಮಗುೞ್ದುಸರದಿರಿಂ ಆರಾನುಂ ಸೈರಣೆಯುಳ್ಳವರ್ ವಂದೆನ್ನ ಕೆಲದೊಳಿರ್ದು ಅವಸ್ಥಾಂತರಮನಱಿದು ಪಂಚನಮಸ್ಕಾರಮನೋದುತ್ತುಮಿರಿಂ ಎಂದು ಪೇೞ್ದು ತಾನುಂ ಪರಮಾತ್ಮ ಧ್ಯಾನದೊಳ್ ಮುಡಿಪಿ ಸೌಧರ್ಮ ಕಲ್ಪದೊಳ್ ರತ್ನಮಯಮಪ್ಪ ವಿಮಾನದೊಳಗೆ ಪಾಸಿನ ಪೊರೆಯೊಳ್ ಪುಟ್ಟಿದೆರಡು ಘಳಿಗೆಯೊಳ್ ನವಯೌವನನುಂ ಷೋಡಶಾಭರಣ ಭೂಷಿತನುಮಾಗಿ ದಿವ್ಯ ವಿಳಾಸದಿನಿರ್ದನಲ್ಲಿ –
ಎತ್ತಲುಂ ಜಯಜಯ ನಿನಾದಮೆ ಎತ್ತಲುಂ ಚಿತ್ತಕ್ಕೆ ಸಂಹ್ಲಾದಮೆ
ಎತ್ತ ನೋಡುವೊಡಮೊಸೆದಾಟಮೆ ಎತ್ತ ಕೇಳ್ವಡಮೆಸೆವ ಪಾಟಮೆ
ಎತ್ತಲುಂ ತೀಡುವೊಡಮೊಳ್ಗಂದಮೆ ಎತ್ತಲುಂ ಮಣಿಮಯ ಸುಬಂಧಮೆ
ಎಲ್ಲ ದೆಸೆಯುಂ ಕರಮೆ ರಮ್ಯಮೆ ಎಲ್ಲ ನೆಲನುಂ ಮನಕ್ಕೆ ರಮ್ಯಮೆ

ದೇವಾಧೀಶಂಬಂದು ಸಾಷ್ಟಾಂಗ ಪ್ರಣಾಮದಿಂ ಪೊಡೆವಟ್ಟು ಮುಕುಳಿತ ಕರಕಮಲನಾಗಿ ಎಲೆಸ್ವಾಮಿ ಪ್ರಾಂಇಗಳ ಸಹಜ ಪರಿಣಾಮಂ ಸಾಗಾರ ಧರ್ಮಮುಮುಂ ನಿರವಿಸವೇೞ್ಕೆಂದು ಬಿನ್ನಪಂಗೆಯ್ಯೆ ಸಹಜಾರ್ದ್ರ ಹೃದಯನುಂ ನಿರ್ವ್ಯಾಜ ಪರಪುರುಷಾರ್ಥ ನಿರ್ವಾಹಕನುಂ ಉಪಮಾತೀತನುಮಪ್ಪ ಜಿನೇಂದ್ರನುಂ ಎಲೆ ಭವ್ಯವೆ ನಿನ್ನ ಪ್ರಶ್ನತ್ರಯಮ್ಗಳ್ಗೆ ಮೊದಲ್ ಪೇವ್ದಿಮನುಷ್ಯ ಪರಿಣಾಮಮೆಂತೊಂದೊಡೆ….
(ಇಲ್ಲಿಂದಮುಂದೆ ಹನ್ನೆರಡು ಪುಟಗಳಷ್ಟು ಧರ್ಮೋಪದೇಶವಿದೆ. ಅದು ತೌಲನಿಕ ಅಧ್ಯಯನಕ್ಕೊಳಪಡುವುದಿಲ್ಲವಾದ ಕಾರಣ ಇಲ್ಲಿ ಕೊಟ್ಟಿಲ್ಲ)
ನೋಂಪಿಯ ಕಥೆಗಳು: ೫೧. ಭವದುಃಖ ನಿವಾರಣದ ನೋಂಪಿಯ ಕಥೆ
|| ಶ್ರೀ ವೀತರಾಗಾಯ ನಮಃ ||
ಭವದುಃಖ ನಿವಾರನಮೆಂಬ ನೋಂಪಿಯಂ ಜೇಷ್ಠಮಾಸದ ದ್ವಾದಶಿಯಂದುಪವಾಸಂಗೆಯ್ದು | ಉಪವಾಸಮಂ ಮಾಳ್ಪದಿನದೊಳಪರಾಹ್ಣದೊಳು ಪೂರ್ವ್ವಾಹ್ಣದೊಳೆರಡು ಜಾವಮುಮೆಂದುಪವಾಸಮಂ ಕೈಕೊಂಬುದು ಪೂಜಿಸಿರ್ದ್ಧ ಪ್ರತಿಮೆಗಭಿಷೇಕಮಂ ಮಾಡಿಯಷ್ಟವಿಧಾರ್ಚ್ಛನೆಯಂ ಮಾಡಿಸೂದುಮೀ ನೋಂಪಿಯ ಫಲಮೆಂತೆಂದೊಡೆ ಭವ ಭವಾತರದೊಳೆಲ್ಲಂ ಸರ್ವ್ವಜ್ವರ ಕೋಷ್ಟದೃಕೋವ್ಯಾದಿ ವ್ಯಸನ ಶಸ್ತ್ರಾಯಾಗಂತುಕುರ್ಬ್ಬಿ ಘಾತಾರ್ತ್ಥ ಸಹ ಜ | ರಾಮಯ | ಪಾವಯಮೆಂಬ ಚತುರ್ವ್ವಿಂಶತಿಗಳುಮಪ್ಪ ದುಃಖವೆಂದು ಕಂಡುಂ ಕೇಳ್ದುಮಱಿಯರು | ಸುರ ನರ ಸುಖಮನುಂಡು ಬೆಳೆದಿರ್ದ್ದು ಪೆಱರ್ಗ್ಗೆ ಸುಖಂಗಳನೆ ಮಾಡಿ ಪಲಕಾಲಂ ಸಂದು ಸ್ವರ್ಗ್ಗ ಮೋಕ್ಷಂಗಳನನುಭವಿಸಿ ತದನಂತರದೊಳ್ಮೋಕ್ಷ ಶ್ರೀಯೊಳ್ಕೂಡಿರ್ಪ್ಪರುಮೀ ನೋಂಪಿಯಂ ಪಂನೆರಡು ನೋಂಪಿಯಂ ನೋಂತವರ್ಗ್ಗಳು ಮೊದಲೊಂದು ನೋಂಪಿಯಂ ಪೇಳ್ದಾಚಾರ್ಯ್ಯರ್ಗ್ಗೆ ಆಸನವಟ್ಟಿಗೆಯಂ | ಶ್ರುತ ಪೂಜೆಯಂ ಮಾಡಿ ನೋಂಪಿಯಂ ಕೈಕೊಳ್ವುದು | ಯೀ ಪಂನೆರಡು ನೋಂಪಿಯಂ ಸಂಪೂರ್ಣ್ನಂ ನೋಂತುಜ್ಜವಣೆಯಂ ಮಾಡಿದವರು ಭವ ಭಚಾಂತರದೊಳೆಲ್ಲಂ ಮನುಷ್ಯ ಲೋಕದೊಳ್ಪುಟ್ಟಿ ಸಕಳ ಚಕ್ರವರ್ತ್ತಿತ್ವಮುಂ ಸ್ತ್ರೀ ರತ್ನಮುಂ ಮೊದಲಾಗಿ ಚತುರ್ದ್ದಶ ರತ್ನಂಗಳ್ಗಂ ನವನಿಧಿಗಳ್ಗೊಡೆಯರಾಗಿ ಪರಮ ಸಮಾಧಿಯಿಂ ಸ್ವರ್ಗ್ಗದೊಳ್ಪುಟ್ಟುವರು | ಯಿಂದ್ರನ ಶಚಿ ಮಹಾದೇವಿಯಂ | ಪಂಚಾಣುತ್ತರೆಯೊಳು ಸರ್ವ್ವರ್ತ್ಥ ಸಿದ್ಧಿಯೊಳ್ಪುಟ್ಟಿಯಷ್ಟ ಮಹಾ ಪ್ರಾತಿಹಾರ್ಯ್ಯದೊಳ್ಕೂಡಿಯನಂತ ಸುಖದೊಳಿರ್ಪ್ಪರು
|| ಕ || ನೋಂತು ಬಡವಕ್ಕೆ ತನು ಗುಣ
ವಂತ ಜನಕ್ಕೆತ್ತು ತಿರ್ಗ್ಗೆ ಕಸವರವಱನಂ
ಚಿಂತಿಸುಗೆ ಚಿತ್ತಮೆನಗರ
ಹಂತರ್ಶರಣಕ್ಕೆ ಜನ್ಮ ಜನ್ಮಾಂತರದೊಳೂ ||
ಯೀ ನೋಂಪಿಯಿಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಮಂಗಳ ಮಹಾಶ್ರೀ
 
ನೋಂಪಿಯ ಕಥೆಗಳು: ೫೨. ಭವರೋಗ ಹರಾಷ್ಟಮಿಯ ನೋಂಪಿಯ ಕಥೆ
ಶ್ರೀಗಧಿಪವೀರಜಿನಪತಿ
ಗೋಗಡಿಸದೆ ಭಕ್ತಿಯಿಂದಮೆರಗಿ ಬಳಿಕ್ಕಂ
ತಾಗಮದೋಜೆಯೊಳೀಭವ
ರೋಗಹರಾಷ್ಟಮಿಯ ನೋಂಪಿಯಂ ವಿರಚಿಸುವೇಂ ||
          ಪೂರ್ವ್ವಾಚಾರ್ಯ್ಯಕೃತಂ ತ
ತ್ಸರ್ವ್ವಜ್ಞರ ದಿವ್ಯವಚನದಿಂ ಪುಟ್ಟಿದುದೀ
ನಿರ್ವ್ವಾಣಸುಖಪ್ರಾಪ್ತಿಯ
ನವ್ಯಗ್ರದೊಳೀವ ನೋಂಪಿಯಿದು ಕೇವಳಮೇ ||
          ಎಲ್ಲಾ ಭವರೋಗಂಗಳ
ನೆಲ್ಲಮನೀ ನೋಂಪಿಯೊಂದೆ ಗೆಲಲಪ್ಪುದರಿಂ
ಫುಲ್ಲಶರ ವಿಜಯನಿಷ್ಟದಿ
ನೆಲ್ಲರುಮರಿದಾರ್ತ್ತು ಕೂರ್ತ್ತುನೋಂಪುದು ನೊಲವಿಂ ||
ವ || ಅದೆಂತೆಂದೊಡೆ ಜಂಬೂದ್ವೀಪದ ಭರತಕ್ಷೇತ್ರದ ಕಾಶ್ಮೀರ ವಿಷಯದ ಕೌಶಂಬೀ ಪುರಮನಾಳ್ವ | ಕೇಶವಾಂಕನೆಂಬರಸನಾತನ ಪಟ್ಟದರಸಿ | ಕೌಶಿಕೆಯೆಂಬಳಂತವರೀರ್ವ್ವರುಂ | ಸುಖಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲಾ ಪುರದ ರಾಜಶ್ರೇಷ್ಠಿ | ಕುಸುಮದತ್ತನೆಂಬಾತನ ಪೆಂಡತಿ ಕುಸುಮದತ್ತೆಯೆಂಬಳ್ ಯಿರ್ವ್ವರುಂ ಮುನ್ನೂರರುವತ್ತು ಕೋಟಿದ್ರವ್ಯಕ್ಕೊಡೆಯರಾಗಿ | ಮೂವತ್ತಿರ್ವ್ವಮ್ಮಕ್ಕಳಂ ಪಡೆದು | ಕಾಮನುಂ ರತಿಯುಮಿರ್ಪ್ಪಂದದಿಂ | ದೇವೇಂದ್ರನುಂ ಶಚಯುಮಿರ್ಪ್ಪಂದದಿಂ | ಧರಣೇಂದ್ರ ಪದ್ಮಾವತಿಯುಮಿರ್ಪ್ಪಂದದಿಂ | ನಿಶ್ವಿಂತರುಂ ನಿರಾಮಯರುಂ ನಿರಾತಂಕರುಂ | ನಿರುಪದ್ರವರುಂ | ನಿರಾಲಸ್ಯರುಮಾಗಿರಂತರಿತಸಕಲ ಸಂಸಾರ ಭೋಗೋಪಭೋಗಂಗಳಂ | ಪಲಕಾಲವನುಭವಿಸುತ್ತ ಮಿರ್ಪ್ಪಿನಮೊಂದು ದಿವಸಂ | ಭವರೋಗವೈದ್ಯರುಂ | ಭವ ಸಾಗರೋತ್ತಾರಕರುಂ | ಭವಾಂಬುರಾಶಿ ವಡಬಾನಳರುಂ | ಭವದಾವಾಗ್ನಿ ಧಾರಾ ಸಂಪಾತರುಂ | ಭವಾಂಭೋಧರ ಝಂಝಾನಿಳಯರುಂ | ಬವತಿಮಿರ ಸಹಸ್ರ ಕಿರಣರುಂ | ಭವಸರೋಜವನ ಮತ್ತವಾರಣರುಂ | ಭವಪ್ರಮತ್ತ ಗಜಪಂಚಾನನರುಂ | ಭವಸಿಂಹರಿಪು ಭೇರುಂಡರುಂ | ಭಗಿರಿ ವಜ್ರದಂಡರುಂ | ಭವದೀಪಾಂಕುರ ಪ್ರಭಂಜನರುಂ | ಭವ್ಯಜನ ಮುಖಕಮಲ ವಿಕಸನ ದಿವಾಕರರುಂ | ಭವ್ಯಜನ ಕುವಲಯಾನಂದ ಸುಧಾಕರರುಂ | ಭವ್ಯಜನಸೇವ್ಯಗುಣರತ್ನ ರತ್ನಾಕರರುಮೆನಿಪ ನೆಗಳ್ತೆಯಿಂ ಪೊಗಳ್ತೆವೆತ್ತ ಪಂಚಪ್ರಮಿತ ಋಷಿಸಮುದಾಯಂ ಬೆರಸು | ಭುವನ ಭೂಷಣ | ಭಟ್ಟಾರಕರೆಂಬ ದಿವ್ಯಜ್ಞಾನಿಗಳು | ಗ್ರಾಮೇಕರಾತ್ರಂ | ನಗರೇ ಪಂಚರಾತ್ರಮಟವ್ಯಾಂ ದಶರಾತ್ರಮೆಂಬ ಜಿನೇಂದ್ರೋಪದಿಷ್ಟದಿಂ ವಿಹಾರಿಸುತ್ತಂ ಬಂದಾಪುರದ ಬಹಿರುದ್ಯಾನವನದೊಳಿರ್ದ್ದುದಂ ವನಪಾಲಕನಿಂದರಿದು | ಕೇಶವಾಂಕ ಮಹಾರಾಜನುಂ | ಕೌಶಿಕಮಹಾದೇವಿಯಂ | ಕುಸುಮದತ್ತನುಂ | ಕುಸುಮದತ್ತೆಯುಂ | ಸಮಸ್ತಬಂಧುಜನಂಗಳುಂ | ಪರಿಜನ ಪುರಜನ ಸಮೇತಂ | ಪಾದಮಾರ್ಗ್ಗದಿಂ ಪೋಗಿ | ಸಮಸ್ತ ಋಷಿ ಸಮುದಾಯಮಂ ಮೂರುಸೂಳ್ ಬಲಗೊಂಡು ಪಲವುಂ ದಿವ್ವಾರ್ಚ್ಚನೆಗಳಿಂದರ್ಚ್ಚಿಸಿ | ಗುರುಪರಿವಿಡಿಯಂ ಬಂದಿಸಿ ಮುಂದೆ ಕುಳ್ಳಿರ್ದ್ದು | ತಂಮನಿಬರುಂ
ಕಂ || ದುರ್ಮ್ಮತಿನಿವಾರಣಮುಮುಂ
ಕರ್ಮ್ಮಕ್ಷಯಕಾರಣ ಮುಮನಖಿಲ ಜನಕ್ಕಂ
ನಿರ್ಮ್ಮಲಸುಖಪ್ರದಮುಮಂ
ಧರ್ಮಶ್ರವಣಮುಮನೊಲ್ದು ಕೇಳ್ದತಿಮುದದಿಂ ||
ವ || ಸಂತುಷ್ಟಚಿತ್ತನಾಗಿ ತದನಂತರ ಕುಸುಮದತ್ತಂ | ಕರಕಮಳಂಗಳಂ ಮುಗಿದು | ಸ್ವಾಮಿ ಯೆನಗಿನಿತೊಂದೈಶ್ಯರ್ಯ್ಯಾಯುರಾರೋಗ್ಯ ರೂಪು ಸೌಭಾಗ್ಯ ಪುತ್ರಲಾಭ ಮಿದಾವ ಜನ್ಮದೊಳುಪಾರ್ಜ್ಜಿಸಿದ | ಪುಣ್ಯದ ಫಲಮದಂ ಬೆಸಸಿಮೆಂದು ಬಿನ್ನಪಂ ಗೆಯ್ವುದು ಮವರಿಂತೆಂದು ಪೇಳ್ದರು | ನೀಂ ಮುನ್ನಿನ ಜನ್ಮದೊಳು | ಭವರೋಗ ಹರಾಷ್ಟಮಿಯ ನೋಂಪಿಯಂ ನೋಂತ ಪುಣ್ಯಫಲಮೆನಲದೆಂತೆನಲೀ ಜಂಬೂದ್ವೀಪದ ಭರತಕ್ಷೇತ್ರದ ಕಳಿಂಗವಿಷಯದ ಕನಕಪುರದ ಬಡ ಪರದನೋರ್ವ್ವಂ | ಕಮಳಸಖನೆಂಬನಾತನ ಪೆಂಡತಿ ಕಮಳಮುಖಿಯೆಂಬಳಂತವರೀರ್ವ್ವರುಂ | ಪಲಕಾಲಂ ಮಕ್ಕಳಿಲ್ಲದೆ ದುಃಖದಿಂ ಸಂತಾಪಂ ಬಡುತ್ತಂ | ಚಿಂತಾಕ್ರಾಂತರಾಗಿ ಸಂಗಳೆ ಗುಗ್ಗುರಿಯಂ ಮಾರಿ ಜೀವಿಸುತ್ತಮಿರ್ಪ್ಪಿನಮೊಂದು ದಿವಸಂ | ದೇವಪಾಳ ಯಶೋಮುನಿತಿಲಕರು | ಮಾಸೋಪವಾಸದ ಪಾರಣೆಯೊಳು | ಯಿಂದ್ರಗತಿಯಿಂ ಚರ್ಯ್ಯಾಮಾರ್ಗ್ಗದೊಳು ಬರೆ | ಕಂಡು ತಂಮಿರ್ವ್ವರುಂ | ತ್ರಿಕರಣಶುದ್ಧಿಯಿಂ ಬಂದಿಸಿ | ನಿಲಿಸಿ ನವವಿಧ ಪುಣ್ಯದೊಳ್ನೆರೆದು | ಸಪ್ತಗುಣ ಸಮನ್ವಿತರಾಗಿ ದಾನಂ ಗೊಟ್ಟು | ಚರ್ಯ್ಯಾನಂತರಂ | ಕರಕಮಳಂಗಳಂ ಮುಗಿದು | ಕಮಲಮುಖಿ ಯಿಂತೆಂದು | ಬಿಂನಪಂ ಗೆಯಿದಳು | ಸ್ವಾಮಿ ಯೆನಗೀ ಮನುಷ್ಯಜನ್ಮಂ ನಿರರ್ತ್ಥಕಮಾಗಿ ಪೋದಪ್ಪುದಿದಂ | ಸಫಲಮಂ ಮಾಳ್ಪುದಾವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರು | ಭವರೋಗಹರಾಷ್ಟಮಿಯ ನೋಂಪಿಯಂನಿಂತೆಂದು ಪೇಳ್ದರಾಷಾಢದ ನಂದೀಶ್ವರದಷ್ಟಮಿಯೊಳು | ನೋಂಪಿಯಂ ಕೈಕೊಂಡು ಕಾರ್ತ್ತೀಕ ನಂದೀಶ್ವರದಷ್ಟಮಿ ಪರ್ಯ್ಯಂತಮಿರ್ದ್ದು | ಶುಕ್ಲಪಕ್ಷದಷ್ಟಮಿಯೊಳ್ನೋಂಪವರೆಲ್ಲಂ | ದಂತಧಾನವ ಸ್ನಾನಾದಿಗಳಂ ಮಾಡಿ | ಶುಚಿರ್ಬ್ಭೂತರಾಗಿ | ಚೈತ್ಯಾಲಯಕ್ಕೆ ಬಂದು | ಚತುರ್ವ್ವಿಂಶತಿ ತೀರ್ತ್ಥಕರರಿಗೆ | ಪಂಚಾಮೃತದಿಂ ಮಹಾಭಿಷೇಕಪೂಜೆಯಂ ಮಾಡಿ | ಶ್ರೀಗಂಧ ಕುಂಕುಮ ಕರ್ಪ್ಪೂರ ಗೋರೋಚನದಿಂದುದ್ವರ್ತ್ತನಂ ಮಾಡಿ ಸುಗಂಧ ಪುಷ್ಪಮನರ್ಚ್ಚಿಸುವುದು | ಅಕ್ಕಿ ಪಾಯಿಸ ಆಳೆಯಂಬಲಿ ಗೋಧಿ ಹುಗ್ಗಿ ಬಿಸೂರಿಗೆ ಹಾಲು ತುಪ್ಪ ಸರ್ಕ್ಖರೆಯಂ | ಚತುರ್ವ್ವಿಂಶತಿ ತೀರ್ತ್ಥಕರ್ಗ್ಗಂ | ಶಾಸನದೇವತೆಯರ್ಗ್ಗಂ | ಚರುವನಿಡುವುದು | ಕರ್ಪ್ಪೂರದಾರತಿ ದಶಾಂಗಧೂಪಮಂ ನಿವಾಳಿಸೂವದು | ಯಿಳೆಬಾಳೆ ಹಲಸು | ನಾರಂಗ ನಾಳಿಕೇರ ಜಂಬೀರ ಬೀಜಪೂರ ಸಹಕಾರ ಕಪಿತ್ಥಂ ಮೊದಲಾಗಿ ದೊರೆಕೊಂಡಂತಪ್ಪ | ಫಲಂಗಳನರ್ಚ್ಚಿಸೂದು | ನೆಲವತ್ತಿಯಡಕೆ ಬಿಳಿಯಲೆಯನರ್ಚ್ಚಿಸೂದು | ಬಳಿಕ್ಕಂ ಶ್ರುತ ಗುರುಪೂಜೆಯಂ ಮಾಡಿ | ಕಥೆಯಂ ಕೇಳ್ದುಪವಾಸಮಂ ಮಾಳ್ಪುದಾರದೊಡೆಕಠಾರದಿಂದೇಕ ಭುಕ್ತಮಂ ಮಾಳ್ಪುದು | ಪಾರಣೆಯ ದಿವಸದೊಳು ಯಧಾಶಕ್ತಿಯಿಂ | ಚಾತುರ್ವ್ವರ್ಣಕ್ಕಾಹಾರ ದಾನಮಂ ಮಾಳ್ಪುದು | ಯಾಕ್ರಮದಿಂ ನೋಂತು ಕಡೆಯೊಳುಜ್ಜವಣೆಯಂ ಮಾಳ್ಪಕ್ರಮಮೆಂತದೊಡೆ | ಚತುರ್ವ್ವಿಂಶತಿ ತೀರ್ತ್ಥಕರಿಂಗೆ | ಪಂಚಾಮೃತಂಗಳಿಂ | ಮಹಾಭಿಷೇಕ ಪೂಜೆಯಂ ಮಾಡಿ | ಪಂಚಪ್ರಕಾರದ ಪಾಯಸ ಪಂಚ ಪ್ರಕಾರದ ಭಕ್ಷಂಗಳಂ | ಹಾಲುತುಪ್ಪ ಶರ್ಕ್ಖರೆ ವೆರಸು ದೇವರ್ಗ್ಗಂ ಶಾಸನ ದೇವತೆಯರ್ಗ್ಗಂ ಚರುವನಿಡುವುದು | ಕರ್ಪ್ಪೂರದಾರತಿಯ ನಿವಾಳಿಸೂದು | ಶರ್ಕ್ಕರೆ ಗುಗ್ಗುಳ ದಶಾಂಗಧೂಪಮನಿಕ್ಕುವುದು | ಪಡೆದಂತಪ್ಪ ಫಲಂಗಳನರ್ಚ್ಚಿಸೂದೂ | ಸೋಗವೆರಸಿದ ಕಬ್ಬನರ್ಚ್ಚಿಸಿಸೂದು | ತದನಂತರಂ | ಶ್ರುತಮನಳಂಕರಿಸಿ ಶ್ರುತವಸ್ತ್ರಸಹಿತಂ | ಶ್ರುತಪೂಜೆಯಂ ಮಾಳ್ಪುದು | ಕಥೆಯಂ ಕೇಳ್ದು ಕಥಕನಂ ಪೂಜಿಸೂದು | ನೋನಿಸಿದವರ್ಗ್ಗುಡ ಕೊಡುವುದು | ಯಥಾಶಕ್ತಿಯಿಂದ ಭಕ್ತಿಪೂರ್ವ್ವಕಂ ನೋಂಪುದುಮಂ ಮಾಳ್ಪುದು | ಸುವರ್ನ್ನದಾನಮಂ ಮಾಳ್ಪುದು | – ಮತ್ತಂ ಬಡವರೊಡೆಯರೆಂನದೆ ಯಥಾಶಕ್ತಿಯಿಂ ಭಕ್ತಿಪೂರ್ವ್ವಕಂ ನೋಂಪುದಿದುಜ್ಜವಣೆಯ ಕ್ರಮಮೆಂದು ಪೇಳೆ ಕೇಳ್ದರಸನುಂ ಸಂತುಷ್ಟ ಚಿತ್ತನಾಗಿ
ಕ || ಕಮಲಮುಖಿ ಕಮಳಸಖನುಂ
ಸಮಸ್ತಬಂದುಜನಮೆಯ್ದೇಕಯ್ಕೊಂಡೊಲವಿಂ
ಕ್ರಮದಿಂ ನೋಂತುದ್ಯಾಪನೆ
ಯುಮನತಿಶಯದಿಂದ ಮಾಡಿ ತತ್ಫಲದಿಂದಂ ||
ಕಮಳಸಖಂ ನಿಂನ ಪ್ರಾಣೇಶ್ವರನಪ್ಪೀ ಕುಸುಮದತ್ತನಾಗಿ ಪುಟ್ಟಿದಂ ಕಮಲಮುಖಿ ನೀನಾಗಿ ಪುಟ್ಟಿದೆ | ಸಮಸ್ತ ಬಂಧುಜನಂಗಳೆಲ್ಲರುಂ ಮಕ್ಕಳಾಗಿ ಪುಟ್ಟಿದರೆಂಬುದುಂ | ನೋಂಪಿಯ ಫಲದೊಳಾದ ಮಹಾಮಹಿಮೆಯಂ ಕಡು ಮೆಚ್ಚಿ ಸಂತೋಷಂ ಬಟ್ಟೂ ||
ಕಂ || ಅರಸನುಮರಸಿಯು ಪರಿಜನ
ಪುರಜನಬಂಧುಜನ ಕುಸುಮದತ್ತಂ ಬೆರಸಾ
ದರದಿಂದಿರದಾ ನೋಂಪಿಯ
ನುರುಮುದದಿಂ ಕುಸುಮದತ್ತೆ ತಾಂ ಕೈಕೊಂಡಳ್ ||
ವ || ಅಂತಾ ನೋಂಪಿಯಂ ಸಮ್ಯಕ್ತಪೂರ್ವ್ವಕಮಾಗಿ ಕೈಕೊಂಡು ಗುರುಗಳಂ ಬೀಳ್ಕೊಂಡು ನಿಜಪುರಮನೆಯಿದಿ | ನೋಂಪಿಯಂ ಯಥಾಕ್ರಮದಿಂ ನೋಂತುಜ್ಜಯಿಸಿ ತತ್ಫಲದಿಂ | ಸಕಲ ಸಂಸಾರ ಭೋಗಸಾಗರದೊಳೋಡುತ್ತಮಿರ್ದ್ದಂತ್ಯ ಕಾಲದೊಳಿಷ್ಟ ವೈರಾಗ್ಯ ಪರಾಯಣೆಯಾಗಿ | ಕುಸುಮದತ್ತೆ | ಲಕ್ಷ್ಮೀಮತಿಯ ಸಮೀಪದೊಳು ಜಿನದೀಕ್ಷೆಯಂ ಕೈಕೊಂಡುಗ್ರೋಗ್ರ ತಪದೊಳ್ನೆಗಳ್ದಂತ್ಯಕಾಲದೊಳ್ಪರಮ ಸಮಾಧಿವಿಧಿಯಂ | ಶರೀರಭಾರಮಂನಿಳಿಪಿ | ಪದಿನಾರನೆಯಚ್ಯುತಕಲ್ಪದೊಳು | ಮಹರ್ದ್ದಿಕ ದೇವನಾಗಿಪ್ಪತ್ತೆರಡು ಸಾಗರೋಪಮ ಕಾಲಂಬರಂ | ದಿವ್ಯಸುಖಮನನುಭವಿಸಿ ಬಂದಿಲ್ಲಿ ಮನುಷ್ಯೋತ್ತಮನಾಗಿ ಪುಟ್ಟಿ | ಪರಂಪರೆಯಿಂ | ಮೋಕ್ಷಕ್ಕೆ ಸಂದಳು | ಕುಸುಮದತ್ತನು | ಸತಿವಿಯೋಗದಿಂ ವೈರಾಗ್ಯ ಪರಾಯಣನಾಗಿ | ದೇವಯಶೋಮುನಿತಿಲಕರ ಸಮಕ್ಷದೊಳು | ಜಿನದೀಕ್ಷೆಯಂ ಕೈಕೊಂಡು ವಿಶಿಷ್ಟ ತಪದೋಳ್ನೆಗಳ್ದಂತ್ಯಕಾಲದೊಳು ಸಕಲ ಕರ್ಮ್ಮನಿರ್ಮ್ಮೂಲಂಗೆಯ್ದು ಮುಕ್ತಿ ಶ್ರೀಯೊಳ್ಕೂಡಿದಂ |
ಈ ನೋಂಪಿಯ ಸಾಮರ್ತ್ಥ್ಯಂ
ಭಾನೂದಯಮೆಂತುಟಂತಘತಿಮಿರಹರಂ
ಪೀನ ದರಿದ್ರಾಬಳಸಂ
ತಾನಕ್ಷಯಕಾರಿ ವಜ್ರವಾರಿಯೆನಿಕ್ಕುಂ |
ವ || ಯಿನ್ತೀಭವರೋಗಹರಾಷ್ಟಮಿಯ ನೋಂಪಿಯಂ | ತ್ರಿಕರಣಶುದ್ಧಿಯಿಂ ಸಮ್ಯಕ್ತ್ವಪೂರ್ವ್ವಕಮಾಗಿ | ನೋಂತುವರ್ಗ್ಗಂ | ನೋನಿಸಿದವರ್ಗ್ಗಂ | ಬರೆದವರ್ಗ್ಗಂ ವಡಂಬಟ್ಟವರ್ಗ್ಗಂ | ಜಯಮಂಗಳ ಮಹಾ || ಶ್ರೀ ವಾಸುಪೂಜ್ಯಾಯನಮಃ ||
 
ನೋಂಪಿಯ ಕಥೆಗಳು: ೫೩. ಭವಸಾಗರೋತ್ತರಣದ ನೋಂಪಿಯ ಕಥೆ
          ಶ್ರೀ ಸುರನರಖಚರೋರಗ
ಭಾಸುರ ಮಣಿಮಕುಟ ಕಿರಣ ರಂಜಿತ ಪಾದಂ
ದೋಷಾಪಹಾರಿ ಜಿನಪತಿ
ಲೇಸೆನಿಸಿಷ್ಟಾರ್ತ್ಥ ಸಿದ್ಧಿಯಂ ಕೊಡುಗನಿಶಂ ||
ವ || ಯಿ ಜಂಬೂದ್ವೀಪದ ಭರತಕ್ಷೇತ್ರದೊಳು | ಮಗಧೆಯಂಬುದು ನಾಡು | ರಾಜಗೃಹಮೆಂಬುದು | ಪೊಳಲದನಾಳ್ವಂ | ಶ್ರೇಣಿಕಮಹಾಮಂಡಲೇಶ್ವರನಾತನ ಪಟ್ಟದರಸಿ | ಚೇಳಿನಿಮಹಾದೇವಿಯಂಬಳಂತವರೀರ್ವ್ವರುಂ | ಇಷ್ಟವಿಷಯ ಕಾಮ ಭೋಗೋಪ ಭೋಗಂಗಳನನುಭವಿಸುತ್ತ | ಪಲವುಕಾಲಮಿರಲೊಂದು ದಿವಸಂ | ದೊರೆ ಒಡ್ಡೋಲಗಂಗೊಟ್ಟಿರ್ದ್ದರಾ ಪ್ರಸ್ತಾವದಳೋರ್ವ್ವಂ | ಋಷಿನಿವೇದಕಂ ಬಂದು | ಸಾಷ್ಟಾಂಗಪ್ರಣುತನಾಗಿ ದೇವಾ ನಂಮ ವಿಪುಲಗಿರಿಯಮೇಲೆ | ಶ್ರೀವರ್ದ್ಧಮಾನಸ್ವಾಮಿಗಳ ಸಮವಸರಣಂ ಬಂದು ನೆಲಸಿರ್ದ್ದಪುದೆಂದು ಬಿಂನಪಂಗೆಯ್ಯೆ | ಸಿಂಹಾಸನದಿಂದೆರ್ದಾದೆಸೆಗೇ ಳಡಿಯಂ ನಡದು ಸಾಷ್ಟಾಂಗಪ್ರಣುತನಾಗಿ ದೇವಾ ನಂಮ ವಿಪುಲಗಿರಿಯಮೇಲೆ | ಶ್ರೀವರ್ದ್ಧಮಾನಸ್ವಾಮಿಗಳ ಸಮವಸರಣಂ ಬಂದು ನೆಲಸಿರ್ದ್ದಪುದೆಂದು ಬಿಂನಪಂಗೆಯ್ಯೆ | ಸಿಂಹಾಸನದಿಂದೆರ್ದ್ದಾದೆಸೆಗೇ ಳಡಿಯಂ ನಡದು ಸಾಷ್ಟಾಂಗಪ್ರಣುತನಾಗಿ | ವಸಗೆದಂದಂಗೆ ಅಂಅಚಿತ್ತಮನಿತ್ತು ಆನಂದಭೇರಿಯಂ ವೊಯಿಸಿ | ಪರಿಜನ ಪುರಜನ ಬಂಧುಜನಂಗಳ್ವೆರಸಿ | ಸಮವಸರಣಮನೆಯ್ದಿಬಂದು | ಗಂಧಕುಟಿಯಂ ತ್ರಿಃಪ್ರದಕ್ಷಿಣಂಗೆಯ್ದು | ಅರ್ಹತ್ಪರಮೇಶ್ವರಂಗೆ ಅನೇಕ ಸ್ತುತಿಶತ ಸಹಸ್ರಂಗಳಿಂ ಸ್ತುತಿಯಿಸಿ | ಅನೇಕಾರ್ಚ್ಛನೆಗಳಿಂದರ್ಚ್ಚಿಸಿ | ಗುರುಭಕ್ತಿಪೂರ್ವ್ವಕಂ | ಗೌತಮಗಣಧರರು ಮೊದಲಾದ ಋಷಿಸಮುದಾಯಮನರ್ಚ್ಚಿಸಿ | ವಂದಿಸಿ | ಪಂನೊಂದನೆಯ ಮನುಷ್ಯಕೋಷ್ಠ ದೊಳ್ಕುಳ್ಳಿರ್ದ್ದು ಗವುತಮಸ್ವಾಮಿಗಳ್ಗೆ | ಶ್ರೇಣಿಕ ಮಹಾಮಂಡಲೇಶ್ವರಂ ಕಯಿಗಳಂ ಮುಗಿದು ಸ್ವಾಮಿ ಸಾಗಾರ ಧರ್ಮ್ಮಸ್ಥಿತಿಯಂ ಸವಿಸ್ತರಂ ಬೆಸಸಿಯೆನಲಂತರಂ | ಚೇಳಿನಿಮಹಾದೇವಿ ಕರಕಮಂಗಳಂ ಮುಗಿದು ಸ್ವಾಮಿ ಯೆನಗೆ ಅಕ್ಷಯ ಸುಖ ಪ್ರಾಪ್ತ್ಯರ್ತ್ಥಮಾಗಿ ಯಾವದಾನೊಂದು | ವಿಶಿಷ್ಟ ನೋಂಪಿಯಂ ಬೆಸಿಮೆನಲವರು | ಭವಸಾಗರೋತ್ತರಣದ ನೋಂಪಿಯಂ ಸವಿಸ್ತರಂ ನೋಂಪುದೆನಲು | ಆ ನೋಂಪಿಯ ವಿಧಾನಮೆಂತನೆ | ಆವುದಾನೊಂದು | ನಂದೀಶ್ವರದ ಶುದ್ಧ ಚತುರ್ದ್ಧಶಿಯಂದು ಶುಚಿರ್ಬ್ಭೂತರಾಗಿ | ಚೈತ್ಯಾಲಯಕ್ಕೆ ಬಂದು | ಚತುರ್ವ್ವಿಂಶತಿ ತೀರ್ತ್ಥೇಶ್ವರರ್ಗ್ಗೆ | ಪಂಚಾಮೃತದಿಂದಭಿಷೇಕಮಂ ಮಾಡಿಸಿ | ಗಂಧ ದ್ರವ್ಯಂಗಳಿಂದುರ್ದ್ವರ್ತ್ತನಂ ಮಾಡಿ | ತದನಂತರಂ | ಯಿಪ್ಪತ್ತನಾಲ್ಕು ಜಲಗಂಧಾಕ್ಷತೆ ಪುಷ್ಪ ಚರು ದೀಪ ಧೂಪ ಸಹಿತಂ ಯಿಪ್ಪತ್ತುನಾಲ್ಕು ತೆರೆದ ಫಲ ಯಿಪ್ಪತ್ತು ನಾಲ್ಕು ಅಡಕೆಯೆಲೆಯನರ್ಚ್ಚಿಪುದು | ತದನಂತರಂ | ಶ್ರುತಗುರುಪೂಜೆಯಂ ಮಾಡಿ ಕಥೆಯಂ ಕೇಳ್ದು ವುಪವಾಸಮಂ ಕೈಕೊಂಬುದು | ಆರದೊಡೇಕ ಠಾಣದೊಳೇಕ ಭುಕ್ತವಂ ಕೈಕೊಂಡು ವಿಕಢೆ ದುರ್ಬ್ಬಾವಂಗಳಂ ಪರಿಹರಿಸಿ | ಧರ್ಮ್ಮಶ್ರವಣಮನೋದುತ್ತಂ ಪೊತ್ತಂ ಕಳೆದು ಮರುದಿವಸಂ ಪಾರಣೆಯ ಪೊತ್ತಿನೊಳು | ಆಯಿದು ತಂಡಋಷಿಯರು | ಮೇಣೊಂದುತಂಡ ಋಷಿಯರ್ಗ್ಗೆ ನಿರಂತರಾಯಮಂ ಮಾಡಿ | ಸುವಾಸಿನಿ ಜನ ಸಹಿತಂ ಪಾರಣೆಯಂ ಮಾಳ್ಪುದು ಮಿಪ್ರಕಾರಂ ನಾಲ್ಕು ತಿಂಗಳು | ಯೆಂಟು ಚತುರ್ದ್ಧಶಿಗಳೊಳೆ ಸವಿಸ್ತರಂ ನೋಂತು | ಪೌರ್ನ್ನಮಿಯೊಳುದ್ಯಾಪನೆಯ ಕ್ರಮಮೆಂತೆಂದೊಡೆ | ದೇವರ್ಗ್ಗೆ ಪಂಚಾಮೃತದಿಂದಭಿಷೇಕಮಂ ಮಾಡಿಸಿ | ಶ್ರೀಖಂಡಾದಿ ದ್ರವ್ಯಂಗಳಿಂದುದ್ವರ್ತ್ತನಂಗೆಯ್ದು ಕಂಮನಪ್ಪ ಪುಷ್ಪ ಮಾಲ್ಯಾದಿಗಳಿಂದರ್ಚ್ಚಿಸಿ | ಯಿಪ್ಪತ್ತುನಾಲ್ಕು ಜಲಗಂಧಾಕ್ಷತೆ ಪುಷ್ಪಚರು ದೀಪ ಧೂಪ ಫಲ ಅಡಕೆ ಯೆಲೆ ಸಹಮಂದು ಚರುವನಿಟ್ಟು | ಶ್ರುತಗುರು ಪೂಜೆಯಂ ಮಾಡಿ ಕಥೆಯಂ ಕೇಳ್ದು ಕಥಕನಂ ಬಂದಿಸಿ | ಸೋವಾಸಿನಿ ಜನಂಗಳಂ ಬರಿಸಿ | ಚಂದನಾಕ್ಷತೆ ತಾಂಬೂಲದಿಂ ಮಂನಿಸಿ | ಚತುರ್ವ್ವರ್ನ್ನಕ್ಕಾಹಾರ ಭೈಷಜ್ಯ ಶಾಸ್ತ್ರ ದಾನಮಂ ಯಥಾಶಕ್ತಿಯಿಂ ಮಾಳ್ಪುದು | ಯಿದು ನೋಂಪಿಯಕ್ರಮವೆಂದು ಗವುತಮ ಗಣಧರರು | ಬೆಸಸೆ | ಚೇಳಿನಿಮಹಾದೇವಿ ಕೇಳ್ದು | ದಾರಿದ್ರ್ಯ ದ್ರವ್ಯಮಂ ಪಡೆದಂತೆ | ರೋಗಿ ದಿವ್ಯೌಷಧಿಯಂ ವಡೆದಂತೆ ವಂದಿವೃಂದಂ ಕಲ್ಪವೃಕ್ಷಮಂ ಪಡೆದಂತೆ ಹರ್ಷೋತ್ಕರ್ಷಚಿತ್ತೆಯಾಗಿ | ತಾನಂ ನಿಜವಲ್ಲಭನುಂ ಮುನಿಮುಖ್ಯರಂ ಬೀಳ್ಕೊಂಡು | ಸಮವಸರಣಮಂ ಪೊರಮಟ್ಟು ಪುರಮನರಮನೆಯಂ ಪೊಕ್ಕು | ಸುಖದಿಂದಿರ್ದ್ದು | ಆ ನೋಂಪಿಯ ದಿನಂಬರೆ ಯಥಾಯೋಗ್ಯ ವಿಸ್ತರದಿಂ ನೋಂತುಜ್ಜೈಸಿ ತತ್ಫಲದಿಂ ಪಲವುಂ ನಿಧಿನಿಧಾನಂಗಳಿಗೊಡೆಯರಾಗಿ | ಭವ್ಯೋತ್ತಮರೆನಿಸಿಕೊಂಡು | ಪಲವುಕಾಲಂ ದಿವ್ಯಸುಖವನನುಭವಿಸಿ | ಸಮ್ಯಕ್ತ್ಯಪೂರ್ವ್ವಕಂ ತ್ರಿಕರಣಶುದ್ಧಿಯಿಂ | ನೋಂತುವರ್ಗ್ಗಂ ನೋನಿಸಿದವರ್ಗ್ಗಂ ಬರೆದವರ್ಗ್ಗಂ ಕ್ರಮದಿಂದೊಡಂಬಟ್ಟವರ್ಗ್ಗಂ ಜಯಮಂಗಳ ಮಹಾ || ಶ್ರೀ ಶ್ರೀ
ನೋಂಪಿಯ ಕಥೆಗಳು: ೫೪. ಭವ್ಯಾನಂದದ ನೋಂಪಿಯ ಕಥೆ
ಶ್ರೀ ಶಂಭವ ಜಿನಾಯನಮಃ ||
          ಶ್ರೀಪಂಚಗುರು ಪದಂಗಳ
ಭಾವಿಸಿ ಸದ್ಭಕ್ತಿಯಿಂದಮೆರಗಿ ಬಳಿಕ್ಕಂ
ಭೂವಳೆಯದೊಳೆಸೆವಂತಿರೆ
ಸೂಚಿಪೆ ಭವ್ಯಾನಂದದ ನೋಂಪಿಯ ಕತೆಯಂ || ೧ ||
ಅದೆಂತೆಂದೊಡೆ ಜಂಬೂದ್ವೀಪದ ವಿಧೀಯ ಭರತ ಕ್ಷೇತ್ರದೊಳು ಮಗಧೆ ಎಂಬುದು ನಾಡು ರಾಜಗೃಹಮೆಂಬ ಪೊಳಲು ಅದನಾಳ್ವಂ ಶ್ರೇಣಿಕ ಮಹಾ ಮಂಡಲೇಶ್ವರನಾತನ ಪಟ್ಟದರಸಿ ಚೇಳಿನಿ ಮಹಾದೇವಿ ಯೆಂಬಳಂತವರೀರ್ವ್ವರುಂ ಸುಖ ಸಂಕಥಾವಿನೋದದಿಂ ರಾಜ್ಯಂಗೆಯುತ್ತಮಿರಲೊಂದು ದಿವಸಂ ವನಪಾಲಕಂ ಬಂದು ಸ್ರಾಷ್ಟಾಂಗ ಪ್ರಣತನಾಗಿ ಕೈಗಳಂ ಮುಗಿದು ಎಲೈ ಸ್ವಾಮಿ ಯಶೋಭದ್ರರೆಂಬ ದಿವ್ಯಜ್ಞಾನಿಗಳು ಮೂರುಸಾವಿರದೇಳು ನೂರೈವತ್ತು ತಂಡ ಋಷಿ ಸಮುದಾಯಂ ಬೆರಸು ಗ್ರಾಮ ನಗರ ಖೇಟ ಖರ್ವಡ ಮಡಂಬ ಪತ್ತನ ದ್ರೋಣಾ ಮುಖಂಗಳೆಂಬ ಸಂವಾಹನಂಗಳೊಳ್ ಜಿನೋದ್ದಿಷ್ಟದಿಂ ವಿಹಾರಿಸುತ್ತಂ ಬಂದು ನಮ್ಮ ಪುರದ ಬಹಿರುದ್ಯಾನದೊಳು ನೆಲಸಿರ್ಪರೆಂದು ಬಿನ್ನಪಂಗೈಯಲಾತಂಗಂಚಿತ್ತ ಮನಿತ್ತು ಆನಂದ ಭೇರಿಯಂ ಪೊಯಿಸಿ ಪರಿಜನ ಪುರಜನಂ ಬೆರಸಿ ಪಾದಮಾರ್ಗದಿಂ ಪೋಗಿ ಋಷಿ ಸಮುದಾಯಮಂ ತ್ರಿಃಪ್ರದಕ್ಷಿಣಂಗೈದು ದಿವ್ಯಾರ್ಚನೆಗಳಿಂದರ್ಚಿಸಿ ತ್ರಿಕರಣ ಶುದ್ಧಿಯಿಂ ಸಾಷ್ಟಾಂಗ ಪ್ರಣತನಾಗಿ ಕರ ಕಮಲಂಕಳಂ ಮುಗಿದು ಮುಂದೆ ಕುಳ್ಳಿರ್ದ್ದು ನಿರ್ಮ್ಮಳ ಚಿತ್ತದಿಂ ಧರ್ಮ್ಮ ಶ್ರವಣಮಂ ಕೇಳ್ದು ತದನಂತರಂ ಚೇಳಿನಿಮಹಾದೇವಿ ಕರಕಮಳ ಕುಟ್ಮಳ ಮುಕುಳಿತೆಯಾಗಿ ಸ್ಯಾಮಿಯೆ ಎನಗನಂತ ಸುಖ ಪ್ರಾಪ್ಯರ್ತ್ಥಮಾಗಿ ಆವುದಾನೊಂದು ನೋಂಪಿಯು ಬೆಸಸಿಮೆನಲು ಅವರಿಂತೆಂದು ಪೇಳ್ದರು ಭವ್ಯಾನಂದಮೆಂಬ ನೋಂಪಿಯಂ ಸಮ್ಯಕ್ತ್ಯ ಪೂರ್ವಕಂ ಕೈಕೊಂಡು ಯಥಾಕ್ರಮದಿಂ ನೋಂತು ಉದ್ಯಾಪನೆಯಂ ಮಾಡೆ ತತ್ಫಳದಿಂ ತದ್ಭವದಲ್ಲಿ ಏತತ್ಸುಖಮನೆಯ್ದುವರೆನೆ ಮಹಾ ಪ್ರಸಾದಮೆಂದಾ ನೋಂಪಿಯ ವಿಧಾನಮೆಂತೆಂದೊಡೆ – ಆವುದಾನೊಂದು ನಂದೀಶ್ವರ ಪಂಚಮಿ ಮೊದಲ್ಗೊಂಡು ನೋಂಪವರೆಲ್ಲರುಂ ದಂತಧಾವನ ಸ್ನಾನ ಧೌತವಸ್ತ್ರ ಸಮನ್ವಿತರಾಗಿ ಚೈತ್ಯಾಲಯಕ್ಕೆ ಬಂದು ಪಂಚ ಪರಮೇಷ್ಠಿಗಳ್ಗೆ ಪಂಚಾಮೃತದಿಂದಭಿಷೇಕ ಪೂಜೆಯಂ ಮಾಡಿ ಶ್ರೀಖಂಡ ಕುಂಕುಮ ಕರ‍್ಪೂರಾದಿ ಸುಗಂಧದಿಂದುದ್ವರ್ತ್ತನಂ ಮಾಡಿ ಪರಮೇಷ್ಠಿಗಳ ಶ್ರೀ ಪಾದ ಸನ್ನಿಧಿಯೊಳು
ಕಂ || ಜಲಧಾರೆಯನೈದಂ ಸ
ತ್ತಿಲಕಮನೈದಂ ಸುಲಕ್ಷಣಾಕ್ಷತ ಪುಂಜಗಳೈದಂ
ವಿಲಸತ್ಪ್ರ ಸೂನಮೈದಂ
ಪಲಮೈದಂ ಭಕ್ತಿಯಿಂದಮರ್ಚಿಸಿ ಬಳಿಯಿಂ || ೧ ||
ತದನಂತರಮೇನಾನುಮೊಂದುಪ್ರಕಾರ ಭಕ್ಷ ಸಹಿತಂ ಅಷ್ಟವಿಧಾರ್ಚನೆಯು ಮಾಡಿ ತದನಂತರಂ ಶ್ರುತಗುರು ಪೂಜೆಯಂ ಮಾಡಿ ಗುರು ಪಾದಾರ್ಚನೆಯಂ ಮಾಡಿ ಕಥೆಯಂ ಕೇಳ್ದು ನಿಯಮದಿಂದೈದು ಜಪಂ ಮೊದಲಾಗಿ ಯಥಾಕ್ರಮದಿಂದ ನೋಂತು ಯಥಾಶಕ್ತಿಯಂ ಪಂಚ ನಾಮಸ್ಕಾರಮಂ ಜಪಿಸಿ ಉಪವಾಸವಂ ಕೈಕೊಂಬುದು ಆರದೊಡೇಕ ಭುಕ್ತಮಂ ಮಾಳ್ಪುದು ಆಪಾಂಗಿಂ ಮುಂದಣಷ್ಟಮಿ ಚತುರ್ದಶಿಗಳೊಳಂ ಕೃಷ್ಣ ಪಕ್ಷದ ಪಂಚಮಿಯಷ್ಟಮಿ ಚತುರ್ದಸಿಗಳೊಳಂ ತಪ್ಪದೆ ನೋಂತು ನಾಲ್ಕನೆಯ ತಿಂಗಳ ನಂದೀಶ್ವರದ ಶುಕ್ಲ ಪಕ್ಷದ ಪಂಚಮಿಯಂದು ಉದ್ಯಾಪನೆಯಂ ಮಾಳ್ಪ ಕ್ರಮವೆಂತೆಂದೊಡೆ ಮುಂಪೇಳ್ದ ಕ್ರಮದಿಂ ಶುಚಿರ್ಭೂತರಾಗಿ ಚೈತ್ಯಾಲಯಕ್ಕೆ ಬಂದು ಪಂಚ ಪರಮೇಷ್ಠಿಗಳಂ ಯಥಾಶಕ್ತಿಯಿಂ ಪಂಚಾಮೃತದಿಂದ ಅಭಿಷೇಕಮಂ ಮಾಡಿ ಶ್ರೀ ಖಂಡಾದಿ ದ್ರವ್ಯಂಗಳಿಂದುದ್ವರ್ತ್ತನಂ ಮಾಡಿ ಪೂರ್ವ್ವಕ್ರಮದಿಂ ಜಲಾದಿ ಪಂಚಕರ್ಮಂ ಪರಮಾನಂದದಿಂದರ್ಚಿಸಿ ಪಂಚ ಭಕ್ಷದೊಳೊಂದರೂಳೈದೈದಂ ಪಾಯಸ ಸಮನ್ವಿತಂ ದೇವರ್ಗಷ್ಟವಿಧಾರ್ಚನೆಯಂ ಮಾಳ್ಪುದು ಶ್ರುತಕ್ಕೆ ಬಣ್ಣಿಗೆಯೊಳು ನಾಲ್ಕು ನಾಲ್ಕುಂ ಪಾಯಸ ಸಮನ್ವಿತಂ ಅಷ್ಟವಿಧಾನರ್ಚನೆಯಂ ಮಾಳ್ಪುದು ತದನಂತರಂ ಗುರುಪಾದಾರ್ಚನೆಯಂ ಮಾಡಿ ಕಥೆಯಂ ಕೇಳ್ದು ಕಥಕನಂ ಪೂಜಿಸಿ ಐವರು ಸಮ್ಯಗ್‍ದೃಷ್ಟಿಗಳ್ಗೆ ಆಯಿದು ಮಳ್ಪಡಲಿಗೆಗಳೊಳೈದು ಭಕ್ಷದೊಳೈದೈದನಿಕ್ಕಿ ಐದಡಕೆ ಇಪ್ಪತ್ತೈದು ಎಲೆಯುಮನಿಕ್ಕಿ ಮೂನೂಲಂ ಸುತ್ತಿ ಬಾಯಿನಮನಿತ್ತು ಮಂತ್ರದಿಂ ಕೊಡುವುದು ಓಂ ಹ್ರೀಂ ಶ್ರೀಂ ಕ್ಲೀಂ ಐಂ ಅರ್ಹಂ ಪಂಚಪರಮೇಷ್ಠಿ ಭಗರ್ವಾ ಮಮ ಸರ್ವಯಿಷ್ಟ ಸಿದ್ಧಿಂ ಕುರುಕುರು ಸ್ವಾಹಾ || ಎನ್ನುತ್ತಂ ಬಾಯಿನಮನಿತ್ತು ನೋನಿಸಿಸವರ್ಗುಡ ಕೊಡುವುದು ಚಾತುರ್ವ್ವರ್ಣಕ್ಕೆ ಯಥಾಶಕ್ತಿಯಿಂ ಸುವರ್ಣಾದಿ ದಾನಮಂ ಮಾಳ್ಪುದು ಧರ್ಮ್ಮಾನುರಾಗದಿಂ ಪೊತ್ತ ಕಳೆವುದು ಮರುದಿನಂ ಪಾರಣೆಯಂ ಮಾಳ್ಪುದೆಂದು ನೋಂಪಿಯ ವಿಧಾನಮನುಜ್ಜವಣೆಯ ಕ್ರಮಮುಮಂ ಪೇಳೆ ಕೇಳ್ದು ಪರಮಾನಂದಂ ಪುಟ್ಟಿ ಮುನಿಪಾದಕ್ಕೆರಗಿ ಬೀಳ್ಕೊಂಡು ಪುರಮನರಮನೆಯಂ ಪೊಕ್ಕು ಸುಖದಿಮಿರೆ ನೋಂಪಿಯದಿನಂ ಬರಲು ಪರಮಾನುರಾಗದಿಂ ಯಥಾಕ್ರಮದಿಂ ಸವಿಸ್ತರಂ ನೋಂತು ಉಜ್ಜೈಸಿ ತತ್ಫಲದಿಂ ತದ್ಭವದಲ್ಲಿಯೇ ಪಲವು ನಿಧಿ ನಿದಾನಂಫ಼ಳ್ಗೊಡೆಯರಾಗಿ ಪರಮೈರ್ಶ್ವದೋಳ್ಕೂಡಿ ದೇವಕುಮಾರ ಸನ್ನಿಭರಪ್ಪ ಪಲಂಬರರ್ಮ್ಮಕ್ಕಳಂ ಪಡೆದು ದಿವ್ಯ ಸುಖಮನನುಭವಿಸಿ ಜಿನಧರ್ಮ ಪ್ರಭಾವಮಂ ಪಿರಿದನುರಾಗದಿಂ ಮಾಡಿ ಭವ್ಯೋತ್ತಮರೆನಿಸಿ ನೆಗಳ್ದು ಪರಂಪರೆಯಿಂ ಸ್ವರ್ಗಾಪವರ್ಗಸುಖಮನೆಯ್ದಿದರಿಂತೀ ಭವ್ಯಾನಂದಮೆಂಬ ನೋಂಪಿಯಂ ಸಮ್ಯಕ್ತ್ಯ ವೂರ್ವ್ವಕಂ ನೋಂತವರ್ಗಂ ನೋನಿಸಿದವರ್ಗಂ ಕ್ರಮದಿಂದೊಡಂಬಟ್ಟವರ್ಗಂ ಮಂಗಳ ಮಹಾ || ಶ್ರೀ ಶ್ರೀ ಶ್ರೀ
 
ನೋಂಪಿಯ ಕಥೆಗಳು: ೫೫. ಮಲ್ಲಿಷೇಣ ಕವಿ ವಿರಚಿತ ಶ್ರೀ ಪಂಚಮಿ ನೋಂಪಿಯ ಕಥೆ
ಶ್ರೀಪದ್ಮ ಪ್ರಭ ತೀರ್ಥಕರಾಯ ನಮಃ ||
ಅಡಿಅಡಿಗೆ ನೇಮಿಜಿನಪತಿ
ಅಡಿಗಳ್ಗೆರಗಿಂತು ಶ್ರೀಪಂಚಮಿ ಕಥೆಯಂ |
ಕಡುವುದುಮಕ್ಷಯ ಸುಖಮಂ |
ತಡೆಯದೆ ಕಂನಡದಿನರ್ಥಿಯಿಂ ವಿರಚಿಸುವೆಂ ||
ವ || ಅದೆಂತೆದೊಡೀ ಜಂಬೂದ್ವೀಪ ಭರತ ಕ್ಷೇತ್ರದೊಳು ಮಗಧೆಯಂಬುದು ನಾಡು ರಾಜ ಗೃಹವೆಂಬ ಪೊಳಲನದನಾಳ್ವ ಶ್ರೇಣಿಕ ಮಹಾರಾಜನಾತನ ಪಟ್ಟದರಸಿ ಚೇಳಿನಿ ಮಹಾದೇವಿಯಂಬಳವರಿರ್ವರ್ಗಂ ಸುಖದಿನಿರೆ
ಕಂ || ಪರಿತಂದು ಋಷಿ ನಿವೇದಕ
ನರಸಗೆ ಸಾಷ್ಟಾಂಗವೆರಗಿ ಪೊಡಮಟ್ಟೆಂದಂ ||
ನರನಾಥ ವಿಪುಳಗಿರಿಯೊಳು
ಪರಮಾತ್ಮ ಬಂದು ನೆಲಸಿಹಂ ವೀರಜಿನಂ ||
ವ || ಅಂತೊಸಗೆ ವೇಳ್ದಾತಂಗಂಗ ಚಿತ್ತಮಂ ಕೊಟ್ಟಾ ದೆಸೆಗೇಳಡಿಯಂ ನಡೆದು ಪೊಡಮಟ್ಟಾನಂದ ಬೇರಿಯಂ ಪೊಯ್ಸಿ ಚೇಳಿನಿ ಮಹಾದೇವಿವೆರಸು ಪೋಗಿ ತ್ರಿಃ ಪ್ರದಕ್ಷಿಣಂಗೆಯ್ದು ಜಿನರಂ ಪೂಜಿಸಿ ವಂದಿಸಿ ಪೊಡಮಟ್ಟು ಗಣಧರ ದೇವಾದಿ ಸಮೂಹಮಂ ಗುರುಭಕ್ತಿಯಿಂ ವಂದಿಸಿ ಚೇಳಿನಿ ಮಹಾದೇವಿವೆರಸು ಪಂನೊಂದನೆಯ ಮನುಷ್ಯ ಕೋಷ್ಠದೊಳ್ಕುಳ್ಳಿರ್ದು ಧರ್ಮ ಶ್ರವಣಮಂ ಕೇಳ್ದು ತದನಂತರಂ ಗೌತಮ ಸ್ವಾಮಿಗಳಂ ಸಪ್ತರ್ಧಿ ಸಂಪನ್ನರುಂ ಚತುರ್ ಜ್ಞಾನಧಾರಿಗಳುಂ ಪೊಡವರ್ಗಮನೆಯ್ದಿದನಾತನ ಕಥೆಯಂ ಬೆಸಸಿಮೆನೆ ಗಣಧರ ದೇವರಿಂತೆಂದು ಬೆಸಸಿದರೂ –
ಯಿ ಜಂಬೂ ದ್ವೀಪದ ಭರತಕ್ಷೇತ್ರದೊಳು ಮಗಧೆಯೆಂಬುದು ನಾಡು ಕನಕ ಪುರಮದನಾಳ್ವಂ ಜಯಂಧರ ಮಹಾರಾಜನಾತನ ಮಹಾದೇವಿ ವಿಶಾಲ ನೇತ್ರೆಯೆಂಬಳವರ ಮಗಂ ಶ್ರೀಧರನೆಂಬನವರ ಮಂತ್ರಿ ನಯಂಧರನೆಂಬನಾ ಅರಸನೊಂದು ದಿವಸಂ ಸಾಮಂತ ಮಹಾ ಸಾಮಂತ ಶ್ರೇಷ್ಠಿ ಸೇನಾಪತಿ ತಳವಾರ ದಂಡ ನಾಯಕ ಪುರೋಹಿತ ಪ್ರಭೃತಿಗಳು ಸಹವಾಸ್ಥಾನ ಮಂಟಪದೊಳೊಡ್ಡೋಲಗಂ ಗೊಟ್ಟು ಕುಳಿರ್ಪನ್ನೆಗಂ –
ಕಂ || ವಾಸವನೆಂಬಂ ಪರದಂ
ಕೇಶವನಂ ಪೋಲ್ಕುಮಾತನಿಂ ರೂಪಿಂದಂ
ಭಾಸುರ ರತ್ನಮಯಂಗಳ
ನಾಸಭೆಯೊಳಗೊಯ್ದು ತಳಿಗೆಯೊಳ್‌ತಂದಿಟ್ಟಂ ||
ವ || ಅವರ ಮೇಲೆ ಬರೆದ ಚಿತ್ರಪಟಮನಿಟ್ಟು ಬಂದರಸನಂ ಕಂಡು ಪೊಡಮಟ್ಟಾ ತಂಗೆ ಆಸನವಿಕ್ಕಿಸಿ ತಾಂಬೂಲಮಂ ಸ್ವಹಸ್ತದಿಂ ಕೊಟ್ಟುಯಿನಿತು ಕಾಲಂ ಯೆಲ್ಲಿರ್ಪ್ಪೆಯೆತ್ತಣಿಂ ಬಂದೆಯೆನಲಾ ಪರದಂ ದೇವಾ ಲಾಳ ದೇಶದಿಂ ಬಂದೆನೆಂದೊಡರಸಂ ರತ್ನಂಗಳಂ ಮೇಲೆ ಪಟಮನಿಟ್ಟು ತಂದುದಂ ಕಂಡು ವಿಸ್ಮಯಂಬಟ್ಟು ನೋಡಿ ಹಾವಭಾವ ವಿಲಾಸ ವಿಭ್ರಮಂಗಳೊಳು ಕೂಡಿರ್ದ ಸ್ತ್ರೀರೂಪಮಂ ಕಂಡು ಚಿತ್ರದ ರೂಪಿನಂತೆ ಕಿರಿದು ಪೊತ್ತು ನಿಶ್ಚಲನಾಗಿರ್ದು ತಂನಾಸ್ಥಾನಮಂ ವಿಸರ್ಜಿಸಲ್ವೇಳ್ದು ವಾಸನವ ಕೈಯ್ಯಂ ಪಿಡಿದು ಯೇಕಾಂತದ ಮನೆಗೊಡಗೊಂಡು ಪೋಗಿ ಯೀ ರೂಪು ದೇವಾಂಗನೆಯೊ ವಿದ್ಯಾಧರಿಯೊ ನಾಗಕಂನೆ ರೂಪೊ ಪೇಳೆನಗೆ ನಿಸ್ಸಂದೇಹಮಾಗಿಯೆನೆ ಪರದನೆಂದಂ ಮನುಷ್ಯಸ್ತ್ರೀರೂಪಿದು ಸೌರಾಷ್ಟ್ರದೇಶದೊಳು ಗಿರಿನಗರಮೆಂಬುದು ಪೊಳಲದನಾಳ್ವಂ ಶ್ರೀವರ್ಮನೆಂಬನಾತನರಸಿ ಶ್ರೀಮತಿಯೆಂಬಳವರ ಮಗಂ ಹರಿವರ್ಮನಾತನ ಕಿರಿಯಳು ಪೃಥ್ವೀಮಹಾದೇವಿಯೆಂಬ ಕಂನೆಯ ರೂಪಂ ಬರೆದು ತಂದೆನೆನೆಯಬ್ಬಿಯಾ ಪರದನುಮನಾತ್ತರಪ್ಪ ಪುರುಷರುಮಂ ಪಾಗುಡಮಂ ಬೆರಸಿ ಶ್ರೀವರ್ಮನಲ್ಲಿ ಗಟ್ಟದದವರ್ಪೋಗಿ ಕಂಡು ಪಾಗುಡಮಂ ಕೊಟ್ಟು ಕುಳ್ಳಿರ್ದವರ್ಗು ಚಿತವಂ ಮಾಡಿ ಬಂದ ಕಾರಣಮಂ ಬೆಸಗೊಂಡಡೆ ವಾಸವನಿಂತೆಂದ ನುಡಿದ ನೆಂಮರಸಂ ಜಯಂಧರ ಮಹಾರಾಜನಾತಂಗೆ ಮತ್ತೋರ್ವಳು ಸರಸ್ವತಿಯೆ ಬಳಾತನ ಮುಖಕಮಲದೊಳಗಿರ್ಪವರ್ಗೆ ನಿಂಮ ಮಗಳಂ ಪೃಥ್ವೀದೇವಿ ಕಂನೆಯಂ ಸವತಿಯಂ ಮಾಳ್ಪೆನೆಂಬ ಬಗೆಯಿಂದೆಂಮಂ ನಿಂಮಲ್ಲಿಗೆ ಅಟ್ಟಿದರೆನೆ ಶ್ರೀವರ್ಮನೆಂದಂ ಸುವರ್ಣ ರತ್ನಗಳ ಸಂಯೋಗಮನಾರ್ನಿಶ್ಚೈಸುವರೆಂದು ನುಡಿದು ಜೋಯಿಸರಂ ಕರದು ದಿವಸ ವಾರ ಮುಹೂರ್ತಮಂ ನಿಶ್ಚೈಸಿ ವಸಗೆಯನಟ್ಟುವೆನೆಂದರಸನವರ ವಿಸರ್ಜಿಸಲವರ್ಪೋಗಲರೊಡನೆ ತಂನ ಪ್ರಧಾನರನಟ್ಟಿದೊಡವರು ವಾಸವನೊಡನೆ ಪೋಗಿ ಜಯಂಧರ ಮಹಾರಾಜನಂ ಕಂಡು ಅವರ್ಗುಚಿತಮಂ ಚಿತ್ತೈಸಿ ಸಿವಿಕೆಯೊಡನೆಮತ್ತಮಾ ಪರದನಟ್ಟಿ ಸಿವಿಕೆ ಬರ್ಪಾಗಳು ಶ್ರೀವರ್ಮನಿದಿರಂ ವಂದು ಪೊಳಲಂ ಪೊಕ್ಕು ಸುಝದಿನಿರ್ದನಿತ್ತಂ ಪೃಥ್ವಿಕಂನೆಯ ಬರವನರಿದು ಜಯಂಧರ ಮಹಾರಾಜಂ ಪೊಳಲೊಳೆಲ್ಲಂ ಗುಡಿ ತೋರಣಮಂ ಕಟ್ಟಿಸಿ ತಾನಿದಿರ್ಪೋಗಿತಂದು ಸಪ್ತತಲ ಪ್ರಾಸಾದದೊಳಿರಿಸೆ ಶುಭದಿನ ಮುಹೂರ್ತದೊಳು ಕಂನೆಯ ಕೈಯಂ ಜಯಂಧರ ಮಹಾರಾಜಂ ಅಗ್ನಿಸಾಕ್ಷಿಯೊಳಂಗಿತೆಂಬಂತೆ ಪಿಡಿದನೆಂನ ಮನವೆಂಬ ರತ್ನಮಂ ನೀನಿತು ದಿವಸಂ ಕದ್ದುಕೊಂಡು ಕದ್ದೆಯಾಗಿರ್ಪಾಗೀಗ ನಿಂನ ಕಂಡೆನಿಂನೇತಕೆ ಬಿಡುವೆನೆಂಬಂತೆ ಕೈಯಂ ಪಿಡಿದು ಮದುವೆನಿಂದು ಸುಖದಿನಿರ್ದನಾಂತಗೆಣ್ಘಾಸಿರರಸಿಯರು ಅವರಲ್ಲಿ ವಿಶಾಲನೇತ್ರೆಯಮೋ ಲಗಿಸಿಪೋಪರೀ ಪೃಥ್ವೀ ಮಹಾದೇವಿ ತನ್ನ ಸೌಭಾಗ್ಯಮದದಿಂ ಪೋಗಲೊಲ್ಲದಿರಲೊಂದು ದಿವಂ ವನಪಾಲಕಂ ಅನೇಕ ಕುಸುಮ ಮಂಜರಿಯಂ ತಂದುಕೊಟ್ಟು ದೇವಾ ನಂದನವನಕ್ಕೆ ವಸಂತರಾಜಂ ಬಂದನೆಂದು ಬಿಂನಪಂಗೆಯಿದನರಸಂ ವನಕ್ರೀಡೆಗೆ ಪೋಗುತ್ತಂ ಅರಸಿಯರೆಲ್ಲರ ಬರವೇಳ್ದು ಪೋದಡರಸನಬಳಿಯ ವಿಶಾಲ ನೇತ್ರೆ ಭದ್ರ ಹಸ್ತಿಯನೇರಿ ಪರಿವಾರ ಸಮನ್ವಿತೆಯಾಗಿ ಪೋಗುತ್ತಂ ಪೆರಗೆ ಶಂಖಕಹಳೆ ಧ್ವನಿಯ ಕೇಳ್ದು ನೋಡಿ ಸುವರ್ನ್ನ ಸಿವಿಕೆಯನೇರಿ ದೂರದಿಂ ಬರ್ಪುದಂ ಕಂಡೀಕೆಯಾರ್ಗೆನೆ ಮತ್ತೊರ್ವಳಿಂತೆಂದಳರಸನ ಪ್ರಾಣವಲ್ಲಭೆ ನಿಂಮ ತಂಗಿ ಪೃಥ್ವೀಮಾಹಾದೇವಿ ಬಂದಳೆಪೆನೆ ವಿಶಾಲ ನೇತ್ರೆಯೆಂದಳಪ್ಪೊಡಾಕೆಯ ರೂಪು ಲಾವಣ್ಯಮಂ ಯವ್ವನಮಂ ಯವ್ವನಮಂ ನೋಳ್ಪೆನೆಂದು ಪೋಪ ಪಥಮಂ ನಿಲಿಸಿರ್ದಳಾ ಪೃಥ್ವೀಮತಿ ಮಹಾದೇವಿಯುಂ ಮುಂದೆ ನೋಡಿ ಸಿವಿಗೆ ಯನೇರಿರ್ದಳಾಕೆಯಾರನೆ ಯೋರ್ವಳೆಂದಳರಸನ ಪಿರಿಯ ಪೆಂಡತಿ ವಿಶಾಲ ನೇತ್ರೆಯೆಂಬಳು ನಿಂಮ ಬರ್ಪುದುಂ ಕಂಡುಮೊಡನೆ ಗೋಷ್ಟಿಯಿಂ ಪೋಪಮೆಂದಿರ್ದಪಳಕ್ಕು ಮೆನೆ ಪೃಥ್ವೀಮತಿ ಮಹಾದೇವಿ ತಂನ ಮನದೊಳಿಂತೆಂದು ಚಿಂತಿಸಿದಳೆಂನಿಂದಂ ತನಗೆ ಪೊಡವಡಿಸಿ ಕೊಳ್ವ ಬಗೆಯಿಂದಲಿರ್ದಳೆಂದಲ್ಲಿಯೆ ನಿಂದಳು ನಿಂದುದಂ ಕಂಡು ವಿಶಾಲ ನೇತ್ರೆ ಮುಳಿದು ಮುಂದೆ ಪೋದಳೀ ಕಿರಿಯರಸಿಯಂ ಮಗುಳ್ದು ಸಹಸ್ರ ಕೂಟ ಚೈತ್ಯಾಲಯಕ್ಕೆ ಬಂದು ಜಿನ ಬಿಂಬಮಂ ಪೂಜಿಸಿ ಪಿಹಿತಾಸ್ರವ ಭಟ್ಟಾರಕರಂ ವಂದಿಸಿ ಧರ್ಮಶ್ರವಣಮಂ ಕೇಳ್ದು ದೀಕ್ಷೆಯಂ ಬೇಡಿದಡವರೆಂದರ್ನ್ನಿನಗೆ ಚರಮಾಂಗನಪ್ಪ ಮಗನಾದಪಂ ನೀಂ ನಿಂಮ ಸ್ವಾಮಿಯೊಡನೆ ತಪಂ ಬಡುವೆಯೆನೆ ಸಂತೋಷಂಬಟ್ಟು ಮನೆಗೆ ಬಂದಿರ್ದಳಂನೆಗಂ ಜಯಂಧರ ಮಹಾರಾಜಂ ಪೃಥ್ವೀ ಮಹಾದೇವಿಯಂ ಕಾಣದೆ ವನಕ್ರೀಡೆಯನಾಡದೆ ಬಿಟ್ಟಾಕೆಯ ಮನೆಗೆ ಬಂದೇಕೆ ನೀಂ ವನಕ್ರೀಡೆಗೆ ಬಂದುದಿಲ್ಲವೆನೆ ತಾಂ ಬಸದಿಗೆ ಪೋದುದಂ ವೈರಾಗ್ಯಕ್ಕೆ ಸಂದು ದೀಕ್ಷೆಯಂ ಬೇಡಿದುದು ವನವರ್ತನಗೆ ಮುಂದೆ ನೀಂ ಮಗನಂ ಪಡೆದು ಭರ್ತಾರನೊಡನೆ ತಪಂಬಡುವೆನೆದುದುಮಂ ಅರಸಂಗೆ ತಿಳಿಯೆ ಪೇಳ್ದು ಸುಖದಿನಿರ್ದೊಂದು ದಿವಸಂ ನಾಲ್ಕು ನೀರಂ ಮಿಂದು ಬೆಳಗಪ್ಪ ಜಾವದೊಳು ವೃಷಭಂ ಬಂದು ತಂನ ಮನೆಯಂ ಪೊಗುವುದುಮನಾದಿತ್ಯನುದಯಗೆಯ್ದುದುಮಂ ಕನಸಿನಳ್ಕಂಡು ತಂನ ಸ್ವಾಮಿಗರಿಯ ಪೇಳಿದಡಾತಂ ದಿವ್ಯಜ್ಞಾನಿಗಳಪ್ಪ ತಪೋಧನರಂ ಬೆಸಗೊಳ್ಳಮೆಂದು ಬಸದಿಗೆ ಬಂದು ಪಿಹಿತಾಸ್ರವ ಭಟ್ಟಾರಕರಂ ವಂದಿಸಿ ಕಂಡ ಕನಸಂ ಬಿಂನಪಂಗೆ ಯ್ದಡವರು ಯಿಂತೆಂದು ಪೇಳ್ದಪರೂ –
ವೃಷಭನಂ ಕಂಡುದರಿಂದುತ್ತಮಮಪ್ಪ ಮಗನಂ ಪಡೆಗುಮಾದಿತ್ಯನ ಕಂಡುದರಿಂದ ಮಾತಂ ಕೇವಲ ಜ್ಞಾನಿಯಕ್ಕು ಮೆಂದೊಡರಸನೆಂದನಾವ ಭಾಷಾಭಿಜ್ಞಾನದಿಂದಮರಿಯಲಕ್ಕು | ಮುನಿಪತಿಯಿಂತೆಂದಂ | ನಿಂಮ ಮಾಡದ ಪೆರಗಣ ನಂದನವನದೊಳು ಸಿದ್ಧಕೂಟ ಜಿನಾಲಯಮುಂಟದರ ಪಡಿಗಳಂ ಆರ್ಗುಂ ತೆರೆಯ ಬಾರವುನಿಂಮ ಮಗನ ಕಾಲ್ಗಳೆಂಬ ತಾಳುಕೋಲಿಂದಮಾ ಪಡಿಗಳ್ತೆರೆಗುಂ ಮತ್ತಲ್ಲಿ ನಾಗವಾಪಿಯುಂಟದರೊಳು ಕೂಸು ಬೀಳ್ಗು ಮಲ್ಲಿಯ ನಾಗಂಗಳು ಮಾತನಂ ಪೆಡೆಯೊಳು ಪೊತ್ತುಕೊಂಡಿರ್ಕುಂ ಮತ್ತಂ ನೀಲಗಿರಿಯೆಂಬ ಆನೆಯಂ ವಶಂ ಮಾಡಿ ಕಟ್ಟುಗುಂ ದುಷ್ಠಾಶ್ವವುಯೆಂಬ ಕುದುರೆಯಂ ವಶಂ ಮಾಡುಗುಂ ಇವರಿಂದಮಾ ಸ್ವಪ್ನಂ ದಿಟಮಕ್ಕುಮೆಂದರಿಪುವುದೆನೆ ಭಟ್ಟಾರಕರಂ ವಂದಿಸಿ ಮನೆಗ ಪೋಗಿ ಸುಖನಿದಿರೆ ಕೆಲವಾನು ದಿವಸಕ್ಕೆ ಗರ್ಭಮಾಗಿ ಬಯಕೆಯಂ ಬಯಸಿ ಮಂಣಂ ಬಯಸಿದೊಡದು ಪೇಳೆ ಪೃಥ್ವೀಶ್ವರನಕ್ಕುಮೆಂಬುದುಂ ಆಕೆಯ ನಿಟ್ಟವನಂ ಪೇಳ್ಗುಮಾತಂಗೆ ಮಿಥ್ಯತ್ವಮಿಲ್ಲೆಂಬುದು ಆಕೆಯ ಬಸುರು ಮೂರು ರೇಖೆಯ ಕೇಡಿಂದಾತಗೆ ಜನನ ಜರಾಮರಣಂಗೆಳಿಲ್ಲೆಂಬುದುಮಿಂತು ನವಮಾಸಂ ನೆರೆದು ಶುಭದಿನ ಮುಹೂರ್ತದೊಳು ಪುಟ್ಟಿದುತ್ಸವಂ ಮಾಡಿ ಕೂಸಿಂಗೆ ಪ್ರತಾಪಂಧರನೆಂದು ಪೆಸರನಿಟ್ಟು ಸುಖದಿಂ ಕೂಸು ಬೆಳೆಯುತ್ತಮಿರೆ ದಾದಿಯರೊಂದು ದಿವಸಂ ಕೂಸನೆತ್ತಿಕೊಂಡು ನಂದನವನದ ಬಸದಿಗೆ ಪೋಗಿ ಪಡಿಯಂ ಪತ್ತಿದೊಡಾ ಕೂಸಿನ ಕಾಲು ಮುಟ್ಟೆ ತೊಟ್ಟನೆ ಪಡಿಗಳ್ತೆರೆಯೆ ಕೂಸ ನಿಳಿಪಿ ಬಸದಿಯಂ ಪೊಕ್ಕು ನೋಡುತ್ತಮಿರಲಾ ಕೂಸು ತೆವಳುತ್ತಂ ಬಂದು ಬಾವಿಯೊಳು ಬೀಳೆ ನಾಗಂಗಳುಂ ತಂನ ಪಡೆಯೊಳೆತ್ತಿ ಕೊಂಡಿರ್ದನಂನೆಗಂ ದಾದಿ ಬಸದಿಯಂ ಪೊರಮಟ್ಟು ಕೂಸಂ ಕಾಣದತ್ತಿತ್ತಂ ನೋಡಿ ಬಾವಿಯೊಳು ಬಿರ್ದುದಂ ಕಂಡು ಪರಿತಂದು ತಾಯಿಗೆ ಪೇಳ್ದೆಡೆ ತಾಯುಂ ಬಂದು ದುಃಖದಿಂ ಬಾವಿಯಂ ಪೋಗೆ ಆ ನೀರ್ಮೊಳಕಾಲುದ್ದಮಾದುದು ಕೂಸಿನ ಪುಣ್ಯದಿಂದಮಾಕೆ ಕೂಸನೆತ್ತಿಕೊಂಡು ಬಾವಿಯಂ ಪೊರಮಡುಬಾಗರಸನುಂ ಕೇಳ್ದು ಬಂದೊಡನೆ ಸಿದ್ಧಕೂಟ ಚೈತ್ಯಾಲಯಮಂ ಪೊಕ್ಕು ದೇವರಂ ವಂದಿಸಿ ಬರುತ್ತಂ ನಾಗಂಗಳಿಂ ಪೂಜೆವೆತ್ತ ಕುಮಾರನಂ ಕಂಡು ನಾಗಕುಮಾರನೆಂದು ಪೆಸರನಿಟ್ಟು ಭಟ್ಟಾರಕರು ಪೇಳ್ದ ಸಾಭಿಜ್ಞಾನಮಂ ನೆನೆಯುತ್ತರಮನೆಗೆ ಮನೆಗೆ ಪೋಗಿ ಸುಖದಿಂದರ್ದಾತನೈದು ವರ್ಷದಂದು ಜೈನೋಪಾಧ್ಯರ ಪಕ್ಕದೊಳು ವೋದಲಿಟ್ಟಡೆ ಆತಂ ಅಕ್ಕರ ಲೆಕ್ಖ ಗಣಿತ ಗಾಂಧರ್ವ ನೀತಿಶಾಸ್ತ್ರ ಮೊದಲಾಗೊಡೆಯ ಶಾಸ್ತ್ರಂಗಳಂ ಕಲ್ತುಮಿರಲೊಂದ ದಿವಸಂ ಪಂಚಸುಗಂದಿಯೆಂಬ ಗಣಿಕೆ ಬಂದು ಜಯಂಧರ ಮಹಾರಾಜಗಿಂತೆಂದಂ ಬಿಂನಪಂಗೆಯ್ದಳಿಂನ ಮಕ್ಕಳು ಕಿಂನರಿ ಮನೋಹರಿಯರೆಂಬವರ್ ಪ್ರತಿಜ್ಞೆಗೆಯ್ದಿರ್ಪರೆಂದು ವೀಣಾವಾದದಿಂನಾವನೋರ್ವಂ ಗೆಲ್ವಮಾತನೆಂದು ಭರ್ತಾರಕನಕ್ಕುಮಲ್ಲದೊಡೆ ತಪಂಬಡುವೆನೆಂದಿರ್ಪರು ದೇವಾ ನಾಗಕುಮಾರನ ವೀಣಾವಾದ್ಯಮಂ ಪರೀಕ್ಷಿಸಲು ಬೆಸಸುವುದೆನೆ ಭೂತನಾಥಂ ಬೆಸಸಿದೊಡಾತನವರ ವೀಣಾವಾದ್ಯಮಂ ಪರೀಕ್ಷಿಸಿ ಬಿಂನಪಂಗೆಯ್ದನಿರ್ವರೊಳಂ ಕಿರಿಯಾಕೆ ವೀಣೆಯೊಳು ಪರಿಣತೆಯೆನಲರಸನೆಂದಂ ಸಮಾನವಯಸಿನೊಳವರ ಪ್ರಾಯಮನೆಂತರಿದೆಯೆನೆ ನಾಗಕುಮಾನೆಂದಂ ಮನೋಹರಿಯ ಕೈ ಬಾರಿಸುವಾಗ ಕಿಂನರಿ ಕಡೆಗಂಣಿಂ ನೋಡೆ ಅಂಜಿ ನೆಲನಂ ನೋಡುಗುಮದರಿಂದೀಕೆ ಕಿರಿಯಳೆಂಬುದುಮರಸಿಂಗೆ ಪೇಳ್ದು ಪೊಡಮಟ್ಟನಂನೆಗಂ ಪಂಚಸುಗಂಧಿ ತಂನ ಮಕ್ಕಳ ಪ್ರತಿಜ್ಞೆಯನರಸಿಂಗರಿಪಿ ಯಿರ್ವರುಮಂ ನಾಗಕುಮಾರಂಗೆ ಶುಭದಿನ ಮುಹೂರ್ತದೊಳು ಕೊಟ್ಟೊಡಾತನುಮವಸಂಗೆ ಸುಖಮಮನುಭವಿಸುತ್ತಿರಲೊಂದು ದಿವಸಂ ವೋರ್ವಂ ಪರಿತಂದುಮರಸಂಗೆ ಬಿಂನಪಂಗೆಯ್ದಂ ನೀಲಗಿರಿಯೆಂಬಾನೆ ಅಡವಿಯಿಂ ಬಂದು ಜನಂಗಳಂ ಕೊಲುತ್ತಂ ಪೊಳಲೊಳಂಪೊಕ್ಕುದೆನೆ ಶ್ರೀಧರನೆಂಬ ತಂನ ಮಗನಂ ಕರದು ಆನೆಯಂ ಪಿಡಿದು ಕಟ್ಟೆಂದೊಡೆ ಆತಂ ತಂನ ಬಲ ಸಾಮಗ್ರಿ ವೆರಸು ಪೋಗಿ ಕಟ್ಟಲಾರದೆ ಮಗುಳೆ ಬಂದೊಡೆ ನಾಗಕುಮಾರನಂ ಬೆಸಸಿದೊಡಾತನದಂ ವಶಂ ಮಾಡಿ ಯೇರಿ ಬಂದರಸಂಗೊಪ್ಪಿಸಿದೊಡಾ ಆನೆಯಂ ನಾಗಕುಮಾರಂಗೆ ಕೊಟ್ಟು ಮತ್ತೊಂದು ದಿವಸಂ ಕುದುರೆಯ ಮಂದಿರದೊಳ ರಕ್ಷಪಾಲರ್ದುಷ್ಟಾಶ್ವಮೆಂಬ ಕುದುರೆಯಂ ಜಂತ್ರದಿಂ ಮೇಯಿಸೋದುಂ ಕಂಡು ನಾಗಕುಮಾರಂ ಬೆಸಗೊಂಡೊಡವರ್ಗಳೆಂದರಾಸಂನವರ್ತಿಯಪ್ಪರಂ ಕರ್ಚುಗುಮಾದೆ ಯಾಗುಯೆಂದೊಡಾತಂ ಕುದುರೆಯ ಕೊರಳ ನೇಣಂ ಬಿಟ್ಟು ಹಲ್ಲಣಂ ಗಟ್ಟಿ ಅತ್ತಿತ್ತಲೇರಿಯಾಡಿ ವಶಂ ಮಾಡಿ ತಂದರಸಂ ಗೊಪ್ಪಿಸಿ ಆ ಕುದುರೆಯ ನಾಗಕುಮಾರಂಗೆ ಕೊಟ್ಟೊಡಂ ಕೊಂಡು ಮನೆಗೆ ಪೋಗಿ ಸುಖದಿನಿರ್ದರಿತ್ತಲು ವಿಶಾಲನೇತ್ರೆ ತಂನ ಮಗಂ ಶ್ರೀಧರಂಗಿಂತೆಂದಳು ನೀಂನನೀ ಪುರದವರುಂ ನಾಡವರುಂ ಅರಸನುಂ ಪರಿಜನಮುಂ ಮುಂಕಂಡರಿಯರುಮಾತನೆಲ್ಲಾಯೆಡೆಯೊಳು ಪ್ರಸಿದ್ಧನಾದಂ ನಿನ್ನ ಶರೀರಮದಾವತೆರದಿಂ ರಕ್ಷಿಸಿವೆನೆ ಜನನಿಯ ವಚನದಿಂ ಪಂಚಶತಸಹಸ್ರ ಭಟರಂ ತಾನಾಳುತ್ತಂ ಶ್ರೀಧರನಿರ್ದಂ

ಇತ್ತ ವಿಜಯಪುರದರಸಂ ಜಿನಶತ್ರುವೆಂಬಂ ಪಾತಲಿಪುರದ ಕಂನೆಯಂ ಬೇಡೆಸುತ್ತ ಕೊಂಡಿರ್ದುದನಾ ಪೊಳಲ ಜನಂಗಳ ಯುದ್ಧ ಸಾಮಗ್ರಿಯಂ ಕಂಡು ವ್ಯಾಲ ಮಹಾವ್ಯಾಲಂಗಿಂತೆಂದಂ ನೀಂ ಪೋಗಿ ಜಿತಶತ್ರುವ ಕೋಟೆಯ ಸುತ್ತಗಳಿದು ಪೋಪಂತಾಗಿ ಬುದ್ಧಿಗಲಿಸಿ ಬರ್ಪುದಕ್ಕೆ ಕೆಳದೊಡದಕ್ಕೆ ತಕ್ಕುದಂ ಮಾಡಿ ಬರ್ಪುದೆನೆಯಂತೆ ಗೆಯ್ವೆನೆಂದು ಸಭೆಯಂ ಪೊಕ್ಕು ಜಿನಶತ್ರುವಿಗೆಯಿಂತೆಂದಂ ಶ್ರೀವರ್ಮನೆಂನಂ ಕಳುಪಿದನೀ ಕೋಂಟೆಯ ಸುತ್ತನಳಿದು ಬೇಗಂ ಪೋಪುದು ಪೋಗದೆಯಪ್ಪಡೆ ನಾ ನಿನಗೆ ತಕ್ಕುದಂ ಮಾಳ್ಪೆನೆಂದನದಂ ಕೇಳ್ದು ಮುಳಿದು ಯೀ ದೂತನಂ ಪಿಂಕಟ್ಟಂ ಕಟ್ಟುವುದಂನೆಗಂ ಆನೆಯ ಕಟ್ಟುವ ಕಂಭಮಂ ಕಿತ್ತುಕೊಂಡದರಿಂ ಯಿದಿರಾಗಿ ಬರ್ಪಭೃತ್ಯರಂ ತೊಲಗಿಸಿ ಅರಸನಂ ಕಟ್ಟಿ ವ್ಯಾಲನ ಮುಂದೆ ತಂದಿರಿಸಲು ವ್ಯಾಲನಾತನಂ ಸೆರೆಯೊಳಿಕ್ಕಿಸಿದನೊಂದು ದಿವಸಂ ವ್ಯಾಲಂ ಮಹಾವ್ಯಾಲಂಗೆ ತಂನ ಮನಮನರುಪಿ ಬೆಳಗಪ್ಪ ಜಾವದೊಳೆರ್ದಾ ಕನಕ ಪುರಕ್ಕಭಿಮುಖನಾಗಿ ಪೊಳಲನೈದುವ ಪ್ರಸ್ತಾವದೊಳು ನಾಗಕುಮಾರಂ ಆನೆಯನೇರಿ ಪರಿಜನಸಮನ್ವಿತನಾಗಿ ಬರ್ಪನಂ ಕಂಡು ಸಮೀಪಕ್ಕೆ ಪೋಪಾಗಳಾತನ ದೃಷ್ಟಿಯಿಂ ವ್ಯಾಲನ ನೊಸಲ ದೃಷ್ಟಿಯದೃಶ್ಯಮಾಗೆ ನೋಳ್ಪ ಜನಂಗಳೆಲ್ಲಂ ಯೆಂದರೀತನ ನೊಸಲ ಕಂಣು ನೋಡೆ ಚೋದ್ಯಮದ್ಯಶ್ಯಮಾದುದೆನೆ ಜನಗಳೆಲ್ಲಾ ನುಡಿವ ನುಡಿಯಂ ಸ್ಪರ್ಶನದಿಂದರಿದು ನಾಗಕುಮಾರಂಗೆ ಪೊಡಮಟ್ಟು ಸೇವಾರ್ಥಿಯಾಗಿ ನಿಂಮ ಸಮೀಪಕ್ಕೆ ಬಂದೆನೆನೆ ಕರಮೊಳ್ಳಿತ್ತಾಯ್ತೆಂದು ಸ್ವಹಸ್ತದಿಂ ತಾಂಬೂಲಮಂ ಕೊಟ್ಟು ಕ್ಷೇಮ ಕುಶಲಮಂ ಕೇಳಿಯರಮನೆಯಂ ಪೊಗುವಾಗಲಾತನ ಮರದು ಮನೆಯಂ ಪೋಗಲಾತಂ ಶ್ರೀದ್ವಾರದೊಳೊರ್ವನೆ ನಿಂದಿರ್ದನಂನೆಗಂ ಶ್ರೀಧರನ ಭೃತ್ಯರೈನೂರ್ವರು ಸಹಸ್ರಭಟರು ಶ್ರೀಧರನಾಜ್ಞೆಯಿಂ ನಾಗಕುಮಾರನ ಮನೆಗೆ ಬರ್ಪುದಂ ಕಂಡು ವ್ಯಾಲ ದ್ವಾರಪಾಲರ ಬೆಸೆಗೊಂಡನೀ ಬಪ್ಪವರಾರು ಕೈದುಗಳಿಂ ಪಿಡಿದುತ್ಸುಕರಾಗಿ ಬಂದಪರೆನೆಯವರೆಂದರೀ ಸಹಸ್ರ ಭಟರು ಶ್ರೀಧರನಾಜ್ಞೆಯಿಂ ನಾಗಕುಮಾರನ ಮೇಲೆ ಬಂದರೆನೆ ಶ್ರೀದ್ವಾರದ ಲಾಳಮುಂಡಿಗೆಯಂ ಕೊಂಡೈನೂರ್ವರಂ ಮೂರ್ಛೆಯನೆಯ್ದಿಸಿದೊಡಾಕ್ರೋಶಮಂ ನಾಗಕುಮಾರಂ ಕೇಳ್ದರಮನೆಯಂ ಪೊರಮಟ್ಟು ಆತನಂ ಪ್ರೋತ್ಸಾಹಿಸಿ – ನಿಂದನಿತ್ತಲು ಶ್ರೀಧರಂ ತಂನ ಪದಾತಿ ಮೂರ್ಛೆಗೆ ಸಂದುದಂ ಕೇಳ್ದು ಮುಳಿದು ಮೇಲೆತ್ತಿ ಬರ್ಪಾಗಳು ಜಯಂಧರ ಮಹಾರಾಜಂ ಕೇಳ್ದು ನಯಂಧರನೆಂಬ ಮಂತ್ರಿಯ ಕರಯಿಸಿ ಅವರ ಯುದ್ಧಮಂ ನಿವಾರಿಸಲ್ಪೇಳ್ದಡೆ ಮಮ್ತ್ರಿಯವರ ಯುದ್ಧಮಂ ನಿವಾರಿಸಿ ಜಯಂ ಧರಂಗಿತೆಂದಂ ದೇವಾ ಪೊಳಲಿಂದಿರ್ವರೊಳೊರ್ವನಂ ಕಳೆವುದಲ್ಲದೊಡೆ ಕಲಹಂ ಕುಂದದೆಂದು ಬಿಂನಪಂಗೆಯ್ದರಸನೆಂದಂ ನೀನರಿವೆ ಯೀರ್ವರೊಳಗೆಯೊರ್ವನಂ ಕಳೆವುದೆನೆ ಮಂತ್ರಿಯಿಂತೆಂದಂ ನಾಗಕುಮಾರಂ ಪೊರಮಡಿಸಿ ಪೊಳಲಿಂ ಪೋಗಲ್ವೇಳ್ದೊಡಾತನುಮಂತೆಗೆಯ್ವೆನೆಂದು ತಂನ ಜನನಿಯ ಸಮೀಪಕ್ಕೆ ಬಂದು ಮಂತ್ರಿ ನುಡಿದುದಂ ಪೇಳ್ದು ತಂನ ಗಮನವರಿಪಿ ತಾಯಿಗೆ ಪೊಡಮಟ್ಟು ಕೆಲವು ದಿವಸಕ್ಕೆ ಉತ್ತರಮಧುರೆಯನೆಯ್ದಿ ದೇವದತ್ತೆಯೆಂಬ ವಿಲಾಸಿನಿಯರ ಮನೆಯೊಳು ಬೀಡಂ ಬಿಟ್ಟು ಭೋಜನ ಕ್ರಿಯೆಯಂ ಮಾಡಿ ಅಂಗಡಿಗೆ ಪೋಪಾಗಳಾ ನಾಗಕುಮಾರಂಗೆ ದೇವದತ್ತೆಯೆಂದಳೀ ಪೊಳಲೊಳಂನ್ಯಾಯಮುಂಟು ತೊಳಲಯವೇಡೆನೆಯದೇ ಕಾರಣಮೆನೆ ದೇವದತ್ತೆಯೆಂದಳು ಉಜ್ಜೇನಿಯಂಬುದು ಪೊಳಲದನ್ವಾಳಂ ಜಯವರ್ಮನೆಂಬರಸಂಗಂ ಗುಣವತಿಗಂ ಪುಟ್ಟದಮಗಳು ಸುಶೀಲೆಯೆಂಬಳಾಕೆಯಂ ಸಿಂಹಪುರದ ಹರಿವರ್ಮಂಗೆ ಕುಡಲು ಪೋಪಾಗಳಾಕೆಯಂ ಬಂಧುವರ್ಮನೆಂಬರಸಂ ಪಿಡಿದು ತಂದಂಗಡಿಯೊಳು ಸೆರಯ ನಿಟ್ಟನಾಕೆಯು ಸುಭಟರ ಕಂಡು ಪುಯ್ಯಲಿಡುವಳದರಿಂ ಪೊಗಲ್ವೇಡೆನೆಯದಂ ನೋಡಲ್ವೇಳ್ಕುಮೆಂದು ಬರ್ಪನಂ ಕಂಡು ಪುಯ್ಯಲಿಡಲದಂ ಕೇಳ್ದಂಜದಿರೆಂದು ಕಾಪಿನವರಂ ತೊಲಗಿಸಿ ಸೆರೆಯಮನೆಯಿಂದಾಕೆಯಂ ಬಿಟ್ಟು ನಾಗಕುಮಾರಂ ಸುಶೀಲೆಗೆ ಕಾಪಿನಾಳ್ವೆರಸು ಸಂಬಳಮಂ ಕೊಟ್ಟು ಹರಿವರ್ಮನಲ್ಲಿಗೆ ಅಟ್ಟೆ ಸುಖದಿನಿರ್ಪಂನೆಗಂ
ಒಂದು ದಿವಸಂ ಬೀಣೆಗಳಂ ಪೆಗಲೊಳಿಟ್ಟು ಪೊರಗೆ ಪೋಪರಂ ಕರಸಿ ನೀವೆತ್ತಣಿಂ ಬಂದಿರಿಯೆತ್ತ ಪೋದಪಿರಿ ನೀನಾರ್ಗೆನೆಯಲ್ಲಿ ಮುಖ್ಯನೋರ್ವನೆಂದಂ ಕಾಶ್ಮೀರಮೆಂಬ ಪೊಳಲನಾಳ್ವಂ ಮಹಾನಂದನೆಂಬರಸನಾತನರಸಿ ಧಾರಿಣಿಯೆಂಬಳ ವರ್ಗೆ ಮಗಳು ತ್ರಿಭುವನ ರತಿಯೆಂಬಳಾಕೆಯೊಡನೆ ವೀಣೆಯಂ ವಾಜಿಸಿ ಸೋಲ್ತು ಬಂದೆವು ಸುಪ್ರತಿಷ್ಠಮೆಂಬುದು ಪೊಳಲು ಅಶೋಕನೆಂಬರಸಂಗೆ ವಿನಯವತಿಗಮಾಂ ಪುಟ್ಟದೆನೆಂನ ಪೆಸರು ಕೀರ್ತಿವರ್ಮನೆಂದು ಪೇಳ್ದೊಡವರ ಕಳುಪಿ ಕೆಲವು ದಿವಸಕ್ಕೆ ತಾನುಮಲ್ಲಿಗೆ ಪೋಗಿಯಾ ಕಂನೆಯ ವೀಣಾವಾದದಿಂ ಗೆಲ್ದು ಮದುವೆ ನಿಂದು ಸುಖದಿನಿರ್ಪಂ
ಅನ್ನೆಗಮೊರ್ವ ಮಹಾಪರದನಾಸ್ಥಾನಕ್ಕೆ ಬಂದಾತನಂ ಕಂಡು ಕುಳ್ಳಿರ್ಪುದುಮಾ ಪರದನಂ ನಾಗಕುಮಾರಂ ಬೆಸಗೊಂಡನೇನಾಮಾಶ್ವರ್ಯಮಂ ಪರದು ಪೋದಲ್ಲಿ ಕಂಡುದುಂಟೆಯೆನೆ ಪರದ ರಮ್ಯಕಮೆಂಬಡವಿಯೊಳು ಭೂತಿಲಕಮೆಂಬ ಬಸದಿಯ ಮುಂದೆ ಮಧ್ಯಾಹ್ನದೊಳೊರ್ವಂ ಪುಯ್ಯಲಿಡುವುದಂ ಕಂಡೆನೆನೆ ಮಾವನ ಪಕ್ಕದೆ ತ್ರಿಭುವನ ರತಿಯನಿರಿಸಿ ಮುನ್ನಿನರ್ವೆರ ಪೊರಮಟ್ಟು ಕೆಲವು ದಿವಸಕ್ಕೆ ರಮ್ಯ ಕವನವನೆಯ್ದಿ ಚೈತ್ಯಾಲಯಮಂ ತ್ರಿಃಪ್ರದಕ್ಷಿಣಂಗೆಯ್ದು ನಿಷಿಧಿಯಿಂದೊಳಗಂ ಪೊಕ್ಕು ಸಾಷ್ಟಾಂಗವೆರಗಿ ಪೊಡಮಟ್ಟು ಸರ್ವಜ್ಞಗಭಿಮುಖನಾಗಿ ಸ್ತವನಂಗಳಿಂತೆಂದು ಪೇಳ್ದಂ –
ವೃ || ಧ್ಯಾನ ಸಮೀರನೊಳ್ತರಲ ಘಾತಿ ಚತುಷ್ಟಯ ನೀಲಮೇಘದಂ
ತಾನಕಮಾವಗಂ ಪ್ರಕಟಮಾದ ನಿಜಾತ್ಮದಿ ದೇಶ ಮಂಡಲಾ
ನೂನ ಮರೀಚಿಯೆಂಬಿನಮನಂತ ಚತುಷ್ಟಯನಪ್ಪ ಮೋಕ್ಷಲ
ಕ್ಷ್ಮೀನಿಧಿಯೆಂಬ ಗೌರವ ತಾಳ್ದಿದೆ ನೀನೆ ವಲಂ ಜಿನೇಶ್ವರಾ || ೧ ||
          ದುರಿತ ವಿಲೇಪಮಂ ಕೆಡಿಸಿ ಪಂಚ ಸಹಸ್ರ ಶರಾಸನಾಂತರಂ
ಬರಮೊಗೆದಂಬರ ಸ್ಥಳಕೆ ಭಾಸುರ ಕೋಟಿ ದಿವಾಕರ ಪ್ರಖ್ಯಾತ
ಸ್ಫುರಿತಮುಮಂ ಪಳಂಚಲೆವಮೆಯ್ವೆಳಗಿಂ ಚತುರಾನನತ್ವದಿಂ
ನಿರುಪಮ ಮೂರ್ತಿಯಾಪರಮಾತ್ಮನೆ ನೀನೆವಲಂ ಜಿನೇಶ್ವರಾ || ೨ ||
          ಜ್ಞಾನಸಮೃದ್ಧನಾಗಿ ವಿವಿಧಾತಿಶಯಾಕರದೇವ ನಿರ್ಮಿತ
ಸ್ಥಾನ ವಿಚಿತ್ರರತ್ನ ಮಯಮಂಟಪ ಮಧ್ಯದ ಸಿಂಹಪೀಠದೊ
ಳ್ದಾನವ ಖೇಚರಾಮರ ಮುನೀಂದ್ರ ಸಭಾಪತಿಯಾಗಿಸಂದ
ನಿ ನ್ನಿರವದ್ಯ ಲಕ್ಷ್ಮಿಯನೇಯಜನ ಪ್ರಣುತಂ ಜಿನೇಶ್ವರಾ || ೩ ||
          ಮದನ ಭುಜಂಗಮಪ್ರಬಲ ಘೋರ ವಿಷಚ್ಛೇದ ದಿವ್ಯಮಂತ್ರಮಾ
ದುದು ಭವಸಾಗರೋತ್ತರಕಾರಣ ರೂಪಮಹಾಬಹಿತ್ರಮಾ
ದುದು ಬಲಮದ್ವಿಮೋಹ ತಿಮಿರ ಪ್ರವಿನಾಶ ರತ್ನದೀಪಮಾ
ದುದು ಭವದೀಯ ದಿವ್ಯ ವಚನತ್ರಯದೊಳ್ಜಿನೇಶ್ವರಾ || ೪ ||
          ಪರಮಜಿನೇಶ ಭಾವದಿನನಂತಗುಣೋತ್ತನಾಗಿ ಘೋರಸಂ
ಸರಣ ಸಮುದ್ರದಿಂ ಪೊರಗೆ ನೀ ನೆಲಸಿರ್ದಪೆ ದೇವ ನಿಂನಗಾ
ದರದೊಳೆ ಕಂಡು ರಾಗಿಸುವ ಭವ್ಯಜನಾಗ್ರಣಿಗಾ ಮಹೋಗ್ರಸಾ
ಗರತಳಮೆಂಬುದಾದಗಘನಂ ಕಡುಸಾರದೊಲಂ ಜಿನೇಶ್ವರಾ || ೫ ||
          ಮನಸಿಜ ದರ್ಪಭಂಜನ ಮನೋರಥ ಸಿದ್ಧಿಯನೀವೆನೆಂಬ ಭಾ
ವನೆ ನಿನಗಿಲ್ಲ ನಿಂನ ಪದಸೇವೆಯೊಳಿರ್ಪ ಜನ ಸುಖೈಕ ಭಾ
ಜನಮೆನಿಕಂ ಸುವರ್ಣಮಯಮಾಗದೆ ಪೊದಿರ್ದ ಲೋಹವರ್ಗಕಾಂ
ಚನತೆಯ ನೀವ ಚಿಂತೆ ಪರುಷಕ್ಕಿನಿತಿಲ್ಲದೊಡಂ ಜಿನೇಶ್ವರಾ || ೬ ||
          ಕಾಮಿತ ವಸ್ತುವಂ ತಣಿವಿನಂ ಕುಡಲಾರ್ಪುದು ಕಾಮಧೇನು ಚಿಂ
ತಾಮಣಿ ಕಲ್ಪವೃಕ್ಷಮೆನುತಂ ಪಲರುಂ ಭ್ರಮೆಗೊಂಡು ಭೋಗಪ್ಪ
ಷ್ಣಾಮಯ ದಾಹದಿಂ ಬರಿಫ಼ೆ ಕಾಂಕ್ಷಿಪರನ್ಯರ ಭವ್ಯ ಲೋಕ ರ
ಕ್ಷಾಮಣಿ ಮೈಮೆವೆತ್ತ ನಿಜ ಭಕ್ತಿಯೊ ನಾಮ ಮೊದಲ್ ಜಿನೇಶ್ವರಾ || ೭ ||
          ಅನುಪಮ ರಾಹಮುಧ್ಬವಿಸುಗುಂ ಭವದೀಯ ಸಭಾ ಸಮೀಪ ಮೇ
ದಿನಿಯನೆ ಸಾರ್ದವಂಗೆನೆ ಜಾತ್ರಯ ಬಾಂಧವ ದೇವ ನಿಂ
ನನೆ ಹೃದಯಾಬ್ಜದೊಳ್ತ ಳೆದು ಭಕ್ತಿಯೊದವಿ ನದಿಯಿಂದೆ ತಂ
ಣನೆ ತಣಿದಾತನುತ್ಸವಮನಾನದೆನೆ ಪೊಗಳ್ವೆಂ ಜಿನೇಶ್ವರಾ || ೮ ||
ವ || ಯೆಂದು ನಮಸ್ಕಾರಂಗೆಯ್ದು ಕುಳ್ಳಿರ್ದ ಪ್ರಸ್ತಾವದೊಳು ಪುಯ್ಯಲಿಡುವ ಧ್ವನಿಯಂ ಕೇಳ್ದವನಂ ಕರಸಿ ನೀನಾರ್ಗೆನೆ ಪುಯ್ಯಲಿಡುವಿದೇಕೆಂದೆನೆಯಿಂತೆದನಾಂ ರಮ್ಯಕನೆಂಬ ಬೇಡಂ ತಂನ ಪೆಂಡತಿಯನೊಯ್ದು ಕಾಳುಗೆಯೆಂಬ ಗುಹೆಯೊಳು ಭೀಮರಾಕ್ಷಸನುಭವಿಸುತ್ತಿರ್ದನದು ಕಾರಣದಿ ಪುಯ್ಯಲಿಡುವೆನೆಂದೊಡಾತನಂ ನನಗೆ ತೋರೆಂದೊಡಾತಂಗೆ ನಾನಂಜುವೆನೆಂದು ದೂರದಿಂ ಗುಹೆಯಂ ತೋರಿದೊಡಾ ನಾಗಕುಮಾರನಲ್ಲಿಗೆ ಪೋಗಿ ಪೊಕ್ಕೊಡಾ ಭೀಮರಾಕ್ಷಸನಿದಿರ್ವಂದು ಪೊಡಮಟ್ಟು ಬೆಸನಾವುದೆಂದೊಡೆ ಬೇಡನ ಪೆಂಡತಿಯನೊಪ್ಪಿಸೆಂದೊಡಾಕೆಯನೊಪ್ಪಿಸಿ ಚಂದ್ರಹಾಸ ಖಡ್ಗಮಂ ಶ್ರೀಮಂಚಮಂ ಕಾಮಕರಂಡಮೆಂಬ ಕರಡಗೆಯಂ ಕೊಟ್ಟು ಅಲ್ಲಿಂ ಪೊರಮಟ್ಟು ವ್ಯಾಧನಂ ಬೆಸಗೊಂಡಡೆ ಕಾಂಚನ ಗುಹೆಯಂ ತೋರೆ ನಾಗಕುಮಾರಂ ಅಲ್ಲಿಗೆ ಪೋಗೆ ಸುದರ್ಶನೆಯೆಂಬ ದೇವತೆ ದೇವಾ ಸುವರ್ಣ ಕುಂಭೋದಕದಿಂ ಪಾದ ಪ್ರಕ್ಷಾಲನಂಗೆಯ್ದು ಪೊಡಮಟ್ಟೆಂದಳಾಂ ನಿಂನ ಕಾರಣಮಾಗಿ ನಾಲ್ಸಾ ಸಿರ ವಿದ್ಯೆಗಳಂ ಕಾದಿರ್ದೆನೆಂದೊಡಾತನದೇ ಕಾರಣಮೆನೆ ಸುದರ್ಶನೆಂದಳು –
ಯೀ ಜಂಬೂದ್ವೀಪದ ವಿಜಯಾರ್ಧ ಪರ್ವತದ ದಕ್ಷಿಣ ಶ್ರೇಡಿಯೊಳಳ ಕಾಪುರದೊಳು ವಿದ್ಯುತ್ಪ್ರಭನೆಂಬ ವಿದ್ಯಾಧರ ವಿಮಲ ಪ್ರಭೆಯೆಂಬ ವಿದ್ಯಾಧರಿಗಂ ಜಿತಶತ್ರುವೆಂಬ ಮಗನಾತಂ ಪಂನೆರಡು ವರ್ಷಮಲ್ಲಿರ್ದು ಜಪಹೋಮಂಗಳಂ ಮಾಡಿ ಯಾಕಾಶಗಾಮಿನಿ ಮೊದಲಾದ ನಾಲ್ಸಾಸಿರ ವಿದ್ಯೆಗಳಂ ಸಾಧಿಸಿದನಾದಿವಸದೊಳು ಸಿದ್ಧವೀರನೆಂಬ ಗುಹೆಯೊಳು ಮುನಿಸುವ್ರತ ಭಟ್ಟಾರಕರ್ಗೆ ಕೇವಲಜ್ಞಾನಂ ಪುಟ್ಟಿದಡೆ ದೇವದುಂದುಭಿಗಳೊಳಗೆಯಾಧ್ವನಿಯಂ ಜಿತಶತ್ರು ಕೇಳ್ದವಲೋಕಿನಿ ವಿದ್ಯೆಯಿನದೇನೆಂದರಿದು ಬಾಯೆಂದಟ್ಟಿದೊಡಮರಿದು ತದ್ವೃತ್ತಾಂತಮಂ ಬಂದುಪೇಳ್ದೊಡೆ ಜಿತಶತ್ರುವಲ್ಲಿಗೆ ಪೋಗಿ ವಂದಿಸಿ ದೀಕ್ಷೆಯಂ ಬೇಡಿದೊಡಾವೆಂದೆವೆಂಮ ಸಾಧಿಸಿ ಪಡೆದೆಯೆಂಮಿಂ ಬೆಸಗೆಯ್ಸಿಕೊಂಡುದಿಲ್ಲಮಿಂನಾರ್ಗೆ ಬೆಸಗೆಯ್ವಮೆಂದೊಡಾತಂ ಕೇವಲಿಗಳಂ ಬೆಸಗೊಂಡು ನಮಗಿಂತೆಂದಂ ನೇಮಿಭಟ್ಟಾರಕರ ಕಾಲದೊಳು ನಾಗಕುಮಾರನೆಂಬಾತನುದ್ಭವಿಸುಗುಮಾತನಿಲ್ಲಿಗೆ ಬರ್ಕುಮಾತಂಗೆ ಬೆಸಗೆಯ್ಯಿಮೆಂದು ದೀಕ್ಷೆಯಂ ಕೈಕೊಂಡು ಮುಕ್ತಿಗೆ ಪೋದನಾ ಮುನಿ ಇದು ಕಾರಣವಿಲ್ಲಿರ್ದೆವೆಂದೊಡಾ ನಾಗಕುಮಾನೆಂದಂ ನೀವುಮಿಲ್ಲಿಯೆ ಕಾರ್ಯಪುಟ್ಟೆ ನೆನೆದಾಗಳ್ಪಂನಿಮೆಂದು ಪೇಳ್ದು ಪೋಗಿ ಮತ್ತಮಾ ಬೇಡನ ಬೆಸಗೊಳೆ ಮತ್ತಮಾ ಬಸದಿಯ ವುತ್ತರ ಭಾಗದೊಳು ವೇತಾಳನಂ ತೋರಿದೊಡಲ್ಲಿಗೆ ಪೋಗಿ ಕೃತಿಮಮಂ ದರಿದು ಮದರವೊಯಿಲ್ಗಳಂ ತಪ್ಪಿಸಿ ತೆಗದು ಬಿಳಿತಿಕ್ಕೆಯದರ ಕೆಲದೊಳಿರ್ದ ನಿಧಿರತ್ನಗಳಂ ಕಂಡು ಅದರೊಳಿರ್ದ ಪತ್ರ ಶಾಸನಮಂ ಬಾಜಿಸಿ ನೋಡೆಯದಕ್ಕೆ ವಿದ್ಯೆಯಂ ಕಾಪನಿಕ್ಕಿ ಸಂತೋಷದಿಂ ಬಂದು ವ್ಯಾಲ ಮೊದಲಾದ ಜನಂಗಳಂ ಕಂಡು ರಮ್ಯಕವನದಿಂ ಪೊರಮಟ್ಟು ಗಿರಿಕೂಟ ಪೊಳಲಿಗಿದಿರಾಗಿ ಬರುತ್ತಂ ಆಲದ ಮರನಂ ಕಂಡು ಕುಳ್ಳಿರ್ದನಂಗೆಗಮದರ ಬಿಳಿಲು ಪೊರಮಟ್ಟು ಕೆಳಗಿಳಿದದರಿಂದುಯ್ಯಲಂ ಕಟ್ಟಿ ಯೆಡೆಯಾಡುತಿರ್ಪಂನೆಗೆ ಮಾವೃಕ್ಷಮಂ ಕಾದಿರ್ದಾತಂ ಗಿರಿಕೂಟಕ್ಕೆ ಪರಿತಂದು ವನರಾಜಂಗಂ ವನಮಾಲೆಗಂ ಅರಿಪಿದೊಡೆ ವನರಾಜನಿದಿರ್ವಂದು ಪೊಳಲಂ ಪೊಗಿಸಿ ತಂನರಮನೆಗೊಡಗೊಂಡು ಪೋಗಿ ತಂನ ಮಗಳಂ ಲಕ್ಷ್ಮೀಮತಿಯ ನಾತಂಗೆ ಮದುವೆಯ ಮಾಡಿಕೊಟ್ಟರ್ಪಂನೆಗಂ ನಾಗಕುಮಾರ ಜಯವಿಜಯರೆಂಬ ದಿವ್ಯಜ್ಞಾನಿಗಳಂ ಕಂಡು ಪೊಡಮಟ್ಟುರೆ ಬೆಸಗೊಂಡೆನೀ ವನರಾಜನೆಂಬ ನಾರ್ಗೆಂದೊಡವರೆಂದರು ವನರಾಜಂ ಪುಂಡ್ರವರ್ಧನದರಸಂ ಯೀತನ ಮುತ್ತಯ್ಯನಂ ಸೋಮಪ್ರಭನ ಮುತ್ತಯ್ಯಂ ದಾಯಿಗನಾಗಿ ಪೊಳಲಿಂ ಪೊರಮಡಿಸಿ ಕಲೆದೊಡಡವಿಯಂ ಪೊಕ್ಕು ಗಿರಿಕೂಟ ಪುರಮ ಮಾಡಿರ್ದನೀಗಳಾ ಪೊಳಲ ಸೋಮಪ್ರಭನಾಳ್ವನೆಂದೊಡದಂ ಕೇಳ್ದು ಮುನಿವರರಂ ವಂದಿಸಿ ಮನೆಗೆ ಪೋದನೊಂದು ದಿವಸಂ ವನರಾಜನಂ ಬರೆಯಿಸಿದ ಶಿಲಾಶಾಸನಮಂ ಕಂಡು ಮುನಿವರರು ಬೆಸಸಿದರೆಂದು ಸತೋಷಬಟ್ಟು ವ್ಯಾಲನಂ ಸೋಮಪ್ರಭನಲ್ಲಿಗಟ್ಟಿದೊಡಾತಂ ಪೋಗಿ ಸೋಮಪ್ರಭನಂ ಕಟ್ಟಿ ನಾಗಕುಮಾರಂಗೋಲೆಯ ನಟ್ಟಿದೊಡೆ ಮಾವಂ ಬೆರಸು ಬಂದು ಸೋಮಪ್ರಭನಂ ಬಿಡಿಸಿ ರಾಜ್ಯಮಂ ವನರಾಜಂಗೆ ಕೊಟ್ಟು ಸುಖದಿನಿರ್ದಂ ಸೋಮಪ್ರಭಂ ಪೋಗಿ ಯಮಧರರೆಂಬಾಚಾರ್ಯರ ಪಕ್ಕದೆ ದೀಕ್ಷೆಯಂ ಕೊಂಡು ವಿಹಾರಿಸುತ್ತಿರ್ದನಿತ್ತಲು
ಸುಪ್ರತಿಷ್ಠಮೆಂಬ ಪೊಳಲದನಾಳ್ವಂ ಜಯಮರ್ಮಂಗಂ ಜಯಾವತಿಗಂಪುಟ್ಟಿದ ಮಕ್ಕಳು ಅಚ್ಛೇದ್ಯರಭೇದ್ಯರೆಂಬವರೊಂದು ದಿವಸಂ ಆ ಪೊಳಲಿಗೆ ಪಿಹಿತಾ ಸ್ರವಭಟ್ಟಾರಕರೆಂಬ ದಿವ್ಯಜ್ಞಾನಿಗಳು ಬಂದಡೆ ಜಯವರ್ಮಂ ಸ್ವಪುತ್ರರ್ವೆರಸಿ ಪೋಗಿ ವಂದಿಸಿ ಧರ್ಮಶ್ರವಣಮಂ ಕೇಳ್ದು ಮತ್ತಮಿಂತೆಂದು ಬೆಸಗೊಳೆ ಯೆನ್ನ ಮಕ್ಕಳು ಯೀರ್ವರು ಕೋಟಿಭಟರಿವರ್ಪೆರರ್ಗೆ ಆಳ್ವೆಸನ ಮಾಡುವರೊ ತಂಮ ಪದದೊಳಿಂದು ರಾಜ್ಯಂಗೆಯ್ವರೊಯೆನೆ ಭಟ್ಟಾರಕರೆಂದರ್ಪುಂಡ್ರವರ್ಧನದ ಸೋಮಪ್ರಭನ ನಾವನೊರ್ವಂ ಬಂದು ಪೊರಮಡಿಸಿ ಕಳಗುಮಾತನಿವರ್ಗೆ ಸ್ವಾಮಿಯಕ್ಕುಮೆಂದೊಡೆ ವೈರಾಗ್ಯದಿಂ ಅಚ್ಛೇದ್ಯಂಗೆ ರಾಜ್ಯಮಂ ಕೊಟ್ಟು ಯಮಧರರ ಸಮಕ್ಷದೊಳ್ತಪಮಂ ಕೈಕೊಂಡರಿತ್ತಲಾ ಸೋಮಪ್ರಭ ಮುನಿಯ ಸಮುದಾಯದೊಡನೆ ವಿಹಾರಿ ಸುತ್ತಯಾ ಪೊಳಲ್ಗೆವಂದೊಡಾ ಮುನಿಯ ಕಂಡು ಕೂಸು ಪ್ರಾಯದೊಳೇಕೆ ತಪಂ ಬಟ್ಟಿರೆಂದು ಬೆಸಗೊಂಡೊಡೊರ್ವ ಮುನಿಪತಿಯೆಂದನಿವಂ ಸೋಮಪ್ರಭನೆಂಬ ಪುಂಡ್ರವರ್ಧನದರ ನಿವರಂ ನಾಗಕುಮಾರಂ ಕಳೆದು ವನರಾಜಂಗೆ ರಾಜ್ಯಮಂ ಕೊಟ್ಟಿಡಿವರ್ತ ಪಂಬಟ್ಟರೆಂದು ಪೇಳ್ದಡವರುಂ ಪುಂಡ್ರವರ್ಧನಕ್ಕೆ ಪೋಗಿ ನಾಗಕುಮಾರಂಗಾಳಾದರಲ್ಲಿಂ ನಾಗಕುಮಾರಂ ಪೊರಮಟ್ಟು ಜಾಲಾಂತಿಕಮೆಂಬಡವಿಯ ಪೊಕ್ಕು ಆಲದಮರದ ಕೆಳಗೆ ಕುಳ್ಳಿರ್ದ ಅವಧಿ ಜ್ಞಾನರಂ ಪೊಡಮಟ್ಟು ಬೆಸಗೊಂಡೋಡವರ್ಗೆ ಸ್ವಾಮಿಯಾ ರಕ್ಕುಮೆನಲವರಿಂತೆಂದರು ಜಾಳಾಂತಿಕವನದೊಳುಷವೃಜಕ್ಷದ ಫಲಂಗಳನಾನನೊರ್ವಂ ಪಕ್ವ ಫಲಂಗಳಂ ಕೊಯ್ದು ಮೆಲಗುಮಾತಂ ನಿಮಗೆ ಸ್ವಾಮಿಯಕ್ಕುಮೆನೆ ನಾಗಕುಮಾರಂ ವಿಷ ನಿವಾರಿಯಪ್ಪುದರಿಂ ಮೆಲು ತಿಪ್ಪಂ ಅನೂರ್ವರ್ಸಹಸ್ರ (ಅಯ್ನೂರ್ವರ್ವೀರ) ಭಟರು ಬಂದು ಪೊಡಮಟ್ಟು ದೇವಾ ನೀಂ ಕಾರಣಮಾಗಿ ವಟವೃಕ್ಷಮಂ ಕಾದಿರ್ದೆವೆನೆ ನಾಗಕುಮಾರನದೇಕೆಯನಲವರೆಂದರೆ ಮಗೊರ್ವ ಅವಧಿ ಜ್ಞಾನಿಗಳ್ ಪೇಳ್ದರಾವನೊರ್ನವೀ ವಿಷವೃಕ್ಷದ ಫಲಂಗಳಂ ಮೆಲುಗುಮಾತಂ ನಿಮಗೆ ಸ್ವಾಮಿಯಕ್ಕುಮೆನಲೀ ಮರನಂ ಕಾದಿರ್ದೆವುಮವರು ಪೇಳಿದಭಿಜ್ಜಾನಮಂ ಕಂಡೆವೆನೆ ನೀವು ಸ್ವಾಮಿ ಯಕ್ಕುಮೆನೆ ಲೇಸಾಯ್ತೆಂದು ಸಂತೋಷಂಬಿಟ್ಟು ಅಯ್ನೂರ್ವರ್ವೀರ ಭಟರ್ಗೆ ವಿದ್ಯಮಂ ಕೊಟ್ಟು ಅಲ್ಲಿಂದೆರ್ದ್ದು ಪೋಪಾಗಳಾನ್ತರ ಪಟ್ಟನೆಯ್ದುವಾಗಳಿಲಿಯರಸಂ ಸಿಂಹರಥನೆಂಬನಾತನಿರ್ವಂದು ತಂನರಮನೆಗೊಡಗೊಂಡು ಪೋಗಿ ಮಜ್ಜನ ಭೋಜನಾನಂತರಂ ಕುಳ್ಳಿರ್ಪನೆಗನೋರ್ವನೋಲೆಯಂ ಕೊಂಡು ಬಂದು ಸಿಂಹರಥನ ಮುಂದಿಕ್ಕಿದೊಡಂ ಬಾಜಿಸಿ ಸಿಂಹರಥನೆಂದನೆಂನ ಮಿತ್ರಂಗೆ ಕಾರ್ಯಂ ಪುಟ್ಟಿರ್ದುದಲ್ಲಿಗೆ ಪೋಗಿ ಬರ್ಪಂನೆಗಂ ನೀಮಿಲ್ಲಿ ಸುಖಮಿರ್ಪುದೆನೆ ನಾಗಕುಮಾರನದೆಂತೆಷ್ಟ ಕಾರ್ಯಮೆನೆ ಸಿಂಹರಥನೆಂದಂ ಸೌರಾಷ್ಟ ದೇಶದೊಳು ಗಿರಿನಗರಮೆಂಬುದು ಪೊಳಲದನಾಳ್ವ ಹರಿವರ್ಮನೆಂಬನಾತನ ಭಾರ್ಯೆ ಮೃಗಲೋಚನೆಯೆಂಬಳವರ್ಗೆ ಮಗಳು ಗುಣವತಿಯೆಂಬಳಾಕೆಯಂ ಬೇಡಿ ಸಿಂದುದೇಶದರಸಂ ಚಂಡಪ್ರದ್ಯೋತನೆಂಬನಾ ಪೊಳಲಂ ಸ್ತುತಿಕೊಂಡು ಕಾದುತ್ತಮಿರ್ದನಂ ಹರಿವರ್ಮನೆಂದಂ ಗರ್ಭದೊಳಗಿರ್ದಂತೆ ಸೋದರಳಿಯ ನಾಗಕುಮಾರಂಗೆ ಕೊಟ್ಟಿನಿಂನೀ ಕೂಸಂ ಪೆರರ್ಗೆ ಕೊಡನೆಂದು ಪೇಳ್ದೊಡಂ ಪೋಗದಿರ್ದಪನದು ಕಾರಣ ನಾಂ ಪೋದಪೆನೆಂದೊಡೆ ನಾಗಕುಮಾರನುಂ ಕೂಡೆ ಬರ್ಪುದು ನರಿದು ಜಯ ವಿಜಯ ರೆಂಬರಿರ್ವರ್ಸಾಮಂತರನಿತ್ತ ಬರಲೀಯ್ಸದಿರಿಮೆಂದು ಚಂಡ ಪ್ರದ್ಯೋತನುಂ ಮುಳಿದು ತಾನೊಂದು ಮುಖದೊಳು ಸುಮತಿಯೆಂಬ ಮಂತ್ರಿಯೊಂದು ಮುಖದಿ ನಿಲೆ ಸುಮತಿ ಮಮ್ತ್ರಿಗೆ ವ್ಯಾಲನಂ ವೇಳ್ದಳಿದರವರ್ಗೆ ಸುಭಟರಂ ಪೇಳಲವರ್ತಂ ತಂಮುಖದೊಳಿದಿರಾಗಿ ಅಂತಾಂತರಂ ತಾವೆ ಕಟ್ಟಿ ತಂದೊಪ್ಪಿಸಿ ನಾಗಕುಮಾರಂ ಹರಿವರ್ಮಂಗಟ್ಟಿದೊಡಾತನವರಂ ಸೆರೆಯೊಳಿಕ್ಕಿ ನಾಗಕುಮಾರಂಗಿ ದಿರ್ವಂದು ಪೊಳಲಂ ಪೊಗಿಸಿ ಗುಣವತಿಯಂ ವಿವಾಹ ವಿಧಿಯಂ ಕೊಟ್ಟು ಸುಖದಿನಿರ್ಪರಂನೆಗಂ ನಾಗಕುಮಾರಂ ನೇಮಿ ಭಟ್ಟಾರಕರ ನಿರ್ವಾಣಭೂಮಿಯೂರ್ಜಯಂತ ತೀರ್ಥಮಂ ವಂದಿಸಲ್ಕೆ ಪೋದನಿತ್ತಲಿತ್ಸವವೆಂಬುದು ನಾಡು ಕೌಶಾಂಬಿಯೆಂಬುದು ಪೊಳಲದನಾಳ್ವಂ ಶುಭಶ್ಚಂದ್ರನಾತನರಸಿ ಸುಖಾವತಿಯೆಂಬಳವರ್ಗೆ ಮಕ್ಕಳೇಳ್ವರು ಸ್ವಯಂ ಪ್ರಭೆಸುಪ್ರಭೆಕನಕಪ್ರಭೆಸುವರ್ಣಮಾಲೆ ಆನಂದೆ ಪದ್ಮಶ್ರೀನಾಗತ್ತೆಯೆಂದುಮಿವರ್ ಸುಖಮಿರಲತ್ತ ವಿಜಯಾರ್ಧ ಪರ್ವತದ ದಕ್ಷಿಣ ಶ್ರೇಣಿಯ ರತ್ನಸಂಚಯ ಪುರಮನಾಳ್ವ ಮೇಘವಾಹನನೆಂಬ ವಿದ್ಯಾಧರಂ ಸುಕಂಠ ವಿದ್ಯಾಧರನನೆಬ್ಬಟ್ಟೆ ಬಂದು ಕೌಶಾಂಬಿಯ ಸಮೀಪದೊಳಲಂಘ್ಯ ಪುರಮಂ ಮಾಡಿ ಶುಭಶ್ಚಂದ್ರನ ಮಕ್ಕಳಂ ಮದುವೆ ನಿಲ್ವೆನೆಂದು ಬೇಡಿ ಪಡೆಯದೆ ಸಂಗ್ರಾಮದೊಳಾತನಂ ಕಡಿದಾ ಕಂನೆಯರಂ ಮದುವೆ ನಿಲ್ವೆನೆಂದಡವರೆಂದರಾವನೋರ್ವಂ ಸುಕಂಠನಂ ಕೊಲುವನಾಂತನೆಂಮ ಪತಿಯೆಂದು ಪ್ರತಿಜ್ಞೆಗೆಯ್ದುಮವರಿರ್ಕುವಾ ನಾಗದತ್ತೆ ದೇವ ವಶದಿ ನೋಡಿ ಪೋಗಿ ಕಂತಿಕೆಯರ ದೇಹಾರಮಂ ಪೊಕ್ಕಿರ್ದು ಕುರುಜಾಂಗಣ ದೇಶದೊಳು ಹಸ್ತಿನಾಪುರದೊಳು ಶುಭಶ್ಚಂದ್ರನನುಜ ಅಭಿಶ್ಚಂದ್ರನೆಂಬನಾಕೆಯ ಕಿರಿಯಯ್ಯನಪ್ಪನವನಲ್ಲಿಗೆ ಪೋಗಿ ತಮ್ಮಯ್ಯ ಸತ್ತ ವೃತ್ತಾಂತಮುಮಂ ತಮ್ಮಸೆರೆಯೊಳಿಕ್ಕಿರ್ದುದುಮುಮಂ ಪೇಳ್ದಡವಂ ಕೇಳ್ವು ನಾಗಕುಮಾರಂಗೋಲೆಯನಟ್ಟಿದೊಡಾವೋಲೆಯಂ ಬಾಜಿಸಿ ಗಿರಿನಗರಕ್ಕೆ ಪೋಗಿಯಾಕೆಗೀ ಕಾರ್ಯಮನರುಪಿ ಶುಭಶ್ಚಂದ್ರನ ಪೊಳಲು ಕೌಶಾಂಬಿಗೆ ಪೋಗಿ ಅಭಿಶ್ಚಂದ್ರನು ನಾಗಕುಮಾರನು ಅಲ್ಲಿಗೆ ಬಂದು ಕಂಡನಾ ನಾಗಕುಮಾರ ಸುಕಂಠ ವಿದ್ಯಾಧರಂಗೆ ವೋಲೆಯಂ ಕೊಟ್ಟುಕಂನೆಯರಂ ಬಿಡುವುದೆಂದಟ್ಟಿದಡದಂ ಕೇಲದಿರ್ದೊಡೆ ಕಾದಿಯಾತನಂ ಚಂದ್ರಹಾಸ ಖಳ್ಗದಿಂ ಪೊಯ್ದು ರತ್ನ ಸಂಚಯ ಪತ್ತನದಿಂ ಮೇಘವಾಹನನ ನೋಡಿ ಸುಕಂಠನ ಮಗನಂ ವಜ್ರಕಂಠನಂ ರಾಜ್ಯದೊಳ್ನಿಲಿಸಿ ಶುಭಚಂದ್ರನಮಕ್ಕಳೇಳ್ವರುಮಂ ಅಭಿಚಂದ್ರನ ಮಗಳು ಚಂದ್ರಪ್ರಭೆಯುಮಂ ವಜ್ರಕಂಠನ ತಂಗಿಯಪ್ಪ ರುಗ್ಮಿಣಿಯುವಂ ಮದುವೆ ನಿಂದು ಹಸ್ತಿನಾಪುರದೊಳು ಸುಖದಿಂದಿರ್ದನಿತ್ತಲು ಪಾಂಡ್ಯದೇಶದೊಳು ಮದುರೆಯೆಂಬುದು ಪೊಳಲದನಾಳ್ವಂ ಮೇಘವಾಹನನೆಂಬರಸಂ ಜಯಲಕ್ಷ್ಮಿಯೆಂಬರಸಿ ಯವರ ಮಗಳು ಶ್ರೀಮತಿಯೆಂಬಳಾಕೆಯ ದಾದಿಯ ಮಗಳು ಕಾಮಲತೆಯೆಂಬಳಾಕೆ ಕಾಮದೇವನಾದೊಡಂ ಮೆಚ್ಚಳೆಂಬುದಂ ಮಹಾವ್ಯಾಲಕೇಳ್ದು ಪಾಟಳಿಪುರದಿಂ ಪೊರಮಟ್ಟು ಮದುರೆಗೆ ಬಂದಿರ್ದನಂ ಕಾಮಲತೆ ಕಂಡು ಮೋಹಿಸಿದೊಡಾಕೆಯಂ ಮದುವೆನಿಂದು ಸುಖದಿನಿರ್ದ ನಿತ್ತಲು ಆವಂತಿಯೆಂಬುದು ನಾಡುಮುಜ್ಜೇನಿಯೆಂಬುದು ಪೊಳಲದನಾಳ್ವಂ ಜಯಸೇನನೆಂಬರಸನಾತನರಸಿ ಜಯಶ್ರೀಯೆಂಬಳವರ ಮಗಳು ಮೇನಕಿಯೆಂಬ ಪುರುಷ ದ್ವೇಷಿಣಿಯೆಂಬುದಂ ಕೇಳ್ದು ಮಹಾವ್ಯಾಲಂ ಪೋಗಿ ಅಂಗಡಿಯ ನಡುವೆ ನಿಂದಿರ್ದನಂ ಜನಂಗಳೆಲ್ಲಂ ನೋಡುವಾಗಳು ಮೇನಕಿ (ಕೆ) ಬಂದು ಮೆಚ್ಚದಿರ್ದಳವನರಿದು ಹಸ್ತಿನಾಪುರಕ್ಕೆ ಬಂದು ವ್ಯಾಲನಂಕಡು ತಂನ ಬಂದ ವಾರ್ತೆಯನರಿದು ನಾಗಕುಮಾರನ ರೂಪಂ ಪಟದೊಳು ಬರದುಕೊಂಡುಜ್ಜೇನಿಗೆ ಪೋಗಿಯಾಕೆಗೆ ಪಟಮಂ ತೋರಿ ಮೋಹಿಸಿದುದನರಿದು ಮಗುಳೆ ಬಂದು ವ್ಯಾಲಂ ವೆರಸು ನಾಗಕುಮಾರನಂ ಕಂಡು ಪೊಡಮಟ್ಟಡೀತನಾರ್ಗೆಂದು ಬೆಸಗೊಳೆ ವ್ಯಾಲಂ ನಂನ ತಮ್ಮನುಜ್ಜೇನಿಯಿಂದ ನಿಂಮ ಕಾಣಲು ಬಂದನೆನೆ ಸಂತೋಷಂ ಬಟ್ಟು ಕರಮೊಳ್ಳಿತ್ತಾಯಿತ್ತೆಂದು ಸಂತವಿಟ್ಟು ವೀಳ್ಯಯಮುಂ ಕೊಟ್ಟು ಬಳಿಯಮೊಂದು ದಿವಸಂ ಮೇನಕಿಯ ವಾರ್ತೆಯಂ ಕೇಳಿದೊಡಲ್ಲಿಗೆ ಪೋಗಿ ಮೇನಕಿಯ ಮದುವೆ ನಿಂದಲ್ಲಿ ಬಳಿಯ ಮದುರೆಯ ಮೇಘವಾಹನನ ಮಗಳು ಶ್ರೀಮತಿಯ ನೃತ್ಯದೊಳಾರು ಮೃಂದಂಗಮಂ ಬಾರಿಸಲಾರರದೆಂಬುದಂ ಕೇಳ್ದಲ್ಲಿಗೆ ಪೋಗಿ ಮೃದಂಗ ವಾದ್ಯದಿನಾಕೆಯಂ ಗೆಲ್ದು ಮದುವೆ ನಿಂದು ಸುಖದಿನಿರ್ಪಂನೆಗಂ
ಓರ್ವ ಪರದಂ ಮೇಘವಾಹನನಾಸ್ಥಾನಕ್ಕೆ ಬಂದುದಂ ಕಂಡು ಕೌತುಕಮಂ ಬೆಸಗೊಳೆ ಪರದನೆಂದಂ ಸಮುದ್ರದ ನಡುವೆ ಭೂತಿಲಕಮೆಂಬ ದ್ವೀಪದೊಳು ಪೊಂನ ಬಸದಿಯಮುಂದೈಬೂರ್ವರ್ಕಂನೆಯರು ಮಧ್ಯಾಹ್ನದೊಳು ಪುಯ್ಯಲಿಡುವುದಂ ಕೇಳ್ದೆ ನೆನೆ ನಾಗಕುಮಾರಂ ಕೇಳ್ದು ತಂನ ವಿದ್ಯೆಗಳನ್ನೆಲ್ಲಮಂ ನೆನೆದು ಬರಸಿಯಲ್ಲಿಂ ಪೊರಮಟ್ಟು ಮಾದ್ವೀಪಕ್ಕೆ ಕತಿಪಯ ಪ್ರಯಾಣಂಗಳಂ ಪೋಗಿ ಸುವರ್ಣ ವೈತ್ಯಾಲಯಮನೆಯ್ದಿಶ್ರೀ ಪದಕ್ಷಿಣಂಗೆಯ್ದು ನಿಷಧಿಯಿಂದೊಳಗೆ ಪೊಕ್ಕು ಸಾಷ್ಟಾಂಗವೆರಗಿ ಪೊಡಮಟ್ಟು ಕೈಗಳಂ ಮುಗಿದು ನಿಂದಿರ್ದು
ಕೇವಲ ಬೋಧದಿಂದರಿದು ಪಾತ್ರಮಪಾತ್ರಮೆಂಬ ಭೇದವಂ
ದೇವರದೇವಸಂಚರಮಕ್ಷಯ ಸೌಖ್ಯ ಸುಖಕ್ಕೆ ಸಲ್ವೆನೆ
ಯಾವಳಿಗಿತ್ತು ಪಾತ್ರ ದಿವಿಜೇಂದ್ರನರೇಂದ್ರ ಫಣೀಂದ್ರ ರಾ
ಜೃವಿಭವಂಗಳ ತಳೆದು ನೀಂ ಜಸಮಂ ಜಗದೊಳ್ ಜಿನೇಶ್ವರ || ೧ ||
          ಯಿತ್ತಪೆ ನೀನೆ ದೇಹಗನುರೂಪಮೆನಲ್ ಸುಖದೇಶಮಾಗಿ
ಯತ್ತಲನಂತ ಸೌಖ್ಯಮವಸಾನ ಮೆನಲ್ಪರರಾಡುವರ
ನಿತ್ತ ಪರಂನ್ಯರೆಂಬ ಬಹಿರಂಗ ನಿಮಿತ್ತ ದಿನೆಂಬದೇನರಿ
ದೆತ್ತ ನೀನೆ ಭೋಗಿ ಪೆಸರಂ ಪಡೆದೈ ಜಗದೊಳ್ ಜಿನೇಶ್ವರಾ || ೨ ||
          ಪಗೆ ಕೆಳೆಯೆಂಬ ಭೇದವರಿತಂತಮಲ್ಲಿಗೆ ಗಿಲ್ಲದೆ ತಂಮನಂಟರರ
ರಗೆವಡೆಗೆತ್ತು ಕೊಂದು ಕುಲಿಯಪ್ಪನವರಕ್ಕೆಮ ಘಾಂತಿಕರ್ಮಮು
ಪಗೆವಡೆಯಂ ಪಡಲ್ಪಡಿಸಿಕ್ಕಿದೆ ಕೃತಾಂತನನಿಕ್ಕಿವೀರ ಲಕ್ಷ್ಮೀಗೆನಲ್
ಯಗಮೆಯಿಗಲಿಯೆ ನೀನೆ ವಲಂ ಜಗದೊಳ್ ಜಿನೇಶ್ವರಾ || ೩ ||
          ನನೆಗಣೆಯಂ ಜಗತ್ರಯಮಂದಂಡಲೆದಂಗಭವಂಗಮಂ
ಜನಿಯಿಸಿದೈ ಚರಾಚರರುಮಂತವ ನುಂಗಿದ ಕಾಲದಂಡಶೂಕ
ರನದ ಮಂಕಳಲಿ ಕಳದೈ ಕಡು ಬಲ್ಲಿದನಪ್ಪ ಮೋಹಮ
ಲ್ಲನ ಬಲಗೈಯ್ಯ ಮುರಿದೈ ಕಲಿನೀನೆ ವಲ ಜಿನೇಶ್ವರಾ || ೪ ||
          ನೀರೆಯರುಂ ನತಸ್ತನದ ಭಾರಂಗಳ ಭಾರಮವುಂಕಿ ನೀರೇರಿದ
ರೇರಿನ ರ್ಸೈರರಾಪೀಠ ಮೂರನ್ಯರೊಳಾಪ್ತರೆಂಬಿ ಮಾತೆಂದು
ಭಾರತಿ ಸ್ತನಸಾರಂಗಳ ಭಾರಮನೌಂಕಿ ಸೋಂಕಿ
ನೀರೆರಿದ ಸಿಂಹಪೀಠ ವಿಷ್ಠರಮನೇರಿದೆ ನೀನೆವಲಂ ಜಿನೇಶ್ವರಾ || ೫ ||
ವ || ಯೆಂದು ತ್ರಿಭುವನ ಸ್ವಾಮಿಯ ಪೊಡಮಟ್ಟು ಕುಳ್ಳಿರ್ದಂನೆಗಮೈನೂರ್ವರ್ಕಂನೆ ಯರುಮೊಡನೆ ಬಂದು ದೇವಾ ದಾನವ ಗಂಧರ್ವ ಯಕ್ಷರಾಕ್ಷಸ ಭೂತಿ ಪಿಶಾಚರಿರಾ ವಾಯುವೇಗನೆಂಬನನ್ಯಾಯದಿ ಪಿಡಿದು ಸೆರೆಯಿಟ್ಟನೆಂಬ ಪುಯ್ಯಲಂ ಕೇಳ್ದು ಬರಿಸಿ ಬೆಸಗೊಂಡಲ್ಲಿ ಧರಣಿ ಸುಂದರಿಯೆಂಬ ಕಂನೆಯಿಂತೆಂದಳೂ –
ಪೃಥ್ವೀತಿಲಕಮೆಂಬುದು ದ್ವೀಪಮಲ್ಲಿ ರಕ್ಷಕನೆಂಬ ವಿದ್ಯಾಧರನೆಂಬ ತಂದೆಯಂ ಮಜ್ಜನಕನೊಡಪುಟ್ಟಿದಳ ಮಗ ವಾಯುಮೇಗನೆಂಬನೆಂಮ ಬೇಡಿ ಪಡೆಯದೆ ರಾಕ್ಷಸವಿದ್ಯೆಯ ಸಾಧಿಸಿ ಸಂಗ್ರಾಮದೊಳೆಂಮಯ್ಯನ ಕೊಂದೆಂಮ ಮದುವೆ ನಿಲಲೆಂದಿರ್ದಡಾವೆಂದುಮ ನಿಂನ ತಲೆಯನಾವನೊರ್ವಂ ಕೊಳ್ವನಾತನೆಮಗೆ ಮದುವೆ ನಿಲ್ಕುಮೆಂದು ನುಡಿದಡೆ ಮುಳಿದೆಂಮನೆಂದನಾರು ತಿಂಗಳೊಳಗೆ ಪ್ರತಿಮಲ್ಲನಂ ನೀಂ ತಾರದಿರ್ದೊಡೆ ನಿಮಗೆ ತಕ್ಕುದಂ ಮಾಡುವೆನೆಂದೆಂಮುಮನೆಂಮ ಸಹೋದರರಪ್ಪ ಮಹಾರಾಕ್ಷಸರುಮಂ ಸೆರೆಯೊಳಿಟ್ಟುನದು ಕಾರಣದಿಂದಾಕ್ರೋಶಮೆಂದೊಡಂಜದಿರಿಮೆಂದು ಕಾಪಿನವರಂ ತೊಲಗಿಸಿ ಅಯ್ನೂರ್ವರ್ಕಂನೆಯರಂ ಮದುವೆನಿಂದು ತಂನ ಮೈದುನರ್ಗೆ ರಾಜ್ಯಮಂ ಕೊಟ್ಟರ್ಪಂನೆಗಂ ಆಲದಮರದ ಕೆಳಗಿರ್ದಯ್ನೂರ್ವರ್ಸಹಸ್ರ ಭಟರ್ಬಂದು ಪೊಡಮಟ್ಟು ನಿಂಮ ಭೃತ್ಯರಾವೆನೆಯದೇನು ಕಾರಣಮೆನೆಯವರಿಂತೆಂದರು ಯಮಗೊರ್ವದಿವ್ಯಜ್ಞಾನಿಗಳು ಪೇಳ್ದರೀಯೈನೂರ್ವರ್ಕಂನೆಯರನಾವನೂರ್ವಂ ಮದುವೆ ನಿಲ್ಗುಮಾತಂ ನಿಮಗೆ ಸ್ವಾಮಿಯಕ್ಕುಮನಲು ಅದು ಕಾರಣದಿಂ ಬಂದೆವೆನೆ ಸಂತೋಷಂ ಬಟ್ಟು ವೀಳ್ಯಯಮಂ ಕೊಟ್ಟು ಸಂತವಿಟ್ಟು ಅಲ್ಲಿಂ ಪೊರಮಟ್ಟು ಕಾಂಚಿಪುರಕ್ಕೆ ಬಂದು ಬಳಿಕ್ಕಂ ಕಂಲಿಂಗ ದೇಶದ ದಂತಿಪುರಮಂ ಪೊಕ್ಕು ಚಂದ್ರಗುಪ್ತಂಗಂ ಚಂದ್ರಮತಿಗಂ ಪುಟ್ಟಿದ ಮಗಳು ಮದನ ಮಂಜೂಷೆಯಂ ಮದುವೆನಿಂದು ಆನನ್ತರಂ ಕೊಂಗ ದೇಶದೊಳು ತ್ರಿಲೋಕಮೆಂಬುದು ಪೊಳಲು ವಿಜಯವರ ಭೂಪಾಲಂಗಂ ವಿಜಯಮತಿಗಂ ಪುಟ್ಟಿದ ಮಗಳು ಲಕ್ಷ್ಮೀಮತಿಯಲ್ಲಿಗೆ ಪೋಗಿ ಯಾ ಕಂನೆಯ ಮದುವೆ ನಿಂದು ಪರಸ್ಪರ ಪ್ರೀತಿಯಾಗಿರ್ಪಂನೆಗಮಲ್ಲಿಗೆ ಪಿತಿತಾಸ್ರವ ಭಟ್ಟಾರಕರ್ಬಂದೊಡೆನಾಗಕುಮಾರಂ ಲಕ್ಷ್ಮೀಮತಿವೆರಸು ಪೋಗಿ ಧರ್ಮಶ್ರವಣಮಂ ಕೇಳ್ದು ಮತ್ತಮಿಂತೆಂದು ಬೆಸಗೊಂಡನೀ ಲಕ್ಷ್ಮೀಮತಿಯಂ ಕಂಡೆನಗೆ ಪಿರಿದು ಸ್ನೇಹಮಾದುದಾವ ಕಾರಣಮೆನೆ ಭಟ್ಟಾರಕರಿಂತೆದರು-
ಯೀ ಜಂಬೂದ್ವೀಪದ ಮೇರುವಿನುತ್ತರ ದೆಶೆಯೊಳೈರಾವತ ಕ್ಷೇತ್ರದೊಳವ ವೀತಶೋಕಪುರಮನಾಳ್ವಂ ಮಹೇಂದ್ರ ವಿಕ್ರಮನೆಂಬರಸನಲ್ಲಿ ಧನದತ್ತನೆಂಬ ಪರದಂ ಧನಶ್ರೀಯೆಂಬಳಾತನ ಪೆಂಡತಿಯವರ್ಗೆ ನಾಗದತ್ತನೆಂಬ ಮಗಂ ನೀನಾದೆ ಮತ್ತಲ್ಲಿಯೆ ಸುದತ್ತನೆಂಬ ಪರದಂ ವಸುಮತಿಯೆಂಬಳಾತನ ಭಾರ್ಯೆಯಾ ಯಿರ್ವಗಂ ಮಗಳಾ ಕಾಲದೊಳೀಕೆ ನಾಗವಸುವಾಹನೆಯೆಂಬಳೀಕೆಯಂ ನೀಂ ಮದುವೆನಿಂದು ಸುಖಮಿರಲ್ಲಿಗೆ ಮುನಿಗುಪ್ತ ಭಟ್ಟಾರಕರ್ಬರೆಯವರ ಪಕ್ಕದೆ ನಾಗದತ್ತಂ ಶುಕ್ಲಪಕ್ಷದ ಪಂಚಮಿಯುಪವಾಸಮಂ ಕೈಕೊಂಡು ಮನೆಗೆ ಪೋಗಿ ನಡುವಿರುಳಾದಾಗ ಪಸುವಿನಿಂ ಪಿಡಿಸಿ ಪಟ್ಟಿರ್ದನಂ ಕಂಡು ಪಲವುಗವಾಕ್ಷಂಗಳಂ ಮಾಡಿ ಕಂನಡಿಗಳ ನಿಟ್ಟು ತಾಯಿತಂದೆ ಬಂಧುಗಳೆಲ್ಲಂ ನೆರೆದು ಬೆಳಗಾದುದುಯೆದ್ದು ದೇವರಂ ವಂದಿಸಿ ಪಾಲ್ಗಂಜಿಯಂ ಕುಡಿದು ಶ್ರಮಮಂ ಆರಿಸುವುದೆಂದೊಡೆ ನಾಗದತ್ತನೆಂದಂ ರಾತ್ರಿಯ ಪ್ರಮಾಣಮಂ ನಾನರಿವೆಂ ದೇವ ಗುರುಸಾಕ್ಷಿಯಿಂ ಕೈಕೊಂಡ ವ್ರತಮನಳಿವನಲ್ಲೆಂ ಪಚನಮಸ್ಕಾರಮಂ ಪೇಳಿಮೆಂದಿರ್ದು ಗುರುಸಾಕ್ಷಿಯಿಂ ಕೈಕೊಂಡ ವ್ರತಮನಳಿವನಲ್ಲೆಂ ಪಂಚನಮಸ್ಕಾರಮಂ ಪೇಳಿಮೆಂದಿರ್ದು ಮನದಿಂದೆರಗಿ ಕುಳ್ಳಿರ್ದು
ವೃಂ || ಕೇಳುತ್ತಂ ಪರಮೇಷ್ಠಿ ಮಂತ್ರಪದಮಂ ನಾಸಾಗ್ರದೊಳವ ದೃಷ್ಟಿಯ ನಿರಿಸಿ
ತಳ್ತಿರೆಮೇಗಳಂ ಕರಯುಗಂ ತಾನೇರಿಶಿರಾಗ್ರಮಂ ಮೋನಂಗೊಂಡಿ
ರಲಂತೆ ಕರ್ಮರಿಪುವಂ ಮೆಟ್ಟಕ್ಕಿ ಸಂಗ್ರಾಮದೊಳ್ ಸೋಲಂ
ಕಾಲಗುನ ಸುರೇಂದ್ರ ಪುರಮಂ ತಾನೆಯ್ದಿದಂ ಲೀಲೆಯಿಂ ||
ವ || ಅಲ್ಲಿ ಸೌಧರ್ಮ ಕಲ್ಪದೊಳು ಸೂರ್ಯ ಪ್ರಭ ವಿಮಾನದೊಳಂತ ರ್ಮೂಹೂರ್ತದೊಳಮಳ್ಪಾಸಿ ನೆಡೆಯೊಳು ಪದಿನಾರುವರ್ಷದ ಕುಮಾರನಾಗಿ ಪುಟ್ಟಿ ಅವಧಿ ಜ್ಞಾನದಿನಿಂತೆಂದರಿದು
ಕ || ವೊಂದುಪವಾಸದ ಫಲದಿಂ
ಬಂದೆಂ ಸೌಧರ್ಮಮೆಂಬ ಕಲ್ಪಕ್ಕೀಗಳು
ಮುಂದೆ ಜಯಂಧರ ನೃಪತಿಗೆ
ನಂದನನಾಗಿರ್ದು ಮುಕ್ತಿ ಸುಖಮಂ ಪಡೆವಂ ||
ವ || ಯೆಂದರಿದು ವಿಮಾನಾರೂಢನಾಗಿ ಬಂದು ತಾಯಿ ತಂದೆ ಬಂಧುಗಳೆಲ್ಲರುಮಂ ಬೋಧಿಸಿ ತಂನ ಪೋದಂ ನಾಗವಸುವುಂ ನಿದಾನದಿಂದೆ ತಪಂಗೆಯ್ದು ಸಮಾಧಿಯಿಂ ಮುಡುಪಿ ಸೌಧರ್ಮ ಕಲ್ಪದೊಳಾತಂಗೆ ಮಹಾದೇವಿಯಾಗಿ ಪುಟ್ಟಿರ್ವರುಂ ಪಂಚಪಳಿತೋಪಮಾಯುಷ್ಯಮನುಂಡು ಸ್ವರ್ಗದಿಂ ಬಳಿಸಿ ಬಂದೀಗಳಾತ್ರಿಲೋಕತಿಲಕಪುರದೊಳು ವಿಜಯಂಧರ ಮಹಾ ರಾಜಂಗಂ ವಿಜಯೆ ಯೆಂಬರಸಿಗಂ ಲಕ್ಷ್ಮೀಮತಿಯೆಂಬ ಮಗಳಾಗಿ ನಿನಗೀಗಳು ಪ್ರಾಣವಲ್ಲಭೆಯಾದಳದು ಕಾರಣ ಸ್ನೇಹಸಂಮಂದಮೆಂದು ಪೇಳ್ದಡಂ ಕೇಳ್ದು ಪಂಚಮಿಯ ನೋಂಪಿಯ ಕ್ರಮಮಂ ಬೆಸಸಿಮೆನೆ ಭಟ್ಟಾರಕರೆಂದರಾವುದಾನೊಂದು ನಂದೀಶ್ವರದ ಶುಕ್ಲ ಪಕ್ಷದ ಚವುತಿಯಲ್ಲಿ ದಂತದಾವನ ಸ್ನಾನಾದಿಗಳಂ ಮಾಡಿ ಚತುರ್ವಿಂಶತಿ ತೀರ್ಥಂಕರರಂ ಪೂಜಿಸೂದು ತಾನು ದಾನ ಸಮನ್ವಿತಂ ವುಂಡು ಬಸದಿಗೆ ಪೋಗಿ ಗುರುಗಳ ಸಮಕ್ಷದೊಳು ಚತುರ್ವಿಧಾಹಾರಮಂ ಪ್ರತ್ಯಾಖ್ಯಾನಮಂ ಕೈಕೊಂಡು ಪಂಚಮಿಯೊಳು ಸ್ನಾನಾನುಲೇಪನ ಭೂಷಣಂಗಳಂ ತೊರೆದು ಜಿನೇಶ್ವರಂಗೆ ಯಥಾಶಕ್ತಿಯಿಂದ ಅಭಿಷೇಕ ಪೂಜೆಯಂ ಮಾಡಿ ಮಧ್ಯಾಹ್ನ ಪಗಲಂ ಕಳಿದು ಯಿರುಳು ಪಂಚನಮಸ್ಕಾರಮಂ ಜಪಿಯಿಸುತ್ತುಂ ಭೂಶಯನಂಗೆಯ್ದು ಮರು ದಿವಸಂ ದೇವರಂ ವಂದಿಸಿ ಋಷಿಯರ್ಗೆ ಆಹಾರ ದಾನಮಂ ಕೊಟ್ಟು ತದನಂತರದೊಳು ತಾನು ಮಾಹಾರಮಂ ಕೊಳ್ವುದು ಯಿಪಂಗುಯಿತಿಂಗಳು ತಿಂಗುಳಿಗೊಂದುಪವಾಸಮಂ ಮಾಳ್ಪುದುಮಿಂತುಮಯ್ದು ವರ್ಷಮಯ್ದು ತಿಂಗಳ್ವಂ ಪಿರಿಯ ಪಂಚಮಿನೋಂಪಕ್ರಮಂ ಕಿರಿಯ ಪಂಚಮಿಯ ನೋಂಪಕ್ರಮಂ –
ಆಯ್ದು ತಿಂಗಳಿಗುಜ್ಜವಣೆಯಂ ಮಾಡಲಾರದಂದು ಉಪವಾಸಮಂ ದ್ವಿಗುಣಮಂ ಮಾಳ್ಪುದು ಉಜ್ಜವಣೆಗೆ ಶಕ್ತಿವುಳ್ಳವರು ಅಯ್ದು ಪ್ರತುಮೆಯಂ ಮಾಡಿ ಪ್ರತಿಷ್ಠೆಯಂ ಮಾಡಿಸಿ ಪ್ರಭಾವಲಯಮಯ್ದು ಪರಿವಾಣಮಯ್ದು ಜಯಘಂಟೆಯಯ್ದು ದೀಪಾರತಿ ಧೂಪಘಟಮಂ ಮಾಡಿಸಿ ಕೊಡುವುದು ಆಯ್ದು ಶ್ರೀ ಪಂಚಮಿಯ ಪುಸ್ತಕಮಂ ಬರಸಿ ಠವಣೆಕೋಲು ಕವಳಿಗೆ ಶ್ರುತಪಾವಡೆ ಸಹಿತಮಯ್ವರಾಚಾರ್ಯರ್ಗೆ ಕೊಡುವುದು ಮುನಿ ಸಮುದಾಯಕ್ಕೆ ಔಷಧ ದಾನಮಂ ಆಹಾರದಾನಮಂ ಮಾಡಿ ಅಜ್ಜಿಯರ್ಗೆ ಶ್ರಾವಕರ್ಗೆ ಸ್ವಶಕ್ತಿಯಿಂ ವಸ್ತ್ರಸುವರ್ಣಮಂ ಕೊಡುವುದು ಯಲ್ಲರ್ಗಂ ಆಹಾರದಾನಮಂ ಮಾಳ್ಪುದು ಯಿದು ಉಜ್ಜವಣೆಯ ಕ್ರಮವೆಂದು ಪೇಳೆ ಕೇಳ್ದು ಸಂತೋಷಂಬಟ್ಟು ಭಟ್ಟಾರಕರಂ ವಂದಿಸಿ ನಾಗಕುಮಾರ ತ್ರಿಲೋಕ ತಿಲಕಮೆಂಬ ಪೊಳಲಂ ಪೊಕ್ಕು ಸುಖದಿನಿರ್ಪನೆಗಂ ಯಿತ್ತಲು ಜಯಂಧರ ಮಹಾರಾಜನುಂ ಪೃಥ್ವೀಮಹಾದೇವಿಯಂ ನಯಂಧರನೆಂಬ ಮಂತ್ರಿಯಂ ಕರೆದು ಕಂಡುದೇ ಪೊತ್ತಾಗಿ ನಾಗಕುಮಾರನನೊಡಗೊಂಡು ಬರ್ಪುದೆಂದೊಡಾತಂ ಬಂದು ನಾಗಕುಮಾರನಂ ಕಂಡು ಪೊಡಮಟ್ಟು ತಾಯಂ ತಂದೆಯಮನಟ್ಟಿದ ಕ್ರಮಮೆಲ್ಲಮಂ ಪೇಳ್ದೊಡಗೊಂಡು ಪೋಪಂನೆಗಮಿತ್ತಲು –
ವಿಶಾಲನೇತ್ರೆಯೂ ಶ್ರೀಧರನೂ ನಾಗಕುಮಾರಂ ಬಂದಪನೆಂದು ಕೇಳ್ದುಂ ಜಯಂಧರ ಮಹಾರಾಜಂಗೆ ತಮಗಾಗದುದನರಿಲ್ಪದು ದೇಶಾಂತರಂ ಪೋಗಿ ತಪಂ ಬಟ್ಟರು ಯಿತ್ತಲು ನಾಗಕುಮಾರಂ ವಿದ್ಯಾವಿಗುರ್ವಣೆಯಿಂದೊಂದು ಯೋಜನ ಪ್ರಮಾಣಂಬರಂ ಚತುರಂಗ ಬಲಮಂ ವಿಗುರ್ವಿಸಿ ವ್ಯಾಲಂವೆರಸು ನೀಲಗಿರಿಯೆಂಬಾನೆಯನೇರಿ ಅಚ್ಛೇದ್ಯ ವ್ಯಾಲ ಮಹಾವ್ಯಾಲಾದಿಗಳಂ ವೇಷ್ಟಿಸಿ ಬರ್ಪಾಗಳು ಜಯಮ್ಧರ ಮಹಾರಾಜಂ ಪುರದೊಳಷ್ಟ ಶೋಭೆಯಂ ಮಾಡಿಸಿ ಪೃಥ್ವಿಮಹಾದೇವಿ ವೆರಸು ತಾನಿಸಿರ್ಪೋಗಿ ಮಗನಂ ಕಂಡಪ್ಪಿಕೊಂಡು ಪೊಡಮಟ್ಟಾತನಂ ಪರಸಿ ಪೊಳಲು ಪೊಕ್ಕು ಸುಖದಿನಿರ್ದನಿತ್ತಲು –
ನಾಗಕುಮಾರಂ ತಾನುಂ ಮದುವೆನಿಂದ ಸ್ತ್ರೀಜನಂಗಳೆಲ್ಲರುಂ ಶಯ್ಯಾನಿಮೇಶ ಕರಂಡಕಂಗಳೆಲ್ಲಮಂ ತಂನ ವಿದ್ಯಗಳಿಂ ಬರೆಸಿ ಸುಖಮಿರಲೊಂದು ದಿವಸಂ ಜಯುಂಧರ ಮಹಾರಾಜಂ ವೊಡ್ಡೋಲಗಂ ಗೊಟ್ಟಿ ಸುಖಸಂಕಥಾ ವಿನೋದದೊಳಿರ್ದು ಕಂನಡಿಯೊಳ್ತಂನ ತಂನ ಮೊಗಮಂ ನೋಡುತ್ತಂ ಕೆಂನೆಯನೆರೆಯಂ ಕಂಡು ವೈರಾಗ್ಯಮಂ ಭಾವಿಸಿ ನಾಗಕುಮಾರಂಗೆ ರಾಜ್ಯಮಂ ಪತ್ತುವಿಟ್ಟು ಅಚ್ಯುತ ಕಲ್ಪದೊಳು ದೇವನಾದಂ ಅಭೇದ್ಯರ್ಗೆ ಕೌಶಲದೇಶ ಮಾಳವದೇಶಮಂ ಕೊಟ್ಟು ಮಹಾವ್ಯಾಲಂಗೆ ಗೌಳವೈದರ್ಭಮಂ ಕೊಟ್ಟು ಸಹಸ್ರಭಟರ್ಗೆಲ್ಲಂ ತಂಮತಂಮ ದೇಶಮಂ ಕೊಟ್ಟು ಅಂತಃಪುರ ಜನಂಗಳ್ಗೆ ಗ್ರಾಮಂಗಳಂ ಕೊಟ್ಟು ಲಕ್ಷ್ಮೀಮತಿ ಧರಣಿಸೌಂದರಿ ತ್ರಿಭುವನರತಿ ಗುಣವತಿಯೆಂಬೀ ನಾಲ್ವರ್ಗಂ ಮಹಾದೇವಿ ಪಟ್ಟಂಗಟ್ಟಿ ಧರ್ಮಕಥೆಗಳ ಕೇಳುತ್ತಂ ಮುನಿಜನಂಗಳಿಗಾಹಾರದಾನಂ ಮಾಡುತ್ತಂ ದುಷ್ಟರಂ ನಿವಾರಿಸುತ್ತಂ ಶಿಷ್ಟರಂ ಪ್ರತಿಪಾಲಿಸುತ್ತಂ ಜಿನರಂ ಪೂಜಿಸುತ್ತಂ ಮುನಿವರರನರ್ಚಿಸುತ್ತಂ ಜಿನಧರ್ಮ ಪ್ರಭಾವಮಂ ಪ್ರಕಟಮಂ ಮಾಡುತ್ತಂ ಕಂದುಕಕ್ರೀಡೆ ಮೊದಲಾದ ಕ್ರೀಡೆಯನರ್ತಿಸುತ್ತಂ ಅಂನೆಗಂ ಲಕ್ಷ್ಮೀಮತಿ ಮಹಾದೇವಿಗಂ ದೇವ ಕುಮಾರಂ ಪುಟ್ಟಿ ಬೆಳೆವುತ್ತಮಿರ್ದಲ್ಲಿ ನಾಗಕುಮಾರಗೆ ಮಕುಟಬದ್ಧರೆಣ್ಫಾಸಿರ ಅಂತಃಪುರಸ್ತ್ರೀಯರೆಣ್ಫಾಸಿರ ಅಂತು ರಾಜ್ಯಂಗೆಯ್ಯುತಮೊಂದು ದಿವಸಂ ಸಪ್ತತಲ ಪ್ರಸಾದದೊಳಿರ್ದು ದಿಶಾವಲೋಕನಂ ಗೆಯ್ಯುತ್ತಂ ಸಹಸ್ರಕೂಟ ಸಂಕಾಶಮಪ್ಪಭ್ರಮಂ ಕಂಡು ಪಲಗೆಯೊಳು ರೇಖೆಯಂ ತೆಗೆದು ಮಗುಳ್ದು ನೋಡುವಾಗಳಿಲ್ಲದುದಂ ಕಂಡು ವೈರಾಗ್ಯಂ ಪುಟ್ಟಿ ದೇವಕುಮಾರಗೆ ರಾಜ್ಯಮಂ ಕೊಟ್ಟು ವಿಮಳಮತಿಗಳೆಂಬ ಕೇವಳಿಗಳ ಪಕ್ಕದೊಳು ವ್ಯಾಲ ಮೊದಲಾದ ಪರಿಜನಂಗಳ್ವೆರಸು ಪೋಗಿ ದೀಕ್ಷೆಯಂ ಕೈಕೊಂಡು ಲಕ್ಷ್ಮೀಮತಿ ಮೊದಲಾದರಸಿಯರು ಪದ್ಮಶ್ರೀ ಕಮ್ತಿಯರ ಪಕ್ಕದಿ ದೀಕ್ಷೆಯಂಗೊಂಡು ನಾಗಕುಮಾರಂಗೆ ಕುಮಾರ ಕಾಲಂ ೭೦ ವರ್ಷಂ ಛದ್ಮಸ್ಥಕಾಲಂ ೬೪ ವರ್ಷ ರಾಜ್ಯಕಾಲಂ ೮೦೦ ವರ್ಷಂ ಕೇವಳಿ ವಿಹಾರ ಕಾಲಂ ೬೬ ವರ್ಷಂ ಯಿಂತೀ ವರ್ಷಂ ಆಯುಷ್ಯ ೧೦೦೦ ವರ್ಷಂ ತದನಂತರಂ ಅಷ್ಟಾಪದ ಪರ್ವತದೊಳು ಶುಕ್ಲಧ್ಯಾನದಿಂ ಕರ್ಮನಿರ್ಮೂಲನಂ ಮಾಡಿ ನಾಗಕುಮಾರಂ ವ್ಯಾಲಮಹಾವ್ಯಾಲಂ ಅಚ್ಛೇದ್ಯ ಅಭೇದ್ಯರ್ಮೊದಲಾದವರ್ ಮೋಕ್ಷಕ್ಕೆ ಪೋದರು –
ವುಳಿದವರ್ಸಹಸ್ರ ಭಟರುಂ ಸೌಧರ್ಮ ಕಲ್ಪದೊಳ್ಪುಟ್ಟಿದರುಂ ಲಕ್ಷ್ಮೀಮತಿ ಮಹಾದೇವಿ ಮೊದಲಾದ ದೇವಿಯರುಮಾ ಕಲ್ಪದೊಳ್ಪುಟ್ಟಿದರೆಂದು ಗೌತಮ ಗಣಧರ ಸ್ವಾಮಿಗಳು ನಾಗಕುಮಾರನ ಕಥೆಯಂ ಪೇಳೆ ಕೇಳ್ದು ಶ್ರೇಣಿಕ ಮಹಾರಾಜಂ ಗೌತಮಸ್ವಾಮಿಗಳಂ ವಂದಿಸಿ ಚೇಳಿನಿಮಹಾದೇವಿವೆರಸು ರಾಜಗೃಹಮಂ ಪೊಕ್ಕು ಸುಖದಿಂ ರಾಜ್ಯಂಗೆಯ್ಯುತ್ತಮಿರ್ದಂ
ವೃ || ವೊಂದುಪವಾಸಮಿರ್ದು ಸಿರಿಪಂಚಮಿಯೊಳ್ ಶ್ರಮಮಾಗೆ ರಾತ್ರಿಯೊಳ್
ನಿಂದು ಸಮಾಧಿಯಿಂ ಮೊದಲ ಕಲ್ಪಮನೆಯ್ದಿ ಬಳಿಕ್ಕಮತ್ತಣಿಂ
ಬಂದು ಜಯಂಧರಂಗೆ ಮಗನಾಗಿ ಸುಖಂಗಳೆಯ್ದಿದೀಕ್ಷೆಯೊಳ್
ನಿಂದಘವೈರಿಯಂ ಕೆಡಿಸಿ ಮುಕ್ತಿಯನೆಯ್ದಿದಂಗೆ ಬೇಳ್ಪುದುಂ ||
          ಕಂ || ನಾಗಕುಮಾರನ ಕಥೆಯಂ
ಬೇಗಂ ಕಡುಜಡರಮರಿಯೆ ವನಿತಾಜನಮುಂ
ರಾಗದಿನಶೇಷ ವಿದ್ಯಾ
ಭಾಗಿನಿ ಶ್ರೀಮಲ್ಲಿಷೇಣ ಮುನಿಪಂ ಪೇಳ್ದಂ ||
ಶ್ರೀ ಶ್ರೀ ಯೀಂತೀ ನೋಂಪಿಯಂ ನೋಂತವರ್ಗಂ ನೋನಿಸಿದವರ್ಗಂ ಕೇಳ್ದವರ್ಗಂ ಪೇಳ್ದವರ್ಗಂ ಸ್ವರ್ಗ ಮೋಕ್ಷಂಗಳಪ್ಪುವೂ || ಮಂಗಳ ಮಹಾಶ್ರೀ ಶ್ರೀ ಶ್ರೀ
ನೋಂಪಿಯ ಕಥೆಗಳು: ೫೬. ಮಿಗಿಲರಳ ನೋಂಪಿಯ ಕಥೆ
ಶ್ರೀ ವೀತರಾಗಾಯನಮಃ ||
ಶ್ರೀ ರಮಣಿಗೆ ಪದಯುಗ ವಾಕ್
ಶ್ರೀರಮಣಿಗೆ ವದನ್ದ.. ನಜ.. ವೆ ಮುಕ್ತಿ
ಶ್ರೀ ರಮಣಿಗೀಶನೆನಿಸಿದ
ವೀರಜಿನಪ ಕುಡುಗೆ ನಮಗೆ ಪಿರಿದುನ್ನತಿಯಂ ||
          ಅನು ಮಿಷಪತಿನುತನೆನಿಸಿದ
ಸನುಮತಿ ಜಿನನಾಥನ ಮಳಭರಣಂಗಳ್ಗಾಂ
ವಿನಮಿತನಾಗಿಯೆ ಪೇಳ್ಷೆಂ
ಅನುಪಮ ಮಿಗಿಲರಳ ನೋಂಪಿಯಂ ಕಂನಡದಿಂ ||
|| ವ || ಅದೆಂತೆಂದೊಡೀ ಜಂಬೂದ್ವೀಪದ ಭರತ ಕ್ಷೇತ್ರದೊಳ್ಮಗಧೆಯೆಂಬುದು ನಾಉ ರಾಜಗೃಹಮೆಂಬುದು ಪೊಳಲದನಾಳ್ವಂ ಶ್ರೇಣಿಕ ಮಹಾರಾಯನಾತನ ಪಟ್ಟದರಸಿ ಚೇಳಿನಿ ಮಹಾದೇವಿಯೆಂಬಳಂತವರಿರ್ವ್ವರುಂ ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ | ವೈಶ್ಯಕುಲ ಕಮಳ ಮಾರ್ತ್ತಂಡನುಂ | ಜಿನಸಮಯ ವಾರ್ದ್ಧಿವರ್ದ್ಧನ | ಸುಧಾಕರರುಂ | ಆಹಾರಾಭಯ ಭೈಷಜ್ಯ ಶಾಸ್ತ್ರದಾನ ವಿನೋದಿಯುಂ | ಅಗಂಣ್ಯ ಪುಣ್ಯೋದಯನುಂ | ಜೈನ ಜನಬಾಂಧವನುಂ | ಕೀರ್ತಿ ಕಾನ್ತಾಮನೋಜನುಮಪ್ಪ ಜಯವರ್ಮ್ಮ ಸೆಟ್ಟಿಯೆಂಬನಾತನ ಭಾರ್ಯ್ಯೆ ಜಯಶ್ರೀಯೆಂಬಳಾ ಯರ್ವ್ವಂಗ್ಗಂ ರೂಪವತಿಯೆಂಬ ಮಗಳ್ಪುಟ್ಟಿ | ಶೈಶವಮಂ ಷತ್ತುವಿಡಲಾ ಜಯವರ್ಮ್ಮಂ ಜಿನ ಮಂದಿರದೊಳು ಶ್ರೀಮತಿಗಂತಿಯರ ಸಮೀಪದೊಳೋದಲಿಟ್ಟೊಡೋದುತ್ತಮಿರಲ್ಸಮ್ಯಕ್ತ ದೃಢ ವ್ರತೆಯಾಗಿ | ಸಕಳ ಶಾಸ್ತ್ರ ಪರಿಣತೆ ಯಾಗಿರ್ಪ್ಪುದುಮೊಂದು ದಿವಸಂ ಚೈತ್ಯಾಲಯದೊಳ್ನೋನುತ್ತಮಿರ್ದ್ದ ಶ್ರಾವಕ ಜನಂಗಳಂ ಕಂಡು | ರೂಪಾವತಿ ಹರುಷ ಚಿತ್ತೆಯಾಗಿ | ಭಕ್ತಿಪೂರ್ವಕದಿಂ ಕರಕಮಳಂಗಳಂ ಮುಗಿದು | ಅಜ್ಜಿಯರ್ಗ್ಗೆ ವಂದನೆಯಂ ಮಾಡಿ | ಅವ್ವಗಳೆ ಯಿದಾವ ನೋಂಪಿಯದರ ಪೆಸರೇನೆಂಬುದುಂ | ಶ್ರೀಮತಿ ಗಂತಿಯರು ಯಿಂತೆಂದರು | ಯಿದು ಮಿಗಿಲರಳ ನೋಂಪಿಯೆಂಬುದು ಯೀ ನೋಂಪಿಯ ವಿಧಾನಮೆಂತೆನೆ | ಅಜ್ಜಿಯರಿಂತೆಂದು ಪೇಳ್ದರಾಷಾಢ ಶುದ್ಧ ಪೌರ್ಣಮಿಯೊಳು ದಮ್ತಧಾವನಂಗೆಯ್ದು ಮಿಂದು ಧೌತದ ವಸ್ತ್ರಮನುಟ್ಟು ಚೈತ್ಯಾಲಯಕ್ಕೆ ಪೋಗಿ ಜಿನೇಶ್ವರಂಗಭಿಷೇಕ ಪೂಜೆಯಂ ಮಾಡಿಸಿ ಸುಗಂಧ ಮಿಶ್ರಜಲದಿಂ ಗಂಧೋದಕ ಮಂ ಮಾಡಿಸಿವ್ಯಾರ್ಚ್ಚನೆಗಳಿಂದರ್ಚ್ಚಿಸಿ ತದನಂತರಂ ದೇವರ ಮುಂದೈದು ಪಿಡಿಯಕ್ಕಿಯಂ ಪುಂಜಿಸಿ ಅಯ್ದು ನಿವಾಳಿಯಂ ನಿವಾಳಿಸೂದು | ಪದಿಮೂಱು ಪುಷ್ಪಮಂ ತೀರ್ತ್ಥಕರ ಪೆಸರ್ಗ್ಗೊಂಉ ಅರ್ಚ್ಚಿಸೂದು | ವಂದನೆಯಂ ಮಾಳ್ಪುದು | ಯಿದು ನೋಂಪಿಯ ವಿಧಾನಮೀ ಕ್ರಮದಿಂ ನಾಲ್ಕು ತಿಂಗಳುವರಂ ಪ್ರತಿದಿವಸಂ ನೋನುತ ದೇವರ್ಗ್ಗೆ ಶ್ರುತಕ್ಕೆ ಗುರುಗಳ್ಗೆ ಅಜ್ಜಿಕೆಯರ್ಗ್ಗೆ ವಂದನೆಯಂ ಮಾಳ್ಪುದು || ನೋಂಪಿಯ ಉದ್ಯಾಪನೆಯ ಕ್ರಮಮೆಂತೆಂದೊಡೆ ಮುಂಪೇಳ್ದ ಕ್ರಮದಿಂ ಚೈತ್ಯಾಲಯಕ್ಕೆ ಪೋಗಿ ಜಿನೇಶ್ವರಂಗೆ ಸವಿಸ್ತರಂ ಮಹಾಭಿಷೇಕ ಪೂಜೆಯಂ ಮಾಡಿಸಿ ಪಂಚ ಭಕ್ಷ ಚರುವನಿಡುಉದು | ಯಥಾಶಕ್ತಿಯಿಂ ಸುವರ್ನ್ನದ ಪುಷ್ಪಮಂ ಮಾಡಿಸಿ ಶೃತದ ಮುಂದರ್ಚ್ಚಿಸೂದು | ಹದಿಮೂಱಡಕೆ ಹದಿಮೂಱೆಲೆಯಿನರ್ಚ್ಛಿಸೂದು ಹದಿಮೂಱು ಫಲಮನರ್ಚ್ಚಿಸೂದು | ಶ್ರುತಗುರು ಪೂಜೆಯಂ ಮಾಡಿ ನೋನಿಸಿದವರ್ಗ್ಗುಡೆ ಕೊಡುಉದು | ಕಥೆಯಂ ಕೇಳ್ದು ಕಥಕಂಗೆ ದಕ್ಷಿಣೆಯ ಸಹಿತ ಬಾಯಿನಮಂ ಕೊಡುಉದು | ಚಾತುರ್ವ್ವರ್ನ್ನಕ್ಕೆ ಚತುರ್ವ್ವಿಧ ದಾನಮಂ ಮಾಳ್ಪುದು | ಯಿದುಜ್ಜವಣೆಯಕ್ರಮಮೆಂದು ಪೇಳೆ ಕೇಳ್ದು ರೂಪಾವತಿ ನೋಂಪಿಯಂ ಕೈಕೊಂಡು | ನೋನುತ್ತ ಮಿರಲಾಕೆಯಂ ಲೋಕಮೆಲ್ಲಂ ದೇವರ್ಗ್ಗೊಂದರಳಮಿಗಿಲನರ್ಚ್ಚಿಸಿದಳೆಂಬ ಪ್ರಖ್ಯಾತಿಯಿಂ ಕೊಂಡಾಡುತ್ತಮಿರೆ || ಯಿತ್ತ ಪಂಚಾಳ ದೇಶದ ಲಲಿತ ಪುರದಮನಾಳ್ವಂ ರಾಜಶೇಖರನೆಂಬರಸನಾತನರಸಿ ಕುಸುಮಾವಳಿಯೆಂಬಳವರೀರ್ವ್ವರ್ಗ್ಗೆ ರೂಪ ಕಮ್ದರ್ಪ್ಪನೆಂಬ ಕುಮಾರಂ ಪುಟ್ಟಿರಲಾ ಕುಮಾರಂ ರೂಪಾವತಿಯ ರೂಪಾತಿಶಯಮಂ ಕೇಳ್ದು | ಕಿವಿವೇಟಂಗೊಂಡಿರಲಾ ರಾಜಶೇಖರ ಮಹಾಮಂಡಲೇಶ್ವರಂ ರೂಪಕಮ್ದರ್ಪ್ಪಂಗೆ ವಿವಾಹ ಕಲ್ಯಾಣಂ ಮಾಡಲ್ವೇಡಿ ದೇವ ಕಾಂತೆಯರ್ಗ್ಗೆ ಸಮಾನೆಯರೆನಿಪ ರಾಜಸುತೆಯರಂ ತರಿಸಿ ತೋಱಿಸಿದೊಡಾರುಮಂ ಮೆಚ್ಚದಿರ್ಪ್ಪುದುಮದನಱಿದಂ | ದಾನಾರ್ತ್ಥಿ ರೂಪವತಿಯ ರೂಪಂ ಚಿತ್ರಪಟಮಂ ನಿಮಿರ್ಚ್ಛಿ ನೋಡುತ್ತಿರ್ಪ್ಪುದುಂ | ಬಲಗೆಲದ ಹೇಮಾಸನದೊಳಿರ್ದ್ದ ರೂಪಕಂದರ್ಪಂ ಕಾಣಲು | ಸೋಲ್ತು ನೋಡುತ್ತಿರೆ | ಆತನ ಮನಮನಱಿದು ರಾಜಶೇಖರನಿದಾರ ಪಟಮೆಂದು ಬೆಸಗೊಳ್ವುದುಂ ಮಗಧ ವಿಷಯದ | ರಾಜ ಗೃಹದ ರಾಜಶ್ರೇಷ್ಟಿ ಜಯವರ್ಮ್ಮನ ತನೂಭವೆಯಪ್ಪ ರೂಪಾವತಿಯ ಪಟಮೆಂಬುದು ಮಾತಂಗಭೀಷ್ಟಾರ್ತ್ಥ ಸಿದ್ಧಿಯಂ ಮಾಡಿ ತಂದ ನಂತರಂ ಜಯವರ್ಮ್ಮ ಶ್ರೇಷ್ಠಿಗುಪಾಯನ ಪುರಸ್ಪರಂ ಪ್ರಧಾನರಂ ಕಳುಪಲವರ್ಬ್ಬಂದು ಸೆಟ್ಟಿಗೆ ಪೊಡೆವಟ್ಟು | ತಂಮ ತಂದುಪಾಯನಂಗಳಂ ಕೊಟ್ಟು | ಬಂದ ವೃತ್ತಾಂತಮಂ ಬಿಂನಪಂಗೆಯ್ದು ಪ್ರಾರ್ತ್ಥನಾ ಪೂರ್ವ್ವಕಂ ರೂಪವತಿಯಂ ಬೇಡಿ ಲಬ್ಧಕಾರ್ಯ್ಯರಾಗಿ | ಶ್ರೇಷ್ಟಿ ಮಾಡಿಸಿದ ಮಜ್ಜನ ಭೋಜನ ವಸ್ತ್ರಾಭರಣಂಗಳ್ಮೊದಲಾದ ಸನ್ಮಾನಂಗಳಿಂ ಸಂತುಷ್ಟರಾಗಿ ಕಳುಹಿಸಿಕೊಂಡು ಬಂದ ವೃತ್ತಾಂತಮನರಸಂಗೆ ಬಿಂನಪಂಗೆಯ್ಯೆ ರೂಪ ಕಂದರ್ಪ್ಪಂ ಪರಿಜನ ಪುರಜನ ಸಹಿತಂ | ರಾಜಗೃಹಮಂ ಪೊಕ್ಕು ರೂಪ ಕಂದರ್ಪ್ಪಗಂ ರೂಪಾವತಿಗಂ ಜಯವರ್ಮ್ಮ ಸೆಟ್ಟಿ ಮಹಾ ವಿಭವದಿಂ ಮದುವೆಯಂ ಮಾಡಿ ಅನೇಕ ವಸ್ತು ವಾಹನಂಗಳು ಬಳುವಳಿಗೊಟ್ಟು ಮದುವೆಯಂ ಕಳಿಪಿದೊಡರ್ಬ್ಬಂದು ಶುಭದಿನ ಮುಹೂರ್ತ್ತದೊಳ್ಪರಮನರಮನೆಯಂ ಪೊಕ್ಕು ಸುಖದಿಂದಿರಲೊಂದು ದಿವಸಂ ರಾಜಶೇಖರಂ ಭೋಗ ವಿರಕ್ತನಾಗಿ ರೂಪ ಕಂದರ್ಪ್ಪಂಗೆ ಸಾಂಮ್ರಾಜ್ಯ ಪಟ್ಟಮಂ ಕಟ್ಟಿ ಜಿನದೀಕ್ಷೆಯಂ ಕೈಕೊಂಡು ತಪಸ್ಥನಾದನಿತ್ತಲು | ರೂಪಾವತಿಗೆ ಪಟ್ಟಮಹಾದೇವಿ ಪದಮಂ ಕೊಟ್ಟು ರಾಜ್ಯಂ ಗೆಯ್ಯುತ್ತಮಿರ್ದ್ದು ರೂಪಾವತಿ ಮಹಾದೇವಿ ಶ್ರೀಮತಿ ಗಂತಿಯರು ಪೇಳ್ದ ಕ್ರಮದಿಂ ಮಿಗಿಲರಳ ನೋಂಪಿಯಂ ಮಹೋತ್ಸವದಿಂ ನೋಂತು | ಕುಸುಮಶರ ಸಂನಿಭರಪ್ಪ ಪಲಂಬರರಸು ಮಕ್ಕಳಂ ಪಡೆದು ಸಾಂಮ್ರಾಜ್ಯ ಸುಖಾಮೃತ ರಸದೊಳೋಲಾಡುತ್ತಮಿರ್ರ್ದಳಂತು | ಯೀ ನೋಂಪಿಯಂ ಭಕ್ತಿ ಪೂರ್ವ್ವಕಂ ನೋಂತುಜ್ಜವಣೆಯಂ ಮಾಡಿದರ್ಗ್ಗೆ ಧನಧಾನ್ಯಸಮೃದ್ಧಿಯುಂ | ಪುತ್ರಮಿತ್ರ ಸಂತೋಷಮುಂ | ಪಿರಿದಪ್ಪಾಯುಷ್ಯಮುಂ | ಪುರುಷರೊಲುಮೆಯುಂ | ಸಕಲ ಬಂಧು ಜನಂಗಳ ಪೆರ್ಚ್ಚುಗೆಯುಂ ಕೂಡಿ ಸುಖದಿಂದಿರುತಿರ್ಕ್ಕುಂ
|| ಕಂ || ರಿಂತಿದನತ್ಯಾನಂದದಿ
ನೋಂತವರುಂ ಬರೆವ ಕೇಳ್ವ ಬಾಜಿಸುವವರುಂ
ಸಂತತಮಭ್ಯುದಯ ಶ್ರೀ
ಕಾನ್ತೆಗೆ ಪತಿಯಪ್ಪರಮಳ ಬೋಧರೆನಿಪ್ಪರೂ ||
ಯಿಂತೀ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಕ್ರಮದಿಂದೊಡಂಬಟ್ಟವರ್ಗ್ಗಂ ಮಂಗಳ ಮಹಾಶ್ರೀ
ನೋಂಪಿಯ ಕಥೆಗಳು: ೫೭. ಮುಕ್ತಾವಳಿ ನೋಂಪಿಯ ಕಥೆ
|| ಶ್ರೀ ವೀತರಾಗಾಯನಮಃ ||
          ಶ್ರೀ ವಾಸು ಪೂಜ್ಯ ಜಿನಪನ
ಪದ ಕಮಲಕ್ಕೆಱಗಿ ತಾನು ಭಕ್ತಿಯ ಭರದಿಂ |
ಭೂವಳಯಕಱಿಯೆ ಪೇಳ್ವೆಂ
ಭಾವಿಪ ಮುಕ್ತಾವಳಿ ವಿಧಾನಮನೊಲವಿಂ ||
|| ವ || ಅದೆಂತೊಡೆ ಯೀ ಜಂಬೂದ್ವೀಪದ ಭರತ ಕ್ಷೇತ್ರದ ಮಗಧ ದೇಶದ ರಾಜಗೃಹನಗರದಧಿಪಂ ಶ್ರೇಣಿಕನೆಂಬನಾತನರಸಿ ಚೇಳಿನಿಯೆಂಬಳು | ಅಂತವರಿರ್ವ್ವರುಂ ಸುಖ ಸಂಕಥಾ ವಿನೋದದಿಂ | ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ | ವನಪಾಲಕನನೇಕ ಪುಷ್ಪಫಲಂಗಳಂ ಕೊಂಡು ಬಂದು ಕಾಣಿಕೆಯಂ ಕೊಟ್ಟು | ದೇವಾ ಬಿಂನಪಮೆಂದಿಂತೆಂದಂ ನಂಮ ಪಟ್ಟಣದ ಬಹಿರ್ಭಾಗದ ವಿಪುಳಚಳಾದೊಳು || ಶ್ರೀ ವೀರವರ್ಧಮಾನ ಸ್ವಾಮಿಯ ಸಮವಸರಣಂ ಬಂದು ನೆಲಸಿರ್ದ್ದುದೆಂದು ಬಿಂನವಿಸೆ ಕೇಳ್ದಾ ದೆಶೆಗೇಳಡಿಯಂ ನಡದು ಬಂದು ಸಾಷ್ಟಾಂಗವೆಱಗಿ ಪೊಡಮಟ್ಟು ಸಮಸ್ತ ಪರಿಜನ ಪುರಜನಂ ಬಂಧು ಜನಂಗಳ್ವೆರಸು ಬಂದು | ಹರುಷೋತ್ಕರುಷ ಚಿತ್ತನಾಗಿ ಆನಂದ ಭೇರಿಯಂ ಪೊಯಿಸಿ ರುಷಿ ನಿವೇದಕಂಗಂಗ ಚಿತ್ತಮನಿತ್ತು ಚೇಳಿನಿ ಮಹಾದೇವಿಯುಂ ತಾನುಂ ಸಮಸ್ತ ಭವ್ಯಜನಂಹಳ್ವೆರಸು ಪೋಗಿ | ದೂರಾಂತರದೊಳು ವಾಹನಂಗಳನಿಳಿದು ಪಾದ ಮಾರ್ಗ್ಗದಿಂ ಸಮವಸರಣಂ ಪೊಕ್ಕು | ಗಂಧ ಕುಟಿಯಂ ತ್ರಿಃಪ್ರದಕ್ಷಿಣಗೆಯ್ದುವೊಳಗಂ ಪೊಕ್ಕು ತ್ರಿಭುವನ ಸ್ವಾಮಿಯಪ್ಪ ಶ್ರೀ ವರ್ದ್ಧಮಾನ ತೀರ್ತ್ಥೆಶ್ವರಂಗಭಿಮುಖನಾಗಿ ವಂದಿಸಿ | ಅಷ್ಟವಿಧಾರ್ಚ್ಚನೆಯಿಂದರ್ಚ್ಚಿಸಿ ಸ್ತುತಿಶತಸಹ್ರಂಗಳಿಂ ಸ್ತುತಿಯಿಸಿ ವಂದಿಸಿ ತದನಂತರಂ ಗೌತಮಗಣಧರರ್ಮ್ಮೊದಮಾದ ರುಷಿ ಸಮುದಾಯಮಂ ಪರಿವಿಡಿಯಿಂ ವಂದಿಸಿ ಮನುಷ್ಯಕೋಷ್ಟದೊಳ್ಕುಳ್ಳಿರ್ದ್ದು ನಿರ್ಮಲ ಚಿತ್ತದಿಂ ಧರ್ಮ್ಮ ಶ್ರವಣಮಂ ಕೇಳ್ದು ತದನಂತರಂ ಚೇಳಿನಿ ಮಹಾದೇವಿ ಗಣಧರ ಪರಮೇಷ್ಠಿಗಳ್ಗೆ ಕರಕಮಲಗಳಂ ಮುಗಿದು ಬಿಂನಪಮೆಂದಿಂತೆಂದಳೆಲೆಸ್ವಾಮಿ ಶ್ರೀ ವಾಸುಪೂಜ್ಯ ತೀರ್ತ್ಥಕರ ಗಣಧರರಪ್ಪ ಪದ್ಮರಥಮುನಿಗಳ ಭವಾವಳಿಯನವರ ಪುಣ್ಯಾತಿಶಯಮಂ ಬೆಸಸಿಮೆನಲವರಿಂತೆಂದರು ಮುಕ್ತಾವಳಿಯ ವಿಧಾನಮಂ ಮಾಡಿ ಪಡೆದರದೆಂತೆಂದೊಡೆ ಜಂಬೂದ್ವೀಪದ ಪೂರ್ವ್ವ ವಿದೇಹದ ಕಚ್ಛವಿಷಯದ ವಿಜಯಾರ್ದ್ದ ಪರ್ವ್ವತದುತ್ತರ ಶ್ರೇಢಿಯ ರಥನೂಪುರ ಚಕ್ರವಾಳ ಪುರಮನಾಳ್ವಂ ಯಶೋಧರ ಮಹಾರಾಜನಾತನರಸಿ ವಿಜಯಾವತಿಯೆಂಬಳವರ ಪುರೋಹಿತಂ ಸುಗತಿಯೆಂಬನಾತನರಸಿ ಮದನವೇಗೆ ಯೆಂಬಳವರ ಮಗಂ ವಿಶಾಖದತ್ತನೆಂಬನಾಪುರದೊಳು ಮತ್ತಮೊರ್ವ್ವ ಬ್ರಾಹ್ಮಣಂ ವಿಷ್ಣುವೆಂಬನಾತನ ಪೆಂಡತಿ ಮಧುಮುಖಿಯೆಂಬಳವರ್ಗ್ಗೆ ಕಾಮಸೇನೆಯೆಂಬ ಮಗಳಾಗೆ ಆಕೆಯಂ ವಿಶಾಖದತ್ತಂ ಮದುವೆನಿಂದು ವೊಂದು ದಿವಸಂ | ಚೈತ್ರಮಾಸದೊಳಂ ವನಯಾತ್ರೆಗೆ ಕಾಮಸೇನೆವೆರಸು ಸಮಸ್ತ ಪರಿವಾರಂ ಸಹಿತಂ ಸೋಮದತ್ತಂ ಪೋಗುತ್ತಂ | ಮರ್ಗ್ಗದೊಳು ಉಅಶೋಭದ್ರರೆಂಬ ಮುನಿಗಳಂ ಕಂಡು ಕಾಮಸೇನೆ ಮಿಥ್ಯಾತ್ವಮದದಿಂ ಮುನಿ ನಿಂದೆಯಂ ಮಾಡಿದ ಪಾಪದ ಫಲದಿಂದಾಯುಷ್ಯಾವಸಾನದೊಳು ಕಾಮಸೇನೆ ಸತ್ತಾಱನೆಯ ನರಕದೊಳು ಯಿಪ್ಪತ್ತೆರಡು ಸಾಗರೋಪಮ ಕಾಲಂಬರಂ ನರಕ ದುಃಖಮನುಂಡು ಅಲ್ಲಿಂದ ಬಂದು ಪುಷ್ಕರಾರ್ದ್ಧ ದ್ವೀಪದ | ಪೂರ್ವ್ವ ಮಮ್ದರದ ಭರತಕ್ಷೇತ್ರದಯೋಧ್ಯಾಪುರದರಸಂ ಶ್ರೀವರ್ಮ್ಮನಾತನರಸಿ ಲಕ್ಷ್ಮೀಮತಿಯೆಂಬಳಂತವರ ಸೆಜ್ಜೆವಾಳದ ಬ್ರಾಹ್ಮಣಂ ಕಪಿಲನೆಂಬನಾತನ ಪೆಂಡತಿ ಸುಪ್ರಭೆಯೆಂಬಳಿವರ್ಗ್ಗೆ ಕಾಮಸೇನಾಚರಿ ಮಗಳಾಗಿ ಪುಟ್ಟುವುದುಂ | ಆಕೆ ದುರ್ಗ್ಗಂಧಮಪ್ಪ ತೊಂನಾಗಿ ಆಕೆಯು ಮಾತಾಪಿತೃಗಳು ಮೊದಲಾದವರುಗಳೆಲ್ಲ ಕಾಲಮನೆಯ್ದಲಾಕೆಯಂ ಸಕಹುತ್ತಿರ್ದ್ದ ಮುತ್ತಬ್ಬೆ ಕುಷ್ಟ ನಿಮಿತ್ತಂ ಅರಣ್ಯಕ್ಕೆ ಪೋಗಿ ನಾಭಿಗಿರಿಯೊಳಾಕೆಯಂ ಪಾವು ತಿನೆ ತಾ ಮತ್ತಂ ನಾಭಿಗಿರಿಯಂ ಪೊಕ್ಕು ನೊಳ್ಪಂನೆಗಮಾ ಪರ್ವ್ವತದಲ್ಲಿ ಮನೋಗಮ್ಯಗುಪ್ತರೆಂಬ ಮುನಿಗಳಂ ಕಂಡು ಕರ್ಮ್ಮೋಪಶಮದಿಂ ಕಂನೆಯಂ ಮಾಡಿ ಯೆಲೆ ಸ್ವಾಮಿಪೂರ್ವದೊಳಾವ ಪಾಪಮಂ ಮಾಡಿಯಿಂತಪ್ಪ ದುಃಖಕ್ಕೆ ಭಾಜನೆಯಾದೆನೆನಲು | ಮುನಿನಿಂದೆಯಂ ಮಾಡಿದ ಪಾಪದ ಫಲದಿಂ ದುಃಖಮಾಯ್ತೆನಲು | ಆ ಪಾಪ ಪರಿಹಾರಾರ್ತ್ಥಮಪ್ಪುದಾವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರಿತೆಂದರೂ || ಮುಕ್ತಾವಳಿಯ ನೋಂಪಿಯಂ ನೋನಲುಮದಱ ವಿಧಾನಮಂ ಬೆಸಸಿ ಮೆನಲಿಂತೆಂದರು | ಭಾದ್ರಪದ ಮಾಸದ ಶುಕ್ಲಪಕ್ಷದ ಸಪ್ತಮಿಯ ದಿನದಉಪವಾಸಮಂ ಮಾಡುವುದು ಮಾಡುವುದು ನಿರ್ವ್ವಾಣಮೆಂಬ ಪೆಸರುನುಳ್ಳದು ನಿರ್ವ್ವಾಣ ಸಿದ್ಧಿಫಲಮಕ್ಕುಂ || ೧ || ಆ ಮಾಸದ ಕೃಷ್ಣಪಕ್ಷದ ಷಷ್ಟಿಯಂದುಪವಾಸಮಂ ಮಾಳ್ಪುದು ಆದಿತ್ಯ ಪ್ರಭೆಯೆಂಬ ಪೆಸರನುಳ್ಳದು ಸಹಸ್ರ ಪಲ್ಯದ ಫಲಮಕ್ಕುಂ || ೨ || ಆ ಕೃಷ್ಣಪಕ್ಷದ ತ್ರಯೋದಶಿಯಂದು ಉಪವಾಸಮಂ ಮಾಡುವುದು ಚಂದ್ರಪ್ರಭಯೆಂಬ ಪೇಸರನುಳ್ಲದು | ವೊಂದು ಪಲ್ಯದ ಫಲಮಕ್ಕುಂ || ೩ || ಅಶ್ವಯಿಜಮಾಸದ ಶುಕ್ಲಪಕ್ಷದ ಯೇಕಾದಶಿಯಂದು ಉಪವಾಸಮಂ ಮಾಡುವುದು ಕುಮಾರ ಸಂಭವಮೆಂಬ ಪೆಸರ ನುಳ್ಳುದು ಸಹಸ್ರಪಲ್ಯಮಕ್ಕುಂ || ಆ ಮಾಸದ ಕೃಷ್ಣಪಕ್ಷದ ದ್ವಾದಶಿಯಂದು ಉಪವಾಸಮಮ್ ಮಾಡುವುದು | ಸರ್ವ್ವಾರ್ತ್ಥ ಸಿದ್ಧಿಯೆಂಬ ಪೆಸರನುಳ್ಳುದು ಸರ್ವ್ವಾರ್ತ್ಥಸಿದ್ಧಿಯ ಫಲಮಕ್ಕುಂ || ೫೨ || ಕಾರ್ತ್ತಿಕ ಮಾಸದ ಶುಕ್ಲ ಕೃಷ್ಣಪಕ್ಷದ ತದಿಗೆಯಂದುಪವಾಸಮಂ ಮಾಡುಉದುಂ ನಂದೀಶ್ವರಮೆಂಬ ಪೆಸರನುಳ್ಳುದು ಸಹಸ್ರ ಪಲ್ಯದ ಫಲಮಕ್ಕುಂ || ಕಾರ್ತ್ತಿಕಮಾಸದ ಶುಕ್ಲಪಕ್ಷದ ಯೇಕಾದಶಿಯಂದು ಉಪವಾಸಮಂ ಮಾಡುಉದು ಪ್ರಾತಿಹಾರ್ಯ್ಯ ಮೆಂಬ ಪೆಸರನುಳ್ಳುದು | ಪ್ರಾತಿಹಾರ್ಯ್ಯಮೆಂಬ ಫಲಮಕ್ಕುಂ | ಆ ಮಾಸದ ಕೃಷ್ಣಪಕ್ಷದ ಯೇಕಾದಶಿಯಂದು ಉಪವಾಸಮಂ ಮಾಡುಉದು ಜಿನೇಂದ್ರ ಧ್ವಜಮೆಂಬ ಪೆಸರನುಳ್ಳುದು ಕೋಟಿಪಲ್ಯದ ಫಲಮಕ್ಕು || ೮ || ಮಾರ್ಗ್ಗಶಿರಮಾಸದ ಶುಕ್ಲ ಪಕ್ಷದ ತದಿಗೆಯಂದು ಪವಾಸಮಂ ಮಾಳ್ಪುದು | ಅನಂತಕರಮೆಂಬ ಪೆಸರನುಳ್ಳುದು ಅಸಂಖ್ಯಾತ ಫಲಮಕ್ಕುಂ || ೯ || ಯಿಂತು ನಾಲ್ಕು ತಿಂಗಳಿಗೆ ವೊಂಬತ್ತು ಉಪವಾಸಮಂ ಮಾಳ್ಪುದು ಆ ಉಪವಾಸದ ದಿನದೊಳು ಅರ್ಹತ್ಪರಮೇಶ್ವರಂಗೆ ಪಂಚಾಮೃತಾಭಿಷೇಕ ಪೂಜೆಯಂ ಮಾಡಿ ಆ ಪ್ರತುಮೆಯ ಮುಂದೆ ೯ ಜಲಧಾರೆರ್ಗಂಧ ತಿಲಕ ೯ ಅಕ್ಷತೆಯ ಪುಂಜ ೯ ತೆಱದ ಪುಷ್ಪತೆಱದ ಭಕ್ಷ ೯ ದೂಪ ೯ ತೆಱದ ಫಲ ೯ ಅಡಕೆ ೯ ಎರ್ಲೆ ಅರ್ಗ್ಘ್ಯಶಾಂತಿಧಾರೆಯ ಕೊಟ್ಟು ಶ್ರುತಮಂ ಗುರುಗಳುಮಂ ಪೂಜಿಸುಉದು | ಕಥೆಯಂ ಕೇಳುಉದು | ಈ ಕ್ರಮದಿಂ ೯ ವರುಷಂ ಬರಂ ನೋಂಪುದು | ಉದ್ಯಾಪನೆಯ ಮಾಳ್ಪಕ್ರಮ ಆದಿದೇವರ ಪ್ರತುಮೆಯಂ ಮಾಡಿಸಿ ಪ್ರತಿಷ್ಟಾ ವಿಧಾನದಿಂ ಮಹಾಭಿಷೇಕ ಪೂಜೆಯಂ ಮಾಡಿಸಿ ವೊಂಬತ್ತು ತಂಡ ರುಷಿಯರ್ಗ್ಗೆ ತಟ್ಟು ಕುಂಚ ಕಮಂಡಲ ಠವಣೆ ಕೋಲು ಪುಸ್ತಕ ಶ್ರುತಪಾವಡೆ ಕವಳಿಗೆ ಸಹಿತಂ ಕೊಟ್ಟು ಶ್ರುತ ಪೂಜೆಯಂ ಮಾಡುಉದು | ವೊಂಬತ್ತು ತಂಡ ಅಜ್ಜಿಯರ್ಗ್ಗೆ ಚರಿಗೆಯಂ ಮಾಡಿಸಿ ಉಡ ಕೊಡುವುದು | ದೇವರಿಗೆ ವೊಂಬತ್ತು ಪ್ರಕಾರದಬ್ ಉಪಕರಣಂಗಳಂ ಮಾಡಿಸಿ ಕೊಡುಉದು ಚಾತುರ್ವರ್ಣ್ಣಕ್ಕೆ ಚತುರ್ವ್ವಿಧ ದಾನಮಂ ಮಾಡೂದು | ಬಡವರೊಡೆಯರೆಂನದೆ ಯಥಾ ಶಕ್ತಿಯಂ ಭಕ್ತಿಪೂರ್ವಕಂ ಮಾಳ್ಪುದೆಂದು ಮುನಿನಾಥಂ ಪೇಳೆ ದುರ್ಗ್ಗಂಧಿ ಕೇಳಿ ಯೀ ಮುಕ್ತಾವಳಿಯ ನೋಂಪಿಯಂ ಕೈಕೊಂಡು ನೋಂತು ಉದ್ಯಾಪನೆಯಂ ತಂನ ಶಕ್ತಿಯಿಂ ಭಕ್ತಿಪೂರ್ವಕಂ ಮಾಡಿದ ಫಲದಿಂ ತಂನ ಶರೀರದ ರೋಗಂಗಳೆಲ್ಲಂ ಪಿಂಗಿ | ಆಯುರಂತ್ಯದೊಳ್ಮುಡಿಪಿ ಸೌಧರ್ಮ್ಮ ಕಲ್ಪದೊಳು ದೇವನಾಗಿ ಪುಟ್ಟಿ ಯೆರಡು ಸಾಗರೋಪಮ ಕಾಲಂ ದೇವಲೋಕದ ಸುಖಮನನುಭವಿಸಿ | ಬಂದೀ ಜಂಬೂದ್ವೀಪದ ಭರತಕ್ಷೇತ್ರದ ವಿದೇಹ ದೇಶದ ಮಿಥುಳಾ ಪುರದರಸಂ ಪೃಥ್ವಿಪಾಳನೆಂಬಾತನರಸಿ ಪೃಥ್ವಿಸೇನೆಯೆಂಬಳಾ ಈರ್ವ್ವರ್ಗ್ಗಮಾ ದೇವಂ ಪದ್ಮರಥನೆಂಬ ಮಗನಾಗಿ ಪುಟ್ಟಿ ರಾಜ್ಯದೊಳ್ನಿಂದು ವೊಂದು ದಿವಸಂ ಚತುರಂಗ ಬಲಂ ಬೆರಸು ಮಹಾರಣ್ಯಕ್ಕೆ ಪೋಗಿ | ಆನೆಗಳಂ ಪಿಡಿಯಲೆಂದು ಬೀಡು ಬಿಟ್ಟಿರ್ದ್ದಲ್ಲಿ ತೊಳಲುತ್ತಿರಲು ಮಹಾಪರ್ವತದ ಗುಹೆಯೊಳು ತೇಜೊವೃದ್ಧಿ ಪ್ರಾಪ್ತರೆಂಬ ಮುನಿಗಳ ಪ್ರಭಾವದಿಂ ಹುಲಿ ಹುಲ್ಲೆ ಮೊದಲಾದವನ್ಯೋನ್ಯ ಜಾತಿ ತಂತಂಮ ವೈರಂಗಳಂ ಬಿಟ್ಟು | ಉಪಶಮ ಭಾವದಿಂದಿರ್ದ್ದವಂ ಕಂಡು ಪದ್ಮರಥನಾಶ್ಚರ್ಯ್ಯಂಬಟ್ಟು ಮುನಿಗಳಂ ಕಂಡು ವಂದನೆಯಂ ಮಾಡಿ ಕುಳ್ಳಿರ್ದ್ದು ಅವರ ಶರೀರದ ತೇಜಸ್ವಿನಿಂದಾ ಗುಹೆಯ ಕತ್ತೆಲೆ ಸರಿದುದಂ ಕಂಡು ಆಶ್ಚರ್ಯ್ಯಂಬಟ್ಟು ಪದ್ಮರಥಂ ಕೇಳ್ವುದುಂ | ಅವರಿಂತೆಂದರು | ಅಂಗದೇಶದ ಚಂಪಾಪುರದಲ್ಲಿ ಶ್ರೀ ವಾಸುಪೂಜ್ಯ ಮುನಿಗಳಿರ್ದ್ದಪರವರ ನಂಮಅಂತರಮಂ ನೋಡಲು ಮೇರುವಿನ ಬಳಿಯ ಸಾಸವೆಯಂತರಂ | ಸೂರ್ಯನುಂ ಮಿಂಚುಪುಳುವಿನಂತರಮೆಂದು ಪೇಳಲ್ವಿಸ್ಮಯಂಬಟ್ಟು ತಂನ ಪುರಕ್ಕೆ ಪೋಗಿ ಮಱುದಿವಸಂ ಶ್ರೀ ವಾಸುಪೂಜ್ಯ ತೀರ್ತ್ಥಕರವಂದನೆಗೆ ಪೋದ | ಮೊದಲಾ ಪ್ರಸ್ತಾವದೊಳು ಧನ್ವಂತರಿ ವಿಶ್ವಾನು ಲೋಮನೆಂಬ ಯಿರ್ವ್ವರು ದೇವರ್ಕ್ಕಳು ಪದ್ಮರಥನ ದೃಢಭಕ್ತಿಯಂ ನೋಳ್ಪ ಕಾರಣದಿಂ | ಪುರದ ದಾರವಟ್ಟಂ ಬೀಳ್ವುದು ಪಟ್ಟಣಂ ಮೊದಲಾಗಿ ಬೇವುದಂ ಮಾಡಲಾ ಮಂತ್ರಿಗಳೆಲ್ಲಂ ಅಪಶಕುನಂಗಳಾದವೆಂದು ಮಾಣಿಸಲು ಮಾಣದೆ ಶ್ರೀ ವಾಸುಪೂಜ್ಯಾಯ ನಮಃ ಯೆಂದು ಮುಂದಕೆ ನಡಉದುಂ ಮುಂದೆ ಸರ್ಪ್ಪಂ ಕಡಿ ಖಂಡಮಾಗಿಪ್ಪುದುಂ ದಾರಾವರ್ತ್ತಮಪ್ಪ ಮಳೆಯಾಗಿ ಮಾರ್ಗ್ಗಂ ಪಿರಿದಪ್ಪ ಕೆಸಱಾಗಿ ತಾನೇಱಿದ್ದಾನೆ ಮುಳುಗುವಂತೆ ಮಾಡಲದೇನುಮಂ ಲೆಕ್ಕಿಸದೆ ಶ್ರೀ ವಾಸುಪೂಜ್ಯಾಯನಮಂ ಯೆಂದು ತಾನೇಱಿದಾನೆಯಂ ನಡಸಲು ಆ ದೇವರ್ಕ್ಕಳು ಮೆಚ್ಚಿ ಗಗನ ಮಾರ್ಗ್ಗದಿಂದಿಳಿದು ಪ್ರತ್ಯಕ್ಷರಾಗಿ ಸರ್ವ್ವ ವ್ಯಾಧಿಹರಮಪ್ಪ ಹಾರಮಂ ಯೋಜನ ಘೋಷಮೆಂಬ ಭೇರಿಯಂ ಕೊಟ್ಟು ಸಂತೋಷಂಬಟ್ಟು ಸಮ್ಯಕ್ತ್ವದಿಂ ಕೇಡಿಲ್ಲಮೆಂದಱಿದು | ಅತಿಹರುಷದಿಂ ಸಮವಸರಣಮನೆಯ್ದಿ ಪದ್ಮರಥ ಮಹಾರಾಜಂ ಗಂಧಕುಟಿಯಂ ತ್ರಿಃ ಪ್ರದಕ್ಷಿಣಂಹ್ಗೆಯ್ದು ಪರಮೇಶ್ವರಂಗೆ ಸಾಷ್ಟಾಂಗವೆಱಗಿ | ಸ್ತುತಿ ಶತ ಸಹಸ್ರಂಗಳಿಂ ಸ್ತುತಿಯಿಸಿ ಮನುಷ್ಯ ಕೋಷ್ಟದೊಳ್ಕುಳ್ಳಿರ್ದ್ದು ಧರ್ಮ್ಮಮಂ ಕೇಳ್ದು ತದನಂತರ ತಂನ ಭವಾಳಿಯಂ ಕೇಳಲ್ ಬೆಸಗೊಳಲು ಯಿಂತೆಂದರು ನೀನು ಮೊದಲ ಜಲ್ಮದಲ್ಲಿ ಕಾಮಸೇನೆ | ಯೆರಡನೆಯ ಭವದೊಳು ಆಱನೆಯ ನರಕಂ ಬೊಕ್ಕು ಮೂಱನೆಯ ಜಲ್ಮದೊಳು ದುರ್ಗ್ಗಂಧಿನಿ | ನಾಲ್ಕನೆಯ ಜಲ್ಮದೊಳು ದೇವಕುಮಾರನಾದೆ | ಅಯ್ದನೆಯ ಜಲ್ಮದೊಳು ಪದ್ಮರಥ ಮಹಾರಾಜನಾದೆ | ಯೆಂಬುದಂ ಕೇಳ್ದು ವೈರಾಗ್ಯ ಸಂಪಂನವಾಗಿ ಸರ್ವಜ್ಞನ ಸಮೀಪದೊಳು ಜಿನದೀಕ್ಷೆಯಂ ಕೈಕೊಂಡು | ಉಗ್ರೋಗ್ರ ತಪದಿಂ ಗಣಧರ ಪದವಿಯಂ ತಳೆದು | ಕೇವಲ ಜ್ಞಾನಂ ಪುಟ್ಟಿ ಮೋಕ್ಷಮನೆಯ್ದಿದನೆಂದು ಗೌತಮಗಣಧರ ಸ್ವಾಮಿಗಳು ಶ್ರೇಣಿಕ ಮಹಾರಾಜಂಗಂ ಚೇಳಿನಿ ಮಹಾದೇವಿಗಂ ಪೇಳೆ ಕೇಳ್ದು ಆ ನೋಂಪಿಯಂ ಕೈಕೊಂಡು | ತಂಮ ನಗರಮನೆಯ್ದಿ ಮುಕ್ತಾವಳಿಯ ನೋಂಪಿಯಂ ನೋಂತು ಉದ್ಯಾಪನೆಯಂ ಮಾಡಿ ಸ್ವರ್ಗ್ಗಾಪವರ್ಗ್ಗಮನೆಯ್ದಿದರು | ಯಿಂತೀ ಮುಕ್ತಾವಳಿಯ ನೋಂಪಿಯಂ ನೋಂತವರ್ಗ್ಗಂ ನೋದಿಸಿದವರ್ಗ್ಗಂ ಕ್ರಮದಿಂದೊಡಂಬಟ್ಟವರ್ಗ್ಗಂ ಮಂಗಳ ಮಹಾಶ್ರೀ
ನೋಂಪಿಯ ಕಥೆಗಳು: ೫೮. ರಸಪರಿತ್ಯಾಗದ ನೋಂಪಿಯಕಥೆ
ಶ್ರೀಮದಕ್ಷಯಲಕ್ಷಣ ಲಕ್ಷಿತಗಾತ್ರಾಯ ನಮಃ ||
ರಸಪರಿತ್ಯಾಗದ ಕಥೆಯೆಂತೆಂದೊಡೆ ನೂಲಹಣ್ಣುಮೆಯ ಪಾಡ್ಯಮೊದಲ್ಲೊಂಡು ಹುಣ್ಣುಮೆಯ ಪರ್ಯ್ಯಂತರ ನಡಸುವುದಾಕ್ರಮವೆಂತೆಂದೊಡೆ | ಹಾಲು ಮೊಸರು ತುಪ್ಪ ಯಣ್ಣೆ ಸಕ್ಕರೆ ಬೆಲ್ಲ ಉಪ್ಪು ಈ ೭ ರಸವನು ಬಿಡುವುದು ಬಾಳೆಯಹಣ್ಣು ಮೊದಲಾದ ರಸದ್ರವ್ಯಂಗಳಪ್ಪ ವಸ್ತುಗಳಂ ಬಿಡುವುದು ಏಕಠಾಣ ಬ್ರಹ್ಮಚರ್ಯ್ಯ ಮೊದಲಾದ ವ್ರತನಿಯಮಮಂ ಕೈಕೊಂಡು ಹೀಗೆ ರಸವಸ್ತುಗಳಂ ಒಂದು ತಿಂಗಳಪರ್ಯ್ಯಂತಂ ಬಿಡುವುದು ಎಣ್ಣೆ ತುಪ್ಪ ಮೊದಲಾದವನ್ನು ವತ್ತಿಕೊಂಡು ಸ್ನಾನ ಮಾಡದಿರುವುದು ಸೂತಕವಾದಡೆ ಮಜ್ಜಿಗೆಯನೆರೆದುಕೊಂಡು ಸ್ನಾನಮಂ ಮಾಡುವುದು ಮತ್ತಂ ಪಾಡ್ಯದ ದಿನದಲ್ಲಿ ಉದ್ಯಾಪನೆಯಂ ಮಾಳ್ಪ ಕ್ರಮವೆಂತೆಂದೊಡೆ ಅರ್ಹತ್ಪರಮೇಶ್ವರರ್ಗೆ ಮಹಾಭಿಷೇಕಪೂಜೆಯಂ ಸವಿಸ್ತರಂ ಮಾಡುವುದು ಅಷ್ಟವಿಧಾರ್ಚನೆಯಂದದಿಂ ಪುಷ್ಪಫಲಮೊದಲಾಗಿ ಏಳುಬಗೆಯಿಂದ ಮೇಲಾಗಿ ಅರ್ಚಿಸೂದು ತದನಂತರಂ ಶ್ರುತಗುರು ಪೂಜೆಯಮಾಡುವುದು ಬಳಿಕ ಏಳುಬಗೆಯರಸ ದ್ರವ್ಯವನುಂ ಏಳುಮಡಕೆಯೊಳು ತುಂಬಿ ದೇವರ್ಗರ್ಚಿಸೂದು ತುಪ್ಪಮಂ ತುಂಬಿಯಿರುವ ಮಡಕೆಯಂ ದೇವರ್ಗರ್ಚಿಸೂದು ಸಕ್ಕರೆಯ ತುಂಬಿದಾ ಮಡಕೆಯಂ ಶ್ರುತಕ್ಕರ್ಚಿಸೂದು ಉಪ್ಪುತುಂಬಿದ ಮಡಕೆಯಂ ತಾನು ಕೊಂಬುದು ಉಳಿದ ಮೂರು ಮಡಕೆಯಂ ಸಮ್ಯಗ್ಢೃಷಿಶ್ರಾವಕರ್ಗೆ ಗಂಧಾಕ್ಷತೆ ತಾಂಬುಲಸಹಾ ಕೊಡುವುದು ಭೋಜನಮಂ ಮಾಡಿಸೂದು ಶ್ರುತಗುರುಪೂಜೆಯಂ ಮಾಡಿ ತದನಂತರಂ ಋಷಿಯರ್ಗೆ ತಟ್ಟುಕುಂಚ ಕಮಂಡಲ ಕೌಳಿಗ ಪುಸ್ತಕ ಶ್ರುತವಸ್ತ್ರಸಹಿತವಾಗಿ ಕೊಡುವುದು ಏಳುತಂಡ ಅಜ್ಜಿಯರ್ಗೆ ಉಡಕೊಡುವುದು ಯಿದು ಉದ್ಯಾಪನೆಯ ಕ್ರಮವಿಂತು ತಿಂಗಳು ನಡೆಸುವುದು ಯಿಂತೀಕ್ರಮದಿ ಬಡವರೊಡೆಯರೆನ್ನದೆ ಯಥಾಶಕ್ತಿಯಂ ಭಕ್ತಿಪೂರ್ವಕಂ ನೋಂಪ ಭವ್ಯರ್ಗೆ ಸ್ವರ್ಗ್ಗಾಪವರ್ಗಂಗಳಪ್ಪವು ರಸಪರಿತ್ಯಾಗದ ನೋಂಪಿಯಕ್ರಮಂ || ಜಯಮಂಗಳಂ
ನೋಂಪಿಯ ಕಥೆಗಳು: ೫೯. ರೂಪಾತಿಶಯದ ನೋಂಪಿಯ ಕಥೆ
ಶ್ರೀ ವೀತರಾಗಾಯ ನಮಃ ||
ಶ್ರೀ ಪಂಚಗುರು ಪದಾಬ್ಜ
ಕ್ಕಾಂ ಪ್ರೀತಿಯೊಳೆಱಗಿ ಸಕಲ ಜನಹಿತಮೆಂಬೀ
ರೂಪಾವತಿಶಯದ ನೋಂಪಿಯ
ನೇಂ ಪಡೆಮಾತೋಮಹೋತ್ಸವಂ ಮಿಗೆ ಪೇಳ್ವೆಂ ||
          ರತಿ ರಂಭೆ ತಿಲೋತ್ತಮೆ ಭಾ
ರತಿ ರೋಹಿಣಿ ಗೌರಿ ಗಂಗೆ ಪದ್ಮಾವತಿಗಂ
ರತಿ ಪತಿಯಂ ಶ್ರೀಪತಿಯೆಂ
ದತಿಶಯದ ರೂಪಿಂದ ಮೆಱವರಿದ ನೋಂತವರ್ಗ್ಗಳ್ ||
|| ವ || ಅದೆಂತೆಂದೊಡೆ ಜಂಬೂ ದ್ವೀಪದ ಭರತ ಕ್ಷೇತ್ರದ ಕಾಶ್ಮೀರ ವಿಷಯದ ಹಸ್ತಿನಾಪುರದ ಪರದನೊರ್ವ್ವಂ ಜನಮಿತ್ರನೆಂಬನಾತನ ಪೆಂಡತಿ ಜನಾನಂದೆಯೆಂಬಳಾ ಯಿರ್ವ್ವರ್ಗ್ಗಂ ಪುಟ್ಟಿದ ಮಗಳು ಸುಮತಿಯೆಂಬಳು ಪ್ರಾಯಸ್ಥೆಯಾಗಿಯುಂ ರೂಪು ಲಾವಣ್ಯ ಸೌಭಾಗ್ಯ ವಿಳಾಸ ವಿಹೀನೆಯಪ್ಪುದಱಿಂದಾರುಂ ಮದುವೆಯಾಗದಿರೆ | ತಾಯುಂ ತಂದೆಯಂ ಚಿಂತಾಕ್ರಾಂತೆಯಾಗಿರ್ಪ್ಪಿನಮೊಂದು ದಿವಸಂ ದೇವಯಶೋಮುನಿ ತಿಲಕರು ಮಾಸೋಪವಾಸದ ಪಾರಣೆಯೊಳ್ಚರ್ಯ್ಯಾ ಮಾರ್ಗ್ಗದಿಂ ಬರೆ ಕಂಡಿದಿರಂ ಬಂದು | ತ್ರಿಕರಣಶುದ್ದಿಯಿಂದೆಱಗಿ ನಿಲಿಸಿ | ಚರ್ಯ್ಯಾನಂತರಂ ಕೈಗಳಂ ಮುಗಿದು | ಸ್ವಾಮಿ ನಂಮ ಮಗಳಪ್ಪ ಸುಮತಿಯ ಜನ್ಮಂ ಮದುವೆಯಿಲ್ಲದೆ ನಿರರ್ತ್ಥಕಮಾಗಿ ಪೋಗಿತಿರ್ದಪುದಿದಾವ ಪಾಪದ ಫಲಮಿದಂ ಬೆಸಸಿಮೆನಲವರವಧಿಯಿಂದಱಿದು ಹಿಂದಿನ ಭವದೊಳೀಕೆ ರುಷಿಯರಂ ಕಂಡು ಪೇಸಿ ಉಗುಳ್ದು ಪಳಿದ ಪಾಪದ ಫಲದಿಂ | ವಿದ್ರೂಪಿತ್ವಮುಂ | ದುರ್ಭ್ಭಗತ್ವಮಾಗಿ ಪುಟ್ಟಿದಳಿಪ್ಪುದಱಿಂದಾರುಂ ಮದುವೆಯಾಗದಿರ್ದ್ದಪರೆಂಬುದುಮಾ ದೋಷಮಂ ಪರಿಹರಿಸು ಉದಾಉದಾನುಮನೊಂದು ನೋಂಪಿಯಂ ಬೆಸಸಿಮೆನೆ ರೂಪಾತಿಶಯದ ನೋಂಪಿಯೆನಿಂತೆಂದು ಪೇಳ್ದರಾಉದಾನುಮೊಂದು ನಂದೀಶ್ವರದಷ್ಟಮಿಯೊಳ್ಕೈಕೊಂಡು | ಕಾರ್ತ್ತಿಕ ನಂದೀಶ್ವರದ ಪೌರ್ನ್ನಮಿ ಪರಿಯಂತರಂ | ಧರಣೇಂದ್ರ ಪದ್ಮಾವತಿ ಸಹಿತಮಿಪ್ಪ ಪಾರ್ಶ್ವದೇವರ್ಗ್ಗೆ ಮೇಣು ಚತುರ್ವ್ವಿಶಂತಿ ತೀರ್ತ್ಥಕರ ಪ್ರತುಮೆಗೆ ಮೇಣು ಪಂಚ ಪರಮೇಷ್ಠಿಗಳ ಪ್ರತುಮೆಗೆ ಮೇಣು ನಿತ್ಯಾಭಿಷೇಕ ಪೂಜೆಯಂ ಮಾಡಿ || ಕಂಮನಪ್ಪ ಗಂಧಾಕ್ಷತೆ ಪುಷ್ಪ ಕರ್ಪ್ಪೂರದಾರತಿ ತಾಂಬೂಲಮಂ ಪ್ರತಿದಿನಂ ತಪ್ಪದರ್ಚ್ಚಿಸೂದೂ | ನಾಲ್ಕು ತಿಂಗಳು ಪರಿಯಂತರಂ | ಪಂಚಮಿ ಅಷ್ಟಮಿ ಚತುರ್ದ್ದಶಿಗಳೊಳುಪವಾಸಮಂ ಮಾಳ್ಪುದಾಱದೊಡೆ ಕಠಿಣದಿಂದೇಕಭುಕ್ತಮಂ ಮಾಳ್ಪುದೂ | ಪಾರಣೆಯ ದಿನದೊಳು ಯಥಾಶಕ್ತಿಯಿಂ ಸಮುದಾಯಮಂ ಮಾಳ್ಪುದು ಧ್ಯಾನಾಧ್ಯಯನ ಕಾಯಕ್ಲೇಶ ತಪೋನುಷ್ಠಾನ ನಿಷ್ಠಿತರ ಪರಿಶ್ರಮಮನಱಿದು ದಾನಂಗೊಡುಉದು | ಕಡೆಯೊಳುಜ್ಜವಣೆಯ ಕ್ರಮವೆಂತೆಂದರೆ | ದೇವರ್ಗ್ಗೆ ಮಹಾಭಿಷೇಕಪೂಜೆಯಂ ಸವಿಸ್ತರಂ ಮಾಡಿ ಅಕ್ಕಿಯ ಪಾಯಸ ಯೆಂಣಹೂರಿಗೆ | ಬಿಸುಹೂರಿಗೆ | ಹೂಸಣಂಬು | ಘಾರಿಗೆ ತಱಗು ಚಕ್ಕುಲಿ ಲಡ್ಡುಗೆ ಮರುಂಡೆ | ಹಾಲುಂಡೆಯುಮಂ | ಹಾಲು ತುಪ್ಪ ಶರ್ಕ್ಕರೆ ಬಾಳೆಯ ಹಂಣು ಬೆಲ್ಲದಚ್ಚು ಸಹಿತಂ ದೇವರ್ಗ್ಗೆಂ ಧರಣೇಂದ್ರ ಪದ್ಮಾವತಿಗೆ ವೊಡ್ಡಚರುವನಿಡುಉದು | ಶ್ರುತ ವಸ್ತ್ರ ಸಹಿತಂ ಶ್ರುತಗುರು ಪೂಜೆಯಂ ಮಾಡಿ | ನೆಲ್ಲು ಕಬ್ಬನರ್ಚ್ಛಿಸೂದು | ದೊರಕೊಡಂತಪ್ಪ ಫಲಂಗಳನರ್ಚ್ಚಿಸೂದು | ಶುಂಠಿ ಮೆಣಸು ಹಿಪ್ಪಲಿ ಜಾಯಿಫಲ ಮೊದಲಾದೌಷಧಿಗಳರ್ಚ್ಚಿಸೂದು ತದನಂತರಂ ಕಥೆಯಂ ಕೇಳ್ದು | ನೋನಿಸಿದಜ್ಜಿಯರ್ಗ್ಗೆ ಉಡಕೊಡುಉದು | ಕಥಕಂಗೆ ದಕ್ಷಿಣೆ ಸಹಿತ ಬಾಯಿನಮಂ ಕೊಡುಉದು | ಚಾತುರ್ವ್ವರ್ಣ್ನಕ್ಕಾಹಾರ ದಾನ ಸುವರ್ಣ್ನ ದಾನಮಂ ಮಾಳ್ಪುದು | ಬಡವರೊಡೆಯರೆಂನದೆ ಯಥಾಶಕ್ತಿಯಿಂ ಭಕ್ತಿಪೂರ್ವ್ವಕಂ ನೋಂಪುದು | ಯಿದುಜ್ಜವಣೆಯ ಕ್ರಮವೆಂದು ಪೇಳೆ ಕೇಳ್ದು ಸುಮತಿ ಸಂತುಷ್ಟ ಚಿತ್ತೆಯಾಗಿ ನೋಂಪಿಯಂ ಸಮ್ಯಕ್ತ್ವಪೂರ್ವ್ವಕಂ ಕೈಕೊಂಡು ಯಥಾಕ್ರಮದಿಂ ನೋಂತುಜ್ಜೈಸಿ ತತ್ಫಲದಿಂ ತದ್ಭವದೊಳೆ ರೂಪುಲಾವಣ್ಯ ಸೌಭಾಗ್ಯ ವಿಳಾಸಮಂ ಪಡೆದು ತತ್ಪುರದ ರಾಜಶ್ರೇಷ್ಠಿಯ ಮಗನಪ್ಪ ಸುಪ್ರಭದೇವಂಗೆ ಪ್ರಾಣವಲ್ಲಭೆಯಾಗಿ ಸಮಸ್ತ ಸಂಸಾರ ಸುಖಮನನುಭವಿಸಿ ದೇವಕುಮಾರ ಸಂನಿಭರಪ್ಪ ಪಲಂಬರ್ಮ್ಮಕ್ಕಳಂ ಪಡೆದು ಪಲಉ ನಿಧಿ ನಿಧಾನಂಗಳ್ಗೊಡೆಯಳಾಗಿ | ಚತುರ್ವ್ವಿಧಮಪ್ಪ ಸಾಗಾರ ಧರ್ಮ್ಮದೊಳ್ಕೂಡಿ ಜಿನಧರ್ಮ್ಮವಂ ಪ್ರಭಾವಿಸುತ್ತಂ ಭವ್ಯೋತ್ತಮೆಯೆನಿಸಿ ನೆಗಳುತ್ತಮಿರ್ದ್ದು ಕಾಲಜ್ಞಾನದೊಳ್ತಾನತಿ ಪ್ರೌಢೆಯಪ್ಪುದಱೆಂ ಕಿವಿಯ ಸಮುದ್ರಘೋಷಮಂ ಕೇಳದುದನಱಿದು ತನಗಿಂನೇಳು ದಿನದಾಯುಷ್ಯಮೆಂದಱಿದು ನಿಶ್ಚಯಿಸಿ | ಸಂಸಾರ ಶರೀರ ಭೋಗ ಪರಾಯಣೆಯಾಗಿ ಲಕ್ಷ್ಮೀಮತಿ ಗಂತಿಯರ ಸಮಕ್ಷಮದೊಳ್ಜಿನದೀಕ್ಷೆಯಂ ಕೈಕೊಂಡು ವಿಶಿಷ್ಟ ತಪದೊಳ್ನೆಗಳ್ದಂತ್ಯ ಕಾಲದೊಳು ಪರಮ ಸಮಾಧಿವಿಧಿಯಂ ಶರೀರ ಭಾರಮನಿಳಿಪಿ | ಪದಿನಾಱನೆಯಚ್ಯುತ ಕಲ್ಪದೊಳ್ಮ ಹರ್ಧಿಕ ದೇವನಾಗಿ ಪುಟ್ಟಿ ಯಿಪ್ಪಿತ್ತೆರಡು ಸಾಗರೋಪಮ ಕಾಲಂಬರಂ ದಿವ್ಯ ಸುಖಮನನುಭವಿಸಿ ಬಂದಿಲ್ಲಿ ದಿವ್ಯೋತ್ತಮನಾಗಿ ಪುಟ್ಟಿ ಪರಂಪರೆಯಿಂ ಮೋಕ್ಷಕ್ಕೆ ಸಂದಳಿಂತು
|| ಕ || ಪೆಂಪಿನ ರೂಪಾತಿಶಯದ
ನೋಂಪಿಯ ಫಲದಿಂ ನಿಳಿಂಪ ದಂಪತಿಗಳವೋ
ಲ್ಸಂಪೂರ್ಣ್ನ ರೂಪ ವಿಭವದ
ಲಂಪಿಂ ಮಿಗೆ ಸಕಲ ಸೌಖ್ಯ ಭಾಜನರಪ್ಪರೂ ||
          ಯಿಂತಿದು ಜಿನಭಾಷಿತಮದ
ಱಿಂ ತಡೆಯದೆ ಜೈನ ಧರ್ಮ್ಮದಿ ನೋಂಪಿಗಳಂ ವಿ
ಶ್ರಾಂತದಿ ಕೇಳ್ದುಂ ನೋನದ
ಜಂತುಗಳಿಹ ಪರ ಸುಖಂಗಳಂ ಪಡೆದಪರೇ ||
ಯಿಂತು ರೂಪಾತಿಶಯದ ನೋಂಪಿಯಂ ತ್ರಿಕರಣ ಶುದ್ಧಿಯಿಂ ಸಮ್ಯಕ್ತ್ವ ಪೂರ್ವ್ವಕಮಾಗಿ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಕ್ರಮದಿಂದೊಡಂ ಬಟ್ಟವರ್ಗ್ಗಂ ಮಂಗಲ ಮಹಾಶ್ರೀ
ನೋಂಪಿಯ ಕಥೆಗಳು: ೬೦. ಲಬ್ಧಿವಿಧಾನದ ನೋಂಪಿಯ ಕಥೆ
| ಶ್ರೀ ವೀತರಾಗಾಯ ನಮಃ |
ಶ್ರೀವರ್ದ್ಧಮಾನ ಜಿನನಂ
ಕೇವಲ ಬೋಧಸ್ವರೂಪನಂ ವಂದಿಸಿ ನಾಂ
ಭೂವಳಿಯದೊಳತಿ ಹಿತಮಂ
ಭಾವಕರಿಗೆ ಲಬ್ಧಿ ವಿಧಿಯ ಕಥೆಯಂ ಪೇಳ್ವೆಂ ||

ತ್ರೈಕಾಲ್ಯಂ ದ್ರವ್ಯ ಷಟ್ಕಂ ನವಪದ ಸಹಿತಂ ಜೀವ ಷಟ್ಕಾಯಲೇಶ್ಯಃ
ಪಂಚಾನೈಚಾಸ್ತಿಕಾಯಾ ವ್ರತ ಸಮಿತಿಗತಿ ಜ್ಞಾನ ಚಾರಿತ್ರ ಭೇದಾಃ |
ಯಿತ್ಯೇತನ್ಮೋಕ್ಷ ಮೂಲಂ ತ್ರಿಭುವನಮಹಿತೈ ಪ್ರೋಕ್ತಮರ್ಹದ್ಭಿರೇಷೈಃ
ಪ್ರತ್ಯೇತಿ ಶ್ರದ್ಧದಾತಿ ಸ್ಪೃಶತಿ ಚ ಮಹಿಮಾನ್ಯ : ಸಃ ವೈ ಶುದ್ಧ ದೃಷ್ಟಿ ||
ಯೆಂದು ಪಠಿಸಿ ಶ್ಲೋಕಾರ್ತ್ಥಂ ತನಗೆ ಸಂದಿಗ್ಧಮಾಗಿ ತಿಳಿಯದಿರ್ದ್ದೊಡಂ ಗರ್ವ್ವಾರೂಢನಾಗಿ ಮತ್ತಮಿಂತೆಂದನೆಲೆ ವೃದ್ಧ ನೀಂ ವಿವೇಕ ವಿಕಲಂ ನಿಂನ ಮುಂದೇನೆಂದು ಪೇಳ್ವೆಂ ನಿಂನ ಗುರುವಿನ ಮುಂದೆ ಪೇಳ್ದಪೆಂ ನಡೆ ಎಂದು ತಂಮೊಡಹುಟ್ಟಿದರು ಶಿಷ್ಯರು ಪುರಜನಂಗಳು ವೆರಸು ವೃದ್ಧ ಬ್ರಾಹ್ಮಣನೊಂದಾಗಿ ಪೋಗುತ್ತಂ ಮಾರ್ಗ್ಗದೊಳಿಂತೆಂದು ಚಿಂತಿಸುತಿರ್ದ್ದನಾವನೊರ್ವ್ವನ ಶಿಷ್ಯನಂ ವಶಂ ಮಾಡಲ್ನೆಱೆದೆನಿಲ್ಲ | ಯಿಂನೆಂತಾತನ ನೊಡಂಬಡಿಸುವೆವೆಂದನಂನೆಗಂ ವೃದ್ಧ ದ್ವಿಜಂ ಗೌತಮನಂ ವರ್ದ್ಧಮಾನ ತೀರ್ತ್ಥಕರರ ಸಮವಸರಣಕ್ಕೊಡಗೊಂಡು ಪೋದನಾ ಗೌತಮಂ ಪೂರ್ವ್ವದಿಗವಸ್ತಿತ ಮಾನಸ್ತಂಭಮಂ ಕಾಣಲೊಡನೆ ಮಾನಂ ಕೆಟ್ಟು ಪೋಗಿ | ಜಯತಿ ಭಗವಾನಿತ್ಯಾದಿ ಸ್ತೋತ್ರಮಂ ಮಾಡಿ ತೀರ್ತ್ಥಕರ ಸಮವಸರಣದೊಳ್ ದೀಕ್ಷೆಯಂ ಕೈಕೊಂಡು ದೀಕ್ಷಾನಂತರಂ ಚತುರ್ಜ್ಞಾನ ಸಂಪಂನನಾಗಿ ವರ್ಧಮಾನ ತೀರ್ತ್ಥಕರಿಂಗೆ ಪ್ರಥಮ ಗಣಧರನಾದಂ ಗಾರ್ಗ್ಯ ಭಾರ್ಗ್ಯವರುಂ ದೀಕ್ಷೆಯಂ ಕೈಕೊಂಡರು ಯಿಂದ್ರನು ಯಿಂದ್ರಭೂತಿ ಅಗ್ನಿಭೂತಿ ವಾಯುಭೂತಿಯೆಂಬ ಪೆಸರನಿಟ್ಟನಿಂತನುಕ್ರಮದಿಂ ವರ್ದ್ಧಮಾನ ತೀರ್ತ್ಥಕರರಿಂಗೆ ಪಂನೊಂದು ಮಂದಿ ಗಣಧರರಾದರು ಬಳಿಯಂ ದಿವ್ಯಧ್ವನಿ ನಿರ್ಗ್ಗಮನಮಾದಂದು ಯಿಂದ್ರಭೂತಿ ಗಣಧರ ದೇವಂ ಜಿನವಾಕ್ಯದಿಂ ಸಮಸ್ತ ದೇಶದೊಳು ಶ್ರೀ ಜಿನ ಧರ್ಮ್ಮಮಂ ಪ್ರಕಟಿಸಿದಂ ಬಳಿಯಂ ಕ್ರಮದಿಂ ಮೂವರುಂ ಕೇವಲ ಜ್ಞಾನಮಂ ಪಡದು ಮೋಕ್ಷಮನೈದುವರು ಪೂರ್ವ್ವದೊಳು ಲಬ್ಧಿ ವಿಧಾನಮಂ ಮಾಡಿದ ಫಲದಿಂದಿತೀ ಗಣಧರ ಪದವಿಯಂ ಪಡೆದರೆಂದು ಬೆಸಸೆ ಕೇಳ್ದು ಶ್ರೇಣಿಕ ಮಹಾರಾಜಂ ತಾನುಂ ಚೇಳಿನಿ ಮಹಾದೇವಿಯುಮಾ ನೋಂಪಿಯಂ ಕೈಕೊಂಡು ಸರ್ವ್ವಜ್ಞನಂ ಬೀಳ್ಕೊಂಡು ಪುರಮನರಮನೆಯಂ ಪೊಕ್ಕು ತಾವಾ ನೋಂಪಿಯಂ ನೋಂತು ಪಲವು ನಿಧಿ ನಿಧಾನಂಗಳ್ಗೊಡೆಯರಾದರಿಂನಾರು ಕೆಲಂಬರು ಸ್ತ್ರೀಪುರುಷರು ಮನೊ ವಚನ ಕಾಯ ತ್ರಿಕರಣ ಶುದ್ದಿಯಿಂದೀ ನೋಂಪಿಯಂ ನೋಂತರು ದಿವಿಜ ಮನುಜ ಸುಖಮನನುಭವಿಸಿ ಮೋಕ್ಷ ಸುಖಮನೆಯ್ದುವರು ಯಿಂತೀ ಲಬ್ಧಿ ವಿಧಾನದ ಕಥೆಯ ಪೇಳ್ದವರ್ಗ್ಗ ಪೇಳ್ದವರ್ಗ್ಗಂ ಕೇಳ್ದವರ್ಗ್ಗಂ ಕ್ರಮದಿನೊಡಂಬಟ್ಟವರ್ಗ್ಗಂ ಮಂಗಲ ಮಹಾಶ್ರೀ.
 
ನೋಂಪಿಯ ಕಥೆಗಳು: ೬೧. ವಸ್ತು ಕಲ್ಯಾಣದ ನೋಂಪಿಯ ಕಥೆ
| ಶ್ರೀ ವೀತರಾಗಾಯ ನಮಃ |
ಶ್ರೀ ವೃಷಭ ಜಿನೇಂದ್ರಾದಿ ಮ
ಹಾವೀರ ಜಿನಾಂತ್ಯಮಾದ ಜಿನಪತಿಗಳು ಭ
ವ್ಯಾವಳಿಗೆ ಚತುರ್ವ್ವಿಂಶತಿ
ದೇವರ್ದ್ದಯಗೈಗೆ ವಿಮಲ ರತ್ನ ತ್ರಯಮಂ ||
          ಭವಭಯ ಹರ ವೀರ ಜಿನಂ
ಗವಯವದಿಂದೆಱಗಿ ಭಕ್ತಿಯಂ ವಿರಚಿಸುವೆಂ
ಭುವನದೊಳತಿಶಯವೆನಿನಿಪಿ
ಸುವಸ್ತು ಕಲ್ಯಾಣದೊಂದು ನೋಂಪಿಯ ಕಥೆಯಂ ||         
|| ವ || ಅದೆಂತೆಂದೊಡೆ ಜಂಬೂ ದ್ವೀಪದ ಭರತ ಕ್ಷೇತ್ರದೊಳು ಮಗಧೆಯಂಬುದು ನಾಡು ರಾಜಗೃಹಮೆಂಬ ಪೊಳಲದನಾಳ್ವಂ ಶ್ರೇಣಿಕನೆಂಬ ಮಹಾಮಂಡಲೇಶ್ವರನಾತನರಿಸಿ ಚೇಳಿನಿ ಮಹಾದೇವಿ ಯೆಂಬಳಂತವರಿರ್ವ್ವರುಂ ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲಲ್ಲಿಯ ಪರದಂ ಧನಮಿತ ನೆಂಬನಾತನ ಪರದತಿ ಧನವತಿಯೆಂಬಳವರ ಮಗಂ ನಂದಿಮಿತ್ರನೆಂಬನಾತಂ ಸಪ್ತ ವ್ಯಸನಾಶಕ್ತಿರ್ಪ್ಪಿನಮಾ ಪುರದುದ್ಯಾನವನದೊಳಿರ್ದ್ದ ಸಹಸ್ರ ಕೂಟ ಚೈತ್ಯಾಲಯದೊಳು ಪಿಹಿತಾಸ್ರವ ಭಟ್ಟಾರಕರು ಸಮುದಾಯಂ ಬೆರಸು ಬಂದು ವ್ಯಾಖ್ಯಾನಮಂ ಮಾಡುತಿರಲಾ ನಂದಿಮಿತ್ರಂ ಜಾರಾಂಗನಾ ಸಮೇತ ಬಂದಾ ಚೈತ್ಯಾಲಯದೊಳು ಕ್ರೀಡಿಸಲ್ಪಡೆಯದೆ ಸಮುದಾಯಂ ಹೋಗದುದಂ ಕಂಡು ಕೊಲುವಂತು ಕೋಪವನೆತ್ತಿಕೊಂಡು ಕೊಲಲು ನೆರೆಯದಲ್ಲಿಂದವರ್ಪ್ಪೋ ಪಂತು ಬಗೆದು ಚೈತ್ಯಾಲಯದೊಳಗೆ ಪೂತಿಕಳೆವರಮಂ ತಂದಿಕ್ಕಿನಾ ದೇವರಷ್ಟ ವಿಧಾರ್ಚ್ಛನೆಯ ದ್ರವ್ಯಂಗಳಂ ಕೊಂಡೋಡುವನಾ ತಪೋಧನರ ಪರಮಾಗಮಂಗಳ ಪುಸ್ತಕಂಗಳಂ ಕ್ಷೇತ್ರ ಶುದ್ದಿಯಿಲ್ಲದಲ್ಲಿ ಕೊಂಡೊಯ್ದು ಯಿಉ ಮೊದಲಾದ ಪಲ ತೆಱದುಪಸರ್ಗ್ಗಂಗಳಂ ಮಾಡುತ್ತಮಿರ್ದ್ದ ಪಾಪದ ಫಲದಿಂ ಕುಷ್ಟರೋಗಿಯಾಗಿ ಪುಳಿತು ಸತ್ತು ಮಂಗಳಾವತಿ ವಿಷಯದ ಚಕ್ಷುವನಮೆಂಬ ಪೇರಡವಿಯೊಳು ವ್ಯಾಘ್ರನಾಗಿ ಪುಟ್ಟಿ ಬೇಡರಿಂ ಕೊಲೆ ಸತ್ತು ಮೊದಲ ನರಕದೊಳ್ಪತ್ತು ಸಾವಿರ ವರುಷ ಜಘನ್ಯಾಯುಷ್ಯಮನೊಡೆಯ ನಾರಕನಾಗಿ ನರಕ ದುಃಖಮನುಂಡಲ್ಲಿಂದ ಬಂದು ಸೌರಾಷ್ಟ್ರ ದೇಶದ ಕುಕ್ಕುಟ ಗ್ರಾಮದೊಳಾಡಿನ ಬಸುಱೊಳ್ಪೊಂತಾಗಿ ಪುಟ್ಟಿ ವ್ಯಾಧರಿಂ ಸತ್ತೆರಡನೆಯ ನರಕದೊಳ್ಪುಟ್ಟಿ ಮೂಱು ಸಾಗರೋಪಮಾಯುಷ್ಯಂ ಬರಂ ದುಃಖಮನುಂಡಲ್ಲಿಂದಂ ಬಂದು ಕಾಳಿಂಗ ದೇಶದ ಕೌಶಂಬಿಯೆಂಬ ಪುರದೊಳ್ಪಂದಿಯಾಗಿ ಪುಟ್ಟಿ ನಾಯಿ ಕೊಲೆ ಸತ್ತು ಮೂಱನೆಯ ನರಕದೊಳ್ಪುಟ್ಟಿ ಯೇಳು ಸಾಗರೋಪಾಯುಷ್ಯಂಬರಂ ದುಃಖಮನುಂಡಲ್ಲಿಂದ ಬಂದು ವರಾಳ ದೇಶದ ವೈದರ್ಬ್ಭಮೆಂಬ ಪುರದೊಳ್ಕೋಣನಾಗಿ ಪುಟ್ಟಿ ಮತ್ತೊಂದು ಕೋಣಂ ಪೊಯ್ಯೆ ಸತ್ತು ನಾಲ್ಕನೆಯ ನರಕದೊಳ್ಪುಟ್ಟಿ ಪತ್ತು ಸಾಗರೋಪಮಾಯುಷ್ಯಂ ಬರಂ ದುಃ ಖಮನುಂಡು ಅಲ್ಲಿಂದಂ ಬಂದು ವೈದರ್ಬ್ಭೆಯೆಂಬ ದೇಶದ ಕನಕಪುರ ದುದ್ಯಾನವನದೊಳ್ಮಹಾ ಮಂಡೂಕನಾಗಿ ಪುಟ್ಟಿ ಒರುಮೆ ಬಂದ ಚಕ್ರಿಯ ಗಜಂ ಮೆಟ್ಟಿ ಸತ್ತಾಱನೆಯ ನರಕದೊಳ್ಪುಟ್ಟಿಪ್ಪತ್ತೆರಡು ಸಾಗರೋಪಮಾಯುಷ್ಯಂ ಬರಂ ದುಃಖಮನುಂಡಲ್ಲಿಂದಂ ಬಂದು ಕೌಶಲ ದೇಶದ ಕೌಶಂಬಿ ಎಂಬ ಪುರದೊಳ್ಸುಶರ್ಮ್ಮನೆಂಬನ ಮಸಿಯೊಳಾವಾಗಿ ಪುಟ್ಟಿ ಮಳೆಗಾಲದೊಳಡವಿಯೊಳು ಪಿರಿದುಂ ಮಳೆಕೊಂಡು ಸೆಡುಹತ್ತಿ ಕಂಠಗತ ಪ್ರಾಣನಾಗಿಪ್ಪ ಸಮಯದೊಳೊರ್ವ್ವ ದಿವ್ಯ ತಪೋಧನರ್ಕ್ಕಂಡು ಕಾರುಣ್ಯದಿಂ ಗುಂಡಿಗೆಯ ನೀರಂ ಮಂತ್ರಿಸಿ ಸಕಲ ಶ್ರಾವಕ ವ್ರತಂಗಳಂ ಕೊಟ್ಟು ಪೋಗಲಾ ಫಲದಿಂ ಮುಡುಪಿ ಪುಷ್ಕಲಾವತಿ ವಿಷಯದ ಪುಂಡರಿಕಿಣೀ ಪುರಮನಾಳವ ವಿದ್ಯುತ್ಪ್ರಭನೆಂಬರಸಂಗಮಾತನ ಪಟ್ಟದರಸಿ ವಿಮಲನೇತ್ರೆಗಂ ಮಗನಾಗಿ ಪುಟ್ಟುವುದುಂ ವಿದ್ಯುತ್ಪ್ರಭಂ ಪುತ್ರ ಮುಖಾವಲೋಕನಂ ಮಾಡಲೆಂದು ಬಂದು ನೋಡಿ ಕುಮಾರನ ಕೈ ಕಾಲ್ಗಳು ನಾಡೆಯುಂ ಕುಬ್ಜಂಗಳಾದುದಂ ಕಂಡು ಸುಖ ದುಃಖಂಗಳಂ ತಾಳ್ದಿರ್ಪ್ಪುದುಂ ಕುಮಾರಂ ಪೆಸರಿಲ್ಲದೆ ಬೆಳದು ನಾಲ್ಕು ವರುಷಮಾದೊಡಂ ನುಡಿಯಲುಂ ನಡೆಯಲುಮಱಿಯದೆ ಪಸಿದಾಗ ಚೆಂಬನೆಂಬುದು ನೀರಡಸಿದಾಗಳಂಬುವೆಂಬುದು ಬೇಡುತ್ತಿರಲರಸನುಮರಸಿಯುಮಾತಂಗಂಬು ಚೆಂಬನೆಂಬ ಪೆಸರನಿಟ್ಟು ಕರೆಯುತ್ತಮಿರಲಾತನ ಪುಂಣ್ಯದೇವತೆ ಬಪ್ಪಂತೆ ಚಾರಣ ಯುಗಳಂ ಬಂದಾ ಪುರವ ಬಹಿರುದ್ಯಾನವನದ ಚೈತ್ಯಾಲಯದೊಳಿರ್ಪ್ಪುದುಂ ವನಪಾಲಕಂ ಬಂದರಸಂಗೆ ಭಿಂನಪಂಗೆಯ್ಯಲರಸಂ ಕೇಳ್ದು ಹರುಷದಿಂದಾನಂದ ಭೇರಿಯಂ ಪೊಯ್ಸಿ ನಿಜಪರಿಜನಪುರಜನಮುಮೊಡನೆ ಬರೆ ತಂನಗ್ರವಲ್ಲಭೆಯುಮಂ ಕುಮಾರನುಮಂ ತಂನೊಡನೆ ಭದ್ರಾಜಮನೇಱಿಸಿಕೊಂಡು ಪಂಚ ಮಹಾ ಶಬ್ದಂ ಬೆರಸು ಬಂದು ದೂರಾಂತರದಿ ವಾಹನಮನಿಳಿದು ಚೈತ್ಯಾಲಯ ಮಂ ತ್ರಿಪ್ರದಕ್ಷಿಮಂಗೆಯ್ದೊಳಗಂ ಪೊಕ್ಕು ಕರಕಮಲಂಗಳಂ ಮುಗಿದು ಪರಮೇಶ್ವರಂ ಗಭಿಮುಖನಾಗಿ
|| ಕ || ಶ್ರೀಮುಖಮಂ ಕಾಣಲೊಡಂ
ಶ್ರೀ ಮುಖಮಂ ಕಾಣ್ಭರಭವ ನಿರುತಂ ಮ್ಮೀ
ಶ್ರೀಮುಖಮಂ ಕಾಣದವಂ
ಶ್ರೀಮುಖಮಂ ಕಾಣನಾವ ಭವದೊಳರ್ಹ ||
ಯೆಂದನೇಕ ರೂಪಸ್ತವ ವಸ್ತುಸ್ತವ ಗುಣಸ್ತವಂಗಳಿಂ ಸ್ತುತಿಯಿಸಿ ಮಹಾಭಿಷೇಕಾಷ್ಟ ವಿಧಾರ್ಚ್ಚನೆಯಿಂದರ್ಚ್ಚಿಸಿ ಮಹಾ ಪೂಜೆಯಂ ಮಾಡಿ ತದನಂತರಂ ಗುರುಗಳುಮಂ ವಂದಿಸಿ ಮುಂದೆ ಕುಳ್ಳಿರ್ದ್ದು ಕರಕಮಲಂಗಳಂ ಮುಗಿದು ಧರ್ಮ್ಮ ಸ್ವರೂಪಮಂ ಕೇಳ್ದು ಮತ್ತಮಿಂತೆಂದು ಭಿಂನಪಂಗೆಯ್ದನೀ ಕುಮಾರನಂಬು ಚೆಂಬನೆಂಬನೀತನಾವ ಪಾಪದ ಫಲಮನುಪಾರ್ಜ್ಜಿಸಿದ ಫಲದಿಂದವಯವಂಗಳು ಕ್ಷೀಣಮಾದುದಿದಂ ಬೆಸಸಿಮೆನಲವರಿಂತೆಂದು ಪೇಳ್ದರೀತನೀ ಭವಕ್ಕೇಳನೆಯ ಭವದೊಳು ನಂದಿಮಿತ್ರನೆಂಬನಾದಂದು ಪಿಹಿತಾಸ್ರವ ಭಟ್ಟಾರಕರಧ್ಯಾನಮಂ ಮಾಳ್ಪ ಚೈತ್ಯಾಲಯದೊಳಗೆ ಹಾತಿ ಕಳೆವರಮಂ ತಂದಿಕ್ಕಿದ ಫಲದಿಂ ತನು ನೇತ್ರೇಂದ್ರಿಯದ ಪೂದರ್ಪ್ಪು ಗೆಟ್ಟುದು ಮುಂನಮಾ ದೇವರಷ್ಟ ವಿದಾರ್ಚ್ಛನಾ ದ್ರವ್ಯಂಗಳಂ ಕೊಂಡಾಡಿದ ಫಲದಿಂ ರಸನ ಘ್ರಾಣೀಂದ್ರಿಯದ ಪೊಡರ್ಪ್ಪುಗೆಟ್ಟುದು | ಮುಂನಮಾ ದಿವ್ಯ ತಪೋಧನರ ಪರಮಾಗಮದ ಪುಸ್ತಕಮಂ ಕ್ಷೇತ್ರ ಸುದ್ದಿಯಿಲ್ಲದ ಸ್ಥಳಕ್ಕೀಡಾಡುವನಪ್ಪುದುಱಿಂದೀ ಭವದೊಳೀ ಕುಮಾರಂಗೆ ಶ್ರೋತ್ರೇಂದ್ರಿಯದ ಪೊಡರ್ಪ್ಪುಗೆಟ್ಟುದೆಂದು ಪೇಳೆ ಕೇಳ್ದು ಮತ್ತಮೀತಂಗೀ ಭವದೊಳೀ ಶರೀರದವಸ್ತೆ ಪಿಂಗಿ ಪೋಪಂತುಟಂ ನಿಂಮಡಿಗಳು ಬೆಸಸಿಮೆಂದು ಭಿಂನಪಂಗೆಯ್ಯ ಲವರಿಂತೆಂದು ಪೇಳ್ದರು ಸಕಲ ಕರ್ಮ್ಮ ಕ್ಷಯ ಕಾರಣಮಪ್ಪ ವಸ್ತು ಕಲ್ಯಾಣಮೆಂಬ ನೋಂಪಿಯಂ ನೋಂತು ಮಿರಲೀ ಭವದೊಳೆ ಪ್ರತ್ಯಕ್ಷಂ ಕಾಮದೇವ ಸಂನಿಭನಕ್ಕುಮೆನಲಾ ನೋಂಪಿಯ ವಿಧಾನಮಂ ಸವಿಸ್ತರಂ ಬೆಸಸಿಮೆನಲವರಿಂತೆಂದರಾವು ದಾನೊಂದು ನಂದೀಶ್ವರದಷ್ಟಮಿಯೊಳು ಶುಚಿರ್ಬ್ಬೂತರಾಗಿ ಚೈತ್ಯಾಲಯಕ್ಕೆ ಬಂದು ಗುರುಗಳ ಕಯ್ಯಲಿ ನೋಂಪಿಯಂ ಕೈಕೊಂಬುದಷ್ಟಾಹ್ನಿಕದೆಂಟು ದಿನಂ ಬ್ರಹ್ಮಚರ್ಯಮಂ ಕೈಕೊಂಬುದು ನಂದಾದೀವಿಗೆಯಂ ಕುಂದದೆ ನಡಸೂದಷ್ಟಮಿಯ ದಿನಂ ದೇವರ್ಗ್ಗಭಿಷೇಕಾಷ್ಟ ವಿಧಾರ್ಚ್ಛನೆ ಯಂ ಮಾಡಿ ಕಥೆಯಂ ಕೇಳ್ದೊಂದು ಜಪಮಂ ಮಾಡಿ ತಾನುಂಬ ವಸ್ತುವಿನೊಳೊಂದು ವಸ್ತುವಂ ಕೊಂಬುದು ನವಮಿ ದಿನದೊಳಂ ಪೊರ್ವ್ವೋಕ್ತಕ್ರಮದಿಂದೆರಡು ಜಪಮಂ ಮಾಡಿ ಋಷಿಯರಂ ನಿಲಿಸಿ ನಿರಂತರಾಯಮಂ ಮಾಡಿಯೆರಡು ವಸ್ತುವಂ ಕೊಂಬುದು ದಶಮಿ ದಿನದೊಳು ಮೂಱು ಜಪಮಂ ಮಾಡಿ ಮೂಱು ವಸ್ತುವಂ ಕೊಂಬುದು ಯೇಕಾದಶೀ ದಿನದಲ್ಲಿ ನಾಲ್ಕು ಜಪಮಂ ಮಾಡಿ ನಾಲ್ಕು ವಸ್ತುವಂ ಕೊಂಬುದು ದ್ವಾದಶಿಯ ದಿನದಲ್ಲಿಯುಂ ನಾಲ್ಕು ಜಪಮಂ ಮಾಡಿ ನಾಲ್ಕು ವಸ್ತುವಂ ಕೊಂಬುದು ತ್ರಯೋದಶಿಯ ದಿನದಲ್ಲಿ ಮೂಱು ಜಪಮಂ ಮಾಡಿಯೆರಡು ವಸ್ತುಮಂ ಕೊಂಬುದು | ಪಾಡ್ಯದ ದಿನದಲ್ಲಿ ಶ್ರುತ ಪೂಜೆಯಂ ಮಾಡಿ ಗುರುಗಳಂ ನಿಲಿಸಿ ನಿರಂತರಾಯಮಂ ಮಾಡಿಸಿ ತಾನೇಕ ಭುಕ್ತಮಂ ಮಾಳ್ಪುದು | ಯೀ ಕ್ರಮದಿಂದೆಂಟುವರುಷಂ ನೋಂತು ಕಡೆಯೊಳುದ್ಯಾಪನೆಯ ಮಾಡಿ ಪಂಚ ಮಂಡಲೋದ್ಧರಣ ಕ್ರಮದಿಂದಭಿಷೇಕ ಪೂಜೆಯಷ್ಟವಿಧಾರ್ಚ್ಚನೆಯಂ ಕ್ರಮದಿಂ ಪ್ರತ್ಯೇಕಮೆಯ್ದಿ ಚರುಸಮನ್ವಿತವಾಗಿ ಶಾಂತಿಧಾರೆಯಂ ಕೊಟ್ಯರ್ಗ್ಘ್ಯಂ ಕೊಟ್ಟು ಕಡೆಯೊಳು ಶ್ರುತಸ್ಕಂಧಮಂ ಸ್ಥಾಪ್ಯಂ ಮಾಡಿ ಶ್ರುತಪಾವಡೆ ಸಮನ್ವಿತವಾಗಿ ಶ್ರುತಮಂ ಪೂಜಿಸಿ ಗುರುವಿಗೆ ಪಾದರ್ಚ್ಚನೆಯಂ ಮಾಡಿ ಕಥೆಯಂ ಕೇಳ್ದು ಯಿಪ್ಪತ್ತನಾಲ್ಕು ತಂಡ ರುಷಿಯರ್ಗ್ಗೆ ತಟ್ಟು ಕುಂಚ ಠವಣೆ ಕೋಲು ಶ್ರುತ ಪಾವಡೆಯಂ ಕೊಡುಉದನಿತೆಯಜ್ಜಿಯರ್ಗ್ಗೆ ವಸ್ತ್ರದಾನಮಂಮಾಳ್ದುದು ದೀನಾನಾಥರ್ಗ್ಗೆ ಶಕ್ತಿಗೆ ತಕ್ಕ ಹಾಂಗೆ ಆಹಾರದಾನ ವಸ್ತ್ರದಾನ ಸುವರ್ನ್ನ ದಾನಮಂ ಮಾಳ್ಪುದು ಬಡವರು ಶಕ್ತಿಗೆ ತಕ್ಕಂತು ಮಾಳ್ಪುದೆಂದಂತು ಪೇಳೆ ಕೇಳ್ದರಸನುಮರಸಿಯು ಪಿರಿದು ಸಂತೋಷಂಬಟ್ಟು ಗುರುಗಳಂ ಬೀಳ್ಕೊಂಡು ಮಗುಳ್ದುಬಂದು ಪುರಮನರಮನೆಯಂ ಪೊಕ್ಕು ಯಥಾಕ್ರಮದಿಂ ಕುಮಾರನ ನೋನಿಸಿದೊಡಾಭವದೊಳೆ ಸಕಲಾವಯಂಗಳ್ಸಂಪೂರ್ಣ್ಣನಾಗಿ ಜ್ಞಾನಾವರಣೀಯಂ ಮೊದಲಾದ ಕರ್ಮ್ಮಂಗಳ ಕ್ಷಯೋಪಶಮದಿಂ.. (ತ್ರುಟಿತ) ಜ್ಞಾನಂ ಮೊದಲಾದ ಸಕಲ ಕಳಾಕುಶಲಮಂ ಸೌಂದರ ರೂಪನುಂ ಸರ್ವ್ವ ಲಕ್ಷಣ ಸಂಪೂರ್ಣ್ಣನುಮಾದೊಡರ ಸನುಮರಸಿಯಂ ಪ್ರಧಾನರುಂ ಸಮಸ್ತ ಪರಿವಾರಮುಂ ಕುಮಾರನ ರೂಪು ಲಾವಣ್ಯಮಂಕಂಡು ಧರ್ಮ್ಮದ ಮಹಾತ್ಮ್ಯೆಗೆ ಮೆಚ್ಚಿ ಸಂತೋಷಂಬಟ್ಟು ನೋಂಪಿಯಂ ಕೈಕೊಂಡು ಯಥಾಕ್ರಮದಿಂ ನೋಂತುಜ್ಜಯಿಸಿದರಿಂತೂ ||
ಅರಸನುಮರಸಿಯು ಸುತನುಂ
ಪರಿವಾರಮುಮಿಷ್ಟವಿಷ್ಟ ಪುರಜನಮೆಲ್ಲಂ
ನಿರುತಂ ಸುಖಮಂ ಪಡೆದ
ರ್ಪ್ಪರಮಾರ್ಥ್ಥಂ ನೋಂತಫಲದಿ ಕಲ್ಯಾಣಮುಮಂ ||
ಯಿಂತೀ ವಸ್ತು ಕಲ್ಯಾಣದ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಕ್ರಮದಿಂದೊಡಂಬಟ್ಟೆವರ್ಗ್ಗಂ ಮಂಗಳ ಮಹಾಶ್ರೀ
 
ನೋಂಪಿಯ ಕಥೆಗಳು: ೬೨. ವಿನಯಸಂಪತ್ತಿಯ ನೋಂಪಿಯಕಥೆ
ಕಂ || ಕಾರುಣಜಲನಿಧಿಯೆನಿಸಿದ
ವೀರ ಜಿನಂಗೆರಗಿ ಭಕ್ತಿಯಂ ವಿರಚಿಸುವೇಂ
ಸಾರತರಮಪ್ಪ ನೋಂಪಿಯ
ನಾರಾಧಿಸು ವಂದುವಿಧಿಯನುಜ್ಜವಣೆಯುಮಂ ||
ವ || ಅದೆಂತೆದೋಡೀ ಜಂಬೂದ್ವೀಪದ ಭರತಕ್ಷೇತ್ರದೊಳು ಮಗಧೆ ಎಂಬುದು ನಾಡು ರಾಜಗೃಹಮೆಂಬುದು ಪೊಳಲದನಾಳ್ವಂ ಶ್ರೇಣಿಕ ಮಹಾರಾಜನಾತನ ಪಟ್ಟದರಸಿ ಚೇಳಿನಿಯೆಂಬುವಳಾದಳಂತವರೀರ್ವ್ವರುಂ ಸಂಖಸಂಕಥಾ ವಿನೋದದಿಂ ನೆಲಸಿರ್ದ್ದುದಂ ಋಷಿ ನಿವೇದಕನಿಂದಮರಿದು ಶ್ರೇಣಿಕ ಮಹಾರಾಜ ನಾತ್ಮೀಯವಲ್ಲಭೆಯರಪ್ಪ ಚೇಳಿನಿ ಮನೋಹರಿ ಜಯಾವತಿ ವಿಜಯ ಸುಮತಿ ವಸ್ಯ್ಧೆ ನಂದಿ ಲಕ್ಷ್ಮಣೆ ಮಾಯವತಿ ವಿಮಳೆ ಸುಭದ್ರೆ ಶ್ಯಾಮೆಯೆಂಬೀ ಪನ್ನೀರ್ವ್ವರ್ಬೆರಸು ವಂದನಾಭಕ್ತಿಗೆ ಪೋಗಿ ಸಮವಸರಣಮಂ ಪೊಕ್ಕು ಗಂಧಕುಟಿಯಂ ತ್ರಿಃಪ್ರದಕ್ಷಿಣಂ ಗೆಯ್ದು ಜಿನಪತಿಯನಭ್ಯರ್ಚ್ಚಿಸಿ ಗೌತಮಾದಿ ಮುನಿಮುಖ್ಯರಂ ವಂದಿಸಿ ಧರ್ಮ್ಮಮಂ ಕೇಳ್ದನಂತರಂ ಗೌತಮಗಣಧರರನಿಂತೆಂದು ಬೆಸಗೊಂಡನೆಲೆ ಸ್ವಾಮಿ ಎನ್ನಪನ್ನೀರ್ವರು ಸ್ತ್ರೀಯರ್ಕ್ಕಳು ಪೂರ್ವ್ವಭವದೊಳಾವ ಪುಣ್ಯಮಂ ನೆರಪಿದರದಂ ಬೆಸಸಿಮೆಂದರೆ ಗಣಧರರಿಂತೆಂದು ನಿರೂಪಿಸಿದರೀ ಪನ್ನೀರ್ವ್ವರುಂ ಮೂರನೆಯಭವದೊಳುಜ್ಜಯಿನಿಯೆಂಬ ಪೊಳಲಲ್ಲಿಯ ಪರದರಮಕ್ಕಳು ಪಿಹಿತಾಸ್ರವ ಭಟ್ಟಾರಕರ ಪಕ್ಕದಿ ನೋಂಪಿಯಂ ಕೈಕೊಂಡು ಕಡೆಯೊಳ್ಸಮಾಧಿಯಿಂ ಮುಡುಪಿ ಸೌಧರ್ಮ್ಮ ಕಲ್ಪದೊಳು ದೇವಿಯರಾಗಿ ವಿಶೇಷ ಪುಣ್ಯಂದಿದಮಲ್ಲಿಂದಿಲ್ಲಿ ನಿನಗೆ ಪ್ರಾಣವಲ್ಲಭೆಯರಾದರಿವರು ನೋಂತ ನೋಂಪಿಗಳಾವುದೆನೆ ವಿನಯಸಂಪತ್ತಿಯಂ ಚೇಳಿನಿನೋಂತಳು ಕಲ್ಪಾಮರಮೆಂಬ ನೋಂಪಿಯಂ ಜಯಾವತಿ ನೋಂತಳು ಕೇವಳಬೋಧಿಯಂ ವಿಜಯ ನೋಂತಳು ಚಾರಿತ್ರಮಾನಮೆಂಬ ನೋಂಪಿಯಂ ಸುಮತಿನೋಂತಳು ಶ್ರುತಸ್ಕಂದಮೆಂಬ ನೋಂಪಿಯಂ ವಸುಧೆ ನೋಂತಳು ತ್ರೈಳೋಕ್ಯಸಾರಮೆಂಬ ನೋಂಪಿಯಂ ನಂದಮಹಾದೇವಿ ನೋಂತಳು ಕಂದರ್ಪಸಾಗರಮಂ ಮನೋಹರಿ ನೋಂತಳು ದುರ್ಗ್ಗತಿ ನಿವಾರಣಮಂ ಲಕ್ಷ್ಮೀಮತಿ ನೋಂತಳು ಕಲ್ಯಾಣ ತಿಲಕಮಂ ಮಾಯಾವತಿ ನೋಂತಳು ಅನಮ್ತಸುಖಮಂ ವಿಮಲೆ ನೋಂತಳು ಸಮಾಧಿ ವಿಧಾನಮಂ ಸುಭದ್ರೆ ನೋಂತಳು ಭವದುಃಖನಿವಾರಣಮಂ ಶ್ಯಾಮಾದೇವಿ ನೋಂತಳು ಇಂತೀ ಪನ್ನೆರದು ನೋಂಪಿಯಂ ಪನ್ನೀರ್ವರು ನೋಂತು ನಿನಗೆ ಪ್ರಾಣವಲ್ಲಭೆಯರಾದರು ಇಂತು ಶ್ರೇಣಿಕಮಹಾರಾಜಂಗೆ ಗೌತಮಸ್ವಾಮಿಗಳು ವೆಸಸಿದರಲ್ಲದೆ ಮುಂದೆ ಕುಂಡಕುಂದಾಚಾರ್ಯ್ಯರು ಚತುರಂಗುಲ ಚಾರಣಋದ್ದಿ ಸಂಪನ್ನರಾದುದನರಿದು ಯಿರ್ವ್ವರ್ಚಾರಣರುಗಳು ಪೂರ್ವ್ವವಿದೇಹದಿಂ ಬಂದು ವಿದೇಹಕ್ಕೊಡಕೊಂಡು ಪೋಗಿ ಶ್ರೀಧರತೀರ್ತ್ಥಕರ ಸಮವಸರಣಕ್ಕೊಡಗೊಂಡುಪೋಗಿ ದೇವರಂ ಕಂಡಲ್ಲಿ ತಮಗೆ ಮೊದಲೆ ಸಂದೇಹಗಳಪ್ಪ ಪದಾರ್ಥಂಗಳೆಲ್ಲಮಂ ಬೆಸಗೊಂಡು ತಿಳಿದು ಮತ್ತಂ ಸರ್ವ್ವಜೀವಸಹಿತಹೇತುವಾಗಿ ಸುಖದಿಂ ನೋನಲು ತಕ್ಕ ಸ್ವರ್ಗ್ಗ ಮೋಕ್ಷಮನೆಯ್ದಿ ಸುವುಪಾಯಮಪ್ಪ ಪನ್ನೆರಡು ತಿಂಗಳಿಗೆ ಪನ್ನೆರಡು ನೋಂಪಿಗಳಂ ಸವಿಸ್ತರಂ ಕೇಳಿ ಸಂತೋಷಂಬಟ್ಟಿರೆ ಮುನ್ನಕೊಂಡುಪೋದ ಚಾರಣರುಗಳು ಪುನಹ ಭರತಕ್ಷೇತ್ರಕ್ಕೆ ತಂದಿಳಿಪಿ ಪೋದರು ಮತ್ತಂ ಅವರು ಭವ್ಯ ಜನಂಗಳ್ಗೆ ಆ ನೋಂಪಿಗಳಂ ಪೇಳ್ದು ನೆಗಳುತ್ತಂಬರೆ ಶ್ರೀಮದಿಂದ್ರನಂದಿಸಿದ್ಧಾಂತಿಗಳು ಪನ್ನೆರಡು ತಿಂಗಳಿಗೆ ಪನ್ನೆರಡು ನೋಂಪಿಯಂ ತಿಳಿದುಕೊಂಡು ನೋಂಪಿಯ ತೆರನನಿಂತೆಂದು ಪೇಳ್ದರು ವಿನಯ ಸಂಪತ್ತಿಯೆಂಬ ನೋಂಪಿಯಂ ಆಷಾಢಮಾಸದ ಶುಕ್ಲಪಕ್ಷದ ಪ್ರಢಮನಂದೀಶ್ವರದಂದು ಉಪವಾಸಂಗೆಯ್ವುದಾರದೊಡೊಂದು ರಸಪರಿತ್ಯಾಗಮಂ ವಂದು ಪಕ್ಷ ಪರ್ಯ್ಯಂತರಂಮಾಡಿ ಏಕಭುಕ್ತಮಂ ಮಾಳ್ಪುದು ಮತ್ತಂ ಜಿನರಿಗಭಿಷೇಕ ಅಷ್ಟವಿಧಾರ್ಚನೆಯಂ ಮಾಳ್ಪುದು ತ್ರಿಕಾಲದಲ್ಲಿಯೂ ಬೇರೆ ಬೇರೆ ಪಂಚವರ್ಣ್ನದ ರಂಗವಲಿಯನಿಕ್ಕಿ ಹೊತ್ತಿಗೆ ನಾಲ್ಕುನಾಲ್ಕು ಪಿಟ್ಟಿನ ಸೊಡರುಮಂ ಮಾಡಿ ಅರ್ಚಿಸಿ ಮತ್ತಮಿಂತೆಂದೇಳು ದಿವಸಮರ್ಚಿಸಿ ಚತುದರ್ಶಿಯೊಳುಪವಾಸಮಂ ಮಾಳ್ಪುದು ಅರದೊಡೆ ರಸಪರಿತ್ಯಾಗಂ ಗೆಯ್ದು ಯೇಕಭುಕ್ತಮಂ ಮಾಡಿ ಪಗಲುನಾಲ್ಕು ಜಾವದೊಳು ಅಭಿಷೇಕಮಂ ಮಾಡಿಸಿ ಪೂಜೆಯಂ ಮಾಡುವಾಗ ನಾಲ್ಕುಚ್ಛಂದೋಹ ನಾಲ್ಕುಠಾಣ ದೀವಿಗೆ ನಾಲ್ಕು ನೀರಾಂಜನ ನಾಲ್ಕು ಪ್ರತಿಮೆಯಂ ಯಥಾಶಕ್ತಿಯಿಂ ಮಾಡಿಸಿ ನಾಲ್ಕು ಬೆಲ್ಲದಚ್ಚಂ ನೀರಾಂಜನ ಮಾಡಿ ದೇವರ ಮುಂದಿರಿಸುವುದು ನಾಲ್ಕು ತಂಡ ಋಷಿಯರ್ಗ್ಗಾ ಹಾರದಾನ ಮಂ ಮಾಡಿ ತಟ್ಟು ಕುಂಚ ಪುಸ್ತಕ ಮೊದಲಾದವಂ ಕೊಡುವುದು ಅನಿತೆ ಅಜ್ಜಿಯರ್ಗ್ಗುಡ ಕೊಡುವುದು ಈ ನೋಂಪಿಯ ಫಲದಿಂ ವಂದು ಭವದೊಳು ನೋಂತವರೆಲ್ಲರೂ ಮರುಭವದೊಳು ಸತ್ಕುಲಜರುಂ ಗುಣಿಗಳುಂ ಶ್ರೀಮಂತರುಂ ಸ್ತ್ರೀ ಪುರುಷರೊಂದಾಗಿ ಯಿಷ್ಟ ಕಾಮ ಭೋಗಂಗಳನನುಭವಿಸಿ ಪಲಂಬರಿಂ ಬೆಸಕೆಯ್ಸಿಕೊಂಡು ಕಡೆಯೊಳುತ್ತಮ ತಪದಿಂ ಸರ್ವ್ವಶ್ರೀಯೊಳ್ಕೂಡಿರ್ಪರೂ || ವಿನಯ ಸಂಪತ್ತಿಯ ನೋಂಪಿಯ ನೋಂತವರ್ಗಂ ನೋನಿಸಿದವರ್ಗ್ಗಂ ಕ್ರಮದಿಂದೊಡಂಬಟ್ಟವರ್ಗ್ಗಂ ಜಯಮಂಗಳಮಹಾ || ಶ್ರೀ ಶ್ರೀ
ನೋಂಪಿಯ ಕಥೆಗಳು: ೬೩. ಶಿವರಾತ್ರೆ ನೋಂಪಿಯ ಕತೆ
ಶರಣಾಗು ಕಂತುಮದಹರ
ಶರಣಾಗಮರೇಂದ್ರವಂದ್ಯ ನಿರುಪಮ ಮಹಿಮಾ
ಶರಣಾಗನಂತ ಬೋಧಾ
ಶರಣಾಗನೆಗಾವಾವ ಭವದೊಳು ಶ್ರೀ ವೃಷಭಜಿನಾ ||
(ಮನ್ಮಥನ ಮದವನ್ನು ನಾಶಪಡಿಸಿದವನೂ, ದೇವೇಂದ್ರನಿಂದ ವಂದಿಸಿಕೊಂಡಿರುವವನೂ, ಎಣೆಯಿಲ್ಲದ ಮಹಿಮೆಯುಳ್ಳವನೂ, ಅನಂತಜ್ಞಾನವನ್ನು ಪಡೆದವನೂ ಆದ ಎಲೈ ವೃಷಭಜಿನಸ್ವಾಮಿಯೇ ನನಗೆ ಎಲ್ಲಾ ಭವಗಳಲ್ಲೂ ಅನುಗ್ರಹವನ್ನು ಕರುಣಿಸು. )
ಈ ಜಂಬೂದ್ವೀಪದ ಭರತಕ್ಷೇತ್ರದಲ್ಲಿ ಆರ್ಯಖಂಡದೊಳಗೆ ರಾಜಗೃಹವೆಂಬ ನಗರ. ಅದನ್ನು ಆಳುವವನು ಶ್ರೇಣಿಕ ಮಹಾಮಂಡಲೇಶ್ವರ. ಆತನ ಪಟ್ಟದರಸಿ ಚೇಳಿನಿ ಎಂಬಾಕೆ. ಹಾಗೆ ಅವರಿಬ್ಬರೂ ಸುಖ ಸಂಕಥಾ ವಿನೋದದಿಂದ ರಾಜ್ಯವಾಳುತ್ತಿರಲು ಒಂದು ದಿವಸ ವನಪಾಲಕನು ‘ವಿಪುಲಾಚಲದಲ್ಲಿ ಶ್ರೀ ವೀರವರ್ಧಮಾನ ಸ್ವಾಮಿಗಳ ಸಮವಸರಣ ಅವತರಿಸಿದೆ’ ಎಂದು ಹೇಳಿದನು. ಅದನ್ನು ಕೇಳಿ ಸಂತೋಷದಿಂದ ಆನಂದಭೇರಿಯನ್ನು ಹೊಯಿಸಿ ಚೇಳಿನಿ ಸಮೇತ ಹೊರಟನು. ಸಮವಸರಣವನ್ನು ಹೊಕ್ಕು ಶ್ರೀವೀರ ವರ್ಧಮಾನಸ್ವಾಮಿಗಳನ್ನು ನಮಸ್ಕರಿಸಿ ಗೌತಮಸ್ವಾಮಿಗೆ ಎರಗಿ ಧರ್ಮಶ್ರವಣ ಮಾಡಿದನು. ಅನಂತರ ‘ಸ್ವಾಮಿ, ನನಗೆ ಸಕಲ ಸುಖಕರವಾದ ನೋಂಪಿಯನ್ನೂ, ಮೊದಲಲ್ಲಿ ಅದನ್ನು ನೋಂತವರ ಸಂಗತಿಯನ್ನೂ ಬೆಸರಿಸಿ’ ಎಂದನು. ಅವರು ಹೀಗೆಂದರು –
ಈ ಜಂಬೂದ್ವೀಪದ ಐರಾವತ ಕ್ಷೇತ್ರದ ಆರ್ಯಾಖಂಡದ ಪೂರ್ವ ವಿದೇಹದಲ್ಲಿ ಪುಂಡರೀಕಿಣಿ ಎಂಬ ಪುರವಿದೆ. ಅದನ್ನು ಅಳುವವನು ಶೂರಸೇನ ಮಹಾರಾಜ. ಆತನ ರಾಣಿ ಸುಮಂಗಲಾದೇವಿ. ಅವರಿಗೆ ರುದ್ರಸೇನ – ವಿಷ್ಣುವಿನ ಎಂಬ ಇಬ್ಬರು ಕುಮಾರರು ಹುಟ್ಟಿ ಯೌವನ ಕಾಲದಲ್ಲಿ ಸಪ್ತವ್ಯಸನಿಗಳಾಗಿದ್ದರು. ಅವರನ್ನು ನೋಡಿ ಸೂರಸೇನ ಮಹಾರಾಜನು ವೈರಾಗ್ಯದಿಂದ ದೀಕ್ಷೆ ತಲೆದು ಉಗ್ರವಾದ ತಪಸ್ಸನ್ನು ಆಚರಿಸಿ ಶರೀರಭಾರವನ್ನು ಉಳಿದು ಸ್ವರ್ಗದಲ್ಲಿ ದೇವನಾಗಿ ಹುಟ್ಟಿದನು. ಇತ್ತ ರುದ್ರಸೇನ ವಿಷ್ಣುಸೇನರು ಆರ್ತಧ್ಯಾನದಿಂದ ಸತ್ತು ಸಂಸಾರದಲ್ಲಿ ತಿರುಗಿದರು. ಹಲವು ಕಾಲದ ಬಳಿಕ ಅವರಿಬ್ಬರೂ ಹಿಮವದ್ಗಿರಿಯಲ್ಲಿ ಹುಲಿಗಳಾಗಿ ಹುಟ್ಟಿದರು. ಆಗ ಅವರು ಜಯಂಧರ ಚಾರಣ ಮುನಿಗಳನ್ನು ಕಂಡು ಉಪಶಾಂತವನ್ನು ಹೊಂದಿ ಭವಸ್ಮರಣೆ ಪಡೆದರು; ಅವರಿಂದ ಪೂರ್ವವೃತ್ತಂತವನ್ನು ತಿಳಿದರು. ಪಕ್ಷವಾದ ಹಣ್ಣುಗಳನ್ನು ಆಹಾರವಾಗಿ ಸೇವಿಸುತ್ತಾ ಕೆಲವು ದಿನಗಳ ಮೇಲೆ ಸತ್ತು ಸೌಧರ್ಮ ಕಲ್ಪದ ವಿಮಲ ವಿಮಾನದಲ್ಲಿ ಪುಂಡರೀಕ ಮತ್ತು ಚಂದ್ರಾಭ ಎಂಬ ಹೆಸರಿನ ದೇವತೆಗಳಾಗಿ ಹುಟ್ಟಿದರು. ಅಲ್ಲಿಂದ ಬಂದು ಧಾತಕೀಷಂಡ ದ್ವೀಪದ ಪೂರ್ವ ವಿದೇಹದಲ್ಲಿ ಮಂಗಳಾವತಿ ದೇಶದಲ್ಲಿ ಅಯೋಧ್ಯೆಯೆಂಬ ಪಟ್ಟಣವನ್ನು ಆಳುವ ವಿಪುಲಮತಿ ಮಹಾರಾಜನಿಗೂ ಸುಮಂಗಲಾದೇವಿಗೂ ಜಯ – ವಿಜಯರೆಂಬ ಮಕ್ಕಳಾಗಿ ಹುಟ್ಟಿದರು.
ವಿಪುಲಮತಿ ಮಹಾರಾಜನಿಗೆ ವೈರಾಗ್ಯವುಂಟಾಯಿತು. ಆಗ ಜಯನಿಗೆ ಸಾಮ್ರಾಜ್ಯ ಪದವಿಯನ್ನೂ ವಿಜಯನಿಗೆ ಸೇನಾಧಿಪತಿ ಪದವಿಯನ್ನೂ ಕೊಟ್ಟು, ಮೂವತ್ತೆರಡು ರಾಜರುಗಳೊಡನೆ ಶೃತಸಾಗರ ಮುನಿಗಳ ಸಮೀಪದಲ್ಲಿ ದೀಕ್ಷೆ ತೆಗೆದುಕೊಂಡನು. ಆಮೇಲೆ ಉಗ್ರೋಗ್ರವಾದ ತಪಸ್ಸನ್ನು ಆಚರಿಸಿ ಸನತ್ಕುಮಾರಕಲ್ಪದ ಪುಷ್ಪಕ ವಿಮಾನದಲ್ಲಿ ಪುಷ್ಪಕೇತುವೆಂಬ ದೇವನಾದನು.
ಇತ್ತ ಜಯನು ಷಟ್ಖಂಡಪತಿಯಾಗಿರಲು ಒಂದು ದಿವಸ ಮತಿಸಾಗರ ಕೇವಲಿಗಳ ಸಮವಸರಣಕ್ಕೆ ಹೋಗಿ ವಂದನಪೂರ್ವಕಾನಂತರದಲ್ಲಿ ಭವನಸಂತಾಪನಾಶವಾದ ಸಕಲ ಸುಖಕರವಾದ ನೊಂಪಿಯನ್ನು ತಿಳಿಸಬೇಕೆಂದು ಬೆಡಿದನು. ಅವರು ಇಂತೆಂದರು –
ಮಾಘಮಾಸದ ಕೃಷ್ಣಪಕ್ಷದ ಚತುದರ್ಶಿಯಲ್ಲಿ ಪುರುದೇವಜೀನನಿಗೆ ಪರಿನಿಷ್ಕ್ರಮಣವಾಯಿತು. ಅದರಿಂದ ಶುಚಿರ್ಭೂತರಾಗಿ ಚೈತ್ಯಾಲಯಕ್ಕೆ ಹೋಗಿ ಜಿನನಿಗೆ ಪೂಜಿಸಿ ನಮಸ್ಕರಿಸಿ ಗುರುಸಾಕ್ಷಿಯಾಗಿ ಏಕಭುಕ್ತವನ್ನಾಗಲಿ ಉಪವಾಸವನ್ನಾಗಲೀ ಕೈಗೊಂಡು ರಾತ್ರಿಯಲ್ಲಿ ಆದಿನಾಥನಿಗೆ ಅಭಿಷೇಕ ಪೂಜೆಯನ್ನು ಮಾಡುವುದು. ಅನಂತರ ಮಂತ್ರಪೂರ್ವಕವಾಗಿ ಅಷ್ಟವಿಧಾರ್ಚನೆ ಮಾಡುವುದು. ಈ ಪ್ರಕಾರವಾಗಿ ನಾಲ್ಕು ಅಭಿಷೇಕ ಪೂಜೆಯನ್ನು ಮಾಡಿ ಜಾಗರವಿದ್ದು ಕತೆಯನ್ನು ಕೇಳುವುದು.
ಮರುದಿವಸ ಪಂಚಭಕ್ಷ ಪಾಯಸಗಳೊಡನೆ ಅಷ್ಟವಿಧಾರ್ಚನೆ ಮಾಡಿ ಉತ್ಸಾಹದಿಂದ ತೂರ್ಯತ್ರಯವೆರಸಿ ಚೈತ್ಯಾಲಯವನ್ನು ಮೂರು ಸಲ ಬಲಗೊಂಡು ಮಹಾ ಅರ್ಘ್ಯವನ್ನು ಎತ್ತುವುದು. ತದನಂತರ ಪಂಚಭಕ್ಷ್ಯಪಾಯಸವನ್ನು ಹೊಸ ಪಟ್ಟಣಗಳಲ್ಲಿಟ್ಟು ಐದು ಬಾಯಿನಗಳನ್ನು ಜೈನ ಉಪಾಧ್ಯಾಯರಿಗೆ ಕೊಡುವುದು. ಚಾತುರ್ವರ್ಣಕ್ಕೆ ಆಹಾರಾದಿ ದಾನವನ್ನು ಕೊಡುವುದು. ತಾನೂ ಪಾರಣೆಯನ್ನು ಮಾಡುವುದು. ಈ ಕ್ರಮದಿಂದ ಐದೈದು ವರ್ಷ ನೋಂತು ಉದ್ಯಾಪನೆಯಲ್ಲಿ ಚತುರ್ವಿಂಶತಿ ತೀರ್ಥಕರ ಪ್ರತಿಮೆಯನ್ನು ಮಾಡಿಸಿ, ಪ್ರತಿಷ್ಠಾವಿಧಾನದಿಂದ ಪ್ರತಿಷ್ಠೆಯನ್ನು ಮಾಡಿಸುವುದು. ದೇವರಿಗೆ ಕಪಿಲೆಯನ್ನು ಕೊಡುವುದು. ಯಥಾಶಕ್ತಿಯಿಂದ ಚಾತುರ್ವರ್ಣಕ್ಕೆ ಆಹಾರಾದಿ ದಾನವನ್ನು ಮಾಡುವುದು – ಇದು ಉದ್ಯಾಪನೆಯ ಕ್ರಮ – ಎಂಬುದಾಗಿ ಮತಿಸಾಗರ ಕೇವಲಿಗಳು ನಿರೂಪಿಸಿದರು.
ಇದನ್ನು ಜಯಚಕ್ರವರ್ತಿ ಕೇಳಿ, ವಿಜಯ ಮೊದಲಾದ ಮುಕುಟಬದ್ಧರ ಸಹಿತ ಶಿವರಾತ್ರೆಯ ನೋಂಪಿಯನ್ನು ಕಗೊಂಡು ನೋಂತು ಹಲವು ಕಾಲ ರಾಜ್ಯ ಸುಖವನ್ನು ಅನುಭವಿಸಿ ವೈರಾಗ್ಯದಿಂದ ಶ್ರೀ ವಿಜಯನೆಂಬ ಕುಮಾರನಿಗೆ ರಾಜ್ಯವನ್ನು ಕೊಟ್ಟು ವಿಜಯಾದಿ ಪಂಚಶತ (೫೦೦) ಮುಕುಟಬದ್ಧರ ಸಹಿತ ಗಿರಿಕೂಟಾಚಲಕ್ಕೆ ಹೋಗಿ ಮತಿಸಾಗರ ಕೇವಲಿಗಳ ಸಮೀಪದಲ್ಲಿ ದೀಕ್ಷೆಯನ್ನು ಕೈಗೊಂಡು ಉಗ್ರೋಗ್ರ ತಪಸ್ಸು ಮಾಡಿದನು. ಘಾತಿಕರ್ಮವನ್ನು ನಾಶಮಾಡಿ ಗಂಧಕುಟಿಯಲ್ಲಿ ನಿಂತು ನಾನಾ ದೇಶಗಳನ್ನು ವಿಹಾರಿಸಿ ಕೈಲಾಸಗಿರಿಗೆ ಹೋಗಿ ಹುಕ್ಲಧ್ಯಾನದಿಂದ ಘಾತಿ ಅಘಾತಿ ಕರ್ಮಗಳನ್ನು ಕೆಡಿಸಿ ಮುಕ್ತಿಗೆ ಸಂದರು. ಇತ್ತ ವಿಜಯಮುನಿಗಳು ತಪದಿಂದ ಸರ್ವಾರ್ಥ ಸಿದ್ದಿಗೆ ಹೋದರು. ಉಳಿದ ಮುನಿಗಳ ಸೌಧರ್ಮಕಲ್ಪದಲ್ಲಿ ಹುಟ್ಟಿದರು – ಎಂದು ಗೌತಮ ಸ್ವಾಮಿಗಳು ಶ್ರೇಣಿಕ ಮಹಾಮಂಡಲೇಶ್ವರನಿಗೆ ಹೇಳಿದರು.
ಇದನ್ನು ಕೇಳಿ ಶ್ರೇಣಿಕನೂ ಕೈಗೊಂಡು ರಾಜಗೃಹಕ್ಕೆ ಹೋಗಿ ಮುನಿ ನಿರೂಪಿಸಿದ ಕ್ರಮದಿಂದ ಚೇಳಿನಿ ಸಹಿತ ನೋಂತು ಉದ್ಯಾಪನೆಯನ್ನು ಮಾಡಿ ಹಲವು ಕಾಲ ಸುಖವನ್ನು ಅನುಭವಿಸುತ್ತಿದ್ದರು.
ಹೀಗೆ ಶಿವರಾತ್ರಿಯ ನೊಂಪಿಯನ್ನು ಭಕ್ತಿಪೂರ್ವಕವಾಗಿ ನೋಂತವರಿಗೂ ನೋನಿಸಿದವರಿಗೂ ಸ್ವರ್ಗಮೋಕ್ಷಗಳು ದೊರೆಯುತ್ತವೆ.
ಮಂಗಳಮಹಾ
ನೋಂಪಿಯ ಕಥೆಗಳು: ೬೪. ಶುಕ್ರವಾರದ ನೋಂಪಿ ಕಥೆ
          ಶ್ರೀಮತ್ಪರಮ ಗಂಭೀರ ಸ್ಯಾದ್ವಾಮೋಘ ಲಾಂಛನಂ
ಜೀಯಾತ್ ತ್ರೈಲೋಕ್ಯ ನಾಥಸ್ಯ ಶಾಸನಂ ಜಿನಶಾಸನಂ ||
ರಾಗ – ದ್ವೇಷ – ಮೋಹಾದಿ ದೋಷಗಳಿಲ್ಲದವರೂ ಅನಂತ ಜ್ಞಾನ ಅನಂತ ದರ್ಶನ ಅನಂತ ಶಕ್ತಿ ಅನಂತ ಸುಖಗಳಿಗೆ ಒಡೆಯರೂ ಕೈಲಾಸ ಪರ್ವತದ ಶಕಟ ಮುಖ್ಯ ಎಂಬ ಉದ್ಯಾನವನದಲ್ಲಿ ದೇವತೆಗಳು ನಿರ್ಮಿಸಿದ ಸಮವಸರಣ ಮಹಾಸಭೆಯ ಭೂಮಿಯಲ್ಲಿ ವಿರಾಜಿಸುತ್ತಿರುವ ಲಕ್ಷ್ಮೀ ಮಂಟಪದ ಮಧ್ಯೆ ಹನ್ನೆರಡು ಕೂಟಗಳಿಂದ ಸುತ್ತುವರಿದಿರುವ ಮೂರು ಜಗಲಿಗಳುಳ್ಳ ತ್ರಿಮೇಖಲಾ ಪೀಠದ ನಡುವಿನಲ್ಲಿ ಅರಳಿರುವ ಸಾವಿರದೆಂಟು ಎಸಳಿನ ಹೊಂದಾವರೆಯ ಮಧ್ಯ ಕರ್ನಿಕೆಯ ಮೇಲೆ ನಾಲ್ಪೆರಳು ಅಂತರದಲ್ಲಿ ಕಮಲವನ್ನು ಸೋಂಕದೆ ವಿರಾಜಮಾನವಾಗಿರುವ ಭಗವಾನ್ ಋಷಭ ತೀರ್ಥಂಕರರಿಗೆ ಸುರೇಂದ್ರ – ನರೇಂದ್ರ – ನಾಗೇಂದ್ರಾದಿಗಳು ಇಕ್ಕೆಲದಲ್ಲಿ ಚಾಮರವನ್ನು ಬೀಸುತ್ತಿರಲು, ಪ್ರಜಾಪತಿ ಮಹಾರಾಜನು ತನ್ನ ಪಟ್ಟದರಸಿ ಮಹಾದೇವಿಯೊಡನೆ ಭಗವಂತನ ದಿವ್ಯ ದರ್ಶನಕ್ಕಾಗಿ ಸಮವಸರಣದತ್ತ ಬರುತ್ತಿರಲು, ದೂರದಿಂದ ಸುಜ್ಞಾನ ಸ್ವರೂಪನಾದ ಭಗವಂತನನ್ನು ಕಣ್ತುಂಬ ನೋಡಿ, ಮನದಣಿಯೆ ನೆನೆದು, ನಲಿದು, ಹಾಡಿ, ಕೊಂಡಾಡಿ, ಸಂತೋಷದಿಂದ ಹಿರಿಹಿರಿ ಹಿಗ್ಗಿದನು. ಕಣ್ಣಲ್ಲಿ ಸಂತಸದ ನೀರು ತುಂಬಿ ಬರಲು ಮುಂದೆ ಬಂದು, ಜಗದೀಶ್ವರನನ್ನು ಕಂಡು ತಾನು ತನ್ನ ವಲ್ಲಭೆಯೊಡನೆ ತ್ರಿಪದಕ್ಷಿಣೆ ಬಂದು ದಿವ್ಯವಾದ ಪುಷ್ಪಹಾರಗಳಿಂದರ್ಚಿಸಿ ಸಾಷ್ಟಾಂಗ ಪ್ರಣಾಮವನ್ನು ಮಾಡುತ್ತಾ ಕೊಂಡಾಡಿದನು.
ಅಲ್ಲಿಯೇ ಮುಂದೆ ಶ್ರುತ ಮಂಟಪದಲ್ಲಿ ಕುಳಿತಿದ್ದ ಗಣಧರ ಪರಮೇಷ್ಠಿಗಳು ಸುರೇಂದ್ರ – ನರೇಂದ್ರ – ನಾಗೇಂದ್ರಾದಿ ಸಮಸ್ತ ಪ್ರಾಣಿಗಳಿಗೆ ಧರ್ಮೋಪದೇಶ ಕೊಡುತ್ತಿರುವುದನ್ನು ನೋಡಿ ರಾಜನೂ ರಾಜ್ಞಿಯೂ ಗಣಧರರನ್ನು ಸುಗಂಧ ಪುಷ್ಪಾದಿಗಳಿಂದ ಪೂಜಿಸಿ, ಸ್ತುತಿಸಿ, ವಂದಿಸಿ ಅವರ ಮುಂದೆ ಕುಳಿತು ಧರ್ಮೋಪದೇಶವನ್ನು ಕೇಳಿ ಕೊನೆಗೆ ಕೈ ಮುಗಿಯುತ್ತಾ – ‘ಗಣಧರ ಗುರುಗಳೆ | ನನ್ನದೊಂದು ಬಿನ್ನಪ. ಈ ಸಮವಸರಣದಲ್ಲಿ ಅರುವತ್ತಾರು ಸಾವಿರ ಪರಿವಾರ ದೇವಿಯರೊಡಗೂಡಿ ತ್ರಿಜಗದಾರಾಧ್ಯರಾದ ವೃಷಭ ತೀರ್ಥಂಕರರ ಪಾದಪದ್ಮಗಳ ಸೇವೆಯಲ್ಲಿ ತತ್ಪರಳಾದ ಜ್ವಾಲಾಮಾಲಿನೀ ದೇವಿಗೆ ಈ ತರದ ಸಿರಿ – ಸಂಪತ್ತು, ರೂಪ – ವಿಭವ, ಸುಖ. ಸೌಭಾಗ್ಯಗಳು ಅದಾವ ನೋಂಪಿಯನ್ನು ನೋಂತ ಫಲದಿಂದ ದೊರೆಕೊಂಡಿತು?’ ಎಂದು ಕೇಳಲು ಗುರು ಗಣಧರ ಪರಮೇಷ್ಠಿಗಳು ಹೇಳಿದರು :
‘ಈ ಜಂಬೂ ದ್ವೀಪದ ಭರತ ಕ್ಷೇತ್ರದಲ್ಲಿ ಆರ್ಯಾ ಖಂಡವಿದೆ. ಅದರಲ್ಲಿ ಮಗಧವೆಂಬ ರಾಜ್ಯದೊಳಗೆ ರಾಜಪುರವೆಂಬುದೊಂದು ನಗರ. ಆ ನಗರಕ್ಕೆ ಪ್ರೀತಿ ವರ್ಧನನೆಂಬುವನು ಆಳರಸು. ಆತನರಸಿ ರತ್ನಮಾಲೆ. ಅದೇ ಊರಿನಲ್ಲಿ ಸೋಮದತ್ತನೆಂಬ ಒಬ್ಬ ರಾಜಶ್ರೇಷ್ಠಿ. ಆತನ ಮಡದಿ ಅನಂತಮತಿ. ಇವರಿಬ್ಬರಿಗೆ ಕನಕ ಮಂಜರಿ ಎಂಬುವಳು ಮಗಳು. ನವಯೌವನತಿಯಾದ ಆಕೆಯು ಒಂದು ದಿನ ಊರ ಹೊರಗಣ ಉದ್ಯಾನವನದ ಮಧ್ಯದಲ್ಲಿ ಶೋಭಿಸುಸ ಜಿನಮಂದಿರಕ್ಕೆ ಹೋಗಿ ಜಿನರಾಜನನ್ನು ವಂದಿಸಿ, ಪೂಜಿಸಿ, ಪ್ರಾರ್ಥಿಸಿದಳು : ‘ಭಗವಾನ್ ! ನನಗೆ ಲೋಕೋತ್ತರ ಗುಣಶಾಲಿಯಾದ ಪತಿಯು ಪ್ರಾಪ್ತನಾದರೆ ನಿನ್ನ ಅಡಿದಾವರೆಗಳನ್ನು ಸಾವಿರದೆಂಟು ಕೆಂದಾವರೆಗಳಿಂದ ಅರ್ಚಿಸುವೆನು.” ಎಂದು ಹರಕೆಯನ್ನು ಹೊತ್ತಳು. ಅಲ್ಲಿಂದ ಮನೆಗೆ ಬಂದು ಒಂದು ತಿಂಗಳು ಕಳೆಯಿತು. ಒಂದು ದಿನ ಕನಕಮಂಜರಿಯು ವನವಿಹಾರಕ್ಕಾಗಿ ಹೋಗಿದ್ದಾಗ ಚಕ್ರವರ್ತಿಯ ಕುಮಾರನಾದ ಪುಂಡರೀಕನು ಸೌಂದರ್ಯವನ್ನು ಕಂಡು ಅವಳಲ್ಲಿ ಅನುರಕ್ತನಾದ. ಈ ವಿಚಾರವನ್ನು ತಿಳಿದ ಮಂತ್ರಿಗಳು ಚಕ್ರವರ್ತಿಗೆ ಈ ಸುದ್ಧಿಯನ್ನು ತಿಳಿಸಲು ರಾಜನು ತನ್ನ ಪರಿವಾರದೊದನೆ ರಾಜಶ್ರೇಷ್ಠಿ ಇದ್ದ ರಾಜಪುರಕ್ಕೆ ಬಂದು ತನ್ನ ಮಗನಿಗೆ ನಿಜಸುತೆಯನ್ನು ಧಾರೆ ಎರೆದು ಕೊಡಬೇಕೆಂದು ಸೆಟ್ಟಿಯನ್ನು ಪ್ರಾರ್ಥಿಸಿದನು. ಸೆಟ್ಟಿಯು ಇದಕ್ಕೆ ಒಡಂಬಟ್ಟು ತನ್ನ ಕುಮಾರಿಯಾದ ಕನಕಮಂಜರಿಯನ್ನು ಪುಂಡರೀಕನಿಗೆ ಧಾರೆ ಎರೆದು ಕೊಟ್ಟ. ಕನಕಮಂಜರಿಯು ಪುಂಡರೀಕನನ್ನು ಪಡೆದು ಸಂತಸ ಭರಿತಳಾದಳು. ಧನ – ಕನಕ, ಭೋಗ – ಭಾಗ್ಯ, ಸುಖ – ಸೌಖ್ಯಗಳ ಜೊತೆಗೆ ಮನದಿಯನ ಮೈಸುಖವನ್ನು ಪಡೆಯುತ್ತಾ ಹಿಗ್ಗಿ ಮೆರೆಯುತ್ತಾ ಜಿನನಾಥನಿಗೆ ತಾನು ಹೊತ್ತ ಹರಕೆಯನ್ನು ಮರೆತುಬಿಟ್ಟಳು.
ವರ್ಷಗಳು ಉರುಳಿದವು. ಆದರೆ ಕನಕಮಂಜರಿ ಪುತ್ರವತಿಯಾಗಲಿಲ್ಲ. ಪುಂಡರೀಕನ ಪ್ರೀತಿಯೂ ಕದಿಮೆಯಾಯಿತು. ಕನಕಮಂಜರಿಯು ದುಃಖದಲ್ಲಿ ಬೆಂದು ಬಳಲಿದಳು. ಒಂದು ರಾತ್ರಿ ಯಕ್ಷಿದೇವಿಯು ಅವಳಿಗೆ ಕನಸಿನಲ್ಲಿ ಬಂದು – ‘ಮಗಳೇ ! ನೀನು ಸಿರಿ – ಸುಖದ ಮದದಿಂದ ಜಿನನಿಗೆ ಹೇಳಿದ ಹರಕೆಯನ್ನು ಮರೆತಿರುವುದರಿಂದ ನಿಃಪುತ್ರಳಾದೆ. ಗಂಡನ ಪ್ರೀತಿಯಿಂದ ಚಂಚಿತಳಾಗಿರುವೆ’ ಎಂದು ಹೇಳಿ ಅದೃಶ್ಯಳಾದಳು. ನಿದ್ರೆಯಿಂದೆದ್ದು ತನ್ನ ಮರೆವೆಗಾಗಿ ಮರಗುತ್ತಾ ಕಣ್ನೀರಿಡುತ್ತಾ ಊರ ಮುಂದಣ ಉದ್ಯಾನವನದ ‘ಪದ್ಮಷಂಡ’ ವೆಂಬ ಸರೋವರಕ್ಕೆ ಹೋಗಿ ಕಮಲಗಳನ್ನು ಕೊಯ್ಯಲು ಕೊಳಕ್ಕೆ ಇಳಿದಳು. ಕೆರೆಯ ನೀರಿನ ತಳದಲ್ಲಿ ಒಳಗಡೆ ಬಂಗಾರ – ಮಣಿ ಮಾಣಿಕ್ಯಗಳಿಂದ ರಚಿಸಿದ ಉಪ್ಪರಿಗೆ ಮನೆಯನ್ನು ಕಂಡು ಬೆಕ್ಕಸ ಬೆರಗಾದಳು. ಮೆಲ್ಲನೆ ಇಳಿದು ಭವನದ ಒಳ ಬಂದಳು. ಸ್ವರ್ಗವೋ, ಭವನ ಲೋಕವೋ, ನಾಗಲೋಕವೋ ಎಂದು ಅವಳಿಗೆ ತಿಳಿಯದಾಯಿತು. ಮುತ್ತಿನ ರಂಗವಲ್ಲಿ, ಕುತ್ತುರಿ – ಕುಂಕುಮದ ಸಾರಣೆ – ಕಾರಣೆ, ಮರಕತ ಮಣಿಯ ನೆಲಗಟ್ಟು, ವೈಡೂರ್ಯದ ಚೌಕಟ್ಟು, ಇವುಗಳಿಂದೊಪ್ಪುವ ಮೊಗಸಾಲೆಯಲ್ಲಿ ಅರುವತ್ತಾರು ಸಾವಿರದ ಪರಿವಾರ ದೇವತೆಗಳಿಂದ ಸೇವೆಗೊಳ್ಳುತ್ತಾ ಓರ್ವ ದೇವಿ ಕುಳಿತಿರುವುದನ್ನು ಕನಕಮಂಜರಿ ಕಂಡಳು. ಅವಳು ಮುತ್ತಿನ ಹಸೆಯ ಮೇಲೆ ನವರತ್ನದ ಗದ್ದುಗೆಯಲ್ಲಿ ಮಂಡಿಸಿದ್ದಳು. ಕೆಲವರು ಪೊಸ ಪೂವಿನ ಮಾಲೆಯನ್ನು ತೊಡಿಸುತ್ತಿದ್ದರೆ ಇನ್ನು ಕೆಲವರು ನವರತ್ನದ ಹಾರಗಳಿಂದ ಸಿಂಗರಿಸುತ್ತಿದ್ದರು. ಮತ್ತೆ ಕೆಲವರು ಪೀತಾಂಬರವನ್ನು ಉಡಿಸುತ್ತಿದ್ದರು. ಕಲಶ, ಕನ್ನಡಿ, ಚಾಮರ, ಛತ್ರ, ಬಿಜ್ಜಣಿಗಗಳಿಂದ ಅವಳಿಗೆ ಪ್ರಸಾದನಗೈಯುತ್ತಿದ್ದರು. ಇನ್ನು ಕೆಲವರು ಬಂಗಾರದ ಕೊಡಗಳಲ್ಲಿ ಪಾಲ್ಗಡಲ ಹಾಲಿನಿಂದ ಮೀಯಿಸುತ್ತಿದ್ದರು. ಕೆಲವರು ಹಾಡಿದರೆ ಮತ್ತೆ ಕೆಲವರು ನರ್ತಿಸುತ್ತಿದ್ದರು. ಹಲವರು ಮಡಿವಾಳದ ಬಿಜ್ಜಣಿಗೆಯಿಂದ ಮೈ ತಂಪುಗೊಳಿಸುತ್ತಿದ್ದರು.
ಹೀಗೆ ಮೆರೆಯುತ್ತಿರುವ ಶ್ರೀ ದೇವಿಗೆ ಕನಕಮಂಜರಿಯು ನಮಸ್ಕರಿಸಿದಳು. ದೇವಿಯು ತನ್ನತ್ತ ನೋಡಲು ಕನಕಮಂಜರಿಯು -‘ಎಲೆ ತಾಯೆ ! ನಿಮಗೆ ಈತರದ ಸಂಪತ್ತು ಏತರಿಂದಾಯಿತು ? ಯಾವ ನೋಂಪಿಯ ಫಲ ಹೀಗೆ ಫಲಿಸಿತು? ಯಾವ ಪೂಜೆಯ ಪ್ರಸಾದದಿಂದ ಹೀಗಾಯಿತು ?’ ಎಂದು ಪ್ರಶ್ನಿಸಲು ಶ್ರೀದೇವಿಯು -‘ಮಗಳೇ ! ಹಲವು ನೋಂಪಿಗಳಲ್ಲಿ ಉತ್ತಮವಾದ ಶುಕ್ರವಾರದ ನೋಂಪಿಯನ್ನು ಆಚರಿಸಿದ ಫಲದಿಂದ ಇಂತಹ ಐಶ್ವರ್ಯ್ಯ ದೊರಕೊಂಡಿತು. ನೀನೂ ಕೂಡ ಪಂಚಪರಮೇಷ್ಠಿಗಳ ಪೂಜೆಯೊಡನೆ ಈ ಪುಣ್ಯ ನೋಂಪಿಯನ್ನು ಅಂಗೀಕರಿಸಿ ಕ್ರಮ ತಪ್ಪದೆ ತ್ರಿಕರಣ ಶುದ್ದಿಯಿಂದ ಆಚರಿಸಿದರೆ ನೀನೂ ಇಂತಹ ವಿಭವಗಳನ್ನು ಹೊಂದುವೆ’ ಎಂದು ಹೇಳಲು ಕನಕಮಂಜರಿಯು ದೇವಿಯನ್ನು ಬೀಳ್ಕೊಂಡು ಕೊಳದಲ್ಲಿರುವ ೧೦೦೮ ಕೆಂದಾವರೆಗಳನ್ನು ಕೊಯ್ದು ಜಿನಾಲಯಕ್ಕೆ ಬಂದು ಸಹಸ್ರ ನಾಮ ಮಂತ್ರಗಳಿಂದ ಜಿನೇಶ್ವರನನ್ನು ಭಕ್ತಿಯಿಂದ ಅರ್ಚಿಸಿ ಮನೆಗೆ ಬಂದಳು.
ಕೆಲಕಾಲ ಕಳೆಯಲು ಪುಂಡರೀಕನು ಪತ್ನಿಯನ್ನು ಪ್ರೀತಿಸತೊಡಗಿದ. ಕನಕ ಮಂಜರಿ ಗರ್ಭಿಣಿಯಾದಳು. ನವಮಾಸ ತುಂಬಲು ಆಕೆ ಪುತ್ರ ರತ್ನನ್ನು ಹಡೆದಳು. ಕುಮಾರನು ಬಿದಿಗೆಯ ಚಂದ್ರನಂತೆ ಬೆಳೆದು ಪ್ರಾಯ ಪ್ರಬುದ್ಧನಾದ. ಪರಾಕ್ರಮಶಾಲಿಯಾದ ಇವನು ಅನೇಕ ರಾಜ್ಯಗಳನ್ನು ಗೆದ್ದು ಹದಿನಾರು ಸಾಸಿರ ಮಡದಿಯರೊಡನಾಡಿ ಸುಖದಿಂದ ರಾಜ್ಯವಾಳುತ್ತಿದ್ದ. ಇವನ ತಾಯಿ ಅದರ ಫಲ – ಸುಖವನ್ನನುಭವಿಸುತ್ತಾ ಕೊನೆಗೆ ಸಮಾಧಿ ವಿಧಿಯಿಂದ ಮುಡುಪಿ ಬಂದು ಈಗ ಅರುವತ್ತಾರು ಸಾವಿರ ದೇವಿಯರಿಗೊಡತಿಯಾಗಿ -ಜ್ವಾಲಾ ಮಾಲಿನೀ ದೇವಿಯಾಗಿ ಹುಟ್ಟಿದ್ದಾಳೆಂದು ಗಣಧರರು ಪ್ರಜಾಪತಿ ಮಹಾರಾಜನಿಗೆ ತಿಳಿಸಲು ರಾಜದಂಪತಿಗಳು ಹರ್ಷಭರಿತರಾದರು. ರಾಜನು ಪುನಃ ‘ಈ ಮೊದಲು ಮತ್ತೆ ಯಾರು ಈ ನೋಂಪಿಯನ್ನು ನೋಂತರು?’ ಎಂದು ಕೇಳಲು ಗಣದ ಪರಮೇಷ್ಟಿಗಳು ಇಂತೆಂದರು :
ಅಯೋಧ್ಯಾಪತಿಯು ಈ ನೋಂಪಿಯನ್ನು ಆಚರಿಸಿ ಆಯುಷ್ಯಾವಸಾನದಲ್ಲಿ ದೇಹತ್ಯಾಗ ಮಾಡಿ ಅಲ್ಲಿಂದ ಈ ಜಂಬೂದ್ವೀಪದ ಭರತ ಕ್ಷೇತ್ರದಲ್ಲಿರುವ ಕಾಶ್ಮೀರ ದೇಶದ ಮಿಥಿಲಾಪುರದ ಅರಸ ಅರವಿಂದನಿಗೂ ಅವನರಸಿ ದೇವಶ್ರೀಗೂ ಅಶನಿವೇಗನೆಂಬ ಮಗನಾಗಿ ಹುಟ್ಟಿ ಯೌವನ ಭರಿತನಾದ. ಅರವಿಂದ ರಾಜನಿಗೆ ಶತ್ರುವಾದ ಪ್ರೀತಿಂಕರನೆಂಬ ಅರಸನಿದ್ದ. ಪ್ರೀತಿಂಕರನು ಒಂದು ದಿನ ತನ್ನ ಭಟ್ಟರನ್ನು ಅಟ್ಟಿ ಅರವಿಂದನನ್ನು ಕಟ್ಟಿ ತರಬೇಕೆಂದು ಕಟ್ಟಪ್ಪಣೆ ಮಾಡಿದನು. ದೂತರು ಬಂದು ಅಪ್ಪಣೆಯನ್ನು ತಿಳಿಸುತ್ತಲೇ ಅರವಿಂದನು ಕೆರಳಿ ಕೆಂಡವಾದ. ದೂತರ ಮಾತನ್ನೂ ಕೆರಳಿದ ತಂದೆಯನ್ನೂ ಕಂಡ ಅಶನಿವೇಗನೂ ಕೋಪದಿಂದ ಕಿಡಿಕಿಡಿಯಾಗಿ ಬಂದ ಭಟರನ್ನೂ ನೂಕಿ ಅವಮಾನಿಸಿ ಕಳುಹಿಸಿದ. ಭಟರು ವಿಷಯ ತಿಳಿಸಲು ಸೈನ್ಯದೊಡನೆ ತನ್ನ ಮಂತ್ರಿಯನ್ನು ಕಳುಹಿಸಿ ಅರವಿಂದನನ್ನು ಹಿಂಗಟ್ಟು ಕಟ್ಟಿ ತರಬೇಕೆಂದು ಆಜ್ಞೆ ಇತ್ತ. ಮಂತ್ರಿಯು ಮಿಥಿಲೆಗೆ ಬಂದು ಅರವಿಂದನನ್ನು ಬಂಧಿಸಿ, ನಿದ್ರಿಸುತ್ತಿದ್ದ ಅಶನಿವೇಗನನ್ನು ರಥದಲ್ಲಿರಿಸಿ, ಸಂಕೋಲೆಗಳಿಂದ ಬಂಧಿಸಿ ತಂದು ಅರಸನಿಗೆ ಒಪ್ಪಿಸಿದೆ.
ನಿದ್ದೆಯಿಂದ ಎಚ್ಚತ್ತ ಅಶನಿವೇಗನು ಮೈಮುರಿದಾಗ ಕಟ್ಟಿದ್ದ ಸಂಕಲೆಗಳು ಪುಡಿಪುಡಿಯಾದವು. ಅಷ್ಟರಲ್ಲೇ ಚತುರಂಗಬಲವು ಅವನನ್ನು ಮುತ್ತಲು ಸಿಡಿಲಮರಿ ಅಶನಿವೇಗನು ಕುರಿಯ ಹಿಂಡನ್ನು ಹೊಕ್ಕ ತೋಳನಂತೆ ಅತಿರಥ – ಮಹಾರಥರನ್ನು ಪುಡಿಗುಟ್ಟಲು ಶತ್ರುಪಕ್ಷವು ನಿರ್ನಾಮವಾಯಿತು. ತನ್ನ ಸೈನ್ಯವೆಲ್ಲ ನಾಶವಾಗುವುದನ್ನು ಕಂಡ ಪ್ರೀತಂಕರನು ಕೆರಳಿದ ಕಂಗಳಿಂದ ಕಿಡಿ ಕಾರುತ್ತಾ ಬಿಲ್ಲು ಕಣೆ ಹಿಡಿದು ಮುಂದೆ ಬಂದು ಮುತ್ತಿದ. ಅಶನಿವೇಗನಿಗೆ ಇದು ಯಾವ ಲೆಕ್ಕ ? ಆದರೂ ತುಂಬ ಶ್ರಮ ಪಡಬೇಕಾಯಿತು. ಆಗ ಶಾಸನದೇವಿಯಾದ ಜ್ವಾಲಾಮಾಲಿನಿಯು ಅಶನಿವೇಗನಿಗಾಗಿ ಬಲವಾದ ಅಸುರ ಬಲವನ್ನು ನಿರ್ಮಿಸಿ ಎದುರಾಗಿ ಕಳುಹಿಸಲು ಶತ್ರುಸೇನೆ ಪಲಾಯನ ಮಾಡಿತು. ಕನಲಿದ ಪ್ರೀತಿಂಕರನು ಬಿಲ್ಲು ಜೇವಡೆದು ಒಂದರ ಮೇಲೊಂದರಂತೆ ಕಣೆಗಳನ್ನು ಎಸೆಯಲು ಅಶನಿವೇಗನು ದೇವಿಯು ಕೊಟ್ಟ ಮಂತ್ರ ಬಾಣಗಳನ್ನು ಬಿಡಲು ಪ್ರೀತಿಂಕರನ ಬಿಲ್ಲು ಮುರಿಯಿತು. ಆ ಮೇಲೆ ಅಶನಿವೇಗನು ಸಿಂಹದಂತೆ ಲಂಘಿಸಿ ಪ್ರೀತಿಂಕರನನ್ನು ಭೂಮಿಗೆ ಕೆಡವಿ ಅಪ್ಪಳಿಸಿ ಕೊಂದುಬಿಟ್ಟನು.
ಆಮೇಲೆ ಅಶನಿವೇಗನು ಶತ್ರುವಿನ ರಾಜಧಾನಿಯನ್ನು ವಶಪಡಿಸಿ ಪ್ರೀತಿಂಕರನ ೯೬ ಮಂದಿ ಕುಮಾರಿಯನ್ನು ಮದುವೆಯಾಗಿ ಶತ್ರುಬಲ ಸಮೇತನಾಗಿ ಊರಿಗೆ ಹಿಂದುರುಗಿದನು. ವಿದ್ಯಾಧರರೆಲ್ಲ ಅಶನಿವೇಗನಿಗೆ ರತ್ನಾಭಿಷೇಕವನ್ನು ಮಾಡಿ ಸಾಮ್ರಾಜ್ಯ ಪಟ್ಟವನ್ನು ಕಟ್ಟಿ ತಮ್ಮ ಕುಮಾರಿಯನ್ನು ಧಾರಾಪೂರ್ವಕ ಕನ್ಯಾದಾನ ಮಾಡಿದರು. ಹೀಗೆ ದೇಶಾಧಿಪರನ್ನೆಲ್ಲ ಸನ್ಮಾನಿಸಿ ಬೀಳ್ಕೊಟ್ಟು ಅಶನಿವೇಗನು ತನ್ನ ಮಡದಿಯರೊಡನೆ ತೆರಪಿಲ್ಲದ ಸುಖವನ್ನನುಭವಿಸುತ್ತಾ ರಾಜ್ಯವಾಳುತ್ತಿದ್ದನು.
ಹೀಗೆ ಒಂದು ದಿನ ಅಶನಿವೇಗನು ತನ್ನ ‘ಸರ್ವಾವಸರ’ ಎಂಬ ಒಡ್ಡೋಲಗದಲ್ಲಿ ಆಸೀನನಾಗಿರಲು ವನಪಾಲಕನು ಬಂದು ಅಪೂರ್ವ ಫಲ – ಪುಷ್ಪಗಳ ಕಾಣಿಕೆಯನ್ನು ತಂದು ಅರಸನಿಗರ್ಪಿಸುತ್ತಾ ವಂದಿಸಿ – ‘ದೇವಾ! ನಮ್ಮ ಉದ್ಯಾನವನಕ್ಕೆ ಓರ್ವ ತಪೋಧನರು ಚಿತ್ತೈಸಿರುವರು’ ಎಂದು ಬಿನ್ನವಿಸಿದನು. ರಾಜನು ಆ ದೆಸೆಗೆ ಏಳಡಿ ಮುನ್ನಡೆದು ವಂದಿಸಿ ಒಸಗೆ ಒಪ್ಪಿಸಿದ ವನಪಾಲನಕನಿಗೆ ಊಟ ಉಡಿಗೆ ತೊಡಿಗೆಗಳನ್ನು ಉಡುಗೊರೆ ಗೊಟ್ಟನು. ಆ ಮೇಲೆ ಆನಂದ ಭೇರಿಯನ್ನು ಹೊಡಿಸಿ ಪುರಜನ – ಪರಿಜನ – ಅಂತಃಪುರ ಸ್ತ್ರೀ ಜನಸಮುದಾಯದೊಡನೆ ಪಾದಮಾರ್ಗದಿಂದ ಹೋಗಿ ಮುನೀಂದ್ರೋತ್ತಮರನ್ನು ತ್ರಿಪ್ರದಕ್ಷಿಣೆ ಬಂದು ವಂದಿಸಿ, ಪಾದ ಪೂಜೆಗೈದು ನಿರ್ಮಲ ಚಿತ್ತದಿಂದ ದರ್ಮಾಮೃತವನ್ನು ಸವಿದು ತೃಪ್ತನಾದನು. ಅನಂತರ ಅವರನ್ನು ವಂದಿಸಿ ಕೈ ಮುಗಿದು – ‘ಎಲೆ ಮುನಿವರ ! ಮೊನ್ನಿನ ಯುದ್ಧದಲ್ಲಿ ಶಾಸನ ದೇವಿಯು ಬಂದು ನನಗೆ ಸಹಾಯ ಮಾಡಿದುದು ಮತ್ತು ನನಗೆ ಈ ಸಾಮ್ರಾಜ್ಯ ಲಭಿಸಿದುದು ಆವ ಪುಣ್ಯದ ಫಲವೆಂದು ಅಪ್ಪಣೆ ಕೊಡಿಸಿ’ ಎಂದು ಪ್ರಾರ್ಥಿಸಿದನು.
ಮುನಿಗಳು – ‘ರಾಜನೆ ! ಮೊದಲು ನೀನು ಅಯೋಧ್ಯಾಧಿಪತಿಯಾಗಿದ್ದ ಕಾಲದಲ್ಲಿ ಶುಕ್ರವಾರ ನೋಂಪಿಯನ್ನು ನೋಂತು ಫಲದಿಂದ ಈ ಜನ್ಮದಲ್ಲಿ ಶಾಸನ ದೇವತೆಗಳು ನಿನಗೆ ಸಹಾಯರಾದರು. ಈ ಸಕಲ ಸುಖ ಸಂಪದಗಳೆಲ್ಲ ಆ ಪುಣ್ಯ ವೃಕ್ಷದ ದಿವ್ಯ ಫಲಗಳೆಂದೂ ಮುಂದೆಯೂ ನೀನು ಇದೇ ನೋಂಪಿಯನ್ನು ಪಾಲಿಸಿಸ್ವರ್ಗಾಪವರ್ಗಗಳನ್ನು ಪಡೆ’ ಎಂದು ಶುಭಾಶೀರ್ವಾದ ಮಾಡಲು ಮುನೀಶ್ವರರನ್ನು ಭಕ್ತಿಯಿಂದ ಬೀಳ್ಕೊಂಡು ಅರಮನೆಗೆ ಬಂದು ತನ್ನ ಮಡದಿಯರೊಡಗೂಡಿ ನೋಂಪಿಯನ್ನು ಸ್ವೀಕರಿಸಿ ಕೊನೆಗೆ ಉದ್ಯಾಪನೆಯನ್ನು ಮಾಡಿದನು. ಹೀಗೆ ಅನೇಕ ಕಾಲ ಸಂಸಾರ ಸುಖವನ್ನನುಭವಿಸಿ ಕೊನೆಯಲ್ಲಿ ಭಗವದ್ಧ್ಯಾನದಿಂದ ದೇಹವನ್ನು ತೊರೆದು ಸ್ವರ್ಗ ಲೋಕದಲ್ಲಿ ಲಲಿತಾಂಗ ದೇವನಾಗಿ ಹುಟ್ಟಿದನು’ ಎಂದು ಗುರು ಗಣಧರರು ವಿವರಿಸಲು ಪ್ರಜಾಪತಿ ರಾಜನು ಅತ್ಯಾನಂದಪಟ್ಟನು.
ಪುನಃ ಪ್ರಜಾಪತಿ ರಾಜನು – ’ಇನ್ನಾರಾದರೂ ಈ ನೋಂಪಿಯನ್ನುನೋಂತರೆ’ ಎಂದು ಕೇಳಲು ಗಣಧರರು – ‘ರಾಜನೇ! ರಾಜಪುರವೆಂಬ ಪಟ್ಟಣದಲ್ಲಿ ಶ್ರೀಧರನೆಂಬ ರಾಜಶ್ರೇಷ್ಠಿ. ಆತನ ಭಾರ್ಯೆ ಶ್ರೀಧರೆ ಎಂಬ ಸತಿ. ಇವರಿಗೆ ಪಾತಕಿಯಾದ ಶಿವಗಾಮಿನಿ ಎಂಬ ಪಾಪಿಷ್ಠ ಜನಿಸಿದಳು. ಇವಳು ಜನಿಸುತ್ತಲೇ ತಂದೆ – ತಾಯಿ ಬಂಧು – ಬಳಗವೆಲ್ಲ ನಿರ್ನಾಮವಾಯಿತು. ಮನೆ-ಮಾರು ನೆಲಸಮವಾಯಿತು. ದಿಕ್ಕಿಲ್ಲದ ಈ ಪಾಪಿ ಹೆಣ್ಣು ನಾಡನ್ನು ತೊರೆದು ಕಾಡುಪಾಲಾದಳು. ಕಾಡಿನಲ್ಲಿ ಮೆರೆಯುತ್ತಿರುವ ಕನಕಾಚಲವಂಬ ಪರ್ವತದ ಬಳಿ ದಶವಿಧ ಕಲ್ಪವೃಕ್ಷಗಳು ಬಯಸಿದವರ ಬಯಕೆಯನ್ನು ಈಡೇರಿಸುತ್ತಿರುವುದನ್ನೂ, ಇದರ ಒತ್ತಿನಲ್ಲಿ ಪದ್ಮರಾಗ ಮಣಿಯ ಉಪ್ಪರಿಗೆಗಳನ್ನೂ, ಮರಕತ – ಮಾಣಿಕ್ಯ – ಗೋಮೇಧಿಕ ಮಣಿಮಯ ಅರಮನೆಗಳನ್ನೂ ವಜ್ರ – ವೈಡೂರ್ಯ – ಮುತ್ತು – ಹವಳ – ಪುಷ್ಯರಾಗಗಳಿಂದ ಒಪ್ಪುವ ಗೋಪುರಗಳನ್ನೂ ಇಂದ್ರ ನೀಲ ಮಣಿಯ ನೆಲಗಟ್ಟು, ಮುತ್ತಿನ ರಂಗವಲ್ಲಿ, ರತ್ನದ ಜಲ್ಲರಿ, ಹೊಸ ಹೂಗಳ ಹಾಸಿಗೆ, ಎಣ್ದಿಕ್ಕುಗಳಲ್ಲಿಟ್ಟ ಕುಂಭಗಳಲ್ಲಿ ದಿವ್ಯೋದಕ, ಮಡಿವಾಳದ ಬಿಜ್ಜಣಿಗೆ, ಜಲಭರಿತ ಕೊಳ, ಇವುಗಳನ್ನು ಕಂಡ ಶಿವಗಾಮಿನಿ ಬೆಕ್ಕಸ ಬೆರಗಾದಳು. ಅವಳು ಕೊಳದ ಬಳಿಗೆ ಬಂದು ಸ್ನಾನ ಕ್ರೀಡೆಯಾಡಲು ಇಳಿದಾಗ ಕೆರೆಯ ನೀರೆಲ್ಲ ಬತ್ತಿ ಬರಡಾಯಿತು. ವಿಧಿಯನ್ನು ಹಳಿಯುತ್ತಾ ಕಲ್ಪವೃಕ್ಷದ ಬಳಿಗೆ ಬಂದು ವಸ್ತ್ರಾಭರಣಗಳಿಗೆ ಕೈ ಇಕ್ಕಲು ಅವೆಲ್ಲ ಅದೃಶ್ಯವಾದುವು. ಆಕೆಗೆ ಅಪಾರ ದುಃಖವಾಯಿತು. ತನ್ನ ದುರ್ವಿಧಿಗಾಗಿ ಮರುಗುತ್ತಾ ಕೊರಗುತ್ತಾ ಇದೆಲ್ಲ ನನ್ನ ಪಾಪೋದಯದ ಫಲವೆಂದು ತನ್ನನ್ನು ನಿಂದಿಸಿಕೊಂಡು ಅತ್ತು ಅತ್ತು ಅಲ್ಲೇ ನೆಲಕ್ಕೊರಗಿ ಹೋದಳು.
ಆಗ ಸ್ವಪ್ನದಲ್ಲಿ ಪಂಚಮಹಾವಾದ್ಯಗಳ ಧ್ವನಿ ಕೇಳಿಸಿತು. ಆ ಮೇಲೆ ಸಪ್ತಕನ್ನಿಕೆಯರು ಬಂದುದನ್ನು ಅವಳು ಕಂಡಳು. ಕಣ್ಣು ತೆರೆದರೂ ಅವರು ಕಾಣಲಾಗಿ ಅವರ ಮಹಿಮೆಯನ್ನು ಚಿಂತಿಸಿ ಕೈಮುಗಿದಳು – ‘ತಾಯಂದಿರೇ ! ನಿಮಗಿದೆಲ್ಲ ವೈಭವವು ಏತರಿಂದಾಯಿತು’ ಎಂದು ಕೇಳಲು ಆ ದೇವಿಯರು – ‘ಮಗಳೇ ! ಹಿಂದಿನ ಭವದಲ್ಲಿ ನಮ್ಮ ತಂದೆ ರಾಜರಾಜನೆಂಬ ಅರಸನಿಗೆ ಮಂತ್ರಿಯಾಗಿದ್ದ. ನಮ್ಮ ತಂದೆಗೆ ನಾವು ಏಳುಮಂದಿ ಕನ್ಯೆಯರು. ನಮ್ಮ ತಂದೆ ರಾಜ ದ್ರೋಹ ಮಾಡಿದನೆಂದು ರಾಜನು ಅವನನ್ನು ಕೊಲ್ಲಿಸಿದ. ಅನಾಥರಾದ ನಾವು ಆಶ್ರಯವಿಲ್ಲದೆ ನಾಡನ್ನು ತೊರೆದು ಕಾಡನ್ನು ಸೇರಿ ಅಲ್ಲಿನ ಹಣ್ಣು – ಕಾಯಿಗಳನ್ನು ತಿನ್ನುತ್ತಾ ಜೀವಿಸಿದೆವು. ಆ ವನದ ದೇವಿಯರು ನಮ್ಮ ಬವಣೆಯನ್ನು ಕಂಡು ಮರುಗಿ ಕರುಣಿಸಿ ಹೀಗೆಂದರು – ‘ಮಕ್ಕಳೇ ! ನಾವೆಲ್ಲ ಹಿಂದಿನ ಭವದಲ್ಲಿ ಶುಕ್ರವಾರದ ನೋಂಪಿಯನ್ನು ಆಚರಿಸಿದ ಫಲದಿಂದಾಗಿ ಈಗ ಈ ಸುಖವನ್ನು ಉಣ್ಣುತ್ತಿದ್ದೇವೆ. ನೀವೂ ಅದನ್ನು ನೋಂಪಿಸಿರಿ.’ ಎಂದು ಹೇಳುತ್ತಾ ಅದರ ವಿಧಾನವನ್ನು ತಿಳಿಸಿ ಅದೃಶ್ಯರಾದರು. ಅನಂತರ ನಾವೆಲ್ಲ ಆ ನೋಂಪಿಯನ್ನು ಆಚರಿಸಿ ಬಂದು ಇಲ್ಲಿ ಸಪ್ತ ಕನ್ಯೆಯರಾಗಿ ಹುಟ್ಟಿ ಸುಖ ಉಂಡೆವು’ ಎಂದು ಶಿವಗಾಮಿನಿಗೆ ತಿಳಿಸಿದರು.
ಶಿವಗಾಮಿನಿಯು ಪುನಃ – ‘ತಾಯಂದಿರೇ ! ನಾನು ಸರೋವರಕ್ಕೆ ಮೀಯಲು ಇಳಿದಾಗ ಅದು ಬತ್ತಿ ಬರಡಾಯಿತು. ಕಾಮಿತಾರ್ಥವನ್ನೀಯುವ ಕಲ್ಪವೃಕ್ಷಗಳಿದ್ದ ವಸ್ತ್ರಾಭರಣಗಳೆಲ್ಲ ಮುಟ್ಟುತ್ತಲೇ ಮಾಯವಾದವು. ಇದೇಕಾಯಿತು?’ ಎಂದು ಪ್ರಶ್ನಿಸಿದಳು. ಆಗ ದೇವಿಯರು -‘ಮಗಳೇ ! ಹಿಂದಣ ಜನ್ಮದಲ್ಲಿ ನೀನು ಇದ್ದ ಊರಿನ ಜಿನ ಚೆತ್ಯಾಲಯಕ್ಕೆ ಭವ್ಯರಾದ ಹೆಮ್ಮಕ್ಕಲು ಶುಕ್ರವಾರ ನೋಂಪಿಯನ್ನು ಪೂಜಿಸಲು ಫಲ – ಪುಷ್ಪ – ಅಕ್ಷತೆಗಳೊಡನೆ ಬರುತ್ತಿರಲು ನೀನು ನಿಂದಿಸಿದೆ. ಆ ಕಾರಣದಿಂದ ಜಿನೇಶ್ವರನ ಪೂಜೆ ಮಾಡುವಲ್ಲಿ ನೀನು ಗರ್ವಪಟ್ಟು ನಿಂದಿಸಿದುದರಿಂದ ಆ ಅಹಂಕಾರದ ಫಲವಾಗಿಯೇ ನೀನು ಈ ಜನ್ಮದಲ್ಲಿ ನೀನಿಳಿದ ನೀರಿನ ಕೊಳ ಬರಿದಾಯಿತು. ಕಲ್ಪವೃಕ್ಷದ ಫಲಗಳಿಗೆ ಕೈ ನೀಡಲು ಅವು ಅದೃಶ್ಯವಾದುವು. ಆದುದರಿಂದ ನೀನೂ ನಮ್ಮಂತಹ ಸುಖ ಬಯಸುವುದಾದರೆ ಶುಕ್ರವಾರ ನೋಂಪಿಯನ್ನು ಪಾಲಿಸು’ ಎಂದು ತಿಳಿಸಿ ಆ ದೇವಿಯರು ಅದೃಶ್ಯರಾದರು.
ಶಿವಗಾಮಿನಿಯು ನೋಂಪಿಯನ್ನು ಸ್ವೀಕರಿಸಿ ಪಾಲಿಸುತ್ತಾ ಉಜ್ಜವಣೆಯನ್ನು ಮಾಡಿ ಆ ಪುಣ್ಯದ ಫಲದಿಂದ ‘ಭದ್ರತಾರುಣ್ಯ’ ಎಂಬ ವನದ ವನದೇವತೆಯಾಗಿ ಹುಟ್ಟಿದಳು. ಅವಳ ಪುಣ್ಯದ ಅತಿಶಯವನ್ನು ಹೇಳಿ ತೀರದು – ಮಾಣಿಕದ ಉಪ್ಪರಿಗೆಗಳು, ನವರತ್ನದ ಗೋಪುರಗಳು, ಹವಳದ ಮಂಟಪಗಳು – ವಜ್ರದ ಪ್ರಾಸಾದಗಳು, ಮುತ್ತಿನ ಜಲ್ಲರಿ, ಪಚ್ಚೆಯ ತೋರಣ, ಪರಿಮಳಿತ ಪುಷ್ಪಗಳ ಹಂಸತೂಲಿಕಾ ತಲ್ಪ, ಮುರ್ನೂರು ಅರಮನೆ, ನೂರಾರು ಜಲಕ್ರೀಡೆಯಾಡುವ ಕೊಳೆಗಳು, ೩೬೦ ಮಂದಿ ಬಾಲಕಿಯರ ಸೇವೆ, ಹಾಲ್ಗಡಲ ಹಾಲನ್ನು ಕೊಡಗಳಲ್ಲಿ ತುಂಬಿ ತಂದು ದೇವಾಂಗನೆಯರು ಮಾಡಿದ ಮಜ್ಜನ. ಅವಳ ದೇಹದ ಸೌಂದರ್ಯ ದೇವತಾ ಸ್ತ್ರೀಯರಲ್ಲೂ ಕಾಣಸಿಗದು, ದೇಹ ಸೌರಭ ಒಂದು ಯೋಜನ ವ್ಯಾಪಿಸಿರುವುದು. ಇದು ಅಲ್ಲದೆ ಅನೇಕ ಸಿರಿ – ಸಂಪದಗಳನ್ನು, ಭೋಗ ಭಾಗ್ಯಗಳನ್ನು ಪಡೆದು ಸುಖ – ಸಾಗರದಲ್ಲಿ ಮುಳುಗಿದಳು” ಎಂದು ಗಣಧರರು ಹೇಳಿದರು. ಅದನ್ನು ಕೇಳಿದ ಪ್ರಜಾಪತಿ ಮಹಾರಾಜ ಮತ್ತು ಮಹಾದೇವಿಯರು ಸಂತಸಗೊಂಡು ಅದರ ವಿಧಾನವನ್ನು ಬೆಸಗೊಳಿಸಲು ಗುರು ಗಣಧರರು ನಿರೂಪಿಸಿದರು :
ಆಷಾಢಮಾಸದ ಶುಕ್ಲಪಕ್ಷದ ಮೊದಲ ಶುಕ್ರವಾರ ಅಥವಾ ಕೃಷ್ಣಪಕ್ಷದ ಕೊನೆಯ ಶುಕ್ರವಾರದಂದು ನೋಂಪಿ ಮಾಡುವವರು ಬೆಳಗ್ಗೆ ಸ್ನಾನಮಾಡಿ ಶುಚಿರ್ಭೂತರಾಗಿ ಮಡಿಬಟ್ಟೆಯನ್ನುಟ್ಟು ಸರ್ವಾಭರಣ ಭೂಷಿತರಾಗಿ ಪೂಜೆಗಾಗಿ ಫಲ – ಪುಷ್ಪ – ಭಕ್ಷ – ಜಲ – ಗಂಧ – ಅಕ್ಷತೆಗಳನ್ನು ಕೊಂಡು ಬಸದಿಗೆ ಬಂದು ಜಿನೇಂದ್ರ ಚಂದ್ರನಿಗೆ ಅಭಿಷೇಕ, ಅಷ್ಟ ವಿಧಾರ್ಚನೆಗಳನ್ನು ಮಾಡಿ ಶ್ರುತ ಗುರುಗಳನ್ನು ಪೂಜಿಸಬೇಕು. ಆ ಮೇಲೆ ಮನೆಗೆ ಬಂದು ಮನೆಯನ್ನು ಸಾರಿಸಿ, ರಂಗವಲ್ಲಿ, ಇಕ್ಕಿ, ಮೇಲ್ಗಡೆ ಮೇಲ್ಗಟ್ಟುನ್ನು ಬಿಗಿದು ಕೆಳಗಡೆ ಪಂಚವರ್ಣದ ಚೂರ್ಣದಿಂದ ಪಂಚಮಂಡಲವನ್ನು ಬರೆದು ಮಧ್ಯದಲ್ಲಿ ಗಂಧಶಾಲಿ ಭತ್ತವನ್ನು ಹರಡಿ, ಅಲ್ಲಿ ಸ್ವಸ್ತಿಕವನ್ನು ಬರೆದು ಅದರ ಮೇಲೆ ಮುನ್ನೂಲು ಸುತ್ತಿದ, ನೀರು ತುಂಬಿದ, ಪುಷ್ಪ ಮಾಲಾದಿಗಳಿಂದ ಅಲಂಕೃತವಾದ ಕುಂಭವನ್ನು ಇರಿಸಬೇಕು. ಮಂಡಲವನ್ನು ತೆಂಗು, ಕಂಗು, ಬಾಳೆಗಳಿಂದ ಸಿಂಗರಿಸಬೇಕು. ಮಂಡಲದ ಮುಂಭಾಗದಲ್ಲಿ ಒಂದು ಪೀಠವನ್ನಿಟ್ಟು ಅದರಲ್ಲಿ ಮೊನೆ ಮುರಿಯದ ಅಕ್ಷತೆಗಳಿಂದ ನೂರೆಂಟು ಪುಂಜವನ್ನು ಇರಿಸಿ, ಆ ಮೇಲೆ ಜಲಗಂಧಾಕ್ಷತೆಗಳಿಂದ ಜಿನೇಶ್ವರನನ್ನು ಪೂಜಿಸಬೇಕು. ಮೂರು ಬಳ್ಳ ಭತ್ತವನ್ನು ಕುಟ್ಟಿ ಮಾಡಿದ ಅಕ್ಕಿಯ ಹಿಟ್ಟಿನಿಂದ ಬೆಲ್ಲ, ಎಳ್ಳು, ತೆಂಗಿನಕಾಯಿ ತುರಿ ಬೆರಸಿದ ಹೂರಣವನ್ನು ತುಂಬಿಸಿ ೯ ಹೂರಣಗಡುಬನ್ನು ಮಾಡಬೇಕು. ಅದರಲ್ಲಿ ಮೂರು ಕಡುಬನ್ನು ಜಿನೇಶ್ವರರಿಗೆ ಪೀಠದಲ್ಲಿ ಇರಿಸಬೇಕು. ಇನ್ನು ಮೂರನ್ನು ಕರಿಮಣಿ, ಬಿಚ್ಚೋಲೆ, ಹೊಂಗನೂಲು, ಕುಂಭಕ್ಕೆ ಸುತ್ತಿದ ಮುರ್ನ್ನೂಲಿನಿಂದ ಕಂಕಣವನ್ನು ಕಟ್ಟಿಕೊಂಡು ಕಥೆಯನ್ನು ಕೇಳಿ ಕಥೆಯನ್ನು ಓದಿದ ವಿದ್ಯಾಂಸವನ್ನು ಎಲೆ, ಅಡಿಕೆ, ಕಾಣಿಕೆಗಳಿಂದ ಮನ್ನಿಸಬೇಕು. ಅನಂತರ ಉಳಿದ ಮೂರು ಹೂರಣಗಡುಬುಗಳಿಂದ ಏಕಭುಕ್ತವನ್ನು ಮಾಡುವುದು.
ಹೀಗೆ ಪ್ರತಿ ತಿಂಗಳ ಮೊದಲ ಶುಕ್ರವಾರದಲ್ಲಿ ಮೇಲೆ ಹೇಳಿದ ಕ್ರಮದಿಂದ ನೋಂಪಿಯನ್ನು ೩ ವರ್ಷ ೩ ತಿಂಗಳು ತನಕ ಮಾಡಬೇಕು. ಇದು ಸಾಧ್ಯವಾಗದಿದ್ದರೆ ಮೂರು ಅಷ್ಟಾಹ್ನಿಕದ ಮೂರು ತಿಂಗಳುಗಳಲ್ಲಿ ಬರುವ ಎಲ್ಲ ಶುಕ್ರವಾರಗಳಲ್ಲಿ ನೋಂಪಿ ಮಾಡಬಹುದು. ಅದೂ ಸಾಧ್ಯವಾಗದಿದ್ದಲ್ಲಿ ಆಷಾಢಮಾಸದ ಅಷ್ಟಾಹ್ನಿಕದ ಮೊದಲ ಶುಕ್ರವಾರದಲ್ಲಿ ನೋಂಪಿ ಮಾಡಿ ೯ ವರ್ಷಗಳಾದ ಮೇಲೆ ಕೊನೆಗೆ ಉದ್ಯಾಪನೆಯನ್ನು ಮಾಡಬೇಕು. ಉದ್ಯಾಪನೆ ಮಾಡುವಾಗ ಶುಚಿರ್ಭೂತರಾಗಿ ಬಸದಿಗೆ ಬಂದು ಜಿನೇಶ್ವರನಿಗೆ ಮಹಾಭಿಷೇಕವನ್ನು ಮಾಡಿ, ಅಷ್ಟವಿಧ ಅರ್ಚನೆಯಿಂದ ಅರ್ಚಿಸಿ ಪಂಚಭಕ್ಷ್ಯ, ಪಂಚಪರಮಾನ್ನೆ, ಪಂಚ ಕಜ್ಜಾಯಗಳಿಂದ ಚರುವನ್ನಿಟ್ಟು ದೇವರ ಮುಂದೆ ೧೦೦೮ ತಾವರೆಗಳನ್ನರ್ಪಿಸುವುದು, ಕಡೆಗೆ ದೊರೆತಷ್ಟು ಕಮಲಗಳಿಂದ ಅತವಾ ಇತರ ೧೦೦೮ ಸುಗಂಧ ಪುಷ್ಪಗಳಿಂದ ಪೂಜಿಸುವುದು. ಆಮೇಲೆ ಶುಕ್ರ – ಗುರುಗಳ ಪೂಜೆಯನ್ನು ಮಾಡಿ ಋಷಿ ಸಮುದಾಯಕ್ಕೆ ನಿರಂತರಾಯವಾಗಿ ಆಹಾರ ದಾನವನ್ನಿತ್ತು ಪಿಂಚ, ಕಮಂಡಲ, ಪುಸ್ತಕ, ಶಾಸ್ತ್ರ, ಶ್ರುತಪಾವಡೆಗಳನ್ನು ಕೊಡುವುದು. ಚಾತುರ್ವರ್ಣಕ್ಕೆ ಆಹಾರದಾನ, ಶಾಸ್ತ್ರದಾನ, ದಾನ, ದಕ್ಷಿಣೆಗಳನ್ನಿತ್ತು ಸನ್ಮಾನಿಸಬೇಕು.
ಆಮೇಲೆ ಮನೆಗೆ ಬಂದು ಮೊದಲು ಹೇಳಿದ ಕ್ರಮದಿಂದ ಮಂಡಲ, ಕುಂಭಗಳನ್ನು ರಚಿಸಿ ದೇವರನ್ನು ಅರ್ಚಿಸಿ ಆರು ತಂಡ ಋಷಿಯರ್ಗೆ ಅಥವಾ ಮೂರು ಅಥವಾ ಒಂದು ತಂಡ ಅರ್ಜಿಕೆಯರಿಗಾದರೂ ಆಹಾರ ದಾನವನ್ನು ಕೊಡಬೇಕು. ಅನಂತರ ಕಥೆಯನ್ನು ಕೇಲಿ, ಕಥನಕನನ್ನು ಸುವರ್ಣ – ವಸ್ತ್ರಾದಿಗಳಿಂದ ಸನ್ಮಾನಿಸಿ ಮತ್ತೆ ಮೂರು ಉಳಿದ ಹೂರಣಗದುಬುಗಳಿಂದ ಏಕಭುಕ್ತವನ್ನು ಭುಂಜಸಿಬೇಕು, ಇದು ಉದ್ಯಾಪನೆಯ ಕ್ರಮ.’ ಎಂದು ಗುರು ಗಣಧರಪರಮೇಷ್ಠಿಗಳು ಪ್ರಜಾಪತಿ ಮಹಾರಾಜನಿಗೂ ಆತನ ಮಹಿಶಿ ಮಹಾದೇವಿಗೂ ಬೆಸಸಿದರು.
ಇದನ್ನು ಕೇಳಿ ಹರ್ಷಚಿತ್ತರಾದ ರಾಹದಂಪತಿಗಳು ತಾವೂ ಆ ನೋಂಪಿಯನ್ನು ಭಕ್ತಿಯಿಂದ ಸ್ವೀಕರಿಸಿ, ಗಣಧರ ಸ್ವಾಮಿಗಳಿಗೆ ಗುರುಭಕ್ತಿಯಿಂದ ಮಣಿದು ಬೀಳ್ಕೊಂಡರು. ಅರಮನೆಗೆ ಬಂದು ಕ್ರಮವಾಗಿ ಈ ನೋಂಪಿಯನ್ನು ನೋಂತು ಕೊನೆಗೆ ವೈಭವದಿಂದ ಉದ್ಯಾಪನೆಯನ್ನು ನೆರವೇರಿಸಿದರು. ತತ್ಫಲವಾಗಿ ಹಲವು ಕಾಲ ಸುಖದಿಂದ ರಾಜ್ಯವಾಳುತ್ತಾ ಹಲವು ಕುಮಾರ – ಕುಮಾರಿಯರನ್ನು ಪಡೆದು, ಆಯುಷ್ಯಾವಸಾನದಲ್ಲಿ ಸಮಾಧಿಯಿಂದ ಶರೀರವನ್ನು ತೊರೆದು ಪ್ರಜಾಪತಿ ರಾಜನು ೧೨೮ ಸಾವಿರ ದೇವರ ಪರಿವಾರಕ್ಕೆ ಒಡೆಯನಾದ ದೇವೇಂದ್ರನಾಗಿಯೂ ಮಹಾದೇವಿಯು ಅವನಿಗೆ ಶ್ರೀದೇವಿ ಎಂಬ ಅರಸಿಯಾಗಿಯೂ ಹುಟ್ಟಿದರು.
ಇಂತು ಈ ಶುಕ್ರವಾರದ ನೋಂಪಿಯನ್ನು ಭವ್ಯ ಜನಂಗಳು ಆಯಾ ಕಾಲದಲ್ಲಿ ನೋಂತು ಅತುಲೈಶ್ವರ್ಯಕ್ಕೊಡೆಯರಾಗಿ ಅಪಾರ ಸುಖವನ್ನನುಭವಿಸಿದರು. ಈ ನೋಂಪಿಯನ್ನು ಇತರರಿಗೆ ಬೋಧಿಸಿ ಮಾಡಿಸಿದವರೂ ಸಕಲ ಸುಖ – ಸಂಪದವನ್ನು ಪಡೆದು ಸ್ವರ್ಗ ಮೋಕ್ಷಾದಿಗಳನ್ನು ಕ್ರಮೇಣ ಸ್ವರ್ಗ – ನಿರ್ವಾಣ ಪದವಿಗಳಿಗೆ ಒಡೆಯರಾಗುವರು. ಈ ಕತೆಯನ್ನು ಓದಿದವರು, ಓದಿಸಿದವರು, ಕೇಳಿದವರು ಸ್ವರ್ಗಾದಿ ಪದವಿಗೇರಿ ಮುಂದೆ ಮುಕ್ತಿ ಪಡೆಯುವರು. ಹೀಗೆ ಈ ನೋಂಪಿಯನ್ನು ನೋಂತವರಿಗೂ ನೋನಿಸಿದವರಿಗೂ ಒಡಂಬಟ್ಟವರಿಗೂ ಸಕಲ ಸನ್ಮಂಗಳಗಳಾಗಲಿ
ಇತಿ ಭದ್ರಂ ಭೂಯಾತ್
ನೋಂಪಿಯ ಕಥೆಗಳು: ೬೫. ಶ್ರೀ ಪಂಚಮಿಯ ನೋಂಪಿಯ ಕಥೆ
ಸಂಚಿತಗುಣಗಣ ನಿಳಯರ
ಪಂಚೇಷು ವಿನಾಶ ಜಿನರ ಪದಯುಗಕೆಱಗಿ
ಪಂಚತ್ವ ನಾಶಮಂ ಶ್ರೀ
ಪಂಚಮ್ಯುಪವಾಸ ವಿಧಿಯನಭಿವರ್ಣಿಸುವೆಂ ||
ಅದೆಂತೆಂದೊಡೆ ಜಂಬೂದ್ವೀಪದ ಭರತಕ್ಷೇತ್ರದೊಳು ವಸಂತ ತಿಲಕಮೆಂಬ ಪುರಮುಂಟಾಪುರಮನಾಳ್ವಂ ಸತ್ಪತಿಯೆಂಬರಸನಾತನ ಸ್ತ್ರೀ ಪ್ರಿಯೆಯೆಂಬಳು ಮತ್ತಮಲ್ಲಿ ಕೋದಂಡನೆಂಬ ಬ್ರಾಹ್ಮಣನಿರ್ಪ್ಪನಾತನ ಸ್ತ್ರೀ ಕಮಳೆಯೆಂಬಳಾಯಿರ್ವ್ವರ್ಗ್ಗಂ ಶ್ರೀಯುಂ ಸಂಪತ್ತಿಯುಮೆಂಬ ಪುತ್ರಿಯರೀರ್ವ್ವರಾಗೆ ಕೋದಂಡಂ ಪರಲೋಕ್ತಪ್ರಾಪ್ತನಾಗೆ ಕಮಳೆಯನಾಥೆಯಾಗಿ ಜಲವಿಲ್ಲದ ಕಮಲದಂತೆ ಕಂದಿ ಕಂದಿ ಪರರ ಕೆಲಸಮಂ ಮಾಡಿ ಮಕ್ಕಳಿರ್ವ್ವರಂ ಪೊರೆವುತ್ತಮಿರೆಲೊಂದುದಿನಂ ಶ್ರೀಯು ತಂನ ತಂದೆಯ ತಂಗಿಯಪ್ಪ ಸಂಶಪ್ತೆಯಂ ನಿಂದಿಸುವುದುಮಾ ಶ್ರೀಯ ತಾಯಪ್ಪ ಕಮಳೆ ಕೇಳಿ ಝಂಕಿಸಿ ಗೃಹದಿಂ ಪೊಱಮಡಿಸೂದಾಮಾ ಶ್ರೀಯು ಮಾನಗರದ ಬಹಿರುದ್ಯಾನವನದೊಳಿರ್ದ್ದ ಯಮಧರರೆಂಬ ಮುನೀಶ್ವರಂ ಪೊರ್ದ್ದಿ ಎಲೆಸ್ವಾಮಿ ದಾರಿದ್ರ್ಯಶ್ರೀ ವಿನಾಶನೋಪಾಯಮಂ ಬೆಸಸಿಮೆನಲವರಾಕೆ ಮತ್ತೊಂದು ವ್ರತಮಂ ಕೈಕೊಳಲ್ಕ ಶಕ್ತಿಯೆಂದಱಿತೆಲೆಮಗಳೆ ಶ್ರೀ ಪಂಚಮ್ಯುಪವಾಸದಿಂದಭೀಷ್ಟ ಫಲಮಂ ಪಡೆವೆಯೆಂದು ಪೇಳ್ದದಱ ಫಲಮಂ ಸಂಕ್ಷೇಪದಿನಿಂತೆಂದಂ ಪೇಳ್ದರು ಮಹಾಶ್ರೀಯಂ ಮಹಾ ಸುಖಮಂ ಮಹಾಭಾಗಮುಂಮಹಾ ಕುಲಮುಂ ಮಹಾರೂಪುಂ ಮಹಾಶೀಲಮುಂ ಮಹಾ ಧೈರ್ಯಮುಂ ಮಹಾ ಸೌಭಾಗ್ಯಮುಂ | ಮಹಾತ್ಯಾಗಿತ್ವಮುಂ | ನಿರೋಗತ್ವಮುಂ | ಸದ್ಭಂಧುಗಳುಂ | ನಿರಾಕುಲತ್ವಮುಂ | ನಿಃಶೋಕತ್ವಮುಂ ದೀರ್ಗ್ಘಾಯುಷ್ಯಮುಂ | ಸತ್ಪುತ್ರರುಂ | ಸದ್ಭಂದುಗಳುಂ | ಸರ್ತ್ಕಿರ್ತ್ತಿಯುಂ | ಹಸ್ತ್ಯಶ್ವ ರಥ ಪದಾತಿ ವಿಭವಂಗಳುಂ | ರಾಜಾಧಿರಾಜಾರ್ದ್ಧಮಂಡಲಿಕ ಅರ್ದ್ಧ ಚಕ್ರವರ್ತ್ತಿ ಸಕಲ ಚಕ್ರವರ್ತ್ತಿಯಿಂದ್ರಾಹಮೀಂದ್ರ ಮುನೀಂದ್ರರ್ಹತ್ಪದವಿಯೆಂಬಿವು ಶ್ರೀಪಂಚಮ್ಯುಪವಾಸದ ಫಲಂಗಳೆಂದು ಪೇಳ್ದು ಮತ್ತದಱ ವಿಧಾನಮಂ ಯಿಂತೆಂದು ಪೇಳ್ದರು ಮಾಂಸ ಮಾಸಂದಪ್ಪದೆ ಶುಕ್ಲಪಕ್ಷದ ಪಂಚಮಿಯೊಳುಪವಾಸಮಂ ಜಘನಂದಿಂದಯ್ದು ತಿಂಗಳು ಮಾಳ್ಪುದು | ಮಧ್ಯಮಂದಿದಯ್ದುವರುಷಂ ಮಾಳ್ಪುದು | ಉತ್ಕೃಷ್ಟದಿಂದಯ್ದು ವರುಷಮಯ್ದು ತಿಂಗಳು ಮಾಳ್ಪುದು | ಮಧ್ಯಮದಿಂದಯ್ದು ವರುಷಮಂ ಮಾಳ್ಪುದು | ಉತ್ಕೃಷ್ಟದಿಂದಯ್ದು ವರುಷ ಮಯ್ದು ತಿಂಗಳು ಮಾಳ್ಪುದೆಂದು ಪೇಳೆ ಕೇಳ್ದು ಜಘನ್ಯ ವಿಧಾನಮಂ ಕೈಕೊಂಡು ಸಂತುಷ್ಟ ಚಿತ್ತೆಯಾಗಿ ಮನೆಗೆ ಪೋಗಿಯಾ ನೋಂಪಿಯ ವಿಧಾನಮಂ ಕೇಳಲಾಕೆಯ ವಚನದಿಂ ತಾಯುಂ ತಂಗಿಯುಂ ಕೈಕೊಂಡರಂತಾ ಮೂವರುಮಾ ವಿಧಾನಮಂ ಲೇಸಾಗಿ ಮಾಡಿ ಸುಖದಿಂದಿರುತ್ತ ಮಿರಲಾಯುಷ್ಯಾವಸಾನದೊಳು ಕಮಳೆ ಸತ್ತಾ ನೋಂಪಿಯ ಫಲದಿಂ ಜಂಬೂ ದ್ವೀಪದ ಭರತ ಕ್ಷೇತ್ರದ ಶಂಭಾ ದೇಶದ ಬಂಖಾಪುರದರಸಂ ದೇವಸೇನ ಮಹಾರಾಜಂಗಂ ಜಯಾವತಿ ಮಹಾದೇವಿಗಂ ಪ್ರಭಂಜನವೆಂಬ ಕುಮಾರನಾಗಿ ಪುಟ್ಟಿದಳು | ಸಂಪತ್ತಿಯುಮೆಂಬಾಕೆ ಸತ್ತಾ ನೋಂಪಿಯ ಫಲದಿಂದೀ ಜಂಬೂ ದ್ವೀಪದ ಭರತ ಕ್ಷೇತ್ರದ ಪೂರ್ವ್ವ ದೇಶದ ಪುಂಣ್ಯ ಪುರಮನಾಳ್ವ ಪೂರ್ಣ್ನಭದ್ರನೆಂಬರಸಾದಳು | ಕೋದಂಡನ ತಂಗಿಯಪ್ಪ ಸಂಶಪೆ ಸತ್ತು ಮುಂ ಪೇಳ್ದ ಪೂರ್ನ್ನಭದ್ರನ ತಂಗಿ ಪೃಥ್ವಿಯೆಂಬಾಕೆಯಾಗಿ ಪುಟ್ಟಿಯಾ ಪೃಥುವಿಯಂ ಪ್ರಭಂಜನಂಗೆ ಕುಡೆಯಾಯಿರ್ವ್ವರ್ಗ್ಗದಿಂ ಶ್ರೀಯೆಂಬಾಕೆ ಸತ್ತಾಕೆ ನೋಂಪಿಯ ಫಲದಿಂ ಸರಳನೆಂಬ ಕುಮಾರನಾಗಿ ಪುಟ್ಟಿದವಳಂತವರೆಲ್ಲಂ ಸುಖ ಸಂಕಥಾ ವಿನೋದದಿಂದಿರುತಿರಲೊಂದು ದಿನಂ | ಪ್ರಭಂಜನನ ಸ್ತ್ರೀ ಪೃಥುವಿಯೆಂಬಾಕೆ ಕುಮಂತ್ರಿಯೆಂಬ ಮಂತ್ರಿಯಂ ಕಂಡು ಆಸಕ್ತೆಯಾಗಿಯಾತನೊಳು ಮಱೆವಾಳುತ್ತಂ ಪೂರ್ವ್ವಂ ವೈರಾನುಭಾವದಿಂ ಪತಿ ಪುತ್ರ ವಿನಾಶನೋಪಾಯಮಂ ಮಾಡೆಯಾ ಸ್ತಿತಿಯನಱಿದು ಪ್ರಭಂಜನ ಮಹಾರಾಜನುಂ ಸರಳನುಂ ವೈರಾಗ್ಯದಿಂ ಶ್ರೀವರ್ದ್ಧನ ಮುನೀಶ್ವರನ ಸಮಕ್ಷದೊಳು ದೀಕ್ಷೆಯಂ ಕೈಕೊಂಡರು | ಅದಂ ಕೇಳ್ದು ಪೂರ್ಣ್ನಭದ್ರ ಮಹಾರಾಜನುಂ ಶ್ರೀ ವರ್ದ್ಧನಮುನೀಶ್ವರನ ಸಮಕ್ಷದೊಳು ದೀಕ್ಷೆಯಂ ಕೈಕೊಂಡರು ಅಂತಾ ಮೂಱು ತಂಡ ಋಷಿಯರುಂ ದ್ವಾದಶವಿಧ ತಪ ಷಡಾವಶ್ಯಕ ಪಂಚಾಪೂರ ದಶ ಧರ್ಮ್ಮ ತ್ರಿಗುಪ್ತಿ ಪಂಚ ಸಮಿತಿಯು ಮೊದಲಾದ ಗುಣಂಗಳಲ್ಲಿ ನಿರತರಾಗಿ ತಪೋ ಮಹಾತ್ಮ್ಯದಿಂ ಪುಟ್ಟಿದ ಸರ್ವ್ವಬುದ್ಧಿಯೊಡನೆ ಕೂಡಿ ಕೋಷ್ಟ ಬೀಜಾದಿ ಬುದ್ಧಿಗೊಡೆಯರಾಗಿ ಶ್ರುತ ಸಾಗರಪಾರಣೆ ಪಕ್ಷೋಪವಾಸ ಮಾಸೋಪವಾಸ ಚಾಂದ್ರಾಯಣ ಆಚಾಮ್ಲವರ್ದ್ಧನಾದಿ ತಪೋ ನಿರತರಾಗಿ ಬಹುದೇಶಂಗಳಂ ವಿಹಾರಿಸುತ್ತಂ ಕಡೆಯೊಳು ಪುರತಾಲಾಖ್ಯಮೆಂಬ ಪರ್ವ್ವತಮನೆಯ್ದಿ ಯಾಪರ್ವ್ವತದಮೇಲೆ ಕಾಯೋತ್ಸರ್ಗದಲ್ಲಿರ್ದ್ದು ರತ್ನತ್ರಂಯಗಳನಾರಾಧಿಸಿ ಧರ್ಮ್ಮ ಧ್ಯಾನದಿಂ ಮುಡುಪಿಯಚ್ಯುತ ಕಲ್ಪದೊಳು ಪುಟ್ಟಿಪ್ಪತ್ತೆರಡು ಸಾಗರೋಪಮ ಕಾಲ ಪರಿಯಂತಂ ದಿವ್ಯ ಸುಖಮನನುಭವಿಸಿ ಕ್ರಮದಿಂ ಮೋಕ್ಷ ಸುಖಮನನುಭವಿಸಿದರಿಂತೂ
|| ೦ ||

          ಶ್ಲೋಕ || ಸುರೋರಗನೋಧೀರ ಲಾಲಿತಾಂಘ್ರಿ ಸರೋರುಹಂ
ನತ್ಯಾನೇಮಿಜಿನಾಧೀಶಂ ವಕ್ಷ್ಯ್ವೇಶ್ರೀ ಪಂಚಮೀಕಥಾಂ || ೧ ||
ವ || ಅದೆಂತೆಂದೋಡಿಜಂಬೂದ್ವೀಪದ ಭರತಕ್ಷೇತ್ರದಾರ್ಯ್ಯಾಖಂ ಡದ ಮಗಧ ದೇಶದ ರಾಜಗೃಹಪುರಾಧೀಶಂ ಶ್ರೇಣಿಕ ಮಹಾಮಂಡಲೇಶ್ವರನೆಂಬಾತನ ಪಟ್ಟದರಸಿ ಚೇಳಿನೀಮಹಾದೇವಿಯೆಂಬಳಂತವರೀರ್ವ್ವರುಂ ಸುಖಸಂಕಥಾವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲೊಂದುದಿವಸಂ ಋಷಿನಿವೇದಕಂ ಬಂದು ಸಾಷ್ಟಾಂಗ ಪ್ರಣತನಾಗಿ ದೇವಾ ನಮ್ಮ ಪುರದ ಪಶ್ಚಿಮದಿಗ್ಭಾಗದಲ್ಲಿಯ ವಿಪುಲಾಚಲ ಪರ್ವ್ವತಾಗ್ರದಲ್ಲಿ ಶ್ರೀವರ್ಧಮಾನಸ್ವಾಮಿಯ ಸಮವಸರಣಂ ಬಿಜಯಂಗೈದು ನೆಲಸಿರ್ದ್ದುದೆನೆ ಆ ದೇಶೆಗೇಳಡಿಯಂ ಪಡೆದು ಹರ್ಷೋತ್ಕರ್ಷ ಚಿತ್ತನಾಗಿ ವಸಗೆಯಂ ತಂದಂ ಗಂಗಚಿತ್ತಮಂ ಕೊಟ್ಟಾನಂದ ಭೇರಿಯಂ ಪೊಯಿಸಿ ಪರಿಜನ ಪುರಜನಂಬೆರಸು ಸಮವಸರಣಮಂ ಪೊಕ್ಕು ಗಂಧಕುಟಿಯ ತ್ರಿಪದಕ್ಷಿಣಂಗೈಯ್ದು ಆ ಪರಮೇಶ್ವರನಂವಸ್ತುಸ್ತವ ಗುಣಸ್ತವ ರೂಪಸ್ತವ ಶತಸಹಸ್ರಂಗಳಿಂ ಸ್ತುತಿಯಿಸಿಗೌತ ಮಸ್ವಾಮಿ ಮೊದಲಾದ ಋಷಿ ಸಮುದಾಯಮಂ ವಂದಿಸಿ ತದನಂತರಂ ಮನುಷ್ಯಕೋಷ್ಠ ದೋಳ್ಕುಳಿರ್ದ್ದು ಬಳಿಕ ಶ್ರೇಣಿಕಮಹಾಮಂಡಲೇಶ್ವರಂ ಗೌತಮಸ್ವಾಮಿಗಳ್ಗೆ ಕರಕಮಲಂಗಳಂ ಮುಗಿದು ಬಿಂನಪಂಗೈದನೆಲೆ ಸ್ವಾಮಿ ನೆರಪಿದ ಪಾಪಕರ್ಮ್ಮಂಗಳಂ ಕೆಡಿಸುವುದಕ್ಕೆ ಆವುದಾನೊಂದು ನೋಂಪಿಯಂ ಬೆಸಸಿಮೆನಲವರಿಂತೆದರು, ವಸ್ತು ಕಲ್ಯಾಣ ಸುಗಂಧ ದಶಮಿ ಪಂಚಕಲ್ಯಾಣ, ಶ್ರುತಾವತಾರ ಕಲ್ಪಕುಜ ಸುಗಂಧಬಂಧುರ ನಂದ್ಯಾವರ್ತ ಮಹೋದಯ ವರ್ಧಮಾನಮಹೋಧಯ ಧರ್ಮ್ಮಚಕ್ರೋದಯ ಸರ್ವ ಮಂಗಳ ಮಂಗಳಾವರ್ತ ಸರ್ವತೋಭದ್ರ ಸಾರಸ್ವತ ರೂಪಾರ್ನವ ಲಕ್ಷ್ಮೀ ಮಂಗಲ ಜಿನಚಂದ್ರಾರ್ನವ – ಜ್ಞಾನಸಾರ ಧರ್ಮ್ಮಮಹೋಡಯ ಮಂಗಳಸಾರ ರತ್ನಾವಳಿ ಪುಣ್ಯಸಾರ ವಸುಧಾಭೂಷಣ ಕಲ್ಯಾಣಚೂಡಾಮಣಿ ಪ್ರಾತಿಹಾರ್ಯೋದಯ ಸಮವಸರಣಮಂಗಲ ಪರ್ವತಾಕೃತಿ ಕಲಧೌತಾರ್ನವ – ರತ್ನಕೋಸೋದಯ ಶುತಸ್ಕಂಧ ವಿದ್ಯಾಮಂಡನ ಕಂದರ್ಪಸಾರ ಭವದುಃಖನಿವಾರಣ ಅನಂತಸೌಂದರ್ಯ ಕೇವಲ ಸಿದ್ಧಚಕ್ರದ ನೋಂಪಿಗಳು ಮೊದಲಾದ ಎಲ್ಲಾ ನೋಂಪಿಗಳೊಳು ಸಪ್ತಜ್ಯೋತಿ ಚಕ್ರವಾಳ ಸಿದ್ಧಚಕ್ರದ ನೋಂಪಿಗಳು ಮೊದಲಾದ ಎಲ್ಲಾ ನೋಂಪಿಗಳೊಳು ಸಾರಮಪ್ಪ ಶ್ರೀಪಂಚಮಿಯ ನೋಂಪಿಯಂ ನೋಂಪುದೆನೆ ಆ ನೋಂಪಿಯ ವಿಧಾನಮೆಂತೆನೆ ಅವರಿಂತೆಂದು ಬೆಸಸಿದರು ಆಷಾಢಮಾಸದೊಳಾನುಂ ಕಾರ್ತೀಕ ಮಾಸದೊಳಾನುಂ ಫಾಲ್ಗುಣ ಮಾಸದೊಳಾನುಂ ಶುಕ್ಲಪಕ್ಷದ ಚವುತಿಯದಿನಂ ನೋಂಪವರೆಲ್ಲಂ ಶುಚಿರ್ಭೂತರಾಗಿ ಚೈತ್ಯಾಲಯಕ್ಕೆ ಬಂದು ಯಥಾಶಕ್ತಿ ಪೂರ್ವಕದಿಂತ್ರಿನೋಪವಾಸಮಂ ಕೈಕೊಂಡು ಷಷ್ಟಿಯ ಮಧ್ಯಾಹ್ನ ಪರ್ಯಂತಂ ಶುಭಧ್ಯಾನದೊಳು ದಿವಸಮಂ ಕಳೆಯುತ್ತಮಿರಲು ಶ್ರೀ ಪಂಚಮಿಯ ದಿನದೊಳುಸ್ನಾನಾಂಬರ ಗಂಧಾರ್ಚನಾಲಂಕಾರಂಗಳಿಂದಲಂಕಾರಂಗಳಂ ಮಾಡಿಕೊಂಡು ಮಂಗಲ ದ್ರವ್ಯ ಸಮನ್ವಿತನಾಗಿ ಚೈತ್ಯಾಲಯಕ್ಕೆ ಬಂದು ತ್ರಿಕರಣ ಶುದ್ಧಿಯಂ ತ್ರಿಃಪ್ರದಕ್ಷಿಣಂ ಗೈಯ್ದುನಿಷಿದ್ಧಿಯಿಂದೊಳಗಂ ಪೊಕ್ಕು ಜಿನೇಶ್ವರನ ವಸ್ತುಸ್ತವ ರೂಪಸ್ತವಗುಣಸ್ತವ ಶತಸಹಸ್ರಂಗಳಿಂ ಸ್ತುತಿಯೆಸಿ ಪಂಚಪರಮೇಷ್ಠಿಗಳಿಗೆ ಪಂಚಾಮೃತಾಭಿಷೇಕಮಂ ಮಾಡಿಸುವುದು ಸುಗಂಧ ಬಂದುರ ಗಂಧೋದಕಂ ಮಾಡಿ ನೋಂಪುವರೆಲ್ಲಂ
ಎಂಬೀ ಮತ್ರದಿಂ ಮಸ್ತಕಕ್ಕೆ ತಳಿದುಕೊಂಡು ಬಳಿಕ ಪರಮಾನ್ನ ಹುಗ್ಗಿ ಆಜ್ಯಗುದಾವೂಪ ನೈವೇದ್ಯ ದ್ವಾದಶ ಕ್ರಮುಕಮೇಣ ೨೪ ಕ್ರಮದ ಪ್ರಮಾಣ ನಾಗವಲ್ಲೀದಳ ಪರಿಣತಫಲಗಂಧ ತಂಡುಲ ಪುಂಜ ಕುಸುಮ ಕರ್ಪ್ಪೂರ ಪ್ರದೀಪಂಗಳಿಂ ನಾನಾ ಪ್ರಕಾರದ ಫಲಂಗಳಿಂ ದಿಕ್ಕಿರಿದಂತಾಗಿ ಮಂತ್ರಗಳಿಂ ಅಷ್ಟವಿಧಾರ್ಚ್ಚನೆಯಂ ಮಾಡಿ ಎಂಬೀ ಮಂತ್ರದಿಂ ಪುಷ್ಪಾಂಜಲಿಯಂ ನಿರ್ವ್ವರ್ತ್ತಿಸಿ ಬಳಿಕ ಸವಿಸ್ತರದಿಂ ಶ್ರುತಗುರು ಪೂಜೆಯಂಮಾಡಿ ಆ ದಿನದಿರುಳುಯಥಾಶಕ್ತಿಯಂ ಧರ್ಮ್ಮಾನುರಾಗ್ರದಿಂದಭಿಷೇಕಾಷ್ಟ ವಿಧಾರ್ಚ್ಚನಾಪುರಸ್ಸರಜಾಗರಮಂ ಮಾಳ್ಪುದು ತದನಂತರಂ ಪಾರಣೆಯದಿನದೊಳು ಅಭೀಷೇಕಾಷ್ಟ ವಿಧಾರ್ಚನೆಯಂಮಾಡಿ, ತದನಂತರಂ ಪಾಯಸಾಜ್ಯಚಿಗುಳಿ ನೆನಗಡಲೆ ತಂಬಿಟ್ಟು ನೆನೆಯಕ್ಕಿಗಳಿಂ ನಾನಾ ಫಲಗಳಿಂಶ್ರುತ ಪೂಜೆಯಂ ಮಾಡಿ ಬಳಿಕ ಪಾರಣೆಯ ಕಾಲದೊಳು ಐಯ್ದು ತಂಡ ಋಷಿಯರಂ, ಮೇಣು ಬಂದು ತಂಡ ಋಷಿಯರಂನಿಲಿಸುವುದು ಯಥಾ ಶಕ್ತಿಯಿಂ ಚಾತುರ್ವ್ವರ್ನ್ನಕ್ಕಾಹಾರದಾನಮಂ ಮಾಳ್ಪುದು ಬಳಿಕ ಪಾರಣಯಂ ಮಾಡಿ ಈ ಕ್ರಮದಿಂ ಪಂಚಮಾಸಾಧಿಕಂ ಪಂಚವರ್ಷಂಬರಂ ಮೇಣ ಪಂಚವರ್ಷಂ ನೋಂಪುದು ಉತ್ತಮ ಮಧ್ಯಮ ಜಘನ್ಯಕ್ರಮದೊಳೊಂದು ಪ್ರಕಾರದಿಂ ನೋಂತು ಬಳಿಕುದ್ಯಾಪನೆಯಂ ಮಾಳ್ಪಕ್ರಮಂ ಮೊದಲೊಳಾನುಂ ಕಡೆಯೊಳಾನುಂ ಪ್ರತ್ಯಗ್ರಜಿನಮಂದಿರಪೂರ್ವ್ವಕದಿಂ ಪಂಚಪರಮೇಷ್ಠಿಗಳ ಪ್ರಥುಮೆಯಂ ಮಾಡಿಸಿ ಅಷ್ಟವಿಧಾರ್ಚ್ಚನೆಯಂ ಮಾಡಿ ತದನಂತರದಲ್ಲಿ ನಿತ್ಯಾಭಿಷೇಕಕ್ಕೆ ಕಪಿಲೆ ಪಂಚಘಂಟೆ ನಕ್ಷತ್ರಮಾಲಾದ್ಯುಪಕರಣಂಗಳಂ ಮಾಡಿಸಿಕೊಂಡುವುದು ತದನಂತರಂ ಪರಮಾಗಮ ಪುಸ್ಯುಕಂಗಳೈದಂ ಬರಸಿ ಕೊಡುವುದು ಇದಕ್ಕೆ ಶಕ್ತಿಯಿಲ್ಲದಡಂ ಅಷ್ಟೋತ್ತರಶತಕಲಶಾಭಿಷೇಕಮಂ ಮಾಡಿಸಿ ಮೋದಕ ನೂರೆಂಟು ಚಕ್ಕುಲಿ ನೂರೆಂಟಡಕೆ ನೂರೆಂಟೆಲೆಗಳಿಂ ನಾನಾಪ್ರಕಾರದ ಫಲಂಗಳಿಂ ನೂತನವಾದ ೨೪ ಮೊಳದ ಶೀರೆಯ ಮೇಲೆ ನವದೇವತಾ ಯಂತ್ರಮನಾರಾಧನೆಯಂ ಮಾಡಿ ತದನಂತರಮಯಿದು ಸುವರ್ಣ್ನದ ಪುಷ್ಪಂಗಳಂ ಪಂಚಾಚಾರಮೆಂದು ಅರ್ಚ್ಚನಾ ಮಿಧಾನದಿಂದರ್ಘ್ಯಮನೀ ಮಂತ್ರದಿಂದ ತದನಂತರಂ ಜೈನ ಪುರಂಧ್ರಿಯರುಗಳಿಗೆ ಸ್ನಾನವಸ್ತ್ರಾಭರಣ ಗಂಧಚಂದ್ರಮಂ ಕೊಟ್ಟು ಸೂರ್ಪ್ಪದೊಳು ಪಂಚಭಕ್ಷ ಪಂಚಫಲ ದಕ್ಷಿಣೆ ಪೂರ್ವಕದಿಂ ಪಮ್ಚವರ್ಣದ ಸೂತ್ರಮಂಸುತ್ತಿ ಪಂಚಯಕ್ಷಿಯರುಗಳ ಭಾವನೆಯಿಂ ಬಾಯಿನಮಂ ಕೊಡುವುದು ಕಥೆಯಂ ಕೇಳ್ದು ಕಥಕಂಗೆ ಬಾಗಿನ ವಸ್ತ್ರದಕ್ಷಿಣೆ ಮೊದಲಾದವರಿಂ ಸನ್ಮಾನಂಗಳಂ ಮಾಡಿ ಚಾತುರ್ವರ್ನಂಗಳಿಗೆ ಆಹಾರದಾನಾದಿಗಳಂ ಮಾಡಿ ಈ ಕ್ರಮದಿಂದೀನೋಂಪಿಯ ಫಲದಿಂ ಸಕಲಕರ್ಮಂಗಳುಂ ಕೆಡುವವೆಂದು ಗೌತಮ ಸ್ವಾಮಿಗಳು ಶ್ರೇಣಿಕ ಮಹಾರಾಜಂಗೆ ಬೆಸಸಲು ಮುನ್ನ ನೋಂತ ಮಹಾಪುರಷರ ಕಥೆಯಂ ಬೆಸಸಿ ಮೆನಲವರಿಂತೆಂದರು ಈ ಜಂಬೂದ್ವೀಪದ ಭರತಕ್ಷೇತ್ರ ದಾರ್ಯಾಖಂಡದ ಮಗಧ ದೇಶದ ಕನಕ ಪುರಮನಾಳ್ವಜಯಂಧರ ಮಹಾರಾಜನಾತನರಸಿ ಪೃಥುವೀದೇವಿಯೆಂಬಳವರ ಕುಮಾರನಾದ ನಾಗಕುಮಾರನಾತನ ಮನೋವಲ್ಲಭೆ ಲಕ್ಷ್ಮೀಮತಿ ಮಹಾದೇವಿಗಂ ಪುಟ್ಟದ ದೇವಕುಮಾರಂಗೆ ರಾಜ್ಯಪಟ್ಟಮಂಕಟ್ಟಿತಾವು ಶ್ರೀಪಂಚಮಿಯ ನೋಂಪಿಯಂ ನೋಂತು ಸಕಲ ದಿಙ್ಮಂಡಲಂಗಳಂ ಸಾಧಿಸಿ ಸಮಸ್ತ ಸಾಮ್ರಾಜ್ಯ ಶ್ರೀಯಮನನುಭವಿಸಿ ಪರಮಮವೈರಾಗ್ಯದಿಂ ಜಿನ ದೀಕ್ಷಾಪ್ರಾಪ್ತರಾಗಿ ಸಕಲ ಕರ್ಮಂಗಳಂ ಕೆಡಿಸಿ ಮೋಕ್ಷ ಲಕ್ಷ್ಮೀ ಕಾಂತರಾದರೆಂಬುದು ಕಥಾಭಿಪ್ರಾಯಮೆಂದು ಗೌತಮಸ್ವಾಮಿಗಳು ಭವ್ಯಜನಂಗಳಿಗೆ ಪೇಳೆಕೇಳ್ದು ಯಥಾಕ್ರಮದಿಂ ಯಥಾಶಕ್ತಿಯಿಂ ಭಕ್ತಿ ಪೂರ್ವಕದಿಂ ಶ್ರೀ ಪಂಚಮಿಯ ನೋಂತವರ್ಗಂ ನೋನಿಸಿದವರ್ಗಂ ಪೇಳ್ದವರ್ಗಂ ಕ್ರಮದಿಂ ಡೊಡಂಬಟ್ಟವರ್ಗಂ
ಮಂಗಳ ಮಹಾ ಶ್ರೀ ಶ್ರೀ ಶ್ರೀ

ನೋಂಪಿಯ ಕಥೆಗಳು: ೬೭. ಶ್ರುತಸ್ಕಂಧದ ನೋಂಪಿಯ ಕಥೆ
|| ಶ್ರೀ ವೀತರಾಗಾಯನಮಃ ||
          ಶ್ರೀ ಸಕಲ ಭುವನ ವಂದ್ಯಂ
ನಾಕಾಧಿಪ ರಚಿತ ಪಂಚ ಕಲ್ಯಾಣೇಶ
ಶ್ರೀಕರ ಚಂದ್ರಪ್ರಭಜಿನ
ಲೋಕಸ್ತುತನೀಗೆ ಭವ್ಯರಿಗಭಿಮತ ಫಲಮಂ ||
ಶ್ರುತಸ್ಕಂದಮೆಂಬ ನೋಂಪಿಯಂ ಕಾರ್ತ್ತೀಕ ಮಾಸದ ಶುಕ್ಲ ಪಕ್ಷದ ಶ್ರೀ ಪಂಚಮಿಯಂದುಪವಾಸಮಂ ಮಾಡಿ ಚತುರ್ವ್ವಿಂಶತಿ ತೀರ್ತ್ಥಕರ ಪ್ರತುಮೆಗಭಿಷೇಕಂ ಗೆಯ್ದು ಅಷ್ಟವಿಧಾರ್ಚ್ಚನೆಯಿಂದರ್ಚ್ಚಿಸಿ ಶ್ರುತಮಂ ಆಚಾರ್ಯ್ಯರುಮನರ್ಚ್ಚಿಸುಉದು | ಶ್ರುತಮಂ ಆಚಾರ್ಯ್ಯರುಮನರ್ಚ್ಚಿಸುಉದು ಆ ಪೊತ್ತು ಪೆರಉಂ ವ್ಯಾಪಾರಮನುಳಿವುದು ಶ್ರುತಸ್ಕಂಧಮೆಂಬುದಕ್ಕೆ ಶ್ರೀಪಂಚಮಿಯೆಂಬುದಕ್ಕೆ ನೋಂತವರ ಕಥೆಯನಕ್ಕೆ ಭಜಿಸಿ ಕೇಳುತ್ತಿರ್ಪ್ಪುದಿಂತೆಂದು ಮೊದಲೊಂದು ಪದಿನಾಲ್ಕು ಪಂಚಮಿ ವರಮಿರ್ದ್ದುಜ್ಜವಣಿಯೊಳು ಶ್ರುತದೇವಿಯ ಪ್ರತುಮೆಯನಕ್ಕೆ ಮಾಡಿಸಿ ಶ್ರುತಾವತಾರಮೆಂಬ ಪುಸ್ತಕಮನಕ್ಕೆ ಶ್ರುತ ಸ್ಕಂಧಮೆಂಬ ಪುಸ್ತಕಮನೇನಾನುಂ ಶ್ರೀ ಪಂಚಮಿಯ ಪುಸ್ತಕಮನೇನಾನಂ ಶ್ರುತಸ್ಕಂಧದ ಚಿತ್ರಮನೇನಾನುಂ ಬರೆಯಿಸಿಯಯ್ವರಾಚಾರ್ಯ್ಯರ್ಗ್ಗೆ ಶ್ರುತಪೂಜೆಯಂ ಮಾಡಿ ಕೊಡುವುದುಮೀ ನೋಂಪಿಯಂ ಸಂಪೂರ್ಣ್ನ ಮೀ ನೋಂಪಿಯ ಫಲಮೊಂದು ಭವದೊಳು ನೋಂತವರ್ಗ್ಗಳು ಭವ ಭವಾಂತರದೊಳೆಲ್ಲ ಕೋಷ್ಠ ಬುದ್ಧಿಯುಂ ಪದಾನುಸಾರಿ ಬುದ್ಧಿಯುಂ ಸಂಭಿನ್ನ ಶ್ರೋತ್ರು ಬುದ್ಧಿಯಂ ನವಬೋಧಿತ ಬುದ್ಧಿಯುಂ ಪ್ರತ್ಯಕ್ಷ ಸ್ವಯಂಬುದ್ಧಿಯುಂ ಭಾವಿತ ಸ್ವಯಮೆಂಬೀ ಬುದ್ಧಿಯನೊಡೆಯರಾಗಿಯುಂ ಕವಿ ಗಮಕಿ ವಾದಿ ವಾಗ್ಮಿತ್ವ ಗುಣಂಗಳೊಳ್ ಪರಿಚಿತರಾಗಿ ತತ್ವಾತತ್ವ ಸವ್ಯವಹಾರ ಶಾಸ್ತ್ರಾರ್ತ್ಥ ಪರಿಣತರೂ ಶ್ರುತಕೇವಳಿಗಳಾಗಿಯ ಮತಿಶ್ರುತಾವಧಿ ಮನಃ ಪರ್ಯ್ಯಯ ಕೇವಲಿಗಳಾಗಿಯು ಮನಂತಜ್ಞಾನಾದಿ ಚತುಷ್ಟಯ ಗುಣಂಗಳೊಳ್ಕೂಡಿ ಸಂಪನರಪ್ಪಷ್ಟಮಹಾ ಪ್ರಾತಿಮಾರ್ಯ್ಯದೊಳ್ಕೂಡಿಯನಂತ ಸುಖಮನೆಯ್ದುವರೂ | ಮತ್ತಂ ಸಿದ್ಧ ಪರಮೇಷ್ಠಿ ಸುಖದೊಳ್ತಂಣನೆ ತಣಿಯುತ್ತಮಿರ್ಪ್ಪರುಮಿಂತೀ ನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಕ್ರಮದಿಂದೊಡಂಬಟ್ಟವರ್ಗ್ಗಂ ಮಂಗಳಂ ಮಹಾ ಶ್ರೀ
ನೋಂಪಿಯ ಕಥೆಗಳು: ೬೮. ಶ್ರುತಸ್ಯಂಧದ ನೋಂಪಿಯ ಕಥೆ
          ಸುರರಾಜವಂದ್ಯಪಾದಂ
ಉರಗೇಂದ್ರರ ಸ್ತುತಿಗುಣಗಣಾನ್ವಿತ ಮಹಿಮಂ
ವರವೀರವರ್ದ್ಧಮಾನಂ
ಗೆರಗಿ ಶ್ರುತಸ್ಕಂಧನೋಂಪಿಯಂ ವಿರಚಿಸುವೆಂ ||
ವಚನ || ಅದೆಂತೆಂದೊಡೆ ಈ ಜಂಬೂದ್ವೀಪದ ಭರತಕ್ಷೇತ್ರದ ಆರ್ಯಾ ಖಂಡದೊಳು ಮಗಧೆಯೆಂಬುದು ನಾಡು ಅನೇಕ ವಿರಾಜಿತ ಪದ್ಮಷಂಡಮಂಡಿತ ಶಾಲಿವನಂಗಳಿಂ ಸುತ್ತಲ್ಪಟ್ಟಿ ರಾಜಗೃಹಮೆಂಬುದು ಪೊಳಲದನಾಳ್ವಂ | ಸುರರಾಜೋಂನತ ವೈಭವಂ ಪರಹಿತಂ | ವೈರೀಭಕಂಠೀರವನೆಂಬ | ಅಧಿಗಮ ಸಮ್ಯಗ್ದೃಷ್ಟಿ | ಶ್ರೇಣಿಕ ಮಹಾಮಂಡಲೇಶ್ವರನಾತರಸಿ | ಸಕಲಗುಣಮಣಿ ಭೂಷಣ ಭೂಷಿತಾಂಗೆ
|| ಕಂದ || ಸುರರಾಜನರಸಿ ಶಚಿಯೊಳು
ಸರಿಗಧಿಕಂ ಚಂದ್ರನರಸಿ ರೋಹಿಣಿಗಧಿಕಂ
ಸ್ಮರನರಸಿ ರತಿಯೊಳಗ್ಗಳ
ವರವೈಭವ ರೂಪ ಪಡೆದ ಚೇಳಿನಿಯೆಂಬಳು ||
ವ || ಅನ್ತವರೀರ್ವ್ವರುಂ ಸುಖಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲೊಂದು ದಿವಸಂ | ಸಕಲ ಪುರಜನ ಆಪ್ತಜನಂಬೆರಸು | ಮಂತ್ರಿ ಮಂಡಳಿಕ | ರಾಜಾಧಿರಾಜ ತಳವಾರ ದಂಡನಾಯಕ ರಾಜಶ್ರೇಷ್ಠಿ ಪುರೋಹಿತ | ವಿದ್ವಜ್ಜನ ಸಮನ್ವಿತನಾಗಿ | ಯೊಡ್ಡೋಲಗಂಗೊಟ್ಟಿರಲಾ ಸಮಯದೊಳು | ಅಕಾಲಜನಿತ ಪುಷ್ಪಫಲಂಗಳಂ ಪಿಡಿ ದೋರ್ವ್ವ | ರುಷಿ ನೀವೇದಕಂ ಬಂದು | ಆಸ್ಥಾನಮಂಟಪ ಮಧ್ಯಸ್ಥಿತ ಮರಕತ ಪದ್ಮರಾಗ ಮಣಿಗಣ ಕಿರಣ ಪಟಳ ಪ್ರಚ್ಛಾದಿತ | ಆಸ್ಥಾನಮಂಟಪ ಮಧ್ಯಸ್ಥಿತ ಸಿಂಹಾಸನದೊಳು | ಚೇಳಿನಿ ಮಹಾದೇವಿ ಸಹಿತ | ವೊಡ್ಡೋಲಗಂಗೊಟ್ಟಿರ್ದ್ದ | ಶ್ರೇಣಿಕಮಹಾರಾಜಂಗೆ | ತಾಂತಂದ ಪುಷ್ಪಫಲಂಗಳನಿತ್ತು | ಸಾಷ್ಟಾಂಗವೆರಗಿ | ಪೊಡವಟ್ಟು | ಕರಕಮಲಂಗಳಂ ಮುಗಿದು | ದೇವ ಬಿಂನಪ ನಂಮ ಪುರದ ಪಶ್ಚಿಮ ದಿಗ್ಭಾಗದೊಳಿಪ್ಪ | ವಿಪುಳಾಚಳಕೆ ಅಂತಿಮ ತೀರ್ತ್ಥೇಶ್ವರನಪ್ಪ | ಶ್ರೀ ವೀರವರ್ದ್ಧಮಾನಸ್ವಾಮಿಯ ಸಮವಸರಣಂ ಬಂದುದೆನೆ ಕೇಳ್ದು | ಸಿಂಹಾಸನದಿಂದೆರ್ದ್ದಾ ದೆಸೆಗೇಳಡಿಯಂ ನಡೆದು | ಸಾಷ್ಟಾಂಗವೆರಗಿ ಪೊಡಮಟ್ಟಾನಂದ ಭೇರಿಯಂ ಪೊಯ್ಸಿ | ಋಷಿನಿವೇದಕಂಗಂಗಚಿತ್ತಮನಿತ್ತು | ಪರಿಜನ ಪುರಜನ ಆಪ್ತಜನಂ ಬೆರಸಿ | ಚೇಳಿನಿಮಹಾದೇವಿಯುಂ | ತಾನುಂ ವಿಜಯಗಜೇಂದ್ರಮನೇರಿ | ಆನಂದದಿಂ ಬಂದು ದೂರಾಂತರದಿಂ | ವಾಹನಮನಿಳಿದು | ಪಾದಮಾರ್ಗ್ಗದಿಂ | ಯಾತ್ರಾ ಮಾತ್ರಾ ಫಲಂ ಪದಂ | ಯೆಂಬೀನ್ಯಾಯದಿಂ ಪೋಗಿ | ಸಮವಸರಣಮಂ ಪೊಕ್ಕು | ಗಂಧಕುಟಿಯಂ ತ್ರಿಪ್ರದಕ್ಷಿಣಂಗೆಯ್ದು | ಸಾಷ್ಟಾಂಗ ವೆರಗಿ | ಪೊಡವಟ್ಟು | ಫಲವರ್ಚ್ಚನೆಗಳಿಂದರ್ಚ್ಚಿಸಿ ||
ಕಂ || ಜಯ ಮದನಮದ ವಿಹಾರಣ
ಜಯಜಯ ಮೋಹಾಂಧಕಾರ ತಿಮಿರದ್ಯುಮಣೀ
ಜಯಕಾಲಾನಲ ವಾರಿಜ
ಜಯಜಯ ದೇವೇಂದ್ರ ಮಕುಟತಾಟಿತ ಚರಣ ||
|| ವ || ಯೆಂದನೇಕಸ್ತುತಿಶತಂಗಳಿಂ ಸ್ತುತಿಯಿಸಿ | ತದನಂತರಂ | ಗೌತಮಗಣ ಧರರ್ಗ್ಗೆ ಪೊಡವಟ್ಟು ಯಥಾಕ್ರಮದಿಂದಿಂತೆಂದಳೆಲೇ ಸ್ವಾಮಿಯೆನಗೆ ಅನಂತಸುಖಕ್ಕೆ ಅನಂತಜ್ಞಾನಸಂಪತ್ತಿಗೆ ಕಾರಣಮಪ್ಪುದಕ್ಕೆ | ಕಾರಣಮಪ್ಪುದಾವುದಾನುಮೊಂದು ನೋಂಪಿಯಂ ಬೆಸಸಿಮೆನೆ | ಗೌತಮಗಣಧರಸ್ವಾಮಿಗಳಿಂತೆಂದು ಬೆಸಸಿದರು | ನೀನೀ ಶ್ರುತಸ್ಕಂಧದ ನೋಂಪಿಯಂ ನೋಂಪುದೆನಲಾ ನೋಂಪಿಯ ವಿಧಾನಮಂ ಬೆಸಸಿಮೆನಲವರಿಂತೆಂದು ಬೆಸಸಿದರು | ಕಾರ್ತ್ತೀಕಮಾಸದ ಶುಕ್ಲಪಕ್ಷದ ಚವುತಿಯೊಳು | ಶುಚಿರ್ಬ್ಭೂತರಾಗಿ | ಚೈತ್ಯಾಲಯಕ್ಕೆ ಪೋಗಿ | ಈರ್ಯ್ಯಾಪಥ ಶುದ್ಧಿಗೆಯ್ಡು | ಜಿನೇಶ್ವರನಂ ಸ್ತುತಿಸಿ | ತದನಂತರಂ | ಚತುರ್ವ್ವಿಂಶತಿ ತೀರ್ಥಂಕರ ಪ್ರತುಮೆಗೆ ಯಥಾಶಕ್ತಿಯಿಂದಭಿಷೇಕ ಪೂಜೆಯಂ ಮಾಡಿ | ಶ್ರುತಗುರು ಪೂಜೆಯಂ ಮಾಡಿ | ತದನಂತರಂ | ಯೇಕಭುಕ್ತಮಂ ಕೈಕೊಂಡು | ಮರುದಿವಸ ಪಂಚಮಿಯುಪವಾಸಮಂ ಕೈಕೊಂಬುದಾದೊಡೇಕಭುಕ್ತಮಂ ಮಾಳ್ಪುದು | ರಾತ್ರಿಯಲ್ಲಿ ಚೈತ್ಯಾಲಯಕ್ಕೆ ಪೋಗಿ | ಚತುರ್ವ್ವಿಂಶತಿ ತೀರ್ತ್ಥಕರ ಪ್ರತುಮೆಗೆ | ಪಂಚಾಮೃತದಭಿಷೇಕಮಂ ಮಾಡಿ ತದನಂತರಂ | ಚತುರ್ವ್ವಿಂಶತಿ ತೀರ್ತ್ಥೇಶ್ವರ ಪ್ರತುಮೆಗೆ ಪ್ರತ್ಯೇಕ ಪ್ರತ್ಯೇಕ ಪೂಜೆಯಂ ಮಾಡುತ್ತಲಾ ಸ್ತೋತ್ರಮನುಳ್ಳ ಸಮಂತಭದ್ರಮಂ ಪ್ರತ್ಯೇಕ ಪೇಳುತ್ತ ಇಪ್ಪತ್ತು ನಾಲ್ಕು ತೀರ್ತ್ಥಕರ ಪೂಜೆಯಂ | ಸವಿಸ್ತರದಿಂ ರಾತ್ರಿಯೊಳು ಶ್ರುತಸ್ಕಂಧದ ವ್ಯಾಖ್ಯಾನಮನಕ್ಕೆ | ಶ್ರುತಾವತಾರದ ಕಥೆಯಕ್ಕೆ | ಶ್ರೀಪಂಚಮಿಯ ಕಥೆಯಕ್ಕೆ ವೋದಿಸಿಕೇಳುತ್ತ ಸದ್ಧರ್ಮ್ಮ ಕಥಾವಿನೋದದಿಂ ಕಾಲಮಂ ಕಳೆವುತ್ತ | ಮರುದಿವಸ ಷಷ್ಠಿಯ ದಿವಸದಲ್ಲಿ ಪಾರಣೆಯ ಕಾಲದೊಳು | ಅರ್ಹದಾದಿಗಳಂ ಪೂಜಿಸಿ | ಶಕ್ತಿಗೆ ತಕ್ಕನಿತು ಋಷಿಸಮುದಾಯಮಂ ನಿಲಿಸಿ | ಆಹಾರಮಂ ಕೊಟ್ಟು | ನಿರಂತರಾಯಾನಂತರಂ | ಪಾರಣೆಯಂ ಮಾಳ್ಪುದು | ಇದು ನೋಂಪಿಯ ಕ್ರಮಮಮಿಂತು | ಪದಿನಾಲ್ಕುವರ್ಷಂಬರಂ | ನೋಂತುಜ್ಜವಣೆಯಂ ಮಾಳ್ಪ ಕ್ರಮಮೆಂತೆಂದೊಡೆ || ಶ್ರುತದೇವಿಯ ಪ್ರತುಮೆಯನಾದೊಡಂ | ಶ್ರುತಾವತಾರದ ಪುಸ್ತುಕವನಾದೊಡಂ | ಶ್ರತಸ್ಕಂಧವುನಾದೊಡಂ ಮಾಡಿಸಿ | ಬರಸಿ ಕೊಡುವುದು | ಅಯ್ದುತಂಡ ತಪೋಧನರ್ಗ್ಗೆ | ಪುಸ್ತಕ ಠವಣೆಕೋಲು ಕವಳಿಗೆ | ಪಾವಡೆ ಸಮನ್ವಿತವಾಗೆ ಕೊಡುವುದು | ಅಯಿದು ತಂಡ ತಪಸ್ವಿಗಳ್ಗೆ | ಆಹಾರದಾನಮಂ ಮಾಳ್ಪುದು | ಯಿದು ವುಜ್ಜವಣೆಯ ಕ್ರಮ | ಮೀನೊಂಪಿಯ ನೋಂತ ಭವದೊಳು | ನೋಂತವರೆಲ್ಲಂ | ಭವಭವಾಂತರದೊಳು | ರಾಜಾಧಿರಾಜ ಮಂಡಲೀಕ ಮಹಾಮಂಡಲೀಕ ಪದವಿಯಂ ಪಡೆದು | ಪುತ್ರ ಕಲತ್ರ ಗೋತ್ರಮಿತ್ರ | ಧನ ಕನಕ ಸಮೃದ್ಧಿಯಂ ಪಡೆದು | ಇಷ್ಟವಿಷಯ ಭೋಗೋಪಭೋಗಂಗಳನನುಭವಿಸಿ ಕಡೆಯೊಳು ವೈರಾಗ್ಯಂ ಪುಟ್ಟಿ | ಜಿನದೀಕ್ಷೆಯಂ ಕೈಕೊಂಡು | ತಪಶ್ಚರಣಂಗೆಯ್ದು | ತಪಃಪ್ರಭಾವದಿಂ ಕೋಷ್ಠಬುದ್ಧಿಯುಂ ಬೀಜಬುದ್ಧಿಯುಂ ಪದಾನುಸಾರಬುದ್ಧಿಯುಂ | ಸಂಭಿಂನಶ್ರೋತೃ ಬುದ್ಧಿಯುಂ | ನವಬೋಧಿತ ಬುದ್ಧಿಯುಂ | ಪ್ರತ್ಯೇಕ ಸ್ವಯಂ ಬುದ್ಧಿಯುಂ | ಭಾವಿತಸ್ವಯಂ ಬುದ್ಧಿಯುಂ | ಅಷ್ಟಾಂಗ ಮಹಾನಿಮಿತ್ತ ಸಪ್ತರ್ದ್ಧಿಸಂಪ್ಪಂನರುಮಾಗಿ | ಕವಿ ಗಮಕಿ ವಾದಿ ವಾಗ್ಮಿತ್ವಗುಣಂಗಳೊಳತಿಶಯಂಬೆತ್ತು | ತತ್ಪಾತತ್ವನಿಶ್ಚಯ ವ್ಯವಹಾರ ಮೋಕ್ಷಮಾರ್ಗ್ಗವೇದಿಗಳಾಗಿಕ್ರಮದಿಂ | ಮತಿಶ್ರುತಾವಧಿ ಮನಃಪರ್ಯ್ಯಯ ಕೇವಲಜ್ಞಾನಿಗಳುಮಾಗಿ | ಅನಂತಜ್ಞಾನಾದ್ಯನಂತ ಚತುಷ್ಟಯ ಸ್ವರೂಪಮಪ್ಪ ಮೋಕ್ಷಪದಮೆನೆಯ್ದುವರೆಂದು | ಗಣಧರಸ್ವಾಮಿಗಳು | ಚೇಳಿನಿಮಹಾದೇವಿಗೆ ನೋಂಪಿಯ ಫಳಮಂ ಸವಿಸ್ತರಂ ಪೇಳೆ ಕೇಳ್ದು | ಸಂತುಷ್ಟಚಿತ್ತೆಯಾಗಿ | ಕರಕಮಳಂಗಳಂ ಮುಗಿದು | ಗಣಧರರ್ಗ್ಗಿಂತೆಂದು ಬಿಂನವಿಸಿದಳೀ ನೋಂಪಿಯ ಮುಂನ ನೋಂತ | ಮಹಾಪುರುಷರ ಕಥೆಯಂ ಚಿತ್ತೈಸಿಮೆನೆ | ಗಣಧರರಿಂತೆಂದು ಪೇಳ್ದರು | ಈ ಜಂಬೂದ್ವೀಪದ ಪೂರ್ವ್ವವಿದೇಹದ ಸೀತಾನದಿಯ ಬಡಗಣ ತಡಿಯ | ಪುಷ್ಕಳಾವತಿ ವಿಷಯದ ಪುಂಡರೀಕಿಣಿ ಪುರಮನಾಳ್ವ | ವಿಜಯಂಧರನಾತನರಸಿ | ವಿಶಾಲನೇತ್ರೆಯೆಂಬಳಾ ಪಟ್ಟಣದ ಪುರೋಹಿತಂ ಸೀಮದತ್ತನಾತನಸತಿ | ಲಕ್ಷ್ಮೀಮತಿಯೆಂಬಳವರೀರ್ವ್ವರ್ಗ್ಗೆ ಸೋಮದತ್ತೆಯೆಂಬ ಮಗಳಾಗೆ | ಶಿಶುತ್ವಮಂ ಪತ್ತುವಿಟ್ಟು ಅತಿರೂಪವತಿಯಾಗೆ | ಸುಖದಿಂದಿರಲೊಂದು ದಿವಸಮಾ ಪುರಕ್ಕೆ | ಚಾತುರ್ಮ್ಮಾಸೋಪವಾಸಿಗಳಪ್ಪ | ಸುಗಪ್ತ್ಯಾಚಾರ್ಯ್ಯರೆಂಬ ದಿವ್ಯಜ್ಞಾನಿಗಳುಗಳಪ್ಪವರಾ ಪುರಕೆ ಭಾವಲೆಯಿಂ ಬರೆ | ಪುರೋಹಿತನ ಮಗಳು | ಸೋಮದತ್ತೆ ಕಂಡು ಪೇಸಿಯವರ ಮೇಲುಗುಳ್ದು ಪೇಸಿ ಚರ್ಯ್ಯಾವಿಘ್ನಂ ಮಾಡಿಯಾ ಪಾಪೋದಯ ಫಲದಿಂ | ತತ್ಕ್ಷಣದೊಳೆ ಮೂಕೆಯಾಗಿ ಮತಿಗೆಟ್ಟು ನಾಲಿಗೆ ನಷ್ಟವಾಗಿರ್ದ್ದುದಂ | ತಂದೆತಾಯಿಗಳು ಕಂಡುದುಃಖಿತರಾಗಿ | ಕೆಲವು ದಿವಸದಿಂ ಮೇಲೆ ಪುರಕ್ಕೆ ಯಶೋಧರರೆಂಬ ದಿವ್ಯಜ್ಞಾನಿಗಳು ನಂಮ ಪಟ್ಟದ ವುದ್ಯಾನವನಕ್ಕೆ ಬಿಜಯಂಗೆಯ್ದರೆಂದು | ವನಪಾಳಕನಿಂದರಿದು | ಬಿಜಯಂಧರನುಮರಿದು | ಹರ್ಷಚಿತ್ತನಾಗೆ | ಋಷಿನಿವೇದಕಂಗಗಚಿತ್ತಮನಿತ್ತು | ಅರ್ಚ್ಚನಾದ್ರವ್ಯಂಬೆರಸು | ಸೋಮದತ್ತೆಸಹಿತಂ ಪೋಗಿ | ಭಕ್ತಿಪೂರ್ವ್ವಕಮರ್ಚ್ಚಿಸಿ | ಪೂಜಿಸಿ | ಪೊಡವಟ್ಟು | ಕುಳ್ಳಿರ್ದ್ದು ನಿರ್ಮ್ಮಳಚಿತ್ತದಿಂ | ಧರ್ಮ್ಮಶ್ರವಣಮಂ ಕೇಳ್ದು ತದನಂತರಂ | ಸೋಮದತ್ತಂ ಪೊಡಮಟ್ಟು | ಯೆಲೆಸ್ವಾಮಿ ಯಂನ ಮಗಳಿಗೆ ಬಹ್ವದೊಳೊರ್ಮ್ಮೊದಲೊಳೆ | ಮೂಕೆಯಾಗೆ | ನಾಲಗೆ ನಷ್ಟವಾದುದಾವ | ಪಾಪದ ಫಲಮೆಂದು ಬೆಸಗೊಳೆ | ಮುನೀಶ್ವರರಿಂತೆಂದು ಪೇಳ್ದರೆಲೆ | ಬ್ರಾಹ್ಮಣಾಂಗಿಮೀಪಟ್ಟಣಕ್ಕೆ | ಚಾತುರ್ಮ್ಮಾಸೋಪವಾಸಿಗಳಪ್ಪ ಗುಪ್ತಿಸಾಗರರೆಂಬ ಪರಮಾಜ್ಞಾನಿಗಳು | ಚರ್ಯ್ಯಾಮಾರ್ಗ್ಗದಿಂ ಬರಲವರಂ ಕಂಡು ಪೇಸಿ | ದೂಷಿಸಿಯವರಮೇಲುಗುಳ್ದಡವರ್ಗ್ಗೆ | ಚರ್ಯ್ಯಾವಿಘ್ನಮಾಗೆ ಮಗುಳ್ದಾರಣ್ಯಕ್ಕೆ ಪೋಗಿ ಮುಂನಿನಂತೆ | ಚಾತುರ್ಮ್ಮಾಸ ವುಪವಾಸಮಂ ಕೈಕೊಂಡು ಕೆಲವು ದಿವಸದಿಂದ ಮೇಲೆ ಆಹಾರಶರೀರನಿವೃತ್ತಿಯಿಂದುಪವಾಸಮಂಕೊಂಡು | ಆಯುಷ್ಯಾವಸಾನದೊಳು | ಪೃಥುಕ್ತ್ವ ಯೇಕತ್ವ ವಿತರ್ಕ್ಕವೀಚಾರ ಸೂಕ್ಷ್ಮಕ್ರಿಯಾ ಪ್ರತಿಪಾತಿಕ್ರಿಯಾನಿವೃತ್ತಿಯೆಂಬ ಧ್ಯಾನಂಗಳಂ ಧ್ಯಾನಿಸಿ | ಸಕಲಕರ್ಮ್ಮಂಗಳಂ ಕೆಡಿಸಿ | ಮೋಕ್ಷಕ್ಕೆ ಸಂದರಿತ್ತ ನಿಂನ ಮಗಳಿಗೆ ನಾಲಗೆ ನಷ್ಟವಾಗಿ ಮೂಕೆಯಾಗಿ ಮತಿಗೆಟ್ಟಳೆಂದು ಪೇಳೆ ಕೇಳ್ದು ದೋಷಂ ಪಿಂಗುವಂತೆ ವು ಪಾಯಮಂ ಬೆಸಸಿಮೆನೆ | ಮುನಿವರರಿಂತೆಂದು ಬೆಸಸಿದರು | ಅನಂತಜ್ಞಾನಸಂಪತ್ತಿ ಕಾರಣಮಪ್ಪ | ಶ್ರುತಸ್ಕಂಧದ ನೋಂಪಿಯಂ ನೋಂಪುದೆನಲಾ ನೋಂಪಿಯ ವಿಧಾನಮಂ ಮುನಿಂನತೆ ಸವಿಸ್ತರಂ ಬೆಸಸೆ | ಅರಸನುಂ ಸೋಮದತ್ತನುಂ | ಗುರುಗಳಂ ಬೀಳ್ಕೊಂಡು ಪುರಮನರಮನೆಯಂಪೊಕ್ಕು ಸೋಮದತ್ತಂ ತಂನ ಮಗಳಿಗೆ ಮುನೀಶ್ವರರು ಬೆಸಸಿದಂತೆ | ಹದಿನಾಲ್ಕು ವರ್ಷಂಬರಂ ನೋಂತು | ವುಜ್ಜವಣೆಯಂ ಮಾಡಿ | ಮುನ್ನಿನಂತೆ | ವಾಕ್ಸೌಭಗ್ಯಮುಂ | ಸಕಲಕಲಾಸಂಪನ್ನೆಯುಮಾಗೆ | ಅತಿಶಯಗುಣಂಗಳ್ನೆಗಳೆ | ಬಾಲಬ್ರಹ್ಮಚಾರಿಯಾಗಿ | ಕೆಲವು ದಿವಸದಿಂ ಮೇಲೆ ದೀಕ್ಷೆಯಂ ಕೈಕೊಂಡು | ಸಕಲಗುಣಂಗಳೊಳ್ನೆಗಳ್ದು | ಅಂತ್ಯಕಾಲದೊಳು ಸಮಾಧಿವಿಧಿಯಿಂ ಮುಡುಪಿ | ಅಚ್ಯುತಕಲ್ಪ ದೊಲಚ್ಯುತೇಂದ್ರನಾಗಿಪ್ಪತ್ತೆರಡು | ಸಾಗರೋಪಮದಾಯುಮನೊಡೆಯನಾಗಿರ್ದ್ದು | ಸ್ವರ್ಗ್ಗದ ದಿವ್ಯಸುಖಮನನುಭವಿಸಿ ಬಂದೀ | ಜಂಬೂದ್ವೀಪದ ಅಪರವಿದೇಹದ ಸೀತೋ ದಾನದಿಯ | ಬಡಗಣತಡಿಯ ವಪ್ರಕಾವತೀವಿಷಯಂ ರತ್ನಸಂಚಯಪುರಮನಾಳ್ವ ರತ್ನ ವಾಹನಂಗಂ | ಪೃಥ್ವೀಮತಿ ಮಹಾದೇವಿಗಂ | ಶ್ರೀಕಂಠನೆಂಬ ಕುಮಾರನಾಗಿ ಪುಟ್ಟಿ | ಶೈಶವಮಂ ಪತ್ತುವಿಟ್ಟು ಯವ್ವನಪ್ರಾಪ್ತಿಯಾಗಿ | ಸಕಲ ಶಾಸ್ತ್ರದೊಳು ಪ್ರವೀಣನಾಗಿರೆ | ಕುಮಾರಸಹಿತಂ | ರತ್ನವಾಹನಂ | ಪಲಕಾಲಂ ರಾಜ್ಯಸುಖಮನನುಭವಿಸಿ | ರತ್ನವಾಹನಂ ತಂನ ಮಗನಪ್ಪ | ಶ್ರೀಕಂಠಂಗೆ ರಾಜ್ಯ ಪಟ್ಟಮಂಕಟ್ಟಿ ಯಮಧರರೆಂಬ ಮುನಿಗಳ ಪಕ್ಕದೊಳ್ಜಿನದೀಕ್ಷೆಯಂ ಕೈಕೊಂಡುಗ್ರೋಗ್ರ ತಪದೊಳ್ನೆಗಳ್ದು ಕರ್ಮಕ್ಷಯಂಗೆಯ್ದನಿತ್ತಲು | ಶ್ರೀಕಂಠ ತಂನರಸಿ ರತ್ನಾವಳಿಸಹಿತ | ಪಲಕಾಲ ರಾಜ್ಯಸುಖಮಂ ಭೋಗೋಪ ಭೋಗಂಗಳನನುಭವಿಸಿ | ತಂನ ಮಗ ರತ್ನಶೇಖರಂಗೆ ರಾಜ್ಯಮಂ ಕೊಟ್ಟು | ಗಣಧರ ಮುನಿಗಳ ಪಕ್ಕದೆ | ಜಿನದೀಕ್ಷೆಯಂ ಕೈಕೊಂಡು ಗುರುಗಳ ಪಕ್ಕದೆ ಪಲಕಾಲ ಶಾಸ್ತ್ರಮಂ ಕಲಿತು | ಏಕಹಾರಿಯಾಗಿ | ಗ್ರಾಮ ನಗರ ಖೇಡ ಖರ್ವ್ವಡ ಮಂಡಂಬ ಪತ್ತನ ದ್ರೋಣಾಮುಖಂಗಳಂ ವಿಹರಿಸುತ್ತ ವುಗ್ರೋಗ್ರ ತಪಶ್ಚರಣದೊಳ್ನೆಗಳುತ್ತ ದರ್ಶನ ವಿಶುದ್ಧಿ ವಿನಯಸಂಪತ್ತಿ ಮೊದಲಾದ | ಷೋಡಶ ಭಾವನೆಗಳಂ ಭಾವಿಸುತ್ತಂ | ಮೂಲೋತ್ತರೋತ್ತರ ಗುಣಂಗಳ್ನೆಗಳುತ್ತ | ಸಕಲಭವ್ಯ ಜನಂಗಳಂ ಪ್ರತಿಬೋಧಿಸುತ್ತ | ಯಿಂದ್ರಿಯನಿಗ್ರಹ ಸಂಯಮಮಂ ಪ್ರತಿಪಾಲಿಸುತ್ತ | ದ್ವಾದಶ ತಪದೋಳ್ನಿರತಿಚಾರಂ ಬೆತ್ತು ತಪಃಪ್ರಭಾವದಿಂ ಕೋಷ್ಠ ಬುದ್ಧಿಯಂ | ಸಂಭಿನ್ನ ಶ್ರೋತೃಬುದ್ಧಿಯುಂ | ನವಬೋಧಿಬುದ್ಧಿಯಂ | ಪ್ರತ್ಯೇಕ ಸ್ವಯಂ ಬುದ್ಧಿಯುಂ | ಅಷ್ಟಾಂಗನಿಮಿತ್ತ ಸಪ್ತರ್ದ್ಧಿ ಸಂಪನ್ನರುಮಾಗೆ | ಕವಿ ಗಮಕಿ ವಾದಿವಾಗ್ಮಿತ್ವದೊಳತಿಶಯಂ ಬೆತ್ತು | ತತ್ವಾತತ್ವ ನಿಶ್ವಯ ವ್ಯವಹಾರ ಮೋಕ್ಷಮಾರ್ಗ್ಗವೇದಿಗಳುಮಾಗೆ | ಕ್ರಮದಿಂ ಮತಿ ಶ್ರುತಾವಧಿ ಮನಃಪರ್ಯ್ಯಯ ಕೇವಳಜ್ಞಾನಿಗಳುಮಾಗೆ | ಗವುತಮ ಗಣಧರಸ್ವಾಮಿಗಳು ಚೇಳಿನಿ ಮಹಾದೇವಿಗೆ ಸವಿಸ್ತರಂ ಪೇಳೆ ಕೇಳ್ದು | ಸಂತುಷ್ಟಚಿತ್ತೆಯಾಗಿ | ಗಣಧರರು ನಿರೂಪಿಸಿದಂದದಿಂ | ನೋಂಪಿಯಂ ಕೈಯ್ಕೊಂಡು | ಗಣಧರರಂ ಬೋಳ್ಕೊಂಡು | ರಾಜಗೃಹಮನೆಯ್ದಿ | ಪುರಮನರಮನೆಯಂ ಪೊಕ್ಕು | ಗಣಧರರ್ಬ್ಬೆಸಸಿದಂತೆ | ಚೇಳಿನಿಮಹಾದೇವಿ | ಪದಿನಾರು ವರ್ಷಂಬರಂ | ನೋತುಜ್ಜವಣೆಯುಂ ಮಾಡಿ ಪಲಕಾಲಂ ರಾಜ್ಯಸುಖಮನನುಭವಿಸಿ | ಕಡೆಯೊಳು ದೀಕ್ಷೆಯಂ ಕೈಕೊಂಡು | ತಪಶ್ಚರಣಂಗೆಯ್ದು | ಸಮಾಧಿಯಿಂ ಮುಡುಪಿ | ಅಚ್ಯುತಕಲ್ಪದೊಳಚ್ಯುತೇಂದ್ರನಾಗಿರ್ದ್ದಂ | ಯೀ ನೋಂಪಿಯನೊಂದು ಭವದೊಳು | ನೋಂತವರನಂತಸುಖಮನೆಯ್ದುವರು | ಯೀ ನೋಂಪಿಯಂ ನೋಂತವರ್ಗ್ಗಂ | ನೋನಿಸಿದವರ್ಗ್ಗಂ | ಕ್ರಮದಿಂದೊಡಂಬಟ್ಟವರ್ಗ್ಗಂ | ಬರೆದವರ್ಗ್ಗಂ | ಸುಖಪರಂಪರಾ ಪ್ರಾಪ್ತಿಯಪ್ಪುದು ಜಯಮಂಗಳ ಮಹಾ || ಶ್ರೀ ಶ್ರೀ ಶ್ರೀ
 
ನೋಂಪಿಯ ಕಥೆಗಳು: ೬೯. ಷೋಡತ ಭಾವನೆಯ ನೋಂಪಿಯ ಕಥೆ
ಶ್ರೀ ಸುರನರೋರಗಾದಿಸ
ಭಾಸುರಮಣಿ ಮಕುಟ ರಶ್ಮಿ ರಂಜಿತ ಚರಣೋ
ದ್ಘಾಸಿ ದ್ವಾಸಪ್ತತಿ ಜಿನಾ
ವಾಸರ ಪತಿಗಳ್ಗೆ ಭಕ್ತಿಯಿಂ ವಂದಿಸುವೆಂ ||
          ಭಾವನೆಗಳನೀರೆಂಟಂ
ಭಾವಿಸಿ ಭವದೂರರಾದ ತೀರ್ತ್ಥೇಶ್ವರನಂ
ಭಾವದೊಳೆನಿಸಿದ ಷೋಡತ
ಭಾವನೆಗಳಂನೆಗಳ್ವ ನೋಂಪಿಯೊಂದು ಕಥೆಯಂ ಪೇಳ್ವೆಂ ||
ಅದೆಂತೆಂದೊಡೀ ಜಂಬೂದ್ವೀಪದೊಳಬಿರಾಜಿಪ ಭರತಾರ್ಯ್ಯ ಖಂಡದೊಳ್ಮಗಧಾಖ್ಯಂ | ರಾಜಿಪ ಜನಪದದೊಳು ರಾಜಾಧಿರಾಜ ರಾಜಗೃಹಪುರಂ ಕರಮೆಸಗುಂ |
ಅಂತೆಸೆವ ರಾಜಗೃಹಮಂ
ಕಂತುನಿಭಂ ಶ್ರೇಣಿಕಾಖ್ಯಂ ನೃಪ ಕುಲತಿಲಕಂ
ಸಂತತ ಪಾಲಿಸುತಿರಲುಂ
ಅಂತಿಂತೆನಲರಿದು ಭಾಗ್ಯಮಂ ಶ್ರೇಣಿಕನಾ ||
          ರತಿಯುಂ ಸೀತೆಯುಮಂ ರೇ
ವತಿಯುಂ ರುಗ್ಮಿಣಿಯುಮವರಂ ಗುಣಗಳನಿತಂ
ಸತತಂ ತಾಂ ಚೇಳಿನಿ ವಿ
ತತಯಶಃ ಶ್ರೇಣಿಕಂಗೆ ವಲ್ಲಭೆಯಾದಳೂ ||
|| ವ || ಅಂತಾ ಶ್ರೇಣಿಕ ಮಹಾರಾಜಂ ಚೇಳಿನಿ ಮಹಾದೇವಿ ಸಹಿತಮೊಂದು ದಿವಸಂ ವೊಡ್ಡೋಲಗಂಗೊಟ್ಟಿರಲಾ ಪ್ರಸ್ಥಾವದೊಳು ವನಪಾಲಕಂ ಬಂದಿಂತೆಂದನೆಲೆ ಮಹಾರಾಜಾ ತ್ರಿಭುವನ ಜನಮಾಕೀರ್ಣ್ನ ಸಭಾಮಂಡಲಮಂಡಿತ ಶ್ರೀ ವೀರವರ್ದ್ಧಮಾನ ಸ್ವಾಮಿಯ ಸಮವಸರಣಂ ಬಂದು ನಿಂದು ವಿಪುಲಾಚಲಮಸ್ತಕಾಲಂಕೃತಮಾದುದೆನೆ ಸಿಂಹಾಸನದಿಂದೆದ್ದು ಆ ದೆಶೆಗೇಳಡಿಯಂ ನಡೆದು ಬಂದು ಸಾಷ್ಟಾಂಗ ಪ್ರಣತನಾಗಿ ವೊಸಗೆದಂದಂಗಂಗಚಿತ್ತಮನಿತ್ತಾನಂದ ಭೇರಿಯಂ ಪೊಯಿಸಿ ಪರಿಜನ ಪುರಜನಮಂತಃ ಪುರಜನ ಸಹಿತಮಾಗಿ
|| ಕ || ಜಿನಪತಿಯ ನೋಳ್ವೆಂ ಭರದಿಂ
ದನುಮಿಷಪತಿಯೆಂತುಟಂತು ಚೇಳಿನಿ ಸಹಿತಂ
ಜನಪತಿ ವಿಜಯ ಗಜೇಂದ್ರಮ
ನಮನಯದಿಂದೇಱೆ ಲೀಲೆಯಿಂ ಪೊಱಮಟ್ಟಂ ||
ಅಂತು ಪೊಱಮಟ್ಟು ವಿಪುಲಾಚಲದ ಬಹಿರ್ವ್ವನಮನೈದಿ ದೂರಾಂತರದಿಂ ವಾಹನದಿಂದಿಳಿದು ಚೇಳಿನಿ ಸಹಿತಂ ಸಮವಸರಣಮಂ ಪೊಕ್ಕು ಗಂಧಕುಟಿಯಂ ತ್ರಿಃ ಪ್ರದಕ್ಷಿಣಂಗೆಯ್ದು ಸಾಷ್ಟಾಂಗ ಪ್ರಣತನಾಗಿ ತ್ರಿಭುವನ ಸ್ವಾಮಿಯಪ್ಪ ಶ್ರೀ ವ್ಚೀರ ವರ್ದ್ಧಮಾನ ಸ್ವಾಮಿಯಪ್ಪ ತೀರ್ತ್ಥನಾಥನಂ ಅಭಿಮುಖವಾಗಿ ದಿವ್ಯಾರ್ಚ್ಚನೆಗಳಂದರ್ಚ್ಚಿಸಿ ಕರಕಮಲಂಗಳಂ ಮುಗಿದು
|| ಕ || ಜಯವಿಶ್ವಜಗದ್ಬಂಧುವೆ
ಜಯ ಜಯ ತ್ರೈ ಲೋಕ್ಯನಾಥ ಪೂಜಿತ ಚರಣಾ
ಜಯ ವಿಶ್ವಗುಣಾಧಾರ
ಜಯ ಜಯ ಶಿವಕಾಮಿನಿ ಮೋಕ್ಷ ಸುಖ ಕಾರಣ ||
|| ವ || ಯಂದನೇಕೆ ಸ್ತುತಿಶತಸಹ್ರಂಗಳಿಂ ಸ್ತುತಿಯಿಸಿ ಮನುಷ್ಯಕೋಷ್ಠ ದೊಳ್ಕುಲ್ಳಿರ್ದ್ದು ಧರ್ಮ್ಮಶ್ರವಣಾನಂತರದೊಳು ಗೌತಮಾದಿ ಯತಿಸಮುದಾಯಮಂ ವಂದಿಸಿ ಶ್ರೇಣಿಕ ಮಹಾಮಂಡಲೇಶ್ವರಂ ಕರಕಮಲಂಗಳಂ ಮುಗಿದು ಗೌತಮಗಣಧರ ಸ್ವಾಮಿಗಿಂತೆಂದನೆಲೆಸ್ವಾಮಿ ಮೋಕ್ಷಸುಖಕ್ಕೆ ಕಾರಣಮಪ್ಪದಾಉದಾನುಮೊಂದು ನೋಂಪಿಯಂ ಬೆಸಸಿಮೆನಲಾ ಗೌತಮ ಗಣಧರರು ಯಿಂತೆಂದರೆಲೆ ಮಹಾರಾಜಾ ಷೋಡಶ ಭಾವನೆಯ ನೋಂಪಿಯಂ ಮಾಳ್ಪುದೆನಲದಱ ವಿಧಾನಮಂ ನಿರೂಪಿಸಿಮೆಂದು ಬಿಂನಪಂಗೆಯ್ಯೆಲವರಿಂತೆಂದರು ಶ್ರಾವಣ ಬಹುಳ ಶುದ್ಧ ಪಾಡ್ಯಂ ಮೊದಲ್ಗೊಂಡು ಪದಿನಾಱು ದಿನ ಪರ್ಯಂತರಂ ಭಾದ್ರಪದ ಶುದ್ಧ ಪಾಡ್ಯಂ ಮೊದಲ್ಗೊಂಡು ಪದಿನಾಱು ದಿನಪರ್ಯಂತಂ ಪ್ರತಿದಿನಂ ಪಂಚ ಚೂರ್ನ್ನಂಗಳಿಂ ಮಂಡಲಮನುದ್ಧರಿಸಿಸುವ ಕ್ರಮಂ ಪ್ರಥಮ ಕರ್ಣಿಕೆಯಂ ಮಾಡಿ ಅದಱೆಂ ಪೊಱಗೆ ಅಷ್ಟದಲಕಮಲಮಂ ಬರದು ಅದಱೆಂ ಪೊಱಗೆ ಷೋಡಷದಳಮಂ ಬರದು ಕರ್ನ್ನಿಕೆಯೊಳು ಭೂತವರ್ತ್ತಮಾನ ಭವಿಷ್ಯ ತೀರ್ತ್ಥಕರರಂ ಬರದು ಕರ್ಣ್ನಿಕೆಯವಳಯದೊಳು | ಜ್ ಹ್ರೀಂ ದರ್ಶನ ವಿರುದ್ಯಾದಿ ಷೋಡಶ ಕಾರಣೇ ಭ್ಯೊನಮಃ | ಯೆಂದು ಬರದು ಅದಱ ಹೊಱಗಳ ಅಷ್ಟದಳಂಗಳಲ್ಲಿ ದಶಧರ್ಮ್ಮ ತ್ರಿಗುಪ್ತಿಯೇಕಾದಶ ನಿಲಯಂಗಳಂ ಬರದು ಅದಱ ಹೊಱಗಳ ಷೋಡಶದಳಂಗಳಲ್ಲಿ ದರ್ಶನ ವಿಶುದ್ಧಾದಿ ಷೋಡಶವಾಕ್ಯಂಗಳಂ ಬರದು ಜಲದಿಂದಾದಿಯಷ್ಟ ವಿಧಾರ್ಚ್ಚನೆಯಂ ಮಾಡಿ ದರ್ಶನ ವಿಶುದ್ಯಾದಿಗಳಂ ಭಾವಿಸೂದು ನಿಖಿಲಜಗದಾಹ್ಲಾದಿಯುಂ ಮಹೇಂದ್ರ ಶತವಂದ್ಯಮುಂ ಜೀವಾದಿಪದಾರ್ತ್ಥಂಗಳ ಪ್ರತಿಕ್ಷಣದಿ ಭಾವೋಭಯ ಪರ್ಯ್ಯಂಗಳನಱಿದು ಪ್ರತಿಪಾಲಿಸುವ ದಿವ್ಯಭಾಷಾದಿಯ ಸಂಪತ್ತಿಯಕ್ಕುಮೆಂದು ನಿರೂಪಿಸಿದುದುಂ ಕಾಲಾಪೇಕ್ಷೆಯಿಂದಿದಂ ಪೂರ್ವ್ವಾಚಾರ್ಯ್ಯರುಗಳು ಷೋಡಷೋಪವಾಸಕ್ಕೆ ಅಶಕ್ತ ಜನಾನುಗ್ರಹದಿಂ ಧಾರಣೆ ಪಾರಣೆಗಳಂ ನಿರೂಪಿಸಿದರಾಗಿ ದ್ವಾತ್ರಿಂಶದ್ದಿನ ಪರ್ಯ್ಯಂತಮಾರಾಧಿಸಿ ಭಾವಿಸೂದು | ಯಿಂತೀ ವಿಧಾನಮಂ ಶ್ರೇಣಿಕ ಮಹಾ ಮಂಡಲೇಶ್ವರಂ ಚೇಳಿನಿ ಮಹಾ ದೇವಿಯುಂ ಕೈಕೊಂಡು ಮುಂನಂ ನೋಂತ ಮಹಾನುಭಾವರ ಕಥೆಯಂ ಪೇಳಿಮೆನಲವರುಮಿಂತೆಂದು ನಿರೂಪಿಸಿದರೂ || ಅದೆಂತೆನೆ
|| ಕ || ಸೋಮ ಪ್ರಭನೀ ಪುರಮಂ
ಕಾಮಾಂಕಜಿನಮತಾಭಿ ಚಂದ್ರಂ ಮುಂನಂ
ಪ್ರೇಮದಿ ಪಾಲಿಸಿದಂ ಸುರ
ಕಾಮಿಮಿಗೆಣೆಯಾದ ವಿಜಯ ಸುಂದರಿಯಾರ್ಣ್ನಂ ||
|| ವ || ಅಂತವರಿರ್ವ್ವರುಮೀ ರಾಜಗೃಹ ಪುರಮನಾಳುತ್ತಮಿರಲವರ ಪುರೋಹಿತಂ ಮಹಾಶರ್ಮ್ಮನಾತನ ಪೆಂಡತಿ ಜಯೆಯೆಂಬಳವರಿರ್ವ್ವರ್ಗ್ಗಂ ಪುಟ್ಟಿದ ಮಗಳು
|| ಕ || ಕತ್ತಲೆಯ ಮೊತ್ತ ಮೊದಲುಂ
ಪತ್ತಿದ ಮಸಿಯಂದಮೆಯ್ಯ ಬೆಳಗಿಂದಂ
ರಕ್ತಾಕ್ಷಿಗಾರ್ದಭಶ್ವರೆ
ಕುತ್ತದ ಮಡು ಪಾಪಿರೂಪೆ ಕೊಳಕಿ ಕುರುಪೆಯೂ ||
          ಪಱಿದ ತಲೆ ಮುಱಿದ ನಾಸಿಕ
ಬಿಱುಗಾಲುಮುದುರಿದ ಕೇಶಂ ಕುಗ್ಗಿದ ಕೊರಳುಂ
ಹೊಱ ಹಲ್ಲು ನೀಳ್ದ ತುಟಿಯುಂ
ಮುಱೆದರ್ದ್ದಿದ ಬೆಂನು ಪೊಟ್ಟಿಯುರಮುಂ ಶಿರಮುಂ ||
|| ವ || ಮತ್ತಂ ಡೊಂಕಿದ ಬೆರಳ್ಗಳುಂ ಹ್ರಸ್ವಮಾದ ಕೈ ಕಾಲ್ಗಳುಂ ಪಿರಿದುಂ ನಿಡಿದಾದಟ್ಟಿಯುಂ ಜೋಲ್ದ ಬಸುಱುಂ ನಿಲ್ಲುನಿತಂಬಸ್ತನಮುಂ ಕುಬ್ಜಕರ್ನ್ನಮುಂ ತನಗೆ ರೂಪಾಗಿ ಮತ್ತಂ ಮದಾಂಧೆಯುಂ ಸರ್ವ್ವಜನ ದ್ವೇಷಿಣಿಯುಂ ನಿಃಕೃಪೆಯುಂ ವಿವೇಕ ವಿಕಲೆಯುಂ ರಾಗಾಂಧ ಮಾನಸಿಯುಂ ದುರ್ಬ್ಬಗೆಯುಂ ಸ್ವೈರಾಚಾರಣೆಯುಂ ಸಂಪೂರ್ಣ್ನ ಯವ್ವನೆಯುಮಾಗಿರೆ ಬಂದು ಜನಂಗಳೆಲ್ಲಂ ಕಂಡನ್ನರ್ತ್ಥಮಪ್ಪ ಚಂಡಮಾರಿಯೆಂಬ ಪೆಸರಿಂ ಕರೆಯೆ ಕಾಮೋದ್ರೇಕದಿಂ ಪುರುಷರಂ ಕಂಡು ಮಲಮಲಂ ಮಱುಗಿ ಸಾವಿರ ಸಂಖೆಯ ಧನವನಿತ್ತಡಂ ತಂನಾರುಂ ದುರ್ಗ್ಗಂಧಕ್ಕಂ ಜಿಗುಪ್ಸೆಗಮೊಲ್ಲದಿರೆ ಮದನಾಗ್ನಿಯಿಂ ಬೇವುತ್ತಮಿಪ್ಪ ಮಗಳಂ ಕಂಡು ಮಹಾಶರ್ಮ್ಮನುಂ ಮಿಜೆಯೆಯುಂ ಸಂಕ್ಲೇಷ ಚಿತ್ತರಾಗಿ ಮಗಳಂ ಕರದು ಮಯಿದಡಹಿ | ಎಲೆ ಮಗಳೆ ನೀ ಪೂರ್ವ್ವ ಜಲ್ಮದಲ್ಲಿ ಹಿರಿದು ಬಹಳವಹಂತಾ ಪಾಪಕರ್ಮ್ಮಂಗಳಂ ಮಾಡಿದೆ ಅದಱಿನಿಂತಪ್ಪ ಪಾಪ ರೂಪಾಯ್ತು ಯಿಂತಪ್ಪ ಪಾಪಮಂ ಪರಿಹರಪ ಶ್ರೀ ಜಿನಧರ್ಮ್ಮಮಂ ಪೊರ್ದ್ದುಮೆನಲದಱ ತೆಱನೆಂತೆನೆ
|| ಕ || ಜೀವದಯಾ ಮೂಲಂ ತಾಂ
ಪಾವನ ಸತ್ಪಾತ್ರ ದಾನ ಜೈ ನಯ ಜನ ಪರಂ
ತೀವಿದ ವ್ರತಗುಣ ಶೀಲೊ
ಪಾಯಂ ಸದ್ಭರ್ಮ್ಮವದಱ ಪರಿಯಂ ಕೇಳಾ ||
|| ವ || ಅದಱಿಂದೆಂನಯ ಧನಮಂ ಕೊಂಡು ಜಿನಗೃಹ ನಿರ್ಮ್ಮಾಪಣಮಂ ಜಿನ ಬಿಂಬ ಪ್ರತಿಷ್ಠಾ ಮಹಾಭಿಷೇಕ ಶಾಂತಿಕ ಚಾತುರ್ವ್ವರ್ಣ್ನಕ್ಕಾಹಾರ ವಸ್ತ್ರತಾಂಬೂಲ ಸುವರ್ಣ್ನಾದಿ ದಾನಂಗಳಂ ಮಾಡಿ ಕೊಲೆ ಹುದಿ ಕಳವು ಮೊದಲಾದ ದೋಷಂಗಳಂ ಬಿಟ್ಟು ಅಷ್ಟಾಹ್ನಿಕಾದಿ ಪೂಜೋಪವಾಸಂಗಳಂ ಮಾಡಿ ನಡಸೂದೆನಲಂತೆ ಗೆಯ್ವೆನೆಂದು ಚಂಡಮಾರಿ ತಂನ ತಂದೆಯೇ ತನಗೆ ಗುರುವಾಗಿ ವ್ರತಪಂಚಕಮಂ ಸ್ವೀಕರಿಸಿ ಪೂಜಾದಾನ ಪರೆಯಾಗಿರಲೊಂದು ದಿವಸಂ ಸ್ತಪಸ್ತೇಜೋವ್ಯಾಪ್ತದಿಗಂತರಾಳರುಂ ದಯಾ ಭಾರ ಪರಿಕಲಿತ ವಿಶುದ್ಧ ವಿಶಿಷ್ಟ ಗಗನ ಚರಣಾಧಿ ಸಂಪಂನರಹ ಯಮಧರರುಂ ಜಯಕೀರ್ತಿಗಳೆಂಬ ಯತಿ ಕುಂಜರರಿರ್ವ್ವರುಂ ಚರ್ಯ್ಯಾಮಾರ್ಗ್ಗದಿಂ ಬರೆ ಮಹಾ ಶರ್ಮ್ಮನೆಂಬ ಪುರೋಹಿತಂ ಕಂಡು ಬಡವ ನಿಧಾನಮಂ ಪಡದಂತೆ ಕುರುಡಂ ಕಣ್ಬಡೆದಂತೆ ಭವ್ಯ ಭವಭಯ ವಿನಾಶಕಮಪ್ಪ ಧಮ್ಮೋಪದೇಶಂಗೆಯ್ವ ಯತಿ ನಿಕರಮಂ ಕಂಡಂತೆ ನಲಿದು ಮುನಿ ಮುಖ್ಯರಂ ನಿಲಿಸಿ ನವವಿಧ ಪುಂಣ್ಯ ಸಪ್ತಗುಣ ಸಮೇತನಾಗಿ ದಿವ್ಯಾಹಾರಮನಿತ್ತು ನಿರಂತರಾಯಾನಂತರಂ ಕರಕಮಲಂಗಳಂ ಮುಗಿದು ಚಂಡಮಾರಿಯ ಮುನಿಪತಿಯ ಪಾದೋಪಾಂತ್ಯದೊಳು ಭಕ್ತ್ಯವನತೆಯಂ ಮಾಡಿ | ಎಲೆ ಸ್ವಾಮಿ ನೀಂ ಪರಮ ಕಾರುಣಿಕನಾದ ಕಾರಣ
|| ಕ || ಕ್ಷಮೆಯುಂ ದಮೆಯುಂ ದಯೆಯುಂ
ಯಮಮುಂ ನಿಂನಲ್ಲಿ ನಿಂದವದಱಿಂದೆಂಮಯ
ಶ್ರಮೆಭಯಂ ಭವಭವದ ದುರ್ನ್ನ
ಯಮಂ ನಿಂತೋಲಗಿಸಲ್ಕೆ ವೇಳ್ಕುಮಮೋಘಂ ||
ಯೆಂದು ಬಿಂನಪಂಗೆಯ್ದು ಎಂನ ಮಗಳು ಚಂಡಮಾರಿ ಆವ ಪಾಪದ ಫಲದಿಂದಿಂತಪ್ಪ ನಿಂದ್ಯರೂಪೆಯಾದಳೆನೆ ಯಮಧರರಿಂತೆಂದರೀ ಜಂಬೂದ್ವೀಪದ ಭರತಕ್ಷೇತ್ರದಾರ್ಯ್ಯಾ ಖಂಡದ ವ್ಯಾಳವತಿ ಎಂಬುದು ನಾಡುಮದಱೊಳು ವಿಶಾಲಮೆಂಬುದು ಪುರಮಾ ಪುರದರಸಂ ಪರಮಸಮ್ಯಗ್ದೃಷ್ಟಿ ಮಹೀಪಾಲನೆಂಬನಾತನ ಪಟ್ಟದರಸಿ ವೇಗವತಿಯೆಂಬಳು ಮಂತವರಿರ್ವ್ವರು ರಾಜ್ಯಂಗೆಯ್ಯುತ್ತಮಿರಲು ಕೆಲವು ದಿವಸಂ ಪೋಗೆ ವೊಂದುದಿನಂ ಸತಿ ನಾಲ್ಕು ನೀರಂ ಮಿಂದಾ ಪತಿಯಲ್ಲಿಗೆ ಬಂದು ಸೆಜ್ಜೆಮನೆಯೊಳಗೊಲವಿಂ ಸುರತಂ ವಡೆದೊಂದೞ್ಕಱಿಂ | ತನ್ನ ಮಹಾದೇವನಾಜ್ಞೆಯಂ ನೆಱೆ ಪಾಲಿಸಿದಳೂ
|| ಕ || ಅಂತರ್ವ್ವತ್ನಿಮನಮಂ
ಸಂತಸದಿಂ ಧರಿಸಿ ವೇಗವತಿ ಮುದದಿಂ
ಕಂತುವಿನ ಸತಿಯನೇಳಿಪ
ಕಾಂತಾಗ್ರಣಿ ಸುತೆಯ ಪಡದಳುಂನತಮತಿಯಿಂ ||
|| ವ || ಅಂತು ಪೆಣ್ಗೂರು ಪಡೆದು ಪಾಲಿಸುತ್ತಿರಲಾ ಶಿಶು ಶೈಶವವಂತು ಪತ್ತುವಿಟ್ಟು ಬೆಳದಲ್ಲಿರುತ್ತಿರೆ ತಾಯುಂ ತಂದೆಯುಂ ತವೆ ಬೇಱೆಮಕ್ಕಳಿಲ್ಲದುಱೆಂದಿಕೆಗೇ ವಿಶಾಲಯೆಂಬ ಪೆಸರನಿಟ್ಟು ಅತಿಮೋಹದೊಳು ನಡಸುತ್ತಿರಲಾ ವಿಶಾಲೆ ಕುಮಾರಿ ಅಶಿಕ್ಷಿತೆಯಾದುದಱಿಂ ನಿರ್ಲ್ಲಜ್ಞೆಯುಂ ದುವೃತ್ತೆಯುಂ ದುರ್ದ್ದಮೆಯುಂ | ದ್ರಹಂಕಾರಿಯುಂ | ನಿರ್ಭೀತೆಯುಂ | ಹರಿಕೃತ ಸದ್ಗುಣೆಯುಂ | ಕಲಹ ಸ್ವಭಾವೆಯುಂ ಸಜ್ಜನ ವಿದ್ವೇಷಿಣಿಯುಂ | ದುರ್ಜ್ಜನಂಗಳಿಗತಿ ಪ್ರೀತೆಯಮಾಗಿ ಬಿಸಟುಂ ಪರಿದು ಮೊಲೆ ಮೂಡಿ ಪೆರ್ಚ್ಚಿದೊಡಂ | ಉಟ್ಟುದಂ ಬಿಟ್ಟು ಕುಣಿಕುಣಿದು ಕಂಡವರಂ ಬಯ್ದು ಮಾನಮಂ ತಗುಳ್ದು ದುಱುದುಂಬಿಯಾದಡಂ ಮಗಳ ಮೇಲಣ ಮೋಹದ್ಂದರಸಮರಸಿಯುಂ ನಯದಿಂ ಬುದ್ಧಿವೇಳದೆ ಯಿರಲೊಡಂ ವೊಂದು ದಿನಂ ವುಇದ್ಯಾತಪೋಭಿರಾಮಂ ವಿಶಿಷ್ಟಾದಿ ಲೋಚನಂ ಸಮಾಧಿಗುಪ್ತ ಭಟ್ಟಾರಕರ್ಚ್ಚರ್ಯ್ಯಾ ಮಾರ್ಗ್ಗದಿಂ ಬರೆ ಮಹೀಪಾಲ ಮಹಾರಾಜಂ ಕಂಡು
|| ಕಂಡು ಯೆನನಿನಿತು ಕಾಲವೀ ಮುನಿ
ವಿನುತರ್ದ್ದಯೆಂಯಿಂದ ಬಂದುದಿಲ್ಲಿಂದಿರದಿಂ
ವಿನಯ ನಿಧಿ ಬಂದನೆಂದಾ
ಜನಪತಿ ಪುಳಿಕಾಂಬು ರಾಶಿಯೊಳ್ಮುಳುಗಿರ್ದ್ದಂ ||
|| ವ || ಮೂಱು ಸೂಳಂ ಬಲಗೊಂಡು ಮುನಿಪನ ಕಾಮಿತ ಪದವೀದ ಪಾದಯುಗಕ್ಕೆಱಗಿ ನೃಪ ಪ್ರೇಮದಿ ನಿಲಿಸುತ್ತ ಜಿನ ಭವ ಸೀಮೆಯನಿವಂ ನಮಂ ಸುಧಗೆಣೆಯಂ ಅನ್ತು ನಿರಂತರಾಯಮಂ ಮಾಡಿಸಿ ಮಹೀಪಾಲನುಮರಸಿಯುಂ ಮುನಿಪತಿಯ ಬಳಿಗಳುಪಲೆಂದು ಬೆಂನಂ ಬರಲಂತರದ ಕರುಮಾಡದ ಮಱೆಗೊಂಡಿರ್ದ್ದ ವಿಶಾಲೆಕುಮಾರಿಯಾ ಮುನಿ ಮುಖ್ಯರಂ ನಿಷ್ಠುರ ವಚನಂಗಯ್ಯೆ ಅರಸನುಮರಸಿಯುಂ ಕಂಡು ನಡನಡಂ ನಡುಗಿ ತಂಮ ವಸ್ತ್ರದಿಂದೊರಸಿ ಶುದ್ಧ ಜಲದಿಂ ಪ್ರಕ್ಷಾಲಿಸಿ ಪೋಗಿ ನತ ಮಸ್ತಕನಾಗಿ ತಾನುಂ ವೇಗಮತಿಯುಂ ಸಮಾಧಿ ಗುಪ್ತಮುನೀಶ್ವರರಂ ಕ್ಷಮಿಯಿಸಲ್ವೇಡಿ ವಿಶಾಲೆಯಂ ತಂದು ನಮಸ್ಕಾರ ಮಾಡಿಸಿ ರಕ್ಷರಕ್ಷಮಹಾಯೆಂದೆನಿಸಿ
|| ಕ || ಕ್ಷಮೆ ಮೊದಲಾದ ಧರ್ಮ್ಮಂ
ಸಮನಾಧಿಪ ವಂದ್ಯ ನಿಂಮ ರೂಪದಿನಿರ್ದ್ದುದು
ದ್ಯುಮಣಿಕರ ನಿಕರ ಮತ್ತೆ
ಕ್ಷಮಿಸಿ ತಪದಜ್ವಲತೆಯನೆ ಪಾಲಿಪುದೆಂಮಂ ||
          ಅಱೆಯಮೆಂದೆಂಮಂ ಗೆಯ್ವ
ದುಱುದುಂಬಿಯನುಱದೆ ರಕ್ಷಿಸೈ ಗುಣನಿಧಿಯೇ
ಮಱೆಯಲ್ಲ ನಿಂನತಪದುಬ್ಬರ
ತಱಿಗಿಚ್ಚೆಂ ನಿಂದು ತಾನು ಬೇಯದೆ ಲೋಕಂ ||
|| ವ || ಯೆಂದಿವು ಮೊದಲಾದ ಸ್ತುತಿ ಶತ ಸಹಸ್ರಂಗಳಿಂದಂ ಮುನಿ ಪತಿಯ ಕ್ಷಮೆಗೊಳಿಸಲವರಿಂತೆದರೆಲೆ ಮಹಾರಾಜಾ ಯತಿಗಳಿಗೆ ಶತ್ರುಗಳುಂ ಮಿತ್ರರುಂ ಅರಣ್ಯಮುಂ ಪುರಮುಂ ಸ್ತುತಿಗೆಯ್ದವನುಂ ಬೈದವನುಂ ಬಂಡಿದವನು ಪಾದವನೊತ್ತಿದವನುಂ ಸಮಾನಮಾದಕಾರಣ ಮಹಾ ಕ್ಷಮೆಯಂ ಧರಿಸಿದೆನೆನಲವರಿರ್ವ್ವರುಂ ವಿಶಾಲೆಯುಂ ಮೂರ್ದ್ರಮನಸ್ಮರರಾಗಿ ಕೊಂಡಾಡುತ್ತಿರೆ ವಿಶಾಲೆಯಿಂತೆಂದಳೂ
|| ಕ || ಮುನಿಪತಿಯೇನಿಸಿ ತಾತಂ
ಘನ ಪಾತಕಿಯಾದ ತರಳೆಯಂ ರಕ್ಷಿಸಿ ನೀಂ
ಜಿನಮತಮನಱಿಪಿ ನಂನಂ
ಸುನಯ ಸುಧಾ ಜಲಧಿಯಲ್ಲಿ ಮುಳುಗಿಸು ಬೇಗಂ ||
|| ವ || ಯೆಂದು ಕಾರುಣ್ಯಮಂ ಪುಟ್ಟಿಸಿ ಸಮಾಧಿಗುಪ್ತಮುನಿಯ ಪಾದಮಂ ಪ್ರಕ್ಷಾಲಿಸುತ್ತಿರೆ ಕರುಣಾಕರನಪ್ಪ ಮುನಿನಾಯಕನಾ ವಿಶಾಲೆಯಂ ಸಂಸಾರ ಕೂಪದಿಂ ದೆತ್ತುವಂತೆ ನಿಜಕರದಿಂದೆತ್ತಿ ಕೃಪಾ ದೃಷ್ಟಿಯಂ ವ್ಯಾಪಸಿಯಿಂತೆಂದರಲೆ ಪುತ್ರಿ ಮುನಿಜನಗಳನಾವನಾನೊರ್ವ್ವನಂ ಮನಸಿನಂ ವಚನ ಮೇಣು ಅವಜ್ಞೆಯಂ ಮಾಳ್ಪನಾವಂ ಸಂಸಾರ ಸಾಗರದೊಳು ಮೂಡಿ ಮುಳುಗುವದನದಱಿಂ ನೀಮಾಡಿದ ದೋಷಂ ಪಿರಿದಪ್ಪುದದಱಿಂದಾ ದೋಷಮಂ ಕಿಡಿಸಲಾರ್ಪ್ಪ ಷೋಡಶ ಭಾವನೆಗಳಂ ಕ್ರಮದಿಂ ಪೂಜಸಿ ಭಾವಿಸಿ ಪುರುಷತ್ವಮಂ ಪಡೆದು ತೀರ್ತ್ಥಕರ ನಾಮ ಬಂಧಮಂ ಕಟ್ಟಿಕೊಂಡು ಮೋಕ್ಷಲಕ್ಷ್ಮಿಯ ನಾಥನಹಯೆಂದು | ಮತ್ತಮಿಂತೆಂದರುಮೆಂನೆವರಂ ನಿನಗೆ ಪುರುಷತ್ವಮಕ್ಕುಮಂನೆವರಂ ದರ್ಶನ ವಿಶುದ್ಯಾದಿ ಷೋಡಶ ಪದಂಗಳನಾರಾಧಿಸಿ ಶುಭಸಂಗತಿಯಂ ಪಡೆಯೆಂದು ಮತ್ತಮಿಂತೆಂದರು | ತೀರ್ತ್ಥಕರನಾಮ ಬಂಧಮಂ ದರ್ಶನ ಮೋಹ ಕ್ಷಪಣೆಯುಮಂ ತ್ರಿಕರಣದಲ್ಲಿ ಪುಟ್ಟಿದ ಸಮಸ್ತ ಸ್ತ್ರೀಯರುಂ ಭವನವಾಸಿಗರುಂ ವ್ಯಂತರ ಜ್ಯೋತಿಷ್ಕ ಕಲ್ಪವಾಸಿಗರುಂ ತಿರಿಯಂಚರುಂ ನಾರಕರುಂ ಅಪರಿಯಾಪ್ತ ಮನುಷ್ಯರುಂ ಕಟ್ಟುವರಲ್ಲೇಕೆಂದೊಡೆ ಕರ್ಮ್ಮ ಭೂಮಿಜಂ ವಿಶುದ್ಧ ಸಾಕಾರನುಂ ಉಪಯೋಗವಂತನುಂ ಗರ್ಬ್ಭಾಷ್ಟಮ ವರ್ಷ ವಯಸ್ಕನುಂ ದ್ರವ್ಯ ಪುಂವೇಧಿಯುಂ | ಮನುಷ್ಯನೆ ಕೇವಲಿ ಶ್ರುತ ಕೇವಲಿಗಳ ಪಾದಮೂಲದೊಳೆ ಕಟ್ಟುಗುಮಪ್ಪುದಱಿಂದಂ ನೀನೀ ದರ್ಶನ ವಿಶುದ್ಯಾದಿ ಷೋಡಶ ಪದಂಗಳಂನನುಕ್ರಮದಿಂದಾರಾಧಿಸಿ ಸ್ತ್ರೀಯತ್ವಮಂ ಬಿಟ್ಟು ಪುರುಷತ್ವಮಂ ಪಡೆದು ಭಾವ ಬಲದಿಂದಂ ತೀರ್ತ್ಥಕರ ನಾಮ ಬಂಧಮಂ ಕಟ್ಟಿಕೊಂಡು ಸಕಲ ಪದಾರ್ತ್ಥಂಗಳಂ ವ್ಯಾಖ್ಯಾನಿಸಿ ಸಿದ್ಧಿವಧುವಿಂಗೆ ವಲ್ಲಭನಪ್ಪೆಯೆನಲಾ ವಿಧಾನಮಂ ಭಕ್ತಿ ಭರದಿಂ ಕೈಕೊಂಡು ಅಣುಗುಣ ಶಿಕ್ಷಾವ್ರತಂಗಳಂ ಕೈಕೊಂಡು ಬ್ರಹ್ಮಚರ್ಯ್ಯಪೂರ್ವಕಂ ಸ್ವೀಕರಿಸ್ ಈರೆಂಟು ವಾಕ್ಯಂಗಳು ಪೂಜೆಗಳಂ ಮಾಡಿ ಮರ್ಹ್ಮೋಹಮಪ್ಪ ಸಮಸ್ತ ಪಾಪಮಂ ಖಂಡಿಸಿ ಶೇಷ ಪಾಪದಿಂದಂ ಚಂಡಮಾರಿಯಿಂತಪ್ಪ ನಿಂದ್ಯ ರೂಪಳಾದಳೆನೆಪುರೋಹಿತನುಂ ಜಯೆಯುಂ | ಚಂಡಮಾರಿಯುಂ | ಕೇಳೆ ಸಂಸಾರಭೀರುಗಳಾಗಿ ಷೋಡಶ ಕಾರಣಂಗಳಂ ಮಾಡಿ ತಂನಾಯುಷ್ಯಾವಸಾನದೊಳು ಸಮಾಧಿವಿಧಿಯಿಂ ಶರೀರ ಭಾರಮನಳಿಪಿ ಷೋಡಶಲ್ಕಲ್ಪದೊಳು ಅಣಿಮಾದ್ಯಷ್ತಗುಣ ಪುಷ್ಟಮಂ ಮೂಱು ಹಸ್ತಪ್ರಕಿರ್ಣ್ನಕಂಗಳ್ಳ ಯಧಿಪತಿಯುಂ ದ್ವಾವಿಮ್ಶತ್ಯಬ್ದಿ ಜೀವಿತಮಂ ವಿದ್ಯುಪ್ರಭನೆಂಬ ಪೆಸರನುಳ್ಳ ಅಚ್ಯುತೇಂದ್ರನಾಗಿ ಪುಟ್ಟಿಯಿಪ್ಪತ್ತೆರಡು ಸಾಗರೋಪಮ ಕಾಲಂಬರಂ ದಿವ್ಯ ಸುಖಂಗಳನನು ಭವಿಸಿ ನಿಜಾಯುಷ್ಯಾವಸಾನದೊಳು ಅಚ್ಯುತಕಲ್ಪದಿಂ ಬಳ್ಚಿ ಬಂದು | ಯೀ ಜಂಬೂದ್ವೀಪದ ಪೂರ್ವ್ವ ವಿದೇಹದ ಸುಕಚ್ಛ ವಿಷಯದ ಗಾಂಧರ್ವ್ವ ನಗರಮನಾಳ್ವಂ
|| ಕ || ಪೆಸರಿಂ ಸೀಮಂಕರನೆಂ
ವಸುಧೆಯ ಸತ್ಪುರುಷರ್ಗ್ಗೆ ರತ್ನಸೀಮಂಕರನೆಂ
ಪುಸಿಯತ್ತಿ ಪದ್ಮೆ ತಂನಯ
ಸಸಿ ಮುಕಿಯೆನೆ ರಾಜಶೇಖರಂ ಕರಮೆಸದಂ ||
          || ಕ || ದುರದೊಳಗೆ ವೈರಿ ರಾಯರ
ನಿರದಿಕ್ಕಿ ಯಶೋವನಿತೆಗಂ ಜಯಶ್ರೀಗಂ
ಪರಿಯಿಪ್ಪರಾಜ್ಯ ಲಕ್ಷ್ಮಿಗೆ
ಸುರಸತಿಗಂ ವರನಾದಂ ವೃಷಕುಲತಿಲಕಂ ||
|| ವ || ಅಂತು ಪ್ರತಾಪನಯ ಕೋವಿದ ಸೀಮಂಕರ ಮಹಾರಾಜಂಗೆ ರೂಪಿಂ ರತಿಯಂ ಸಿರಿಯಂ ರಮೆಯುಂ | ಗಣದಿಂ ಶಚಿಯುಂ | ಪತಿಭಕ್ತಿಯಿಂದ ಸೀತೆಯಂ ಹೋಲ್ಪಟ್ಟ ಪ್ರಿಯಂವಧೆಯಂಬ ಪಟ್ಟದರಸಿಯಾದಳಂತವರಿವ್ವರ್ಗ್ಗಂ ಅಚ್ಯುತೇಂದ್ರಂ ಶ್ರೀಪಾಲನೆಂಬ ಕುಮಾರನಾಗಿ ಶೈಶವಮಂ ಪತ್ತುವಿಟ್ಟು ಜೈನೋಪಾಧ್ಯಯರ ಪಕ್ಕದೊಳು ಸಕಲ ವಿದ್ಯಾಪರಿಣತನಾಗಿ ಪಿತೃದತ್ತ ರಾಜ್ಯಸುಖಮಂ ಚಿರಕಾಲಮನುಭವಿಸಿ ವೊಂದು ದಿನಂ ತಮ್ನ ಪಟ್ಟಣದ ಸಮೀಪದ ಪ್ರಮದವನಮೆಂಬುದ್ಯಾನಕ್ಕೆ ವಿಜಯರೆಂಬ ತೀರ್ತ್ಥನಾಥನ ಸಮವಸರಣಂ ಬಿಜಯಂಗೆಯ್ದುದಂ ವನಪಾಲಕಂ ಅಕಾಲದೊಳಾದ ಫಲಪುಷ್ಪಂಗಳಂ ತಂದಿತ್ತು ದೇವಾ ನಿಂಮ ಪುಂಣ್ಯಪ್ರಭಾವದಿಂ ನಂಮ ಪ್ರಮದವನಕ್ಕೆ ವಿಜಯತೀರ್ತ್ಥಕರ ಸಮವಸರಣಂ ಬಿಜಯಂಗೆಯ್ದುದೆನೆ ಶ್ರೀಪಾಲ ಮಹಾರಾಜಂ ನಿಜಸಿಂಹಾಸನದಿಂದೆದ್ದು ಆ ದೆಸೆಗಳೇಡಿಯ ನಡದು ಸಾಷ್ಟಾಂಗಪ್ರಣುತನಾಗಿ ವೊಸಗೆದಂದಗಂಗ ಚಿತ್ತಮನಿತ್ತಾನಂದ ಭೇರಿಯಂ ಪೊಯಿಸಿ ಪರಿಜನನ್ ಪುರಜನಸಹಿತ ಪಾದಮಾರ್ಗ್ಗದಿಂ ಪೋಗಿ ಸಮವಸರಣಂ ಪೊಕ್ಕು ಗಂಧಕುಟಿಯಂ ತ್ರಿಃಪ್ರದಕ್ಷಿಣಂಗೆಯ್ದು ಸರ್ವಜ್ಞರಿಗೆ ಸಾಷ್ಟಾಂಗ ಪ್ರಣುತನಾಗಿ ಕರಕಮಲಂಗಳಂ ಮುಗಿದು ಯಿದಿರೊಳು ನಿಂದು
|| ಕ || ಜಯ ಘಾತಿಕರ್ಮ್ಮದೂರನೆ
ಜಯ ಕೇವಲಬೋಧ ಬೋಧಿತದಖಿಲ ಪದಾರ್ಥ
ಜಯಮದನ ಮದವಿಭಂಜನ
ಜಯ ಜಯ ದೇವೇಂದ್ರ ವೃಂದ ವಂದಿತ ಚರಣಾ ||
|| ವ || ಯೆಂದನೇಕ ಸ್ತುತಿಶತ ಸಹಸ್ರಂಗಳಿಂ ಸ್ತುತಿಯಿಸಿ ಗಭಧರಾದಿ ಮಹಾಮುನಿಗಳ್ಗೆ ಗುರುಪರಿವಿಡಿಯಂ ಬಂಧಿಸಿ ಮನುಷ್ಯ ಕೋಷ್ಠದೊಳ್ಕುಳ್ಳಿರ್ದು ನಿರ್ಮ್ಮಲ ಚಿತ್ತದಿಂ ಧರ್ಮ್ಮ ಶ್ರವಣಾನಂತರಂ ದರ್ಶನ ವಿಶುದ್ಯಾದ ಷೋಡಶ ಭಾವನೆಗಳಂ ಸಂಮ್ಯಕ್ತ ಪೂರ್ವ್ವಕಂ ಭಾವ್ಸಿಇ ತೀರ್ತ್ಥಕರ ನಾಮಬಂಧಮಂ ಕಟ್ಟಿಕೊಂಡು ಪರಮೇಶ್ವರನಂ ಬೀಳ್ಕೊಂಡು ಸಮವಸರಣಮಂ ಪೊಱಮಟ್ಟು
|| ಕ || ಜಿನಪತಿಯ ಗುಣಗಣಂಗಳನ
ನುನಯದಿಂ ನೆನೌತ್ತಿರ್ದ್ದು ಕ್ರಮದೋದಯದಿಂ
ದನುಮೀಶಪತಿ ಪೂಜಿತನಾ
ಜನವಿನುತ ತೀರ್ತ್ಥೇಶನಾಮದಿಂ ದಿಟ್ಟಿಸಿದಂ ||
          ಭುವನತ್ರಯದೆಱೆಯರುಗಳ
ನವನತಿಯಂ ಮಾಳ್ಪ ಕತೆಯ ನಾಮದಿ ನರಪಂ
ಅವನಿಯೊಲಗುಳ್ಳ ಭವ್ಯರ
ಭವ ಭಯವುಂ ತೀರ್ಚ್ಚಿಪೊಂದು ಬಗೆಯಂ ಬಗೆದಂ ||
|| ವ || ಅಂತು ಸಕಲ ಜೀವಂಗಳನುದ್ಧರಿಪ ಬುದ್ಧಿಯಂ ಬಗೆಗೆ ತಂದು ಗಜೇಂದ್ರಮನೇಱಿ ನಿಜಸೇವಾ ಪರಿವೃತನಾಗಿ ಪುರಮಂ ಪೊಗುವಾಗಳೂ
|| ಕ || ತ್ರಿದಶೇಂದ್ರನೀತನೆಂಬಡೆ
ತ್ರಿದಶಮೆಗೆ ಸಲ್ಲಂ ಶ್ರೀಪಾಲಂ ನೃಪನೀತಂ
ಬುಧಜನ ನುತನುಮಾತೀತ
ಮುದಮೊದವಿದ ಕೋಟಿ ರಾಜನಿಕರಕ್ಕೊಡೆಯಂ ||
|| ವ || ಅನ್ತುಪಮಾತೀತ ವಿಭವದಿಂದಂ ಪುರಮನರಮನೆಯುಂ ಪೊಕ್ಕು ಶುಭದಿನ ಮುಹೂರ್ತ್ತದೊಳು ಸೇನಾಪತಿ ದಂಡನಾಯಕ ಮಂಡಲಿಕ ಸಾಮಂತರುಗಳ ಸಮಕ್ಷದಲ್ಲಿ ಲೋಕಪಾಲನೆಂಬ ಪಿರಿಯ ಮಗಂಗೆ ಪಟ್ಟಾಭಿಷೇಕ ಪುರಸ್ಪರಮಾಗಿ ತಂನ ಮಕುಟಮಂ ಮಗನ ಮಸ್ತಕದೊಳೊಕ್ಕಿ ಸಂಸಾರ ಭೀರುಗಳಾದರಸುಗಳಿರ್ಚ್ಛಾಸಿರ ಬೆರಸು ಧರ್ಮ್ಮ ಸುರರೆಂಬ ಮುನಿಮಖ್ಯರ ಪಾದಾಂತಮಂ ಪೊರ್ದ್ದಿ ಚತುರ್ವ್ವಿಶಂತಿ ಭೇದ ಭಿಂನಂಗಳಪ್ಪ ಚೇತನಾಚೇತನ ಪರಿಗ್ರಹಂಗಳಂ ಬಿಟ್ಟು ಜಾತರೂಪಧರನಾಗಿ ಸೈಯಮ ದ್ಬಯಮಂ ಪರಿಪಾಲಿಸಿ ತೃತೀಯಮಪ್ಪ ಅವಧಿಜ್ಞಾನಮಂ ಪಡೆದು ಬುಧ್ಯಾದಿ ಸಪ್ತರುದ್ಧಿ ಸಂಪಂನನಾಗಿ ಪಂಚ ಮಹಾವ್ರತ ಪಂಚ ಸಮಿತಿ ತ್ರಿಗುಪ್ತಿಗಳೆಂಬ ತ್ರಯೋದಶ ಚಾರಿತ್ರಭಾವನೆಗಳಿಂದಂ ಚಾರಣತ್ವಮಂ ಪಡೆದು ಚಿರಕಾಲಂ ಬರಂ ವಿವಿಧ ತಪದೊಳ್ನೆಱೆದು ತಂನ ಜೀವಿತಾಂತ್ಯದೊಳು ಪ್ರಾಯೋಪಗಮನ ವಿಧಿಯಿಂದಂ ಶರೀರ ಭಾರಮನಿಳಿಪಿ
|| ಕ || ಶ್ರೀಪಾಲ ಮುನಿಪನನುಪಮ
ಶ್ರೀಪಾಲಿತ ಸ್ವರ್ಗ್ಗದಗ್ರಮಂ ಸುಖನಿಧಿಯಂ
ಶ್ರೀ ಪರಿವೃತ ನಿರ್ವ್ವಾಣ
ಶ್ರೀಕಾಂತ ಭಾವಿ ಜಿನಪನೆಯ್ದಿಯೊಲವಿಂ ||
|| ವ || ಅನ್ತು ಸರ್ವ್ವಾರ್ತ್ಥ ಸಿದ್ದ್ಗಿಯೆಂಬ ವಿಮಾನದೊಳೊಂದು ಹಸ್ತ ಪ್ರಮಾಣಮಪ್ಪ ಶುಚಿತರ ದಿವ್ಯ ದೇಹನುಂ ಶುಕ್ಲಲೇಶ್ಯ ದಯ ಸಮೇತನಂ ನಿಜತೇಜೋವಧಿಗಳಿಂದಂ ವ್ಯಾಪಿಸಲ್ಪಟ್ಟ ಮಹಾತಮಪ್ರಭೆಯನುಳ್ಳಮಂ ನಾನಾ ಕ್ಷೇತ್ರಮಂ ಕಿಳ್ತೆತ್ತುವ ಸಾಮರ್ತ್ಥ್ಯಮನುಳ್ಳನುಂ ಆ ಕ್ಷೇತ್ರಮಂ ಪೂರೈಸುವ ವಿಕ್ರಿಯಾ ಶಕ್ತಿಯನುಳ್ಳನುಂ ಅಗಣ್ಯ ಪುಂಣ್ಯ ಪ್ರಭಾವನುಂ ಅಚಿಂತ್ಯ ಸುಖಸ್ವರೂಪನುಂ ಮೂವತ್ತಮೂಱು ಸಾಗರೋಪಮಾಯುಷ್ಯನುಮಾಗಿ ಪುಟ್ಟಿ
|| ಕ || ದಿವಿಜರೊದಗೂಡಿ ತತ್ವಮ
ನವಿರಳ ಪರ್ಯ್ಯಾಯ ದ್ರವ್ಯಗುಣಂ ಸ್ತಿತಿಯಂ
ಸುವಿಧಿತಮೆನಲಱಿವುತ್ತಂ
ತವೆಯದ ಸುಖಜಲಧಿ ಮಗ್ನನಾದಂ ದಿವಿಜಂ ||
|| ವ || ಅಂತು ಸುಖದ ತಿಂಥಿಣಿಯೊಳು ತಂಣನೆ ತಣಿದು ಸ್ವರ್ಗದಾಯುಷ್ಯ ಪರಿಪೂರ್ಣಮಾಗಲಮಱುದಿಂಗಳುಳಿದುದೆಂಬಂದು ಸರ್ವ್ವಾರ್ತ್ಥ ಸಿದ್ಧಿಯಿಂದಮಾ ದೇವಂ ಭೂಲೋಕಕ್ಕವತರಿಪಲೀ ಜಂಬೂದ್ವೀಪದ ಪೂರ್ವ್ವ ವಿದೇಹದ ಕಚ್ಚಕಾವಿಷಯದ ಚಕ್ರಪುರಮನಾಳ್ವರಸಂ ಮಹಾಸೇನನೆಂಬಂ
|| ಕ || ಮದದಿಂದುಕ್ಕಿದ ರಿಪುಗಳ
ನದಟಿಂದಂ ಮುಱಿದುಮವರ ರಾಜ್ಯಶ್ರೀಯಂ
ಪದನತ ಭೂಪರ್ಗ್ಗಿತ್ತಂ
ಮದನಾಂತಕ ಜಿನಪದ ಭಕ್ತ ಮಹಾಸೇನಂ ||
|| ವ || ಅಂತಪ್ಪ ಮಹಾಸೇನ ರಾಜಂಗಗ್ರವಲ್ಲಭೆ ಲಕ್ಷಣ ಮಹಾದೇವಿಯಂತವರಿರ್ವ್ವರುಂ ಸುಖಮನನುಭಸುತ್ತಿರಲಾ ಮಹಾದೇನ ಮಹಾರಾಜನ ರಾಜಾಂಗಣದೊಳು ದೇವೇಂದ್ರನಾಜ್ಞೆಯಿಂ ಧನದಂ ಷ್ನ್ಮಾಸ ಪರಿಯಂತಂ ಪ್ರತಿದಿನಂ ತ್ರಿಸಂಜೆಯೊಳಂ ಮೂಱುವರೆ ಕೋಟಿ ರತ್ನ ಸುವರ್ಣ್ನ ವೃಷ್ಟಿಯಂ ಕಱೆಯಲೊಂದು ದಿನಮಾ ಲಕ್ಷಣದೇವಿ ಚತುರ್ತ್ಥ ಸ್ನಾನಂ ಗೆಯ್ದು ಶ್ರೀ ಹ್ರೀಧೃತಿ ಕೀರ್ತ್ತಿ ಬುದ್ಧಿ ಲಕ್ಷ್ಮಿಯರ್ಮ್ಮೊದಲಾದ ದೇವಿಯರುಗಳಿಂದ ಪೂಜಿತೆಯಾಗಿ ಸೆಜ್ಜೆವನೆಯೊಳಗೆ ದಿವ್ಯಮಪ್ಪ ಪರಿಯಂಕದ ಹಂಸತೂಲತಲದಲ್ಲಿ ಮಹಾಸೇನನೆಂಬ ನಿಜವಲ್ಲಭನೊಡನೆ ಸುಖನಿದ್ರೆಯಿಂದಿರ್ದ್ದು ಬೆಳಗಪ್ಪ ಜಾವದೊಳು ದಿಷಾಂ ನಿದ್ರಾಮುದ್ರಿತ ಲೋಚನೆಯಾಗಿ ಗಜೇಂದ್ರ ಮೊದಲಾದ ಷೋಡಶ ಸ್ವಪ್ನಂಗಳಂ ಕಂಡು ಪ್ರಭಾತಿಕ ಮಂಗಳಗೀತದಿಂದೆಚ್ಚೆತ್ತು ದೇವಸ್ತ್ರೀಯರಿಂದಲಂ ಕೃತೆಯಾಗಿ ವೊಡ್ಡೋಲಗಂಗೋಟ್ಟಿರ್ದ್ದ ಮಹಾಸೇನ ಮಹಾರಾಜನಲ್ಲಿಗೆಯ್ತಂದು ಸಿಂಹಾಸನದೊಳ್ಕುಳ್ಳಿರ್ದು ಕರಕಮಲಂಗಳಂ ಮುಗಿದು ದೇವಾ ಬಿಂನಪಮಿಂತೆಂದಳೂ
ಗಜಮಂ ವೃಷಭನುಮಂ ಮೃಗ
ರಾಜನ ಸಿರಿಯ ದಾಮಯುಗಮಂ ಸಸಿಯಂ ಸೊಗ
ದಜ ರವಿಯಂ ಮನಂ ಮಿಗೆ
ಗಜರಾಜ ಕುಂಚಮನಗ್ನಿಯಂ ಪಣಿಗ್ರಹಮಂ ||
          ನಿರುಪಮ ಮಣಿರಾಸಿಯುಮಂ
ಸುರಗೇಹಮನತುಳ ಜಲಧಿ ಸಿಂಹಾಸನಮಮ್
ಸರಸಿಜ ಮುಖಿ ಶ್ರೀ ಲಕ್ಷಣೆ
ಪರಿವಿಡಿಯಂ ಕಂಡೆನೆಂದು ವಲ್ಲಭಂಗೆಂದಳೂ ||
|| ವ || ಅನ್ತು ತಾಂ ಕಂಡ ಸ್ವಪ್ನಂಗಳ ಫಲಂಗಳಂ ಬೆಸಗೊಳ ಮಹಾಸೇನ ಮಹೀಪತಿಯಿವೞ ಫಲಗಳನನು ಕ್ರಮದಿಂ ಪೇಳೆ ಯೆಲೆ ದೇವಿ ನಿಂನ ಗರ್ಭ್ಭದೊಳು ತ್ರಿಭುವನ ಸ್ವಾಮಿಯಪ್ಪ ತೀರ್ತ್ಥಕರ ಪರಮದೇವನುದಯಿಸಿದಪನೆನಲು ಆ ನುಡಿಯಂ ಕೇಳಿದಾಕ್ಷಣದೊಳೆ ಪುತ್ರನಂ ಪಡೆದೆನೆಂಬ ಸಮ್ತಸದಿಂದ್ಸಂ ಪುಳಕಾಂಬು ಪರಿಕಲಿತ ಗಾತ್ರೆಯ್ಯ್ಮಾಗಿರ್ಪ್ಪಂನೆಗಂ ಸೌಧಮ್ಮೇಂದ್ರ ಚತುರ್ನ್ನಿಕಾಯಾಮರರ್ವ್ವೆರಸಿ ಬಂದು ಗರ್ಭಾವತರಣಮೆಂಬ ಪ್ರಥಮ ಕಲ್ಯಾಣಮನೊಡರ್ಚ್ಚಿ ದೇವಸ್ತ್ರೀಯರನೆ ಪರಿಚಾರಕಿಯರಂ ಮಾಡಿಸಿ ನಿಜಲೋಕವೆಯ್ದಿದನಿತ್ತಲಾ ದಿವಸಮುಂ ಮೂಡಣ ದಿಕ್ಕುಂ ಸೂರ್ಯ್ಯನಂ ಪಡೆದಂತೆ ಸಮಸ್ತ ಭುವನ ವಂದಿತನಪ್ಪ ಸುತರತ್ನಮಂ ಪಡೆದಳಾ ಸಮಯದೊಳೂ
|| ವೃ || ಸಂಖಂ ಭೇರಿ ಮೃದಂಗಾದಿ ರಾಜ ನಿನದಂ ಘಂಟಾ ನಿಕಾಯಸ್ವರಂ
ಸಂಖ್ಯಾತೀತ ಚತುರ್ನ್ನಿಕಾಯ ಸುರರುಂ ಸರ್ವ್ವಜ್ಞ ಸಂಭೂತಿಯಂ
ಶಂಖ್ಯಾದ್ಯಂಕಿತ ಲೋಕವೆಲ್ಲದಱಿಯಲ್
ಉರ್ದ್ಘೊಷಣಂಗೆಯ್ದೊಡಂ…… || (ತ್ರುಟಿತ)
|| ವ || ಅಂತು ಭವನ ವ್ಯಂತರ ಜ್ಯೋತಿರ್ವ್ವಿಮಾನಂಗಳೊಳನು ಕ್ರಮದಿಂ ಶಂಖಾದಿಧ್ವ ನಿಗಳೊರ್ಮ್ಮೊದಲೆ ಯಾಗೆ ಸಿಂಹಾಸನ ನಡುಗಿ ಅವನತ ಮಸ್ತಕರಾಗಿ ಸೌಧರ್ಮ್ಮಾದಿ ದೇವನಿವಹಂ ಚಕ್ರಪುರನರಮನೆಯ್ದೆ ಬಂದು ಶಚಿ ದೇವಿಯಿಂದಂ ತೀರ್ತ್ಥಕರೆನಿಸಿದ ಶಿಶುವ ನೈರಾವತ ಗಜಸ್ಕಂಧಾರೂಢನಂ ಮಾಡಿ ಮೇರುಗಿರಿಗೊಯ್ದು ಕ್ಷೀರ ಸಮುದ್ರದ ಜಲಂಗಳಿಂದಭಿಷೇಕಂಗಯ್ದು ಸರ್ವ್ವಾಭರಣಂಗಳಿಂದಲಂಕರಿಸಿ
|| ಕ || ಕ್ಷಮೆ ಮೊದಲಾದೀ ಪತ್ತು
ನಮಗೀ ಭೂವಿನುತನಿಂದಲಕ್ಕುಂ ಧರ್ಮ್ಮಂ
ಕುಮತ ಭ್ರಾಂತಿ ವಿನಾಶಂ
ಸಮನಸ್ತುತ ಮುಕ್ತಿಕಂನೆ ವೊಲಿದಳ್ನಿಜದಿಂ ||
|| ವ || ಯೆಂದು ಸುತ್ರಾಮನಿಂ ಪೇಳ್ಪಟ್ಟ ಸರ್ವ್ವದೇವೇಂದ್ರರೆಲ್ಲರಾನತ ಮಸ್ತಕರಾಗಿ ಯೀ ಸ್ವಾಮಿ ಸಕಲ ಜೀವಂಗಳಂ ಸಂಸಾರಂ ಸಮುದ್ರದತ್ತಣಿಂದುದ್ದರಿನಪನಪ್ಪುದಱಿಂ ಜೀನಂಧರ ತೀರ್ತ್ಥಕರನೆಂದು ಪೆಸರನಿಟ್ಟು ಪರಮೋತ್ಸವಂ ಬೆರಸಿ ಚಕ್ರಪುರಕ್ಕೆ ತಂದು ಸಿಂಹಾಸನ ಮನೇಱಿರಿಸಿ ಆನಂದ ನೃತ್ಯಮನಾಡಿ ದೇವ ಬಾಲಕರನೀತನ ಸಹಚಾರಿಗಳಂ ಮಾಡಿ ಸ್ವರ್ಗ್ಗ ಲೋಕಕ್ಕೆ ಪೋದರಿಂತೀ ಪ್ರಕಾರದಿಂ ಪಂಚಕಲ್ಯಾಣನಾಥನೆನೆ ಶ್ರೇಣಿಕ ಮಹಾಮಂಡಲೇಶ್ವರಂ ಚೇಳಿನಿ ಮಹಾದೇವಿಯುಂ ಕೇಳಿ ಸಂತುಷ್ಟ ಚಿತ್ತರಾಗಿ ಷೋಡಶಕಾರಣಂಗಳ ಪ್ರಸಂನೆಯ್ದು ನಿಂದ್ಯಳಪ್ಪ ಚಂಡಮಾರಿ ಈ ಷೋಡಶ ಭಾವನೆಯ ನೋಂಪಿಯಿಂದಿಂತಪ್ಪ ತೀರ್ತ್ಥಕರ ಪದವಿಯಂ ಪಡದಳೆಂದು ಸಮಸ್ತ ಲೋಕಕ್ಕಱಿಪಿ ಮತ್ತಮಿಂತೆಂದರೂ
|| ಕ || ಶ್ರೀ ಶ್ರೀ ಪಾಲಮುನಿಪತುನಳ
ಶ್ರೀಪಾಲಿತ ದರ್ಶನಾದಿಗಳನೀರೆಂಟಂ
ಸೋಪಾನಂಗಳ ಮುಕ್ತಿಗೆ
ಪಾಪ ಪ್ರದ್ವಂಶನಂಗಳಂ ಭಾವಿಸಿದಂ ||
          ನರಪತಿ ಸುತೆ ವಿಶಾಲೆ ಪಾಪದ
ಪರಿಕರದಿಂ ಚಂಡಮಾರಿ ಮುನಿಪತಿಯೊಲವಿಂ
ದುರತರ ಕಲ್ಪಾದಿ ಸಂ
ಪರಮ ಶ್ರೀಪಾಲನತುಳ ಮುನಿಕುಲತಿಲಕಂ ||
          ಸರ್ವ್ವಾರ್ತ್ಥ ಸಿದ್ಧಿನಾಥಂ
ಉರ್ವ್ವಿಯೊಳಂ ತೀರ್ತ್ಥನಾಥ ಜೀವಂಧರನೆಂ
ಸರ್ವ್ವಜ್ಞನೀತನೀ ವಿಧ
ನಿರ್ವ್ವಾಣಕ್ಕೊಡೆಯನತುಳ ಭಾವನೆಯಿಂದಂ ||
|| ವ || ಅಂತು ಷೋಡಶ ಭಾವನೆಗಳ ಪೆರ್ಮ್ಮೆಯಿಂ ಬಹು ವಿಧಮಾಗಿ ಕೊಂಡಾಡಿ ನೋಂಪಿಯಂ ಕೈಕೊಂಡು ಸರ್ವ್ವಜ್ಞನಂ ಗೌತಮ ಸ್ವಾಮಿಗಳ್ಗೆ ವಂದಿಸಿ ಬೀಳ್ಕೊಂಡು ವಿಜಯ ಗಜೇಂದ್ರಮನೇಱಿ ಪುರಮನರಮನೆಯುಂ ಪೊಕ್ಕು ಸುಖದಿನಿರ್ದ್ದು ಶ್ರೇಣಿಕ ಮಹಾ ಮಂಡಲೇಶ್ವರಂ ಚೇಳಿನಿ ಮಹಾದೇವಿಯುಂ ಶ್ರೀ ವೀರವರ್ದ್ಧಮಾನಸ್ವಾಮಿಯ ಪಾದೋಪಾಂತದೊಳು ಷೋಡಶ ಭಾವನೆಗಳೊಳು ತನಗೆ ಯೋಗ್ಯಂಗಳಪ್ಪ ಕೆಲವು ಭಾವನೆಗಳಂ ಭಾವಿಸಿ ತೀರ್ತ್ಥಕರ ನಾಮಮಂ ಕಟ್ಟಿಕೊಂಡು ಚಿರಕಾಲಂ ರಾಜ್ಯಂಗೆಯ್ಯುತ್ತಿರ್ದ್ದನೀ ಷೋಡಶ ಭಾವನೆಗಳನೆರಡೂವರೆ ದ್ವೀಪದೊಳಗುಳ್ಳ ಮನುಷ್ಯರೆ ಸಮ್ಯಗ್ದೃಷ್ಟಿಗಳೆ ಪುಂವೇದಿಗಳೆ ವಿಶುದ್ಧ ಲೇಶ್ಯರೆ | ಸಾಕಾರೋಪಯೋಗಿಗಳೆ ಅಸಮಯತಾಗಿ ಚತುರ್ಗ್ಗುಣ ಸ್ಥಾನವರ್ತ್ಥಿಗಳೆ ನಾಕ್ಕುಂ ಸಮ್ಯಕ್ತ್ವ ಸಂಪನರೆ | ಕೇವಲಿ ಶ್ರುತಕೇವಲಿಗಳ ಪಾದೋಪಾಂತ್ಯದೊಳೆ ಷೋಡಶ ಭಾವನೆಗಳಂ ಭಾವಿಸಿ ಪಿಂತಾದ ತೀರ್ತ್ಥಕರ ಅನಂತರುಂ ಮುಂದೆ ತೀರ್ತ್ಥಕರ ಪದಮಂ ಪಡೆವ ಅನಂತಾನಂತರಮೀ ಕ್ರಮದಿಂದಮೇ ಭಾವಿಪರು ಮತ್ತೊಂದು ಪ್ರಕಾರಮಿಲ್ಲೆಂಬುದಂ ಭವ್ಯ ಜನಂಗಳು ನಂಬಿ ಭಾವಿಸುಉದು
|| ಕ || ಅನನ್ತಾತರ ಗುಣ ಕಾಪು
ರನಂತತೀರ್ತ್ಥೇಶರಾದರಿಂನುಂ ಮುಂದುಂ
ಕಂತುಹರ ತೀರ್ತ್ಥನಾಥರ
ನನ್ತರ್ಬ್ಭಾವಿಗಳುಮಪ್ಪತಿ ಭಾವನೆಯಿಂ ||
ಇಂತೀ ಷೋಡಶ ಭಾವನೆಯ ನೋಂಪಿಯ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಕಥೆಯಂ ಪೇಳ್ದವರ್ಗ್ಗಂ ಕೇಳ್ದವರ್ಗ್ಗಂ ವರದವರ್ಗ್ಗಂ ಬರಯಿಸಿದವರ್ಗ್ಗಂ ಯಿಂತೀ ಭಾವನೆಯ ಭಾವಿಸಿದವರ್ಗ್ಗಂ ತೀರ್ತ್ಥಕರ ಪದವಿಯಕ್ಕುಂ ಮಂಗಳ ಮಹಾಶ್ರೀ ದ್ವಾವಿಂಶತಿ ತೀರ್ತ್ಥಕರಾಯ ನಮಃ || ಶುಭಮಸ್ತು || ನಿರ್ವ್ವಿಘ್ನಮಸ್ತು ||
ನೋಂಪಿಯ ಕಥೆಗಳು: ೭೦. ಷೋಡಶಭಾವನೆಯ ನೊಂಪಿಯಕಥೆ
ಶ್ರೀ ವೃಷಭಜಿನಾಯನಮಃ ||
ಕಲ್ಯಾಣದಾಯಿಯಂ ಗುಣ
ಸಲ್ಲಲಿತ ವ್ರತ ಶುಶೀಲ ರತ್ನಾಕರನುಂ
ಪುಲ್ಲಶರಾಂತಕನಂ ಭವ
ವಲ್ಲೀಹರನಂ ಜಿನೇಂದ್ರನಂ ವಂದಿಸುವೇಂ ||
          ಶಾರದೆಯಂ ಸಕಲಕಲಾ
ವಾರಿಧಿಯಂ ನಮಿಸಿ ಭವವಿನಾಶ ನಿಮಿತ್ತಂ
ಸಾರಮೆನಿಸಿರ್ಪ ಷೋಡಶ
ಕಾರಣಮಂ ಪುಣ್ಯ ನಿಲಯಮಂವಿರಚಿಸುವೇಂ ||
ಅದೆಂತೆಂದೊಡೆ ಜಂಬೂದ್ವೀಪದ ಭರತಕ್ಷೇತ್ರದ ಮಗಧವಿಷಯದೊಳ ಮರಾವತಿಯಂತತಿ ರಮಣೀಯಮಪ್ಪ ರಾಜಗೃಹಮೆಂಬ ಪೊಳಲುಂಟದನಾಳ್ವನ ಪ್ರತಿಮಪ್ರತಾಪಂ ನಿರ್ಜಿತ ನಿಜಶತೃಭೂಪಕಲಾಪಂ ಸತುಪ್ರಷಸೇವನಾಸಾವಧಾನಂ | ವಿತರಣಗುಣಪ್ರಣುತಾ ಖಿಲಾರ್ತ್ಥಿಜನಂ | ಹೇಮಪ್ರಭನೆಂಬನಾತನ ಮನೋವಲ್ಲಭೆ ರೂಪ ಲಾವಣ್ಯಾದಿ ಗುಣಗಳಂ ವಿಜಿತಸುರಸೌಂದರೀ ವಿಜಯಂಧರಿಯೆಂಬಳುಂ | ಆ ಹೇಮಪ್ರಭರಾಜಂಗೆ ಯಜನಾದಿ ಷಟ್ಕರ್ಮ್ಮ ಚರಣ ಸಮರ್ತ್ಥಂ | ವಿನಯನಿದಾನಂ ಜನತಾವತ್ಸಲಂ | ಸಕಲಜಗತ್ಫ್ರಖ್ಯಾತನುಮಪ್ಪ ಮಹಾಶರ್ಮ್ಮನೆಂಬ ಪುರೋಹಿತನೊಳಗಾತಂಗೆ ಪ್ರಿಯಹಿತವಚನರಚನಾ ಚತುರೆಯಂ | ಸುಶೀಲತ್ವಾದಿ ಗುಣಾಭರಣ ಭೂಷಿತೆಯುಂ | ಹಂಸಗಮನೆಯುಮಪ್ಪ ಜಯೆಯೆಂಬಳು | ಚಂದ್ರಗೆ ರೋಹಿಣಿಯಂತೆ ಪ್ರಿಯತಮೆಯಾದಳಂತಾ ಮಹಾಶರ್ಮನುಂ ಜಯೆಯುಂ | ಸತಾನಾರ್ತ್ಥಿಗಳಾಗಿ ಪೂರ್ವಾರ್ಜಿತ ಪಾಪಕರ್ಮ್ಮವೆ ಮೂರ್ತ್ತಿಗೊಂಡಂತೆ ಕುರೂಪಿಯುಂ ದುರ್ಭೆಗೆಯುಂ ಸರ್ವರಿಂ ನಿಂದ್ಯಳುಂ ಸಕಲರೊಳ್‍ದ್ವೇಷಿಸುತ್ತಿರ್ಪ್ಪಳುಂ ವೊಟ್ಟಿಯಂತೆ ನಿಷ್ಠುರ ಸ್ವರೆಯುಂ | ನೀಳ್ದಜಘೆಗಳ್ಳಳುಂ ಕತ್ತಲೆಯಂತೆ ಕಲ್ಮಷಾಂಗಿಯುಂ ಬಿರಿದಪಚ್ಚೆಗಳನುಳ್ಳಳುಂ | ದೃಷ್ಟಿಗಪ್ರಿಯಳುಂ | ವಕ್ರಗ್ರೀವೆಯುಂ ರಕ್ತಾಕ್ಷಿಯುಂ | ಸ್ತೋಕನಾಸಿಕೆಯುಂ | ಕುಬ್ಜೆಯುಂ | ಭಯಂಕರಮೂರ್ತ್ತಿಯುಂ | ಪ್ರಸ್ಯಹಸ್ತೆಯುಂ | ರೋಗಾದಿದೋಷದಿಂ ಕಣ್ಗಾಣದಳುಂ | ಅನೇಕ ರೋಗಾಕುಲಿತ ಶರೀರೆಯುಂ | ಸರ್ವ್ವಜುಗುಪ್ಸನೀಯ ಮೂರ್ತಿಯಪ್ಪ ಚಂಡಕುಮಾರಿ ಎಂಬ ಮಗಳಾದಳಾ ಆಕೆಯುಂ ಪ್ರೌಢಯವ್ವನೆಯಾದಾಗಳಾರುಂ ವಿವಾಹನಿಮಿತ್ತಂ ಪ್ರಾರ್ಥಿಸದಿರಲು ಪುರೋಹಿತಂ ವ್ಯಾಕುಲಚಿತ್ತರಾಗಿ ಪೂರ್ವೋಪಾರ್ಜಿತ ಕರ್ಮೋದಯದಿಂ ಚತುರ್ಗತಿಭ್ರಮಣರೂಪ ಸಂಸಾರಸಮುದ್ರದಲ್ಲಿ ಬೀಳ್ದು ಬಹುದುಃಖಮನನುಭವಿಸುತ್ತಿರ್ದ ಜೀವಕರ್ಮಂಗಳಂ ಕೆಡಿಸಿ ಶಾಶ್ವತಮಪ್ಪಮೃತಸುಖಮಂ ಪಡೆವೆ ನಾಂ ಪುಣ್ಯಹೀನನಪ್ಪುದರಿಂದಿಂತೀ ದುಃಖಕ್ಕೊಳಗಾದೆನೆಂದು ತನ್ನ ತಾನೆ ನಿಂದಿಸುತ್ತಂ ನಿಜಪುತ್ರಿಯ ನಿಕೃತಾಕೃತಿಯಂ ನೋಡಿ ನೋಡಿ ದುಃಖಿಸುತ್ತಿಹನ್ನೆರವರಂ | ಚರ್ಯ್ಯಾರ್ತ್ಥಂ ಚಾರಣ ಯುಗಮೆಯಿತರಲದಂ ಕಂಡು ಇದಿರ್ವ್ವೋಗಿ ನಮಸ್ಕರಿಸಿ ಎಲೈ ಕೃಪಾರಾತಿಷ್ಟಯೆಂದವರಂ ನಿಲ್ಲಿಸಿ ನಿರ್ದ್ದೋಪಮಪ್ಪಾಹಾರಮನಿತ್ತು ನಿರಂತರಾಯಾನಂತರಂ ಎಲೆ ಮುನೀಶ್ವರ ಎಂತಪ್ಪ ಪಾಪದಿಂದೆನ್ನ ಮಗಳು ಕುರೂಪಿಯಾದಳದು ನಿರೂಪಿಸ ವೇಳ್ಕುಮೆಂದು ಬೆಸಗೊಳ ಸಕಲ ಸತ್ಯಹಿತ ಚರಿತ್ರಂ ಪರಮ ನಿಸ್ಪೃಹನಪ್ಪ ಮುನಿನಾಥನಾಕೆಯ ಮುಂದೆ ತದೀಯ ಭವಪ್ರಪಂಚ ಮಿಂತೆಂದು ಪೇಳ್ದರು ಅವಂತೀ ವಿಷಯದೊಳು ವಿಶಾಲ ನಗರಿಯೊಳು ಗೋಪಾಲನಂತೆ ಪ್ರಜಾಪಾಲನ ದಕ್ಷನುಂ ಸಕಲ ರಾಜ್ಯ ವಿಶಾರದನುಮಪ್ಪ ಮಹೀಪಾಳನೆಂಬರಸಾದನಾತಂಗೆ ಪುರುಷೋತ್ತಮಂಗೆ ಲಕ್ಷ್ಮೀದೇವಿಯಂತೆ ಸಕಲಗುಣ ಸಂಪನ್ನೆಯಹ ವೇಗವತಿಯಂಬಳು ಪ್ರಾಣವಲ್ಲಭೆಯಾದಳು ಆಕೆಯ ಗರ್ಭದೊಳ್ವಿವೇಕ ವಿಕಲೆಯುಮಪ್ಪ ಕಲ್ಯಾಣಾಂಗಿಯುಂ ನಿರ್ಲ್ಲಜ್ಜೆಯುಂ ನಿರ್ಬ್ಭೀತಿಯುಮಪ್ಪ ವಿಶಾಲೆಯೆಂಬ ಮಗಳ್ಪುಟ್ಟಿ ನವಯೌವ್ವನ ಮದದಿಂ ಭವ್ಯಜನಶರಣ್ಯನುಂ ಸಂಸಾರೋತ್ತಾರಕನುಮಪ್ಪ ಯತೀಶ್ವರ ನರಮನೆಗೆ ಭಾವಲಿ ವಿಧಿಯಿಂ ಬರುತಿರಲಾತನೆಂ ಮಹೀಪಾಲ ಮಹಾರಾಜಂ ಕಂಡು ಭಾವ ಶುದ್ಧಿಯಿಂದಾಹಾರಮನೀಯೆ ನೈರಂತರಾಯಾನಂತರಂ ಅಕ್ಷಯದಾನಮಸ್ತು ಎಂದು ಮುನೀಶ್ವರಂ ಪರಸಿಪೋಪಾಗಳ್ಕಿರಿದು ದೂರಮರಸನುಮವರ ಪಿಂತೆ ಪೋಗುತ್ತಿರಲಲ್ಲಿ ಒಂದು ಪ್ರಸಾದಾದ ಕೆಳಗವರೀರರೊಂದಾಗಿ ಬರ್ಪ್ಪುದುಂ ದುಶ್ಚೇಷ್ಟಿತೆಯಪ್ಪವಳ್ ವಿಶಾಲೆ ಗವಾಕ್ಷದಿಂ ಕಂಡು ಮುನೀಶ್ವರನ ಮೇಲುಗುಳ್ದಳದನರಸಂ ಇದೇನೆಂದು ವಿಸ್ಮಿತನಾಗಿ ದೆಶೆ ದೆಶೆಗಳಂ ನೋಡುತ್ತಂ ಮದಾಂಧೆಯಪ್ಪ ತನ್ನ ಮಗಳಂ ಕಂಡು ಪಾಪಿಷ್ಟೆ ಯಿವಳುಗುಳ್ದಳೆಂದು ನಿಶ್ಚೈಸಿ ಪರಮ ಭಕ್ತಿನಪ್ಪ ಮಹೀಪಾಳಂ ತಾಂ ಪೊದೆದಿರ್ದ್ದ ವಸ್ತ್ರಾಚಲದಿಂದದನೊರಸಿ ಮಗುಳೆ ಬಂದು ಪಿರಿದು ರೋಷದಿಂ ಬಂದು ಮಗಳಂ ಸ್ವಹಸ್ತದಿಂ ನೋಯವೊಯ್ದು ಮತ್ತಂ ಸಂಬೋಧಿಸಲ್ಬೇಡ ಎಲೆ ಪಾಪಿಷ್ಟೆ ನಿನ್ನ ಯೌವ್ವನ ಮದೋದ್ಧತೆಯಿಂ ಮಾಡಿದ ದುಶ್ಚೇಷ್ಟಿಮಿದು ನಿನ್ನಂ ಘೋರಸಂಸಾರಾರ್ಣ್ನವದೊಳ್ಚಿರಕಾಲಂ ಮುಳುಗಿಸಲ್ಲದೆ ಬಿಡದೆಂತನೆ ಮುನ್ನೋರ್ವ ಚಂದನೆಯೆಂಬವಳೋರ್ವ್ವ ಮುನೀಶ್ವರಂಗೆ ಆಹಾರಮನೀವಾಗಳ್ಕಾಮಾಕುಲಿತೆ ಯಾದುದರಿಂ ಜನ ನಿಂದಿತೆ ಯಾದಳಂತೆ ಮುನ್ನೋರ್ವ್ವಳ್ಸಿಂಧುಮತಿಯಂಬರಸಿ ಮುನೀಶ್ವರಂಗೆ ಕೋಧ್ರ ಪರಿಣಾಮದಿಂ ಕಹಿಸೋರೆಯ ರಸ ಮಿಶ್ರಮಪ್ಪನ್ನಮನಿತ್ತು ಸೂಕರಾದಿ ಯೋನಿಗಳೊಳ್ಪುಟ್ಟಿ ಬಹುಕಾಲಂ ಸಂಸಾರದೋಳ್ಘ್ರಮಿಸಿದಳೆಲೆ ಮಗಳೆ ನೀಂ ಸಂಸ್ಕೃತಿಯೋಳ್ತಿರುಗಿದಪೆ ಸಂದೇಹಮಿಲ್ಲದು ಕಾರಣದಿನಾರ್ಕ್ಕೆಲರ್ಮ್ಮಹಾಪುರಷರಪ್ಪ ಮುನೀಂದ್ರರಂ ವಿವೇಕ ವಿಕಲತೆಯಿಂ ಮಳಿಯುತಿರ್ಪರವರ್ನ್ನಿಯಮದಿಂ ನರಕಮನೆಯ್ದಿರುವರೆಂದು ತಂದೆ ಪೇಳೆ ಕೇಳ್ದು ಪಿರಿದುಂ ಲಜ್ಜಿತೆಯಾಗಿ ಪಾಪ ಕರ್ಮ್ಮರತೆಯುಂ ಪುಣ್ಯಹೀನೆಯುಮಪ್ಪಾಂ ಮುನೀಶ್ವರನಂ ನಿಂದಿಸಿದೆನೆಂದು ತನ್ನ ಮನದೋಳ್ನೊಂದು ನಾಂ ಮಾಡಿದ ದುಃಕೃತಮಂ ಕ್ಷಮಿಸು ನನ್ನಪರಾಧಮಂ ಪರಿಹರಿಸಲುಪಾಯಮಾವುದೆಂಬುವಂ ನಿರೂಪಿಸೆನೆ ತಂದೆ ಯಿಂತೆಂದಂ ಸಕಲ ದೋಷರಹಿತಂ ಸರ್ವ್ವಜ್ಞತ್ಯಾದಿ ಗುಣಸಹಿತಂ ಜಿನನೇ ದೇವಂ ನಿಗ್ರಂಥನೆ ಗುರು ದಶಲಕ್ಷಣ ಯುಕ್ತವೇ ಧರ್ಮವೆಂದಿವಂ ನೀಂ ಶರಣಾಗು ರತ್ನತ್ರಯ ರೂಪಮಪ್ಪ ಮೋಕ್ಷಮಾರ್ಗದೊಳ್ನಿಶ್ಚಲ ರುಚಿಯಂ ಧರಿಸು ಯತಿಗಳಿಗಾಹಾರದಾನಮಂ ಕೊಡು ಶ್ರೀಯಿಂದ ಅಜ್ಞಾಅಧಿಗಮಾದಿ ಸಮ್ಯಕ್ತ್ಯ ಪ್ರಕೃತಿಗಳಂ ಪಂಚವಿಂಶತಿ ಮಲಂಗಳಂ ವಿಸ್ತರಿಸಿ ತಿಳಿವಂತಾಗಿ ಪೇಳೆ ಇಂತು ವರ್ತಿಸುತ್ತಿರೆ ಪಾಪಂಗಳ್ಕಿಡುವುವೆಂದು ನಿಜ ಜನಕಂ ಪೇಳೆ ಕೇಳ್ದು ಮೌಢ್ಯಮಂ ಬಿಟ್ಟು ತನ್ನಂ ತಾನೇ ನಿಂದಿಸಿಕೊಳ್ಳುತ್ತಂ ಮುನೀಶ್ವರನ ಸನ್ನಿಧಿಗೆ ಬಂದು ಎಲೆ ಸ್ವಾಮಿ ಸ್ವಾಮಿ ಎನ್ನವರಂ ಜರೆಯಂಬ ರಕ್ಕಸಿ ಜವ್ವನಮಂ ತಿನ್ನಲೆನ್ನಳು ಮೃತ್ಯು ವ್ಯಾಘ್ರಂ ಪ್ರಾಣಮ ನಪಹರಿಸದಂದು ಬದ್ಧ ಕರ್ಮ್ಮೇಂದ್ರಿಯಂ ಪುಟುತ್ವಂ ಕೆಡದನ್ನವರಮೆ ಸಹಿತಮ ನಾಚರಿಸಲ್ವೇಳ್ಕುಮಪ್ಪುದರಿನೆನಗೊಂದು ಪ್ರತಮಂ ಕರುಣಿಪುದೆಂದು ಬಿನ್ನಪಮ್ಗೆಯ್ದು ಬಾಲತ್ವದೊಳೆ ವ್ರತಮಂ ತೆಳೆದು ಮುನೀಶ್ವರನ ಪದಕಮಂಗಳ್ಗೆರಗಿ ಪರಮಾಗಮಕೋವಿದೆರಪ್ಪಜ್ಜಿಕೆಯರ ಸಮೀಪದೊಳಿರ್ದು ಸಕಲ ದುರಿತ ಸಂಹರಣದೋಳ್ ಸಮರ್ತ್ಥಮಪ್ಪಾವಶ್ಯಕ ಷಟ್ಕರ್ಮಮಂ ಸ್ಬಯಂಭು ವಿತ್ಯಾದಿ ಚತುರ್ವ್ವಿಂಶತಿ ಸ್ತೋತ್ರಮಂ ತಚ್ಚಾರಿತ್ರಮುಮಂ ಶುಭಪ್ರಾಪ್ತಿ ನಿಮಿತ್ತಮಾದ ಪರಮೈಶ್ವರ್ಯದಾಯಕಮಪ್ಪ ಪಂಚವಿಂಶತಿ ಭಾವನೆಯುಮಂ ಮೋಕ್ಷಾ ರ್ತ್ಥಿಚಿತ್ತದೋಳ್ ಭಾವಿಸುತ್ತುಂ ಕೆಲವುಕಾಲಂ ತಪಂಬಟ್ಟು ಸನ್ಯಸನ ವಿಧಿಯಿಂ ಪ್ರಾಣಮಂ ಪರಿತ್ಯಜಿಸಿ ಶೇಷಪಾಪೋದಯದಿಂ ಪುರೋಹಿತನ ಮಗಳಾದೆಯೆಂದು ಚಾರಣ ಮುನೀಶ್ವರಂ ಚಂಡಕುಮಾರಿ ಕನ್ನಿಕೆಗೆ ಪೇಳೆ ಕೇಳ್ದು ಎಲೆ ಮುನೀಂದ್ರ ನೀಂ ಸರ್ವ್ವಜೀವ ದಯಾಪರ ನಪ್ಪುದರಿಂದನ್ನೊಳಾದ ಕೃಪೆಯಿಂ ಸುವ್ರತ ಸಂಪನ್ನನಪ್ಪ ನೀಂ ಪಾಪವಿಚ್ಛತ್ತಿ ನಿಮಿತ್ತಮಪ್ಪುದೊಂದು ವ್ರತಮನೆನಗೆ ಕರುಣಿಪುದೆನೆ ಪಾಪಭೀತಿಯಪ್ಪಾಯಕನಂ ಕಂಡು ಚಾರಣ ಮುನಿಶ್ರೇಷ್ಠನೆಂದನೆಲೆ ಮಗಳೆ ನೀಂ ದುಃಕರ್ಮ್ಮ ನಿಮ್ಮೂಲನಮಪ್ಪ ಷೋಡಶಭಾವನಾ ವ್ರತಮಂ ಸ್ವೀಕರಿಸು ಮತ್ತಾವನೊರ್ವ್ವ ವ್ರತವಿರಹಿತನುತ್ತರ ಭವದೋಳ್ನರಕಾದಿ ದುರ್ಗತಿಗಳೊಳು ದುಃಖಮನುಂಬಂ ಮತ್ತಾವನೋರ್ವ್ವಂ ಸದ್ರ್ಯತ ಸಂಪನ್ನನಾತಂ ಸ್ವರ್ಗ್ಗಾದಿ ಸುಖಮನುಂಬಂ ಪರನಿಂದೆಯಂ ಮಾಳ್ಪಾತನುಂ ಸಮ್ಯಕ್ತ್ವಹೀನನುಂ ಭೂಭಾರಕನಲ್ಲದೆ ಪ್ರಯೋಜನಮಾತನಿಂದಮೇನುಮಿಲ್ಲೆನೆ ಮಗುಳೆ ನಮಸ್ಕರಿಸಿ ಎಲೆ ಸ್ವಾಮಿ ಆ ನೋಂಪಿಯ ವಿಧಾನಮೆಂತೆನೆ ಪೇಳ್ದರು ಭಾದ್ರಪದ ಮಾಸದೊಳಂ ಮೇಣು ಮಾಘ ಮಾಸದೊಳಂ ಘಟಿಸಿ ಬಂದೊಂದು ಮಾಸದೊಳಾನುಂ ನೋಂಪುದರಲ್ಲಿ ಭಾದ್ರಪದೊಳ್ನೋಂಪಾಗಳು ಶುಕ್ಲಪಕ್ಷಂ ಪೂರ್ವ್ವಪಕ್ಷಂ ಕೃಷ್ಣಪಕ್ಷಂ ಅಪರಪಕ್ಷಂ ಎಂಬ ಪರಿಭಾಷಿತೆ ಲೋಕದೊಳುಂಟಾದೊಡಂ ಕಲ್ಪತರುತೇಜೋರಂಗ ಕಳೆಗುಂದಿದಾದಿಕ್ರಮದೋಳ್ ಪರಮಾಗಮದಲ್ಲಿ ಕೃಷ್ಣಪಕ್ಷಮೆ ಪೂರ್ವ್ವಪಕ್ಷಂ ಶುಕ್ಲ ಪಕ್ಷಮೆ ಅಪರಪಕ್ಷಮಪ್ಪುದುಂಟಾದುದರಿಂ ಶ್ರಾವಣಮಾಸದ ಕೃಷ್ಣ ಪಕ್ಷಮಂ ಭಾದ್ರಪದಮಾಸದ ಪೂರ್ವ್ವಪಕ್ಷಮೆಂದುಕಂಡು ಶ್ರಾವಣ ಮಾಸದ ಹುಣ್ಣುಮೆ ಹೋದ ಪಾಡ್ಯ ಮೊದಲ್ಗೊಂಡು ವೊಂದುತಿಂಗಳು ನೋಂಪುದು ಆ ನೋಂಪಿ ಜಘನ್ಯ ಮಧ್ಯಮೋತ್ಕೃಷ್ಟಭೇದದಿಂ ಮೂರುತೆರನಕ್ಕುಂ | ಅಲ್ಲಿ ಏಕಾಂತರಮಂಮಾಡಿ ನೋಂಪುದು ಜಘನ್ಯಮಕ್ಕುಂ ತನ್ನ ಶಕ್ತ್ಯಾನುಸಾರ ಮಧ್ಯಮೋತ್ಕೃಷ್ಟಂಗಳಾಚರಿಸಲ್ಪಡುವುವು ನೋಂಪಿಯಂ ಪ್ರಾರಂಭಿಸುವ ದಿನದೊಳು ಸ್ನಾಮಂ ಮಾಡಿ ಧೌತವಸ್ತ್ರಮನುಟ್ಟು ಶುಚಿರ್ಬ್ಭೂತರಾಗಿ ಜಿನಾರ್ವನಾದ್ರವ್ಯ ಸಹಿತಂ ಚೈತ್ಯಾಲಯಕ್ಕೆ ಬಂದು ಜಿನೇಂದ್ರನಂ ತ್ರಿಃಪ್ರದಕ್ಷಿಣೆಗೆಯ್ದು ಸ್ರಾಷ್ಟಾಂಗಪ್ರಣುತನಾಗಿ ನಾನಾ ಸ್ತೋತ್ರಂಗಳಿಂ ಸ್ತುತಿಸಿ ಪೂಜಿಸಿ ತದನಂತರಂ ವೃದ್ಧಾನುಕ್ರಮದಿಂ ಯತಿಗಳಂ ವಂದಿಸಿ ಮತ್ತಾಚಾರ್ಯ್ಯರ್ಗೆಬಂದು ನಮಸ್ಕರಿಸಿ ಸಕಲಾಭ್ಯುದಯ ನಿಶ್ರೇಯಸ ಸುಖಪ್ರದಮುಂ ಅನರ್ಘ್ಯಮುಮಪ್ಪ ಷೋಡಶಭಾವನಾ ವಿಧಾನಮಂ ಕೈಕೊಂಡು ದಿವಸದೋಳ್ನೋಂಪುದು ನೋಂಪ್ಯಾಗಳರ್ಹತ್ಪರಮೇಷ್ಠಿಗಳಂ ಶ್ರುತಗಣಧರ ಪರಮೇಷ್ಠಿಗಳಂ ಪಂಚಾಮ್ರುತಂಗಳಿಂದಭಿಷೇಕಮಂ ಮಾಡಿ ತದನಂತರಂ ಪದಿನಾರೆಸಳ ಯಂತ್ರಮನುದ್ಧರಿಸಿ ಕರ್ನ್ನಿಕೆಯ ಮಧ್ಯದೊಳರ್ಹಂಕಾರಮಂ ಬರೆದು ಅದರ ಸುತ್ತಲೂ ಓಂ ಹ್ರೀಂ ಷೋಡಶಕಾರಣೇಭ್ಯೋನಮಃ | ಎಂದು ಬರೆದು ಮತ್ತಂ ಷೋಡಶಸ್ವರಂಗಳಿಂ ವೇಷ್ಟಿಸುವುದು ಬಳಿಕ ಅತೀತ ವರ್ತ್ತಮಾನ ಅನಾಗತ ಈ ಕ್ರಮದಿಂತೀರ್ತ್ಥಂಕರರ ನಾಮಂಗಳಿಂ ವೇಷ್ಟಿಸೂದು ದಳಂಗಳೋಳ್ಪ್ರದಕ್ಷಿಣೆಯಾಗಿ ಕ್ರಮದಿಂ | ಈ ಹ್ರೀಂ ದರ್ಶನ ವಿಶುದ್ಧಯೇ ನಮಃ | ಎಂಬಿತ್ಯಾದಿ ಷೋಡಶ ಮಂತ್ರಂಗಳಂ ಬರೆವುದು ಮತ್ತೆ ಹ್ರೀಂಕಾರದಿಂ ಮೂರುಸೂಳ್ವೇಷಿಸಿ ಗ್ರೋ ನಿರುದ್ಧಂಮಾಡಿ ಪೃಥ್ವೀಮಂಡಲದಿಂ ವೇಷ್ಟಿಸೂದು ಇಂತಪ್ಪ ಷೋಡಶಭಾವನಾಯಂತ್ರಕ್ಕಭಿಷೇಕಮಂ ಮಾಡಿ ಜಿನರಂ ಶ್ರುತಗುರುಗಳ್ಗಷ್ಟವಿನಾರ್ಚನೆಯಂ ಮಾಡಿ ತದನಂತರಂ ನೋಂಪಿಯಂ ಮಾಳ್ಪಾಗಳುಂ | ಓಂ ಹ್ರೀಂ ಷೋಡಶಕಾರಣೇಭ್ಯೋ ಜಲಂ ನಿರ್ವ್ವಪಾಮಿಸ್ವಾಹಾ | ಇತ್ಯಾದಿ ಸಮುಚ್ಚಯದಿಂದಷ್ಟವಿಧಾರ್ಚನೆಯಂಮಾಡಿ ಮತ್ತಂ | ಓಂ ಹ್ರೀಂ ದರ್ಶನ ವಿಶುದ್ಧಯೇ ಜಲಂ ನಿರ್ವ್ವಪಾಮಿಸ್ವಾಹಾ | ಓಂ ವಿನಯಸಂಪನ್ನತಾಯ ಜಲಂ ನಿರ್ವ್ವಪಾಮಿಸ್ವಾಹಾ | ಓಂ ಶೀಲವ್ರತೇಷ್ವನತೀಚಾರಾಯ ಜಲಂ | ಓಂ ಅಭಿಕ್ಶಣಜ್ಞಾನೋಪಯೋಗಾಯ ಜಲಂ | ಓಂ ಸಂವೇಗಾಯ ಜಲಂ | ಓಂ ಶಕ್ತಿಸ್ತ್ಯಾಗಾಯ ಜಲಂ | ಓಂಶಕ್ತಿತಸ್ತವನೇ ಜಲಂ | ಓ || ಸಾಧುಸಮಾಧಯೇ ಜಲಂ | ಓಂ ವೈಯ್ಯಾಪೃತ್ಯಕರಣಾಯ ಜಲಂ | ಓಂ ಅರ್ಹದ್ಭಕ್ತಯೇ ಜಲಂ | ಓಖಂ ಆಚಾರ್ಯ್ಯ ಭಕ್ತಯೇ ಜಲಂ | ಓಂ ಆವಸ್ಯಕಾ ಪರಿಹಾರಯೇ ಜಲಂ | ಓಂ ಮಾರ್ಗಪ್ರಭಾವನಾಯೈ ಜಲಂ | ಓಂ ಪ್ರವಚನ ವತ್ಸಲತ್ಯಾಯೈ ಜಲಂ | ಎಂಬೀ ಮಂತ್ರಂಗಳನೋದುತ್ತಂ | ಸಕಲ ಕರ್ಮ್ಮ ನಿರ್ಮ್ಮೂಲನ ವಾಂಚ್ಛೆಯಿಂ ಜಲ ಗಂಧಾಕ್ಷತಂಗಳಂ ಸೌರಭ್ಯ ಸೌರಭಾದಿ ಗುಣಾತಿಶಯ ಸಹಿತಂಗಳಪ್ಪ ಪಲತೆರದ ಪುಷ್ಪ ಪಕ್ವಾನ್ನಗಳಿಂ ದೀಪಧೂಪಂಗಳಿಂ ನಾನಾಪ್ರಕಾರಂ ನಯ ನಮನೋಹರಗಳಪ್ಪ ಫಲಂಗಳಿಂ ಪೂಜಿಸಿ ಅರ್ಘ್ಯಮನಿತ್ತು ಷೋಡಶ ಭಾವನಾರಾಧನೆಯ ಕಥೆಯಂ ಕೇಳ್ದು ಈ ತೆರದಿಂ ಮೂವತ್ತು ದಿವಸಂ ಬರಂ ನೋಂಪುದು ಇಂತು ಪದಿನಾರುವರ್ಷಂ ಬರಂ ನೋಂತು ದ್ಯಾಪನೆಯಂ ಮಾಳ್ಪುದೆಂತೆನೆ ಪದಿನೇಳನೆಯ ವರ್ಷದೊಳು ಚತುರ್ವ್ವಿಂಶತಿ ತೀರ್ಥಂ ಕರರುಗಳ ಪ್ರತಿಮೆಯಂ ಮೇಣ್ ವೃಷಭಾದಿ ಷೋಧಶತೀರ್ತ್ಥಕರ ಪ್ರತಿಬಿಂಬಂಗಳಂ ಮಾಣಿಕ್ಯತೀರ್ತ್ಥ ಕೃತ್ಪ್ರತ್ತಿ ಕೃತಿಗಳಂ ಮಾಡಿಸಿ ಪ್ರತಿಷ್ಠಾಪಿಸಿ ನಿತ್ಯಾರ್ಚನೆಯ ನಿರ್ವಾಹಮಂ ಮಾಡಿಕೊಟ್ಟು ಪೂರ್ವ್ವಕ್ರಮದಿಂ ಮೋಂತು ಪದಿನಾರು ತಂಡಯತಿಗಳ್ಗಮಾ ಅಜ್ಜಿಕೆಯರ್ಗ್ಗ ಜ್ಞಾನ ಸಂಯಮ ಶೌಚೋಪಕರಣಗಳನಿತ್ತು ಪದಿನಾರುಮಂದಿ ಸುವಾಸಿನಿಯರ್ಗೆ ವಸ್ತ್ರಾಭರಣ ಸಹಿತಂ ಪದಿನಾರು ಲಡ್ಡುಗೆಗಳ ನಿರಿಸಿ ಬಾಯಿನಮಂ ಕೊಡುವದು ಇಂತು ಘಟಸಸಿರ್ದ್ದೊಡೆ ಮೂವತ್ತೆರಡು ವತ್ಸರಂ ಬರಂ ನೋಂಪುದು ಇಲ್ಲಿ ಷೋಡಶಕಾರಣಂಗಳೇನೆಂದೊದೆ ಪೇಳ್ವಲಡುಗುಂ | ಶಂಕಾ ಕಾಂಕ್ಷಾ ವಿಚಿಕಿತ್ಸಾನ್ಯದೃಷ್ಟಿ ಪ್ರಶಂಸಾ ಸಂಸ್ತವಗಳೆಂಬ ದೋಷಂಗಳಿಲ್ಲದ ಸಮ್ಯಕ್ತ್ಯಂ ದರ್ಶನ ವಿಶುದ್ಧಿಯಂಬುದು || ೧ || ತನ್ನಿಂಗುಣಾಧಿಕರೋಳ್ಪ್ರಣಾಮಾದಿಗಳುಂ ಜ್ಞಾನಾದ್ಯಾಚರಣದೋಳ್ನಿರ್ಮ್ಮಲ ಪ್ರವರ್ತ್ತನಂ ವಿನಯ ಸಂಪನ್ನತೆಯಂಬುದು || ೨ || ವ್ರತಂಗಳೊಳುಂ ಶೀಲಂಗಳೊಳುಂ ಅತೀಚಾರ ಮಿಲ್ಲದಂತೆ ವರ್ತ್ತಿಪುದು ಶೀಲವ್ರತಾನತೀಚಾರಮೆಂಬುದು || ೩ || ವೀತರಾಗಪ್ರಣಿತಮುಂ ಸಕಲ ದೋಷರಹಿತಮುಮಪ್ಪ ಪರಮಾಗಮನನಡಿಗಡಿಗಭ್ಯಾಸಿಪುದು ಅಭೀಕ್ಷಣ ಜ್ಞಾನೋಪಯೋಗಮೆಂಬುದು || ೪ || ದಯಾಮೂಲಮುಮಭ್ಯುದಯ ನಿಶ್ರೇಯಸ ಸುಖಸಾಧನೆ ಮುಮಪ್ಪಧರ್ಮ್ಮದೊಳನುರಾಗಂ ಸಂವೇಗಮಕ್ಕು || ೫ || ಮಹಾವ್ರತ್ಯಾಣುವ್ರತ್ಯಂ ಸಂಯತಸಮ್ಯಗ್ದೃಷ್ಟಿಗಳೆಂಬ ತ್ರಿವಿಧ ಪಾಂತ್ರಗಳ್ಗೆ ವಿಧಿದ್ರವ್ಯದಾತೃಪಾತತ್ವಮಪ್ಪ ಚತುರ್ವ್ವಿಧ ದಾನವ ನೀವುದು ಶಕ್ತಿತಸ್ತ್ಯಾಗಮೆಂಬುದು || ೬ || ಸ್ವಶಕ್ತಾನುಸಾರದಿಂ ದುಶ್ವರಿತಮಪ್ಪ ತಪವನಾಚರಿಪುದು ಶಕ್ತಿತಸ್ತಪಮೆಂಬುದು || ೭ || ಮರಣದೊಳಮುಪಸರ್ಗದೊಳಂ ವ್ಯಾಧಿ ಪೀಡೆಯೊಳು ಭಯಮಿಲ್ಲದೆ ಸನ್ಮಾರ್ಗದೊಳು ವರ್ತ್ತಿಪುದು ಸಾಧುಸಮಾಧಿ ಯೆಂಬುದು |||| ಶ್ಚಾಸಖಾಸ ಜ್ವರಾದಿ ವಿವಿಧ ವ್ಯಾಧಿಪೀಡಿತರಹ ತಪಸ್ವಿಗಳ್ಗೆ ವೈಯ್ಯಾಪೃತ್ಯಗಳಂ ಮಾಳ್ಪುದು ವೈಯ್ಯಾಪೃತ್ಯವೆನಿಸುವುದು || ೯ || ತ್ರಿಕರಣ ಶುದ್ದಿಯಿಂದರ್ಹತ್ಪರಮೇಶ್ವರನಂ ನಿತ್ಯ ಸ್ಮರಿಸುತ್ತಿರ್ಪುದು ಅರ್ಹದ್ಭಕ್ತಿಯೆಂಬುದು || ೧೦ || ಆಚಾರ್ಯನಂ ಕಂಡೊಡೆ ಆಸನದಿಂದೆದ್ದು ಕೈಗಳಂ ಮುಗಿದು ಯಿದಿರ್ವ್ವೋಗಿ ಪೊಡಮಡುವುದುಂ ಪರೋಕ್ಷದೊಳಾತನ ಗುಣಕೀರ್ತನಂ ಮಾಳ್ಪುದುಂ ಆಚಾರ್ಯಭಕ್ತಿ ಎಂಬುದು || ೧೧ || ಆವನೀರ್ವನಜ್ಞಾನಾಂಧಕಾರವಂ ಹರಣಸಮರ್ತ್ಥಮಪ್ಪರ್ಹದ್ವಚನಮಂ ಲೇಸಾಗಿ ತಿಳಿದರ್ದನಾತನೋಳ್ ಭಕ್ತಿಯಿಂದಿರ್ಪುದು ಬಹು ಶ್ರುತಭಕ್ತಿ ಎಂಬುದು || ೧೨ || ಪಂಚಾಸ್ತಿಕಾಯ ಷಡ್ದ್ರವ್ಯ ಸಪ್ತತ್ವ ನವಪದಾರ್ಥಂಗಳ ಸ್ವರೂಪಮಂ ಯಥಾಕ್ರಮಮಾಗಿ ಪೇಳ್ವೆ ಪರಮಾಗಮದೋಳ್ ಭಕ್ತಿಯು ಪ್ರವಚನ ಭಕ್ತಿಯೆಂಬುದು || ೧೩ || ಪ್ರತಿದಿನಂ ಕಾಲಕಾಲದೋಳ್ಪ್ರಣಾಮದ್ವಯ ದ್ವಾದಶವರ್ತ್ತ ಸಹಿತಮಪ್ಪಾವಶ್ಯಕ ಷಟ್ಕರ್ಮ್ಮಮಂ ಮಾಳ್ಪುದು ಅವಶ್ಯಕ ಪರಿಹಾಣಿ ಎಂಬುದು || ೧೪ || ಜಿನಪೂಜೋತ್ಸವ ವಿಧಾನದಿಂದ ಜಿನಶಾಸ್ತ್ರೋಪದೇಶದಿಂದ ಮೇಣು ದುರ್ದ್ಧರ ತಪದಿಂದ ಜಿನಮಾರ್ಗ ಪ್ರಭಾವನೆಯಂ ಮಾಳ್ಪುದು ಮಾರ್ಗಪ್ರಭಾವನೆಯೆಂಬುದು || ೧೫ || ಚತುರ್ಗತಿ ಭ್ರಮಣ ಬೀರುಗಳುಂ ಸಕಲ ಗುಣಶಾಲಿಗಳುಮಪ್ಪವರೊಳು ಗೌರವಮನಿತ್ತು ನಡೆವುದು ಪ್ರವಚನ ವತ್ಸಲತೆಯೆಂಬುದು || ೧೬ || ಇಂತಪ್ಪ ಸ್ವರೂಪಮುಳ್ಳ ಷೋಡಶ ಭಾವನೆಗಳು ಮೋಕ್ಷಸಾಧನ ಸೋಪಾನಂಗಳುಮಪ್ಪುದರಿಂ ಮೋಕ್ಷಾರ್ತ್ಥಿಗಳುಮಪ್ಪಾರಾಧಕರು ಘೃತಸಂಸ್ಕೃತಗಳಪ್ಪ ಷೋಡಶ ಪ್ರಕಾರ ಪಕ್ವಾನ್ನಗಳಿಂದವನ ನರ್ಚಿಸುವದು ಎಂದು ಮುನೀಶ್ವರರು ಪೇಳೆ ಕೇಳ್ದು ಹರ್ಷಚಿತ್ತೆಯಾಗಿ ಷೋಡಕ ಕಾರಣ ವ್ರತಮಂ ಕೈಕೊಂಡು ಚಾರಣ ಯುಗಮನಭಿವಂದಿಸಲಾ ಚಾರಣ ಪರಮೇಷ್ಠಿಗಳಾಕಾಶಮಾರ್ಗದಿಂ ಪೋದರಿತ್ತಲಾ ಪುರೋಹಿತ ಪುತ್ರಿ ಪದ್ಮಾಕರಮೆಂತು ಜಲಮಿಲ್ಲದೆ ಕಮಲಂಗಳಂ ಪಡೆಯದಂತು ಗುರುವಿಲ್ಲದೆ ಭವ್ಯಾತ್ಮನಪ್ಪ ಶಿಷ್ಯನೊಪ್ಪಲರಿಯಂ ಮತ್ತಂ ಚಂದ್ರನಿಲ್ಲದ ರಾತ್ರಿಯೆಂತು ಸೂರ್ಯನಿಲ್ಲದ ದಿವಸಮೆಂತು ಮತ್ತಂ ಪುಣ್ಯದಿಂ ಪೃಥ್ವೀಪತಿಯೆಂತು ಶೀಲದಿಂ ಪ್ರಮದಾಜನಮೆಂತು ಗುರುವಿಂದಲ್ಲದೆ ಶಿಷ್ಯನೊಪ್ಪಲ್ಲರಿಯನು ಮತ್ತಂ ಅಂತುಮಲ್ಲದೆಯುಂ ವಿಕರಣ ಗುಣವಿಂದಲ್ಲದೆ ಶಿಷ್ಯನೊಪ್ಪಲ್ಲರಿಯನು ಮತ್ತಂ ಅಂತುಮಲ್ಲದೆಯುಂ ವಿಕರಣ ಗುಣದಿಂದೈಶ್ವರ್ಯ್ಯ ಮೊಪ್ಪುವಂತೆ ಶೀಲಸಂಯಮಾದಿ ಲೋಕೋತ್ತರ ಗುಣಸಾಗರನಪ್ಪಂ ಗುರುವಿಲ್ಲದೆ ಶಿಷ್ಯ ನೊಪ್ಪನೆಂದು ಮರಳಿ ಚಾರಣ ಮುನೀಶ್ವರರಂ ಆಚಾರ್ಯ್ಯಭಕ್ತಿ ಕ್ರಮದಿಂ ಪೊಗಳಿ ಮತ್ತವರ ಗುಣಂಗಳನೆ ನೆನೆಯುತ್ತಿರ್ದ್ದು ಭಾದ್ರಪದ ಮಾಸದೋಳ್ ಶುದ್ಧ ಚಿತ್ತದಿಂ ಷೋಡಶಭಾವನೆಯ ನೋಂಪಿಯಂ ಮಾಡುತ್ತಂ ತತ್ಸ್ವರೂಪಮಂ ಪೆರರ್ಗ್ಗುಪದೇಶಿಸುತ್ತಂ ತಾನುಂ ತದೇಕಾಗ್ರಚಿತ್ತೆಯಾಗಿ ಚಿಂತಿಸುತ್ತಮಿಂತು ಕಾಲಮಂ ಕಳಪಿ ಕಾಳಕೂಟ ವಿಷ ಸಮಾನಮಪ್ಪ ಮಿಥ್ಯಾತ್ವವಂ ಪರಿಹರಿಸಿ ಸಮ್ಯಕ್ತ್ವಸಮಂ ನ ಕಿಂಚಿತ್ತೈ ಕಾಲ್ಯೇತ್ರಿಜಗದ್ಯಪಿಶ್ರೇಯಃ ಎಂಬೀ ಸಮ್ಯಕ್ತ್ವ ಸಹಿತಂ ತಾಂ ಕೈಕೊಂಡ ವ್ರತಮಂ ಲೇಸಾಗಿ ಪಾಲಿಸಿ ಪ್ರಾಣಾವಸಾನದೋಳ್ ಪಂಚ ಪರಮೇಷ್ಠಿಗಳಂ ಚಿತ್ತದೋಳ್ ನೆನಸಿ ಸಮಾಧಿವಿಧಿಯಂ ಶರೀರಭಾರಮನಿಳುಪಿ ಸಂಸಾರ ಸೌಖ್ಯದಾಗರವೆರಸಿ ಅಚ್ಯುತಮೆಂಬ ಪದಿನಾರನೆಯ ಸ್ವರ್ಗದೊಳು ಮಹರ್ಧಿಕ ದೇವನಾದಳಲ್ಲಿ ಈ ದೇವನಣಿಮಾದಿ ಗುಣಾಷ್ಟಕ ವಿಶಿಷ್ಟನುಂ ದ್ವಾವಿಂಶತಿ ಸಾಗರೋಪಮಾಯುಷ್ಯನುಂ ಹಸ್ತತ್ರಯೋತ್ಸೇಧ ಶರೀರನುಂ ವಿದ್ಯುತ್ಪ್ರಭಾಖ್ಯನುಂ ಜಿನಭಕ್ತಿಪರಾಯಣನುಂ ಪದ್ಮಸದೃಶ ದೇಹವರ್ಣ್ನನುಂ ಶುಕ್ಲಲೇಶ್ಯನುಂ ದೋಷರಹಿತನುಂ ಮನಃ ಪ್ರವೀಚಾರ ಸಹಿತನುಂ ಸೂರ್ಯದ್ಯುತ ವಿಮಾನದೋಳ್ ಚಿರಕಾಲಂ ದಿವ್ಯಾಂಗನೆಯರೊಡನೆ ಸಂಸಾರ ಸುಖವನನುಭವಿಸಿ ಸ್ವಯೋಗ್ಯ ದ್ವಾಂವಿಂಶತಿ ಸಾಗರೋಪ ಮಾಯುಷ್ಯಗಳೊಳು ಆರುತಿಂಗಳುಳಿದೆಲ್ಲಂ ಸಂಪೂರ್ಣ್ನಮಾಗಳಾ ವಿಷಯದ ಗಂಧರ್ವ್ವರಾಜನಗರದಧೀಶಂ ಶೌರ್ಯ್ಯಾದಿ ಗುಣ ಸಂಪನ್ನಂ ಸೀಮಂಕರನೆಂಬಾತನ ಪಟ್ಟಮಹಾದೇವಿ ರಾಜೀವಲೋಚನೆಯೆಂಬಳಾಕೆಯಗರ್ಭದೋಳ್ ಜನಿಸಿದಪನೆಂದರಿದು ಕುಬೇರನಂ ಬೆಸಸಿದೊಡಾತಂ ಬಂದು ಸೀಮಂಕರ ಮಹಾರಾಜನ ಅರಮನೆಯಂಗಣದೋಳ್ ಗಗನ ಗಂಧಜಲದಿಂ ಛಳೆಯಂ ತೊಟ್ಟು ರತ್ನಸುವರ್ಣ್ನ ವೃಷ್ಟಿಯಂ ಮಾಡುತ್ತಿರಲಿಂದ್ರನಾಜ್ಞೆಯಿಂ ದಿಕ್ಕುಮಾರಿಯರು ದಿವ್ಯೌಷಧ ಜಲಂಗಳಿಂ ಜಿನ ಜನನಿಯ ಗರ್ಭಶೋಧನೆಯಂ ಮಾಡಿ ತತ್ಸೇವಾ ಸಾಧನೆಯರಾಗಿರಲೊಂದು ದಿವಸಂ ರಾಜೀವಲೋಚನೆ ರಜಸ್ವಲೆಯಾಗಿ ಚತುರ್ತ್ಥ ಸ್ನಾನದಿಂ ಶುಚಿರ್ಭೂತೆಯಾಗಿ ಸಕಲ ದೋಷರಹಿತನುಂ ಸಮಸ್ತ ಗುಣಸಂಪಯುತನುಂ ಸ್ವರ್ಗಾಪವರ್ಗ ಸುಖಪ್ರದಾಯಕನುಮಪ್ಪ ಜಿನೇಶ್ವರನಂ ನಮಿಸಿ ಸ್ತುತಿಸಿ ಶುದ್ಧ ಅರ್ಚನಾ ದ್ರವ್ಯಗಳಿಂದರ್ಚಿಸಿ ಭೋಜನಕ್ರಿಯೆಯಂ ನಿರ್ವ್ವರ್ತ್ತಿಸಿ ದಿನಾವಸಾನದೋಳ್ ಸೀಮಂಕರ ಮಹಾರಾಜನ ಸೂಳ್ಗೆ ಬಂದು ಬೆಳಗಪ್ಪಜಾವದೊಳು ಗಜೇಂದ್ರನಂ ವೃಷಭೇಂದ್ರನಂ ಕೆದರ್ಕ ಕೇಸರಿಯಂ ಲಕ್ಷ್ಮಿದೇವಿಯಂ ಮಾಲಾಯುಗಲಮಂ ಚಂದ್ರನಂ ಸೂರ್ಯನಂ ಮತ್ಸ್ಯಯುಗ್ಮಮಂ ಪೂರ್ಣ್ನಕಲಶದ್ವಯಮಂ ಸ್ವಚ್ಛಜಲಪರಿಪೂರ್ಣ್ನಮಪ್ಪ ಸರೋವರಮಂ ಸಮುದ್ರಮಂ ರತ್ನಮಯಸಿಂಹಾಸನಮಂ ಸ್ವರ್ಗದ ವಿಮಾನಮಂ ನಾಗೇಂದ್ರ ಭವನಮಂ ರತ್ನ ರಾಶಿಯಂ ಜಾಜ್ವಲ್ಯಮಾನಮಪ್ಪಗ್ನಿಯುಮೆಂಬೀ ಪದಿನಾರು ಸ್ವಪ್ನಂಗಳವಸಾನದೊಳೊಂದು ಗಜಂ ತನ್ನ ಮುಖದಿಂದುದರಮಂ ಪ್ರವೇಶಿಸುವುದಂ ಕಂಡು ಎಚ್ಚೆತ್ತು ಮುಖ ಪ್ರಕ್ಷಾಲನಾದಿ ಕ್ರಿಯಾನಂತರಂ ಪ್ರಾಭಾತಿಕ ದೇವತಾ ನಮಸ್ಕಾರಾಷ್ಟ ವಿಧಾರ್ಚನೆಗಳಂ ಮಾಡಿ ಸಭಾಮಂಟಪದೋಳ್ಕುಳ್ಳಿರ್ದ್ದಾ ಸ್ವಪ್ನಗಳಂ ನಿವೇದಿಸಿ ತತ್ಫಲಂಗಳಂ ಸವಿಸ್ತಾರಂ ಕೇಳ್ದು ಜಗತ್ರಯೈಕ ಪೂಜ್ಯನುಂ ಧರ್ಮ್ಮೋದ್ಧರಣ ಧರನುಂ ಅದ್ಭುತ ವೀರ್ಯ್ಯನುಮಪ್ಪ ತೀರ್ತ್ಥಂಕರಂ ತನ್ನುದರದೋಳ್ ಜಯಿಸುವನೆಂದು ತಿಳಿದು ಪರಮಾಮೃತಾನಂದ ಸಮುದ್ರದೊಳೋಲಾಡುತ್ತಮಹರ್ನಿಶಂ ದೇವಸ್ತ್ರೀಯರಿಂ ಸೇವ್ಯಮಾನೆಯುಂ ದಿವ್ಯವಸ್ತ್ರಾಭರಣಾಲಂಕೃತೆಯುಮಾಗಿರ್ದು ನವಮಾಸಂ ತೀವಿದಾಗಳ್ ತೀರ್ತ್ಥಕರ ಕುಮಾರನಂ ಪಡೆಯಲಾ ಸಮಯದೋಳ್ಕಲ್ಪವಾಸಿಕ ಜ್ಯೋತಿಷ್ಕ ವ್ಯಂತರ ಭವನವಾಸಿಕ ಲೋಕಂಗಳೋಳ್ ಕ್ರಮದಿಂ ಘಂಟಾನಾದಮುಂ ಸಿಂಹನಾದಮುಂ ಭೇರೀನಾದಮುಂ ಶಂಖ ನಿಸ್ವನಮುಮುದ್ಭವಿಸಿ ನಿಜಾಸನ ಕಂಪನದಿಂ ಇಂದ್ರನರಿದು ಚತುರ್ನ್ನಿಕಾಯಾಮರರು ವೆರಸಿ ಬಂದು ಸೀಮಂಕರ ಮಹಾರಾಜನರಮನೆಯಂಗಣದೋಳ್ ಐರಾವತಾರೂಢನಾಗಿ ನಿಂತು ಶಚಿಮಹಾದೇವಿಯನೊಳಗೆ ಕಳುಪಲಾಯತಂ ಸೂತಿಕಾ ಗೃಹಮಂ ತಿರೋಹಿತ ಶರೀರೆಯಾಗಿ ಪೊಕ್ಕು ಬಾಲಾರ್ಕ್ಕನಂತೆ ಥಳಥಳಿಸಿ ಬೆಳಗುತ್ತಿರ್ಪ್ಪ ಪರಮೌದಾರಿಕ ಶರೀರಮನುಳ್ಳ ಜಿನಬಾಲಕನಂ ಕಂಡು ಪರಮಾನಂದದಿಂ ತದ್ಬಾಲಕನೊಡನೆ ಕೂಡಿದ ಜಿನ ಜನನಿಯ ಸಮೀಪದೋಳ್ನಾಯಾ ಶಿಶುವನಿರಿಸಿ ಜಿನಬಾಲಕನಂ ಪಿಡಿದೆತ್ತಿಕೊಂಡು ಜಾತ್ಯಂಧಂ ಕಣ್ಗಳಂ ಪಡೆದಂತೆ ಬಡೆವಂ ನಿಧಾನಮಂ ಕಂಡಂತೆ ಸಂತಸಂ ಬಡುತಂ
|| ಕಂದ || ಪಡೆಯಲ್ಬಾರದ ನಿಧಿಯಂ
ಬಡವಂ ಪಡೆದಂತೆ ಕಮಲದಳ ಕರತಳದಿಂ
ಪಿಡಿದೆತ್ತಿಕೊಂಡು ಸಂತಸ
ದೊಡನೆಯೆ ತಾಂ ಪೋಗಲರಿಯೆ ನಿದ್ರಾಂಗನೆಯುಂ ||
|| ವ || ತಂದು ಸೌಧರ್ಮ್ಮೇಂದ್ರನ ಹಸ್ತದೋಳ್ಕುಡಲಾತ ಜಿನ ಕುಮಾರಕನ ದಿವ್ಯಾಂಗ ಸೌಂದರ್ಯಮಂ ದೃಗ್‍ದ್ವಯದಿಂದೀಕ್ಷಿಸಿ ದಣಿಯದೆ
|| ಕಂ || ಪರಮನ ನಿರತಿಶಯಾಂಗ
ಸ್ವರೂಪಮುಂನೆರೆಯ ನೋಳ್ವದಾವೆಡೆಗಂ ತಂ
ನೆರಡು ಕಣ್ಗಳ್ನೆರೆಯದಾ
ಸುರೆಂದ್ರನಂಗದೆ ಸಹಸ್ರಲೋಚನನಾದಂ ||
|| ವ || ಸಹಸ್ರ ದೃಷ್ಟಿಗಳಂ ನಿರ್ಮ್ಮಸಿಕ್ಕೊಂಡು ನೋಡಿ ಪಿರಿದುಂ ಸಂತಸಮೈಯ್ದಿಯಾ ಪರಮನ ಚರಣಪಲ್ಲವಂಗಳಂ ತನ್ನ ಶಿರದೊಳಂ ವದನದೊಳಂ ನಯನ ಯುಗದೊಳಂ ಹೃದಯದೊಳಂದೊತ್ತಿಕೊಂಡು ತೊಡೆಯಮೇಲೆ ಕುಳ್ಳಿರಿಸಿ ಜನ್ಮಾಭಿಷೇಕ ಕ್ರಿಯೆಯಂ ನಿರ್ವ್ವರ್ತ್ತಿಸಲೆಂದು ಶಚಿ ಮಹಾದೇವಿ ವೆರಸು ಗಿರಿಗೆ ಪೋಪಾಗಲೈರಾವತದೇವಂ ತಾನುಮಾಸನ್ನ ಭವ್ಯನಪ್ಪುದರಿಂದ ತ್ರಿಲೋಕಸ್ವಾಮಿಯ ಸೇವೆಯಂ ಮಾಳ್ಪ ಸುಕೃತಮೆನಗೆ ಸಂಭವಿಸಿ ತಾಂ ಕೃತಾರ್ತ್ಥನಾದೆನೆಂದು ನಲಿವುದು
|| ವೃ || ಸುರರಾಜನೇಕಪಕ್ಕಾನನಮೊಗೆದವು ಮೂವತ್ತೆರಳ್ಪ್ರಕ್ರಮಮೊಂದ
ಕ್ಕೆರಡುಂ ತಾನೆಂಟು ವೋರೊಂದಲರ್ಗೊಳನೊಂದಬ್ಜಮೊಂದಕ್ಕೆ ಮೂವ
ತ್ತೆರಡನೊಂದಬ್ಜಕ್ಕೆ ಮೂವತ್ತೆರಡೆಸಳೆಸಳೊಂದೊಂದರೊಳ್ಪಿತ್ತಂಬೆ
ತ್ತಿರೆ ಮೂವರ್ತ್ತೀರ್ವ್ವರಿಂ ನರ್ತ್ತಿಸಿದರಾ ದಿವಿಜಸ್ತ್ರೀಯರಾನಂದದಿಂದಂ ||
ವ || ಇಂತು ಪೇಳ್ದ ಕ್ರಮದಿಂ ಮೂವತ್ತೆರಡು ಮುಖಂಗಳೊಂದೊಂದು ಮುಖಕ್ಕೆ ಎಂಟು ದಂತಗಳುಮನೊಂದೊಂದು ದಂತದೊಳೊಂದು ಪೂಗೊಳನುಮನೊಂದು ಪೂಗೊಳಾದೊಳ್ಮೂವತ್ತೆರಡು ಕಮಲಂಗಳುಮನೊಂದು ಕಮಲದೊಳ್ಮೂವತ್ತೆರಡೆಸಳುಮ ನೊಂದೆಸಳೊಳ್ಮೂವ್ವರ್ತ್ತಿರ್ವ್ವರ್ ಸುರನರ್ತ್ತಕಿಯರುಮಂ ವಿಗುರ್ವ್ವಿಸಿಕೊಂಡು ನಡೆದಾಗಳಾ ಜಗತ್ರಯ ಚೂಡಾಮಣಿಗೆ ಈಶಾನೇಂದ್ರ ಚಾಮರವಂ ವಿಚಿತ್ರ ರತ್ನ ನಿರ್ಮಿತಮಪ್ಪ ಶ್ವೇತಾತಪತ್ರಮನೆಯ್ದಿಸಿ ಸನತ್ಕುಮಾರ ಮಾಹೇಂದ್ರರು ಚಾಮರವಂ ಢಾಳಿಸಿ ಸದ್ಧರ್ಮ್ಮ ಸಮಾರಾಧನೆಯಂ ಮಾಳ್ಪವರ್ಗ್ಗಿಂತು ತ್ರೈಲೋಕ್ಯ ಸಾಮ್ರಾಜ್ಯಧಿಪತ್ಯಮವಶ್ಯಮಕ್ಕು ಮೆಂದರಿಪುವಂತೆ ಮಹೋತ್ಸಾಹದಿಂ ಸುರಗಿರಿಯನೆಯ್ದಿ ಪಾಂಡುಕವನದಾರ್ಯದಿಕ್ ಸ್ಥಿತಮುಮರ್ದ್ಧ ಚಂದ್ರಾಕೃತಿಯುಂ ರಕ್ತವರ್ಣ್ನಮುಂ ಶತಯೋಜನಾಯಾಮಮುಂ ಪಂಚಾಶದ್ಯೋಜನ ವಿಸ್ತಾರಮುಂ ಅಷ್ಟ ಯೋಜನೋತ್ಸೇಧಮುಂ ಮಧ್ಯಸ್ಥಿತಾಸನತ್ರಯ ರಾಜಿತಮುಮಪ್ಪ ರತ್ನಕಂಬಲಮೆಂಬೀ ಶಿಲೆಯಮೇಲಿರ್ದ್ದ ಸಿಂಹಾಸನದೋಳ್ ಸೌಧರ್ಮ್ಮೇಂದ್ರ ಜಿನಕುಮಾರನಂ ಕುಳ್ಳಿರಿಸಿ ತಾನುಂ ತದ್ದಕ್ಷಿಣಭಾಗದೋಳಿರ್ದ್ದ ಭದ್ರಾಸನದೋಳ್ನಿಂದು ಸಿಂಹಾಸನದಿರ್ಕೆಲದೊಳಮರನಿಕಾಯಮಳವಟ್ಟು ಕ್ಷೀರಸಮುದ್ರಂ ಬರಂ ನಿಂದು ಕ್ಷೀರಮಂ ಸುವರ್ಣ್ನಕಳಶಂಗಳೊಳ್ತೀವಿ ತೀವಿ ನೀಡುತ್ತಿರಲ್ ಸೌಧರ್ಮ್ಮೇಂದ್ರಂ ಮೊದಲೇ ಪ್ರಸ್ತಾವನಾದಿ ಕ್ರಿಯೆಗಳಿಂ ನಿರ್ವ್ವತ್ತಿಸಿ ಅಭಿಷೇಕ ಪೂಜೆಯಂ ಮಾಡಿ ತದಂಗಾಲಿಪ್ತ ಶ್ರೀಚಂದನ ದ್ರವ್ಯದಿಂ
|| ಕಂದ || ತಿಲಕಂ ವಶ್ಯಮೆ ಜಡಜನ
ಮೊಲಗರಿಯದು ಸಕಲ ಭವ್ಯ ತಿಲಕಂಗೆ ಜಗ
ತ್ತಿಲಕ ಭವತ್ವದ ಚಂದನ
ತಿಲಕಂ ತ್ರೈಲೋಕ್ಯವಶ್ಯಂ ಭವನತ್ರಯದೋಳ್ ||
|| ವ || ಎಂದು ತಿಲಕಮಂ ತಾನಿಟ್ಟುಕೊಂಡಾ ಭುವನತ್ರಯ ವಲ್ಲಭನ ದಿವ್ಯ ಶರೀರಮಂ ದಿವ್ಯ ವಸ್ತ್ರಾಭರಣದಿಂದಲಂಕರಿಸಿ ಜೀವಂಧರ ತೀರ್ತ್ಥೇಶ್ವರನೆಂದು ಪೆಸರಿಟ್ಟು ಪೊಡಮಟ್ಟು ಸಮಸ್ತ ದೇವನಿಕಾಯಂಬೆರಸು ಮೇರುಗಿರಿಯಂ ಮಗುಳೆ ವಂದು ರಾಜಾಂಗಣದೊಳ್ನಿಂದು ತಜ್ಜನನೀ ಜನಕರ್ಗ್ಗೆ ತದ್ವೃತ್ತಾಂತಮನರುಪಿ ಸಭಾಮಧ್ಯಸ್ಥಿತ ಸಿಂಹಾಸನದೋಳ್ ಜೀವಂಧರ ತೀರ್ತ್ಥಂಕರ ಕುಮಾರನಂ ಕುಳ್ಳಿರಿಸಿ ಈ ಪರಮಾಚಿಂತ್ಯ ಪ್ರಭಾವನ ಸಾನ್ನಿಧ್ಯದಿಂ ಭರತಶಾಸ್ತ್ರಂ ತಾನೆ ಮೂರ್ತ್ತಿಗೊಂಡು ನರ್ತ್ತಿಸಿದಪುದೆಂಬಂತೆ ಪಿರಿದಪ್ಪ ಚಮತ್ಕಾರದಿಂದಾನಂದ ನಾಟಕಮನಾಡಿ ತಾಯ್ತಂದೆಗಳ್ಗೆ ದಿವ್ಯ ವಸ್ತ್ರಾಭರಣಂಗಳನುದಲುಂ ತೊಡಲುಂ ಯಿತ್ತು ತ್ರಿಜಗಾರಾಧ್ಯನ ಸೇವೆಯೊಳ್ಸಂತಂ ಸುರಕುಮಾರರ ನಿಯಮಿಸಿ ಜಿನಕುಮಾರಂಗೆರಗಿ ಬೀಳ್ಕೊಂಡು ಸಮಸ್ತ ದೇವರ್ಕಳಂ ತಮ್ಮ ತಮ್ಮ ತಾಣಂಗಳ್ಗೆ ಕಳುಪಿ ಸೌಧರ್ಮ್ಮಕಲ್ಪಕ್ಕೆ ವೋದನು ಯಿತ್ತಲಾ ಭವ್ಯಂಜನ ಚಿಂತಾರತ್ನಮಪ್ಪ ಜಿನಕುಮಾರಂ ನಿಸ್ವೇದನಿತ್ಯ ನಿರ್ಮ್ಮಲತ್ವಾದಿ ದಶವಿಧ ಸಹಜಾತಿಶಯ ಸಂಪನ್ನನಾಗಿ ಸುರಕುಮಾರರೊಡನೆ ಬೆಳೆದು ಬಾಲತ್ವಮಂ ಪತ್ತುವಿಟ್ಟು ಕೆಲವು ಕಾಲಂ ರಾಜ್ಯ ಸುಖಮನನುಭವಿಸಿ ಮತ್ತೊಂದು ದಿವಸದೋಳ್ಸೀನು ಕಾರಣಮಾಗಿ ವಿಷಯಸುಖ ವಿರಕ್ತ ಚಿತ್ತನಾಗಿರೆ ಲೈಕಾಂತಿಕಾಮರರ್ಬಂದು ಬೋಧಿಸಿ ಪೋಗಲತ್ತಲ್ ಸೈಧರ್ಮ್ಮೇಂದ್ರಾದಿಗಳ್ಮುನಿನಂತೆ ಸಮಸ್ತ ದೇವನಿಕಾಯಂ ಬೆರಸು ಬಂದು ನಮಸ್ಕರಿಸಿ ಮರ್ತ್ತ್ಯೇಂದ್ರರೇಳಡಿಯಂ ವಿದ್ಯಾಧರೇಂದ್ರರೇಳಡಿಯಂ ಮತ್ತಂ ಸುರೇಂದ್ರರ್ಕ್ಕೊಂಡೊಯ್ದು ಶುಚಿಪ್ರದೇಶದೋಳ್ ಶಿಬಿಕೆಯನಿಳುಪೆ ಆ ಪ್ರಚಂಡ ಕುಸುಮಕಾಂಡ ಸುಂಡಾಲ ಪಂಚಕುಂಡ ಹಸಿತ ಲಸಿತ ಮಂಡಶ್ರೇಯಸಾನಂದ ಪಿಂಡನೆನಿಸಿದ ಜಿನಕುಮಾರಂ | ಸಿದ್ಧಂನಮಃ | ಎಂದುಚ್ಚರಿಸುತ್ತಂ ತನ್ನ ವಿನೀಳ ಕುಂತಳಂಗಳಂ ಪಂಚಮುಷ್ಠಿಯಿಂ ಪರಿಯಲದನಿಂದ್ರ ರತ್ನಪಡಲಿಗೆಯೊಳಿಟ್ಟೊಯ್ದು ಕ್ರಮದಿಂ ಪೊಡಮಟ್ಟು ಪೋದನಿತ್ತಲಾ ಮುನೀಶ್ವರನು ಧ್ಯಾನ ಧೀರಾಗ್ನಿ ಕುಂಡನೆನಸಿ ಉಗ್ರೋಗ್ರ ತಪಸ್ಸಿಂ ಘಾತಿಕರ್ಮ್ಮ ಚತುಷ್ಟಯಂಗಳಂ ಕೆಡಿಸಿ ಲೋಕತ್ರಯ ಕಾಲತ್ರಯ ವರ್ತ್ತಿ ಜೀವಾಂದಿ ಸಕಲ ಪದಾರ್ಥಂಗಳನನಂತಗುಣ ಪರ್ಯ್ಯಾಯ ವಿಶಿಷ್ಟಂಗಳಂ ಕರತಳಾಮಳಕದಂತರಿಯಲ್ಸಮರ್ಢಮಪ್ಪ ಕೇವಲಜ್ಞಾನಮಂ ಪಡೆಯಲಿಂದ್ರನರಿದು ಕುಬೇರಂಗೆ ಬೆಸಸಲಾತಂಗಾಶ್ಚರ್ಯ್ಯಮಪ್ಪಂತು ಸಮವಸರಣಮಂ ನಿರ್ಮ್ಮಿಸಿದನದೆಂತೆಂದೊಡೆ ಘಾತಿಕರ್ಮ್ಮಂಗಳ್ಕೆಡಲೊಡಂ ತೀರ್ತ್ಥೇಶ್ವರನ ಶರೀರ ಭೂಮಿಯಂ ಮೇಲೈ ಸಾಸಿರ ಬಿಲ್ಲುತ್ತಂಗಂ ಪೋದಲ್ಲಿ ಗಗನಾಂಗಣದೊಳ್ನೆಲಸಿದುದು ಕಾರಣದಿಂದಲ್ಲಿಯೇ ದ್ವಾದಶಯೋಜನ ವಿಸ್ತಾರಾತಿ ಯಕ್ತೈಕೇಂದ್ರ ನೀಲ ಶಿಲಾತಳಮಂ ಚತುರ್ದಿಸೆಗಳೊಳ್ಪ್ರತ್ಯೇಕ ವಿಂಶತಿಸಹಸ್ರ ಸೋಪಾನ ಶೋಭಿತಮುಮೇಕಾದಶಭೂಮಿ ವಿರಾಜಿತಮುಂ ಪ್ರಾಕಾರ ಚತುಷ್ಟಯು ರಾಜಿತಮುಂ ಚತುರ್ಮ್ಮಹಾ ವೀಧೀಮಧ್ಯಸ್ಥಿತ ಮಾನಸ್ತಂಭ ಚತುಷ್ಟಯ ಶೋಭಿತಮುಮನೇಕ ಜಿನಸಿದ್ಧ ಪ್ರತಿಮಾಕೀರ್ಣ್ನಚ್ಚೈತ್ಯಸಿದ್ಧ ವೃಕ್ಷಸಮುಪಲಕ್ಷಿತಮುಂ ಅಶೇಷ ಸಪ್ತಚ್ಛದ ಚಂಪಕಾಮ್ರುತ ವನ ಸಮುಪೇತಮಂ ಪ್ರತ್ಯೇಕಾಷ್ಟೋತ್ತರಶತ ಮಂಗಳ ನವನಿಧಿ ಸಮಾಶ್ರಿತಮುಂ ಯಥೋಚಿತ ದ್ವಾರಸ್ಥಿತ ಕಲ್ಪವಾಸಿಕಾದಿ ದೇವ ದೌವ್ವಾರಿಕಾ ವಿಭೂಷಿತಮುಂ ಪೀಠತ್ರಯೋಪರಿಸ್ಥಿತಗಂಧಕುಟಿ ಬಾಹ್ಯ ವಿದಿಗ್ಗತ ದ್ವಾದಶ ಕೋಷ್ಠಂಗಳೊಳು ಪ್ರದಕ್ಷಿಣ ಕ್ರಮದಿಂದ ಇರಲ್ಪಟ್ಟ ಮತಿ ಶ್ರುತಾವಧಿ ಮನಃ ಪರ್ಯ್ಯಯ ಕೇವಲಜ್ಞಾನ ಸಂಪನ್ನರುಂ ಋದ್ಧಿ ತಪೋವಿಕ್ರಿಯೌಷಧ ರಸವಲಾಕ್ಷೀಣರ್ದ್ಧಿ ಸಮೇತರುಮಪ್ಪ ಯತಿಗಳುಂ ಕಲ್ಪವಾಸಿಕ ಸ್ತ್ರೀಯರು ಮನುಷ್ಯ ಸ್ತ್ರೀಯರೊಡನೆ ಕೂಡಿದ ಆರ್ಯ್ಯಿಕೆಯುರುಂ ಜ್ಯೋತಿಷ್ಕಸ್ತ್ರೀಯರುಂ ವ್ಯಂತರ ಸ್ತ್ರೀಯರುಂ ಭವನವಾಸಿಕ ಸ್ತ್ರೀಯರುಂ ಭವನವಾಸಿಕ ದೇವರುಂ ವ್ಯಂತರ ದೇವರುಂ ಜೋತಿಷ್ಕ ದೇವರುಂ ಕಲ್ಪವಾಸಿಕ ದೇವರುಂ ಮನುಷ್ಯರು ತಿರ್ಯ್ಯಂಚರುಮೆಂಬೀ ದ್ವಾದಶ ಗಣಂಗಳಿಂ ಪರಿಶೋಭಿತಮಪ್ಪುದಿಂತಪ್ಪ ಸಮವಸರಣದೋಳ್‍ದ್ವಾದಶ ಗಣಂಗಳಿಂ ಪರಿವೇಷ್ಟಿತನಾಗಿ ಹಂಧಕುಟಿಮಧ್ಯಗತ ಸಿಂಹಾಸನಾಗ್ರಸ್ಥಿತ ಸಹಸ್ರದಳ ಸುವರ್ಣ್ನ ಕಮಲದ ಮೇಲೆ ನಾಲ್ವೆರಳಂ ಬಿಟ್ಟು ನೆಲಸೆ ಚತುರ್ಮ್ನುಖತ್ವಾದಿ ದಶವಿಧ ಘಾತಿಕ್ಷ್ಯಯಜಾತಿಶಯ ಸಂಪನ್ನಮುಂ ದೇವೋಪನೀತ ಚತುರ್ದಶ ಅತಿಶಯ ಸಮನ್ವಿತನುಮಪ್ಪ ಮಹಾಪ್ರಾತಿಹಾರ್ಯ್ಯ ಸಮೇತನುಂ ದಿವಾಕರ ನಿಶಾಕರ ಕೋಟಿಬಿಂಬ ವಿಡಂಬ ನಿಜ ಪರಮೌದಾರಿಕ ದೇಹದೀಪ್ತಿ ಮಂಡಲ ಮಂಡಿತನುಮಾಗಿ ತೀರ್ತ್ಥೇಶ್ವರಂ ನಾನಾ ದೇಶಗಳೊಳ್ವಿಹರಿಸಿ ಮೃದು ಮಧುರ ಗಂಭೀರ ಸರ್ವ್ವಭಾಷಾತ್ಮಕ ದಿವ್ಯಧ್ವನಿಯಂ ಧರ್ಮ್ಮಾಮೃತ ವರ್ಷದಿಂ ಸಕಲ ಭವ್ಯ ಸಸ್ಯಂಗಳಂ ಸಲಹುತ್ತಮಿರ್ದ್ದು ನಿಜಾಯುಷ್ಯಂ ಪ್ರತ್ಯಾಸನ್ನಮಾದಾಗಳು ಸಮವಶರಣಾದಿಗಳಂ ಬಿಟ್ಟು ನಿರ್ಮ್ಮಲಮಪ್ಪೊಂದು ಪ್ರದೇಶದೋಳ್ ಪರಮ ಶುಕ್ಲಧ್ಯಾನಮಂ ಧ್ಯಾನಿಸುತ್ತಿರ್ದ್ದು ಶೇಷಾಘಾತಿಗಳಂ ಕೆಡಿಸಿ ಏಕ ಸಮಯಮಾತ್ರದಿಂ ಪದಿನಾರನೆ ಸ್ವರ್ಗದ ಸಂಜ್ಞೆಯ ಪದವಿಯಪ್ಪ ಮತ್ತೀಷತ್ಪ್ರಾಗ್ಭಾರಮೆಂಬಷ್ಟಮಾವನಿಯಲೆ ರಜತ ಮಯಮುಮಪ್ಪ ಯೋಜನೋತ್ಸೇಧಮುಂ ಮನುಷ್ಯ ಕ್ಷೇತ್ರ ಪರಿಪ್ರಮಾಣಮು ಮುಕ್ತಾವಸ್ಥಿತಾರ್ದ್ಧಗೋಲ ಸಮಾನ್ಯಮುಮಪ್ಪ ಸಿದ್ಧಕ್ಷೇತ್ರದ ಮೇಲಣ ತನುವಾತದೋಳ್ನೆಲಸಿ ಕ್ಷಾಯಿಕ ಸಮ್ಯಕ್ತ್ವಾದ್ಯಷ್ಟಗುಣ ವಿಶಿಷ್ಟನುಮನಂತ ಸುಖ ತೃಪ್ತನುಂ ನಿತ್ಯನುಂ ನಿರಂಜನನುಂ ಆಚ್ಛೇದ್ಯನುಮಭೇದ್ಯನುಂ ಕಿಂವಿನ್ಯೂನ ಚರಮ ಶರೀರ ಪ್ರಮಾಣನುಂ ಜೀವಘಾನಾಕಾರನುಂ ಭವನತ್ರಯೋತ್ತುಂದ ಪ್ರಾಸಾದ ಮಂಗಳ ಕಲಶನುಂ ಜಗತ್ರಯ ಚೂಡಾಮಣಿಯುಮೆನಿಸಿ ಸಾಕಾರ ನಿರಾಕಾರದಿಂ ಪೊಳೆವ ಜೀವಂಧರ ತೀರ್ತ್ಥೇಶ್ವರನೀ ನೋಂಪಿಯನೋದುವ ಕೇಳುವ ಪೇಳುವ ಆಚರಿಸುವ ಭವ್ಯರ್ಗೆ ಸಕಲ ವಿಪತ್ತುಗಳಂ ಪರಿಹರಿಸಿ ಮತ್ಯಂತಚಿತ್ರಾಭ್ಯುದೆಯಂಗಳನಿತ್ತು ಪಾಲಿಸುತ್ತಿರ್ಕ್ಕೆ || ಯಿಂತೀ ಪಾಪಿಷ್ಟೆಯಪ್ಪ ಪುರೋಹಿತ ಪುತ್ರಿಯಮೀ ನೋಂಪಿಯಂ ತ್ರಿಕರಣ ಶುದ್ಧಿಯಿಂ ಸಾಂಗಮಪ್ಪಂತು ನೋಂತುದರಿಂ ಯಿಂತಪ್ಪ ಸ್ವರ್ಗ್ಗಾಪವರ್ಗ್ಗವನನುಭವಿಸಿದಳೆನಲನ್ಯರಿಗೀ ಅದುಕಾರಣದಿಂ ಶಕ್ತ್ಯನುಸಾರದಿಂ ಭಕ್ತಿ ಸಹಿತಮಾಗಿ ಷೋಡಶಭಾವನೆಯ ನೋಂಪಿಯಂ ಭ್ಯವ್ಯಜನಂಗಳ್ ನೋನಲುವೇಳ್ಕುಮೆಂಬುದವರ ತಾತ್ಪರ್ಯ್ಯಂ
ಕಂದ || ಇಳೆಯೊಳ್ ಜಿನಧರ್ಮ್ಮಕ್ಕಿದು
ನಿಲಯಂ ತಾನೆನಿಸಿ ಮೆರೆದ ನಗಿರೀನೃಪಸಂ
ಕುಲತಾಹಿತ ಮಂಡಲೀಕನುಜ್ಜಳತೇಜಂ
ದಲಿತಾಹಿತ ಮಂಡಲೀಕನುಜ್ವಳತೇಜಂ || ೧ ||
          ಚಲುವಂ ಛಲಿಗಳದೇವಂ
ಸಲೆ ಬಲ್ಲಂ ಸಕಲಕಲೆಗಳನ್ನುಡೆಜಾಣಂ
ಸುಲಲಿತ ಜಿನಪದಪಲ್ಲವ
ವಿಲಸತ್ಕೋಕಿಲ ಸುಸ್ವರನುದಾತ್ತಪವಿತ್ರಂ || ೨ ||
          ಮಾನಧನಂವಿದ್ವಸ್ಸುರ
ಧೇನುಮಮಾನಪ್ರ ಭಾವ ಜಿನವರ ಧರ್ಮ್ಮ
ಧ್ಯಾನೈಕ ತಾನಚಿತ್ತಂ
ಮಾನಿತಗುಣಶೀಲನ ಮಮಸಾಳುವಮಲ್ಲಂ || ೩ ||
          ಎನೆ ನೆಗಳ್ದ ಮಲ್ಲಭೂಪನ
ವಿನುತಾಗ್ರಜ ಭೈರವೇಂದ್ರನರಸಿ ಸರೋಜಾ
ನನೆ ನಾಗಲದೇವಿ ಮಹಾ
ವಿನೆಯಾನ್ವಿತೆ ಷೋಡಶಾಖ್ಯ ಕಾರಣ ವಿಧೇಯಂ || ೪ ||
          ವರ ಸುಖಭಾಷಾಮಯಮಂ
ಸುರಚಿರ ಕರ್ಣ್ನಾಟಭಾಷೆಯಿಂ ವಿರಚಿಸಿ ಭ
ವ್ಯರ ಮನದಜ್ಞಾನತಮೋ
ಹರಣಮನಾಗಿಸಿದಳೇಂ ವಿದಗ್ಧೆಯೊ ಜಗದೊಳ್ || ೫ ||
          ಶ್ರೀ ಶ್ರೀ ಶ್ರೀ
ನೋಂಪಿಯ ಕಥೆಗಳು: ೭೧. ಸಪ್ತ ಜ್ಯೋತಿಯ ನೋಂಪಿಯ ಕಥೆ
ಶ್ರೀ ವೀತರಾಗಾಯನಮಃ ||      
ಶ್ರೀ ವರ್ದ್ಧಮಾನ ಜಿನಪಂ
ಗಾವುಗ ಮೊಲಿದೆಱಗಿ ಭಕ್ತಿಯಂ ವಿರಚಿಸುವೆಂ
ಭೂವಳಕ್ಕೆಯ್ದೆ ಮುದದಿಂ
ಪಾವನತರವೆನಿಪ ಸಪ್ತ ಜ್ಯೋತಿಯ ಕಥೆಯಂ ||
|| ವ || ಅದೆಂತೆಂದೆಂಡೊಡೆ ಜಂಬೂದ್ವೀಪದ ಭರತಕ್ಷೇತ್ರದೊಳ್ಮಗಧೆಯೆಂಬುದು ನಾಡು ರಾಜಗೃಹಮೆಂಬುದು ಪೊಳಲನದನಾಳ್ವಂ ಶ್ರೇಣಿಕ ಮಹಾರಾಜನೆಂಬನಾತನರಸಿ ಚೇಳಿನಿ ಮಹಾದೇವಿಯೆಂಬಳಂತರಿರ್ವ್ವರುಂ ಸುಖಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲಾ ಪುರದ ಪುರದಂ ಜಿನದತ್ತನೆಂಬನಾತನ ಪರಿದಿತಿ ಜಿನದತ್ತಿಯೆಂಬಳಂತವರ ದೋರಿಗಂ ವೃಷಭದತ್ತನೆಂಬನಾತನ ಭಾರ್ಯ್ಯೆ ಸುಮತಿ ಬಾಮೆಯೆಂಬಳಂತವರಿರ್ವ್ವರುಂ ಸುಖದಿನಿರಲೊಂದು ದಿವಸಂ | ರುಷಿ ನಿವೇದಕಂ ಬಂದು ವೊಡ್ಡೋಲಗದಲಿರ್ದ್ದರಸಂಗೆ ಸಾಷ್ಟಾಂಗವೆಱಗಿ ಪೊಡವಟ್ಟುಮಿಂತೆಂದು ಬಿಂನಪಗೆಯ್ದು ವಿಪುಲಗಿರಿಯೆಂಬ ಪರ್ವ್ವತದ ಸಮೀಪಕ್ಕೆ ಶ್ರೀ ವರ್ದ್ಧಮಾನಸ್ವಾಮಿಯ ಸಮವಸರಣಂ ಬಂದು ನೆಲೆಸಿದುದಂ ಕಂಡೆನೆನೆ | ಅರಸಂ ಹರ್ಷೊತ್ಕರುಷ ಚಿತ್ತನಾಗಿ ಆತಂಗೆ ಅಂಗ ಚಿತ್ತಮಂ ಕೊಟ್ಟು ಆನಂದ ಭೇರಿಯಂ ಪೊಯಿಸಿ ಪರಿ ಜನ ಪುರಜನ ಬಂಧು ಜನಂ ಬೆರಸು ಪಾದಮಾರ್ಗ್ಗದಿಂ ಪೋಗಿ ಸಮವಸರಣಮಂ ತ್ರಿಃಪ್ರದಕ್ಷಿನಂಗಯ್ದು ಸ್ತುತಿ ಶತ ಸಹಸ್ತಂಗಳಿಂ ಸ್ತುತಿಯಿಸಿ ಗಣಧರ ದೇವಾದಿ ರುಷಿ ಸಮುದಾಯಮಂ ಯಥೋಚಿತ ಕ್ರಮದಿಂ ವಂದಿಸಿ ನಿಜೋಚಿತ ಸ್ಥಾನದೊಳ್ಕುಳ್ಳಿರ್ದ್ದು ಧರ್ಮ್ಮ ಶ್ರವಣಮಂ ಕೇಳ್ದು ತದನಂತರಂ ಚೇಳಿನಿ ಮಹಾದೇವಿ ಗೌತಮ ಸ್ವಾಮಿಗಳ್ಗೆ ಕರಕಮಲಂಗಳಂ ಮುಗಿದು ಪೊಡವಟ್ಟು ಯೆನಗಾಉ ದಾನುಮೊಂದು ನೋಂಪಿಯಂ ಬೆಸಸಿಮೆನೆ ಸಪ್ತ ಜ್ಯೋತಿಯ ನೋಂಪಿಯ ನೋಂಪುದೆನೆ ಅದಱ ವಿಧಾನಮೆಂತೆಂದೊಡೆ ಆಯ್ದಾನುಮೊಂದು ನಂದೀಶ್ವರದಷ್ಟಮಿ ಮೊದಲ್ಗೊಂಡು ನಿಚ್ಚ ನಿಚ್ಚ ಯೇಳು ಬತ್ತಿಯಂ ಪೊತ್ತಿಸಿ ಆತ್ಮ ಜ್ಯೋತಿ | ಬಂಧು ಜ್ಯೋತಿ | ಯೆಂದು ಯೇಳು ಜ್ಯೋತಿಯಂ ಪೆಸರ್ಗ್ಗೊಂಡು ದೇವರ್ಗ್ಗಂ ನಿವಾಳಿಸೂದು | ನಿತ್ಯಾಭಿಷೇಕ ಅಷ್ಟ ವಿಧಾರ್ಚ್ಚನೆಯಂ ಕುಂದಲೀಯದೆ ಮುಂದಣ ನದೀಶ್ವರದ ಪೌರ್ಣ್ನಮಿ ಪರಿಯಂತರಂ ಮಾಡಿಸೂದು | ಉಜ್ಜವಣೆಯ ಕ್ರಮಮೆಂತೆಂದೊಡೆ ನೋಂಪಿಯಂ ಕೈಕೊಂಡು ನಂದೀಶ್ವರದಷ್ಟಮಿಯಾದಿಯಾಗಿ ಮುಂದಣ ನಂದೀಶ್ವರದ ಪೌರ್ಣ್ನಮಿ ಪರಿಯಂತರಂ ನೋಂತು ಆ ಪೌರ್ಣ್ನಮಿಯ ದಿನದೊಳು ಚತುರ್ವ್ವಿಂಶತಿ ತೀರ್ಥಕರ ಪ್ರತುಮೆಗೆ ಮಹಾಭಿಷೇಕ ಪೂಜೆಯಂ ಮಾಡಿಸಿ ಹೊಂನ ಬತ್ತಿಯನೇಳಂ ಮಾಡಿಸಿ | ಯೇಳುಬೆಳ್ಳಿಯ ಪಣತೆಯೊಳಿರಿಸಿ ತುಪ್ಪಮಂ ತೀವಿ ದೇವರ್ಗಗರ್ಚ್ಚಿಸೂದು | ಯಥಾ ಯೋಗ್ಯದಿಂ ಶ್ರುತ ಪಾವಡೆ ಸಹಿತಂ ಶ್ರುತಗುರುಪೂಜೆಯಂ ಮಾಡಿ ಪಂಚಭಕ್ಷದಿಂದೈವರು ಸೋವಾಸಿನಿಯರ್ಗ್ಗೆ ಅಯ್ದು ಬಾಯಿನಮಂ ಕೊಡುಉದು | ಅಯ್ದು ತಂಡರುಷಿಯರ್ಗ್ಗೆ ತಟ್ಟು ಕುಂಚ ಗುಮ್ದಿಗೆ ಠವಣೆ ಕೋಲು ಪುಸ್ತಕ ಶ್ರುತ ಪಾವಡೆ ಸಹಿತಂ ಶ್ರುತ ಗುರು ಪೂಜೆಯಂ ಮಾಳ್ಪುದು | ಯಿಲ್ಲದ ಬಡವರು ಯಥಾಶಕ್ತಿಯಿಂ ಭಕ್ತಿ ಪೂರ್ವ್ವಕದಿಂ ಮಾಳ್ಪುದು | ಯಿದು ಉಜ್ಜವಣೆಯ ಕ್ರಮಮೆಂದು ಗೌತಮಸ್ವಾಮಿಗಳು ಪೇಳೆ ಕೇಳ್ದು ಚೇಳಿನಿ ಮಹಾದೇವಿಯುಂ ತಂನಂತಃ ಪುರದ ಸ್ತ್ರೀಯರು ಸಹಿತಂ ಕೈಕೊಂಡಳು | ಜಿನದತ್ತನ ದೋರಿಗನಪ್ಪ ವೃಷಭದತ್ತನ ಪೆಂಡತಿ ಸುಮತಿಭಾರ್ಯ್ಯೆಂಯುಂ ಕೈಕೊಂಡು ನೋನುತ್ತಿರೆ ವೊಂದು ದಿವಸಂ ನಿಂನ ಗಂಡನ ಬೇಡರು ಪಿಡಿದೊಯ್ದರೆಂದು ಪೇಳೆ ಕೇಳ್ದು ಸುಮತಿ ಭಾರ್ಯ್ಯೆ ಬಸದಿಗೆ ಪೋಗಿ ಬಂದು ವಿಚಾರಿಸಿದಪನೆಂದು ಪೋಗಿ ಅಭಿಷೇಕಾಷ್ಟ ವಿಧಾರ್ಚ್ಚನೆಯಂ ಜ್ಯೋತಿಯಂ ನಿವಾಳಿಸಿ ಪೋಗಿ ಮನೆಯ ಪೊಕ್ಕಿಪ್ಪನೆಂಗಂ ನಿಂನ ಪುರುಷನಂ ಪಿಡಿದೊಯ್ದ ಬೇಡರು | ವುಡ ಕೊಟ್ಟು ಕಳುಹೆಂದರೆಂದು ಕೇಳ್ದು ಸಂತೋಷಂಬಟ್ಟಿರ್ದ್ದು ಮತ್ತೊಂದು ದಿವಸಂ ಸುಮತಿಭಾರ್ಯ್ಯೆ ಬಸದಿಗೆ ಪೋಗಿ ಅಭಿಷೇಕಾಷ್ಟ ವಿಧಾರ್ಚ್ಚನೆಯಂ ಜ್ಯೋತಿಯಂ ನಿವಾಳಿಸಿ ಮನೆಗೆ ಬಂದು ಮೃತವಾಗಿರ್ದ್ದ ಮಗನ ಮೇಲೆ ಗಂಧೋದಕಮಂ ಮಂತ್ರಿಸಿ ತಳಿದು ಸಪ್ತಜ್ಯೋತಿಯ ಕರಿಯ ಬೊಟ್ಟನಿಡಲೊಡನೆದ್ದು ಕುಳ್ಳಿರ್ಪ್ಪುದುಂ ಸಂತೋಷಂ ಬಟ್ಟಿರ್ಪ್ಪುದುಂ | ಮತ್ತೊಂದು ದಿವಸಂ ಸುಮತಿ ಭಾರ್ಯ್ಯೆ ಬಸದಿಗೆ ಪೋಪ ಸಮಯದೊಳರ್ವ್ವಂ ಬಂದು ನಿಂಮ ಪೇಱು ಕಾಳ್ಗಿಚ್ಚಿನಿಂ ಬೆಂದವು ಯೆತ್ತು ಕಳ್ಲರೊಯ್ದರೆನೆ ಕೇಳ್ದಾನೇನಂ ಮಾಡುವೆ ಪುಂಣ್ಯಮುಳ್ಳೊಡೆ ಮುಕ್ಕುಮಲ್ಲದೊಡೆ ಪೊಕುಮೆಂದು ಬಸದಿಗೆ ಭಾರ್ಯ್ಯೆ ಬಸದಿಗೆ ಪೋಪಾ ಸಮಯದೊಳೊರ್ವ್ವಂ ಪರಿತಂದು ನಿಂನ ವೊಡಹುಟ್ಟಿದನ ಪುಲಿ ಪಾಯೆ ಸತ್ತನೆನೆ ಕೇಳ್ದು ಬಸದಿಗೆ ಪೋಗಿ ಅಭಿಷೇಕಾಷ್ಟ ವಿಧಾರ್ಚ್ಚನೆಯಂ ಮಾಡಿ | ಸೊಡರಂ ನಿವಾಳಿಸಿ | ಮನೆಗೆ ಪೋಗಿ ಗಂಧೋದಕಂ ಆತನ ಮೇಲೆ ತಳಿಯೆ ಯೆದ್ದು ಕುಳ್ಳಿರ್ವ್ವುದುಂ | ಮತ್ತೊಂದು ದಿವಸಂ ಸುಮತಿಭಾರ್ಯ್ಯೆ ಬಸದಿಗೆ ಪೋಪ ಸಮಯದೊಳೊರ್ವ್ವಂ ಬಮ್ದು | ನಿಂನ ಬಂಧುಗಳರ್ದ್ಧ ಪಟ್ಟಣಮಂ ಮುತ್ತಿದರೆನೆ ಬಸದಿಗೆ ಪೋಗಿ ಅಭಿಷೇಕಾಷ್ಟ ವಿಧಾರ್ಚ್ಚನೆಯಂ ಮಾಡಿಸಿ ಸೊಡರಂ ನಿವಾಳಿಸಿ ಮನೆಗೆ ಪೋಗಿ ಕುಳ್ಳಿರ್ಪ್ಪ ಸಮಯದೊಳು ಯಕ್ಷ ದೇವತೆ ಉಪಸರ್ಗ್ಗಮಂ ಪಿಂಗಿಸಿದಳೆಂದು ಯಕ್ಷಂ ಪೇಳ್ದು ತಮ್ನ ನಿವಾಸಕ್ಕೆ ಪೋಪುದುಂ | ಯಿತ್ತಲು ಸುಮತಿ ಭಾರ್ಯ್ಯೆ ಸಪ್ತಜ್ಯೋತಿನೋಂಪಿಯಂ ನೋಂತು ಸುಖದಿಂದಿರ್ದ್ದು ಸ್ವರ್ಗ್ಗಾಪವರ್ಗ್ಗಮಂ ಪಡೆದಳು || ಚೇಳಿನಿ ಮಹಾದೇವಿ ಮೊದಲಾಗಿ ಸಮಸ್ತ ಜನಂಗಳೆಲ್ಲಾ ನೋಂಪಿಯಂ ನೋಂತು ತಂತಮ್ಮ ಯಿಷ್ಟಾರ್ಥ ಫಲಮಂ ಪಡೆದರು | ಸಪ್ತ ಜ್ಯೋತಿಯ ನೋಂಪಿಯಂ ನೋಂತವರ್ಗ್ಗಳು ಕ್ರಮದಿಂ ಚಕ್ರವರ್ತ್ತಿಪದವಿಯಂ ಪಡೆದು ಸುಖವನನುಭವಿಸಿ ಮೋಕ್ಷಮಂ ಪಡೆದರು || ಸಪ್ತ ಜ್ಯೋತಿಯ ಸಮ್ಯಕ್ತ್ವಪೂರ್ವ್ವಕವಾಗಿ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಕಥೆಯಂ ಪೇಳಿದವರ್ಗ್ಗಂ ಕೇಳಿದವರ್ಗ್ಗಂ ಕ್ರಮದಿಂದೊಡಂಬಟ್ಟವರ್ಗ್ಗಂ ಶ್ರೀ ಶ್ರೀ ಶ್ರೀ
ನೋಂಪಿಯ ಕಥೆಗಳು: ೭೨. ಸಪ್ತ ಪರಮ ಸ್ಥಾನದ ನೋಂಪಿಯ ಕಥೆ
ಶ್ರೀ ವೀತರಾಗಾಯ ನಮಃ |
ಪುರಜಿನರ ಚರಣಕಮಲ
ಕ್ಕುರು ಮುದದಿಂದೆಱಗಿ ಸಪ್ತ ಪರಮ ಸ್ಥಾನಂ
ಬರಮೈದಿಸುವೀ ನೋಂಪಿಯ
ವರ ಕಥೆಯಂ ವಿರಚಿಪೆಂ ನಾಂ ಮಹೋತ್ಸವದಿಂ ||         
ಅದೆಂತೆಂದೊಡೆ ಜಂಬೂ ದ್ವೀಪದ ಭರತ ಕ್ಷೇತ್ರದೊಳು ಕಾಂಭೋಜಮೆಂಬುದು ನಾಡು ಜಗತ್ತಿಲಕಮೆಂಬುದು ಪೊಳಲದನಾಳ್ವಂ ದೇವಪಾಲಮಹಾರಾಜನೆಂಬಂ | ರೂಪಿನೊಳು ಮನೋಜನುಂ | ವಿಭವೈಶ್ಚರ್ಯ್ಯದೊಳು ದೇವೇಂದ್ರನುಂ | ಸಮಸ್ತ ಭೋಗೋಪ ಬೋಗಂಗಳೊಳು ಭೋಗೀಂದ್ರನುಮಂ | ಸಕಲ ಕಲಾಪ್ರೌಢಿಯೊಳು ಚತುರ್ಮ್ಮುಖನುಮಂ | ಗಾಂಭೀರ್ಯ್ಯದೊಳು ರತ್ನಾಕತನುಮಂ | ಸಮುನ್ನತಿಯೊಳು ಸುರೇಂದ್ರ ಗಿರಿಯುಮಂ | ಜಿನೇಂದ್ರಮತಾಭಿರುಚಿಯೊಳು ವಾರಿಷೇಣ ಮಹಾರಾಜನುಮಂ ಪೋಲ್ತೆಸೆವನಾತನ ಪಟ್ಟದರಸಿ ಲಕ್ಷಿಮತಿ ಮಹಾದೇವಿಯೆಂಬಳು | ರೂಪಿನೊಳು ರತಿ ದೇವಿಯುಮಂ | ಸಕಲ ಕಲಾ ಪ್ರೌಢಿಯೊಳು ಸರಸ್ವತಿಯಮಂ | ಪತಿವ್ರತಾ ಗುಣದೊಳು ಸೀತಾದೇವಿಯುಮಂ | ಗುರುಭಕ್ತಿಯೊಳು ರುಗ್ಮಿಂಇ ಮಹಾದೇವಿಯುಮಂ | ಶ್ರೀ ಮಜ್ಜಿನೇಂದ್ರವರ ಭಕ್ತಿಯೊಳು ಶಚಿಮಹಾದೇವಿಯುಮಂ | ಪೋಲ್ತೆಸೆವಳಂತವರಿರ್ವ್ವರುಂ ಮಹಾ ಮಂಡಲೇಶವ್ರ ಪದವಿಯೊಳ್ಕೂಡಿ ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯುತ್ತಮಿರಲಾ ಪುರದ ರಾಜಶ್ರೇಷ್ಠಿ ನಂದಿಮಿತ್ರನೆಂಬನಾತನ ಪೆಂಡತಿ ನಂದ ಶ್ರೀಯೆಂಬಳೊಂದು ದಿವಸಂ ಶುಚಿರ್ಭ್ಭೂತೆಯಾಗಿ ದೇವಾಂಗ ವಸ್ತ್ರಾಮನುಟ್ಟು ದಿವ್ಯಾ ಭರಣಂಗಳಂ ತೊಟ್ಟು ದುಕೂಲಮಂ ಮೇಲುವೊದಕೆಗೊಂಡು ಪರಿಚಾರಕಿಯರುಂ ತಾನುಂ ಸಮಸ್ತ ಬಂಧು ಜನಂಗಳುಮಂ ಕೂಡಿಕೊಂಡು ಸಹಸ್ರಕೂಟ ಚೈತ್ಯಾಲಯಕ್ಕೆ ಪೋಗಿ ತ್ರಿಃಪ್ರದಕ್ಷಿಣಂಗೆಯ್ದು ನಿಷಿಧಿಯೆಂದೊಳಗಂ ಪೊಕ್ಕು ಉಪಾಧಿಯಿಂದರ್ಹತ್ಪರಮೇಶ್ವರನಂ ವಸ್ತು ಸ್ತವ ರೂಪ ಸ್ತವ ಗುಣಸ್ತವ ಶತಸಹಸ್ರಂಗಳಿಂ ಸ್ತುತಿಯಿಸಿ ದಿವ್ಯಾರ್ಚ್ಛನೆಗಳಿಂದರ್ಚ್ಛಿಸಿ ವಂದಿಸಿ ತದನಂತರಂ ಶ್ರುತಮಂ ಪೂಜಿಸಿ ವಂದಿಸಿ ತದ ನಮ್ತರಂ ಪಂಚ ಮಹಾವ್ರತ ನಿರತರುಂ ಸಪ್ತರ್ದ್ದಿ ಸಂಪನರುಂ ನವ ವಿಧ ಬ್ರಹ್ಮಚರ್ಯ್ಯ ಸಮನ್ವಿತರುಂ | ದಶಲಾಕ್ಷಿಣಿಕ ಧರ್ಮ್ಮೋಪೇತರುಂ | ದ್ವಾದಶ ವಿಧ ತಪೋನಿರತರುಂ ತ್ರಯೋದಶ ಚಾರಿತ್ರಾಂಚಿತರುಮಪ್ಪ ಜ್ಞಾನ ಸಾಗರ ಭಟ್ಟಾರಕರೆಂಬವಧಿ ಜ್ಞಾನ ನಾಗಭಟ್ಟಾರಕರೆಂಬವಧಿ ಜ್ಞಾನಿಗಳ್ಗೆ ಭಕ್ತಿಪೂರ್ವ್ವಕದಿಂ ಪಾದಾರ್ಚ್ಚನೆಯಂ ಮಾಡಿ ಗುರುಭಕ್ತಿಯಿಂ ನಮೋಸ್ತು ಮಾಡಿ ಮುಂದೆ ಕುಳ್ಳಿರ್ದ್ದು ನಿರ್ಮ್ಮಲ ಚಿತ್ತದಿಂ ಧರ್ಮ್ಮ ಶ್ರವಣಮಂ ಕೇಳ್ದು ತದನಂತರಂ | ನಂದಶ್ರೀ ವಿನೆಯದಿಂ ಕರಕಮಲಮಂ ಮುಗಿದು | ಸ್ವಾಮಿಯೆನಗೆ ಪರಮ ಸುಖಕ್ಕೆ ಕಾರನಮಪ್ಪದಾವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರು ಸಪ್ತ ಪರಮ ಸ್ಥಾನದ ನೋಂಪಿಯಂ ನೋನಿಮೆನಲದಱ ವಿಧಾನಮೆಂತೆನೆ ಪೇಳ್ದಪರು ಶ್ರಾವಣ ಶುದ್ಧ ಪಾಡ್ಯಮಾದಿಯಾಗಿ ಸಪ್ರಮಿ ಪರಿಯಂತಂ ದಿನಂ ಪ್ರತಿ ಯಥಾ ಶಕ್ತಿಯಿಂದ ರ್ಹತ್ಪರಮೇಶ್ವರಂಗೆ ಬಾಳಿಕೇಂ ರಸ ಲೀಲೆಕ್ಷ್ರಸ ಶರ್ಕ್ಕರೆ ತುಪ್ಪದಭಿಷೇಕಮಂ ಮಾಡಿಸಿ ಮಹಾ ಪೂಜೆಯಂ ಮಾಳ್ಪುದು ಯೇಳು ಬಂನಗೆಯ ಪಕ್ವಾಂನ ಸಹಿತೆ ಸೇವಗೆಯ ಪಾಯಸಂ ತುಪ್ಪ ಶರ್ಕ್ಕರೆಯಂ ಚರುವನಿಟ್ಟು ಪ್ಕಪ್ಪೀರಾದಾರತಿಯನೆತ್ತೂದು ದಶಾಂಗ ಧೂಪಮಂ ನಿವಾಳಿಸುವುದು ಯೇಳು ಪ್ರಕಾರದ ಫಲಗಳಿಂದರ್ಚೀಸುವುದು | ಓಂ ಶ್ರೀ ಕ್ಲೀಂ ಅರ್ಹಂ ನಮೋರ್ಹತೇ ಸ್ವಾಹಾ | ಯೆಂಬೀಮಂತ್ರಮನೋದುತ್ತಮಷ್ಟ ವಿಧಾರ್ಚನೆಯಂ ಮಾಳ್ಪುದು | ದಿನಂ ಪ್ರತಿಯೊಂದು ಪಡಿಯಕ್ಕಿಯುಮಂ ದೇವರಮುಂದೆ ಅರ್ಚ್ಛಿಸೂದು | ಕಥೆಯಂ ದಿನಂ ಕೇಳ್ವುದು | ದಿನಂ ಪರ್ತಿಯೊಮ್ದು ತಂಡ ಋಷಿಯರಂ ನಿಲಿಸೂದು | ಮೇಣೊಂದು ತಂಡಜ್ಜಿಯರಂ ನಿಲಿಸೂದು | ರುಷಿಯರಜ್ಜಿಯರು ದೊರಕದಿರ್ದ್ದಡೆ | ಸಮ್ಯಗ್ದೃಷ್ಟಿ ಯಪ ಶ್ರಾವಕರು ಮೇಣು ಶ್ರಾವಕಿತ್ತಿಯರುಮಂ ಕೂಡಿಕೊಂಡೇಕ ಭುಕ್ತಮಂ ಮಾಳ್ಪುದು | ತಾನುಂಬ ವಸ್ತುವನೊಂದಾದಿಯಾಗಿ ದಿನಂ ಪ್ರತಿಯೊಂದನಧಿಕಂ ಮಾಳ್ಪುದು | ಯಿಂತೀ ಕ್ರಮದಿಂದೋಳು ವರುಷ ಪರ್ಯ್ಯಂತ ತಪ್ಪದೆ ನೋಂತು ಕಥೆಯೊಳುಜ್ಜಯಿಸುವ ಕ್ರಮಮೆಂತೆಂದೊಡೆ ದೇವರಿಗೆ ಮಹಾಭಿಷೇಕ ಪೂಜೆಯಂ ಸವಿಸ್ತರಂ ಮಾಳ್ಪುದು | ಕುಂಕುಮ ಕರ್ಪ್ಪೂರ ಸಂಮಿಶ್ರ ಗಂದೋಧಕ ಉದ್ವರ್ತ್ತನಮಂ ಮಾಳ್ಪುದು | ಪುಷ್ಪರಚನೆಯಿಂದ ಮಹಾಪೂಜೆಯಂ ಮಾಳ್ಪುದು | ಏಅತೆಱದ ಭಕ್ಷರಚನೆಯಂ ಮಾಡೊವೊಂದು ಪೊಸ ಪರಿವಾಣದೊಳು ಅಣ್ನೆವಾಲಪಾಯಸದಿಂ ತುಪ್ಪ ಶರ್ಕ್ಕರೆವೆರಸು ದೇವರ ಮುಂದೆ ಚರುವನಿಡುವುದು | ಯೇಳು ನೀರಾಂಜನದೊಳು ಕರ್ಪ್ಪೂರದಾರತಿಯಂ ತೀವಿಯೆತ್ತೂದು | ಸುಗಂಧಮಪ್ಪ ದಶಾಂಗ ಧೂಪಮನಿಕ್ಕೂದು | ಪಲತೆಱದ ಫಲಗಂಳಿಂದರ್ಚ್ಚಿಸೂದು | ಬಳಿಕ್ಕರ್ಗ್ಘ್ಯಮಂ ಕೊಟ್ಟು ತದ ನಂತರಂ ವಸ್ತ್ರಾಬಹ್ರಣಂ ಸಹಿತಮಾಗಿ ಶ್ರುತ ಪೂಜೆಯಂ ಮಾಡಿ ಗುರುಗಳಿಗೆ ಪಾದರ್ಚ್ಛನೆಯಂ ಮಾಡಿ ಕಥೆಯಂ ಕೇಳ್ವುದು | ತದನಂತರಂ ಯೇಳು ತಂಡ ಋಷಿಯರ್ಗ್ಗೆ ಮೇಣು ಮೂಱು ತಂಡ ಋಷಿಯರ್ಗ್ಗೆ ಮೇಣೊಂದು ತಂಡ ರುಷಿಯರ್ಅಂ ನಿಲಿಸಿ ನಿರಂತರಾಯಂ ಮಾಡಿಸಿ | ತಟ್ಟು ಕುಂಚ ಗುಂಡಿಗೆ ಠವಣೆ ಕೋಲು ಕವಳಿಗೆ ಪೊಸ್ತಕ ಶ್ರುತ ವಸ್ತ್ರ ಸಹಿತಂ ಕೊಟ್ಟು | ಅನಿತೆಯಜ್ಜಿಯರ್ಗ್ಗುಂಡ ಕೊಡುವುದು | ಉಳಿದ ಚಾತುರ್ವ್ವರ್ಣ್ನಕ್ಕೆ ಆಹಾರ ದಾನಂ ಮಾಡಿಯಾಕ್ರಮದಿಂ ಯಥಾ ಶಕ್ತಿಯಿಂ ಸಂಘಪೂಜೆಯಂ ಮಾಳ್ಪುದು ಯಿದುಜ್ಜಯಿಸುವ ಕ್ರಮಂ | ಮತ್ತಂ ಬಡವರೊಡೆಯರೆಂನದೆ ಯಥಾಶಕ್ತಿಯಂ ಭಕ್ತಿ ಪೂರ್ವ್ವಕದಿಂ ನೋಂಪುದೆಂದು ಪೇಳೆ ಕೇಳ್ದು ಸಂತುಷ್ಟ ಚಿತ್ತೆಯಾಗಿ ಮತ್ತಮಿಂತೆಂದು ಬಿಂನಪಂಗೆಯ್ದಳು ಯೀ ನೋಂಪಿಯ ಮುಂನ ನೋಂತು ಫಲಮೆಯ್ದಿದವರ ಕಥೆಯಂ ಬೆಸಸಿಮೆನಲವರಿಂತೆಂದು ಪೇಳ್ದರೀ ಜಂಬೂ ದ್ವೀಪದ ಭರತ ಕ್ಷೇತ್ರದೊಳುನೇಪಾಳಮೆಂಬುದು ನಾಡು ಲಲಿತಪುರಮೆಂಬುದು ಪೊಳಲದನಾಳ್ವಂ ಭೂಪಾಲನೆಂಬರಸನಾತನ ಪಟ್ಟದರಸಿ ವಿಶಾಲ ನೇತ್ರೆಯೆಂಬಳಂತವರಿರ್ವ್ವರುಂ ಸುಖ ಸಂಕಥಾ ವಿನೋದದಿಂದಿರೆ ತಮಗೆ ಪುತ್ರ ಸಂತಾನಮಿಲ್ಲದೆ ಪಲಕಾಲಂ ಪೋಗಿ ಪಿರಿದುದುಮ್ಮಾನ ಚಿತ್ತರಾಗಿರ್ಪ್ಪಿನಲ್ಲಿಗೆ ನಾನಾ ದೇಶಂಗಳಂ ವಿಹಾರಿಸುತ್ತಂ ದೇಶಭೂಷಣ ಭಟ್ಟಾರಕರೆಂಬ ದಿವ್ಯಜ್ಞಾನಿಗಳು ಬಂದಾಪುರದ ಬಹಿರುದ್ಯಾನದೊಳಿರ್ಪುದು | ವನ ಪಾಲಕಂ ಬಂದರಸಂಗಕಾಲದ ಫಲ ಪುಷ್ಪಂಗಳ ದರ್ಶನಗಾಣಿಕೆಯಂ ಕೊಟ್ಟು ಸಾಷ್ಟಾಂಗ ಪ್ರಣತನಾಗಿ ಕರಕಮಲಂಗಳಂ ಮುಗಿದು ದೇವ ನಂಮ ಪುರದ ಬಹಿರುಅದ್ಯಾನವನದೊಳು ದೇಶಭೂಷಣ ಭಟ್ಟಾರಕರೆಂಬವಧಿ ಜ್ಞಾನಿಗಳು ಬಿಜಯಂಗಯ್ದಿರ್ದಪರೆಂದು ಭಿಂನಪಂಗೆಯ್ಯೆ ಹರ್ಷೋತ್ಕರುಷ ಚಿತ್ತನಾಗಿ ವನಪಾಲಂಕಗಂ ಚಿತ್ತಮ ಕೊಟ್ಟಾನಂದ ಭೇರಿಯ ಪೊಯಿಸಿ ಸಮಸ್ತ ಪರಿಜನ ಪುರಜನಂ ಬೆರಸು ಪಾದಮಾರ್ಗ್ಗದಿಂ ಪೋಗಿ ತ್ರಿಪ್ರದಕ್ಷಿಣಂಗೆಯ್ದು ಅನೇಕಾರ್ಚ್ಚನೆಗಳಿಂದರ್ಚ್ಚಿಸಿ ಗುರು ಭಕ್ತಿ ಪೂರ್ವ್ವಕಂ ನಮೋಸ್ತು ಮಾಡಿ ವಿನಯದಿಂ ಮುಂದೆ ಕುಳ್ಳಿರ್ದ್ದು ನಿರ್ಮ್ಮಲ ಚಿತ್ತದಿಂಧರ್ಮ್ಮ ಶ್ರವಣಂ ಕೇಳ್ದು ತದನಂತರಮಿರ್ವ್ವರು ಮತ್ತೆ ನಮೋಸ್ತು ಮಾಡಿ ಸ್ವಾಮಿ ಯೆಮಗೀ ಭವದೊಳು ಪುತ್ರ ಸಂತಾನವಿಲ್ಲದೆ ಯೆಂಮ ಜಲ್ಮಮಿಂತೇ ಪೋಕುಮೋಮೆಂದಾಗಿಯುಂ ಪುತ್ರೋತ್ಪತ್ತಿಯಕ್ಕುಮೊ ಬೆಸಸಿಮೆಂದು ಭಿಮ್ನವಿಸುಉದು ಅವರಿಂತೆಂದು ಪೇಳ್ದರ್ನ್ನಿಮಗೀ ಭವದೊಳೊರ್ವ್ವ ಲೋಕೋತ್ತಮನಂ ಭವ್ಯೋತ್ತಮನಮಪ್ಪ ಪುತ್ರ ಪುಟ್ಟುಗುಮೆಂದು ಪೇಳ್ವುದುಂ | ನಾನೃಥಾ ಜಿನಭಾಷಿತಂ | ಸಮಣಾ ಅಮೋಘ ವಯಣಾಯೆಂದು ನಿಶ್ವಯಿಸಿ ತಮಗಾಗಳಂತೆ ಪುತ್ರೋತ್ಸವಮಾದಂತೆ ರಾಗರಸದೊಳೋಲಾಡುತ್ತಂ ಗುರುಗಳಂ ವಂದಿಸಿ ಬೀಳ್ಕೊಂಡು ರಾಜಮಂದಿರಕ್ಕೆ ಬಂದು ಸುಖದಿಂದಿರ್ಪ್ಪುದುಮಂನೆಗೆಮಿತ್ತಲು ಕಾಶ್ಮೀರ ವಿಷಯದ ಹಸ್ತಿನಾಪುರದ ರುದ್ರದತ್ತನೆಂಬ ಪರದಂಗಮಾತನ ಪೆಂಡತಿ ರುದ್ರದತ್ತೆಗಂ ಕ್ರಮದಿ ನಿಂದ್ರಸೇನಂ | ಚಂದ್ರಸೇನ | ಸೂರಸೇನ | ವೀರಸೇನ | ನಾಗಸೇನ | ಅಮರಸೇನ | ಸಾಗರಸೇನ | ಮಾರವೀರ | ವೀರಬಾಹು | ಚಾರುದತ್ತ | ಮೇರುದತ್ತ | ನಾಗರುದ್ರ | ಅಶ್ವಸೇನರೆಂಬ ಪದಿನಾಱು ಮಕ್ಕಳು ಪುಟ್ಟುಉದು | ಆ ಮಕ್ಕಳೆಲ್ಲರ್ಗ್ಗಂ ಮದುವೆಯಂ ಮಾಡಿ ಬೇಱೆ ವೇಱೆ ಪದಿನೆಂಟು ಕೋಟಿ ದ್ರವ್ಯಂಗಳಂ ಪಚ್ಚುಗೊಟ್ಟು ಪೆಂಡತಿಗೆ ಬೇಱೆ ದಾನ ಪೂಜೆಗೆ ತಕ್ಕಂತು ನಾನು ನಾಲ್ಕು ಕೋಟಿ ದ್ರವ್ಯಮಂ ಕೊಟ್ಟು ತಾನುಳಿದೆಂಟು ಕೋಟಿ ದ್ರವ್ಯಮಂ ನಾನಾ ತೀರ್ತ್ಥ ಸ್ಥಾನಂಗಳಂ ಜೀರ್ಣ್ಣ ಜಿನಾಲಯಂಗಳನುದ್ಧಾರಣಕ್ಕಂ ದೀನನಾಥ ಆಶ್ರಿತ ಜನಂಗಳಂ ಯಥಾಯೋಗ್ಯಕ್ರಮದಿಂ ಕೊಟ್ಟು ತದನಂತರಂ ಬಾಹ್ಯಾಂಭ್ಯಂತರ ಪರಿಗ್ರಹ ನಿವೃತ್ತನಾಗಿ ಪಿಹಿತಾಸ್ರವ ಭಟ್ಟಾರಕರ ಸಮಕ್ಷದೊಳು ಜಿನದೀಕ್ಷೆಯಂ ಕೈಕೊಂಡು ಗುರುಪಾದ ಮೂಲದೊಳು ದ್ವಾದಶ ವರುಷಂ ಬರಮಿರ್ದ್ದು ಸಕಲಾಗಮ ದಾರಿಯಾಗಿ ಗುರುವಿನೊಡಂಬಡಿಕೆಯಿಂ ನಾನಾ ತೀರ್ಧವಂದನೆಗಳಂ ಮಾಡುತ್ತಂ ವಿಹಾರಿಸುತ್ತಮಿರ್ದ್ದರಿತ್ತಲು | ನಾಗರುದ್ರನೆಂಬ ಕಿಱಿಯ ಮಗಂ ದುರ್ಜನ ಸಂಸರ್ಗ್ಗದಿಂ ಕಿಱಿಯಂದಾದಿಯಾಗಿ ಸೂಳೆ ತಂಬುಲ ಜೂಜು ಮೊದಲಾದ ದುರ್ವ್ಯಸನಂಗಳೊಳ್ಕೂಡಿ ತಂನ ತಂದೆ ಕೊಟ್ಟ ಪದಿನೆಂಟು ಕೋಟಿ ದ್ರವ್ಯಮುಮಂ ಪೆಂಡತಿಯ ಮೈಯಲಿರ್ದ್ದ ಪಂನೆರಡು ಸಾಸಿರ ಪೊಂನ ತೊಡುಗೆಯುಮಂ ತಂನ ತಾಯ ನಾಲ್ಕು ಕೋಟಿ ದ್ರವ್ಯಮಂ ತನೇ ತಿಂದು ಬಳಿಯಂ ಕಟಿ ಕರ್ಪ್ಪಟ ಶೂನ್ಯನಾಗಿ ದೇಶಾಂತರಂ ಪೋಗಿ ಮರ್ಕ್ಕಟ ವೈರಾಗ್ಯದಿಂ ದೀಖ್ಶೆಯಂ ಕೈಕೊಂಡು ಮತ್ತಮಲ್ಲಿಯುಂ ಪರಮಾಗಮಾಭ್ಯಾಸಮನೊಲ್ಲದೆ ಲೌಕಿಕ ಶಾಸ್ತ್ರಂಗಳಂ ಕಲಿತು ಗುರುವನವಜ್ಞೆಗೆಯ್ದು ಸಂಘವಿರೋಧಿಯುಂ ದುರ್ಜ್ಜನ ಪ್ರಿಯನುಂ ಗರ್ವ್ವ ಪರ್ವ್ವತಾರೂಢನುಮಾಗಿ ತಪೋನುಷ್ಟಾನ ಧ್ಯಾನ ಮೂಢನುಂ ಸ್ವೇಚ್ಛಾಚಾರಿಯುಂ ವೇಷಧಾರಿಯುಮಾಗಿ ನೆಗಳುತ್ತಮಿರ್ದ್ದು ಜೀವಿತಾಂತ್ಯದೊಳು ದುರ್ಬ್ಭಾವದಿಂ ಗತಪ್ರಾಣನಾಗಿ ಮೂಱನೆಯ ನರಕದೊಳ್ಪುಟ್ಟಿ ಅಲ್ಲಿಯುಂ ಪುರಾಣ ನಾರಕರ ಭಯಂಕರಾಕಾರ ಮಂ ಕಂಡು ಮನದೊಳ್ವಿಭಂಗ ಜ್ಞಾನಮುಂ ಪುಟ್ಟಿ ನರಕದ ವೃತ್ತಾಂತಮನಱಿದು ಮತ್ತಮಲ್ಲಿಯುಂ ಸ್ವಭಾವದಿಂ ಪುಟ್ಟುವ ವೈರಂಗಳಿನೊನೊರ್ವ್ವರೊರ್ವ್ವರಂ ಪಿಡಿದು ಕಡಿ ಖಡಂಗೆಯುತ್ತ ಗರ್ಜ್ಜಿಸುತ್ತಂ ಕುಱಿ ತಱಿಉತ್ತಂ ಪಿಡಿ ತಱಿಉತ್ತಂ ಕರಗಸದಿಂ ಕೊಉರುತ್ತಂ ಸೀಳುತ್ತಂ ಪೊರಳುತ್ತ ಕಿವಿಗೊಳಳಂ ಮೂಗುಗಳೊಳಂ ಕಾಯ್ದು ಕಬ್ಬನದ ಸಲಾಕೆಗಳಂ ಬೆಟ್ಟುತಂ ಕಣ್ಗಳುಮಂ ನಾಲಗೆಗಳುಮಂ ಕರುಳುಮಂ ನರಉಗಳುಮಂ ಬರಿಯೆಲುಗಳುಮನುರ್ಚ್ಚುತ್ತಂ ಪಾದದಿಂ ಮಸ್ತಕಂ ಬರಂ ತಿದಿಯನುಗಿಉತ್ಅಂ | ಸಂಣಿಗೆಯೊಳಿಟ್ಟರಉತಂ ಕಾವಲಿಯೊಳು ಕಾಸುತಂ ಮೆಯ್ಯೆಲ್ಲಮಂ ಕತ್ತಿಯೊಳುಕಿಸುತ್ತಂ | ಕಡುಕಾಯ್ದು ಕುದಿದು ನೊರೆಗೊಂಡು ಕೆಂಗಲಿಸುವ ಲೋಹದರಸಮಂ ಬಾಯೊಳಿಕ್ಕುಳಿಂದಗಲಿಸಿ ಪೊಯ್ದು ಕುಡಿ ಕುಡಿಯೆಂದು ಗಡಗಡನೆ ಕುಡಿಯಿಸುತ್ತಂ ಮತ್ತಂ ಕಾಯ್ದು ಕೆಂಗಲಿಸುವ ಲೋಹದ ಪುತ್ರಿಕೆಯಂ ತಂದಪ್ಪೆಂದಪ್ಪಿಸುತ್ತಂ ಯಿದು ಮೊದಲಾದ ಪಲತೆಱದ ದಂಡಣೆಗಳಂ ದಂಡಿಸುತ್ತಮಿಪ್ಪ ನರಕ ದುಃಖಮನೇಳು ಸಾಗರೋಪಮಾಯುಷ್ಯಂ ಬರಂ ಅನುಭವಿಸಿದಿಂ ಬಳಿಯಮಲ್ಲಿಂ ಬಳ್ಚಿ ಬಂದಿಲ್ಲಿ ಸೌರಾಷ್ಟ್ರ ದೇಶದೇಶದ ಕುಕ್ಕುಟ ಗ್ರಾಮದೊಳು ಕಿವಿ ಗಡಿಕ ಬಾಲಗಡಿಕ ಮೂಗು ಹಱಿದ ಹುಳಿತ ನಾಯಾಗಿ ಪುಟ್ಟಿ ನಮೆದು ಸತ್ತು ಬಳಿಯಂ ಮುಂನಿನ ಜನ್ಮಾಂತರದಲುಳಿದ ಪುಂಣ್ಯದ ಫಲದಿಂ ಕಾಶ್ಮೀರ ವಿಷಯದ ಹಸ್ತಿನಾಪುರದೊಳು ಚಿರವ್ಯಾಸನೆಂಬ ಪಾರ್ವ್ವಂಗಂ ಆತನ ಪಾರ್ವ್ವತಿ ವಿಮಲಗಂಗೆಗಂ ಮನೋಹರದೇವನೆಂಬ ಪೆಸರ ಮಗನಾಗಿ ಪುಟ್ಟಿ ಆ ಪುರದ ರಾಜ ಶ್ರೇಷ್ಠಿಯಪ್ಪ ಕುಬೇರಕಾಂತಂಗಮಾತನ ಪೆಂಡತಿ ಕನಕಮಾಲೆಗಂ ಪುಟ್ಟಿದ ಮಗಂ ಧನದೇವನೆಂಬಾತನುಂ ಕಿಱಿಯಂದಿಂದಾದಿಯಾಗಿ ಪರಮ ಮಿತ್ರನಾಗಿದ್ದೊಂದು ದಿವಸಂ ಧನದೇವಂ ದೇವರಂ ಕಾಣಲೆಂದು ಚೈತ್ಯಾಲಯಕ್ಕೆ ಪೊಸವಸರದೊಳು ತಾನುಂ ಕೂಡಿ ಚೈತ್ಯಾಲಯಕ್ಕೆ ಪೋಗಿ ಕುಳ್ಳಿರ್ಪ್ಪುದುಮಾ ಸಮಯದೊಳು ಬುದ್ಧಿಸಾಗರ ಭಟ್ಟಾರಕರೆಂಬ ದಿವ್ಯ ಜ್ಞಾನಿಗಳು ಭವ್ಯ ಜನಂಗಳ್ಗೆ ಸಪ್ತಪರಮ ಸ್ತಾನದ ನೋಂಪಿಯ ವಿಧಾನಮೆಲ್ಲಮಂ ವಿಸ್ತರಮಾಗಿ ಪೇಳ್ವುದುಂ ಕೇಳುತ್ತಮಿರ್ದ್ದು ಮನೋಹರ ದೇವಂ ಸಪ್ತ ಪರಮಸ್ಥಾನಂಗಳುಮಾವುಮೆಂದು ಬೆಸಗೊಳ್ವುದುಂ ಗುರುಗಳುಮಿಂತೆಂದು ಪೇಳ್ದಪರು ಪರಮಸುಖಾನುಭವಕ್ಕೆ ಯೋಗ್ಯಮಪ್ಪ ಭವೋತ್ತಮ ಜಾತಿಯೊಳ್ಪುಟ್ಟುವುದುಂ | ಪರಮೈಶ್ವರ್ಯ ಸಂಪತ್ತಿಯನೆಯ್ದುಉದುಂ | ಪರಮೋತ್ಕೃಷ್ಟಮಪ್ಪ ತಪದೊಳೇಱುವುದಂ | ಪರಮ ಸುರರಾಜ ಪದವಿಯೊಳ್ಕೂಡುವುದಂ | ಪರಮ ಚಕ್ರವರ್ತ್ತಿ ಪದವಿಯಂ ಕೈಕೊಳ್ವುದುಂ | ಪರಮಾರ್ಹಂತ್ಯ ಲಕ್ಷ್ಮಿಯಂ ಧರಿಯಿಸುಉದುಂ | ಪರಮ ನಿರ್ವ್ವಾಣಗತಿಉಒಳ್ನಿಲ್ವುದುಮೆಂದಿಂತು ಸಪ್ತ ಪರಮ ಸ್ಥಾನಂಗಳೆಲ್ಲಮೀ ನೋಂಪಿಯ ಫಲದಿನಪ್ಪುದೆಂದು ಪೇಳ್ದು ಮತ್ತಮವಱ ಸ್ವರೂಪಂಗಳ ವಿಸ್ತರಮಾಗಿ ವ್ಯಾಖ್ಯಾನದಿಂ ಪೇಳೆ ಕೇಳ್ದು ಸಂತುಷ್ಟ ಚಿತ್ತನಾಗಿ ಯೆಂನ ಜಲ್ಮಮಿಂದಿನೊಳು ಸಫಲಮಾದುದೆಂದು ಮೂಢ ತ್ರಯಾದಿ ಪಂಚವಿಂಶತಿ ಮಲರಹಿತಮಪ್ಪ ಸಮ್ಯಕ್ತ್ವಪೂರ್ವ್ವಕಮಾಗಿ ನೋಂಪಿಯಂ ಕೈಕೊಂಡು ಯಥಾ ಕ್ರಮದಿಂ ನೋಂತು ಜೀವಿತಾಂತ್ಯದಿಂ ಭೂಪಾಲ ಮಹಾರಾಜಂಗಂ ವಿಶಾಲನೇತ್ರೆಗಂ ಶ್ರೀಪಾಲ ಕುಮಾರನಾಗಿ ಪುಟ್ಟಿ ಸಕಲ ಶಾಸ್ತ್ರವಿದ್ಯಾಪ್ರವೀಣನುಂ | ಲೋಕೋತ್ತಮನುಂ | ಭವ್ಯೋತ್ತಮನುಮೆನಿಸಿ ನೆಗಳ್ದು ಮಹಾ ಮಂಡಲೇಶ್ವರ ಪದವಿಯಂ ಕೈಕೊಂಡು ಪರಂಪರೆಯಿಂ ಸಪ್ತ ಪರಮ ಸ್ತಾನಂಗಳನೈದಿದನೆಂದು ಜ್ಞಾನ ಸಾಗರ ಭಟ್ಟಾರಕರು | ನಂದಶ್ರೀಗೆ ಪೇಳೆ ಕೇಳ್ದು ಸಂತೋಷಮುಂ ಮುಂನಿನಿಂದಿಂಮಡಿಯಾಗಿ ಪೆರ್ಚ್ಚಿ ಪಂಚಮುಷ್ಟಿಯಿಂದ ಪ್ರಣುತೆಯಾಗಿ ಗುರುಗಳಂ ಬೀಳ್ಕೊಂಡು ನಿಜಪುರಮನೆಯ್ದಿದಂ ಬಳಿಯ ಸುಖಮಿರ್ಪ್ಪುದುಂ | ಆ ನೋಂಪಿಯ ದಿನಂ ಬರೆ ಪತಿಯುಂ ತಾನುಂ ಯಥಾ ಕ್ರಮದಿಂ ನೋಂತು ಕಡೆಯೊಲುಜ್ಜಯ್ಸಿ ತತ್ಫಲದಿಂ ಸಪ್ತ ಪರಮ ಸ್ಥಾನಂಗಳನೆಯ್ದಿ ಸುಖಮಿರ್ದ್ದಪರು ತತ್ಕಥೆಯಂ ಪೇಳ್ದವರ್ಗ್ಗ ಅ ಸತ್ತು ಪರಮ ಸ್ಥಾನದ ನೋಂಪಿಯಂ ಯಥಾ ಶಕ್ತಿಯಂ ನೋಂಪವರ್ಗ್ಗಂ | ನೀನಿಸಿದವರ್ಗ್ಗಂ ಕ್ರಮದಿಂದೊಡಂಬಟ್ಟವರ್ಗ್ಗಂ ಮಂಗಳ ಮಹಾಶ್ರೀ ಶ್ರೀ ಶ್ರೀ.
 
ನೋಂಪಿಯ ಕಥೆಗಳು: ೭೩. ಸಮಾಧಿ ವಿಧಿಯ ನೋಂಪಿಯ ಕಥೆ
|| ಶ್ರೀ ವೀತರಾಗಾಯನಮಃ ||
ಸಮಾಧಿ ವಿಧಾನದ ನೋಂಪಿಯಂ ವೈಶಾಖಮಾಸದ ಶುಕ್ಲ ಪಕ್ಷದ ಷಷ್ಠಿಯಂದು ಉಪವಾಸಗೆಯ್ದು ಪಂಚವರ್ಣ್ಣದ ವೇದಿಕೆಯಂ ಬರದು ಪಂಚಪರಮೇಷ್ಠಿಗಳ ಪ್ರತುಮೆಯಂ ಬೇರೊಂದೆಡೆಯೊಳಿರಿಸಿ ಅಭಿಷೇಕಮಂ ಮಾಡಿಸಿತಂದು ವೇದಿಕೆಯ ನಡುವಿರಿಸಿ | ಕರ್ಪೂರಂ ಬೆರಸಿರ್ದ ನೀರಿಂ | ಗಂಧೋಕದಿಂ ಮೊನೆ ಮುಱಿಯದ ಕಳವೆಯಕ್ಕಿಯಂ ಪಂಚವರ್ಣ್ನದಂ ವಿದವಪ್ಪ ಪೂಗಳಿಂದಂ ಬೆರಸಿದ | ಪಂಚ ವರ್ಣ್ನದ ಚರುವಂ | ಪಲವು ಬತ್ತಿಯಾರತಿ ಸೊಡರಂ | ಪಂಚವರ್ಣ್ನದ ಪಂಚಾಂಗ ಧೂಪಮಂ ಪಂಚ ವರ್ಣ್ಣದ ಫಲಂಗಳಾ ಫಲ… ಗ್ಯಂಗಳಪ್ಪ ಷಡ್ದ್ರವ್ಯಂಗಳಿಂದ ಬೆರಸಿ ದೇವರ ಮುಂದಿಟ್ಟು ಶುಕ್ಲಧ್ಯಾನಂಗಳಿಂ ಅವಱ ಫಲಂಗಳುಮಂ ನೆನಉದು | ಅವನೆ ಕೇಳ್ಪುದು | ಅವನೆ ವೋದುಉದು ವೋದಿಸುವುದುಂ ಮೇಣ್ಪಂಚನಮಸ್ಕಾರಂಗಳುಮಂ ನೂಱೆಂಟನೆಣಿಸೂದು | ಯಿಂತು ಮೊದಲ್ಗೊಂಡು ಉಪವಾಸಂ ಮಾಡಿ ನೂಱೆಂಟನೆಸೂದು | ಯಿಂತು ಮೊದಲ್ಗೊಂಡು ಉಪವಾಸಂ ಮಾಡಿ ನೆರದುಜ್ಜವಣೆಯಂ ಮಾಡಿ ಅಲಿವಿಡಿಯಂ ದಾನವಿಧಿಯ ಪುಸ್ತಕನೈದಂ ಬರಸಿ ಪಂಚ ಪರಮೇಷ್ಠಿಗಳ ಪ್ರತುಮೆಯನಭಿಷೇಕಂ ಮಾಡಿಸಿ ಮುನ್ನ ಪೇಳ್ದ ಉಜ್ಜವಣೆಯ ಕ್ರಮದೊಳೆ ಅಯ್ವರಾಚಾರ್ಯ್ಯರ್ಗ್ಗೆ ಪುಸ್ತಕಂಗಳಂ ಕುಡುವುದು | ಯಥಾ ಶಕ್ತಿಯಿಂ ಚಾತುರ್ವ್ವರ್ಣ್ನ ಸವಣ ಸಂಘಕ್ಕಾಹಾರ ದಾನಮಂ ಮಾಡುವುದು ನೋಂಪಿನೆಱಗು ಈ ನೋಂಪಿಯ ಫಲವೆಂತೆಂದೊಡೆ ಜನ್ಮಜನ್ಮಾಂತರದೊಳೆಲ್ಲಾ ದೇವರು ಮನುಷ್ಯರುಮಾಗಿಯಿಲ್ಲಿ ಉತ್ತಮ ಕುಲಮಂ | ಲಘುಮಾರೋಗ್ಯತೆಮುಂ | ಬುದ್ಧಿಯುಂ ನಿರ್ಮಳಿಕೆಯುಂ ಮುತ್ತಲಿಲ್ಲದವು ಮೆಂದಿವು ಮೊದಲಾಗೊಡೆಯನೇಕ ಕಳೆಗೆಯರೊಡೆಯರಾಗಿ ಅಪಮ್ರಿತ್ಯುವಿಂದಪ್ಪ ಸಾವುಂ | ತಂಮಿಂದಕ್ಕೆ ಪೆಱರಿಂದಕ್ಕೆ ಸಂಕ್ಲೇಶಮಿಲ್ಲದ ದುಃಖಮಿಲ್ಲದವರಾಗಿ ತಂತಂಮ ಪ್ರಾಣದಾಯುಷ್ಯಂಬರಂ ಸುಖಮನುಂಡು ಪೆರವನೋಡಿಯುಂಬಳದು ಕಾಲಾಂತರ ದೊಳುವೊಂದು ಭಾದೆಯಿಲ್ಲದೆ ಪರಮಾತ್ಮಸ್ವರೂಪಮಂ ನೆನೆಉತ್ತಂ ಜಘನ್ಯ ಮಧ್ಯಮೋತ್ತಮ ಸಮಾಧಿಯೋಳ್ಕೊಡಿ ಪೂವಿನೊಳಗಣ ಕಂಪು ಪೊಱಮಡುವಂತೆ ತದಾತ್ಮಂ ಪೊಱಮಟ್ಟುಪೋಗಿ ಸ್ವರ್ಗ್ಗಾದಿ ಸುಖಮಮನುಭವಿಸಿ ತದನಂತರದೊಳು ಸರ್ವಜ್ಞ ಪದವಿಯೊಳ್ಕೂಡಿಹರುಮಿಂತುವೀ ನೋಂಪಿಯ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಮಂಗಳ ಮಹಾ ಶ್ರೀ
ನೋಂಪಿಯ ಕಥೆಗಳು: ೭೪. ಸರ್ವಜ್ಞ ಸಂಪತ್ಕರದ ನೋಂಪಿಯ ಕಥೆ
|| ಶ್ರೀ ವೃಷಭನಾಥಾಯ ನಮಃ ||
          ಕಂ || ಶ್ರೀಮದ್ವೀರ ಜಿನೇಂದ್ರಂ
ಗಾಮೊಲಿದೆರಗೀ ಸರ್ವಜ್ಞ ಸಂಪತ್ಕರಮೆಂ
ಬೀವಿಧದ ನೋಂಪಿಯಂ ತಾಂ
ಭಾವಿಸಿ ಭವ್ಯರಿಗೆ ಪೇಳ್ವೆನತಿಮುದದಿಂದಂ ||
ವ || ಅದೆಂತೆಂದೊಡೀ ಜಂಬೂದ್ವೀಪದ ಭರತಕ್ಷೇತ್ರದೊಳುಮಗಧದೇಶವೆಂಬುದು ನಾಡು ರತ್ನಭೂಷಣಮೆಂಬುದು ಪೊಳಲದನಾಳ್ವಂ ರತ್ನಶೇಖರ ಮಹಾರಾಜನಾತನ ಪಟ್ಟದರಸಿ ರತ್ನಮಂಜೂಷೆಯೆಂಬಳು ಅಂತವರೀರ್ವ್ವರುಂ ಸುಖಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತ ಮಿರಲೊಂದು ದಿವಸಂ ವನಪಾಲಕನನೇಕಪುಷ್ಪ ಫಲಂಗಳಂ ಕೊಂಡು ಬಂದು ದೇವಾ ಬಿನ್ನಪ ಪಶ್ವಿಮ ದಿಗ್ಭಾಗದ ಪಶ್ಚಿಮಗಿರಿಯಲ್ಲಿಗೆ ವರ್ದ್ಧಮಾನ ಸ್ವಾಮಿಗಳ ಸಮವಸರಣಂ ಬಂದುದೆಂದು ಬಿನ್ನವಿಸೆ ಕೇಳ್ದು ಹರ್ಷೋತ್ಕರ್ಷ ಚಿತ್ತನಾಗಿ ಆ ದೆಶೆಗೇಳಡಿಯಂ ನಡೆದು ಸಾಷ್ಟಾಂಗಮೆರಗಿ ಆನಂದಭೇರಿಯಂ ಪೊಯ್ಸಿ ಪರಿಜನ ಪುರಜನಸಹಿತ ಪೋಗಿ ದೂರಾಂತರದಿಂ ವಾಹನಮುನಿಳಿದು ಸಮವಸರಣಂ ಪೊಕ್ಕು ಗಂಧಕುಟಿಯಂ ತ್ರಿಃ ಪ್ರದಕ್ಷಿಣಂಗೆಯ್ದು ವಸ್ತುಸ್ತವ ರೂಪವಸ್ತವಗುನಸ್ತವಂನಂಗಳಿಂ ಸ್ತುತಿಯಿಸಿ ದಿವ್ಯಾರ್ಚನೆಗಳಿಂದರ್ಚಿಸಿ ಗೌತಮಸ್ವಾಮಿಗಳ್ಗೆ ಅರ್ಚನೆಯಂ ಮಾಡಿ ವಂದನೆಯಂ ಮಾಡಿ ಋಷಿಸಮುದಾಯಮಂ ಗುರುಪರಿವಿಡಿಯಿಂ ವಂದಿಸಿ ತನದನಂತರ ಮನುಷ್ಯಕೋಷ್ಠದೊಳ್ಕುಳ್ಳಿರ್ದು ನಿರ್ಮ್ಮಳಚಿತ್ತದಿಂ ಧರ್ಮ್ಮಶ್ರವಣಮಂ ನೋಂಪಿಯಂ ಬೆಸಸಿಮೆನಲವರಿಂತೆಂದರು ಎಲೆಮಗಳೆ ಎಲ್ಲಾ ನೋಂಪಿಗಳೊಳತಿಶಯಮಪ್ಪ ಸರ್ವ್ವಜ್ಞ ಸಂಪತ್ಕರಮೆಂಬ ನೋಂಪಿಯುಂಟು ಆ ನೋಂಪಿಯಂ ನೋನುವುದೆನಲದರ ವಿಧಾನಮೆಂತನೆ ಆವರಿಂತೆಂದು ಬೆಸಸಿದರು ಶ್ರಾವಣಶುದ್ಧ ಅಷ್ಟಮಿಯ ದಿನದೊಳು ನೋಂಪವರೆಲ್ಲಂ ದಂತಧಾವನ ಸ್ನಾನಮಂಮಾಡಿ ಧೌತವಸ್ತ್ರಮನುಟ್ಟು ಶುಚಿರ್ಭೂತರಾಗಿ ಚೈತ್ಯಾಲಯಕ್ಕೆ ಬಂದು ಚತುರ್ವ್ವಿಂಶತಿ ತೀರ್ತ್ಥಕರಿಗೆ ಪಂಚಾಮೃತದಿಂದಭಿಷೇಕಮಂ ಅಷ್ಟವಿಧಾರ್ಚನೆಯಂ ಮಾಡಿ ಪಂಚಭಕ್ಷ ಪಾಯಸದಿಂ ಚರುವನಿಟ್ಟು ಶ್ರುತಗುರು ಪೂಜೆಯಂ ಮಾಡಿ ಸಮ್ಯಕ್ತ್ವಪೂರ್ವಕಮಾಗಿ ನೋಂಪಿಯಂ ಕೈಕೊಂಬುದು ಆದಿನಂ ಮೊದಲಾಗಿ ನಾಲ್ಕು ತಿಂಗಳ ಪರ್ಯ್ಯಂತಂ ದಿನಂಪ್ರತಿ ದೇವರಿಗಭಿಷೇಕಾಷ್ಟವಿಧಾರ್ಚನೆಯಂ ಮಾಡುವುದು ಸಂಜೆಯದೀವಿಗೆಯಂ ಬೆಳಗುವುದು ಮೂರು ಪಿಡಿಯಕ್ಕಿಯ ಪುಂಜಮನಿಕ್ಕುವುದು ಮೂರುಮಡಕೆಯೊಳು ಎಲೆದೊರಕಿದಂಥಾ ಫಲವಸ್ತುವನರ್ಚಿಸುವುದು ಕಥೆಯಂಕೇಳ್ದು ಉಪವಾಸಮಂ ಕೈಕೊಂಬುದು ಅರದೋಡೇಕಭುಕ್ತಮಂ ಕೈಕೊಂಬುದು ಅಷ್ಟಮಿಯ ಪರ್ವದೊಳು ವಂದು ಭಕ್ಷಸಹಿತಂ ಚರುವನಿಡುವುದು ಕಡೆಯ ಅಷ್ಟಮಿಯೊಳುದ್ಯಾಪನೆಯಂ ಮಾಳ್ಪಕ್ರಮಮೆಂತೆಂದೊಡೆ ಇಪ್ಪತ್ತುನಾಲ್ಕು ತೀರ್ತ್ಥಕರಿಗೆ ಅಭಿಷೇಕಮಂ ಮಾಡಿ ಅಷ್ಟವಿಧಾರ್ಚನೆಗೆ ಅಯ್ದುಪರಿಯಭಕ್ಷ ಸೇವಗೆಯಪಾಯಸ ಕಲಸೋಗರ ತೆಂಗಿನಕಾಯಿ ಬಾಳೆಹಣ್ಣು ನೆನಗಡಲೆ ಚಿಗುಳಿ ತಂಬಿಟ್ಟುಸಹಿತಂ ವಂದೊಂದುಭಕ್ಷದಲ್ಲೂ ವಂಭತ್ತೊಂಭತ್ತು ಅಷ್ಟವಿಧಾರ್ಚನೆಯಂ ಮಾಡುವುದು ಶ್ರುತಕ್ಕೆ ಸ್ರುತವಸ್ತ್ರಸಹಿತಂ ಐದುಭಕ್ಷ ಪಾಯಸ ಕಲಸೋಗರ ತೆಂಗಿನಕಾಯಿ ಬಾಳೆಹಣ್ಣುಸಹಿತಂ ಶ್ರುತಕ್ಕರ್ಚ್ಚನೆಯಂ ಮಾಡುವುದು ಆಚಾರ್ಯ್ಯರ್ಗ್ಗೆ ನಾಲ್ಕುನಾಲ್ಕು ಭಕ್ಷ ಪಾಯಸ ಕಲಸೋಗರ ತೆಂಗಿನಕಾಯಿ ಬಾಳೆಹಣ್ಣುಸಹಿತಂ ಅರ್ಚನೆಯಂ ಮಾಡುವುದು ಬ್ರಹ್ಮಂಗೆ ತೈಲಾಭಿಷೇಕಮಂ ಮಾಡುವುದು ಭಕ್ಷಸಹಿತಂ ಎಲ್ಲವನ್ನು ಚರುವನಿಟ್ಟು ಪದ್ಮಾವತಿಗೆ ಗಂಧ ಚಂದ್ರ ಭಕ್ಷ ಬಿಚ್ಚೋಲೆ ಸಹಿತಂ ಅರ್ಚನೆಯಂ ಮಾಡುವುದು ಆಚಾರ್ಯ್ಯರಿಂಕಥೆಯಂ ಕೇಳಿ ಕಥಕನಂ ಪೂಜಿಸುವುದು ಉಪವಾಸಮಂ ಕೈಕೊಂಬುದು ಅರದೊಡೇಕ ಠಾಣದಿಂದೇಭುಕ್ತಮಂ ಮಾಳ್ಪುದು ಐದುತಂಡ ಋಷಿಯರ್ಗ್ಗೆ ಭಕ್ಷಪಂಚ ಪಂಚಪಾಯಿಸದಿಂ ಚರಿಗೆಯಂಮಾಡಿಸಿ ತಟ್ಟುಕುಂಚ ಗುಂಡಿಗೆ ಠವಣೆಕೋಲು ಶ್ರುತಪಾವಡೆಸಹಿತಂ ಕೊಂಡು ಕೊಡುವುದು ಐವರಜ್ಜಿಯರ್ಗ್ಗೆ ಉಡಕೊಡುವುದು ಚಾತುರ್ವ್ವಣ್ನಕ್ಕಾಹಾರದಾನ ಸುವರ್ಣ್ನದಾನಮಂ ಮಾಡುವುದು ಯಿದು ಉದ್ಯಾಪನೆಯ ಕ್ರಮಮೆಂದುಪೇಳೆ ಕೇಳ್ದು ಸಂತುಷ್ಟಚಿತ್ತೆಯಾಗಿ ನೋಂಪಿಯಂ ಕೈಕೊಂಡು ನೋಂತು ಉದ್ಯಾಪನೆಯಂ ಮಾಡಿ ಸಂಸಾರಶರೀರಕ್ಕೆ ಪೇಸಿ ವೈರಾಗ್ಯಪರಾಯಣೆಯಾಗಿ ಜಿನದೀಕ್ಷೆಯಂ ಕೈಕೊಂಡು ಉಗ್ರೋಗ್ರತಪಮಂ ಮಾಡಿ ಅಚ್ಚುತಕಲ್ಪದೋಳ್ಪುಟ್ಟಿ ಅಲ್ಲಿಯದಿವ್ಯ ಸುಖಮನನುಭವಿಸಿ ಬಂದಿಲ್ಲಿ ಚಕ್ರವರ್ತ್ತಿ ಪದವಿಯಂ ಕೈಕೊಂಡು ಷಟ್ಖಂಡಾಧಿಪತಿಯಾಗಿ ಭೋಗೋಪ ಭೋಗಂಗಳನನುಭವಿಸಿ ಕಡೆಯೊಳು ಕುಮಾರಂಗೆ ಪಟ್ಟಮಂ ಕಟ್ಟಿ ದೀಕ್ಷಾಪ್ರಾಪ್ತನಾಗಿ ಸಮಾಧಿವಿಧಿಯಿಂ ಶರೀರಭಾರಮನಿಳುಪಿ ಪರಂಪರೆಯಿಂ ಮೋಕ್ಷಕ್ಕೆ ಸಂದರು ಇಂತೀಸರ್ವಜ್ಞ ಸಂಪತ್ಕರದ ನೋಂಪಿಯಂ ನೋಂತವರ್ಗಂ ನೋನಿಸಿ ದವರ್ಗ ಒದಂಬಟ್ಟವರ್ಗಂ ಜಯಮಂಗಳ ಮಹಾ || ಶ್ರೀ
ನೋಂಪಿಯ ಕಥೆಗಳು: ೭೫. ಸರ್ವ್ವತೋಭದ್ರದ ನೋಂಪಿಯ ಕಥೆ
ಶ್ರೀ ಚಂದ್ರನಾಥಾಯ ನಮಃ ||
          ಸುರೇಂದ್ರಮಕುಟಾಶ್ಲಿಷ್ಟಪಾದ ಪದ್ಮಾಂಶುಕೇಸರಂ
ಪ್ರಣಮಾಮಿ ಮಹಾವೀರಂ ಲೋಕತ್ರಿತಯ ಮಂಗಳಂ ||
ವ || ಸರ್ವ್ವತೋಭದ್ರದ ನೋಂಪಿಯಕಥೆ ಯೆಂತೆಂದೊಡೆ | ಈ ಜಂಬೂದ್ವೀಪದ ಭರತಕ್ಷೇತ್ರದ ಆರ್ಯ್ಯಾಖಂಡದೊಳು ಅವನ್ತಿಯೆಂಬುದು ನಾಡು ಭೂತಿಳಕಮೆಂಬ ಪೊಳಲದನಾಳ್ವಂ ಯಶೋಭದ್ರ ಮಹಾರಾಜನಾತನರಸಿ ಯಶೋಮಹಾದೇವಿ ಯಂತವರೀರ್ವ್ವರುಂ ಸುಖಂದಿದಿರೆ ಯಶೋಭದ್ರರೆಂಬವಧಿ ಜ್ಞಾನಿಗಳು ಆ ಪುರದು ದ್ಯಾನವನಕ್ಕೆ ಬಿಜಯಂ ಗೆಯದುದಂ ವನಪಾಳಕನಿಂ ಕೇಳ್ದುಪೋಗಿ ಪಾದಾರ್ಚ್ಚನೆಯಂ ಮಾಡಿ ವಂದಿಸಿಕುಳ್ಳಿರ್ದ್ದು ಧರ್ಮ್ಮಶ್ರವಣಾನಂತರಂ ಯಶೋಮಹಾದೇವಿ ಇಂತೆಂದಳೆಲೇ ಸ್ವಾಮಿ ಯೆನಗಾವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರಿಂತೆಂದರೂ ಸರ್ವ್ವತೋಭದ್ರಮೆಂಬ ನೋಂಪಿಯುಂಟದಕೆ ಆಷಾಢ ಕಾರ್ತ್ತೀಕ ಫಾಲ್ಗುಣದೊಳಂ ಅಷ್ಟಾಹ್ನೀಕದೊಳು ಕೈಕೊಂಡು ಮುಂದಣ ಅಷ್ಟಾಹ್ನೀಕ ಪರ್ಯ್ಯಂತಮಿರ್ದ್ದಷ್ಟಮಿ ಚತುರ್ದ್ದಶಿಯೊಳು ಶುಚಿರ್ಬ್ಭೂತರಾಗಿ ಚೈತ್ಯಾಲಯಕ್ಕೆ ಬಂದು ಪಾರ್ಶ್ವತೀರ್ತ್ಥಕರಿಗೆ ಅಭಿಷೇಕಮಂ ಮಡಿ ಹೆಸರಹುಗ್ಗಿ ಬೆಲ್ಲ ತುಪ್ಪ ಸಹಿತಂ ಚರುವನಿಡುವುದು ಜಲಮೊದಲಾದಷ್ಟವಿಧಾರ್ಚ್ಚನೆಯುಂ ಪ್ರತ್ಯೇಕವಾಗಿ ಹಂನೆರಡರಿಂದರ್ಚ್ಚಿಸಿ ಫಲಚರುವನರ್ಚಿ ಸೊದು || ಓಂ ಹ್ರೀಂ ಅಸಿಅವುಸಾ ಸ್ವಾಹಾ ಯೆಂಬೀಮಂತ್ರದಿಂದರ್ಚ್ಚಿಸುವುದು ಶ್ರುತಗುರುಪೂಜೆಯುಂ ಮಾಳ್ಪುದು ಉಪವಾಸಮಂ ಮೇಣೇಕಭುಕ್ತಮಂ ಮಾಳ್ಪುದು | ಯಥಾಶಕ್ತಿಯಿಂ ಚತುರ್ವ್ವಿಧ ದಾನಮಂ ಮಾಳ್ಪುದು ಯಿಕ್ರಾಮದಿಂ ನೋಂತು ಉದ್ಯಾಪನೆಗೆ ವಕ್ಕುಳಕ್ಕಿ ಹೆಸರು ಗೋಧೀ ಕಡಲೆ ತೊಗರಿ ವುದ್ದುಗಳಿಂ ಕೊಳನಕಟ್ಟಿ ನಡುವೆ ವಕ್ಕುಳಕ್ಕಿಯ ರಾಸಿಯಮಾಡಿ ಯದರಮೇಲೆ ಕುಂಭಮನಿರಿಸಿ ಯದರೊಳು ಶ್ರೀಗಂಧಪಂಚರತ್ನ ತ್ರಿಕಟುಕ ಜೀರಗೆ ಅರಿಸಿನ ಕುಂಕುಮ ಕರ್ಪ್ಪೂರಮಂ ತುಂಬಿ ಕುಂಭಕ್ಕೆ ಷೋಡಶಭಾವನೆಯುಂ ಭಾವಿಸುತ್ತಾ ಹದಿನಾರು ಮೊಳದ ಹೊಸ ಸೀರೆಯಂ ಸ್ತುತಿ ಕುಂಭದಮೇಲೆ ಪಾರ್ಶ್ವತೀರ್ತ್ಥಕರಂ ಸ್ಥಾಪಿಸಿ ಅಭಿಷೇಕಮಂ ಮಾಡಿ ಸುವರ್ನ್ನದಲ್ಲೆರಡು ಸಂಪಗೆಯಪುಷ್ಪಂ ಬೆಳ್ಳಿಯಲ್ಲಿ ನಾಲ್ಕು ನಮ್ದ್ಯಾವರ್ತ್ತಮಂ ಓಂಹ್ರೀಂ ಸರ್ವ್ವನೃಸಾರಸುರ ಪೂಜಿತೇಭ್ಯಃ ಸ್ವಾಹಾ ಯೆಂದರ್ಚ್ಚಿಸುವುದು ಓಂ ಹ್ರೀಂ ನಮಃ ಪರಮಬ್ರಹ್ಮಣೇನಮಃಯೆಂದು ಗಂಧೋದ್ವರ್ತನಂ ಮಾಳ್ಪುದು ನೂರೆಂಟು ಹೂರಿಗೆ ಲಡ್ಡುಗೆ ಕರಜಿಕಾಯಿ ಅಡಕೆಯೆಲೆ ದೊಡ್ಡಚರು ಪಲವುತೆರದ ಫಲಂಗಳಿಂದರ್ಚ್ಚಿಸೂದು ಓಂ ಹ್ರೀಂ ಶ್ರೀಂ ಕ್ಲೀಂ ಐಂ ಅರ್ಹಂ ಶ್ರೀಪಾರ್ಶ್ವನಾಥಾಯ ಸ್ವಾಹಾಯೆಂದು ದ್ರವ್ಯಶುದ್ಧಿಯಂ ಮಾಡಿ ಓಂ ಹ್ರೀಂ ಅಸಿಆವುಸಾಸ್ವಾಹಾಯೆಂದಷ್ಟ ವಿಧಾರ್ಚ್ಚನೆಯಂ ಮಾಡಿ ಓಂ ಹ್ರೀಂ ಅಸಿಆವುಸಾಸ್ವಾಹಾಯೆಂದಷ್ಟವಿಧಾರ್ಚ್ಚನೆಯಂ ಮಾಡಿ ಸರ್ವ್ವತೋಭದ್ರಮೆಂಬ ಮಂಟಪಮಂ ಕಲ್ಪಿಸಿ ನಾಲ್ಕಬಾಯಿನಕ್ಕುಂ ಹಂನೆರಡು ಹೂರಿಗೆ ಅಡಕೆ ಯೆಲೆಯನಿರಿಸಿ ಅವರಿಗೆ ಕೊಡುವುದು ಗುರುವಿಂಗೊಂದುಂದು ಬಾಯಿನಮಂ ಕೊಡುವುದು ಕತೆಯಂ ಕೇಳ್ದು ಯಥಾಶಕ್ತಿಯಿಂ ಚತುರ್ವ್ವಿಧ ದಾನಮಂ ಮಾಡಿ ತಾನೇಕಭುಕ್ತಮಂ ಮಳ್ಪಾಗ ಋಷಿಯರಂ ನಿಲಿಸೂದು ಉದ್ಯಾಪನೆಯ ಕ್ರಮಮೆಂದು ಪೇಳೆ ಕೇಳ್ದು ಕೈಕೊಂಡು ಮನೆಗೆ ಪೋಗಿ ನೋಂಪಿಯಂ ನೋನುತ್ತುಮಿರೆ ಆ ಪುರದ ಪರದನೋರ್ವ್ವಂ ಸರ್ವ್ವಾಂಗರೂಪುಳ್ಳ ರೂಪುಲಾವಣ್ಯನಿಷ್ಕಂಚನ ಕಕನಭದ್ರನಾತನ ಪರಿದಿತಿ ಕನಕಪ್ರಭೆಯೆಂಬಳುಮಾ ನೋಂಪಿಯಂ ಯಶೋಮಂಗಳಾದೇವಿಯಿಂ ಕೈಕೊಂಡು ನೋಂತು ಉದ್ಯಾಪನೆಯಂ ಮಾಡಿ ತತ್ಫಲದಿಂ ಸರ್ವಾಂಗಸೌಂದರ್ಯ್ಯರಾಗಿ ಸರ್ವ್ವತೋಭದ್ರೆಯಾಗಿ ಪಲವು ಮಕ್ಕಳಂ ಪಡೆದು ಕಡೆಯೊಳು ಸನ್ಯಸನ ವಿಧಿಯಿಂ ಮುಡುಪಿ ಸೌಧರ್ಮ್ಮದೊಳ್ದೇವರ್ಕ್ಕಳಾದರು ಯಿನ್ತೀನೋಂಪಿಯಂ ನೋಂತವರ್ಗ್ಗಂ ನೋನಿಸಿದವರ್ಗ್ಗಂ ಕೇಳಿದವರ್ಗ್ಗ ಬರೆದವರ್ಗ್ಗಂ ವಡಂಬಟ್ಟವರ್ಗ್ಗಂ ಮೋಕ್ಷಂಗಳಂ ಪಡೆವರು ಜಯಮಂಗಳ ಮಹಾಶ್ರೀ ||
ನೋಂಪಿಯ ಕಥೆಗಳು: ೭೬. ಸರ್ವಾರ್ಥ ಸಿದ್ಧಿಯ ನೋಂಪಿಯ ಕಥೆ
ಶ್ರೀ ವೀತರಾಗಾಯ ನಮಃ ||
          ಶ್ರೀವರವೀರ ಜಿನೇಂದ್ರ
ಗಾವಗಮೊಲಿದೀಱಗಿ ಭಕ್ತಿಯಿಂ ವಿರಚಿಸುವೆಂ
ಭೂವಳಯಕ್ಕತಿ ಹಿತಮಂ
ಪಾವನ ಸರ್ವ್ವಾರ್ತ್ಥ ಸಿದ್ಧಿಯೆಂಬೀ ಕಥೆಯಿಂ ||
ಅದೆಂತೆಂದೊಡೆ-
ಜಂಬೂದ್ವೀಪದ ಭರತ ಕ್ಷೇತ್ರದೊಳು ಸುರಂಮ್ಯಮೆಂಬುದು ನಾಡು ಭೂತಿಲಕಮೆಂಬುದು ಪೊಳಲದನಾಳ್ವಂದು ಪೊಳಲದನಾಳ್ವಂ | ದೇವಪಾಲ ಮಹಾರಾಜನೆಂಬರಸನಾತನ ಪಟ್ಟದರಸಿ ಲಕ್ಷ್ಮಿಮತಿ ಮಹಾದೇವಿಯೆಂಬಳಂತವರಿರ್ವ್ವರುಂ ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯ್ವುತ್ತಮಿರ್ದೊಂದು ದಿವಸಂ | ದೇಶಭೂಷಣ ಭಟ್ಟಾರಕರೆಂಬ ದಿವ್ಯಜ್ಞಾನಿಗಳು ನಾನಾ ದೇಶ ಗ್ರಾಮ ನಗರ ಖೇಡ ಕರ್ವ್ವಡ ಮಡಂಬ ಬ್ಪತ್ತನ ದ್ರೋಣಾಮುಖಂಗಳಂ ಯಥಾಕ್ರಮದಿಂ ವಿಹಾರಿಸುತ್ತಂ ಬಂದಾ ಪುರದ ಬಹಿರುದ್ಯಾನವನದೊಳಿರ್ದ್ದರೆಂಬುದಂ ವನಪಾಲಕನಿಂದಱಿದು ಸಮಸ್ತ ಪರಿಜನ ಪುರಜನಂ ಬೆರಸು ಪಾದ ಮಾರ್ಗ್ಗದಿಂ ಪೋಗಿ ತ್ರಿಪ್ರದಕ್ಷಿಣಂಗೆಯ್ದು ಫಲವರ್ಚ್ಚನೆಗಳಿಂದರ್ಚ್ಚಿಸಿ ಗುರುಭಕ್ತಿಪೂರ್ವ್ವಕಂ ವಂದಿಸಿ ಮುಂದೆ ಕುಳ್ಳಿರ್ದ್ದು ಧರ್ಮ್ಮ ಶ್ರವಣಮಂ ನಿರ್ಮ್ಮಲ ಚಿತ್ತದಿಂ ಕೇಳ್ದು ತದನಂತರಂ ಲಕ್ಷ್ಮಿಮತಿ ಮಹಾದೇವಿ ಕರಕಮಲಂಗಳಂ ಮುಗಿದು ವಿನಯ ವಿನಮಿತರಾಗಿ ಸ್ವಾಮಿ ಯೆನಗಾಉದಾನೊಂದು ನೋಂಪಿಯಂ ಬೆಸಸಿಮೆನಲವರು ಸರ್ವ್ವಾರ್ತ್ಥ ಸಿದ್ಧಿಯ ನೋಂಪಿಯ ನೋಂಪುದೆನಲಾ ನೋಂಪಿಯಂ ವಿಧಾನಮೆಂತೆನಲಾ ನೋಂಪಿಯ ವಿಧಾನಮನಿಂತೆಂದರಾಉದಾನೊಂದು ನಂದೀಶ್ವರದಷ್ಟಮಿಯೊಳು ಸಮ್ಯಕ್ತ್ವ ಪೂರ್ವ್ವಕಮಾಗಿ ನೋಂಪಿಯಂ ಕೈಕೊಂಡು ಮುಂದಣ ನಂದೀಶ್ವರದ ಪೌರ್ನ್ನಮಿ ಪರ್ಯ್ಯಂತ ಮಿರ್ದ್ದಷ್ಟಮಿ ಚತುರ್ದ್ದಶಿಗಳೊಳು ಶುಚಿರ್ಭ್ಭೂತರಾಗಿ ಪೂಜೆಯಂ ಮಾಡಿಸಿ ತದನಂತರಂ ಶೃತಮಂ ಗುರುಗಳುಮಂ ವಂದಿಸಿ ಉಪವಾಸಮಂ ಕೈಕೊಳ್ವುದಾಱದೊಡೇಕ ಭುಕ್ತಮಂ ಮಾಳ್ಪುದು | ಮಱು ದಿವಸ ಪಾರಣೆಯಂ ಮಾಳ್ಪಲ್ಲಿವೊಂದು ತಂಡ ಋಷಿಯರಂ ನಿಲಿಸಿಸೂದು ಮೇಣೊಂದು ತಂಡಜ್ಜಿಯರಂ ನಿಲಿಸೂದು ತಾನುಂಬ ವಸ್ತುವನೆಂಟಱಿಂದಧಿಕಂ ಮಾಡಲಾಗದು | ಯಿಂತೀ ಕ್ರಮದಿಂ ನೋಂತು ಕಡೆಯೊಳುಜ್ಜವಣೆಯಿಂ ಮಾಳ್ಪ ಕ್ರಮಮೆಂತೆನೆ ಜಿನೇಶ್ವರಂಗೆ ಮಹಾಭಿಷೇಕ ಪೂಜೆಯಂ ವಿಸ್ತರಂ ಮಾಳ್ಪುದು ತದನಂತರಂ ಶ್ರುತಕ್ಕೆ ವಸ್ತ್ರ ಶ್ರುತಪೂಜೆಯಂ ಮಾಳ್ಪುದು ಬಳಿಕ್ಕಂ ಸುಚಿತ್ತದಿಂ ಕಥೆಯಂ ಕೇಳ್ದು ಕಥಕನಂ ಪೂಜಿಸೂದು | ನೋನಿಸಿದರ್ಗ್ಗುಡೆ ಕೊಡುಉದು | ಅಯ್ದು ತಂಡ ಋಷಿಯರಂ ನಿಲಿಸೂದು | ಅಯ್ದು ತಂಡಜ್ಜಿಯರಂ ನಿಲಿಸೂದು | ಯಥಾಶಕ್ತಿಯಿಂ ಚಾತುರ್ವ್ವರ್ನ್ನಂಗಳಿಂಗಾಹಾರ ದಾನಂಗಳಂ ಮಾಳ್ಪುದು ಯಿದುಜ್ಜವಣೆಯ ಕ್ರಮ ಮತ್ತಂ ಬಡವರೊಡೆಯರೆಂನದೆ ಯಥಾಶಕ್ತಿಯಿಂ ಭಕ್ತಿಪೂರ್ವ್ವಕಂ ನೋಂಪುದೆಂದು ಪೇಳೆ ಕೇಳ್ದು ತದನಂತರಂ ಸಂತುಷ್ಟ ಚಿತ್ತೆಯಾಗಿ ನೋಂಪಿಯಂ ಕೈಕೊಂಡು ಗುರುಗಳಂ ಬೀಳ್ಕೊಂಡು ಮಗುಳ್ದು ಬಂದು ಪುರಮನರಮನೆಯಂ ಪೊಕ್ಕು ಸುಖಮಿರ್ದ್ದು ನೋಂಪಿಯ ದಿನಂಬರೆ ಲಕ್ಷ್ಮಿಮತಿ ಮಹಾದೇವಿ ಯಥಾಕ್ರಮದಿಂ ನೋಂತುಮಿರಲಾಪುರದ ಪರದನೊರ್ವ್ವಂ ಸರ್ವ್ವಾಂಗ ಸೌಂದರ್ಯರೂಪ ವಿಲಾಸ ವಿಭವ ದರಿದ್ರಂ ಸುವರ್ನ್ನಭದ್ರನಾತನ ಪೆಂಡತಿ ಸರ್ವ್ವ ಸೌಂದರ್ಯ್ಯ ರೂಪುವಿಲಾಸ ವಿಭವ ಸಂಪಂನೆ ಸುವರ್ಣ್ನಭದ್ರನಾತನ ಯೆಂಬಳು ಪತಿ ಭಕ್ತಿಯುಂಗುರ ಭಕ್ತಿಯುಮಪ್ಪುದಱಿಂ ತಾನುಮೀ ನೋಂಪಿಯ ಲಕ್ಷ್ಮಿಮತಿ ದೇವಿಯೊಡನೆ ಕೈಕೊಂಡು ಯಥಾಶಕ್ತಿಯಿಂ ಭಕ್ತಿಪೂರ್ವ್ವಕಂ ನೋಂತುಜ್ಜಯಿಸಿ ತತ್ಫಲದಿಂ ತಂನ ಪುರುಷನ ಸರ್ವ್ವಾಂಗ ಸೌಂದರ್ಯ ರೂಪು ವಿಲಾಸ ವಿಭವ ಸಂಪತ್ತಿಯ ಪಡದು ಮತ್ತಂ ಧನಕನಕ ಸಮೃದ್ಧಿಯಾಗಿ ಸಮಸ್ತ ಸಂಸಾರ ಭೋಗೋಪಭೋಗಂಗಳೊಳ್ಕೂಡಿ ಸರ್ವ್ವಾರ್ತ್ಥ ಸಿದ್ಧಿಯೊಳ್ಕೂಡಿ ಸುಖಮಿರ್ದ್ದಳಿಂತೀ ನೋಂಪಿಯಂ ಯಥಾ ಶಕ್ತಿಯಿಂ ನೋಂತ ವರ್ಗ್ಗಂ ನೋನಿಸಿದವರ್ಗ್ಗಂ ಕ್ರಮದಿಂದೊಡಂಬಟ್ಟವರ್ಗ್ಗಂ ಮಂಗಲ ಮಹಾಶ್ರೀ
ನೋಂಪಿಯ ಕಥೆಗಳು: ೭೭. ಸಹಸ್ರನಾಮದ ನೋಂಪಿಯ ಕಥೆ
ಶ್ರೀಮನ್ಮುಕ್ತಿರಮೇಶಂ
ಕಾಮಾಂತಕ ವೀರ ವರ್ಧಮಾನ ಜಿನೇಂದ್ರಂ ||
ಪ್ರೇಮದೆ ಭವ್ಯಜನಂಗಳಂ
ನಾಮಮನೆಂತೆಯ್ದೆ ಸಾರ್ಥಮಂ ಮಾಡದೆನೆ || ೧ ||
          ಸಿದ್ಧರಲೋಕಕ್ಕೆಲ್ಲ ಸ
ಮೃದ್ಧರ ಪರಮಾರ್ಥಸಿದ್ಧಿ ಬುದ್ದರಪದವಿ
ಶುದ್ಧಪ್ರಕಾಶಮೆನ್ನಯ
ಬುದ್ಧಿಧ್ವಾಂತಮನೆ ತೊಲಗಿಸಿರ್ಕನವರತಂ || ೨ ||
          ಪಂಚಾಚಾರಮನಾಚರಿ
ಪಂಚಿತಷಟ್ಟ್ರಶದಮಲಗುಣವೃದ್ಧಿಯನೇ
ಪಂಚಮನೋಧಮನೆಯ್ದುವ
ರೇಂಚತುರಾಚಾರ್ಯರೆಮ್ಮನಂತಾಗಿಪರೇ || ೩ ||
          ಪ್ರಮಾಣ ನಯನಿ ಕ್ಷೇಪ
ಪ್ರಮಾರ್ಥ ಪರತಂತ್ರ ನಿಶ್ವಯಾನ್ವಿತದೊಳ್
ಸಮುದಿತರಾದೊಡುಪಾದ್ಯರ್
ಪ್ರಮಾಣನಯತತ್ತ್ವಬೋಧಮಂಮಾಡದರೇ || ೪ ||
          ಸಾಧುಗಳೆಲ್ಲರ್ ಸತತಂ
ಸಾಧಿತ ಶುದ್ಧಾತ್ಮ ಸಿದ್ಧಿ ವಿಶದರ್ ನಿಶಿತರ್ ||
ಬೋಧೈಕಲೋಲರಾದ್ಯರ್
ಬೋಧಮನಗೆಯ್ದೆಮಾಳ್ಕೆ ಸುಖಮಪ್ಪಿನೆಗಂ || ೫ ||
          ಇಂತು ಗುರುಪಂಚಪದಗಳ
ಸಂತಸದಿಂ ನಮಿಸಿ ಸಕಲದುಷ್ಕರ್ಮಗಳಂ ||
ಶಾಂತಿಕರಮಪ್ಪ ಜಿನಪತಿ
ಸಂತತಿಯ ಸಹಸ್ರನಾಮಕಥೆಯಂ ಪೇಳ್ವೆಂ || ೬ ||
ಅದೆಂತೆಂದೊಡೆ ಸಕಲ – ದ್ವೀಪಸಾಗರಮಧ್ಯದೊಳಿರ್ದು ಉತ್ತಮಮಪ್ಪಾ ಸಮಸ್ತದ್ವೀಪಕ್ಕೆ ಕರ್ಣಿಕಾರೂಪಮಾದ ಜಂಬೂದ್ವೀಪದ ಮಧ್ಯದೊಳು ಮನೋಹರಮಪ್ಪ ಮಹಾಮೇರುವಿಂಗೆ ದಕ್ಷಿಣದಿಗ್ವಿಭಾಗದೊಳಕ್ಷೂಣ ಲಕ್ಷ್ಮೀ ನಿವಾಸದ ಭರತಕ್ಷೇತ್ರ ದೊಳ್ ಆರ್ಯಖಂಡದೊಳ್‍ಮಗಧ ವಿಷಯದೊಳ್ ರಾಹದ್ರಾಜರಾಜ ರಾಜಧಾನಿಯಮ್ತೆ ರಾಜಿಪ ರಾಜಗೃಹ ನಗರಮನಾಳ್ವನುಂ ಸಮ್ಯಕ್ತಚೂಡಾಮಣಿಯುಮ್ ರಾಜ್ಯಸಪ್ತಾಂಗ ಸಮನ್ವಿತನುಂ ತ್ರಿವರ್ತ ವಿರಾಜಿತನುಂ ಶಕ್ತಿತ್ರಯೋಪೇತನುಂ ಚತುರ್ವಿಧ ಮಹಾರಾಜ ವಿದ್ಯಾವಿರಾಜಮಾನಸಮಂ ಚತುರ್ವಿಧಪಾಂಡಿತ್ಯ ಸಹಿತನುಂ ಸಂಧಿವಿಗ್ರಹಾದಿ ಷಡ್ಗುಣಸಮೇತನುಂ ಜಿತಾಂತಷಡ್ವರ್ಗ ಚತುರೋಪಾಯ ವಿಹಿತಧರ್ಮ ಕಾಮಾರ್ಥ ಮೋಕ್ಷಮೆಂಬ ಚರುರ್ವರ್ಗವತಿಯಪ್ಪ ಶ್ರೀಮನ್ಮಹಾಮಂಡಲೇಶ್ವರ ಪದವೀ ವಿರಾಜಮಾನ ಶ್ರೇಣಿಕಮಹಾಮಂಡಲೇಶ್ವರಂ ಆತಂಗೆ ಕೃತಾಭಿಷೇಕದೇವಿಯಪ್ಪ ವಿಶಿಷ್ಟತಪ್ತಕಾಂಚನಾಂಗಿಯುಂ ಪುಷ್ಟಿಶೀಲಾದಿ ಸಪ್ತಗುಣಭೂಷಣ ವಿಭೂಷಿತೆಯುಂ ಮನೋಜ್ಞ ಚರಿತ್ರೆಯುಂ ಪವಿತ್ರತರ ಶ್ರೀಮನ್ಮಹಾ ಜಿನೇಶ್ವರ ಪಾದಪದ್ಮಮಧುಪಾನ ಪರಿತೋಷಪುಜ್ಞೆಯಪ್ಪ ಇಂದಿಂದಿರೆಯುನಿಪ ಚೇಳಿನೀನಾಮವಿರಾಹಿತೆಯಂ ಅಂತವರೀರ್ವರುಂ ಮತ್ತಂ ಚಂದ್ರರೋಹಿಣಿಯರೆಂತಂತೆ ರತಿಮನೋಜನುಮಿಂದ್ರ ಶಚೀದೇವಿಯರೆಂತಂತಲ್ಲದೆ ಅನೂನ ನವೀನಮಂಜುಳ ಸುಖಕಂಥನಾ ವಿನೋದದಿಂ ಪೂಜ್ಯಪ್ರಾಜ್ಯರಾಜ್ಯಮನಾಳುತ್ತಿರಲೊಂದುದಿವಸಂ ಅಂತರ್ವರುಂ ಮಹಾವಿದ್ವತ್ಪುಂಡರೀ ಕಮಂಡಲ ಪರಿಮಂಡಿತ ಸಭಾಮಂಡಪ ಮಂಡನಾಯಮಾನಾನೂನರಾಗಿಯೊಡ್ಡೋಲಗಂ ಗೊಟ್ಟಿರಲೋರ್ವ ಋಷಿ ನಿವೇದಕಂ ಬದು ಅಕಾಲದೆಲ್ಲ ಋತುಫಲ ಪುಷ್ಪ ತಳಿ ರ್ಗೊಂಚುಲುಮಂ ಈ ಮಹಾರಾಜನೆಂತುಂಟು ಸಫಲಮಪ್ಪನೆಂದರಿಯಿಸುವಂತತ್ಯಂತ ಸಂತೋಷದೊಳೆ ವಂದು ರಾಜಗೃಹದ್ವಾರದೊಳ್ ದೌವಾರಿಕಂನಿಂದು ತಾಂ ಬಂದ ಹದನನರಿಯಿಸಿ ರಾಜಾನುಮತಪ್ರತೀಹಾರಪುರಸ್ಸರಮಾಗಿ ರಾಜಮುಖಾವ ಲೋಕನಮುಕುಲೀ ಕೃತಹಸ್ತಕಂಜನುಮಾಗಿ ದೂರದೊಳ್ಸಾಷ್ಟಾಂಗವೆರಗಿ ಪೊಡವಟ್ಟು ಜೀಯಾ ಜೀಯಾ ಅಪೂರ್ವಮಿದೆನ್ನಸಫಲಂ ಮಾಳ್ಪ ಫಲಪುಷ್ಪಾವಳಿಯನವಧರಿಸುವು ದೆಂದು ತಂದ ವಸ್ತ್ರಗಳಂ ಭೂಮಿನಾಥ ಪಾದೋಪಾಂತದೊಳಿರಿಸಲಾ ಮಹಾರಾಜಂ ಅಂತದಂ ಕಂಡು ಇದೇನೆಂದು ನಿರೂಪಿಸಲಾ ನಿರೂಪಾವಧಾರಣಾಭಾರವಿನಮದಂ ಗೋಪಾಂಗನಾಗಿಯುಂ ಪೇಳಲ್ತಗುಳ್ದಂ
ಕ || ಜೀಯಬಿನ್ನವಿಸಲಳವ
ಲ್ಲಯ್ಯ ಮಹಾಶ್ಚರ್ಯಮಂ ಸುವಿಪುಲಾಚಲದೊಳ್
ರಯ್ಯಾ ವೀರಮಹಾಜಿ
ನ್ನಯ್ಯನ ತತ್ಸಮವಸರಣಮಿರ್ದುದುದೇವಾ ||
ಇಂತೆಂದು ಬಿನ್ನವಿಸಲದಿಂ ಕೇಳ್ದು ಘನಸ್ವನಮನಾಲಿಸಿದ ನೀಲಕಂಠನಂತೆ ಸಂತೋಷದಂತಮನೆಯ್ದಿ ರೋಮಾಂಚಕಂಚುಕಿತ ಮೂರ್ತಿಯಾಗಿ ಆ ಗಿರೀಂದ್ರ ದಿಶಾಭಾಗಾಭಿಮುಖನಾಗಿ ಸಿಂಹಪೀಠದಿಂದುದಯಪರ್ವತ ದಿಂದೇಳ್ವ ಚಂದ್ರರೋಹಿಣಿಯರಂತೆಳ್ದು ಸಪ್ತಪರಸ್ಥಾನ ಪ್ರತಿಪತ್ತಿಯಕ್ಕೆಂದು ಮುಂದೆ ಸಪ್ತಪದವಿನ್ಯಾಸಮಂ ಮಾಡಿ ಅಷ್ಟಕರ್ಮನಿರ್ನೂಳನಮುಮಷ್ಟ ಗುಣ ಪುಷ್ಟಿಯುಮಕ್ಕೆಂದು ಸಾಷ್ಟಾಂಗವೆರಗಿ ಪೊಡವಟ್ಟು ಋಷಿನಿವೇದಕಂಗಂಗಚಿತ್ತಮಂ ಕೊಟ್ಟು ಸಂತುಷ್ಟಚಿತ್ತನಾಗಿಯಾನಂದಭೇರಿಯಂ ಪೊಯ್ಸಿ ಪ್ರಶಸ್ತ ಸಮಸ್ತ ಪರಿಜನ ಪುರಜನಂ ಬೆರಸು ತಾನುಂ ಚೇಳಿನೀಮಹಾದೇವಿಯೊಡನೆ ಇಂದ್ರನುಂ ಶಚೀಮಹಾದೇವಿಯೊಡನೈರಾವತ ಮನೇರಿ ಬರ್ಪಂತೆ ನಿಜಗಜಸ್ಕಂಧಾರೂಢನಾಗಿ ಪೊರಮಟ್ಟು ಮಹೋತ್ಸವದಿಂದೆಯ್ದೆವಂದು ರಾಜನ್ಮಹಾಚಲಾವಲೋಕನಂಗೆಯ್ದಾಗಳ್ ಪೊಕ್ಕು ಮಾನಸ್ತಂಭಾದಿ ಮಹಾಶೋಭೆಯಂ ನೋಡುತ್ತಂ ತ್ರೈಲೋಕ್ಯಸ್ವಾಮಿಯ ಸಹಜಪರಮಕಾಯ ಗಂಧಬಂಧುರಮಾದ ಗಂಧಕುಟಿಯಂ ನಿರ್ಭರ ಭಕ್ತಿಯಂ ನಮಿತೋತ್ತಮಾಂಗನಾಗಿ ತ್ರಿಃಪ್ರದಕ್ಷಿಣಂಗೆಯ್ದು ನಿಜಕಿರೀಟ ಕೂಟಘಟಿತ ದೇದೀಪ್ಯಮಾನ ದಿವ್ಯರತ್ನಪ್ರಭಾಜಾಲ ಪ್ರದೀಪಿತ ಸಿಂಹಪೀಠ ತಟಗತನಾಗಿ ಜಿನಮುಖಾವ ಲೋಕನದಿಂದ ಸಂತೋಷಮನೆಯ್ದಿ ವಸ್ತುಸ್ತವ ರೂಪಸ್ತವ ಗುನಸ್ತವಮಪ್ಪ ಸ್ತೋತ್ರಂಗಳಿಂ ಸ್ತುತಿಯಿಸಲುದ್ಯುಕ್ತನಾದಂ ಅದೆಂತೆಂದೊಡೆ
ಜಯ ಭವ್ಯ ಸೇವ್ಯ ಭುವನತ್ರಯಲ್ಲಭ ದೇವದೇವ ನಿರ್ಭಯ ನಿರವದ್ಯ ನಿರ್ಮಳ ನಿರಾಮಯ ನಿರ್ಮದ ನಿರ್ಮಿಕಾರ ನಿರ್ವ್ಯಯಪದ ನಿಶ್ಚಿತಾಖಿಲ ಪದಾರ್ಥ ನಿರಂಜನ ನಿರ್ಜಿತಾಶ ನಿನ್ನಯ ಪದಪಂಕಜಕ್ಕೆರಗುವಂಗುದಯಮೆ ಮೃತ್ಯುವದುಂಟೆ ಭಬಮ್ಗಳೊಳ್ಜಿನಾ || ಇಂತನೇಕಸ್ತುತಿಶತಸಹಸ್ರಂಗಳಿಂ ಸ್ತುತಿಯಿಸಿ ಯಥಾಕ್ರಮದಿಂ ಗೌತಮಗಣಧರರಾದಿ ಮುನಿಸಮೂಹಕ್ಕೆ ವಂದನೆಯಂ ಮಾಡಿ ಪನ್ನೊಂದನೆಯ ಮನುಷ್ಯಕೋಷ್ಠದೊಳ್ಕುಳ್ಳಿರ್ದು ಗೌತಮಸ್ವಾಮಿಗಳ್ಗಭಿಮುಖನಾಗಿ ಕರಕಿಸಲಯಮಂ ಮುಗಿದು :
ಎಲೆ ಸ್ವಾಮಿ ! ದ್ರವ್ಯ ಕ್ಷೇತ್ರ ಕಾಲ ಭವ ಭಾವಸ್ವರೂಪಮಪ್ಪ ಪಂಚವಿಧಸಂಸಾರದೊಳನಾದಿ ಕಾಲದೊಳಾವ ಜೀವಂಗನಾದಿ ವಾಸನಾವಾಸಿತಮಪ್ಪ ಕರ್ಮೋದಯದಿಂದಾದ ಸಪ್ತವ್ಯಸನ ಮುಂತಾದ ದುರ್ವ್ಯಾಪಾರ ಸೂತಕ ಪ್ರೇತಕ ಮೋರೆದಪ್ಪಿದಾಚರಣೆ ಜಾತಿಸಂಕರೈಕೇಂದ್ರಿಯತಾಪ ಪ್ರಾಣಿಹಿಂಸೆ ದೇಹಾಶ್ರಿತಮಾದಜ್ವರ ಮಂಡೆಶೂಲೆ ಮಹಾಕುಷ್ಠವ್ಯಾಧಿ ದಾರಿದ್ರ್ಯ ಮೊದಲಾದುದರಿಂದಾದ ಚಿತ್ತಕ್ಷೇಷ ಮುಂತಾದ ನಾನಾ ಪ್ರಕಾರಮಪ್ಪ ದುಃಖಕ್ಕೆ ಕಾರಣಮೆನಿಸುವ ದುಶ್ಚರಿತ್ರಂಗಳಿಂದಾದ ನಾನಾಪ್ರಕಾರ ಕರ್ಮಂಗಳಂ ನಿರ್ಮೂಲನ ಮಾಳ್ಪಾವುದಾನೊಂದಪೂರ್ವಮಾದ ಮೋಕ್ಷಕ್ಕೆ ಬೀಜಮಪ್ಪ ಜೀವಕ್ಕೆ ಪರಮಾನಂದಮಂ ಮಾಳ್ಪ ತ್ರೈಲೋಕ್ಯಕ್ಕೆ ಪೂಜ್ಯಮೆನಿಸಿದ ಸಾರ್ವಭೌಮಾದಿ ದಿವ್ಯಭವಮಂ ಮಾಳ್ಪ ಮಹಾನೋಂಪಿಯಂ ನಿರೂಪಿಸಲ್ವೇಳ್ಕುಮೆಂದು ಶ್ರೇಣಿಕ ಮಹಾಮಂಡಲೇಶ್ವರಂ ಚೇಳಿನೀಮಹಾದೇವಿಸಹ ಬಿನ್ನಪಂಗೆಯ್ಯಲಾ ಗೌತಮಸ್ವಾಮಿಗಳು ಇಂತಪ್ಪ ಬಹುಪ್ರಕಾರಮಾದ ಕರ್ಮಂಗಳಂ ಕೆಡಿಸಲೋಸುಗಮಾವುದು ಸಮರ್ಥಮೆಂದು ತಮ್ಮ ದಿವ್ಯಜ್ಞಾನದಿಂ ವಿಚಾರಿಸಿ ಅದು ಅತೀತಾನಾಗತವರ್ತಮಾನ ಜಿನಸಂತಾನಾನಂತಷ್ಟಯಾದ್ಯನಂತ ಗುನ ಗರ್ಭಿತಮಾದ ಸಹಸ್ರನಾಮದ ನೋಂಪಿಯಾಗಲ್ವೇಳ್ಕುಮೆಂದು ನಿಶ್ಚಯಿಸಿ ಶ್ರೇಣಿಕಮಹಾರಾಜಂಗಂ ಚೇಳಿನೀದೇವಿಗಮಿಂತೆಂದು ನಿರೂಪಿಸಿದರು.
ಭಾದ್ರಪದಮಾಸದೊಳಾನುಂ ಆಶ್ವಯುಜಮಾಸದೊಳಾನುಂ ಆಷಾಢಂ ಕಾರ್ತ್ತಿಕ ಫಾಲ್ಗುನ ಮುಂತಾದ ತ್ರಿತಯಾಷ್ಟಾಹ್ನಿಕದೊಳಾನುಂ ಕೂಡಿ ಬಂದ ವೇಳೆಯೊಳು ಅಥವಾ ಮೇಣು ಭವ್ಯೋತ್ತಮರ್ಗೆ ಶಾರೀರಾ ಜವರಕುಷ್ಠಾದ್ಯಾ ಎಂಬಲ್ಲಿ ಯಾದಿಶಬ್ದದಿಂ ಮಹತ್ತಾದ ಜ್ವರ ಶಿರಃಶೂಲೆ ಗ್ರಹಸ್ಥಿತಿ ಮುಂತಾದ ಮಹೋಪಸರ್ಗಂಗಳ್ಗಡಣದೊಳವ ಪೂರ್ವೋಕ್ತಮಾಸಾದಿಗಳನಪೇಕ್ಷಿಸದೆ ಆವವೇಳೆಯೊಳಾದೊಡಂ ಉತ್ತಮ ಮಧ್ಯಮ ಜಘನ್ಯಭೇದದಿಂ ಮೂರು ತೆರನಪ್ಪ ಶ್ರೀಮದಷ್ಟೋತ್ತರಸಹಸ್ರಾಭಿಧಾನದ ನೋಂಪಿಯಂ ನೋಂಪುದು ಆ ಮೂರು ಪ್ರಕಾರದ ವಿಧಾನಂಗಳಲ್ಲಿ ಉತ್ತಮ ಪೂಜಾವಿಧಾನಮೆಂತೆಂದೊಡೆ
ನೋಂಪಿಯ ದಿನದೊಳ್ ತ್ರೈಲೋಕ್ಯಸ್ವಾಮಿಯ ಪವಿತ್ರ ಚೈತ್ಯಾಲಯಮಂ ಮಹಾಶ್ಚರ್ಯಮಾಗಿ ಜನಮುನೋನಯನ ಮಂಜುಳಮಪ್ಪಂತು ಸಾಕ್ಷಾನ್ಮೋಕಲಕ್ಷ್ಮೀಕಟಾಕ್ಷ ವಿಕ್ಷೇಪದ ಮಣಿಮಯಸ್ವಯಂವರ ವೇದಿಕಾ ವದ್ರಾಜಮಾನಮಿದೆಂಬಂತೆ ಝಲ್ಲಿಪಟ್ಟೆ ಫಲವಳಿಗೆ ಪುಷ್ಪಫಲಂಗಳಿಂದಲಂಕರಿಸಿ ಅರ್ಹತ್ಪರಮೇಶ್ವರಂಗೆ ಪಂಚಾಮೃತದಿಂ ಪಂಚವಾದ್ಯರವ ಜಯ ಜಯನಿನಾದ ಸಮನ್ವಿತಮಾಗಿ ಮಹಾಭಿಷೇಕಮಂ ಮಹಾಪ್ರಮೋದ ಯುತಾಂತರಂಗಸಂಗತರಾಗಿ ಮಾಡಿ ಮಂಡಪದಲ್ಲಿ ಅಷ್ಟದಳಾಂತರಾಳಬಹಿಃ ಷೋಡಶದಳ ಯಂತ್ರಮ ಪಂಚಚೂರ್ಣದಿಂದುದ್ಧರಿಸಿ ಆ ಯಂತ್ರೋಪರಿ ಚಂದ್ರೋಪಕಾಷ್ಟಮಂಗಲಧ್ವಜ ಕುಂಭಾಷ್ಟಕ ಕಲಶಸ್ಥಾಪನ ಜಾತರೂಪಸ್ತಂಭ ಮುಂತಾದ ಮಂಗಳೋಪಕರಣಂಗಳಿಂದಲಂಕರಿಸಿ ತದ್ಯಂತ್ರಮಧ್ಯಕರ್ಣಿಕೆಯ ಮೊದಲ್ಗೊಂಡು ನವದೇವತಾ ವಿನ್ಯಾಸಮಂ ಮಾಡಿ ಬಾಹ್ಯಷೋಡಶ ದಳಂಗಳಲ್ಲಿ ಷೋಡಶಸ್ವರಂಗಳಂ ಲಿಖಿಸಿ ಮಧ್ಯಕರ್ಣಿಕೆಯೊಳರ್ಹತ್ಪರ ಮೇಶ್ವರ ಪ್ರತಿಕೃತಿಯಂ ಬಿಜಯಂಗೈಸಿ ಸಂಹಿತೋಕ್ತಕ್ರಮದಿಂ ನಿತ್ಯಪೂಜಾ ವಿಧಿಯಂ ನಿರ್ವರ್ತಿಸಿ ಅರ್ಹದಾದಿ ಪಂಚಮರಮೇಷ್ಠಿ ಪೂಜಾನಂತರಂ ನವದೇವತಾರ್ಚನೆಯಂ ಅಂಬೀ ಮಂತ್ರದಿಂದೈದು ಜಲಧಾರೆ ಐದುವೇಳೆ ಗಂಧ ಮೊದಲಾಗಿ ಅಷ್ಟವಿಧಾರ್ಚನೆಯಂ ಪ್ರತ್ಯೇಕಮೈದೈದದಿ ಅರ್ಘ್ಯಮನೆತ್ತುವುದು ಈ ಕ್ರಮದಿಂ ಓಂ ಹ್ರೀಂ ಅರ್ಹಂ ನಮಃ ಎಂಬೀ ಮಂತ್ರಾಕ್ಷರ ಪೂರ್ವಕಮಾಗಿ ಸ್ವಯಂಭವೇ ಎಂಬುದಾದಿಯಾದ ಅಷ್ಟೋತ್ತರ ಸಹಸ್ರನಾಮಾಕ್ಷರಮ್ಗಳಂತ್ಯವಾದ ಸಾವಿರದೆಂಟು ನಾಮ ಪೂಜೆಯಂ ಮಾಡಿ ಕಡೆಯಲ್ಲಿ ಮಹಾರ್ಘ್ಯಮನೆತ್ತಿ ಆಮೇಲೆ ಶ್ರೀಮತೇ ನಮಃ ಸ್ವಯಂಭವೇ ನಮಃ ಎಂಬಿವು ಮೊದಲಾದ ಸಾವಿರದೆಂಟು ನಾಮ ಮಂತ್ರಮನುಚ್ಚರಿಸುತ್ತ ಸುರಭಿಕುಸುಮ ದಿವ್ಯಗಂಧಾಕ್ಷತೆಗಳಿಂ ಸಾವಿರದೆಂಟು ಮಂತ್ರಪುಷ್ಪಮನಿಕ್ಕುವುದು ಬಳಿಕ್ಕಂ ಸಹಸ್ರನಾಮಸ್ತೋತ್ರದಿಂ ಪಲಂಬರೊಡನೆ ಅರ್ಹತ್ಪರಮೇಶ್ವರನಂ ಭಕ್ತಿಪೂರ್ವಕಂ ನುತಿಸಿ ಬಲಗೊಂಬುದು
ಈ ನೋಂಪಿಯಂ ಒಂದು ದಿನದೊಳಾನುಂ ಎರಡು ದಿನದೊಳಾನುಂ ಮೂರು ದಿನದೊಳಾನುಂ ಸಾವಿರದೆಂಟು ನಾಮಗಳ ಪೂಜೆಯಂ ಮಾಡಿ ಪ್ರತಿದಿನದಲ್ಲಿಯುಂ ಮಂತ್ರಪುಷ್ಪಮನಿಕ್ಕಿ ಸಹಸ್ರನಾಮದ ಸ್ತೋತ್ರದಿಂ ಬಲಗೊಂಬುದು ಈ ಕ್ರಮದಿಂ ಪೂಜೆಯಂ ಸಂಪೂರ್ಣಂ ಮಾಡಿ ಆ ಮರುದಿನದೊಳ್ ಸಹಸ್ರದೆಮ್ಟು ಕಲಶಂಗಳಿಂ ಮಹಾಭಿಷೇಕಮಂ ಮಾಡಿ ಸ್ವಾಮಿಗೆ ಸಂಹಿತೋಕ್ತಕ್ರಮದಿಂ ಮಹಾನೈವೇದ್ಯಮಂ ಮಾಡುವುದು. ಅದರ ಕ್ರಮಮೆಂತೆಂದೊಡೆ – ಚರು ಪಾಯಸ ಸಹ ಅಕ್ಕಿಯ ಸೇರು ೩೨೦ ಆ ನೈವೇದ್ಯಕ್ಕೆ ವ್ಯಂಜನ ಐದು ಈ ಪ್ರಕಾರದಿಂದೊಂದು ನಗೆಗೆ ಸೇರು ಇಪ್ಪತ್ತರಲ್ಲಿ ೫ ಮೇಲೋಗರಮಂ ಮಾಡುವುದು ಇದಕ್ಕಿಂತ ವಿಶೇಷವಾದರೆ ಉತ್ತಮ ತುಪ್ಪ ಸೇರು ೧೫ ಹಾಲು ಸೇರು ೨೦. ಪಂಚಕಜ್ಜಾಯ ಒಂದೊಂದರಿಂದ ಐವತ್ತು ಚರುವೆನಲ್ಕೆ ಪಚ್ಚೆ ಕರ್ಪೂರದಾರತಿ ತುಪ್ಪದ ದ್ಪ ಲೋಭಾನದಶಾಂಗ ಧೂಪ ಬಾಳೆಯಹಣ್ಣು ಮುಂತಾದ ಪಣ್ಗಳಿಂದ ರಸಾಯನಮಂ ಮಾಡುವುದು ಅದಕ್ಕೆ ತಕ್ಕ ಸಾಸವೆ ವೆರಸಿ ಒಗ್ಗರಣೆಯಂ ಮಾಡುವುದು ಅಪೂರ್ವಮಾದ ಪಕ್ವ ಫಲಂಗಳನರ್ಚಿಸುವುದು. ಕಡೆಯಲ್ಲಿ ಮಹಾರ್ಘ್ಯಮನೆತ್ತುವುದು ಇದು ಮಹಾನೈವೇದ್ಯಕ್ರಮ ಆಮೇಲೆ ಸುಗಂಧಬಮ್ಧುರ ಜಲಂಗಳಿಂ ವಸಂತೋಕುಳಿಯಂ ಮಡುವುದು ತದನಂತರಂ ಸಾವಿರದೆಂಟು ತಪಸ್ವಿಗಳಿಗೆ ನವವಿಧಪುಣ್ಯ ಸಪ್ತಗುಣ ಸಮನ್ವಿತಮಾಗಿ ಆಹಾರದಾನಮಂ ಮಾಡುವುದು. ಅಥವಾ ಮೇಣ್ ಗೃಹಸ್ಥರು ಸಾವಿರದೆಂಟು ಸಂಖ್ಯೆಯನುಳ್ಳ ಚತುಸ್ಸಂಘಕ್ಕಾಹಾರದಾನಮಂ ಮಾಡುವುದು ಸಂಘಪೂಜೆಯಂ ಮಡಿ ದೀನಾನಾಥಾಶ್ರಿತ ಜನಂಗಳ್ಗೆ ಬೂರಿ ದಾನಮಂ ಕೊಡುವುದು ಇಂತಿದುತ್ತಮ ಪೂಜಾ ವಿಧಾನಮಕ್ಕುಂ ಇದರಲ್ಲೀ ಪರಿಯರ್ಧಕ್ಕೆ ಕಡಿಮೆಯಾಗಬಾರದು ಮತ್ತಂ ಮಧ್ಯಮಪೂಜಾವಿಧಾನ ಮೆಂತೆಂದೊಡೆ :
ಸ್ವಾಮಿಗೆ ಯಥಾಶಕ್ತಿಯಿಂ ಪಂಚಾಮೃತಾಭಿಷೇಕಮಂ ಮಾಡಿ ಮುಂಪೇಳ್ದಕ್ರಮದಿಂ ಯಂತ್ರೋದ್ಧರಣ ಮುಂತಾದ ಮಂಡಪಾಲಂಕಾರಮಂ ಮಾಡಿ ಹಿಂದೆ ಹೇಳಿದ ಮಂತ್ರದಿಂದೊಂದುಂದು ಜಲಧಾರಾದ್ಯಷ್ಟ ವಿಧಾರ್ಚನೆಗಳಿಂ ಪ್ರತ್ಯೇಕ ಅರ್ಘ್ಯಸಮನ್ವಿತಮಾಗಿ ಅಷ್ಟೋತ್ತರ ಸಹಸ್ರನಾಮದ ಸ್ತೋತ್ರದಿಂ ಸ್ತುತಿಯಿಸಿ ಮಹಾರ್ಘ್ಯಮನೆತ್ತಿ ಬಲಗೊಂಡು ಕಡೆಯಲ್ಲಿ ನೂರೆಂಟು ಕಲಾಭಿಶೇಕಮಂ ಮಹಾಸಂಭ್ರಮದಿಂ ಮಾಡಿ ಯಥಾಶಕ್ತಿಯಿಂ ಮಹಾನೈವೇದ್ಯಮಂ ಮಾಡಿ ನೂರೆಂಟು ತಪಸ್ವಿಗಳಿಗೆ ಆಹಾರದಾನಮನಿತ್ತು ವಸಂತೋಕುಳಿಯಂ ಮಾಡುವುದಿದು ಮಧ್ಯಮ ಪೂಜಾವಿಧಾನಂ ಮತ್ತಂ ಜಘನ್ಯ ಪೂಜಾವಿಧಾನಮೆಂತೆಂದೊಡೆ –
ಬಡವರಾದ ಸಮ್ಯಗ್‍ದೃಷ್ಟಿಗಳೆನಿಸಿದವರ್ಗೆ ಪೂರ್ವಾರ್ಜಿತ ಪಾಪೋದಯ ಫಲದಿಂ ಜ್ವರ ಶಿರಃಶೂಲೆ ಕುಷ್ಟರೋಗ ಗ್ರಹಸ್ಥಿತಿ ಮುಂತಾದವರಲ್ಲಿ ಆವಮಾಸ ಆವದಿನದಲ್ಲಿಯಾದೊಡಂ ಬಡವರೊಡೆಯರೆನ್ನದೆ ನೋಂಪಿಯ ದಿವಸದಲ್ಲಿ ಮುಂಪೇಳ್ದಕ್ರಮದಿಂ ಯಥಾಶಕ್ತಿಯಿಂ ಸ್ವಾಮಿಗೆ ಪಂಚಾಮೃತಾಭಿಷೇಕಮಂ ಮಾಡಿಸಿ ಕಜ್ಜಾಯ ಪಾಯಸ ಶಾಲ್ಯನ್ನ ವ್ಯಂಜನಂಗಳಿಂ ಸಂಪೂರ್ಣ ನೈವೇದ್ಯಮಂ ಮಾಡಿ ಸಂಕ್ಷೇಪದಿಂ ಅರ್ಹದಾದಿ ಪಮ್ಸಪರಮೇಷ್ಠಿಗಳ ಪೂಜೆಯಂ ಮಾಡಿ ಮುಂಪೇಳ್ದಕ್ರಮದಿಂ ಸಾವಿರದೆಂಟು ಮಂತ್ರಪುಷ್ಪಮನಿಕ್ಕಿ ಸಹಸ್ರನಾಮಸ್ತೋತ್ರಮಂ ಮಾಡಿ ಕಡೆಯೊಳೊಂದರ್ಘ್ಯಮನೆತ್ತಿ ತಂತಮ್ಮ ನಿಷ್ಟ ಪರಿಹಾರಮಪ್ಪಷ್ಟು ದಿನಪರ್ಯಂತಮಾಗಿ ನಿತ್ಯದಲ್ಲೂ ಈ ಕ್ರಮದಿಂ ಸಹಸ್ರ ನಾಮಪೂಜೆಯಂ ಮಾಡುವುದು ಇಂತೀ ಉತ್ತಮ ಮಧ್ಯಮ ಜಘನ್ಯಭೇದದಿಂ ಮೂರು ತೇರನಪ್ಪ ಸಹಸ್ರನಾಮಪೂಜೆಯಂ ಅನುಕ್ರಮದಿಂ ಯಥಾಶಕ್ತಿಯಿಂ ಭಕ್ತಿಪೂತ್ವಕದಿಂದನವರತಂ ನಿತ್ಯಾರ್ಚನೆಯಾಗಿ ಮಾಡುತ್ತಿರೆ ಪೂರ್ವೋಪಾರ್ಜಿತ ಕರ್ಮೋದಯದಿಂದಾದ ಮಹೋಪಸರ್ಗಂಗಳಂ ಇಹಜನ್ಮದಲ್ಲಿ ಧರ್ಮತಪ್ಪಿದಾಚರಣೆ ವರ್ಣಸಂಕರ ಸಪ್ತವ್ಯಸನ ಮುಂತಾದ ದುರ್ವ್ಯಾಪಾರದಿಂದಾದ ಮಹಾಪಾಪಾಂಗಳ್ಪ ಹರಿಕುಂ || ದುರ್ಭಿಕ್ಷ ಕ್ಷಾಮಡಾಮರಂಗಳಿಲ್ಲದೆ ರಾಜರಾಷ್ಟ್ರದೇಶಂಗಲ್ಗೆ ಮಹಾಶಾಂತಿಯಕ್ಕುಂ | ಈ ನೋಂಪಿಯನೊಂದು ವರ್ಷಂ ನೋಂತವರ್ಗೆ ಏಳುಭವಕ್ಕೆ ಮುಕ್ತಿಯಕ್ಕುಂ | ಎರಡು ವರ್ಷಂ ನೋಂತವರ್ಗೈದು ಭವಕ್ಕೆ ಮುಕ್ತಿಯಕ್ಕುಂ | ಮೂರು ವರ್ಷಂ ನೋಂತವರ್ಗೆ ಮೂರು ಭವಕ್ಕೆ ಮುಕ್ತಿಯಕ್ಕುಂ | ಎಂದು ಮತಿಶ್ರುತಾವಧಿಮನಃಪರ್ಯಯ ಚತುರ್ಜ್ಞಾನ ಮಹಾತ್ಮೆಯನುಳ್ಳ ಗೌತಮಸ್ವಾಮಿಗಳು ತಮ್ಮ ಬೋಧೆಯಿಂ ಕಥಾಂತರಾನುಪೇಕ್ಷೆಯಿಂ ನಿರೂಪಿಸೆ ತದ್ವಚನಾಮೃತಾರ್ದ್ರೀಕೃತಾಂತಃಕರಣ ಪ್ರದೇಶ ನಿಕ್ಷಿಪ್ತಾಕ್ಷೂಣಭಕ್ತಿ ಬೀಜಾಂಕುರಾಯಾಮಾಣ ರೋಮಾಂಚಕಂಚುಕಿತರಾಗಿ:
ಜೀಯಾ | ಮಹಾಪ್ರಸಾದಮೆಂದು ಗಣಧರಸ್ವಾಮಿಗಳ ಜ್ಞಾನಾತಿಶಯಕ್ಕಂ ನೋಂಪಿಯ ಮಹಾತ್ಮೆಗಂ ಮೆಚ್ಚಿ ಶ್ರೇಣಿಕಮಹಮಂಡಲೇಶ್ವರನುಂ ಚೇಳಿನೀ ಮಹಾದೇವಿಯುಂ ಸಹಸ್ರನಾಮದ ನೋಂಪಿಯಂ ಕೈಕೊಂಡು ಅರ್ಹತ್ಪರಮೇಶ್ವರರಂ ಬೀಳ್ಕೊಂಡು ಗೌತಮಾದಿ ಮುನೀಶ್ವರರ ನಿಕಾಯಕ್ಕೆ ಯಥಾ ಕ್ರಮದೊಳು ವಂದನೆಯಂ ಮಾಡಿ ಶ್ರೇಣಿಕಮಹಾಮಂಡಲೇಶ್ವರಂ ಚೇಳಿನೀ ಸಹಿತಂ ಸಮವಸರಣದಿಂ ಪೊರಮಟ್ಟು ನಿಜಗಜಾಧಿರೂಢನಾಗಿ ಗೌತಮ ಸ್ವಾಮಿಯ ಜ್ಞಾನಾತಿಶಯಮಂ ನಿಜವಲ್ಲಭೆಗಂ ಪರಿಜನಕ್ಕಂ ಮರಳಿ ಪೊಗಳುತ್ತಂ ಬಂದು ಪುರಮನರಮನೆಯಂ ಪೊಕ್ಕು ಈ ಅಷ್ಟೋತ್ತರ ಸಹಸ್ರ ನಾಮದ ತತ್ಕಾಲದೊಳು ಯಥಾಕ್ರಮದಿಂ ನೋಂತು ಸಂತೋಷದಂತ ಮನೆಯ್ದಿ ಕೆಲವು ಪೂರ್ವಾರ್ಜಿತ ಕರ್ಮಂಗಳಂ ಕೆಡಿಸಿ ಕ್ಷಾಯಿಕ ಸಮ್ಯಗ್ದೃಷ್ಟಿಯಾಗಿ ಪರಮಾರ್ಹಂತ್ಯ ಲಕ್ಷ್ಮೀನಿಧಾನಭೂತ ಷೋಡಶಭಾವನೆಗಳಂ ಭಾವಿಸಿ ತೀರ್ಥಂಕರನಾಮಕರ್ಮಮುಪಾರ್ಜಿಸಿ ಮಹದೈಶ್ವರ್ಯದಿಂ ರಾಜ್ಯಮನಾಳುತ್ತಮಿರ್ದು ಸೌಖ್ಯಾಸ್ಪದನಾದಂ ಮತ್ತಮೀ ನೋಂಪಿಯಂ ಮಾಡಿದವರ್ಗಂ ಮಾಡಿಸಿದವರ್ಗಂ ವರ್ಗಫಲಮಕ್ಕುಮೆಂಬುದರ್ಹತ್ಪರಮೇಶ್ವರ ನಿರೂಪಣಂ || ಕಂದ ||
ಅನುಪಮಸೌಖ್ಯಾಸ್ಪದಮಿದು
ಜನವಿನುತಂ ಮೋಕ್ಷಕಾರಣಂತನೆನಿಪೀ ||
ಘನತರ ಸಹಸ್ರನಾಮದ
ಮುನಿಮತಸತ್ಕಥೆಯು ಮಾಡೆ ಜಗದಭಿಮತಮಂ ||
|| ಇತಿ ಸಹಸ್ರನಾಮದ ನೋಂಪಿಯ ಕಥಾವಿಧಾನಂ ||
ನೋಂಪಿಯ ಕಥೆಗಳು: ೭೮. ಸಿದ್ಧ ಚಕ್ರದ ನೋಂಪಿಯ ಕಥೆ
ಕರ್ಮಾಷ್ಟ ವಿನಿರ್ಮುಕ್ತಂ
ಮೋಕ್ಷ ಲಕ್ಷ್ಮೀ ನಿಕೇತನಂ |
ಸಮ್ಯಕ್ತ್ವಾದಿ ಗುಣೋಪೇತಂ
ಸಿದ್ಧ ಚಕ್ರ ನಮಾಮ್ಯಹಂ ||
          ಕರ್ಮ್ಮಾಷ್ಟಕ ವಿನಿರ್ಮ್ಮುಕ್ತಂ ಮೋಕ್ಷಲಕ್ಷ್ಮೀ ನಿಕೇತನಂ
ಸಮ್ಯಕ್ತ್ವಾದಿ ಗುಣೇಪೇತಂ ಸಿದ್ಧಚಕ್ರಂ ನಾಮನ್ಯಹಂ ||
ಯೆಂದಿಷ್ಟ ದೇವತಾ ನಮಸ್ಕಾರಮಂ ಮಾಡಿ ಸಿದ್ಧ ಚಕ್ರದ ನೋಂಪಿಯನಾರು ನೋಂತರದಱ ವಿಧಾನಮೆಂತೆಂದೊಡೆ | ಈ ಜಂಬೂ ದ್ವೀಪದ ಭರತ ಕ್ಷೇತ್ರದವಂತೀ ವಿಷಯದೊಳು ಚಂಪಾಪುರಮೆಂಬುದು ಪಟ್ಟಣಮದನಾಳ್ವಂ ಅಖಿಳ ದಿಶಾ ಚಕ್ರವರ್ತ್ತಿಯಂ ಪರಚಕ್ರವರ್ತ್ತಿಂ ಅನೇಕ ಭೂಪಾಲ ಮಕುಟ ಮಣಿ ಗಣ ರಾಗ ರಂಜಿತ ಚಾರು ಚರಣಾರವಿಂದನುಂ ಹರಿವಂಶಾಂಬರ ದಿವಾಕರನು ಮನುಕುಲ ಚರಿತನುಂ ಉಭಯ ಕುಲ ಶುದ್ಧನು ಸದ್ಧರ್ಮ್ಮ ದೀಪಕನುಂ ಜಗಜ್ಜನ ಚೂಡಾಮಣಿಯುಂ ಜೈನಧರ್ಮ್ಮ ರಕ್ಷಾಮಣಿಯುಮ್ | ಅಭಿನವ ಕಾಮದೇವನುಂ | ಅರವಿಂದ ಮಹಾರಾಜನೆಂಬಂಗಂ ವಿಜಯಾವತಿ ಮಹಾದೇವಿಗಂ ಪುಟ್ಟಿದ ಶ್ರೀಪಾಲ ಮಂಡಲೇಶ್ವರಂಗೆ ಆತನರಸಿ ಸಕಲ ಶಾಸ್ತ್ರಂಗಳುಂ ಧರ್ಮ್ಮ ಪುರಾಣಂಗಳುಂ ಅಷ್ಟಮಹಾನಿಮಿತ್ತಂಗಳು ಮೊದಲಾದ ಸಕಲ ಶಾಸ್ತ್ರಂಗಳೊಳು ಪ್ರವೀಣೆಯಪ್ಪ ಮದನಾವಳಿ ಮಹಾದೇವಿ ವೆರಸು ಯಿಪ್ಪತ್ತ ನಾಲ್ಕು ಸಾವಿರ ಅರಸಿಯರುಂ ಯೆಂಟು ಸಾವಿರ ಮಕುಟ ಬದ್ಧರುಂ ಯಿಪ್ಪತ್ತೊಂದು ಲಕ್ಷ ಭದ್ರಹಸ್ತಿಯುಂ | ನಾಲ್ಕು ಕೋಟಿಯುಮಯ್ವತ್ತು ಲಕ್ಷ ಜಾತ್ಯಶ್ವಮುಂ | ನಾಲ್ವತ್ತೆಂಟು ಕೋಟಿ ಪದಾತಿಗಳ್ಕೂಡಿದ ಸಕಲ ಸಾಮ್ರಾಜ್ಯ ಶ್ರೇಯನನುಭವಿಸುತ್ತಮಿರಲೊಂದು ದಿವಸಂ | ಆಸ್ಥಾನ ಮಂಟಪದೊಳು ಮಣಿಮಯ ಸಿಂಹಾಸನದೊಳೊಡ್ಡೋಲಗಂಗೊಟ್ಟಿರ್ಪ್ಪ ಸಮಯದೊಳು ವನಪಾಲಕಂ ಅನೇಕ ಪುಷ್ಪ ಫಲಂಗಳಂ ತಂದು ಕಾಣಿಕೆಯನಿತ್ತು ಶ್ರೀಪಾಲ ಮಹಾರಾಜಂಗಿಂತೆಂದು ಬಿಂನಪಂಗೆಯ್ದನೆಲೆ ಸ್ವಾಮಿ ನಿಂಮ ಪುರದ ಬಹಿರುದ್ಯಾನವನದೊಳು ಸ್ಫಟಿಕ ಶಿಲಾತಳದ ಮೇಲೆ ಪಲ್ಯಂಯಕಾಸನದೊಳಿರ್ದು ಪಂಥಾಚಾರ ನಿಯಮಮಂಗೆಯ್ವತಿರ್ದ್ದ ಜ್ಞಾನ ಸಂಪಂನರಪ್ಪ ಸಹಸ್ರ ಕೀರ್ತ್ತಿ ಭಟ್ಟಾರಕರು ಬಿಜಯಂಗೆಯ್ದಿರ್ದ್ದರೆಂದು ಪೇಳ್ದಾತಂಗೆ ತುಪ್ಪಿದಾನಮಂ ಕೊಟ್ಟಾನಂದ ಭೇರಿಯಂ ಪೊಯ್ಸಿ ಮದನಾವಳಿ ರತ್ನಾವಳಿ ವಿಶಾಲನೇತ್ರೆ ಕಪ್ಪೂರಮಂಜರಿ ಮೊದಲಾದರಸಿಯರಂ ಕೂಡಿ ಕೊಂಡು ವಿದಗ್ಧ ಮುಗ್ಧ ಪುಂಣ್ಯಾಂಗ ಸಂಕುಲಮಂ ಪರಿಜನ ಪುರಜನಂಬೆರಸುದ್ಯಾನವನಕ್ಕೆ ಬಂದಾ ಮುನೀಂದ್ರರಂ ತ್ರಿಪ್ರದಕ್ಷಿಣಂಗೈದರ್ಚ್ಚನೆಯಂ ಮಾಡಿ ಪೊಡವಟ್ಟು ಕುಳ್ಳಿರ್ದ್ದು ಕೈಗಳಂ ಮುಗಿದು ಧರ್ಮ್ಮಾಧರ್ಮ್ಮ ಫಲಂಗಳಂ ಸವಿಸ್ತರಂದಿಂ ಕೇಳ್ದು ಮತ್ತಂ ಶ್ರೀಪಾಲನಿಂತೆಂದು ಬೆಸಗೊಂಡನೆನಗೆ ಪಲಂಬರು ಸ್ತ್ರೀಯರೊಳು ಮದನಾವಳಿಯ ಮೇಲೆ ಅತ್ಯಂತ ಸ್ನೇಹಮಾದ ಕಾರಣಮುಮಾಮೀ ಭವದೊಳು ರಾಜ್ಯ ಭ್ರಷ್ಟನಾದುದಂ ಕುಷ್ಟವ್ಯಾಧಿಯಾದುದುಂ ಸಮುದ್ರದೊಳಗೆ ಬೀಳ್ದುದುಂ ಪಲಂಬರ ನಡುವೆ ಪೊಲೆಯನೆನಿಸಿಕೊಂಡುದುಂ ಯೆಂದೀ ತೆಱನೆಲ್ಲಮನೆಗಱೆವಂತು ಬೆಸಸೂದೆಂದವರವಧಿಲೋಭನರಪ್ಪ ಮುನೀಂದ್ರರಿಂತೆಂದರು | ಮುಂನ ಹಿಂದಣ ಭವದೊಳುಮೀ ಚಂಪಾಪುರಮನಾಳ್ವ ಕಾಲದೊಳು ನಿನಗೆ ಪದ್ಮರಥನೆಂಬ ಪೆಸರು | ನಿಂನ ಪಟ್ಟದರಸಿ ಪದ್ಮಾವತಿಯೆಂಬಳಂತವರಿರ್ವ್ವರುಂ ಯಿಷ್ಟ ಸುಖ ಕಾಮ ಭೋಗಂಗಳನನುಭವಿಸುತ್ತಮಿರಲು ನಿನಗೆ ದರ್ಶನ ಮೋಹನೀಯ ಕರ್ಮ್ಮೋದಯದಿಂದ ವಿಪರೀತ ಪರಿಣಾಮದೊಳು ವರ್ತ್ತಿಸುತ್ತಮಿರಲು ನಿಂನರಸಿ ಪದ್ಮಾವತಿ ಪಂಚವಿಂಶತಿ ಮಲರಹಿತಮಪ್ಪ ಸಮ್ಯಕ್ತ್ವಮಂ ಕೈಕೊಂಡು ಚಾತುರ್ವ್ವರ್ಣ್ನಕ್ಕೆ ಚತುರ್ವ್ವಿಧ ದಾನದಿಂ ತೃಪ್ತಿ ಮಾಡುತ್ತಮಿರಲು ಮತ್ತಂ ನೀನೊಂದು ದಿವಸಂ ವೈಹಾಳಿಗೆ ಪೋಗುತಂ ನಡುವೆ ವೊಂದೆಡೆಯೊಳು ದಿವ್ಯ ತಪೋಧನರುಂ ಶ್ವೇತವರ್ನ್ನರುಂ ಪೀತವರ್ನ್ನರುಂ ಕೃಷ್ಣವರ್ನ್ನರುಂಮಪ್ಪ ಮೂವರು ಮುನೀಶ್ವರರು ನಿನ್ನಿದಿರಂ ಬರುತ್ತಿರೆ ನೀನುಮವರಂ ಕಂಡು ವೊರ್ವ್ವಂ ತೊಂನರೆಂದು ಮತ್ತೊರ್ವ್ವಂ ಪೊಲೆಯರೆಂದು ಮತ್ತೊರ್ವ್ವರಂ ಕಾಲುವೆಯೊಳು ನೂಂಕಿ ಪಿರಭವಿಸಿ ನೀನುಂ ನಿಂನಾಳುಮಪಹಾಸ್ಯಂಗೆಯ್ದು ಪುರಮಂ ಪೊಗಲೀಯದೆ ಪೊಱಮಡಿಸಿ ಕಳಉದುಮಾಮಾರ್ತ್ತೆಯಂ ನಿಂನರಸಿ ಪದ್ಮಾವತಿ ಕೇಳ್ದು ತಂನ ಮನದೊಳಿಂತೆಂದು ಬಗೆದಳು ಯೀತನು ಮಿಥ್ಯಾ ದೃಷ್ಟಿಯುಮಭವ್ಯನುಮಪ್ಪೀತನೊಡನೆ ಪುದುವಾಳ್ವುದು ಭಯ ಭವ ಹಾನಿಯಕ್ಕುಮೆಂದು ಚಿಂತಾಕ್ರಾಂತೆಯಾಗಿರ್ದ್ದಳಂನೆಗ ವೈಹಾಳಿಯಂ ಪೋಗಿ ಬಂದರಮನೆಯಂ ಪೊಕ್ಕು ನಿಂನರಸಿಯ ಮನೆಗೆ ಬಂದು ಸಾರೆ ಕುಳ್ಳಿರೆ ಅರಸಿ ಮುಂನಿನ ವಿನಯ ಸನ್ಮಾನಂಗಳಂ ಮಾಡದೆ ಮೋನಂಗೊಂಡಿರ್ದ್ದಳಂ ಕಂಡು ನೀನು ಮಹಿತನಾಗಿ ಭಯಗೊಂಡಿರಲಾಱದೆಂನ ಮಾಡಿದ ತಪ್ಪುಳ್ಳಡೆ ಪೇಳಿಮೆಂದು ಪಿರಿದುಂ ಪ್ರಾರ್ತ್ಥಿಸಿದೊಡೆಲೆ ಪಾಪಕರ್ಮ್ಮ ಪಂಚ ಮಹಾಪಾತಕ ನಿನಗೇನಂ ಪೇಳ್ವೆನಾವೀ ಪಟ್ಟಣದೊಳಿರ್ದ್ದ ಕಾರಣದಿಂದಿಲ್ಲಿಗೆ ಋಷಿಯೆರ್ಕ್ಕಳು ಬರ್ಪ್ಪರಂ ನಿಂಮ ಪಟ್ಟಣಮಂ ಪುಗಲೀಯದೆ ಪರಿಭವಿಸಿ ಕಳೆದ ನಿಂಮೊಡನೆ ಪುದುವಾಳ್ವುದೆನಗೆ ಯಿಹಪರಂಗಳೆರಡುಂ ಕೆಡಗುಮೆಂದು ಪೇಳ್ದೊಡೆಂನ ಮಾಡಿದ ತಪ್ಪುಂಟದಕ್ಕೆ ಕ್ಷಮಿಯಿಸೂದೆಂದು ಬೇಡಿಕೊಂಡೆನಗೆ ನಿಂನ ಮುಂದಿಟ್ಟು ಶ್ರಾವಕ ವ್ರತಂಗಳಂ ಕೊಡಿಸೆಂದು ಪೇಳಲಾಗಳು ನೀನೆಗುದತ್ತ ಭಟ್ಟಾರಕರ ಸಮೀಪಕ್ಕೆ ಹೋಗಿ ವ್ರತಂಗಳಂ ಕೈಕೊಂಡು ನಡಸುತ್ತಮಿರೆ ಮತ್ತೊಂದು ದಿನಂ | ನೀಂ ಮುಂನಿನಂತೆ ವೈಹಾಳಿಯಂ ಪೊಗುತ್ತಂ ಸರೋವರದ ಶಿಲಾತಳದ ಮೇಲೆ ಕಾಯೋತ್ಸರ್ಗ್ಗಮಿರ್ದ್ದ ಪಿಹಿತಾಸ್ರವ ಭಟ್ಟಾರಕರಂ ಕಂಡೆತ್ತ ವೋದಡವನನೆ ಕಾಣ್ಬೆನೆಂದು ಕಂಡು ಮುಳಿದವರನೆತ್ತಿಕೊಂಡು ಪೋಗಿ ಸರೋವರದೊಳರ್ದ್ದಿತಂ ಅರಸಿಯ ಭಯದಿಂದೆನಗೆ ಪ್ರಮಾದಮೆಂದಾ ಋಷಿಯರಂ ಮುಂನಿನ ಯೋಗ ಪೀಠದೊಳಿರಿಸಿಪೋದಡಾ ವಾರ್ತ್ತೆಯಂ ಪದ್ಮಾವತಿ ಕೇಳ್ದು ಪಾಪಕರ್ಮ್ಮ ವ್ರಂತಗಳಂ ಕೈಕೊಂಡು ಋಷಿಯರ್ಗ್ಗೆ ಉಪಸರ್ಗ್ಗಂ ಮಾಡಿದನೆಂದನೆಂದುತಂನ ಮನದೊಳೀತನೊದನೆ ಪುದುವಾಳ್ಪುದಱೆಂದಂ | ದೀಕ್ಷೆಯಂ ಕೈಕೊಂಡುಪವಾಸಮಂ ಸಾಧಿಸುವೆನೆಂದು ತಂನ ಮನೆಯಂ ಪೊಱಮಟ್ಟು ಋಷಿಯರಿರ್ದ್ದ ಪ್ರದೇಶಕ್ಕೆ ಬಂದವರಂ ವಂದಿಸಿ ಉಪಸರ್ಗ್ಗಂ ಪಿಂಗಿತ್ತು ಕಯ್ಯೆತ್ತಿ ಕೊಳ್ಳಿಯೆನಲವವರ್ಕ್ಕೈಯೆತ್ತಿಕೊಂಡು ಕುಳ್ಳಿರ್ದ್ದು ಪದ್ಮಾವತಿಯಂ ಪರಸಿದರಾಕೆಯಿಂತೆಂದಳೀದುರಾತ್ಮ ನಿಮಗೀ ಉಪಸರ್ಗ್ಗಂ ಮಾಡಿದುದಕ್ಕೆ ಕ್ಷಮಿಯಿಸ ವುದೆನಗೆ ದೀಕ್ಷೆಯಂ ಕೊಡುವುದೆಂಬಷ್ಟಱೊಳಗೆ ವೈಹಾಳಿಯಂ ಬಂದರಸಿಯಂ ಕಾಣದತ್ತೆಂ ಪೋದಳೆಂದು ಕಾಸಿನವರಂ ಬೆಸಗೊಂಡೊಡವರ್ನ್ನಿಂನೊಡನೆ ಮುನಿದು ಋಷಿಯರ ಸಮೀಪಕ್ಕೆ ಪೋದರೆನೆ ಅರಸಂ ಭಯಸ್ತನಾಗಿ ಪರಿತಂದು ಋಷಿಯರ ಸಮೀಪದಲ್ಲಿ ಕುಳ್ಳಿರ್ದ್ದರಸಿಯಂ ಕಂಡೆನಂ ಜ್ಞಾನಚೇಷ್ಠೆಯಂ ಮಾಡಿದ ತಪ್ಪುಂಟು ಅದಕ್ಕೆ ಮೂರು ತಪ್ಪು ಆಱುಕ್ಷಮೆಯೆಂದು ಪ್ರಾರ್ತ್ಥಿಸಿ ಯೆಂನ ಮಾಡಿದ ಪಾಪಮಂ ಕರ್ಚ್ಛಿ ಕಳೆವಂತು ಪ್ರಾಯಶ್ವಿತ್ತಮಂ ಕೈಕೊಳ್ವೆನೆಂದು ಗುರುಗಳ ಶ್ರೀಪಾದಂಗಳಿಗೆಱಗಿ ಪೊಡೆವಟ್ಟು ಯೆಂನ ಮಾಡಿದ ಪಾಪಮಂ ಕರ್ಚ್ಛಿ ಕಳೆಯಲ್ಕೆ ತಕ್ಕ ಪ್ರಾಯಶ್ವಿತ್ತಮಂ ಕುಡುವುದೆಂದರವರ್ನಿನಗೆ ಸರ್ವ್ವ ದೋಷ ಪರಿಹಾರಾರ್ತ್ಥಮಾಗಿ ಸಿದ್ಧಚಕ್ರದ ನೋಂಪಿಯಂ ಕೈಕೊಳ್ಳೆಂದೊದಾ ನೋಂಪಿಯ ವಿಧಾನಮಂ ಪೇಳೆ ಕೈಕೊಂಡಿರ್ವ್ವರುಂ ಯಥಾಕ್ರಮದಿಂ ನೋಂತುಜ್ಜವಣೆಯಂ ಮಾಡಿ ಕಡೆಯೊಳು ಸಮಾಧಿ ಮರಣದಿಂ ಮುಡುಪಿ ಸೌಧರ್ಮ್ಮ ಕಲ್ಪದೊಳ್ಮಹರ್ದ್ದಿಕ ದೇವನಾಗಿ ಪುಟ್ಟಿದೆ ನಿಂನರಸಿಯುಂ ನಿನಗೆ ವಲ್ಲಭೆಯಾದಳು ನೀನು ದೇವಲೋಕದ ಸುಖಮನನುಭವಿಸಿ ಬಂದಿಲ್ಲಿ ಚಂಪಾಪುರಮನಾಳ್ವ ವೀರ ಧವಲ ಮಹಾರಾಜಂಗಂ ಜಯಾವತಿ ಮಹಾರಾಜದೇವಿಗಂ ಶ್ರೀಪಾಲನೆಂಬ ಮಗನಾಗಿ ಪುಟ್ಟಿದೆಯೆನೆ | ಮುಂನಿನ ಪದ್ಮಾವತಿಯು ದೇವಲೋಕದಿಂ ಬಂದುಜ್ಜೆನಿಯಾನಳ್ವ ವಸುಪಾಲ ಮಹಾರಾಜಂಗಂ ವಸುಮತಿ ಮಹಾದೇವಿಗಂ ಬಂದುಜ್ಜೆನಿಯನಾಳ್ವ ವಸುಪಾಲ ಮಹಾರಾಜಂಗಂ ವಸುಮತಿ ಮಹಾದೇವಿಗಂ ಮದನಾವಳಿಯಾಗಿ ಪುಟ್ಟಿ ನಿನಗೀಗ ಪಟ್ಟದರಸಿಯಾದಳು ಮೂಱು ಭವದೊಳು ಬಂದ ಸ್ನೇಹ ಕಾರಣಂದಿ ಯೀಗಳೂ ನಿನಗೆ ಅತ್ಯಂತ ಸ್ನೇಹಮಾದುದೆಂದರಿವರ ಭವ ಸಂಬಂಧಮಂ ತಿಳಿಪಿ ಮತ್ತಂ | ನೀ ಮುಂನ ಭವದೊಳು ವ್ರತಮಂ ಕೈಕೊಂಡು ಬಿಟ್ಟು | ನೀಂ ಹಿರಿಯರಂ ಕೈಸಾರ್ದ್ಧ ಸಕಲ ಸಾಮ್ರಾಜ್ಯಮಂ ನಿಂನ ದಾಯಾದ್ಯನೆಳದುಕೊಂಡು ನಿಂನನೆಚ್ಚೆಟ್ಟಿದಂ ಮತ್ತಂ | ನೀಂ ಶ್ವೇತ ರುಷುಯರಂ ಕಂಡು ತೊಂನನೆಂದು ನುಡಿದ ಫಲದಿಂ ನೀನೀ ಭವದೊಳು ಕುಷ್ಟವ್ಯಾಧಿ ಮೊದಲಾದ ಹಲವು ವ್ಯಾಧಿಗಳಾದವು ಮತ್ತಂ | ನೀನಂದು ಋಷಿಯರ ಸರೋವರದೊಳರ್ದ್ದಿದ ಫಲದಿಂ ನೀನೀ ಭವದೊಳು ಸಮುದ್ರದೊಳು ಬಿರ್ದ್ದೆ ಮತ್ತಂ | ನೀನಂದು ಕೃಷ್ಣವರ್ನ್ನದ ರುಷಿಯರಂ ಕಂಡು ಮಾದೆಗನೆಂದ ಪಾಪದ ಫಲದಿಂ ನೀನೀ ಭವದೊಳು ಪಲಂಬರ ನಡುವೆ ಪೊಲೆಯನೆನಿಸಿಕೊಂದೆಯಂದಯ್ದು ಪ್ರಶ್ನೆಗಳ ಸ್ವರೂಪಮಿಂತುಟೆಂದು ಪೇಳೆ ಕೇಳ್ದು ಸಂಸಾರ ಸ್ವರೂಪಮನಱಿದು ಮತ್ತಂ ಗುರುಗಳನಿಂತೆಂದು ಬೆಸಗೊಂಡೆನೆನಗೀ ಸಿದ್ಧ ಚಕ್ರದ ನೋಂಪಿಯ ವಿಧಾನಮಂ ಬೆಸಸಿಮೆಂದೊಡೆ ಅವರಿಂತೆಂದು ಪೇಳ್ದರು | ಮೂರು ನಂದೀಶ್ವರದೊಳು ಆವುದಾನೊಂದು ನಂದೀಶ್ವರದೊಳು ನೋಂಪಿಯ ಕೈಕೊಂಡು ಸಿದ್ಧ ಚಕ್ರಕ್ಕೆ ಅಭಿಷೇಕಾಷ್ಟ ವಿಧಾರ್ಚ್ಚನೆಯುಂ ಮಾಳ್ಪುದು | ಯೀ ನೋಂಪಿಯಂ ನೋಂಪವರುಮೀ ಯಂತ್ರಮನಂದಂದಿಗೆ ಉದ್ದರಿಸಿ ಅರ್ಚ್ಚಿಸುವುದು ಅಷ್ಟಾಹ್ನೀಕದೊಳು ಶುಚಿರ್ಭ್ಭೂತರಾಗಿ ಅಧಃಶಯನ ಬ್ರಹ್ಮಚರ್ಯ್ಯ ದ್ವಿಗರತದೇಶವ್ರತ ಮೊದಲಾದ ವ್ರತಂಗಳಂ ಕೈಕೊಂಡು ಅಷ್ಟಮಿ ಚತುರ್ದ್ದಸಿಯೊಳುಪವಾಸಮಂ ಮಾಳುದು ಮುಕ್ಕ ದಿನದೊಳು ಯೇಕರಾಣದಿಂ ಬ್ರಹ್ಮಚರ್ಯ್ಯ ಸಮೇತಂ ಯೇಕಭುಕ್ತಮಂ ಮಾಳ್ಪುದು ಅದಕ್ಕಾಱದವರು ಕಂಚಿ ಕಾಹಾರದಿಂದೇಕ ಭುಕ್ತಮಂ ಮಾಳ್ಪುದು | ಯೀ ಕ್ರಮದಿಂ | ಮೂರು ನಂದೀಶ್ವರಂ ತಪ್ಪದೆ ಮೂಱು ವರುಷಮಂ ನೋಂತು ಕಡೆಯೊಳುಜ್ಜವಣೆಯಂ ಮಾಳ್ಪುದು ಮೇಣು ಮೊದಲುಜ್ಜವಣೆಯಂ ಮಾಡಿ ತೊಡಗೂದು | ಮುಂನಿ ಕ್ರಮದಿಂದಷ್ಟ ವಿಧಾರ್ಚ್ಚನೆಯಂ ಮಾಡಿ ಕಡೆಯೊಳು ಪಂಚ ಪರಮೇಷ್ಠಿಗಳ ಪ್ರತುಮೆಯಂ ಮಾಡಿಸಿ ಶುಭಮೂಹೂರ್ತ್ತದೊಳು ಪ್ರತಿಷ್ಠಾ ವಿಧಾನಂ ಗೆಯ್ದು ಪಂಚಾಮೃತಂಗಳಿಂದಭೆಷೇಕಮಂ ಮಾಡಿಸಿ ಮುಂನಿನ ಕ್ರಮದಿಂದಷ್ಟ ವಿಧಾರ್ಚ್ಚನೆಯಂ ಮಾಡಿ ಕಡೆಯೊಳು ಪಂಚ ಪರಮೇಷ್ಠಿಗಳ ಸ್ವರೂಪದಿಂ ದೇವರು ಜೈನ ಬ್ರಾಹ್ಮಣ ಸ್ತ್ರೀ ಪುರುಷರ್ಗ್ಗೆ ಸ್ನಾನ ಭೋಜನ ವಸ್ತ್ರಾಭರಣ ದಕ್ಷಿಣೆ ತಾಂಬೂಲ ಗಂಧಾಕ್ಷತೆಯುಂ ಪುರಸ್ಸರ ಮಿಥುನಮನಿಕ್ಕೂದು ಅಷ್ಟ ವಿಧಾರ್ಚ್ಚನೆಗೆ ತಕ್ಕ ಗ್ರಾಮದೇಶಂಗಳಂ ತಂಮಶಕ್ತ್ಯಾನುಸಾರದಿಂ ಶಾಸನ ಬರಸಿ ಕೊಡುವುದು | ಮತ್ತಂ ಅಯ್ವತ್ತು ತಂಡ ಋಷಿಯರ್ಗ್ಗೆ ಶ್ರುತಸ್ವಸ್ತ್ರ ಸಹಿತಂ ಶ್ರುತ ಪ್ಪೂಜೆಯಂ ಮಾಳ್ಪುದು ಮತ್ತಮನಿಬರಜ್ಜಿಯರ್ಗ್ಗೆ ವಸ್ತ್ರಮನುಡ ಕೊಡುಉದು ಚಾತುರ್ವ್ವರ್ಣಕ್ಕಾಝಾರ ದಾನಮಂ ಮಾಳ್ಪುದು | ದೀನಾನಾಥ ಜನಮ್ಗಳ್ಗೆ ಶಕ್ತ್ಯಾನುಸಾರದಿಂ ವಸ್ತುವನಿತ್ತು ಮಂನಿಸೂದುಮೀ ನೋಂಪಿಯ ಕ್ರಮಮಿಂತುಟೆಂದು ಪೇಳೆ ಕೇಳ್ದು ತಾನುಂ ತಂನರಸಿಯುಮೀನೋಂಪಿಯಂ ಕೈಕೊಂಡು ಯಥಾ ಕ್ರಮದಿಂ ನೋಂತುಜ್ಜವಣೆಯಂ ಮಾಡಿ ಫಲೌ ಕಾಲಂ ರಾಜ್ಯಂಗೆಯ್ದು ಪಲಂಬರ್ಮ್ಮಕ್ಕಳಂ ಪಡೆದು ವೊಂದು ದಿವಸಂ ಸರ್ವ್ವಾಭರಣ ಭೂಷಿತನಾಗಿ ಕಂನಡಿಯಂ ನೋಡುವಲ್ಲಿ ತಂನ ಕದಪಿನೊಳು ಪಲವು ನರೆಗಳಂ ಕಂಡು ವೈರಾಗ್ಯಂ ಪುಟ್ಟಿ ಸಂಸಾರ ಶರೀರ ಭೋಗ ನಿರ್ವ್ವೇಗ ಪಾರಾಯಣನಾಗಿ ತಂನರಸಿ ಮದನಾವಳಿಯ ಮಗ ಭೂಪಾಲಂಗೆ ಸಕಲ ರಾಜ್ಯಮಂ ಕೊಟ್ಟು ಪಲಂಬರರುಮಕ್ಕಳ್ವೆರಸು ಜೀನದೀಕ್ಷೆಯಂ ಮೈಕೊಂಡುಗ್ರೋಗ್ರ ತಪಶ್ಚರಣಂಗೆಯ್ದು ಸಮಾಧಿ ಕಾಲದೊಳು ಪ್ರಾಯೋಪಗಮನದಿಂ ಮುಡಿಪಿ ಸರ್ವ್ವಾರ್ತ್ಥ ಸಿದ್ಧಿಯೊಳು ಮುವ್ವತ್ತು ಮೂರು ಸಾಗರೋಪಮಾಯುಷ್ಯಮನೊಡೆಯನಾಗಿ ದಿವ್ಯ ಸುಖ ಸಮುದ್ರದೊಳೋಲಾಡುತ್ತಿರ್ದ್ದಂ | ಮದನಾವಳಿ ನೋಂತು ತಂತಮ್ಮ ಸ್ವರ್ಗ್ಗ ಸುಖಮಂ ಪಡೆದಳು | ಮತ್ತೆಲ್ಲಾ ಸ್ತ್ರೀಯರುಂ ಪುರುಷರುಮೀ ನೋಂಪಿಯ ನೋಂತು ಯಿಷ್ಟಾರ್ತ್ಥ ಫಲಂಗಳಂ ಪಡೆದರೆಂದು ಭಾವಾರ್ತ್ಥಂ ಸಿದ್ಧ ಚಕ್ರ ಯಂತ್ರಾನುದ್ಧರಿಸುವ ಕ್ರಮಮಂ ಪೇಳ್ವೆನದೆಂತೆದೊಡೆ || ಊರ್ದ್ವಾಧೋರಯುತಂಸ ಬಿಂದು ಸಪರಂ ಬ್ರಹ್ಮಸ್ವರಾವೇಷ್ಟಿತಂ | ವರ್ಗ್ಗಾಪೂರಿತದಿಗ್ಗತಾಂಬುಜದಲಂ ತತ್ಸಂಧಿ ತತ್ವಾನ್ವಿತಂ | ಅಂತಃ ಪತ್ರತಟೇಷ್ಟನಾಹತಯುತಂ ಹ್ರೀಂಕಾರ ಸಂವೇಷ್ಟಿತಂ | ದೇವಂ ಧ್ಯಾಯತಿ ಯಃ ಸಮುಕ್ತಿ ಸುಭಗೋ ವೈರೀಭಕಂಠೀರವಃ || ಯೀ ಪದ್ಯದರ್ತ್ಥಮೆಂತೆಂದೊಡೆ ಅರ್ಹಮೆಂಬೀ ಅಕ್ಷರದ ನಡುವೆ ದೇವದತ್ತ ನಾಮಮಂ ಬರದು ಮತ್ತದಂ ಓಂಕಾರದಿಂ ವೇಷ್ಟಿಸಿ ಆಧಾರವಳಯಮಂ ಕೊಟ್ಟು ಅಷ್ಟ ದಳ ಪತ್ರಮಂ ಬರೆದು ಆ ಪತ್ರದೊಳು ಪೂರ್ವ್ವಾದಿ ಕ್ರಮದಿಂ ಆ ಈ ಉ ಓ ಯೆಂದು ಪ್ರಥಮ ಪತ್ರದೊಳು ಬರೆದು ಪತ್ರಾಗ್ರಂಗಳೊಳು ಅನಾಹತಮಂ ಬರೆದು ಅನಂತರಂ ಹ್ರೀಂಕಾರದಿಂ ತ್ರಿಧಾವೇಷ್ಟಿತಂ ಮಾಡಿ ಕ್ರೋಂಕಾರ ನಿರುದ್ಧಂ ಮಾಡಿ ಅಲ್ಲಿಂದಂ ಮೇಲೆ ಭೂಮಂಡಲಂ ಬರದು ಸಿದ್ಧಚಕ್ರದಯಂತ್ರದ ವಿಧಾನ ಕ್ರಮ ಮೀ ಯಂತ್ರಮಂ ತಾಂಬ್ರಪತ್ರದೊಳಾನುಂ ಕಂಚಿನ ಹರಿವಾಣದೊಳಾನುಂ ಪಲಗೆಯೊಳಾನುಂ ಶ್ರೀಗಂಧ ಕುಂಕುಮ ಕರ್ಪ್ಪೂರ ದೇವಧಾರು ಅಗಿಲು ರಕ್ತಚಂದನ ಜಾಯಿಫಳ ಕೋಷ್ಟ ಜಟಾಮಾಂಸಿ ಕರ್ಕ್ಕೋಲ ಮೊದಲಾದ ಸುಹಂಧ ದ್ರವ್ಯಂಗಳಂ ತೇದು ಪೂಸಿ ಸುವರ್ನ್ನಬೆಳ್ಳಿ ದರ್ಭೆ ಮೇಣು ಶಲಾಕಯಿಂ ವಿಧಿಯುಕ್ತಮಾಗಿ ಬರದು ಶುದ್ಧಮಪ್ಪೆಡೆಯೊಳು ಭೂಮ್ಯಪತಿತ ಗೋಮಯದೊಳು ಮಾರ್ಜ್ಜನಮಂ ಮಾಡಿ ಪೀಠಮಂ ತರಿಸಿ ಅದಱ ಮೇಲೆ ಪಂಚ ಪರಮೇಷ್ಠಿಗಳ ಪ್ರತುಮೆಯಂ ಸ್ಥಾಪ್ಯಂ ಮಾಡಿ ಪಂಚಾಮೃತಭಿಷೇಕಂ ಮಾಡಿ ತದನಂತರಂ ಬರದ ಯಂತ್ರಮಂ ದೇವರ ಮುಂದೆ ಸ್ಥಾಪ್ಯಂ ಮಾಡಿ | ಓಂ ಹ್ರಾಂ ಹ್ರೀಂ ಹ್ರೂಂ ಹ್ರೌಂ ಹ್ರ ಅ ಸಿ ಆ ಉ ಸಾ ಸಿದ್ಧ ಚಕ್ರಾಧಿಪತೆಯೇ ಏಹಿ = ಸಂಪೌಷಟುಯೆಂದು ಆಹ್ವಾನ ಸ್ಥಾಪನೆ ಸಂನಿಧಿ ಕರಣ ಪುರಸ್ಸರಂ ಅಷ್ಟ ವಿಧಾರ್ಚ್ಚನೆಯಂ ಹಮ್ನೆರಡು ಬಾರಿ ಪ್ರತ್ಯೇಕಂ ಮಾಳ್ಪುದು ಅನಂತರಂ ಮಂತ್ರ ಪುಷ್ಪಮನಿಕ್ಕೂದು || ಓಂ ಹ್ರಾಂ ಹ್ರೀಂ ಹ್ರೂಂ ಹ್ರೌಂ ಹ್ರ ಅ ಸಿ ಆ ಉ ಸಾ ಅನಾಹುತ ವಿದ್ಯಾಯೈ ಣಮೋ ಅರ್ಹಂತಾಣಂ ಹ್ರಿಂ ನಮಃ ಎಂಬ ಮಂತ್ರದಿಂ ಜ್ಞಾನಮುದ್ರೆಯಿಂ ಸಹವಾಗಿ ನೂಱೆಂಟು ತೆಱದ ಜಪದಿಂ ನೂಱೆಂಟು ಪುಷ್ಪಮನಿಕ್ಕೂದು | ಜಲ ಗಂಧಾಕ್ಷತೆ ಪಂನೆಱಡು ತೆಱದ ಪುಷ್ಪಮನಿತ್ತು ಭಕ್ಷ ನೈವೇದ್ಯದಿಂ ದೀಪ ಧೂಪ ಫಲದಿಂದೊಂದೊಂದಕ್ಕೆ ಪಂನೆಱಡು ತೆಱದ ಅಷ್ಟವಿಧಾರ್ಚ್ಚನಾ ದ್ರವ್ಯಂಗಳಂ ಅಂದಂದಿಂಗೆ ಪೊಸತಾಗಿ ತಂದರ್ಚ್ಚಿಸೂದು | ಅಷ್ಟ ವಿಧಾರ್ಚ್ಛನೆಯ ಕ್ರಮಮೆಂತೆಂದೊಡೆ ಸದ್ಧೃಷ್ಟಾ ಪ್ರತಿಬಂಧಕವ್ಯ ಪದಮೆ ಕೈವಲ್ಯಯಜ್ಯಂ ನಯಾಸ್ಯಾದ್ವಾದೋದಿತಯಾಸಮಸ್ತ ಸಂಯುಜಾಧ್ಯಾತ್ರೆ ದಯಾ ನಿರ್ವ್ವೃಂತಿಂ | ಜೆ ಹ್ರೀಂ ಮರುಹಮನಹತಾಕ್ಷರ ಪರಾಸ್ವೇಸಾರ್ಚ್ಛನಾಖ್ಯಾ ನಮಃ ಹತೈಃ ಸದೃಶ್ವಚ್ಛ ಯಂತ್ರಿ ಸಮಯಂ ಸದ್ರವ್ಯಮಾತ್ಮೇ ತರಜ್ಞಾನದ್ಞಾನ ಘನಂ ವಿಶುದ್ಧಮಚಲಂ ಕರ್ತೃತ್ವ ಭೋಕ್ತೃತ್ವವತ್ | ಜೆ ಹ್ರೀಂ ಮಹರ್ ಮನಾಹತಾಕ್ಷರ ಪರಸ್ಟೇಸಾರ್ಚ್ಚನಾಖ್ಯಾ ನಮಃ ಹತೈಃ ಸ್ತಕ್ಷಣ ಸಿಂಧು ಚಂದನ ರಸೈಃ ಶ್ರೀ ಸಿದ್ಧ ಚಕ್ರಂ ಯಜೆ || ಗಂಧಂ || ಸನ್ಮಾತ್ರಂ ಸದ್ರುಶ್ರೇತರಾತ್ಮವಿಷಯಂ ವಾಗ್ದೃಷ್ಟಿ ಭಿಶ್ಚಾಚಿರಾದ್ಞಾನನು ಕ್ರಮ ಬಾರಿಣಾಸಹ ಚರದ್ದಿಷ್ವಿಗ್ದದ್ದರ್ಶನಂ | ಜೆ ಹ್ರೀಂ ಮಹರ್ = ಹೂತೈರಕ್ಷಸುಖಾಕ್ಷತಾಕ್ಷತ ಚಯ್ಯೆ ಶ್ರೀ ಸಿದ್ಧಚಕ್ರಂ ಯೆಜೆ || ಅಕ್ಷತಾಂ ಕ್ಷಿಪ್ರಂ ವೀರ್ಯ್ಯ ಮವಾಪ್ತಮೇಕ ವಿಬುತಾಂಭೋಗೌಪಭೋಗ ಪ್ರಧಾಮಾಂಭಾಂಪ್ತತ್ತ ದನಂತದರ್ಶನ ಸುಖಜ್ಞಾ ನಾನ್ಯಾನು ಪ್ರಾಣಯತ್ ಜೆ ಹ್ರೀರ್ ಮ = ಪೂತೈ ದಿವ್ಯ ವಿನುದ್ರ ಜಾತಿ ಕುಸುಮೈ ಶ್ರೀ ಸಿದ್ಧ ಚಕ್ರಂ ಯಜೆ || ಪುಷ್ಪಂ || ಯಿಷ್ಟಾನಿಷ್ಟಯಥಾ ಸ್ವಗೋಚರಾ ಭರೈರಧ್ಯಾತ್ಮ ಮಕ್ಷ್ಮಿರ್ಮ್ಮನೋ ವಾರೆಣಾನುಭವ ಪ್ರಮಾನುಮನ ಸೋಜೈಲ್ಲಾ ಸಿ ಸೌಖ್ಯಾ ಸುಖಂ | ಜೆ ಹ್ರೀರ್ ಮ ಪೂತೈಶ್ಚಿ ತ್ರ ಸುಧಾಸು ಗರ್ಭ್ಯ ಚರುಭಿ ಶ್ರೀ ಸಿದ್ಧಚಕ್ರಂ ಯಜೆ | ಚರುಂ || ಜಿ ವತ್ವೇನ ನಿರುದ್ಧ ಜನ್ಮ ಮರಣೆ ಜ್ಞಾನೇನ ಸಂಭಾವಿನಾಭಾವ ಪ್ರಾಣಯಮೇ ನಜೀವಿತ ಸುಖದ್ರವೈ ಕ್ಷುತೇಷ್ಟ ಕ್ಷಯಂ | ಜೆ ಹ್ರೀಮ = ಪೌತೈರತ್ನಸಪತ್ನ ದೀಪ ನಿಕರೈ ಶ್ರೀ ಸಿದ್ಧ ಚಕ್ರಂಯೆ ಜೆ || ದೀಪ || ಶಿಷ್ಟಂ ಪುದ್ಗಲ ಪಾಕಿ ಕಮ್ಮನಿ ನಿಭಯೈ ಮೂರ್ತ್ತತ್ವಮಾಸಂ ಶ್ರೀತೈರ್ಯ್ಯ ತ್ಸಾಖಾವಿಕ ಸುದ್ಧ ಚಿತ್ಫರಿಣಾತೌತನ್ಮಾಭ್ಯುತಂ ತಕ್ಷಯ | ಓಂ ಹ್ರೀಂ ಮ = ಪೂತೈರುತ್ತಮ ಧೂಪ ದೂಮ ಪಟಲೈ ಶ್ರೀ ಸಿದ್ಧಚಕ್ರಂ ಯಜೆ || ಫಲಂ || ಸಂತಾನುಕ್ರಮ ವೃತ್ತಿ ವರ್ಣ್ನ ವಿಲಸನ್ನೀಚೋಭ್ಯ ರ್ನ್ನಿ ಚೋಚೈವ್ಯಪದೆ ಶದೂರ ಕರುಣಾಪ್ರಾಪ್ತಂ ಪ್ರತಿಷ್ಠಾಪರುಂ | ಜೆ ಹ್ರಿರ್‌ಮೃಕ್ಯಮೃಕ್ಕಹೂತೈಃ ಕಲ್ಪತರು ಪ್ರತಾಕರ ಫಲೈ ಶ್ರೀ ಸಿದ್ಧ ಚಕ್ರಂ ಯಜೆ || ಫಲಂ ನಾನಾ ತ್ವನಸ ಹೈಕ್ಯ ಮೃಕ್ಯಮೃಕ ಸಹಿತಂ ನಾನಾ ತ್ವಯಂ ವ್ಯಾಹತಂ ಭಿಭೃಂ ನಿತ್ಯ ಮಿಮೈರನಂತ ಗುಣಮಪ್ಯಷ್ಟಾಭಿರಿಷ್ಟಂ ಗುಣೈಃ | ಜೆ ಹೀರ್‌ಮ = ಪೂತೈರ್ಮಾಂಗಲಿ ಕೈಃ ಕೃತಾರ್ಗ್ಘ್ಯರಚನೈ ಶ್ರೀ ಸಿದ್ಧ ಚಕ್ರಂ ಯಜೆ || ಅರ್ಗ್ಘ್ಯಂ || ಯಿದ್ಧಂ ಚಕ್ರ ಮುಹಾಸ್ಯ ದಿವ್ಯವಪುರಾಹ್ವ್ವಾನಾದಿ ಪೂರ್ವ್ವಂಜ್ವಲ ದ್ಯಾತ್ವಾನಾ ಹತಮಂ ತರಂಗಮದೀಯಂ ಸಂಶುಭ್ರತೇ ಜೋಮಯಂ | ಯ ಸ್ಯಾದ್ವಾರ್ಹತಮಂತ್ರ ಮಾಧ್ಯಮದಿಯಂ ಜಪ್ಯಂಶಿ ವಾಶಾದರ ಪ್ರಾಗ್ಮಂತ್ರಂವಿದೀವಜ್ಜಹೊತಿಯಥಾದ್ಯಾನಂಫಲಾನ್ನ ಶ್ರುತೆ | ಜೆ ಬಿಂದ್ವಿಕಾರ ಹ ರೋದ್ವರೇಫ ಬಿಂದ್ವಿ ನವಾಕ್ಷರಂ | ನಾಲಾದ ಸ್ಯಂತಿಪಿಯೂ ಷಂ ಬಿಂದು ಬಿಂದುಮನಾಹತಂ || ಅನಾಹತ ಲಕ್ಷಣಂ || ತೆವೋ ಪುರುಷಾಯಾ ರೊರೂಯಂ ಣಿಯ ಸರೀರ ಗಂಬತೋಸಿಯಾ ಕಿರಿಣ ವಿಪುರಂ ತೋ ಅಂಪಾಪರಮಂ ಮಯಂ ಸಹಾ ಯಂ ವೊ || ಸಂ ಮಂಕಣಾದಂ ಸಣವಿರಿಯ ಸಂಹುಮಂ ತಹೇವ ಅವಗಹಣಂ | ಅಗುರುಗಲ ಹುಗಮನಾಹಂ ಅಂಠಗುಣಾಹೊಂತಿ ಸಿಂದಾಣಂ || ಕರ್ಮ್ಮಾಷ್ಟಕ ಬ್ವಿನಿರ್ಮ್ಮುಕ್ತಂ ಮೋಕ್ಷಲಕ್ಷ್ಮಿ ನಿಕೇತನಂ | ಸಮ್ಯಕ್ತ್ವಾದಿ ಗುಣೋಪಿತಂ ಸಿದ್ಧ ಚಕ್ರಯಂ ಜಾಮ್ಯಹಂ || ಅರ್ಹಮಿತ್ಯಕ್ಷರಂ ಬ್ರಹ್ಮವಾಚಕಂ ಪರಮೇಷ್ಠಿನಃ | ಸಿದ್ಧ ಚಕ್ರಸ್ಯಸದ್ಬೀಜಂ ಸರ್ವ್ವತಃ ಪ್ರಣಿದ ದ್ಮಹೇ || ಆಕ್ರುಷ್ಟಿಂ ಸುರಸಂಪದಾಂ ವಿಧದತ್ತಿ ಮುಕ್ತಿ ಶ್ರೀಯೋ ವಶ್ಯತಾಂ | ಉಚ್ಚಾಟಂ ವಿಪದಾಂ ಚತುರ್ಗ್ಗತಿ ಭವಾಂ ವಿದ್ವೇಷಮಾತ್ಮೈನಸಾಂ | ಸ್ತಂಭಂ ದುರ್ಗ್ಗಮನಂ ಪ್ರತಿ ಪ್ರಯತತೋ ಮೋಹಸ್ಯ ಸಂಮೋಹನಂ | ಪಾಯಾತ್ಪಂಚ ನಮಸ್ಕ್ರಿಯಾಕ್ಷರಮಯೀ ಸಾರಾಧನಾ ದೇವತಾ || ಶ್ರೀ
ನೋಂಪಿಯ ಕಥೆಗಳು: ೭೯. ಸಿದ್ಧರ ನೋಂಪಿಯ ಕಥೆ
ಶ್ರಾವಣಶುದ್ಧ ಆದಿತ್ಯವಾರ ಪ್ರಾರಂಭವು ||
ಶ್ರೀಮದಮರೇಂದ್ರ ವಂದ್ಯಂ
ಕೋಮಳಪದಯುಗಳಕೆರಗಭಕ್ತಿಯೊಳಾನುಂ
ಪ್ರೇಮದಿಂ ವಿರಚಿಪೆನೊಲವಿಂ
ಕಾಮಿತಫಲಸಿದ್ಧಿ ಯೀವಸಿದ್ದರಕಥೆಯಂ ||
|| ವ || ಅದೆಂತೆಂದೊಡೆ ಜಂಬೂದ್ವೀಪದ ಭರತ ಕ್ಷೇತ್ರದೊಳು ಸುರಮ್ಯಮೆಂಬುದು, ದೇಶವೈಜಯಂತಿಯೆಂಬುದು ಪುರಮದನಾಳ್ವಂ ಕ್ಷೇಮಂಕರನೆಂಬರಸನಾತನ ಪಟ್ಟದರಸಿ, ಲಕ್ಷ್ಮೀಮತಿ ಮಹಾದೇವಿಯಿಂತವರೀರ್ವರುಂ, ಸುಖಸಂಖಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರಲೊಂದುದಿವಸಂ, ಮುನಿಗುಪ್ತ ಭಟ್ಟಾರಕರಾದ ದಿವ್ಯಜ್ಞಾನಿಗಳು ವಿಹರಿಸುತ್ತಂಬ ಬಂದಾಪುರದ ಬಹಿರುದ್ಯಾನದೂಳು ಇರ್ಪುದುಂ, ವನಪಾಳಕ ನಿಂದರಿಸು ಸಮಸ್ತ ಪರಿಜನ ಪುರಜನವೆರಸು ಪಾದಮಾರ್ಗದಿಂ ಪೋಗಿ ತ್ರಿಃಪ್ರದಕ್ಷಿಣಂಗೆಯ್ದು ಫಲವರ್ಚನೆಗಳಂದರ್ಚಿಸಿ, ಭಕ್ತಿಪೂರ್ವಕಂ ವಂದಿಸಿ ಮುಂದೆಕುಳ್ಳಿರ್ದು ನಿರ್ಮಳಚಿತ್ತಂದಿಂ ಧರ್ಮಶ್ರವಣಂ ಕೇಳ್ದು ತದನಂತರಂ, ಲಕ್ಷ್ಮೀಮತಿ ಮಹಾದೇವಿ ಕರಕಮಳಂಗಳಂ ಮುಗಿದು ಸ್ವಾಮಿಯನ್ನ ಪುತ್ರರುಂ ಯನ್ನಪತಿಯುಂ ಸುಖಮಿರ್ಪುದಾವುದಾನೊಂದು ನೋಂಪಿಯಂ ಬೆಸಸಿ ಮೆನಲವರಿಂತೆಂದರು ಸಿದ್ಧರ ನೋಂಪಿಯುಂತಾನೋಂಪಿಯಂ ನೋನಿಮೆನೆ ಆನೋಂಪಿಯವಿಧಾನಮೆಂತೆಂದು ಪೇಳಿಮೆನಲವರಿತೆಂದರು ಶ್ರಾವಣಮಾಸದ ಚೈತ್ಯಾಲಯಕ್ಕೆ ಪೋಗಿ ರತ್ನತ್ರಯ ಪ್ರತುಮೆಗೆ ಅಭಿಷೇಕಾಷ್ಟವಿಧಾರ್ಚನೆಂ ಮಾಡಿ ತದನಂತರಂ ಆದಿಭಟ್ಟಾರಕರು ಅರಿಂಜಯರು ಅಮಿತಂಜಯರುಮೆಂಬ ಮೂವರ್ತ್ತಪೋನಿಧಿಗಳಂ ಕುಂಕುಮ ಕರ್ಪೂರ ಮಿಶ್ರವಾದ ಶ್ರೀಗಂಧದ ಬರದು ಮೂರುಮೂರು ಗಂಧದಬಟ್ಟು ಮೂರು ಅಕ್ಷತೆಯಪುಂಜ ಮೂರು ಪುಷ್ಪ ಮಾಲೆಯಂ ಮೂರುಬೊಳುಂಡಯುಂ ಚರುವನಿಡುವುದು ಮೂರು ಮೂರು ಧೂಪದೀಪಂ ಫಲಂಗಳಿಂದರ್ಚಿಸಿ ಕಥೆಯಂ ಕೇಳ್ದು ನಿತ್ಯವ್ರತೈಕಭುಕ್ತಮಂ ಕೈಕೊಂಡು ಮೂವರು ಸೊವಾಸಿನಿಯರಿಗೆ ಗಂಧಾಕ್ಷತೆಯನಿಟ್ಟು ಮೂರುಮೂರು ಉಂಡೆಯಂ ಬಾಯಿನಮಂಕೊಟ್ಟು ಬರಿಯುಬುಂಡೆಯನೇಕಭಕ್ತಮಂ ಮಾಳ್ಪುದು. ಈ ಕ್ರಮದಿಂ ಏಳುವರುಷದ ಶ್ರಾವಣಮಾಸದೊಳು ನೋನುತ್ತಮಿರೆ ಆಯುರ್ವರ್ದ್ಧನಮಾಗಿ ಪತಿಯಂ ತಾನುಂ ಪುತ್ರರುಂ ಸುಖಮಿರ್ಪ್ಪರುಂ ಸರ್ವವಿಘ್ನವಿನಾಶನಮಕ್ಕುಂ ಸಮಸ್ತ ದುರಿತ ನಿವಾರಣಂ ಬಂದಂಥಾ ವಿಪತ್ತನು ಪರಿಹರಿಸುಗುಮೆಂದು ಮುನೀಶ್ವರರು ಪೇಳೆ ಕೇಳ್ದು ಸಂತುಷ್ಟಚಿತ್ತೆಯಾಗಿ ಮುನೀಶ್ವರರಂ ವಂದಿಸಿ ಬೀಳ್ಕೊಂಡು ಪುರಮನರಮನೆಯಂಪೊಕ್ಕು ಆ ಮುನೀಶ್ವರರು ಪೇಳ್ದಕ್ರಮದಿಂ ನೊಂತುದರಿಂ ಪತಿಯುಂ ಪುತ್ರರುಂ ತಾನುಂ ಅನಂತಸುಖಭಾಗಿಗಳಾಗಿ ನವನಿಧಿಗೆ ಒಡೆಯರಾಗಿ ಫಲಂಬರರಸುಗಳು ಕೈಯ್ಯಲ್ಲೂ ಕಪ್ಪಮಂ ಕೊಳ್ಳುತ್ತ, ಪಲವುಕಾಲ ರಾಜ್ಯಂಗೆಯ್ದು ಸುಖಮಿರ್ದ್ದರಿಂತೀ ನೋಂಪಿಯ ನೋಂತವರ್ಗಂ ನೋನಿಸಿದವರ್ಗಂ ಬರದವರ್ಗಂ ಸಮಸ್ತದುರಿತ ಪರಿಹಾರ ಜಯಮಂಗಳಮಹಾ ಶ್ರೀ ಶ್ರೀ ಶ್ರೀ
ನೋಂಪಿಯ ಕಥೆಗಳು: ೮೦. ಸುಗಂಧ ದಶಮಿಯ ನೋಂಪಿಯ ಕಥೆ
ಶ್ರೀ ವೀತರಾಗಾಯನಮಃ || ಶೀತಳ ತೀರ್ತ್ಥಂಕರಾಯನಮಃ ||
ದಶಲಾಕ್ಷಣಿಕೋಧರ್ಮ್ಮಾಯೆನಾ ಸೌಪ್ರತಿವಾದಿತಃ
ವಕ್ಷೇಹಂ ಜಿನಂ ನತ್ವಾ ಸುಗಂಧದಶಮಿಕಥಾ |
ಅದೆಂತೆಂದೊಡೆ
|| ಕ || ಶರನಿಧಿವೇಷ್ಟಿತಮಾಗಿರೆ
ವರ ಜಂಬೂದ್ವೀಪಮಿರ್ಪುದಾ ದ್ವೀಪಕ್ಕಾ
ಭರಣದವೊಲ್ಪಡುವಿಕ್ಕುಂ
ಸುರಗಿರಿಯುದಱಿಂದ ತೆಂಕ ಭರತ ಕ್ಷೇತ್ರಂ ||
|| ವ || ಆ ಭರತ ಕ್ಷೇತ್ರದ ಮಗಧ ವಿಷಯದ ರಾಜಗೃಹದ ನಗರದಧಿರಾಜಂ ಸಕಲಗುಣನಿಧಿ ಶ್ರೇಣಿಕ ಮಹಾ ಮಂಡಲೇಶ್ವರನಾತನ ಮನೋನಯನ ವಲ್ಲಭೆ ಸಕಲಗುಣನಿಧಿಯುಮೆನಿಸಿದ ಚೇಳಿನಿ ಮಹಾದೇವಿಯಂತವರಿರ್ವ್ವರುಮುಖಂಡಿತ ಭೋಗಭಾಗಿಗಳಾಗಿ ಸಕಲ ಸಾಮ್ರಾಜ್ಯ ಶ್ರೀಯನನುಭವಿಸುತ್ತುರ್ದ್ದೊಂದು ದಿವಸಂ ಸರ್ವ್ವಾವಸರಮೆಂಬೊಡ್ಡೋಲಗ ಸಾಲೆಯೊಳೋಲಗಂಗೊಟ್ಟಿರ್ಪ್ಪುದಾ ಸಮಯದೊಳು
|| ಕ || ವನಪಾಲಕನೊರ್ವ್ವಂ ಬಂ
ದನವಧ್ಯ ಚರಿತ್ರನಖಿಳ ಸುರ ಸಮಿತಿಯುತಂ
ಗನ ಮೋಹಾಂಧ ತಮಃ ಸಂ
ಹನನಂ ಬಂದಿರ್ದ್ದ ವೀರಜಿನನೀ ಗಿರಿಯೊಳು ||
|| ವ || ಯೆಂದು ಬಿಂನಪಂಗೆಯ್ವ ವಸಂತಾನಿಲನೆಲಪದಿಂ ನಲಿದಂ ಕುರಿತಮಾದಮಾಕಂದದಂತಿರಾನಂದಮನೆಯ್ದಿ ರೋಮಾಂಚನ ಕಂಚುಕಿತ ಶರೀರನಾಗಿ ಸಿಂಹಾಸನದಿಂದೆಂರ್ದ್ದು ತತ್ಫುರದ ನೈರುತ್ಯ ದಿಗ್ಭಾಗದ ವಿಪುಲಗಿರಿದಿರಾಗಿ ಚೇಳಿನಿ ಮಹಾದೇವಿ ಸಹಿತೇಳಡಿಯಂ ನಡದು ಜಯ ಜಯ ಜಯೆಮೆನುತ್ತಂ ಸಾಷ್ಟಾಂಗವೆಱಗಿ ಪೊಡೆವಟ್ಟು | ರುಷಿ ಸೂಚಕಂಗಂಗ ಚಿತ್ತಮನಿತ್ತು ಆನಂದ ಭೇರಿಯಂ ಪೊಯ್ಸಿ
|| ಕ || ಪರಿಜನ ಪುರಜನಮೆಲ್ಲಂ
ಬರೆ ಪೂಜಾದ್ರವ್ಯವೆರಸು ಚೇಳಿನಿಸಹಿತಂ
ನರನಾಥಂ ನಡೆ ತಂದಂ
ಪರಮ ಜಿನೇಶ್ವರನಂ ಕಾಣ್ಪುತ್ಸವದಿಂ ||
ವ || ಅಂತು ಬಂದು ಸಮವಸರಣಮಂ ಪೊಕ್ಕು ಗಂಧಕುಟಿಯಂ ಪೊಕ್ಕು ತ್ರಿಃ ಪ್ರದಕ್ಷಿಣಂಗೆಯ್ದು ರೂಪಸ್ತವ ಗುನಸ್ತವ ವಸ್ತುಸ್ತವಂಗಳಿಂ ಸ್ತುತಿಯಿಸಿ ಸಾಷ್ಟಾಂಗ ಪ್ರಣುತನಾಗಿ ದಿವ್ಯಾರ್ಚ್ಚನೆಗಳಿಂದರ್ಚ್ಚಿಸಿ ವಂದಿಸಿ ಗುರುಭಕ್ತಿ ಪೂರ್ವ್ವಕಂ ಗೌತಮ ಗಣಧರಾದಿ ಮುನಿ ಸಮುದಾಯಕ್ಕೆ ವಂದನೆಯಂ ಮಾಡಿ ಜೀವ ಜೀವಾದಿ ತತ್ವಶ್ರವಣಾ ನಂತರಂ ನಲಿದೆಲೆ ಸ್ವಾಮಿ ಯೆಮಗನಂತ ಸುಇಕ ಕಾರಣಮುಮಜ್ಞಾನ ಕೃತ್ಯದಿಂದಾದ ದೋಷ ಪರಿಹಾರಾರ್ತ್ಥಮುಮಾಗಿ ಯಾವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರಿಂತೆಂದರೂ
|| ಕ || ಅನುಪಮ ಸುಗಂಧ ದಶಮಿಯ
ದೆನೆ ಪೆಸರಿಂದೊಪ್ಪುತಿರ್ಪ್ಪುದಾ ನೋಂಪಿಯ ನಿಂ
ಮನಮೊಲ್ದು ನಲಿದು ಮಾಡೆನೆ
ವನಜಾನನೆ ಯದಱ ತೆಱನನಱಿಪುದೆಂದಳ್ ||
|| ವ || ಯೆನಲವರೀ ಜಂಬೂ ದ್ವೀಪದ ಭರತ್ ಕ್ಷೇತ್ರದಾ ವಿಜೆಯಾರ್ದ್ಧ ಪರ್ವತದುತ್ತರ ಶ್ರೇಣಿಯ ಶಿವಮಂದಿರದ ನರನಾಥಂ ಅರಿಂಜಯ | ಪ್ರಿಯಂಕರನಾತನ ಪಟ್ಟದರಸಿ ಕಮಳಶ್ರೀಯೆಂಬಳಾತನ ರಾಜಶ್ರೇಷ್ಠಿ ಸಾಗರದ್ಅತ್ತನೆಂಬನತನ ಮನೋನಯನ ವಲ್ಲಭೆ ಧನಲತೆಯೆಂಬಳವರ್ಗ್ಗೆ ಮಗಳು ಮನೋರಮೆಯೆಂಬಳವಳ್ಸಕಲ ಜನಮನೋರಮೆಯಾಗಿ ಕಂನೆಗಾಲದುಂನತೋನ್ನತ ಮದದಿಂದಿರುತಿರಲೊಂದು ದಿವಸಂ
|| ಕ || ಮಾಸೋಪವಾಸಮಂ ತಾಂ
ಮಾಸದ ಪರಿಣಾಮದಿಂದೇಕಡೆಯೆಯ್ದಿಸಿ ದಿ
ಗ್ವಾಸ ಸುಗುಪ್ತಾಚಾರ್ಯ್ಯ
ರ್ಮ್ಮಾಸಿದ ರತ್ನದ ವೋಲಾಗಿ ಚರಿಗೆಗೆ ಬಂದರು ||
|| ವ || ಅಂತವರ್ಶಿವಮಂದಿರ ನಗರಮಂ ಪುಗಲಾ ಮನೋರಮೆ ಕಂಡೆಜಲನೀಡಾಡೆಯವರಲಾಭಮಾಗಿ ಪೋಗಲಾ ಮನೋರಮೆಗೆ ನೀಚಗತಿಗಾಯುಷ್ಯಂ ಕೆಟ್ಟಿ ಕೆಲವು ದಿವಸಕ್ಕೆ ಪಮ್ಚತ್ವಮನೆಯ್ದಿ ಯಿ ನಗರದಲ್ಲಿಯೇ ರಾಸಭಿಯಾಗಿ ಪುಟ್ಟಿ ನಾನಾ ದುಃಖಮನುಂಡು ಸತ್ತುಜ್ಜೆನಿಯಲ್ಲಿ ಪೆಂಣ್ನಾನೆಯಾಗಿ ಪುಟ್ಟಿ ನಮೆದು ಮೈಖಜ್ಜಿಯಾಗಿ ಪುಳಿತು ಸತ್ತು ಪುರಮೆಂಬಗ್ರಹಾರದೊಳು ಗ್ರಾಮ ಶೂಕರಿಯಾಗಿ ಪುಟ್ಟಿ ಕಿಸುಗುಳಮೆ ತನಗಾಹಾರಮಾಗಿ ಬೆಳೆದು | ಕಡೆಯೊಳು ಚೈತ್ಯಾಲಯಕ್ಕೆ ಬರ್ಪ್ಪ ಬಟ್ಟೆಯೊಳ್ಬಿದ್ದು ಪೂಜೆಗೆ ಪುರದ ವಿನಯಸೇನರಾಜನರಸಿ ವಸಂತ ತಿಲಕೆಯೆಂಬಳ್ಗೆ ದುರ್ಗ್ಗಂಧಮೇ ಮೂರ್ತಿಯಾಗಿ ಪುಟ್ಟಿ ದುರ್ಗ್ಗಂಧಿಯೆಂಬ ಪೆಸರಂ ಪಡೆದು
|| ತ್ರಿವಿಧಿ || ದಿಟ್ಟಿಗೆಸೆವಾ ರೂಪಮುಂಮುಟ್ಟೆವರೆ ದುರ್ಗ್ಗಂಧ
ಕೆಟ್ಟಳೀ ರೂಪ ಪಡೆದಳೆನುತಮಿವಳನಿಂ
ಮುಟ್ಟುವ ಪಾಪಿಯವನಾರೋ ||
ಎಂದು ಜನಮೆಲ್ಲಂ ನಯನಮನಿತ್ತು ನಾಸಿಕನೊತ್ತುತಿರ್ದ್ದೊಳ ಸಾರ್ದ್ದು ಪೋಗುತ್ತಿರಲೊಂದು ದಿವಸಮಾ ಪುರೋಪವನಕ್ಕೆ ಸಾಗರಸೇನ ಭಟ್ಟಾರಕ್ಕರ್ಬಿಜಯಂಗೆಯ್ಯಲಾ ವನಮೆಲ್ಲಮಂಕುರಿತ ಕೋರಕಿತ ಕುಸುಮಿತ ಫಲಿತಮಾಗಲಾ ವನಪಾಲಕನಕಾಲ ಫಲಂಬೆತ್ತನೆಂದು ಅವನೆಲ್ಲಮಂ ಕೊಂಡುಇ ಪೋಗಿಯರಸಂಗೆ ಕುಡಲಾತಂ ಮುನಿಗಳ ತಪಃ ಪ್ರಭಾವಮೆಂದು ರಾಗಿಸಿ ರಾಗೋತ್ತ ರೋಮಾಂಚ ಕಂಚುಕಿತ ಶರೀರನಾಗಿ ಪರಿಜನಂಗಳೆರಸು ಸಂಭ್ರಮದಿಂ ಪೋಗಿ ಪೂಜಿಸಿ ವಂದಿಸಿ ಸ್ತುತಿಸಿ ಧರ್ಮ್ಮಶ್ರವಣಮಂ ಕಾರಣಮಾಉದೆಂದು ಭಿಂನಪಂಗೆಯ್ಯಲವರಧಿ ಬೋಧದಿಂದಱಿದಿಂತೆಂದರೂ
|| ಕ || ನಿಂನ್ನ ಮಗಳಯ್ದು ಭವದೊಳು
ಮುಂನೆ ಸುಗುಪ್ತಾಚಾರ್ಯ್ಯರಂ ಮಹಾಪಾತಕದಿಂ
ಮಂನಯಕೆಡೆ ನುಡಿದಂನಯ
ಬೆಂನಂಬೆಂನಡಿ ಬಿದದಲೆಂದು ಕಾಡಿತಿಂತೀ ತೆಱೆದಿಂದಂ ||
|| ವ || ಯಂದು ಮುನ್ನ ಪೇಳ್ದೆಂತೆ ಸವಿಸ್ತರಮರಿಪಲಾ ವಿನಯಸೇನಾ ನೃಪನೆಲೆ ಸ್ವಾಮಿ ಯಿಂನಾಉದು ದೋಷಂ ದುರ್ಗ್ಗಂಧಂ ಪೋಪ ತೆಱನಂ ದಯಗೆಯ್ವದೆನಲವರಿಂತೆಂದರುಂ | ಮಾಪ್ತಾಗಮ ಪದಾರ್ಥಶ್ರದ್ಧಾನರೂಪಮಪ್ಪ ಸಮ್ಯಕ್ತ್ವ ಪೂರ್ವ್ವಕಂ | ಸುಗಂಧ ದಶಮಿಯ ಭಾದ್ರಪದ ಮಾಸದ ಶುಕ್ಲಪಕ್ಷದ ದಶಮಿಯೊಳು ಶುಚಿರ್ಭ್ಭೂತರಾಗಿ ಚೈತ್ಯಾಲಯಕ್ಕೆ ಪೋಗಿ ನಿಶಿಧಿಯಿದೊಳಗಂ ಪೊಕ್ಕು ಈರ್ಯಾಪಥಶುದ್ಧಿ ಶರೀರ ಶುದ್ಧಿಗೆಯ್ದು ಸರ್ವ್ವೌಷಧಿಯಿಂ ಗಂಧೋದಕಮಂ ಮಾಡಿಸಿ ಆ ಗಂಧೋದಕಂ ನೋಂಪವರೆಲ್ಲಂ ಮಸ್ತಕದೊಳ್ತಳಿದುಕೊಂಬುದು ಪ್ರತ್ಯೇಕಂ ಹತ್ತುಹತ್ತು ಜಲಧಾರೆ ಗಂಧಾಕ್ಷತೆ ಪುಷ್ಪ ಚರು ದೀಪ ಧೂಪ ಫಲಾರ್ಗ್ಘ್ಯಂಗಳಂ ವಕ್ಷ್ಯಮಾಣ ಮಂತ್ರದಿಂ ಕ್ರಮಂ ತಪ್ಪದರ್ಚ್ಚನೆಯಂ ಮಾಡುವ ಮಂತ್ರಂ || ಓಂ ಹ್ರೀಂ ಅರ್ಹಂ ವೃಷಭ ತೀರ್ತ್ಥಂಕರಾಯ ಜಲಂ ನಿರ್ವ್ವಪಾಮಿತಿ ಸ್ವಾಹಾ | ಓಂ ಹ್ರೀಂ ಅರ್ಹಂ ಅಜಿತ ತೀರ್ತ್ಥಂಕರಾಯ | ಓಂ ಹ್ರೀಂ ಅರ್ಹಂ ಶಂಭವತೀರ್ತ್ಥಂಕರಾಯ ಜಲಂ || ಓಂ ಹ್ರೀಂ ಅರ್ಹಂ ಸುಮತಿ ತೀರ್ತ್ಥಂಕರಾಯ || ಓಂ ಹ್ರೀಂ ಅರ್ಹಂ ಪದ್ಮ ಪ್ರಭತೀರ್ತ್ಥಂಕರಾಯ ಜಲಂ || ಓ ಹ್ರೀಂ ಅರ್ಹಂ ಸುಪಾರಿಶ್ಚ ತೀರ್ತ್ಥಂಕರಾಯ ಜಲಂ || ಓಂ ಹ್ರೀಂ ಅರ್ಹಂ ಚಂದ್ರ ಪ್ರಭ ತೀರ್ತ್ಥಂಕರಾಯ ನಮಃ ಮಮಾ ಜ್ಞಾನ ಸ್ವಕ್ರುತದೋಷಂ ಜಾಂಸ್ಯಪಹಾರ ತುಚ್ ಭಾವಾನ್ ಸ್ವಾಹಾ || ಯೀ ಕ್ರಮದಿಂ ಹತ್ತು ಜಲಧಾರಾಧ್ಯಷ್ಟ ವಿಧಾರ್ಚ್ಚನೆಯಂ ಮಾಡಿ ಶ್ರೀಗಂಧ ಕುಂಕುಮ ಕರ್ಪ್ಪೂರ ಪಂನೀರು ಕೃಷ್ಣಾಗರುಸಾರ ಯೇಲಕ್ಕಿ ಲಾಮಂಚ | ಮುಡಿವಾಳ | ಸಂಪಗೆಯ ಮೊಗ್ಗೆ ಮೊದಲಾದ ಸಕಲ ಸುರಭಿ ದ್ರವ್ಯಂಗಳಿಂದ ವಸುಧಾರೆಯನಿಟ್ಟು ಜಾವ ಜಾವಕ್ಕೊಂದೊಂದಾರಾಧನೆಯಂ ಈ ಕ್ರಮದಿಂ ರಾತ್ರೆ ನಾಲ್ಕು ಜಾನವರಂ | ನಾಲ್ಕಾರಾಧನೆಯಂ ಮಾಡಿ ಯಿಂತು ಧರ್ಮ್ಮ ಧ್ಯಾನದಿಂದ ರಾತ್ರಿಯಂ ಕಳಿದು | ಪ್ರಭಾತದಲ್ಲಿ ಯಾ ವಸುಧಾರೆಯ ಗಂಧೋದಕಮಂ
||ಕ || ಸರ್ವ್ವಾಂಗದೊಳುದ್ಭವಿಸಿದ
ದುರ್ವ್ವಾಸನೆ ಪೋಪ ತೆಱದಿನುದ್ವರ್ತ್ಥನಮಂ
ನಿರ್ವ್ವೇಗವೆರಸಿ ಮಾಡುಗೆ
ಪೂರ್ವ್ವದ ದುರ್ಗ್ಗಂಧಮಳಿಗು ಕ್ರಮದಿಂದಾಗಳೂ ||
|| ವ || ಮತ್ತಮುದಯದಾರಾಧನೆಯಂ ಮಾಡಿ | ಕನಕಮಯ ಕೇತಕಿದಳದಿಂದರ್ಗ್ಗ್ಯಮನೆತ್ತಿ ಶ್ರುತಮಂ ಗುರುಗಳುಮಂ ಪೂಜಿಸಿ ಹತ್ತು ತಂಡ ರುಷಿಯರ್ಗ್ಗೆ ಕೈಯಲೆತ್ತಿ ಚಾತುರ್ವ್ವಣ್ನಕ್ಕಾಹಾರ ದಾನಂಗಳನಿತ್ತು ಬಮ್ದು ಜನಂಗಳ್ಸಹಿತಂ ಪಾರಣೆಯಂ ಮಾಳ್ಪುದು | ನಿಚ್ಚ ನಿಚ್ಚಮಾ ಗಂಧೋದಕಮಂ ಪೂಸಿಕೊಂಬುದಿಂತು ದಶವರ್ಷಂಬರಂ ನೋಂತುದ್ಯಾಪನೆಯಂ ಮಾಳ್ಪ ಕ್ರಮಮೆಂತೆನೆ
|| ಕ || ಶೀತಳ ತೀರ್ತ್ಥಂಕರ
ಮೂರ್ತ್ತಿಯಂ ಮಾಡಿ ಪ್ರತಿಷ್ಠೆಗೆಯ್ಯನುನಯದಿಂ
ಶೀತಳನಾಥ ಪುರಾಣಮ
ನೋತತಿ ನಿಪುಣರ್ಗ್ಗೆ ಕಾಡಿಗೆ ವಸ್ತ್ರ ಸಮೇತಂ ||
|| ವ || ಬಳಿಕಂ ಶ್ರುತ ವಸ್ತ್ರ ಬೆಳ್ಳಿಯ ಪುಷ್ಪಮನ್ನಿಕ್ಕಿದ ಪೊಟ್ಟನೂಲದಾರ ಅಉಷದವ ತುಂಬಿದ ಭರಣಿ | ನಾಳಿಕೇರ ಫಲಮಿವಂ ಪ್ರತ್ಯೇಕಂ ಹತ್ತು ಹತ್ತು ತಂಡ ಕ್ಷುಲ್ಲಕ ಸಾಧುಗಳ್ಗೆ ಸುಗಂಧ ದ್ರವ್ಯ ಸಹಿತಂ ಕೊಡುಉದು | ರುಷಿಯರ್ಗ್ಗೆ ಹತ್ತು ತಟ್ಟು ಕುಂಚ ಗುಂಡಿಗೆ ಸಹಿತಂ ಕೊಡುಉದು | ಸಮ್ಯಗ್ದೃಷ್ಟಿಗಳ್ಗೆ ಹತ್ತು ಹಚ್ಚಡಮಂ ಕೊಡುಉದು ಕಥಾ ಪುರುಷನಂ ಮಂನಿಸೂದು | ದೀನಾನಾಥರ್ಗ್ಗೆ ಭೂರಿದಾನಮಂ ಕೊಟ್ಟು ತುಷ್ಟಿವಡಿಸೂದು | ಯೀ ಕ್ರಮದಿಂದುದ್ಯಾಪನೆಯಂ ಮಾಳ್ಪುದೆನೆ ಕೇಳ್ದಾ ವಿನಯಸೇನ ಭೂಪಾಲನ ಕುಮಾರಿಯುಂ ನೋಂಪಿಯಂ ಕೈಕೊಂಡು ಕ್ರಮದಿಂ ನೋಂತುದ್ಯಾಪನೆಯಂ ಮಾಡಿದ ಫಲದಿಂ ತದ್ಭವ ದೊಳೆ | ಪಾರಿಜಾತ ಕುಸುಮವತ್ಸುಗಂಧೆಯ | ಸುವರ್ಣ್ನವರ್ಣ್ನೆಯುಮಾಗಿ ಸುಖದಿಂದಿರುತಿರಲೊಂದು ದಿವಸಂ
|| ಕ || ಶೀತಳ ಜಿನರಂ ಕಂಡಾ
ಕೇತಕಿಪಂಚ ರತ್ನಮಯಮಾಗಿರೆ ಬರ್ಪ್ಪಾ
ಸುಸರ ನೆರವಿಯಂದಾ
ಸಸಿ ಮುಖಿ ಪೂತ ತಂದವೆರಸು ಬೆಱಗಾದಾಗಳ್ ||
|| ವ || ಅಂತು ಸಮವಸರಣದಿಂ ಬರ್ಪ್ಪ ದೇವರ್ಕ್ಕಳ ವೈಭವಮಂ ಕಂಡದೆಮಗಕ್ಕೆಂದು ನಿಧಾನಿಸಿ ಕೆಲವಾನು ದಿವಸಕ್ಕೆ ಶರೀರ ಭಾರಮನಿಳಿಪಿ ಯಾ ಸುಗಂಧೆ ದ್ವಿತೀಯ ಸ್ವರ್ಗ್ಗದೊಳು ದೇವ ಸ್ತ್ರೀಯಾದುಳುಮಾ ವಿನಯಸೇನ ಪದಿನಾಱನೆಯ ಸ್ವರ್ಗ್ಗದೊಳು ದೇವನಾಗಿ ದ್ವಾವಿಂಶತಿ ಸಾಗರೋಪಮಮಾಯುರ್ವ್ವರಂ ಸಕಲ ಭೋಗೋಪಭೋಗಂ ಗಳನನುಭವಿಸುತ್ತಮಿರ್ದ್ದಮಂನೆಗಮಾ ಸುಗಂಧೆಯಲ್ಲಿಂ ಬಂದೀ ವಿಷಯದ ಪೃಥ್ವೀಪುರದಧಿ ರಾಜಂ ಪ್ರಜಾಪಾಲನಾತನರಸಿ ಮದನ ಸೌಂದರಿಗಂ ಮದನಾವಳಿಯೆಂಬ ಕುಮಾರಿಯಾಗಿ | ಕಕನೋಜ್ಜಲಾಂಗಿಯುಂ | ಮೃಗನಾಭಿವಂತ್ಸುಂಗಂಧೆಯುಂ | ಭ್ರಮರಚ್ಛತೆಯಮೆನಿಸಿ ಬೆಳೆಯುತ್ತಮಿರೆ
|| ಕ || ಅತ್ತಾ ಕೌಶಂಬಿ ನಗರದೊ
ಳುತ್ತಮನರಿಮದನನರಿಸಿ ಗುಣವತಿಗಂ ಸ
ದ್ದೃತ್ತಕುಮಾರಂ ತಾಂ ಪುರು
ಷೋತ್ತಮನೆನೆ ಪುಟ್ಟಿದ ಕಂನೆಗರಸಾದನವಂ ||
|| ವ || ಅಂತುವರನಾಗಿ ಭೋಗೋಪಭೋಗಂಗಳನನುಭವಿಸುತ್ತಮಿರಲೊಂದು ದಿವಸಂ | ಶ್ರೇಯಾಂಸಮುನಿಗಳಾ ಪಟ್ಟಣದ ಬಹಿರುದ್ಯಾನವನಕ್ಕೆ ಬಿಜಯಂಗೆಯ್ಯಲಾ ಪುರುಷೋತ್ತಮಂ ಮದನಾವಳಿ ಸಹಿತಂ ಸಂಭ್ರಮದಿಂ ಬಂದು ಪೂಜಿಸಿ ಪೊಡೆವಟ್ಟು ಧರ್ಮ್ಮ ಶ್ರವಣಮ ಬ್ಕೇಳ್ದು ಯೆಲೆ ಸ್ವಾಮಿ | ಯೆಂನರಸಿ ಮದನಾವಳಿಗಾವ ಕಾರಣದಿನತ್ಯಂದ ಶರೀರ ಸುಗಂಧಮುದಯಿಸಿತ್ತೆಂಬುದುಮಾ ಭಟ್ಟಾರಕರು ಪೂರ್ವ್ವಂ ವೃತ್ತಾಂತಮಂ ಸವಿಸ್ತರಂ ಪೇಳಲಾ ನಿಜಭತ್ರಯಮನೆಯ್ದಿ ವರ್ತ್ತಿಸಿದುದಂ ಕೇಳಿಯದುವೆ ವೈರಾಗ್ಯಕಾರಣಮಾಗ್ ಪುರುಷೋತ್ತಮನುಂ | ಮದನಾವಳಿಯುಂ ಜಿನದೀಕ್ಷೆಯಂ ಕೈಕೊಂಡುಗ್ರೋಗ್ರ ತಪಮಂ ಮಾಡಿ ಷಡ್ಡಸಮ ಸ್ವರ್ಗ್ಗದಲ್ಲಿ ಮಹರ್ದ್ದಿಕ ದೇವನಾಗಿ ಪುಟ್ಟಿ
|| ಕ || ಅಲ್ಲಿಯ ಕಡಲುಪಮಾಯುಮ
ನೆಲ್ಲಮನನುಭವಿಸಿ ಬಂದು ಮದನಾವಳಿಭರ
ನಿಲ್ಲಿಯ ವಸುಂಧರಾ ಪುರ
ದಲ್ಲಿ ಶ್ರೀಮಕರ ಕೇತುವೆಂಬರ ಸಂಗಂ ||
          || ಉತ್ಸಾಹ || ಆತನರಸಿ ವಿಮಲಮತಿ ಸುದೇವಿಗಂ ತನೂಭವಂ
ಖ್ಯಾತ ಕನಕ ಕೇತುವೆಂಬ ನಾಮ ಕುವರನಾಗಿ ತಾಂ
ನೋಂತು ಚಂದ್ರನಂತೆ ಸಕಳಕಳೆಯನೆಯ್ದೆ ಪೆರ್ಚ್ಚುತಂ
ಕಾಂತ ರೂಪವೆನಿಸಿ ಮೆಱೆದನೀತಂ ಕಂತುವೆಂಬಿನಂ ||
|| ವ || ಅಂತು ಸುಖದಿಂದಿರುತ್ತಿರಲೊಂದು ದಿವಸಂ | ಕನಕ ಕೇತು ವಿಜಯವಿಲಾಸ ನಾಟಕಮಂ ನೋಡಿಯುದಯದೊಳಾ ನಾಟಕ ಪುರುಷನಂ ಕಂಡು ತನಗದುವೆ ವೈರಾಗ್ಯಕ್ಕೆ ಕಾರಣಮಾಗಿ ಕನಕಕೇತು ಕುಮಾರಂಗೆ ಸಕಲರಾಜ್ಯಮನಿತ್ತು ತಾಂ ತಪೋರಾಜ್ಯಮಂ ಕೈಕೊಂಡುಗ್ರೋಗ್ರ ತಪಃಶ್ಚರಣಮಂ ಮಾಡಿ ಗ್ರಾಮ ನಗರ ಖೇಡ ಖರ್ವ್ವಡ ಮಡಂಬ ಪತ್ತನ ದ್ರೋಣಾಮುಖಂಗಳಂ ವಿಹಾರಿಸುತ್ತಮಾ ವಸುಂಧರಾನಗರಿಯ ಬಹಿರುದ್ಯಾನವನಕ್ಕೆ ಬಿಜಯಂಗೆಯ್ಯಲಾ ಕನಕಕೇತು ಮಹಾರಾಜಂ ಪುರಜನ ಪರಿಜನ ಸಹಿತಂ ಸಂಭ್ರಮದಿಂ ಪೋಗಿ ಪೂಜಿಸಿ ವಂದಿಸಿ | ಸಂಸಾರ ಸ್ವರೂಪಮಂ ಕೇಳ್ದಲ್ಲಿ ವೈರಾಗ್ಯಂ ಪುಟ್ಟಿ ತನಂ ಮಗಂ ಮಕರಕೇತುವಿಂಗೆ ಸಕಲ ಸಾಮ್ರಾಜ್ಯಮಂ ಕೊಟ್ಟು ತಾಂ ತಪೋ ಸಾಮ್ರಾಜ್ಯಮಂ ಕೈಕೊಂಡು ಘೋರ ವೀರ ತಪಶ್ಚರಣಮಂ ಮಾಡಿ ಕೇವಲ ಜ್ಞಾನಂ ಪುಟ್ಟಿ ಗಂಧಕುಟಿ ವಿಭೂತಿ ನಾಥನಾಗಿ ಮೋಕ್ಷಮನೆಯ್ದಿದಳೆಂದಿಂತು ಗೌತಮ ಗಣಧರರು ಶ್ರೇಣಿಕ ಮಹಾಮಂಡಲೇಶ್ವರಂಗಂ ಚೇಳಿನಿ ಮಹಾದೇವಿಗಂ ಪೇಳಲಾ ನೋಂಪಿಯಂ ಕೈಕೊಂಡು ಬಂದು ರಾಜಗೃಹಮಂ ಪೊಕ್ಕನೇಕ ವಿಭವದಿಂ ನೋಂತುಜ್ಜವಣೆಯಂ ಮಾಡಿ | ಅಜ್ಞಾನ ಕೃತದಿಂದಾದ ದೋಷಮಂ ಪರಿಹರಿಸುತ್ತಮನಾಗತಾಸ್ರವಮಂ ನಿರೋಧಿಸುತ್ತ ಪಲಉಂ ನಿಧಿನಿಧಾನಂಗಳೊಡೆಯರಾಗಿ ಸುಖಂದಿದಿರ್ದ್ದರಿಂತು
|| ಕ || ಯಿಂತೀ ನೋಂಪಿಯ ನೋಂತವ
ರ್ಗ್ಗಿಂತೀ ಕಥೆವೇಳ್ದ ಕೇಳ್ದ ನೆನೆಉತ್ತಿರ್ಪ್ಪ
ರ್ಗ್ಗಿಂತೀ ಸುಗಂಧೆ ತಾಂ ಪಡೆ
ದಂತಾ ಪದಮಕ್ಕೆ ಚಂದ್ರ ರವಿಯಿಪ್ಪೆನಗಂ ||
          ನರಪಾಲ ಪಂಡಿತೇಶನ
ವರವಧು ಗಂಗಾಂಬಿಕಾ ತನೂಭವನಿಂತಂ
ತರಿಸದ ಸುಖಮಂ ಕೊಡುವೀ
ಪರಮ ಕಥಾಂತರಮನಱಿಯಲಭಿವರ್ಣ್ನಿಸಿದಂ ||
 
ನೋಂಪಿಯ ಕಥೆಗಳು: ೮೧. ಸುಗಂಧ ಬಂಧುರದ ನೋಂಪಿಯ ಕಥೆ
ಸುಗಂಧ ಬಂಧುರದ ನೋಂಪಿಯಕಥೆ ಯಂತೆಂದೊಡೀ ಜಂಬೂದ್ವೀಪದ ಭರತಕ್ಷೇತ್ರದೊಳು ಅವಂತೀದೇಶದೊಳುಜ್ಜಯಿನಿಯೆಂಬ ಪುರದ ರತ್ನಪಾಲಂಗಂ ರತ್ನಮಿತ್ರೆ ಎಂಬರಸಿಯಾಗೆ ಸುಖಮಿರಲೊಂದು ದಿವಸಂ ರತ್ನಸಾಗರ ಭಟ್ಟಾರಕರಂ ವನಪಾಳಕನಿಂದರಿದುಪೋಗಿ ವಂದಿಸಿ ರತ್ನಮಿತ್ರೆ ಕರಕಮಳಂಗಳಂ ಮುಗಿದು ಎಲೇಸ್ವಾಮಿ ಎನಗೆ ಪರಮಸುಖಮಪ್ಪ ನೋಂಪಿಯಂ ಬೆಸಸಿಮೆನೆ ಅವರಿಂತೆಂದರೂ ಸುಗಂಧ ಬಂಧುರದ ನೋಂಪಿಯಂ ಶ್ರಾವಣಶುದ್ಧ ಪಾಡ್ಯವಾದಿಯಾಗಿ ಕಾರ್ತ್ತೀಕ ನಂದೀಶ್ವರಪರ್ಯ್ಯಂತ ದಿನಂಪ್ರತಿ ಪಾರ್ಶ್ವತೀರ್ಥಂಕರಿಗೆ ನಿತ್ಯಾಭಿಷೇಕ ಪೂಜೆಯಂ ಮಾಡಿ ಚರುವಂ ಹುಗ್ಗಿ ತುಪ್ಪ ಏಳಡಕೆ ಏಳೆಲೆ ಶ್ರೀ ಗಂಧದುತ್ವರ್ತನಂಗಳಿಂ ಅಷ್ಟವಿಧಾರ್ಚನೆಯಂ ಮಾಡಿ ಶ್ರುತಗುರುಪೂಜೆಯಂ ಮಾಡಿ ಅಷ್ಟಮಿಚತರ್ದಶಿಯಲ್ಲಿ ಏಕಭುಕ್ತಮಂ ಮಾಡಿ ಕಥೆಯಂ ಕೇಳ್ದು ಉದ್ಯಾಪನೆಗೆ ಪಾರ್ಶ್ವತೀರ್ಥಕರಿಗೆ ಮಹಾಭಿಷೇಕ ಪೂಜೆಯಂ ಮಾಡಿ ಪಂಚಭಕ್ಷಪಾಯಸ್ವನಿರಿಸಿ ಚರುವನಿಟ್ಟು ಉದ್ದಿನರಾಶಿಯ ಮೇಲೆ ಚರುವನಿಟ್ಟು ಕುಂಭದೇಳು ಹಾಲುಮಂ ತೀವಿ ಚಿನ್ನದ ಹೂವು ೩ ಬೆಳ್ಳಿಯಹೂವು ೩ ದರ್ಶನಜ್ಞಾನ ಚಾರಿತ್ರಗಳೆಂದುಸ್ಥಾಪಿಸಿ ಅರಿಶಿನದ ಮೂನೂಲುಸುತ್ತಿ ಗಂಧಾಕ್ಶತೆ ಪುಷ್ಪಮಾಲೆಯಂ ವಸ್ತ್ರ ದಿಂದಲಂಕರಿಸಿ ತ್ರಿಕಟುಕ ತ್ರಿಫಲೆ ಶ್ರೀ ಸುಗಂಧಗಳಂ ಸೆರಗಿನಲಿ ಕಟ್ಟಿ ಕುಂಭದ ಮೇಲೆ ಪಾರ್ಶ್ವತೀರ್ಥಕರಂ ಸ್ಥಾಪಿಸಿ ಅಷ್ಟಗಂಧಮಂ ಓಂ ಹ್ರೀಂ ಸುಗಂಧಬಂಧುರಾಯ ನಮಃ ಸ್ವಾಹಾ ಎಂದು ಲೇಪಿಸಿ ೩೦ ಹೊರಗೆ ೩೦ ಗಾರಿಗೆ ೩೦ ಕರಜಿಕಾಯಿ ೩೦ ಅಡಕೆ ೩೦ ಎಲೆ ಫಲಂಗಳಿಂದರ್ಚಿಸಿ ಓಂ ಹ್ರೀಂ ಸುಗಂಧ ಬಂಧುರಾಯನಮಃ ಸ್ವಾಹಾ ಯೆಂದರ್ಘ್ಯಮನೆತ್ತಿ ಶ್ರುತಗುರು ಪೂಜೆಯಂಮಾಡಿ ಹೂರಿಗೆಯಂ ಮಾಡಿ ಕಥೆಯಿಂ ಕೇಳ್ದು ಸೌವಾಸಿನಿಯರ್ಗೆ ನೋನಿಸಿದವರ್ಗ್ಗೆ ಪ್ರತ್ಯೇಕ ಒಂದೊಂದು ಹೂರಿಗೆ ಬೆಲ್ಲ ಎಂಟಡಕೆ ಎಲೆಯಿಂ ಹೊಳವೆಳಿಗೆಯೊಳು ಸುವರ್ಣ್ನವೆರಸಿ ಬಾಯಿನಮು ಕೊಡುವುದು ಚತುರ್ವ್ವಿಧದಾನಮಂ ಕೊಟ್ಟು ತಾನೇಕುಭುಕ್ತಮಂ ಮಾಳ್ಪುದುಯೆನೆ ಕೈಕೊಂಡು ಕಥೋಕ್ತಾನುಸಾರದಿನಾಚರಿಸಿ ರಾಜ್ಯಂಗೆಯ್ದು ಸ್ವರ್ಗಮೋಕ್ಷಂಗಳಂ ಪಡೆದರು ಸುಗಂಧಬಂಧುರದ ನೋಂಪಿಯಂ ನೋಂತವರ್ಗಂ ನೋನಿಸಿದವರ್ಗ್ಗಂ ವಡಂಬಟ್ಟವರ್ಗಂ ಜಯಮಂಗಳ ಮಹಾಶ್ರೀ ||
ನೋಂಪಿಯ ಕಥೆಗಳು: ೮೨. ಸೂತಕ ಪರಿಹಾರದ ನೋಂಪಿಯ ಕಥೆ
ಶ್ರೀ ವೀತರಾಅತಾಯನಮಃ ||
          ಶ್ರೀಮತೇ ಶಾಂತಿನಾಥಾಯ ಕೇವಲ ಜ್ಞಾನಮೂರ್ತ್ತಯೇ
ಸ್ಯಾದ್ವಾದನೇಕ ನಿತ್ಯತ್ವಂ ನಮೋಸ್ತು ಭವಹರಣೇ |
ಅದೆಂತೆಂದೊಡೀ ಜಂಬೂದ್ವೀಪದ ಭರತ ಕ್ಷೇತ್ರದೊಳು ನೇಪಾಳವೆಂಬುದುನಾಡು | ಲಲಿತಪುರಮೆಂಬುದು ಪೊಳಲದನಾಳ್ವಂ ಉತ್ತುಂಗ ಮಹಾರಾಜನಾತನ ಪಟ್ಟದರಸಿ ಚಿತ್ರಗುಪ್ತಿಯೆಂಬಳು | ಅಂತವರಿರ್ವ್ವರುಂ ಸುಖ ಸಂಕಥಾ ವಿನೋದದಿಂ ರಾಜ್ಯಂಗೆಯ್ಯುತ್ತಮಿರೆ | ಆ ಪಟ್ಟಣದ ಮನೋಹರಮೆಂಬ ಉದ್ಯಾನವನಕ್ಕೆ ಸಕಲಾಗಮಧಾರಿಗಳಪ್ಪ ದಿವ್ಯ ತಪೋಧನರಪ್ಪ ಶ್ರುತಸಾಗರ ಭಟ್ಟಾರಕರು ಬಿಜಯಂ ಮಾಡಲು ಆ ವನಪಾಲಕಂ ಕಂಡು ತ್ವರಿತಗತಿಯಿಂ ಲಲಿತಪುರಮನೆಯ್ದಿ ಸರ್ವ್ವಾವಸರಮೆಂಬೋಲಗೆ ಸಾಲೆಯೊಳಿರ್ದ್ದ ಉತ್ತಂಗ ಮಹಾರಾಜಂಗೆ ಸಾಷ್ಟಾಂಗ ಪ್ರಣುತನಾಗಿ ಕರಕಮಲಂಗಳಂ ಮುಗಿದಿರ್ದು ಬಿಂನಪಗೆಯ್ದನೆಲೆ ಸ್ವಾಮಿ ಮನೋಹರಮೆಂಬುದ್ಯಾನವನಕ್ಕೆ ಶ್ರುತಸಾಗರ ಭಟ್ಟಾರಕರೆಂಬ ದಿವ್ಯಜ್ಞಾನಿಗಳು ಬಿಜಯಂಗೆಯ್ದರೆಂಬುದುಂ ಹರುಷೋತ್ಕರುಷಚಿತ್ತನಾಗಿ ವನಪಾಲಕಂಗಂಗಚಿತ್ತ ಮನಿತ್ತಾನಂದ ಭೇರಿಯಂ ಪೊಯಿಸಿ ಪರಿಜನ ಪುರಜನಗಳಂ ಕೂಡಿಕೊಂಡು ಬಂದು ಶುಚಿತ್ವದ ತ್ರಿಃ ಪ್ರದಕ್ಷಿಣಗೆಯ್ದು ಪಲವರ್ಚ್ಚನೆಗಳಿಂದರ್ಚ್ಚಿಸಿ | ಕರಕಮಲಂಗಳಂ ಮುಗಿದು ಯೆಲೆಸ್ವಾಮಿಯನಗೆ ಸ್ತ್ರೀ ಜಲ್ಮಕೆಟ್ಟು ಪೋಪಂತು ನಿಂಮಡಿಗಳು ಆವುದಾನುಮೊಂದು ನೋಂಪಿಯಂ ಬೆಸಸಿಮೆನಲವರಿಂತೆಂದು ಪೇಳ್ದರು ಆದಡೆ ನೀವು ಸೂತಕ ಪರಿಹಾರದ ನೋಂಪಿಯುಂಟು ಆ ನೋಂಪಿಯ ನೋಂಪುದೆನೆ ಮಹಾ ಪ್ರಸಾದಮೆಂದು ನೋಂಪಿಯಂ ಕೈಕೊಳ್ವೆ ಅದೊಡೆ ಸ್ವಾಮಿ ಆ ನೋಂಪಿಯ ವಿಧಾನಮೆಂತೆನೆ ಮುನಿಗಳು ಯಿಂತೆಂದು ಪೇಳ್ದರು | ಭಾದ್ರಪದಮಾಸದ ಶುದ್ಧ ತ್ರಯೋದಶಿಯಂ ರಾತ್ರೆಯಲ್ಲಿ ನೋಂಪವರೆಲ್ಲಂ ಶುಚಿರ್ಭ್ಭೂತರಾಗಿ ಚೈತ್ಯಾಲಯಕ್ಕೆ ಸಮ್ಯಕ್ತ್ವ ಪೂರ್ವ್ವಕಂ ಬಂದು ತುಪ್ಪ ಶರ್ಕ್ಕರೆವೆರಸು ದೇವರ್ಗ್ಗೆ ಅಭಿಷೇಕ ಪೂಜೆಯಂ ಮಾಡಿಸಿ ವಸುದಾರೆಯಂ ಕಟ್ಟಿ | ವೊಂದು ಬಂಣಿಗೆಯೊಳು ಹದಿನಾಱು ಭಕ್ಷಮಂ ಚರುವನಿಟ್ಟು ಶ್ರುತಗುರು ಪೂಜೆಯಂ ಮಾಡಿ ಕಥೆಯಂ ಕೇಳ್ದು ನಂದಾದೀವಿಗೆಯಂ ಹೊತ್ತಿಸಿ ಉಪವಾಸಮಂ ಕೈ ಕೊಂಡು ಅಧಃಶಯನ ಬ್ರಹ್ಮ ಚರ್ಯ್ಯಮಂ ಕೈಕೊಂಡು ಮನೆಗೆ ಬಂದು ಮಱುದಿವಸ ದೇವರ್ಗ್ಗೆ ಪಾಲು ತುಪ್ಪ ಶರ್ಕ್ಕರೆ ಸಮನ್ವಿತ ಪಂಚಾಮೃತದಭಿಷೇಕ ಪೂಜೆಯಂ ಮಾಡಿ | ಹದಿನಾಱು ಬಗೆಯ ವಸ್ತುವಿಂದೊಳಗೆ ಶಕ್ತಿಗೆ ತಕ್ಕಂತು ಅಷ್ಟವಿಧಾರ್ಚನೆಯಂ ಮಾಡಿ ಶ್ರುತಗುರು ಪೂಜೆಯಂ ಮಾಡಿ ಮನೆಗೆ ಬಂದು ಹದಿನಾರು ವಸ್ತುವಿನಿಮ್ದೊಳಗೆ ಶಕ್ತಿಗೆ ತಕ್ಕಂತೆ ವಸ್ತುವಿಂ ಪಾರಣೆಯಂ ಮಾಡಿ ಯೀ ಕ್ರಮದಿಂ ಮೂಱು ವರುಷಂ ಬರೆ ನೋಂತು ಕಡೆಯೊಳುದ್ಯಾಪನೆಯಂ ಮಾಳ್ಪ ಕ್ರಮಮೆಂತೆಂದೊಡೆ ದೇವರ್ಗ್ಗೆ ಮಹಾಭಿಷೇಕ ಪೂಜೆಯಂ ಮಾಡಿ ಹದಿನಾರು ಪರಿಯ ಬಂಣಿಗೆಯಂ ಭಕ್ಶಸಹಿತಂ ಪಾಲು ತುಪ್ಪ ಸರ್ಕ್ಕರೆ ವೆರಸು ಚರುವನಿಟ್ಟು ಶ್ರುತಗುರು ಪೂಜೆಯಂ ಮಾಡಿ ಕಥೆಯಂ ಕೇಳ್ದು ಜಾಗರಮಿರ್ದ್ದು ನಾಲ್ಕು ಜಾವ ಅಭಿಷೇಕ ಪೂಜೆಯಂ ಮಾಳ್ಪುದು | ಮಱುದಿನ ಪಾರಣೆಯೊಳು ವೊಂದು ತಂಡ ಆದಿಯಾಗಿ ಹದಿನಾಱು ತಂಡಕ್ಕೆ ಚರಿಗೆಯಂ ಮಾಡಿಸಿ ನೋನಿಸಿದವರ್ಗ್ಗೆ ಉಡಕೊಡುವುದು ಚಾತುರ್ವ್ವಣ್ನಕ್ಕೆ ಆಹಾರ ದಾನಮಂ ಮಾಳ್ಪುದು ಯೀ ಕ್ರಮದಿಂ ಉದ್ಯಾಪನೆಯಂ ಮಾಡಿ ಅಧಿಕವಾಗಿ ನೋಂಪಿಯಂ ನೋಂಪಿರೆ ಅಯ್ದು ವರ್ಷಂ ವೊಂಭತ್ತು ವರುಷಂ ಹಂನೊಂದು ವರ್ಷಂ | ಹದಿನಾಱು ವರುಷಂ ನೋಂಪಿಯಂ ಮಾಡಿದವರು ಅಚ್ಯುತ ಕಲ್ಪದಲ್ಲಿ ಅಚ್ಯುತೇಂದ್ರನಾಗಿ ಪುಟ್ಟುವರು ಪಂನೊಂದು ವರ್ಷಂ ನೋಂತರೆ | ಉತ್ತಮ ಕುಲದರಸುಗಳಾಗಿ ಪುಟ್ಟುವರು ವೊಂಭತ್ತು ವರ್ಷ ನೋಂತರೆ ಭೋಗ ಭೂಮಿಯೊಳು ಪುಟ್ಟಿ ಸುಖಮಿಪ್ಪರು | ಅಯ್ದು ವರುಷ ನೋಂತವರು ಉತ್ತಮ ಕುಲದ ವೈಶ್ಯರ ಬಸುಱಲ್ಲಿ ಪುಟ್ಟುವರು | ಮೂಱು ವರುಷಮಂ ನೋಂತರೆ ಉತ್ತಮ ಶ್ರಾವಕರ ಗರ್ಭದಲ್ಲಿ ಪುಟ್ಟಿ ಧನಕನಕ ಸಮೃದ್ಧಿಯಾಗಿ ಭೋಗೋಪಬೋಗಂಗಳನನುಭವಿಸಿ ಸುಖದಲ್ಲಿಪರುಮೆಂದು ಮುನೀಶ್ವರರು ಪೇಳೆ ಚಿತ್ರಗುಪ್ತಿ ಕೇಳ್ದು ಸಂತುಷ್ಟಚಿತ್ತೆಯಾಗಿ ನೋಂಪಿಯ ಬಂದು | ಅಖಂಡಿತವಾಗಿ ನೋಂಪಿಯಂ ಉತ್ಕೃಷ್ಟವಾಗಿ ನೋಂಪಿಯಂ ಮಾಡಿಯುದ್ಯಾಪನೆಯಿಂ ಮಾಡಿ ಸಮಸ್ತ ಭೋಗೋಪಬೋಗಂಗಳನನುಭವಿಸಿ ದೇವಕುಮಾರ ಸಂನಿಭರಪ್ಪ ಕುಮಾರರಂ ಪಡದು ಕಡೆಯೊಳು ದೀಕ್ಷೆಯಂ ಕೈಕೊಂಡು | ಉಗ್ರೋಗ್ರ ತಪಶ್ಚರಣಂ ಮಾಡಿ | ಸುಖಭಾವನೆಯಿಂ ಮರಣವನೆಯ್ದಿ ಸ್ವರ್ಗ್ಗಾಪವರ್ಗ್ಗಮಂ ಪಡೆದಳು ಈ ನೋಂಪಿಯಂ ನೋಂತವರ್ಗ್ಗೆ ಮಂಗಲ ಮಹಾ ಶ್ರೀ
 
ನೋಂಪಿಯ ಕಥೆಗಳು: ೮೩. ಸೌಖ್ಯಸುತದ ನೋಂಪಿಯಕಥೆ
ಕಂ || ಪರಮ ಜಿನವರನ ಚರಣ
ಕ್ಕುರುಮುದದಿಂದೆರಗಿ ಸೌಖ್ಯಸುತಸಂಪತ್ತಿಯ
ಸುರುಚಿರ ನೋಂಪಿಯಕಥೆಯಂ
ಧರೆಗೆಲ್ಲಂ ಪೇಳ್ವೆನೆಸೆದ ಪೊಸಕನ್ನಡದಿಂ ||
ವ || ಮತ್ತಮದೆಂತೆದೊಡೆ ಯೀ ಜಂಬೂದ್ವೀಪದ ಭರತಕ್ಷೇತ್ರದ ಮಗಧವಿಷಯದ ರಾಜಗೃಹ ನಾರಮನಾಳ್ವಂ ಶ್ರೇಣಿಕ ಮಹಾಮಂಡಲೇಶ್ವರಂ ಸಮ್ಯಕ್ತ್ವ ಚೂಡಾರತ್ನ ಮಪ್ಪಾತನರಸಿ ಚೇಳಿನೀನಾಮ ಮಹಾದೇವಿಯಾದಳಂತವರೀರ್ವ್ವಸ್ಸುಖ ಸಂಕಥಾವಿನೋದದಿಂ ರಾಜ್ಯಂಗೆಯುತ್ತಮಿರಲೊಂದು ದಿನಂ
ಕಂ || ಪರಿತಂದು ಋಷಿನಿವೇದಕ
ನರಸಗೆ ಸಾಷ್ಟಾಂಗವೆರಗಿ ಪೊರಮಟ್ಟಾಗಳು
ನರನಾಥ ವಿಪುಲಶಿಖರಿಗೆ
ಪರಮಾತ್ಮಂ ಬಂದು ನೆಲಸಿದಂ ವೀರಜಿನಂ ||
          ಕಂ || ಎನಲಂಗಸ್ಥಿರಮೆಲ್ಲಂ
ಮಣಿಭೂಷಣನಾಮ ಲೇಪವಸ್ತ್ರಾದಿಗಳಂ
ಮನಮೊಸೆದಿತ್ತಾ ನರಪತಿ
ಯನು ನಯದಿಂದೇಳುಪದಂನಡೆದಾದೆಸೆಗಂ ||
ವ || ಪರಮೇಶ್ವರನಂ ಮನದೋಳ್ನೆನೆದು ನಮಸ್ಕಾರಮಂ ಮಾಡಿ ಯಾನಂದಭೇರಿಯಂ ಪೊಯ್ಸಿ ನಿಜಾಂತಃಪುರಜನಪರಿಜನ ಸಮೇತಮಾಗಿ ನಾನಾವಿಧಾರ್ಚನ ದ್ರವ್ಯಸಹಿತಂ ಪಾದಮಾರ್ಗದಿಂ ಸಮವಸರಣಮಂ ಪೊಕ್ಕು ಗಂಧಕುಟಿಯಂ ತ್ರಿಃಪ್ರದಕ್ಷಿಣಂಗೈದು ಸುತ್ತಿ ಶರಸಹಸ್ರಂಗಳಿಂ ಸ್ತುತಿಯಿಸಿ ಶ್ರುತಮನರ್ಚಿಸಿ ಗುರುಪದವಿಡಿದು ವಂದಿಸಿ ಮುನಿಮುಖ್ಯರಪ್ಪ ಗೌತಮಗಣಧರರ ಸಮೀಪದೋಳ್ಮನುಷ್ಯ ಕೋಷ್ಟದೋಳ್ಕುಳ್ಳಿರ್ದ್ದು ಮುಕುಳಿತ ಕರಕಮಳನುಂ ವಿಕಸಿತ ಹೃತ್ಕಂಜನು ಕುಖಸರಸಿಜನುಮಾಗಿ ದರ್ಮ್ಮಾಧರ್ಮ್ಮ ಶ್ರವಣಮಂ ಕೇಳ್ದು ಸಂತುಷ್ಟಚಿತ್ತನಾಗಿ ನಿಜನಗರಮಂ ಪೊಕ್ಕು ಸುಖದಿಮಿರ್ದ್ದರಿತ್ತಲ್ಮತ್ತಮಾಪುರದ ರಾಜಶ್ರೇಷ್ಠಿ ಜಯಸೇನನೆಂಬನಾತನ ಪೆಂಡತಿ ಜಯಸೇನೆಯೆಂಬಳು ಗೌತಮಗಣಧರ ಸ್ವಾಮಿಗಳ್ಗೆ ಕರಕಮಲಂಗಳಂ ಮುಗಿದು ಸ್ವಾಮಿ ಎನಗಾವುದಾನೊಂದು ನೋಂಪಿಯಂ ಬೆಸಸಿಮೆನಲವರಿಂತೆಂದರೂ ಸೌಖ್ಯಸುತಸಂಪತ್ತಿನೋಂಪಿಯಂ ನೋನುಮೆನಲಾ ಆ ನೋಂಪಿಯ ವಿಧಾನಮೆಂತನೆ | ಆಷಾಢಶುದ್ಧ ನಂದೀಶ್ವರದ ಅಷ್ಟಮಿಯೊಳು ನೋಂಪಿಯಂ ನಿಜಗುರುಪಾದ ಸನ್ನಿಧಾನದೊಳ್ಕೈಕೊಂಡು ಕಾರ್ತ್ತಿಕಶುದ್ಧ ಪೌರ್ಣ್ನಮಿಯ ಮರ್ಯ್ಯಂತಂ ಪ್ರತಿದಿನಮಭಿಷೇಕಾಷ್ಟ ವಿಧಾನರ್ಚನೆಯಂ ಮಾಡಿದನಂತರಂ ಶ್ರುತಪೂಜೆಯಂ ಮಾಡಿ ಕಥೆಯಂ ಕೇಳ್ದು ಕಡೆಯೊಳುಜ್ಜವಣೆಯಂ ಮಾಳ್ಪಕ್ರಮಮೆಂತೆಂದೊಡೆ ರಕ್ತವರ್ಣ್ನ ಪಂಚಕುಂಭಮಂ ಮಾಡಿಸಿ ಕಲಶೋದ್ಧರಣಕ್ರಮದಿಂ ಸ್ಥಾಪಿಸುವುದು ಅಂತೆರಡು ಕೆಲಂ ಮಾಳ್ಪುದು ಹನ್ನೆರಡು ಗುಂಡಿಗೆಗಳೊಳು ಹನ್ನೆರಡುಪರಿಯ ಧಾನ್ಯಮಂ ಸ್ಥಾಪಿಸಿ ತೀವಿಯೊಂದು ಕಲಶದೋಳ್ತುಂಬಿ ಫಲಂಗಳಂ ತುಂಬಿ ಯದರಮೇಲೊಂದು ಸ್ರಾವೆಯನಿರಿಸಿ ಯದರಮೇಲೊಂದು ಕಲಶಮನಿರಿಸಿ ಯಾಕಲಶದೊಳು ಹಾಲುತ್ತುಪ್ಪಮಂ ತೀವಿ ಸುವರ್ಣ್ನಮನಿಕ್ಕಿ ಅಷ್ಟಗಂಧಮಂ ಪೂಜಸಿ ಮೂ ನೂಲಂ ಸ್ತುತಿ ಮತ್ತೊಂದು ಕಲಶದೊಳು ಕಡಲೆ ಗೋಧಿಯಹುಗ್ಗಿ ಅಚ್ಚಂಬಲಿ ಕಲಸೋಗರ ತುಯ್ಯಲು ತುಪ್ಪಮಂ ತೀವಿ ಫಲಪೂರಿತಂ ಮಾಡಿ ಹನ್ನೆರಡು ತರಗು ಹನ್ನೆರಡು ಮಂಡಗೆಯಂ ಮುಚ್ಚಿ ಅರ್ಹತ್ಪರಮೇಶ್ವರನುಂ ಅಭಿಷೇಕಾಷ್ಟ ವಿಧಾರ್ಚನೆ ಯಿಂದರ್ಚಿಸಿ ದೇವರಮುಂದೈದು ಮಾನಕ್ಕಿಯನೆಡರು ಪುಂಜಮಂ ಮಾಡಿ ಯಾಪುಂಜದ ಮೇಲೆರಡು ಕೆಲದೊಳುಪವಾಸ ಸೌಖ್ಯಸಂಪತ್ತಿ ಯಾಗಲೆಂದಿಳುಹಿ ದೇವರಮುಂದೆ ಧಾನ್ಯದ ಕಲಶಮ ನಿರಿಸುವುದು ಶ್ರುತಾಧಿವಾಸನಾ ಪೂರ್ವ್ವಕದಿಂ ಶ್ರುತಾಭಿಷೇಕಾಷ್ಟ ವಿಧಾರ್ಚನೆಯಂ ಮಾಳ್ಪುದು ಐದುತಂಡ ಋಷಿಯರುಂ ಮೇಣೈದು ತಂಡಜ್ಜಿಯರಂ ನಿಲಿಸೂದು ಚಾತುರ್ವ್ವರ್ಣ್ನಕ್ಕಾಹಾರ ಅಭಯ ಭೈಷಜ್ಯ ಶಾಸ್ತ್ರ ಸುವರ್ಣ್ನದಾನಮಂ ಮಾಳ್ಪುದು ಪಂಚಭಕ್ಷ ಪಾಯಸದಿಂ ತಾನುಂ ತನ್ನ ಗೋತ್ರಜರುಂ ಕೂಡಿಯುಂಬುದು ಗೋತ್ರಜರಲ್ಲದವರ್ಗೆ ಯಿಕ್ಕಲಾಗದೆಂಬುದು ಮನೆಲ್ಲ ಕೇಳ್ದು ನೋಂಪಿಯಂ ಕೈಕೊಂಡು ನೋನುತ್ತಮಿರ್ಪ್ಪುದುಮಲ್ಲಿಯ ಬಡಪರದನೋರ್ವ್ವಂ ಸುದರ್ಶನನೆಂಬನಾತನ ಪೆಂಡತಿ ಸದೃಷ್ಟಿಯೆಂಬಳೊಂದು ದಿನಂ ಬಸದಿಗೆಪೋಗಿ ಮನೆಗೆಬರುತ್ತಮಿರ್ಪ್ಪುದು ಅದಂ ಜಯಸೇನೆ ಅಕ್ಕಾ ಇಂದು ಎಲ್ಲಿಗೆ ಪೋದಿರಿಮೆನೆ ಬಸದಿಗೆ ಪೋಗಿ ನೋಂತು ಬಂದೆನೆನೆ ಆವನೋಂಪಿಯೆನೆ ಸೌಖ್ಯಸುತಸಂಪತ್ತಿ ಯನಲದರ ವಿಧಾನಮೆಂತೆನಲ್ಮುನ್ನಪೇಳ್ದ ವಿಧಾನಮಂ ಸವಿಸ್ತರಂ ಪೇಳೆ ಕೇಳ್ದಾನುಂ ನೋಂಪವೆನೆ ಬಡವರ್ಗ್ಗಿದಳವಡದೆನೆ ಅಳವಡುವಂತಾಗಿ ನೋಂಪೆನೆಂದು ಕೈಕೊಂಡು ಯಥಾಶಕ್ತಿಯಿಂ ನಿತ್ಯಾಭಿಷೇಕಾಷ್ಟವಿಧಾರ್ಚನೆ ಕಥಾಶ್ರವಣಸಹಿತಂ ಯಥಾಶಕ್ತಿಗನುಸಾರಮಗಿ ನೋನುತ್ತಮಿರ್ಪ್ಪುದು ಜಯಸೇನೆಗೆ ಮಕ್ಕಳುಂ ಸೊಸೆಯರುಂ ಪಿರಿದಾಗಿ ಮುನ್ನಿನಿಂ ಪಿರಿದಪ್ಪ ಶ್ರೀಯೊಳ್ಕೂಡಿ ಸೌಖ್ಯಸುತಸಂಪತ್ತಿಯಿಂ ಸಂತುಷ್ಟರಾಗಿರ್ದ್ದು ಶ್ರೀಯಮದಮುಂ ತನ್ನ ಮಕ್ಕಳು ಸೊಸೆಯರ ಬಲವರ್ಗದಿಂ ನೋಂಪಿಯನುದಾಸೀನಂ ಮಾಡಲಾ ನೋಂಪಿಯ ಕ್ರಮಂ ತಪ್ಪೆ ತನ್ನಶ್ರೀಯುಂ ಪಾರಿಪೋಗೆ ತನ್ನ ಮಕ್ಕಳುಂ ಸೊಸೆಯರುಂ ಕದುಮುಳಿದು ಬೇರೊಕ್ಕಲಾಗಲು ಮುಳಿಸಿಂ ಕಂದಿಕುಂದಿ ಶೆಟ್ಟಿಗೋರ್ವ್ವಂ ಗುಡಲೆಡೆಮಾಡಿ ಶೆಟ್ಟಿಬಾರದೆ ತಡೆದನೆಂದು ವಳಗಂ ಪೊರಗಂನೋಡುತ್ತಿರ್ಪ ಸಮಯದೊಳು ||
ಕಂ || ಬರೆಚರ್ಯ್ಯಾ ಮಾರ್ಗದಿ ತಾಂ
ಪರಮ ತಪೋಧನ ಸುಭದ್ರಭಟ್ಟಾರಕರುಂ
ಸರಸಿಜವದನೆ ಗುಣೋನ್ನತೆ
ಪರಮೋತ್ಸವೆ ವಿಜಯಸೇನೆ ಕಂಡಳು ಮುದದಿಂ ||
ವ || ಅಂತು ಕಂಡು ತ್ರಿಕರಣಶುದ್ಧಿಯಿಂ ವಂದಿಸಿ ನಿಲಿಸಿ ನವವಿಧ ಪುಣ್ಯದೋಳ್‍ನೆರೆದು ಸಪ್ತಗುಣ ಸಮ್ನಿತೆಯಾಗಿ ತ್ರಿಕರಣಶುದ್ಧಿಸಹಿತಂ ಚತುರ್ವ್ವಿಶೇಷಮನುಳ್ಳ ದಾನಮಂ ಕೊಟ್ಟು ಚರ್ಯ್ಯಾ ನಂತರಂ ಕರಕಮಲಂಗಳಂ ಮುಗಿದು ಜೀಯ್ಮಾ ಏನುಕಾರಾಣಂ ಮಕ್ಕಳು ಬೇರೊಕ್ಕಲಾದರು ಶ್ರೀಕೋಟಿನೂರ್ಮ್ಮೊದಲೆ ಪಾರಿಪೋದುದು ಬೆಸಸಿ ಮೆನಲವರವಧಿಜ್ಞಾನದಿಂ ನೀಂಕೈಕೊಂಡ ನೋಂಪಿಯ ಗರ್ವದಿನಿಳಿಕೆಯ್ದುಬಿಟ್ಟ ಪಾಪದ ಫಲದಿಂ ನಿನ್ನ ಮಕ್ಕಳುಂ ನಿನಗೆ ಮುಲಿದು ಬೇರೊಕ್ಕಲಾದರು ಶ್ರೀಯು ಪಾರಿಪೋಗಿ ನಿನಗನಿತವಸ್ಥೆ ಯಾದುದೆಂದು ಪೇಳೆ ಕೇಳ್ದು ತಾನುಗೆಯ್ದಪಾಪದ ಫಲಕ್ಕೆ ತಾನೆ ಭಯಂಕರ ಗೊಂಡು ಮರುಗಿ ಮತ್ತಾ ನೋಂಪಿಯ ತ್ರಿಕರಣ ಶುದ್ಧಿಯಿಂ ಸಮ್ಯಕ್ತಪೂರ್ವಕಮಾಗಿ ಕೈಕೊಂಬುದು ಪಿತೃಪುತ್ರರೊಂದಾಗಿ ಮುನ್ನಿನಂತೆ ಶ್ರೀಯೋಳ್ಕೂಡಿ ಜಯಸೇನೆವಿಜಯಸೇನ ನೊದನೆ ಸುಖಮಿರ್ದ್ದಳು ಸುದರ್ಶನೆಯುಂ ಯಥಾಕ್ರಮದಿಂ ನೋಂತುಜ್ಜಯ್ಸಿ ತತ್ಫಲದಿಂ ಪಲಂಬರ್ಮ್ಮಕ್ಕಳಂ ಪಡೆದು ಪಲವು ನಿಧಿನಿಧಾನಂಗಳಿಗೊಡೆಯರಾಗಿ ಸೌಖ್ಯಸುತಸಂಪತ್ತಿಯಾಗಿ ಚತುರ್ವ್ವಿಧ ದಾನಪೂಜೆಗಳಂ ಮಾಡಿ ಸಕಲಸಂಸಾರ ಸುಖಮನನುಭವಿಸಿ ಕಡೆಯೊಳು ಪರಮ ವೈರಾಗ್ಯ ಪರರಾಗಿ ಸಮ್ಯಕ್ತಪೂರ್ವ್ವಕಮಪ್ಪ ಜಿನದೀಕ್ಷೆಯಂ ಕೈಕೊಂಡು ವಿಶಿಷ್ಟತಪದೋಳ್ನೆಗಳ್ದಂತ್ಯ ಕಾಲದೊಳು ಪರಮ ಸಮಾಧಿಯಿಂ ಶರೀರ ಭಾರಮನಿಳುಪು ಸ್ವರ್ಗಲೋಕದೊಳ್ಮಹರ್ಧಿಕ ದೇವನಾಗಿ ಪುಟ್ಟಿ ದಿವ್ಯಸುಖಮನನುಭವಿಸಿ ಬಂದಿಲ್ಲಿ ಮಾನುಷೋತ್ತರಾದಿ ಪರಂಪರೆಯಿಂ ಅಷ್ಟಕರ್ಮ್ಮಮಂ ನಿಮ್ಮೂಲನಂ ಗೆಯ್ದು ಮೋಕ್ಷಸ್ಥಾನ ಮನೆಯ್ದಿದರಿಂತು ಸೌಖ್ಯಸುತ ಸಂಪತ್ತಿಯಂ ನೋಂತವರ್ಗಂ ನೋನಿಸಿದವರ್ಗಂ ಲೇಖಕ ಪಾಠಕ ಭಾವಾಕೇಕ್ಷಕ ಜನಾನಾಂ ಜಯ ಮಂಗಳಂ ||
ನೋಂಪಿಯ ಕಥೆಗಳು: ೮೪. ಸೌಭಾಗ್ಯದ ನೋಂಪಿಯ ಕಥೆ
ಶ್ರೀ ವೀರ ವರ್ಧಮಾನ ಜಿ
ನಾವಳಿಗೊಲಿದೆರಗಿ ಭಕ್ತಿಯಿಂ ವಿರಚಿಸುವೇಂ
ಭೂವಳಯದೊಳತಿಶಯಶೋ
ಭಾವದ ಸೌಭಾಗ್ಯದೊಂದು ನೋಂಪಿಯಕಥೆಯಂ ||
ವ || ಅದೆಂತೆಂದೋಡಿ ಜಂಬೂದ್ವೀಪದ ಭರತಕ್ಷೇತ್ರದೊಳು | ಸುರಮ್ಯಮೆಂಬುದುದೇಶ | ಹಸ್ತಿನಾಪುರಮೆಂಬುದು ಪಟ್ಟಣಮದನಾಳ್ವಂ ಭೂಪಾಳನೆಂಬರಸನಾತನ ಪಟ್ಟದರಸಿ ಮನೋಹರಿಯೆಂಬವಳಂತವರೀರ್ವರು ಸುಖ ಸಂಕಥಾ ವಿನೋದದಿಂ ರಾಜ್ಯಂ ಗೆಯ್ಯುತ್ತಮಿರಲಾ | ಪುರದ ರಾಜಶ್ರೇಷ್ಠಿ ಧನಪಾಲನಾತನ ಪಿರಿಯ ಪೆಂಡತಿ ಧನವತಿಯೆಂಬಳು ತನ್ನ ಗಂಡನೊಲ್ಲದೆ ತನಗೆ ಮಕ್ಕಳಿಲ್ಲದೆ ಪಿರಿದು ದುಃಖಭಾಜನೆಯಾಗಿರ್ಪಿನಮೊಂದು ದಿವಸಂ ದೇಶಭೂಷಣರೆಂಬ ದಿವ್ಯಜ್ಞಾನಿಗಳು ನಾನಾದೇಶಂಗಳುಂ ವಿಹರಿಸುತ್ತಂ ಬಂದಾಪುರದ ನಡುವಣ ಸಹಸ್ರಕೂಟ ಚೈತ್ಯಾಲಯದೊಳಿರ್ದುದಂ ಧನವತಿ ಕೇಳ್ದು ತನ್ನ ಮನದೊಳಾದ ಚಿಂತಾವಿಷಾದಮಂ ಪತ್ತು ವಿಟ್ಟು ಸಂತೋಷಂಬಟ್ಟು ಶುಚಿವಸ್ತ್ರಾಭರಣ ಭೂಷಿತೆಯಾಗಿ ವಿವಿಧಾರ್ಚನಾಸಹಿತಂ ತನ್ನ ಪಕ್ಕದವರಂ ಕೂಡಿ ಕೊಂಡು ಚೈತ್ಯಾಲಯಕ್ಕೆ ಬಂದು ಪರಮೇಶ್ವರಂಗಭಿಷೇಕಾಷ್ಟ ವಿಧಾರ್ಚನೆಯಂ ಮಾಡಿ ಶ್ರುತಮಂ ಗುರುಗಳುಮಂ ವಂದಿಸಿ ಮುಂದೆ ಕುಳ್ಳಿರ್ದು ಕರಕಮಲಳಂಗಳಂ ಮುಗಿದು ಸ್ವಾಮಿ ಯೆನಗೆ ಮನುಷ್ಯ ಜನ್ಮಂ ನಿರರ್ತ್ಥಕಮುಂ ನಿಷ್ಫಲಮಾದಕಾರಣಮದಂ ಯೇಗೆಯ್ವೆಮೆನಲವರಿತೆಂದು ಪೇಳ್ದರು ನೀಂ ಮುನ್ನಿನ ಜನ್ಮದೊಳು ಚರ್ಯಾಮಾರ್ಗದಿಂ ಪುರದ್ವಾರಕ್ಕೆ ಬಂದು ಜಿನಮುನಿಗಳಂ ಕಂಡುರು ಮದದಿಂದುದಾಸೀನಂ ಗೆಯ್ದು ಕಾರಣದಿಂದಂನೀನುಜನ್ಮದೊಳೆಲ್ಲರ್ಗಮುದಾಸೀನೆ ಯಾಗಿರ್ಪೆಯೆಂಬುದುಂ ಮತ್ತಂ ಬಿನ್ನಪಮೆಂದಿಂತೆಂದಳನಗೀ ದೋಷ ಪರಿಹಾರಾರ್ತ್ಥ ಮಾವುದೊಂದು ನೋಂಪಿಯಂ ದಯೆಗೆಯ್ಯಿಮೆನಲವರು ಸೌಭಾಗ್ಯದ ನೋಂಪಿಯನಿಂತೆಂದು ಪೇಳ್ದರಾಷಾಢ ನಂದೀಶ್ವರದಷ್ಟಮಿಯೊಳು ನೋಂಪಿಯಂ ಕೈಕೊಂಡು ಕಾರ್ತೀಕ ನಂದೀಶ್ವರದ ಪೂರ್ಣಿಮಾ ಪರಿಯಂತಂ ಪ್ರತಿದಿನಂ ಚತುರ್ವಿಂಶತಿ ತೀರ್ಥಕರಮೂರ್ತಿಗೆ ನಿತ್ಯಾಭಿಷೇಕಮಂ ಶ್ರೀಗಂಧ ಕುಂಕುಮ ಕರ್ಪೂರ ಸಂಮಿಶ್ರಗಂಧದಿಂದುರ್ತ್ವನಂ ಗೆಯ್ದು ಕಮ್ಮನಪ್ಪ ಪುಷ್ಪ ಮಾಲೆಯುಂ ಕರ್ಪೂರದಾರತಿ ತಾಂಬೂಲಮುಂ ತಪ್ಪದೆ ನಡಸೂದು ಜ್ವಾಲಿನಿ ಜಕ್ಕಳೆ ಪದ್ಮಾವತಿಯರಂ ಪೆಸರ್ಗೊಂಡು ದಿನಂಪ್ರತಿ ಮುವ್ವರು ಮುತ್ತೈದೆಯರ್ಗೆ ಕುಂಕುಮದ ಬೊಟ್ಟನಿಡುವುದು | ದಿನಂಪ್ರತಿ ದೇವರಿಗುದ್ವರ್ತನಂಗೆಯ್ದು ಗಂಧಮಂ ತಾಂ ತಿಳಕಮನಿಟ್ಟುಕೊಂಬುದು ಕಡೆಯೊಳುಜ್ಜೈಸುವ ಕ್ರಮಮೆಂತೆನೆ ದೇವರ್ಗೆ ಮಹಾಭಿಷೇಕ ಪೂಜೆಯಂ ಸವಿಸ್ತಾರಂ ಮಾಡಿಸೂದು | ತದನಂತರಂ ಮೂರು ತೆರದಕ್ಷಂಗಳಿಪ್ಪತ್ತನಾಲ್ಕಿ ಪ್ಪತ್ತನಾಲ್ಕುಮಂ ದೇವರ್ಗೆ ಅರ್ಚಿಸೂದು | ಪ್ರತ್ಯೇಕಂ ಪನ್ನೆರಡುಮುಂ ಶ್ರುತಕ್ಕರ್ಚಿಸೂದು | ಶ್ರುತಕ್ಕೆ ವಸ್ತ್ರಪೂಜೆಯಂ ಮಾಳ್ಪುದು ಒಂದುತಂಡ ಅಜ್ಜಿಯರ್ಗ್ಗೆ ಉಡಕೊಡುವದು | ಜ್ವಾಲಿನಿ ಜಕ್ಕಳೆ ಪದ್ಮಾವತಿಯರಂ ಪೆಸರ್ಗೊಂಡು ಮೂವ್ವರು ಮುತ್ತೈದೆಯರ್ಗೆ ಮೂರು ತೆರದ ಭಕ್ಷದೊಳಂ ಪ್ರತ್ಯೇಕಂ ನಾಲ್ಕುನಾಲ್ಕುಮಂ ಒಂದೊಂದು ಬೆಲ್ಲದಚ್ಚುಸಹಿತಂ ಬಾಯಿನಮಂ ಕೊಡುವುದು | ಮೂರು ತೆರದ ಭಕ್ಷದೊಳಂ ವಂದೊಂದುತಂಡ ಋಷಿಯರ್ಗೆ ಶ್ರುತಪೂಜೆಯಂ ಮಾಳುಪ್ದು | ಚಾತುರ್ವರ್ನಕ್ಕೆ ಆಹಾರದಾನಮಂ ಮಾಳುದು ಇದು ಉಜ್ಜೈಸುವ ಕ್ರಮ | ಮತ್ತಂ ಬಡವರೊಡಯರೆನ್ನದೆ ಯಥಾಶಕ್ತಿಯಿಂ ಭಕ್ತಿಯುಕ್ತಮಾಗಿ ನೋಂಪುದೆಂದು ಪೇಳೆ ಕೇಳ್ದು ಸಂತುಷ್ಟಚಿತ್ತೆಯಾಗಿ ಗುರುಗಳಂ ಬೀಳ್ಕೊಂಡು ಬಳಿಕ ಯಥಾಕ್ರಮದಿಂ ನೋಂತುಜ್ಜೈಸಿ ತತ್ಫಲದಿಂ ತನ್ನಪುರುಷಂಗೆ ತಾನೆ ಪ್ರಾಣವಲ್ಲಭೆಯಾಗಿ ಸೌಭಾಗ್ಯವತಿಯುಂ ಗಾತ್ರಚಿಂತಾಮಣಿಯುಮೆಂಬೀ ಪೆಸರಿಂ ಪ್ರಸಿದ್ಧಿಯನೆಯ್ದಿ ದೇವಕುಮಾರ ಸನ್ನಿಭರಪ್ಪ ಪಲಂಬರ್ಮ್ಮಕಳಂ ಪಡೆದು ಮಹಾದಾನಪೂಜೆಯೋಳ್ಕೂಡಿ ಜಿನಧರ್ಮದ ಮಹಾಮಹಿಮೆಯಂ ಪ್ರಭಾವಿಸುತ್ತಂ ಸುಖದಿಂದಿರ್ದು ಕಡೆಯೊಳು ಸದ್ಗತಿಯನೆಯ್ದಿದಳಿಂತೀ ಸೌಭಾಗ್ಯದನೋಂಪಿಯಂ | ಯಥಾಶಕ್ತಿಯಂ ಭಕ್ತಿಸಹಿತಂ ನೋಂತವರ್ಗಂ ನೋನಿಸಿದ ವರ್ಗಂ ಮಂಗಳಮಹಾ || ಶ್ರೀ ಶ್ರೀ ಶ್ರೀ
 ನೋಂಪಿಯ ಕಥೆಗಳು: ಅನುಬಂಧಗಳು: ೧. ಜೈನ ಪಾರಿಭಾಷಿಕ ಶಬ್ದಕೋಶ
	ಅಂಗಗಳು :
	ತೀರ್ಥಂಕರ ಉಪದೇಶಗಳಿರುವ ೧೨ ಭಾಗಗಳು, ಆಚಾರಾಂಗ, ಸೂತ್ರಕೃತಾಂಗ, ಸ್ಥಾನಾಂಗ, ಸಮವಾಯಾಂಗ, ಭಗವತೀವ್ಯಾಖ್ಯಾಪ್ರಜ್ಞಪ್ತಿ, ಜ್ಞಾತೃಧರ್ಮಕಥಾ, ಉಪಾಸಕಾಧ್ಯಯನ, ಅಂತಕೃದ್ಧಶಾ, ಅನುತ್ತರೋಪಪಾದಿಕದಾಶಾ, ಪ್ರಶ್ನವ್ಯಾಕರಣ, ವಿಪಾಕ ಸೂತ್ರ, ದೃಷ್ಟಿವಾದ

	ಅಂತರಾಯ :
	ಅಡ್ಡಿ, ಸವಣರು ಆಹಾರ ಮಾಡುವಾಗ ಉಂಟಾಗುವ ವಿಘ್ನ.

	ಅಂತರಂಗ ತಪಸ್ಸು :
	ಪ್ರಾಯಶ್ಚಿತ, ತಪ್ಪುಗಳನ್ನು ತಿದ್ದಿಕೊಳ್ಳುವುದು, ವಿನಯ, ವೈಯಾವೃತ್ಯ (ಸೇವೆ ಮಡುವುದು), ಸ್ವಾಧ್ಯಾಯ (ಆಲಸ್ಯವಿಲ್ಲದೆ ಜ್ಞಾನಾರ್ಜನೆ), ವ್ಯುತ್ಸರ್ಗ (ಮಮತೆ ಇಲ್ಲದಿರುವಿಕೆ) ಧ್ಯಾಬನ (ಚಂಚಲತೆಯಿಲ್ಲದ ಏಕಾಗ್ರತೆ)

	ಆಕೃತಿಮಜಿನಗೃಹ :
	ಸ್ವರ್ಗದೊಳಗಿನ ಸಹಜ ಚೈತ್ಯಾಲಯ

	ಅಗುರಲಘುತ್ವ :
	ಸಿದ್ಧರ ೮ ಗುಣಗಳಲ್ಲಿ ಒಂದು – ಬಾರವೂ ಹಗುರವೂ ಅಲ್ಲದ ಗುಣಸ್ಥಿತಿ. ಒಂದು ನಿರ್ದಿಷ್ಟ ಅಳತೆಯ ಬಟ್ಟೆಯನ್ನು ತೆಗೆದುಕೊಂಡು, ಉದಾಹರಣೆಗೆ ಒಂದು ಕರವಸ್ತ್ರವನ್ನು ಎಷ್ಟೇ ಮಡಿಕೆಗಳಿಂದ ಮಡಚಿದರೂ ಬಿಚ್ಚಿದರೂ ಅದು ಅಷ್ಟಷ್ಟಕ್ಕೆ ಹೊಂದಿಕೊಳ್ಳುತ್ತಿದ್ದರೂ ತನ್ನ ಮೂಲವನ್ನು ಉಳಿಸಿಕೊಂಡಿರುತ್ತದೆ. ಅದರಂತೆಯೇ ಜೀವನೂ ಚಿಕ್ಕ – ದೊಡ್ಡ ದೇಹಗಳನ್ನು ಸೇರಿ ಚಿಕ್ಕದೂ – ದೊಡ್ಡದೂ ಆದಾಗಲೂ ತನ್ನ ಸಹಜತೆಯನ್ನು ಬಿಟ್ಟಿರುವುದಿಲ್ಲ. ಇದೇ ಅಗುರು- ಲಘುತ್ವ ದೃಷ್ಟಾಂತ ; ಇದು ‘ಸ್ವದೇಹ – ಪರಿಮಾಣ’ ದ ವಿವರಣೆ ಕೂಡ.

	ಅಚ್ಯುತಕಲ್ಪ :
	ಊರ್ಧ್ವಲೋಕದಲ್ಲಿ ಕಡೆಯರಾದ ೧೬ನೆಯ ಸ್ವರ್ಗ, ಇದರ ಒಡೆಯನು ಅಚ್ಯುತೇಂದ್ರ.

	ಅಜ್ಜಿ(ಕೆ) :
	ಜೈನ ಸನ್ಯಾಸಿನಿ, ಆರ್ಯಿಕೆ, ಕಂತಿ, ಗಣನೀ

	ಅಜ್ಜಿಕಾಸಮುದಾಯ :
	ಜೈನ ಸನ್ಯಾಸಿನಿಯರ ತಂಡ

	ಅಣುವ್ರತ :
	ಜೈನ ಗೃಹಸ್ಥ, ಗೃಹಿಣಿಯರು ಆಚರಿಸುವ ಅಹಿಂಸೆ, ಸತ್ಯ, ಅಸ್ತ್ರೇಯ, ಅಪರಿಗ್ರಹ ಬ್ರಹ್ಮಚರ್ಯವೆಂಬ ವ್ರತಗಳು. ಸನ್ಯಾಸಿಗಳ ಹಾಗೆ ಸೂಕ್ಷ್ಮವಾಗಿ ಆಚರಿಸಿದೆ ಸಂಸಾರಿಗಳು ಸ್ಥೂಲವಾಗಿ ಅಣುರೂಪದಲ್ಲಿ ಆಚರಿಸುತ್ತಾರೆ.

	ಅಧಃಶಯನ :
	ವ್ರತಗಳ ಪಾಲನೆಯ ಅವಧಿಯಲ್ಲಿ ಮಂಚ ಅಥವಾ ಹಾಸುಗೆಯನ್ನು ಬಿಟ್ಟು ಕೆಳಗೆ ನೆಲದಮೇಲೆ ಮಲಗುವುದು.

	ಅನಂತಜ್ಞಾನ :
	ತೀರ್ಥಂಕರರಾಗುವವರಿಗೆ ಕರ್ಮಪರಿಣಾಮಗಳು ನಷ್ಟವಾದ ಮೇಲೆ ಉಂಟಾಗುವ ಅಪಾರ ಅರಿವು.

	ಅನಂತ ಚತುಷ್ಟಯ :
	ತೀರ್ಥಂಕರರಿಗೆ ಅನಂತಜ್ಞಾನ, ಅನಂತದರ್ಶನ, ಅನಂತಸುಖ, ಅನಂತವೀರ್ಯ ಎಂಬ ನಾಲ್ಕು ಗುಣಗಳುಂಟು.

	ಅನಂತದರ್ಶನ :
	ಅನಂತ ಚತುಷ್ಟಯಗಳಲ್ಲಿ ಒಂದು

	ಅನಂತವೀರ್ಯ :
	ತೀರ್ಥಂಕರರಿಗೆ ಇರುವ ಅನಂತ ಚತುಷ್ಟಯ ಗುಣಗಳಲ್ಲಿ ಒಂದು

	ಅನಂತಸುಖ :
	ಅನಂತ ಚತುಷ್ಟಯಗಳಲ್ಲಿ ಒಂದು

	ಅನಶನ :
	ಉಪವಾಸ, ಇದು ಬಾಹ್ಯ ತಪಸ್ಸಿನ ಒಂದು ಬಗೆ

	ಅನಗಾರ :
	ಗೃಹತ್ಯಾಗಿಯಾದ ಮುನಿ. ಜೈನಮುನಿಗಳು ಚರಿಗೆಗಾಗಿ ಸಂಚರಿಸುವ ಸಮಯವನ್ನು ಅನಗಾರ ವೇಳೆಯನ್ನುವರು.

	ಅನುಮತಿವಿರತ ಪ್ರತಿಮೆ
	ಗೃಹಸ್ಥರ ಹನ್ನೊಂದು ಪ್ರತಿಮೆಗಳಲ್ಲಿ ಹತ್ತನೆಯದಾದ ವಿರಕ್ತನಾಗಿರುವಿಕೆ.

	ಅಪರ ವಿದೇಹ
	ಮನುಷ್ಯನಿಗೆ ಮೋಕ್ಷ ದೊರೆಯುವ ಕ್ಷೇತ್ರವಾದ ವಿದೇಹ ಕ್ಷೇತ್ರದ ಪಶ್ಚಿಮಭಾಗ. ಇದು ಕರ್ಮಭೂಮಿ.

	ಅಪವರ್ಗ
	ವರ್ಗ ತಾರತಮ್ಯಗಳು ಇರದ ಮೋಕ್ಷ

	ಅಭ್ಯಂತರ ಪರಿಗ್ರಹ
	ಹೆಂಡತಿ, ಮಕ್ಕಳು, ಆಸ್ತಿ, ಮೊದಲಾದವುಗಳ ಮಮಕಾರದ ಪರಿಣಾಮವೇ ಪರಿಗ್ರಹ. ಇವುಗಳಲ್ಲಿ ಅಂತರಂಗ ಪರಿಗ್ರಹಕ್ಕೆ ಅಭ್ಯಂತರ ಪರಿಗ್ರಹವೆಂದು ಹೇಳಿದೆ.

	ಅಯೋಗಿ ಕೇವಲಿ
	ಕಾಯಯೋಗದಿಂದ ಮುಕ್ತನಾಗಿ ೧೪ ನೆಯ ಗುಣಸ್ಥಾನವನ್ನು ಹೊಂದಿದ ಜೀವಿ.

	ಅರಿ (ರಿ) ಹಂತ
	ತೀರ್ಥಂಕರ, ನಾಲ್ಕುಘಾತಿ ಕರ್ಮಗಳನ್ನು ನಾಶಮಾಡಿ ಕೇವಲಜ್ಞಾನ ಪಡೆದವರು.

	ಅವಗಾಹನತ್ವ
	ಒಂದು ಜೀವದ ಸ್ಥಳದಲ್ಲಿ ಅನೇಕ ಜೀವಗಳು ನಿಲ್ಲುವುದು. ಇದು ಅಷ್ಟಗುಣಗಳಲ್ಲಿ ಒಂದು

	ಅವಧಿಜ್ಞಾನ
	ಭವಪ್ರತ್ಯಯಜ್ಞಾನ. ಕಾಲದೇಶಗಳು ಎಷ್ಟೇ ದೂರವಾಗಿದ್ದರೂ ದ್ರವ್ಯ. ಕ್ಷೇತ್ರ. ಕಾಲ, ಭವಗಳನ್ನು ಅವಧಿಮಾಡಿಕೊಂಡು ಇಂದ್ರಿಯಗಳಿಗೆ ಅಗೋಚರವಾದ ವಿಷಯಗಳನ್ನು ತಿಳಿಸುವ ವಿಶೇಷಜ್ಞಾನ.

	ಅವ್ವಗಳು
	ಜೈನ ಸನ್ಯಾಸಿನಿಯರು, ಕಂತಿಯರು

	ಅವ್ಯಾಬಾಧತ್ವ
	ಯಾವ ಬಾಧೆಯೂ ಇಲ್ಲದಿರುವುದು. ಇದು ಮುಕ್ತಜೀವರಿಗೆ ಇರುವ ಎಂಟು ಗುಣಗಳಲ್ಲಿ ಒಂದು.

	ಅಷ್ಟಕರ್ಮ
	ಕರ್ಮವು ಮುಖ್ಯವಾಗಿ ೮ ಬಗೆ : ನಾಲ್ಕು ಘಾತಿಕರ್ಮ ಮತ್ತು ನಾಲ್ಕು ಅಘಾತಿಕರ್ಮ

	ಅಷ್ಟಮಂಗಲ
	ಎಂಟು ಮಂಗಳ ವಸ್ತುಗಳಿವೆ : ಕೊಡೆ, ಧ್ವಜ, ಕಲಶ, ಚಾಮರ, ಸುಪ್ರತಿಷ್ಠಕ (ಪೂಜಾದ್ರವ್ಯಗಳನ್ನಿಡುವ ಪಾತ್ರೆ), ಭೃಂಗಾರ (ಗಿಂಡಿ), ಕನ್ನಡಿ, ಬೀಸಣಿಗೆ.

	ಅಷ್ಟಮಹಾಪ್ರಾತಿಹಾರ್ಯ
	ಜಿನನ ಹಿರಿಮೆಯನ್ನು ಹೇಳುವ ಎಂಟು ಲಾಂಛನಗಳು : ರತ್ನ ನಿರ್ಮಿತ ಅಶೋಕವೃಕ್ಷ, ಹೂಮಳೆ, ದಿವ್ಯಧ್ವನಿ, ರತ್ನಸಿಂಹಾಸನ, ಚಾಮರವೀಜನೆ, ಪ್ರಭಾಮಂಡಲ, ಮಕ್ಕೊಡೆ, ದೇವದುಂದುಭಿ.

	ಅಷ್ಟವಿಧಾರ್ಚನೆ
	ನೀರು, ಗಂಧ, ಅಕ್ಷತೆ, ಪುಷ್ಪ, ಚರು, ದೀಪ, ಧೂಪ, ಫಲ – ಎಂಬ ೮ ವಿಧವಾದ ವಸ್ತುಗಳಿಂದ ಮಾಡುವ ಪೂಜೆ

	ಅಷ್ಟಾಂಗ ಮಹಾ ನಿಮಿತ್ತ
	ಬುದ್ಧಿಋದ್ಧಿಗಳಲ್ಲೊಂದು, ಅಪರಿಮಿತವಾದ ಬುದ್ಧಿ ಶಕ್ತಿ : ಇವು ಎಂಟಿವೆ – ಅಂತರಿಕ್ಷನಿಮಿತ್ತ, ಭೌಮನಿಮಿತ್ತ, ಅಂಗನಿಮಿತ್ತ, ಸ್ವರನಿಮಿತ್ತ, ವ್ಯಂಜನ ನಿಮಿತ್ತ, ಲಕ್ಷಣ ನಿಮಿತ್ತ, ಉತ್ಪಾತನಿಮಿತ್ತ ಮತ್ತು ಸ್ವಪ್ನ ನಿಮಿತ್ತ.

	ಅಸಿಆವುಸ
	ಅರಹಂತರು, ಸಿದ್ಧರು, ಆಚಾರ್ಯರು, ವುಪಾಧ್ಯಾಯರು, ಸರ್ವಸಾಧುಗಳು – ಎಂಬ ಪಂಚಪರಮೇಷ್ಠಿಗಳ ಆದ್ಯಕ್ಷರ ಸಂಕ್ಷೇಪಣೆ

	ಅಸ್ತಿಕಾಯ
	ಅಸ್ತಿ ಎಂದರೆ ಇರುವಿಕೆ. ಅತಿಕಾಯವೆಂದರೆ ಸತ್ತಾ ಲಕ್ಷಣವುಳ್ಳವುಗಳಾಗಿ ಹಲವು ಪ್ರದೇಶಗಳನ್ನು ಅಪೇಕ್ಷಿಸುವದ್ರವ್ಯ (ಕಾಯ).

	ಆಕಿಂಚನ್ಯ
	ತನ್ನದಾಗಿ ಏನೂ ಇಲ್ಲದಿರುವಸ್ಥಿತಿ. ಇದು ಹತ್ತು ಧರ್ಮಗಳಲ್ಲೊಂದು.

	ಆರ್ಜವ
	ಋಜುತ್ವ, ಪ್ರಾಮಾಣಿಕತೆ : ಹತ್ತು ಧರ್ಮಗಳಲ್ಲೊಂದು

	ಆಯಿರಿಯ
	ಆಚಾರ್ಯ, ಪಂಚ ಪರಮೇಷ್ಠಿಗಳಲ್ಲಿ ಮೂರನೆಯವರು.

	ಆಸನಕಂಪ
	ವಿಶೇಷ ಸಂದರ್ಭಗಳಲ್ಲಿ ದೇವೇಂದ್ರನಿಗೆ ತಿಳಿಸುವ ಸಲುವಾಗಿ ಉಂಟಾಗುವ ಅತನ. ಪೀಠದ ಅಲುಗಾಟ

	ಆಸ್ರವ
	ರಾಗದ್ವೇಷಗಳಿಂದಾಗಿ ಜೀವದ ಶುಭಾಶುಭ ಕಾರ್ಯಗಳಿಂದ ಹುಟ್ಟುವ ಕರ್ಮಪುಗ್ಗಲವು ಜೀವದೊಳಕ್ಕೆ ಹರಿದುಬರುವಿಕೆ.

	ಆಱನೆಯ ನರಕ
	ಜೀವಗಳು ಪಾಪದ ಫಲವನ್ನು ಅನುಭವಿಸುವ ಏಳು ನರಕಗಳು ಮಧ್ಯಲೋಕದ ಕೆಳಗಿವೆ. ಇವುಗಳಲ್ಲಿ ಆರನೆಯ ನರಕ ತಮಃ ಪ್ರಭೆ ಎಂಬುದು ಅತಿಶೀತವಾದ ಬಿಲ.

	ಇಟಾಯಿಗಳು
	ಅತಿಶಯ (?)

	ಈರ್ಯಾಪಥ
	ಜೈನ ಮುನಿಗಳು ಸಂಚರಿಸುವ ಮಾರ್ಗ

	ಈಶಾನೇಂದ್ರ
	೧೬ ಸ್ವರ್ಗಗಳಲ್ಲಿ ಈಶಾನ ಎಂಬುದೂ ಒಂದು. ಇದರ ದೇವತೆಗಳ ಎರೆಯನಾದ ಇಂದ್ರನಿಗೆ ಈಶಾನೇಂದ್ರ ಎಂದು ಹೆಸರು.

	ಈಷತ್‍ಪ್ರಾಗ್ಭಾರ
	ಅನುತ್ತರ ವಿಮಾನಗಳ ಮೇಲುಗಡೆ ಇರುವ ಸಿದ್ಧಕ್ಷೇತ್ರ.

	ಉತ್ತರಗುಣ
	೨೨ ಪರೀಷಹಗಳೂ ೧೨ತಪಸ್ಸುಗಳೂ ಕೂಡಿ ಒಟ್ಟು ೩೪ ಉತ್ತರ ಗುಣಗಳು.

	ಉಪಸರ್ಗ
	ಮುನಿಗಳ ತಪಸ್ಸಿನ ಏಕಾಗ್ರತೆಗೆ ಉಂಟಾಗುವ ಅಟ್ಟುಳಿ. ಇದರಲ್ಲಿ ದೇವೋಪಸರ್ಗ, ಮಾನುಷೋಪಸರ್ಗ, ತಿರಿಕೋಪಸರ್ಗ, ಅಚೇತನೋಪಸರ್ಗ ಎಂದು ನಾಲ್ಕು ಬಗೆ.

	ಉದ್ವರ್ತನ
	ಸುಗಂಧದ್ರವ್ಯಗಳನ್ನು ಮೈಗೆ ಲೇಪಿಸುವುದು.

	ಉದ್ಯಾಪನೆ
	ಕೈಗೊಂಡವ್ರತಮೇಷ್ಠಿಗಳಲ್ಲಿ ನಾಲ್ಕನೆಯವರಾದ ಉಪಾಧ್ಯಾಯರು.

	ಋಷಿನಿವೇದಕ
	ಸುದ್ದಿನಿವೇದಕ. ನಗರದ ಹೊರವಲಯದಲ್ಲಿದ್ದು ಮುನಿಗಳ ಬರುವಿಕೆಯನ್ನು ರಾಜರಿಗೆ ಅರಿಕೆ ಮಾಡುವಾತ.

	ಏಕಭುಕ್ತಿ
	ಅಂತಃಕರಣದ ವಿಕಲ್ಪವನ್ನು ದೂರಮಾಡಿ ದ್ಯಾನಾದಿಗಳಲ್ಲಿ ನಿರತನಾಗಿ ಒಂದೇ ಊಟವನ್ನು ಮಾಡುವುದು.

	ಏಕವಿಹಾರಿ
	ಒಂಟಿಯಾಗಿ ಸಂಚರಿಸುವ ಮುನಿ

	ಔದಾರಿಕ ಶರೀರ
	ಮನುಷ್ಯ ಮತ್ತು ತಿರ್ಯಕ್ ಜೀವಿಗಳ ಸ್ಥೂಲದೇಹ. ಇದು ಗರ್ಭ ಮತ್ತು ಸಂಛೂರ್ಛನದಿಂದ ಉಂಟಾಗುವ ಶರೀರ.

	ಕಂತಿ
	ಜೈನ ಸನ್ಯಾಸಿನಿ. ಅಜ್ಜಿ (ಕೆ), ಆರ್ಯಿಕೆ, ಅವ್ವೆ – ಎಂಬುವು ಇತರ ಸಂವಾದಿ ಶಬ್ದಗಳು

	ಕರ್ಮ
	ರಾಗದ್ವೇಷ ನಿಮಿತ್ತ ಕಾರ್ಮಣ, ವರ್ಗಣಾ ರೂಪ ಪುದ್ಗಲ ಸ್ಕಂಧಗಳು ಜೀವದೊಡನೆ ಸಂಬಂಧವನ್ನು ಹೊಂದುವುದು ; ಮನ ವಚನ ಕಾಯಗಳ ವ್ಯಾಪಾರ.

	ಕಲ್ಪ
	ಮಾನವರು ವಾಸಿಸುವುದು ಮಧ್ಯಲೋಕದಲ್ಲಿ. ಅದರ ಮೇಲುಗಡೆ ಜೋಡಿಜೋಡಿಯಾಗಿ ೧೬ ಕಲ್ಪಗಳಿವೆ. ಇದೇ ಸ್ವರ್ಗ. ಇಲ್ಲಿನ ದೇವತೆಗಳಲ್ಲಿ ಚಿಕ್ಕವರು, ದೊಡ್ದವರು, ಒಡೆಯರು (ಇಂದ್ರ) ಎಂಬ ಕಲ್ಪನೆಗಳಿರುವುದರಿಂದ ಇವಕ್ಕೆ ಕಲ್ಪಗಳೆಂದು ಹೆಸರು.

	ಕಷಾಯ
	ಗೊತ್ತಿದ್ದೂ ಮಾಡುವ ಹಿಂಸೆ. ಆತ್ಮನ ಗುಣಗಳನ್ನು ಕೆಡಿಸುವುದೂ ದುಃಖ ತರುವುದೂ ಆದ ಸ್ವಭಾವ. ಕ್ರೋಧ ಮಾನ ಮಾಯಾ ಲೋಭ – ಇವು ಕಷಾಯಗಳು.

	ಕಾಪಿಷ್ಠ
	ಮಧ್ಯಲೋಕದ ಮೇಲುಗಡೆ ೧೬ ಕಲ್ಪಗಳು ಜೋಡಿಯಾಗಿವೆ, ಇವೇ ದೇವತೆಗಳು ವಾಸಿಸುವ ಸ್ವರ್ಗ. ಕಾಪಿಷ್ಠ ಎಂಬುದು ಅಂತಹ ಒಂದು ಕಲ್ಪ.

	ಕಾಯೋತ್ಸರ್ಗ
	ದೇಹಕ್ಕೆ ಆಗುವ ಉಪಸರ್ಗ ಸಹಿಸಿ, ಅಲುಗಾಡದೆ, ಎರಡೂ ಕೈ ಇಳಿಬಿಟ್ಟು ನಿಂತು ಆತ್ಮಧ್ಯಾನ ಮಾಡುವುದು.

	ಕುಂಚ
	ನವಿಲುಗರಿಯ ಪಿಂಛ

	ಕೇವಲಜ್ಞಾನ
	ಪರಿಶುದ್ಧವೂ ಪರಿಪೂರ್ಣವೂ ಸರ್ವವ್ಯಾಪಿಯೂ ಆದ ಆನಂತಜ್ಞಾನ. ಇದು ಮುಕ್ತ ಜೀವಕ್ಕೆ ಸಹಜವಾಥ ಜ್ಞಾನ

	ಕೇವಲ ಬೋಧೆ
	ನೋಡಿ – ಕೇವಲಜ್ಞಾನ

	ಕೋಷ್ಠಬುದ್ಧಿ
	ಭಂಡಾರದಲ್ಲಿ ಧ್ಯಾನವು ತುಂಬಿರುವ ಹಾಗೆ ಎಲ್ಲ ವಿಷಯಗಳ ತಿಳಿವಳಿಕೆ.

	ಕ್ಷಾಯಿಕ ಲಬ್ಧಿ
	ಲಾಭಾಂತರಾಯವು ಕರ್ಮವು ಸಂಪೂರ್ಣವಾಗಿ ಕ್ಷಯಗೊಳ್ಳುವುದು.

	ಕ್ಷೀರವರ
	ಮಧ್ಯಲೋಕದಲ್ಲಿ ಕಡಲಿನ ನಡುವೆ ಇರುವೆ ದ್ವೀಪ. ಪಾಂಡುರ ಮತ್ತು ಪುಷ್ಪದಂತ ಎಂಬುವರು ಈ ದ್ವೀಪಾಧಿಪತಿಗಳು

	ಗಂಧಕುಟಿ
	ದೇವಾಲಯದಲ್ಲಿ ಜಿನರ ಬಿಂಬಗಳಿರುವ ಎಡೆ. ಸಮವಸರಣದಲ್ಲಿ ತೀರ್ಥಂಕರರು ನಿಂತು ಉಪದೇಶಿಸುವ ಮಧ್ಯಮಂಟಪ. ಇದು ಅನೇಕ ಮಂಗಲದ್ರವ್ಯ ಸಂಪತ್ತನ್ನುಳ್ಳುದೂ ೬ ಧನಸ್ಸು ಅಗಲ – ಉದ್ದ ಮತ್ತು ಇನ್ನೂ ಹೆಚ್ಚು ಎತ್ತರ ಉಳ್ಳುದು.

	ಗಂಧೋದಕ
	ಜಿನರಿಗೆ ಅಭಿಷೇಕಿಸಿದ ಶ್ರೀಗಂಧ ಮಿಶ್ರವಾದ ಪವಿತ್ರಜಲ, ತೀರ್ಥ.

	ಗಣಧರ
	ತೀರ್ಥಂಕರರ ಪ್ರಧಾನ ಶಿಷ್ಯ. ಶ್ರುತಕೇವಲಿ.

	ಗುಂಡಿಗೆ
	ಕಮಂಡಲು

	ಗುಣಸ್ತವ
	ಜಿನರ ಅನನುಗುಣಗಳ ಸ್ತುತಿ

	ಗರ್ಭಾವತರಣ
	ತೀರ್ಥಂಕರರಿಗೆ ಉಂಟಾಗುವ ಅಯ್ದು ಮಂಗಲಗಳಲ್ಲಿ ಮೊದಲನೆಯದು, ಜಿನರ ಜೀವ ತಾಯಿಯ ಗರ್ಭಕ್ಕೆ ಇಳಿದುಬರುವುದು.

	ಘಟಾಂತಿಕೆ
	ಜಿನಶಾಸನ ದೇವಿ, ಯಕ್ಷಿ

	ಘನೋದಧಿ
	ಲೋಕವನ್ನು ಸ್ತುತಿರುವ ವಾಯುಮಂಡಲಗಳಲ್ಲಿ ಕೆಳಗಿನದು. ಇದು ಎರಡು ಹರದಾರಿ ದಪ್ಪಾವಾಗಿದ್ದು ಗೋಮೂತ್ರದ ಬಣ್ಣದಿಂದ ಕೂಡಿದೆ.

	ಘನಾನಿಲ
	ಲೋಕವನ್ನು ಆವರಿಸಿರುವ ಗಾಳಿ. ಇದಕ್ಕೆ ಅಂಬುವಾತ, ಜಲವಾತ ಎಂಬ ಹೆಸರುಗಳುಂಟು.

	ಘಾತಿಕರ್ಮ
	ಅನಂತಗುಮಗಳಿಗೆ ಕೇಡು ಮಾಡುವ ಜ್ಞಾನಾವರಣೀಯ, ದರ್ಶನಾವರಣೀಯ, ಮೋಹನಿಯ ಮತ್ತು ಅಂತರಾಯ – ಎಂದು ೪ ಬಗೆ

	ಚಂದ್ರಗತಿ
	ಯಾವುದೆ ಭೇದಭಾವ ತೋರಿಸದೆ, ಸಮಾನಭಾವದಿಂದ ವರ್ತಿಸಿ, ಯಾನ ಮನೆಯಲ್ಲಿಯೂ ಹೆಚ್ಚು ಹೊತ್ತು ಉಳಿಯದೆ ಮುಹೂರ್ತಕಾಲ ಇದ್ದು ಭಿಕ್ಷಾನಂತರ ಮುಂದೆ ಸಾಗುವಿಕೆ.

	ಚಕ್ರರತ್ನ
	ಚಕ್ರವರ್ತಿಗೆ ಇರುವ ೧೪ ರತ್ನಗಳಲ್ಲೊಂದು. ಆಯುಧಾಗಾರಲ್ಲಿ ಹುಟ್ಟುತ್ತದೆ. ದಂಡಯಾತ್ರೆ ಮಾರ್ಗದರ್ಶನ ಮಾಡುತ್ತದೆ. ಶತ್ರುವಿದ್ದಲ್ಲಿ ಇದು ಚಲಿಸದೆ ನಿಲ್ಲುತ್ತದೆ.

	ಚತುರ್ವಿಧದಾನ
	ಆಹಾರ, ಅಭಯ , ಔಷಧಿ ಮತ್ತು ಶಾಸ್ತ್ರದಾನ.

	ಚತುರಾನುಯೋಗ
	ಜೈನಶಾಸ್ತ್ರದ ತಿರುಳು ಇರುವುದು ಅನುಯೋಗ, ಅದು ಪ್ರಥಮಾನುಯೋಗ ಕರಣಾನುಯೋಗ, ಚರಣಾನುಯೋಗ, ದ್ರವ್ಯಾನುಯೋಗ – ಎಂದು ೪ ಭಾಗ

	ಚತುರ್ನಿಕಾಯ
	ಭವನವಾಸಿ, ವ್ಯಂತರ, ಜ್ಯೋತಿಷ್ಕ ಮಾತು ವೈಮಾನಿಕ – ಎಂಬ ನಾಲ್ಕು ಬಗೆಯ ದೇವತೆಗಳು

	ಚರಮ ಶರೀರ
	ಮೋಕ್ಷಕ್ಕೆ ಮೊದಲು ಜೀವನು ಪಡೆದಿರುವ ಕಡೆಯ ದೇಹ

	ಚರಿಗೆ
	ಭಿಕ್ಷೆಗೆ ಹೋಗುವುದು, ಆಹಾರಕ್ಕಾಗಿ ಹೋಗುವ ಅಲೆದಾಟ

	ಚರು
	ನೈವೇದ್ಯ, ಅಷ್ಟವಿಧಾರ್ಚನಾ ದ್ರವ್ಯಗಳಲ್ಲೊಂದು

	ಚರ್ಯಾಮಾರ್ಗ
	ಜೈನಮುನಿಯು ಆಹಾರಕ್ಕಾಗಿ ಸಂಚರಿಸುವ ಹಾದಿ

	ಚೈತ್ಯಾಲಯ
	ಜಿನಾಲಯ, ಬಸದಿ

	ಚಾತುರ್ವರ್ಣ
	ವೃತ್ತಿಭೇದದಿಂದಾಗುವ ಬ್ರಾಹ್ಮಣ ಕ್ಷತ್ರಿಯ ವೈಶ್ಯ ಶೂದ್ರ.

	ಚಾರಣಯುಗಳ
	ತಪಸ್ಸಿನ ಮಹಿಮೆಯಿಂದ ಆಕಾಶದಲ್ಲೂ ನೀರನಮೇಲೂ ಸಂಚರಿಸುವ ಜೋಡಿ ಮುನಿಗಳು.

	ಜಕ್ಕಳೆ
	ಯಕ್ಷಿ, ಶಾಸನದೇವಿ

	ಜಿನ
	ತೀರ್ಥಂಕರ ಅರಹಂತ, ೪ ಘಾತಿ ಮತ್ತು ೪ ಅಘಾತಿ ಎಂಬ ೮ ಕರ್ಮಗಳನ್ನು ಗೆದ್ದವನು

	ಚರಮಾಂಗ
	ಮೋಕ್ಷಕ್ಕೆ ಮುನ್ನ ಜೀವನು ಪಡೆದಿರುವ ಕಡೆಯ ಸ್ಥೂಲ ದೇಹ

	ಜಂಬೂದ್ವೀಪ
	ಮಧ್ಯಲೋಕದ ನಟ್ಟನಡುವೆ ಲಕ್ಷಯೋಜನ ವಿಸ್ತಾರವೂ ದುಂಡಾಗಿಯೂ ಇರುವ ದ್ವೀಪ. ಇದರ ಸುತ್ತ ಲವಣ ಸಮುದ್ರವಿದೆ.

	ಜಿನಗೃಹ
	ಜಿನಾಲಯ, ಬಸದಿ

	ಠವಣೆಕೋಲು
	(ಬಸದಿಯಲ್ಲಿ) ಓದುವಾಗ ಹೊತ್ತಗೆಯನ್ನು ಇಟ್ಟುಕೊಳ್ಳುತ್ತಿದ್ದ ನಾಲ್ಕು ಕಾಲುಗಳ ಅಟ್ಟವಣೆ ಪೀಠ

	ತನುವಾತ
	ಲೋಕವನ್ನು ಸುತ್ತಿರುವ ವಾಯುಮಂಡಲಗಳಲ್ಲಿ ತುಂಬ ಎತ್ತರದಲ್ಲಿರುವುದು ತನುವಾತ. ಇದು ಸಿದ್ಧಶಿಲೆಯ ನೆತ್ತಿಯ ಭಾಗವಾಗಿದ್ದು ಒಂದು ಕಿಮಾಷ್ಟು ದಪ್ಪವಿದೆ. ಈ ವಲಯದಲ್ಲಿ ಸಿದ್ಧಪರಮೇಷ್ಠಿಗಳಿರುತ್ತಾರೆ.

	ತೀರ್ಥಂಕರ
	ಸಂಸಾರನಿಸ್ತರಣ ಉಪಾಯವನ್ನು ತಿಳಿಸಿಕೊಂಡವವರು, ಧರ್ಮತೀರ್ಥವನ್ನು ಪ್ರಚಾರ ಮಾಡುವವರು.

	ತ್ರಿಕಾಲಯೋಗ
	ಜಿನರ್ಗಂ ತ್ರಿಕಾಲಯೋಗಂ ಎಂದು ರನ್ನನು ಅಜಿತಪುರಾಣದಲ್ಲಿ (೧೨-೨೦) ಹೇಳಿದ್ದಾನೆ. ಅದರ ಪ್ರಕಾರ ತ್ರಿಕಾಲಯೋಗವೆಂದರೆ ಭೂತ, ವರ್ತಮಾನ ಮತ್ತು ಭವಿಷ್ಯತ್ ಎಂಬ ಮೂರು ಕಾಲಗಳಾಗುತ್ತವೆ. ಆದರೆ ಬೆಳಗ್ಗೆ ನಡುಹಗಲು, ಮತ್ತು ಇಳಿಹೊತ್ತು – ಇದು ಸಾಮಾನ್ಯಾರ್ಥ

	ತ್ರಿಗುಪ್ತಿ
	ಮನ ವಚನ ಕಾಯಗಳ ವ್ಯಾಪಾರವನ್ನು ಬಾಹ್ಯ ಪ್ರವರ್ತನಕ್ಕೆ ಬಿಡದೆ ತಡೆಯುವುದು. ಇದರಲ್ಲಿ ಮನೋಗುಪ್ತಿ ವಚನಗುಪ್ತಿ ಕಾಯಗುಪ್ತಿ ಎಂದು ಮೂರು ಬಗೆ.

	ತ್ರಿಪ್ರದಕ್ಷಿಣೆ
	ನಿಂತ ವ್ಯಕ್ತಿಯ ಬಲಾಡೆಯಿಂದ ಮೂರುಸಲ ಮಾಡುವ ಪ್ರದಕ್ಷಿಣೆ

	ದಶಲಕ್ಷಣ ಧರ್ಮ
	ರಾಗ ದ್ವೇಷಾದಿ ದುರ್ಭಾವಗಳಿಂದ ದೂಷಿತಗೊಂಡ ಮನಸ್ಸಿನ ಉಪಶಮನ ಇದಕ್ಕಾಗಿ ೧೦ ಧರ್ಮಗಲು – ಕ್ಷಮಾಮಾರ್ದವ ಆರ್ಜನ ಶೌಚ ಸತ್ಯ ಸಂಯಮ ತಪ ತ್ಯಾಗ ಆಕಿಂಚನ್ಯ ಬ್ರಹ್ನಚರ್ಯ್ಯ.

	ದರ್ಶನವಿಶುದ್ಧಿ
	ಸಮ್ಯಗ್ ದರ್ಶನದಲ್ಲಿ ಅತ್ಯಂತ ನಿರ್ಮಲವಾದ, ದೃಢವಾದ ಚಿತ್ತವೃತ್ತಿ

	ದಿಗ್‌ವ್ರತ
	ಮುನಿಗಳು ಪಾಲಿಸುವ ಸಂಚಾರ ನಿಯಮಗಳ ಬಗೆ, ೪ ದಿಕ್ಕು ಗಳಲ್ಲಿಯೂ ಎಲ್ಲೆಯನ್ನು ಕಲ್ಪಿಸಿ ಅದರಾಚೆ ಹೋಗದಿರುವ ನಿಯಮ.

	ದಿವ್ಯಧ್ವನಿ
	ತೀರ್ಥಂಕರರು ಸಮವಸರಣದಲ್ಲಿ ವಿರಾಜಮಾನರಾಗಿ ಹೊರಡಿಸುವ ಧರ್ಮಬೋಧೆಯ ಧ್ವನಿ. ಅದು ಚತುರ್ಗತಿಯಲ್ಲಿರುವ ಪ್ರಾಣಿಗಳಿಗೆಲ್ಲ ಅವರ ವರ ಭಾಷೆಯಲ್ಲಿ ಅಥವಾಗುತ್ತದೆ.

	ದೇಶವಿರತಿ
	ಏಕದೇಶ ಹಿಂಸಾದಿ ಪಾಪ ಕಾರ್ಯನಿವೃತ್ತಿ ರೂಪವಾದ ಅಣುವ್ರತಗಳನ್ನು ಪಾಲಿಸುವ ಪರಿಣಾಮ

	ದೇಶವ್ರತ
	ದಿಗ್‍ವ್ರತದ ಕ್ಷೇತ್ರವನ್ನು ಸಂಕೋಚಪಡಿಸಿ ನಿರ್ದಿಷ್ಟವಾದ ಆ ಗಡಿಯೊಳಗೆ ಮಾತ್ರ ಹೋಗಿ ಬರುತ್ತಿದ್ದು ಅದು ಹೊರಗೆ ಹೋಗದಿರುವ ನಿಯಮ.

	ದ್ರವ್ಯಷಟ್ಕ
	ಉತ್ಪಾದ, ವ್ಯಯ ಮತ್ತು ದ್ರೌವ್ಯ ಸಂಯುಕ್ತವಾದುದು. ಇದು ೬ ವಿಧ-ಜೀವ, ಪುದ್ಗಲ, ಧರ್ಮ, ಅಧರ್ಮ, ಆಕಾಶ, ಕಾಲ.

	ದ್ವಾದಶ ತಪ
	ಆತ್ಮನತ್ತ ಹರಿದು ಬರುವ ಕರ್ಮಗಳನ್ನು ಬಾರದಂತೆ ತಡೆಯಲು ನೆರವಾಗುವ ಹನ್ನೆರಡು ಬಗೆಯತಪಸ್ಸು. ಇದರಲ್ಲಿ ಆರು ಬಹಿರಂಗತಪಸ್ಸು, ಆರು ಅಂತರಂಗ ತಪಸ್ಸು (ನೋಡಿ).

	ಧಾತಕೀಷಂಡ
	ಮಧ್ಯಲೋಕದಲ್ಲಿ ಕಡಲಿನ ನಡುವೆಯಿರುವ ಹದಿನಾರು ದ್ವೀಪಗಳಲ್ಲೊಂದು. ಈ ದ್ವೀಪಕ್ಕೆ ಪ್ರಭಾಸ ಮತ್ತು ಪ್ರಿಯದರ್ಶನ – ಇವರು ಒಡೆಯರು

	ದ್ವಾದಶವಿಧಪ
	ಕರ್ಮ ನಿರ್ಜರೆಗಾಗಿ ಮಾಡುವ ಸಾಧನೆ. ಇದರಲ್ಲಿ ೨ ವಿಧ -ಆರು ಬಾಹ್ಯತಪಸ್ಸು ಮತ್ತು ಆರು ಆಭ್ಯಂತರ ತಪಸ್ಸು . ಒಟ್ಟು ೧೨ ವಿಧ.

	ನಂದೀಶ್ವರ
	ಮಧ್ಯಲೋಕದಲ್ಲಿ ಜಂಬೂದ್ವೀಪದ ೮ನೆಯ ಸಮುದ್ರದಲ್ಲಿರುವ ದ್ವೀಪವೇ ನಂದೀಶ್ವರ ದ್ವೀಪ. ಅಲ್ಲಿನ ಅಕೃತ್ರಿಮ ಚೈತ್ಯಾಲಯಗಳಿಗೆ ಪೂಜೆ ನಡೆಯುವ ಕಾಲಗಳಿಗೆ ನಂದೀಶ್ವರ ಎಂದು ಹೆಸರು.

	ನಂದ್ಯಾಯವರ್ತ
	ಒಂದು ಸ್ವರ್ಗದ ಹೆಸರು

	ನಮೋಸ್ತು
	ನಮಸ್ಕಾರಕ್ಕೆ ಅರ್ಹರಾದವರು, ಶ್ರಮಣರು. ನಮೋಸ್ತುಗಳೆಂದು ಸವವರ್ಗೆ ಪೆಸರಾಯ್ತು – ಎಂದು ಕೇಶಿರಾಜನು ಶಬ್ದ,ಮಣಿದರ್ಪಣದಲ್ಲಿ ಹೇಳಿದ್ದಾನೆ.

	ನವದೇವತೆ
	೯ ದೇವರುಗಳು – ಅರಹಂತ, ಸಿದ್ಧ, ಅಚಾರ್ಯ, ಉಪಾಧ್ಯಾಯ, ಸರ್ವಸಾಧು, ಜಿನಧರ್ಮ, ಜಿನಾಗಮ, ಜಿನಚೈತ್ಯ (ಬಿಂಬ) ಜಿನ ಚೈತ್ಯಾಲಯ.

	ನವಪದಾರ್ಥ
	ಪದಾರ್ಥವೆಂದರೆ ವಸ್ತು. ಪದಾರ್ಥಗಳು ಒಂಬತ್ತು – ಜೀವ, ಅಜೀವ, ಆಸ್ರವ, ಬಂಧ, ಸಂವರ, ನಿರ್ಜರ, ಮೋಕ್ಷ, ಪುಣ್ಯ, ಪಾಪ. ಸಪ್ತ ತತ್ವಗಳ ಜತೆಗೆ ಪುಣ್ಯ – ಪಾಪವನ್ನು ಸೇರಿಸಿದರೆ ನವ ಪದಾರ್ಥಗಳಾಗುತ್ತವೆ.

	ನವರತ್ನ
	ಒಂಬತ್ತು ಬಗೆಯ ರತ್ನಗಳು – ವಜ್ರ ವೈಡೂರ್ಯ, ಗೋಮೇಧಿಕ, ಪುಷ್ಯರಾಗ, ನೀಲ ಮರಕತ, ಪಚ್ಚೆ, ಮುತ್ತು, ಹವಳ.

	ನವವಿಧ ಪುಣ್ಯ
	ಮುನಿಚರಿಗೆಗೆ ಬಂದಾಗ ದಾನ ಮಾಡುವ ೯ ಕರ್ಮಗಳು – ಇದಿರ್ಗೊಳ್ಳುವುದು, ಕಾಲು ತೊಳೆಯುವುದು, ಒಳ್ಳೆಯ ಎಡೆಯಲ್ಲಿ ಕೂಡಿಸುವುದು, ಅರ್ಚಿಸುವುದು, ನಮಸ್ಕರಿಸುವುದು, ಮನವಚನಕಾಯಶುದ್ಧಿಗಳು, ಆಹಾರದಾನ.

	ನಿರಂತರಾಯ
	ವ್ರತಾದಿ ಕ್ರಿಯೆಗಳಲ್ಲಿ ನಡುವೆ ತೊಡಕು, ವಿಘ್ನ (ಅಂತರಾಯ) ಉಂಟಾಗದಿರುವುದು.

	ನಿರತಿಚಾರ
	ತಪಸ್ಸಿನ ನಿಯಮಗಳನ್ನು ಉಪ್ಪಂಘಿಸದೆ ಕ್ರಮವಾಗಿ ಪಾಲನೆ ಮಾಡುವುದು.

	ನಿರ್ವಾಣ
	ಮೋಕ್ಷ

	ನಿಷಿಧಿ
	 ಸನ್ಯಸನ ವಿಧಿಯಿಂದ ಮರಣ ಹೊಂದಿದವರ ಸಮಾಧಿ

	ನೋಂಪಿ
	ವ್ರತ, ನಿಯಮಪೂರ್ವಕ ಆಚರಿಸುವ ಹಬ್ಬ, ನೋನ್ ಎಂಬ ಕ್ರಿಯಾಧಾತುವಿಗೆ ‘-ಪಿ’ ಎಂಬ ಭಾವನಾಮ ಪ್ರತ್ಯಯ ಸೇರಿ ಸಿದ್ಧಿಸಿದ ರೂಪ.

	ಪಂಚಕಲ್ಯಾಣ
	ತೀರ್ಥಂಕರನಾಗುವ ಜೀವ ತನ್ನ ಕಡೆಯ ಜನ್ಮಕ್ಕಾಗಿ ತಾಯಿಯಗರ್ಭಕ್ಕೆ ಅವತರಿಸಿದಾಗಿನಿಂದ ನಡೆಯುವ ೫ ಮಂಗಳ ಕಾರ್ಯಗಳು – ಗರ್ಭಾವತರಣ, ಜನ್ಮಾಭಿಷೇಕ, ನಿಷ್ಕ್ರಮಣ, ಕೇವಲಜ್ಞಾನ, ನಿರ್ವಾಣ (ಮೋಕ್ಷ)

	ಪಂಚನಮಸ್ಕಾರ
	ಅರಹಂತರು, ಸಿದ್ಧರು, ಆಚಾರ್ಯರು, ಉಪಾಧ್ಯಾಯರು, ಸರ್ವಸಾಧುಗಳು – ಈ ಅಯ್ವರು ಪಂಚಪರಮೇಷ್ಠಿಗಳಿಗೆ ಮಾಡುವ ನಮಸ್ಕಾರ, ಪೂಜೆ

	ಪಂಚಪರಮೇಷ್ಠಿ
	ಅಯ್ವರು ಪರಮೇಶ್ರೇಷ್ಠರು – ಅರಹಂತರು, ಸಿದ್ಧರು, ಆಚಾರ್ಯರು, ಉಪಾಧ್ಯಾಯರು, ಸರ್ವಸಾಧುಗಳು

	ಪಂಚಭಕ್ಷ್ಯ
	ಭಕ್ಷ, ಭೋಜ್ಯ, ಲೇಹ್ಯ, ಚೋಷ್ಯ, ಪಾನೀಯ

	ಪಂಚಮಹಾಶಬ್ಧ
	ಬಸದಿಯಲ್ಲಿ ಮೊಳಗುವ ಶಂಖ ಪಟಹಕಹಳೆ ನಿಸ್ಸಾಳ ಮೃದಂಗ ಭೇರಿ ತೂರ್ಯಣುವೇ ವೀಣಾಪ್ರಮುಖ ನಾನಾವಿಧವಾಧ್ಯಜನಿತ ಮಹಾಶಬ್ದಂಗಳ್ ಎಂದು ನಂದೀಶ್ವರದ ನೋಂಪಿಯ ಕಥೆಯಲ್ಲಿದೆ.

	ಪಂಚವಿಂಶತಿಮಲ
	೨೫ ದೋಷಗಳು – ೬ ಅನಾಯತಗಳು, ೩ ಮೂಢಗಳು, ೮ ಮದಗಳು, ೮ ಶಂಕಾದಿ ದೋಷಗಳು.

	ಪಂಚಸಮಿತಿ
	ಈರ್ಯಾ ಸಮಿತಿ, ಭಾಷಾಸಮಿತಿ, ಏಷಾಣಾಸಮಿತಿ, ಆದಾನನಿಕ್ಷೇಪಣಸಮಿತಿ, ಉತ್ಸರ್ಗಸಮಿತಿ ೫ ಧಾರ್ಮಿಕ ಪ್ರವೃತ್ತಿಗಳು.

	ಪಂಚಾಚಾರ
	ಸಮ್ಯಗ್ ದರ್ಶನಾಚಾರ, ಸಮ್ಯಗ್ ಜ್ಞಾನಾಚಾರ, ಸಮ್ಯಗ್ ಚಾರಿತ್ರಾಚಾರ, ತಪಾಚಾರ, ವೀರ್ಯಾಚಾರ ಎಂಬ ಅಯ್ದುಬಗೆಯ ಆಚಾರಗಳು.

	ಪಂಚಾಶ್ವರ್ಯ
	ಉತ್ತಮಪಾತ್ರಕ್ಕೆ ಆಹಾರದಾನ ಮಾಡಿದಾಗ ಅಯ್ದು ಬಗೆಯ ಆಶ್ಚರ್ಯಗಳುಂಟಾಗುತ್ತವೆ – ದೇವದುಂದುಭಿ ಹೂಮಳೆ, ಹೊನ್ನಿನ ಮಳೆ ; ಕಮ್ಮನೆಯ ಮೆಲುಗಾಳಿ, ದೇವತೆಗಳಿಂದ ಮೆಚ್ಚುಗೆ – ಇವು ೫ ಸೋಚಿಗಗಳು

	ಪಂಚಾಸ್ತಿಕಾಯ
	ಬಹುದೇಶವ್ಯಾಪಿಯಾದ ಜೀವ, ಪುದ್ಗಲ ಧರ್ಮ, ಅಧರ್ಮ, ಆಕಾಶ – ಎಂಬ ೫ ಪದಾರ್ಥಗಳು. ಅಸ್ತಿ ಎಂದರೆ ಇರುವಿಕೆ.

	ಪಂಚೌದುಂಬರ
	೫ ಉದುಂಬರಗಳು – ಅತ್ತಿ, ಆಲ, ಗೋಣಿ, ಬಸರಿ, ಅರಳಿ ಎಂಬ ೫ ಹಾಲು ಬರುವ ಮರಗಳು (ಕ್ಷೀರವೃಕ್ಷಗಳು). ಈ ಫಲಗಳನ್ನು ತಿನ್ನಕೂಡದೆಂದು ಜೈನವ್ರತ.

	ಪದಾನುಸಾರಿ ಬುದ್ಧಿ
	ಪುಸ್ತಕದಲ್ಲಿ ಯಾವುದಾದರೂ ಒಂದು ಶಬ್ದವನ್ನು ಗ್ರಹಣಮಾಡಿ ಆ ಸಂಪೂರ್ಣ ಗ್ರಂಥದ ಸಾರವನ್ನು ತಿಳಿದುಕೊಳ್ಳುವ ಬುದ್ಧಿ.

	ಪನ್ನೊಂದು ನೆಲೆಗಳು
	ವಾಸಸ್ಥಾನ, ಆಶ್ರಯಸ್ಥಳ

	ಪರಿಗ್ರಹ
	ಪೆಂಡತಿ, ಮನೆ, ಮಕ್ಕಳು, ಹಣ – ಮೊದಲಾದವುಗಳಲ್ಲಿರುವ ಮಮಕಾರದ ಪರಿಣಾಮ. ಇದರಲ್ಲಿ ಅಂತರಂಗ ಪರಿಗ್ರಹ ಮತ್ತು ಬಾಹ್ಯಪರಿಗ್ರಹ ಎಂದು ಎರಡು ಬಗೆ.

	ಪರಿನಿಷ್ಕ್ರಮಣಕಲ್ಯಾಣ
	ತೀರ್ಥಂಕರ ನಾಗುವವನು ಬಂಧುಗಳಿಗೆ ಬಿಡುಗಡೆ ಗೊಂಡು ದೇವತೆಗಳು ತಂದ ಶಿಬಿಕೆಯನ್ನೇರಿ ಅರಮನೆ ತೊರೆದು ತಪಸ್ಸಿಗೆ ಹೋಗುವುದು. ಪಂಚಕಲ್ಯಾಣಗಳಲ್ಲಿ ಇದು ಮೂರನೆಯ ಕಲ್ಯಾಣ.

	ಪರ್ಯಾಂಕಾಸನ
	ತಪಸ್ಸಿಗೆ ಕುಳಿತುಕೊಳ್ಳುವ ಕ್ರಮ ; ಅರ್ಧಪದ್ಮಾಸನ

	ಪಲ್ಯ
	ಉಪಮಾ ಪ್ರಮಾಣ ವಾಚಕ ; ಬಹುದೊಡ್ಡ ಸಂಖ್ಯೆಯ ಎಣಿಕೆಯುಳ್ಳ ಒಂದು ಕಾಲಪ್ರಮಾಣ.

	ಪಲ್ಯಂಕಾಸನ
	ಯೋಗಾಭ್ಯಾಸಕ್ಕೆ ತಕ್ಕುದಾದ ರೀತಿಯ ಆಸನ. ಬಲಪಾದವನ್ನು ಎಡತೊಡೆಯಮೇಲೂ ಎಡಪಾದವನ್ನು ಬಲತೊಡೆಯ ಮೇಲೂ ಇಟ್ಟು ಧ್ಯಾನಕ್ಕೆ ಕುಳಿತುಕೊಳ್ಳುವುದು – ಪರ್ಯಂಕಾಸನ = ಸುಖಾಸನ.

	ಪಾಂಡುಕವನ
	ಮಂದರ ಪರ್ವತದ ಮೇಲಿನ ನಾಲ್ಕು ವನಗಳಲ್ಲೊಂದು. ಜಿನಶಿಶುವನ್ನು ಜನ್ಮಾಭಿಷೇಕಕ್ಕೆ ಕರೆತರುವುದು ಇಲ್ಲಿಗೇನೆ.

	ಪಾರಣೆ
	ಉಪವಾಸದ ಮರುದಿನ ತೆಗೆದುಕೊಳ್ಳುವ ಆಹಾರ

	ಪುಣ್ಯ
	ಶುಭಕರ್ಮ, ಆತ್ಮವನ್ನು ಪಾಪದಿಂದ ಬಿಡಿಸುವಂತಹದು. ಇದರಲ್ಲಿ ಭಾವಪುಣ್ಯ, ದ್ರವ್ಯಪುಣ್ಯ ಎಂದು ೨ ಬಗೆ.

	ಪುಷ್ಕರವರ ದ್ವೀಪ
	ಮಧ್ಯಲೋಕದಲ್ಲಿ ಸಮುದ್ರದ ಮಧ್ಯದಲ್ಲಿರುವ ೧೬ ಭೂಪ್ರದೇಶಗಳಲ್ಲೊಂದು. ಈ ದ್ವೀಪಕ್ಕೆ ಪದ್ಮ ಮತ್ತು ಪುಂಡರೀಕ ಇವರು ಒಡೆಯರು.

	ಪೂರ್ವ್ವಗಳು
	ಜೈನರ ಪ್ರಾಚೀನ ಧರ್ಮಗ್ರಂಥಗಳು. ಇವುಗಳ ಸಂಖ್ಯೆ ೧೪ (ದೃಷ್ಟಿವಾದದಲ್ಲಿ ಅಂತರ್ಗತ).

	ಪೂರ್ವವಿದೇಹ
	ಜಂಬೂದ್ವೀಪದ ಸಪ್ತಕ್ಷೇತ್ರಗಳಲ್ಲಿ ಒಂದು. ಇದು ಮಂದರಪರ್ವತದ ಪೂರ್ವಕ್ಕೆ ಇರುವುದರಿಂದ ಪೂರ್ವವಿದೇಹವೆಂದು ಹೆಸರು.

	ಪೃಥಕ್ತ್ವವಿತರ್ಕವೀಚಾರ
	ವಿತರ್ಕವೆಂದರೆ ಶಾಸ್ತ್ರ, ವಿಚಾರವೆಂದರೆ ವಿಪರೀತ ವರ್ತನ. ಒಂದುಶಾಸ್ತ್ರದಿಂದ ಬೇರೊಂದು ಶಾಸ್ತ್ರವಚನ, ಒಂದು ಯೋಗ್ದಿಂದ ಇನ್ನೊಂದುಯೋಗದ ಆಲಂಬನ – ಹೀಗೆ ಅಖಂಡವಾಗಿ ಸಾಗುವ ಧ್ಯಾನ.

	ಪ್ರತಿಮಾಯೋಗ
	ಅಷ್ಟಮಿ, ಚತುರ್ದಶಿ ಮೊದಲಾದ ಪರ್ವತಿಥಿಗಳ ಉಪವಾಸದ ರಾತ್ರಿಯವೇಳೆ ನಿಂತ ಪ್ರತಿಮೆಯಂತೆ ನಿಂತು ಮಾಡುವಧ್ಯಾನ.

	ಪ್ರತೀಂದ್ರ
	ಇಂದ್ರನಿಗಿಂತ ಸ್ವಲ್ಪ ಕೆಳಮಟ್ಟದ ಇಂದ್ರ. ನಾಲ್ಕುಪ್ರಕಾರದ ದೇವವರ್ಗಗಳಲ್ಲಿಯೂ ಇಂದ್ರನ ಕೆಳಗೆ ಪತೀಂದ್ರರು ಇರುತ್ತಾರೆ. (ಭವನವಾಸಿ, ವ್ಯಮ್ತರ, ಜ್ಯೋತಿರ್ ಮತ್ತು ಕಲ್ಪವಾಸಿ ಎಂಬ)

	ಪ್ರತ್ಯೇಕ ಸ್ವಯಂಬುದ್ಧಿ
	೧೮ ಋದ್ಧಿಗಳಲ್ಲಿ ಒಂದು ; ಅಪರಿಮಿತವಾದ ಬುದ್ಧಿ ಶಕ್ತಿ. ತನ್ನ ಸಂಯಮ ಉತ್ಕರ್ಷದಿಂದಲೇ ಎಲ್ಲವನ್ನೂ ಬಲ್ಲವನಾಗವಿಕೆ.

	ಪ್ರಾತಿಹಾರ್ಯ
	ಕೇವಲಜ್ಞಾನ ಪಡೆದ ತೀರ್ಥಂಕರನಿಗೆ ಒದಗುವ ಸಂಪತ್ತು ಇದು ೮ ಬಗೆ – ಅಶೋಕ ವೃಕ್ಷ, ದಿವ್ಯ ಪುಷ್ಪವೃಷ್ಟಿ, ದಿವ್ಯಧ್ವನಿ, ಚಾಮರ, ಆಸನ, ಭಾಮಂಡಲ, ದೇವದುಂದುಭಿ, ಆತಪತ್ರ (ಕೊಡೆ)

	ಪ್ರಾಯೋಪಗಮನ
	ಶ್ರಮಣರು ತಮ್ಮರೋಗಕ್ಕೆ ತಾವೂ ಚಿಕಿತ್ಸೆ ಮಾಡದೆ, ಬೇರೆಯವರು ಮಾಡಿಸಲೂ ಎಡೆಗೊಡದೆ ಧ್ಯಾನದಲ್ಲಿ ಮುಳುಗಿದ್ದು ಪ್ರಾಣ ಬಿಡವರು.

	ಪ್ರೊಷಧೋಪವಾಸ
	ಶಿಕ್ಷಾ ವ್ರತದ ಪ್ರಕಾರ ಎರಡು ದಿನಗಳ ಉಪವಾಸ ಮಾಡಿ ಏಕಾಂತದಲ್ಲಿ ಧರ್ಮಧ್ಯಾನಕ್ಕೆ ಕುಳಿತುಕೊಳ್ಳುವುದು. ಇದರಲ್ಲಿ ಅಂತರಂಗ ಉಪವಾಸ, ಬಾಹ್ಯ ಉಪವಾಸ ಎಂದು ೨ ಬಗೆ

	ಬಸದಿ
	ಜೈನದೇವಾಲಯ

	ಬಹಿರಂಗ ತಪಸ್ಸು
	ಆನಶನ (ಉಪವಾಸ), ಅವಮೋದರ್ಯ (ಕಡಮೆ ಊಟ), ವೃತ್ತಿ ಪರಿಸಂಖ್ಯಾನ (ಬಿಕ್ಷೆಗಾಗಿ ಇಂತಿಷ್ಟೇ ಮನೆಗಳಿಗೆ, ಇಲ್ಲಿಯ ತನಕ ಮಾತ್ರಹೋಗುತ್ತೇನೆಂಬ ನಿಯಮ), ರಸಪರಿತ್ಯಾಗ (ಹಾಲು ತುಪ್ಪ ಇತ್ಯಾದಿ ಬಿಡುವುದು) ವಿವಿಕ್ತಾವಾಸ (ಏಕಾಂತ), ಕಾಯಕ್ಲೇಶ (ದೇಹದಂಡನೆ).

	ಬಾಹ್ಯ ಪರಿಗ್ರಹ
	ಹೆಂಡತಿ ಮನೆ ಮಕ್ಕಳು ಎಂಬ ಮಮನೆತ ಸುಳಿಯಲ್ಲಿ ಸಿಕ್ಕಿಬೀಳುವುದು.

	ಬೀಜ ಬುದ್ಧಿ
	ಬೀಜಾಕ್ಷರ ರೂಪ ಪದಗಳನ್ನು ಗ್ರಹಣ ಮಾಡಿ ಅನೇಕ ಅರ್ಥಗಳನ್ನು ತಿಳಿಯುವ ಬುದ್ಧಿ

	ಭವ
	ಸಂಸಾರ, ಹುಟ್ಟು

	ಭವ್ಯ
	ಕರ್ಮದಲ್ಲಿ ಮುಳಗದೆ ಬಿಡುಗಡೆ ಪಡೆಯುವ ಕಸುವನ್ನು ಉಳಿಸಿಕೊಂಡಿರುವ ಜೀವ. ಬೇಗನೆ ಸಿದ್ಧಿಪಡೆಯಬಲ್ಲುದು ಆಸನ್ನಭವ್ಯ, ತಡವಾಗಿ ಸಿದ್ಧಿಗಳಿಸಬಲ್ಲದು ದೂರಭವ್ಯ.

	ಬಾವಲಿ
	ಬ್ಬಾವರಿ; ಜೈನ ಮುನಿಗಳು ಆಹಾರಕ್ಕಾಗಿ ಶ್ರಾವಕರ ಮನೆಗಳನ್ನು ಕುರಿತು ಹೋಗುವ ಅನಗಾರ ವೇಳೆ ; ಮಾಧುಕಾರಿ ವೃತ್ತಿ.

	ಭವ್ಯಜನ
	ಸಿದ್ಧಿಹೊಂದುವ ಸಾಮರ್ಥ್ಯ ಇರುವವರು

	ಭವಾವಳಿ
	ಹುಟ್ಟು ಸಾವುಗಳ ಸರಪಳಿ, ಜನ್ಮಾಂತರ ; ಪೂರ್ವ ಜನ್ಮಗಳ ಕಥನ

	ಭೋಗ ಭೂಮಿ
	ಕಲ್ಪವೃಕ್ಷಗಳಿಂದ ಭೋಗ, ಉಪಭೋಗದ ಸಾಧನಗಳು ಸಿಗುವ ನೆಲ. ಇಲ್ಲಿ ವಾಣಿಜ್ಯ – ಕೃಷಿ ಇಲ್ಲದೆ, ರಾಜ – ಪ್ರಜೆ ತಾರತಯ ಇಲ್ಲದೆ ನಿರಾಂತಕ ಬಾಳು ಸಾಧ್ಯ. ಇವರಲ್ಲಿ ಉತ್ತಮ, ಮಧ್ಯಮ, ಜಘನ್ಯ ಎಂದು ಮೂರು ಬಗೆ.

	ಮನಃ ಪ್ರವೀಚಾರ
	ಮನಸ್ಸಿನಿಂದ ಮೈಥುನವನ್ನು ಅನುಭವಿಸುವುದು.

	ಮನುಷ್ಯಕೋಷ್ಠ
	ತೀರ್ತ್ಥಂಕರರು ಧರ್ಮೋಪ್ರದೇಶ ಮಾಡುವ ಸಮವಸರಣ ಮಂಟಪದಲ್ಲಿ ಮನುಷ್ಯರು ಕುಳಿತುಕೊಳ್ಳುವ ಜಾಗ.

	ಮಾನಸ್ತಂಭ
	ಸಮವಸರಣದ ನಾಲ್ಕು ಪ್ರವೇಶ ದ್ವಾರಗಳಲ್ಲಿ, ಜೈನಗುಡಿಗಳ ಮುಂದುಗಡೆ ಇರುವ ಎತ್ತರದ ಕಂಬ. ನೋಡುಗರ ಮಾನವನ್ನು ಸ್ತಂಭನಗೊಳಿಸುವುದರಿಂದ ಮಾನಸ್ತಂಭ.

	ಮಹರ್ಧಿಕದೇವ
	ತುಂಬ ಪ್ರಭಾವವುಳ್ಳ ದೇವತೆ, ದೇವೇಂದ್ರ

	ಮಾರ್ದವ
	ಬಾಗುವಿಕೆ ; ಜ್ಞಾನ, ಅದರ ಸತ್ಕಾರ, ಕುಲ, ಜಾತಿ, ಬಲ, ಐಶ್ವರ್ಯ, ತಪ, ಶರೀರ ಸೌಂದರ್ಯ – ಇವುಗಳ ಅಭಿಮಾನ ಶೂನ್ಯತೆ ; ವಿನೀತ ಭಾವ.

	ಮಿಥ್ಯಾದೃಷ್ಟಿ
	 ಸಮ್ಯಕ್ತ್ವಕ್ಕೆ ವಿರುದ್ಧವಾದ, ಹುಸಿಯಾದ ಜ್ಞಾನಪರಿಣಾಮ

	ಮುಕ್ತಿ
	ಹುಟ್ಟುಸಾವುಗಳಿಂದ ಪೂರ್ಣ ಬಿಡುಗಡೆ. ಮೋಕ್ಷ

	ಮುಕ್ಕೊಡೆ
	ಛತ್ರತ್ರಯ, ೮ ಮಹಾಪ್ರಾತಿಹಾರ್ಯಗಳಲ್ಲಿ ಒಂದು.

	ಮುಕ್ಕೊಡೆಯಕಲ್ಲು
	ತೀರ್ತ್ಥಂಕರರ ಪ್ರತೀಕವಾದ ಛತ್ರತ್ರಲಾಂಛನ ಇರುವಕಲ್ಲು ; ಇಂಥ ಕಲ್ಲನ್ನು ನೆಲಹೊಲಗಳ ಮೇರೆಯಲ್ಲಿ ನೆಟ್ಟು ಅದು ಜೈನರದ್ದೆಂದು ಸೂಚಿಸಲಾಗುತ್ತದೆ.

	ಮುಡುಪು / ಮುಡಿಪು
	ಸಲ್ಲೇಖನ ವ್ರತಾಚರಣೆಯ ಮೂಲಕ ಮರಣ

	ಮೂಲಗುಣ
	ಮುಂದಿನ ಸಾಧನೆಗಳಿಗೆ ಮೂಲವಾಗಿರುವ ಮತ್ತು ಮೊದಲಿನಿಂದಲೂ ಯಾವಾಗಲೂ ಪಾಲಿಸಬೇಕಾದ ವ್ರತ ನಿಯಮಗಳು.

	ಯೋಜನ
	ದೂರದ ಅಳತೆಯ ಮಾನದಂಡ, ಎರಡು ಗಾವುದ ಅಥವಾ ನಾಲ್ಕು ಹರದಾರಿಗೆ ಒಂದು ಯೋಜನ

	ರತ್ನತ್ರಯ
	ಮುಕ್ತಿ ಹೊಂದಲು ನೆರವಾಗುವ ದರ್ಶನ, ಸಮ್ಯಕ್ ಜ್ಞಾನ ಮತ್ತು ಸಮ್ಮಗ್ ಚಾರಿತ್ರ.

	ರೂಪಸ್ತವ
	ರೂಪವನ್ನು ಕುರಿತ ಸ್ಥಿತಿ. ವಸ್ತುಸ್ತವ, ಗುಣಸ್ತವ ಮತ್ತು ರೂಪಸ್ತವ – ಇವು ಮಹಾಪುರುಷನಚರಿತೆಯನ್ನು ಹೇಳುವ ವರ್ಮನೆಗಳು.

	ರಾತ್ರಿಪ್ರತಿಮೆ
	ರಾತ್ರಿ ಹೊತ್ತಿನಲ್ಲಿ ಪ್ರತಿಮೆಯನ್ನು ಹಾಗೆ ನಿಂತು ಮಾಡುವ ಧ್ಯಾನ.

	ಲವಣೋದಧಿ
	ಉಪ್ಪುನೀರು ಇರುವ ಕಡಲು.

	ಲಾಂತವಕಲ್ಪ
	ಮಧ್ಯಲೋಕದ ಮೇಲುಗಡೆ ದೇವತೆಗಳು ವಾಸಿಸುವ ೧೬ ಕಲ್ಪಗಳಲ್ಲಿ ಒಂದು.

	ಲೇಶ್ಯ
	ಆತ್ಮವು ಪುಣ್ಯಪಾಪಗಳಿಗೆ ಅಧೀನವಾಗದ ಮಾರ್ಗ ಮತ್ತು ಪರಿಣಾಮ. ಇದರಲ್ಲಿ ಶುಭಲೇಶ್ಯೆ ಮತ್ತು ಅಶುಭ ಲೇಶ್ಯೆಗಳೆಂದು ಆರು ಬಗೆ – ಕೃಷ್ಣ, ನೀಲ, ಕಾಪೋತ, ಪೀತ, ಪದ್ಮ, ಶುಕ್ಲ.

	ಲೌಕಾಂತಿಕಾಮಾರರು
	ಲೋಕದ ಕೊನೆಯಲ್ಲಿ ಇರುವ ದೇವತೆಗಳು. ಇವರು ೧೨ ಅಂಗ ಶಾಸ್ತರಬಲ್ಲವರು ,ಬ್ರಹ್ಮಚಾರಿಗಳು, ತೀಂರ್ಥಂಕರ ಪಂಚಕಲ್ಯಾಣಗಳಲ್ಲಿ ಆಸಕ್ತರು. ಇವರಿಗೆ ದೇವದರ್ಷಿಗಳೆಂದೂ ಹೆಸರುಂಟು.

	ವಣಿವಹಣಿ
	ನಡಗೆ, ಗತಿ

	ವಸ್ತುಸ್ತವ
	ಮಾಹಾಪುರುಷರ ರೂಪ, ಗುಮ, ವಸ್ತುವನ್ನು ಸ್ತುತಿಸುವುದು.

	ವಾರುಣಿವರ
	ಮಧ್ಯಲೋಕದಲ್ಲಿನ ಕಡಲಿನ ನಡುವಣ ೧೬ ದ್ವೀಪಗಳಲ್ಲೊಂದು. ವರುಣ ಮತ್ತು ವರುಣ ಪ್ರಭರು ಈ ವಾರುಣಿವರದ್ವೀಪಕ್ಕೆ ಅಧಿಪತಿಗಳು.

	ವಿದೇಹ ಕ್ಷೇತ್ರ
	ಬಿಹಾರ್ ರಾಜ್ಯದ ಗಂದಾ ನದಿಯ ಉತ್ತರ ಭಾಗವು ವಿದೇಹವೆಂದೂ ದಕ್ಷಿಣಭಾಗವು ಮಾಗಧವೆಂದೂ ಪ್ರಸಿದ್ಧವಾಗಿದೆ. ವಿದೇಹ ಕ್ಷೇತ್ರಕ್ಕೆ ತೀರಭಕ್ತಿ (ತಿರಹುತ್) ಎಂಬ ಹೆಸರೂ ಉಂಟು. ವಿದೇಹ ಕ್ಷೇತ್ರದ ಉತ್ತರಕ್ಕೆ ಹಿಮಾಲಯ, ದಕ್ಷಿಣಕ್ಕೆ ಗಂಗಾನದಿ, ಪೂರ್ವಕ್ಕೆ ಕೌಶಿಕೀನದಿ, ಪಶ್ಚಿಮಕ್ಕೆ ಗಂಡಕೀನದಿ. ಇದು ಒಟ್ಟು ವಿದೇಹದ ಸೀಮಾರೇಖೆ ಕುಂಡಿಪುರವಿದ್ದುದು ವಿದೇಹ ದೇಶದಲ್ಲಿ. ಇಲ್ಲಿ ಹುಟ್ಟಿದ್ದರಿಂದ ಮಹಾವೀರರಿಗೆ ವೈದೇಹ, ವಿದೇಹದತ್ತ, ವಿದೇಹ ಸುಕುಮಾರದೆ ಎಂದೂ ಹೇಳಿದ. ವಿದೇಹವು ಮನುಷ್ಯನಿಗೆ ಮೋಕ್ಷ ದೊರೆಯುವ ಸ್ಥಳ, ಇಲ್ಲಿ ಸೀತಾ, ಸೀತೋದಾ ನದಿಗಳೂ ೧೧೨ ಸಾವಿರ ಉಪನದಿಗಳೂ ಹರಿಯುತ್ತವೆ. ಇಲ್ಲಿನ ಸುಮೇರು ಪರ್ವತದ ಉತ್ತರ – ದಕ್ಷಿಣಕ್ಕೆ ಭೋಗಭೂಮಿಯೂ ದಕ್ಷಿಣ-ಪಶ್ಚಿಮಕ್ಕೆ ಕರ್ಮಭೂಮಿಯೂ ಇವೆ. ೪ ದಿಕ್ಕಿಗೂ ನಾಲ್ಕು ಇಜಾಯಾರ್ಧ ಪರ್ವತಗಳಿವೆ.

	ವೀತರಾಗ
	ರಾಗದ್ವೇಷಾದಿಗಳು ಇಲ್ಲದವರು, ಜಿನರು.

	ವ್ಯುಪರತಶುಕ್ಲಧ್ಯಾನ
	ಯೋಗಿಯು ತನ್ನ ಆತ್ಮವನ್ನು ಕರ್ಮಮಲದಿಂದ ದೂರಗೊಳಿಸಿ ಮೋಕ್ಷಗಳಿಸಲು ಸಾಧನಾವಾಗುವ ಧ್ಯಾನ. ಇದನ್ನು ಪರಮ ಶುಕ್ಲಧ್ಯಾನವೆನ್ನಾಲಾಗಿದೆ.

	ಶಾಸನದೇವತೆ
	ಯಕ್ಷಿ ಜಿನರ ಶಾಸನವನ್ನು ಸಂರಕ್ಷಿಸುವ ದೇವಿ.

	ಶುಕ್ಲಧ್ಯಾನ
	ಯೋಗಿಯು ತನ್ನ ಆತ್ಮವನ್ನು ಕರ್ಮಮಲದಿಂದ ದೂರಗೊಳಿಸಿ ಮೋಕ್ಷಗಳಿಸಲು ಸಾಧನ. ಇದರಲ್ಲಿ ಪೃಥಕತ್ತ್ವವಿತರ್ಕ ವೀಚಾರ, ಏಕತ್ವ ವಿತರ್ಕವೀಚಾರಾ, ಸೂಕ್ಷ್ಮಕ್ರಿಯಾ ಪ್ರತಿಪಾತಿ, ವ್ಯುಪರತಕ್ರಿಯಾ ನಿವರ್ತಿ – ಎಂದು ನಾಲ್ಕು ವಿಧ.

	ಶಿಕ್ಷಾವ್ರತ
	ಮುನಿ ಜೀವನದ ಶಿಕ್ಷಣವನ್ನು ಶ್ರಾವಕರಿಗೆ ನೀಡುವ ವ್ರತ. ಇದರಲ್ಲಿ ದೇಶಾವಕಾಶಿಕ, ಸಾಮಯಿಕ, ಪ್ರೊಷಧೋಪವಾಸ, ವೈಯಾವೃತ್ಯ – ಎಂದು ೪ ಬಗೆ

	ಶ್ರಾವಕ
	ಜೈನಗ್ರಹಸ್ಥ, ಉಪಾಸಕ, ಇವರಲ್ಲಿ ಪಾಕ್ಷಿಕ, ನೈಷ್ಠಿಕ, ಸಾಧಕ ಎಂದು ಮೂರು ತೆರ.

	ಶ್ರಾವಕಧರ್ಮ
	ಗೃಹಸ್ಥರು ದಿನದಿನವೂ ಮಾಡಬೇಕಾದ ಅರ್ಚನೆ (ಇಜ್ಯಾ) ಗುರುಸೇವೆ (ವಾರ್ತಾ), ದತ್ತಿ, ಸ್ವಾಧಾಯ, ಸಂಯಮ, ತಪ – ಇವನ್ನು ಆಚರಿಸುವುದು.
 

	ಶ್ರುತ
	ಜೈನ ಮೂಲಶಾಸ್ತ್ರ ಗ್ರಂಥಗಳು

	ಶ್ರುತಕೇವಲಿ
	ಅಂಗಪೂರ್ವಗಳಲ್ಲಿ ಪಾರಗಾಇಯಾದ ಪರೋಕ್ಷ ಜ್ಞಾನಿ ; ಪ್ರತ್ಯಕ್ಷ – ಪರೋಕ್ಷ ಜ್ಞಾನಗಳೆರಡನ್ನು ಪಡೆದಿರುವವರು ; ಗಣಧರರು.

	ಶ್ರುತಪೂಜೆ
	ಜ್ಯೇಷ್ಠಶುದ್ಧ ಪಂಚಮಿಯಂದು ಶ್ರುತರೂಪದಲ್ಲಿ ಇದ್ದ ಶಾಸ್ತ್ರವನ್ನು ಲಿಪಿಬದ್ಧವಾಗಿಸಿದರು. ಅಂದಿನಿಂದ ಇದು ಪವಿತ್ರಪರ್ವತಿಥಿಯಾಗಿ, ಹಬ್ಬವಾಗಿ ಆಚರಿಸಲ್ಪಡುತ್ತಿದೆ.

	ಶ್ರುತಸ್ಕಂಧ
	ಜೈನಧರ್ಮ ಶಾಸ್ತ್ರ, ಗ್ರಂಥಗಳ ಸಮೂಹ, ತೀಂರ್ಥಂಕರರ ಉಪದೇಶವನ್ನು ಆಧರಿಸಿ ರಚಿಸಿದ ದ್ವಾದಶಾಂಗ ಸೂತ್ರ.

	ಷಟ್ಕಷಾಯ
	ಹಾಸ್ಯ, ರತಿ ಅರತಿ, ಸೋಕ, ಭಯ ಮತ್ತು ಜುಗುಪ್ಸೆಯೆಂಬ ೬ ವಿಧ ದೋಷಗಳು

	ಷಡಾವಶ್ಯಕ
	ಮುನಿಗಳು ನಿತ್ಯ ಆಚರಿಸಬೇಕಾದ ಸಾಮಾಯಿಕ, ತೀರ್ಥಂಕರ ಸ್ತವನ, ಪಂಚಪರಮೇಷ್ಠಿ ವಂದನ, ಪ್ರತಿಕ್ರಮಣ ಪ್ರತ್ಯಾಖ್ಯಾನ ಮತ್ತು ಕಾಯೋತ್ಸರ್ಗ ಎಂಬ ೬ ಕ್ರಿಯೆಗಳು.

	ಷಡ್ದ್ರವ್ಯ
	ಜೀವ, ಪುದ್ಗಲ, ಧರ್ಮ, ಅಧರ್ಮ, ಆಕಾಶ, ಕಾಲ – ಎಂಬ ಆರು ದ್ರವ್ಯಗಳು

	ಷೋಡಶ ಭಾವನೆ
	ತೀರ್ಥಂಕರತ್ವವನ್ನು ಸಾಧಿಸಿ ಕೊಡುವ ೧೬ ಬಗೆಯ ಭವಾನೆಗಳು

	ಷೋಡಶ ಸ್ವರ್ಗ
	ಪುಣ್ಯದ ಪರಿಣಾಮಕ್ಕನುಗುಣವಾಗಿ ಜೀವಗಳು ಹುಟ್ಟುವ ೧೬ ಸ್ವರ್ಗಗಳು

	ಸಂಭಿನ್ನಶ್ರೋತೃಬುದ್ಧಿ
	೧೨ ಯೋಜನ ಉದ್ಧ, ೯ ಯೋಜನ ಅಗಲದ ಪ್ರದೇಶದಲ್ಲಿರುವ ಮನುಷ್ಯ ಹಾಗೂ ಪ್ರಾಣಿ ಸಂಬಂಧಿಯಾದಅಕ್ಷರಾತ್ಮಕ ಹಾಗೂ ಅನಕ್ಷರಾತ್ಮಕ ಶಬ್ದಗಳನ್ನು ಒಂದೇ ಕಾಲದಲ್ಲಿ ಬೇರೆ ಬೇರೆಯಾಗಿ ಅರಿಯುವು ಜಾಣ್ಮೆ

	ಸಂಸೃತಿ
	ಹುಟ್ಟುಸಾವುಗಳ ಪರಂಪರೆ, ಭವಾವಳಿ

	ಸನ್ಯಸನ
	ಕಷಾಯಗಳನ್ನೂ ಆಹಾರವನ್ನೂ ಕಡಿಮೆಮಾಡಿ, ಪಂಚಮಪರಮೇಷ್ಠಿಗಳ ನೆನಹಿನಲ್ಲಿ ಮುಳುಗಿರುವಾಗ ಹರಣ ಹೋಗುವುದು

	ಸಪ್ತಗುಣ
	ಸಮ್ಯಗ್ ದರ್ಶನ ಶುದ್ಧ, ಕರ್ಮಶುದ್ಧ, ಸುಶೀಲಗುಣ ಶುದ್ಧ, ಉದ್ಯೋಗ ಶುದ್ಧ, ಗುರುಭಕ್ತ, ಪ್ರವಚನ ಕುಶಲಿ, ಮತಿ ಪ್ರಗಲತ್ವ ಈ ೭ ನಗೆಯ ಗುಣಗಳು.

	ಸಪ್ತಜ್ಯೋತಿ
	ಆತ್ಮಜ್ಯೋತಿ, ಆಚಾರ್ಯಜ್ಯೋತಿ, ಪುರುಷಜ್ಯೋತಿ, ಪುತ್ರಜ್ಯೋತಿ, ಪುಣ್ಯಜ್ಯೋತಿ, ಸಹೋದರ ಜ್ಯೋತಿ ಬಂಧು ಜ್ಯೋತಿ.

	ಸಪ್ತತತ್ವ
	ಜೀವ, ಅಜೀವ, ಆಸ್ರವ, ಬಂಧ, ಸಂವರ, ನಿರ್ಜರೆ, ಮೋಕ್ಷ – ಈ ೭ ತತ್ವಗಳು.

	ಸಪ್ತರ್ಧಿ
	ಬುದ್ಧಿ ಋದ್ಧಿ, ತಪರ್ಧಿ ಔಷಧರ್ಧಿ, ರಸರ್ಧಿ, ಬಲರ್ಧಿ, ಜ್ಞಾನರ್ಧಿ, ಚಾರಣರ್ಧಿ – ಈ ೭ ಸಿದ್ಧಿ – ಮಹಿಮೆಗಳು

	ಸಮವಸರಣ
	ಕೇವಲಜ್ಞಾನ ಉಂಟಾದಮೇಲೆ ತೀರ್ಥಂಕರನು ಧರ್ಮೋಪದೇಶ ಮಾಡುವುದಕ್ಕೆ ಇಂದ್ರನ ಅಪ್ಪಣೆಯಂತೆ ಕುಬೇರನು ಮಾಡಿದ ೧೨ ಯೋಜನವಿಸ್ತಾರದ ಮಂಡಲಾಕಾರದ ಸಭಾಮಂಟಪ.

	ಸಮ್ಯಕ್ತ್ವ
	ಜಿನಮತದಲ್ಲಿ ಅಖಂಡವಾದ ನಂಬಿಕೆ, ಅಚಲವಾದ ಶ್ರದ್ಧೆ.

	ಸಮ್ಯಗ್ ದೃಷ್ಟಿ
	ಸಮ್ಯಘ್ ದರ್ಶನ; ಜಿನರಲ್ಲೂ ಜಿನಾಗಮದಲ್ಲೂ ಜಿನಮುನಿಗಳಲ್ಲೂ ಜೀವಾದಿ ನವತತ್ವಗಳಲ್ಲೂ ವಿಶ್ಚಾಸ ಮತ್ತು ನಿಷ್ಠೆ ತೋರುವುದು.

	ಸಮಾಧಿ ವಿಧಿ
	ಚಿತ್ತನಿರೋಧದಿಂದ ಆತ್ಮಜ್ಞಾನಿಯಾಗಿ ನಿವೃತ್ತಿ ಪೂರ್ವಕವಾಗಿ ಶರೀರಭಾರವನ್ನು ಇಳಿಸುವುದು ಸಮಾಧಾನದಿಂದ ಸಾವನ್ನು ಸ್ವಾಗತಿಸುವುದು.

	ಸವಣ
	ಶ್ರವಣ, ಜೈನ ಸನ್ಯಾಸಿ

	ಸವ್ವಸಾಹೂ
	ಪಂಚಪರಮೇಷ್ಠಿಗಳಲ್ಲಿ ಅಯ್ದನೆಯವರಾದ ಸರ್ವ ಸಾಧುಗಳು.

	ಸರ್ವತೋಭದ್ರತಪಸ್ಸು
	ಒಟ್ಟು ೭೫ ಉಪವಾಸಗಳನ್ನೂ ೨೫ ಪಾರಣೆಗಳನ್ನೂ ಮಾಡುವ ವ್ರತ.

	ಸರ್ವಾರ್ಥಸಿದ್ಧಿ
	೧೬ ಸ್ವರ್ಗಗಳ ಮೇಲೆ ೯ ಗ್ರೈವೇಯಕಗಳಿದ್ದು, ಅವುಗಳ ಮೇಲೆ ೫ ಅನುತ್ತರೆ ವಿಮಾನಗಳುಂಟು. ಈ ೫ ರಲ್ಲಿ ಸರ್ವೋತ್ಕೃಷ್ಟವಾದದ್ದು ಸರ್ವಾರ್ಥಸಿದ್ಧಿ. ಇದು ಉಳಿದ ನಾಲ್ಕರ ನಡುವೆ ಇದೆ.

	ಸಾಗಾರ
	ಗೃಹಸ್ಥಾಶ್ರಮದಲ್ಲಿರುವ ಜೈನ.

	ಸಾಗರೋಪಮಾಯುಷ್ಯ
	ಸಾಮಾನ್ಯ ಎಣಿಕೆಗೆ ಸಿಅದ ಬಹುದೀರ್ಘಕಾಲದ ಬಾಳುವೆ; ಪಲ್ಯಕಾಲಗಳ ಹತ್ತು ಕೋಟಾಕೋಟಿಕಾಲ.

	ಸಾಮಾಯಿಕ
	ಸಮತಾಭಾವವನ್ನು ಧಾರಣ ಮಾಡಲು ನೆರವಾಗುವ ಎಲ್ಲ ಆಚಾರ ವಿಚಾರಗಳು.

	ಸಿದ್ಧಪರಮೇಷ್ಠಿ
	ಪಂಚಪರಮೇಷ್ಠಿಗಳಲ್ಲಿ ಒಬ್ಬರು, ಅಘಾತಿಕರ್ಮಗಳನ್ನು ನಾಶಮಾಡಿ ದೇಹವನ್ನು ಬಿಟ್ಟು ಸಿದ್ಧಶಿಲೆಯ ಶಾಸ್ವತ ಸುಖದಲ್ಲಿ ನೆಲಸಿದ ಅಯೋಗಿ ಕೇವಲಿಗಳು

	ಸಿದ್ಧಶಿಲೆ
	ಈಷತ್ ಪ್ರಾಗಾಭರವೆಂಬ ಸಿದ್ಧ ಕ್ಷೇತ್ರದ ನಡುವೆ ಇರುವ ಶುದ್ಧ ಸ್ಫಟಿಕಶಿಲೆ, ಇದು ಬಿಚ್ಚಿದ ಕೊಡೆಯ ಆಕಾರದಲ್ಲಿ ಇದ್ದು ಉಂಟಾಗುವದದಪ್ಪವೂ ೪೫ ಲಕ್ಷಯೋಜನ ವಿಸ್ತಾರವೂ ಇದೆ. ಸಿದ್ಧಶಿಲೆಯ ನೆತ್ತಿಯಲ್ಲಿ ಮುಕ್ತರಾದ ಸಿದ್ಧರು ನೆಲಸುವರು.

	ಸೂಕ್ಷ್ಮ ಕ್ರಿಯಾಪ್ರತಿಪಾತಿ
	ಕೇವಲಿಯ ಆಯುಃಕರ್ಮವು ಅಂತರ್ಮುಹೂರ್ತದಲ್ಲಿ ಇರುವಾಗ ಉಳಿದ ಕರ್ಮಗಳೂ ಅದೇ ಪ್ರಮಾಣದಲ್ಲಿರುತ್ತವೆ. ಆಗ ಆತನು ಮನೋ ವಚನ ಕಾಯಯೋಗಗಳನ್ನು ತ್ಯಾಗ ಮಾಡಿ ಸುಖ್ಶ್ಮ ಕಾಯಯೋಗದಲ್ಲಿ ನಿಂತು ಮಾಡುವ ಧ್ಯಾನವಿದು.

	ಸೂರ್ಯಪ್ರತಿಮೆ
	ಹಗಲು, ಪ್ರತಿಮೆ ; ರಾತ್ರಿ ಪ್ರತಿಮೆಗೆ ವಿರೋಧವಾದುದು

	ಸೌಧರ್ಮ ಕಲ್ಪ
	ಊರ್ಧ್ವಲೋಕದ ೧೬ ಕಲ್ಪಗಳಲ್ಲಿ ಮೊದಲನೆಯದು.

	ಸ್ವದೇಹ ಪರಿಮಾಣ
	ಆತ್ಮ (ಜೀವ) ನು ಯಾವ ಪ್ರಾಣಿ ಅಥವಾ ವ್ಯಕ್ತಿಯ ದೇಹದಲ್ಲಿ ಇರುವನೊ ಆ ದೇಹದ ಪ್ರಮಾಣ ಹೊಂದಿರುತ್ತಾನೆ. ಆತ್ಮನ ಸ್ವರೂಪ ಕುರಿತ ಜೈನ ವ್ಯಾಖ್ಯಾನದಲ್ಲಿ ಇದು ಪ್ರಾಮುಖ್ಯ ಪಡೆದಿದೆ. ನೋಡಿ : ಅಗುರು ಲಘುತ್ವ.

